
سۇره سی  (کیتابی آچان)فاتیحه  -ال

  ( آیه دیر7مککه ده نازیل اوْلموشدور، )   

 باؼیشلایان و رحم ائدن تانری نین آدیلا

 

!   مرحمتلی، رحملی اللهین آدی ایله.1

عالملرین  - (حمد مخصوصدور اللها: و یا)اوْلسون اللها   (شۆکور و تعریؾ) حمد .2

رببینه،  

رحملی اوْلانا،   (آخیرتده ایسه آنجاق مؤمینلره)مرحمتلی،  (بۇ دۆنیادا هامییا). 3

!  گۆنونون صاحبینه (قییامت)حساب - حاق.4

!   بیز یالنیز سنه عبادت ائدیریک و یالنیز سندن کؤمک دیله ییریک.5

!  یوْلا یؤنلت (دۆز) بیزی دوْؼرو .6

آزمیشلارین  (حاقدان)ؼضبه دۆچار اوْلموشلارین و ! نعمت وئردیگین کسلرین یوْلونا. 7

!  یوْخ (یوْلونا)

سۇره سی  (اینک)بقره -ال

  ( آیه دیر286مدینه ده نازیل اوْلموشدور، )        

 باؼیشلایان و رحم ائدن تانری نین آدیلا

.    الیؾ، لام، میم.1



شۆبهه -هئچ بیر شکک (الله طرفیندن نازیل ائدیلمه سینه، حاقدان گلمه سینه)بۇ، . 2

دوْؼرو یوْل گؤسترن  (اللهدان قوْرخانلارا، پیس عمللردن چکیننلره)اوْلمایان، مۆتتقیلره

.   کیتابدیر

ناماز  (لازیمینجا)اینانیر،  (اللها، ملکلره، قییامته، قضا و قدره)اوْ کسلرکی، قئیبه . 3

قوْنشولارینا و دیگر حاق -عائله لرینه، قوْهوم)قێلیر و اوْنلارا وئردیگیمیز رۇزیدن 

.   صرؾ ائدیرلر (صاحبلرینه

تؤورات، اینجیل، )و سندن اول گؤندریلنلره  (قۇرانا) اوْ کسلرکی، سنه گؤندریلنه .4

ایمان گتیریر و آخیرته ده شکسیز اینانیرلار،   (.زبور و س

نجات تاپانلار . دوْؼرو یوْلدادیرلار (گؤستریلمیش)محض اوْنلار اؤز رببی طرفیندن . 5

.   دا اوْنلاردیر (آخیرت عذابیندان قۇرتاریب جنّته قوْووشانلار)

حقیقتن، کافیرلری عذابلا قوْرخوتسان دا، قوْرخوتماسان دا، اوْنلار  (!یا رسولوم) .6

.   اۆچون بیردیر، ایمان گتیرمزلر

. گؤزلرینده ده پرده واردیر. الله اوْنلارین اۆرگینه و قۇلاؼینا مؤهور وۇرموشدور. 7

!  اوْنلاری بؤیوک بیر عذاب گؤزله ییر

بیز اللها و “:  اینسانلار ایچریسینده ائله لری ده واردیر کی، ایمان گتیرمه دیکلری حالدا.8

.   دئییرلر-، “قییامت گۆنونه ایمان گتیردیک

اللهی و مؤمینلری  (قلبلرینده اوْلان کۆفرو گیزلتمکله)اوْنلار ائله گۆمان ائدیرلر کی، . 9

.    بیلمیرلر کی، اصلینده آنجاق اؤزلرینی آلدادیرلار. آلدادیرلار

 (شکک، کین و نیفیق)الله اوْنلارین . وار (نیفاق و حسد مرزی) اوْنلار اۆرگینده مرز .10

!  یالان دئدیکلری اۆچون اوْنلار شدّتلی بیر عذابا دۆچار اوْلاجاقلار. مرزینی داها دا آرتیرار

فساد  (کۆفر و گۆناه ایشله ده رک، مؤمینلری آلداداراق)یئر اۆزونده  “: اوْنلارا. 11

.   دئیه جاواب وئریرلر-، ”بیزیم ایشیمیز آنجاق یاخشیلیق ائتمکدیر“: دئدیکده-”!تؤرتمه یین

.   درک ائتمیرلر (بۇنو) بیلین کی، اوْنلار فساد تؤره دندیرلر، لاکین .12

ایمان گتیردیکلری کیمی سیز ده ایمان  (مۆهاجیر و انصار)باشقالاری ”: اوْنلارا. 13

کیمی ایمان  (عاؼیلسیزلار)بیز ده سفئهلر “: (اؤز آرالاریندا)دئییلدیگی زامان -” !گتیرین

آگاه اوْلون کی، سفئه اوْنلارین اؤزلریدیر،  (!ائي مؤمینلر). دئیه جاواب وئریرلر-” گتیرک؟

.   بیلمیرلر (بۇنو)لاکین 

-،”ایمان گتیردیک (سیزین کیمی)بیز ده “: اوْنلار مؤمینلرله قارشیلاشدیقلاری زامان. 14

: تکبتک قالاندا (اوْنلاری آلدادان دوْستلاری ایله)حال بوکی اؤز شیطانلاری ایله . دئییرلر

.   دئییرلر-،”ایستئهزا ائدیریک (مؤمینلره)بیز ده سیزینلییک، بیز آنجاق “



 (دۆنیادا)ایستئهزا ائدر و  (دۆنیا وا آخیرتده)الله دا اوْنلارا  (بئله عمللرین مۆقابیلینده). 15

و ). قالارلار (و سرگردان)اوْنلارا اوْ قدر مؤهلت وئرر کی، اؤز زلالتلری ایجینده شاشقین 

.  (الله دا اوْنلارا ایستئهزا ائدر و اوْنلاری اؤز زلالتلری، تۆؼیانلاری ایچینده ساخلایار: یا

اوْنلارین آلوئری . اوْنلار دوْؼرو یوْل عوضینده ایری یوْلو ساتین آلمیش کسلردیر. 16

.   خئییر گئتیرمه دی و حاق یوْلو دا تاپمادیلار

. اوْد یاندیران شخصین حالینا بنزر (قارانلیق گئجه ده)حالی  (مۆنافیقلرین)اوْنلارین . 17

اطرافینداکیلاری ایشیقلاندیردیؽی زامان الله اوْنلارین ایشیگینی کئچیرر و  (یانیب)اوْد 

.   گؤرمزلر (آرتیق هئچ نه)اؤزلرینی ظۆلمت ایچریسینده قوْیار، 

بۇنا گؤره ده . (حاقی ائشیتمز، دانیشماز و گؤرمزلر) اوْنلار کار، لال و کوْردورلار .18

.   دؤنمزلر (اؤز پیس عادتلریندن، یاراماز عمللریندن)

قارانلیقلاردا گؤي گۇرولتوسو و شیمشکله سمادان شدّتله یاؼان  (اوْ مۆنافیقلر)یاخود . 19

یاؼیشا دۆشموش کیمسه لره بنزرلر کی، ایلدیریمین سسیندن اؤلمک قوْرخوسو ایله 

 (اؤز علمی، قۆدرتی ایله)حال بوکی الله کافیرلری . بارماقلارینی قۇلاقلارینا تێخایارلار

.   (اوْنون الیندن اصلا قاچیب قۇرتارا بیلمزلر)ائهتیوا ائدندیر 

اوْنلاری )ایلدیریمین چاخماسی آز قالیر کی، اوْنلارین گؤزلری نین ایشیؽینی آلسین . 20

یئریگیرلر، ( اوْنون شۆاسی ایله)اوْنلارا ایشیق وئردیگی زامان ( شیمشک. )(کوْر ائتسین

اگر الله . دایانیب دۇرورلار (اوْلدوقلاری یئرده)اۆزرلرینه قارانلیق چؤکدوکده ایسه 

حقیقتن، الله هر شئیه . ایستسیدی، اوْنلارین قۇلاقلارینی و گؤزلرینی اللریندن آلاردی

.   قادیردیر

سیزی و سیزدن اولکیلری یاراتمیش رببینیزه عبادت ائدین کی، مۆتتقی !  ائي اینسانلار.21

  (!اللهدان قوْرخوب پیس عمللردن چکینه سینیز)! اوْلاسینیز

اوْ الله کی، سیزین اۆچون یئر اۆزونو دؤشه دی، گؤیو ایسه تاوان یاراتدی، گؤیدن . 22

یاؼمور ائندیردی و اوْنون واسطه سیله سیزین اۆچون مۆختلیؾ مئیوه لردن رۇزیلر 

بیله -بیله (اوْنون هئچ بیر اوْخشاری و بنزری اوْلمادیؽینی)ایندی سیز ده اللها . یئتیشدیردی

!  شریکلر قوْشمایین

فصاحتده )شککینیز وارسا، سیز ده  (قۇرانا)نازیل ائتدیگیمیزه  (محمّده)اگر بندمیزه . 23

دوْؼرو ( سؤزونو” بۇ، بشر کلامیدیر“)اوْنا بنزر بیر سۇره گتیرین و اگر  (و بلاؼتده

بۆتلرینیزی، شاعر و )شاهیدلرینیزی  (بۆتون)دئییرسینیزسه، اوْندا اللهدان ساوایی  

!  چاؼیرین (عالیملرینیزی بۇ ایشده کؤمه یه



مادام کی، بئلئ بیر ایشی باجارمیرسینیز، هئچ باجارا دا بیلمزسینیز، اوْ حالدا کافیرلر . 24

اینسانلاردان و کیبریت داشلاریندان عبارت  (گۆناهکار)اۆچون حاضیرلانمیش، یاناجاؼی 

!  هزر ائدین (جهنمدن)اوْلان اوْددان 

اوْنلار : ایمان گتیرن  و یاخشی ایشلر گؤرن کیمسه لره مۆژده وئر (!یا پئیؽمبر). 25

مئیوه لریندن  (اوْ جنّتلرین). واردیر (باؼلار)آلتیندان چایلار آخان جنّتلر  (آؼاجلاری)اۆچون 

- ،”یئدیگیمیز رۇزیدیر (دۆنیا ائوینده)بۇ بیزیم اولجه “: بیر رۇزی یئدیکلری زامان

بنزر اوْلاراق  (دۆنیاداکیلارا ظاهرا)اوْنلارا  (رۇزی، مئیوه لر)اصلینده ایسه بۇ . دئیه جکلر

اوْنلار . زؤوجه لر ده وار (اوْلان)پاک  (هر جهتدن)اوْنلاردان اؤترو اوْرادا . وئریلمیشدیر

.   اوْرادا ابدی قالاجاقلار (مؤمینلر)

. آؼجاقانادی و یا اوْندان داها بؤیویونو مثال گتیرمکدن چکینمز (قۇراندا)البتده، الله . 26

الله بۇ “: ایمان گتیرنلر بۇنون اؤز رببی طرفیندن بیر حقیقت اوْلدوؼونو بیلیرلر، کافیرلر ایسه

بیر چوْخلارینی زلالته سالیر، بیر  (بۇ مثلله)الله بۇنونلا . دئییرلر-”مثلله نه دئمک ایسته ییر؟

.   الله یالنیز فاسیقلری زلالته دۆچار ائدیر. چوْخلارینی ایسه دوْؼرو یوْلا یؤنلدیر

عهد باؼلادیقدان  (اوْنا ایمان گتیرمک و اطاعت ائتمک باره سینده)اوْ کسلر کی، اللهلا . 27

مؤمینلرله )سوْنرا اوْنو پوْزور، اللهین بیرلشدیریلمه سینی بۇیودوؼو شئیلری پارچالاییر 

محض . فساد تؤره دیرلر-و یئر اۆزونده فیتنه (اقربا ایله علاقه لری کسیر-دوْستلوؼو، قوْهوم

!  زیانا اۇؼرایانلاردیر (دۆنیادا و آخیرتده)بئله لری 

اوْ سیزی . اللهی نئجه اینکار ائدیرسینیز کی، سیز اؤلو ایدینیز، اوْ سیزی دیریلتدی. 28

یئنه ده دیریلده جک و داها سوْنرا   (قییامتده)یئنه اؤلدوره جک، سوْنرا  (عجلینیز گلدیکجه)

 (اوْنون حۆضورونا)اوْنا طرؾ  (حسابی چکیلمک اۆچون-عمللرینیزین حاق)سیز 

.   قایتاریلاجاقسینیز

 یئر اۆزونده نه وارسا، هامیسینی سیزین اۆچون یارادان، سوْنرا سمایا اۆز تۇتاراق .29

!   اوْ، هر شئیی بیلندیر! (اللهدیر)اوْنو یئددی قات گؤي حالیندا دۆزلدیب نیزاما سالان اوْدور 

 (جانیشین)من یئر اۆزونده بیر خلیفه “: سنین رببین ملکلره (!یا رسولوم). 30

بیز سنه شۆکور ائتدیگیمیز، شعنینه تعریفلر دئدیگیمیز و “: (ملکلر)دئدیکده - ، ”یاراداجاؼام

فساد تؤره ده جک و قان تؤکه جک  (یئر اۆزونده)سنی مۆقدس تۇتدوؼوموز حالدا، سن اوْرادا 

من بیلدیگیم شئیی سیز “  (: الله اوْنلارا). سؤیله دیلر- ”بیر کسمی یاراتماق ایسته ییرسن؟

.   بۇیوردو- ” !بیلمیرسینیز



. اؤیرتدی (ایسملرینی)آده مه بۆتون شئیلرین آدلارینی  (الله آدمی یاراتدیقدان سوْنرا) .31

دوْؼروسونوزسا،  (ادعانیزدا)“: ملکلره گؤستره رک (همین شئیلری)سوْنرا اوْنلاری 

.   دئدی- ”!بۇنلارین آدلارینی منه بیلدیرین

سنین بیزه  (!بۆتون ائییب و نؤقصانلاردان کنارسان)! سن پاکسان، مۆقدسسن“: اوْنلار. 32

بیلن سن، حیکمت صاحبی  (هر شئیی). اؤیرتدیکلریندن باشقا بیز هئچ بیر شئي بیلمیریک

.   دئدیلر- ، ”سنسن

آدلارینی اوْنلارا  (کایناتدا مؤوجود اوْلان اشیانین)ائي آدم، بۇنلارین “: اوْ  (سوْنرا). 33

من سیزه، “: (الله)بۇنلارین آدلارینی خبر وئردیکده  (ملکلره)اوْنلارا  (آدم). دئدی- ”!بیلدیر

آشکاردا نه ائتدیگینیزی - گؤیلرین و یئرین گؤزه گؤرونمه ین سیرلرینی و سیزین گیزلینده 

.   بۇیوردو- ” بیلیرم، سؤیله مه دیممی؟

 (هامیسی)دئدیکده ایبلیسدن باشقا ! - آده مه سجده ائدین“: بیز ملکلره (!یا پئیؽمبر). 34

.   ایمتینا ائتدی و کافیرلردن اوْلدو (سجده ائتمکدن)اوْ، لوْوؼالاناراق  (یالنیز). سجده ائتدی

جنّتده قال و هر  (هووا ایله)ائي آدم، سن زؤوجنله “: دئدیک (آده مه)بیز  (سوْنرا). 35

 (بۇؼدایا)بوْل یئیین، یالنیز بۇ آؼاجا -ایکینیز اوْراداکی مئیوه لردن، ایسته دیگینیز کیمی، بوْل

.   ”ظۆلم ائدنلردن اوْلارسینیز (اؤزونوزه)یوْخسا ! یاخین گلمه یین

 (بۇؼدادان یئدیزدیرمکله نعمتلر ایچینده)شیطان اوْنلاری آزدیریب  (لاکین). 36

بیرینیزه دۆشمن -بیر“: (آده مه، هووایا و شیطانا)بیز ده . اوْلدوقلاری یئردن اۇزاقلاشدیردی

یئرده سیزین اۆچون مۆعیین واختا قدر ! ائنین (بۇرادان کنار اوْلوب یئر اۆزونه)کسیله رک 

.   دئدیک-،”واسطه لری وار (دوْلاناجاق)سێؽیناجاق و یاشاییش  (عؤمرونوزون آخیرینادک)

هووا ایله بیرلیکده اوْ )کلمه لر اؤیرنه رک  (بعضی خۆصوصی)آدم رببیندن  (نهایت). 37

تؤوبه لری قبول ائدندیر، ( الله)دوْؼرودان دا، اوْ . تؤوبه  ائتدی (کلمه لر واسطه سیله

.   مرحمتلیدیر

منیم طرفیمدن سیزه بیر ! ائنین (یئر اۆزونه)هامینیز بۇرادان “: دئدیک (اوْنلارا)بیز . 38

 (آخیرت عذابیندان)گلدیگی زامان منیم هیدایتیمه تابع اوْلانلارا  (پئیؽمبر و کیتاب)هیدایت 

.   ”قمگین اوْلمازلار (قییامتده)هئچ بیر قوْرخو یوْخدور و اوْنلار 

آتش ) کافیر اوْلاراق آیه لریمیزی تکزیب ائدنلر ایسه جهنملیکدیرلر، اوْنلار اوْرادا .39

.  ابدی قالاجاقلار (ایچینده

تؤوراتدا )سیزه بخش ائتدیگیم نعمتیمی خاتیرلایین، ! ائي ایسرایل اوْؼوللاری. 40

سیزی )بۇیوردوؼومو یئرینه یئتیرین کی، من ده سیزینله  (آخیروالزمان پئیؽمبر باره سینده کی

!  یالنیز مندن قوْرخون. اوْلان عهده وفا ائدیم (جنّته وارید ائتمک باره سینده



! ایمان گتیرین (قۇرانا)تسدیقلییجی کیمی گؤندردیگیمه  (تؤوراتی)سیزین الینیزده کینی . 41

 (تؤوراتداکی حؤکملریمی)منیم آیه لریمی ! اوْنو اینکار ائدنلرین اولینجیسی سیز اوْلمایین

!  ساتمایین و آنجاق مندن قوْرخون (دیَرسیز دۆنیا مالینا)اۇجوز قییمته 

!  بیله حاقی باتیلله قاریشدیرمایین، حاقی گیزلتمه یین- سیز بیله.42

ناماز قێلین، زکات وئرین و رۆکو ائدنلرله بیرلیکده  (مۆسلمانلارین نامازی کیمی). 43

!  رۆکو ائدین

 سیز اینسانلارا یاخشی ایشلر گؤرمه لرینی امر ائتدیگینیز حالدا، اؤزونوزو .44

چیرکین )مگر . اوْخویورسونوز (تؤورات)اۇنودورسونوز؟ حال بوکی اؤزونوز کیتاب 

باشا دۆشمورسونوز؟   (عمللرینیزی

بۇ، آؼیر ! کؤمک دیله یین (اللهدان)صبر ائتمک و ناماز قێلماقلا  (مۆسیبت واختیندا). 45

.  اطاعت ائدنلر اۆچون آؼیر دئییلدیر (اللها)ایش اوْلسا دا، 

 بئله کیمسه لر رببی نین مرحمتینه قوْووشاجاقلارینی و آخیردا اوْنون حۆضورونا .46

.   قاییداجاقلارینی بیلیرلر

 (واختیله اجدادینیزی)سیزه بخش ائتدیگیم نعمتیمی و سیزی ! ائي ایسرایل اؤولادی. 47

!  اۆستون تۇتدوؼومو یادینیزا سالین (باشقا اینسانلاردان)بۆتون عالملردن 

هئچ کس هئچ کسین  (اللهین ایزنی و کؤمیی اوْلمایینجا)قوْرخون اوْ گۆندن کی، . 48

، هئچ کسدن (هئچ کس هئچ کسه اؤز عملیندن بیر شئي وئره بیلمه سین)کارینا گله بیلمه سین 

 (بۇ و یا دیگر شخصین گۆناهلاری نین باؼیشلانماسی باره سینده خاهیش، ایلتیماس)شفاعت 

 (گۆناهلاری نین تمیزله نیب عذابدان خلاص اوْلماسی اۆچون)قبول اوْلونماسین، هئچ کسدن 

!  هئچ بیر کؤمک گؤستریله بیلمه سین (گۆناهکارلارا)آلینماسین و اوْنلارا  (عوض)فیدیه 

فیرعوْن اهلی سیزه  (یادینیزا گتیرین اوْ واختی کی! ائي ایسرایل اوْؼوللاری). 49

ان آؼیر ایشگنجه لر وئردیکلری، اوْؼلان اۇشاقلارینیزی بوْؼازلاییب،  (بابالارینیزا)

ساغ بۇراخدیقلاری زامان بیز سیزی اوْنلارین الیندن  (کنیز ائتمک مقصدیله)قادینلارینیزی 

.   رببینیز طرفیندن بؤیوک بیر ایمتاهان وار ایدی (سیزدن اؤترو)بۇنلاردا . خلاص ائتدیک

بیز سیزدن اؤترو دنیزی یاریب سیزه نجات وئردیک و  (یادینیزا سالین کی) .50

.   باخا سۇدا قرق ائتدیک-فیرعوْنون آداملارینی سیز باخا

قێرخ  (تۇر داؼیندا وحي اۆچون)خاطیره نیزه گتیرین کی، بیز مۇسایا  (بیر داها). 51

سوْنرا سیز بۇزوْوو اؤزونوزه  (اوْ، تۇر داؼینا گئدندن). گئجه لیک وعده وئرمیشدیک

ظالیم اوْلدونوز  (بۇ حرکتینیزله آللادان باشقاسینا عبادت ائتمکله)قبول ائتدینیز و  (تانری)

.   (اؤزونوزه ظۆلم ائتدینیز)



.   سیزی افو ائتدیک کی، بلکه، شۆکور ائده سینیز (تؤوبه  ائتدیگینیزه گؤره)سوْنرا دا . 52

بیریندن -حاق ایله باتیلی بیر)و  (تؤورات)بیز مۇسایا کیتاب  (!یادینیزا سالین) .53

.   فۇرقان وئردیک کی، بلکه، سیز دوْؼرو یوْلا یؤنله سینیز (فرقلندیرن

ائي قؤوموم، سیز بۇزوْوا سیتاییش “: اوْ واختی دا خاتیرلایین کی، مۇسا اؤز قؤومونه. 54

بۇنا گؤره ده یارادانینیزا طرؾ اۆز تۇتاراق تؤوبه  . ائتمکله، حقیقتن، اؤزونوزه ظۆلم ائتدینیز

بئله ائتمه نیز یارادانینیزین ! اؤلدورون  (بۇزوْوو تانری بیلن آداملارینیزی)ائدین، اؤزونوزو 

، اوْ،  البته. دئمیشدی و الله دا تؤوبه نیزی قبول ائتمیشدی- “! یانیندا سیزین اۆچون خئییرلیدیر

.   تؤوبه لری قبول ائدندیر، باؼیشلایاندیر

یا مۇسا، اللهی آشکار صۇرتده گؤرمه یینجه، هئچ واخت “: سیز (و یادینیزا سالین کی) .55

.   گؤره سیزی ایلدیریم وۇرموشدو- دئدیگینیز زامان گؤزونوز گؤره- ،”سنه اینانمایاجاؼیق

.   بلکه، شۆکور ائده سینیز دئیه، بیز سیزی اؤلومونوزدن سوْنرا یئنیدن دیریلتدیک. 56

اۆستونوزه بۇلودلا کؤلگه  (یادینیزا سالین کی، تیه صحراسیندا یاشادیؽینیز زامان). 57

سیزه قۆدرت  (دئیه رک)” !رۇزی اوْلاراق وئردیگیمیز حالال شئیلردن یئیین“: سالدیق و

بیزه  (اطاعتدن بوْیون قاچیرماقلا)ایسه  (اجدادینیز)اوْنلار . حالواسی و بیلدیرچین گؤندردیک

.   دئییل، آنجاق اؤزلرینه ظۆلم ائتمیش اوْلدولار

بۇ کنده گیرین، “: سیزه (تیه صحراسیندان چێخاندان سوْنرا )خاتیرلایین کی، .  58

سجده  (اللها)بَیندیگینیز یئرده، ایسته دیگینیز شئیلری راحتلیقلا یئیین و بۇرانین قاپیسیندان 

سؤیله یه رک داخیل اوْلون، بیز ده گۆناهلارینیزی  (”!بیزی باؼیشلا“)” !هیتته“ائدن حالدا 

.   دئمیشدیک-، ”آرتیراجاؼیق (مۆکافاتینی)بیز یاخشی عمل ائدنلرین ثاوابینی . باؼیشلاریق

سؤزو باشقاسی ایله دیَیشدیردیلر  (امر اوْلونان)ظۆلم ائدنلر اوْنلارا دئییلن  (اؤزلرینه). 59

معناسیندا ” بۇؼدا“سؤزونه گۆله رک اوْنو ” هیتت“معناسیندا ایشله دیلن ” بیزی باؼیشلا“)

بیز ده اوْ ظالیملارا ائتدیکلری حاقسیزلیؽا گؤره . (سؤزو ایله عوض ائتدیلر” هینت“اوْلان 

.   گؤیدن شدّتلی عذاب گؤندردیک

عصانی داشا “: یادینیزا سالین کی، مۇسا اؤز قؤومو اۆچون سۇ ایسته دیکده، بیز اوْنا. 60

اوْن ایکی چشمه  (داشدان)اوْندان  (اوْ، عصانی داشا وۇران کیمی). دئدیک-” !وۇر

اللهین وئردیگی رۇزیدن “ (: سوْنرا اوْنلارا). فێشقیردی، هر کس اؤز چشمه سینی تانیدی

.   (سؤیله دیک)” !ایچین، فقط یئر اۆزونده اؤز حددینیزی آشاراق فساد تؤرتمه یین-یئیین

! یا مۇسا“: (مۆعیین مدت صحرادا قالمالی اوْلدوؼونوز زامان)خاتیرلایین کی، سیز .  61

قۆدرت حالواسیندان و بیلدیرچین اتیندن عبارت اوْلان )عینی تاما  (هر گۆن یئدیگیمیز)بیز 

رببینه دۇعا ائت کی، بیزیم اۆچون توْرپاؼین بیتیردیگی ! هئچ واخت دؤزمه یه جییک (یئمه یه



مۇسا ). دئدینیز! - شئیلردن تروزیندن، ساریمساؼیندان، مرجیمه ییندن و سوْؼانیندان یئتیرسین

سیز خئییرلی اوْلان شئیلری بۇ جۆر آلچاق شئیلرله دیَیشدیرمک “ (: دا جاوابیندا 

- ” !شهرلردن بیرینه گئدین، ایسته دیگینیزی اوْرادا تاپارسینیز (اوْ حالدا)ایسته ییرسینیز؟ 

اوْنلارا زلیللیک، میسکینلیک دامؽاسی وۇرولدو و اللهین ؼضبینه دۆچار . دئمیشدی

زکریا، یهیا و شۆئیب )اوْنلارین اللهین آیه لرینی اینکار ائتدیکلرینه و  (جزا)بۇ . اوْلدولار

آسی ( اللها)بۇ اوْنلارین . پئیؽمبرلری حاقسیز یئره اؤلدوردوکلرینه گؤره ایدی (کیمی

.   گؤره ایدی (اللهین امرلرینی پوْزدوقلارینا)اوْلدوقلارینا و حددی آشدیقلارینا 

و  (خریستیان)، ایسوی (یهودی)، مۇساوی (مۆسلمانلاردان)ایمان گتیرنلردن . 62

اینانیب یاخشی ایش گؤرنلرین مۆکافاتلاری  (صداقتله)سابییلردن اللها، آخیرت گۆنونه 

-اوْنلارین نه بیر قوْرخوسو اوْلار، نه ده اوْنلار بیر قم (قییامت گۆنو). رببی نین یانیندادیر

.   قۆسسه گؤررلر

پئیمان آلدیؽیمیزی و تۇر داؼینی باشینیزین -سیزدن عهد (!ائي ایسرایل اوْؼوللاری). 63

مؤحکم  (تؤوراتی)سیزه گؤندردیگیمیزی “ (: بیز)! اۆزرینه قالدیردیؽیمیزی خاتیرلایین

دئیه امر )- ” تۇتون، ایچینده کیلری اۇنوتمایین کی، بلکه، پیس عمللردن چکینه سینیز

.   (ائتمیشدیک

اولجه عمل ائتدیگینیز تؤوراتا سوْنرا )دؤندونوز  (عهدینیزدن)بۇندان سوْنرا سیز . 64

تؤوبه  ائتمک اۆچون مؤهلت )اگر سیزه اللهین یازیؽی و رحمی گلمسیدی . (عمل ائتمه دینیز

.   ضرر چکنلردن اوْلاردینیز( بؤیوک)،  ، البته(وئریلمسیدی

داوود زامانیندا )حقیقتده سیز بیلیرسینیز کی، ایچرینیزدن بعضی کسلر شنبه گۆنو . 65

بیز ده . حاقیندا اوْلان امردن کنارا چێخدیلار (شنبه گۆنو بالیق اوْوونون  قاداؼان ائدیلمه سی

.   دئدیک- ” !حقیر مئیمونلار اوْلون (زلیل و)“: اوْنلارا

 بیز بۇنو اوْنلارلا بیر دؤورده یاشایانلار و سوْنرادان گلنلر اۆچون عیبرت و .66

.   مۆتتقیلردن اؤترو نصیحت اوْلسون دئیه ائتدیک

الله سیزه بیر اینک کسمه نیزی “: یادینیزا گتیرین اوْ واختی کی، مۇسا اؤز قؤومونه. 67

الله  (: مۇسا دا). ”دئدیلر- ” بیزی مسخره یمی قوْیورسان؟“: اوْنلار ایسه. دئدی- ” !امر ائدیر

.   دئدی- ” !اؤزو منی جاهیل اوْلماقدان ساخلاسین

سوْروش کی، اوْ  (رببینه دۇعا ائدیب)بیزدن اؤترو رببینی چاؼیریب “: اوْنلار دئدیلر. 68

الله اوْ اینه یین نه چوْخ قوْجا، نه ده چوْخ جاوان “ (: مۇسا)” نه جۆر اوْلمالیدیر؟ (اینک)

سیزه امر اوْلونان شئیی . اوْلدوؼونو بۇیورور (دۆیه)دئییل، بۇنلارین ایکیسی نین آراسیندا 

.   دئدی-” !یئرینه یئتیرین



بیزدن اؤترو رببینی چاؼیریب سوْروش، قوْي اوْنون رنگینی ده بیزه “: اوْنلار دئدیلر. 69

بیر )اوْنون تۆند ساری رنگلی و گؤرنلره خوْش گلن  (الله)“: اوْ دا جاوابیندا. ”بیلدیرسین

.   ، دئدی”اوْلدوؼونو بۇیورور (اینک

بیزیم اۆچون رببینه دۇعا ائت کی، اوْنون اصل صیفتینی “:  سؤیله دیلر (یئنه)اوْنلار . 70

اگر الله ایستسه . بیرینه بنزه دیریک-اینکلری بیر (عمومیتله)بیزه بیلدیرسین، چۆنکی بیز 

.   ”، دۆز یوْلدا اوْلاریق ، البته(بیز کسیلمه سی امر ائدیلن اوْ اینیی تاپار و بۇ مسئله  باره سینده)

رام اوْلماییب بوْیوندوروق  (هئچ کسه)بۇیورور کی، اوْ  (رببینیز)“: دئدی (مۇسا). 71

 (ساپساری)قۆسورسوز و لکه سیز -گؤتورمه ین، تارلا سۆرمه ین، اکین سۇوارمایان، ائییبسیز

دئدیلر و اوْنو -، ”ایندی ایشی حقیقته گتیریب چێخارتدین“: اوْنلار (بۇ زامان). ”بیر اینکدیر

.    اما آز قالمیشدی کی، بۇ ایشی یئرینه یئتیرمه سینلر. کسدیلر (اینیی تاپیب)

اؤزونوزو تمیزه چێخارماق )یادینیزا سالین کی، سیز اوْ زامان بیر نفری اؤلدوروب . 72

حال بوکی الله گیزلتدیگینیزی . باره سینده مۆباهیسه ائدیردینیز( قاتیلی)، اوْنون (مقصدیله

!  ظاهره چێخاراندیر

 (قاتیلی بیلینمه ین اؤلویه)بیر پارچاسینی اوْنا  (کسیلمیش اینه یین)“: بئله اوْلدوقدا بیز. 73

اؤلولری بۇ قایدادا  (بۆتون)الله . (اوْنلار دا وۇردولار و اؤلو دیریلدی). دئدیک- ” !وۇرون

.   درک ائده سینیز (بۇنو)دیریلدر و سیزه اؤز مؤعجوزه لرینی گؤسترر کی، آؼلا گلیب 

سوْنرا قلبلرینیز یئنه سرتلشه رک داش کیمی، بلکه، داها دا  (بۇ احوالاتدان)بۇندان . 74

حقیقتن، بعضی داشلارین ایچریسیندن نهرلر آخار، بعضیسی یاریلیب ایچیندن . قاتی اوْلدو

یۇوارلانیب  (اۇجا یئرلردن، داؼدان)سۇ فێشقیرار و بعضیسی ده اللهین قوْرخوسوندان 

!  ، قافیل دئییلدیر الله سیزین ائتدیکلرینیزدن، البته. دۆشر

سیزه ایناناجاقلارینا اۆمیدمی ائدیرسینیز؟  (یهودیلرین)ایندی اوْنلارین  (!ائي مؤمینلر). 75

اوْنلارین ایچریسینده ائله لری واردیر کی،  اللهین کلامینی  (مۇسا دؤورونده)حال بوکی 

.   بیله تحریؾ ائدیرلر-دینله ییب آنلادیقدان سوْنرا، اوْنو بیله (تؤوراتی)

. دئییرلر- ،”ایمان گتیردیک“: ایمان گتیرنلرله گؤروشدوکلری زامان (بۇ مۆنافیقلر). 76

سیزه بیلدیردیگی شئیی  (تؤوراتدا)اللهین “: خلوتده اوْلدوقلاری واختدا ایسه بیری دیگرینه

خبر وئریرسینیز کی، رببینیزین یانیندا اوْنلاری سیزه قارشی دلیل گتیرسینلر؟  (مۆسلمانلارا)

.   سؤیله ییرلر- ” درک ائتمیرسینیزمی ؟ (بۇنو)

 مگر اوْنلار بیلمیرلرمی کی، الله اوْنلارین گیزلینده ده،  آشکاردا دا نه ائتدیکلرینی .77

!  بیلیر؟



 (تؤوراتی)، کیتابی (بیساواتدیرلار)بعضیلری ده آوامدیرلار  (یهودیلردن) اوْنلارین .78

اوْنلار آنجاق . (خام خیاللاردیر)بوْش آرزولاردیر  (بیر سێرا)اۇیدوقلاری یالنیز . بیلمزلر

.   زننه قاپیلیرلار

 (تؤورات)کیتاب  (ایسته دیکلری کیمی)واي اوْ کسلرین حالینا کی، اؤز اللری ایله . 79

- ” !بۇ، الله طرفیندندیر“: بیر آز پۇل آلماقدان اؤترو (اوْنون مۆقابیلینده)یازیب، سوْنرا 

! یازدیقلارینا گؤره واي اوْنلارین حالینا (تحریؾ اوْلونموش کیتاب)اؤز اللری ایله . دئییرلر

!  قازاندیقلاری شئي اۆچون واي اوْنلارین حالینا

یا ). دئیرلر-” جهنم اوْدو بیزه بیر نئچه گۆندن آرتیق عذاب وئرمز“: (یهودیلر)اوْنلار . 80

الله هئچ ( اگر بئله دیرسه)سیز اللهدان بئله بیر وعد آلمیسینیزمی؟ “: اوْنلارا سؤیله (!رسولوم

”  یوْخسا اللها قارشی بیلمه دیگینیزی سؤیله ییرسینیز؟. واخت اؤز عهدیندن دؤنمز

بلی، گۆناه قازانان و قازاندیؽی گۆناهلارا احاطه  اوْلونان شخصلر جهنملیکدیرلر و . 81

.   اوْرادا همیشه لیک قالاجاقلار

.    ایمان گتیرنلر و یاخشی ایشلر گؤرنلر ایسه بهیشتلیکدیرلر و اوْرادا ابدی اوْلاجاقلار.82

اللهدان قئیریسینه عبادت “: یادینیزا گتیرین کی، بیز بیر زامان ایسرایل اوْؼوللاریندان. 83

یاخشیلیق، )ائتمه یین، والیدئینلرینیزه، یاخین قوْهوملارینیزا، یئتیملره، یوْخسوللارا احسان 

پئیمان -دئیه عهد- ” !ائدین، اینسانلارلا خوْش دانیشین، ناماز قێلین، زکات وئرین (کؤمک

سوْنرا، آز بیر قیسمینیز مۆستسنا اوْلماقلا، عهدینیزدن دؤندونوز، چۆنکی سیز . آلدیق

.   اۆز دؤندرنسینیز (ایسرایل اؤولادی حاقدان)

-بیرینیزین قانینی تؤکمه یین، بیر-بیر“:  خاتیرلایین کی، یئنه بیر زامان سیزینله.84

-همین عهد)سوْنرا سیز . دئیه راضیلیؽا گلدیک- ” !بیرینیزی یۇردونوزدان چێخارمایین

.   تسدیق ائتدینیز( اوْنو)شاهید اوْلوب  (پئیمانا

بیرینیزی -سوْنرا یئنه بیر (بۇ عهددن)سیز ائله آداملارسینیز کی،  (!ائي یهودیلر). 85

ظۆلم و دۆشمنچیلیک ائتمک اۆچون  (طایفهیا)اؤلدورور، اؤزونوزدن اوْلان بیر دستیا 

اؤزونوزدن اوْلانلار )اوْنلار . کؤمکلشیب، اوْنلاری اؤز یۇردلاریندان کنار ائدیرسینیز

حال بوکی اوْنلاری . اسیر دۆشوب یانینیزا گلسه لر، فیدیه وئریب آزاد ائدیرسینیز (باشقالارینا

بیر  (تؤوراتین)آیا، سیز کیتابین . چێخارتماق سیزه حرام ائدیلمیشدی (اؤز یۇردلاریندان)

حیصه سینه اینانیب، دیگر قیسمینی اینکار ائدیرسینیز؟ سیزلردن بۇ جۆر ایشلر گؤرنلرین 

الله . جزاسی دۆنیادا یالنیز رۆسواي اوْلماق، قییامتده ایسه ان شدّتلی عذابا دۆچار اوْلماقدیر

.   ائتدیکلرینیزین هئچ بیریندن قافیل دئییلدیر



بۇنا گؤره ده اوْنلارین نه . آخیرتی دۆنیا  حیاتینا ساتان کیمسه لردیر (یهودیلر) اوْنلار .86

.   عذابی یۆنگوللشر، نه ده اوْنلارا کؤمک اوْلونار

-وئردیک، اوْندان سوْنرا دا بیر (تؤورات)بیز مۇسایا کیتاب  (!ائي ایسرایل اؤولادی). 87

 (دلیللر)مریم اوْؼلو عیسییا آشکار مؤعجوزه لر . بیری نین آردینجا پئیؽمبرلر گؤندردیک

هر دفعه  . قۆوتلندیردیک (اعظمله-جبرایلله و یا ایسمی)بخش ائتدیک و اوْنو مۆقدس رۇحلا 

گتیرن پئیؽمبره تکببور  (امر، بۇیوروق)سیزه اۆرگینیزه یاتمایان بیر شئي 

گؤسترمیردینیزمی؟ محض بۇنا گؤره ده اوْنلارین بیر قیسمینی تکزیب ائتدینیز، بیر قیسمینی 

.   (زکریا و یا یهیا کیمی)ایسه اؤلدوردونوز 

بیزیم قلبلریمیز “: دئدیلر (یهودیلر قۇرانی آنلاماق و قبول ائتمک باره سینده). 88

عکسینه، الله اوْنلارا کۆفرلرینه . (لاکین بۇ هئچ ده بئله دئییلدیر). ”(پرده لیدیر)اؤرتولودور 

ابن سلام و )بۇنا گؤره ده اوْنلارین آنجاق آز بیر حیصه سی . گؤره لعنت ائله میشدیر

.   ایمان گتیرر (یوْلداشلاری کیمی

 (قۇران)تسدیق ائدن بیر کیتاب  (تؤوراتی)اوْنلارا الله طرفیندن اللرینده کینی . 89

عرب )کافیرلره  (محمّددن قاباق)حال بوکی اولجه . (اوْنو قبول ائتمه دیلر)گؤندریلدیگی زامان 

تؤوراتدا آدی چکیلن آخیروالزمان پئیؽمبر گلیب بیزه “)قلبه چالماق اۆچون  (مۆشریکلرینه

پاخیللیق )گلدیکده ایسه، ( پئیؽمبر)بیلدیکلری . یالواریردیلار (دئیه اللها- ” !یاردیم ائدیدی

!  الله کافیرلره لعنت ائله سین. اوْنا اینانمادیلار (ائدیب

 (پئیؽمبرلیک وئرمه سینه)اللهین اؤز قۇللاریندان ایسته دیگی شخصه لۆطؾ ائتمه سینه . 90

ویجدانلارینی  (یهودیلرین)اینکار ائتمکله  (قۇرانی)حسد آپارماق، اوْنون گؤندردیگینی 

اللهین ؼضبی اۆستونه بیر  (اؤزلرینه قارشی)بۇنونلا اوْنلار ! ساتمالاری نه قدر ده پیسدیر

!  کافیرلری زلیلئدیجی عذاب گؤزله ییر. ؼضب ده آرتیردیلار

: دئییلدیکده، اوْنلار- ” !اینانین (اینجیله و قۇرانا)اللهین نازیل ائتدیکلرینه “: اوْنلارا. 91

 (سوْنراکینی)دئیه رک، اوْندان باشقاسینی -، ”اینانیریق (تؤوراتا)بیز اؤزوموزه گؤندریلنه “

 (تؤوراتی)اوْنلارین اللرینده اوْلانی  (سوْنرا گؤندریلن قۇران)حال بوکی اوْ . اینکار ائدیرلر

اگر سیز اینانان کسلرسینیزسه، بس “: اوْنلارا سؤیله (!یا رسولوم). تسدیق ائدن بیر حقیقتدیر

”  نه اۆچون اوللر اللهین پئیؽمبرلرینی اؤلدوروردونوز؟

سیز ایسه اوْنون آردینجا . گتیرمیشدی (مؤعجوزه لر)آیدین دلیللر - مۇسا سیزه آچیق.92

.   ظۆلم ائتدینیز (اؤزونوزه)بۇزوْوا  سیتاییش ائده رک  (مۇسا تۇر داؼینا گئتدیکدن سوْنرا)

یادینیزا سالین اوْ واختی کی،  بیز سیزدن عهد آلیب، تۇر داؼینی باشینیزین اۆستونه . 93

 (اوْراداکی حؤکملری)مؤحکم یاپیشین،  (تؤوراتدان)سیزه وئردیگیمیزدن “: قالدیرمیش و



 (اوْ حؤکملره)ائشیتدیک و “: ایسه (بابالارینیز-سیزین آتا)اوْنلار . (دئمیشدیک)”  !ائشیدین

چۆنکی کۆفرلری اۆزوندن بۇزوْوون محبتی . دئدیلر- ” !(عمل ائتمه دیک)قارشی چێخدیق 

اگر ایمان گتیرمیسینیزسه، ایمانینیزین “: اوْنلارا دئ (!یا رسولوم). قلبلرینی بۆروموشدو

”    !سیزه بئله امر ائتمه سی نئجه ده پیسدیر

الله یانیندا  (سیزین ادعانیزا گؤره)گر ”. دئ (یهودیلره)سن اوْنلارا  (!یا رسولوم). 94

 (بۇنو)باشقا اینسانلارا دئییل، یالنیز سیزه مخصوصدورسا و اگر سیز  (جنّت)آخیرت ائوی 

چۆنکی جنّتین یالنیز اؤزونه عاید )” !اؤلوم ایسته یین (اللهدان)دوْؼرو دئییرسینیزسه، اوْندا 

.   (اوْلدوؼونو ادعا ائدن کیمسه اوْنا قوْووشماگا سبب اوْلان اؤلومو مۆطلق آرزولایار

الله . اوْنلار اؤز عمللرینی بیلدیکلرینه گؤره اؤلومو اصلا ایسته مزلر ( البته). 95

!  ظالیملاری تانییاندیر

بۆتون اینسانلاردان، حتی مۆشریکلردن ده داها آرتیق  (یهودیلری)سن اوْنلاری . 96

اوْنلاردان هر بیری ایستر کی، مین ایل یاشاسین، حال بوکی . یاشاماؼا هریس گؤررسن

الله . اوْنلارین هئچ بیرینی آخیرت عذابیندان اۇزاقلاشدیرماز (اۇزون عؤمور ائتمک)

!  اوْنلارین نه ائتدیکلرینی گؤرندیر

اؤزوندن  (قۇرانی)جبرایله دۆشمن اوْلان کیمسه یه دئ کی، اوْنو  (!یا رسولوم). 97

تسدیقلییجی، مؤمینلر اۆچون ایسه هیدایت و مۆژدچی  (تؤوراتی و اینجیلی)اولکیلری 

.   اوْلاراق اللهین ایزنی ایله سنین قلبینه اوْ نازیل ائتمیشدیر

 هر کیم اللها، اوْنون ملکلرینه و پئیؽمبرلرینه، جبرایله و میکایله دۆشمندیرسه، .98

.   کافیرلره دۆشمندیر (بئله)شۆبهه سیز، الله دا 

آیدین دلیللر -آچیق (ائهکامی بیلدیرن، حالال و حرامی آییران)بیز سنه  (!یا رسولوم). 99

.   گؤندردیک، اوْنلاری یالنیز فاسیقلر اینکار ائدرلر

! هر دفعه  عهد باؼلادیقلاری زامان اوْنلارین بیر قیسمی اوْنو پوْزمادیمی؟ (یهودیلر) .100

.   اینانمیر (تؤوراتا)اوْنلارین، بلکه ده، چوْخو 

تسدیق ائدن بیر پئیؽمبر گلدیکده کیتاب  (تؤوراتی)الله طرفیندن اوْنلارا اللرینده کینی . 101

تؤوراتدا محمّد علئیه سلامین حقیقی پئیؽمبر اوْلدوؼو )بیر قیسمی  (یهودیلردن)وئریلنلردن 

.   گۇیا بیلمیرمیش کیمی، اللهین کیتابینا آرخا چئویردی (باره ده دئییلنلری

سئهر )دایر شیطانلارین اوْخودوقلارینا  (شاهلیؽینا)سۆلئیمانین سلطنتینه  (یهودیلر). 102

کافیر اوْلمادی، لاکین ( بۇ کیتابلارا اۇیمادیؽی اۆچون)سۆلئیمان . اۇیدولار (کیتابلارا

سئهری و بابیلده هاروت و ماروت آدلی ایکی مله یه نازیل اوْلانلاری  (بیلدیکلری)شیطانلار 

 (الله تتفیندن گؤندریلمیش)بیز “: (اوْ ایکی ملک)حال بوکی . خالقا اؤیره ده رک کافیر اوْلدولار



. دئمه میش هئچ کسه سئهر اؤیرتمیردیلر- ” !، سن گل کافیر اوْلما(سێناؼیق)ایمتاهانیق 

. آرواد آراسینا نیفاق سالان ایشلری اوْنلاردان اؤیره نیردیلر-یئنه ده ار (بۇنونلا بئله یهودیلر)

اوْنلار . اللهین ایزنی اوْلمادان هئچ کسه ضرر وئره بیلمزلر (سئهربازلار)لاکین اوْنلار 

حقیقتن، . آنجاق اؤزلرینه فایداسی اوْلمایان، ضرر وئرن شئیلری اؤیره نیردیلر (یهودیلر)

اللهین کیتابینی شیطان عمللری ایله مۆبادیله )بئله شئیلری ساتین آلانلارین  (یهودیلر)اوْنلار 

کاش کی، اوْنلار اؤزلرینی نه قدر . آخیرتده پایی اوْلمادیؽینی یاخشی بیلیرلر (ائدنلرین

!  یاراماز بیر شئیه ساتدیقلارینی بیلیدیلر

 (سئهره اۇیماقدان)ایمان گتیریب پیس عمللردن  (قۇرانا و پئیؽمبره) اگر اوْنلار .103

کاش کی، بۇنو درک . چکینسیدیلر، الله طرفیندن الده ائتدیکلری ثاواب داها خئییرلی اوْلاردی

.   ائدیدیلر

بیزده “، ”بیزی قوْرو“بۇ سؤز عرب دیلینده )دئمه یین ” راینا“! ائي ایمان گتیرنلر. 104

، معنالاریندا ”بیزه قایؽی و ائهتیرام گؤستر“، ”بیزی گؤزل“، ”بیزه باخ“، ”گوْزون اوْلسون

بیزیم “، ”بیزه چوْبانلیق ائت“ایشلندیگی حالدا، ایبرانی دیلینده یۇخاریداکی معنالارلا یاناشی، 

یهودیلر همین سؤزدن پئیؽمبره قارشی بیر . معنالاریندا دا ایشله دیلیر” آي سفئه“؛ ”چوْبانیمیز

( اللهین حؤکمونو! )سؤیله یین” اۇنزورنا“، (ایستئهزا واسطه سی کیمی ایستیفاده ائدیردیلر

.   کافیرلری شدّتلی عذاب گؤزله ییر! ائشیدین

کیتابدان اوْلان کافیرلر، نه ده مۆشریکلر سیزه رببینیز -نه اهلی (!ائي مؤمینلر). 105

حال بوکی الله اؤز مرحمتینی ایسته دیگی . طرفیندن هئچ بیر خئییر گؤندریلمه سینی ایسته مزلر

!  صاحبیدیر (نعمت)الله بؤیوک مرحمت . ائدر (بخش)کیمسه یه مخصوص 

 (آیه نین حؤکمونو)هر هانسی بیر آیه نی  (زامان، مکان و شرایطین طلبینه گؤره)بیز  . 106

لؽو ائدیر و یا اوْنو اۇنوتدوروروقسا، اوْندان داها یاخشیسینی، یاخود اوْنا بنزرینی 

!  اللهین هر شئیه قادیر اوْلماسینی بیلمیرسنمی؟. گتیریریک

آنجاق اللها  (حؤکمرانلیؽی)مگر سن بیلمیرسن کی، گؤیلرین و یئرین سلطنتی . 107

!  مخصوصدور و سیزین اللهدان باشقا بیر دوْستونوز و یاردیمچینیز یوْخدور؟

سۇالا چکیلدیگی کیمی -یوْخسا سیز ده بۇندان اول مۇسا سوْرؼو (!ائي مککه اهلی) .108

سۇالا چکمک ایسته ییرسینیز؟ ایمانی کۆفره دیَیشن کس، -سوْرؼو (محمّدی)پئیگمبرینیزی 

.   حقیقتن، دوْؼرو یوْلدان آزمیشدیر

کیتاب اهلیندن بیر چوْخو حقیقت اوْنلارا بللی اوْلدوقدان سوْنرا بئله،  (!ائي مؤمینلر). 109

اۆزوندن سیزی، ایمان گتیرمیش اوْلدوؼونوز حالدا، یئنیدن  (پاخیللیق)طبیعتلرینده کی حسد 

همین شخصلری افو  (هله لیک)اللهین امری گلینجه یه قدر . کۆفره سؤوق ائتمک ایسترلر



شۆبهه سیز کی، الله هر شئیه . (اوْنلاردان اۆز چئویرمه یین)ائدین و اوْنلاری قێنامایین 

!  قادیردیر

یاخشی )ائتدیگینیز خئیری  (اولجه)اؤزونوزدن اؤترو !  ناماز قێلین، زکات وئرین.110

!  حقیقتن، الله نه ائتدیکلرینیزی گؤرندیر. الله یانیندا تاپارسینیز (عمللرین عوضینی

جنّته یهودیلردن و خاچپرستلردن باشقاسی “: دئدیلر (یهودیلر و خاچپرستلر). 111

بۇ )اگر “: اوْنلارا سؤیله (!یا رسولوم). بۇ، آنجاق اوْنلارین خۆلیالاریدیر” !گیرمه یه جک

”  !دوْؼرو دئییرسینیزسه، دلیلینیزی گتیرین (سؤزو

عکسینه، یاخشی ایشلر گؤروب اؤزلرینی اللها  (خئیر، اوْنلارین دئدیگی کیمی دئییل). 112

هئچ بیر  (آخیرتده)اوْنلارین . واردیر (عوضی)تسلیم ائدنلرین رببی یانیندا مۆکافاتی 

.   قۆسسه گؤرمزلر-قوْرخوسو یوْخدور و اوْنلار قم

.  ”بیر شئیه ایستیناد ائتمیرلر (دینده دۆزگون و مؤتبر)خاچپرستلر “: یهودیلر دئدیلر. 113

. سؤیله دیلر-، “بیر شئیه ایستیناد ائتمیرلر  (دینده دۆزگون و مؤتبر)یهودیلر “: خاچپرستلر ده

کیتاب اهلی اوْلمایان و ). اوْخویور (تؤورات و اینجیل)حال بوکی اوْنلارین هر ایکیسی کیتاب 

الله اوْنلارین آرالارینداکی بۇ . بیلمه ینلر ده اوْنلار کیمی دانیشدیلار (اوْخوماق-یازیب

!  ایختیلافین حؤکمونو قییامت گۆنو وئره جکدیر

آدینین چکیلمه سینه مانعچیلیک تؤره دنلردن و  (اللهین)اللهین مسجیدلرینده اوْنون . 114

چالیشانلاردان داها ظالیم کیم اوْلا بیلر؟ حال بوکی  (داؼیلماسینا)اوْنلارین خاراب ائدیلمه سینه 

اوْنلاری دۆنیادا . قوْرخا گیرمه لی ایدیلر-آنجاق قوْرخا (مسجیدلره)اوْنلار اوْرایا 

!  رۆسوایچیلیق، آخیرتده ایسه بؤیوک عذاب گؤزله ییر

. الله اوْرادادیر (اۆز تۇتسانیز)هانسی طرفه یؤنلسه نیز :  شرق ده، قرب ده اللهیندیر.115

!  بیلندیر (اوْ، هر شئیی)گئنیشدیر،  (اؤز مرحمتی ایله)شۆبهه سیز کی، الله 

اؤولاد  (اؤزو اۆچون)الله “: دئدیلر (یهودیلر،  خاچپرستلر و مۆشریکلر). 116

اوْ، . بۇ سؤزلرین اوْنا هئچ بیر عایدیییتی یوْخدور)الله پاک و مۆقدسدیر . ”گؤتورموشدور

بلی، گؤیلرده و یئرده نه وارسا، هامیسی اوْنا . (بۆتون ائییب و نؤقصانلاردان خالیدیر

!  مخصوصدور، هامیسی اوْنون اطاعتینده دیر

بیر ایشین یارانماسینی . اوْدور (یوْخدان یارادان)گؤیلری و یئری ایجاد ائدن . 117

.   اوْلار (فؤورااً )دئیر، اوْ دا -” !اوْل “: یالنیز (اوْ ایشه)ایسته دیگی زامان، اوْنا 

نه اوْلایدی کی، الله بیزیمله ده دانیشایدی، بیزه “: جاهیللر دئدیلر (مۆشریکلردن اوْلان). 118

ده بۇنا بنزر سؤزلر  (یهودیلر و خاچپرستلر)اوْنلاردان اول گلنلر ” !ده بیر آیه گلیدی



بیز تام یقینلیکله ایمان گتیرنلره آیه لریمیزی . بیرینه بنزه ییر-اوْنلارین قلبلری بیری. دئمیشدیلر

.   آچیقجاسینا گؤستردیک (دلیللریمیزی)

 (کافیرلری)مۆژده وئرمه یه و  (قۇرانلا)حاق ایله  (مؤمینلره)بیز سنی  (!یا رسولوم). 119

.   سۇالا تۇتولمایاجاقسان-جهنم اهلی باره سینده ایسه سن سوْرؼو. قوْرخوتماؼا گوْندردیک

تابع اوْلمایینجا اوْنلار  (دینلرینه)سن یهودی و خاچپرستلرین میللتلرینه  (!یا رسولوم). 120

دۆزگون یوْل یالنیز اللهین گؤستردیگی “: دئ (اوْنلارا). سندن قطعین راضی قالمایاجاقدیر

ایستکلرینه اۇیسان،  (نفسلریندن گلن)سوْنرا اوْنلارین  (وحیدن)اگر سنه گلن علمدن ” !یوْلدور

قوْرویاجاق نه بیر دوْست، نه ده بیر کؤمکچی  (اللهین عذابیندان)اوْ زامان سنی اللهدان 

.   تاپیلار

اوْخویانلار همین کیتابا ایمان  (تحریؾ ائتمه دن)وئردیگیمیز کیتابی لاییقینجه . 121

اؤزلرینه ضرر  (دۆنیادا و آخیرتده)ایسه  (دیَیشدیرنلر)گتیرنلردیر، اوْنو اینکار ائدنلر 

.   یئتیرنلردیر

عالملر  (اجدادینیزی)سیزه وئردیگیم نعمتیمی و سیزی !  ائي ایسرایل اؤولادی.122

!  اۆستون ائتدیگیمی خاتیرلایین (بۆتون اۆممتلره)اۆزرینه 

هئچ )هئچ کس هئچ کسین ایشینه یارییا بیلمز  (اوْ گۆن)قوْرخون ائله بیر گۆندن کی، . 123

( گؤردویو پیس ایشلر مۆقابیلینده)،  هئچ کسدن (کس هئچ کس اۆچون بیر شئي اؤده یه بیلمز

اللهین عذابیندان خلاص )قبول ائدیلمز، هئچ کسین شفاعتی فایدا وئرمز و  (فیدیه)عوض 

!  هئچ بیر کؤمک ده گؤستریلمز( گۆناهکارلارا)اوْنلارا  (اوْلماقدا

بعضی امرلری )یادینا سال کی، ایبراهیمی اؤز رببی بیر نئچه سؤزله  (!یا رسولوم). 124

بئله اوْلدوقدا . )تامامیله یئرینه یئتیردی( اللهین امرلرینی)ایمتاهانا چکدیگی زامان اوْ،  (ایله

ایبراهیم . )دئدی-، ”تعیین ائده جه یم( دینی رهبر، باشچی)سنی اینسانلارا ایمام “ (: الله اوْنا

( سنین نسلیندن اوْلان)“: ( الله اوْنون جاوابیندا. )دئیه سوْروشدو- ” نسلیمدن نئجه؟“ (: ایسه

.   بۇیوردو-، ”نایل اوْلمازلار (ایماملیؽیما)ظالیملار منیم عهدیمه 

 (زیارتگاه)اینسانلار اۆچون ثاواب  (کعبه نی)یادینا سال کی،  بیز ائوی  (!یا رسولوم). 125

ایبراهیمین دۇردوؼو یئری “ (: سیزه ده! ائي مؤمینلر). آمانلیق یئری ائتدیک-و امین

تواؾ  (کعبه نی)ائویمی “: ایبراهیمه و ایسمایله ده. (دئدیک)- ” !نامازگاه ائدین (اؤزونوزه)

ائدنلر، اوْرادا قالیب همیشه عبادتده اوْلانلار، رۆکو و سجده ایله ناماز قێلانلار اۆچون 

.   دئیه تؤوصیه  ائتدیک! - تمیزله یین (بۆتلردن)

بیر شهر ائت،  (اۇزاق)ائي رببیم، بۇرانی بلادان آسوده “یادینا سال کی،  ایبراهیم؛ . 126

دئیه -  ”!اهالیسی نین اللها و آخیرت گۆنونه اینانانلارینا جۆربجور مئیوه لردن رۇزی وئر



رۇزی وئره رم،  (عؤمورلری بوْیو)کافیر اوْلانلارا دا بیر قدر “ : (الله)دۇعا ائتدیکده، اوْ 

دئیه - ” !نه فنا بیر یئردیر (جهنم)اما اوْرا . لاکین سوْنرا دا جهنم عذابینا دۆچار ائده رم

.   بۇیوردو

بۆنؤوره سینی  (کعبه نین)اوْنو دا یادینا سال کی، ایبراهیم و ایسمایل ائوین . 127

بیزدن قبول ائت، سن، دوْؼرودان  (بۇ خئییرلی ایشی)! ائي رببیمیز“: اۇجالتدیقلاری زامان

.   دئیه دۇعا ائتدیلر- ” !ائشیدنسن، بیلنسن (هر شئیی)دا، 

بیزیم هر ایکیمیزی سنه اطاعتکار ! ائي رببیمیز“ (: ایبراهیم و ایسمایل دئدیلر). 128

 (حج)ائت، بیزه  (مۆسلمان)، نسلیمیزدن یئتیشنلری سنه تسلیم اوْلان اۆممت (مۆسلمان)

حقیقتن، سن تؤوبه لری ! گؤستر، تؤوبه میزی قبول ائت (عبادت قایدالاریمیزی)عمللریمیزی 

”  !قبول ائدنسن، مرحمتلیسن

ایچریسیندن اؤزلرینه ائله  (نسلیمیزین)اوْنلارین ! ائي رببیمیز“ (: اوْنلار یئنه دئدیلر). 129

 (سن گؤندرن)اوْنلارا اوْخوسون،  (حؤکملرینی)بیر پئیؽمبر گؤندر کی،  سنین آیه لرینی 

 (گۆناهلاردان)حیکمتی اوْنلارا اؤیرتسین، اوْنلاری  (اوْراداکی)و  (قۇرانی)کیتابی 

.   ”حقیقتن، سن یئنیلمز قۆوت، حیکمت صاحبیسن! تمیزله سین

اؤزونو سفئهلییه قوْیانلاردان باشقا کیم ایبراهیمین دینیندن اۆز چئویرر؟  (!یا رسولوم). 130

شۆبهه . سئچدیک (پئیؽمبرلیک و کعبه نی  تعمیر ائتمه اۆچون)حقیقتن، بیز اوْنو دۆنیادا 

.   یوْخدور کی، اوْ، آخیرتده ده عملیسالئه اوْلانلارداندیر

عالملرین رببینه تسلیم اوْلدوم “: دئدیکده، اوْ - ” !تسلیم اوْل (امریمه)“: رببی ایبراهیمه . 131

.   دئیه جاواب وئرمیشدی- ” !(مۆسلمان اوْلدوم)

اؤز اوْؼلانلارینا وصییت  (مۆسلمان اوْلماؼی)یعقوب بۇنو  (سوْنرا دا) ایبراهیم و .132

دین  (بئله بیر)ائي اوْؼلانلاریم، حقیقتن، الله سیزین اۆچون “ : (هر بیری دئدی)ائدیب 

”  !سئچدی، سیز ده آنجاق مۆسلمان اوْلاراق اؤلمه لیسینیز (ایسلام دینی)

: اوْ ! یوْخسا یعقوبون اؤلومو یئتیشدیکده سیز اوْنون یانیندا ایدینیز؟ (!ائي یهودیلر). 133

: دئیه اوْؼلانلاریندان سوْروشدوؼو زامان، اوْنلار- ” مندن سوْنرا نَیه عبادت ائده جکسینیز؟“

ایبراهیمین، ایسمایلین و ایسهاقین اللهی اوْلان تک اللها تسلیم -  سنین اللهینا و آتالارین “

.   دئدیلر- ”!(اوْنا عبادت ائده جییک)اوْلاجاؼیق 

بیر جاماعت ایدیلر کی، کئچیب  (ایبراهیم، یعقوب و اوْنلارا تابع اوْلانلار)اوْنلار . 134

. اوْنلارین ائتدیکلری عمللر اؤزلرینه، سیزین ائتدیگینیز عمللر ایسه سیزه عایددیر. گئتدیلر

.   سۇال اوْلونماز-اوْنلارین عمللری باره سینده سیزدن سوْرؼو



دوْؼرو یوْلو تاپماق اۆچون یهودی، یاخود دا “ (: یهودیلر و  خاچپرستلر مۆسلمانلارا). 135

حاق یوْلدا )بیز باتیلدن حاقا تاپینان “: سن دئ (!یا رسولوم). دئییرلر- ” !خاچپرست اوْلون

.   ایبراهیم دینیندییک، چۆنکی اوْ، اللها شریک قوْشانلاردان دئییلدی (اوْلان

ائي مؤمینلر، یهودی و  خاچپرستلرین سیزی اؤز دینلرینه دعوت ائتمه لرینه جاواب ). 136

، ایبراهیمه، ایسمایله، ایسهاقا، (قۇرانا)بیز اللها، بیزه نازیل اوْلانا “: بئله دئیین (اوْلاراق

گؤندریلنلره، مۇسایا و عیسییا وئریلنلره، رببی طرفیندن  (اسباط-ال)یعقوبا و اوْنون اؤولادینا 

اوْنلاردان هئچ بیرینی . اینانمیشیق (مؤعجوزه لره)پئیؽمبرلره وئریلن شئیلره  (بۆتون)

”  !بیز آنجاق اللها بوْیون این مۆسلمانلاریق. دیگریندن آییرمیریق

اینانیرلارسا، شۆبهه سیز  (اللها)اگر اوْنلار دا سیز ایناندیؽینیز کیمی  (!ائي مؤمینلر). 137

عداوت  (سیزه قارشی)اۆز دؤندررلرسه،  (ایماندان)یوْخ، اگر . کی، دوْؼرو یوْلو تاپارلار

الله  (!بئله اوْلدوقدا سن اوْنلارین دۆشمنچیلیگیندن قوْرخما! یا رسولوم).  بسله میش اوْلارلار

ائشیدندیر،  (هر شئیی)اوْ، . کیفایت ائدر (آلماؼا)اوْنلاردان  (تئزلیکله سنین اینتیقامینی)سنه 

.  بیلندیر

اللهین  (دینی). (رنگینی قبول ائتدیک)اللهین دینینی  (بیز)“ (: ائي مؤمینلر، دئیین) .138

.   ”بیز آنجاق اوْنا عبادت ائدنلریک! دینیندن داها گؤزل اوْلان کیمدیر؟

سیز الله باره سینده بیزیمله مۆباهیسمی ائدیرسینیز؟ “ (: کیتاب اهلینه دئ! یا رسولوم). 139

بیزیم عمللریمیز بیزه، سیزین عمللرینیز . حال بوکی اوْ هم بیزیم، هم ده سیزین رببینیزدیر

”  !اوْنا صادق اوْلان بیزیک. ایسه سیزه عایددیر

یهودی و  (نسلی نین)یوْخسا سیز ایبراهیمین، ایسهاقین، یعقوبون و اوْنون اؤولادی نین . 140

.   یا خاچپرست اوْلدوقلارینی ادعا ائدیرسینیز؟ الله سیزین نه ائتدیکلرینیزدن خبرسیز دئییلدیر

ایدیلر کی، کئچیب  (جاماعت)بیر اۆممت  (ایبراهیم، یعقوب و اؤولادی)اوْنلار . 141

. اؤزلرینه، سیزینکی ایسه اؤزونوزه عایددیر (عمللر)گئتدیلر، اوْنلارین قازاندیقلاری 

.   سۇال اوْلونماز-اوْنلارین عمللری حاقدا سیزدن سوْرؼو

مۆسلمانلاری )“: عاؼیلسیز آداملار دئیه جکلر (مدینه ده کی یهودی و مۆنافیقلردن). 142

اوْنلارین ! یا رسولوم)” دؤندرن نه دیر؟( بئیت الموقدسدن)اۆز تۇتدوقلاری قیبله دن  (اولجه

.   ”اوْ، ایسته دیگی شخصی دوْؼرو یوْلا یؤنلدر. شرق ده، قرب ده اللهیندیر“:  دئ (جاوابیندا

بیر اۆممت ائتدیک  (عدالتلی و سئچیلمیش)بئله لیکله ده، سیزی  (!ائي مۆسلمانلار). 143

 (محمّد علئیهیسللام دا)شاهید اوْلاسینیز، پئیؽمبر ده  (قییامتده)کی، اینسانلارین عمللرینه 

یالنیز پئیؽمبره تابع  (کعبه نی)ایندی یؤنلدیگین قیبله نی  (!یا رسولوم). سیزه شاهید اوْلسون

بۇ، . تعیین ائتدیک (قیبله)بیریندن آییرد ائتمک اۆچون -اوْلانلارلا اوْندان اۆز چئویرنلری بیر



آؼیر گؤرونسه ده، آنجاق اللهین دوْؼرو  (قیبله نی بئیت الموقدسدن کعبه یه طرؾ چئویرمک)

بۇندان اول بئیت )الله سیزین ایمانینیزی . یوْلا یؤنلتدیگی شخصلر اۆچون آؼیر دئییلدیر

الله اینسانلارا قارشی، . عوضسیز بۇراخماز (الموقدسه اۆز تۇتاراق قێلدیؽینیز نامازلارینیزی

.   ، مهریباندیر، مرحمتلیدیر البته

بیز سنین اۆزونون گؤیه طرؾ چئوریلدیگینی گؤروروک، اوْنا گؤره ده  (!یا رسولوم). 144

ایندی اۆزونو مسجیدولهراما طرؾ . سنی راضی اوْلدوؼون قیبله یه طرؾ دؤندره جییک

کیتاب ! اۆزونوزو اوْرایا دؤندرین (ناماز واختی)هارادا اوْلسانیز  (!ائي مۆسلمانلار)! چئویر

الله اوْنلارین . وئریلمیشلر بۇنون اؤز رببی طرفیندن بیر حقیقت اوْلدوؼونو یاخشی بیلیرلر

.   عمللریندن خبرسیز دئییلدیر

سن کیتاب اهلینه هر جۆر دلیل گتیسن ده، اوْنلار سنین قیبلنه تابع  (!یا رسولوم). 145

-حتی اوْنلار اؤزلری ده بیر. سن ده اوْنلارین قیبله سینه تابع اوْلان دئییلسن. اوْلمازلار

اگر سنه گلن بۇ قدر علمدن سوْنرا اوْنلارین ایسته دیگینه . بیری نین قیبله سینه اۆز تۇتمازلار

!  اۇیسان، اوْ زامان سن ده، شۆبهه سیز کی، ظالیملاردان ساییلارسان

اؤز اوْؼوللارینی  (محمّدی)وئردیگیمیز شخصلر اوْنو  (تؤورات و اینجیل) کیتاب .146

اوْنلارین بیر قیسمی، شۆبهه سیز کی، حقیقتی  (بۇنا باخمایاراق). تانیدیقلاری کیمی تانیییرلار

.   بیله گیزله دیر-بیله

!  حاق سنین رببینده دیر، بۇنا هئچ واخت شۆبهه ائدنلردن اوْلما (!یا رسولوم). 147

 (!ائي مۆسلمانلار). اۆز تۇتدوؼو بیر قیبله سی واردیر (هر اۆممتین)هر کسین . 148

هارادا اوْلورسونوزسا اوْلون، الله ! بیرینیزی اؤتمه یه چالیشین-یاخشی ایشلر گؤرمکده بیر

!  حقیقتن، الله هر شئیه قادیردیر. بیر یئره توْپلایاجاقدیر (قییامتده)سیزی 

اۆزونو مسجیدولهراما  (ناماز واختی)هر هانسی بیر یئره گئتدیکده،  (!یا رسولوم) .149

الله گؤردویونوز . چۆنکی رببین طرفیندن گؤستریلن بۇ قیبله حاقدیر! طرؾ چئویر (کعبه یه)

.   ایشلردن خبرسیز دئییلدیر

اۆزونو مسجیدولهراما طرؾ  (ناماز واختی)چێخسان،  (صفره)هارادان  (!یا رسولوم). 150

 (اؤزلرینه)هارادا اوْلسانیز، اۆزونوزو اوْ طرفه دؤندرین کی،  (!ائي مۆسلمانلار)! چئویر

سیز اوْنلاردان دئییل، مندن قوْرخون؛ من . ظۆلم ائدنلردن باشقالاری سیزه ایراد تۇتماسینلار

.   کی، سیز حاق یوْلو تاپاسینیز (آرتیریم)ده سیزه اوْلان نعمتیمی تاماملاییم 

سیزه آیه لریمیزی اوْخوماق، سیزی  (نعمتیمیزی تاماملاماق مقصدیله)همچی نین . 151

و  (شریعتی، حالاللا حرامی)، حیکمتی (قۇرانی)تمیزله مک، کیتابی  (گۆناهلاردان)

.   بیلمه دیکلرینیزی اؤیرتمک اۆچون سیزه اؤز ایچرینیزدن بیر پئیؽمبر گؤندردیک



منه شۆکور ! منی خاتیرلایین کی، من ده سیزی یادا سالیم (اطاعتله) بئله اوْلدوقدا سیز .152

!  ائدین، منی دانمایین

چۆنکی الله . کؤمک دیله یین (نامازلا اللهدان)سبیر و دۇعا ایله !  ائي ایمان گتیرنلر.153

.   (اوْنلارین دوْستودور)صبر ائدنلرله دیر 

الله )عکسینه، اوْنلار . دئمه یین” اؤلو“ (شهید اوْلانلارا)الله یوْلوندا اؤلدورولنلره . 154

.   دیریدیرلر، لاکین سیز بۇنو درک ائتمیرسینیز (درگاهیندا

و  (اؤولاد)، بیز سیزی بیر آز قوْرخو، بیر آز آجلیق، بیر آز دا مال، جان  البته. 155

صبر ائدن شخصلره  (بئله ایمتاهانلارا! یا رسولوم).  محصول قێتلیؽی ایله ایمتاهان ائدریک

!  مۆژده وئر

اللهین )بیز اللهینیق “:  اوْ کسلر کی، باشلارینا بیر مۆسیبت گلدیگی زامان.156

.   دئییرلر” !قاییداجاؼیق( اوْنون درگاهینا)اوْنا طرؾ ( اؤلندن سوْنرا)و  (بنده لریگیک

اوْنلار دوْؼرو یوْلدا . گؤزله ییر (جنّت)اوْنلاری رببی طرفینفن باؼیشلانماق و رحمت . 157

!  اوْلانلاردیر

. (عبادت نیشانه لریندندیر)حقیقتن، صفا و مروه اللهین علامتلریندندیر  (!ائي مؤمینلر). 158

زیارت ائدن شخصین بۇنلاری تواؾ  (قایداسی ایله)حج و یا اۆمره یوْلو ایله  (کعبه نی)ائوی 

  ( واجیبدن علاوه)هر کس . هئچ بیر گۆناه یوْخدور (اطرافینا دوْلانماسیندا)ائتمه سینده 

راضی  (اوْنون ائتدیگی یاخشی ایشدن)کؤنوللو اوْلاراق یاخشی بیر ایش گؤررسه، الله 

.   بیلندیر (اوْنو)، (عوضینی وئرندیر)قالاندیر 

اینسانلارا آشکار ائتدیگیمیز دلیللردن سوْنرا گؤندردیگیمیز  (تؤوراتدا)کیتابدا . 159

نیشانه لری و دوْؼرو یوْل گؤسترن آیه لریمیزی گیزله دن کیمسه لر اللهین لعنتینه دۆچار اوْلار 

.   و بۆتون لعنت ائده بیلنلر ده اوْنلارا لعنت اوْخویار

بللی  (تؤوراتدا بۇیوردوقلاریمی)من آنجاق تؤوبه  ائدنلری، یاخشی ایشلر گؤرنلری و . 160

!  من تؤوبه لری قبول ائدنم، مرحمتلییم. ائدنلری افو ائده رم

 کافیر اوْلانلارا و کافیر اوْلاراق اؤلنلره اللهین، ملکلرین و بۆتون اینسانلارین  لعنتی .161

!  اوْلسون

اوْنلارین عذابی اسکیلمز و  (قییامتده). اوْنلار همیشه لیک لعنت ایچریسینده قالارلار. 162

.   (عۆذرلری قبول اوْلونماز)اۆزلرینه ده باخیلماز 

اوْ، رحملیدیر، .  سیزین تانرینیز بیر اوْلان اللهدیر، اوْندان باشقا تانری یوْخدور.163

.   مرحمتلیدیر



بیرینی عوض -حقیقتن، گؤیلرین و یئرین یارادیلماسیندا، گئجه ایله گۆندوزون بیر. 164

ائتمه سینده، ایچریسینده اینسانلار اۆچون منفتلی شئیلر اوْلان گمیلرین دنیزلرده اۆزمه سینده، 

جینس -قۇرویان یئر اۆزونو اللهین گؤیدن یاؼمور یاؼدیراراق یئنیدن دیریلتمه سینده، جینس

حئیوانلاری اوْنون هر طرفه یایماسیندا، گؤیله یئر آراسیندا رام ائدیلمیش کۆله یین و 

 (اللهین حیکمت و قۆدرتینه دلالت ائدن)بۇلودلارین بیر سمتدن باشقا سمته دؤندریلمه سینده، 

.   علامتلر واردیر

شریک قوْشوب، اوْنلاری اللهی  (اللها)اینسانلارین ایچریسینده اللهدان قئیریلرینی . 165

اگر . حال بوکی ایمان گتیرنلرین اللها محبتی داها قۆوتلیدیر. سئون کیمی سئونلر ده واردیر

ظۆلم ائدنلرین واختیندا گؤره جکلری عذابدان خابرلری اوْلسایدی، اوْنلار بۆتون  (اؤزلرینه)

قۆدرتین اللها مخصوص اوْلدوؼونو و اللهین عذابی نین شێددتلی اوْلاجاؼینی  (قۆوت و)

.   بیلردیلر

 (بۆتپرستلردن)تابع اوْلانلاردان  (بۆتپرستلرین ریسلری)اوْ زامان تابع اوْلونموشلار . 166

عذابی گؤره جک و آرالارینداکی رابطه   (اوْنلارین هامیسی قییامتده کی)اۇزاقلاشاجاق، 

.   قێریلاجاقدیر

قاییدا بیلسیدیک، اوْنلار  (دۆنیایا)اگر بیر ده “: تابع اوْلانلار (بۆتپرستلره)اوْ زامان . 167

 (قییامتده)بئله جه . دئیرلر- ، ”بیزدن اۇزاقلاشدیقلاری کیمی بیز ده اوْنلاردان اۇزاقلاشاردیق

عبارت اوْلدوؼونو گؤسترر و  (پئشمانچیلیقدان)الله اوْنلارین عمللری نین یالنیز حسرتدن 

.   اوْنلار جهنم اوْدوندان چێخا بیلمزلر

یئر اۆزونده کی قیدالارین تمیز، حالال اوْلانلارینی یئیین، شیطانین ! ائي اینسانلار. 168

.   آچیؽینا دۆشمندیر-سیزینله آچیق (شیطان)حقیقتن، اوْ ! ایزی ایله گئتمه یین

ایشلر گؤرمیی و اللها قارشی  (حیاسیز) اوْ سیزه آنجاق پیس و مۇردار .169

.   بیلمه دیکلرینیزی دئمیی امر ائدر

دئییلدیگی زامان، -” !تابع اوْلون (قۇرانا)اللهین گؤندردیگینه “ : (بۆتپرستلره)اوْنلارا . 170

بس آتالاری بیر شئي . دئییرلر-” !بیز آنجاق آتالاریمیزین گئتدیگی یوْللا گئده جییک“: اوْنلار

  (یئنه دمی اوْنلارا تابع اوْلاجاقلار؟)آنلاماییب دوْؼرو یوْلدا دئییلدیلرسه نئجه؟ 

باشقا بیر شئي آنلامایانلارا  (چێؽیرتی و باؼیرتیدان)کافیرلر صدا و نیدادان . 171

.   بۇنا گؤره ده حاقی درک ائتمزلر. اوْنلار کار، لال و کوْردورلار. بنزرلر (حئیوانلارا)

اگر اللها ! حالالیندان یئیین (تمیز و)سیزه وئردیگیمیز رۆزیلرین !  ائي ایمان گتیرنلر.172

!  اوْنا شۆکور ائدین (بۇ نعمتلره گؤره)عبادت ائدیرسینیزسه، 



قانی، دوْنوز اتینی و اللهدان باشقاسی نین آدی  (آخار)سیزه اؤلموش حئیوانی،  (الله)اوْ . 173

لاکین نالاج قالدیقدا . قطعی حرام ائتمیشدیر (یئمیی)کسیلنلری  (آدی ایله. بۆتلرین و س)ایله 

 (زروری احتیاجی اؤده ینه قدر)زوْرلا منیمسه مه دن و حددی آشمادان  (باشقاسی نین مالینی)

الله باؼیشلایاندیر، . بۇنلاردان یئمه یه مجبور اوْلان کیمسه نین هئچ بیر گۆناهی یوْخدور

!  مرحمتلیدیر

 (پئیؽمبرین وصفینی)اوْلانلاری  (تؤوراتدا و اینجیلده)اللهین نازیل ائتدیگی کیتابدا . 174

گیزله دنلرین و اوْنون مۆقابیلینده بیر آز پارا آلانلارین یئدیکلری قارینلاریندا آنجاق اوْدا 

اوْنلاری . تمیزه چێخارماز (اوْنلاری)قییامت گۆنو الله اوْنلارلا دانیشماز، . دؤنه جکدیر

!  شدّتلی عذاب گؤزله ییر

 اوْنلار دوْؼرو یوْل عوضینه زلالت یوْلونو، باؼیشلانماق عوضینه عذابی ساتین .175

!  اوْنلار جهنم اوْدونا نئجه ده صبرلیدیرلر. آلمیش کسلردیر

حاق  (تؤوراتی، اینجیلی و یا قۇرانی)اوْندان اؤترودور کی، الله کیتابی  (عذاب)بۇ . 176

اوْنون )لاکین کیتاب باره سینده مۆختلیؾ رعیده اوْلانلار . اوْلاراق گؤندرمیشدیر

حؤکملری نین بعضیسینی قبول،  بعضیسینی رد ائدنلر، بعضیسینی گیزله دنلر، بعضیسینی 

اۇزاق بیر نیفاق ( حقیقتدن)، شۆبهه سیز کی، (ایسه تحریؾ ائدیب دیَیشدیرنلر

.   ایچریسینده دیرلر

اۆزونو گۆنچیخانا و گۆنباتانا طرؾ چئویرمکدن  (عبادت واختی)یاخشی عمل هئچ ده . 177

اللهین )یاخشی عمل صاحبی اصلینده اللها، آخیرت گۆنونه، ملکلره، کیتابا . عبارت دئییلدیر

و یا )محبتی یوْلوندا ( اللها)و پئیؽمبرلره اینانان،  (نازیل ائتدیگی بۆتون ایلاهی کیتابلارا

اقربایا، یئتیملره، -قوْهوم( کاسیب)مالینی  (دؤولتینی چوْخ سئومه سینه باخمایاراق-مال

، دیلنچیلره و قۇللارین آزاد (یوْلچولارا)مۆصافیره  (پۇلو قۇتاریب یوْلدا قالان)یوْخسوللارا، 

اوْلونماسینا صرؾ ائدن، ناماز قێلیب زکات وئرن کیمسه لر، ائله جه ده عهد ائدنده عهدینه 

و جیهاد  (احتیاج، یاخود خسته لیک اۆز وئردیکده)صادق اوْلانلار، دار آیاقدا، چتینلیکده 

دوْؼرو  (ایمانلاریندا، سؤزلرینده و عمللرینده). صبر ائدنلردیر (مشققتلره)زامانی 

!  مۆتتقی اوْلانلار دا اوْنلاردیر. اوْلانلاردیر

اؤلدورولن شخصدن سیزین اۆچون قیصاص آلماق  (قصدااً )! ائي ایمان گتیرنلر. 178

آزاد شخصی آزاد شخصین، قۇلو قۇلون، قادینی . (واجیب اوْلدو)حؤکمو قرارا آلیندی 

طرفیندن  (واریثی)قارداشی  (اؤلدورولن شخصین). (اؤلدوره بیلرسینیز)قادی نین عوضینده 

 (یاخشی)ایله عادته گؤره  (قاتیل)باؼیشلانمیش  (مۆعیین بیر شئي، قانباهاسی مۆقابیلینده)

 (قانباهاسی)” دیي“ (قان صاحبلرینه)یاخشیلیقلا  (قاتیل ده)باؼیشلانمیش . رفتار ائدیلمه لیدیر



رببینیز طرفیندن سیزین  (قیصاصی قانباهاسی ایله عوض ائتمک حؤکمو)بۇ، . وئرمه لیدیر

سوْنرا  (دییه مۆقابیلینده باؼیشلاماقدان)بۇندان . اۆچون بیر یۆنگوللوک و مرحمتدیر

 (قارداشی ایله دۆشمنچیلیک ائدن-قاتیلی اؤلدورن و یا اوْنون قوْهوم)تجاووزکارلیق ائدن 

!  شێددتلی عذاب گؤزله ییر (قییامتده)کیمسه نی  

. سیزین اۆچون حیات دئمکدیر (قیصاص حؤکمو) ائي عاؼیل صاحبلری، بۇ قیصاص .179

.   چکینه سینیز (قتلدن)پیس عملدن  (بۇنونلا)اوْلا بیلسین کی، 

سیزین هر بیرینیزی اؤلوم حاقلایان زامان قوْیوب گئده جه یینیز مالدان والیدئینلرینیزه، . 180

مالین اۆچده بیریندن چوْخ اوْلماماق )یاخین قوْهوملارینیزا وئریلمه سی اۆچون عدالت عۆذره 

.   واجیبدیر( بۇ)مۆتتقیلره . وصییت ائتمه یینیز زروریدیر (شرطیله

. ائشیتدیکدن سانرا اوْنو دیَیشنلر گۆناه صاحبی اوْلارلار (اؤله نین وصییتینی). 181

.   ائشیدندیر، بیلندیر (هر شئیی)شۆبهه سیز کی، الله 

سهو ائتمه سیندن و یا گۆناها باتماسیندان  (اؤز وصییتیله)هر کس وصییت ائده نین . 182

واریثلرین آراسینی دۆزلتسه، اوْنا  (عدالت نامینه وصییتده دیَیشیکلیک ائده رک)احتیاط ائدیب 

!  الله باؼیشلایاندیر، رحم ائدندیر. هئچ بیر گۆناه یازیلماز

اوْروج تۇتماق سیزدن اولکی اۆممتلره واجیب ائدیلدیگی کیمی، !  ائي ایمان گتیرنلر.183

!  سیز پیس عمللردن چکینه سینیز (بۇنون واسطه سیله)سیزه ده واجیب ائدیلدی کی، 

سیزدن خسته  (بۇ گۆنلرده). گۆنلردیر (بیر آي)سایی مۆعیین اوْلان  (اوْروج تۇتماق). 184

اوْروج . و یا صفرده اوْلانلار تۇتمادیؽی گۆنلر قدر باشقا گۆنلرده اوْروج تۇتمالیدیرلار

بیر یوْخسولو دوْیوراجاق قدر فیدیه  (هر گۆنون عوضینده)تۇتماؼا تاقتی اوْلمایانلار ایسه 

هم اوْروج تۇتوب، هم ده فیدیه )هر کس کؤنوللو خئییر ایش گؤررسه . وئرمه لیدیرلر

بیلسه نیز اوْروج تۇتماق سیزین اۆچون نه . ، بۇ اوْنون اۆچون داها یاخشی اوْلار(وئررسه

!  قدر خئییرلیدیر

حاقی )اینسانلارا دوْؼرو یوْلو گؤسترن، بۇ یوْلو آچیق دلیللری ایله آیدینلاشدیران و . 185

یئتیشن شخصلر ( رامازان آیینا)آیا . رامازان آییندا نازیل ائدیلمیشدیر( قۇران)آییران  (باتیلدن

اوْروج تۇتمالیدیرلار؛ خسته و یا صفرده اوْلانلار ایسه تۇتمادیؽی گۆنلرین سایی  (بۇ آیی)

الله سیزین اۆچون آؼیرلیق دئییل، یۆنگوللوک ایستر کی، . قدر باشقا گۆنلرده تۇتسونلار

فؤوته گئدن گۆنلرین اوْروجونو تاماملایاسینیز و سیزی دۆز یوْلا یؤنلتمه سینه گؤره اوْنا 

.   تعزیم و شۆکور ائده سینیز (دئمکله” اللهو اکبر“)



دۇعا . یاخینام (اوْنلارا)بنده لریم منی سندن سوْروشدوقدا سؤیله کی، من  (!یا رسولوم). 186

گرک اوْنلار دا منیم چاؼیریشیمی قبول ائدیب . ائدیب منی چاؼیرانین دۇعاسینی قبول ائده رم

.   بۇنونلا دا، اوْلا بیلسین کی، دوْؼرو یوْلا یئتیشسینلر. منه ایمان گتیرسینلر

اوْنلار سیزین، سیز . اوْروج گئجه سی قادینلارینیزا یاخینلاشماق سیزه حالال ائدیلدی. 187

الله سیزین اؤزونوزه . (بیرینیزه حددیندن آرتیق یاخینسینیز-بیر). ده اوْنلارین لیباسیسینیز

بیلیب  (یاخود نفسینیزه قارشی ضعیفلیک گؤستره جه یینیزی)ائتدیگینیزی  (خیانت)پیسلیک 

تؤوبه لرینیزی قبول ائده رک سیزی باؼیشلادی؛ آرتیق سیز اوْنلارا یاخینلاشین، اللهین سیزه 

حالال ائتدیگینی اوْنلاردان ایسته یین؛ صۆبح آچیلینجا، آغ ساپ قارا ساپدان فرقله نینجه یه قدر 

 (اعتیکافدا)یئییب ایچین؛ سوْنرا گئجه یه قدر اوْروجونوزو تاماملایین؛ مسجیدلرده عبادتده 

اللهین  (بۇ حؤکملر)بۇنلار . یاخینلیق ائتمه یین (قادینلارینیزلا)اوْلدوؼونوز زامان اوْنلارلا 

حؤکملرینی بۇ جۆر بیلدیریر کی، بلکه،  (اینسانلارا)الله ! حدلریدیر، بۇنلاری آشمایین

!  مۆتتقی اوْلسونلار

خالقین مالی نین بیر . بیرینیزین ماللارینی حاقینیز اوْلمادیؽی حالدا یئمه یین-بیر. 188

بیله گۆناه یوْلو ایله یئمه یینیز اۆچون اوْنو -بیله (اوْنون سیزه حرام اوْلدوؼونو)قیسمینی 

!  وئرمه یین (رۆشوت)حاکملره  (مالینیزی)

باره سینده سندن سۇال ائدیلدیکده، سؤیله کی،  (هیلال)یئنی دوْؼان آیلار  (!یا رسولوم). 189

جاهیلیت )ائولرینیزه . بۇنلار اینسانلارین ایستیفاده سی و حج اۆچون واخت اؤلچولریدیر

پیس )یاخشی ایش . آرخا طرفدن گیرمه نیز یاخشی ایش دئییلدیر (دؤورونده اوْلدوؼو کیمی

ائولره قاپیلاریندان داخیل اوْلون و اللهدان قوْرخون . چکینن کیمسه نین عملیدیر (عمللردن

!  کی، نجات تاپاسینیز

سیزینله وۇروشانلارلا سیز ده الله یوْلوندا وۇروشون، لاکین حددن  (!ائي مؤمینلر) .190

!  الله حددی آشانلاری سئومز. کنارا چێخمایین

سیزی چێخارتدیقلاری . هارادا گؤرسه نیز اؤلدورون (مککه مۆشریکلرینی)اوْنلاری . 191

قتلدن داها  (مۆشریکلرین فیتنه سی)فیتنه . سیز ده اوْنلاری چێخاردین (مککه دن)یئردن 

اوْنلار سیزینله مسجیدولهرام یانیندا وۇروشمایینجا، سیز ده اوْنلارلا اوْرادا . شدّتلیدیر

کافیرلرین . سیزینله وۇروشسالار، سیز ده اوْنلاری اؤلدورون (اوْرادا)اگر ! وۇروشمایین

!  جزاسی آنجاق بۇدور

واز کئچرلرسه، شۆبهه سیز، الله  (وۇروشدان و اللها شریک قوْشماقدان) اگر اوْنلار .192

!  باؼیشلایاندیر، رحم ائدندیر



آنجاق اللها  (عبادت)آرادان قالخانا قدر و دین  (مۆشریکلرین فیتنه سی)فیتنه . 193

سوْن قوْیارلارسا  (بۇ جۆر حرکتلره)مخصوص ائدیلنه دک اوْنلارلا وۇروشون؛ اگر اوْنلار 

، چۆنکی دۆشمنچیلیک آنجاق ظۆلم ائدنلره (!سیز ده اوْنلارلا وۇروشماقدان واز کئچین)

.  قارشی اوْلور

حرام ([ دؤیوش )(جی ایلینین ذۆالقعده  آیی-7هیجرتین ]حرام اوْلان آي  (دؤیوش). 194

سیزه .حؤرمتلر قارشیلیقلیدیر. مۆقابیلینده دیر (جێ ایلینین ذۆالقعده  آیی-6هیجرتین )اوْلان آي 

اللهدان قوْرخون .(جاواب وئرین)قارشی حددینی آشانلارا سیز ده همیم اؤلچوده حددی آشین 

.  و بیلین کی، الله مۆتتقیلرله دیر (قدریندن آرتیق عوض چێخمایین)

اؤز الینیزله اؤزونوزو تهلوکه یه آتمایین، یاخشیلیق . الله یوْلوندا خرجله یین (مالینیزی). 195

.   ائدنلری سئویر (احسان)الله یاخشیلیق ! ائدین

عمللرینی تام یئرینه یئتیرین، اگر آرادا  (کیچیک حج)اللهدان اؤترو حج و اۆمره . 196

مۆیسسر اوْلان بیر قۇربانلیق گؤندرین، قۇربانلیق اؤز  (سیزه)سیزه مانعچیلیک اوْلارسا، 

 (ایهرامدا ایکن، زیارت زامانی)اگر . چاتینجایا قدر باشینیزی قێرخدیرمایین (مینایا)یئرینه 

باشینی )سیزدن خستلنن و یاخود باش آؼریسینا تۇتولوب اذیت چکن اوْلارسا، بئله شخص 

اوْروج تۇتمالی و یا صدقه  وئرمه لی، ( اۆچ گۆن)فیدیه اوْلاراق  (قێرخدیرماؼین عوضینده

امین اوْلدوقدا ایسه حج  (مانعچیلیگین آرادان قالخماسینا). یاخود دا بیر قۇربان کسمه لیدیر

. واختینا قدر اۆمره زیارتیندن ایستیفاده ائدن شخص مۆیسسر ائتدیگی بیر حئیوان کسمه لیدیر

قاییداندان  (وطنینه)قۇربانلیق تاپمایانلار بۇنون عوضینده حج زیارتی گۆنلرینده اۆچ گۆن و 

 (اۆمره زیارتی)بۇ . سوْنرا یئددی گۆن اوْروج تۇتمالیدیرلار کی، بۇ دا تام اوْن گۆن ائدیر

اللهدان قوْرخون .ساکین اوْلمایانلارا عایددیر (مککه ده و اطرافیندا)عائله سی مسجیدولهرامدا 

.  و بیلین کی، اللهین عذابی شدّتلیدیر

شووال، ذۆالقعده  آیلاری و ذۆ الهیجه نین )معلوم اوْلان آیلاردیر  (مؤوسومو)حج . 197

( حجی اؤزونه واجیب بیلن)حج زیارتی واجیب اوْلان ( همین آیلاردا. )(بیرینجی اوْن گۆنو

-یاخینلیق، سؤیوش سؤیوب پیس سؤزلر دانیشماق، داوا (قادینلا)شخصه حجده اوْلارکن 

حج و یا آخیرت ). الله گؤردویونوز هر بیر یاخشی ایشی بیلیر. دالاش ائتمک یاراماز

پیس عمللردن )ایسه تقوادیر ( آزوقه)ان یاخشی تداروک . تداروک گؤرون (اۆچون

!  ائي عاؼیل صاحبلری، مندن قوْرخون. (چکینمکدیر

رۇزی دیله مه نیز سیزین اۆچون گۆناه  (تیجارتله)رببینیزدن  (حج مؤوسومونده). 198

سیزی دوْؼرو یوْلا  یؤنلتدیگی . عرفاتدان قاییدارکن مشرولهرامدا اللهی خاتیرلایین.دئییلدیر



آذانلاردان  (دوْؼرو یوْلو)، چۆنکی سیز بۇندان اول (اوْنا دۇعا ائدین)اۆچون اوْنو یادا سالین 

!  ایدینیز

اللهدان باؼیشلانماق دیله یین، ! سوْنرا جاماعتین دؤندویو یئردن سیز ده دؤنون. 199

!  شۆبهه سیز کی، الله باؼیشلایاندیر، رحم ائدندیر

بابالارینیزی یادا سالدیؽینیز -آتا (کئچمیشده)حج مراسیمینی تاماملاییب قۇرتاردیقدا . 200

ائي رببیمیز، بیزه نه “: اینسانلارین بعضیسی! کیمی، اوْندان دا آرتیق اللهی یاد ائدین

بئله شخصلرین آخیرتده هئچ بیر پایی . دئییرلر- ” !وئره جکسنسه، ائله بۇ دۆنیادا وئر

!  یوْخدور

ائي رببیمیز، بیزه دۆنیادا دا، آخیرتده ده گؤزل نعمتلر وئر، بیزی “:  بعضیلری ایسه.201

.   دئییرلر” !جهنم عذابیندان قوْرو

مۆکافات  (آخیرتده)گؤره  (قازاندیقلاری عمللرینه)بئله شخصلرین قازاندیقلارینا . 202

!  حساب چکندیر-الله تئزلیکله حاق. گؤزله ییر

تکبیرله ذکر )اللهی یادا سالین  (مینا داؼیندا)سایی بللی اوْلان گۆنلرده  (!ائي حاجیلار). 203

ذۆ الهیجه نین اوْن بیرینجی و اوْن ایکینجی گۆنلرینده مینادان )تلسه رک ایکی گۆنده . (ائدین

ذۆ الهیجه نین اوْن اۆچونجو گۆنو )ائله جه ده یۇبانانا . قاییدانا هئچ بیر گۆناه گلمز (مککه یه

اللهدان . ، مۆتتقیلره عایددیر(گۆناه تۇتولماماسی)بۇ . هئچ بیر گۆناه تۇتولماز (مینادا قالانا

!  توْپلاناجاؼینیزی بیلین (حۆضوروندا)قوْرخون و اوْنون یانیندا 

اینسانلارین ائله سی واردیر کی، اوْنون دۆنیا حیاتی حاقینداکی سؤزلری  (!یا رسولوم). 204

اللهی شاهید  (دیلی ایله اۆرگی نین بیر اوْلماسینا)اوْ، قلبینده اوْلانا دا . سنین خوْشونا گلر

.   حال بوکی، اوْ، دۆشمنلرین ان قدداریدیر. گؤسترر

فساد تؤرتمه یه، اکینی و نسلی -آیریلان کیمی یئر اۆزونده فیتنه (اوْ شخص سندن). 205

!  فسادی سئومز-حال بوکی، الله فیتنه. مهو ائتمه یه چالیشار (ایسلام جمعیتینی)

. دئییلدیگی زامان لوْوؼالیق اوْنو گۆناه تؤرتمه یه وادار ائدر- ” !اللهدان قوْرخ“:  اوْنا.206

!  اوْرا نه پیس مسکندیر. بئله سینه جهنم کیفایتدیر

الله ریضاسی )اینسانلارین ائله سی ده واردیر کی، اللهین راضیلیؽینی قازانماق یوْلوندا . 207

!  الله اؤز بنده لرینه قارشی چوْخ مهریباندیر. اؤز جانینی فدا ائدر (اۆچون

شیطانین یوْلو ایله ! گلین (ایسلاما)هامینیز بیر یئرده سۆلهه !  ائي ایمان گتیرنلر.208

!  گئتمه یین، چۆنکی اوْ سیزین آچیق دۆشمنینیزدیر

گلدیکدن سوْنرا سیز یئنه ده دوْؼرو یوْلدان  (آیه لر)اگر بۇ قدر آشکار دلیل . 209

!  آزارسینیزسا، اوْ زامان بیلین کی، الله دا قۆوت، حیکمت صاحبیدیر



عذاب ملکلری )بۇلود کؤلگه لری ایچینده ملکلرله  (ؼضبی نین)یوْخسا اوْنلار اللهین . 210

گؤزله ییرلر؟ ( اؤزلری نین مهو ائدیلمه سینی)گلمه سینی و ایشین تامام اوْلماسینی  (ایله

.   اللها قاییداجاقدیر (آخیردا)ایشلر  (بۆتون)شۆبهه سیز کی، 

مۇسا پئیؽمبر )ایسرایل اؤولادیندان خبر آل کی، بیز اوْنلارا  (!یا رسولوم). 211

اللهین نعمتینه نایل اوْلاندان سوْنرا اوْنو ! نه قدر آچیق دلیللر گؤندردیک (واسطه سیله

!  دیَیشدیرنلره الله شدّتلی عذاب وئره جکدیر

ایمان گتیرنلره ایستئهزا  (بۇنونلا دا)اوْنلار .  دۆنیا حیاتی کافیرلر اۆچون زینتلنمیشدیر.212

الله ایسته دیگی کسه . حال بوکی، مۆتتقیلر قییامت گۆنونده اوْنلاردان اۆستوندورلر. ائدرلر

.   حسابسیز رۇزی وئرر-سایسیز

عذابلا )الله اوْنلارا مۆژده وئرن و خبردارلیق ائدن . اینسانلار تک بیر اۆممت ایدی. 213

پئیؽمبرلر گؤندردی، اینسانلار آراسینداکی ایختیلافلاری آییرد ائتمک اۆچون اوْ،  (قوْرخودان

حال بوکی اؤزلرینه آشکار دلیللر . پئیؽمبرلرله بیرلیکده حاق اوْلان کیتاب نازیل ائتدی

ایختیلافدا بۇلونانلار کیتاب  (دینده)اۆزوندن  (و حسد)گلدیکدن سوْنرا آرالارینداکی کین 

 (ایداره سی)اوْنلارین ایختیلافدا اوْلدوقلاری حقیقته اوْنون ایزنی . اهلیندن باشقاسی دئییلدیر

.  الله ایسته دیگینی دۆز یوْلا ایستیقامتلندیرر. ایله ایمان گتیرنلری ایسه الله دوْؼرو یوْلا یؤنلتدی

سیزدن اولکیلرین باشینا گلنلر سیزین باشینیزا گلمه میش بهیشته  (!ائي مؤمینلر).  214

فلاکت و سێخینتی ائله  (شدّتلی)داخیل اوْلاجاؼینیزیمی گۆمان ائدیرسینیز؟ اوْنلاری 

اللهین کؤمیی “: بۆروموش، ائله سارسیلمیشدیلار کی، حتی پئیؽمبر و ایمان گتیرنلر بیرلیکده

!  یاخیندیر (سیزه)بیلین کی، اللهین کؤمیی .دئمیشدیلر- ” نه واخت گله جک؟

: نه وئره جکلری حاقیندا سوْروشانلارا سؤیله (الله یوْلوندا)سندن  (!یا رسولوم). 215

پۇلو )قوْهوملارا، یئتیملره، میسکینلره و  (یوْخسول)آنایا، -وئره جه یینیز شئي آتا (مالینیزدان)“

شۆبهه سیز کی، الله ائتدیگینیز خئییرلی . ”مخصوصدور( یوْلچولارا)مۆصافیره  (قۇرتاران

.   ایشی بیلندیر

خوْشونوزا گلمه دیگی حالدا، سیزه  (جیهاد)دؤیوش  (اللهین دۆشمنلرینه قارشی). 216

بعزن خوْشلامادیؽینیز بیر شئي سیزین اۆچون خئییرلی، بعزن ده .واجیب ائدیلدی

.  الله بیلیر، سیز بیلمزسینیز (اوْنو).خوْشلادیؽینیز بیر شئي سیزین اۆچون ضررلی اوْلا بیلر

اوْ آیدا “: حرام اوْلان آیدا دؤیوش حاقیندا سندن سوْروشانلارا سؤیله (!یا رسولوم). 217

قاپاماق، اوْنو اینکار  (اینسانلارین اۆزونه)دؤیوشمک بؤیوک گۆناهدیر، لاکین الله یوْلونو 

ائتمک، مسجیدولهراما گیرمه یه مانع اوْلماق و اوْراداکیلاری کنارا چێخارماق الله یانیندا داها 

! ”وۇروشماقدان داها بئتردیر (همین آیدا)فیتنه سالماق ایسه  (دین نامینه). بؤیوک گۆناهدیر



اگر باجارسالار، سیزی دینینیزدن دؤندرینجه یه  (مککه مۆشریکلری)اوْنلار  (!ائي مؤمینلر)

سیزدن هر کس اؤز دینیندن دؤنوب کافیر اوْلاراق . قدر سیزینله وۇروشماقدا داوام ائده جکلر

دۆنیا و آخیرتده  (واختیله گؤردویو یاخشی ایشلری)اؤلرسه، بئله کیمسه لرین بۆتون عمللری 

!  اوْنلار جهنملیکدیرلر و اوْرادا ابدی قالاجاقلار. هئچه گئدر

کؤچوب گلن و الله یوْلوندا جیهاد ائدن  (مککه دن مدینه یه)حقیقتن، اللها ایمان گتیرنلر، . 218

!  الله باؼیشلایاندیر، رحم ائدندیر. کیمسه لر اللهین مرحمتینه اۆمیدواردیرلار

اوْنلاردا “: حاقیندا سۇال ائدنلره سؤیله (مئیسیر)سندن ایچکی و قۇمار  (!یا رسولوم). 219

لاکین گۆناهلاری . واردیر (دۆنیا منفتی)هم بؤیوک گۆناه، هم ده اینسانلار اۆچون منفت 

: نَیی پایلامالی اوْلدوقلارینی سوْروشانلارا ایسه دئ (الله یوْلوندا)! ”منفتلریندن داها بؤیوکدور

الله سیزه اؤز آیه لرینی بۇ جۆر ” !(مؤهتاجلارا پایلایین)احتیاجینیزدان آرتیق قالانینی “

.   بیلدیریر کی، بلکه، فیکیرلشه سینیز

سندن یئتیملر حاقیندا سۇال ائدنلره  (!یا رسولوم).  باره سینده (ایشلری)دۆنیا و آخیرت . 220

یاخشیلاشدیرماق  (اوْنلارین مالینی قوْروماق و گۆزرانلارینی)اوْنلار اۆچون “: سؤیله

اگر اوْنلارلا بیرلیکده یاشاییرسینیزسا، اوْنلار سیزین . (نجیب عملدیر)خئییرلیدیر 

اگر الله . ائدنلری ده، فساد سالانلاری دا تانیییر (یاخشیلیق)الله اصلاح . ”قارداشلارینیزدیر

!  حقیقتن، الله یئنیلمز قۆوت، حیکمت صاحبیدیر. ، اذیته سالاردی ایستسیدی، سیزی، البته

قادینلار ایمانا گلمه یینجه اوْنلارلا  (اوْنو اینکار ائدن)اللها شریک قرار وئرن . 221

، اللها ایمان گتیرمیش بیر جارییه، گؤزللیگینه حئیران اوْلدوؼونوز بیر  البته! ائولنمه یین

همچی نین مۆشریک کیشیلر اللها ایمان گتیرمه ینه قدر . مۆشریک بیر قادیندان داها یاخشیدیر

، اللها ایمان گتیرن بیر کؤله جامالینا  البته! آروادلیؽا وئرمه یین (اوْنلارا)مؤمین قادینلاری 

مۆشریک قادینلار و )اوْنلار . مفتون اوْلدوؼونوز مۆشریک بیر کیشیدن داها خئییرلیدیر

سیزی جهنمه چاؼیردیقلاری حالدا، الله سیزی اؤز ایزنی ایله جنّته، مؽفیرته  (کیشیلر

چاؼیریر و یاخشی دۆشونوب عیبرت آلمالاری اۆچون اینسانلارا حؤکملرینی  (باؼیشلانماؼا)

.   آیدینلاشدیریر

هئیز اذیتلی بیر “: باره سینده سۇال ائدنلره سؤیله (آیباشی)سندن هئیز  (!یا رسولوم). 222

تمیزلنمه ینه قدر اوْنلارلا یاخینلیق  (هئیزدن)هئیز زامانی قادینلاردان کنار اوْلون، . حالدیر

 (بۇیوردوؼو قایدا عۆذره)ائتمه یین، تمیزلندیکدن سوْنرا ایسه اللهین سیزه امر ائتدیگی یئردن 

!  پاک اوْلانلاری سئور (تمیز و)تؤوبه  ائدنلری،  (گۆناهیندان)الله ” !اوْنلارا یاخینلاشین

ایسته دیگینیز . تارلانیزدیر (اؤولاد اکدیگینیز)قادینلارینیز سیزین  (!ائي مؤمینلر). 223

اللهدان ! حاضیرلایین (یاخشی عمللر)اؤزونوز اۆچون قاباقجادان ! واختدا اؤز تارلانیزا گلین



ایمان  (!یا رسولوم)! اوْنون حۆضورونا گئده جه یینیزی بیلین (قییامت گۆنو)قوْرخون و 

!  مۆژده وئر (جنّتله)گتیرنلره 

یاخشیلیق ائتمک، پیس عمللردن چکینمک و اینسانلار آراسیندا سۆله یاراتماق . 224

الله ائشیدندیر، ! ائتمه یین (دستاووز)حدؾ  (اللهین آدینی)باره سینده کی آندلارینیزا اللهی 

!  بیلندیر

ایچدیگینیز آندلارا گؤره سیزی جزالاندیرماز، لاکین قلبلرینیزین  (سهون) الله، بیلمه دن .225

 (یالاندان و یا قصدااً ایچیب یئرینه یئتیرمه دیگینیز آندلارا، پیس نیتلره)کسب ائتدیگی شئیلره 

!  الله باؼیشلایاندیر، هلیمدیر. گؤره سیزی جزالاندیراجاقدیر

اؤورتلرینه یاخینلاشماماؼی آند ایچن کیمسه لر اۆچون دؤرد آي گؤزله مه مدتی . 226

اوْنلاری کففاره وئرمک )واردیر، اگر بۇ مدت ایچریسینده آندلاریندان دؤنسه لر، الله 

.   باؼیشلایاندیر، رحم ائدندیر (شرطیله

 (اوْنلارین نیتلرینی)ایستسه لر، شۆبهه سیز کی، الله  (بوْشاماق)اگر تالاق وئرمک . 227

.   ائشیدندیر، بیلندیر

 (هئیز گؤروب تمیزله نینجه یه قدر باشقا اره گئتمه ییب)بوْشانان قادینلار اۆچ دفعه  . 228

اللها و قییامت گۆنونه اینانیبلارسا، اللهین اوْنلارین  (اوْ قادینلار)اگر . گؤزله مه لیدیرلر

بۇ گؤزله مه مدتی ). گیزلتمک اوْنلارا حالال اوْلماز (اۇشاؼی)بطنلرینده یاراتدیؽینی 

داها چوْخ ( هر کسدن)ارلری باریشماق ایسترلرسه، اوْنلاری گئری آلماؼا  (ایچریسینده

اۆزرینده شریعته گؤره حۆقوقلاری اوْلدوؼو کیمی،  (کیشیلرین قادینلار). حاقلیدیرلار

داها آرتیق )آنجاق کیشیلر . اۆزرینده حۆقوقلاری واردیر (کیشیلر)اوْنلار  (قادینلارین دا)

الله یئنیلمز قۆوت، حیکمت . اوْنلاردان بیر درجه  اۆستوندورلر (اذیته قاتلاندیقلاری اۆچون

.   صاحبیدیر

ایکی دفعه  مۆمکوندور، اوْندان سوْنرا یاخشی  (بوْشاما)تالاق وئرمه  (ریجی). 229

ائي ). گرکدیر (بۇراخماق)، یا دا خوْشلوقلا آیریلماق (قادینی یاخشی ساخلاماق)دوْلانماق 

بیر شئي طلب ( کبین حاقیندان، مئهردن)وئردیگینیزدن ( قادینلارینیزا)اوْنلارا  (!کیشیلر

حاقینداکی  (آروادلیق-ار)بۇ یالنیز کیشی ایله قادی نین اللهین . ائتمه نیز سیزه حالال اوْلماز

ائي شریعت ). حؤکملرینی یئرینه یئتیره بیلمه یه جکلریندن قوْرخدوقلاری زامان مۆمکوندور

اللهین حؤکملرینی یئرینه یئتیرمه یه جکلریندن سیز ده ( آروادین-ار)اگر اوْنلارین  (!حاکملری

ارینه بیر شئي وئرمه سینده هئچ بیری اۆچون گۆناه  (کبین حاقیندان)قوْرخسانیز، آروادین 

اللهین حدلریندن . اوْنلاردان کنارا چێخمایین. (حؤکملریدیر)بۇنلار اللهین حدلریدیر . یوْخدور

.   ، ظالیملاردیر کنارا چێخانلار، البته



باشقا بیر  (قادین)بوْشارسا، اوْ زامان  ( اۆچونجو دفعه)اؤورتینی یئنه ده  (کیشی)اگر . 230

اوْنو بوْشادیقدان سوْنرا  (ایکینجی اری). حالال اوْلماز (اولکی ارینه)اره گئتمه میش اوْنا 

ریایت ائده جکلرینه ایناملاری  (حؤکملرینه)حدلرینه  (آروادلیق حاقینداکی-ار)اللهین 

. تکرار ائولنمه سینده گۆناه یوْخدور (همین قادی نین اولینجی اری ایله)اوْلدوقلاری تقدیرده، 

.   (حؤکملریدیر)بۇنلار آنلایان بیر قؤوم اۆچون اللهین بَیان ائتدیگی حدلریدیر 

بوْشادیؽینیز و اوْنلارین گؤزله مه مدتی باشا چاتدیؽی  (ریجی تالاقلا)قادینلارینیزی . 231

ضرر وئرمک  (اذیت و). زامان اوْنلاری یا خوْشلوقلا ساخلایین، یا دا خوْشلوقلا بۇراخین

هر کس بۇنو ائتسه، شۆبهه سیز کی، ! مقصدیله حاقلارینا تجاووز ائدیب اوْنلاری ساخلامایین

اوْنلارا ایستئهزا )ایله اوْینامایین  (حؤکملری)اللهین آیه لری . اؤزونه ظۆلم ائتمیش اوْلار

نصیحت اۆچون گؤندردیگی کیتابی -اللهین سیزه وئردیگی نعمتلری،اؤیود. (ائتمه یین

اللهدان قوْرخون و اللهین، حقیقتن، هر شئیی بیلدیگینی ! و حیکمتی خاتیرلایین (قۇرانی)

!  آنلایین

بوْشانمیش قادینلارین گؤزله مه مدتلری بیترکن آرالاریندا باریشیق و یاخشیلیقلا . 232

یاشاماؼا راضیلیق اوْلدوؼو زامان اوْنلارین تکرار اؤز ارلرینه نیکاح ائدیلمه سینه مانع 

شری )بۇ . بۇ سیزین اللها و آخیرت گۆنونه اینانانلارینیزا وئریلن بیر نصیحتدیر! اوْلمایین

بیلیر، ( سیزین منفتینیزی)الله . و داها پاکدیر( فایدالی)سیزین اۆچون داها تمیز  (باخیمدان

!  سیز بیلمزسینیز

اۇشاقلارینی عمیزدیرمه  (ایستر بوْشانمیش، ایسترسه ده بوْشانمامیش اوْلسون)آنالار . 233

آنالارین یئمیی و . اۆچون تام ایکی ایل عمیزدیرسینلر (آتالار)مدتینی تاماملاتماق ایسته ین 

هئچ کس گۆجو . آتاسی نین اۆزرینه دۆشور (اۇشاؼین)گئییمی اؤز قۇوه سی دایره سینده 

آتا )! نه بیر آنا، نه ده بیر آتا اۇشاؼینا گؤره ضرر چکمه سین. چاتدیؽیندان آرتیق یۆکلنمز

اگر آتا و آنا اؤز آرالاریندا . بۇ وظیفه  همین قایدادا واریثین اۆزرینه دۆشور (اؤلندن سوْنرا

سۆددن کسمک قرارینا گلسه لر، ایکیسینه ده هئچ  (ایکی ایلدن تئز)مصلحتلشیب، اۇشاؼی 

عمیزدیرمک  (سۆد آناسینا)اگر سیز اۇشاؼینیزی باشقاسینا . بیر گۆناه اوْلماز

 (شریعته مۆوافیق)ایسته ییرسینیزسه، اوْنون زحمت حاقینی مۆعیین اوْلونموش قایدا عۆذره 

اللهدان قوْرخون و بیلین کی، الله، حقیقتن، سیزین نه . اؤده سه نیز، یئنه ده سیزه گۆناه ساییلماز

!  ائتدیکلرینیزی گؤرندیر

 (باشقا اره گئتمه ییب)سیزدن اؤلنلرین قوْیوب گئتدیگی قادینلار دؤرد آي اوْن گۆن . 234

بۇ مدت تامام اوْلدوقدا، آرتیق اوْنلارین اؤز باره لرینده شریعته . اؤزلرینی گؤزله مه لیدیرلر



الله ائتدیکلرینیزین هامیسیندان . مۆوافیق صۇرتده ائتدیکلری ایشدن سیزه هئچ بیر گۆناه گلمز

!  خبرداردیر

ایسته دیگینیزی  (اوْنلارلا ائولنمک)قادینلارا ائلچی گؤندرمک  (بۇ مدتی گؤزله ین). 235

ایشاره ایله بیلدیرمکدن و یا بئله بیر ایستیی اۆرگینیزده گیزلتمکدن سیزه هئچ بیر  (رمز و)

اوْنلارلا  (گؤزله مه مدتینده)لاکین . الله سیزین اوْنلاری خاتیرلایاجاؼینیزی بیلیر. گۆناه گلمز

گؤزله مه واختلاری بیتمه یینجه یه ! گیزلینده وعدلشمه یین، اوْنلارا شریعته مۆوافیق سؤز دئیین

. بیلین کی، الله سیزین قلبینیزده اوْلانی بیلیر! قدر اوْنلارلا نیکاح ائتمک فیکرینده اوْلمایین

!  قوْرخون، اللهین باؼیشلایان، هلیم اوْلدوؼونو بیلین (اللهدان)اوْندان 

تعیین  (کبین حاقینی، باشلیؽینی)و مئهرینی  (توْخونمادیؽینیز)یاخینلیق ائتمه دیگینیز . 236

قبول اوْلونموش قایدا عۆذره، وارلی . ائتمه دیگینیز قادینلاری بوْشاماق سیزه گۆناه ساییلماز

ائدنلره لاییق  (احسان)اؤز ایمکانی داخیلینده، کاسیب دا گۆجو چاتدیؽی قدر، یاخشیلیق 

!  وئرسین (مۆته)شکیلده اوْنلارا بیر شئي 

کبین حاقلارینی تعیین ائتمیش اوْلدوؼونوز قادینلاری یاخینلیق ائتمه دن اول . 237

بۇنونلا ! بوْشایارسینیزسا، تعیین اوْلونموش کبین حاق ی نین یاریسینی اوْنلارا وئرمه لیسینیز

کبین  (ارلر)، یاخود الینده نیکاح مۆقاویله سی اوْلانلار (ارلرینه)بۇنو  (قادینلار)بئله، اوْنلار 

سیزین باؼیشلاماؼینیز  (!ائي کیشیلر). حاق ی نین هامیسینی قادینلارا باؼیشلایا بیلرلر

! بیرینیزه یاخشیلیق ائتمیی اۇنوتمایین-بیر. مۆتتقیلییه داها یاخیندیر (گۆذشته گئتمه یینیز)

.   شۆبهه سیز کی، الله سیزین ائتدیکلرینیزی گؤرندیر

گۆنوْرتادان سوْنراکی عصر )اوْرتا نامازا  (خۆصوصیله)نامازلارا،  (فرض، واجیب). 238

نامازا )ائدین و اللها اطاعت اۆچون آیاؼا قالخین ( عمل)ریایت  (نامازینا، ایکیندی نامازینا

.   (دۇرون

گئده و یا -پییادا گئده (نامازینیزی)قوْرخسانیز،  (دۆشمندن و یێرتیجی حئیواندان)اگر . 239

امین اوْلدوقدا ایسه اللهی، بیلمه دیگینیز  (تهلوکه دن سوْووشماؼینیزا). (قێلین)مینیک اۆسته 

نه جۆر اؤیره دیبسه، اوْ  (پئیؽمبر و قۇران واسطه سیله)سیزه  (نامازی، دۇعانی)شئیلری 

!  (ذکر ائدین، ناماز قێلین)جۆر آنین 

سیزلردن وفات ائدیب اؤزلریندن سوْنرا آروادلارینی قوْیوب گئدن شخصلر همین . 240

 (ورثه لرینه)قادینلارا اؤز ائویندن چێخاریلماماق شرطیله، بیر ایل مدتینده باخیلماسینی 

چێخیب گئدرلرسه، اوْ زامان  (اؤز آرزولاری ایله)اگر اوْنلار . وصییت ائتمه لیدیرلر

اؤز باره لرینده گؤره جکلری ایشلر  (شریعته مۆوافیق)اوْنلارین قبول اوْلونموش قایدا عۆذره 

!  الله یئنیلمز قۆوت، حیکمت صاحبیدیر. اۆچون سیز گۆناهکار دئییلسینیز



فایدالاندیرماق  (شریعته مۆوافیق)بوْشانان قادینلاری قبول اوْلونموش طرزده . 241

.   مۆتتقیلرین وظیفه سیدیر

بۇ قایدادا آیدینلاشدیریر کی، دۆشونوب  (حؤکملرینی) الله سیزه اؤز آیه لرینی، .242

.   (عقلینیزه باتسین)آنلایاسینیز 

اؤلوم قوْرخوسو ایله اؤز یۇردلارینی ترک  (تاوندان)مینلرله آدامین  (!یا رسولوم). 243

  (یئنیدن)دئدی و سوْنرا دا - ” !اؤلون“: ائدیب گئتدیکلرینی گؤرمه دینمی؟ الله اوْنلارا

حقیقتن، الله اینسانلارا لۆطؾ ائدندیر، لاکین اینسانلارین بیر چوْخو شۆکور . دیریلتدی

!  ائتمزلر

!   الله یوْلوندا وۇروشون و بیلین کی، الله ائشیدندیر، بیلندیر.244

الله )یاخشی بوْرج وئرن کیمدیر کی،  (کؤنول خوْشلوؼو ایله حالال مالدان)الله یوْلوندا . 245

سێخینتییا سالار ( کیمیسینی)الله ! قات آرتیرسین؟-قات( عوضینی)اوْنون مۆکافاتینی  (دا

دۆنیادا )سیز . (بوْل رۇزی وئرر)اۆرگینی آچار  (کیمیسی نین ده)، (رۇزیسینی آزالدار)

.   اوْنون حۆضورونا قایتاریلاجاقسینیز (گؤردویونوز ایشلرین عوضینی آلماق اۆچون

ایسرایل اؤولادی نین باشینا گلنلری  (تانینمیش)مۇسادان سوْنرا بیر دسته  (!یا رسولوم). 246

الله  (اوْنون کؤمیی ایله)بیزه بیر حؤکمدار گؤندر کی، “: گؤرمه دینمی؟ اوْنلار اؤز پئیؽمبرینه

سیزه وۇروشما امری “: (اوْنلارا)اوْ دا . دئدیلر- ” !وۇروشاق (ظۆلمکارلارلا)یوْلوندا 

الله یوْلوندا نه اۆچون “: اوْنلار جاوابیندا دئدیلر. سؤیله دی- ” اوْلدوقدا، بلکه، وۇروشمادینیز؟

لاکین اوْنلارا . ”وۇروشمایاق کی، یۇردوموزدان چێخاریلدیق، اؤولادلاریمیزدان آیریلدیق

هامیسی )وۇروشماق واجیب اوْلدوؼو واخت، ایچریلریندن آز بیر قیسمی مۆستسنا اوْلماقلا، 

!  ظۆلم ائدنلری تانیییر( اؤزلرینه)الله . اۆز چئویردیلر (دؤیوشدن

. ”الله تالوتو سیزه پادشاه گؤندردی“: پئیؽمبری اوْنلارا دئدی (ایسرایل اؤولادی نین). 247

دؤولت وئریلمه دیگی حالدا، اوْ، -بیز حؤکمدارلیؽا داها لاییق ایکن و اوْنا وار“: اوْنلار ایسه

الله سیزدن “: دئدی (پئیؽمبر اوْنلارا). دئیه جاواب وئردیلر- ” نئجه بیزه پادشاه اوْلا بیلر؟

الله اؤز . اوْنا اۆستونلوک وئرمیشدیر (قۇوه جه)سئچمیش، علم و بدنجه  (بَیه نیب)اؤترو اوْنو 

الله هر )گئنیشدیر،  (اؤز لۆطفو و کرمی ایله)الله . ایسته دیگینه وئرر (سلطنتینی)مۆلکونو 

”  !بیلندیر (شئیی

پادشاهلیق علامتی  (تالوتون)“: پئیؽمبری اوْنلارا دئدی (ایسرایل اؤولادی نین). 248

رببینیزدن بیر  (سیزین اۆچون)اوْنون ایچینده . ساندیؽین سیزه گلمه سیدیر (مۇسایا وئریلن)

، همچی نین مۇسا و هارون نسلیندن قالان (، صبات معنوی بیر قۇوه)آرخایینلیق، راحتلیق 

 (.مۇسانین اساسی، تؤوراتین بعضی لؤوحه لری، بیر آز قۆدرت حالواسی و س)شئیلر 



پئیؽمبرین )اگر سیز مؤمینسینیزسه، اوْندا سیزین اۆچون . اوْنو ملکلر گتیره جک. واردیر

.   ”قطعی دلیل واردیر (وئردیگی خبرین دوْؼرولوؼونو تسبیق ائدن

: دئدی (عسگرلرینه)آیریلدیؽی زامان  (اؤز یۇردوندان، قۆدسدن)تالوت قوْشونو ایله . 249

کیم اوْنون سۇیوندان ایچسه، اوْ . بیر چاي واسطه سیله ایمتاهان ائده جک (آخار)الله سیزی “

کیم اوْندان دادماسا، دادسا دا، بیر اوْووجدان آرتیق . دئییلدیر (منه تابع اوْلانلاردان)مندن 

اوْ سۇدان  (هامیسی)لاکین اوْنلارین آز بیر قیسمی مۆستسنا اوْلماقلا، ! ”ایچمسه، اوْ مندندیر

دۆشمن )کئچدیکدن سوْنرا  (چایی)و اوْنونلا بیرلیکده اوْلان مؤمینلر  (تالوت)اوْ . ایچدی

و اوْنون ( دۆشمن طرفین حؤکمداری)بۇ گۆن بیزیم جالوت “: دئدیلر (قوْشونونو گؤروب

اللهین رحمتینه قوْووشاجاقلارینا  (ایچریلریندن)! ”قوْشونو ایله وۇروشماؼا تاقتیمیز یوْخدور

نئچه دفعه  اوْلوب کی، آز بیر دسته “: اینانالار ایسه دئدیلر (اللهین درگاهینا قاییداجاقلارینا)

”  !الله صبر ائدنلرله دیر! ایله چوْخ بیر دسته یه قالیب گلیب (ایراده سی)اللهین ایزنی 

ائي رببیمیز، بیزه “: اوْنلار جالوت و عسگرلری ایله قارشیلاشدیقلاری زامان دئدیلر. 250

”  !بیزه کافیر قؤوم اۆزرینده قلبه قازاندیر! قۆوت وئر (آیاقلاریمیزا)بوْللو صبر و دیزیمیزه 

ایله جالوتو و قوْشونونو مؽلوب  (ایراده سی و کؤمیی)نهایت، اوْنلار اللهین ایزنی . 251

 (پئیؽمبرلیک)الله داوودا هم حؤکمرانلیق، هم ده حیکمت . داوود جالوتو اؤلدوردو. ائتدیلر

زیرئه دۆزلتمک، قۇشلارین دیلینی بیلمک، گؤزل سسله )وئردی و اوْنا ایسته دیگینی 

اگر الله اینسانلارین بیر قیسمینی، دیگر بیر قیسمی ایله دؾ ائتمسه . اؤیرتدی (اوْخوماق

.   لاکین الله بۆتون عالملره قارشی لۆطفوکاردیر. فسادا اۇؼرایاردی-ایدی، یئر اۆزو فیتنه

کی،  (قۆدرت نیشانه لریدیر)اللهین آیه لریدیر  (بۇ سؤیله نیلنلر)بۇنلار  (!یا رسولوم). 252

الله طرفیندن سئچیله رک )سن، حقیقتن، . دۆزگون بیلدیریریک-اوْنلاری سنه دوْؼرو

.   پئیؽمبرلردنسن( مۆرسل)گؤندریلن  (اینسانلارا

الله بۇنلاردان . بۇ پئیؽمبرلرین بعضیسینی دیگریندم اۆستون ائتدیک (!یا رسولوم). 253

مریم اوْؼلو عیسییا . بعضیسی ایله دانیشمیش، بعضیسی نین ایسه درجه لرینی یۆکسلتمیشدیر

اگر الله . قۆوتلندیردیک (جبرایلله)آچیق مؤعجوزه لر وئردیک و اوْنو مۆقدس رۇحلا 

ایستسیدی، بۇ پئیؽمبرلرین آردینجا گلن اینسانلار اوْنلارا گؤندریلن آشکار دلیللردن سوْنرا 

اوْنلاردا . ایختیلافا دۆشدولر (بۇنونلا بئله یئنه ده)فقط . بیریلری ایله وۇروشمازدیلار-بیر

اگر الله ایستسه ایدی، . ایمان گتیردیلر، بعضیلری ایسه کافیر اوْلدولار (اللها)بعضیلری 

!  لاکین الله اؤز ایسته دیگینی ائدر. بیریلری ایله وۇروشمازدیلار-اوْنلار  بیر



وئریشین، دوْستلوؼون و شفاعتین مۆمکون اوْلمایاجاؼی -آلیش! ائي ایمان گتیرنلر. 254

بۇنو )کافیرلر ! گلمه میشدن اول سیزه وئردیگیمیز رۇزیدن پایلایین (قییامت گۆنو)گۆن 

!  ظۆلم ائدنلردیر( اؤزلرینه)ایسه  (اینکار ائدنلر

ذاتی و کمال صیفتلری ایله هر شئیه قادیر اوْلوب ). الله باشقا هئچ بیر تانری یوْخدور. 255

بۆتون کایناتی یارادان و ایداره ائدن، بنده لرینی دوْلاندیران و اوْنلارین ایشلرینی یوْلونا 

گؤیلرده و یئرده نه وارسا . اوْ نه مۆرگو، نه ده یۇخو بیلر. ابدی، ازلی وارلیق اوْدور (قوْیان

کیم  (حۆضوروندا)اوْنون یانیندا  (قییامتده)اللهین ایزنی اوْلمادان . اوْنوندور (هامیسی)

ائده بیلر؟ اوْ، بۆتون  (بۇ و یا دیگر شخصین گۆناهلاری نین باؼیشلانماسینی خاهیش)شفاعت 

اوْنلار . بیلیر (بۆتون اوْلموش و اوْلاجاق شئیلری)یارانمیشلارین کئچمیشینی و گله جه یینی 

اللهین علمیندن اوْنون اؤزونون ایسته دیگیندن باشقا هئچ بیر شئي قاورایا  (یارانمیشلار)

. گؤیلری و یئری احاطه  ائتمیشدیر (علمی، قۆدرت و سلطنتی)اوْنون کۆرسونو . بیلمزلر

ان اۇجا، ان بؤیوک وارلیق . بۇنلاری مۆحافیظه  ائتمک اوْنون اۆچون هئچ ده چتین دئییلدیر

!  دا اوْدور

آزؼینلیقدان  (ایمان)آرتیق دوْؼرولوق . یوْخدور (زوْراکیلیق)دینده مجبوریت . 256

اینکار ائدیب اللها ایمان  (شیطانی و یا بۆتلری)هر کس تاقوتو . آییرد ائدیلدی (کۆفردن)

الله . یاپیشمیش اوْلور (دستکدن)ان مؤحکم بیر ایپدن  (قێریلماق بیلمه ین)گتیرسه، اوْ، آرتیق 

!  ائشیدندیر، بیلندیر (هر شئیی اوْلدوؼو کیمی)

ایمان گتیرنلرین دوْستودور، اوْنلاری ظۆلمتدن چێخاریب ایشیؽا طرؾ  (اوْنا)الله . 257

نۇردان  (کافیرلری)اوْنلاری . (شیطانلاردیر)کافیرلرین دوْستو ایسه تاقوتدور . یؤنلدر

!  اوْنلار جهنملیکدیرلر و اوْرادا همیشه لیک قالاجاقلار. آییریب ظۆلمته سالارلار

ایبراهیم ایله  (آزؼینلاشاراق)اللهین وئردیگی حؤکمرانلیق اۆزوندن  (!یا رسولوم). 258

و یا احوالاتینی )گؤرمه دینمی؟  (نمرودو)رببی باره سینده مۆباهیسه آپاران شخصی 

دئدیگی زامان، اوْ - ، ”منیم تانریم هم دیریلدیر، هم ده اؤلدورور“: ایبراهیم (بیلمیرسن؟

الله گۆنشی “: ایبراهیم اوْنا. دئمیشدی- ، ”من ده هم دیریلدیر، هم ده اؤلدورورم“: (نمرود)

دئدیکده، اوْ کافیر دوْنوب - ” !شرقدن دوْؼدورور، باجاریرسانسا، سن اوْنو قربدن دوْؼدور

!  ظۆلم ائدنلری دۆز یوْلا یؤنلتمز (اؤزونه)حقیقتن، الله . قالمیشدی

اۇچولموش بیر کندین یانیندان  (داملاری چؤکموش، دیوارلاری! یا رسولوم)یاخود . 259

عجبا، الله بۇ کندی اؤلوموندن سوْنرا نئجه “: کئچن کیمسه نین احوالاتینی بیلیرسن؟ اوْ کیمسه

بئله اوْلدوقدا، الله اوْنو یۆز ایل اؤلو حالیندا ساخلادی، سوْنرا . دئمیشدی- ” دیریلده جک؟

بیر گۆن، بلکه، بیر گۆندن “: اوْ دا. دئیه سوْروشدو- ” نه قدر یاتمیسان؟“: دیریلده رک اوْندان



بلکه، یۆز ایل یاتمیسان، یئدیگین یئمه یه، ایچدیگین “: الله اوْنا. دئیه جاواب وئردی- ” داها آز

سنی اینسانلار اۆچون بیر ! بیر ده اۇزونقولاؼینا باخ. سۇیا باخ، هله ده خاراب اوْلماییب

سۆموکلرینه باخ، گؤر  (اۇزونقولاؼی نین)ایندی . عیبرت درسی اوْلماقدان اؤترو بئله ائتدیک

- ” بیری ایله بیرلشدیریر، سوْنرا دا اوْنلارین اۆزرینی اتله اؤرتوروک؟-نئجه اوْنلاری بیر

- ” !آرتیق بیلدیم کی، الله هر شئیه قادیردیر“: اوْ کیمسه یه بۇنلار آیدین اوْلدوقدا. دئیه بۇیوردو

.   دئدی

ائي رببیم، اؤلولری نه جۆر دیریلتدیگینی منه “: خاتیرلا کی، ایبراهیم (!یا رسولوم). 260

. بۇیورموشدو-” اینانمیرسان؟ (اؤلولری دیریلتمه ییمه)مگر “ : (الله)دئدیکده - ” !گؤستر

، ”(سوْروشدوم)اوْلماق اۆچون  (خاطیرجم)بلی، اینانیرام، لاکین اۆرگیم ساکیت “ (: ایبراهیم)

قۇش  (جینس)دؤرد جۆر “: بۇیورموشدو (بۇ زامان الله اوْنا). دئیه جاواب وئرمیشدی- 

بیرینه -اوْنلاری پارچالایاراق بیر)اوْنلارا دقتله باخ،  (سهو سالماماق اۆچون)گؤتوروب 

سوْنرا هر داؼین باشینا اوْنلاردان بیر پارچا آت، سوْنرا اوْنلاری چاؼیر، تئز یانینا  (قاتاندان

”  !بیل کی، الله یئنیلمز قۆوت، حیکمت صاحبیدیر. گله جکلر

ماللارینی الله یوْلوندا صرؾ ائدنلرین حالی یئددی سۆنبول وئرن بیر توْخوما بنزر . 261

-الله ایسته دیگی کیمسه اۆچون بۇنو قات. کی، بۇ سۆنبوللرین هر بیرینده یۆز عدد دن واردیر

.   گئنیشدیر (لۆطفو ایله)الله . قات آرتیریر

 هئچ بیر کسه میننت قوْیمادان، اذیت وئرمه دن ماللارینی الله یوْلوندا صرؾ ائدنلرین .262

هئچ بیر قوْرخوسو یوْخدور و اوْنلار  (آخیرتده)اوْنلارین . رببی یانیندا مۆکافاتلاری واردیر

.   قۆسسه گؤرمزلر-قم

وئریلن صدقه دن داها  (میننتله) خوْش بیر سؤز و گۆناهلاری باؼیشلاماق اذیتله .263

!  الله احتیاجسیزدیر، هلیمدیر. یاخشیدیر

اؤزونو خالقا گؤسترمک )صدقه لرینیزی مالینی رییاکارلیقلا ! ائي ایمان گتیرنلر. 264

صرؾ ائدن، اللها و آخیرت گۆنونه اینانمایان شخص کیمی، میننت قوْیماق و اذیت  (اۆچون

بئله شخصلرین حالی، اۆزرینده بیر آز توْرپاق اوْلان قایایا بنزر . وئرمکله پۇچا چێخارمایین

. آپارار و قایانی چێلپاق بیر داش حالینا سالار (یۇیوب)کی، شدّتلی بیر یاؼیش اوْ توْرپاؼی 

شۆبهه سیز کی، الله کافیرلری حاق . اوْلمازلار (نایل)اوْنلار قازاندیقلاریندان بیر شئیه قادیر 

!  یوْلونا یؤنلتمز

ثابتقه دم ائتمک  (ایمانلارینی)ماللارینی اللهین راضیلیؽینی قازانماق و نفسلرینی . 265

یوْلوندا صرؾ ائدنلر اۇجا تپه نین اۆستونده اوْلان بیر باؼا بنزرلر کی، اوْرا دۆشن بوْل 



شئه ده )اگر بوْل یاؼیش یاؼماسا، آز بیر شبنم . یاؼیش اوْنون مئیوه لرینی ایکیقات آرتیرار

!  گؤرندیر( بۆتون عمللرینیزی)حقیقتن، الله نه ائتدیگینیزی . (اوْنا کیفایت ائدر

مگر سیزدن بیرینیز ایسترمی کی، ایچینده خۇرما آؼاجلاری، اۆزوملوکلر، . 266

آلتیندان آرخلار آخان و جۆربجور مئیوه لر اوْلان بیر باؼچاسی اوْلسون،  (آؼاجلاری)

اۇشاقلاری اوْلدوؼو حالدا اوْنا  (ایش باجاریؽی اوْلمایان، حمایه یه مؤهتاج)ضعیؾ  (سوْنرا)

قوْجالیق اۆز وئرسین، همین واختدا دا اوْرا اوْدلو بیر قاسیرؼا دۆشسون و اوْ باغ یانیب تلؾ 

.   اوْلسون؟ الله آیه لری سیزین اۆچون بۇ جۆر آیدینلاشدیریر کی، دۆشونه سینیز

قازاندیؽینیز و سیزین اۆچون توْرپاقدان یئتیشدیردیگیمیز شئیلرین ! ائي ایمان گتیرنلر. 267

آنجاق گؤز یۇماراق آلدیؽینیز ! صرؾ ائدین (الله یوْلوندا)یاخشیلاریندان  (ان پاک، حالال و)

بیلین کی، اللهین هئچ بیر شئیه احتیاجی ! پیس، یاراماز شئیلردن وئرمک فیکرینده اوْلمایین

!  لاییقدیر (تعریفه)شۆکره  (اوْ، هر جۆر). یوْخدور

 شیطان سیزی یوْخسوللوقلا قوْرخوداراق آلچاق ایشلره سؤوق ائدر، الله ایسه .268

الله هر ). گئنیشدیر (مرحمتی ایله)الله . سیزه باؼیشلانماق و برکت وعده سی وئرر (عکسینه)

.   بیلندیر  (شئیی

کیمه . بخش ائدر (علم، معریفت، مۆدریکلیک)الله ایسته دیگی شخصه حیکمت . 269

بۇنو آنجاق . وئریلمیشدیر (ابدی سعادت)حیکمت بخش ائدیلمیشسه، اوْنا چوْخلو خئییر 

!  عاؼیللی آداملار درک ائدرلر

خرجله دیگینیز و نزیر ائتدیگینیز هر هانسی شئیی، شۆبهه سیز کی، الله  (الله یوْلوندا). 270

هئچ بیر  (قییامت گۆنو)ظۆلم ائدنلرین  (خسیسلیک گؤستریب اؤزلرینه)بیلیر، لاکین 

!  کؤمکچیسی اوْلماز

یوْخسوللارا آشکاردا صدقه  وئرمه یینیز یاخشیدیر، لاکین اوْنو گیزلینده وئرسه نیز داها . 271

الله تۇتدوؼونوز هر بیر ایشدن . بۇ، گۆناهلارینیزین بیر قیسمینی اؤرتر. یاخشی اوْلار

!  خبرداردیر

سنین ). اینسانلاری دوْؼرو یوْلا یؤنلتمک سنین بوْرجون دئییلدیر (!یا رسولوم). 272

الله کیمی ایسترسه، اوْنو دوْؼرو یوْلا . (وظیفه ن آنجاق اوْنلاری حاق یوْلا دعوت ائتمکدیر

آنجاق اؤزونوز  (منفتی)مالینیزدان صرؾ ائتدیگینیز هر هانسی بیر شئیین . یؤنلدر

مالینیزدان . سیز اوْنو یالنیز اللهین راضیلیؽینی قازانماق اۆچون وئریرسینیز. اۆچوندور

سیزه اصلا ظۆلم . وئردیگینیز هر هانسی بیر شئیین عوضی تامامیله سیزه اؤده نیله جکدیر

!  ائدیلمز



یئر  (دوْلانماق، رۇزی کسب ائتمک اۆچون)الله یوْلوندا جانیندان کئچه رک  ( صدقه). 273

بئله . یوْخسوللار اۆچوندور (و یا بۇنا ایمکانی اوْلمایان)اۆزونده حرکت ائده بیلمه ین 

شخصلر حیالی اوْلوب دیلنچیلیکدن چکیندیکلرینه گؤره نادانلار اوْنلاری دؤولتلی حساب 

اوْنلار هئچ کسدن ایسرارلا . سن ایسه اوْنلاری اۆزلریندن تانیییرسان (!یا رسولوم).  ائدیرلر

نه وئردیگینیزی، شۆبهه سیز کی، الله  (بۇنلارا)سیزین ماللارینیزدان . بیر شئي ایسته مزلر

!  بیلیر

صرؾ ائدنلرین رببی  (یوْخسوللارا)ماللارینی گئجه و گۆندوز، گیزلی و آشکار . 274

هئچ بیر قوْرخوسو یوْخدور و  (آخیرتده)اوْنلارین . یانیندا بؤیوک مۆکافاتلاری واردیر

.   قۆسسه گؤرمزلر-اوْنلار قم

جین )قبیرلریندن آنجاق شیطان توْخونموش  (قییامت گۆنو)یئینلر  (مۆامیله، فایز)سلم . 275

وئریش ده سلم کیمی بیر -آلیش“: بۇنلارین بئله اوْلمالاری. کیمی قالخارلار (وۇرموش دلی

آلماؼی  (فایز)وئریشی حالال، سلم -حال بوکی، الله آلیش. دئدیکلری اۆزوندندیر- ” !شئیدیر

ایندی هر کس رببی طرفیندن گلن نصیحتی قبول ائتمکله . ائتمیشدیر (قاداؼان)ایسه حرام 

اوْنون ایشی . (اوْنا باؼیشلانار)اوْنوندور  (سلملر)سوْن قوْیارسا، کئچمیشده آلدیؽی  (بۇ ایشه)

قاییدانلار جهنملیکدیرلر و اوْرادا همیشه لیک  (یئنیدن سلمچیلییه)اما . اللها عایددیر

!  قالاجاقلار

صدقه سی وئریلمیش )مهو ائدر، صدقه لری  (سلمله قازانیلان مالین برکتینی) الله سلمی .276

!  الله کافیری، گۆناهکاری سئومز. ایسه آرتیرار (مالین برکتینی

ایمان گتیرن، خئییرلی ایشلر گؤرن، ناماز قێلان، زکات وئرن شخصلرین رببی . 277

-هئچ بیر قوْرخوسو یوْخدور و اوْنلار قم (آخیرتده)اوْنلارین . یانیندا مۆکافاتلاری واردیر

!  قۆسسه گؤرمزلر

اگر، دوْؼرودان دا، ایمان گتیرمیشسینیزسه، اللهدان قوْرخوب سلمدن !  ائي مؤمینلر.278

  (!اوْنو بوْرجلولاردان آلمایین)! واز کئچین (فایزدن)قالان مبلؽدن 

اگر بئله ائتمه سه نیز، اوْ زامان اللها و اوْنون پئیؽمبرینه قارشی مۇحاریبه یه . 279

بئله لیکله، نه . سیزیندیر (مایانیز)یوْخ، اگر تؤوبه  ائتسه نیز، سرمایه نیز !گیریشدیگینیزی بیلین

!  سیز ظۆلم ائدرسینیز، نه ده سیزه ظۆلم اوْلونار

اگر سیزه بوْرجلو اوْلان شخص چتین وضعیتده اوْلارسا، اوْنا وضعیتی . 280

اوْنا صدقه   (بوْرجو)اگر بیلمک ایسته ییرسینیزسه، ! یاخشیلاشینجایا قدر مؤهلت وئرین

!  اوْلاراق باؼیشلاماؼینیز داها یاخشیدیر



هر کسه گؤردویو عملین  (اوْ گۆن)! اللها طرؾ قایتاریلاجاؼینیز گۆندن قوْرخون. 281

!  ظۆلم اوْلونمایاجاقدیر (حاقسیز یئره)عوضی وئریله جک و 

بۇنو ! بیرینه بوْرج وئریب آلدیقدا، اوْنو یازین-مۆعیین مدته بیر! ائي ایمان گتیرنلر. 282

کاتیب گرک اللهین اؤیرتدیگی کیمی ! آرانیزدا بیر نفر کاتیب عدالتله یازسین (بۇ سنه دی)

-دئیه)بوْرجلو اوْلان شخص بوْرجونو سؤیله یه رک ! یازماقدان بوْیون قاچیرماسین، یازسین

. بیر شئي اسکیلتمه سین( بوْرجدان)یازدیرسین و رببی اوْلان اللهدان قوْرخاراق اوْندان  (دئیه

، یاخود سؤیله مه یه قادیر (قوْجا و یا اۇشاقدیرسا)اگر بوْرجلو عاؼیلسیز و ضعیفدیرسه 

اؤز . یازدیرسین (بوْرجو)وکیلی عدالتله دئییب  (عوضینه)دئییلسه، اوْ زامان گرک اوْنون 

اگر ایکی کیشی اوْلمازسا، راضی ! آداملارینیزدان ایکی کیشینی ده شاهید تۇتون

بیری  (قادینلاردان)اگر . اوْلدوؼونوز بیر کیشی ایله ایکی قادی نین شهادتی کیفایتدیر

دعوت  (بۇ ایشه)شاهیدلر . اۇنودارسا، اوْ بیریسی اوْنون یادینا سالسین (شهادتی)

آز و یا چوْخ اوْلماسینا باخمایاراق، بوْرجو اؤز . اوْلوندوقلاری زامان بوْیون قاچیرماسینلار

سیزین بۇ ایشینیز الله یانیندا ! یازماؼا ارینمه یین (نه مدته وئریلمیش اوْلدوؼونو)واختینا قدر 

داها عدالتلی، شاهیدلیک اۆچون داها دۆزگون و شۆبهه یه دۆشمه مه نیز اۆچون حاقا داها 

تیجارت زامانی اوْنو یازماماؼینیز  (نؽد)لاکین آرانیزدا همیشه دؤور ائدن آشکار . یاخیندیر

آنجاق ! وئریش ائتدیگینیز واخت شاهید تۇتون-آلیش (هر حالدا). سیزین اۆچون گۆناه دئییلدیر

، بۇ سیزین اۆچون پیس  اگر ضرر یئتیرسه نیز، البته. کاتیبه و شاهیده ضرر یئتیریلمه سین

الله بۆتون ایشلری . سیزه اؤیره دیر (احتیاجینیز اوْلان شئیلری)الله ! اللهدان قوْرخون. ایشدیر

!  بیلندیر

بیرینیزه اعتیبار -اگر بیر. صفرده اوْلوب کاتیب تاپماسانیز، گیروْو ساخلایین. 283

ائدیرسینیزسه، اعتیبار اوْلونموش شخص امانتی گئری قایتارسین و رببی اوْلان اللهدان 

اوْنو گیزله دن شخصین ! گیزلتمه یین (شاهیدی اوْلدوؼونوز شئیی)شاهیدلیگی ! قوْرخسون

!  الله ائتدیگینیز عمللری بیلندیر. قلبی گۆناهکاردیر

سیز اۆرگینیزده اوْلانی . اللها مخصوصدور (هامیسی)گؤیلرده و یئرده نه وارسا، . 284

 (الله). حساب چکر-ظاهره چێخارسانیز دا،  چێخارماسانیز دا، الله اوْنا مۆوافیق سیزینله حاق

!  الله هر شئیه قادیردیر. ایسته دیگینی باؼیشلار، ایسته دیگینه ده عذاب وئرر

اینانمیش و مؤمینلر ده ایمان  (قۇرانا)پئیؽمبر رببی طرفیندن اوْنا نازیل ائدیلنه . 285

پئیؽمبرلرینه  (بۆتون)هامیسی اللها، اوْنون ملکلرینه، کیتابلارینا و  (اوْنلارین). گتیرمیشلر

اللهین ). بیز اوْنون پئیؽمبرلری آراسیندا فرق قوْیموروق“: ایمان گتیره رک دئدیلر



( آخیردا)ائي رببیمیز، بیزی باؼیشلا، . و اطاعت ائتدیک( آنلادیق)ائشیتدیک  (حؤکملرینی

”  !قاییداجاؼیق (حۆضورونا)سنین درگاهینا 

هر کسین . (بیر ایشه مۆکللؾ ائدر)الله هر کسی یالنیز قۇوه سی یئتدیگی قدر یۆکله یر . 286

ائي رببیمیز، “ (: مؤمینلر دئییرلر). قازاندیؽی یاخشی عمل ده، پیس عمل ده اؤزونه عایددیر

ائي رببیمیز، بیزدن ! اۇنوتدوقدا و یا یانیلدیقدا بیزی جزالاندیرما (بعضی تاپشیریقلارینی)

ائي رببیمیز، گۆجوموز چاتمایان شئیی ! اولکیلری یۆکله دیگین کیمی، بیزی آؼیر یۆکله مه

سن بیزیم ایختییار ! بیزی افو ائدیب باؼیشلا، بیزه رحم ائت! بیزه یۆکله ییب داشیتدیرما

”  !کافیرلره قلبه چالماقدا بیزه کؤمک ائت. (مؤولامیزسان)صاحبیمیزسن 

 

 

 

.3   .

 
عمران -آلی

سۇره سی   (عمران عائله سی)    

  ( آیه دیر200مدینه ده نازیل اوْلموشدور، )          

 باؼیشلایان و رحم ائدن تانری نین آدیلا

!   الیؾ، لام، میم.1

.   ازلی، ابدی وارلیق اوْدور.  اللهدان باشقا هئچ بیر تانری یوْخدور.2

حاق  (قۇرانی)تسدیق ائدن کیتابی  (سماوی کیتابلاری)سنه اؤزوندن اولکیلری . 3

.  تؤوراتی دا، اینجیلی ده اوْ ائندیردی. اوْلاراق اوْ نازیل ائتدی

اللهین . فۇرقانی دا اوْ نازیل ائتدی.  داها اؤنجه اینسانلاری هیدایت ائتمک اۆچون.4

!  الله یئنیلمز قۆوت، اینتیقام صاحبیدیر. آیه لرینی اینکار ائدنلر شدّتلی عذابا دۆچار اوْلاجاقلار

.   یئرده و گؤیلرده هئچ بیر شئي اللهدان گیزلی قالماز. 5

اوْ قۆدرت، ! سیزه ایسته دیگی صۇرتی وئرن اوْدور (آنالارین بطنینده) بطنلرده .6

!  حیکمت صاحبیندن باشقا هئچ بیر تانری یوْخدور

بیر حیصه سی  (کیتابین)اوْنون . نازیل ائدن اوْدور (قۇرانی)سنه کیتابی  (!یا رسولوم). 7

، دیگر قیسمی (معناسی آیدین، حؤکمو بللی)مؤحکم  (قۇرانین اصلینی، اساسینی تشکیل ائدن)



. آیه لردیر (چتین آنلاشیلان، دقیق معناسی بیلینمه ین، مؽزی بللی اوْلمایان)ایسه مۆتشابیه 

فساد سالماق و ایسته دیکلری کیمی معنا -اوْلانلار فیتنه (شۆبهه-شکک)اۆرکلرینده ایریلیک 

حال بوکی اوْنلارین یوْزومونو . (تابع اوْلارلار)وئرمک مقصدیله مۆتشابیه آیه لره اۇیارلار 

. باشقا هئچ کس بیلمز (یاخود اللهدان و علمده قۆوتلی اوْلانلاردان)اللهدان  (حقیقی معناسینی)

بیز اوْنلارا ایمان گتیردیک، اوْنلارین هامیسی رببیمیزین “ : علمده قۆوتلی اوْلانلار ایسه

.   بۇنلاری آنجاق عاؼیللی آداملار درک ائدرلر. دئیرلر- ، ”درگاهینداندیر

شۆبهه -بیزی دوْؼرو یوْلا یؤنلتدیکدن سوْنرا اۆرکلریمیزه شکک!  ائي رببیمیز.8

بیزه اؤز طرفیندن بیر مرحمت بخش ائت، چۆنکی سن، حقیقتن، ! سالما (آزؼینلیق، ایریلیک)

!  بخش ائدنسن (بنده لرینه مرحمت، نعمت)

بیر )بۆتون اینسانلاری  (قییامتده)اوْلاجاؼینا شۆبهه ائدیلمه ین بیر گۆنده ! ائي رببیمیز. 9

!  الله اؤز وعده سیندن اصلا دؤنمز. توْپلایان سنسن (یئره

 (آخیرتده)حاقی اینکار ائدنلرین نه ماللاری، نه ده اؤولادلاری اوْنلاری الله یانیندا . 10

!  ، اوْنلار جهنم اوْدونون یاناجاؼیدیرلار البته. هئچ بیر شئیدن قۇرتارا بیلمز

!  بۇنلارین عادتی فیرعوْن جاماعتی نین و اوْنلاردان اول گلنلرین عادتینه بنزه ییر.11

. الله دا اوْنلاری گۆناهلارینا گؤره جزالاندیردی. اوْنلار بیزیم آیه لریمیزی تکزیب ائتدیلر

!  اللهین عذابی شدّتلیدیر

مؽلوب اوْلاجاق و جهنمه  (تئزلیکله)سیز “: کافیر اوْلانلارا دئ (!یا رسولوم). 12

!  نئجه ده پیس یئردیر (جهنم)” !سۆروکلنه جکسینیز

 (بدر مۇحاریبه سی زامانی)ایکی دسته نین  (!ائي مککه مۆشریکلری و یهودیلر). 13

بۇنلاردان بیری . دلیلدیر (پئیؽمبرین دوْؼرولوؼونا)قارشییا دۇرماسی سیزین اۆچون -قارشی

مؤمینلر اۆچ یۆز اوْن اۆچ نفر، ). الله یوْلوندا وۇروشانلار، دیگری ایسه کافیرلر ایدی

اوْنلاردان ایکیقات آرتیق ( مؤمینلر کافیرلرین. )(کافیرلر ایسه تقریبااً مین نفر ایدیلر

یاخود کافیرلر مؤمینلری ایکی اؤزلری قدر، ). اوْلدوقلارینی اؤز گؤزلری ایله گؤروردولر

یعنی تخمینن ایکی مین نفر و یا اوْنلارین اوْلدوقلاریندان ایکی دفعه  آرتیق، یعنی آلتی یۆزدن 

شۆبهه سیز . ، الله ایسته دیگینه اؤز کؤمیی ایله قۆوت وئرر البته. (بیر قدر چوْخ گؤروردولر

اؤترو بیر  (گؤزواچیق، آییق آداملاردان)بصیرت صاحبلریندن  (بدر احوالاتی)کی، بۇ 

.   عیبرت درسیدیر

قارا و اکین -گۆموش یێؽینلاری، یاخشی جینس آتلار، مال- قادینلار، اۇشاقلار، قێزیل.14

. یئرلری کیمی نفسین ایسته دیگی و آرزولادیؽی شئیلر اینسانلارا گؤزل گؤستریلمیشدیر



بۇنلار دۆنیا حیاتی نین کئچیجی ذؤوقودور، گؤزل دؤنوش یئری ایسه الله   (لاکین بۆتون)

.   یانیندادیر

داها یاخشیسینی خبر  (دۆنیا زینتلریندن)سیزه بۇنلاردان “: سؤیله (!یا رسولوم). 15

آلتیندان  (آؼاجلاری)وئریممی؟ اللهدان قوْرخوب پیس عمللردن چکیننلر اۆچون رببی یانیندا 

اوْنلاردان اؤترو اوْرادا . واردیر کی، اوْرادا ابدی قالاجاقلار (باؼلار)چایلار آخان جنّتلر 

الله ریضاسی  (ان بؤیوک نعمت اوْلان)پاک اوْلان زؤوجه لر و  (هر جۆر ائییبدن)

!  الله، حقیقتن، بنده لرینی گؤرندیر. واردیر (رؼبتی-راضیلیؽی، حۆسن)

ایمان گتیرمیشیک، گۆناهلاریمیزی  (سنه)ائي رببیمیز، بیز حقیقتن “: اوْ بنده لر کی. 16

.   دئییرلر- ” !باؼیشلاییب بیزی جهنم عذابیندان قوْرو

 (اللها)دوْؼرو اوْلان،  (سؤزلرینده و ایشلرینده)صبر ائدن،  (مۆسیبتلره) اوْنلار .17

باؼیشلانماق دیله ینلردیر  (اللهدان)اطاعت ائدن، ماللاریندان فقیرلره وئرن و صۆبح واختی 

.   (صۆبح نامازینا قالخانلاردیر)

ملکلر و علم صاحبلری ده . الله اؤزوندن باشقا هئچ بیر تانری اوْلمادیؽینا شاهیددیر. 18

اوْ قۆوت، حیکمت صاحبیندن باشقا عبادته لاییق  (حاقا تاپیناراق)عدالتله بوْیون قوْیاراق -حاقا

.   هئچ بیر وارلیق اوْلمادیؽینا شهادت وئردیلر

یهودیلر و )کیتاب وئریلمیش شخصلر . ، ایسلامدیر دین، البته (حاق اوْلان)الله یانیندا . 19

بیلدیکدن سوْنرا آرالارینداکی پاخیللیق ( بۇ دینین حقیقی اوْلدوؼونو)آنجاق  (خاچپرستلر

اللهین حؤکملرینی اینکار ائدنلرله، شۆبهه سیز کی، الله . باشلادیلار (آیریلیؽا)اۆزوندن ایتیلافا 

.   حساب چکه جکدیر-تئزلیکله حاق

: سنینله مۆباهیسه ائدرلرسه، بئله دئ (یهودی و خاچپرستلر)اگر اوْنلار  (!یا رسولوم). 20

کیتاب وئریلمیش شخصلره و . ”من اؤزومو آردیمجا گلنلرله بیرلیکده اللها تسلیم ائتمیشم“

اگر تسلیم ” اوْلدونوزمو؟ (مۆسلمان)سیز ده تسلیم “: دئ (عرب مۆشریکلرینه)ساوادسیزلارا 

، دوْؼرو یوْلا یؤنلمیش اوْلارلار، یوْخ، اگر اۆز (ایسلامی قبول ائدرلرسه)اوْلارلارسا 

الله، . تبلیػ ائتمکدیر (حاقی)، سنین وظیفه ن آنجاق (سنه بیر ضرر گلمز)دؤندررلرسه، 

!  شۆبهه سیز کی، بنده لرینی گؤرندیر

اللهین حؤکملرینی اینکار ائدنلره، پئیؽمبرلری حاقسیز یئره اؤلدورنلره،  (!یا رسولوم). 21

!  اینسانلاری عدالته چاؼیرانلارین جانینا قصد ائدنلره شدّتلی عذاب وئریله جه یینی خبر وئر

 اوْ شخصلرین عمللری دۆنیادا و آخیرتده پۇچا چێخاجاق و کؤمکچیلری ده .22

.   اوْلمایاجاقدیر



وئریلمیش کیمسه لری  (قیسمت)اؤزلرینه بیر پاي  (تؤوراتدان)کیتابدان . 23

 (ایستیناد ائتمه یه)گؤرمورسنمی؟ اوْنلار اؤز آرالاریندا حؤکم وئرمک اۆچون اللهین کیتابینا 

. اۆز دؤندریر (تؤوراتین حؤکملریندن)سوْنرا اوْنلارین بیر قیسمی . دعوت اوْلونورلار

.   (حاقدان اۆز چئویرندیرلر)دؤنوکلوک ائدندیرلر  (همیشه)اوْنلار 

-” !جهنم اوْدو بیزه بیر نئچه گۆندن آرتیق توْخونماز“: اوْنلارین (دؤنوکلوک)بۇ . 24

 (ایفتیرالار)اوْنلارین اؤز دینلری باره سینده دۆزلتدیکلری اۇیدورمالار . دئدیکلرینه گؤره دیر

.   آلدادیب یوْلدان چێخارتمیشدیر

اوْنلاری  (قییامت گۆنونده)شۆبهه ائدیلمه ین بیر گۆنده  (واقئ اوْلاجاؼینا)ائله ایسه . 25

هر کسه  (اوْ گۆن)حالی نئجه اوْلاجاق؟  (اوْنلارین)توْپلادیؽیمیز زامان  (بیر یئره)

عوضی اؤده نیله جک و اوْنلارا هئچ بیر حاقسیزلیق  (تۇتدوؼو عمللرین)قازاندیؽی نین 

.   ائدیلمه یه جکدیر

سن مۆلکو ایسته دیگین شخصه ! ائي مۆلکون صاحبی اوْلان الله“: دئ (!یا رسولوم). 26

خئییر یالنیز سنین . وئرر، ایسته دیگین شخصی یۆکسلدر و ایسته دیگین شخصی آلچالدارسان

!  حقیقتن، سن هر شئیه قادیرسن. الینده دیر

اؤلودن دیری، دیریدن ایسه اؤلو .  گئجه نی گۆندوزه، گۆندوزو ایسه گئجه یه قاتارسان.27

.   ”حسابسیز رۇزی وئررسن-ایسته دیگین شخصه سایسیز.  چێخارارسان

کافیرلری )بۇنو ائدن ! مؤمینلر مؤمینلری بۇراخیب کافیرلری دوْست تۇتماسینلار. 28

اوْنون الله درگاهیندا هئچ بیر )کس اللهدان هئچ بیر شئي گؤزله مه سین  (اؤزونه دوْست تۇتان

( چکینمه نیز)آنجاق اوْنلاردان گله بیله جک بیر تهلوکه دن قوْرخمانیز . (قییمتی اوْلماز-قدیر

هامی اللهین )! آخیر دؤنوش اللها طرفدیر. الله سیزی اؤز عذابیندان چکیندیریر. مۆستسنادیر

  (!حۆضورونا قاییداجاقدیر

اۆرکلرینیزده کینی گیزلی ده ساخلاسانیز، آشکارا دا چێخارتسانیز “: دئ (!یا رسولوم). 29

الله . بیلیر (هامیسینی)چۆنکی اوْ، گؤیلرده و یئرده نه وارسا . ، الله اوْنو بیلیر(فرقی یوْخدور)

!  هر شئیه قادیردیر

هر کس ائتدیگی یاخشی و پیس عمللری قارشیسیندا حاضیر  (قییامت گۆنو)اوْ گۆن . 30

الله . گؤره جک و گۆناهلاری ایله اؤزو آراسیندا چوْخ اۇزاق مسافه اوْلماسینی آرزولایاجاقدیر

”  !مرحمتلیدیر (اؤز بنده لرینه)سیزی اؤز عذابیندان چکیندیریر، چۆنکی الله بنده لره 

اگر سیز اللهی سئویرسینیزسه، منیم آردیمجا گلین کی، الله دا “: دئ (!یا رسولوم) .31

”  !الله باؼیشلایاندیر، مرحمتلیدیر. سیزی سئوسین و گۆناهلارینیزی باؼیشلاسین



اگر اۆز دؤندررسینیزسه، ! اطاعت ائدین (اوْنون پئیؽمبرینه)اللها و پئیؽمبره “: سؤیله. 32

”  !سئومز (حاقدان اۆز چئویرنلری)شۆبهه سیز کی، الله دا کافیرلری 

مخلوقات، ) الله آدمی، نۇحو، ایبراهیم اؤولادینی و عمران عائله سینی عالملر .33

.   ائتدی( اۆستون)اۆزرینده سئچیلمیش  (اینسانلار، بشر اؤولادی

!  الله ائشیدندیر، بیلندیر. اوْنلار بیری دیگریندن تؤره میش بیر نسیل ایدیلر. 34

ائي رببیم، بطنیمده کینی سنه “: (هننه نین)عمرانین زؤوجه سی نین  (!یا رسولوم) .35

، سن  البته! مندن قبول ائت (بۇ نزیری). اوْلماق اۆچون نزیر ائدیرم (قۇل)خیدمتکار 

!  دئدیگینی خاتیرلا- ” !ائشیدنسن، بیلنسن

. سؤیله دی- ، ”من قێز دوْؼدوم! ائي رببیم“: دوْؼدوؼو زامان (بطنینده کینی)اوْنو . 36

. حال بوکی، الله اوْنون نه دوْؼدوؼونو و اوْؼلانین قیز کیمی اوْلمادیؽینی یاخشی بیلیردی

 (داشقالاق اوْلونموش)من اوْنون آدینی مریم قوْیدوم، اوْنو و اوْنون نسلینی ملون “ (: هننه)

.   (دئدی)” سنه تاپشیریرام (شیطانین شرعیندن)شیطاندان 

یاخشی قبول ائتدی، اوْنو گؤزل بیر فیدان کیمی بؤیوتدو  (مریمی)بئله اوْلدوقدا، رببی . 37

عبادت ائتدیگی مئهرابا گیردیکده، اوْنون  (مریه مین)زکریا هر دفعه  . و زکریایا تاپشیردی

یا مریم، بۇنلار سنین اۆچون “ (: زکریا ). یانیندا بیر رۇزی اوْلدوؼونو گؤرردی

حقیقتن، الله . دئیه جاواب وئرردی- ” !الله طرفیندندیر“: دئدیکده، اوْ - ” هاراداندیر؟

!  ایسته دیگی شخصه حدسیز رۇزی وئرر

منه ده اؤز طرفیندن پاک ! ائي رببیم“: زکریا رببینه دۇعا ائده رک دئدی (اوْ زامان) .38

”  !سن، حقیقتن، دۇعالاری ائشیدنسن! بیر اؤولاد بخش ائت

آیاق اۆسته دۇروب ناماز قێلارکن ملکلر اوْنا  (عبادتگاهدا)مئهرابدا  (زکریا). 39

تسدیق ائدن،  (عیسینی)الله سنه اؤزو طرفیندن گلن کلمه نی “: مۇراجعت ائدیب دئدیلر

آؼا، نفسینه حاکم و عملیسالئهلر زۆمره سیندن بیر پئیؽمبر اوْلاجاق یهیانین  (طایفهسینی)

.   ”خبرینی مۆژده وئریر (دۆنیایا گله جیی)

 (دوْؼمایان)ائي رببیم، اۆزریمه قوْجالیق چؤکدویو و زؤوجم قێسیر “ (: زکریا) .40

دئدیگین  (بلی)“  (: الله ایسه). سؤیله دی- “ اوْلدوؼو حالدا، منیم نئجه اوْؼلوم اوْلا بیلر؟ 

.   دئیه بۇیوردو- ، ”الله نه ایستسه، اوْنو دا ائدر (لاکین)کیمیدیر، 

بیر  (زؤوجه مین حامیله اوْلدوؼو واختی بیلمک اۆچون)منه ! ائي رببیم“ (: زکریا). 41

سنین نیشانن اۆچ گۆنون عرضینده آداملارلا یالنیز “ (: الله)دئدیکده، - ، ”نیشانه گؤستر

اوْ وضعیتده بئله رببینی چوْخ یادا سال . دانیشماق اوْلاجاقدیر (ال، باش و گؤزله)ایشاره ایله 

.   بۇیوردو” !آخشام شعنینه تعریفلر دئییب شۆکور ائت-و سحر (ذکر ائت)



یا مریم، حقیقتن، الله “: خاتیرلا کی، بیر زامانلار ملکلر بئله دئمیشدیلر (!یا پئیؽمبر) .42

قادینلاریندان  (بۆتون دۆنیانین)عالملرین  (جمعی)تمیزله میش،  (ائییبلردن)سنی سئچمیش، 

.   اۆستون تۇتموشدور

! یا مریم، اؤز رببینه اطاعت ائت، سجده یه قاپان و رۆکو ائدنلرله بیرلیکده رۆکو ائت. 43

”  (!ناماز قێلانلارلا بیر یئرده ناماز قێل)

: اوْنلار. بۇنلار قئیب خبرلریندندیر کی، وحي ایله سنه بیلدیریریک (!یا رسولوم). 44

بیریله -آتدیقلاری و بیر (سۇیا)دئیه، قلملرینی - ” مریمی کیم اؤز حمایه سینه آلاجاق؟“

.   مۆباهیسه ائتدیکلری زامان سن کی اوْنلارین یانیندا دئییلدین

. حقیقتن، الله اؤز طرفیندن بیر کلمه ایله سنه مۆژده وئریر! یا مریم“: ملکلر دئدیلر. 45

و  (شرفلی)مسیحدیر کی، دۆنیادا و آخیرتده شانی اۇجا -اوْنون آدی مریم اوْؼلو عیسی ال

.   یاخین اوْلانلارداندیر (اللها)

یاشا دوْلدوقدان سوْنرا اینسانلارلا دانیشاجاق و  (هم ده)بئشیکده ایکن،  (هم) اوْ، .46

.   ”اوْلاجاقدیر (خئییرلی ایش گؤرن شخصلردن)صالحلردن 

” منه بیر اینسان الی توْخونمادیؽی حالدا نئجه اۇشاؼیم اوْلا بیلر؟! ائي رببیم“ (: مریم). 47

اوْ، بیر ایشین . الله ایسته دیگینی یارادیر (لاکین)ائله دیر،  (بلی)“: بۇیوردو (الله)دئدیکده، - 

.   اوْلار (درحال)دئیر، اوْ دا ” !اوْل“عمله گلمه سینی قرارا آلدیقدا، اوْنا آنجاق 

.   یازماؼی، حیکمتی، تؤوراتی و اینجیلی اؤیره ده جک (عیسییا)اوْنا  (الله) .48

 (: عیسی اوْنلارا دئیه جک). پئیؽمبر گؤندره جک (یهودیلره)و اوْنو ایسرایل اؤولادینا . 49

سیزین اۆچون پالچیقدان قۇشا بنزر بیر . من، حقیقتن، رببینیزدن سیزه مؤعجوزه گتیرمیشم“

آنادانگلمه کوْرلاری، . صۇرت دۆزله دیب اوْنا اۆفوره رم، اوْ دا اللهین ایزنیله قۇش اوْلار

من . جۆجام خسته لیگینه تۇتولانلاری ساؼالدار و اللهین ایزنیله اؤلولری دیریلده رم

اگر . ائولرینیزده یئدیگینیز و یێؽیب ساخلادیؽینیز شئیلری ده سیزه خبر وئره رم

.   بیر دلیل واردیر (سؤیله دیکلریمده پئیؽمبر اوْلدوؼونا)مؤمینسینیزسه، بۇندا 

سیزه حرام  (عینی زاماندا اوْرادا)مندن اول گؤندریلمیش تؤوراتی تسدیق ائده رک . 50

دوه اتی، قارین و باؼیرساق پیگی یئمک، شنبه گۆنو ایشله مک و )ائدیلمیش بعضی شئیلری 

پئیؽمبرلیگیمین دوْؼرو )حالال ائتمک اۆچون گلدیم و سیزه رببینیز طرفیندن  (.س

!  ایندی اللهدان قوْرخون و منه اطاعت ائدین. بیر مؤعجوزه گتیردیم (اوْلدوؼونو ثبوت ائدن

ائله ایسه اوْنا عبادت .  شۆبهه یوْخدور کی، الله منیم ده رببیم، سیزین ده رببینیزدیر.51

!  بۇدور دوْؼرو یوْل! ائدین



الله یوْلوندا “: حیسس ائتدیکده (اینانمادیقلارینی)کۆفرونو  (یهودیلرین)عیسی اوْنلارین . 52

بیزیک “: هواریلر دئدیلر (اوْ زامان). دئیه سوْروشدو- ” کیم منیم کؤمکچیم اوْلاجاقدیر؟

تسلیم اوْلدوؼوموزا  (اللها)سن ده . بیز اللها ایناندیق! کؤمکچیلری (اوْنون دینینین)اللهین 

”  !شاهید اوْل

ایمان گتیردیک و  (اینجیله)نازیل ائتدیگینه  (بیزه)ائي رببیمیز، “ (: هواریلر دئدیلر). 53

”  !شاهید اوْلانلارلا بیر یئرده یاز (حاقا)آرتیق بیزلری . تابع اوْلدوق (عیسییا)پئیؽمبرینه 

عیسینی )الله دا اوْنلارین حیله سینه . حیله یه ال آتدیلار (عیسییا اینانمایانلار)اوْنلار . 54

عوض  (گؤیه قالدیریب مۆنافیقلردن بیرینی ایسه عیسی صۇرتدینده اوْنلارا اؤلدورتمکله

.   (حیله گرلره ان یاخشی جزا وئرندیر)حیله گرلردن تدبیرلیدیر  (بۆتون)الله . وئردی

یا عیسی، حقیقتن، من سنین عؤمرونو تامام ائدیب اؤز “: اوْ واخت الله بۇیوردو. 55

سنه ایمان گتیرنلری . (ترتمیز آییرارام)درگاهیما قالدیریرام، سنی کافیرلردن پاک ائده رم 

اوْ . سوْنرا ایسه منیم حۆضوروما قاییداجاقسینیز. قییامت گۆنونه قدر کافیرلره قالیب ائده رم

!  زامان ایختیلاؾ ائتدیگینیز مسئله لر باره سینده آرانیزدا من حؤکم وئره جه یم

اوْنلارین هئچ . کافیرلره گلدیکده، اوْنلارا دۆنیادا و آخیرتده شدّتلی عذاب وئره جه یم. 56

”  !بیر کؤمکچیسی اوْلمایاجاقدیر

اوْنلارین مۆکافاتلارینی  (الله) ایمان گتیریب یاخشی ایشلر گؤرنلره گلدیکده ایسه، .57

!  الله ظۆلم ائدنلری سئومز. تامامیله وئره جکدیر

قۇراندان جبرایل )بۇنلاری آیه لردن و هیمتله دوْلو اوْلان ذکردن  (!یا رسولوم) .58

.   سنه سؤیله ییریک (واسطه سیله

 (آدمی)الله اوْنو . آدم کیمیدیر (عیسینین آتاسیز دۆنیایا گلمیش ده)الله یانیندا عیسی دا . 59

.   دئدی، اوْ دا اوْلدو- ” !اوْل (بشر)“: سوْنرا اوْنا. توْرپاقدان یاراتدی

اوْنا . سنین رببین طرفیندن اوْلان حقیقتدیر (بۇنلار)شۆبهه سیز کی،  (!یا رسولوم). 60

!  گؤره ده شۆبهه ائدنلردن اوْلما

 (معلوماتدان)سنه گؤندریلن علمدن  (عیسینین اللهین قۇلو و پئیؽمبری اوْلماسی باره ده). 61

گلین بیز ده “: دایر سنینله مۆباهیسه ائدنلره دئ (عیسینین احوالاتینا)سوْنرا بۇنا 

اوْؼلانلاریمیزی، سیز ده اوْؼلانلارینیزی؛ بیز ده قادینلاریمیزی، سیز ده قادینلارینیزی؛ بیز 

دۇعا ائدیب یالانچیلارا  (اللها)سوْنرا ! چاؼیراق (بۇرا)ده اؤزوموزو، سیز ده اؤزونوزو 

”  !اللهین لعنت ائتمه سینی دیله یک

شۆبهه سیز . اللهدان باشقا هئچ بیر تانری یوْخدور. ، دوْؼرو اوْلان خبر بۇدور  البته.62

!  کی، الله یئنیلمز قۆوت، حیکمت صاحبیدیر



فساد تؤره دنلری -البته  کی، الله فیتنه. (قوْي دؤندرسینلر)اگر اوْنلار اۆز دؤندررلرسه . 63

!  تانییاندیر

فرقی )ائي کیتاب اهلی، سیزینله بیزیم آرامیزدا عینی اوْلان “: سؤیله (!یا رسولوم). 64

. اللهدان باشقاسینا عبادت ائتمه یک“: ( اوْ کلمه بۇدور! ) بیر کلمه یه طرؾ گلین (اوْلمایان

اگر ” !ربب قبول ائتمه یک (اؤزوموزه)بیریمیزی -اوْنا شریک قوْشمایاق و اللهی قوْیوب بیر

ایندی شاهید اوْلون کی، بیز، “: دئیین (اوْنلارا)اوْنلار یئنه ده اۆز دؤندررلرسه، اوْ زامان 

”  !(اللها تسلیم اوْلانلاریق)حقیقتن، مۆسلمانلاریق 

ائي کیتاب اهلی، نه اۆچون ایبراهیم باره سینده هؤجتلشیرسینیز؟ تؤورات دا، اینجیل ده . 65

آنجاق اوْندان سوْنرا نازیل ائدیلمیشدیر، مگر باشا دۆشمورسونوز؟  

بیر باخین، سیز اوْ کیمسه لرسینیز کی، بیلدیگینیز شئیلر باره سینده مۆباهیسه . 66

! بس بیلمه دیگینیز شئیلر باره سینده نییه مۆباهیسه یه گیریشیرسینیز؟ (بۇ آیدیندیر)ائدیرسینیز 

!  الله بیلیر، سیز بیلمزسینیز (حقیقتی)،  البته

باتیلدن حاقا تاپینان، حاقا )اوْ آنجاق هنیؾ .  ایبراهیم نه یهودی، نه ده خاچپرست ایدی.67

.   شریک قوْشانلاردان دئییلدی( اللها)ایدی و ( اللها تسلیم اوْلان)مۆسلمان  (یؤنلمیش اوْلان

شۆبهه سیز کی، اینسانلارین ایبراهیمه ان یاخین اوْلانی اوْنون آردینجا گئدنلر، بۇ . 68

!  الله مؤمینلرین دوْستودور. و اوْنا ایمان گتیرنلردیر (محمّد)پئیؽمبر 

کیتاب اهلیندن بیر دسته سیزی یوْلونوزدان ساپدیرماؼی آرزو ائتدیکلری حالدا، یالنیز . 69

.   اؤزلرینی دۆز یوْلدان ساپدیریرلار، لاکین اوْنلار بۇنو درک ائتمیرلر

اینکار  (اوْنلاری) ائي کیتاب اهلی، اللهین آیه لرینه شاهید اوْلدوؼونوز حالدا نه اۆچون .70

ائدیرسینیز؟  

بیله حاقا یالان دوْنو گئییندیریر و دوْؼرونو - ائي کیتاب اهلی، نه اۆچون بیله.71

گیزله دیرسینیز؟  

مؤمینلره نازیل ائدیلنه “: دئدی (بیرینه-بیر)بیر دسته  (یهودیلردن)کیتاب اهلیندن . 72

ایسه  (آخشام واختی)اینانین، همین گۆنون آخیریندا  (سحر واختی)گۆنون اولینده  (قۇرانا)

.   اۆز دؤندرسینلر (مؤمینلر اؤز دینلریندن)بلکه، ! اوْنو اینکار ائدین

 (اوْنلارا! یا رسولوم)” !سیزین دینینیزه تابع اوْلانلاردان باشقا هئچ کسه اینانمایین. 73

سیزه “ (: یهودیلر اؤز آداملارینا دئدیلر). ”، دوْؼرو یوْل، اللهین یوْلودور البته“: سؤیله

 (مۆسلمانلارا)بنزری نین باشقا بیریسینه  (تؤوراتین و بعضی دیگر نعمتلرین)وئریلن شئیین 

یا )” !(اینانمایین)وئریله جه یینه، یاخود رببینیز یانیندا اوْنلارین سیزینله مۆباهیسه ائده جه یینه 



الله . حقیقتن، نعمت اللهین الینده دیر و اوْنو ایسته دیگی شخصه بخش ائدر“: دئ (!رسولوم

”  !بیلندیر (اوْ، هر شئیی). گئنیشدیر (رحمتی ایله)

!  الله بؤیوک کرم صاحبیدیر. اؤز نعمتینی ایسته دیگی شخصه عاید ائدر (الله). 74

امانت  (چوْخلو)کیتاب اهلیندن ائله کسلر واردیر کی، اگر اوْنلارا بیر قینار . 75

وئررسنسه، اوْنو تامامیله سنه قایتارارلار؛ ائله لری ده واردیر کی، اوْنلارا تکجه بیر دینار 

قێزیل امانت وئرسن، باشلاری نین اۆزرینده مؤحکم دۇروب طلب ائتمه یینجه سنه 

کیتاب اهلی اوْلمایان جاهیل )اۆممیلره گؤره “: بۇنون سببی بۇدور کی، اوْنلار. قایتارمازلار

بیله اللها -دئیر و بیله- ، ”بیزه ایراد تۇتولمایاجاق (عربلرین ماللارینی منیمسه مه یه گؤره

.   قارشی یالان سؤیله یرلر

امانته )هر کس اؤز عهدینه وفا ائتسه و پیس عمللردن چکینسه . (ائله دئییلدیر)خئیر . 76

.   مۆتتقیلری سئور( بئله)، شۆبهه سیز کی، الله (خیانت ائتمسه

الله ایله اوْلان عهدلرینی و آندلارینی اۇجوز بیر قییمته ساتان شخصلره آخیرت . 77

الله قییامت گۆنونده اوْنلاری دیندیرمز، اوْنلارا نظر سالماز . نعمتلریندن هئچ بیر پاي یوْخدور

اوْنلاری شدّتلی بیر عذاب . (تمیزه چێخارماز)پاک ائتمز  (گۆناهلاریندان)و اوْنلاری 

!  گؤزله ییر

بیر زۆمره ده واردیر کی، سیز  (کیتاب اهلیندن)اوْنلاردان  (!ائي مۆسلمانلار). 78

حساب ائده سینیز دئیه، کیتاب اوْخویان زامان دیللرینی  (تؤوراتدان)اوْنلارین اوْخودوقلارینی 

حال بوکی اوْنلارین بۇ اوْخودوقلاری کیتابدان . (بۆکورلر)بۇ طرفه اییرلر -اوْ طرؾ (قصدااً )

بۇنلار ایسه هئچ ده الله . دئدیلر-، ”بۇنلار الله طرفیندندیر“: اوْنلار ایسه. دئییلدیر (تؤوراتدان)

- ،”بۇ، الله درگاهینداندیر“سؤیله دیکلری الله درگاهیندان اوْلمادیؽی حالدا، . طرفیندن دئییلدیر

.   بیله اللها قارشی یالان سؤیله ییرلر-اوْنلار بیله. دئییرلر

هئچ بیر کسه یاراشماز کی، الله اوْنا کیتاب، حیکمت و پئیؽمبرلیک بخش ائتدیکدن . 79

: عکسینه، اوْ . دئسین- ” !اللهی بۇراخیب منه قۇل اوْلون“: سوْنرا اوْ، اینسانلارا

مۆکممل علم و عمل، گؤزل )اؤیرتدیگینیز کیتابین و اؤیرندیگینیز شئیین سایه سینده رببانی “

.   دئیر- ” !اوْلون (اخلاق و اطاعت صاحبی

اوْ سیزه . اوْ سیزه ملکلری و پئیؽمبرلری اؤزونوزه ربب قبول ائتمیی امر ائتمز. 80

سوْنرا کافیر اوْلماؼی هئچ امر  (اؤزونوزو اللها تسلیم ائتدیکدن)مۆسلمان اوْلدوقدان 

!  ائدرمی؟

سیزه وئردیگیم “: اوْ واختی یادینیزا گتیرین کی، الله پئیؽمبرلردن (!ائي کیتاب اهلی). 81

کیتاب و حیکمتدن سوْنرا، سیزده اوْلانی تسدیق ائدن بیر پئیؽمبر گلدیکده اوْنا مۆطلق اینانیب 



بۇنو تسدیق ائدیب، آؼیر اوْلان عهدیمی “: دئیه عهد آلمیش و اوْنلارا- ، ”یاردیم ائده جکسینیز

بۇ ). دئیه جاواب وئرمیشدیلر- ” !تسدیق ائتدیک“: اوْنلار دا. دئمیشدی- قبول ائتدینیزمی؟ 

دئیه - ، ”من ده سیزینله برابر شاهیدلردنم! شاهید اوْلون( بیرینیزه-بیر)ائله ایسه “: الله (زامان

!  بۇیورموشدو

بؤیوک گۆناه )سوْنرا اۆز دؤندرن کسلر فاسیقلردیر  (بۇ تسدیقدن)بۇندان . 82

.   (صاحبلریدیر

اللهین دینیندن باشقا بیر دین آختارسینلار؟  (کیتاب اهلی) نئجه اوْلا بیلر کی، اوْنلار .83

تسلیم اوْلموشلار و اوْنون  (اللها)ایسته مز اوْنا -حال بوکی گؤیلرده و یئرده اوْلانلار ایستر

.   حۆضورونا قاییداجاقلار

، ایبراهیمه، ایسمایله، (قۇرانا)بیز اللها، بیزه نازیل اوْلانا “: سؤیله (!یا رسولوم). 84

 (سایر)ایسهاقا، یعقوبا و اوْنون اوْؼوللارینا نازیل ائدیلنه، رببی طرفیندن مۇسا، عیسی و 

بیز یالنیز اوْنا . بیریندن آییرمیریق-پئیؽمبرلره وئریلنلره ایناندیق و اوْنلارین هئچ بیرینی بیر

”  !تسلیم اوْلوروق (اللها)

هئچ واخت اوْندان قبول  (اوْ دین) کیم ایسلامدان باشقا بیر دین آردینجا گئدرسه، .85

!  اوْلونماز و اوْ شخص آخیرتده ضرر چکنلردن اوْلار

الله )حاق اوْلدوؼونا  (سلامین-سلاتو وس-محمّد علئیهیس)ایمان گتیردیکدن، رسولون . 86

شهادت وئردیکدن و اؤزلرینه آشکار دلیللر گلدیکدن سوْنرا کافیر  (طرفیندن گؤندریلدیگینه

!  اوْلان طایفهنی الله نئجه دوْؼرو یوْلا یؤنلدر؟ الله ظالیملار دسته سینی حاق یوْلا یؤنلتمز

 اوْنلارین جزاسی، حقیقتن، اللهین، ملکلرین و بۆتون اینسانلارین لعنتینه دۆچار .87

!  اوْلماقدیر

عذابلاری اسکیلمه دیگی کیمی، . اوْنلار بۇ لعنت ایچریسینده ابدی اوْلاراق قالاجاقلار. 88

!  باخیلمایاجاقدیر (مرحمت نظری ایله ده)اوْنلارا 

شۆبهه سیز کی، . (باؼیشلانارلار) یالنیز بۇندان سوْنرا تؤوبه  ائده رک دۆزلن شخصلر .89

!  الله باؼیشلایاندیر، رحم ائدندیر

ایمان گتیرندن سوْنرا کافیر اوْلان و کۆفرلرینی داها دا آرتیران شخصلرین تؤوبه لری . 90

!  آذانلار محض اوْنلاردیر (دوْؼرو یوْلدان). اصلا قبول اوْلونماز

شۆبهه سیز کی، کافیر اوْلوب کافیر کیمی اؤلنلردن هر بیری نین دۆنیا دوْلوسو قێزیلی . 91

اوْنلاری . اوْنو فیدیه وئره، یئنه ده قبول اوْلونماز (عذابدان قۇرتارماق اۆچون)اوْلا و 

هئچ بیر کؤمک  (جهنم اوْدوندان خلاص اوْلماقدان)اوْنلارا . دهشتلی بیر عذاب گؤزله ییر

!  ائدن اوْلماز



شۆبهه سیز . صرؾ ائتمه یینجه ثاوابا چاتمارسینیز (حاق یوْلوندا)سئودیگینیز شئیلردن . 92

!  خرجله دیگینیز هر بیر شئیی بیلندیر (اوْنون یوْلوندا)کی، الله 

یالنیز اؤزو اؤزونه حرام  (یعقوب پئیؽمبرین)تؤورات گؤندریلمه میشدن اول ایسرایلین . 93

! یا رسولوم). ایسرایل اؤولادینا حالال ایدی (یئمکلر)ائتدیگی شئیلردن باشقا بۆتون تاملار 

تؤوراتی گتیرین و اوْنو ( دۆزگون، اصل)اگر دوْؼرو دانیشانلارسینیزسا، “: دئ (یهودیلره

”  !اوْخویون

!  ظۆلم ائدنلردیر (یالنیز اؤزلرینه) بۇندان سوْنرا اللها قارشی یالان اۇیدوران شخصلر .94

اوْنا گؤره ده هنیؾ اوْلان ایبراهیم . الله دوْؼرو بۇیورموشدور“: دئ (!یا رسولوم). 95

”  شریک قوْشانلاردان دئییلدی (اللها)دینینین آردینجا گئدین، چۆنکی اوْ، 

بککه ده کی ائودیر کی، اوْ،  (معبد) حقیقتن، اینسانلار اۆچون ایلک بینا اوْلونان ائو .96

.   شۆبهه سیز، بۆتون عالملردن اؤترو برکت و دوْؼرو یوْل قایناؼیدیر

-اوْرا داخیل اوْلان شخص امین. ایبراهیمین مقامی واردیر- اوْرادا آیدین نیشانه لر . 97

 (عرضاق، مینیک، و ساؼلاملیق باخیمیندان)اوْنون یوْلونا . (تهلوکه دن کناردیر)آمانلیقدادیر 

گۆجو چاتان هر بیر کسین حجه گئدیب اوْ ائوی زیارت ائتمه سی اینسانلارین الله قارشیسیندا 

، الله  البته. (اؤزونه ظۆلم ائتمیش اوْلار)اینکار ائدرسه  (بۇ بوْرجو)کیم بۇنو . بوْرجودور

!  مؤهتاج دئییلدیر (هئچ کسه)عالملره 

الله سیزین عمللرینیزین شاهیدی اوْلدوؼو حالدا، نه اۆچون ! ائي کیتاب اهلی“:  دئ.98

”  اینکار ائدیرسینیز؟ (دلیللرینی)اللهین آیه لرینی 

شاهید اوْلدوؼونوز حالدا، نه اۆچون ایمان گتیرن  (حاقا)سیز ! ائي کیتاب اهلی“: دئ. 99

کیمسه لری اللهین یوْلوندان گئری دؤندرمه یه چالیشاراق اوْنلار اۆچون ایری یوْل 

.   ”آختاریرسینیز؟ حال بوکی، الله سیزین ائتدیکلرینیزدن قافیل دئییلدیر

اۇیارسینیزسا،  (یهودیلره)اگر سیز کیتاب اهلی اوْلانلاردان بیر دسته یه ! ائي مؤمینلر. 100

.   اوْنلار سیزی ایمان گتیرندن سوْنرا دؤندریب کافیر ائدرلر

 سیزه اللهین حؤکملری اوْخوندوؼو و اوْنون  پئیؽمبری آرانیزدا اوْلدوؼو حالدا، سیز .101

سێؽینان شخص، شۆبهه سیز کی، دوْؼرو یوْلا  (اوْنون دینینه)نئجه کافیر اوْلا بیلرسینیز؟ اللها 

.   یؤنلدیلمیشدیر

یالنیز مۆسلمان اوْلدوؼونوز حالدا . اللهدان لاییقینجه قوْرخون! ائي ایمان گتیرنلر. 102

!  اؤلون (مۆسلمان کیمی)

-فیرقه لره بؤلونوب بیر)مؤحکم ساریلین و  (دینینه، قۇرانا)هامیلیقلا اللهین ایپینه . 103

بیرینیزه -اللهین سیزه وئردیگی نعمتینی خاتیرلایین کی، سیز بیر! آیریلمایین (بیرینیزدن



-بیرلشدیردی و اوْنون نعمتی سایه سینده بیر (ایسلام ایله)اوْ سیزین قلبلرینیزی . دۆشمن ایکن

سیز اوْددان اوْلان بیر اۇچورومون کناریندا ایکن اوْ سیزی . بیرینیزله قارداش اوْلدونوز

الله اؤز آیه لرینی سیزین اۆچون بۇ شکیلده آیدینلاشدیریر کی، حاق . اوْرادان خلاص ائتدی

!  یوْلا یؤنلمیش اوْلاسینیز

یاخشیلیؽا چاؼیران، خئییرلی ایشلر  (اینسانلاری)ایچرینیزده  (!ائي مۆسلمانلار) .104

، (بۇ جاماعت)بۇنلار ! گؤرمیی امر ائدن و پیس عمللری قاداؼان ائدن بیر جاماعت اوْلسون

.   حقیقتن نجات تاپمیش شخصلردیر

بیریندن آیریلان و -آیدین دلیللر گلدیکدن سوْنرا، بیر-آچیق (اللهدان طرفیندن). 105

.   اوْنلار بؤیوک بیر عذابا دۆچار اوْلاجاقلار! ایختیلاؾ تؤره دن شخصلر کیمی اوْلمایین

، (قییامت گۆنونده)بعضی اۆزلرین آغ، بعضی اۆزلرین ایسه قارا اوْلاجاؼی گۆنده . 106

ایمان گتیرندن سوْنرا کافیرمی اوْلدونوز؟ ایندی، کافیر اوْلدوؼونوزا “: اۆزو قارا اوْلانلارا

.   دئییله جکدیر- ” !گؤره دادین عذابی

همیشه لیک  (جنّتده) اۆزو آغ اوْلانلار ایسه اللهین مرحمتی ایچریسینده اوْلوب اوْرادا .107

!  قالاجاقلار

بشر )الله عالملره . بیز اوْنلاری سنه اوْلدوؼو کیمی اوْخویوروق! بۇدور اللهین آیه لری. 108

.   ظۆلم ائتمک ایسته مز (اهلینه

بۆتون ایشلر آخیردا اللها . اللها مخصوصدور (هامیسی) گؤیلرده و یئرده نه وارسا، .109

!  قاییداجاقدیر

سیز اینسانلار اۆچون اوْرتایا چێخاریلمیش ان یاخشی اۆممتسینیز  (!ائي مۆسلمانلار). 110

. یاخشی ایشلر گؤرمیی امر ائدیر، پیس عمللری قاداؼان ائدیر و اللها اینانیرسینیز (اوْنلارا)

. ، اوْنلار اۆچون یاخشی اوْلاردی ایمان گتیرسیدی، البته (سیزین کیمی)اگر کیتاب اهلی ده 

اوْنلارین دا ایچریسینده بعضی ایمان گتیرن شخصلر واردیر، لاکین چوْخ حیصه سی حاق 

.   یوْلدان چێخانلاردیر

اگر . اذیت وئرمکدن باشقا بیر ضرر یئتیرمزلر (دیل ایله)سیزه  (یهودیلر)اوْنلار . 111

.   سوْنرا ایسه اوْنلارا کؤمک ائدن ده اوْلماز. سیزینله ساواشاجاق اوْلسالار، دؤنوب قاچارلار

. ، هارادا اوْلورسا اوْلسونلار، ذلت دامؽاسی وۇرولموشدور(یهودیلره)اوْنلارا . 112

یالنیز اللهدان اوْلان بیر ایپه و اینسانلاردان اوْلان بیر ایپه سارینماقلا  (اوْنلار بۇ ذلتدن)

خلاص اوْلا  (ایسلامی قبول ائتمکله، یاخود اؤز دینلرینده قالیب مۆسلمانلارا جیزیه وئرمکله)

. اوْنلار اللهین ؼضبینه دۆچار اوْلموش، اوْنلارا میسکینلیک دامؽاسی وۇرولموشدور. بیلرلر

بۇنون سببی اوْدور کی، اوْنلار اللهین آیه لرینی اینکار ائتمیش، پئیؽمبرلری حاقسیز یئره 



بۇنون بیر سببی ده اوْدور کی، اوْنلار اللها قارشی عصیان ائتمیش و حددی . اؤلدورموشلر

.   آشمیشلار

بیر  (ثابتقه دم)کیتاب اهلی ایچریسینده دۆزگون . اوْنلارین هامیسی عینی دئییل. 113

.   جاماعت واردیر کی، اوْنلار گئجه واختلاری سجده ائده رک اللهین آیه لرینی اوْخویورلار

یاخشی ایشلر گؤرمیی امر ائدیر،  (اینسانلارا) اوْنلار اللها، آخیرت گۆنونه اینانیر، .114

اوْنلار عملیسالئه . پیس عمللردن چکیندیریر و خئییرلی ایشلر گؤرمه یه تله سیرلر (اوْنلاری)

.   شخصلردندیرلر

مۆکافاتسیز )اوْنلارین یاخشیلیق نامینه ائتدیکلری ایشلردن هئچ بیری اینکار ائدیلمز . 115

!  شۆبهه سیز کی، الله مۆتتقی اوْلانلاری تانیییر. (قالماز

اللهین )، کافیر اوْلان شخصلرین نه ماللاری، نه ده اؤولادلاری اوْنلاری اللهدان  البته. 116

.   اوْنلار جهنملیکدیرلر و اوْرادا ابدی قالاجاقلار. اصلا قۇرتارا بیلمه یه جک (عذابیندان

 اوْنلارین بۇ دۆنیادا صرؾ ائتدیکلری شئي، اؤزونه ظۆلم ائدن بیر قؤومون اکینلرینی .117

اؤزلرینه -الله اوْنلارا ظۆلم ائتمه دی، لاکین اوْنلار اؤز. مهو ائدن سوْیوق بیر کۆله یه بنزر

.   ظۆلم ائتدیلر

اوْنلار . تۇتمایین (دوْست)اؤزوندن باشقاسینی اؤزونوزه سیرداش ! ائي ایمان گتیرنلر. 118

اذیته دۆشمه یینیزی  (ضرره و)فساد تؤرتمکدن ال چکمزلر، سیزین -سیزین باره نیزده فیتنه

حقیقتن، اوْنلارین سیزه قارشی اوْلان عداوتی آؼیزلاریندان چێخان سؤزلردن . ایسته ییرلر

اگر . ایسه داها بؤیوکدور (دۆشمنچیلیک)اما اۆرکلرینده گیزلتدیکلری . آشکار اوْلور

آیه لری  (اوْنلارین سیزه بسله دیکلری عداوت باره سینده کی)دۆشونوب درک ائدیرسینیزسه، 

.   آرتیق سیزه ایضاح ائتدیک

بلی، سیز اوْ کیمسه لرسینیز کی، اوْنلاری سئویرسینیز، اوْنلار ایسه سیزلری . 119

اوْنلار سیزینله . اینانیرسینیز (بۆتون ایلاهی کیتابلارا)سیز کیتابین هامیسینا . سئومزلر

دئییر، خلوتده اوْلدوقدا ایسه سیزه قارشی - ، ”بیز ده ایناندیق“: گؤروشدوکلری زامان

، الله  البته” !آجیؽینیزدان اؤلون“: دئ (!یا رسولوم). ؼضبلریندن بارماقلارینی گمیریرلر

.   اۆرکلرده اوْلانلاری بیلندیر

 سیزه بیر منفت یئتیشنده اوْنلار قمگین اوْلور، سیزه بیر ضرر توْخوناندا ایسه اوْنا .120

، اوْنلارین حیله سی (اللهدان قوْرخسانیز)اگر صبر ائدیب اؤزونوزو قوْروسانیز . سئوینیرلر

.   شۆبهه سیز کی، الله اوْنلارین نه ائتدیکلرینی بیلندیر. سیزه هئچ بیر ضرر یئتیرمز



مؤوقئلر حاضیرلاماق  (الوئریشلی)سن مۇحاریبه دن اؤترو مؤمینلره  (!یا رسولوم). 121

! (یادینا سال)گئتدیگین واختی  (مدینه دن اۆهوده)اۆچون صۆبح واختی اؤز عائله ندن آیریلیب 

!  ائشیدندیر، بیلندیر (هر شئیی)شۆبهه سیز کی، الله 

ایکی  (سله مه و هاریسه اوْؼوللاریندان عبارت)سیزین ایچرینیزدن  (اوْ مۇحاریبه ده). 122

. قوْرخاراق گئری چکیلمک فیکرینه دۆشموشدو (اۇؼورسوزلوقدان)دسته مؽلوبیتدن 

!  اللها توککول ائتسینلر (هر ایشده)گرک مؤمینلر . حال بوکی، الله اوْنلارین یاردیمچیسی ایدی

ضعیؾ اوْلدوؼونوز حالدا،  (دۆشمنه نیسبتن آز و)حقیقتن، سیز بدرده  (!یا رسولوم). 123

!  شۆکور ائدن اوْلماق اۆچون اللهدان قوْرخون (اللها). الله سیزه یاردیم ائتدی

رببینیزین اۆچ مین ملک ائندیره رک ایمدادینیزا “:  اوْ زامان سن مؤمینلره دئییردین.124

”  یئتیشمه سی سیزه کیفایت ائتمزمی؟

ؼضبله  (مککه مۆشریکلری)قوْرخسانیز، اوْنلار  (اللهدان)بلی، اگر صبر ائدیب . 125

اۆستونوزه گلدیکلری زامان رببینیز آرتیق بئش مین نیشان قوْیولموش ملکله سیزه یاردیم 

.   ائدر

. الله بۇنو سیزین اۆچون محض مۆژده اوْلاراق و قلبلرینیز راحتلانسین  دئیه ائتدی. 126

کؤمک آنجاق یئنیلمز قۆدرت، حیکمت صاحبی اوْلان اللهداندیر کی،  

-دؤیوش مئیدانیندا کسیب)کافیرلرین بیر حیصه سینی مهو ائتسین  (بۇنونلا) اوْ .127

.   بئله کی، اوْنلار ناومید گئری دؤنسونلر. و یا اوْنلاری مؽلوبیته اۇؼراتسین (دوْؼراسین

یا اوْنلارین  (الله). بۇ ایشده سنه دخلی اوْلان بیر شئي یوْخدور (!یا رسولوم). 128

تؤوبه لرینی قبول ائدر، یا دا اوْنلارا عذاب وئرر، چۆنکی اوْنلار، حقیقتن، ظالیم 

.   کیمسه لردیر

اوْ، ایسته دیگینی باؼیشلار، ایسته دیگینه .  گؤیلرده و یئرده اوْلانلار اللها مخصوصدور.129

!  ، الله باؼیشلایاندیر، رحم ائدندیر البته. ایسه عذاب وئرر

قات آرتیریب -قات (بوْرج اۆزرینه قوْیدوؼونوز فایزی)سلمی ! ائي ایمان گتیرنلر. 130

!  اللهدان قوْرخون کی، بلکه، نجات تاپاسینیز. یئمه یین

!  هزر ائدین (جهنمدن) کافیرلر اۆچون حاضیرلانمیش اوْددان .131

!   اللها و پئیؽمبره اطاعت ائدین کی، بلکه، باؼیشلانمیش اوْلاسینیز.132

رببینیزین مؽفیرتینه و گئنیشلیگی گؤیلرله یئر اۆزو قدر اوْلان، مۆتتقیلر اۆچون . 133

.   حاضیرلانمیش جنّته تله سین

خرجله یر، ؼضبلرینی  (ماللارینی یوْخسوللارا)اوْ مۆتتقیلر کی، بوْللوقدا دا، قێتلیقدا دا . 134

.   الله یاخشیلیق ائدنلری سئور. اۇدار، اینسانلارین گۆناهلاریندان کئچرلر



اوْ مۆتتقیلر کی، بیر گۆناه ایش گؤردوکلری، یاخود اؤزلرینه ظۆلم ائتدیکلری زامان . 135

آخی . گۆناهلاری نین باؼیشلانماسینی ایسته یرلر (تؤوبه  ائده رک)اللهی یادا سالیب 

گؤردوکلری ایشین پیس )گۆناهلاری اللهدان باشقا کیم باؼیشلایا بیلر؟ و اوْنلار ائتدیکلرینی 

.   بیر داها اوْنا قاییتمازلار( تؤوبه دن سوْنرا)بیلدیکده  (اوْلدوؼونو

آلتیندان چایلار  (آؼاجلاری) اوْنلارین مۆکافاتی اؤز رببی طرفیندن باؼیشلانماق و .136

!  یاخشی ایشلر گؤرنلرین مۆکافاتی نه گؤزلدیر. آخان جنّتلردیر کی، اوْرادا ابدی قالاجاقلار

اوْلوب  (عیبرتلی افوالاتلار)سیزدن اول بیر چوْخ واقیلر  (!ائي مۆسلمانلار). 137

ایندی یئر اۆزونو دوْلاشیب حاقی تکزیب ائدنلرین عاقیبتی نین نئجه اوْلدوؼونو . کئچمیشدیر

!  گؤرون

بیر خبر،  (اوْلوب کئچنلره دایر)اؤترو  (خالقدان)اینسانلاردان  (بئله احوالاتلار)بۇ، . 138

.   و نصیحتدیر (دوْؼرو یوْلا گؤستریش)مۆتتقیلردن اؤترو ایسه هیدایت 

رۇحدان دۆشمه یین و  (اۆهود مۇحاریبه سینده باش وئرمیش بعضی حادثه لره گؤره) .139

چوْخ  (الله یانیندا اینانمایانلاردان)حال بوکی، اگر مؤمینسینیزسه، سیز . قمگین اوْلمایین

!  یۆکسکده دۇرورسونوز

بدر )دسته ده  (کافیر)یارا آلدینیزسا، اوْ بیری  (اۆهود مۇحاریبه سینده)اگر سیز . 140

اینسانلار آراسیندا نؤوبه ( بۇ حادثه لری)بیز بۇ گۆنلری . اوْ جۆر یارا آلدی (مۇحاریبه سینده

آییرد ائتسین و  (باشقالاریندان)ایله دیَیشدیریریک کی، الله ایمان گتیرن شخصلری 

!  الله ظۆلمکارلاری سئومز. سئچسین (شاهیدلر)ایچرینیزدن شهیدلر 

تمیزله مه سی و کافیرلری مهو  (گۆناهلاردان)اللهین ایمان گتیرنلری  (بۇ هم ده) .141

.   ائتمه سی اۆچوندور

صبر  (اذیته)و  (دۆشمنله وۇروشانلاری)یوْخسا الله ایچرینیزدن جیهاد ائدنلری . 142

آییرد ائتمه میشدن قاباق جنّته گیره جه یینیزیمی  (بیریندن-بللیلشدیریب بیر)ائدنلری بیلیب 

گۆمان ائدیرسینیز؟  

 (شهید اوْلماق)اؤلومله قارشیلاشمادان اول اؤلوم  (بدر وۇروشوندا) سیز .143

.   آرتیق اوْنو گؤردونوز و دۇروب باخدینیز (اۆهود وۇروشوندا ایسه). آرزولاییردینیز

اگر اوْ، اؤلسه . گئتمیشلر-اوْندان اول ده پئیؽمبرلر گلیب. محمّد آنجاق بیر پئیؽمبردیر. 144

دینینیزدن دؤنه جک و یا دؤیوشدن )و یا اؤلدورولسه، سیز گئریمی دؤنه جکسینیز؟ 

لاکین الله شۆکور . حال بوکی گئری دؤنن شخص اللها هئچ بیر ضرر یئتیرمز (قاچاجاقسینیز؟

.   ائدنلره مۆکافات وئرر



واختی  (محفوظدا-لؤوهی)اوْ، . اللهین ایزنی اوْلمایینجا هئچ کسه اؤلوم یوْخدور. 145

دۆنیا منفتی ایسته ین شخصه دۆنیا منفتیندن، آخیرت  (جیهاددا). مۆعیین ائدیلمیش بیر یازیدیر

،  شۆکور ائدنلری ده، البته. ثاوابی ایسته ین شخصه ایسه آخیرت ثاوابیندان وئره جک

!  مۆکافاتلاندیراجاؼیق

 (دۆشمنه قارشی)بیرلیکده  (الله آدامی ایله)نئچه پئیؽمبر بیر یێؽین اللهپرستله -نئچه. 146

لاکین اوْنلار الله یوْلوندا چکدیکلری مۆسیبتلره گؤره نه ضعیفلیک، نه . وۇروشموشلار

!  الله صبر ائدنلری سئور. بوْیون ایمیشلر (کافیرلره)عاجیزلیک گؤسترمیش، نه ده 

یا رببیمیز، گۆناهلاریمیزا و ایشلریمیزده حددی آشدیؽیمیزا گؤره بیزی “: اوْنلارین. 147

و کافیرلره  (دۆشمن ایله وۇروشدا دیزیمیزه قۆوت وئر)قدملریمیزی مؤحکملندیر ! باؼیشلا

.   دئمکدن باشقا سؤزلری اوْلمامیشدیر- ” !قلبه چالماقدا بیزه کؤمک ائت

 (جنّتی)نهایت، الله اوْنلارا هم دۆنیا نعمتلرینی، هم ده ان گؤزل آخیرت نعمتینی . 148

!  الله یاخشی ایش گؤرنلری سئور. وئردی

اؤز )اگر کافیرلره اطاعت ائده جک اوْلسانیز، اوْنلار سیزی گئری !  ائي ایمان گتیرنلر.149

.   دؤندرر و سیز ده ضرر چکمیش حالدا گئری دؤنرسینیز (دینلرینه

.   اوْ، یاردیم ائدنلرین ان یاخشیسیدیر. خئیر، الله سیزین ایختییار صاحبینیزدیر. 150

 حاقیندا هئچ بیر دلیل نازیل ائتمه دیگی شئیی اللها شریک قوْشدوقلارینا گؤره .151

ظۆلم ائدنلرین . اوْنلارین یئری جهنمدیر. کافیرلرین اۆرکلرینه قوْرخو سالاریق

!  سێؽیناجاقلاری یئر نه پیسدیر

قێردیؽینیز زامان، الله سیزه -سیز اوْنلاری اللهین ایزنیله ازیب (اۆهود مۇحاریبه سینده). 152

سیزه  (ظفر و قنیمتی)سئودیگینیز شئیی  (الله)لاکین اوْ . وئردیگی وعدینه صادق چێخدی

-امر باره سینده بیر (سیزه وئریلمیش)گؤسترندن سوْنرا ایسه ضعیفلیک گؤستردینیز و 

ایچرینیزدن بعضیلری دۆنیانی، . قارشی چێخدینیز (پئیؽمبره)بیرینیزله مۆباهیسه ائده رک 

چۆنکی الله مؤمینلره قارشی . ، اوْ سیزی افو ائتدی البته. بعضیلری ایسه آخیرتی ایسته ییردی

!  مرحمتلیدیر

قالخدیؽینیز و پئیؽمبر آرخا طرفدن سیزی چاؼیرارکن  (دۆشمندن قاچاراق داؼا)سیز . 153

مؽلوبیت، پئیؽمبرین )هئچ کسه باخمادیؽینیز زامان الله سیزین قمینیزین اۆستونه قم گتیرمکله 

قتل ائدیلمه سی باره سینده کی یانلیش خبردن دوْؼان اندیشه؛ اوْنون امرینه تابع اوْلماماق 

جزالاندیردی کی، الینیزدن چێخان شئیلره و  (نتیجه سینده اۆز وئرن پئشمانچیلیقلا

شۆبهه سیز کی، الله گؤردویونوز ایشلردن . اۇؼرادیؽینیز فلاکتلره گؤره تسوؾ ائتمه یه سینیز

!  خبرداردیر



اوْ . بۇ قم قۆسسه دن سوْنرا الله سیزه راحتلیق اۆچون خفیؾ بیر اۇیؽو گؤندردی. 154

اوْ بیری قیسمینیز ایسه آنجاق اؤز جانلاری نین هارایینا . سیزین بیر قیسمینیزی بۆرودو

دئیه اللها قارشی حاقسیز یئره، - ” وارمی؟ (خئییر)بۇ ایشده بیزیم اۆچون بیر شئي “: قالاراق

، بۆتون ایشلر  البته“: اوْنلارا دئ (!یا رسولوم). جاهیلیته خاس اوْلان دۆشونجه لره قاپیلدیلار

سنه آچیب بیلدیرمه دیکلری  (مۆنافیقلر)اوْنلار . ”(اللهین الینده دیر)اللها مخصوصدور 

  (بیر قلبه)اگر بۇ ایشده بیزیم اۆچون بیر شئي “: شئیلری اؤز اۆرکلرینده گیزله ده رک

اگر سیز “: دئ (!یا رسولوم). دئییرلر- ، ”اوْلسایدی، ائله بۇراداجا اؤلدورولمزدیک

ائولرینیزده اوْلسایدینیز بئله، آلینلارینا اؤلوم یازیلمیش کسلر یئنه چێخیب ابدی یاتاجاقلاری 

صمیمیت )سیزین اۆرکلرینیزده اوْلانلاری  (بۇنونلا)یئرلره گئدردیلر کی، الله  (اؤله جکلری)

( نیتلرینیزی)یوْخلاییب آشکارا چێخارتسین و قلبلرینیزده اوْلانلاری  (و ایکیوزلولویو

”  !الله اۆرکلرده اوْلانلاری بیلندیر. تمیزله سین

ایکی اوْردو قارشیلاشدیؽی گۆن سیزدن اۆز دؤندرنلری  (اۆهود مۇحاریبه سینده). 155

یوْلدان چێخماؼا  (پئیؽمبرین امرینه آسی اوْلماقلا)شیطان، محض ائتدیکلری بعضی عمللرله 

حقیقتن، . الله آرتیق اوْنلاری باؼیشلادی (تؤوبه  ائتدیکدن سوْنرا). مجبور ائتدی (بۆدره مه یه)

!  الله باؼیشلایاندیر، هلیمدیر

اوْرادا وفات ائتمیش و یا )صفره و یا مۇحاریبه یه گئتمیش ! ائي ایمان گتیرنلر. 156

اگر اوْنلار بیزیم یانیمیزدا اوْلسایدیلار، نه اؤلر، نه “: قارداشلاری باره سینده (اؤلدورولموش

اوْنلارین  (بۇ عقیده نی)الله بۇنو ! دئین کافیرلر کیمی اوْلمایین- ، ”ده اؤلدورولردیلر

حال بوکی، دیریلدن ده، اؤلدورن ده . اوْلسون دئیه یاراتدی (یاراسی)اۆرکلرینده بیر حسرت 

!  الله ائتدیگینیز عمللری گؤرندیر. اللهدیر

 اگر الله یوْلوندا اؤلدورولر و یا اؤلرسینیزسه، اللهین سیزی باؼیشلاماسی و رحم .157

داها  (ثروتدن)توْپلادیقلاری شئیلردن  (کافیرلرین دۆنیادا)ائتمه سی شۆبهه سیز کی، 

.   خئییرلیدیر

!  مۆطلق اللهین حۆضورونا توْپلاناجاقسینیز (آخیردا)اؤلسه نیز ده، اؤلدورولسه نیز ده، . 158

دؤیوشدن قاچیب سوْنرا یانینا )اللهین مرحمتی سببینه سن اوْنلارلا  (!یا رسولوم). 159

، اوْنلار سنین  اگر قابا، سرت اۆرکلی اوْلسایدین، البته. یۇمشاق رفتار ائتدین (قاییدانلارلا

 (اللهدان)آرتیق سن اوْنلاری افو ائت، اوْنلار اۆچون . اطرافیندان داؼیلیب گئدردیلر

! باؼیشلانماق دیله، ایشده اوْنلارلا مصلحتلش، قطعی قرارا گلدیکده ایسه اللها توککول ائت

!  توککول ائدنلری سئور (اوْنا)حقیقتن الله 



یوْخ، اگر سیزی زلیل . اگر الله سیزه یاردیم ائدرسه، هئچ کس سیزه قالیب گله بیلمز. 160

ائدرسه، اوْندان سوْنرا کیم سیزه کؤمک ائده بیلر؟ بۇنا گؤره ده مؤمینلر اللها توککول 

!  ائتسینلر

امانته خیانت ائدن شخص، قییامت . هئچ بیر پئیؽمبره امانته خیانت ائتمک یاراشماز. 161

سوْنرا ایسه هر کسه گؤردویو . گلر (بوْینونا یۆکلنمیش حالدا)گۆنو خیانت ائتدیگی شئیله 

!  ایشلرین عوضی وئریلر و اوْنلارا حاقسیزلیق ائدیلمز

 اللهین ریضاسینی قازانماق آردینجا گئدن شخص، اللهین ؼضبینه دۆچار اوْلموش .162

اوْ یئر نئجه ده . یئری جهنمدیر (ؼضبه دۆچار اوْلانین)شخص کیمی اوْلا بیلرمی؟ اوْنون 

!  پیسدیر

الله اوْنلارین ائتدیگی . درجه لری واردیر (بیریندن فرقلی-بیر)اوْنلارین الله یانیندا . 163

.   ایشلری گؤرندیر

 (اللهین)چۆنکی اوْنلارین اؤز ایچریسیندن اؤزلرینه . الله مؤمینلره لۆطؾ ائتدی. 164

و حیکمتی  (قۇرانی)تمیزله ین، اوْنلارا کیتابی  (پیس عمللردن)آیه لرینی اوْخویان، اوْنلاری 

آیدین زلالت ایچریسینده -حال بوکی بۇندان اول اوْنلار آچیق. اؤیره دن بیر پئیؽمبر گؤندردی

.   ایدیلر

 (بدر مۇحاریبه سینده یئتمیش نفری اؤلدوروب، یئتمیش نفری اسیر آلاراق)سیز . 165

باشینیزا بیر  (اۆهود مۇحاریبه سینده)اوْنلاری ایکیقات مۆسیبته دۆچار ائتدیگینیز حالدا، 

بۇ سیزین “: سؤیله (!یا رسولوم). دئدینیز- ” بۇ هارادان گلدی؟“: مۆسیبت گلدیگی زامان

!  حقیقتن، الله هر شئیه قادیردیر. ”اؤزونوزدندیر

ایکی اوْردونون قارشیلاشدیؽی گۆنده باشینیزا گلن فلاکت ده  (اۆهود مۇحاریبه سینده) .166

.   اللهین ایزنیله اوْلدو کی، مؤمینلری آییرد ائتسین

گلین الله یوْلوندا وۇروشون، یاخود “: اوْنلارا. و مۆنافیقلری اوْنلاردان فرقلندیرسین. 167

اگر بیز وۇروشا “: اوْنلار. دئییلدی - (!دۆشمنین هۆجومونو دؾ ائدین)! مۆدافعه ده بۇلونون

اوْنلار اوْ گۆن ایماندان چوْخ . دئیه جاواب وئردیلر- ” بیلسیدیک، سیزین آردینیزجا گلردیک

حال بوکی، الله اوْنلارین . کۆفره یاخینلاشمیشدیلار، اۆرکلرینده اوْلمایان شئیی دیللریله دئییرلر

!  گیزلتدیکلرینی چوْخ یاخشی بیلیر (بۆتون)

 (مۇحاریبه یه گئتمیش)اوْتوران و  (مۇحاریبه یه گئتمه ییب مدینه ده ائولرینده). 168

دئینلره - ، ”اگر اوْنلار سؤزوموزه قۇلاق آسسایدیلار، اؤلدورولمزدیلر“: قارداشلاری حاقیندا

اؤلومو اؤزونوزدن  (باجارین)اگر دوْؼرو دئییرسینیزسه، اوْندا “: سؤیله (!یا رسولوم)

”  !اۇزاقلاشدیرین



اصل حقیقتده ! هئچ ده اؤلو زنن ائتمه (شهید اوْلانلاری)الله یوْلوندا اؤلدورولنلری . 169

.   اتا اوْلونور (جنّت رۇزیسی)اوْنلارا رببی یانیندا رۇزی . اوْنلار دیریدیرلر

  (شهیدلیک رۆتبه سینه)اوْنلار اللهین اؤز مرحمتیندن اوْنلارا بخش ائتدیگی نعمته . 170

 (شهیدلیک سعادتینه هله نایل اوْلمامیش)سئوینیر، آرخالارینجا گلیب هله اؤزلرینه چاتمامیش 

قۆسسه گؤرمه یه جکلرینه -هئچ بیر قوْرخوسو اوْلمایاجاؼینا و اوْنلارین قم (آخیرتده)کسلرین 

.   گؤره شادلیق ائدیرلر

 اوْنلار اللهدان گلن نعمت و مرحمته گؤره، هم ده اللهین مؤمینلرین مۆکافاتینی پۇچا .171

.   چێخارمایاجاؼینا گؤره سئوینجک اوْلورلار

یارالاندیقدان سوْنرا اللهین و پئیؽمبرین دعوتینی قبول ائتمیش شخصلردن یاخشی . 172

!  ایشلر گؤروب پیس ایشلردن چکیننلری بؤیوک بیر مۆکافات گؤزله ییر

سیزه قارشی  (ابو سۆفیان و طرفدارلاری)جاماعت “: اوْ کسلر کی، خالق اوْنلارا. 173

اوْنلارین ایمانینی داها دا  (بۇ سؤز)دئدیکده، - ” !توْپلامیشدیر، اوْنلاردان قوْرخون ( قۇوه)

.   دئیه جاواب وئردیلر- ” !اوْ نه گؤزل وکیلدیر. الله بیزه بس ائدر“: آرتیردی و اوْنلار

 سوْنرا دا اللهین نعمتی  و لۆطفو سایه سینده اؤزلرینه هئچ بیر اذیت توْخونمادان گئری .174

.   حقیقتن، الله بؤیوک مرحمت صاحبیدیر. دؤندولر و اللهین راضیلیؽینی قازانمیش اوْلدولار

 (گۇیا اوْنلارین چوْخ قۆوتلی اوْلماسییلا)سیزی یالنیز اوْ شیطان اؤز دوْستلاریندان . 175

!  اگر مؤمینسینیزسه، مندن قوْرخون! اما سیز اوْنلاردان قوْرخمایین. قوْرخودوب چکیندیریر

، اوْنلار اللها هئچ بیر ضرر یئتیره  البته! کۆفره جان آتانلار سنی کدرلندیرمه سین. 176

اوْنلاری بؤیوک بیر . بیلمزلر، الله دا ایستر کی، آخیرتده اوْنلارا هئچ بیر پاي وئرمه سین

!  عذاب گؤزله ییر

 حقیقتن، ایمانی وئریب، عوضینده کۆفرو ساتین آلانلار اللها هئچ بیر ضرر وئره  .177

!  لاکین اوْنلار چوْخ آجی بیر عذابا دۆچار اوْلاجاقلار. بیلمزلر

کۆفر ائدنلر اوْنلارا وئردیگیمیز مؤهلتی هئچ ده اؤزلری اۆچون خئییرلی . 178

بیزیم اوْنلارا وئردیگیمیز مؤهلت آنجاق گۆناهلارینی داها دا آرتیرمالاری ! سانماسینلار

!  اوْنلار آلچالدیجی بیر عذاب گؤره جکلر. اۆچوندور

 (ایندی)آییرماق اۆچون مؤمینلری سیزین  (مۆنافیقی مؤمیندن)الله پیسی یاخشیدان . 179

لاکین، الله اؤز . الله سیزه قئیبی ده بیلدیرن دئییلدیر. اوْلدوؼونوز وضعیتده قوْیان دئییلدیر

بۇنا گؤره ده . (اوْنا قئیبدن بعضی شئیلر بیلدیرر)پئیؽمبرلریندن ایسته دیگی شخصی سئچر 

اگر اینانیب اللهدان قوْرخسانیز، سیزی بؤیوک بیر . اللها و اوْنون پئیؽمبرلرینه اینانین

!  مۆکافات گؤزله ییر



دؤولتی صرؾ ائتمه یه خسیسلیک ائدنلر هئچ ده -الله طرفیندن بخش اوْلونموش مال. 180

. خئیر، بۇ اوْنلار اۆچون ضررلیدیر. بۇنو اؤزلری اۆچون خئییرلی حساب ائتمه سینلر

گؤیلرین و یئرین . اوْنلارین خسیسلیک ائتدیکلری شئي قییامت گۆنو بوْیونلارینا دوْلاناجاقدیر

!  الله هر بیر عملینیزدن خبرداردیر. میراثی اللها مخصوصدور

یا ). ، ائشیتدی دئینلرین سؤزلرینی الله، البته- ” !الله کاسیبدیر، بیز ایسه دؤولتلیگیک“. 181

ملکلر )بیز اوْنلارین دئدیکلرینی و پئیؽمبرلری حاقسیز یئره اؤلدوردوکلرینی  (!رسولوم

- ” !دادین آتشین عذابینی“: اوْنلارا( قییامت گۆنو)یازاجاق و  (واسطه سیله عمل دفترلرینه

.   دئیه جییک

 بۇ عذاب سیزین اؤز اللرینیزله تؤرتدیگینیز عمللره گؤره دیر، یوْخسا الله بنده لرینه .182

!  اصلا ظۆلم ائدن دئییلدیر

بیر قۇربان  (یئیه جیی)بیزه امر ائتمیشدیر کی، اوْنون یاندیراجاؼی  (تؤوراتدا)الله “. 183

مندن اول ده سیزه “: دئینلره بئله جاواب وئر- ” !گتیرمه یینجه هئچ بیر پئیؽمبره اینانمایاق

. گتیرمیشدیلر (دئدیگینیز قۇربانلاری)آشکار مؤعجوزه لر و دئدیکلرینیزی -پئیؽمبرلر آچیق

”  اگر دوْؼرو دانیشیرسینیزسا، بس نه اۆچون اوْنلاری اؤلدوردونوز؟

چۆنکی ! (هئچ ده قمگین اوْلما)اگر اوْنلار سنی یالانچی سایارلارسا  (!یا رسولوم) .184

سندن اول آچیق مؤعجوزه لر، صحیفه لر و نۇر ساچان کیتاب گتیرمیش پئیؽمبرلری ده 

.   یالانچی سایمیشدیلار

شۆبهه سیز کی، مۆکافاتلارینیز قییامت گۆنو . اؤلومو داداجاقدیر (جانلی)هر بیر کس . 185

اۇزاقلاشدیریلیب، جنّته داخیل ائدیلن کیمسه  (جهنمدن)اوْددان . تامامیله وئریله جکدیر

.   باشقا بیر شئي دئییلدیر (ایلنجه دن)دۆنیا حیاتی ایسه آلدادیجی حززدن . مۇرادینا چاتاجاقدیر

سیزدن اول کیتاب وئریلمیش . ، سیز مالینیز و جانینیزلا ایمتاهان ائدیله جکسینیز البته. 186

اگر صبر . شریک قوْشانلاردان بیر چوْخ اذیتلی سؤزلر ائشیده جکسینیز (اللها)کیمسه لردن و 

.   ایشلردندیر (دیَرلی)، بۇ، مقصده مۆوافیق  ائدیب اللهدان قوْرخسانیز، البته

گیزلتمه ییب،  (کیتابدا اوْلانلاری)سیز اوْنو “: الله کیتاب اهلیندن (!یا رسولوم). 187

دئیه عهد آلدیؽی زامان اوْنلار بۇ عهده آرخا - ” !اینسانلار اۆچون آیدینلاشدیرمالیسینیز

!  وئریشی نئجه ده پیسدیر-اوْنلارین بۇ آلیش. چئویردیلر و اوْنو آز بیر قییمته ساتدیلار

ائتدیکلری عمللره گؤره سئوینن و گؤرمه دیکلری ایشلره گؤره تعریؾ  (!یا رسولوم). 188

اوْنلاری شدّتلی . اوْلونماؼی سئون کیمسه لرین عذابدان خلاص اوْلاجاقلارینی گۆمان ائتمه

!  بیر عذاب گؤزله ییر

!  الله هر شئیه قادیردیر.  گؤیلرین و یئرین حؤکمو اللها مخصوصدور.189



بیرینی عوض -حقیقتن، گؤیلرین و یئرین یارادیلماسیندا، گئجه ایله گۆندوزون بیر. 190

اللهین )عاؼیل صاحبلری اۆچون  (گئتمه سینده-بیری نین آردینجا گلیب-بیر)ائتمه سینده 

.   دلیللر واردیر (وارلیؽینی، قۆدرتینی، کمالینی و عظمتینی ثبوت ائدن آچیق

اوْ کسلر کی، آیاق اۆسته اوْلاندا دا، اوْتوراندا دا، اۇزاناندا دا اللهی خاتیرلار، . 191

سن بۇنلاری بوْش ! ائي رببیمیز“: (و دئیرلر)گؤیلرین و یئرین یارادیلماسی حاقیندا دۆشونر 

!  قوْرو (اؤزون)بیزی جهنم اوْدونون عذابیندان ! سن پاک و مۆقدسسن! یئره یاراتمامیسان

، رۆسواي ائدرسن و ظالیملارا  سن جهنم اوْدونا آتدیؽین شخصی، البته!  ائي رببیمیز.192

!  کؤمک ائدن اوْلماز

دئیه ایمانا طرؾ چاؼیران بیر - ” !رببینیزه اینانین“: حقیقتن، بیز! ائي رببیمیز. 193

ایندی گۆناهلاریمیزی ! ائي رببیمیز. کیمسه نین چاؼیریشینی ائشیدیب سنه ایمان گتیردیک

بؤیوک گۆناهلاریمیزی باؼیشلا، کیچیک )بیزه  باؼیشلا، تقسیرلریمیزدن کئچ 

!  و جانیمیزی یاخشی عمل صاحبلری ایله بیر یئرده آل  (گۆناهلاریمیزین اۆستونو اؤرت

اؤز پئیؽمبرلرین واسطه سیله بیزه وعد ائتدیکلرینی وئر و قییامت !  ائي رببیمیز.194

”  !، سن اؤز وعدینه خیلاؾ چێخمازسان البته! گۆنونده بیزی رۆسواي ائتمه

ایستر کیشی، ایسترسه “: رببی ده اوْنلارین دۇعالارینی قبول ائده رک جاواب وئردی. 195

-بیر (هامینیز)سیز . ده قادین اوْلسون، من هئچ بیرینیزین عملینی پۇچا چێخارمارام

مککه دن مدینه یه اؤز دینینی )هیجرت ائدنلرین . (دینده کیشی، قادین عینیدیر)بیرینیزدنسینیز 

، اؤز یۇردلاریندان چێخاریلانلارین، منیم یوْلومدا اذیته دۆچار (قوْروماق مقصدیله کؤچنلرین

اوْلانلارین، وۇروشانلارین و اؤلدورولنلرین گۆناهلاری نین اۆستونو اللهدان بیر مۆکافات 

آلتیندان چایلار آخان جنّتلره داخیل  (آؼاجلاری)، اؤرته جک و اوْنلاری  اوْلاراق، البته

”  !ان یاخشی مۆکافات الله یانیندادیر. ائده جه یم

تیجارتدن، اکینچیلیکدن )دییار گزیب دوْلاشماسی -کۆفر ائدنلرین دییار (!یا رسولوم). 196

!  سنی آلداتماسین (منفت الده ائده رک خوْش گۆزران کئچیرمه سی

سوْنرا ایسه اوْنلارین . آزاجیق بیر منفتدیر (آخیرت نعمتلری ایله مۆقاییسه ده) بۇ، .197

!  اوْرا نئجه ده پیس یاتاقدیر. مسکنی جهنمدیر

آلتیندان چایلار آخان جنّتلر گؤزله ییر  (آؼاجلاری)لاکین اؤز رببیندن قوْرخانلاری . 198

الله یانیندا اوْلان نعمتلر یاخشی . کی، اوْنلار اوْرادا الله قوْناؼی کیمی همیشه لیک قالاجاقلار

.   عمل صاحبلری اۆچون داها خئییرلیدیر

حقیقتن، کیتاب اهلی ایچریسینده ائله لری ده واردیر کی، اوْنلار اللها، هم سیزه، هم ده . 199

اینانیر، اللها بوْیون ایه رک اللهین  (قۇرانا، تؤوراتا و اینجیله)اؤزلرینه نازیل اوْلانلارا 



شۆبهه سیز . اوْنلارین رببی یانیندا مۆکافاتلاری واردیر. آیه لرینی اۇجوز قییمته ساتمیرلار

.   حساب چکندیر-کی، الله تئزلیکله حاق

دینده واجیب اوْلان حؤکملری یئرینه یئتیرمه یین زحمتینه، دۆچار )! ائي ایمان گتیرنلر. 200

اللهین دۆشمنلرینه قلبه چالماق اۇؼرونداکی مۇحاریبه  و )صبر ائدین،  (اوْلدوؼونوز بلالارا

سرحد بوْیو نؤوبه ده دۇروب )دؤزون،  (دؤیوشلرده سیزه اۆز وئرن مۆسیبت و چتینلیکلره

!  حاضیر اوْلون و اللهدان قوْرخون کی، بلکه، نجات تاپاسینیز (جیهادا

     

 

 

.4   .

 
سۇره سی  (قادینلار)نیسا -ان

 ( آیه دیر176مدینه ده نازیل اوْلموشدور، )

 باؼیشلایان و رحم ائدن تانری نین آدیلا

 

خلق ائدن، اوْندان زؤوجه سینی  (آدمدن)سیزی تک بیر شخصدن ! ائي اینسانلار. 1

! یارادان و اوْنلاردان دا بیر چوْخ کیشی و قادینلار تؤره دن رببینیزدن قوْرخون (هووانی)

ایسته دیگینیز اللهدان، همچی نین قوْهوملوق  (جۆربجور شئیلر)بیرینیزدن -بیر (آدی ایله)

!  شۆبهه سیز کی، الله سیزین اۆزرینیزده گؤزتچیدیر! علاقه لرینی کسمکدن هزر ائدین

 (حرامی)اؤزلرینه وئرین و پیسی  (بۆلوؼا چاتدیقدا-حددی)یئتیملرین ماللارینی  . 2

یئتیملرین مالی سیزه حرام، اؤز مالینیز ایسه حالال )! دیَیشدیرمه یین (حالاللا)یاخشی ایله 

اوْنلارین ماللارینی اؤز ماللارینیزا قاتیب  (!بیریله دیَیشمه یین-اوْلدوؼو حالدا، اوْنلاری بیر

.   حقیقتن، بۇ، بؤیوک گۆناهدیر! یئمه یین

عدالتله رفتار ائده بیلمه یه جه یینیزدن  (ائولنه جه یینیز تقدیرده)اگر یئتیم قێزلارلا . 3

باشقا قادینلاردان ایکی، اۆچ و  (بَیندیگینیز)قوْرخارسینیزسا، اوْ زامان سیزه حالال اوْلان 

عدالتله دوْلانماؼا امین دئییلسینیزسه، اوْ حالدا  (اوْنلارلا دا)اگر ! دؤرد نفرله نیکاح باؼلایین

اوْ حالدا تکجه : یاخود)قادین و یا صاحب اوْلدوؼونوز کنیزله ائوله نین  (آزاد)تکجه بیر نفر 



بۇ، عدالتلی . (بیر نفر آزاد قادینلا ائوله نین و یا الینیزین آلتیندا اوْلان کنیزلرله کیفایتله نین

.   داها یاخیندیر (عدالتدن کنارا چێخماماؼا)اوْلماؼا  

اگر اوْنلار قلبن، اؤز !  قادینلارینیزین مئهرلرینی کؤنول خوْشلوؼویلا وئرین.4

راضیلیقلاری ایله بۇندان سیزه بیر شئي باؼیشلاسالار، اوْنو حالال اوْلاراق، نۇشجانلیقلا 

!  یئیین

و یا اللهین سیزی اۆزرینده قییوم )اللهین سیزه دوْلانماق اۆنون بخش ائتدیگی ماللاری . 5

اوْنلاری همین مالدان . وئرمه یین( عاؼیلسیزلارین الینه)سفئهلره  (تعیین ائتدیگی یئتیم مالینی

.   یئدیردیب گئییندیرین و اؤزلرینه خوْش سؤزلر دئیین

بۆلوؼا -حددی)اگر آؼلا دوْلدوقلارینی . یئتیملری نیکاح یاشینا چاتینجایا قدر سێنایین. 6

بؤیوین کیمی )بؤیویه جکلر . حیسس ائتسه نیز، ماللارینی اؤزلرینه قایتارین (چاتدیقلارینی

زنگین . تله سیک یئمه یین-دئیه، اوْ ماللاری ایسراؾ ائدیب تلم (ماللارینا صاحب اوْلاجاقلار

احتیاجی )اوْ مالا توْخونماسین، کاسیب ایسه قبول اوْلونموش قایدا عۆذره  (قییوم)اوْلان 

یئتیملرین ماللارینی اؤزلرینه . یئسین (اوْلدوؼو قدر، چکدیگی زحمتین عوضی میقداریندا

!  حساب چکمه یه الله کیفایت ائدر-حاق! قایتاردیؽینیز زامان یانلاریندا شاهید تۇتون

قوْیوب گئتدیکلری مالدان کیشیلره و قادینلارا  (وفات ائتدیکده)آتا، آنا و قوْهوملارین . 7

حیصه  مۆعیین  (بۇنلارا وئریله جک)همین مالین آزیندان دا، چوْخوندان دا . پاي دۆشور

.   ائدیلمیشدیر

بؤلونمه سی زامانی واریث اوْلمایان قوْهوملار، یئتیملر و  (ورثه لر آراسیندا) مالین .8

یوْخسوللار دا اوْرادا ایشتیراک ائدرلرسه، اوْنلارا دا اوْ مالدان بیر شئي وئرین و گؤزل 

!  سؤزلرله کؤنوللرینی آلین

اؤولادلار قوْیوب گئده سی اوْلان شخصلر،  (عاجیز و ضعیؾ)اؤزلریندن سوْنرا . 9

و بۇنا ! اوْ جۆر قوْرخسونلار (یئتیملردن اؤترو ده)اوْنلاردان اؤتری نئجه قوْرخورلارسا، 

!  گؤره ده اوْنلار اللهین ؼضبیندن چکینه رک سؤزون دوْؼروسونو دانیشسینلار

حقیقتن، یئتیملرین ماللارینی حاقسیزلیقلا یئینلرین یئدیکلری قارینلاریندا اوْدا . 10

.   آلوْولو جهنمه گیره جکلر (قییامتده)چئوریله جک و اوْنلار 

الله اؤولادلارینیز حاقیندا سیزه تؤوصیه  بۇیورور کی، اوْؼولا ایکی قێز حیصه سی . 11

قێزلاری نین سایی ایکیدن آرتیقدیرسا، میراثین اۆچده  (اؤلن شخصین)اگر . قدر پاي دۆشور

. اگر تکجه بیر نفر قێزدیرسا، میراثین یاریسی اوْنوندور. ایکی حیصه سی اوْنلارا چاتیر

اؤولادی اوْلدوؼو تقدیرده وفات ائده نین آتا و آناسی نین هر بیرینه میراثین آلتیدا بیر 

اگر اوْنون اؤولادی اوْلماییب، واریثی یالنیز آتا و آنادان عبارتدیرسه، . حیصه سی وئریلیر



اگر اؤلموش . (قالان حیصه  تامامیله آتایا چاتیر). اۆچده بیر حیصه سی آنایا عایددیر (مالین)

یئرده قالان ). شخصین قارداشلاری و باجیلاری وارسا، آنانین حیصه سی آلتیدا بیردیر

بۇ بؤلگو اؤلن شخصین وصییتی یئرینه یئتیریلدیکدن و . (حیصه سی یئنه آتانین پایینا دۆشور

والیدئینلرینیزدن و اؤولادلارینیزدان هانسی بیری نین . یا بوْرجو اؤده نیلدیکدن سوْنرا آپاریلیر

الله  (بؤلگو)منفت جهتدن سیزه داها یاخین اوْلدوؼونو بیلمه دیگینیز اۆچون بۇ  (خئییر و)

!  بیلندیر، حیکمت صاحبیدیر (هر شئیی)حقیقتن، الله . طرفیندن مۆعیین ائدیلمیشدیر

آروادلارینیزین اۇشاؼی یوْخدورسا، اوْنلارین  (وفات ائتمیش)اگر  (!ائي کیشیلر). 12

وصییتی یئرینه یئتیریلدیکدن و یا بوْرجو اؤده نیلدیکدن سوْنرا قوْیوب گئتدیکلری مالین 

. اوْنلارین اؤولادلاری اوْلدوقدا ایسه میراثین دؤردده بیری سیزه چاتیر. یاریسی سیزیندیر

اگر سیزین اۇشاؼینیز یوْخدورسا، وصییتینیز یئرینه یئتیریلدیکدن و یا بوْرجونوز 

. اؤده نیلدیکدن سوْنرا قوْیوب گئتدیگینیز مالین دؤردده بیری آروادلارینیزین پایینا دۆشور

 (وفات ائتمیش)اگر . اؤولادلارینیز اوْلدوقدا ایسه میراثین سککیزده بیری اوْنلارا چاتیر

عینی آنادان تک بیر قارداشی و یا بیر  (آناسی و اؤولادی اوْلماییب-آتا)کیشی و قادی نین 

اوْنلارین سایی بیردن . باجیسی وارسا، اوْنلارین هر بیرینه میراثین آلتیدا بیری دۆشور

ضرر  (ورثه لره)بۇ، . آرتیق اوْلدوقدا ایسه هامیسی همین مالین اۆچده بیرینه شریکدیر

توْخونمادیؽی حالدا ائدیلن وصییتین یئرینه یئتیریلمه سیندن و یا بوْرجون اؤده نیلمه سیندن 

هر )الله . تؤوصیه  اوْلونموشدور (بنده لره)الله طرفیندن  (بۆتون بۇنلار). سوْنرا ایجرا اوْلونور

!  بیلندیر، هلیمدیر (شئیی

هر کس اللها و پئیؽمبرینه اطاعت ائدرسه، الله . (حؤکملریدیر)بۇنلار اللهین حدلریدیر . 13

مؤمینلر )آلتیندان چایلار آخان جنّتلره ابدی اوْلاراق داخیل ائدر کی، بۇ دا  (آؼاجلاری)اوْنو 

(!  اۇؼوردور)بؤیوک قۇرتولوشدور  (اۆچون

اوْنو  (الله دا)هر کس اللها و پئیؽمبرینه اطاعت ائتمه ییب اوْنون حدلرینی آشارسا، . 14

.   اوْنو رۆسوایئدیجی عذاب گؤزله ییر. همیشه لیک جهنمه داخیل ائدر

! دؤرد شاهید تۇتون (مؤمینلردن) قادینلارینیزدان زینا ائدنلره قارشی اؤز آرانیزدان .15

شهادت وئررلرسه، همین قادینلاری اؤلنه قدر، یاخود الله اوْنلار  (بۇ ایشه)اگر اوْنلار 

!  اۆچون بیر یوْل آچانادک ائولرده حبس ائدین

اگر تؤوبه  ائدیب . ایچرینیزدن بئله قبیه ایش گؤرنلرین هر ایکیسینه اذیت وئرین. 16

، الله تؤوبه لری قبول ائدندیر،  البته! اؤزلرینی دۆزلتسه لر، اوْنلاری اینجیتمکدن واز کئچین

!  باؼیشلایاندیر (بنده لرینی)



الله یانیندا یالنیز اوْ کسلرین تؤوبه سی قبول اوْلونار کی، اوْنلار نادانلیق اۇجوندان پیس . 17

! الله بئله لری نین تؤوبه سینی قبول ائدیر. بیر ایش گؤردوکدن سوْنرا درحال تؤوبه  ائدرلر

!  بیلندیر، حیکمت صاحبیدیر (هر شئیی)حقیقتن، الله 

-” من ایندی تؤوبه  ائتدیم“: گۆناه ایشلر گؤرمکده داوام ائده رک اؤلوم یئتیشن آندا. 18

بیز اوْنلار اۆچون شدّتلی بیر . دئینلرین و کافیر اوْلاراق اؤلنلرین تؤوبه سی قبول اوْلونماز

!  عذاب حاضیرلامیشیق

 (قادینلار)! قادینلارا زوْرلا واریث چێخماق سیزه حالال دئییلدیر! ائي ایمان گتیرنلر. 19

بیر  (مئهرین)آشکار پیس بیر ایش گؤرمه یینجه، اؤزلرینه وئردیگینیز شئیلرین -آچیق

اللهین )اوْنلارلا گؤزل . حیصه سینی گئری قایتارماق مقصدیله اوْنلارا اذیت وئرمه یین

اوْلا بیلسین کی، (. دؤزون)اگر اوْنلارا نیفرت ائتسه نیز . رفتار ائدین (بۇیوردوؼو کیمی

چوْخلو خئییر نظرده  (سیزدن اؤترو)سیزده نیفرت دوْؼوران هر هانسی بیر شئیده الله 

.   تۇتموش اوْلسون

اگر بیر آروادین یئرینه باشقا بیر آرواد آلماق ایته سه نیز، اوْنلاردان بیرینه .   20

مگر بۇ ! چوْخلو مال وئرمیش اوْلسانیز دا، اوْندان هئچ بیر شئي گئری آلمایین (بیرینجییه)

!  مالی بؤهتان آتماق و آشکار بیر گۆناه ایش گؤرمکله گئریمی آلاجاقسینیز؟

بیرینیزله یاخینلیق ائتمیشدینیز -بیر (واختیله)سیز اوْنو نئجه گئری آلا بیلرسینیز کی، . 21

.   پئیمان آلمیشدیلار-سیزدن مؤحکم عهد (قادینلارینیز)و اوْنلار 

جاهیلیت )یالنیز کئچمیشده ! آتالارینیزین ائولنمیش اوْلدوؼو قادینلارلا ائولنمه یین. 22

، بۇ چوْخ چیرکین، اییرنج ایشدیر و  البته. اوْلان بۇ جۆر ایشلر مۆستسنادیر (دؤورونده

!  پیس بیر یوْلدور (اللهین ؼضبینه سبب اوْلان)

سیزه آنالارینیز، قێزلارینیز، باجیلارینیز، بیبیلرینیز، خالالارینیز، قارداش و . 23

باجیلارینیزین قیزلاری، سۆد آنالارینیز، سۆد باجیلارینیز، آروادلارینیزین آنالاری و 

ایله  (اؤگئي قێزلارینیز)یاخینلیق ائتدیگینیز قادینلارینیزین حمایه نیزده اوْلان قێزلاری 

جینسی علاقه ده اوْلمادیؽینیز قادینلارینیزین قێزلاری ایله ائولنمک . ائولنمک حرام ائدیلدی

اؤز بئلینیزدن گلن اوْؼوللارینیزین آروادلاری ایله . ایسه سیزین اۆچون گۆناه دئییلدیر

جاهیلیت )یالنیز کئچمیشده . ائولنمک و ایکی باجینی بیرلیکده آلماق دا سیزه حرامدیر

!  حقیقتن، الله باؼیشلایاندیر، رحم ائدندیر. اوْلان بۇ جۆر ایشلر مۆستسنادیر (دؤورونده

مۆستسنا اوْلماقلا،  (جارییه لر)صاحب اوْلدوؼونوز  (جیهاد واختی اسیر اوْلاراق). 24

بۇنلاردان . (حرام ائدیلدی)ایله سیزه  (حؤکمو)ارلی قادینلاری آلماق اللهین یازیسی 

، زیناکارلیؽا یوْل وئرمه دن، ماللارینیزی صرؾ ائده رک (ایففتله)باشقالاری ایسه ناموسلا 



ائتدیگینیز قادینلارین مئهرلرینی  (مۆته)ایستیفاده . ائولنمک اۆچون سیزه حالال ائدیلدی

مئهر مۆعیین ائدیلدیکدن سوْنرا آرانیزدا راضیلاشدیؽینیز شئیدن ! لازیمی قایدادا وئرین

!  بیلندیر، حیکمت صاحبیدیر (هر شئیی)حقیقتن، الله . اؤترو سیزه هئچ بیر گۆناه یازیلماز

ایچینیزدن آزاد مؤمین قادینلارلا ائولنمه یه مادی ایمکانی اوْلمایانلار صاحب . 25

 (کنیزلردن)جارییه لردن  (جاوان، ایففتلی)مؤمین  (اللرینیزین آلتیندا اوْلان)اوْلدوؼونوز 

. بیرینیزدنسینیز-هامینیز بیر. داها یاخشی بیلیر (عقیده نیزی)الله سیزین ایمانینیزی . آلسینلار

اوْنلار هامیسی الله بنده لری . هامیسی آدم نسلیندندیر-آزاد کیشی و قۇل، آزاد قادین و جارییه)

. اوْلدوقلاری اۆچون یارادیلیش اعتیقاد باخیمیندان آرالاریندا وحدت، بیرلیک مؤوجوددور

ایففتینی قوْرویوب ساخلایان، زیناکارلیق ائتمه ین . (بۇنا گؤره ده جارییه لره حقارتله باخمایین

و آشناسی اوْلمایان جارییه لرله صاحبلریندن ایجازه آلیب ائوله نین و اوْنلارین مئهرلرینی 

زینا ائدرلرسه، جزالاری  (اره گئتدیکدن سوْنرا)اگر  اوْنلار ! قبول اوْلونموش قایدادا وئرین

ائهتیراس، شفوت )، (کنیزلرله ائولنمک)بۇ . آزاد قادینلارا وئریلن عذابین یاریسی قدردیر

اگر صبر ائدرسینیزسه، سیزین اۆچون . زینا ائتمکدن قوْرخانلارینیز اۆچوندور (اۆزوندن

!  حقیقتن، الله باؼیشلایاندیر، رحم ائدندیر. داها یاخشی اوْلار

بیلدیرمک، سیزدن اولکیلرین گئتدیگی یوْللاری سیزه  (بیلمه دیکلرینیزی) الله سیزه .26

!  بیلندیر، حیکمت صاحبیدیر (هر شئیی)الله . گؤسترمک و تؤوبه لرینیزی قبول ائتمک ایستر

اؤز نفسینه اۇیانلار ایسه سیزی . الله سیزین تؤوبه لرینیزی قبول ائتمک ایسته ییر. 27

.   ساپدیرماق ایسته ییرلر (دۆز یوْلدان)بؤیوک بیر ایریلیکله 

یۆنگوللشدیرسین، چۆنکی اینسان  (آؼیرلیؽی) الله ایستر کی، اۆزرینیزده اوْلانی .28

.   ضعیؾ یارادیلمیشدیر (شفوتینی جیلوْولاماق و اطاعتین چتینلیگینه دؤزمک باخیمیندان)

-وئریش مۆستسنا اوْلماقلا، بیر-قارشیلیقلی راضیلیقلا ائدیلن آلیش! ائي ایمان گتیرنلر. 29

! یئمه یین و اؤزونوزو اؤلدورمه یین (حاقسیز یئره)بیرینیزین ماللارینی حاقسیز بهانه لرله 

!  حقیقتن، الله سیزه قارشی مرحمتلیدیر

. هر کس تجاووز و ظۆلم ائتمکله بۇ ایشلری گؤررسه، بیز اوْنو جهنم اوْدونا آتیریق. 30

!  شۆبهه سیز کی، بۇ دا الله اۆچون چوْخ آساندیر

 اگر سیزه قاداؼان اوْلونموش بؤیوک گۆناهلاردان چکینرسینیزسه، بیز ده سیزین .31

 (شرفلی بیر منزیله)اۆستونو اؤرتر و سیزی  (کیچیک گۆناهلارینیزین)قباهتلرینیزین 

.   چاتدیراریق

بیرینیزه )بیرینیزی دیگریندن اۆتون تۇتدوؼو  (مادی، یاخود معنوی جهتدن)اللهین . 32

کیشیلرین اؤز قازاندیقلاریندان . آرزولامایین( اؤزونوزه)شئیی  (دیگرینیزدن آرتیق وئردیگی



اللهین  (دیله دیگینیز شئیی). اؤز پایی، قادینلارین دا اؤز قازاندیقلاریندان اؤز پایی واردیر

.   بیلندیر (اوْلدوؼو کیمی)شۆبهه سیز کی، الله هر شئیی ! ایسته یین (مرحمتیندن)لۆطفوندن 

آنا و یاخین قوْهوملارین قوْیوب گئتدیکلری مالدان هر بیری اۆچون واریثلر تعیین - آتا.33

،  البته! پئیمان باؼلادیؽینیز شخصلرین ده پایلارینی اؤزلرینه وئرین-آند ایچیب، عهد. ائتدیک

!  الله هر شئیه شاهیددیر

بۇ، اللهین . (اوْنلارین هامیسیدیرلر)کیشیلر قادینلار اۆزرینده ایختییار صاحبیدیرلر . 34

 (قادینلار اۆچون)اؤز ماللاریندان  (کیشیلرین)اوْنلاردان بیرینی دیگرینه اۆستون ائتمه سی و 

اطاعت ائدیب اللهین حمایه سی  (ارلرینه)عملیسالئه قادینلار . صرؾ ائتمه سینه گؤره دیر

 (دؤولتینی، ناموس و شرفینی-ارلری نین سیرلرینی، مال)سایه سینده گیزلی شئیلری 

اؤزباشینالیق ائتمه لریندن قوْرخدوؼونوز قادینلارا  (!ائي کیشیلر). قوْرویوب ساخلاییرلار

سیزه اطاعت ائتدیکده ! اوْنلاردان یاتاؼینیزی آییرین و دؤیون (یوْلا گلمزسه)نصیحت ائدین، 

، الله اۇجادیر،  البته. باشقا یوْل آختارمایین (اذیت وئرمک اۆچون)ایسه داها اوْنلارا 

!  بؤیوکدور

آرواد آراسیندا ایختیلاؾ اوْلاجاؼیندان قوْرخسانیز، اوْ زامان -اگر ار (!ائي مؤمینلر). 35

 (واسطه چی)کیشی نین آداملاریندان بیر نفر و قادی نین آداملاریندان دا بیر نفر مۆنسیؾ 

 (آروادی-بۇ ایکی واسطه چی ار)اگر اوْنلار . گؤندرین (اوْنلارین یانینا)تعیین ائدیب 

هر )بیلندیر،  (هر شئیی)حقیقتن، الله . باریشدیرماق ایستسه لر، الله دا اوْنلارین کؤمیی اوْلار

!  خبرداردیر (ایشدن

اقربایا، -آنایا قوْهوم-آتا! اللها عبادت ائدین و اوْنا هئچ بیر شئیی شریک قوْشمایین. 36

پۇلو )دوْستا،  (یوْلداش و)قوْنشویا، یاخین -یئتیملره، یوْخسوللارا، یاخین و اۇزاق قوْنوم

صاحب اوْلدوؼونوز )، الینیزین آلتیندا اوْلانا (یوْلچولارا)مۆصافیره  (قۇرتاریب یوْلدا قالان

!  حقیقتن، الله اؤزونو بَیننلری، لوْوؼالیق ائدنلری سئومز! یاخشیلیق ائدین (قۇل و کنیزلره

 اوْ کسلر کی، اؤزلری خسیسلیک ائتمکله برابر، باشقالارینی دا خسیسلییه تهریک .37

مۆطلق جزالارینا )ائدیر و اللهین اؤز لۆطفوندن بخش ائتدیگی نعمتلری گیزله دیرلر 

!  کافیرلر اۆچون آلچالدیجی عذاب حاضیرلامیشیق( بئله)بیز . (چاتاجاقلار

خاطیرینه خرجله ینلری، اللها و  (شؤهرت قازانماق)اؤز ماللارینی خالقا گؤسترمک . 38

شیطانلا یوْلداشلیق ائدنلرین یوْلداشی نئجه ده . (الله سئومز)آخیرت گۆنونه اینانمایانلاری دا 

!  پیسدیر



اگر اوْنلار اللها و آخیرت گۆنونه اینانیب، اللهین اوْنلارا وئردیگی رۇزیدن . 39

ان )الله اوْنلاری ! ؟(نه ضرر چکردیلر)صرؾ ائتسیدیلر، نه اوْلاردی  (یوْخسوللارا)

.   تانییاندیر (یاخشی

اگر یاخشی بیر عمل باش وئررسه، اوْنو . ذره  قدر ظۆلم ائتمز (هئچ کسه) حقیقتن، الله .40

بؤیوک مۆکافات  (بۇ عملین صاحبینه)ایکیقات آرتیرار و اؤز طرفیندن ده  (اوْنون ثاوابینی)

!  وئرر

بیر شاهید گتیره جه ییمیز و سنی ده اوْنلارا  (پئیؽمبرینی)هر اۆممتدن  (!یا رسولوم). 41

نه جۆر اوْلاجاق؟   (کافیرلرین حالی)شاهید تعیین ائده جه ییمیز زامان 

اوْ گۆن اللهی دانانلار و پئیؽمبره آسی اوْلانلار یئرله یئکسان اوْلماؼی آرزو ائدرلر و . 42

!  هئچ بیر سؤزو اللهدان گیزله ده بیلمزلر

 (مۇردار)سرخوْش ایکن نه دئدیگینیزی آنلامایانا قدر و جۇنوب ! ائي ایمان گتیرنلر. 43

ناماز )قۆسل ائدنه دک نامازا - یوْل اؤتن مۆصافیرلر مۆستسنادیر - اوْلدوؼونوز زامان 

خستلندیکده و یا صفرده اوْلدوقدا، سیزلردن بیری آیاق یوْلوندان . یاخینلاشمایین (قێلینان یئره

 (قۆسل و دستماز اۆچون)اوْلدوقدا  (یاخینلیق ائتمیش)گلدیکده، یاخود قادینلارا توْخونموش 

اۆزونوزه و  (اوْووجلارینیزی)سۇ تاپمادیؽینیز زامان پاک بیر توْرپاقلا تیمموم ائدین، 

!  شۆبهه سیز کی، الله افو ائدندیر، باؼیشلایاندیر! اللرینیزه سۆرتون

یهودی )بیر پاي وئریلمیش اوْانلاری  (تؤوراتدان)مگر سن کیتابدان  (!یا رسولوم). 44

یوْلدان ( دوْؼرو)گؤرمورسنمی کی، اوْنلار زلالتی ساتین آلیر و سیزین ده  (عالیملرینی

آزمانیزی ایسته ییرلر؟  

بیر دوْست و یاردیمچی کیمی . داها یاخشی تانیییر (سیزدن)الله سیزین دۆشمنلرینیزی . 45

!  کیفایت ائدر (سیزه)الله 

سؤزلرین یئرینی دیَیشیب تحریؾ ائدیر و  (تؤوراتداکی)یهودیلرین بیر قیسمی . 46

ائشیتدیک و قبول “: (سنه قارشی)تعنه وۇرماق مقصدیله  (ایسلاما)دیللرینی ایه رک دینه 

: اگر اوْنلار. دئییرلر- ، ”و راینا (کار اوْلاسان)ائتمه دیک؛ ائشیت، ائشیتمز اوْلاسان 

، اوْنلار اۆچون  دئسیدیلر، البته- ،”!ائشیتدیک و اطاعت ائتدیک؛ ائشیت و بیزه طرؾ باخ“

لاکین الله اوْنلاری اؤز کۆفرلری اۇجوندان لعنته . داها خئییرلی و داها دوْؼرو اوْلاردی

.   اوْنلارین یالنیز آز بیر حیصه سی ایمان گتیرمیشدیر. دۆچار ائتمیشدی

بعضی اۆزلری تانینماز حالا سالیب انسه لرینه ! ائي کیتاب وئریلمیش کیمسه لر. 47

-اصحابوس)چئویرمه میشدن و شنبه گۆنونون حؤرمتی نینی ساخلامایانلارا  (آرخالارینا)

( تؤوراتی)ائتدیگیمیز کیمی، اوْنلارا دا لعنت ائتمه میشدن اول الینیزده اوْلانی  (سبته



اللهین امری مۆطلق یئرینه ! ایمان گتیرین (قۇرانا)تسدیقله ین اوْلاراق نازیل ائتدیگیمیزه 

!  یئته جکدیر

 شۆبهه یوْخدور کی، الله اؤزونه شریک قوْشانلاری اوؾ ائتمز، اما ایسته دیگی .48

،  اللها شریک قوْشان شخص، البته. شخصین بۇندان باشقا اوْلان گۆناهلارینی باؼیشلار

.   بؤیوک گۆناه ائتمیش اوْلور

الله . (ائله دئییل)اؤزلرینی تمیزه چێخارانلاری گؤرمورسنمی؟ خئیر  (!یا رسولوم). 49

!  ایسته دیگینی تمیزه چێخاردار و اوْنلارا خۇرما چرده یینده کی نازیک تئل قدر ظۆلم اوْلونماز

آشکار بیر گۆناه -بۇ، آچیق! سن اوْنلارین اللها قارشی نئجه یالان اۇیدوردوقلارینا باخ. 50

!  اوْلاراق کیفایتدیر

 (آز بیر شئي)بیر پاي  (اوْخوماقدان-تؤوراتدان و یا یازیب)کیتابدان  (!یا رسولوم). 51

بۇ آددا ایکی بۆته، یاخود )گؤرمورسنمی؟ اوْنلار جیبت و تاؼوتا  (یهودیلری)وئریلنلری 

بۇنلار مؤمینلردن “: اینانیر و کافیرلر اۆچون ده (جیبت آدلی بۆته و تاؼوت دئییلن شیطانا

.   دئییرلر- ، ”داها دوْؼرو یوْلدادیرلار

اللهین لعنت ائتدیگی کیمسه یه ایسه هئچ بیر .  اوْنلار اللهین لعنت ائتدیگی کیمسه لردیر.52

!  کؤمک ائدن تاپا بیلمزسن

حؤکمرانلیقدان بیر پایی واردیر؟ اگر ائله اوْلسایدی، اوْنلار  (دۆنیادا)یوْخسا اوْنلارین . 53

.   بئله وئرمزدیلر (ذره سینی)اینسانلارا خۇرما چردیی نین بیر تۇمورجوؼونو 

یوْخسا اوْنلار اللهین اؤز نعمتیندن بخش ائتدیگی شئیلره گؤره اینسانلارا حسد . 54

آپاریرلار؟ حال بوکی بیز ایبراهیم اؤولادینا دا کیتاب و حیکمت وئرمیشدیک و اوْنلارا 

.   بخش ائتمیشدیک (حؤکمرانلیق)بؤیوک مۆلک 

 (ایبراهیمه، یاخود محمّده و یا ایلاهی کیتابا)کیمیسی اوْنا  (یهودیلردن) اوْنلاردان .55

جهنمین آلوْولانمیش اوْدو  (اۆز دؤندرنلره). ایمان گتیردی، کیمیسی ده اوْندان اۆز دؤندردی

!  کیفایت ائدر

اوْنلارین دریلری بیشدیکجه، . آتاجاؼیق (جهنمه)آیه لریمیزی اینکار ائدنلری اوْدا . 56

، الله یئنیلمز  البته. دادسینلار دئیه، اوْ دریلری باشقاسی ایله عوض ائده جییک (همیشه)عذابی 

!  قۆوت، حیکمت صاحبیدیر

آلتیندان چایلار آخان  (آؼاجلاری)ایمان گتیرن و یاخشی ایشلر گؤرن شخصلری . 57

اوْرادا اوْنلاری پاک زؤوجه لر . جنّتلره داخیل ائده جییک کی، اوْرادا ابدی قالسینلار

.   کؤلگه لیکده یئرلشدیره جییک (لذتلی)بیز اوْنلاری دایم راحتلیق وئرن سێخ . گؤزله ییر



الله سیزه امانتلری اؤز صاحبلرینه قایتارمانیزی و اینسانلار آراسیندا حؤکم ائتدیگینیز . 58

سیزه  (بئله بیر تاپشیریقلا)حقیقتن، اللهین بۇنونلا . زامان عدالتله حؤکم ائتمه نیزی امر ائدیر

!  ائشیدندیر، گؤرندیر (هر شئیی)، الله  البته! وئردیگی اؤیود نئجه ده گؤزلدیر

صاحبلرینه  (امر)اللها، پئیؽمبره و اؤزونوزدن اوْلان ایختییار ! ائي ایمان گتیرنلر. 59

اگر بیر ایش باره سینده مۆباهیسه ائتسه نیز، اللها و قییامت گۆنونه ! اطاعت ائدین

بۇ داها خئییرلی و نتیجه اعتیباریله داها ! اینانیرسینیزسا، اوْنو اللها و پئیؽمبره هواله ائدین

.   یاخشیدیر

تؤوراتا، )و سندن اول نازیل ائدیلنلره  (قۇرانا)سنه نازیل ائدیلنه  (!یا رسولوم). 60

گؤرمورسنمی؟ اوْنلار تاؼوتون ( مۆنافیقلری)ایمان گتیردیکلرینی ادعا ائدنلری  (اینجیله

  (شیطانین محکمه سینه مۇراجعت ائتمک)حۆضوروندا مۆهاکیمه اوْلونماق  (شیطانین)

شیطان ایسه . اینانمامالاری امر اوْلونموشدور (شیطانا)حال بوکی اوْنلارا . ایسته ییرلر

چوْخ اۇزاق اوْلان زلالته سۆروکله مک ایستر   (دوْؼرو یوْلدان)اوْنلاری 

دئییلدیگی زامان، - ” !و پئیؽمبره طرؾ گلین (قۇرانا)اللهین نازیل ائتدیگینه “: اوْنلارا. 61

.   مۆنافیقلرین سندن بۆسبوتون اۆز دؤندردیکلرینی گؤررسن

بس ائتدیکلری عمللرین جزاسی اوْلاراق باشلارینا بیر مۆسیبت گلدیگی زامان . 62

بیز یالنیز یاخشیلیق ائتمک “: نئجه اوْلاجاق؟ سوْنرا اوْنلار سنین یانینا گلیب (اوْنلارین حالی)

.   دئیه رک اللها آند ایچه جکلر- ، ”باریشیق یاراتماق ایسته دیک (ادعاچیلار آراسیندا)و 

یا ). بیلیر (یاخشی)اوْنلار ائله شخصلردیر کی، الله اوْنلارین اۆره لرینده کینی . 63

سن اوْنلاردان اۆز چئویر، اوْنلارا اؤیود وئر و اوْنلارا اؤزلری حاقیندا تعسیرلی  (!رسولوم

!  سؤز دئ

. بیز هر بیر پئیؽمبری، آنجاق اوْنا اللهین ایزنیله اطاعت اوْلونسون دئیه، گؤندردیک. 64

اؤزلرینه ظۆلم ائتدیکلری زامان درحال سنین یانینا گلیب اللهدان  (مۆنافیقلر)اوْنلار 

، اللهین تؤوبه لری  باؼیشلانماق دیلسیدیلر و پئیؽمبر ده اوْنلار اۆچون افو ایستسیدی، البته

.   قبول ائدن، مرحمتلی اوْلدوؼونو بیلردیلر

رببینه آند اوْلسون کی، اوْنلار اؤز آرالاریندا باش وئرن  (!یا رسولوم)! اما، خئیر. 65

تعیین ائتمه یینجه و وئردیگی حؤکملره گؤره اؤزلرینده  (مۆنسیؾ)ایختیلافلاردا سنی حاکم 

ایمان  (حقیقی صۇرتده)بیر سێخینتی دۇیمادان سنه تام بیر اطاعتله بوْیون ایمه یینجه، 

.   گتیرمیش اوْلمازلار

دئیه یازیب - ” !اؤزونوزو اؤلدورون، یاخود یۇردلارینیزدان چێخین“: اگر بیز اوْنلارا. 66

یئرینه  (بۇ امری)امر ائتسیدیک، ایچریلرینده آز بیر حیصه سی مۆستسنا اوْلماقلا، 



، بۇ اوْنلار اۆچون داها  اگر اوْنلار وئریلن نصیحتلره عمل ائتسیدیلر، البته. یئتیرمزدیلر

ایماندا ثابتقه دملیک باخیمیندان داها مؤحکم بیر آددیم ). خئییرلی و داها دۆزگون اوْلاردی

.   (اوْلاردی

.   اوْ زامان بیز ده اوْنلارا اؤز طرفیمیزدن بؤیوک مۆکافات وئرردیک. 67

.    و اوْنلاری دۆز یوْلا یؤنلدردیک.68

، (پئیؽمبرلر)اللهین نعمتلر وئردیگی نبیلر  (آخیرتده)اللها و پئیؽمبره اطاعت ائدنلر . 69

تامامیله دوْؼرو دانیشانلار، اعتیقادی دۆروست، پئیؽمبرلری هامیدان اول تسدیق )صیددیقلر 

. بیر یئرده اوْلاجاقلار( یاخشی عمل صاحبلرییله)، شهیدلر و صالحلرله (ائدن شخصلر

!  اوْنلار نئجه ده گؤزل یوْلداشلاردیر

!  کیفایت ائدر (سیزه)بیلن الله  (هر شئیی).  بۇ مۆکافات الله طرفیندندیر.70

دۆشمنه قارشی )احتیاطی الدن وئرمه ییب سلاحینیزی گؤتورون و ! ائي ایمان گتیرنلر. 71

!  دسته، یا دا هامینیز بیر یئرده چێخین-یا دسته (جیهادا

آؼیر ترپنر و اگر  (سیز جیهادا چێخدیقدا)واردیر کی،  (مۆنافیقلر) آرانیزدا ائله لری ده .72

 (دؤیوشده)الله منه لۆطؾ ائتدی کی، اوْنلارلا بیرلیکده “: سیزه بیر مۆسیبت اۆز وئرسه

.  دئیر- ، ”اوْلمادیم

یئتیشرسه، اوْ زامان گۇیا آرانیزدا هئچ بیر  (قابیلیت)اگر الله طرفیندن سیزه بیر نعمت . 73

کاش کی، من ده اوْنلارلا بیرلیکده اوْلوب بؤیوک بیر قنیمت الده “: دوْسلوق یوْخموش کیمی

.   (سؤیله یرلر)” !ائدیدیم

ائله ایسه، قوْي دۆنیانی وئریب عوضینده آخیرتی ساتین آلانلار الله یوْلوندا . 74

قالیب گلرسه، اوْنا  (دۆشمنه)هر کیم الله یوْلوندا وۇروشاراق اؤلرسه و یا . وۇروشسونلار

.   بؤیوک مۆکافات وئره جییک

هیجرت ائتمه ییب، یاخود اسیر )سیزه نه اوْلوب کی، الله یوْلوندا  (!ائي مۆسلمانلار). 75

کنارا ( مککه دن)ائي رببیمیز، بیزی اهالیسی ظالیم اوْلان بۇ شهردن “: (کیمی مککه ده قالیب

دئیه دۇعا ائدن - ” !چێخارت، بیزه اؤز طرفیندن مۆحافیظه چی گؤندر، یاردیمچی یوْللا

عاجیز کیشیلر، قادینلار و اۇشاقلار اۇؼروندا وۇروشمورسونوز؟  

اوْ حالدا . ایمان گتیرنلر الله یوْلوندا، کافیر اوْلانلار ایسه شیطان یوْلوندا وۇروشورلار. 76

!  شۆبهه سیز کی، شیطانین حیله سی ضعیفدیر! وۇروشون (کافیرلرله)شیطانین دوْستلارییلا 

ال  (مۇحاریبه دن)“: (واختیله)اوْ شخصلری گؤرمورسنمی کی، اوْنلارا  (!یا رسولوم). 77

اوْنلارا جیهاد ائتمک واجیب اوْلدوقدا . دئییلمیشدی- ” !چکین، ناماز قێلین، زکات وئرین

ایسه، ایچریلریندن بیر قیسمی اللهدان قوْرخان کیمی و یا داها آرتیق بیر قوْرخو ایله 



جیهاد ائتمیی نه اۆچون بیزه واجیب ائتدین، ! ائي رببیمیز“: اینسانلاردان قوْرخویا دۆشه رک

داها بیر )! یۇباندیرایدین (اؤز عجلیمیز چاتانا قدر)نه اوْلاردی کی، بیزی یاخین زامانا قدر 

دونیانین لذتی و ”: اوْنلارا سؤیله. دئدیلر- ” (!مدت جیهادی بیزه واجیب بۇیورمایایدین

خۇرما  (مۆتتقیلره)سیزه . فایداسی آزدیر، لاکین مۆتتقیلر اۆچون آخیرت داها خئییرلیدیر

”  !چرده یینده اوْلان نازیک تئل قدر بئله ظۆلم اوْلونمایاجاق

قالالار ایچریسینده اوْلسانیز بئله،  (مؤحکم)هارادا اوْلورسونوز اوْلون، حتی اۇجا . 78

: بیر خئییر یئتیشدیکده (یهودیلره و مۆنافیقلره)اوْنلارا  (!یا رلولوم). اؤلوم سیزی حاقلایاجاق

. سؤیله یرلر- ” !بۇ سندندیر“: دئیرلر، بیر پیسلیک اۆز وئردیکده ایسه- ” !بۇ اللهداندیر“

!  بۇ جاماعتا نه اوْلوب کی، آز قالا سؤز ده آنلامیر. ”هامیسی اللهداندیر“: دئ (اوْنلارا)

سنه یئتیشن هر بیر یاخشیلیق اللهداندیر، سنه اۆز وئرن هر بیر پیسلیک  (!ائي اینسان) .79

اللهین بۇنا شاهید . بیز سنی اینسانلارا پئیؽمبر گؤندردیک (!یا رسولوم). ایسه اؤزوندندیر

.   کیفایت ائدر (سنه)اوْلماسی 

کیم اۆز . پئیؽمبره اطاعت ائدن کیمسه، شۆبهه سیز کی، اللها اطاعت ائتمیش اوْلور. 80

بیز کی سنی اوْنلارین اۆزرینده گؤزتچی اوْلاراق ! (قوْي دؤندرسین)دؤندرسه 

.   گؤندرمه میشیک

دئییر، لاکین سنین یانیندان چێخیب - ” !اطاعت ائدیریک (سنه): اوْنلار (!یا رسولوم). 81

الله اوْنلارین نیتینده . گئتدیکلری زامان اوْنلارین بیر قیسمی دئدیگی نین عکسینه فیکیرلشیر

اللهین ! سن اوْنلاردان اۆز چئویر، اللها توککول ائت. یازیر (عمل دفترلرینه)اوْلانلاری 

!  وکیل اوْلماسی کیفایت ائدر (سنه)

دۆشونمزلرمی؟ اگر اوْ،  (اوْنون الله کلامی اوْلماسی حاقیندا)اوْنلار قۇران باره سینده . 82

 (ایختیلاؾ، اۇیؽونسوزلوق)، اوْندا چوْخلو ضدیت  اللهدان قئیریسی طرفیندن اوْلسایدی، البته

.   تاپاردیلار

 (مۆنافیقلره بعضی مۆسلمانلارین سادلؤوهلویو اۆزوندن دؤیوش مئیدانیندان)اوْنلارا . 83

 (مۆسلمانلار)حال بوکی اگر . آمانلیق و یا قوْرخو خبری گلدیکده درحال اوْنو یایارلار-امین

 (امر)اوْلان ایختییار  (مؤمینلردن)، پئیؽمبره و یا اؤزلریندن (مۆنافیقلره دئییل)بۇنو 

بئله بیر خبرین )، همین خبری اوْنون ماهیتینه واران  صاحبلرینه دئمیش اوْلسایدیلار، البته

. کیمسه لر بیلردیلر (اوْلمادیؽینی تعیین ائتمه یه قادیر اوْلان-یاییلماسی نین مقصدویؽون اوْلوب

اۆزرینیزده اوْلماسایدی، شۆبهه سیز کی، آز بیر قیسمینیز  (مرحمتی)اگر اللهین لۆطفو 

.   مۆستسنا اوْلماقلا، شیطانا اۇیاردینیز



سن یالنیز اؤزونه جاوابدئهسن، لاکین . (جیهاد ائت)الله یوْلوندا وۇروش  (!یا رسولوم). 84

سیزی )اوْلا بیلسین کی، الله کافیرلرین گۆجونو قێرمیش ! تشویق ائت (جیهادا)مؤمینلری ده 

ده، عذابی دا چوْخ ( قهری)اللهین ؼضبی . اوْلسون (کافیرلرین ؼضبیندن ساخلامیش

!  شدّتلیدیر

اوْنون )، پیس ایشه واسطه چی اوْلانا (اوْنون ثاوابیندان)یاخشی ایشه واسطه چی اوْلانا . 85

(.   هر شئیین عوضینی وئرندیر. )، الله هر شئیه قادیردیر البته. بیر پاي دۆشور (گۆناهیندان

! قایتارین (عینیله صاحبینه) سیزه سلام وئریلدیگی زامان اوْنو داها گؤزل آلین و یا .86

.   شۆبهه سیز، الله هر شئیی حسابا آلاندیر

اوْلاجاؼینا شۆبهه ائدیلمه ین قییامت گۆنو . اللهدان باشقا هئچ بیر تانری یوْخدور. 87

!  اللهدان داها دوْؼرو دانیشان کیم اوْلا بیلر؟. ، اوْ توْپلایاجاقدیر ، البته(بیر یئره)هامینیزی 

سیز نه اۆچون مۆنافیقلر باره سینده ایکی حیصه یه آیریلدینیز؟ حال بوکی الله اوْنلاری . 88

اؤز )سیز اللهین . قایتارمیشدیر (کافیرلییه)ائتدیکلری عمللرینه گؤره اولکی حاللارینا 

ایستیی، اؤز ایراده سی ایله کۆفر ائده جه یینی، آزؼین یوْلا دۆشه جه یینی، حاق یوْلدان 

آزدیردیؽی کیمسه نی دوْؼرو یوْلامی گتیرمک  (آزاجاؼینی ازلدن بیلدیگی اۆچون

!  یوْل تاپا بیلمزسن (دوْؼرو)ایسته ییرسینیز؟ اللهین ساپدیردیؽی کیمسه اۆچون هئچ بیر 

اوْنلار اؤزلری کافیر اوْلدوقلاری کیمی، سیزین ده کافیر اوْلوب اؤزلریله برابر . 89

هیجرت ائتمه ینه قدر اوْنلاردان  (مککه دن)اوْنلار الله یوْلوندا . اوْلمانیزی ایسترلر

اۆز  (تؤوهیددن و هیجرت ائتمکدن)اگر اوْنلاردان ! دوْست تۇتمایین (اؤزونوزه)

اوْنلاردان اؤزونوزه نه بیر . چئویرسه لر، اوْنلاری هارادا گؤرسه نیز، تۇتوب اؤلدورون

!  دوْست، نه ده بیر کؤمکچی تۇتون

آنجاق سیزینله آرالاریندا عهد اوْلان بیر طایفهیا سێؽینانلار، یاخود سیزینله و یا اؤز . 90

 (خوْشلانمایاراق)وۇروشماقدان اۆرکلری سێخیلاراق  (مککه مۆشریکلریله)قؤوملریله 

اگر الله ایستسیدی، اوْنلاری سیزین اۆستونوزه . سیزین یانینیزا گلن شخصلر مۆستسنادیر

اگر اوْنلار سیزدن آرالانیب بیر طرفه . قالدیراردی و اوْنلار دا سیزینله وۇروشاردیلار

چکیلسه لر  و سیزینله وۇروشماییب سۆله تکلیؾ ائتسه لر، اوْ زامان الله سیزین اۆچون 

.   اوْنلارین علئیهینه چێخماؼا هئچ بیر یوْل قوْیماز

سیز ائله کسلره ده راست گله جکسینیز کی، اوْنلار هم سیزدن، هم ده اؤز جاماعتیندان . 91

سیزین یانینیزدا اؤزلرینی مۆسلمان کیمی، قبیله لرینه قاییتدیقدا ). آرخایین اوْلماق ایسترلر

فساد تؤرتمه یه سؤوق ائدیلدیکده -بۇنلار دا هر دفعه  فیتنه. (ایسه کافیر کیمی آپاریرلار

اگر اوْنلار سیزی ترک ائدیب . (دیلدن بۇ ایشه قوْشولارلار-جانی)باشیاشاؼی اوْرا آتیلارلار 



گئتمسه لر، سۆله تکلیؾ ائتمسه لر و سیزدن ال چکمسه لر، اوْندا اوْنلارا هارادا راست 

بیز اوْنلارین علئیهینه چێخماق اۆچون سیزه آچیق فرمان . گلسه نیز، تۇتوب اؤلدورون

.   وئردیک

 (خطا اۆزوندن)بۇ ،سهون . هئچ بیر مؤمینه باشقا بیر مؤمینی اؤلدورمک یاراشماز. 92

هر کس بیر مؤمینی سهون اؤلدوررسه، اوْ زامان اوْ، مؤمین بیر قۇل . اوْلدوقدا مۆستسنادیر

آزاد ائتمه لی و اؤلدورولموش شخصین عائله سی قانباهاسینی صدقه  اوْلاراق باؼیشلامادیقدا، 

اؤلدورولن )اگر . تام شکیلده قانباهاسی وئرمه لیدیر (اؤلن شخصین واریثلرینه)اوْنلارا 

مؤمین اوْلدوؼو حالدا، سیزه دۆشمن اوْلان بیر طایفهداندیرسا، اوْ واخت  (شخصین اؤزو

سیزینله عهد  (اؤلدورولن شخص)اگر . مؤمین بیر قۇل آزاد ائتمه لیدیر (اؤلدورولن شخص)

باؼلامیش بیر طایفهدان اوْلارسا، اوْ زامان اوْنون عائله سینه قانباهاسی وئرمکله  (مۆقاویله)

تاپا بیلمسه،  (آزاد ائتمه یه قۇل)هر کس . برابر، مؤمین بیر قۇل دخی آزاد ائتمک لازیمدیر

آراسی )بیری نین آردینجا -اوْ، الله طرفیندن تؤوبهسی نین قبول ائدیلمه سی اۆچون بیر

!  بیلندیر، حیکمت صاحبیدیر( هر شئیی)الله . ایکی آي اوْروج تۇتمالیدیر (کسیلمه دن

 هر کس بیر مؤمین شخصی قصدااً اؤلدوررسه، اوْنون جزاسی ابدی قالاجاؼی .93

!  اوْنون اۆچون بؤیوک عذاب حاضیرلار (آخیرتده)الله اوْنا ؼضب و لعنت ائدر، . جهنمدیر

صفره چێخدیؽینیز زامان دقتلی  (جیهاد ائتمک اۆچون)الله یوْلوندا ! ائي ایمان گتیرنلر. 94

بیر کیمسه یه دۆنیا حیاتی نین پۇچ  (سلام وئرن)سیزه مۆسلمان اوْلدوؼونو بیلدیرن ! اوْلون

. حال بوکی چوْخ قنیمتلر الله یانیندادیر! دئمه یین” !سن مؤمین دئییلسن“: منفتینه تاماهسیلاناراق

ائله ایسه، . سیز اؤزونوز ده بۇندان اول اوْنلار کیمی ایدینیز، لاکین الله سیزه مرحمت ائتدی

شۆبهه سیز کی، الله بۆتون ! دقتلی اوْلون (بیریندن فرقلندیرمکده-اینسانلاری بیر)سیز ده 

!  ائتدیکلرینیزدن خبرداردیر

ایلشن مؤمینلرله الله یوْلوندا اؤز  (اۆزورسوز سببه گؤره ائولرینده)ضرر چکمه دن . 95

الله ماللاری و . کیمسه لر بیر اوْلمازلار (وۇروشان)ماللاری و جانلاری ایله جیهاد ائدن 

درجه  اعتیباریله  (جیهادا گئتمه ینلردن)ایلشنلردن  (ائولرینده)جانلاری ایله وۇروشانلاری 

الله  (لاکین). وعد ائتمیشدیر (هر ایکیسینه ثاواب)الله بۇنلارین هامیسینا . اۆستون تۇتدو

.   اوْتورانلاردان داها بؤیوک مۆکافاتلارلا ایمتییاز وئرمیشدیر (ائولرینده)مۆجاهیدلره 

الله . الله طرفیندن یۆکسک درجه لر، باؼیشلانما و مرحمت گؤزله ییر (اوْنلاری) .96

.   باؼیشلایاندیر، رحم ائدندیر

مککه ده کافیرلر ایچریسینده قالیب هیجرت )ملکلر اؤز نفسلرینه ظۆلم ائدنلرین . 97

نه ایشده ( هیجرت زامانی)سیز “: دئیه جکلر( اوْنلارا)جانلارینی آلارکن  (ائتمه ینلرین



ملکلر ده )” .کسلر ایدیک (عاجیز)بیز یئر اۆزرینده ضعیؾ “: اوْنلار سؤیله یه جکلر” ایدینیز؟

. دئیه جکلر- ” اللهین توْرپاؼی گئنیش دئییلدیمی کی، سیز ده هیجرت ائدیدینیز؟“ (: اوْنلارا

!  اوْ نئجه ده پیس یئردیر. اوْنلارین سێؽیناجاقلاری یئر جهنمدیر

 یالنیز هیجرت ائتمه یه یوْل و چاره تاپماؼا قادیر اوْلمایان عاجیز کیشی، قادین و .98

.   اۇشاقلار مۆستسنادیر

!  الله افو ائدندیر، باؼیشلایاندیر. اوْلا بیلسین کی، الله اوْنلاری افو ائتسین. 99

 (بوْللوق)الله یوْلوندا هیجرت ائدن شخص یئر اۆزونده چوْخلو سێؽیناجاق و گئنیشلیک . 100

منزیل )کیم ائویندن چێخیب اللها و اوْنون پئیؽمبرینه طرؾ هیجرت ائتسه، سوْنرا ایسه . تاپار

الله ! اؤلوم اوْنو حاقلاسا، همین شخصین مۆکافاتینی الله اؤزو وئرر (باشینا چاتمادان

!  باؼیشلایاندیر، رحم ائدندیر

 صفره چێخدیؽینیز زامان کافیرلرین سیزه ضرر یئتیره جکلریندن قوْرخارسینیزسا، .101

. سیزه گۆناه حساب ائدیلمز (دؤرد رکتلی نامازی ایکی رکت قێلماق)نامازی قێسالتماق 

.   حقیقتن کافیرلر سیزینله آچیق دۆشمندیرلر

ایچریسینده اوْلوب اوْنلارا ناماز قێلدیردیؽین زامان  (عسگرلرین)سن  (!یا رسولوم). 102

سجده ائدن  (نامازلارینی قێلیب). گؤتورسونلر (اؤزلریله)اوْنلاردان بیر دسته سایلاهلارینی 

و یا اوْنلار ناماز قێلاندا دیگر دسته ). کئچسینلر (دۆشمنین اؤنونه)کیمی سیزین آرخانیزا 

اوْ بیری دسته اؤز احتیاط واسطه لرینی و ( ناماز قێلمامیش)سوْنرا . (آرخالاریندا اوْلسون

کافیرلر ایستردیلر کی، سیزین ! سلاحلارینی گؤتوره رک گلیب سنینله بیرلیکده ناماز قێلسین

سلاحلارینیزدان و ماللارینیزدان هئچ بیر خبرینیز اوْلمایایدی و اوْنلار دا سیزین اۆزرینیزه 

یاؼیشدان اذیت چکدیگینیز، یاخود خسته . باسقین ائدیدیلر (قفیل بیر هۆجوملا)بیردفه لیک 

یئره قوْیماق سیزه گۆناه دئییلدیر، لاکین  (ناماز واختی)اوْلدوؼونوز زامان سلاحلارینیزی 

شۆبهه سیز کی، الله کافیرلر اۆچون آلچالدیجی عذاب ! احتیاطینیزی گؤزله یین

!  حاضیرلامیشدیر

نامازینیزی قێلدیقدان سوْنرا آیاق اۆسته اوْلاندا دا، اۇزاناندا دا اللهی ذکر ائدین، . 103

چۆنکی ناماز مؤمینلره بللی ! قێلین (اؤز قایداسینجا)آرخایینلیؽا چیخدیقدا ایسه، نامازی 

.   ائدیلمیشدیر (واجیب)واختلاردا فرض 

اگر سیز ! ضعیفلیک گؤسترمه یین (!ائي مۆسلمانلار)قؤومو تعقیب ائتمکده  (کافیر). 104

اذیت چکیرسینیزسه، اوْنلار دا سیزین کیمی اذیت  (یارالارینیزدان و صفرین چتینلیکلریندن)

 (هر شئیی)الله . حال بوکی سیز اوْنلارین اۇممادیقلارینی اللهدان اۇمورسونوز. چکیرلر

!  بیلندیر، حیکمت صاحبیدیر



حقیقتن، بیز سنه قۇرانی حاق اوْلاراق نازیل ائتدیک کی، اللهین سنه  (!یا رسولوم). 105

خاینلری . ایله اینسانلار آراسیندا حؤکم ائده سن (اؤیرتدیگی، بیلدیردیگی)گؤستردیگی 

!  اوْلما (اوْنلارین خئیرینه مۆباهیسه آپاران)مۆدافعه  ائدن 

!  ، الله باؼیشلایاندیر، رحم ائدندیر البته!  اللهدان باؼیشلانماق دیله.106

شۆبهه سیز کی، ! خیانت ائدن شخصلردن اؤترو مۆباهیسه ائتمه (بیرینه-بیر)اؤزلریله . 107

!  الله گۆناها باتمیش خاینی سئومز

اوْنلار . اینسانلاردان گیزلتسه لر ده، اللهدان گیزله ده بیلمزلر (خیانتلرینی)اوْنلار . 108

الله )خوْش گئتمه ین سؤزلری اۆرکلرینده تۇتدوقدا بئله، یئنه اوْ اوْنلارین یانیندادیر  (اللها)

.   الله اوْنلارین نه لر ائتدیگینی بیلندیر. (اوْنلاری بیلیر

اوْنلارین )بۇدور، سیز دۆنیادا اوْنلاردان اؤترو  (!ائي خاینلری مۆدافعه  ائدنلر). 109

مۆباهیسه ائتدینیز، بس قییامت گۆنو کیم اوْنلاردان اؤترو اللهلا مۆباهیسه  (خئیرینه

ائده جکدیر؟ یاخود اوْنلارا کیم وکیل اوْلاجاقدیر؟  

 هر کس پیس ایش گؤردوکدن و یا اؤزونه ظۆلم ائتدیکدن سوْنرا اللهدان .110

.   باؼیشلانماؼینی دیلرسه، اللهین باؼیشلایان، مرحمتلی اوْلدوؼونو گؤرر

. هر کس بیر گۆناه قازانارسا، مۆطلق اوْ گۆناهی اؤزونون ضررینه قازانمیش اوْلار. 111

!  الله هر شئیی بیلندیر، حیکمت صاحبیدیر

 هر کس بیر خطا و یا گۆناه ائدیب اوْنو گۆناهسیز بیر آدامین بوْینونا آتارسا، .112

گۆناه اۆستوندن )آشکار گۆناه گؤتورموش اوْلار -شۆبهه سیز کی، اؤز بوْینونا بؤهتان و آچیق

.   (گۆناه قازانار

، اوْنلارین بیر  اوْلماسا ایدی، البته (مرحمتی)اگر سنه اللهین لۆطفو  (!یا رسولوم). 113

حال بوکی اوْنلار اؤزلریندن . دسته سی سنی دۆز یوْلدان آزدیرماق نیتینده اوْلاجاقدی

چۆنکی الله سنه قۇرانی و . قئیریسینی آزدیرا بیلمز و سنه ده هئچ بیر ضرر وئره بیلمزلر

!  اللهین سنه لۆطفو بؤیوکدور. حیکمتی نازیل ائده رک بیلمه دیکلرینی اؤیرتدی

خئییر آنجاق صدقه  . اوْنلارین گیزلی صؤحبتلری نین چوْخوندا خئییر یوْخدور. 114

وئرمیی، یاخود یاخشیلیق ائتمیی و یا اینسانلار آراسیندا سۆله یاراتماؼی امر ائدن کیمسه نین 

 (آخیرتده)اللهین راضیلیؽینی قازانماق اۆچون بئله ایشلر گؤرن کیمسه یه . صؤحبتینده دیر

!  بؤیوک مۆکافات وئره جییک

هر کس اؤزونه دوْؼرو یوْل آشکار اوْلاندان سوْنرا پئیؽمبردن اۆز دؤندریب . 115

یوْلا یؤنلدر و  (اؤزونون یؤنلدیگی)مؤمینلردن قئیریسی نین یوْلونا اۇیارسا، اوْنون ایسته دیگی 

.   اوْرا نئجه ده پیس یئردیر. جهنمه وارید ائدریک



بۇندان باشقا اوْلان گۆناهلاری ایسه .  الله اوْنا شریک قوْشماؼی اصلا باؼیشلاماز.116

حاق )اللها شریک قوْشان شخص، شۆبهه سیز کی، . دیله دیگی کیمسه اۆچون باؼیشلار

.   چوْخ آزمیشدیر (یوْلدان

 (لاتا، معناتا، اۇززه یه، نایله یه)اللهی قوْیوب یالنیز قادین بۆتلره  (مککه مۆشریکلری). 117

.    شیطانا عبادت ائدیرلر (اینادکار)تاپینیر و یالنیز آسی 

اوْ ایسه . (رحمتیندن کنار ائدیب درگاهیندان قوْودو)لعنت ائتدی  (شیطانا) الله اوْنا .118

.   ”، من سنین بنده لریندن مۆعیین بیر قیسمینی اله آلاجاؼام البته“: دئدی

خۆلیالارا سالاجاق،  (پۇچ)ساپدیراجاق،  (دوْؼرو یوْلدان)اوْنلاری حؤکمن . 119

اللهی ! حئیوانلاری نین قۇلاقلارینی کسمیی و اللهین یاراتدیقلارینی دیَیشدیرمیی امر ائده جه یم

.  آشکار زیانا اۇؼرامیشدیر-، آچیق آتیب شیطانی اؤزونه دوْست تۇتون شخص، البته

لاکین . وعدلر وئریر، اۆرکلرینده آرزولار اوْیادیر (مۆشریکلره)اوْنلارا  (شیطان). 120

.   شیطان اوْنلارا یالنیز یالان وعدلر وئریر

و اوْرادان خلاص اوْلماؼا چاره . یئری جهنمدیر (شیطانا اۇیانلارین) اوْنلارین .121

.   تاپمازلار

آلتیندان چایلار آخان  (آؼاجلاری)ایمان گتیریب یاخشی ایشلر گؤرنلری ایسه، بیز . 122

. اللهین حاق اوْلان وعدی عۆذره، اوْنلار اوْرادا ابدی قالاجاقلار. جنّتلره داخیل ائده جییک

!  اللهدان داها دوْؼرو دانیشان کیمدیر؟

. نه سیزین، نه ده کیتاب اهلی نین آرزوسو ایله دئییلدیر (جنّته داخیل اوْلماق)بۇ، . 123

پیسلیک ائدن شخص، اوْنون جزاسینی گؤره جک و اوْ، اللهدان باشقا اؤزونه نه بیر دوْست، 

!  نه ده بیر ایمدادا یئتن تاپاجاقدیر

.  مؤمین اوْلماقلا برابر، یاخشی ایشلر گؤرن کیشیلر و قادینلار جنّته داخیل اوْلارلار.124

!  اوْنلارا خۇرما چردیی قدر حاقسیزلیق ائدیلمز

یاخشی عمل صاحبی اوْلون اوْزونو اللها تسلیم ائدن، ایبراهیمین هنیؾ میللتینه . 125

تابع اوْلان شخصدن دین اعتیباریله داها گؤزل کیم اوْلا بیلر؟ حقیقتن، الله ایبراهیمی  (دینینه)

!  دوْست تۇتموشدور (اؤزونه)

علمی و )الله هر شئیی . اللها مخصوصدور (هامیسی) گؤیلرده و یئرده نه وارسا، .126

.   ائهتیوا ائتمیشدیر (قۆدرتیله

اساسیندا حؤکم چێخاریلان شری )سندن قادینلار باره سینده فتوا  (!یا رسولوم). 127

( قۇراندان)اوْنلار باره سینده فتوانی سیزه الله و کیتابدان “: دئ کی. ایسته ییرلر (مصلحت

اؤزلرینه  (میراثی)اوْنلار وئریلمه سی واجیب اوْلانی . وئریر (آیه لر)سیزه اوْخونان 



و عاجیز اۇشاقلار حاقیندا،  (قادینلار)وئرمه یه رک ائولنمک ایسته دیگینیز یئتیم قێزلار 

سیزین ائتدیگینیز بۆتون . ”همچی نین یئتیملرله عدالتله رفتار ائتمه نیز باره ده اوْلان آیه لردیر

!  خئییرلی ایشلری، شۆبهه سیز کی، الله بیلیر

اگر بیر قادین اؤز ارینین قابا رفتاریندان، یاخود اوْندان اۆز چئویرمه سیندن . 128

هئچ بیر  (آروادا-ار)قوْرخارسا، اوْنلارین اؤز آرالاریندا بیر نؤو باریشیب دۆزه لیشمه لریندن 

 (قێسقانجلیق)آنجاق نفسلرده خسیسلیک . چۆنکی باریشماق داها خئییرلیدیر. گۆناه گلمز

چکینسه نیز  (دالاشدان، کوْبود رفتاردان-داوا)اگر سیز یاخشی دوْلانیب . همیشه مؤوجوددور

شۆبهه سیز کی، الله ائدیگینیز هر بیر ایشدن . (بۇ سیزین اۆچون داها یاخشی اوْلار)

!  خبرداردیر

سیز نه قدر چوْخ ایسته سه نیز ده، هئچ واخت آروادلار آراسیندا عدالتله رفتار ائتمیی . 129

نه )تامامیله مئیل گؤستریب، دیگرینی آسیلی وضعیتده  (بیریسینه)باری، . باجارمازسینیز

اگر اؤزونوزو اصلاح ائدیب . قوْیمایین (ارلی کیمی ارلی، نه ده بوْشانمیش کیمی بوْشانمیش

!  حقیقتن، الله باؼیشلایاندیر، رحم ائدندیر. (الله سیزی باؼیشلار)چکینسه نیز  (بئله حرکتلردن)

بیریندن آیریلاجاق اوْلسالار، الله اوْنلارین هر بیرینی اؤز -بیر (آرواد-ار)اگر اوْنلار . 130

حقیقتن، الله گئنیش لۆطؾ صاحبی، حیکمت . ایله احتیاجسیز ائدر (کرمی)گئنیش لۆطفو 

!  صاحبیدیر

بیز  (!ائي مۆسلمانلار). اللها مخصوصدور (هامیسی)گؤیلرده و یئرده نه وارسا، . 131

اگر اللهی . سیزدن اول کیتاب وئریلنلره ده، سیزه ده اللهدان قوْرخمانیزی تؤوصیه  ائتدیک

الله . اللهیندیر (هامیسی)گؤیلرده و یئرده نه وارسا،  (یئنه ده)اینکار ائتسه نیز بئله، 

.   لاییقدیر (تعریؾ اوْلونماؼا)شۆکور اوْلونماؼا،  (اؤزلویونده-اؤز)احتیاجسیزدیر، 

تکجه اللهین وکیل اوْلماسی . اللها مخصوصدور (هامیسی)گؤیلرده و یئرده نه وارسا، . 132

.   کیفایت ائدر

. باشقالارینی گتیرر (یئرینیزه)اگر اوْ ایسترسه، سیزی یوْخ ائدر، !  ائي اینسانلار.133

!  الله بۇنا قادیردیر. (اینسانلاری مهو ائدیب عوضینده باشقا بیر مخلوق یارادار)

دۆنیانین دا، آخیرتین  (بیلمه لیدیر کی)ایسترسه،  (مۆکافاتینی)هر کس دۆنیا ثاوابینی . 134

!  الله ائشیدندیر، گؤرندیر. ده مۆکافاتلاری اللهین یانیندادیر

آنانیزین، یاخین -سیزین اؤزونوزون، آتا (شاهیدلیگینیز)! ائي ایمان گتیرنلر. 135

علئیهینه )! قوْهوملارینیزین علئیهینه اوْلسا بئله، عدالتدن مؤحکم یاپیشان الله شاهیدی اوْلون

ایستر دؤولتلی، ایستر کاسیب اوْلسون، هر حالدا الله اوْنلارین  (شاهیدلیک ائده جه یینیز شخص

! نفسینیزین ایسته یینه اۇیوب حاقدان اۆز چئویرمه یین. داها یاخیندیر (سیزدن)هر ایکیسینه 



 (دوْؼرو شهادت وئرمکدن، یاخود عۆموما شاهیدلیکدن)اگر دیلینیزی اییب بۆزسه نیز و یا 

!  الله ائتدیگینیز ایشلردن خبرداردیر (بیلین کی)بوْیون قاچیرسانیز، 

اللها و پئیؽمبرینه، اوْنون اؤز پئیؽمبرینه ائندیردیگی کیتابا ! ائي ایمان گتیرنلر. 136

اللها، اوْنون ملکلرینه، ! و اوْندان اول نازیل ائتدیگی کیتابلارا ایمان گتیرین (قۇرانا)

دوْؼرو )کیتابلارینا، پئیؽمبرلرینه و آخیرت گۆنونه اینانمایان شخص، شۆبهه سیز کی، 

.   چوْخ آزمیشدیر (یوْلدان

ایمان گتیریب سوْنرا کافیر اوْلان، سوْنرا ایمان گتیریب یئنه کافیر اوْلان،  (اولجه) .137

!  سوْنرا دا کۆفرونو آرتیران کسلری الله هئچ واخت باؼیشلایان و دوْؼرو یوْلا یؤنلدن دئییلدیر

شدّتلی عذاب  (آخیرتده)مۇنافیقلره مۆژده وئر کی، اوْنلاردان اؤترو  (!یا رسولوم) .138

.   وار

قۆدرتی  (عزت و).  اوْ مۆنافیقلر کی، مؤمینلری قوْیوب کافیرلری دوْست تۇتورلار.139

قۆدرت تامامیله اللها  (عزت و)اوْنلارین یانیندامی آختاریرلار؟ شۆبهه سیز کی، 

!  مخصوصدور

کی، اللهین آیه لرینی اینکار  (بیلدیرمیشدیر)سیزه نازیل ائتمیشدیر  (قۇراندا)الله کیتابدا . 140

ائدیلدیگینی و اوْنلارا ایستئهزا اوْلوندوؼونو ائشیتدیگینیز زامان مۆشریکلر باشقا بیر 

چۆنکی اوْ واخت سیز ده اوْنلارین ! صؤحبته گیریشمه ینه قدر اوْنلارلا بیر یئرده ایلشمه یین

حقیقتن، الله مۆنافیقلرین و کافیرلرین هامیسینی جهنمده بیر یئرده . تایی اوْلارسینیز

!  توْپلایاجاقدیر

الله طرفیندن سیزه بیر قلبه اۆز  (مۆنافیقلر)سیزه گؤز قوْیان  (!ائي مۆسلمانلار). 141

: نصیب اوْلدوقدا ایسه (ظفر)دئیر، کافیرلره “ مگر بیز ده سیزینله دئییلدیکمی؟ “: وئردیکده

بیز سیزه قالیب گله بیلمزدیکمی؟  (مؤمینلرله بیرلیکده سیزه قارشی وۇروشسایدیق)مگر “

مانع  (اوْنلارین سیزه قارشی تجاووزونه جۆربجور واسطه لرله)مگر بیز مؤمینلره 

الله . قییامت گۆنو الله اؤزو سیزین آرانیزدا حؤکم وئره جکدیر. سؤیله یرلر- “ اوْلمادیقمی؟ 

!  هئچ واخت کافیرلره مؤمینلرین علئیهینه اوْلان بیر یوْل گؤسترمز

اوْنلار . اوْنلاری آلدادیر (الله)حال بوکی اصلینده . مۆنافیقلر اللهی آلداتماؼا چالیشیرلار. 142

 (یالاندان)قالخار، اؤزلرینی  (کؤنولسوز)تنبللیکله  (یئرلریندن)نامازا دۇردوقلاری زامان 

.   خالقا گؤسترر و اللهی اوْلدوقجا آز یاد ائدرلر

، نه (مؤمینلره)بۇنلارا  (تامامیله)ترددود ائدیب نه  (مۆنافیقلر ایمانلا کۆفر آراسیندا) .143

نجات )اللهین آزدیردیؽی شخص اۆچون هئچ بیر یوْل . طرؾ دؤنرلر (کافیرلره)ده اوْنلارا 

!  تاپا بیلمزسن (یوْلو



مگر اللها اؤز ! مؤمینلری قوْیوب کافیرلری دوْست تۇتمایین! ائي ایمان گتیرنلر. 144

علئیهینیزه آچیق بیر دلیلمی وئرمک ایسته ییرسینیز؟  

سن هئچ . ، مۆنافیقلرین یئری جهنمین ان آشاؼی طبقه سینده دیر البته (!یا رسولوم) .145

!  واخت اوْنلارا یاردیم ائدن تاپمازسان

تؤوبه  ائدنلر، اؤزلرینی اصلاح ائدیب دۆزلدنلر، اللهدان مؤحکم یاپیشانلار و الله . 146

. چۆنکی اوْنلار مؤمینلره برابردیرلر. تمیزله ینلر مۆستسنادیر (اعتیقادینی)قارشیسیندا دینینی 

!  مؤمینلره ایسه الله بؤیوک مۆکافات وئره جکدیر

اگر سیز شۆکور ائتسه نیز و ایمان گتیرسه نیز، الله سیزه نه اۆچون عذاب وئرسین . 147

!  بیلندیر (هر شئیی)کی، الله شۆکره قییمت وئرندیر، 

یالنیز ظۆلم اوْلونموش شخصلر . دئییلمه سینی سئومز (اۇجادان) الله پیس سؤزون آچیق .148

!  ائشیدندیر، بیلندیر (هر شئیی)الله . مۆستسنادیر

اگر یاخشی بیر عملی آشکارا چێخارسانیز، یاخود اوْنو گیزلتسه نیز و یا بیر پیسلیگی . 149

!  حقیقتن، الله باؼیشلایاندیر، قۆدرت صاحبیدیر. (الله اوْنلاری بیلر)افو ائتسه نیز 

بیز “.  اللهی و پئیؽمبرلرینی اینکار ائدنلر، اللهی پئیؽمبرلریندن آییرماق ایسته ینلر. 150

ایمان ایله )دئینلر و بۇنون - ،”پئیؽمبرلردن بعضیسینه اینانیر، بعضیلرینه ایسه اینانمیریق

-  تاپماق ایسته ینلر ( مذهب)آراسیندا بیر یوْل  (کۆفر

کافیرلردن اؤترو آلچالدیجی عذاب  (آخیرتده)بیز .  بۆتون بۇنلار، حقیقتن، کافیردیرلر.151

!  حاضیرلامیشیق

لاکین اللها و پئیؽمبرلرینه ایمان گتیرن و اوْنلارین هئچ بیرینی دیگریندن آییرمایان . 152

شۆبهه سیز کی، الله باؼیشلایاندیر، رحم . شخصلره الله اؤزو مۆکافاتلارینی وئره جکدیر

!  ائدندیر

بیر کیتاب  (بیردفه لیک)سنین اوْنلارا گؤیدن  (یهودیلر)کیتاب اهلی  (!یا رسولوم). 153

مۇسادان بۇندان داها بؤیویونو  (واختیله)حال بوکی اوْنلار . ائندیرمه یینی ایسته ییرلر

و اؤز عدالتسیزلیکلری اۆزوندن . دئمیشدیلر- ” !بیزه اللهی آشکار گؤستر“: ایسته میش و

آیدین مؤعجوزه لر گلدیگی حالدا، بۇزوْوا -سوْنرا اوْنلارا آچیق. اوْنلاری ایلدیریم وۇرموشدو

-کئچدیک و مۇسایا آچیق (اوْنلارین بۇ گۆناهیندان دا)بیز بۇندان دا . سیتاییش ائتمیشدیلر

.   وئردیک (پارلاق مؤعجوزه لر)آشکار دلیل 

اۆزرینه قالدیردیق و  (باشلاری)عهده ریایت ائتسینلر دئیه، تۇر داؼینی اوْنلارین . 154

سجده ائده رک داخیل اوْلون، شنبه گۆنونون  (عبادت چادیری نین قاپیسیندان)قاپیدان “: اوْنلارا

.   و اوْنلاردان مؤحکم عهد آلدیق. دئدیک- ” !قانونونو پوْزمایین-قایدا



لاکین اوْنلار وئردیکلری عهدی پوْزدوقلاری، اللهین آیه لرینی اینکار ائتدیکلری، . 155

دئدیکلری اۇجوندان - ” !اۆرکلریمیز پرده لیدیر“: پئیؽمبرلری حاقسیز یئره اؤلدوردوکلری و

بلی، اؤز کۆفرلری اۆزوندن الله اوْنلارین اۆرکلرینه . (اللهین لعنتینه دۆچار اوْلدولار)

بۇنا گؤره ده اوْنلارین یالنیز آز بیر حیصه سی ایمان . (کیلیدله میشدیر)مؤهور وۇرموشدور 

.   گتیرر

و مریه مه قارشی بؤیوک  (عیسینی اینکار ائتدیکلری) اوْنلار هم ده کۆفر ائتدیکلری .156

.   (لعنته دۆچار اوْلدولار)بیر بؤهتان دئدیکلری اۆچون 

بیز، اللهین ائلچیسی مریم ” (: اوْنلارین لعنته دۆچار اوْلمالاری نین بیر سببی ده). 157

حال بوکی اوْنلار عیسینی نه . دئمه لریدیر- ، ”مسیحی اؤلدوردوک-اوْؼلو عیسی ال

بۇ حاقلی . اوْنلاردا یالنیز بئله بیر تسووور یاراندی. اؤلدوردولر، نه ده چارمیخا چکدیلر

شۆبهه -، شکک باره سینده، البته (شخصااً اؤلدورولمه سی)ایختیلافدا اوْلانلار اوْنون 

اوْنلار آنجاق زننه . اوْنلارین بۇنا دایر هئچ بیر معلوماتی یوْخدور. ایچریسینده دیرلر

.  اؤلدورمه میشدیلر (عیسینی)حقیقتده اوْنو . قاپیلیرلار

شۆبهه سیز، الله یئنیلمز قۆوت صاحبی، . خئیر، الله اوْنو اؤز درگاهینا قالدیرمیشدیر. 158

!  حیکمت صاحبیدیر

ائله بیر کس اوْلماز کی، اؤلوموندن اول  (یهودیلردن و خاچپرستلردن) کیتاب اهلیندن .159

قییامت گۆنونده  (عیسی)ایمان گتیرمه سین، لاکین اوْ،  (عیسییا)اوْنا  (جان وئردیگی زامان)

.   علئیهینه شهادت وئره جکدیر (کیتاب اهلی نین)اوْنلارین 

 یهودیلر ظۆلم ائتدیکلرینه و بیر چوْخلارینی اللهین یوْلوندان دؤندردیکلرینه گؤره .160

.   نعمتلری اوْنلارا حرام ائتدیک (تمیز، حالال)اؤزلرینه حالال ائدیلمیش گؤزل  (اولجه)

آلدیقلاریندان، حاقسیز یئره خالقین  (فایز)و قاداؼان اوْلونماسینا باخمایاراق، سلم . 161

بیز اوْنلاردان اوْلان . (حالال اوْلانی اوْنلارا حرام بۇیوردوق)مالینی یئدیکلریندن دوْلایی 

!  کافیرلر اۆچون شدّتلی بیر عذاب حاضیرلامیشیق

اوْلانلاری و مؤمینلری سنه نازیل ائدیلنه و  (مؤحکم)لاکین اوْنلارین علمده قۆوتلی . 162

سندن اول نازیل ائدیلنه و سندن اول نازیل اوْلانلارا اینانیر، ناماز قێلیر، زکات وئریر، اللها 

!  ، اوْنلارا بؤیوک مۆکافات وئره جییک بیز، البته. و آخیرت گۆنونه ایمان گتیریرلر

بیز نۇحا و اوْندان سوْنراکی پئیؽمبرلره وحي گؤندردیگیمیز کیمی، سنه  (!یا رسولوم). 163

بیز ایبراهیمه، ایسمایله، ایسهاقا، یعقوبا و اوْنون اؤولادلارینا، عیسییا، . ده وحي گؤندردیک

.   بیز داوودا دا زبورو وئردیک. اییوبا، یۇنیسا، هارونا و سۆلئیمانا دا وحي گؤندردیک



اوْنلارین بعضیسی نین احوالاتینی بۇندان اول سنه . (گؤندردیک)پئیؽمبرلر  (بیز). 164

آرادا هئچ بیر )و الله مۇسا ایله سؤزله . دانیشدیق، بعضیسی نین احوالاتینی ایسه سؤیله مه دیک

.   دانیشدی (باشقا واسطه  اوْلمادان

عذابلا قوْرخودان کیمی  (کافیرلری)مۆژده گتیرن و  (مؤمینلره)بیز پئیؽمبرلری . 165

گؤندردیک کی، داها اینسانلار اۆچون پئیؽمبرلردن سوْنرا اللها قارشی بیر بهانه یئری 

!  الله یئنیلمز قۆوت صاحبی، حیکمت صاحبیدیر. قالماسین

ایله شهادت وئریر کی، اوْنو  (قۇران)الله سنه نازیل ائتدیگی  (!یا رسولوم) لاکین .166

ملکلر ده . نازیل ائتمیشدیر (اؤزونه خاس اوْلان علم و حیکمتله)اؤز علمی ایله  (قۇرانی)

!  تکجه اللهین شاهید اوْلماسی یئتر. بۇنا شاهیدلیک ائدیرلر

اللهین یوْلوندان دؤندرن شخصلر، شۆبهه سیز  (اینسانلاری)اینکار ائدن و  (اللهی). 167

.   چوْخ اۇزاق بیر زلالته اۇؼرامیشلار (حاقدان)کی، 

جهنم یوْلوندان ) کافیرلری و ظۆلمکارلاری، شۆبهه سیز کی، الله باؼیشلایان و اوْنلارا .168

!  بیر یوْل گؤسترن دئییلدیر (باشقا

!  بۇ ایسه الله اۆچون چوْخ آساندیر! ابدی، همیشه لیک قالاجاقلاری جهنم یوْلوندان باشقا. 169

! ایمان گتیرین (اوْنا). گتیردی (قۇرانی)پئیؽمبر رببینیزدن سیزه حاقلا ! ائي اینسانلار. 170

گؤیلرده و  (بیلین کی)اینکار ائتسه نیز ده،  (اوْنو)سیز . بۇ سیزین اۆچون خئییرلی اوْلار

اینانماماؼینیزا -اللهین سیزین اوْنا اینانیب). اللها مخصوصدور (هامیسی)یئرده نه وارسا، 

. (بۇ، آنجاق سیزین اؤزونوزه خئییر و یا ضرر گتیره بیلر. هئچ بیر احتیاجی یوْخدور

!  بیلندیر، حیکمت صاحبیدیر (هر شئیی)حقیقتن، الله 

. الله باره سینده یالنیز حاقی دئیین! اؤز دینینیزده حددی آشمایین! ائي کیتاب اهلی. 171

مریه مه  (جبرایل واسطه سیله)مسیح آنجاق اللهین پئیؽمبری، -حقیقتن، مریم اوْؼلو عیسی ال

اللها و پئیؽمبرلرینه ایمان . چاتدیردیؽی بیر سؤز و اوْنون طرفیندن اوْلان بیر رۇحدور

سیزین  (بۇ)سوْن قوْیون کی،  (بئله سؤزلره). دئمه یین” اۆچدور“ (الله باره سینده). گتیرین

بۇ بشری )اؤولادی اوْلماقدان . حقیقتن، الله تک بیر تانریدیر. اۆچون داها یاخشی اوْلار

( سیزه)اللهین . اوْنوندور( هامیسی)گؤیلرده و یئرده نه وارسا، . کناردیر (خۆصوصیتدن

!  وکیل اوْلماسی بس ائدر

. مسیح ده، یاخین ملکلر ده اللهین قۇلو اوْلماؼی اصلا اؤزلرینه آر بیلمزلر-عیسی ال. 172

الله اوْنا عبادت ائتمیی اؤزونه آر بیلنلرین و تکببور گؤسترنلرین هامیسینی اؤز حۆضورونا 

!  توْپلایاجاقدیر



ایمان گتیرنلرین و یاخشی ایشلر گؤرنلرین مۆکافاتلارینی بۆسبوتون وئره جک،  (الله). 173

 (اللها عبادت ائتمیی). آرتیراجاقدیر (بیر قدر)اۆسته لیک اؤز نعمتیندن اوْنلار اۆچون 

! اؤزلرینه سێؽیشدیرمایانلاری و تکببور گؤسترنلری ایسه آجی بیر عذابا دۆچار ائده جکدیر

!  اوْنلار اؤزلرینه اللهدان ساوایی نه بیر دوْست، نه ده هاوادار تاپاجاقلار

بیز سیزه آیدین بیر . سیزه رببینیز طرفیندن دلیل گلمیشدیر (بۇ محمّد)! ائي اینسانلار. 174

.   ائندیردیک (قۇران)نۇر 

 الله اوْنا ایمان گتیرن و اوْندان مؤحکم یاپیشانلاری اؤز مرحمتی، لۆطفو آلتینا آلار و .175

.   اوْنلاری اؤزونه طرؾ گئدن دۆز یوْلا یؤنلدر

آتاسی و اؤولادی اوْلمایان شخص “: دئ. سندن فتوا ایسته ییرلر (!یا رسولوم). 176

اوْلمایان بیر شخص  (و آتاسی)اؤولادی : حاقیندا الله سیزه بئله فتوا وئریر (شخصین میراثی)

بیر باجیسی وارسا، قوْیوب گئتدیگی  (آنابیر و یا یالنیز آتابیر-آتابیر)وفات ائتدیکده اوْنون 

اوْلمایان بیر قادین وفات ائتدیکده قارداشی  (و آتاسی)اؤولادی . مالین یاریسی باجییا چاتیر

و یا )اگر وفات ائدن شخصین ایکی . (مالی نین هامیسی اوْنون پایینا دۆشور)اوْنون واریثیدیر 

اگر واریثلر قارداش و . باجیسی وارسا، میراثین اۆچده ایکیسی اوْنلارا چاتیر (داها آرتیق

عبارت اوْلارسا، کیشییه  (قارداشدان-بیر قارداش، بیر باجی و یا بیر نئچه باجی)باجیلاردان 

الله بۇنو سیزه دوْؼرو یوْلدان . ”دۆشن پایین ایکی میثلی وئریلیر (باجییا)قادینا  (قارداشا)

!  الله هر شئیی بیلندیر. چێخماماؼینیز اۆچون آیدینلاشدیریر

 

 

 

.5   .

 
سۇره سی  (سۆفره)مایده -ال

 ( آیه دیر120مدینه ده نازیل اوْلموشدور، )

 باؼیشلایان و رحم ائدن تانری نین آدیلا

ایهرامدا اوْلارکن اوْو سیزه قاداؼان . عهدلره صادق اوْلون! ائي ایمان گتیرنلر. 1

آدلاری چکیله جک حئیوانلار مۆستسنا اوْلاراق، قالانلاری سیزه حالال  (آشاؼیدا)ائدیلمکله، 

!  شۆبهه سیز کی، الله ایسته دیگینی حؤکم ائدر. ائدیلدی



، حرام (حج مراسیمینه)اللهین مۆعیین ائتدیگی مراسیمه ! ائي ایمان گتیرنلر. 2

، ذۆ الهیجه  و محررم  حج آیی حساب ائدیلن ذۆ الهیجه یه و یا رجب ذۆالقعده)آیا  (حؤرمتلی)

قۇربانلارا، بوْینونا نیشان تاخیلمیش قۇربانلیق حئیوانلارا، ( کعبه یه گتیریلن)، (آیلارینا

اۆز  (مۆقدس ائوه)همچی نین رببی نین لۆطفونو و راضیلیؽینی دیله یه رک بئیت الحراما 

اوْنلارا قارشی نالاییق ایشلر گؤرمیی ]! گلنلره حؤرمتسیزلیک ائتمه یین (زیارته)تۇتوب 

. اوْو ائدین( ایسته سه نیز)ایهرامدان چێخدیؽینیز زامان  [!بیلمه یین (روا)اؤزونوزه حالال 

سیزی مسجیدولهراما داخیل اوْلماؼا قوْیمایان جاماعتا قارشی بسله دیگینیز کین  (واختیله)

یاخشیلیق ائتمکده . (ظۆلم و حاقسیزلیق گۆناهینا باتیرماسین)سیزی تجاووزه سؤوق ائتمه سین 

-و پیس عمللردن چکینمکده البیر اوْلون، گۆناه ایش گؤرمکده و دۆشمنچیلیک ائتمکده بیر

!  حقیقتن، اللهین عذابی شدّتلیدیر. اللهدان قوْرخون. بیرینیزه کؤمک گؤسترمه یین

حئیوان، قان، دوْنوز اتی، اللهدان  (کسیلمه دن اؤلوب مۇردار اوْلموش)اؤلو . 3

 (کۆت آلت و یا سلاحلا)کسیلمیش، بوْؼولموش،  (بیسمیللاه دئییلمه دن)باشقاسی نین آدی ایله 

وۇرولوب  (باشقا بیر حئیوانین بۇینوزو ایله)یێخیلاراق اؤلموش،  (بیر یئردن)وۇرولموش، 

جانی چێخمامیش کسدیگینیز - گبرمیش، وحشی حئیوانلار طرفیندن پارچالانیب یئییلمیش 

بۆتلر و یا کعبه نین اطرافینداکی )دیکینه قوْیولموش داشلار - حئیوانلار مۆستسنادیر 

اۆزرینده کسیلمیش حئیوانلار و فال اوْخلاری ایله پاي بؤلمک  (بۆتپرست قۇربانگاهلار

اوْنو مهو ائده بیلمه دیکلری )بۇ گۆن کافیرلر دینینیزدن . بۇنلار گۆناهدیر. سیزه حرام ائدیلدی

بۇ گۆن دینینیزی سیزین ! اوْنلاردان قوْرخمایین، مندن قوْرخون. اللرینی اۆزدولر (اۆچون

مککه نین فتحی، ایسلامین مؤوقئیی نین )اۆچون کامیل ائتدیم، سیزه اوْلان نعمتیمی 

مؤحکملنمه سی، جاهیلیت دؤورونون بیر سێرا ضررلی عادتلری نین آرادان قالدیریلماسی و 

کیم آجلیق . تاماملادیم و سیزین اۆچون دین اوْلاراق ایسلامی بَیه نیب سئچدیم (.آ. بیر 

زروری )، گۆناها مئیل ائتمک نیتینده اوْلمایاراق (چتینلییه دۆشرسه)اۆزوندن ناچار قالارسا 

حقیقتن، الله باؼیشلایاندیر، رحم . (احتیاجینی اؤده یه جک قدر بۇ حرام اتلردن یئیه بیلر

!  ائدندیر

بۆتون “: دئ. سندن هانسی شئیلرین حالال ائدیلدیگینی سوْروشورلار (!یا رسولوم). 4

ایله  (اوْو اۆصوللاری)اللهین سیزه اؤیرتدیگی . پاک نعمتلر سیزه حالال بۇیورولموشدور

اوْولادیقلاری  (. اوْو ایتی، شاهین و س)تعلیم ائدیب اهلیلشدیردیگینیز یێرتیجی حئیوانلارین 

تعلیم )اوْنلارین سیزین اۆچون تۇتوب گتیردیکلریندن یئیین و اوْنا گؤره . دا سیزه حالالدیر

ائتدیگینیز حئیوان و قۇشلاری اوْو اۆزرینه قێسقیرتدیؽینیز، سلاح ایشلتدیگینیز و اوْوو 



. اللهدان قوْرخون(. اکبر دئیین-بیسمیللاه، اللهو)اللهین آدینی چکین  (کسدیگینیز زامان

!  حساب چکندیر-شۆبهه سیز کی، الله تئزلیکله حاق

کیتاب اهلی نین یئمکلری سیزه، سیزین . بۇ گۆن پاک نعمتلر سیزه حالال ائدیلمیشدیر. 5

مؤمینلرین، همچی نین سیزدن اول کیتاب . یئمکلرینیز ایسه کیتاب اهلینه حالالدیر

اؤزلرینی زینادان و نفسلرینی )آزاد و ایسمتلی  (یهودیلرین و خاچپرستلرین)وئریلمیشلرین 

قادینلاری مئهرلرینی وئردیگینیز، ناموسلو اوْلوب زینا ائتمه دیگینیز  (حرام شئیلردن قوْرویان

ایمانی دانانین بۆتون . سیزه حالالدیر (ائولنمک اۆچون)و آشنا ساخلامادیؽینیز تقدیرده 

!  ایشلری بوْشا چێخار و اوْ، آخیرتده ضرر چکنلردن اوْلار

نامازا دۇردوؼونوز زامان اۆزونوزو و دیرسکلرله بیرلیکده ! ائي ایمان گتیرنلر.  6

باشینیزی و هر ایکی بنده  (یاش الینیزله). اللرینیزی یۇیون (دیرسکلردن و یا دیرسکلره قدر)

باشینیزی مهس ائدین، آیاقلارینیزی ایسه هر : و یا)قدر آیاقلارینیزی مسه ائدین  (اوْیناؼا)

بده نینیزی )اوْلموسونوزسا، قۆسل ائدین ( مۇردار)اگر جۆنوب . (ایکی توْپوؼا قدر یۇیون

خستلندیگینیز، صفرده اوْلدوؼونوز، آیاق یوْلوندان . (باشدان آیاؼا قدر یۇیوب تمیزله یین

گلدیگینیز و یا قادینلارلا یاخینلیق ائتدیگینیز زامان سۇ تاپماسانیز، پاک توْرپاقلا تیمموم 

پاکلیؽی نیت ائدیب اللرینیزی بیر دفعه  توْرپاؼا )ائدین، اوْندان اۆزونوزه و اللرینیزه سۆرتون 

الله سیزی . (سۆرته رک اۆزونوزو، بیر دفعه  ده توْرپاؼا سۆرته رک اللرینیزی مسه ائدین

چتینلییه سالماق ایسته مز، لاکین اوْ سیزی پاک، تمیز ائتمک و سیزه اوْلان نعمتینی 

!  ایستر کی، بلکه، شۆکور ائده سینیز (آرتیرماق)تاماملاماق 

دئدیگینیز زامان - ، ”ائشیتدیک و اطاعت ائتدیک“: اللهین سیزه اوْلان نعمتینی و. 7

شۆبهه یوْخدور کی، الله اۆرکلرده . اللهدان قوْرخون. سیزینله باؼلادیؽی عهدی اۇنوتمایین

!  بیلندیر (قلبلرین سیررینی)اوْلانلاری 

ثابتقه دم و عدالتلی  (بوْرجونوزو یئرینه یئتیرمکده)الله قارشیسیندا ! ائي ایمان گتیرنلر. 8

هر هانسی بیر جاماعتا قارشی اوْلان کینینیز سیزی عدالتسیزلییه سؤوق . شاهیدلر اوْلون

الله ائتدیکلرینیزدن . اللهدان قوْرخون. بۇ، تقوایا داها یاخیندیر. عدالتلی اوْلون. ائتمه سین

!  خبرداردیر

 الله ایمان گتیریب یاخشی ایشلر گؤرنلره اوْنلارا باؼیشلانما و بؤیوک مۆکافات .9

!  گؤزله دیگینی وعد بۇیورموشدور

!  کافیر اوْلوب آیه لریمیزی تکزیب ائدنلر ایسه جهنملیکدیرلر. 10

بیر طایفه  ( بیر دفعه)اللهین سیزه اوْلان لۆطفونو خاتیرلایین کی، ! ائي ایمان گتیرنلر. 11

نیتینده  (هۆجوم ائتمک)سیزه ال قالدیرماق  (مککه مۆشریکلرینی و یا بنی سعلب قبیله سی)



مؤمینلر یالنیز اللها . اللهدان قوْرخون. اوْلدوؼو زامان الله اوْنلارا مانعچیلیک تؤرتمیشدی

!  توککول ائتسینلر

اوْن ایکی  (اؤزلرینه)بیز اوْنلاردان . الله ایسرایل اوْؼوللاریندان عهد آلمیشدی. 12

اگر ناماز قێلسانیز، . من سیزینله یم“: الله بۇیورموشدو. گؤندرمیشدیک (وکیل)نظارتچی 

 (الله یوْلوندا)زکات وئرسه نیز، پئیؽمبرلریمه ایمان گتیریب اوْنلارا کؤمک ائتسه نیز، اللها 

، گۆناهلارینیزین اۆستونو اؤرتر و سیزی  وئرسه نیز، البته ( صدقه)گؤزل بیر بوْرج 

لاکین بۇندان سوْنرا سیزدن هر کس . آلتیندان چایلار آخان جنّتلره داخیل ائده رم (آؼاجلاری)

”  !کۆفر ائدرسه، اوْ آرتیق دوْؼرو یوْلدان آزمیش اوْلار (عهدی پوْزاراق)

سوْنرا عهدلرینی پوْزدوقلاری اۆچون اوْنلاری لعنتله دیک و اۆرکلرینی . 13

تؤوراتدا پئیؽمبرین وصفینه دایر کلمه لرین و بعضی باشقا )اوْنلار سؤزلرین . سرتلشدیردیک

یئرلرینی دیَیشیب تحریؾ ائدیر و خبردار ائدیلدیکلری شئیلرین بیر حیصه سینی  (آیه لرین

اوْنلارین آز بیر قیسمی مۆستسنا اوْلماقلا، سن . اۇنودورلار (محمّد پئیؽمبره ایمان گتیرمیی)

. بۇنونلا بئله، اوْنلاری باؼیشلا، ؼۆناهلاریندان کئچ. اوْنلاردان همیشه خیانت گؤره جکسن

!  شۆبهه سیز کی، الله یاخشیلیق ائدنلری سئور

سوْنرا اوْنلار خبردار . دئینلردن ده عهد آلمیشدیق- ، ”بیز خاچپرستیک“. 14

بیز ده . اۇنوتدولار (محمّد پئیؽمبره ایمان گتیرمیی)اوْلوندوقلاری شئیلرین بیر حیصه سینی 

الله اوْنلارا گؤردوکلری . آرالارینا قییامت گۆنونه قدر داوام ائده جک عداوت و کین سالدیق

!  ایشلر باره سینده خبر وئره جکدیر

گیزلتدیگینیز شئیلرین بیر  (تؤوراتدا و اینجیلده)سیزه کیتابدا ! ائي کیتاب اهلی. 15

و یا سیزدن بیر )چوْخونو بیلدیرن، بیر چوْخونو دا سیزه باؼیشلاییب اۆستونو وۇرمایان 

آیدین بیر -آرتیق الله طرفیندن سیزه بیر نۇر و آچیق. پئیؽمبریمیز گلدی (چوْخونو باؼیشلایان

.   گلدی (قۇران)کیتاب 

آمانلیق -امین (پئیؽمبر و قۇران واسطه سیله)الله اؤز لۆطفونه سێؽینانلاری اوْنونلا . 16

یوْللارینا یؤنلدر، اوْنلاری اؤز ایزنیله ظۆلمتدن نۇرا چێخارار و دۆز یوْلا  (سۆله)

!  ایستیقامتلندیرر

: دئ (اوْنلارا). دئینلر، شۆبهه سیز کی، کافیر اوْلدولار- ، ”الله مریم اوْؼلو مسیحدیر“. 17

اگر الله مریم اوْؼلو مسیحی، آناسینی و یئر اۆزونده اوْلانلارین هامیسینی مهو ائتمک “

کیم اوْنا بیر شئیله مانع اوْلا بیلر؟ گؤیلرین، یئرلرین و اوْنلارین آراسیندا  (بۇ ایشده)ایستسه، 

اوْ، ایسته دیگینی یارادار، الله هر شئیه . اوْلان هر بیر شئیین ایختییاری اللهین الینده دیر

!  قادیردیر



 (اوْنلارا). ”بیز اللهین اوْؼوللاری و سئویملیلریگیک“: یهودیلر و خاچپرستلر دئدیلر. 18

خئیر، سیز ده اوْنون ” بس اوْندا الله نه اۆچون گۆناهلارینیزا گؤره سیزه عذاب وئریر؟“: دئ

گؤیلرین، . ایسته دیگینی باؼیشلار، ایسته دیگینه عذاب وئرر (الله). یاراتدیؽی بیر بشرسینیز

یئرین و اوْنلارین آراسیندا اوْلان هر بیر شئیین ایختییاری اللهین الینده دیر و آخیر دؤنوش ده 

!  اوْنون حۆضورونادیر

بیزه نه بیر “: آراسی کسیلدیگی بیر دؤورده-پئیؽمبرلرین آردی! ائي کیتاب اهلی. 19

دئمه مه یینیز - ، ”قوْرخودان کیمسه گلدی (جهنم عذابی ایله)مۆژده وئرن، نه ده بیر  (جنّتله)

خبردارلیق )آرتیق سیزه مۆژده وئرن و قوْرخودان . گلدی (محمّد)اۆچون سیزه پئیؽمبریمیز 

!  الله هر شئیه قادیردیر. شخص گلمیشدیر (ائدن

ائي جاماعتیم، اللهین سیزه اوْلان “: بیر زامان مۇسا اؤز جاماعتینا بئله دئمیشدی. 20

نعمتینی خاتیرلایین کی، سیزدن پئیؽمبرلر گؤندردی، پادشاهلار تعیین ائتدی و عالملردن 

.   هئچ بیرینه وئرمه دیگینی سیزه وئردی (بشر اؤولادیندان)

مۆعیین ائتدیگی مۆقدس توْرپاؼا  (وطن)اللهین سیزین اۆچون ازلدن ! ائي جاماعتیم. 21

دۆشمندن قوْرخوب قاچمایین و یا )داخیل اوْلون، گئری دؤنمه یین  (بئیت الموقدس و یا شاما)

.   ، یوْخسا ضرر چکمیش حالدا گئری دؤنرسینیز(دینینیزدن دؤنمه یین

آد قؤومونه منسوب عمالیقه )آداملار  (قۆوتلی)یا مۇسا، اوْرادا نهنگ “: اوْنلار دئدیلر. 22

اگر اوْنلار اوْرادان . اوْنلار اوْرادان چێخمایینجا بیر اوْرا گیرمه یه جییک. واردیر (طایفهسی

.   ”چێخسالار، بیز اوْرا داخیل اوْلاریق

اوْنلارین اۆستونه “: قوْرخانلاردان اللهین نعمت وئردیگی ایکی نفر دئدی (اللهدان). 23

گیرسه نیز، اوْنلارا  (قاپیدان)اگر . گیرین (یاشادیقلاری شهرین قاپیسیندان)قاپیدان  (قفلتن)

”  !اگر مؤمینسینیزسه، اللها توککول ائدین. مۆطلق قلبه چالارسانیز

ائي مۇسا، نه قدر کی، اوْنلار اوْرادادیرلار، بیز اوْرا “: دئدیلر (ایسرایل اوْؼوللاری) .24

.   ”بیز ایسه بۇرادا اوْتوراجاؼیق. سن و رببین گئدیب اوْنلارلا وۇروشون. گیرمه یه جییک

گۆجوم چاتار  (هارونا)منیم یالنیز اؤزومه و قارداشیما !  ائي رببیم“: دئدی (مۇسا). 25

”  !سن بیزی بۇ گۆناهکار و آزؼین جاماعتدان آییر. (سؤزوم کئچر)

قێرخ ایل مدتینه اوْنلارا حرام  (مۆقدس توْرپاق)آرتیق اوْرا “: بۇیوردو (الله مۇسایا). 26

اوْ . سرگردان گزیب دوْلاشاجاقلار (تیه صحراسیندا)اوْنلار اوْلدوقلاری یئرده . ائدیلدی

”  !جاماعتین حالینا آجیما (و آزؼین)گۆناهکار 

اوْنلار . اوْنلارا آده مین ایکی اوْؼلونون احوالاتینی اوْلدوؼو کیمی سؤیله (!یا رسولوم). 27

قۇربان گتیردیکلری زامان بیری نین قۇربانی قبول ائدیلمیش، دیگری نینکی ایسه قبول 



سنی مۆطلق “: دئمیشدی (قۇربانی قبول اوْلونمایان قابیل قارداشی هابیله). اوْلونمامیشدی

قبول  (قۇربان)الله یالنیز مۆتتقیلردن “: بئله جاواب وئرمیشدی (هابیل اوْنا)! اؤلدوره جه یم

!  ائدر

سن منی اؤلدورمکدن اؤترو منه ال قالدیرساندا، من سنی اؤلدورمک اۆچون سنه ال . 28

.   من عالملرین رببی اوْلان اللهدان قوْرخورام. قالدیران دئییلم

منیم ده گۆناهیمی اؤز گۆناهینلا بیرلیکده  (منی اؤلدورمکله) من ایسته ییرم کی، سن .29

”  !ظالیملرین جزاسی بۇدور. اۆستونه گؤتوره سن و بئله لیکله ده، جهنم ساکینلریندن اوْلاسان

اؤلدوردو و  (هابیلی)قارداشینی اؤلدورمه یه سؤوق ائتدی، اوْنو  (قابیلی)نفسی اوْنو . 30

.   بۇنونلا دا ضررچکنلردن اوْلدو

سوْنرا الله قارداشی نین جسه دینی نئجه باسدیرماؼی اوْنا گؤسترمک اۆچون یئر ائشن . 31

بۇ قارؼا قدر  (!گؤر نه گۆنه قالمیشام)! واي حالیما“: دئدی (قابیل). بیر قارؼا گؤندردی

.   اوْ، آرتیق پئشمان اوْلموشدو” اوْلوب قارداشیمین جسه دینی ده باسدیرا بیلمه رم؟

یازیب حؤکم ائتدیک کی، هر کس بیر  (تؤوراتدا)بۇنا گؤره ده ایسرایل اوْؼوللارینا . 32

و یئر اۆزونده  (بۇنونلا دا اؤزوندن قیصاص آلینماؼا یئر قوْیمامیش)کیمسه نی اؤلدورمه میش 

فساد تؤرتمه میش بیر شخصی اؤلدورسه، اوْ، بۆتون اینسانلاری اؤلدورموش کیمی -فیتنه

، اوْ، بۆتون اینسانلاری (اؤلومدن قۇرتارسا)هر کس بئله بیر کیمسه نی دیریلتسه . اوْلور

آچیق  (ایسرایل اوْؼوللارینا)بیزیم پئیؽمبرلریمیز اوْنلارا . دیریلتمیش کیمی اوْلور

سوْنرا دا اوْنلارین بیر چوْخو یئر  (بۇ مؤعجوزه لردن)بۇندان . مؤعجوزه لر گتیرمیشدیلر

.   حددی آشدیلار (کۆفر، قتل و جینایت ائتمکله)اۆزونده 

فساد سالماؼا -اللها و پئیؽمبرینه قارشی وۇروشانلارین، یئر اۆزونده فیتنه. 33

آیاقلاری نین -چالیشانلارین جزاسی آنجاق اؤلدورولمک، چارمیخا چکیلمک، یا دا ال

کسیلمه سی، یاخود دا یاشادیقلاری یئردن  (ساغ اللریله سوْل آیاقلارینی)چارپازواری 

آخیرتده ایسه . اوْنلار اۆچون دۆنیادا بیر رۆسوایچیلیقدیر (جزا)بۇ . سۆرگون اوْلونمالیدیرلار

.   اوْنلاری بؤیوک بیر عذاب گؤزله ییر

بیلین کی، الله . سیزین الینیزه کئچمه میشدن اول تؤوبه  ائدنلر مۆستسنادیر. 34

!  باؼیشلایاندیر، رحم ائدندیر

اوْنون رحمتینه و لۆطفونه قوْووشماق )اللهدان قوْرخون، اوْنا !  ائي ایمان گتیرنلر.35

!  یوْلوندا جیهاد ائدین کی، نجات تاپاسینیز( الله. )آختارین( یوْل)وصیله  (اۆچون



اگر یئر اۆزونده اوْلانلارین هامیسی، اۆسته لیک بیر اوْ قدر کافیرلرین الینده اوْلسایدی . 36

و اوْنلار بۇنو قییامت گۆنونون عذابیندان قۇرتارماق اۆچون فیدیه وئرسیدیلر، یئنه ده 

!  اوْنلاری شدّتلی بیر عذاب گؤزله ییر. قبول اوْلونمازدی (فیدیه)اوْنلاردان 

اوْنلار ابدی . اوْنلار آتشدن چێخماق ایسته دیلر، لاکین هئچ جۆر اوْرادان چێخا بیلمزلر. 37

!  عذابا دۆچار اوْلانلاردیر

  اوْؼرو کیشی ایله اوْؼرو قادی نین گؤردوکلری ایشین عوضی کیمی اللهدان جزا .38

!  الله یئنیلمز قۆوت صاحبی، حیکمت صاحبیدیر. اللرینی کسین (ساغ)اوْلاراق 

سوْنرا تؤوبه  ائدیب اؤزونو  (اوْؼورلوقدان)لاکین هر کس گؤردویو حاقسیز ایشدن  . 39

!  حقیقتن، الله باؼیشلایاندیر، رحم ائدندیر. دۆزلتسه، الله اوْنون تؤوبه سینی قبول ائدر

اوْ، ! مگر بیلمیرسن کی، گؤیلرین و یئرین حؤکمو اللها مخصوصدور؟ (!ائي اینسان) .40

!  الله هر شئیه قادیردیر. ایسته دیگینه عذاب وئرر، ایسته دیگینی باؼیشلار

: (آؼیزلاری ایله)اۆرکلرینده اینانمادیقلاری حالدا، دیلده  (!یا رسولوم)یا پئیؽمبر . 41

، یهودیلردن یالانا قۇلاق آسانلارین، سنین حۆضورونا (مۆنافیقلرین)، دئینلرین ”ایناندیق“

کۆفر ایچینده  (اوْنلارا جاسوسلوق ائدنلرین)گلمه ین باشقا بیر جاماعتا قۇلاق آسانلارین 

سؤزلرین یئرینی سوْنرادان  (تؤوراتداکی)اوْنلار . وۇرنوخانلاری سنی کدرلندیرمه سین

وئریلسه،  (تحریؾ اوْلونموش دینی حؤکم)اگر سیزه بۇ “: دیَیشیب تحریؾ ائدیر و دئییرلر

دۆشمه سینی  (آزؼینلیؽا)اللهین فیتنه یه . ”اگر وئریلمسه، اوْندان قاچی نین. اوْنو قبول ائدین

اوْنلار ائله کسلردیر . ایسته دیگی شخص اۆچون اللها قارشی سنین الیندن هئچ بیر شئي گلمز

اوْنلاری دۆنیادا رۆسوایچیلیق، . کی، الله اوْنلارین اۆرکلرینی تمیزله مک ایسته مه میشدیر

!  بیر عذاب گؤزله ییر (دهشتلی)آخیرتده ایسه بؤیوک 

اگر یانینا گلسه لر، آرالاریندا حؤکم ائت . اوْنلار یالانا قۇلاق آسانلار و حرام یئینلردیر. 42

. اگر اوْنلاردان اۆز دؤندرسن، سنه هئچ بیر ضرر وئره بیلمزلر. و یا اوْنلاردان اۆز چئویر

!  الله عدالت صاحبلرینی سئور. اگر آرالاریندا حؤکم ائتسن، عدالتله حؤکم ائت

حاکم  (نه اۆزله)اوْلا سنی نئجه -ایچریسینده اللهین حؤکمو اوْلان تؤورات اللرینده اوْلا. 43

اۆز چئویریرلر؟  (سنین تؤوراتا مۆوافیق وئردیگین حؤکمدن)تعیین ائدیر، سوْنرا دا اوْندان 

.   کیمسه لر دئییلدیرلر (مؤمین)اوْنلار ایمان گتیرمیش 

 (اللها). اوْندا حاق یوْل و نۇر واردیر. شۆبهه سیز کی، تؤوراتی دا بیز نازیل ائتدیک. 44

تسلیم اوْلان پئیؽمبرلر یهودیلر آراسیندا اوْنونلا، دین عالیملری و فقیهلر ایسه کیتابدان 

اوْنلار .  حؤکم ائدردیلر (تؤوراتدان اله گلیب چاتان آیه لرله)قوْرونوب ساخلانیلانلارلا 

 (تؤوراتین ایلاهی بیر کیتاب اوْلماسینی)اوْنا  (پئیؽمبرلر، دین عالیملری و فقیهلر)



. اینسانلاردان قوْرخمایین، مندن قوْرخون (!ائي یهودی عالیملری و ریسلری). شاهیددیرلر

ایله حؤکم  (کیتاب و شریعت)اللهین نازیل ائتدیگی . منیم آیه لریمی اۇجوز قییمته ساتمایین

!  ، کافیردیرلر ائتمه ینلر، البته

یازیب حؤکم ائتدیک کی، جانین قیصاصی جان،  (تؤوراتدا ایسرایل اوْؼوللارینا)بیز . 45

گؤزون قیصاصی گؤز، بۇرونونکو بۇرون، قۇلاؼینکی قۇلاق، دیشینکی دیش و 

باؼیشلاسا، بۇ اوْنون اۆچون بیر  (قیصاصی)لاکین هر کس . یارالارینکی یارالاردیر

و یا ضرردیده قیصاصی . الله اوْنون گۆناهلاری نین اۆستونو اؤرتوب باؼیشلار)کففاره دیر 

حاق صاحبی حاقیندان واز کئچیب اوْنو طلب . باؼیشلاسا، بۇ، جانی اۆچون بیر کففاره دیر

ایله ( کیتاب و شریعت)اللهین نازیل ائتدیگی . (ائتمسه، الله دا جینایتکاری جزالاندیرماز

!  ، ظالیمدیرلر حؤکم ائتمه ینلر، البته

اوْنلارین آردینجا مریم اوْؼلو عیسینی اؤزوندن قاباقکی تؤوراتی تسدیقلییجی اوْلاراق . 46

اوْنا ایچینده حاق یوْلو و نۇر اوْلان، اؤزوندن اولکی تؤوراتی تسدیق ائدن، . گؤندردیک

.   مۆتتقیلر اۆچون دوْؼرو یوْل و نصیحت اوْلان اینجیلی وئردیک

اللهین نازیل . ایله حؤکم ائتسین (ائهکام)اینجیل اهلی اللهین اوْندا نازیل ائتدیگی . 47

.   ، گۆناهکارلاردیر ائتدیگی ایله حؤکم ائتمه ینلر، البته

بۆتون ایلاهی )سنه حاق اوْلاراق، اؤزوندن اولکی کیتابی  (قۇرانی)بیز  (!یا رسولوم). 48

اوْلاراق ( و یا اوْنلارین دوْؼرولوؼونا شاهید)تسدیق ائدن و اوْنو قوْرویان  (کیتبلاری

سنه گلن . ایله حؤکم ائت (قۇران)سن اوْنلارین آراسیندا اللهین نازیل ائتدیگی . ائندیردیک

سیزین هر بیرینیز اۆچون بیر . حاقدان آیریلیب اوْنلارین نفسلری نین ایسته دیگینه اۇیما

واحید بیر  (عینی شریعته تابع)اگر الله ایسته دیگی، سیزی . شریعت و بیر یوْل تعیین ائتدیک

اللهین وئردیکلری ایله سیزی ایمتاهان ائتمه سی   (مۆختلیفلیک)لاکین بۇ . اۆممت ائدردی

بیرینیزله -بیر)بیرینیزی اؤتمه یه چالیشین -ائله ایسه یاخشی ایشلر گؤرمکده بیر. اۆچوندور

آرانیزدا ایختیلاؾ دوْؼوران مسئله لر ( الله. )هامینیزین آخیر دؤنوشو اللهادیر. (یاریشین

!  باره سینده سیزه خبر وئره جکدیر

اوْنلارین .  اوْ حالدا اوْنلارین آراسیندا اللهین نازیل ائتدیگی کیتابلا حؤکم ائت. 49

بیر قیسمیندن سنی  (حؤکملرین)اللهین سنه نازیل ائتدیگی نین . نفسلری نین ایسته دیگینه اۇیما

بۇ )اگر اوْنلار . توْولاییب یاییندیرا بیله جکلریندن احتیاط ائدیب اؤزونو اوْنلاردان گؤزله

اۆز دؤندرسه لر، بیل کی، الله اوْنلاری بعضی گۆناهلارینا گؤره مۆسیبته دۆچار  (حؤکملردن

!  فاسیقلردیر (اللهین اطاعتیندن چێخمیش)دوْؼرودان دا، اینسانلارین چوْخو . ائتمک ایسته ییر



اوْنلار جاهیلیت دؤورونون حؤکمونومو ایسته ییرلر؟ تام قناعت صاحبی اوْلان بیر . 50

!  جاماعت اۆچون اللهدان داها یاخشی حؤکم وئره بیلن کیمدیر؟

-اوْنلار بیر! دوْست تۇتمایین (اؤزونوزه)یهودی و خاچپرستلری !  ائي ایمان گتیرنلر.51

الله ظالیم . سیزدن کیم اوْنلارلا دوْستلوق ائدرسه، اوْ دا اوْنلارداندیر. بیری نین دوْستودورلار

!  طایفهنی دۆز یوْلا یؤنلتمز

یهودی و )اوْلانلاری اوْنلارین  (نیفاق خسته لیگی)اوْنا گؤره ده قلبلرینده مرز . 52

ایسلامین )بیزه بیر فلاکت اۆز وئرمه سیندن “: ایچینده وۇرنوخان و (خاچپرستلرین

بیر ظفر ( مؤمینلره)اما، اوْلا بیلسین کی، الله . دئین گؤررسن- ، ”قوْرخوروق (مؽلوبیتیندن

اۆرکلرینده  (مۆنافیقلر)گتیرسین و اؤز طرفیندن ائله بیر ایش قۇرسون کی، اوْنلار 

.   پئشمان اوْلسونلار (کۆفر و نیفاقدان)گیزلتدیکلریندن 

 (یالاندان)سیزینله بیرلیکده اوْلاجاقلاری باره ده اللها “: ایمان گتیرنلر ایسه دئیه جکلر. 53

عمللری پۇچا چێخدی و  (بۆتون)اوْنلارین ” مؤحکم آندلار ایچن کسلر بۇنلارمیدیر؟

.   ضررچکنلردن اوْلدولار (آخیرتده)

 (اوْنون یئرینه)الله  (بیلسین کی)سیزدن هر کس دینیندن دؤنسه، ! ائي ایمان گتیرنلر. 54

اوْنلار مؤمینلره قارشی . سئورلر (اللهی)اوْنلاری، اوْنلار دا  (الله)ائله بیر طایفه گتیرر کی، 

مۆلاییم، کافیرلره قارشی ایسه سرت اوْلار، الله یوْلوندا وۇروشار و هئچ کسین تعنه سیندن 

گئنیشدیر،  (اؤز لۆطفو ایله)الله . بۇ، اللهین لۆطفودور، اوْنو ایسته دیگینه وئرر. قوْرخمازلار

!  بیلندیر (اوْ، هر شئیی)

 (اللها)اوْ کسلر کی، . سیزین هامینیز آنجاق الله، اوْنون پئیؽمبری و ایمان گتیرنلردیر. 55

.   ناماز قێلیر و رۆکودا اوْلدوقلاری حالدا زکات وئریرلر

هر ) هر کس اللهی، اوْنون پئیؽمبرلرینی و ایمان گتیرنلری اؤزونه دوْست  تۇتارسا، .56

شۆبهه سیز کی، قلبه چالانلار محض اللهین فیرقه سیدیر . (ایکی دۆنیادا ایشلری یاخشی گئدر

.   (اللهی اؤزونه هامی و دوْست سئچن شخصلردیر)

-سیزدن اول کیتاب وئریلمیش اوْلانلاردان دینینیزی اوْیون! ائي ایمان گتیرنلر. 57

اگر مؤمینسینیزسه اللهدان . اوْیونجاق حساب ائدنلری و کافیرلری اؤزونوزه دوْست تۇتمایین

!  قوْرخون

اوْیونجاق -نامازا چاؼیردیؽینیز زامان اوْنلار اوْنو اوْیون (بیرینیزی-بیر)سیز . 58

.   بۇ، اوْنلارین آنلاماز بیر طایفه اوْلمالارینداندیر. سایارلار



بیزدن خوْشونوز گلمه مه یینیز یالنیز بیزیم اللها، ! ائي کیتاب اهلی“: دئ (!یا رسولوم) .59

بیزه نازیل ائدیلنه و بیزدن داها اول نازیل ائدیلنلره اینانماؼیمیزا و سیزین اکثریتینیزین 

!  فاسیق اوْلماسینامی گؤره دیر؟

داها پیسینی سیزه خبر  (دئدیکلرینیزدن)الله یانیندا جزا اعتیباریله بۇندان “: دئ. 60

وئریممی؟ اللهین لعنتله دیگی، ؼضبلندیگی، اؤزلرینی مئیمونلارا، دوْنوزلارا و شیطانلارا 

عبادت ائدنلره دؤندردیگی شخصلر مؤوقئجه داها پیس و دوْؼرو یوْلدان داها چوْخ  (بۆتلره)

!  آذانلاردیر

. دئییرلر- ” !بیز ایمان گتیردیک“: سیزین یانینیزا گلدیکلری زامان (مۆنافیقلر). 61

کۆفرله داخیل اوْلموش،  (سیزین حۆضورونوزا اۆرکلرینده گیزلتدیکلری)حال بوکی اوْنلار 

!  داها یاخشی بیلیر (اؤزلریندن)الله اوْنلارین گیزلتدیکلرینی . کۆفرله ده چێخیب گئتمیشلر

اوْنلارین بیر چوْخونو گۆناه ایشله مه یه، دۆشمنچیلیک ائتمه یه و حرام یئمه یه تله سن . 62

!  اوْنلارین گؤردویو ایشلر نئجه ده پیسدیر. گؤررسن

دین عالیملری و فقیهلری اوْنلارا گۆناه سؤیله میی و حرام  (یهودیلرین)کاش اوْنلارین . 63

!  اوْنلارین تؤرتدیگی عمللر نئجه ده پیسدیر! یئمیی قاداؼان ائدیدیلر

بۇ دئدیکلری سؤزه گؤره اوْنلارین اؤز اللری ” !اللهین الی باؼلیدیر“: یهودیلر دئدیلر.   64

و یا دئدیکلری سؤزه گؤره اوْنلارین اؤز اللری باؼلانسین و لعنته ). باؼلاندی و لعنته گلدیلر

، ایسته دیگی کیمی لۆطؾ (اوْ، کریمدیر،  سخاوتلیدیر. )خئیر، اللهین اللری آچیقدیر (!گلسینلر

اوْنلاردان بیر چوْخونون یالنیز کۆفرونو  (قۇران)رببیندن سنه نازیل ائدیلن . ائدر (و احسان)

بیز اوْنلارین آراسیندا قییامت گۆنونه قدر داوام ائده جک . و آزؼینلیؽینی آرتیرار

اوْنلار . اوْنلار مۇحاریبه  آلوْوو یاندیردیقجا الله اوْنو سؤندورر. دۆشمنچیلیک و کین سالدیق

!  فساد تؤره دنلری سئومز-الله ایسه فیتنه. فساد تؤرتمه یه چالیشارلار-یئر اۆزونده فیتنه

ایمان گتیرسه و اللهدان قوْرخاراق پیس  (محمّد پئیؽمبره و قۇرانا)اگر کیتاب اهلی . 65

عمللردن چکینسه، بیز، سؤزسوز کی، اوْنلارین گۆناهلاری نین اۆستونو اؤرتر و اؤزلرینی 

.   نیم جنّتلرینه داخیل ائدریک (نعمتی بوْل اوْلان)ده 

ایلاهی )اگر اوْنلار تؤوراتا، اینجیله و رببی طرفیندن اؤزلرینه نازیل ائدیلنه . 66

( باشلاری)دۆزگون عمل ائتسیدیلر، اوْنلار هم  (کیتابلارین سوْنونجوسو اوْلان قۇرانا

اوْنلار . یئیردیلر (گؤیلرین و یئرین نعمتلریندن)اۆستونده، هم ده آیاقلاری آلتیندا اوْلانلاردان 

ایسلام دینینه قارشی هئچ بیر عداوت بسله مه ییب اوْنون مۆقدسلیگینی )آراسیندا مؤته دیل 

لاکین اوْنلارین چوْخوسونون گؤردویو ایشلر نئجه ده . بیر جاماعت واردیر (اعتیراؾ ائدن

!  پیسدیر



 (بۇنو)اگر . تبلیػ ائت (قۇرانی)رببین طرفیندن سنه نازیل ائدیله نی ! یا پئیؽمبر. 67

 (سنه هواله ائتدیگیک ائلچیلیک، پئیؽمبرلیک وظیفه سینی)ریسالتینی  (اللهین)ائتمه سن، 

حقیقتن، الله کافیر جاماعتی . الله سنی اینسانلاردان قوْرویاجاق. یئرینه یئتیرمیش اوْلمازسان

!  دۆز یوْلا یؤنلتمز

تؤوراتا، اینجیل و رببینیز طرفیندن سیزه نازیل ائدیلمیش ! ائي کیتاب اهلی“: دئ. 68

الله یانیندا مقبول، دینی باخیمدان دوْؼرو )دۆزگون عمل ائتمه دیکجه، سیز  (قۇرانا)اوْلانا 

( قۇران)رببین طرفیندن سنه نازیل ائدیلن . هئچ بیر شئي اۆزرینده دئییلسینیز (اوْلان

ائله ایسه کافیر . اوْنلاردان بیر چوْخونون یالنیز آزؼینلیؽینی و کۆفرونو آرتیراجاقدیر

!  طایفهنین حالینا آجیما

شۆبهه سیز کی، ایمان گتیرنلردن، یهودیلردن، سابییلردن و خاچپرستلردن اللها و . 69

-آخیرت گۆنونه اینانیب یاخشی ایش گؤرنلرین هئچ بیر قوْرخوسو یوْخدور و اوْنلار قم

!  قۆسسه ده گؤرمزلر

هر دفعه  .  بیز ایسرایل اوْؼوللاریندان عهد آلمیش، اوْنلارا پئیؽمبرلر گؤندرمیشدیک.70

بیر قیسمینی  (همین پئیؽمبرلرین)بیر پئیؽمبر اوْنلارا اۆرکلرینه یاتمایان بیر حؤکم گتیردیکده 

.   یالانچی حساب ائدر، بیر قیسمینی ده اؤلدورردیلر

هئچ بیر بلا اۆز  (بۇنون مۆقابیلینده اؤزلرینه)و ائله حساب ائدردیلر کی، . 71

حاقی گؤرمکدن و ائشیتمکدن عاجیز ). اوْنلار کوْر و کار اوْلدولار. وئرمه یه جکدیر

بۇندان سوْنرا اوْنلارین بیر چوْخو . سوْنرا الله اوْنلارین تؤوبه لرینی قبول ائتدی. (قالدیلار

!  الله اوْنلارین نه ائتدیکلرینی گؤرندیر. گؤرمز و ائشیتمز اوْلدو (حاقی)یئنه 

حال بوکی مسیح . دئینلر کافیر اوْلدولار- ” !الله مریم اوْؼلو مسیحدیر“: شۆبهه سیز کی. 72

منیم ده، سیزین ده رببینیز اوْلان اللها ! ائي ایسرایل اوْؼوللاری“: بئله دئمیشدی (عیسی)

اوْنون دۆشه جیی یئر . اللها شریک قوْشانا الله، شۆبهه سیز کی، جنّتی حرام ائدر! عبادت ائدین

”  !ظالیملارین هئچ بیر کؤمکچیسی یوْخدور. جهنمدیر

. ، کافیر اوْلموشلار دئینلر، البته- ” !اۆچونجوسودور (اۆچ ایلاهی نین)الله اۆچون “. 73

اگر اوْنلار دئدیکلرینه سوْن . حال بوکی بیر اوْلان اللهدان باشقا هئچ بیر تانری یوْخدور

قوْیماسالار، اوْنلاردان کافیر اوْلانلارا، شۆبهه سیز کی، شدّتلی بیر عذاب اۆز وئره جکدیر 

.   (توْخوناجاقدیر)

 مگر اوْنلار اللها تؤوبه  ائدیب اوْندان باؼیشلانمالارینی ایسته مه یه جکلر؟ آخی الله .74

!  باؼیشلایاندیر، رحم ائدندیر



. اوْندان اول ده پئیؽمبرلر گلیب گئتمیشدیر. مریم اوْؼلو مسیح آنجاق بیر پئیؽمبردیر. 75

. بیر قادین ایدی (اۆرکدن تسدیق ائدن-اللهین حؤکملرینی سیدق)اوْنون آناسی ایسه چوْخ پاک 

گؤر بیز آیه لری اوْنلارا نئجه . یئمک یئییردی (آدی اینسانلار کیمی)اوْنلاردان هر ایکیسی 

.   گؤر نئجه اۆز چئویریرلر (بۇ آیه لردن)باشا سالیریق، اوْنلار 

اللهی قوْیوب سیزه نه بیر ضرر، نه ده بیر خئییر وئرن شئیله رمی عبادت “:  دئ.76

”  !ائشیدندیر، بیلندیر (هر شئیی)ائدیرسینیز؟ حال بوکی الله 

اولجه یوْلونو آزمیش، . دینینیزده حاقسیز یئره ایفراتا وارمایین! ائي کیتاب اهلی“: دئ. 77

بیر چوْخلارینی دا آزدیرمیش و دوْؼرو یوْلدان چێخمیش بیر طایفهنین نفسی نین ایستکلرینه 

”  !اۇیمایین

    ایسرایل اوْؼوللاریندان کافیر اوْلانلارا هم داوودون، هم ده مریم اوْؼلو عیسینین .78

.   بۇ اوْنلارین عصیان ائتمه لرینه و حددی آشمالارینا گؤره ایدی. دیلی ایله لعنت اوْخوندو

بیرینی ائتدیکلری پیس -و یا اوْنلار بیر) اوْنلار ائتدیکلری پیس عملدن ال چکمیردیلر .79

!  اوْنلارین گؤردوکلری ایش نئجه ده پیس ایدی. (عملدن چکیندیرمیردیلر

. بیر چوْخونون کافیرلرله دوْستلوق ائتدیگینی گؤرورسن (کیتاب اهلی نین)اوْنلارین . 80

نئجه پیسدیر کی، اللهین  (کۆفر)گؤر نفسلری نین اولجه دن اوْنلار اۆچون حاضیرلادیؽی شئي 

!  اوْنلار ابدی عذابا دۆچار اوْلانلاردیر. اوْنلارا ؼضبی تۇتموشدور

 (کافیرلری)اگر اوْنلار اللها، پئیؽمبره و اوْنا نازیل اوْلانا اینانسایدیلار، اوْنلاری . 81

!  لاکین اوْنلارین چوْخو اطاعتدن چێخمیش فاسیقدیرلر. اؤزلرینه دوْست تۇتمازدیلار

بیز “یهودیلری و مۆشریکلری ایمان گتیرنلرین ان پیس دۆشمنی،  (!یا رسولوم). 82

بۇ اوْنلارین . دئینلری ایسه اوْنلارین ان یاخین دوْستو گؤره جکسن- ، ”خاچپرستیک

کئشیش و راهیبلرین اوْلماسی و اوْنلارین اؤزلرینی  (بیلیکلی، عابد)ایچینده  (مؤمینلرین)

.   یۇخاری تۇتمالارینا گؤره دیر

پئیؽمبره نازیل اوْلانی دینله دیکلری زامان حاقی بیلدیکلری اۆچون اوْنلارین . 83

بیز ایمان ! ائي رببیمیز“: دئییرلر (بئله)اوْنلار . گؤزلری نین یاشلا دوْلدوؼونو گؤرورسن

!  شاهید اوْلانلارلا بیر یئره یاز (حاقا)گتیردیک، بیزی 

داخیل ائتمه سینی اۇمدوؼوموز  (جنّته) رببیمیزین بیزی عملیسالئه جاماعتلا بیرلیکده .84

!  حالدا، بیز نه اۆچون اللها و بیزه حاقدان گلنه اینانمایاق؟

. آلتیندان چایلار آخان جنّتلر اتا ائتدی (آؼاجلاری)الله دا بۇ سؤزلرینه گؤره اوْنلارا . 85

!  یاخشی ایشلر گؤرنلرین مۆکافاتی بۇدور. اوْنلار اوْرادا ابدی قالاجاقلار

!   کافیر اوْلوب آیه لریمیزی یالان حساب ائدنلر ایسه جهنملیکدیرلر.86



حرام  (اؤزونوزه)اللهین سیزه حالال بۇیوردوؼو پاک نعمتلری ! ائي ایمان گتیرنلر. 87

!  دوْؼرودان دا، الله حددی آشانلاری سئومز. ائتمه یین و حددی آشمایین

ایناندیؽینیز اللهدان .  اللهین سیزه وئردیگی رۇزیدن حالال و تمیز اوْلانینی یئیین.88

!  قوْرخون

مذمّت، )ایچدیگینیز آندلارینیزا گؤره جزالاندیرماز  (سهون)الله سیزی بیلمه دن . 89

گؤره ( پوْزماؼا)ایچدیگینیز آندلاری ( بیله و یا قصدااً -بیله)، لاکین (سۇال ائتنز-سوْرؼو

بئله بیر آندین پوْزماؼین کففاره سی عائله نیزه یئدیرتدیگینیزین اوْرتا حسابیندان . جزالاندیرار

. اوْن یوْخسولو یئدیردیب دوْیورماق، یاخود گئییندیرمک، یاخود دا بیر کؤله آزاد ائتمکدیر

بۇ، . اوْروج تۇتمالیدیر (دالبادال)بۇنلاری ائتمه یه ایمکانی اوْلمایان شخص اۆچ گۆن 

اوْنلاری پوْزماقدان )بۇنونلا بئله، آندلارینیزی قوْرویون . ایچدیگینیز آندلارین کففاره سیدیر

!  الله آیه لرینی سیزه بئله ایضاح ائدیر کی، بلکه، شۆکور ائده سینیز. (چکی نین

، قۇمار دا، بۆتلر ده، فال اوْخلاری دا (ایچکی ده)شراب دا ! ائي ایمان گتیرنلر. 90

!  بۇنلاردان چکی نین کی، بلکه، نجات تاپاسینیز. شیطان عملیندن اوْلان مۇردار بیر شئیدیر

  شۆبهه سیز کی، شیطان ایچکی و قۇمارلا آرانیزا عداوت و کین سالماقدان و ناماز .91

آرتیق بۇ ایشه سوْن قوْیاجاقسینیزمی؟  . قێلماقدان آییرماق ایستر

بوْیون قاچیرسانیز، بیلین کی،  (اطاعتدن)اگر . اللها و پئیؽمبره اطاعت ائدین. 92

.   (آیدین تبلیػ ائتمکدیر-قۇرانی آچیق)پئیؽمبریمیزین وظیفه سی یالنیز آچیق بیر تبلیؽدیر 

ایمان گتیریب یاخشی ایشلر گؤرنلره پیس عمللردن چکینیب ایمان گتیردیکلری، . 93

صالح عمللر ائتدیکلری، سوْنرا پیس عمللردن چکینیب ایمان گتیردیکلری، سوْنرا یئنه ده 

 (حرام ائدیلمه میشدن اول)پیس عمللردن چکینیب یاخشی ایشلر گؤردوکلری تقدیرده، 

الله یاخشی ایش گؤرنلری . شئیلردن اؤترو گۆناه تۇتولماز (یئییب ایچدیکلری)داددیقلاری 

!  سئور

اوْندان قوْرخانلاری آییرد ائتمک  (گیزلینده)الله اؤزونو گؤرمه دن ! ائي ایمان گتیرنلر. 94

اللرینیزین و میزراقلارینیزین چاتا بیله جیی  (ایهرامدا ایکن)اۆچون سیزی  (خالقا بیلدیرمک)

شدّتلی بیر  (اوْو ائده نی)بۇندان سوْنرا حددی آشانی . بیر اوْولا ایمتاهان ائده جکدیر (آزاجیق)

!  عذاب گؤزله ییر

. اؤلدورمه یین (اتی یئییلن حئیوانلاری)ایهرامدا اوْلارکن اوْوو ! ائي ایمان گتیرنلر. 95

اوْنون جزاسی . سیزدن اوْوو قصدااً اؤلدورن هر بیر کسین بوْینونا جزا و یا کففاره دۆشور

اوْنون قییمتینه )ایچرینیزدن اوْلان ایکی ادلتلی شخصین حؤکمو ایله اؤلدوردویونه بنزر 

کعبه نین یاخینلیؽیندا کسیلیب اوْراداکی یوْخسوللارا )بیر حئیوانی کعبه یه چاتاسی  (برابر



قۇربان ائتمک، کففاره سی ایسه، گؤردویو ایشین ضررینی، آجیسینی دادسین  (پایلاناجاق

یوْخسوللارا یئدیرتمک، یاخود اوْنا برابر  (اؤلدوردویو حئیوانین دیَری مۆقابیلینده)دئیه، 

اوْروج  (هره سی اۆچون بیر گۆن اوْلماق شرطیله یئدیره جیی یوْخسوللارین سایی قدر)

هر کس بۇندان سوْنرا بئله بیر ایش . الله کئچمیشده اوْلانلاری باؼیشلامیشدیر. تۇتماقدیر

!  الله یئنیلمز قۆوت صاحبی، اینتیقام صاحبیدیر. گؤرسه، الله اوْندان اینتیقام آلار

دنیز اوْوو و  (ایهرامدا ایکن)سیزین اۆچون بیر دوْلاناجاق واسطه سی اوْلسون دئیه، . 96

ایهرامدا اوْلدوؼونوز . دا حالال ائدیلدی (صفرده اوْلانلارا)اوْنو یئمک سیزه ده، یوْلچولارا 

حۆضورونا توْپلاناجاؼینیز اللهدان . مدتده ایسه قۇرودا اوْو ائتمک سیزه حرام بۇیورولدو

!  قوْرخون

کعبه یه )، (ذۆ الهیجه نی)اوْلان کعبه نی حرام آیی  (مۆقدس ائو)الله بئیت الحرام . 97

( بوْیونلارینا نیشان تاخیلمامیش و تاخیلمیش)بوْیونلاری باؼسیز و باؼلی  (گتیریلن

دۆزه لیب ساهمانا دۆشمه سی اۆچون  (دینی و دۆنیوی ایشلری نین)قۇربانلاری اینسانلارین 

 (هامیسینی)بۇ اوْنا گؤره دیر کی، اللهین گؤیلرده و یئرده نه وارسا . بیر یوْل مۆعیین ائتدی

!  بیلن اوْلماسینی سیز ده بیله سینیز (لاییقینجه)بیلمه سینی، اؤزو ده اللهین هر شئیی 

!   بیلین کی، اللهین عذابی شدّتلیدیر و الله باؼیشلایاندیر، رحم ائدندیر.98

تبلیػ  (اللهین امرلرینی اینسانلارا)پئیؽمبرین اۆزرینه دۆشن وظیفه سی آنجاق . 99

!  بیلیر (هامیسینی)الله اۆزه چێخارتدیقلارینیزی و گیزلتدیکلرینیزی . ائتمکدیر

شئیین چوْخلوؼو خوْشونا گلسه  (حرام)مۇردار  (!ائي اینسان)“: دئ (!یا رسولوم). 100

ائي عاؼیل صاحبلری، اللهدان . ”بیر اوْلا بیلمز (حراملا حالال)بئله، مۇردارلا تمیز 

.   قوْرخون کی، نجات تاپاسینیز

سیزه بللی اوْلونجا قانینیزی قارالداجاق شئیلر باره سینده ! ائي ایمان گتیرنلر. 101

اگر اوْنلار حاقیندا قۇران نازیل ائدیلدیکده سوْروشسانیز، اوْنلار سیزه آیدین . سوْروشمایین

ایندییه قدر وئردیگینیز بۇ )الله اوْنلاری . (لاکین پیس وضعیتده قالار و کدرلنرسینیز). اوْلار

بنده لرینه عذاب وئرمکده تله سن ! )الله باؼیشلایاندیر، هلیمدیر. باؼیشلادی (جۆر سۇاللاری

  (!دئییلدیر

سوْروشموش، سوْنرا دا بۇنا گؤره  (بئله لۆزومسوز شئیلری)سیزدن اول بیر طایفه . 102

.   کافیر اوْلموشدو (اوْنلارا عاید اوْلان حؤکملری اینکار ائدیب یئرینه یئتیرمه دیکلری اۆچون)

 (سیزین اۆچون مۆعیین ائدیب)بهیره، صایبه، وصیله و هامی نین هئچ بیریسینی الله . 103

کافیرلره )اوْنلارین . لاکین کافیرلر اللها قارشی یالان اۇیدورورلار. قانونی بۇیورمامیشدیر



( بۇ جۆر ادعالارین اللها قارشی بؤهتان، ایفتیرا اوْلدوؼونو)اکثریتی ایسه  (اۇیان جاماعتین

.   درک ائتمیرلر

: دئییلدیگی زامان- ” !اللهین نازیل ائتدیگینه و پئیؽمبره طرؾ گلین“:  اوْنلارا.104

بس آتالاری هئچ بیر شئي . دئیه جاواب وئریرلر- ، ”آتالاریمیزین گئتدیگی یوْل بیزه یئتر“

!  بیلمه ییب دوْؼرو یوْلدا دئییلدیلرسه نئجه؟

سیز دوْؼرو یوْلدا . نفسلرینیزی قوْروماق سیزین بوْرجونوزدور! ائي ایمان گتیرنلر. 105

هامینیزین آخیر دؤنوشو . آذانلار سیزه هئچ بیر ضرر یئتیره بیلمزلر (حاق یوْلدان)اوْلسانیز، 

!  الله ائتدیگینیز عمللر باره سینده سیزه خبر وئره جکدیر. اللهادیر

سیزلردن هر هانسی بیرینیزی اؤلوم حاقلادیقدا وصییت واختی ! ائي ایمان گتیرنلر. 106

آرانیزدان ایکی عدالتلی شخصی، صفرده اوْلدوؼونوز زامان باشینیزا اؤلوم مۆسیبتی 

-بۇ قئیری)اگر . اوْلمایان ایکی نفری شاهید تۇتون (مۆسلمان)گلدیکده ایسه اؤزونوزدن 

( عصر، ایکیندی نامازیندان)شۆبهه ائتسه نیز، نامازدان  (مۆسلمان شاهیدلرین دوْؼرولوؼونا

آندیمیزی قوْهوملاریمیزا بئله هئچ بیر “: سوْنرا هر ایکیسینی تۇتوب ساخلایین و اوْنلاری

و اللهین  (قوْهوملاریمیزین لئهینه بئله یالاندان شهادت وئرمریک)قییمته ساتماریق 

دئیه اللها آند - ، ”یوْخسا، شۆبهه سیز کی، گۆناهکارلاردان اوْلاریق. شاهیدلیگینی گیزلتمریک

!  ایچدیرین

مۆسلمان شاهیدلرین یالان یئره آند ایچمک و یالاندان شهادت -بۇ قئیری)اگر اوْنلارین . 107

همین شاهیدلر )گۆناه قازاندیقلاری بللی اوْلسا، اوْ زامان اوْنلارین یئرینی  (وئرمکله

میراثی آلماؼا داها )داها یاخین ( واریثلردن اؤلنه)حاقسیزلیؽا معروض قالمیش  (طرفیندن

حقیقتن، بیزیم شاهیدلیگیمیز اوْنلارین هر “: اوْنلار. اوْلان باشقا ایکی نفر تۇتار (لاییق

عکس . حددی آشمادیق (یالاندان آند ایچیب)بیز . ایکیسی نین شاهیدلیگیندن داها دوْؼرودور

.   دئیه اللها آند ایچرلر- ،”تقدیرده، بیز شۆبهه سیز کی، ظالیملاردان اوْلاریق

شهادتی اوْلدوؼو کیمی وئرمه لری و  (اولکی شاهیدلرین)اوْنلارین  (حؤکم)بۇ . 108

آندلاری نین سوْنرادان باشقا آندلارلا رد ائدیلمه سیندن قوْرخمالاری اۆچون داها مۆناسیب بیر 

!  الله فاسیق قؤومو دوْؼرو یوْلا یؤنلتمز. ائشیدین (اوْنو)اللهدان قوْرخون و . اۆصولدور

اۆممتلرینیزی )“: بئله بۇیوراجاق (قییامت گۆنو)الله پئیؽمبرلری توْپلایاجاؼی گۆن . 109

اوْنلار ایسه ” سیزه نه جاواب وئریلدی؟ (منیم امریمه تابع اوْلماؼا دعوت ائتدیگینیز زامان

بیلن  (گؤرونمه ینلری)حقیقتن، قئیبلری . بیز هئچ بیر شئي بیلمیریک“: (تواضعکارلیق ائدیب)

.   دئیه جاواب وئره جکلر! - آنجاق سنسن



یا “: بئله بۇیوراجاق (عیسییا)الله  (قییامت گۆنو)خاتیرلا کی، اوْ گۆن  (!یا رسولوم). 110

اوْ زامان سنی مۆقدس رۇحلا . سنه و آنانا نعمتیمی یادینا سال! مریم اوْؼلو عیسی

سنه کیتابی . سن بئشیکده اوْلاندا دا، یئتکین چاؼیندا دا آداملارلا دانیشیردین. قۆوتلندیرمیشدیم

اوْ زامان سن منیم ایزنیمله . ، حیکمتی، تؤوراتی و اینجیلی اؤیرتمیشدیم(اوْخوماؼی-یازیب)

. پالچیقدان قۇشا بنزر بیر شئي دۆزلدیب اوْنا اۆفوروردون، اوْ دا منیم ایزنیمله قۇش اوْلوردو

سن منیم ایزنیمله آنادانگلمه کوْرا جه جۆزاملی خسته یه شفا وئریر و منیم ایزنیمله اؤلولری 

آشکار مؤعجوزه لر -سن ایسرایل اوْؼوللارینا آچیق. دیریلدیردین (قبیردن چێخاردیب)

سنی اؤلدورمک ایسته دیکده )سندن دؾ ائتمیشدیم  (اوْنلارین بلاسینی)گتیردیگین زامان من 

آیدین -بۇ، آچیق“: اوْنلاردان کۆفره باتانلار ایسه بئله دئمیشدیلر. (اوْنلارا مانع اوْلموشدوم

”  !سئهردن باشقا بیر شئي دئییلدیر

منه و “: (عیسینین اوْن ایکی اصحابه سینه)خاتیرلا کی، اوْ زامان هواریلره . 111

 (سنه و پئیؽمبرینه)بیزیم “: اوْنلار ایسه. دئیه امر ائتمیشدیم- ” !پئیؽمبریمه ایمان گتیرین

.   دئیه جاواب وئرمیشدیلر- ” !اطاعتکار کسلر اوْلماؼیمیزا شاهید اوْل

رببین بیزه ! یا مریم اوْؼلو عیسی“:  اوْنو دا خاتیرلا کی، اوْ زامان هواریلر دئمیشدیلر.112

اگر مؤمینسینیزسه، اللهدان ” :(عیسی)بیر سۆفره گؤندره بیلرمی؟ اوْ  (یئمکله دوْلو)گؤیدن 

.   دئمیشدی- ” !قوْرخون

بیز ایسته ییریک کی، اوْندان یئیک، اۆرکلریمیز ساکیت “: دئمیشدیلر (هواریلر). 113

سۆفره نین گؤیدن ائنمه سی مؤعجوزه سینی )اوْلسون، سنین بیزه دوْؼرو دئدیگینی بیلک و اوْنا 

.   ”شاهیدلیک ائدنلردن اوْلاق (گؤرمکله سنین پئیؽمبرلیگی نین حقیقیلیگینه

بیزه گؤیدن بیر سۆفره نازیل ! یا الله ، ائي بیزیم رببیمیز“: مریم اوْؼلو عیسی دئدی. 114

 (هم بیزیم، هم ده بیزدن سوْنرا گلنلر)ائت کی، اوْ بیزیم هم بیرینجیمیز، هم ده آخیرینجیمیز 

بیزه رۇزی وئر کی، . بیر مؤعجوزه اوْلسون (سنین قۆدرتیندن)اۆچون بیر بایرام و سندن 

”  !سن رۇزی وئرنلرین ان یاخشیسیسان

لاکین اوْندان سوْنرا سیزلردن کیم . ، نازیل ائده رم من اوْنو سیزه، البته“:  الله بۇیوردو.115

هئچ کسه  (بشر اؤولادیندان، زمانه اهلیندن)کۆفره دۆشرسه، اوْنا عالملرده اوْلانلاردان 

”  !وئرمه یه جه ییم بیر عذاب وئره رم

یا مریم “: الله بئله بۇیوراجاق (قییامت گۆنو)خاتیرلا کی، اوْ زامان  (!یا رسولوم). 116

- ” !اللهلا یاناشی، منی و آنامی دا اؤزونوزه تانری بیلین“: سنمی اینسانلارا! اوْؼلو عیسی

حاقیم چاتمایان بیر شئیی ! سن پاک و مۆقدسسن” :دئیه جک (عیسی جاوابیندا)“دئمیشدین؟ 

سن منیم . اگر بۇنو من دئمیش اوْلسایدیم، سن اوْنو مۆطلق بیلردین. دئمک منه یاراشماز



شۆبهه سیز کی، . اۆرگیمده اوْلان هر شئیی بیلیرسن، من ایسه سنین ذاتیندان اوْلا بیلمه رم

!  قئیبلری بیلن آنجاق سنسن

منیم ده، سیزین ده “: من اوْنلارا یالنیز سنین منه ائتدیگین امری چاتدیریب بئله دئمیشم. 117

نه قدر کی، اوْنلارین آراسیندا ایدیم، اوْنلارا شاهید من ” !رببینیز اوْلان اللها عبادت ائدین

 (گؤیه قالدیریب درگاهینا)سن منی . (اوْنلاری بئله نالاییق حرکتلر ائتمه یه قوْیموردوم)ایدیم 

!  یالنیز سن هر شئیه شاهیدسن. قبول ائتدیکدن سوْنرا اوْنلارا نظارتچی اؤزون اوْلدون

اگر . اگر اوْنلارا عذاب وئرسن، شۆبهه یوْخدور کی، اوْنلار سنین قۇللاریندیر. 118

اوْنلاری باؼیشلاسان، یئنه شۆبهه یوْخدور کی، سن یئنیلمز قۆوت صاحبی، حیکمت 

ایسته دیگین بنده یه عذاب وئرمه یه، ایسته دیگینی باؼیشلاماؼا و هر هانسی بیر )” صاحبیسن

  (!مثلای حکیمانه حل ائتمه یه قادیر اوْلان آنجاق سنسن

ائله بیر گۆندور کی، دۆز دانیشانلارا دۆزلوکلری  (قییامت گۆنو)بۇ “: الله بۇیوردو. 119

اوْنلار اوْرادا ابدی . آلتیندان چایلار آخان جنّتلر گؤزله ییر (آؼاجلاری)اوْنلاری . فایدا وئرر

بؤیوک  (مؤمینلر اۆچون)بۇ، . الله اوْنلاردان، اوْنلار دا اللهدان راضیدیرلار. قالاجاقلار

”  !(اۇؼوردور)قۇرتولوشدور 

الله هر شئیه . گؤیلرین، یئرین و اوْنلاردا اوْلان هر شئیین حؤکمو اللها مخصوصدور. 120

!  قادیردیر

سۇره سی  (داوار)انعام -ال

 ( آیه دیر165مککه ده نازیل اوْلموشدور، )

 باؼیشلایان و رحم ائدن تانری نین آدیلا

شۆکور و )خلق ائدن، ظۆلمتلری و نۇرو یارادان اللها حمد  (یوْخدان) گؤیلری و یئری .1

اؤز رببینه ( بۆتلری)سوْنرا کافیر اوْلانلار یئنه ( بۇ قۆدرتی گؤردوکدن! )اوْلسون  (تعریؾ

.   تاي تۇتورلار



مۆعیین  (اؤلوم واختی)بیر عجل  (سیزین اۆچون)سیزی پالچیقدان یارادان، سوْنرا دا . 2

 (بۆتون اؤلولرین دیریله جیی قییامت گۆنو)یانیندا معلوم بیر عجل ده  (اللهین). ائدن اوْدور

!  سوْنرا سیز یئنه ده شۆبهه ائدیرسینیز (بۆتون بۇنلاردان). واردیر

سیزین گیزلینده ده، ! یالنیز اوْ اللهدیر (عبادته لاییق اوْلان)گؤیلرده ده، یئرده ده . 3

!  عمللری ده اوْ بیلیر (بۆتون)آشکاردا دا نَیینیز وارسا، تۇتدوؼونوز 

رببی نین آیه لریندن ائله بیر آیه گلمز کی، اوْنلاردان  (مککه مۆشریکلرینه) اوْنلارا .4

!  اۆز چئویرمه سینلر

 (مۆشریکلرین). گلدیگی زامان اوْنو یالان حساب ائتدیلر (قۇران)اوْنلارا حاق اوْلان . 5

قۇرانین مۆسلمانلارین قالیب گله جیی، مۆشریکلرین مؽلوب )مسخره یه قوْیدوقلاری نین 

خبرلری اوْنلارا گلیب  (اوْلاجاؼی و آخیرتده شدّتلی عذاب گؤره جکلری باره سینده کی

!  چاتاجاق

مهو ائتدیگیمیزی  (اۆممتلری)نئچه نسیللری -مگر اؤزلریندن اول نئچه. 6

قۆوت و )وئرمه دیگیمیز ایمکانلار  (مککه لیلره)گؤرمه دیلرمی؟ اوْنلارا یئر اۆزونده سیزه 

ائولرین، سارایلاری نین و )گؤیدن اوْنلارا بوْل یاؼیش گؤندرمیش، . وئرمیشدیک (ثروت

بیز اوْنلاری گۆناهلارینا گؤره مهو ائتدیک و . آلتیندان چایلار آخیتمیشدیق (باؼچالاری نین

.   یاراتدیق (اۆممتلر)اوْنلاردان سوْنرا باشقا یئنی بیر نسیل 

بیر کیتاب نازیل ائتسیدیک و اوْنلار  (یازیلی)اگر سنه کاؼیذ اۆزرینده  (!یا رسولوم) .7

، ”آیدین بیر سئهردیر-بۇ، آچیق“: اللری ایله اوْنا توْخونموش اوْلسایدیلار بئله، کافیرلر یئنه ده

.   دئیردیلر- 

محمّده پئیؽمبرلیگی نین حقیقی اوْلماسینی تسدیق -حضرتی)مگر اوْنا “: اوْنلار دئدیلر. 8

اگر بیز بیر ملک گؤندرسیدیک، ایش بیتمیش اوْلار ” بیر ملک ائندیریلمه لی دئییلدیمی؟ (ائدن

اوْنلارا بیر آن  (تؤوبه  ائتمک اۆچون)و  (ایمان گتیرمه یه جکلری اۆچون اوْنلار مهو ائدیلر)

.   بئله مؤهلت وئریلمزدی

و یا کافیرلره ملکلردن بیر پئیؽمبر )ملک ائتسیدیک  (پئیؽمبری)اگر بیز اوْنو . 9

گؤندریله نین ملک )، یئنه ده اوْنو بیر اینسان قییافه سینده گؤندرر و اوْنلاری (گؤندرسیدیک

.   بیر داها دۆشدوکلری شۆبهه یه سالاردیق (دئییل، اؤزلری کیمی بیر آدام اوْلماسی باره سینده

لاکین مسخره یه قوْیانلاری . ، سندن اولکی پئیؽمبرلر ده مسخره یه قوْیولموشدولار البته. 10

.   مسخره یه قوْیدوقلاری نین اؤزو مهو ائتدی

یالانچی  (پئیؽمبرلره)یئر اۆزونو دوْلاشین و سوْنرا گؤرون کی، “: دئ (!یا رسولوم) .11

”  دئینلرین عاقیبتی نئجه اوْلدو؟



اؤزونه رحملی - اوْ اؤز” !اللهیندیر“: دئ” گؤیلرده و یئرلرده اوْلانلار کیمیندیر؟“: دئ. 12

بنده لرینه قارشی رحملی اوْلماؼی اؤزو اۆچون ازلدن اوْ مۆعیین ). اوْلماؼی یازمیشدیر

. اوْلاجاؼینا هئچ بیر شۆبهه ائدیلمه ین قییامت گۆنونه سیزی اوْ توْپلایاجاقدیر. (ائتمیشدیر

!  ، ایمان گتیرمزلر اؤزلرینه ضرر وۇرانلار، البته

ائشیدندیر،  (هر شئیی)اوْ، .  گئجه ده و گۆندوزده مؤوجود اوْلان هر بیر شئي اوْنوندور.13

.   بیلندیر

من گؤیلری و یئری یارادان، هامیسینی بسله ییب اؤزو بسلنمه ین “: دئ (!یا رسولوم). 14

” !اللهدان باشقاسینی اؤزومه رببمی ائده رم؟ (هامینی یئدیردیب اؤزو یئمکدن اۇزاق اوْلان)

.   (دئیه بۇیورولدو)” !منه ایلک مۆسلمان اوْلماق امر ائدیلدی و مۆشریکلردن اوْلما“: دئ

عذابیندان  (قییامت گۆنونون)اگر من رببیمه آسی اوْلسام، بؤیوک گۆنون “:  دئ.15

.   ”قوْرخارام

بۇ . اوْنا مرحمت اتا ائتمیشدیر (الله)اوْ گۆن کیم عذابدان قۇرتولسا، شۆبهه سیز کی، . 16

.   (اۇؼوردور)آیدین قۇرتولوشدور -ایسه آچیق

. اللهدان باشقا هئچ کس قۇرتارا بیلمز (سنی اوْندان) اگر الله سنه بیر سێخینتی وئرسه، .17

چۆنکی اوْ، هر شئیه . (هئچ کس اوْنا مانع اوْلا بیلمز)سنه بیر خئییر یئتیرسه  (الله)اگر 

!  قادیردیر

 (هر شئیدن)اوْ، حیکمت صاحبیدیر، . مۆطلقدیر-اوْ اؤز قۇللاری اۆزرینده حاکمی. 18

!  خبرداردیر

. شاهیدلیک باخیمیندان نه داها بؤیوکدور؟ منیمله سیزین آرانیزدا الله شاهیددیر“: دئ. 19

خبردارلیق ائدیب  (قییامته قدر)یئتیشه جک کیمسه لری  (گله جکده)بۇ قۇران منه سیزی و اوْنا 

مگر سیز اللهلا یاناشی باشقا تانریلار اوْلدوؼونا . قوْرخوتماؼیم اۆچون وحي اوْلوندو

من سیزین اوْنا شریک . اوْ، تک بیر تانریدیر“دئ ” شاهیدلیک ائدیرسینیز؟

”  !تامامیله کنارام (بۆتلردن)قوْشدوقلارینیزدان 

اؤز اوْؼوللارینی تانیدیقلاری کیمی  (محمّد پئیؽمبری)کیتاب وئریلمیش شخصلر اوْنو . 20

!  ، ایمان گتیرمزلر اؤزلرینه ضرر ائدنلر، البته. تانیییرلار

 اللها ایفتیرا یاخان و اوْنون آیه لرینی یالان حساب ائدن کسدن داها ظالیم کیم اوْلا .21

!  شۆبهه سیز کی، ظالیملار نجات تاپمازلار! بیلر؟

 (اللها)توْپلایاجاق، سوْنرا   (بیر یئره)اوْنلارین هامیسینی  (قییامت گۆنو)اوْ گۆن . 22

ادعا ائتدیگینیز شریکلرینیز  (تانری اوْلدوقلارینی)“: شریک قوْشانلارا دئیه جییک

!  هارادادیر؟ (بۆتلرینیز)



دئمکدن باشقا هئچ ” !رببیمیز اللها آند اوْلسون کی، بیز مۆشریک دئییلدیک“:  اوْنلارین.23

.   بیر چاره لری قالمایاجاق

اؤزلریندن اۇیدوروب دۆزلتدیکلری . گؤر اوْنلار اؤزلرینه قارشی نئجه یالان دئییرلر. 24

!  بۆتلر ده اوْنلاردان قئیب اوْلاجاق

مۆسلمانلارا قارشی )لاکین . ایچریسینده سنی دینله ینلر ده واردیر (مۆشریکلرین). 25

باشا دۆشمه سینلر دئیه، اوْنلارین اۆرکلرینه پرده ( قۇرانی)اوْنو  (دۆشمن حرکتلرینه گؤره

اوْنلار هر هانسی بیر مؤعجوزه . وئردیک (آؼیرلیق)چکدیک، قۇلاقلارینا دا کارلیق 

کافیر اوْلانلار . حتی یانینا گلدیکده سنینله هؤجتلشرلر. گؤرسه لر، یئنه ده اوْنا اینانمازلار

.   دئیرلر- ، !باشقا بیر شئي دئییلدیر (ناؼیللاردان)بو، قدیملرین افسانه لریندن ”: ایسه

دینله میی قاداؼان ائدر، اؤزلری ده  (مۆشریکلر اؤزلرینه اۇیانلاری قۇرانی) .26

، یالنیز اؤزلرینی هلاک ائدر، لاکین (باشقالارینی دئییل)اوْنلار . اوْنلاردان اۇزاق دۇرارلار

.   فرقینه وارمازلار (بۇنون)

کاش کی، “: گتیریلیب اوْد اۆستونده ساخلاندیقلاری زامان سن اوْنلارین (!یا رسولوم). 27

- ” !بیز دۆنیایا قایتاریلیب رببیمیزین آیه لرینی یالان حساب ائتمه ییدیک و مؤمینلردن اوْلایدیق

!  دئمه لرینی گؤریدین

اوْنلارین  (کۆفر، نیفاق و چیرکین عمللر)گیزلتدیکلری  (اۆرکلرینده)خئیر، اولجه . 28

اگر گئری قایتاریلسایدیلار، یئنه ده اوْنلار قاداؼان اوْلوندوقلاری شئیه . قاباؼینا چێخدی

!  اوْنلار، شۆبهه سیز کی، یالانچیدیرلار. ال قاتاردیلار (کۆفر و گۆناها)

حیات یالنیز بۇ دۆنیاداکی حیاتیمیزدان “: یئنه ده (اگر اوْنلار دۆنیایا قایتاریلسایدیلار). 29

.   دئیردیلر- ” !بیزلر بیر داها دیریلن دئییلیک. عبارتدیر

رببی نین حۆضوروندا ساخلاندیقلاری زامان  (سۇال اۆچون-سوْرؼو)سن اوْنلاری . 30

اؤلندن سوْنرا دیریلمک، )بۇ، “: بئله بۇیوراجاق (ملکلر واسطه سیله)الله اوْنلارا ! گؤریدین

- ” !(کی، بۇ، حاقدیر)به لی، رببیمیزه آند اوْلسون ”: حاق دئییلمی؟ اوْنلار (سۇال-سوْرؼو

ائله ایسه ائتدیگینیز کۆفرلره گؤره دادین “: بۇیوراجاق (الله). دئیه جاواب وئره جکلر

.  ”!عذابی

اللهین حۆضوروندا دۇراجاقلارینی اینکار ائدن کیمسه لر، حقیقتن، زیانا . 31

قفلتن باشلاری نین اۆستونو آلدیؽی زامان  (قییامت واختی)بئله کی، ساعت . اۇؼرامیشلار

دۆنیاداکی تقسیرلریمیزه گؤره واي “: اوْنلار گۆناهلارینی داللاریندا داشییاراق دئیه جکلر

!  نئجه ده پیسدیر (گۆناه یۆکو)بیر باخین، داشیدیقلاری شئي ” !حالیمیزا



آخیرت یۇردو مۆتتقیلر اۆچون . دۆنیا حیاتی اوْیون و ایلنجه دن باشقا بیر شئي دئییلدیر. 32

مگر درک ائتمیرسینیز؟  . داها خئییرلیدیر

. دئدیکلری سؤز سنی چوْخ کدرلندیریر (قۇران باره سینده)بیلیریک کی، اوْنلارین . 33

اۆرکلرینده سنین حقیقی پئیؽمبر )حقیقتده ایسه اوْنلار سنی یالانچی حساب ائتمیرلر 

اللهین آیه لرینی اینادلا اینکار ( مۆشریکلر)آنجاق اوْ ظالیملار . (اوْلدوؼونو یاخشی بیلیرلر

.   ائدیرلر

لاکین اوْنلار تکزیب . سندن اول ده پئیؽمبرلر تکزیبه معروض قالمیشدیلار. 34

. نهایت، بیزیم کؤمه ییمیز اوْنلارا یئتدی. اوْلوندوقلاری و اذیت وئریلدیکلری شئیلره دؤزدولر

! دیَیشه بیله جک هئچ بیر کیمسه یوْخدور (پئیؽمبرلره وئردیگی وعدلری)اللهین سؤزلرینی 

.   دوْؼرودان دا، پئیؽمبرلره عاید خبرلرین بعضیسی سنه گلیب چاتدی

 (یئرین دیبینه گئدن)اۆز دؤندرمه سی سنه آؼیر گلیرسه، یئرده  (حاق دیندن)اوْنلارین . 35

بیزیم سنه وئردیگیمیزدن داها )بیر لاؼیم و یا گؤیه چێخاجاق بیر نردیوان تاپیب اوْنلارا 

الله سنه بۇ قۆدرتی وئرمه میشدیر، ! )بیر مؤعجوزه گتیره بیلرسنسه، دۇرما گتیر (یاخشی

الله ایستسیدی، اوْنلاری یێؽیب دوْؼرو . (حتی گتیرسن بئله، یئنه اوْنو سئهر حساب ائده جکلر

اللهین اینسانلارین زوْرلا دئییل، کؤنوللو صۇرتده ایمان گتیرمک )ائله ایسه . یوْلا سالاردی

!  بیلمه ینلردن اوْلما (ایسته دیگینی

. اؤلولری ده الله دیریلدر. دیلدن ائشیدنلر قبول ائدر-آنجاق جانی (سنین دعوتینی) .36

.   سوْنرا اوْنلار اللهین حۆضورونا قایتاریلار

رببیندن بیر مؤعجوزه  (پئیؽمبره)مگر اوْنا “: دئدیلر (مککه مۆشریکلری). 37

لاکین اوْنلارین چوْخو . الله مؤعجوزه ائندیرمه یه قادیردیر“: دئ” ائندیریلمه لی دئییلدیمی؟

بئله بیر مؤعجوزه گؤندریلدیکده اوْنو اینکار ائده جکلری تقدیرده باشلارینا گله جک مۆسیبت )

!  بیلمز (و فلاکتی

ایله اۇچان ائله بیر قۇش  (ایکی قانادی)یئرده گزن ائله بیر حئیوان، قانادلاری . 38

الله . اوْنلار دا سیزین کیمی بیر زۆمره دیر). یوْخدور کی، سیزین کیمی اۆممتلر اوْلماسین

اوْنلار دا اؤز قابیلیتلرینه . اوْنلارا دا رۇزی وئرمیش، اجلرینی اولجه دن مۆعیینلشدیرمیشدیر

هئچ بیر ( قۇراندا)بیز کیتابدا . (گؤره اللهین وحدانیتینی مدح ائدیب، شعنینه تعریؾ دئییرلر

 (بۆتون جانلیلار، بۆتون مخلوقات)سوْنرا اوْنلار . (اسکیلتمه دیک)شئیی نظردن قاچیرمادیق 

.   رببی نین حۆضورونا جمع ائدیله جکدیر

قالمیش کارلار و  (کۆفر و جهالتده)آیه لریمیزی تکزیب ائدنلر ظۆلمت ایچینده . 39

.   آزدیرار، ایسته دیگینی ایسه دۆز یوْلا یؤنلدر (حاق یوْلدان)الله ایسته دیگینی . لاللاردیر



منه دئیه بیلرسینیزمی؟ سیزه اللهین عذابی گلسه و یا قییامت “: دئ (مۆشریکلره) .40

باشینیزین اۆستونو آلسا، اللهدان باشقاسینا دۇعا ائدیب یالواراجاقسینیزمی؟ اگر 

”  !(دئیین گؤرک)دوْؼرودانیشانلارسینیزسا 

اوْ اگر ایستسه، یالواردیؽینیز . دۇعا ائدیب یالواراجاقسینیز (اللها)خئیر، یالنیز اوْنا .  41

بۇنا ). بلانی آرادان قالدیرار، سیز ده اوْنا شریک قوْشدوؼونوز بۆتلرینیزی اۇنودارسینیز

  (!اوْنا هئچ بیر شریک قوْشمایین. گؤره ده باشینیزا بیر بلا گلمه میشدن اول اللها عبادت ائدین

مۆسیبت و  (پئیؽمبرلری یالانچی حساب ائتدیکلری اۆچون)سندن اول ده اۆممتلری . 42

.   یالوارسینلار (اللها)فلاکته دۆچار ائتدیک کی، 

اینادلاری )لاکین .  باری، عذابیمیز اوْنلارین باشلاری نین اۆستونو آلاندا یالوارایدیلار.43

.   قلبلری سرتلشدی و شیطان دا اوْنلارا ائتدیکلری عمللری سۆسلو گؤستردی (اۆزوندن

کۆفرلرینی داها دا آرتیرماق )ائدیلمیش خبردارلیؽی اۇنوتدوقلاری زامان  (کافیرلره). 44

( کافیرلر. )قاپیلارینی اوْنلارین اۆزونه آچدیق( بۆتون نعمتلرین)هر شئیین  (مقصدیله

 (هر شئیدن)اؤزلرینه وئریلن نعمتلره سئویندیکلری واخت اوْنلاری قفلتن یاخالادیق و اوْنلار 

.   محروم اوْلدولار

!  حمد اوْلسون عالملرین رببی اللها.  آرتیق اوْ ظالیم طایفهنین کؤکو کسیلدی.45

بیر دئیین گؤروم، اگر الله سیزین قۇلاقلارینیزی و گؤزلرینیزی “: دئ (!یا رسولوم). 46

الینیزدن آلسا، اۆرکلرینیزه مؤهور وۇرسا، اوْنلاری سیزه اللهدان قئیری هانسی تانری 

گؤر بیز آیه لریمیزی اوْنلارا نئجه ایضاح ائدیریک، سوْنرا اوْنلار اوْندان گؤر ” قایتارا بیلر؟

.   نئجه اۆز دؤندریرلر

بیر دئیین گؤروم، اگر اللهین عذابی سیزه قفلتن و یا آشکار گلسه، ظالیم “:  دئ.47

”  طایفهدان باشقاسی هلاک ائدیلرمی؟

. قوْرخودانلار صیفتیله گؤندردیک (عذابلا)بیز پئیؽمبرلری آنجاق مۆژده وئرنلر و . 48

قۆسسه -ایمان گتیریب یاخشی ایشلر گؤرنلرین هئچ بیر قوْرخوسو یوْخدور و اوْنلار قم

!  گؤرمزلر

 آیه لریمیزی تکزیب ائدنلره ایسه قازاندیقلاری گۆناهلارا گؤره عذاب اۆز .49

!  وئره جکدیر

من قئیبی بیلمیرم و . من سیزه دئمیرم کی، منیم یانیمدا اللهین خزینه لری واردیر“: دئ. 50

کوْر گؤرنله “: دئ. ”من یالنیز اؤزومه گلن وحیه تابع اوْلورام. سیزه ده دئمیرم کی، من مله یم

”  بیر اوْلارمی؟ مگر دۆشونمورسونوز؟



خبردار  (قۇرانلا)رببی نین حۆضورونا جمع ائدیله جکلریندن قوْرخانلاری اوْنونلا . 51

بلکه ده، اوْنلار . اوْنلارین اللهدان باشقا هئچ بیر هامیسی و هاواداری یوْخدور. ائت

!  پیس عمللردن چکینسینلر (بۇنونلا)

آخشام اوْنا دۇعا -دیله یه رک سحر (ریضاسینی)رببی نین جامالینی  (!یا رسولوم). 52

اوْنلارین عمللرینی سنه، سنین عمللری نین ایسه اوْنلارا هئچ بیر . ائدنلری یانیندان قوْوما

.   ظالیملاردان اوْلارسان (اوْنلاری قوْوسان)بۇنا گؤره ده . دخلی یوْخدور

: بیریله ایمتاهانا چکدیک کی، اوْنلار دئسینلر-بیر (اینسانلاری)بئله لیکله، اوْنلاری . 53

عجبا، اللهین  آرامیزدا لۆطفونو گؤروب بخش ائتدیگی کیمسه لر بۇنلارمیدیر؟ مگر الله “

”  شۆکور ائدنلری داها یاخشی تانییان دئییلدیرمی؟

رببینیز ! سیزه سلام اوْلسون“: آیه لریمیزه ایمان گتیرنلر یانینا گلدیکده اوْنلارا دئ. 54

بنده لرینه قارشی رحملی اوْلماؼی ازلدن اؤزو )اؤزونه رحملی اوْلماؼی یازمیشدیر -اؤزو

کی، سیزلردن هر کس پیس ایش گؤرسه، سوْنرا تؤوبه   (اؤزو اۆچون مۆعیین ائتمیشدیر

شۆبهه سیز کی، الله باؼیشلایاندیر، رحم . (الله اوْنون گۆناهیندان کئچر)ائدیب دۆزلسه 

”  !ائدندیر

آیدین - بیز آیه لریمیزی بئله مۆفسسل ایضاح ائدیریک کی، گۆناهکارلارین یوْلو آچیق.55

.   بیلینسین

سیزین اللهدان قئیری تاپیندیؽینیز بۆتلره عبادت ائتمک منه قاداؼان “: دئ (یا رسولوم). 56

بئله اوْلا بیله جیی . من سیزین نفسینیزین ایستکلرینه اصلا اۇیمارام“: دئ. ”ائدیلمیشدیر

”  !آزار و دوْؼرو یوْلا یؤنلمیشلردن اوْلمارام (حاق یوْلدان)تقدیرده من 

سیز ایسه اوْنو یالان . ایستیناد ائدیرم (قۇرانا)آیدین بیر دلیله -من رببیمدن آچیق“: دئ. 57

. دئییلدیر (منیم الیمده)منده  (ایلاهی عذاب)تله سیک ایسته دیگینیز -سیزین تلم. حساب ائتدینیز

آییرد ائدنلرین ان  (حاقلا باتیلی)اوْ . حاقی یالنیز اوْ بَیان ائدر. حؤکم آنجاق اللهیندیر

”  !یاخشیسیدیر

منیم الیمده اوْلسایدی، ایش منیمله سیزین  (عذاب)اگر تعجیلی ایسته دیگینیز “: دئ. 58

، الله ظالیملاری داها یاخشی (سیزی درحال مهو ائدردیم)، بیتمیش اوْلاردی  آرانیزدا البته

”  !تانییاندیر

سۇدا و  (الله). بیلیر (الله)اوْنلاری آنجاق اوْ . یانیندادیر (اللهین)قئیبین آچارلاری . 59

یئرین . اوْنو بیلمه سین (الله)یئره دۆشن ائله بیر یارپاق یوْخدور کی، . قۇرودا نه وارسا بیلیر

-قۇرو ائله بیر شئي یوْخدور کی، آچیق-یاش (کایناتدا)ظۆلمتلری ایچینده ائله بیر توْخوم، 

!  اوْلماسین (محفوظدا-لؤوهی)آیدین کیتابدا 



بۇ مینواللا سیزی بیر نؤو اؤلوم حالینا سالیب )سیزی گئجه لر یۇخویا دالدیران . 60

بیلن ( نه قازاندیؽینیزی)، گۆندوز ایسه نه ائتدیگینیزی (حیاجاندان محروم ائدن-حیسس

اوْیاندیریر کی، مۆعیین اوْلونموش واخت  (یۇخودان)سوْنرا اوْ سیزی گۆندوز . اوْدور

سوْنرا اوْنون حۆضورونا قاییداجاقسینیز و سوْنرا دا اوْ سیزه . گلیب یئتیشسین (عجل)

.   ائتدیگینیز عمللر باره سینده خبر وئره جکدیر

یاخشی و پیس عمللرینیزی )اوْ سیزه . مۆطلقدیر-اؤز بنده لری اۆزرینده حاکمی (الله). 61

نهایت، بیرینیزین عجلی گلیب . گؤزتچی ملکلر گؤندریر (یازان، سیزی شیطاندان قوْرویان

-هئچ بیر ایر (اؤز وظیفه لرینده)اوْنلار . ملکلر آلار (گؤندردیگیمیز)چاتدیقدا اوْنون جانینی 

!  اسکیکلییه یوْل وئرمزلر

اؤزلری نین حقیقی ایختییار صاحبی نین حۆضورونا -  سوْنرا اینسانلار اللهین .62

!  حساب چکندیر-و اوْ، ان تئز حاق (اللهیندیر)بیلین کی، حؤکم اوْنوندور . قایتاریلار

اگر بیزی سۇیون و قۇرونون  ” :دۇعا ائدیب (اللها)گیزلینده “: دئ (!یا رسولوم). 63

دئیه یالواردیؽینیز زامان - ، ”، شۆکور ائدنلردن اوْلاریق ظۆلمتیندن قۇرتارسان، البته

”  سیزلری بۇنلاردان خلاص ائدن کیمدیر؟

بۆتون ). سیزی اوْندان خلاص ائدن و هر بیر قمدن قۇرتاران اللهدیر“: دئ. 64

”  شریک قوْشورسونوز؟( اوْنا)سوْنرا سیز یئنه ده  (بۇنلاردان

سیزه عذاب  (گؤیدن و یئردن)الله باشینیزین اۆستوندن و آیاقلارینیزین آلتیندان “: دئ. 65

گؤندرمه یه، سیزی دسته لر حالیندا قاریشدیرماؼا و بیرینیزه دیگرینیزین زوْرونو داددیرماؼا 

!  گؤر آیه لریمیزی اوْنلارا نه جۆر ایضاح ائدیریک کی، بلکه، باشا دۆشسونلر” !قادیردیر

، حاق اوْلدوؼو حالدا، یالان حساب (قۇرانی)سنین جاماعتین اوْنو  (!یا رسولوم) .66

”  !من سیزین وکیلینیز دئییلم“: دئ (اوْنلارا). ائتدی

 (قۇراندا سیزه خبر وئردیگیم عذابین الله طرفیندن تقدیر اوْلونموش)هر بیر خبرین . 67

.   بیله جکسینیز (اوْنو)مۆعیین بیر واختی واردیر و سیز 

آیه لریمیزی ایستئهزا ائدنلری گؤردویون زامان اوْنلار صؤحبتی دیَیشنه  (!یا رسولوم) .68

سنه اۇنوتدورسا، خاتیرلایاندان  (بۇ قاداؼان امرینی)اگر شیطان . قدر اوْنلاردان اۆز چئویر

.   سوْنرا اوْ ظالیم طایفه ایله برابر اوْتورما

لاکین بۇ، . عمللریندن هئچ بیر گۆناه گلمز (ایمان گتیرمه ینلرین)مۆتتقیلره اوْنلارین . 69

.   پیس عمللردن چکینسینلر (کافیرلر اوْنون تعسیریله)بیر اؤیوددور کی، بلکه، 

 (و یا آلداتدیؽی)دینلرینی اوْیون و ایلنجه سایانلاری، دۆنیا حیاتی نین مؽرور ائتدیگی . 70

خاتیرلات کی، هئچ کس قازاندیؽی عمله گؤره  (اوْنلارا قۇرانی). شخصلری بوْشلا گئتسینلر



اللهدان باشقا اوْنون نه بیر دوْستو وار، نه ده بیر شفاعتچیسی . اؤزونو هلاکا دۆچار ائتمه سین

اوْنلار ائدیکلری . اوْ، هر هانسی بیر فیدیه نی وئرسه بئله، قبول اوْلونماز. (هاواداری)

جهنم )اوْنلاری کۆفر ائتدیکلرینه گؤره قاینار سۇ . عمللره گؤره عذابا دۆچار اوْلانلاردیر

!  و شدّتلی عذاب گؤزله ییر (ایچکیسی همیم

بیز اللهی قوْیوب بیزه نه بیر خئییر، نه ده بیر ضرر وئره بیلمه ین بۆتله رمی “: دئ. 71

تاپیناجاق و الله بیزی دۆزگون یوْلا یؤنلتدیکدن سوْنرا یئر اۆزونده شاشقین دوْلاشارکن 

دؤندریله جییک؟ حال بوکی دوْستلاری  (کۆفره)شیطانلارین آزدیردیؽی آدام کیمی گئرییمی 

ایسلام )اللهین هیدایتی “: دئ! دئیه رک حاق یوْلا چاؼیریردیلار- ” !بیزه طرؾ گل“: اوْنو

بیزه عالملرین رببینه تسلیم اوْلماق امر ائدیلمیش،  . دوْؼرو یوْلدور (دینی

” !ناماز قێلین، اللهدان قوْرخون، حۆضورونا توْپلاناجاؼینیز محض اوْدور“: همچی نین. 72

.   ”(دئیه بۇیورولموشدور)

هر )دئیه جیی گۆن ” !اوْل“: اوْنون. گؤیلری و یئری حاق اوْلاراق یارادان اوْدور. 73

چالیناجاؼی گۆن ( ایسرافیلین سۇرونون)سۇرون . اوْنون سؤزو حاقدیر. درحال اوْلار (شئي

 (هر شئیدن)اوْ، حیکمت صاحبیدیر، . قئیبی و آشکاری بیلن ده اوْدور. حؤکم اوْنوندور

!  خبرداردیر

سن بۆتلری “: خاتیرلا کی، بیر زامان ایبراهیم آتاسی آذره دئمیشدی (یا رسولوم). 74

”  !آیدین زلالت ایچینده گؤرورم-تانریلارمی قبول ائدیرسن؟ من سنی و سنین طایفهنی آچیق

سلطنتینی، اوْراداکی قریبه لیکلری و ) بئله جه، ایبراهیمه گؤیلرین و یئرین مۆلکونو .75

گؤستردیک کی، تام قناعتله  (گؤزللیکلری، اوْنلارین الله قۆدرتی ایله یارادیلماسینی

!  اینانانلاردان اوْلسون

. دئدی” !بۇ منیم رببیمدیر“: بۆرودوکده اوْ، بیر اۇلدوز گؤروب (اوْنو)گئجه قارانلیؽی . 76

.   ، سؤیله دی”من باتانلاری سئومیرم“: باتدیقدا ایسه (اۇلدوز)

: باتدیقدا ایسه (آي). دئدی- ” !بۇ منیم رببیمدیر“: دوْؼان آیی گؤروب (سوْنرا). 77

- ، ”دوْؼرودان دا، اگر رببیم منی دوْؼرو یوْلا یؤنلتمسیدی، من زلالته دۆشنلردن اوْلاردیم“

.   سؤیله دی

- ” !بۇ منیم رببیمدیر، بۇ، داها بؤیوکدور“: دوْؼان گۆنشی گؤروب (داها سوْنرا) .78

ائي جاماعتیم، من، حقیقتن، سیزین اللها شریک “: باتدیقدا ایسه دئدی (گۆنش). دئدی

!  اۇزاؼام (بۆتلردن، سما جیسملریندن)قوْشدوقلارینیزدان 

اۆزومو گؤیلری و یئری یارادانا  (دؤنه رک)من، حقیقتن، باتیلدن حاقا تاپیناراق . 79

”  !شریک قوْشانلاردان دئییلم (اللها)من . چئویردیم



الله منی “: دئدی (ایبراهیم). مۆباهیسه یه گیریشدی (ایبراهیمله)طایفهسی اوْنونلا . 80

دوْؼرو یوْلا سالدیؽی حالدا، سیز اوْنون باره سینده منیمله مۆباهیسه ائدیرسینیز؟ رببیمین 

استثنا اوْلماقلا، من سیزین اوْنا شریک  (بلا، مۆسیبت)ایسته دیگی هر هانسی بیر شئي 

رببیم هر شئیی . (اوْنلار منه هئچ بیر شئي ائده بیلمزلر). قوْشدوؼونوز بۆتلردن قوْرخمورام

مگر دۆشونوب عیبرت آلمیرسینیز؟  . ائهتیوا ائتمیشدیر (اؤز ازلی علمی ایله)علمله 

هئچ بیر دلیل ائندیرمه دیگی بۆتلری اوْنا  (عبادت ائدیلمه سی باره ده)اللهین سیزه . 81

شریک قوْشماقدان قوْرخمادیؽینیز حالدا، من نییه سیزین قوْشدوؼونوز شریکلردن 

 (قییامت عذابیندان)بۇ ایکی دسته دن هانسی  (دئیین گؤرک)قوْرخمالییام؟ اگر بیلیرسینیزسه، 

امین اوْلماؼا داها لاییقدیر؟  

حاق یوْلا . آمانلیقدادیرلار- ایمان گتیریب ایمانلارینی ظۆلمه قاتیشدیرمایانلار امین.82

!  یؤنلمیشلر ده اوْنلاردیر

بیز ایسته دیگیمیز . بۇ بیزیم ایبراهیمه اؤز طایفهسینا قارشی وئردیگیمیز دلیلدیر. 83

.   شۆبهه سیز کی، رببین حیکمت صاحبی، علم صاحبیدیر. درجه  یۆکسلدریک- شخصی درجه

 (پئیؽمبرلییه)اوْنلارین هر بیرینی هیدایته . بیز ایسهاقی و یعقوبو اوْنا اتا ائتدیک. 84

بۇندان اول نۇحو و اوْنون نسلیندن اوْلان داوودو، سۆلئیمانی، اییوبو، یۇسیفی، . چاتدیردیق

یاخشیلیق )بیز یاخشی ایش گؤرنلری . مۇسانی و هارونو دا هیدایته قوْووشدورموشدوق

.   بئله مۆکافاتلاندیریریق (ائدنلری

اوْنلارین هامیسی . (هیدایته چاتدیردیق) زکریانی، یهیانی، عیسینی، ایلیاسی دا .85

.   عملیسالئهلردن ایدی

و  (هیدایته قوْووشدوردوق)بیز، همچی نین ایسمایلی، الیسعی، یۇنیسی و لۇتو دا . 86

.   اۆستون تۇتدوق (اؤزلری ایله بیر دؤورده یاشایان بۆتون اینسانلاردان)اوْنلاری عالملردن 

بیر قیسمینی هیدایته ) بیز اوْنلارین آتالاریندان، نسیللریندن و قارداشلاریندان دا .87

.   ، اوْنلاری سئچدیک و دۆز یوْلا یؤنلتدیک(چاتدیردیق

 (اللها)اگر اوْنلار . بنده لریندن ایسته دیگینی اوْنا یؤنلدیر. بۇ، اللهین حاق یوْلودور. 88

.   شریک قوْشسایدیلار، ائتدیکلری عمللر پۇچا چێخاردی

 (ایندی)اگر . اوْنلار بیزیم کیتاب، حؤکم و پئیؽمبرلیک وئردیگیمیز کیمسه لردیر. 89

بۇ دلیللری دانسالار، بیز اوْنلارا همین  (قۆرئیش مۆشریکلری و باشقا کافیرلر)بۇنلار 

اوْنلارین یئرینه دلیللریمیزی اینکار )دلیللری اینکار ائتمه ین بیر طایفهنی مۆوککیل ائدریک 

.   (ائتمه یه جک بیر زۆمره گتیرریک



سن ده . اللهین دوْؼرو یوْلا یؤنلتدیگی کیمسه لردیر (آدلاری چکیلن پئیؽمبرلر)اوْنلار . 90

مۆقابیلینده سیزدن  (ایسلام دینین تبلیؽی)من بۇنون “: دئ. اوْنلارین حاق یوْلونو تۇتوب گئت

اۆچون یالنیز بیر  موْیزه دیر  (بۆتون بشریت)عالملر  (قۇران)بۇ . بیر عوض ایستمیرم

.   ”(نصیحتدیر-اؤیود)

دئمکله - ، ”نازیل ائتمه میشدیر (قۇران)الله هئچ بیر بشره بیر شئي “: (یهودیلر)اوْنلار . 91

مۇسانین اینسانلارا بیر نۇر و هیدایت اوْلاراق “: دئ. اللهی لاییقینجه قییمتلندیرمه دیلر

کیم نازیل ائتمیشدیر؟ سیز اوْنو ورقلره یازیب گؤستریر، بیر  (تؤوراتی)گتیردیگی کیتابی 

اؤزونوزون و آتالارینیزین  (قۇران واسطه سیله)سیز  (اصلینده). چوْخونو دا گیزله دیرسینیز

دئییب چاؼیر، سوْنرا دا ” !الله“: سن (!یا رسولوم). بیلمه دیکلرینی اؤیرنمیش اوْلورسونوز

-اؤزلری نین دئدی). اوْینایا قالسینلار-اوْنلاری بۇراخ کی، دۆشدوکلری باتاقلیقدا اوْینایا

.   (قوْدولاریندا، پیس ایشلرینده و یاراماز عقیده لرینده داوام ائتسینلر

، اؤزوندن اولکیلری (برکتی دایم، فایداسی چوْخ-خئییر)دا مۆبارک  (قۇران)بۇ . 92

اللهین )تسدیق ائدن بیر کیتابدیر کی، اوْنو سنه مککه اهلینی و اطرافینداکی اینسانلاری 

آخیرته ایمان گتیرنلر اوْنا دا ایمان گتیرر، . قوْرخوتماق اۆچون نازیل ائتمیشیک (عذابی ایله

.   (واختیندا قیلارلار-واختلی)نامازلارینی دا قوْرویوب ساخلایارلار 

منه ده وحي “: اللها ایفتیرا یاخان، اؤزونه هئچ بیر وحي اوْلونمادیؽی حالدا. 93

دئین - ، ”کیمی بیر کیتاب ائندیره جه یم (قۇران)اوْلونموشدور، من ده اللهین نازیل ائتدیگی 

شخصدن داها ظالیم کیم اوْلا بیلر؟ کاش سن ظالیملاری اؤلوم عذابی ایچینده چابالایان، 

سیز بۇ گۆن اللها قارشی ! چێخارین جانلارینیزی“: اللرینی اۇزادیب (بۇ زامان)ملکلرین ده 

ناحاق سؤزلر دانیشدیؽینیزا و اوْنون آیه لرینه تکببور گؤستردیگینیزه گؤره آلچالدیجی بیر 

!  دئدیکلرینی گؤریدین- ” !عذابلا جزالاندیریلاجاقسینیز

تنها، اؤزو ده -سیز بیزیم حۆضوروموزا ایلک دفعه  سیزی یاراتدیؽیمیز کیمی تک. 94

آرتیق . قوْیوب گلمیسینیز (دۆنیادا)آرخانیزدا  (ایالی-دؤولتی، اهلی-وار)سیزه وئردیگیمیز 

اؤز آرانیزدا اللهین شریکلری ادعا ائتدیگینیز شفاعتچیلرینیزی  (واختی ایله)سیزین 

ادعا ائتدیکلرینیز  (اللها شریک)قێریلمیش و  ( رابطه)آرتیق آرانیزداکی . گؤرموروک

.   قئیب اوْلموشدور (اۇزاقلاشیب)ده سیزدن  (بۆتلر)

شۆبهه سیز کی، توْخومو دا، چییردیی ده جۆجردیب چاتلادان، اؤلودن دیری، دیریدن . 95

 (اؤلو یۇمورتادان دیری توْیوق، دیری توْیوقدان اؤلو یۇمورتا یارادان)ده اؤلو چێخاردان 

نه جۆر دؤندریلیرسینیز؟   (حاق اوْلان اللهدان)آخی سیز اوْندان ! بۇدور الله. اللهدیر



سحری یاریب چێخاران، گئجه نی بیر استراحت واختی، گۆنشی  (گئجه نین ظۆلمتیندن) .96

بۇنلار یئنیلمز قۆوت  (بۆتون). بیر اؤلچو واسطه سی ائدن ده اوْدور (واخت اۆچون)و آیی 

.   (ازلی حؤکمودور)بیلن اللهین تقدیریدیر  (هر شئیی)صاحبی، 

دۆز گئتمک اۆچون اۇلدوزلاری سیزین  (یوْلونوزو)سۇیون و قۇرونون ظۆلمتینده . 97

بیز بۇ آیه لری آنلایان بیر جاماعت اۆچون بۇ جۆر اطرافلی . اۆچون یارادان دا اوْدور

.   ایضاح ائتدیک

آنا )بیر قرار یئری  (سیزین اۆچون). یارادان دا اوْدور (آدمدم)سیزی تک بیر نفردن . 98

بیز آیه لریمیزی . واردیر( قبیر)، بیر ده بیر امانت یئری (بطنی، آتا بئلی و یا یئر اۆزو

.   آنلایان بیر جاماعت اۆچون بئله مۆفسسل بَیان ائتدیک

بیز اوْنونلا هر بیر بیتکینی یئتیشدیردیک، یاشیل . ائندیرن اوْدور (یاؼیش)گؤیدن سۇ . 99

. دنه لر چێخارتدیق (سۆنبول اوْلموش)بیرینه سارماشمیش -فیدانلار گؤیرتدیک، اوْنلاردان بیر

بیرینه سارماشمیش سالخیملار -بیز خۇرما آؼاجیندان، اوْنون تۇمورجوؼوندان بیر

بیرینه بنزه ین و بنزه مه ین زئیتون و -اۆزوم باؼلاری، بیر (بیز، همچی نین). یئتیشدیردیک

بار وئردیگی واخت مئیوه سینه و اوْنون  (اوْنلاردان هر بیری نین). نار یئتیشدیردیک

 (اللهین اؤز قۆدرتی ایله یاراتدیؽی بۇ شئیلرده)شۆبهه سیز کی، بۇندا . یئتیشمه سینه باخین

.   دلیللر واردیر (رببینیزین وارلیؽینی ثبوت ائدن)ایمان گتیرن بیر جاماعت اۆچون 

اوْنلاری اللها شریک قوْشدولار،  (کافیرلر و جاهیللر)یاراتدیؽی حالدا،  (الله)جینلری . 100

اوْنون اۆچون اوْؼوللار و  (اؤزلریندن)بیلمه دن  (نَیه ایناندیقلارینی، نه دانیشدیقلارینی)

الله ایسه اوْنلارین اوْنا عاید ائتدیکلری صیفتلردن اۇزاقدیر . قێزلار اۇیدوروب دۆزلتدیلر

.   و یۆکسکسه دۇرور (پاکدیر)

اللهین نئجه اؤولادی اوْلا بیلر کی، اوْنون . وار ائدندیر (یوْخدان)اوْ، گؤیلری و یئری . 101

!  اوْ، هر شئیی بیلندیر. هر شئیی اوْ یاراتمیشدیر. یوْخدور (زؤوجه سی)هئچ بیر یوْلداشی 

بۇنا . هر شئیی یاران اوْدور. اوْندان باشقا هئچ بیر تانری یوْخدور! اوْ الله رببینیزدیر. 102

!  اوْ، هر شئیه وکیلدیر. گؤره ده یالنیز اوْنا عبادت ائدین

جیسملیکدن )اوْ، لطیفدیر . اوْ، گؤزلری درک ائدر. درک ائتمز (گؤروب) گؤزلر اوْنو .103

!  خبرداردیر( هر شئیدن)، (اۇزاقدیر

گؤرسه، اؤز لئهینه، کیم  (اوْنلاری)کیم . رببینیزدن سیزه پارلاق دلیللر گلمیشدیر. 104

منیم وظیفه م آنجاق دینی تبلیػ ). من سیزه نظارتچی دئییلم. گؤرمسه، اؤز علئیهینه دیر

  (ائتمکدیر



: (سنین پئیؽمبرلیگینی اینکار ائدنلر)بیز آیه لریمیزی بئله آچیقلاییریق کی، اوْنلار . 105

 (قۇرانی)دئسینلر و بیز ده اوْنو - ، ”(بۇنلاری باشقالاریندان اؤیرنمیسن)سن درس آلمیسان “

کافیرلر اللهین بیرلیگینی، ). بیر جاماعتا ایضاح ائدک (علم و بیلیک صاحبی اوْلان)بیلن 

قۆدرت و عظمتینی اینکار ائتمکله داها شدّتلی عذابا لاییق اوْلسونلار، مؤمینلر ایسه اوْنلاری 

.   (تسدیق ائتدیکلری اۆچون داها چوْخ ثاواب قازانسینلار

 (سن یقین بیلیرسن کی). تابع اوْل (قۇرانا)رببیندن سنه وحي ائدیلنه  (!یا رسولوم). 106

!  مۆشریکلردن ایسه اۆز چئویر. اوْندان باشقا هئچ بیر تانری یوْخدور

بیز سنی اوْنلارین اۆزرینده .  اگر الله ایستسیدی، اوْنلار مۆشریک اوْلمازدیلار.107

!  گؤزتچی قوْیمامیشیق و سن اوْنلارین وکیلی ده دئییلسن

اللها قارشی حؤرمت و )یوْخسا اوْنلار دا . اللهدان باشقالارینا تاپینانلاری سؤیمه یین. 108

بئله جه، هر بیر اۆممته اؤز . بیلمه دیکلری اۆزوندن اللهی دۆشمنجه سینه سؤیرلر (ائهتیرام

مؤمینلره الله ریضاسینا گؤردوکلری ایشلری گؤزل ). عمللرینی گؤزل گؤستردیک

سوْنرا اوْنلار . (گؤستردیگیمیز کیمی، کافیرلره ده چیرکین عمللرینی یاخشی گؤستردیک

اوْنلارا ائتدیکلری عمللر باره سینده خبر  (الله ایسه). رببی نین حۆضورونا قاییداجاقلار

!  وئره جکدیر

اللها اۆرکدن آند ایچدیلر کی، اگر اوْنلارا بیر آیه گلسه، اوْنا  (مککه مۆشریکلری). 109

ائي مۆشریکلرین ایمانا ). آیه لر آنجاق اللهین یانیندادیر“: دئ (اوْنلارا). مۆطلق ایناناجاقلار

آیه ( ایسته دیکلری)سیز نه دن بیلیرسینیز کی، اوْنلارا  (!گلمه سینی ایسته ین مۆسلمانلار

”  !گلدیکده یئنه ده ایمان گتیرمه یه جکلر (مؤعجوزه)

قۇرانا و یا گؤندردیگیمیز هر )بیز اوْنلارین اۆرکلرینی و گؤزلرینی اولجه اوْنا . 110

ایمان گتیرمه دیکلری کیمی ترسینه چئویرر و اوْنلاری اؤز آزؼینلیقلاری  (هانسی آیه یه

.   ایچینده شاشقین بیر وضعیتده قوْیاریق

ملکلری اوْنلارا گؤندرسیدیک، اؤلولر اوْنلارا  (ایسته دیکلری کیمی)اگر بیز . 111

دسته توْپلاییب اوْنلارین قارشیسینا قوْیسایدیق بئله، الله -دانیشسایدی و هر شئیی دسته

.   بیلمز (بۇنو)لاکین اوْنلارین اکثریتی . ایسته مه دیکجه، اوْنلار ایمان گتیرمزدیلر

. بئله جه، بیز هر پئیؽمبر اۆچون اینسان و جین شیطانلاریندان دۆشمنلر یاراتدیق. 112

ظاهرا گؤزل، داخیلن )بیرینه تمتراقلی -آلداتماق مقصدیله بیر (بیری دیگرینی)اوْنلار 

اوْنلاری . اگر رببین ایستسیدی، اوْنلار بۇنو ائتمزدیلر. سؤزلر تلقین ائدرلر (چیرکین

!  اۇیدوردوقلاری یالانلارلا بیرلیکده بوْشلا گئتسینلر



آخیرته  (اینسانلاردان و جینلردن اوْلان شیطانلار بۇ تمتراقلی سؤزلری). 113

 (همین سؤزلردن)اینانمایانلارین اۆرکلری اوْنلارا مئیل ائتسین، اوْنلار اوْندان 

.   (دئیه، تلقین ائدرلر)خوْشلانسینلار و گؤردوکلری چیرکین ایشلری بیر داها گؤرسونلر 

حاق ایله )مۆفسسل صۇرتده نازیل ائتدیگی حالدا، من  (قۇرانی)الله سیزه کیتابی . 114

کیتاب وئریلمیش ! اوْندان باشقاسینیمی اؤزومه حاکم ایسته مه لییم؟ (باتیلی آییرد ائتمک اۆچون

سن شۆبهه یه . شخصلر قۇرانین سنین رببیندن حاق اوْلاراق نازیل ائدیلدیگینی بیلیرلر

!  دۆشنلردن اوْلما

اوْنون . رببی نین سؤزو دۆزگون و عدالتلی شکیلده تامام اوْلدو (!یا رسولوم). 115

!  ائشیدندیر، بیلندیر (هر شئیی)اوْ، . سؤزلرینی دیَیشدیره بیله جک بیر کیمسه یوْخدور

 اگر یئر اۆزونده اوْلانلارین چوْخونا اطاعت ائتسن، اوْنلار سنی اللهین یوْلوندان .116

!  اوْنلار آنجاق زننه اۇیار و آنجاق یالان دانیشارلار. آزدیرارلار

حاق یوْلا یؤنلنلری ده . شۆبهه سیز کی، یوْلوندان آذانلاری ان یاخشی تانییان رببیندیر. 117

!  ان یاخشی بیلن اوْدور

 اگر سیز اللهین آیه لرینه اینانان کیمسه لرسینیزسه، اۆستونده اوْنون آدی چکیلمیش .118

!  حئیوانلاری یئیین (بیسمیللاه دئییله رک کسیلمیش)

اتیندن  (حئیوانلارین)سیزه نه اوْلوب کی، اۆستونده اللهین آدی چکیلمیش . 119

اوْلدوؼونوز شئیلر استثنا ائدیلمکله،  (یئمه لی)یئمه یه سینیز؟ حال بوکی مجبوریت قارشیسیندا 

شۆبهه سیز . مۆفسسل شکیلده سیزه بیلدیرمیشدیر (الله)سیزه حرام بۇیوردوقلارین آرتیق اوْ 

دۆز  (خالقی)بیلمه دیکلریندن نفسلری نین ایستکلرینه اۇیاراق  (شریعتی)کی، چوْخلاری 

!  رببین حددی آشانلاری ان یاخشی تانییاندیر. یوْلدان آزدیرارلار

گۆناه قازانانلار ائتدیکلری عمللره !  گۆناهین آشکاریندان دا، گیزلیسیندن ده ال چکین.120

!  گؤره جزالاندیریلاجاقلار

بۇ، شۆبهه سیز کی، . اۆستونده اللهین آدی چکیلمه میش حئیوانلارین اتیندن یئمه یین. 121

چیرکین )حقیقتن، شیطانلار اؤز دوْستلارینا سیزینله مۆجادیله ائتمک اۆچون . گۆناهدیر

اگر اوْنلارا اطاعت ائتسه نیز، شۆبهه سیز کی، . تلقین ائدیرلر (فیکیرلر و یاراماز عقیده لر

.   سیز ده مۆشریک اوْلارسینیز

اؤلو اوْلوب دیریلتدیگیمیز، سوْنرا اینسانلار آراسیندا گزمک اۆچون  (کۆفرله)هئچ . 122

وئردیگیمیز کس ظۆلمت ایچینده قالیب اوْرادان چێخا بیلمه ین  (ایسلام دینی)اؤزونه بیر نۇر 

.   کیمسه کیمی اوْلا بیلرمی؟ ائتدیکلری عمللر کافیرلره بئله گؤزل گؤستریلدی



بئله لیکله، هر بیر اوْبانین گۆناهکارلارینی اوْرانین باشچیلاری تعیین ائتدیک کی، . 123

 (گۆناهلارینی، بۇنون نتیجه سینده ده آخیرتده عذابلارینی داها دا آرتیرماق اۆچون)اوْنلار 

اوْنلار یالنیز اؤزلرینه قارشی مکر . اوْرادا باجاردیقلاری قدر مکرله مشؽول اوْلسونلار

.   فرقینه وارمازلار (بۇنون)ائدرلر، لاکین 

نۆبوووتین، )اللهین پئیؽمبرلرینه وئریلدیگی نین “: اوْنلارا بیر آیه گلدیگی زامان. 124

الله . دئیرلر- ” !میثلی بیزه وئریلمه یینجه بیز ایمان گتیرمه یه جییک (مؤعجوزه لرین

گۆناهکارلار اللهین . گؤندره جه یینی اؤزو داها یاخشی بیلیر (کیمه)پئیؽمبرلیگی هارا 

!  حۆضوروندا ائتدیکلری مکرلره گؤره ذلته و شدّتلی عذابا دۆچار اوْلاجاقلار

اۆچون آچیب  (دینی)الله کیمی دۆز یوْلا یؤنلتمک ایستسه، اوْنون کؤکسونو ایسلام . 125

اوْ، سانکی . گئنیشلندیرر، کیمی آزدیرماق ایستسه، اوْنون اۆرگینی دارالدیب سێخینتییا سالار

!  الله ایمان گتیرمه ینلره پیسلیگی بئله ائدر. گؤیه چێخار (سێخینتی نین شدّتیندن)

بیز آیه لریمیزی دۆشونوب آنلایان بیر جاماعت اۆچون .  بۇ، رببی نین دوْؼرو یوْلودور.126

.   آرتیق مۆفسسل ایضاح ائتمیشیک

الله اوْنلارین گؤردویو . گؤزله ییر (جنّت)آمانلیق یۇردو -اوْنلاری ربی نین یانیندا امین. 127

.   (و یا گؤردوکلری یاخشی ایشلره گؤره الله اوْنلارین دوْستودور)ایشلری حمایه  ائدندیر 

ائي “: بئله بۇیوراجاق (قییامت گۆنو)توْپلایاجاؼی گۆن  (الله اینسانلاری و جینلری). 128

 (جینلرین)اوْنلارین . ”جین طایفهسی، آرتیق اینسانلارین بیر چوْخونو یوْلدان چێخارتدینیز

بیریمیزدن بحرلندیک -بیز بیر! ائي رببیمیز“: اینسانلاردان اوْلان دوْستلاری دئیه جکلر

شیطانلار بیر سێرا باتیل شئیلری اینسانلارا گؤزل گؤستردیکلری اۆچون اینسانلار )

جینلر، شیطانلار ایسه اینسانلاری اؤزلرینه تابع ائده . اوْنلاردان فایدالاندیقلارینی زنن ائدرلر

و بیزیم اۆچون  (بیلدیکلری اۆچون اوْنلاردان اؤز ؼرضلی مقصدلری نامینه ایستیفاده ائدرلر

سیزین دۆشه جه یینیز یئر “: بۇیوراجاق (الله)” !مۆعیین ائتدیگین عجلیمیز گلیب چاتدی

 (واخت و یا سوْنرادان ایسلامی قبول ائدیب نجات تاپان کیمسه لر)اللهین ایسته دیگی . آتشدیر

شۆبهه سیز کی، رببین حیکمت، علم ” !استثنا اوْلماقلا، سیز اوْرادا همیشه لیک قالاجاقسینیز

!  صاحبیدیر

گؤره ظالیملارین بعضیسینی  (قازاندیقلاری گۆناهلارا)بئله لیکله، قازاندیقلارینا . 129

و یا پیس ایشلری بیر یئرده گؤردوکلری اۆچون قییامت )دیگری نین آرخاسینا تاخاراق 

.   (بیرینه بئله یاخینلاشدیراریق-گۆنونون عذابیندان اوْنلاری بیر

مگر سیزه اؤز ایچرینیزدن آیه لریمی سؤیله ین و بۇ ! ائي جین و اینسان طایفهسی. 130

گۆنونوزون گلیب چاتاجاؼی باره ده سیزه خبردارلیق ائدن پئیؽمبرلر گلمه دیمی؟ اوْنلار 



پئیؽمبرلر بیزه پیس ایشلریمیز باره ده )” !بیز اؤز علئیهیمیزه شاهیدیک“: دئیه جکلر

بیز ایندی . خبردارلیق ائتسه لر ده، بیز اوْنلارا قارشی چێخیب گۆناه ایشله مکده داوام ائتدیک

دۆنیا حیاتی اوْنلاری آلداتدی و اوْنلار کافیر اوْلدوقلاری باره ده اؤز . (هر جزایا لاییقیک

.   علئیهلرینه شهادت وئردیلر

اوْنا گؤره دیر کی، رببین مملکتلرین اهالیسینی، اوْنلار  (پئیؽمبرلری گؤندرمک)بۇ، . 131

اؤزلرینه پئیؽمبر گلمه دیگی اۆچون دینی وظیفه لرینی بیلمه ییب ایجرا )اوْلا -قافیل اوْلا

!  ظۆلمله مهو ائتمیی اؤزونه روا بیلمز (ائتمه دیکلری حالدا

 (مۆختلیؾ مۆکافاتلار و جزالار)هر کس اۆچون ائتدیگی عمللره گؤره درجه لر . 132

!  رببین اوْنلارین نه ائتدیکلریندن قافیل دئییلدیر. واردیر

. مؤهتاج دئییلدیر، مرحمت صاحبیدیر (هئچ بیر بنده نین عبادتینه) رببین هئچ بیر شئیه .133

گتیردیگی کیمی، سیزی ده مهو  (ذۆریییتیندن)ایستسه، سیزه باشقا بیر قؤومون نسلیندن 

.   ائدیب یئرینیزه دیله دیگینی گتیرر

سیز اوْنون قارشیسینی . ، شۆبهه سیز کی، گله جکدیر(قییامت گۆنو)سیزه وعد ائدیلن . 134

!  آلا بیلمزسینیز

من ده . ائي جاماعتیم، الینیزدن گلنی ائدین“: دئ (قۆرئیش کافیرلرینه! یا رسولوم). 135

عاقیبتی نین کیمه نصیب  (گؤزل)آخیرت یۇردونون . یئرینه یئتیریرم (اؤز وظیفه می)

!  شۆبهه سیز کی، ظالیملار نجات تاپمایاجاقلار. اوْلاجاؼینی بیله جکسینیز

 (باتیل)الله اۆچون اوْنون یاراتدیؽی اکیندن و داواردان پاي آییریب اؤز  (مۆشریکلر). 136

. دئدیلر- ” !شریک قوْشدوؼوموز بۆتلرین (اللها)بۇ، اللهین و بۇ دا “: اینانجلارینا گؤره

اوْنلارین بۆتلری اۆچون آیریلمیش حیصه  اللها چاتماز، الله اۆچون آیریلمیش حیصه  ایسه 

!  اوْنلارین وئردیکلری حؤکم نئجه ده پیسدیر. بۆتلره چاتاردی

اوْرتاقلاری مۆشریکلرین  (اوْنلارین شیطانلاردان و جینلردن عبارت اوْلان)بئله جه، . 137

بیر چوْخونا اوْنلاری مهو ائتمک و دینلرینه قارماقاریشیقلیق سالماق مقصدیله اؤولادلارینی 

یا ). اگر الله ایستسیدی، بۇنو ائتمزدیلر. اؤلدورمیی یاخشی بیر ایش کیمی گؤستردیلر

!  باشینا بۇراخ-اوْنلاری دا، اۇیدوردوقلاری یالانلاری دا باشلی (!رسولوم

بۇ داوارلار و اکینلر حرامدیر، اوْنلاری “: ادعالارینا اساسااً  (باتیل)اؤز  (مۆشریکلر). 138

بۇنلار دا . باشقا هئچ کس یئیه بیلمز (بۆتلره خیدمت ائدن کیشیلردن)بیزیم ایسته دیکلریمیزدن 

اوْنلاری )ائله حئیوانلار دا واردیر کی، . دئدیلر- ،”مینیلمه سی قاداؼان ائدیلمیش حئیوانلاردیر

اللها ایفتیرا ( اللهین امری دئیه)بۆتون بۇنلاری ( مۆشریکلر. )اللهین آدینی چکمزلر (کسرکن

.   اوْنلارین جزالارینی وئره جکدیر (الله)یاخدیقلاری ایفتیرایا گؤره . یاخاراق ائدرلر



بۇ حئیوانلارین قارینلارینداکی بالالار یالنیز کیشیلره “: همچی نین (مۆشریکلر). 139

اؤلو  (بالا)اگر . دئدیلر- ،”، اوْنلار قادینلاریمیزا حرام ائدیلمیشدیر(حالالدیر)مخصوصدور 

 (بۇ یالان)اوْنلارا  (الله). اوْرتاقدیرلار (اوْنو یئمه یه)اوْنا  (کیشیلر و قادینلار)دوْؼولارسا، 

شۆبهه سیز کی، اوْ، حیکمت، علم . جزاسینی وئره جکدیر (دیَرلندیرمه لری نین)وصفلری نین 

!  صاحبیدیر

سفئهلیک اۆزوندن آنلامادان اؤز اۇشاقلارینی اؤلدورن و اللهین اوْنلارا وئردیگی . 140

اللها ایفتیرا یاخاراق حرام ائدنلر، شۆبهه سیز کی،  (مۆقدس سایدیقلاری حئیوانلاری)رۇزینی 

.   آزمیش، دوْؼرو یوْلو تاپا بیلمه میشلر (حاق یوْلدان)حقیقتن، اوْنلار . زیانا اۇؼرامیشلار

، دادلاری (بوْستانلاری و باؼلاری)باؼاتی -یئر اۆزونه سریلمیش و سریلمه میش باغ. 141

بیرینه هم بنزه ین، هم ده بنزه مه ین زئیتونو و ناری یارادان -مۆختلیؾ خۇرمانی و تاخیلی، بیر

بار وئردیگی زامان باریندان یئیین، یێؽیم گۆنو حاقینی  (اوْنلارین هر بیری). اوْدور

!  ایسراؾ ائدنلری سئومز (الله). اؤده یین، لاکین ایسراؾ ائتمه یین (زکاتینی، صدقه سینی)

. (یارادان اوْدور)دؤشک دۆزلدیلن حئیوانلاری دا  (یۇنلاریندان) یۆک داشییان و .142

-شۆبهه سیز کی، اوْ سیزین آچیق. اللهین سیزه وئردیگی رۇزیلردن یئیین و شیطانا اۇیمایین

.   آشکار دۆشمنینیزدیر

بیر  (ائرکک و دیشی اوْلماق عۆذره): سککیز جیفت یاراتدی (الله اوْ حئیوانلاری). 143

ایکی ائرکیی، یوْخسا ایکی دیشینی، یاخود دا  (الله)“: دئ. جۆت قوْیون و بیر جۆت کئچی

اللهین نَیی )بالالاری حرام ائتدی؟ اگر  (مۆختلیؾ جینسلی)ایکی دیشی نین قارینلارینداکی 

دوْؼرو دئییرسینیزسه، بیر علمه اساسلاناراق  (حالال، نَیی حرام بۇیوردوؼونو بیلدیگینیزی

”  !منه خبر وئرین (بۇ حاقدا)

 (الله)“: دئ.  بیر جۆت دوه و بیر جۆت اینک (همچی نین ائرکک و دیشی اوْلماقلا). 144

دیشی نین  (مۆختلیؾ جینسلی)ایکی ائرکیی، یوْخسا ایکی دیشینی، یاخود دا ایکی 

سیزه تؤوصیه   (ادعا ائتدیگینیزی)قارینلارینداکی بالالاری حرام بۇیوردو؟ یوْخسا الله بۇنو 

 (حاق یوْلدان)شاهید ایدینیز؟ هئچ بیر بیلیگی اوْلمادان اینسانلاری  (اوْرادا)ائتدیگی زامان 

آزدیرماق اۆچون اللها قارشی یالان اۇیدوران شخصدن داها ظالیم کیم اوْلا بیلر؟ حقیقتن، الله 

!  ظالیم طایفهنی دوْؼرو یوْلا سالماز

منه گلن وحیلر ایچریسینده مۇردار اوْلدوقلاری اۆچون اؤلو “: دئ (!یا رسولوم). 145

گۆناه  (بیسمیللاه دئییلمه دن)حئیوان، آخار قان، دوْنوز اتی و یا اللهدان باشقاسی نین آدی ایله 

اوْلاراق کسیلمیش حئیوانلار استثنا اوْلماقلا، هر هانسی بیر کسین یئدیگی یئمکلر ایچریسینده 

بۇنونلا یاناشی، هر کس مجبوریت قارشیسیندا قالسا، . حرام بۇیورولان بیر شئي گؤرمورم



. ”(بۇنلاردان یئسه، الله اوْنا جزا وئرمز)حددی آشمادان، زروری احتیاجینی اؤده یه جک قدر 

!  چۆنکی سنین رببین، حقیقتن، باؼیشلایاندیر، رحم ائدندیر

اینک و قوْیونون بئللرینه و یا . یهودیلره دێرناقلی حئیوانلارین هامیسینی حرام ائتدیک. 146

باؼیرساقلارینا یاپیشان، یاخود سۆموکلرینه قاریشان یاؼلار مۆستسنا اوْلماقلا، اوْنلارین 

. حددی آشدیقلارینا گؤره اوْنلاری بئله جزالاندیردیق. پییلرینی ده یهودیلره حرام بۇیوردوق

!  شۆبهه سیز کی، بیز سؤزونده دوْؼرو اوْلانلاریق

. رببینیز بؤیوک مرحمت صاحبیدیر“:  اگر اوْنلار سنی یالانچی حساب ائتسه لر، دئ.147

”  !عذابین دا قارشیسی آلینا بیلمز (وئره جیی)اوْنون گۆناهکار بیر طایفهیا 

اگر الله ایستسیدی، نه بیز، نه ده آتالاریمیز مۆشریک “: مۆشریکلر بئله دئیه جکلر. 148

 (اؤز پئیؽمبرلرینی)اوْنلاردان اولکیلر ده . اوْلار و نه ده بیز بیر شئیی حرام ائده بیلردیک

بیزیم قارشیمیزا چێخارا “: دئ (اوْنلارا). نهایت، عذابیمیزی داددیلار. بئله تکزیب ائتمیشدیلر

”  !بیله جک بیر علمینیز وارمی؟ سیز یالنیز زننه قاپیلیر و یالان اۇیدورورسونوز

اگر اوْ ایستسیدی، سیزین هامینیزی . تۇتارلی دلیل یالنیز اللها مخصوصدور“: دئ. 149

.   ”دوْؼرو یوْلا یؤنلدردی

الله حرام بۇیورموشدور دئیه، شهادت وئره جک  (حرام سایدیقلارینیزی)بۇنو “: دئ. 150

شاهیدلیک ائتسه لر، سن اوْنلارلا بیرلیکده  (یالاندان)شاید اوْنلار ” !شاهیدلرینیزی گتیرین

شاهیدلیک ائتمه، آیه لریمیزی یالان حساب ائدنلرین و آخیرته اینانمایانلارین نفسلری نین 

.   اؤز رببینه تاي تۇتارلار (بۆتلری)اوْنلار . ایستکلرینه اۇیما

اوْنا هئچ بیر : گلین رببینیزین سیزه نه لری حرام ائتدیگینی دئییم“: دئ (!یا رسولوم). 151

. آنایا یاخشیلیق ائدین؛ کاسیبلیق اۆزوندن اۇشاقلارینیزی اؤلدورمه یین-شریک قوْشمایین؛ آتا

آچیق و گیزلین پیس ایشلره یاخین . سیزین ده، اوْنلارین دا رۇزیسینی بیز وئریریک

زیممه نی -مۆسلمان و یا اهلی)حرام بۇیوردوؼو جانا قێیمایین  (قتلینی)اللهین . دۆشمه یین

بۇنلاری سیزه تؤوصیه  ائتمیشدیر کی، بلکه، دۆشونوب ( الله. )(حاقسیز یئره اؤلدورمه یین

!  آنلایاسینیز

استثنا  (اوْنو قوْرویوب ساخلاماق، چوْخالتماق)یئتیمین مالینا، خئییرخاه مقصد . 152

بیز هر . اؤلچوده و چکیده دۆز اوْلون. بۆلوؼا چاتانا قدر یاخین دۆشمه یین-اوْلماقلا، حددی

لئهینه و یا )سؤز سؤیله دیگینیز زامان . کسی یالنیز قۇوه سی یئتدیگی قدر یۆکله ییریک

الله قارشیسینداکی عهدی . قوْهومونوز اوْلسا بئله، عدالتلی اوْلون (علئیهینه دانیشدیؽینیز آدام

بۇنلاری سیزه تؤوصیه  ائتمیشدیر  (الله). یئرینه یئتیرین (دینی وظیفه لرینیزی، آندلارینیزی)

!  نصیحت قبول ائده سینیز-کی، بلکه، دۆشونوب اؤیود



 (اللهین)سیزی . اوْنو تۇتوب گئدین.  بۇ، شۆبهه سیز کی، منیم دوْؼرو یوْلومدور.153

سیزه بۇنلاری تؤوصیه  ائتدی کی، پیس  (الله). یوْلوندان ساپدیراجاق یوْللارا اۇیمایین

”  !عمللردن چکینه سینیز

 (بخش ائتدیگیمیز نعمتی)مۇسایا - سوْنرا بیز یاخشی ایشلر گؤرن کیمسه یه . 154

مرحمت  (ایلاهی)تاماملاماق، هر شئیی اطرافلی ایضاح ائتمک اۆچون اوْنا بیر هیدایت و 

اؤز رببینه  (بۇنونلا)وئردیک کی، بلکه، یهودیلر  (تؤوراتی)اوْلاراق کیتابی 

!  اینانسینلار (اوْنون حۆضورونا گئده جکلرینه)قوْووشاجاقلارینا 

اوْنا تابع اوْلون و اللهدان . مۆبارک بیر کیتابدیر (قۇران)بۇ نازیل ائتدیگیمیز . 155

!  قوْرخون کی، بلکه، سیزه رحم ائدیلسین

 (یهودیلره و خاچپرستلره)بیزدن اول کیتاب آنجاق ایکی طایفهیا “: بیز اوْنو سیزین. 156

.  دئمه مه یینیز- ،”بیز اوْنلارین اوْخودوقلاریندان خبرسیزیک. نازیل ائدیلمیشدیر

اگر بیزه ده کیتاب نازیل ائدیلسیدی، اوْنلاردان داها آرتیق دۆز یوْلدا “: و یا. 157

آشکار بیر -آرتیق رببینیزدن سیزه آچیق. (گؤندردیک)سؤیله مه مه یینیز اۆچون - ، ”اوْلاردیق

اللهین آیه لرینی یالان حساب ائدیب اوْنلاردان اۆز . دلیل، هیدایت و مرحمت گلمیشدیر

آیه لریمیزدن اۆز چئویرنلری اۆز چئویردیکلرینه گؤره ! چئویرندن داها ظالیم کیم اوْلا بیلر؟

!  ان پیس جزا ایله جازالاندیراجاؼیق

، یاخود دا (عذابی نین)اؤزلرینه یالنیز ملکلرین، یوْخسا رببی نین  (مککه مۆشریکلری). 158

رببی نین  (!یا رسولوم)رببی نین بعضی قییامت علامتلری نین گلمه سینیمی گؤزله ییرلر؟ 

بعضی قییامت علامتلری گله جیی گۆن اولجه ایمان گتیرمه میش و یا ایمانیندان بیر خئییر 

گؤزله یین، دوْؼروسو، “: دئ.  ایمانی هئچ بیر فایدا وئرمز (سوْنراکی)قازانمامیش شخصه 

”  !بیز ده گؤزله ییریک

فیرقه اوْلوب دینینی پارچالایانلارلا هئچ -شۆبهه سیز کی، سنین فیرقه (!یا رسولوم). 159

اوْنلارا نه  (قییامتده)سوْنرا  (الله). اوْنلارین ایشی اللها قالمیشدیر. بیر علاقه ن یوْخدور

!  ائتدیکلرینی بیلدیره جکدیر

. وئریلر (ثاوابی)کیم یاخشی بیر ایش گؤررسه، اوْنا همین ایشین اوْن قات عوضی . 160

اوْنلارا حاقسیزلیق . کیم پیس بیر ایش گؤررسه، اوْنا همین ایشین میثلی قدر جزا وئریلر

.   ائدیلمز

دینه،  (دۆزگون)شۆبهه سیز، رببین منی دوْؼرو یوْلا، حقیقی “: دئ (یا رسولوم) .161

”  !باتیلدن حاقا تاپینان و مۆشریکلردن اوْلمایان ایبراهیمین دینینه یؤنلتدی

!  منیم نامازیم دا، عبادتیم ده، حیاتیم و اؤلوموم ده عالملرین رببی الله اۆچوندور“: دئ. 162



”  !منه بئله بۇیورولموشدور و من ایلک مۆسلمانام.  اوْنون هئچ بیر شریکی یوْخدور.163

هر “الله هر شئیین رببی اوْلدوؼو حالدا، هئچ من اوْندان باشقا رببمی ایسته رم؟ “: دئ. 164

هئچ بیر گۆناهکار باشقاسی نین گۆناهینی . کسین قازاندیؽی گۆناه آنجاق اؤزونه عایددیر

سیزه آرانیزدا ایختیلاؾ دوْؼوران  (الله)اوْ زامان . آخیر دؤنوشونوز رببینیزه دیر. داشیماز

.   مسئله لر باره سینده خبر وئره جکدیر

وئردیگینیز نعمتلرله سێناماق اۆچون سیزی یئر اۆزونون واریثلری  (!ائي اینسانلار). 165

حقیقتن،  (!یا رسولوم). تعیین ائدن، درجه لره گؤره بیرینیزی دیؽرینیزدن اۆستون ائدن اوْدور

تئزلیکله جزا وئرن و  (کافیرلره، مۆشریکلره، اوْنون بیرلیگینی اینکار ائدنلره)سنین رببین 

!  رحم ائدندیر (اوْنلارا)باؼیشلایان،  (مؤمینلری)شۆبهه سیز کی، 

 

 

 

.7   .

 
سۇره سی  (سدد)اعراؾ -ال

 ( آیه دیر206مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

.    الیؾ، لام، میم، ساد.1

نصیحت وئرمک -قوْرخوتماق و مؤمینلره اؤیود (کافیرلری جهنم عذابی ایله)بۇ،  . 2

اؤترو اۆرگینده بیر  (اوْنون تبلیؽیندن)اوْندان  (!یا رسولوم). اۆچون سنه نازیل ائدیلن کیتابدیر

!  سێخینتی اوْلماسین

اللهی قوْیوب باشقا دوْستلارا . تابع اوْلون (قۇرانا) رببینیزدن سیزه نازیل ائدیلنه .3

!  نصیحته اوْلدوقجا آز قۇلاق آسیرسینیز-سیز اؤیود. اۇیمایین

لۇت )عذابیمیز اوْنلارا . مهو ائتدیک (اوْنلارین اهالیسینی)نئچه مملکتلری -بیز نئچه. 4

گۆنون گۆنوْرتا ( شۆئیب پئیؽمبرین قؤومونه)، یاخود (یاتارکن)گئجه  (پئیؽمبرین قؤومونه

.  گلدی (استراحت ائدرکن)چاؼی 



- ” !بیز حقیقتن، ظالیم اوْلموشوق“: عذابیمیزا دۆچار اوْلدوقلاری زامان اوْنلارین. 5

.   دئمکدن باشقا هئچ بیر سؤزلری اوْلمامیشدیر

 (اوْلمادیقلاری باره ده-پئیؽمبرلره تابع اوْلوب)پئیؽمبر گؤندریلن اۆممتلری  (اؤزلرینه) .6

-دینیمیزی اوْنلارا تبلیػ ائدیب)سۇالا چکه جک، گؤندریلن پئیؽمبرلری ده -سوْرؼو

.   سۇال ائده جییک-سوْرؼو (ائتمه مه لری حاقیندا

 (بیر-هامیسینی بیر)بیلدیگیمیز اۆچون  (نه ائتدیکلرینی)سوْنرا دا اوْنلارا . 7

.  (اوْنلارین یانیندایدیق)آخی بیز قایب دئییلدیک . سؤیله یه جییک

ترزیلری آؼیر . حاقدیر (عمللرین ترزیده چکیلمه سی)چکی  (قییامت گۆنو) اوْ گۆن .8

!  نجات تاپانلاردیر (یاخشی عمللری پیس عمللریندن چوْخ اوْلانلار)گلنلر 

ایسه  (پیس عمللری یاخشی عمللریندن چوْخ اوْلانلار)ترزیلری یۆنگول گلنلر . 9

.   آیه لریمیزه حاقسیزلیق ائتدیکلریندن اؤزلرینه ضرر ائله ینلردیر

سیزی یئر اۆزونده یئرلشدیردیک و اوْرادا سیزین اۆچون دوْلاناجاق واسطه لری . 10

!  سیز ایسه اوْلدوقجا آز شۆکور ائدنلرسینیز. یاراتدیق

آده مه سجده “: یاراتدیق، سوْنرا سیزه صۇرت وئردیک و ملکلره (بابانیز آدمی) سیزی .11

.   اوْ، سجده اوْلانلاردان اوْلمادی. ایبلیسدن باشقا هامیسی سجده ائتدی. دئدیک- ” !ائدین

. دئیه بۇیوردو- ” من سنه امر ائدنده سنه سجده ائتمه یه نه مانع اوْلدو؟“: (الله ایبلیسه). 12

، چۆنکی سن منی اوْددان، اوْنو ایسه (اۆستونم)من اوْندان داها یاخشییام “ (: ایبلیس)

.   دئدی- ” !پالچیقدان یاراتدین

تکببور  (اللهین امرینه)اوْرادا سنه . آشاؼی ائن (جنّتدن)اوْرادان “: بۇیوردو (الله). 13

”  !چێخ، چۆنکی سن آلچاقلاردانسان (اوْرادان). گؤسترمک یاراشماز

”  !منه قییامته قدر مؤهلت وئر“: دئدی (ایبلیس) .14

”  !سن مؤهلت وئریلنلردنسن“: بۇیوردو (الله) .15

آزدیریب یوْلدان  (آده مه سجده ائتمه دیگیمه گؤره)سن منی “: دئدی (ایبلیس). 16

سنه عبادت و )چێخارتدیؽین اۆچون من ده سنین دۆز یوْلونون اۆستونده اوْتوروب اینسانلارا 

!  مانع اوْلاجام (اطاعت ائتمه یه

 سوْنرا اوْنلارین یانینا قارشیلاریندان و آرخالاریندان، ساؼلاریندان و سوْللاریندان .17

”  !و سن اوْنلارین اکثریتینی شۆکور ائدن گؤرمه یه جکسن (سوْخولاجاؼام)گله جه یم 

کنار ائدیلمیش  (مرحمتیمدن)رۆسواي اوْلموش و  (جنّتدن)اوْرادان “: بۇیوردو (الله). 18

. (جزاسینی آلاجاق)هر کیم سنه اۇیسا،  (اینسانلاردان)اوْنلاردان . حالدا چێخ (قوْوولموش)

!  ، جهنمی سیزین هامینیزلا دوْلدوراجاؼام البته



هر ایکینیز ایسته دیگینیز یئردن . سن زؤوجنله بیرلیکده جنّتده ساکین اوْل! ائي آدم. 19

یاخینلاشمایین،  (بۇؼدایا و یا اۆزوم تنه یینه)یئیین، آنجاق بۇ آؼاجا  (جنّت مئیوه لرینی دریب)

”  !ظۆلم ائدنلردن اوْلارسینیز (اؤزونوزه)یوْخسا 

یئرلرینی اؤزلرینه گؤسترمک  (اؤورت)اؤرتولو آییب  (آده مین و هووانین)شیطان . 20

رببینیز سیزه بۇ آؼاجی یالنیز ملک اوْلماماؼینیز و “: مقصدیله اوْنلارا وسوسه وئریب دئدی

”  !ابدی قالماماؼینیز اۆچون قاداؼان ائتمیشدیر (جنّتده)یا 

.   دئیه آند ایچدی- ،”، سیزین خئییرخاه مصلحتچیلرینیزدنم من، البته“:  هم ده اوْنلارا.21

اوْنلاری آلداداراق اۇجا )اوْنلاری باتیل سؤزلرله آلداتدی  (شیطان)بئله لیکله، . 22

آؼاجین مئیوه سیندن داددیقدا ( آدم و هووا.  )(یئرلردن، یۆکسک مرتبه لردن آشاؼی ائندیردی

 (دریب)یارپاقلاریندان  (آؼاجلاری نین)اوْنلار جنّت . گؤروندو (گؤزلرینه)آییب یئرلری 

: رببی اوْنلارا مۇراجعت ائدیب بۇیوردو. آییب یئرلری نین اۆستونو اؤرتمه یه باشلادیلار

-قاداؼان ائتمه میشدیممی؟ شیطان سیزین آچیق (آؼاجا یاخینلاشماؼی)مگر سیزه بۇ آؼاجی “

”  آشکار دۆشمنینیزدیر، دئمه میشدیممی؟

اگر بیزی باؼیشلاماسان، . بیز اؤزوموزه ظۆلم ائتدیک! ائي رببیمیز“ (آدم و هووا). 23

.   دئدیلر- ” !رحم ائتمه سن، بیز، شۆبهه سیز کی، زیانا اۇؼرایانلاردان اوْلاریق

یئرده ! ائنین (جنّتدن یئر اۆزونه)بیرینیزه دۆشمن اوْلاراق -بیر“: بۇیوردو (الله) .24

 (یاشاییش واسطه لری)سێؽیناجاق و دوْلاناجاق  (عجلینیز چاتانا قدر)سیزین اۆچون بیر مدت 

.   ”واردیر

 (دیریلیب)اوْرادا یاشایاجاق، اوْرادا اؤله جک و اوْرادان “: بۇیوردو (الله). 25

”  !چێخاریلاجاقسینیز

سیزه آییب یئرلرینیزی اؤرته جک بیر گئییم و بیر ده بزکلی ! ائي آدم اوْؼوللاری. 26

بۇ، . (خئییرلیدیر)لاکین تقوا لیباسی داها یاخشیدیر . نازیل ائتدیک (دؤولت-و یا مال)لیباس 

.   نصیحته قۇلاق آساسینیز-اؤیود (اوْنونلا)اللهین آیه لریندندیر کی، بلکه، 

آییب یئرلرینی اؤزلرینه گؤسترمک اۆچون لیباسلارینی ! ائي آدم اوْؼوللاری. 27

جنّتدن قوْودوردوؼو کیمی، شیطان سیزی ده  (آدم و هووانی)سوْیوندوروب والیدئینینیزی 

و اوْنون جاماعتی سیزلری  (شیطان)شۆبهه سیز کی، اوْ . آلدادیب یوْلدان چێخارتماسین

بیز شیطانلاری ایمان گتیرمه ینلرین . سیزین اوْنلاری گؤره بیلمه دیگینیز یئرلردن گؤرورلر

.   دوْستلاری ائتدیک (کافیرلرین)

بۆتپرستلیک عادتی عۆذره کعبه نی چێلپاق )ادبسیزلیک  (شیطانلا دوْست اوْلانلار). 28

- ،”بۇنو بیزه الله امر ائتمیشدیر. آتالاریمیزی بئله گؤردوک“: ائتدیکلری زامان (تواؾ



اللها قارشی . امر ائتمز (یاراماز ایشلر)الله ادبسیزلیک “: دئ (!یا پئیؽمبریم). دئییرلر

”  بیلمه دیگینیز شئییمی دئییرسینیز؟

بۆتلره دئییل، )اۆزونوزو  (ناماز واختی)هر سجده ده . رببیم عدالتی امر ائتدی“: دئ. 29

. دینی یالنیز اوْنا مخصوص ائده رک عبادت ائدین( الله. )تۇتون (اوْنا طرؾ و یا قیبله یه

!  یاراتدیؽی کیمی، یئنه اوْنون حۆضورونا قاییداجاقسینیز (یوْخدان)سیزی 

حاق )اینسانلارین بیر قیسمینی دوْؼرو یوْلا یؤنلتدی، اوْنلارین بیر قیسمی ایسه  (الله). 30

چۆنکی اوْنلار اللهی قوْیوب شیطانلاری اؤزلرینه هاوادار . آزماؼا لاییق گؤرولدو (یوْلدان

.   تۇتموشدولار و اؤزلری نین دوْؼرو یوْلدا اوْلدوقلارینی گۆمان ائدیرلر

ناماز قێلارکن، مسجیده گئدرکن و یا )هر بیر عبادت واختی ! ائي آدم اوْؼوللاری. 31

ایچین، لاکین ایسراؾ ائتمه یین، چۆنکی -گؤزل لیباسلارینیزی گئیین، یئیین (تواؾ ائدرکن

!  ایسراؾ ائدنلری سئومز (الله)

 (حالال)اللهین اؤز بنده لری اۆچون یاراتدیؽی زینتی و تمیز “: دئ (!یا پئیؽمبریم). 32

لاکین )بۇنلار دۆنیایا ایمان گتیرنلر اۆچوندور “: دئ” رۇزیلری کیم حرام بۇیورموشدور؟

ایسه یالنیز مؤمینلره ( آخیرتده)، قییامت گۆنونده (کافیرلر ده اوْنلاردان ایستیفاده ائده بیلرلر

.   بیلن بیر طایفهیا بئله اطرافلی ایضاح ائدیریک-بیز آیه لریمیزی آنلاییب. ”مخصوصدور

، (.زانا ائتمک، لۆت گزمک و س)رببیم یالنیز آشکار و گیزلی آلچاق ایشلری “: دئ. 33

هر جۆر گۆناهی، حاقسیز ظۆلمو، اللهین حاقیندا هئچ بیر دلیل نازیل ائتمه دیگی هر هانسی 

بیر شئیی اوْنا شریک قوْشماؼینیزی و اللها قارشی بیلمه دیگینیز شئیلری دئمه یینیزی حرام 

.   بۇیورموشدور

اؤلوم، تنززول و یا عذابا )عجل واختی  (ازلدن مۆعیین ائدیلمیش)هر بیر اۆممتین . 34

نه ( اوْندان)اوْنلارین عجلی گلیب چاتدیقدا بیرجه ساعت بئله . واردیر (دۆچار اوْلما چاؼی

”  !گئری قالار، نه ده ایره لی کئچه بیلرلر

سیزه ایچرینیزدن پئیؽمبرلر گلیب آیه لریمی سؤیله ین زامان !  ائي آدم اوْؼوللاری.35

اللهدان قوْرخاراق پیس ایشلردن چکینیب اؤزلرینی اصلاح ائدن شخصلرین هئچ بیر 

!  قۆسسه گؤرمزلر-قوْرخوسو یوْخدور و اوْنلار قم

 آیه لریمیزی یالان حساب ائدیب اوْنلارا تکببورله یاناشانلار ایسه جهنملیکدیرلر و .36

!  اوْنلار اوْرادا ابدی قالاجاقلار

اللها ایفتیرا یاخان، اوْنون آیه لرینی یالان حساب ائدن کیمسه دن داها ظالیم کیم اوْلا . 37

نهایت، ائلچیلریمیز . یازیلمیش قیسمتلری اوْنلارا چاتاجاقدیر (محفوظدا-لؤوهی)بیلر؟ کیتابدا 

اللهدان باشقا عبادت “: جانلارینی آلماق اۆچون یانلارینا گلدیکده (گؤندردیگیمیز ملکلر)



دئیه جاواب - ” !اوْنلار بیزی قوْیوب قاچدیلار“: دئیینجه- ” ائتدیگینیز بۆتلرینیز هارادادیر؟

.   وئره جک و اؤز علئیهلرینه، کافیر اوْلدوقلارینا شاهیدلیک ائده جکلر

جین و  (کافیر)گئتمیش -سیزدن اول گلیب“: بۇیوراجاق (الله قییامت گۆنو اوْنلارا). 38

 (اؤزوندن اولکی)هر طایفه گیردیکجه ” !اینسان طایفهلاری ایله بیرلیکده جهنمه گیرین

نهایت، . لعنت اوْخویاجاق (اوْنو دوْؼرو یوْلدان آزدیردیؽی اۆچون)دینداشینا و طایفهداشینا 

اول گلنلر  (تابع اوْلانلار)توْپلاندیؽی زامان سوْنرا گلنلر  (جهنمده)هامیسی بیرلیکده اوْرادا 

بۇنلارا . بیزی آزدیران بۇنلاردیر! ائي رببیمیز“: باره سینده دئیه جکلر (تابع اوْلدوقلاری)

هر بیرینیزی ایکیقات عذاب گؤزله ییر، لاکین “: بۇیوراجاق (الله)! ایکیقات جهنم عذابی وئر

”  !سیز بیلمیرسینیز

بیز ). سیزین بیزدن هئچ بیر اۆستونلویونوز یوْخدور“: اول گلنلر ایسه سوْنراکیلارا. 39

سیزی گۆناه ایشلره مجبور ائتمه دیگیمیز، عکسینه، سیز اوْنلاری کؤنوللو صۇرتده 

بۇنا گؤره ده قازاندیؽینیز . (گؤردویونوز اۆچون هر ایکیمیز عینی عذابا دۆچار اوْلمالیییق

.   دئیه جکلر! - گۆناهلارین جزاسی اوْلاراق دادین عذابی

آیه لریمیزی یالان حساب ائدنلره و اوْنلارا تکببورله یاناشانلارا گؤیون قاپیلاری . 40

و دوه ایینه نین  (عمللری، دۇعالاری قبول اوْلونماز، رۇحلاری گؤیه قالخماز)آچیلماز 

مۆشریکلره و )بیز گۆناهکارلارا . گؤزوندن کئچمه ینه قدر اوْنلار دا جنّته داخیل اوْلا بیلمزلر

!  بئله جزا وئریریک (کافیرلره

دؤشک و اۆستلرینه اؤرتمک اۆچون  (جهنم اوْدوندان) اوْنلار اۆچون جهنمدن .41

!  بیز ظالیملاری بئله جزالاندیریریق. یوْرؼان واردیر (آتشدن)

بیز هئچ کسی قۇوه سی یئتدیگیندن آرتیق - ایمان گتیریب یاخشی ایشلر گؤرنلر ایسه . 42

!  جنّتلیکدیرلر، اوْنلار اوْرادا ابدی قالاجاقلار- یۆکله مریک 

. کۆدورتی چکیب چێخارداریق-اۆرکلرینده کی کین (جنّت اهلی نین)بیز اوْنلارین . 43

 (رببی نین بۇ لۆطفونو گؤردوکده)اوْنلار . آلتیندان چایلار آخار (قالدیقلاری یئرین)اوْنلارین 

اگر الله بیزی دوْؼرو یوْلا ! بیزی بۇرا گتیریب چێخاران اللها حمد اوْلسون“: دئیرلر

حقیقتن، رببیمیزین پئیؽمبرلری . یؤنلتمسیدی، بیز اؤزوموزه دوْؼرو یوْلو تاپا بیلمزدیک

- ” !ائتدیگینیز عمللره گؤره واریثی اوْلدوؼونوز جنّت بۇدور“: اوْنلارا” !حاقی گتیرمیشدیلر

.   دئیه مۇراجعت ائدیله جکدیر

آخیرت )بیز رببیمیزین بیزه وعد ائتدیگینی “: جنّت اهلی جهنم اهلینه مۇراجعت ائدیب. 44

( جهنم عذابینی)سیز ده رببینیزین سیزه وعد ائتدیگینی . حاق اوْلاراق گؤردوک (نعمتلرینی

دئیه جاواب - ” !بلی“: اوْنلار. دئیه سوْروشاجاق- ” گئرچک اوْلاراق گؤردونوزمو؟



ایسرافیل و )آراسیندا بیر جارچی  (هر ایکی دسته سی نین)ائله بۇ زامان اوْنلارین . وئره جکلر

.   دئیه سسلنه جک- ” !الله ظالیملارا لعنت ائله سین“: (یا جنّتده کیلردن بیری

ایری حالا سالماق  (الله یوْلونو)اوْ کسلر کی، اینسانلاری الله یوْلوندان دؤندرر، اوْنو . 45

”  !ایسته یر و آخیرتده ده اینکار ائدرلر (ایمک)

و   (سس، مانعه)آراسیندا پرده  (جنّت اهلی ایله جهنم اهلی نین)اوْنلارین ایکیسی نین . 46

ثاوابلاری و )اۆزرینده ایسه  (جنّتله جهنم آراسینداکی سددین یۆکسکلیکلری)اعراؾ 

واردیر کی، اوْنلار ( کیشیلر)اینسانلار  (گۆناهلاری، خئییر و شر عمللری برابر اوْلان

- ” !سیزه سلام اوْلسون“: اۆزوندن تانیییب جنّت اهلینه (جنّتلیکلری و جهنملیکلری)هامینی 

چوْخ ایسته دیکلرینه باخمایاراق هله اوْرا  (اعراؾ اهلی)بۇنلار . دئیه مۇراجعت ائدرلر

 (لاکین اعرافدا گۆناهلاری تمیزلندیکدن سوْنرا داخیل اوْلاجاق)داخیل اوْلمامیش  (جنّته)

.   کیمسه لردیر

بیزی ظالیملارلا ! ائي رببیمیز“:  اوْنلارین نظرلری جهنم اهلینه چئوریلدیگی زامان.47

.   دئیرلر- ” !بیر ائتمه

سیزه نه ییؽدیؽینیز “: اعراؾ اهلی اۆزلریندن تانیدیقلاری آداملارا مۇراجعت ائدیب. 48

.   دئیه جک- ، ”دؤولت، نه ده تکببورونوز فایدا وئردی-مال

الله اوْنلاری اؤز “ (: و فاؼیر، یوْخسول مؤمینلری کافیرلرین بؤیوکلرینه گؤستره رک). 49

اوْ ). سؤیله یه جکلر- ” دئیه آند ایچدیگینیز کسلر بۇنلارمیدیر؟-مرحمتینه نایل ائتمه یه جک، 

سیزین هئچ بیر . جنّته داخیل اوْلون“ (: آندا الله همین مؤمینلره مۇراجعتله بئله بۇیوراجاق

”  !قۆسسه گؤرمه یه جکسینیز-قوْرخونوز یوْخدور و سیز قم

اۆستوموزه بیر آز سۇ تؤکون و یا اللهین “: جهنم اهلی جنّت اهلینه مۇراجعت ائدیب. 50

دوْؼروسو، “: اوْنلار ایسه. دئیه جک- ” !سیزه وئردیگی رۇزیلردن بیزه بیر قدر احسان ائدین

.   دئیه جاواب وئره جکلر- ” !الله بۇنلاری کافیرلره حرام بۇیورموشدور

دۆنیا حیاتی  (فانی)ائتمیش و  (ایلنجه)اوْیونجاق -اوْ کسلر کی، دینلرینی اوْیون. 51

-بیله)اوْنلار بۇ گۆنه قوْووشاجاقلارینی اۇنوتدوقلاری و آیه لریمیزی . اوْنلاری آلداتمیشدی

!  اینکار ائتدیکلری کیمی، بیز ده اوْنلاری بۇ گۆن اۇنوداریق (بیله

علمله مۆفسسل ایضاح  (مککه مۆشریکلرینه و کافیرلرینه)حقیقتن، بیز اوْنلارا . 52

دینی وظیفه لرینی اؤیرتمک )ائتدیگیمیز، اینانان بیر قؤوم اۆچون هیدایت و مرحمت اوْلان 

.   گتیردیک( قۇران)بیر کیتاب  (اۆچون مۆکممل

گؤزله ییرلر؟  (کیتابین خبر وئدیگی عاقیبتیمی)آنجاق عاقیبتیمی  (کافیرلر)اوْنلار . 53

گلیب چاتدیؽی گۆن اوللر اوْنو اۇنوتموش اوْلانلار  (قییامت)اوْنون خبر وئردیگی عاقیبت 



ایندی بیزدن . حاقی گتیرمیشدیلر (بیزه)دوْؼرودان دا، رببیمیزین ائلچیلری “: دئیه جکلر

قایتاریلا بیلریکمی کی،  (دۆنیایا)اؤترو شفاعت ائده جک بیر کیمسه وارمی؟ یاخود گئری 

 (بۆتلر ده)اۇیدوقلاری . اوْنلار اؤزلرینه زیان ائتدیلر” ائتدیگیمیز عمللردن باشقاسینی ائدک؟

.   اوْنلاردان اۇزاقلاشیب قئیب اوْلدو

و اوْنون )حقیقتن، رببینیز گؤیلری و یئری آلتی گۆنده خلق ائدن، سوْنرا عرشی . 54

سۆرتله تعقیب ائدن ( بیرینی-بیر)یارادیب حؤکمو آلتینا آلان،  (احاطه  ائتدیگی هر شئیی

اؤرتوب بۆروین، گۆنشی، آیی و اۇلدوزلاری  (گئجه نی ده گۆندوزله)گۆندوزو گئجه ایله 

بیلین کی، یاراتماق دا، امر ائتمک ده اوْنا . امرینه بوْیون ایمیش حالدا یارادان اللهدیر

!  (نه قدر بؤیوکدور)عالملرین رببی اوْلان الله نه قدر اۇجادیر . مخصوصدور

شۆبهه سیز کی، اوْ، حددی . یالوارا، هم ده گیزلیجه دۇعا ائدین- رببینیزه یالوارا.55

!  سئومز (قێشقیراراق دۇعا ائدنلری)آشانلاری 

دۆزلدیکدن سوْنرا، اوْرادا  (پئیؽمبرین گلمه سی سایه سینده ایمان و عدالتله)یئر اۆزو . 56

حقیقتن، اللهین مرحمتی . هم قوْرخو، هم ده اۆمیدله دۇعا ائدین (اللها)اوْنا . فساد تؤرتمه یین

!  یاخشیلیق ائدنلره چوْخ یاخیندیر

. مۆژدچی اوْلاراق گؤندرن اوْدور (یاؼیشدان قاباق)کۆلکلری اؤز مرحمتی اؤنونده . 57

زامان بیز  (داشیدیؽی)آؼیر بۇلودلاری حرکته گتیردیگی  (یاؼمور یۆکلو)بئله کی، کۆلکلر 

بیر مملکته طرؾ قوْوور، اوْرا یاؼمور ائندیریر و  (قۇروموش)اؤلو  (بۇلودلاری)اوْنلاری 

بئله  (دیریلدیب قبیرلریندن)بیز اؤلولری ده . اوْنونلا هر جۆر مئیوه یئتیشدیریریک

!  بلکه، دۆشونوب عیبرت آلاسینیز. چێخاراجاؼیق

 (بوْل، واختیندا)بیر مملکتین بیتکیلری رببی نین ایزنیله  (توْرپاؼی مۆنبیت)تمیز . 58

بیر مملکتین بیتکیلری ایسه یالنیز چوْخ چتینلیکده  (مۆنبیت-توْرپاؼی قئیری)پیس . چێخار

شۆکور ائدن بیر طایفه اۆچون بئله  (نعمتلریمیزه)بیز آیه لریمیزی . یئتیشر (اؤزو ده آز)

.   مۆفسسل ایضاح ائدیریک

اللها عبادت ! ائي جاماعتیم“: اوْ دئدی. گؤندردیک (پئیؽمبر)بیز نۇحو اؤز طایفهسینا . 59

قییامت )بؤیوک گۆنون  (مۆسیبتی)من . سیزین اوْندان باشقا هئچ بیر تانرینیز یوْخدور. ائدین

”  !سیزه اۆز وئره جک عذابیندان قوْرخورام (گۆنونون

آیدین آزمیش -آچیق (حاق یوْلدان)بیز سنی “!  طایفهسی نین باشچیلاری اوْنا.60

.   دئیه جاواب وئردیلر- ، !گؤروروک

هئچ آزمامیشام، لاکین من عالملرین رببی طرفیندن  (حاق یوْلدان)من “: دئدی (نۇح) .61

!  گؤندریلمیش بیر پئیؽمبرم



گلن وحي )اللهدان . نصیحت وئریرم-من سیزه رببیمین امرلرینی تبلیػ ائدیر و اؤیود. 62

!  سیزین بیلمه دیکلرینیزی بیلیرم (ایله

بۇنون )قوْرخوتماق، سیزین ده قوْرخمانیز و  (اللهین عذابی ایله)یوْخسا سیزی . 63

واسطه سیله ( پئیؽمبر)رحم اوْلونا بیلینمه نیز اۆچون ایچرینیزدن اوْلان بیر آدام  (نتیجه سینده

”  رببینیزدن سیزه خبردارلیق گلمه سینه تعجب ائدیرسینیز؟

بیز ده اوْنو و اوْنونلا بیرلیکده گمیده . یالانچی حساب ائتدیلر (نۇحو)بۇنا گؤره اوْنلار . 64

قرق ائتدیک  (طۇفان واختی)آیه لریمیزی تکزیب ائدنلری ایسه . اوْلانلاری خلاص ائتدیک

.   اوْنلار، حقیقتن، کوْر بیر جاماعت ایدیلر.  (سۇدا بوْؼدوق)

! ائي جاماعتیم“: اوْ دئدی. (پئیؽمبر گؤندردیک) آد طایفهسینا دا قارداشلاری هۇدو .65

 (اللهین عذابیندان)مگر . سیزین اوْندان باشقا هئچ بیر تانرینیز یوْخدور. اللها عبادت ائدین

”  قوْرخمورسونوز؟

بیز سنی صافئهلیک ایچینده گؤرور و “: طایفهسی نین کافیر باشچیلاری اوْنا (هۇد). 66

.   دئیه جاواب وئردیلر- ” !حساب ائدیریک (بیری)یالانچیلاردان 

من هئچ ده سفئه دئییلم، لاکین من عالملرین رببی ! ائي جاماعتیم“: دئدی (هۇد) .67

!  طرفیندن گؤندریلمیش بیر پئیؽمبرم

.   من سیزه دوْؼرو مصلحت وئرنم. من سیزه رببیمین امرلرینی تبلیػ ائدیرم. 68

اۆچون ایچرینیزدن  (خبردار ائتمک)قوْرخوتماق  (اللهین عذابی ایله)یوْخسا سیزی . 69

واسطه سیله رببینیزدن سیزه بیر خبردارلیق گلمه سینه تعجب  (پئیؽمبر)اوْلان بیر آدام 

یئر )ائدیرسینیز؟ خاتیرلایین کی، الله سیزی نۇح طایفه سیندان سوْنرا اوْنون یئرینه گتیردی 

اللهین . ائتدی( اۆستون)داها قۆوتلی ( اوْنلاردان)، سیزی خیلقتجه (اۆزونون واریثلری ائتدی

”  !نعمتلرینی یادا سالین کی، بلکه، نجات تاپاسینیز

سن بیزه یالنیز اللها عبادت ائتمه ییمیز و “: دئدیلر (هۇد طایفهسی نین کافیرلری). 70

آتالاریمیزین تاپیندیقلاری بۆتلردن ال چکمه ییمیز اۆچونمو گلدین؟ اگر دوْؼرو 

”  !بیر گتیر گؤرک (بیزی تهدید ائتدیگین عذابی)دانیشانلاردانسانسا، بیزی قوْرخوتدوؼون 

آرتیق رببینیزدن سیزه بیر عذاب و ؼضب گلمه سی واجیب “: اوْنلارا بئله دئدی (هۇد). 71

 (اؤزلریندن اۇیدوروب)سیزین و آتالارینیزین . (آرتیق عذاب و ؼضب گلدی)اوْلدو 

باره سینده منیمله مۆباهیسمی ائدیرسینیز؟ حال بوکی الله اوْنلار  (بۆتلر)وئردیگی آدلار 

اللهین عذابی نین ). باره ده هئچ بیر دلیل ائندیرمه میشدیر (اوْنلارا عبادت ائدیلمه سی)

”  !دوْؼروسو، من ده سیزینله بیرلیکده گؤزله ینلردنم. گؤزله یین (گلمه سینی



اؤز  (ایمان گتیرنلری)و اوْنونلا بیرلیکده اوْلانلاری  (هۇدو) بئله لیکله، اوْنو .72

آیه لریمیزی یالان حساب ائدیب ایمان گتیرمه ینلرین . خلاص ائتدیک (عذابدان)مرحمتیمیزله 

.   ایسه کؤکونو کسدیک

ائي “: اوْ دئدی. (پئیؽمبر گؤندردیک)ثمود طایفهسینا دا قارداشلاری صالحی . 73

رببینیزدن سیزه . سیزین اوْندان باشقا هئچ بیر تانرینیز یوْخدور. اللها عبادت ائدین! جاماعتیم

پئیؽمبرلیگیمی )دوه سی سیزین اۆچون  (مایا)اللهین بۇ دیشی . آیدین بیر دلیل گلدی-آچیق

بۇراخین اللهین توْرپاؼیندا اوْتلاسین، اوْنا پیسلیک ائتمه یین، . بیر مؤعجوزه دیر (تسدیق ائدن

!  یوْخسا چوْخ شدّتلی بیر عذابا دۆچار اوْلارسینیز

سیزی آد طایفه سیندان سوْنرا اوْنون یئرینه گتیردیگی، دۆزلرینده قصرلر  (اللهین). 74

ائولر دۆزلتدیگینیز یئر اۆزونده یئرلشدیگی واختی  (یوْنوب)تیکدیگینیز، داؼلارینی اوْووب 

”  !فساد تؤرتمه یین-اللهین نعمتلرینی یادا سالین، یئر اۆزونده دوْلاشیب فیتنه. خاتیرلایین

اؤزلرینه سێؽیشدیرمایان تکببورلو باشچیلاری  (ایمان گتیرمیی)صالح طایفهسی نین . 75

سیز صالحین، دوْؼرودان “: آیاقسیز یوْخسوللارا اۆز تۇتوب-ایچریلریندن ایمان گتیرن السیز

دئیه - ” اوْلدوؼونو بیلیرسینیزمی؟ (بیر پئیؽمبر)دا، رببی طرفیندن گؤندریلمیش 

 (بۆتون دینی حؤکملره)بلی، بیز اوْنونلا گؤندریلن هر بیر شئیه “: اوْنلار. سوْروشدولار

.   دئیه جاواب وئردیلر- ” !اینانیریق

صالحین )سیزین ایناندیؽینیزا “: اؤزلرینه آر بیلنلر (تکببور اۆزوندن ایمان گتیرمیی). 76

.   دئدیلر- ” !بیز اینانمیریق (پئیؽمبرلیگینه

رببی نین امرینی سایمازیانا پوْزوب  (بۇنونلا دا) سوْنرا اوْ دوه نی تۇتوب کسدیلر و .77

پئیؽمبرلردنسنسه، بیزی قوْرخوتدوؼونو  (حقیقی)اگر سن ! ائي صالح“: (ایستئهزا ایله)

.   دئدیلر- ” !گتیر گؤرک (بیزی تهدید ائتدیگین عذابی)

، گؤیدن تۆکورپه دیجی بیر  یئردن زلزله)بۇنا گؤره ده اوْنلاری دهشتلی بیر سارسینتی . 78

بیر گؤز قێرپیمیندا هلاک )بۆرودو، اوْنلار اؤز ائولرینده دیز اۆسته دۆشوب قالدیلار  (سس

.   (اوْلدولار

من سیزه رببیمین امرینی ! ائي جاماعتیم“: اوْنلاردان اۆز دؤندریب بئله دئدی (صالح). 79

لاکین سیز . نصیحت وئردیم-تبلیػ ائتدیم و سیزه اؤیود (منه لۆطؾ ائتدیگی پئیؽمبرلیگی)

”  !نصیحت وئرنلری سئومیرسینیز-اؤیود

سیزدن اول “: بیر زامان اوْ اؤز طایفهسینا دئمیشدی. (پئیؽمبر گؤندردیک)لۇتو دا . 80

 (کیشیلر آراسیندا اوْلان جینسی علاقه نی)بشر اهلیندن هئچ کسین ائتمه دیگی حیاسیزلیؽی 

سیزمی ائده جکسینیز؟  



سیز، دوْؼرودان دا، حددی .  سیز قادینلاری آتیب شفوتله کیشیلرین اۆستونه گلیرسینیز.81

”  !آشمیش بیر طایفهسینیز

لۇتو و اوْنا تابع )اوْنلاری “: (ایستئهزا ایله)جاوابی  (بۇ سؤزه)طایفهسی نین  (لۇت). 82

بۇ جۆر ایشلرله )تمیز ( حددیندن ضیاده)مملکتینیزدن چێخارین، چۆنکی اوْنلار  (اوْلانلاری

.   دئمکدن باشقا بیر شئي اوْلمامیشدی- ” !آداملاردیر (مشؽول اوْلمایان

یالنیز . خلاص ائتدیک (همچی نین اوْنا ایمان گتیرنلری)و عائله سینی  (لۇتو)بیز اوْنو . 83

.   هلاک اوْلدو (وایله اؤز گیزکی کۆفرو سببیله)اؤورتی 

. یاؼدیردیق (کیبریت و آتشله یوْؼرولموش عذاب یاؼیشی) اوْنلارین اۆستونه یاؼیش .84

!  گۆناهکارلارین آخیری نئجه اوْلدو (اللها آسی اوْلان، پئیؽمبه لری اینکار ائدن)بیر گؤر 

اوْنلارا بئله  (شۆئیب). گؤندردیک (پئیؽمبر)مدین طایفهسینا دا قارداشلاری شۆئیبی . 85

. سیزین اوْندان باشقا هئچ بیر تانرینیز یوْخدور. اللها عبادت ائدین! ائي جاماعتیم“: دئدی

. اؤلچوده و ترزیده دۆز اوْلون. گلدی (مؤعجوزه)آرتیق سیزه رببینیزدن آشکار بیر دلیل 

پئیؽمبرلرین )یئر اۆزو . آزالتمایین (و یا اوْنلارین حاقینی)آداملارین ماللاری نین دیَرینی 

اگر سیز مؤمینسینیزسه، . فساد تؤرتمه یین-دۆزلندن سوْنرا اوْرادا فیتنه (شریعتلری سایه سینده

!  سیزین اۆچون خئییرلیدیر (دئدیکلریم)بۇ 

هر یوْلون باشیندا ایلشیب اللها ایمان گتیرنلری قوْرخوداراق اوْنون یوْلوندان . 86

خاتیرلایین کی، بیر  (!ائي مدین طایفهسی). ایمک ایسته مه یین (الله یوْلونو)دؤندرمه یین، اوْنو 

فساد تؤره دنلرین -بیر گؤرون فیتنه. سیزی چوْخالتدی (الله)زامان سیز چوْخ آز ایدینیز، اما 

!  آخیری نئجه اوْلدو

اینانمیش، بیر قیسمینیز  (دینی حؤکملره)اگر سیزین بیر قیسمینیز منیمله گؤندریلن . 87

آخی اوْ، حؤکم . ایسه اینانمامیشسا، الله آرامیزدا اؤز حؤکمونو وئرینجه یه قدر صبر ائدین

”  !وئرنلرین ان یاخشیسیدیر

اؤزلرینه سێؽیشدیرمایان تکببورلو  (ایمان گتیرمیی)طایفهسی نین  (شۆئیب). 88

یا سنی و سنینله بیرلیکده ایمان گتیرنلری مملکتیمیزدن مۆطلق ! ائي شۆئیب“: اعیانلاری

: بئله جاواب وئردی (شۆئیب). دئدیلر- ” !قوْواجاؼیق، یا دا سیز بیزیم دینیمیزه دؤنه جکسینیز

؟  (بیزی بۇ ایشه مجبور ائده جکسینیز)نیفرت ائتدیگیم حالدا بئلمی  (دینینیزه)“

دینینیزدن خلاص ائتدیکدن سوْنرا بیز سیزین دینینیزه  (باتیل)الله بیزی سیزین . 89

اللها قارشی یالان  (سیزین بۆتپرست دینینیزین حاق اوْلدوؼونو اعتیراؾ ائتمکله)دؤنسک، 

. رببیمیز الله ایسته مسه، بیز اصلا سیزین دینینیزه دؤنه بیلمریک. اۇیدورموش اوْلاریق

بیز یالنیز اللها توککول . هر شئیی ائهتیوا ائتمیشدیر (اؤز ازلی علمی ایله)رببیمیز علم ایله 



آخی سن حؤکم . بیزیمله طایفهمیز آراسیندا عدالتله حؤکم ائت! ائي رببیمیز. ائمیشیک

”  !وئرنلرین ان یاخشیسیسان

دینینیزی )اگر “: دئدیلر (تابعلیگینده اوْلانلارا)طایفهسی نین کافیر اعیانلاری  (شۆئیب) .90

زیانا اۇؼرامیش ( چوْخ بؤیوک)شۆئیبین آردینجا گئتسه نیز، شۆبهه سیز کی،  (آتیب

”  !اوْلارسینیز

، گؤیدن تۆکورپه دیجی  یئردن زلزله)ائله بۇ زامان اوْنلاری دهشتلی بیر سارسینتی . 91

بیر گؤز قێرپیمیندا )بۆرودو و اوْنلار اؤز ائولرینده دیز اۆسته دۆشوب قالدیلار  (بیر سس

.   (هلاک اوْلدولار

 (نعمت)هئچ بیر شنلیک  (ائولرینده)شۆئیبی یالانچی آدلاندیرانلار، سانکی اوْرادا . 92

.   شۆئیبی تکزیب ائدنلرین اؤزلری زیانا اۇؼرایانلار اوْلدولار. ایچینده یاشامامیشدیلار

من سیزه رببیمین امرلرینی ! ائي جاماعتیم“: اوْنلاردان اۆز دؤندریب دئدی (شۆئیب) .93

”  ایندی کافیر بیر طایفهدان اؤترو نئجه یاس تۇتوم؟. نصیحت وئردیم-تبلیػ ائتدیم و اؤیود

پئیؽمبرلری ) بیز هانسی بیر مملکته پئیؽمبر گؤندردیکسه، اوْنون اهالیسینی .94

خسته لیک، یوْخسوللوق، قێتلیق، آجلیق و )مۆسیبته و بلایا  (تانیمادیقلاری اۆچون بیر مدت

!  یاخارسینلار-یالواریب( گۆناهلارینی باشا دۆشه رک اللها)سالدیق کی، بلکه،  (.س

بئله لیکله، اوْنلار . فیروانلیقلا عوض ائتدیک (بلانی، پیسلیگی)سوْنرا سێخینتینی . 95

ائله بۇ . ”یامان گۆنلر اۆز وئرمیشدی-آتالاریمیزا دا بئله یاخشی“: آرتیب چوْخالدیلار و دئدیلر

.   یاخالادیق (عذابلا)آن اوْنلاری اؤزلری ده بیلمه دن، قفلتن 

چکینسیدیلر، سؤزسوز کی،  (پیس عمللردن)اگر اوْ مملکتلرین اهالیسی ایمان گتیریب . 96

گؤیون و یئرین برکت قاپیلارینی )اوْنلارین باشلارینا گؤیدن و یئردن برکت یاؼدیراردیق 

یالانچی حساب ائتدیلر، بیز ده ( اؤز پئیؽمبرلرینی)لاکین اوْنلار . (اوْنلارین اۆزونه آچاردیق

.   گؤره مهو ائتدیک (قازاندیقلاری گۆناهلارا)اوْنلاری قازاندیقلارینا 

 مگر اوْ مملکتلرین اهالیسی عذابیمیزین اوْنلارا گئجه یاتارکن گلمه یه جه یینه امین .97

ایدیلرمی؟  

 و یا اوْ مملکتلرین اهالیسی عذابیمیزین اوْنلارا گۆندوز اوْیناییب ایلنرکن گلمه یه جه یینه .98

آرخایین ایدیلرمی؟  

اللهین اوْنلاری دوْلاشدیریب بلا توْرونا سالمایاجاؼینا  (اوْ مملکتلرین اهالیسی)یاخود . 99

امین ایدیلرمی؟  (نعمت ایچینده یاشادیقلاری حالدا قفلتن اوْنلارا عذاب گوْندرمه یه جه یینه-ناز)

دوْلاشدیریب بلا توْرونا سالمایاجاؼینا اؤزلرینه ضرر ائله ینلردن باشقا هئچ  (بۇ یوْللا)اللهین 

!  کس آرخایین اوْلا بیلمز



 (اوْنلارین یئرینه گلنلره)ساکینلریندن سوْنرا اوْنا واریث اوْلانلارا  (قدیم)یئر اۆزونون . 100

آیدین اوْلمادیمی کی، اگر بیز ایستسیدیک، اوْنلاری دا گۆناهلارینا گؤره مۆسیبتلره دۆچار 

و  (دۆشونجه و تفککور قابیلیتیندن محروم ائدردیک)ائدر، اۆرکلرینی مؤهورله یردیک 

ائشیتمزدیلر؟   (نصیحت-اؤیود)اوْنلار دا 

. سنه سؤیله دیک (احوالاتلارینی)اوْ مملکتلرین بعضی خبرلرینی  (!یا رسولوم). 101

همین مملکتلرین ). گتیرمیشدیلر (مؤعجوزه لر)آشکار دلیللر -پئیؽمبرلری اوْنلارا آچیق

الله . یئنه ده اینانمادیلار( مؤعجوزه لره، دلیللره)اولجه یالان حساب ائتدیکلرینه  (اهالیسی

.   کافیرلرین اۆرکلرینی بئله مؤهورله یر

اللهین )اوْنلارین اکثریتینی  (عکسینه).  اوْنلارین اکثریتینده عهده وفا گؤرمه دیک.102

.   گۆناهکار کسلر گؤردوک (اطاعتیندن چێخمیش، اوْنون امرلرینی پوْزموش

 (پئیؽمبر)اوْنلاردان سوْنرا مۇسانی مؤعجوزه لریمیزله فیرعوْنا و اوْنون اعیانلارینا . 103

بیر گؤر فساد تؤره دنلرین آخیری . اینکار ائتدیلر (همین مؤعجوزه لری)اوْنلار . گؤندردیک

!  نئجه اوْلدو

!  من عالملرین رببی طرفیندن گؤندریلمیش بیر پئیؽمبرم! ائي فیرعوْن“:  مۇسا دئدی.104

آشکار بیر -من سیزه رببینیزدن آچیق. من الله باره سینده یالنیز حاقی دئمه یه بوْرجلویام. 105

ایسرایل اوْؼوللارینی منیمله برابر  (کؤله ائتدیگین)ایندی . گتیرمیشم (مؤعجوزه)دلیل 

”  !گؤندر (بابالاری نین وطنی اوْلان شاما)

اگر مؤعجوزه ایله گلمیسنسه و دوْؼرو دئییرسنسه، اوْنو “: دئدی (فیرعوْن مۇسایا). 106

”  !گتیر گؤستر

هامی نین )و اوْ، درحال  (یئره آتدی)مۇسا اساسینی  (فیرعوْن بۇنو دئین کیمی) .107

.   آشکار گؤرونن بیر اژداها اوْلدو (گؤزونه

چێخارتدی و اوْ، بیر آندا باخانلارا  (قوْلتوؼونون آلتیندان و یا جیبیندن)الینی  (سوْنرا) .108

.   نۇر کسیلدی

شۆبهه سیز کی، بۇ چوْخ بیلیکلی بیر “: فیرعوْن طایفهسی نین اعیانلاری دئدیلر. 109

.   سئهربازدیر

ائله ایسه تدبیرینیز نه “ (: فیرعوْن دا)” ! اوْ سیزی یۇردونوزدان چێخارتماق ایسته ییر.110

.   (دئیه سوْروشدو)- ” دیر؟

ایله بیرلیکده ساخلا و شهرلره  (هارون)قارداشی  (مۇسانی)اوْنو “: اوْنلار دئدیلر. 111

یێؽان آداملار گؤندر کی،   (سئهربازلاری)

”  ! نه قدر بیلیکلی سئهرباز وارسا، هامیسینی تۇتوب گتیرسینلر.112



اۆستون گلسک، یقین  (مۇسایا)اگر بیز “:  سئهربازلار فیرعوْنون یانینا گلیب دئدیلر.113

”  !کی، بیزه بیر مۆکافات وئریله جک

- ” !ان یاخین آداملاردان اوْلاجاقسینیز (منه)به لی شۆبهه سیز کی، سیز ”(: فیرعوْن). 114

.   دئیه جاواب وئردی

آت، یا دا بیز  (اولجه عصانی یئره)یا سن ! یا مۇسا“:  سئهربازلار دئدیلر.115

”  !آتاق (الیمیزده کیلری)

آتدیقدا،  (اللرینده کیلری و عصالاری یئره)اوْنلار . دئدی- ” سیز آتین“ (: مۇسا). 116

اوْنلاری قوْرخوتدولار و بؤیوک بیر سئهر  (سئهرله ییب)آداملارین گؤزلرینی باؼلاییب 

.   گؤستردیلر

 (باخیب گؤردولر کی)بیر ده . دئیه وحي ائتدیک- ” !عصانی تۇللا“:  بیز ده مۇسایا.117

.   عصا اوْنلارین اۇیدوروب دۆزلتدیکلری بۆتون شئیلری اۇدور

.   آرتیق حاق ظاهر، اوْلانلارین اۇیدوروب دۆزلتدیکلری یالانلار ایسه باتیل اوْلدو. 118

.   اوْرادا مؽلوب ائدیلدیلر و خار اوْلاراق گئری دؤندولر (سئهربازلار) .119

سجده یه قاپانیب   (هامی بیرلیکده) اوْنلار .120

-  بیز ایمان گتیردیک عالملرین رببینه “:  دئدیلر.121

”  !مۇسانین و هارونون رببینه. 122

” من سیزه ایزین وئرمه دن اول سیز اوْنا ایمان گتیردینیز؟“: دئدی (اوْنلارا)فیرعوْن . 123

، شۆبهه سیز کی، اهالیسینی چێخارتماق (سیزین مۇسا ایله بیرلیکده گؤردویونوز ایشلر)بۇ 

بیر  (گیزلی)مقصدیله شهرده قۇردوؼونوز  (قیبتیلری قوْووب مصری اله کئچیرمک)

!  بیله جکسینیز (گؤردویونوز ایشلره گؤره باشینیزا نه اوْیون آچاجاؼیمی). حیله دیر

”  !آیاؼینیزی چارپاز کسدیره جک، سوْنرا ایسه هامینیزی چارمیخا چکدیره جه یم- ال.124

شۆبهه یوْخدور کی، بیز رببیمیزین حۆضورونا “: بئله جاواب وئردیلر (سئهربازلار). 125

  (!بیزی اؤلومله قوْرخودا بیلمزسن)! دؤنه جییک

 سنین بیزدن اینتیقام آلماؼین ایسه آنجاق رببیمیزین مؤعجوزه لری گلن کیمی بیزیم .126

سبیر اتا ائت و بیزی  (بوْللوجا)بیزه ! ائي رببیمیز. اوْنلارا ایمان گتیرمه ییمیزه گؤره دیر

”  !مۆسلمان اوْلاراق اؤلدور

فساد -مۇسانی و طایفهسینی فیتنه“: اشرافی دئدی-فیرعوْن طایفهسی نین اعیان. 127

” تؤرتمک، هم سنی، هم ده سنین تانریلارینی آتیب گئتمک اۆچونمو بۇراخاجاقسان؟

 (ائرککلرینی)بیز اوْنلارین اوْؼوللارینی “: بئله جاواب وئردی (فیرعوْن اوْنلارا)



بیز . دیری ساخلایاجاؼیق (بیزه خیدمت ائتمک اۆچون)اؤلدوره جک، قادینلارینی ایسه 

”  (!اوْنلار اولکی کیمی یئنه الیمیزین آلتیندا اوْلاجاقلار)! اوْنلارا، مۆطلق، قلبه چالاجاؼیق

. یئر اۆزو اللهیندیر. اللهدان کؤمک دیله یین و صبر ائدین“: مۇسا اؤز طایفهسینا. 128

 (دۆنیادا ظفر، آخیرتده یۆکسک مقاملار)عاقیبت . بنده لریندن ایسته دیگینی اوْنون واریثی ائدر

.   دئدی- ” !مۆتتقیلریندیر

سن بیزه پئیؽمبر گلمه میشدن اول ده، سوْنرا دا بیز “: دئدیلر (مۇسایا ایمان گتیرنلر). 129

بلکه ده، رببینیز دۆشمنینیزی مهو “: جاواب وئردی (مۇسا اوْنلارا بئله)” !اذیت چکدیک

اؤزونوزو نئجه )ائدیب سیزی یئر اۆزونون واریثلری ائده جک، سوْنرا ایسه نه ائتدیگینیزه 

”  !باخاجاق (آپاردیؽینیزا

قێتلیؽا، قۇراقلیؽا و محصول چاتیشمازلیؽینا معروض  (ایللرله) بیز فیرعوْن اهلینی .130

!  قوْیدوق کی، بلکه، دۆشونوب عیبرت آلسینلار

دئیر، بیر پیسلیک - ” !(حاقیمیزدیر)بۇ بیزیم “: اوْنلارا بوْللوق قیسمت اوْلدوؼو زامان. 131

مۇسادان و یانینداکیلاردان  (بیر اۇؼورسوزلوق، نهسلیک کیمی)اۆز وئردیکده ایسه بۇنو 

اللهداندیر، لاکین  (نهسلیک)آگاه اوْلون کی، اوْنلارین باشینا گلن اۇؼورسوزلوق . گؤرردیلر

!  بیلمز (بۇنو)اوْنلارین اکثریتی 

سن بیزی اوْوسونلاماق اۆچون نه مؤعجوزه “: دئدیلر (فیرعوْن آداملاری مۇسایا). 132

”  !گتیرسن ده، یئنه سنه ایمان گتیرن دئییلیک

چییرتکه و هشرات،  (اکینلرینه)آیری مؤعجوزه لر عۆذره اوْنلارا طۇفان، -بیز آیری. 133

اوْنلار یئنه ده . قان گؤندردیک (چشمه لرینه، کهریزلرینه)قۇرباؼا و  (ائولرینه، یئمکلرینه)

.   اؤزلرینه سێؽیشدیرماییب کافیر بیر طایفه اوْلدولار (ایمان گتیرمیی)

اللهین سنین دۇعالارینی قبول ائتمک و )! یا مۇسا“: اوْنلارا عذاب گلدیکده دئدیلر. 134

سنینله اوْلان عهدی حؤرمتینه بیزیم اۆچون رببینه دۇعا  (پئیؽمبرلیک وئرمک باره سینده

اگر بۇ عذابی بیزدن گؤتورسه، بیز، حؤکمن، سنه ایمان گتیره جک و ایسرایل . ائت

.   ”گؤندره جییک (ایسته دیکلری یئره)اوْؼوللارینی سنینله بیرلیکده 

.   پوْزدولار (عهدی) ائله کی، عذابی بیر مدته اوْنلاردان گؤتوردوک، درحال .135

اوْنلارا اعتیناسیز )بیز ده آیه لریمیزی یالان حساب ائدیب اوْنلاردان قافیل اوْلدوقلاری . 136

.   اینتیقام آلاراق اوْنلاری دنیزده باتیردیق( فیرعوْن اهلیندن)اۆچون  (یاناشدیقلاری

-یئر اۆزونون دایم خئییر (ایسرایل اوْؼوللارینی)گؤرونن اوْ طایفهنی  (هشر)ضعیؾ . 137

 (مۆسیبتلره، فلاکتلره). واریث ائتدیک (شام دییارینا)برکت وئردیگینیز شرق طرفلرینه 

تام  (وعدلر)صبر ائتدیکلرینه گؤره رببی نین ایسرایل اؤولادینا وئردیگی گؤزل سؤزلر 



و اۇجالتدیقلارینی  (ایمارتلری)فیرعوْنون و اوْنون جاماعتی نین قۇردوقلاری . یئرینه یئتدی

.   ایسه ویران قوْیدوق (قصرلری، کاشانه لری)

اوْنلار اؤز بۆتلرینه تاپینان  (سوْنرا)بیز ایسرایل اوْؼوللارینی دنیزدن کئچیرتدیک، . 138

بیزه اوْنلارین سیتاییش ! یا مۇسا“: دئدیلر (ایسرایل اوْؼوللاری). بیر طایفهیا اۇؼرادیلار

سیز، دوْؼرودان دا، “: جاواب وئردی (مۇسا بئله)” !ائتدیکلری بۆتلر کیمی بیر بۆت دۆزلت

!  جاهیل بیر طایفهسینیز

شۆبهه سیز کی، بۇنلارین تاپیندیقلاری بۆتلر مهوه محکومدور، ائتدیکلری عمللر ایسه . 139

”  !پۇچدور

اۆستون  (دؤورونوزده کی بۆتون اینسانلارا)الله سیزی عالملره “: دئدی (مۇسا یئنه) .140

”  !ائتدیگی حالدا، هئچ من سیزین اۆچون اللهدان باشقا بیر تانری ایسته رممی؟

یادینیزا سالین کی، سیزی فیرعوْن اهلی نین الیندن  (!ائي ایسرایل اؤولادی). 141

اوْنلار سیزه شدّتلی عذاب وئریر، اوْؼوللارینیزی اؤلدورور، قادینلارینیزی ایسه . قۇرتاردیق

بۇ سیزین اۆچون رببینیز طرفیندن . دیری ساخلاییردیلار (اؤزلرینه خیدمت ائتمک اۆچون)

.   بؤیوک بیر سێناق ایدی

اوْروج تۇتوب دۇعا ائده جیی، بۇنون مۆقابیلینده اوْنا تؤوراتی )مۇسا ایله اوْتوز گئجه . 142

باره ده وعدلشدیک، سوْنرا اوْنا داها بیر اوْن  (نازیل ائده جه ییمیز و اؤزو ایله دانیشاجاؼیمیز

تعیین ائتدیگی مدت تام قێرخ  (عبادت اۆچون)بئله لیکله، رببی نین . گۆن ده علاوه  ائتدیک

سن طایفهم ایچینده منیم خلیفم اوْل، “: مۇسا قارداشی هارونا دئدی. اوْلدو (گۆن)گئجه 

”  !فساد تؤره دنلرین یوْلو ایله گئتمه-فیتنه (یئر اۆزونده)اصلاح ائتمه یه چالیش و  (جاماعتی)

آرادا هئچ بیر )گلدیکده رببی اوْنونلا  (بیر  سینایا-تۇر)مۇسا تعیین ائتدیگیمیز واختدا . 143

” !سنه باخیم. منه گؤستر( جامالینی)اؤزونو ! ائي رببیم“: ( مۇسا. )دانیشدی (واسطه  اوْلمادان

اگر اوْ یئرینده دۇرا . داؼا باخ (بۇ)لاکین . سن منی اصلا گؤره بیلمزسن“: الله. دئدی- 

اللهین نۇرو داؼا )رببی داؼا تجللی ائتدیکده . بۇیوردو- ، ”بیلسه، سن ده منی گؤره بیلرسن

سن “: آییلاندان سوْنرا ایسه. مۇسا دا باییلیب دۆشدو. پارچا ائتدی-اوْنو پارچا (ساچیلدیقدا

 (بۇ ایشیمدن اؤترو)سنه  (!بۆتون ائییب و نؤقصانلاردان اۇزاقسان)! پاکسان، مۆقدسسن

ایمان  (ایسرایل اوْؼوللاریندان سنی گؤرمه یین مۆمکون اوْلمادیؽینا)من . تؤوبه  ائتدیم

.   دئدی- ” !گتیرنلرین بیرینجیسییم

تؤوراتین لؤوحه لرینی نازیل )من اؤز ریسالتلریمده ! یا مۇسا“: بئله بۇیوردو (الله). 144

( دؤورونده کی بۆتون)دانیشماؼیملا ( سنینله آرادا هئچ بیر واسطه  اوْلمادان)و  (ائتمکله



 (بۇ نعمتلره گؤره)ایندی سن وئردیگیمی آل و . اینسانلاردان سنی سئچیب اۆستون تۇتدوم

”  !شۆکور ائدنلردن اوْل

و ). بیز اوْنون اۆچون لؤوحه لردن هر شئیدن، موْیزه و تفسیلاتا دایر هر شئیی یازدیق. 145

( ثاوابی چوْخ اوْلان)بۇندن مؤحکم یاپیش و اۆممتینه ده اوْنون ان گؤزل “ (: بئله بۇیوردوق

سیزه فاسیقلرین یۇردونو  (آخیرتده). امر ائت (اوْنلارا عمل ائتمیی)حؤکملریندن یاپیشماؼی 

!  گؤستره جه یم (جهنمی)

تکببورلوک ائدنلری آیه لریمی  (لاییق اوْلمادیقلاری حالدا)یئر اۆزونده حاقسیز یئره . 146

. اوْنلار نه مؤعجوزه گؤرسه لر، اوْنا اینانمازلار. (مانع اوْلاجاؼام)آنلاماقدان یاییندیراجاؼام 

اوْنلار حاق یوْلو گؤرسه لر، اوْنو قبول ائتمز، آزؼینلیق یوْلونو گؤرسه لر، اوْنو اؤزلرینه یوْل 

بۇنون سببی ایسه اوْنلارین آیه لریمیزی یالان حساب ائتمه لری و اوْندان قافیل . سئچرلر

.   اوْلمالاریدیر

عمللری پۇچا  (بۆتون)آیه لریمیزی و آخیرته قوْووشماؼی دوْؼرو حساب ائتمه ینلرین . 147

”  !اوْنلار آنجاق اؤز عمللری نین جزاسینی چکه جکلر. چێخدی

جانلییمیش )دۆزک شئیلریندن -مۇسانین آردینجا طایفهسی اؤز بزک (تۇر داؼینا گئدن). 148

اوْنلارلا ( بۇزوْوون)مگر . بؤیورتوسو اوْلان بیر بۇزوْو هئیکلی دۆزلتدیلر (کیمی

اوْنا  (بۇنونلا بئله)دانیشمادیؽینی، اوْنلارا بیر یوْل گؤستره بیلمه دیگینی گؤرمه دیلرمی؟ 

.   ظۆلم ائله ین اوْلدولار (اؤزلرینه)تاپینیب  (بۇزوْوا)

اللری آراسینا دۆشدو و حاق یوْلدان آزمیش  (پئشمانچیلیقدان باشلاری)ائله کی . 149

اگر رببیمیز بیزه رحم “: دئدیلر (عمللریندن چوْخ مأیوس اوْلوب)اوْلدوقلارینی گؤردولر، 

”  !ائتمسه و بیزی باؼیشلاماسا، مۆطلق زیانا اۇؼرایانلاردان اوْلاجاؼیق

مندن سوْنرا “: مۇسا ؼضبلی و کدرلی حالدا طایفهسی نین یانینا دؤنرکن اوْنلارا دئدی. 150

 (عذابینی)رببینیزین امرینی  (!نه پیس ایشلر گؤردونوز)! منه نه پیس خلؾ اوْلدونوز

لؤوحه لرینی یئره آتدی،  (الینده کی تؤورات)ؼضبیندن  (مۇسا)” تئزلشدیرمکمی ایسته دینیز؟

 (هارون). یاپیشیب اؤزونه طرؾ چکمه یه باشلادی (ساققالیندان-ساچ)قارداشی نین باشیندان 

منیمله بئله رفتار . بۇ طایفه منی ضعیؾ بیلیب آز قالدی کی، اؤلدوره! ائي آنام اوْؼلو“: دئدی

”  !منی ظالیملارلا برابر تۇتما! ائتمکله دۆشمنلری سئویندیرمه

بیزی اؤز مرحمتین آلتینا . منی ده، قارداشیمی دا باؼیشلا! ائي رببیم“: دئدی (مۇسا) .151

”  !سن رحم ائدنلرین ان رحملیسیسن. آل

قبول ائدنلره رببیندن بیر ؼضب یئتیشه جک و  (تانری)شۆبهه سیز کی، بۇزوْوو . 152

!  ایفتیرا یاخانلاری بئله جزالاندیریریق (اللها)بیز ! اوْنلار دۆنیادا ذلته دۆچار اوْلاجاقلار



 پیس عمللر ائتدیکدن سوْنرا تؤوبه  ائدیب ایمان گتیرنلره گلدیکده ایسه، رببین تؤوبه دن .153

!  باؼیشلایاندیر، رحم ائدندیر (اوْنلاری)سوْنرا 

رببیندن قوْرخانلار “: اوْنلارین بیرینده. مۇسانین ؼضبی یاتاندا لؤوحه لری گؤتوردو. 154

.   (دئیه یازیلمیشدی)- ” !دوْؼرو یوْلا و مرحمته نایل اوْلاجاقلار

تعیین ائتدیگیمیز واخت اۆچون اؤز طایفه سیندان یئتمیش  (سینا داؼیندا)مۇسا بیزیم . 155

ائي “: دئدی (ایلدیریم وۇراندا مۇسا)اوْنلاری سارسینتی یاخالایاندا . آدام سئچمیشدی (مؤتبر)

آرامیزداکی سفئهلرین . اگر ایستسیدین، بۇندان قاباق اوْنلاری دا، منی ده مهو ائدردین! رببیم

سنین  (باش وئرن ایشلر)تؤرتدیگی گۆناهلار اۆزوندن بیزی مهومی ائده جکسن؟ بۇ 

ایسته دیگینی زلالته دۆچار ائدر،  (بۇ سێناقلا)سن اوْنونلا . سێناؼیندان باشقا بیر شئي دئییلدیر

بیزی . (ایختییار صاحبیمیزسن)سن بیزیم هامیمیزسن . ایسته دیگینی دوْؼرا یوْلا سالارسان

!  آخی سن باؼیشلایانلارین ان یاخشیسیسان. باؼیشلا و رحم ائت

. (دۆنیادا یاخشی عمللر، آخیرتده جنّت قیسمت ائله). بیزه بۇ دۆنیادا دا یاخشیلیق یاز. 156

 (الله)” !دؤندوک (حۆضورونا)سنه طرؾ . (تؤوبه  ائدیب باؼیشلانماؼیمیزی دیله یه رک)بیز 

اوْنو . مرحمتیم هر شئیی ائهتیوا ائتمیشدی. ایسته دیگیمی عذابیما دۆچار ائده رم“: بۇیوردو

اللهدان قوْرخوب پیس عمللردن چکیننلره، زکات وئرنله ده، آیه لریمیزه ایمان گتیرنلره 

!  یازاجاؼام

 (آدینی، وصفینی و علامتلرینی)اوْ کسلر کی، اللرینده کی تؤوراتدا و اینجیلده . 157

هئچ کسین یانیندا اوْخویوب علم اؤیرنمه میش و یا )اۆممی -یازیلمیش گؤردوکلری رسولا

اوْنلارا یاخشی ایشلر گؤرمیی بۇیورار، پیس ( اوْ پئیؽمبر. )پئیؽمبره تابع اوْلورلار (مککه لی

شئیلری حرام ائدر،  (ناپاک)نعمتلری حالال، مۇردار  (پاک)ایشلری قاداؼان ائدر، تمیز 

شریعتین چتین )اوْنلارین آؼیر یۆکونو یۆنگوللشدیرر و اۆستلرینده کی بۇخوْولاری آچار 

( قۇرانین)ایمان گتیرن، یاردیم گؤسترن و اوْنونلا ( اوْ پئیؽمبره)اوْنا . (حؤکملرینی گؤتورر

”  !آردینجا گئدنلر محض اوْنلار نجات تاپانلاردیر

. من اللهین سیزین هامینیزا گؤندریلمیش پئیؽمبرییم! ائي اینسانلار“: دئ (!یا رسولوم). 158

اوْ . گؤیلرین و یئرین حؤکمو اوْنوندور، اوْندان باشقا هئچ بیر تانری یوْخدور (اوْ الله کی)

آیه لرینه، )بۇنا گؤره ده الله، ائله جه ده اوْنون اللها و اللهین سؤزلرینه . دیریلدیر و اؤلدورور

اینانان و اۆممی پئیؽمبر اوْلان رسولونا ایمان گتیرین و اوْنا تابع  (نازیل ائتدیگی کیتابلارا

”  !اوْلون کی، دوْؼرو یوْلو تاپا بیله سینیز

حاق یوْلا آپاریر  (اینسانلاری)مۇسا اۆممتی آراسیندا بیر دسته ده واردیر کی، اوْنلار . 159

.   عدالتله حؤکم ائدیردیلر (اوْنلار آراسیندا)و حاقی رهبر تۇتاراق 



جاماعتی . اۆممته بؤلدوک- اوْن ایکی قبیله یه  (ایسرایل اوْؼوللارینی)بیز اوْنلاری . 160

عصانی داشا “: سۇ ایسته دیگی زامان اوْنا (مۇسادان ایچمه یه)اوْندان  (تیه صحراسیندا)

اوْندان اوْن ایکی چشمه قایناییب  (عصانی داشا وۇران کیمی). دئیه وحي ائتدیک- ” !وۇر

بیز بۇلودلاری اوْنلارین . هر قبیله اؤزونون سۇ ایچه جیی یئری بیلدی. آخماؼا باشلادی

: اوْنلارا. اۆستونده کؤلگه لیک ائتدیک، اوْنلارا قۆدرت حالواسی و بیلدیرچین ائندیردیک

ناشوکور اوْلماقلا، )اوْنلار . دئدیک” !سیزه رۇزی اوْلاراق وئردیگیمیز پاک نعمتلردن یئیین“

!  بیزه دئییل، آنجاق اؤزلرینه ظۆلم ائدیردیلر (امرلریمیزی یئرینه یئتیرمه مکله

بۇ “: بئله دئییلمیشدی (یهودیلره)یادینا سال کی، اوْ زامان اوْنلارا  (!یا رسولوم). 161

ایسته دیگینیز یئرده یئیین،  (اوْنون مئیوه لریندن)ساکین اوْلون، اوْندان  (قۆدسده)شهرده 

سجده ائده رک داخیل  (بئیت الموقدسین قاپیسیندان)دئیین و قاپیدان  (”بیزی باؼیشلا“)” هیتت“

بیز یاخشی ایشلر گؤرنلرین مۆکافاتینی . اوْلون کی، گۆناهلارینیزی باؼیشلایاق

”  !آرتیراجاؼیق

اؤزلرینه ظۆلم  (ایسرایل اوْؼوللاریندان اللهین امرلرینی یئرینه یئتیرمه مکله)لاکین . 162

ائتدیکلری حاقسیزلیؽا گؤره بیز . ائدنلر اوْنلارا دئییلن سؤزو دیَیشدیریب باشقا شکله سالدیلار

.   ده اوْنلارا گؤیدن عذاب گؤندردیک

. دنیز کناریندا یئرلشن قصبه  حاقیندا خبر آل (یهودیلردن)اوْنلاردان  (!ائي پئیؽمبریم). 163

اوْ . حددی آشیردیلار (بالیق اوْولاماقلا اللهین امرینی پوْزوب)اوْ زامان اوْنلار شنبه گۆنو 

ایشله مک، اوْو ائتمک قاداؼان ائدیلدیگی، عبادتله مشؽول اوْلماق )واخت شنبه گۆنو 

دسته -دسته( هر طرفدن سۇیون اۆزرینده گؤرونوب)بالیقلار  (بۇیورولدوؼو اۆچون اۆچون

گۆناه )اطاعتدن چێخدیقلاری . اوْنلارا طرؾ آخیشیر، شنبه دن باشقا گۆنلرده ایسه گلمیردی

.   اۆچون بیز اوْنلاری بئله ایمتاهانا چکیردیک (ایشله دیکلری

: بیر دسته (دنیز کنارینداکی قصبه ده یاشایان ایسرایل اوْؼوللاریندان)اوْنلاردان . 164

نصیحت -اللهین مهو ائده جیی و یا شدّتلی عذاب وئره جیی بیر طایفهیا نه اۆچون اؤیود“

اینسانلاری )“: اوْنلارا جاواب اوْلاراق (نصیحت وئرنلر)دئدیگی زامان، - ” وئریرسینیز؟

بۇ،  (یاخشی ایشلره سؤوق ائتمک، پیس ایشلردن چکیندیرمک بیزه واجیب اوْلدوؼوندان

نصیحتدن نتیجه -بۇ اؤیود)بلکه، اوْنلار . رببینیز قارشیسیندا عۆذرخاهلیق ائتمک اۆچوندور

.   دئدیلر- ” !پیس عمللردن چکینسینلر (چێخاریب

اؤزلرینه وئریلن اؤیودو اۇنوتدوقلاری زامان بیز ده  (بالیق اوْولایانلار)اوْنلار . 165

پیسلیکدن چکیندیرینلره نجات وئردیک، ظۆلم ائدنلری ایسه اطاعتدن  (اوْنلاری)

.   چێخدیقلاری، گۆناه ایچله دیکلری اۆچون شدّتلی بیر عذابلا مهو ائتدیک



سایمازیانا مۆناسیبت بسله دیکلری واخت  (بالیق اوْوونا) قاداؼان اوْلوندوقلاری ایشه .166

.   دئیه امر ائتدیک- ” !مئیمونلار اوْلون (زلیل)حقیر “: اوْنلارا

قییامت گۆنونه دک شدّتلی عذاب  (یهودیلره)اوْ زامان رببین اوْنلارا  (!ائي رسولوم). 167

تئزلیکله  (گۆناهکارلارا)حقیقتن، رببین . وئره جک کیمسه لر گؤندره جه یینی خبر وئرمیشدی

!  باؼیشلایاندیر، رحم ائدندیر (تؤوبه کارلاری)سؤزسوز کی، اوْ، هم ده . عذاب وئرندیر

ایچریلرینده عملیسالئه . دسته لره پارچالادیق (آیری-آیری)یئر اۆزونده  (یهودیلری). 168

یامانلا ایمتاهان ائتدیک کی، بلکه، -اوْنلاری یاخشی. اوْلانلار دا، اوْلمایانلار دا وار ایدی

.   دؤنسونلر (حاق یوْلا)

اوْنلار فانی . صاحب اوْلان خلفلر کئچدیلر (تؤوراتا)اوْنلاردان سوْنرا یئرلرینه کیتابا . 169

اوْنلارا بۇنون میثلی قدر ” !باؼیشلاناجاؼیق (الله طرفیندن)بیز “: دۆنیا مالینی آلیب دئییردیلر

مگر اللها دایر یالنیز حاقی دئمک باره ده . داها بیر حرام گلسیدی، اوْنو دا آلاردیلار (کیمی)

اوْلانلاری  (کیتابدا)حال بوکی اوْرادا ! اوْنلاردان عهد آلینمامیشدیمی؟ (تؤوراتدا)کیتابدا 

مگر درک . آخیرت ائوی اللهدان قوْرخانلار اۆچون داها خئییرلیدیر. اوْخویوب اؤیرنمیشدیلر

ائتمیرسینیز؟  

بیلسینلر )ناماز قێلانلار  (واختیندا، لازیمینجا-واختلی)یاپیشانلار،  (مؤحکم) کیتابدان .170

!  بیز عملیسالئهلرین مۆکافاتینی زاي ائتمیریک (کی

 (ایسرایل اوْؼوللاری نین)یئریندن قوْپاریب اوْنلارین  (تۇر داؼینی)بیر زامان داؼی . 171

کیمی قالدیرمیشدیق و اوْنلار دا ائله گۆمان ائتمیشدیلر کی،  (تاوان)باشی اۆستونه کؤلگه لیک 

مؤحکم یاپیشین،  (تؤوراتدان)سیزه وئردیگیمیزدن “: اوْنلارا. داغ اۆستلرینه دۆشه جک

.   دئمیشدیک- ” !اوْرادا اوْلانلاری یادا سالین کی، بلکه، پیس عمللردن چکینه سینیز

خاتیرلا کی، بیر زامان رببین آدم اوْؼوللاری نین بئللریندن  (!ائي پئیؽمبریم).  172

من سیزین “: شاهید تۇتاراق (بیرینه-بیر)نسیللرینی چێخاردیب اوْنلارین اؤزلرینه  (گله جک)

دئیه جاواب - ” !بلی، رببیمیزسن“: سوْروشموش، اوْنلار دا- ” رببینیز دئییلممی؟

؛  ”بیز بۇندان قافیل ایدیک“: قییامت گۆنو (بئله بیر شاهیدلیگین سببی). وئرمیشدیلر

شریک قوْشموشدولار، بیس ده اوْنلاردان سوْنرا  (اللها)آتالاریمیز داها اول “: و یا. 173

حاق یوْلدان )مگر بیز باتیله اۇیانلارین . (اوْنلارین ایزی ایله گئتدیک)گلن بیر نسیل ایدیک 

.   دئمه مه نیز اۆچوندور- ” تؤرتدیکلری عمللره گؤره مهو ائده جکسن؟ (ساپانلارین

باتیلدن حاقا، ) بیز آیه لریمیزی بئله اطرافلی ایضاح ائدیریک کی، اوْنلار، بلکه، .174

!  دؤنه لر (کۆفردن ایمانا



آیه لریمیزی وئردیگیمیز کیمسه نین خبرینی ده سؤیله  (یهودیلره)اوْنلارا  (!یا رسولوم). 175

شیطان اوْنو اؤزونه تابع ائتدی و . ایماندان دؤندو (آیه لریمیزی اینکار ائدیب)اوْ، . (اوْخو)

آذانلاردان اوْلدو   (حاق یوْلدان)اوْ، 

مئیل  (دۆنیایا)لاکین اوْ، یئره . اۇجالداردیق (همین آیه لرله)اگر بیز ایستسیدیک، اوْنو . 176

اوْ ائله بیر کؤپه یه بنزه ییر کی، اۆستونه جۇمسان دا دیلینی . ائدیب نفسی نین ایستکلرینه اۇیدو

بۇ، آیه لریمیزی . (اوْنون اۆچون هئچ بیر فرقی یوْخدور)چێخاردیب لهله یر، جۇمماسان دا 

 (یهودیلره)بۇ احوالاتلاری  (!ائي پئیؽمبریم). یالان حساب ائدنلر باره سینده چکیلن مثلدیر

!  دۆشونسونلر (لازیمینجا)سؤیله کی، بلکه، 

 آیه لریمیزی یالان حساب ائدیب اؤزلرینه ظۆلم ائدنلر باره سینده چکیلن مثل نئجه ده .177

!  پیسدیر

 (حاق یوْلوندان)اوْنون .  اللهین دوْؼرو یوْلا یؤنلتدیگی کیمسه کیمسه دوْؼرو یوْلدادیر.178

.   ساپدیردیؽی کیمسه لر ایسه زیانا اۇؼرایانلاردیر

اوْنلارین قلبلری . بیز جینلردن و اینسانلاردان بیر چوْخونو جهنم اۆچون یاراتدیق. 179

اللهین بیرلیگینی ثبوت ائدن دلیللری، اؤزلری نین دینی بوْرج و )واردیر، لاکین اوْنونلا 

( اللهین مؤعجوزه لرینی)اوْنلارین گؤزلری واردیر، لاکین اوْنونلا . آنلامازلار (وظیفه لرینی

اوْنلار . ائشیتمزلر (نصیحت-اؤیود)اوْنلارین قۇلاقلاری واردیر، لاکین اوْنونلا . گؤرمزلر

قافیل اوْلانلار دا محض . داها چوْخ زلالتده دیرلر (اوْندان)حئیوان کیمیدیرلر، بلکه ده، 

!  اوْنلاردیر

. اوْنو بۇ آدلارلا چاؼیریب دۇعا ائدین. اللهیندیر (حۆسنا-اسمایی)ان گؤزل آدلار . 180

لات، مننان -عزیز سؤزوندن اۇززا، الله سؤزوندن ال)اوْنون آدلاری باره سینده کۆفر ائدنلری 

اوْنلار ائتدیکلری . ترک ائدین (سؤزوندن معنات کیمی آدلار دۆزلدیب حاق یوْلدان آذانلاری

!  عمللرین جزاسینی آلاجاقلار

یاراتدیقلاریمیز ایچریسینده بیر زۆمره ده واردیر کی، اوْنلار اینسانلاری حاق یوْلا . 181

.   عدالتله حؤکم ائدیرلر (حاقی رهبر تۇتاراق اوْنلار آراسیندا)آپاریر، 

 آیه لریمیزی یالان حساب ائدنلری هارادان اوْلدوؼونو اؤزلری ده بیلمه دن تدریجله .182

!  (درجه  آشاؼی ائندیره جییک- درجه)! مهوه یاخینلاشدیراجاؼیق

نعمت -ناز)لاکین دوْلاشدیریب بلا توْرونا سالماؼیم دا . من اوْنلارا مؤهلت وئریرم. 183

، سؤزسوز کی، (ایچینده یاشادیقلاری حالدا گؤزله نیلمه دن اوْنلاری عذابلا یاخالاماؼیم دا

!  چوْخ آؼیردیر



دۆشونمورلرمی کی، اوْنلارین یوْلداشیندا  (ایسلامی قبول ائتمه لی اوْلان کسلر)مگر . 184

کافیرلره اللهین )علامتی یوْخدور؟ اوْ آنجاق -اثر (دلیلیک)هر بیر جۆنونلوق  (پئیؽمبرده)

!  آیدین خبر وئریب قوْرخوداندیر-آچیق (عذابی گله جه یینی

اللهین گؤیلرده کی و یئرده کی سلطنتینه، )مگر اوْنلار گؤیلرین و یئرین مۆلکونه . 185

، اللهین یاراتمیش اوْلدوؼو هر شئیه، اجلری نین یاخینلاشماسی احتیمالینا دقت (قۆدرتینه

اینانمادیقدان سوْنرا هانسی کلاما  (بۇ قۇرانا)یئتیریب دۆشونمورلرمی؟ آرتیق بۇنا 

ایناناجاقلار؟  

اوْنلاری اؤز  (الله). الله کیمی دوْؼرو یوْلدان ساپدیرسا، اوْنا یوْل گؤسترن اوْلماز. 186

!  آزؼینلیقلاری ایچینده شاشقین بیر وضعیتده قوْیار

حاقیندا سوْروشارلار کی، نه واخت  (قییامت گۆنو)سندن ساعت  (!یا رسولوم). 187

قوْپاجاؼی واختی اللهدان باشقا هئچ  (قییامتین). اوْ آنجاق رببیمه معلومدور“: قوْپاجاق؟ دئ

اوْ . بیر کیمسه نین اوْنو بیلمه سی چتیندیر (اللهدان قئیری)گؤیلرده و یئرده . کس بیله بیلمز

 (سندن)سن اوْنون حاقیندا بیر شئي بیلیرسنمیش کیمی اوْنلار ” !سیزلره آنجاق قفلتن گلر

اوْ آنجاق الله درگاهیندا معلومدور، لاکین اینسانلارین اکثریتی “: دئ. ایسرارلا سوْروشارلار

”  !بیلمز (بۇنو)

من اللهین ایسته دیگیندن باشقا اؤزومه نه بیر خئییر، نه ده بیر ضرر وئره “: دئ. 188

داها چوْخ خئییر تداروک ائدردیم  (اؤزوم اۆچون)اگر قئیبی بیلسیدیم، سؤزسوز کی، . بیله رم

و منه پیسلیک ده  (ثاواب قازانماق اۆچون دۆنیادا داها چوْخ یاخشی ایشلر گؤرردیم)

 (پیس عمللری مۆقابیلینده اللهین عذابی ایله)من ایمان گتیرن بیر طایفهنی . توْخونمازدی

”  !مۆژدله ینم (یاخشی عمللری مۆقابیلینده ایسه جنّتله)آنجاق قوْرخودان و 

ساکیت، راحت )خلق ائدن و اوْنونلا اۆنسیت ائتمک  (آدمدن)سیزی تک بیر نفردن . 189

( آدم. )یارادان اوْدور( هووانی)زؤوجه سینی ( قابیرؼاسیندان)اۆچون اؤزوندن  (اوْلماق

و  (حامیله اوْلدو)یۆنگول بیر یۆکله یۆکلندی  (هووا)زؤوجه سی ایله یاخینلیق ائتدیکده اوْ، 

آؼیرلاشدیؽی واخت  (هووا). (دۇردو-اوْنونلا اوْتوروب)داشیدی  (بیر مدت همین یۆکو)

ساؼلام، عاؼیللی، هر شئیی )اگر بیزه صالح “: اوْنلارین هر ایکیسی اللها دۇعا ائدیب

.   دئدی- ” !شۆکور ائدنلردن اوْلاریق( بۇ نعمته گؤره سنه)بیر اۇشاق وئرسن،  (یئرینده-یئرلی

اؤزلرینه  (آدم و هووادان قئیری والیدئینلر)الله اوْنلارا صالح اؤولاد وئردیکده . 190

الله ایسه . ایله علاقه دار اللها بیر پارا شریکلر قوْشماؼا باشلادیلار (اۇشاؼین آدی)وئردیگی 

  (!اوْنون هئچ بیر شریکی یوْخدور)! اوْنا قوْشولان شریکلردن اۇجادیر



هئچ بیر شئي یاراتماؼا قادیر اوْلماییب اؤزلری یارادیلانیمی  (بۇ آدم اؤولادی) مگر .191

شریک قوْشارلار؟   (بۆتلریمی اللها)

!  ، نه ده اؤزلرینه بیر کؤمک ائده بیلر(مۆشریکلره) حال بوکی بۇ بۆتلر نه اوْنلارا .192

دوْؼرو یوْلا دعوت ائتسه نیز، سیزه تابع  (مۆشریکلری و یا بۆتلری)سیز اوْنلاری . 193

اوْنلار اۆچون هئچ بیر )بیردیر - ایستر اوْنلاری دعوت ائدین، ایستر سۇسون . اوْلمازلار

.   (اهمیتی یوْخدور

بۇ بۆتلرین )اگر . اللهدان باشقا عبادت ائتدیگینیز بۆتلر ده سیزین کیمی بنده لردیر. 194

دوْؼروسونوزسا، هایدی، چاؼیرین  (سیزه بیر کؤمک ائده بیله جیی باره سینده کی ادعانیزدا

.   اوْنلاری،  سیزه جاواب وئرسینلر

مگر اوْنلارین یئریین آیاقلاری، یا تۇتان اللری، یا گؤرن گؤزلری، یاخود ائشیدن . 195

هایدی، چاؼیرین شریکلرینیزی، منیم بارمده ایسته دیگینیز حیله نی “: دئ! قۇلاقلاری وار؟

!  قۇرون و منه هئچ مؤهلت ده وئرمه یین

اوْ، عملیسالئهلره . نازیل ائدن اللهدیر (قۇرانی) شۆبهه سیز کی، منیم هامیم کیتابی .196

!  حمایه دارلیق ائدر

سیزین اوْندان باشقا تاپیندیقلارینیز ایسه نه سیزه، نه ده اؤزلرینه بیر کؤمکلیک ائده . 197

”  !بیلر

سیزه دوْؼرو یوْل گؤسترمه یه  (بۆتلری و یا مۆشریکلری) اگر سیز اوْنلاری .198

سن اوْنلاری سنه باخان گؤررسن، حال بوکی اوْنلار  (!یا رسولوم). چاؼیرسانیز، ائشیتمزلر

!  گؤرمزلر

!   سن باؼیشلاما یوْلونو تۇت، یاخشی ایشلر گؤرمیی امر ائت و جاهیللردن اۆز دؤندر.199

بیر  (بۇ امر اوْلوندوؼون ایشلری یئرینه یئتیرمه مک مقصدیله)اگر سنه شیطاندان . 200

ائشیدندیر،  (هر شئیی)شۆبهه سیز کی، الله . ، اللها سێؽین(فساد توْخونسا)وسوسه گلسه 

!  بیلندیر

اللهین )توْخوندوؼو زامان اوْنلار  (ضرر)اللهدان قوْرخانلارا شیطاندان بیر وسوسه . 201

گؤرن ( گؤزلری آچیلیب)خاتیرلاییب دۆشونرلر و درحال  (عذابینی، لۆطفونو و مرحمتینی

.   اوْلارلار

اؤز قارداشلارینی آزؼینلیؽا سۆروکله یر،  (کافیرلرین قارداشلاری اوْلان شیطانلار). 202

و یا شیطانلارین )ال چکمزلر  (اوْ کافیرلر آزؼینلیؽا قۇرشانیب اوْندان)سوْنرا دا 

.   (یاخالاریندان ال چکمزلر



سنه )بیر آیه گتیرمه دیگین زامان  (مککه مۆشریکلرینه)سن اوْنلارا   (!یا پئیؽمبریم). 203

دئیه - مگر سن اوْنو اؤز طرفیندن اۇیدوروب دۆزلتمه لی دئییلدین؟ “: (آیه نازیل اوْلمایاندا

 (قۇران، وحیلر)بۇ . من آنجاق رببیمدن منه وحي ائدیلنلره تابع اوْلورام“: دئ. سوْروشارلار

آشکار دلیللردیر، هم ده ایمان گتیرن بیر طایفه اۆچون  (گؤندریلمیش)رببینیز طرفیندن 

.   هیدایت و مرحمتدیر

سیزه رحم  (اوْنون سایه سینده) قۇران اوْخونان زامان اوْنو دینله یین و سۇسون کی، .204

!  اوْلونسون

آخشام یالواراراق، قوْرخاراق، سسینی قالدیرمادان اۆرگینده رببینی یاد ائت و -سحر. 205

!  قافیللردن اوْلما

اوْنا عبادت ائتمیی اؤزلرینه آر  (اللها یاخین اوْلان ملکلر)رببی نین یانیندا اوْلانلار . 206

!  اوْنو پاک، مۆقدس تۇتوب شعنینه تعریفلر دئیر و آنجاق اوْنا سجده یه قاپانارلار. بیلمزلر

سۇره سی  (قنیمت)انفال -ال

جێ -36-30.  آیه دیر75مدینه ده نازیل اوْلموشدور، )

 (آیه لر مککه ده نازیل ائدیلمیشدیر

 باؼیشلایان و رحم ائدن تانری نین آدیلا

 

 (اوْنلارین کیمه چاتماسی)قنیمتلر  (مۇحاریبه ده الده ائدیلمیش)سندن  (!یا پئیؽمبریم).  1

اوْنون بؤلونمه سی اللها و )قنیمتلر اللهین و پئیؽمبری نیندیر “: دئ. حاقیندا سوْروشارلار

مؤمینسینیزسه، اللهدان قوْرخون، آرانیزداکی ( حقیقی)بۇنا گؤره ده اگر . (پئیؽمبرینه عایددیر

!  مۆناسیبتلری دۆزلدین، اللها و اوْنون پئیؽمبرینه اطاعت ائدین

 (اوْنون هئیبت و عظمتیندن)مؤمینلر یالنیز اوْ کسلردیر کی، الله آدی چکیلنده . 2

اۆرکلری قوْرخودان تیتره یر، اللهین آیه لری اوْخوندوؼو زامان همین آیه لر اوْنلارین 

.  ایمانلارینی داها دا آرتیرار، اوْنلار آنجاق اؤز رببینه توککول ائدر



صرؾ  (الله یوْلوندا)ناماز قێلار و وئردیگیمیز رۇزیدن  (واختیندا، لازیمینجا-واختلی). 3

.   ائدرلر

اوْنلاری . اوْنلارین اؤز رببی یانیندا درجه لری واردیر.  اوْنلار حقیقی مؤمینلردیر.4

!  رۇزی گؤزله ییر (گؤزل، میننتسیز)تۆکنمز  (جنّتده)باؼیشلانما و  (قییامت گۆنو)

مؤمینلردن  (قنیمتلرین بؤلوشدورولمه سی اۆصولوندان بعضیلری نین نارازی قالماسی). 5

 (جیهاد)خوْشونا گلمه دیگی حالدا، رببی نین سنی حاق  (بدر وۇروشونا گئتمک)بیر دسته نین 

بعضی مؤمینلر مۆسلمانلارین سایجا آز، قۆوتجه )! اۇؼروندا اؤز ائویندن چێخارتماسینا بنزر

ضعیؾ اوْلدوقلاری اۆچون بدر مۇحاریبه سینه گئتمیی پئیؽمبر علئیه سلاما مصلحت 

لاکین پئیؽمبر اوْنلارین . گؤرمه میش، اؤزلری ده اوْرادا ایشتیراک ائتمک ایسته مه میشدیلر

سؤزونه باخماییب یاخین اصحابه لری ایله وۇروشا یوْللانمیش و دۆشمنی مؽلوب ائده رک 

قنیمتین بؤلونمه سی حاقیندا جۆربجور تکلیفلر ایره لی . خئیلی قنیمت الده ائتمیشدی

بۇ فیکیر اولجه بعضیلری نین . سۆرولموش، نهایت پئیؽمبر بۇ باره ده اؤز فیکرینی دئمیشدی

. خوْشونا گلمه میش، سوْنرا اوْنون دۆزگونلویو باشا دۆشولوب هامیلیقلا قبول ائدیلمیشدی

هم مۇحاریبه یه گئتمکده، هم ده قنیمتلرین بؤلونمه سی اۆصولوندا - بئله لیکله، هر ایکی حالدا 

.   (پئیؽمبر علئیه سلامین حاقلی اوْلدوؼو ثبوتا یئتمیشدی

بدر وۇروشونون واجیب )باخا اؤلومه سۆروکله نیرلرمیش کیمی، حاق - گؤزلری باخا.6

.   بللی اوْلدوقدان سوْنرا بئله، اوْنلار یئنه ده بۇ باره ده سنینله مۆباهیسه ائدیردیلر (اوْلماسی

شامدان قاییدان کاروانین و یا مککه دن )اوْ زامان الله سیزه ایکی دسته دن بیری نین . 7

. سیزین اوْلماسینی وعد ائدیردی (چێخیب اوْنلارین کؤمه یینه گلن قۆرئیش عسگرلری نین

الله ایسه اؤز . کاروانین سیزین اوْلماسینی آرزو ائدیردینیز (قۆوتسیز)سیز سلاحسیز 

برقرار ائتمک و کافیرلرین  (ایسلامی)ایله حاقی  (بۇ باره ده نازیل ائتدیگی آیه)سؤزلری 

.   کؤکونو کسمک ایسته ییردی

برقرار ائتمک و  (ایسلامی)گۆناهکارلارین خوْشونا گلمسه ده، حاقی  (الله بۇنونلا) .8

.   یوْخ ائتمک ایسته ییردی (کۆفرو)باتیلی 

من سیزین “ (: الله). رببینیزدن کؤمک دیله ییردینیز (دۇعا ائده رک)اوْ زامان سیز . 9

دئیه دۇعانیزی قبول - ” !بیری نین آردینجا گلن مین ملکله چاتارام-ایمدادینیزا بیر

.   بۇیورموشدو

الله بۇ کؤمیی سیزه یالنیز سیزین اۆچون بیر مۆشده و اۆرکلرینیز ساکیت اوْلسون دئیه . 10

!  الله یئنیلمز قۆوت صاحبی، حیکمت صاحبیدیر. قلبه یالنیز اللهداندیر. ائتمیشدی



آرخایینلیق علامتی اوْلاراق،  (کؤمه ییندن)اؤز طرفیندن  (بدر وۇروشوندا)اوْ واخت . 11

و یا دستماز )تمیزله مک  (پاسدان-چیرکدن)الله سیزی خفیؾ بیر اۇیؽویا دالدیرمیش، سیزی 

دوْلدورماق ( قلبه یه ایناملا)، شیطانین وسوسه سینی سیزدن چێخارتماق، اۆرکلرینیزی (آلماق

آیاقلارینیزین آلتینی مؤحکم ائتمک اۆچون گؤیدن اۆستونوزه یاؼیش  (قۇما باتماسین دئیه)و 

.   یاؼدیرمیشدی

من ده “: خاتیرلا کی، اوْ زامان رببین ملکلره بئله وحي ائدیردی (!یا پئیؽمبریم). 12

. من کافیرلرین اۆرکلرینه قوْرخو سالاجاؼام. وئرین (متانت)مؤمینلره قۆوت . سیزینله یم

”  !دوْؼرایین (آیاقلارینی-ال)اوْنلارین بوْیونلارینی وۇرون، بۆتون بارماقلارینی 

کیم اللها و اوْنون .  بۇ اوْنلارین اللها و اوْنون پئیؽمبرینه قارشی چێخمالارینا گؤره دیر.13

.   شدّتلی عذاب وئرر (اوْنا)الله  (بیلسین کی)پئیؽمبرینه قارشی چێخسا، 

کافیرلری اۆسته لیک جهنم عذابی دا . دادین (دۆنیاداکی بۇ عذابی)هله کی، بۇنو . 14

.   گوْزله ییر

کافیرلرله بیر یئره توْپلاشدیقلاری واخت راستلاشسانیز، دؤنوب !  ائي ایمان گتیرنلر.15

!  اوْنلاردان قاچمایین

تکرار دؤیوش  (دۆشمنی آلداتماق مقصدیله یالاندان اؤزونوزو قاچان کیمی گؤستریب). 16

باشقا بیر دسته یه  (کؤمک مقصدیله مۆسلمانلاردان عبارت)اۆچون بیر طرفه چکیلن و یا 

قوْشولان استثنا ائدیلمکله، کیم بئله بیر گۆنده دۆشمنه آرخا چئویریب قاچارسا، سؤزسوز کی، 

.   اوْرا نه پیس دؤنوش یئریدیر. اوْنون مسکنی جهنمدیر. اللهین ؼضبینه اۇؼرامیش اوْلار

یا ). سیز اؤلدورمه دینیز، الله اؤلدوردو (کافیرلری)اوْنلاری  (ائي مؤمینلر بدرده). 17

الله . آتدیؽین زامان سن آتمادین، الله آتدی (دۆشمنلرین گؤزونه بیر اوْووج توْرپار! پئیؽمبریم

یاخشی بیر ایمتاهاندان  (قنیمت الده ائتمک و ظفر چالماق اۆچون)بۇنونلا مؤمینلری 

!  ائشیدندیر، بیلندیر (هر شئیی)الله . کئچیرتدی

!  الله، سؤزسوز کی، کافیرلرین حیله سینی ضعیفله دندیر. بیق حقیقتدیر (حادثه لر) بۇ .18

قلبه  (کعبه نین اؤرتوکلرینه یاپیشیب دۇعا ائده رک)اگر سیز  (!ائي مۆشریکلر). 19

 (مؤمینلرین قلبه سیله اللهین علئیهینیزه اوْلان حؤکمو)ایسته ییرسینیزسه، آرتیق سیزه ظفر 

ال چکسه نیز، بۇ سیزین  (کۆفردن و پئیؽمبره قارشی مۇحاریبه  آپارماقدان)اگر . گلدی

دسته نیز نه . قاییتسانیز، بیز ده قاییداریق (مۇحاریبه یه)یوْخ، اگر تکرار . خئیرینیزه اوْلار

الله، . دؾ ائده بیلمز (اللهین بلاسینی، عذابینی)قدر چوْخ اوْلسا دا، سیزدن هئچ بیر شئیی 

!  حقیقتن، مؤمینلرله دیر



-قۇرانی، اوْراداکی اؤیود)اللها و اوْنون پئیؽمبرینه اطاعت ائدین، !  ائي ایمان گتیرنلر.20

!  ائشیتدیگینیز حالدا، اوْندان اۆز دؤندرمه یین (نصیحتلری

” !ائشیتدیک“: (دیللری ایله)حالدا  (اۆرکلری ایله تسدیق ائتمه دیکلری)ائشیتمه دیکلری . 21

!  کیمی اوْلمایین (مۆنافیقلر)دئینلر 

درک ائتمه ین کارلار و  (حاقی)گزن جانلیلارین ان پیسی  (یئر اۆزونده) الله یانیندا .22

.   لاللاردیر

اوْنلارا  (حاق سؤزو)بیلسیدی،  (اوْلاجاؼینی)اوْنلاردا بیر خئییر  (ازلدن)اگر الله . 23

اۆز چئویره رک دؤنوب  (حاقدان اینادلا)اوْنلار ائشیتمسیدیلر بئله، یئنه ده . ائشیتدیرردی

.   گئدردیلر

 (ایمانا، حاقا)پئیؽمبر سیزی، سیزلری دیریلده جک بیر شئیه ! ائي ایمان گتیرنلر. 24

بیلین کی، الله . دعوت ائتدیگی زامان اللهین و اوْنون پئیؽمبری نین دعوتینی قبول ائدین

اینسانین بۆتون وارلیؽینا حاکم اوْلار؛ الله اۆرکلردن کئچن )اینسانلا اوْنون قلبی آراسینا گیرر 

و سیز آخیردا اوْنون  (هر شئیی بیلیر، بۆتون اۆرکلرین ایختییاری دا اوْنون الینده دیر

!  حۆضورونا جمع ائدیله جکسینیز

پیس عمللرین مۆقابیلینده هامییا اۆز وئره )سیزدن تکجه ظالیملارا توْخونمایاجاق . 25

!  شدّتلی عذاب وئرندیر( اوْنون امرلرینی پوْزانلارا)بیلین کی، الله . بلادان قوْرخون (بیله جک

آز ایدینیز؛  (مککه ده)خاتیرلایین کی، بیر زامان سیز یئر اۆزونده  (!ائي مۆهاجیرلر). 26

سیزی اله  (کافیرلرین)آداملارین  (بۇنا گؤره ده)ساییلیردینیز،  (عاجیز)ضعیؾ 

سێؽیناجاق وئردی،  (مدینه ده)سیزه  (بئله بیر واختدا الله). کئچیرمه سیندن قوْرخوردونوز

رۇزی وئردی  (حالال قنیمتلردن)سیزه کؤمکلیک گؤستریب مۆدافعه  ائتدی و تمیز  (بدرده)

!  کی، بلکه، شۆکور ائده سینیز

و آرانیزداکی امانتلره  (اوْنون پئیؽمبرینه)بیله اللها، پئیؽمبره -بیله! ائي ایمان گتیرنلر. 27

اللهین امرلرینه، پئیؽمبرین شریعتینه، دینی وظیفه لرینیزه و بوْرجلارینیزا )! خیانت ائتمه یین

  (!صادق اوْلون

آنجاق بیر  (الله قارشیسیندا)دؤولتینیز و اؤولادینیز سیزین اۆچون -بیلین کی، مال. 28

!  ان بؤیوک مۆکافات ایسه محض الله یانیندادیر. ایمتاهاندیر

بیر )ناحاقی آییرد ائدن -اگر اللهدان قوْرخسانیز، اوْ سیزه حاقلا!  ائي ایمان گتیرنلر.29

، گۆناهلارینیزین اۆستونو اؤرتوب (دۆنیادا و آخیرتده چێخیش یوْلو گؤسترر)وئرر  (نۇر

!  صاحبیدیر (مرحمت)الله بؤیول لۆطؾ  . سیزی باؼیشلایار



یادینا سال کی، بیر زامان کافیرلر سنی حبس ائتمک و یا اؤلدورمک،  (!یا رسولوم). 30

سنه قارشی حیله   (دارونندوه ده)چێخاردیب قوْوماق اۆچون  (مککه دن)یاخود دا 

الله تدبیر تؤکنلرین ان . تدبیر تؤکدو (اوْنلارین بۇ حیله سینه قارشی)الله دا . قۇروردولار

!  یاخشیسیدیر

ایستسک، بیز ده بۇنو بنزرینی دئیه : ائشیتدیک“: آیه لریمیز اوْنلارا اوْخوندوؼو زامان. 31

- ” !باشقا بیر شئي دئییلدیر (اۇیدورمالاریندان)بۇ، قدیملرین افسانه لریندن . بیلریک

.   سؤیله یرلر

سنین طرفیندن گلمیش حاقدیرسا، اوْندا باشیمیزا  (قۇران)اگر بۇ ! یا الله“: بیر زامان دا. 32

.   دئمیشدیلر- ” !گؤیدن داش یاؼدیر و یا بیزه شدّتلی بیر عذاب گؤندر

اوْنلارا  (سنه حؤرمت علامتی اوْلاراق)اوْلا الله - حال بوکی سن اوْنلارین آراسیندا اوْلا.33

!  باؼیشلانمالارینی دیله یرکن ده الله اوْنلارا عذاب وئرمز (تؤوبه  ائدیب). عذاب وئرن دئییلدیر

و یا اوْنا خیدمت ائتمه یه )مسجیدولهرامین صاحبلری  (مۆشریکلر)لاکین اوْنلار . 34

مانع اوْلدوقدا الله نه اۆچون اوْنلارا ( مؤمینلره اوْنو تواؾ ائتمه یه)اوْلمادیقلاری حالدا،  (لاییق

یالنیز اللهدان قوْرخوب پیس  (و یا اللهین دوْستلاری)اوْنون صاحبلری ! عذاب وئرمه سین

 (مۆشریکلرین)لاکین اوْنلارین . چکیننلردیر (کۆفردن، شیرکدن، بۆتپرستلیکدن)عمللردن 

!  اکثریتی بۇنو بیلمز

فیت وئریب ال چالماقدان  (دۇعالاری)یانینداکی نامازی  (کعبه نین) اوْنلار بئیتوللاهین .35

!  ائتدیگینیز کۆفره گؤره ایندی دادین عذابی (!ائي مۆشریکلر). باشقا بیر شئي دئییلدیر

ایسلامی قبول )الله یوْلوندان دؤندرمک  (اینسانلاری)کۆفر ائدنلر اؤز ماللارینی . 36

اوْنلار ماللارینی صرؾ ائده جک، لاکین سوْنرا . اۆچون صرؾ ائدرلر (ائتمه یه مانع اوْلماق

. پئشمان اوْلاجاق، آخیردا دا مؽلوب ائدیله جکلر (مقصدلرینه چاتا بیلمه دیکلرینه گؤره)

کافیرلر جهنم طرفه سۆروکلنه جکلر کی،  

آییرد ائتسین، سوْنرا مۇردارلاری  (مؤمیندن)پاکدان  (کافیری)مۇرداری  (اوْرادا) الله .37

بۇنلار اؤزلرینه . بیری نین اۆستونه یێؽیب هامیسینی بیر یئره توْپلاسین و جهنمه آتسین-بیر

!  ضرر ائله ینلردیر

اؤز کۆفرلریندن، پئیؽمبره و مؤمینلره )اگر اوْنلار “: کافیر اوْلانلارا دئ (!یا رسولوم). 38

یوْخ، اگر یئنه . ال چکسه لر، کئچمیشده کی گۆناهلاری باؼیشلانار (قارشی مۇحاریبه دن

باشینا گلنلر  (کئچمیش اۆممتلرین)قاییتسالار، اولکیلرین  (یاراماز ایشلره، دؤیوشمه یه)

.   اوْنلارین دا باشینا گلر



یالنیز اللها مخصوص  (عبادت)قالماییب، بۆتون دین  (شیرک)فیتنه  (یئر اۆزونده). 39

، الله (بیلسینلر کی)سوْن قوْیسالار  (اللها شریک قوْشماؼا)اگر . اوْلانادک اوْنلارلا وۇروشون

.   (بۇنون عوضینده مۆکافاتلارینی وئره جکدیر)اوْنلارین نه ائتدیکلرینی گؤرندیر 

سیزینله عداوته سوْن قوْیماسالار، ایمان )اۆز دؤندرسه لر  (سیزدن)اگر اوْنلار . 40

اوْ ان . ، بیلین کی، الله سیزین هاوادارینیزدیر(گتیرمکدن، اطاعت ائتمکدن بوْیون قاچیرسالار

!  گؤزل هاوادار، ان یاخشی ایمدادا چاتاندیر

ایکی دسته نین - اگر سیز اللها و حاقلا باتیلین آییرد ائدیلدیگی گۆن  (!ائي مؤمینلر). 41

ایمان  (آیه لره)نازیل ائتدیگیمیزه  (محمّده)بندمیزه  (بدر گۆنو)بیریله قارشیلاشدیؽی گۆن -بیر

گتیرمیسینیزسه، بیلین کی، اله کئچیردیگینیز هر هانسی قنیمتین بئشده بیری اللهین، 

پۇلو )اقرباسی نین، یئتیملرین، یوْخسوللارین و مۆصافیرلریندیر -پئیؽمبرین، اوْنون قوْهوم

!  الله هر شئیه قادیردیر. (قۇرتاریب یوْلدا قالان یوْلچولاریندیر

ان یاخین طرفینده، اوْنلار  (مدینه یه)سیز وادی نین  (بدر گۆنو)اوْ زامان . 42

ساحله یاخین گؤزل، )کاروان سیزدن آشاؼیدا . ایسه ان اۇزاق طرفیندن ایدیلر (دۆشمنلرینیز)

-اوْنلارلا وۇروشماق اۆچون مۆعیین بیر واختدا اۆز)اگر سیز . دۇرموشدو (سۇلو بیر یئرده

اوْنلارین چوْخ اوْلماسیندان و سیزی اؤلدورمه سیندن )وعدلشسیدینیز،  (اۆزه گلمک حاقیندا

لاکین الله اوْلاجاق . تعیین ائتدیگینیز واخت باره سینده آرانیزا ایختیلاؾ دۆشردی (قوْرخاراق

یئرینه یئتیرمک اۆچون بئله ائتدی کی،  (مؤمینلرین قلبه سینی، کافیرلرین مؽلوبیتینی)ایشی 

هلاک اوْلسون، ساغ قالان دا آشکار بیر  (دلیلله)هلاک اوْلان آشکار بیر مؤعجوزه ایله 

!  ائشیدندیر، بیلندیر (هر شئیی)حقیقتن، الله . مؤعجوزه ایله ساغ قالسین

اگر اوْنلاری سنه . . آز گؤستریردی (دۆشمنلری)اوْ زامان الله رؤیاندا سنه اوْنلاری . 43

بوْؼاز -بیرینیزله چنه-چوْخ گؤسترسیدی، مۆطلق قوْرخار و دؤیوش باره سینده بیر

اوْ، حقیقتن، . سلامات قۇرتاردی (دۆشمنین تهلوکه سیندن)لاکین الله سیزی . اوْلاردینیز

!  اۆرکلرده اوْلانلاری بیلندیر

اۆزه گلدیگینیز زامان الله اوْلاجاق ایشی یئرینه یئتیرمک مقصدیله -اۆز (دۆشمنله). 44

. آز گؤستریر، سیزی ده اوْنلارین گؤزونده آزالدیردی (سایجا)اوْنلاری سیزین گؤزونوزده 

ظفر ده، مؽلوبیت ده سایین چوْخلوؼو ایله دئییل، ). بۆتون ایشلر آخیردا اللها قاییداجاقدیر

.   (اللهین ایراده سی ایله دیر

اۆزه گلدیکده مؤحکم اوْلون و -ایله اۆز (کافیر دسته سی)بیر دسته ! ائي ایمان گتیرنلر. 45

!  اللهی چوْخ یادا سالین کی، نجات تاپاسینیز



بیرینیزله چکیشمه یین، یوْخسا قوْرخوب -بیر. الله و اوْنون پئیؽمبرینه اطاعت ائدین. 46

!  صبر ائدین، چۆنکی الله صبر ائدنلرله دیر. ضعیفله یر و گۆجدن دۆشرسینیز

یۇردلاریندان تکببورله، اؤزلرینی جاماعتا گؤسترمک اۆچون  (!ائي مؤمینلر) .47

الله . کیمی اوْلمایین (مککه مۆشریکلری)الله یوْلوندان دؤندرنلر  (اینسانلاری)چێخانلار و 

!  اوْنلارین نه ائتدیکلریندن خبرداردیر

بۇ “: شیطان اوْنلارا اؤز عمللرینی گؤزل گؤستریب دئمیشدی (بدر گۆنو)اوْ زامان . 48

من ده سیزین . گۆن اینسانلار ایچریسینده سیزه قالیب گله بیله جک بیر کیمسه یوْخدور

: اۆزه گلدیگی زامان دؤنوب قاچاراق-لاکین ایکی دسته اۆز” !دادینیزا چاتانام (پناهینیز)

مؤمینلرین کؤمه یینه )من سیزین گؤرمه دیکلرینیزی . منیم سیزینله هئچ بیر علاقه م یوْخدور“

شدّتلی عذاب ( اوْنا آسی اوْلانلارا)الله . من اللهدان قوْرخورام. گؤرورم (گلن ملکلری

.   دئمیشدی- ” !وئرندیر

-اعتیقاد ضعیفلیگی و ایسلاما قارشی شکک)اوْ زامان مۆنافیقلر و اۆرکلرینده مرز . 49

لاکین اللها . دئییردیلر- ” !اؤز دینلری آلداتدی( مۆسلمانلاری)بۇنلاری “: اوْلانلار (شۆبهه

چۆنکی الله، حقیقتن، یئنیلمز قۆوت صاحبیدیر، حیکمت . (قالیب اوْلار)توککول ائدن 

!  صاحبیدیر

: وۇرا-کاش سن کافیرلری ملکلر اوْنلارین اۆزونه و یانلارینا وۇرا (!یا رسولوم). 50

!  دئییب جانلارینی آلاندا گؤریدین- ” !دادین آتشین عذابینی“

گۆناهلارا  (اللرینیزین تؤرتدیگی)سیزین اؤز اللرینیزله قازاندیؽینیز  (عذاب) بۇ .51

!  یوْخسا الله بنده لرینه اصلا ظۆلم ائدن دئییلدیر. گؤره دیر

اوْنلار اللهین . عینیله فیرعوْن نسلی نین و اوْنلاردان اولکیلرین حرکتلری کیمی. 52

حقیقتن، الله . آیه لرینی یالان حساب ائتدیلر، الله دا اوْنلاری گۆناهلارینا گؤره یوْخ ائتدی

!  یئنیلمز قۆوت صاحبیدیر، جزاسی دا چوْخ شدّتلیدیر

بۇ عذاب اوْنا گؤره دیر کی، بیر طایفه اؤزونه بخش ائدیلن نعمتی  (کافیرلره وئریلن). 53

پیسلییه )دیَیشمه یینجه، الله دا اوْنا اتا ائتدیگی نعمتی دیَیشن  (ناشوکورلوک اۆزوندن کۆفره)

همین طایفهلار اللهین ! )ائشیدندیر، بیلندیر( هر شئیی)حقیقتن، الله . دئییلدیر (چئویرن

نعمتلرینه شۆکور ائتمک عوضینه اوْنا آسی اوْلدوقلارینا، اطاعتی کۆفرله عوض 

ائتدیکلرینه، پئیؽمبرلره قارشی دۆشمن مۆناسیبت بسله دیکلرینه گؤره الله دا اوْنلارا وئردیگی 

.   (نعمتینی ؼضبه، ائتدیگی یاخشیلیؽی پیسلییه چئویریب هامیسینی عذابا دۆچار ائتدی



اوْنلار رببی نین . عینیله فیرعوْن نسلی نین و اوْنلاردان اولکیلرین حرکتلری کیمی. 54

فیرعوْن . آیه لرینی یالان حساب ائتدیلر، بیز ده اوْنلاری گۆناهلارینا گؤره مهو ائتدیک

!  اوْنلارین هامیسی ظالیم ایدی. باتیردیق (دنیزده)نسلینی 

اوْنلار . جانلیلارین ان پیسی کۆفر ائدنلردیر (یۆروین)گزن  (یئر اۆزونده)  الله یانیندا .55

.   آرتیق ایمان گتیرمزلر

عهد باؼلادیؽین کیمسه لردیر کی،  (سنه قارشی مۇحاریبه  ائتمه مک باره ده)اوْنلار . 56

.   سوْنرا هر دفعه  عهدلرینی پوْزار و اللهدان دا قوْرخمازلار (اوْنو باؼلادیقدان)

اوْنلارا )، اوْنلار ایله (اله کئچیرتسن)عهدی پوْزانلاری مۇحاریبه ده یاخالاسان . 57

( قوْرخودوب)آرخالاریندا اوْلان کیمسه لری ده  (تۇتاجاؼین دیوانلا، وئره جه یین جزا ایله

!  (بیر داها عهدی پوْزماؼا جۆرت ائتمه سینلر)عیبرت آلسینلار  (بۇندان)داؼیت کی، اوْنلار 

دؤیوشه )بیر طایفهنین سنه خیانت ائده بیله جه ییندن قوْرخسان،  (عهد باؼلادیؽین)اگر . 58

اؤزلرینه ( مردانه-مردی)آیدین -اوْنلارلا اوْلان عهدینی پوْزدوؼونو آچیق (باشلامازدان اول

!  چۆنکی الله خاینلری سئومز. ائلان ائت

جانلارینی قۇرتاران کافیرلر اصلا ائله زنن ائتمه سینلر  (بدر مۇحاریبه سینده قاچیب) .59

عاجیز ائده  (اللهی اؤزلرینه عذاب وئرمکدن)اوْنلار . خلاص اوْلموشلار (عذابیمیزدان)کی، 

  (!اللهین عذابیندان قاچیب قۇرتارا بیلمزلر)! بیلمزلر

اللهین دۆشمنینی و اؤز دۆشمنینیزی، اوْنلاردان باشقا سیزین  (ائي مؤمینلر). 60

قوْرخوتماق اۆچون کافیرلره  (مۆنافیقلری)بیلمه دیگینیز، لاکین اللهین بیلدیگی دۆشمنلری 

الله . دؤیوش آتلاری تداروک ائدین (جیهاد اۆچون بسله نیلن)قارشی باجاردیؽینیز قدر قۇوه  و 

یوْلوندا نه خرجله سه نیز، اوْنون عوضی آرتیقلاماسی ایله اؤده نیلر و سیزه هئچ بیر 

!  حاقسیزلیق ائدیلمز

. مئیل ائتسه لر، سن ده سۆلهه مئیل ائت و اللها بئل باؼلا (باریشیؽا) اگر اوْنلار سۆلهه .61

!  بیلندیر (نیتلرینیزی)ائشیدندیر،  (الله هامینیزین سؤزلرینی)حقیقتن، اوْ 

قوْرخما و بیل کی، اوْنلارین شرعیندن و )اگر اوْنلار سنی آلداتماق ایستسه لر، . 62

سنی اؤز کؤمییله و مؤمینلرله ( اوْ الله کی. )سنه تکجه الله کیفایتدیر (مکریندن قوْروماؼا

.   مۆدافعه  ائدیب مؤحکملتدی

اۆرکلرینی  (بیرینی دۆشمن اوْوس و خزرج قبیله لریندن اوْلان انصارین)و اوْنلارین . 63

اگر سن یئر اۆزونده نه وارسا، هامیسینی خرجلسیدین . بیرلشدیردی (اۆلفتله، دوْستلوقلا)

لاکین الله اوْنلاری بیرلشدیردی، . بئله، یئنه ده اوْنلارین اۆرکلرینی بیرلشدیره بیلمزدین

.   چۆنکی اوْ، یئنیلمز قۆوت صاحبی، حیکمت صاحبیدیر



.   سنه و سنین آردینجا گئدن مؤمینلره تکجه الله بس ائدر! یا پئیؽمبر. 64

ایچرینیزده ایگیرمی سبیرلی . (تشویق ائت)مؤمینلری دؤیوشه هوسلندیر ! یا پئیؽمبر. 65

چۆنکی . کیشی اوْلسا، ایکی یۆز کافیره، یۆز سبیرلی کیشی اوْلسا، مین کافیره قالیب گلر

!  آنلامایان بیر طایفهدیر (حقیقتن، اللهین مؤمینلره اوْلان کؤمه یینی)اوْنلار 

چۆنکی اوْ سیزده بیر . یۆنگوللشدیردی (یۆکونوزو)ایندی الله  (!ائي مؤمینلر). 66

آرتیق آرانیزدا یۆز سبیرلی کیشی اوْلسا، ایکی یۆز نفره . ضعیفلیک اوْلدوؼونو بیلیردی

!  الله صبر ائدنلرله دیر. ، مین کیشی اوْلسا، ایکی مین نفره اللهین ایزنیله قلبه چالار(کافیره)

کۆفرون کؤکونو کسمک اۆچون باجاردیؽی قدر چوْخ )هئچ بیر پئیؽمبره یئر اۆزونده . 67

اوْنلاری اؤلدورمه ییب فیدیه )اؤلدورمه ینه قدر اسیرلری اؤزونه مال ائتمک  (کافیر

پۇچ دۆنیا مالینی ( فیدیه آلماقلا)سیز !( ائي مؤمینلر. )یاراماز (مۆقابیلینده آزاد ائتمک

الله یئنیلمز قۆوت . آخیرتی قازانماؼینیزی ایسته ییر (سیزین)ایسته ییرسینیز، الله ایسه 

!  صاحبی، حیکمت صاحبیدیر

محفوظدا قنیمتلرین و -لؤوهی)اللهدان بیر حؤکم اوْلسایدی  (بۇ باره ده)اگر اولجه . 68

مۆقابیلینده سیزه شدّتلی بیر ( فیدیه)، آلدیؽینیز (اسیرلرین حالال اوْلماسی حاقیندا یازیلماسایدی

.   (توْخوناردی)عذاب اۆز وئرردی 

اللهدان . یئیین (حالاللیق و نۇشجانلیقلا) الده ائتدیگینیز قنیمتلری حالال و تمیز اوْلاراق .69

!  حقیقتن، الله باؼیشلایاندیر، رحم ائدندیر. قوْرخون

اۆرکلرینیزده  (اؤز ازلی علمی ایله)اگر الله “: الینیزده اوْلان اسیرلره دئ! یا پئیؽمبر. 70

داها یاخشیسینی وئرر و  (فیدیه دن)بیر یاخشیلیق اوْلدوؼونو بیلسه، سیزه سیزدن آلیناندان 

!  آخی الله باؼیشلایاندیر، رحم ائدندیر. سیزی باؼیشلایار

 (بدر وۇروشوندان)بۇندان  (بیلسینلر کی)اگر اسیرلر سنه خیانت ائتمک ایستسه لر، . 71

الله . ایمکان وئردی (سنه بدرده اوْلانلاردان اینتیقام آلماؼا)الله . اول اللها خیانت ائتمیشدیلر

!  بیلندیر، حیکمت صاحبیدیر (هر شئیی)

ایمان گتیریب هیجرت ائدنلر، الله یوْلوندا ماللاری و جانلاری ایله جیهاد ائدنلر . 72

 - (انصار)سێؽیناجاق وئریب کؤمک ایسته ینلر  (پئیؽمبرله مۆهاجیرلره)و  (مۆهاجیرلر)

ایمان گتیریب هیجرت ائتمه ینلره . (واریثدیرلر)بیرینه دوْستدورلار -محض اوْنلار بیر

گلدیکده ایسه، اوْنلار هیجرت ائتمه ینه قدر سیزین هئچ بیر شئیده اوْنلارا واریثلیگینیز 

اوْنلارین دوْستلوؼوندان سیزه هئچ بیر منفت و یا قوْهوم اوْلسانیز بئله، آرانیزدا )یوْخدور 

سیزدن کؤمک ( کافیرلره قارشی)لاکین اگر اوْنلار دین یوْلوندا . (هئچ بیر واریثلیک یوْخدور



ایستسه لر، آرانیزدا سازیش اوْلان بیر طایفه علئیهینه یاردیم استثنا اوْلماقلا، اوْنلارا کؤمک 

!  الله نه ائتدیکلرینیزی گؤرندیر. گؤسترمک سیزه واجیبدیر

یۇخاریدا )اگر سیز بۇنلاری . (کؤمکچیلریدیر)بیری نین دوْستلاریدیر -کافیرلر ده بیر. 73

ایسلام )فساد اوْلار -ائتمه سه نیز، یئر اۆزونده بؤیوک بیر فیتنه (سیزه بۇیورولانلاری

.   (ضعیفله یر، کۆفر ایسه آرتیب قۆوتلنر

و  (مۆهاجیرلر)کؤچنلر، الله یوْلوندا جیهاد ائدنلر  (مککه دن مدینه یه)ایمان گتیریب . 74

محض اوْنلار حقیقی  - (انصار)سێؽیناجاق وئریب کؤمک ائدنلر  (پئیؽمبرله مۆهاجیرلره)

!  رۇزی گؤزله ییر (گؤزل، میننتسیز)باؼیشلانما و تۆکنمز  (آخیرتده)اوْنلاری . مؤمینلردیر

ایمان گتیریب  (هۆدئیبیه سازیشیندن سوْنرا، مککه نین فتحیندن اول)سوْنرادان . 75

قوْهوملار اللهین . ده سیزدندیرلر (جیهاد ائدنلر)هیجرت ائدنلر و سیزینله برابر دؤیوشنلر 

بیرینه داها -بیر (محفوظدا و یا قۇراندا ارث، واریثلیک باخیمیندان-لؤوهی)کیتابیندا 

مککه نین فتحینه قدر مۆهاجیرلر )! حقیقتن، الله هر شئیی بیلندیر. (یاخیندیرلار)اۇیؽوندورلار 

. بیری نین واریثی حساب ائدیلیردیلر-و انصار قوْهوملوق علاقه لریندن آسیلی اوْلمایاراق بیر

مککه نین فتحیندن سوْنرا بۇ حؤکم لؽو اوْلونوب واریثلیک حۆقوقو یالنیز قوْهوملارا عاید 

.   (ائدیلدی

 

 

 

.9   .

 
سۇره سی  ( تؤوبه)توْوبه -ات

  ( آیه دیر129مدینه ده نازیل اوْلموشدور، )           

 

اوْنلارلا اوْلان ) اللهدان و اوْنون پئیؽمبریندن سازیش باؼلادیؽیمیز مۆشریکلره .1

!  بیر خبردارلیق (عهدلری نین پوْزولماسی، علاقه لرین کسیلمه سی باره ده

یئر اۆزونده دؤرد آي سربست گزیب دوْلاشین و بیلین کی، سیز  (!ائي مۆشریکلر). 2

الله . (اللهین عذابیندان قاچیب جانینیزی قۇرتارا بیلمزسینیز)اللهی عاجیز قوْیا بیلمزسینیز 

!  رۆسواي ائده جکدیر (دۆنیادا و آخیرتده)کافیرلری 



ذۆ الهیجه  آییندا واجیب، فرض اوْلان )اللهدان و اوْنون پئیؽمبریندن بؤیوک حج گۆنو . 3

اللهین و اوْنون پئیؽمبری نین ! اینسانلارا بیر بیلدیریش (حج؛ قۇربان بایرامی و یا ارفه گۆنو

تؤوبه  ائتسه نیز، بۇ  (کۆفردن و شیرکدن)اگر . مۆشریکلرله هئچ بیر علاقه سی یوْخدور

اۆز دؤندرسه نیز، بیلین کی، اللهین عذابیندان  (ایماندان)اگر . سیزین اۆچون خئییرلی اوْلار

کافیر اوْلانلاری شدّتلی بیر عذابلا  (!ائي پئیؽمبریم). قاچیب جانینیزی قۇرتارا بیلمزسینیز

!  مۆژدله

اوْنون شرطلرینی )مۆقاویله باؼلاندیقدان سوْنرا سیزه قارشی بیر ناقصلیک ائتمه میش . 4

. و سیزین علئیهینیزه هئچ کسه یاردیم گؤسترمه میش مۆشریکلر استثنادیر (پوْزمامیش

شۆبهه سیز کی، الله مۆتتقیلری . وفا ائدین (مدتی بیتنه دک)اوْنلارلا عهدینیزه آخیرا قدر 

!  سئور (عهدی ناحاق یئره پوْزماقدان چکیننلری)

، محررم، صفر و ربیولوول  اوْنلارا مؤهلت وئریلمیش ذۆ الهیجه)حرام آیلار . 5

چێخینجا مۆشریکلری هارادا گؤرسه نیز، اؤلدورون، یاخالاییب اسیر آلین، حبس  (آیلاری

لاکین اگر تؤوبه  ائتسه لر، ناماز . کئچیدلرینی تۇتون- ائدین و بۆتون یوْللارینی  ( مۆحاصیره)

حقیقتن، الله . (ایشینیز اوْلماسین)قێلیب زکات وئرسه لر، اوْنلاری سربست بۇراخین 

!  باؼیشلایاندیر، رحم ائدندیر

مۆشریکلردن بیری سندن آمان ایستسه، اوْنا آمان وئر کی،  (باسقینا اۇؼرایان)اگر . 6

اوْنو امین  (ایسلامی قبول ائتمه دیگی تقدیرده)سوْنرا . دینله سین (قۇرانی)الله کلامینی 

بیلمه ین بیر  (حاقی)چۆنکی اوْنلار . یئره چاتدیر (مۆشریکلرین یاشادیؽی)اوْلدوؼو 

!  طایفهدیر

ضمیره و کینانه -بنی)مۆقاویله باؼلادیؽینیز کسلر  (هۆدئیبیه ده)مسجیدولهرامین یانیندا . 7

! استثنا اوْلماقلا، مۆشریکلرین الله و اوْنون پئیؽمبری یانیندا نئجه عهدی اوْلا بیلر؟ (قبیله لری

-سیز ده اوْنلارلا دوْؼرو (عهدی پوْزمادیقجا)دۆزگون داوراندیقجا -اوْنلار سیزینله دوْؼرو

!  سئور (خیانتدن، عهدی پوْزماقدان چکیننلری)حقیقتن، الله مۆتتقیلری . دۆزگون دوْلانین

نئجه اوْلا بیلر کی، اوْنلار سیزه قالیب گلسه لر، نه بیر آندا، نه ده بیر عهده عمل . 8

. ائدرلر؟ اوْنلار اۆره لری ایسته مه دیکلری حالدا، سؤزده سیزی راضی سالماؼا چالیشارلار

!  فاسیقلردیر (اللها آسی اوْلان، اطاعتدن چێخان، عهدی پوْزان)اوْنلارین اکثریتی 

اللهین آیه لرینی اۇجوز قییمته  (مۆشریکلر و یا اوْنلارا یاردیم ائدن یهودیلر) اوْنلار .9

ایسلامی قبول ائتمه یه مانع )اوْنون یوْلوندان دؤندردیلر  (اینسانلاری)ساتدیلار، سوْنرا دا 

!  حقیقتن، اوْنلارین گؤردوکلری ایش نئجه ده پیسدیر. (اوْلدولار



گۆناه )اوْنلار . اوْنلار بیر مؤمین باره سینده نه بیر آندا، نه ده بیر عهده عمل ائدرلر. 10

!  حددی آشانلاردیر (ائتمکله

اگر تؤوبه  ائتسه لر، ناماز قێلیب زکات وئرسه لر، اوْنلار سیزین دین . 11

بیز آیه لریمیزی آنلاییب بیلن بیر طایفه اۆچون بئله اطرافلی ایضاح . قارداشلارینیزدیر

!  ائدیریک

اگر عهد باؼلادیقدان سوْنرا آندلارینی پوْزسالار و دینینیزی یامانلاییب تحقیر . 12

اوْنلارین . کۆفر باشچیلاری ایله وۇروشون (سؤزلری نین اۆستونده دۇرمایان)ائتسه لر، 

. (اوْنلار اۆچون هئچ بیر آندین، عهدین اهمیتی یوْخدور)یوْخدور  (عهدلری)حقیقتده آندلاری 

!  ال چکلر (بۇ یاراماز ایشلردن)بلکه، 

اؤز )پوْزان، پئیؽمبری  (عهدلرینی)مگر سیز آندلارینیزی  (!ائي مؤمینلر). 13

چێخاردیب قوْوماق نیتینده اوْلان، اۆسته لیک سیزینله دؤیوشه ده بیرینجی  (یۇردوندان

باشلایان بیر طایفه ایله وۇروشمایاجاقسینزمی؟ مگر اوْنلاردان قوْرخورسونوز؟ اگر 

!  مؤمینلرسینیزسه، بیلین کی، اصلینده قوْرخمالی اوْلدوؼونوز محض اللهدیر (حقیقی)

 اوْنلارلا وۇروشون کی، الله سیزین الینیزله اوْنلارا عذاب وئرسین، اوْنلاری .14

رۆسواي ائتسین، سیزه اوْنلارین اۆزرینده قلبه چالدیریب مؤمینلرین اۆرکلرینی 

.   فرحلندیرسین

قلبلریندن ؼضبی سیلیب  (مۆشریکلرین الیندن اذیت چکن مۆسلمانلارین)و اوْنلارین . 15

بیلندیر، حیکمت  (هر شئیی)الله . الله ایسته دیگی کسین تؤوبه سینی قبول ائدر. آپارسین

!  صاحبیدیر

یوْخسا ائله گۆمان ائدیرسینیز کی، الله ایچرینیزده جیهاد ائدنلری، اللهدان، اوْنون . 16

پئیؽمبریندن و مؤمینلردن باشقاسینی اؤزلرینه دوْست تۇتانلاری آییرد ائتمه میش سیز سربست 

!  بۇراخیلاجاقسینیز؟ الله نه ائتدیکلرینیزدن خبرداردیر

اؤزلرینه شاهید اوْلدوقلاری حالدا، اللهین -مۆشریکلر کۆفر ائتدیکلری باره ده اؤز. 17

اوْنلار . اوْنلارین عمللری پۇچا چێخمیشدیر. مسجیدلرینی تعمیر ائتمک اوْنلارا لاییق اوْلماز

  (!آتشده ابدی قالاجاقلار)جهنمده 

اللهین مسجیدلرینی یالنیز اللها و قییامت گۆنونه ایمان گتیرن، ناماز قێلیب زکات . 18

یالنیز بۇ قبیلدن اوْلان )وئرن و اللهدان باشقا هئچ کسدن قوْرخمایانلار تعمیر ائده بیلرلر 

محض اوْنلار دوْؼرو یوْلو تاپا بیلنلردن . (شخصلرین عمللری الله درگاهیندا قبول اوْلونار

!  اوْلا بیلرلر



مگر سیز حاجیلارا سۇ وئرمیی و مسجیدولهرامی تعمیر ائتمیی  (!ائي مۆشریکلر). 19

اللها و قییامت گۆنونه ایمان گتیریب الله یوْلوندا جیهاد ائدنلرده عینیمی تۇتورسونوز؟ اوْنلار 

!  الله ظالیم طایفهنی دوْؼرو یوْلا یؤنلتمز. الله یانیندا عینی اوْلمازلار

 ایمان گتیریب هیجرت ائدنلری، الله یوْلوندا ماللاری و جانلاری ایله وۇروشانلاری .20

.   (خئیره قوْووشانلاردیر)اوْنلار نجات تاپانلاردیر . الله یانیندا ان یۆکسک درجه لر گؤزله ییر

، راضیلیق و ایچریسینده اوْنلار (باؼیشلانما)رببی اوْنلاری اؤزوندن بیر مرحمت . 21

.   اۆچون تۆکنمز نعمتلر اوْلان جنّتلرله مۆژده لر

!  بؤیوک مۆکافات، حقیقتن، الله یانیندادیر.  اوْنلار اوْرادا ابدی قالاجاقلار.22

اگر آتالارینیز و قارداشلارینیز کۆفرو ایماندان اۆستون ! ائي ایمان گتیرنلر. 23

سیزدن اوْنلاری دوْست تۇتانلار اؤزلرینه . تۇتورلارسا، اوْنلاری اؤزونوزه دوْست بیلمه یین

.   ظۆلم ائتمیش اوْلارلار

اگر آتالارینیز، اوْؼوللارینیز، قارداشلارینیز، اؤورتلرینیز، “: دئ (!یا رسولوم). 24

، قازاندیؽینیز ماللار، کاساد اوْلماسیندان قوْرخدوؼونوز تیجارت، (قوْهوملارینیز)قبیله نیز 

خوْشونوزا گلن مسکنکلر سیزه اللهدان، اوْنون پئیؽمبریندن و الله یوْلوندا جیهاددان داها 

الله فاسیقلری دوْؼرو یوْلا . گلینجه یه قدر گؤزله یین (عذابی)عزیزدیرسه، اللهین امری 

!  یؤنلتمز

اوْ . گۆنونده کؤمک ائتدی (وۇروشو)الله سیزه بیر چوْخ یئرلرده، همچی نین هۆنئین . 25

گۆن چوْخ اوْلماؼینیز خوْشونوزا گلسه ده، بیر فایداسی اوْلمادی، گئن دۆنیا سیزه دار اوْلدو 

.   ، سوْنرا دؤنوب قاچدینیز(یئر اۆزو گئنیشلیگینه باخمایاراق سیزه دار گلدی)

کؤمه یینیزه ملکلردن )سوْنرا دا الله اؤز پئیؽمبرینه و مؤمینلره آرخایینلیق نازیل ائتدی، . 26

بۇ، کافیرلرین . گؤرمه دیگینیز عسگرلر ائندیردی و کافیرلری عذابا دۆچار ائتدی (عبارت

!  جزاسیدیر

الله . سوْنرا الله یئنه ده ایسته دیگی نین تؤوبه سینی قبول ائدر (بۇ عذابدان) بۇندان .27

!  باؼیشلایاندیر، رحم ائدندیر

باطینلری خبیس، اعتیقادلاری پۇچ و اییرنج )مۆشریکلر ! ائي ایمان گتیرنلر. 28

اوْلدوؼونا، سۇ باشینا چێخدیقدان سوْنرا یۇیونمادیقلارینا، دستماز آلمادیقلارینا و جنابت 

هیجرتین )اؤزلری نین بۇ ایلیندن . ، دوْؼرودان دا، مۇرداردیرلار(قۆسلو ائتمه دیکلرینه گؤره

( احتیاجدان)اگر یوْخسوللوقدان . سوْنرا مسجیدولهراما یاخینلاشماسینلار (دوْققوزونجو ایلیندن

سیزی مۆطلق  (وئریب)اگر الله ایستسه، اؤز نعمتیندن  (بیلین کی)قوْرخورسونوزسا، 

!  بیلندیر، حیکمت صاحبیدیر (هر شئیی)الله . دؤولتلی ائده جکدیر



کیتاب اهلیندن اللها و قییامت گۆنونه ایمان گتیرمه ین، اللهین و پئیؽمبری نین حرام . 29

قبول ائتمه ینلرله زلیل وضعیته  (ایسلامی)بۇیوردوقلاری نین حرام بیلمه ین و حاق دینی 

.   دۆشوب اؤز اللری ایله جیزیه وئرینجه یه قدر وۇروشون

اللهین  (عیسی)مسیح “: ، خاچپرستلر ده”اۆزئیر اللهین اوْؼلودور“: یهودیلر. 30

سؤزلر داها اؤنجه کۆفر ائدنلرین  (بوْش)اوْنلارین آؼزیندا گزن بۇ . دئدیلر- ، ”اوْؼلودور

الله )! الله اوْنلاری اؤلدورسون. سؤزلرینه بنزه ییر (دئینلرین- ” ملکلر اللهین قێزلاریدیر“)

!  دؤندریلیرلر( یالانا اۇیوب حاقدان)نئجه ده  (!اوْنلارا لعنت ائله سین

اوْنلار اللهی قوْیوب عالیملرینی و راهیبلرینی، مریم اوْؼلو مسیحی اؤزلرینه تانریلار . 31

. حال بوکی اوْنلار آنجاق بیر اوْلان اللها عبادت ائتمک امر اوْلونموشدو. قبول ائتدیلر (رببلر)

اوْنا شریک قوْشولان بۆتلرله . الله پاک و مۆقدسدیر. اوْندان باشقا هئچ بیر تانری یوْخدور

  (!الله مۆشریکلرین اوْنا شریک قوْشدوقلاری بۆتلردن اۇزاقدیر)! هئچ بیر علاقه سی یوْخدور

 (باتیل سؤزلری)آؼیزلاری  (دلیللرینی، ایسلام دینینی، قۇرانی)اوْنلار اللهین نۇرونو . 32

الله ایسه کافیرلرین خوْشونا گلمسه ده، آنجاق اؤز نۇرونو . ایله سؤندورمک ایسته ییرلر

.   تاماملاماق ایستر (دینینی)

بۆتون )بۆتون دینلرین فؤوقونده  (ایسلامی) مۆشریکلرین خوْشونا گلمسه ده، اوْنو .33

!  ائتمک اۆچون اؤز پئیؽمبرینی دوْؼرو یوْللا و حاق دینله گؤندرن اوْدور (دینلردن اۆستون

راهیبلریندن چوْخو  (خاچپرست)عالیملریندن و  (یهودی)! ائي ایمان گتیرنلر. 34

 (!یا رسولوم). الله یوْلوندان دؤندریرلر (اوْنلاری)اینسانلارین ماللارینی حاقسیزلیقلا یئییر و 

!  گۆموش یێؽیب اوْنو الله یوْلوندا خرجله مه ینلری شدّتلی بیر عذابلا مۆژدله-قێزیل

گۆموش جهنم آتشینده قێزدیریلیب آلینلارینا، -یێؽدیقلاری قێزیل (قییامت گۆنو)اوْ گۆن . 35

بۇ سیزین اؤزونوز اۆچون یێؽیب “: (و اوْنلارا)بؤیورلرینه و کۆرکلرینه داغ باسیلاجاق 

- ” !دادین (عذابینی، آجیسینی)دؤولتین -یێؽدیؽینیز مال. ساخلادیؽینیز ماللاردیر

  (!دئییله جکدیر)

حقیقتن، الله یانیندا آیلارین سایی گؤیلری و یئری یاراتدیؽی گۆندن بری اللهین . 36

حرام  (، ذۆ الهیجه  و محررم رجب، ذۆالقعده)اوْنلارین دؤردو . کیتابیندا اوْن ایکیدیر

ایبراهیم و ایسمایلین گتیردیکلری دینین دوْؼرو حسابی و )بۇ، دوْؼرو دیندیر . آیلاردیر

مۆشریکلرین هامیسی . اوْنا گؤره ده همین آیلاردا اؤزونوزه ظۆلم ائتمه یین. (حؤکمودور

!  سیزینله وۇروشدوقلاری کیمی، سیز ده اوْنلارلا وۇروشون و بیلین کی، الله مۆتتقیلرله دیر

، ذۆ الهیجه  و  مثلا، رجبی شعبانا و یا ذۆالقعده)گئجیکدیرمک  (حرام آیلاری)حقیقتن، . 37

آنجاق کۆفرو آرتیرماقدیر کی،  (محررمی گئجیکدیریب صفره، یاخود باشقا بیر آیا ساخلاماق



اوْنلار اللهین حرام ائتدیگی آیلارین . آزدیریلارلار (دوْؼرو یوْلدان)بۇنونلا کافیر اوْلانلار 

گئجیکدیریلن )سایینی دۆزلتمک، اللهین حرام بۇیوردوؼونو حالال ائتمک مقصدیله اوْنو 

آیلاری گئجیکدیرمک، یئرلرینی دیَیشدیرمک . )بیر ایل حالال، بیر ایل حرام سایارلار (آیی

و قمری ایله داها بیر آي علاوه  ائتمکله حرام اوْلان بیر آیی بعزن حالال، حالال اوْلان بیر 

الله کافیر . پیس عمللری اوْنلارا گؤزل گؤرونموشدور. (آیی دا بعزن حرام حساب ائدرلر

!  قؤومو دوْؼرو یوْلا یؤنلتمز

دئییلدیکده یئره - ” !الله یوْلوندا دؤیوشه چێخین“سیزه نه اوْلدو کی، ! ائي ایمان گتیرنلر. 38

یوْخسا آخیرتدن واز کئچیب دۆنیا حیاتینا راضی اوْلدونوز؟ حال بوکی دۆنیا . یاپیشیب قالدینیز

!  یالنیز جۆزی بیر شئیدیر (آخیرتله مۆقاییسه ده)مالی آخیرت یانیندا 

چێخماسانیز، الله سیزه شدّتلی بیر عذاب وئرر و  (سیزه امر اوْلونان بۇ دؤیوشه)اگر . 39

سیز ایسه اوْنا . (یئرینیزه باشقا بیر طایفه گتیرر)سیزی باشقا بیر طایفه ایله عوض ائدر 

الله هر شئیه . هئچ بیر ضرر وئره بیلمزسینیز (دؤیوشه چێخماماؼینیزلا اللها و پئیؽمبرینه)

!  قادیردیر

کؤمک ائتمه سه نیز، الله اوْنا کؤمک  (پئیؽمبره)اگر سیز اوْنا  (!ائي مؤمینلر). 40

ایکینین )ایکی نفردن بیری  (مککه دن)نئجه کی، کافیرلر اوْنو . گؤسترمیش اوْلار

ابو )اوْلاراق چێخارتدیقلاری، هر ایکیسی ماؼارادا اوْلدوؼو و اؤز دوْستونا  (ایکینجیسی

اوْ واخت الله اوْنا بیر (. گؤسترمیشدی)دئدیگی زامان -”!قم یئمه، الله بیزیمله دیر“: (بکره

 (ملکلردن عبارت)نازیل ائتمیش، اوْنو سیزین گؤرمه دیگینیز  (راحتلیق)آرخایینلیق 

-کلمئیی)یالنیز اللهین سؤزو . عسگرلرله مۆدافعه  ائتمیش، کافیرلرین سؤزونو آلچالتمیشدی

!  الله یئنیلمز قۆوت، حیکمت صاحبیدیر. اۇجادیر (شهادت

گۆجسوز، -پییادا، گۆجلو-جاوانلی، آتلی-قوْجالی)یۆنگوللو -آؼیرلی (!ائي مؤمینلر). 41

بیلسه نیز ! هامینیز جیهادا چێخیب مالینیز و جانینیزلا الله یوْلوندا وۇروشون (کاسیب-دؤولتلی

!  بۇ سیزین اۆچون نه قدر خئییرلیدیر

دۆنیا مالی، یاخود )، آسان الده ائدیلن منفت (دعوت اوْلوندوقلاری یۆروش)اگر اوْ . 42

لاکین . بیر صفر اوْلسایدی، اوْنلار مۆطلق سنین آردینجا گئدردیلر( منزیللی)و اوْرتا  (قنیمت

اگر “: بۇنونلا بئله، اوْنلار. اوْنلارا اۇزاق گلدی (تبوک صفری)مسافه  (مشققتلی)یوْروجو 

. دئیه اللها آند ایچه جکلر- ،”گۆجوموز چاتسایدی، بیز ده سیزینله برابر صفره چێخاردیق

الله ایسه اوْنلارین یالانچی . اؤزلرینی هلاک ائدیرلر (یالاندان اللها آند ایچمکله)اوْنلار 

.   اوْلدوقلارینی بیلیر



دوْؼرو دانیشانلار سنه بللی اوْلمادان، . (الله سنی افو ائتدی)!  الله سنی باؼیشلاسین.43

ایزین وئردین؟   (جیهاددا ایشتیراک ائتمه مه یه)یالانچیلاری تانیمادان اول نه اۆچون اوْنلارا 

اللها و آخیرت گۆنونه ایمان گتیرنلر ماللاری و جانلاری ایله جیهاد ائتمک باره سینده . 44

!  الله مۆتتقیلری تانییاندیر. (اوْ ساعت جیهادا چێخارلار)سندن ایزین ایسته مزلر 

ایزین ایسته ینلر آنجاق اللها، آخیرت گۆنونه ایمان  (جیهادا چێخماماق اۆچون)سندن . 45

اوْنلار اؤز شۆبهه لرینده ترددود ائدیب . شۆبهه یه دۆشنلردیر-گتیرمه ینلر و اۆرکلری شکک

.   دۇرارلار

لاکین . چێخماق ایستسیدیلر، اوْنا حاضیرلیق گؤرردیلر (مۆنافیقلر جیهادا)اگر اوْنلار . 46

. مانع اوْلدو (جیهادا چێخماقلارینا)اوْنلارین داورانیشی اللها خوْش گلمه دی، بۇنا گؤره ده 

سیز ده  (قوْجالار، ضعیفلر، قادینلار و اۇشاقلارلا برابر)اوْتورانلارا  (ائوده)“: اوْنلارا

.   دئییلدی- ” !اوْتورون

چێخسایدیلار، یالنیز ایچینیزده پوْزونتونو  (جیهادا)سیزینله بیرلیکده  (مۆنافیقلر)اگر . 47

ایچینیزده . آرتیرار و سیزی فیتنه یه اۇؼراتماق اۆچون آرانیزا سوْخولاردیلار (فسادی)

!  الله ظالیملاری تانییاندیر. اوْنلارا قۇلاق آسانلار دا واردیر

فیتنه تؤرتمک ایسته میش و سنین اۆچون بیر پارا  (اۆهود دؤیوشونده) اوْنلار اول ده .48

نهایت، اوْنلار ایسته مه دیکلری حالدا، حاق گلدی و اللهین . اۆست ائتمیشدیلر-ایشلری آلت

.   امری ظاهر اوْلدو

- ”!ایزین وئر، منی فیتنه یه سالما (دؤیوشه گئتمه مه یه)منه “: (مۆنافیقلردن) اوْنلاردان .49

شۆبهه سیز کی، جهنم . فیتنه یه دۆشموشلر (اؤزلری)بیلین کی، اوْنلار . دئینلر ده وار

!  کافیرلری بۆرویه جکدیر

سنه بیر . نصیب اوْلسا، اوْنلارین حالی پیس اوْلار (ظفر، قنیمت)سنه بیر یاخشیلیق . 50

دئیر و سئوینجک حالدا ” !بیز تدبیریمیزی قاباقجادان گؤرموشوک“: مۆسیبت اۆز وئرسه

.   دؤنوب گئدرلر

یازدیؽیندان باشقا بیزه هئچ بیر شئي اۆز  (محفوظدا-لؤوهی)اللهین بیزیم اۆچون “: دئ. 51

”  !بۇنا گؤره ده مؤمینلر یالنیز اللها توککول ائتسینلر. اوْ بیزیم ایختییار صاحبیمیزدیر. وئرمز

بیز اللهین اؤزو طرفیندن و یا بیزیم الیمیزله سیزی عذابا دۆچار ائتمه سینی “: دئ. 52

ظفر چالماقدان و شهید )گؤزله دیگیمیز حالدا، سیز بیزلره آنجاق ایکی یاخشی ایشدن 

بیری نین گلمه سینیمی گؤزله ییرسینیز؟ دوْؼروسو، بیز ده سیزینله بیرلیکده  (اوْلماقدان

!  ”گؤزله مکدییک



 (ماللارینیزی)ایستر کؤنول خوْشلوؼو ایله، ایستر زوْرلا “: دئ (مۆنافیقلره) .53

چۆنکی سیز فاسیق بیر . سیزدن قبول اوْلونمایاجاق (الله درگاهیندا)اوْنسوز دا . خرجله یین

.   طایفهسینیز

اوْنلارین خرجله دیکلری نین قبول اوْلونماسینا مانع اوْلان یالنیز اللهی و اوْنون . 54

ایسته مه یه -تنبل گلمه لری و ایسته مه یه-پئیؽمبرینی اینکار ائتمه لری، نامازا تنبل

.   خرجله مه لریدیر

. اۇشاؼی سنی تعجبلندیرمه سین-نه ماللاری، نه ده اوْؼول (مۆنافیقلرین! یا پئیؽمبریم). 55

الله اوْنلارلا آنجاق مۆنافیقلره دۆنیادا عذاب وئرمک، کافیر اوْلدوقلاری حالدا، جانلارینی 

.   آلماق ایستر

. اوْلمایا مۆطلق سیزدن اوْلدوقلاری باره ده اللها آند ایچرلر-سیزدن اوْلمایا (مۆنافیقلر). 56

اصلینده سیزین اوْنلاری اؤلدورمه نیزدن احتیاط ائدن، بۇنا گؤره ده ظاهرا )لاکین اوْنلار 

.   قوْرخاق بیر زۆمره دیر (اؤزلرینی مۆسلمان کیمی گؤسترن

ماؼارا، یاخود گیرمه یه بیر  (گیزلنمک اۆچون) اگر اوْنلار بیر سێؽیناجاق و یا .57

.   تاپسایدیلار، تله سیک اوْرا اۆز تۇتاردیلار (یئر)دئشیک 

باره سینده سنه ائییب  (اوْنلارین بؤلونمه سی)صدقه لر  (مۆنافیقلردن)اوْنلاردان . 58

اوْنلارا بیر شئي وئریلسه، راضی قالار، وئریلمسه، درحال  (صدقه دن)اگر . تۇتانلار دا وار

.   ؼضبلنرلر

الله بیزه “: کاش مۆنافیقلر اللهین و پئیؽمبری نین اوْنلارا وئردیکلریندن راضی قالیب. 59

بیز، حقیقتن، اللها . (صدقه دن)الله بیزه اؤز نعمتیندن بخش ائده جک، پئیؽمبری ده . کیفایتدیر

!  دئییدیلر- ” !اۆرکدن باؼلانانلاریق

اوْلاراق  (واجیب عمل)الله طرفیندن مۆعیین ائدیلمیش بیر فرض  (زکاتلار)صدقه لر . 60

مینسکینلره،  (احتیاجی اوْلان، لاکین اۇتاندیؽیندان ال آچیب دیلنمه ین)آنجاق یوْخسوللارا، 

ایمان )ایسینیشیب باؼلانماقدا اوْلانلارا  (مۆسلمانلیؽا)زکاتی یێؽیب پایلایانلارا، اۆرکلری 

و یا بوْینونا کففاره دۆشوب )، آزاد ائدیله جک کؤله لره (گتیریب هله کامیل مؤمین اوْلمایانلارا

بوْرجلولارا، الله یوْلوندا ( بوْرجو اؤده مه یه ایمکانی اوْلمایان)، همچینین (وئره بیلمه ینلره

پۇلو قۇرتاردیؽی اۆچون یوْلدا قالان، وطنینه قاییدا بیلمه ین )جیهاد ائدنلره و یوْلچولارا 

!  بیلندیر، حیکمت صاحبیدیر( هر شئیی)الله . مخصوصدور (مۆصافیرلره

هامینی دینله ین، هر سؤزو ائشیدیب )اوْ “: پئیؽمبری اینجیدیب (مۆنافیقلر ایچینده). 61

اللها دا . اوْ قۇلاق سیزین اۆچون بیر نعمتدیر“: دئ. دئینلر ده وار- ،”بیر قۇلاقدیر (اینانان



اللهین رسولونا عذاب . اوْ سیزدن ایمان گتیرنلر اۆچون رحمتدیر. اینانیر، مؤمینلره ده

”  !وئرنلری ایسه شدّتلی بیر عذاب گؤزله ییر

مۆنافیق اوْلمادیقلاری )اوْنلار سیزین راضیلیؽینیزی قازانماق اۆچون  (!ائي مؤمینلر). 62

اللهین و اوْنون ( بیلسینلر کی)اگر اوْنلار مؤمیندیرلرسه، . اللها آند ایچیرلر (باره ده

!  پئیؽمبری نین راضیلیؽینی قازانماق داها واجیبدیر

مگر بیلمیرلرمی کی، اللها و اوْنون پئیؽمبرینه قارشی چێخانی ایچینده ابدی قالاجاؼی . 63

.   بۇ ایسه چوْخ بؤیوک رۆسوایچیلیقدیر. جهنم آتشی گؤزله ییر

 مۆنافیقلر اۆرکلرینده اوْلانلاری خبر وئره جک بیر سۇره نین نازیل ائدیلمه سیندن .64

الله قوْرخوب چکیندیگینیز شئیی اۆزه . سیز ایستئهزا ائتمه یینیزده اوْلون“: دئ. چکینیرلر

”  !چێخاراجاقدیر

تبوک دؤیوشونه گئدرکن سنی لاؼا قوْیان مۆنافیقلردن نه )اوْنلاردان  (!یا رسولوم). 65

بیز آنجاق صؤحبت ائدیب زارافاتلاشیردیق “: سوْروشسان (اۆچون بئله ائتدیکلرینی

اللها، اوْنون آیه لرینه و پئیؽمبرینه ایستئهزامی “: دئ. دئیه جاواب وئررلر- ،”(ایله نیردیک)

!  ائدیرسینیز؟

داخیلینیزده کی )سیز ایمان گتیردیکدن سوْنرا . عۆذر ایسته مه یین (عبث یئره). 66

آرانیزدا . آرتیق کافیر اوْلدونوز (ایکیوزلولویو بیروزه وئرمکله، اللهین امرلرینی اۇنوتماقلا

باؼیشلاساق دا، دیگر قیسمینی گۆناهکار اوْلدوؼو  (تؤوبه  ائده جه یینه گؤره)بیر قیسمینی 

!  اۆچون عذابا دۆچار ائده جییک

اوْنلار . بیری نین عینیدیرلر-بیر (ایکیوزلولوکده)مۆنافیق کیشیلرله مۆنافیق قادینلار . 67

هله اللری ده . پیس ایشلر گؤرمیی امر ائدر، یاخشی ایشلری قاداؼان ائدرلر (اینسانلارا)

حقیقتن، مۆنافیقلر . اوْنلار اللهی اۇنوتدولار، الله دا اوْنلاری اۇنوتدو. (خسیسدیرلر)برکدیر 

!  فاسیقلردیر (اللهین اطاعتیندن چێخمیش)

 الله مۆنافیق کیشیلره، مۆنافیق قادینلارا و کافیرلره ایچینده ابدی قالاجاقلاری جهنم .68

مرحمتیندن )الله اوْنلارا لعنت ائله دی . اوْنلارا کیفایتدیر (آتش، عذاب). اوْدو وعد ائتمیشدیر

!  اوْنلاری دایمی بیر عذاب گؤزله ییر. (قوْودو

هله اوْنلار سیزدن داها قۆوتلی . سیز اؤزونوزدن اولکیلر کیمیسینیز (!ائي مۆنافیقلر). 69

قیسمتلریندن  (دۆنیاداکی)اوْنلار . دؤولت، اؤولاد باخیمیندان داها آرتیق ایدیلر-، مال(مؤحکم)

قیسمتینیزدن لذت آلیب  (دۆنیاداکی)سیز ده اؤزونوزدن اولکیلر کیمی . حزز آلیب بحرلندیلر

اوْنلارین عمللری دۆنیادا . یۇوارلاندینیز (یالان باتاقلیؽینا)سیز ده اوْنلار کیمی . بحرلندینیز

!  اوْنلار اؤزلرینه ضرر ائله ینلردیر. دا، آخیرتده ده پۇچا چێخمیشدیر



مگر اوْنلارا اؤزلریندن اولکی نۇح، آد، ثمود طایفهسی نین، ایبراهیم قؤومونون، مدین . 70

خبری گلیب  (اۆست اوْلموش لۇت طایفهسی نین-شهرلری آلت)اهالیسی نین و مؤتفیکیلرین 

الله اوْنلارا ظۆلم ائدن . چاتمادیمی؟ پئیؽمبرلری اوْنلارا آشکار مؤعجوزه لرله گلمیشدیلر

.   دئییلدی، لاکین اوْنلار اؤزلرینه ظۆلم ائتدیلر

اوْنلار . (هایاندیرلار)بیرینه دوْستدورلار -مؤمین کیشیلرله مؤمین قادینلار بیر. 71

یاخشی ایشلر گؤرمیی امر ائدر، پیس ایشلری یاساق ائدر، ناماز قێلیب زکات  (اینسانلارا)

الله، حقیقتن، . الله، البته  کی، اوْنلارا رحم ائده جکدیر. وئرر، اللها و پئیؽمبرینه اطاعت ائدرلر

!  یئنیلمز قۆوت صاحبی، حیکمت صاحبیدیر

آلتیندان چایلار آخان جنّتلر و ادن  (آؼاجلاری)الله مؤمین کیشیلره و قادینلارا . 72

اللهدان اوْلان . اوْنلار اوْرادا ابدی قالاجاقلار. جنّتلرینده گؤزل مسکنلر وعد بۇیورموشدور

بۇ، بؤیوک قۇرتولوشدور . داها بؤیوکدور (بۇنلارین هامیسیندان)بیر راضیلیق ایسه 

!  (اۇؼوردور)

کافیرلری قێلینجلا، مۆنافیقلری )! کافیرلره و مۆنافیقلره قارشی وۇروش! یا پئیؽمبر. 73

اوْرا . اوْنلارین مسکنی جهنمدیر! اوْنلارلا سرت داوران (!ثبوتلا، سؤزله مهو ائت-ایسه دلیل

!  نه پیس یئردیر

آند ). دئمه ییبلر (پئیؽمبر حاقیندا نالاییق سؤزلر)اللها آند ایچیرلر کی،  (مۆنافیقلر). 74

قبول ائتدیکدن سوْنرا کافیر ( ظاهرا)اوْنلار کۆفر سؤزونو دئمیش، ایسلامی  (اوْلسون کی

تبوک دؤیوشوندن قاییدارکن پئیؽمبره قارشی )اوْلموش، مۆوففق اوْلا بیلمه دیکلری بیر ایشه 

( مۆنافیقلرین پئیؽمبره و مؤمینلره قارشی. )گیریشمیشدیلر (قصده-حاضیرلادیقلاری سۇی

کۆدورت بسله مه لری نین سببی یالنیز اللهین و پئیؽمبری نین اؤز نعمتلری ایله اوْنلاری -کین

تؤوبه   (ایکیوزلولوکلریندن و دیگر یاراماز عمللریندن)بۇنونلا بئله، اگر . وارلاندیرماسیدیر

اۆز دؤندرسه لر، الله اوْنلاری  (ایماندان)یوْخ، اگر . ائتسه لر، اوْنلار اۆچون خئییرلی اوْلار

یئر اۆزونده اوْنلارین نه بیر دوْستو، نه ده . دۆنیادا و آخیرتده شدّتلی بیر عذابا مۆبتلا ائدر

!  بیر ایمدادا یئته نی وار

اگر الله بیزه اؤز نعمتیندن “: بعضیسی ده اللهلا بئله عهد ائتمیشدیر (مۆنافیقلرین). 75

وئره جک و سؤزسوز  (همین مالین زکاتینی)بخش ائتسه، بیز مۆطلق صدقه   (دؤولت-مال)

.   ”کی، عملیسالئهلردن اوْلاجاؼیق

احسان بۇیوردوقدا خسیسلیک ائتدیلر و  (ایسته دیکلرینی)اؤز نعمتیندن اوْنلارا  (الله) .76

!  اوْنلار ائله ذاتااً دؤنوکدورلر. اۆز دؤندردیلر (عهده وفا ائتمه ییب اطاعتدن ده)



وئردیکلری وعده خیلاؾ چێخدیقلارینا، یالان دانیشدیقلارینا گؤره الله دا  (اللها). 77

نیفاق  (داوام ائده جک)قدر  (قییامت گۆنونه)اوْنلارین اۆرگینه قارشیلاشاجاقلاری گۆنه 

.   سالدی

سیرلرینی ده بیلیر،  (اۆرکلرینده کی)بیلمیردیلر کی، الله اوْنلارین  (اوْ مۆنافیقلر)مگر . 78

!  چوْخ گؤزل بیلندیر؟ (گیزلی شئیلری)و الله قئیبلری . گیزلی دانیشیقلارینی دا

بلا ایله اللرینه -صدقه  وئرن مؤمینلره تعنه ائدنلری و گۆج (بوْللو) کؤنوللو صۇرتده .79

اوْنلار . دۆشه نی تسددوق ائدن کسلری مسخره یه قوْیانلاری الله اؤزو مسخره یه قوْیاجاقدیر

!  شدّتلی بیر عذابا دۆچار اوْلاجاقلار

اۆچون ایستر باؼیشلانما دیله، ایستر دیله مه؛  (اوْ مۆنافیقلر)اوْنلار  (!یا پئیؽمبریم). 80

بۇ . اوْنلار اۆچون یئتمیش دفعه  باؼیشلانما دیله سنده، یئنه الله اوْنلاری باؼیشلامایاجاق

الله فاسیق طایفهنی دوْؼرو . اوْنلارین اللهی و اوْنون پئیؽمبرینی اینکار ائتمه لرینه گؤره دیر

!  یوْلا یؤنلتمز

اللهین رسولونا  (مۆنافیقلر)آرخادا قالانلار  (تبوک دؤیوشونده ایشتیراک ائتمه ییب). 81

اوْتوروب قالمالارینا سئویندیلر، الله یوْلوندا ماللاری و جانلاری ایله  (ائوده)قارشی چێخاراق 

یا ). دئدیلر- ” !بۇ ایستیده دؤیوشه چێخمایین“: (مؤمینلره)جیهاد ائتمک ایسته مه دیلر و 

!  کاش بیلیدیلر” !جهنم اوْدو داها ایستیدیر“: دئ (!پئیؽمبریم

اوْلاراق آز گۆلوب  (عوضی)جزاسی  (قازاندیقلاری گۆناهلارین) قازاندیقلاری نین .82

!  چوْخ آؼلاسینلار

 (مدینه ده قالیب جیهادا چێخمایان مۆنافیقلردن)الله سنی  (تبوک دؤیوشوندن سوْنرا)اگر . 83

: ایزین ایستسه لر، دئ (دؤیوشه چێخماق اۆچون)بیر دسته نین یانینا قایتارسا و اوْنلار سندن 

چێخمایاجاق، منیمله بیرلیکده هئچ واخت هئچ بیر دۆشمنه قارشی  (جیهادا)منیمله اصلا “

ایندی ده آرخادا . اوْتورماؼا راضی اوْلدونوز (ائوده)چۆنکی اولجه . دؤیوشمه یه جکسینیز

”  !اوْتورون (ائوده)بیرلیکده  (قادینلار و اۇشاقلارلا)قالانلارلا 

اؤلن هئچ بیر کسه هئچ واخت ناماز قێلما، قبری نین باشیندا  (مۆنافیقلردن) اوْنلاردان .84

.   چۆنکی اوْنلار اللهی، اوْنون پئیؽمبرینی داندیلار و فاسیق اوْلاراق اؤلدولر. دۇرما

الله بۇنونلا . اۇشاؼی سنی حئیرته سالماسین-دؤولتی، نه ده اوْؼول-اوْنلارین نه مال. 85

آنجاق دۆنیادا عذاب وئرمک و کافیر اوْلدوقلاری حالدا، جانلاری نین  (مۆنافیقلره)اوْنلارا 

.   چێخماسینی ایستر (چتینلیکله)



دئین بیر سۇره - ” !اللها ایمان گتیرین، اوْنون پئیؽمبری ایله بیرلیکده وۇروشون“. 86

قوْي بیز “: نازیل ائدیلدیگی زامان آرالاریندا ثروت صاحبی اوْلانلار سندن ایزین ایسته ییب

.   دئیرلر- ” !اوْتورانلارلا بیر یئرده قالاق (دؤیوشه چێخماییب ائوده)ده 

بیر یئرده قالماؼی اؤزلرینه  (قادینلار، اۇشاقلار و خسته لرله)اوْنلار آرخادا قالانلارلا . 87

نصیحتینی، -اللهین اؤیود)اوْنلارین اۆرکلری مؤهورلنمیشدیر، بۇنا گؤره ده . روا بیلدیلر

.   آنلامازلار (جیهادین ثاوابینی، اوْندان بوْیون قاچیرماؼین رزالتینی

لاکین پئیؽمبر و اوْنونلا بیرلیکده اوْلان مؤمینلر ماللاری و جانلاری ایله جیهاد . 88

بۆتون نعمتلر محض اوْنلاریندیر، نجات تاپانلار دا محض . (وۇروشدولار)ائتدیلر 

!  اوْنلاردیر

آلتیندان چایلار آخان جنّتلت  (آؼاجلاری) الله اوْنلار اۆچون ابدی قالاجاقلاری، .89

!  (اۇؼوردور)بۇ، بؤیوک قۇرتولوشدور . حاضیرلامیشدیر

اللها . ایزین آلماؼا عۆذرخاهلار گلدی (تبوک دؤیوشونه گئتمه مک اۆچون)بدویلردن . 90

. اوْتوردولار (عۆذر بئله ایسته مه ییب ائولرینده)و اوْنون پئیؽمبرینه یالان سؤیله ینلر ایسه 

.   اوْنلاردان کافیر اوْلانلارا شدّتلی بیر عذاب اۆز وئره جکدیر

شرطیله،  (هئچ بیر پیسلییه مئیل ائتمه مک)اللها و اوْنون پئیؽمبرینه صادق قالماق . 91

صرؾ ائتمه یه بیر  (جیهاد یوْلوندا)، خستلته و (قوْجالارا و آنادان گلمه ضعیفلره)عاجیزلره 

جیهاددا اؤز خرجینی تعمین ائتمه یه قادیر اوْلمایانلارا دؤیوشه )شئي تاپا بیلمه ینلره 

عۆذرلو سببه گؤره ائوده )یاخشی ایشلر گؤرنلری ده . هئچ بیر گۆناه یوْخدور (گئتمه مکده

!  الله باؼیشلایاندیر، رحم ائدندیر. یوْخدور( لۆزوم)مذمّت ائتمه یه هئچ بیر اساس  (قالدیقدا

سیزین مینمه یینیز اۆچون بیر “: یانینا گلدیکده (دؤیوشه گئتمه یه مینیکدن اؤترو). 92

صرؾ ائتمه یه بیر شئي تاپا بیلمه دیکلری اۆچون  (جیهاد یوْلوندا)دئیرکن - ،”حئیوان تاپمیرام

!  آخا گئری دؤننلرده هئچ بیر گۆناه یوْخدور-کدردن گؤزلریندن یاش آخا

سندن ایزین ایسته ینلر  (دؤیوشه گئتمه مک اۆچون)آنجاق وارلی اوْلدوقلاری حالدا . 93

بیر  (قادینلار و اۇشاقلارلا)آرخادا قالانلارلا  (جیهادا گئتمه ییب)اوْنلار . مذمّته لاییقدیرلر

 (قازاندیقلاری گۆناها گؤره)الله اوْنلارین اۆرکلرینی . یئرده قالماؼا راضی اوْلدولار

!  بیلمزلر (باشلارینا گله جک مۆسیبتی)بۇنا گؤره ده اوْنلار . مؤهورله میشدیر

. یانلارینا قاییتدیؽینیز زامان اوْنلار سیزدن عۆذر ایسته یرلر (دؤیوشدن گئری دؤنوب). 94

الله . عۆذر ایسته مه یین، اوْنسوزدا سیزه اینانمایاجاؼیق (عبث یئره)“: بئله دئ (اوْنلارا)

عملینیزی الله دا گؤره جک، اوْنون  (بۇندان بئله). احوالینیزدان بیزی خبردار ائتمیشدیر



حۆضورونا قایتاریلاجاقسینیز، اوْ دا  (اللهین)سوْنرا قئیبی و آشکاری بیله نین . ”پئیؽمبری د

!  سیزه نه ائتدیکلرینیزی خبر وئره جکدیر

 (اوْنلاری مذمّت ائتمه مه نیز)یانلارینا قاییتدیؽینیز زامان اوْنلاردان واز کئچمه نیز . 95

قوْیون قییامت گۆنو )! سیز ده اوْنلاردان واز کئچین. اللها آند ایچه جکلر (یالاندان)اۆچون 

چۆنکی اوْنلار  (!عذابی داها شدّتلی اوْلاجاق کۆفر و نیفاقلاریندا داوام ائتسینلر

جزاسی اوْلاراق دۆشه جکلری  (قازاندیقلاری گۆناهلارین)مۇرداردیرلار و قازاندیقلاری نین 

!  یئر ده جهنمدیر

سیز اوْنلاردان . آند ایچه جکلر (اللها) اوْنلاردان راضی اوْلاسینیز دئیه، قارشینیزدا .96

!  راضی اوْلسانیز دا، الله فاسیق بیر طایفهدان راضی اوْلماز

و اللهین اؤز پئیؽمبرینه نازیل  (قلیز)بدویلر کۆفر و نیفاق باخیمیندان داها پیس . 97

الله . داها لاییقدیرلر (باشا دۆشمه مه یه)بیلمه مه یه  (جاهیللیکلری اۆزوندن)ائتدیگی حؤکملری 

!  بیلندیر، حیکمت صاحبیدیر (هر شئیی)

خرجله دیکلرینی زیان سایار و  (الله یوْلوندا)بدویلر ایچریسینده ائله لری واردیر کی، . 98

. گلمه سینی گؤزله یرلر (مۆناسیبتلر)باشینیزا بلالار  (بۇندان خلاص اوْلماق اۆچون)

ائشیدندیر،  (هر شئیی)الله ! اؤز باشلارینا گلسین (مۆسیبت)بلا  (مؤمینلره آرزو ائتدیکلری)

!  بیلندیر

بدویلر ایچریسینده ائله لری ده واردیر کی، اللها، آخیرت گۆنونه اینانیر، . 99

. خرجله دیکلرینی اللها یاخینلیق و پئیؽمبرین دۇعالارینا نایل اوْلماق اۆچون وصیله ساییرلار

الله اوْنلاری اؤز مرحمتینه نایل . یاخینلاشماؼا بیر سببدیر (اللها)بیلین کی، بۇ اوْنلار اۆچون 

!  حقیقتن، الله باؼیشلایاندیر، رحم ائدندیر. ائده جکدیر

ایره لی دۆشن مۆهاجیرلره  (بۇ ایشده باشقالاریندان)ایلک اول قبول ائدیب  (ایسلامی). 100

و انصارا، همچی نین یاخشی ایشلر گؤرمکده اوْنلارین آردینجا گئدن کیمسه لره گلدیکده، الله 

اوْنلار اۆچون ابدی قالاجاقلاری،  (الله). اوْنلاردان، اوْنلار دا اللهدان راضیدیرلار

بۇ، بؤیوک قۇرتولوشدور . آلتیندان چایلار آخان جنّتلر حاضیرلامیشدیر (آؼاجلاری)

!  (اۇؼوردور)

اطرافینیزداکی بدویلر و مدینه اهالیسی ایچریسینده ایکیوزلولویو اؤزلرینه عادت . 101

سن اوْنلاری تانیمازسان، بیز ایسه اوْنلاری . مۆنافیقلر واردیر (بۇ ایشده ماهیر)ائتمیش 

 (آخیرتده)سوْنرا . عذاب وئره جییک (دۆنیادا و قبر ائوینده)اوْنلارا ایکی دفعه  . تانیییریق

.   ایسه ان بؤیوک عذابا اۇؼرایاجاقلار



 (اول ائتدیکلری)اوْنلار . بیر قیسمی ده گۆناهلارینی اعتیراؾ ائتدی (مۆنافیقلرین). 102

اوْلا . بیرینه قاریشدیرمیشلار-پیس بیر عملی بیر (سوْنرادان ائتدیکلری)یاخشی بیر عملله 

!  حقیقتن، الله باؼیشلایاندیر، رحم ائدندیر. بیلسین کی، الله اوْنلارین تؤوبه لرینی قبول ائتسین

بۇنونلا اوْنلاری . آل (زکات)اوْنلارین ماللاریندان صدقه   (!یا رسولوم). 103

ماللارینا برکت وئرمیش، عمللری نین ثاوابینی )تمیزله میش، پاک ائتمیش  (گۆناهلاریندان)

اوْنلاردان اؤترو دۇعا ائت، چۆنکی سنین دۇعان اوْنلار اۆچون بیر . اوْلارسان (آرتیرمیش

.   ائشیدندیر، بیلندیر (هر شئیی)الله . (راحتلیقدیر)آرخایینچیلیقدیر 

آلار و الله  (زکات) مگر اوْنلار بیلمیرلر کی، الله قۇللاریندان تؤوبه  قبول ائدر، صدقه  .104

!  تؤوبه لری قبول ائدندیر، رحملیدیر؟

الله، اوْنون پئیؽمبری . ائدین (ایسته دیگینیزی! ائي اینسانلار، ائي تؤوبه کارلار)“:  دئ.105

سیز قئیبی و آشکاری بیلن اللهین حۆضورونا . و  مؤمینلر عمللرینیزی گؤره جکلر

”  !قایتاریلاجاقسینیز، اوْ دا سیزه نه ائتدیکلرینیزی خبر وئره جکدیر

دؤیوشه گئتمه ینلرین بیر قیسمی نین ده ایشی اللها  (بدویلردن و مدینه اهالیسیندن). 106

 (هر شئیی)الله . الله یا اوْنلارا عذاب وئره جک، یا دا تؤوبه لرینی قبول ائده جک. قالیب

!  بیلندیر، حیکمت صاحبیدیر

ضرر وۇرمار، کۆفر ائتمک، مؤمینلر آراسینا تفریقه  (قۇبا مسجیدینه و مۆسلمانلارا). 107

گلیب )سالماق مقصدیله، اوللر اللها و اوْنون پئیؽمبرینه قارشی مۇحاریبه  ائدن کیمسه دن 

بیز “: قۇلاق اوْلماق اۆچون مسجید دۆزلدن و-گؤز (اوْنلارا رهبرلیک ائده جیی تقدیرده

،  (مۆنافیقلرین)دئیه آند ایچنلرین - ،”یاخشیلیقدان باشقا بیر شئي ایسته مه دیک (بۇنونلا)

!  حقیقتن، یالانچی اوْلمالاری باره ده الله اؤزو شاهیدلیک ائده جکدیر

اللهدان )ایلک گۆندن بیناسی تقوا . اوْرادا هئچ واخت ناماز قێلما (!یا رسولوم). 108

. اۆزرینده قۇرولموش مسجید ناماز قێلماؼینا داها لاییقدیر (قوْرخوب پیس عمللردن چکینمک

اؤزلرینی جیسمن )الله پاک اوْلانلاری . اوْرادا پاکلانماؼی سئون اینسانلار واردیر

!  سئور (تمیزله ینلری، معنوی قۆسورلاردان، چیرکینلیکلردن قوْروماؼا چالیشانلاری

بیناسینی الله قوْرخوسو و ریضاسی اۆزرینده قۇرآن کس داها  (مسجید)ائله ایسه . 109

کناریندا قۇروب اوْنونلا  (اۇچورومون)یاخشیدیر، یوْخسا اۇچولماقدا اوْلان بیر یئرین

!  الله ظالیم طایفهنی دوْؼرو یوْلا یؤنلتمز! بیرلیکده جهنم اوْدونا یۇوارلانان کس؟

قدر قلبلرینده  (اؤلنه)پارچا اوْلانا -اۆرکلری پارچا (مسجید)اوْنلارین قۇردوؼو بینا . 110

بیلندیر،  (هر شئیی)الله . اوْلاراق قالاجاقدیر (نیگارانچیلیق و نیفاق منبعیی)بیر شۆبهه 

!  حیکمت صاحبیدیر



الله، شۆبهه سیز کی، الله یوْلوندا وۇروشوب اؤلدورن و اؤلدورولن مؤمینلرین . 111

جانلارینی و ماللارینی تؤوراتدا، اینجیلده و قۇراندا حاق اوْلاراق وعد ائدیلمیش جنّت 

اللهدان داها چوْخ عهده وفا ائدن کیمدیر؟ ائتدیگینیز سؤوده یه . مۆقابیلینده ساتین آلمیشدیر

!  (اۇؼوردور)بۇ، بؤیوک قۇرتولوشدور . گؤره سئوی نین

و یا جیهاد )سنا ائدنلر، اوْروج تۇتانلار -، عبادت و شۆکور تؤوبه (اوْنلار اللها). 112

، رۆکو و (اۇؼروندا، علم تحصیل ائتمک اۆچون یۇردوندان آیریلیب باشقا یئرلره گئدنلر

، یاخشی ایشلر گؤرمیی امر ائدیب پیس ایشلری یاساق ائدنلر و (ناماز قێلانلار)سجده ائدنلر 

 (جنّتله)بئله مؤمینلری  (!یا رسولوم). قوْرویانلاردیر (حرامی-حالال)اللهین حدلرینی 

!  مۆژدله

بللی اوْلدوقدان سوْنرا اوْنلارلا  (مۆسلمانلارا)مۆشریکلرین جهنملیک اوْلدوقلاری . 113

!  قوْهوم اوْلسالار بئله، پئیؽمبره و ایمان گتیرنلره اوْنلار اۆچون باؼیشلانما دیله مک یاراشماز

ایبراهیمین اؤز آتاسی اۆچون باؼیشلانما دیله مه سی ایسه آنجاق اوْنا وئردیگی بیر . 114

آتاسی نین اللها دۆشمن اوْلماسی ایبراهیمه آیدین اوْلدوقدا اوْ اؤز آتاسیندان . وعده گؤره ایدی

 (اللها چوْخ دۇعا ائده رک)حقیقتن، ایبراهیم . (اوْنونلا بۆتون علاقه لرینی کسدی)اۇزاقلاشدی 

.   یاخاران و هلیم خاصیتلی بیر ذات ایدی-یالواریب

الله بیر طایفهنی دوْؼرو یوْلا یؤنلتدیکدن سوْنرا قوْرخوب چکینمه لی اوْلدوقلاری . 115

حقیقتن، الله هر شئیی ! ساپدیرماز (حاق یوْلوندان)شئیلری اؤزلرینه بیلدیرمه دن اوْنلاری 

!  بیلندیر (اوْلدوؼو کیمی، لاییقینجه)

دیریلدن ده، اؤلدورن . اللها مخصوصدور (مۆلکو) حقیقتن، گؤیلرین و یئرین حؤکمو .116

!  سیزین اللهدان باشقا هاوادارینیز و کؤمه یه چاتانینیز یوْخدور. ده اوْدور

شۆبهه یه دۆشوب پئیؽمبردن و -شکک)بیر قیسمینی اۆرگی  (مۆسلمانلاردان)الله . 117

دؤمک عۆذره ایکن پئیؽمبره، چتین ساعتدا اوْنون آرخاسیندا گئدن مۆهاجیرلره و  (جیهاددان

اوْنلاری )سوْنرا دا اوْنلارین تؤوبه لرینی قبول بۇیوردو . انصارا تؤوبه  نصیب ائتدی

.   چۆنکی اوْ، حقیقتن، اوْنلارا قارشی چوْخ شفقتلی، چوْخ رحیملیدیر. (باؼیشلادی

. (تؤوبه لرینی قبول ائتدی)گئری قالمیش اۆچ نفرین ده  (تبوک دؤیوشوندن)همچی نین . 118

. تنگه گلیب سێخیلمیشدی (قۆسسه دن-قم)بئله کی، دۆنیا اوْنلارا دار اوْلموش، اۆرکلری 

یالنیز اوْنون اؤزونه سێؽینماؼین مۆمکون اوْلدوؼونو باشا  (اللهین عذابیندان)اوْنلار اللهدان 

!  شۆبهه سیز کی، الله تؤوبه لری قبول ائدندیر، رحملیدیر. دۆشدولر

دوْؼرو اوْلانلارلا  (ایمانیندا، سؤزونده، ایشینده)اللهدان قوْرخون و !  ائي ایمان گتیرنلر.119

  (!پئیؽمبر و اوْنون صادق اصحابه لری ایله بیرلیکده اوْلون)! اوْلون



اللهین پئیؽمبریندن گئری  (دؤیوشده)مدینه لیلره و اوْنلارین اطرافیندا اوْلان بدویلره . 120

بئله چتینلیکلرین )اؤزلرینی کنارا چکمک  (اوْنا اۆز وئرن مشققتلردن)قالماق، اوْندان 

 (اؤزلرینه اۆز وئرمه سینی ایسته مه مک، بئله لیکله ده، اؤزلرینی پئیؽمبردن اۆستون تۇتماق

چۆنکی الله یوْلوندا اوْنلارا ائله بیر سۇسوزلوق، یوْرؼونلوق و آجلیق اۆز وئرمز، . یاراشماز

کافیرلرین ؼضبینه سبب اوْلان ائله بیر یئره اوْنلار آیاق باسماز و دۆشمندن ائله بیر بلا، 

! مۆسیبت گؤرمزلر کی، بۇنلارین مۆقابیلینده اوْنلارا یاخشی بیر عمل یازیلمامیش اوْلسون

!  حقیقتن، الله یاخشی ایشلر گؤرنلرین مۆکافاتینی زاي ائتمز

 (جیهاد زامانی پئیؽمبرله)چوْخ خرج، -اوْنلارین صرؾ ائتدیکلری ائله بیر آز. 121

عمللری نین قارشیلیؽینی داها گؤزل  (قییامت گۆنو)کئچدیکلری ائله بیر وادی اوْلماز کی، الله 

!  یازیلمامیش اوْلسون (ثاواب)وئرسین دئیه، عوضینده اوْنلارا 

باری، . چێخمامالیدیر (جیهادا، دؤیوشه)مؤمینلرین هامیسی بیردن  (احتیاج اوْلمادیقدا). 122

 (علم اؤیرنمک، سوْنرا دا اوْنوو دینداشلارینا اؤیرتمک اۆچون)هر طایفهدان بیر دسته 

. قوْرخوتسون (اللهین عذابی ایله)قاییتدیؽی زامان اوْنلاری  (دؤیوشدن)قالسین کی، جاماعتی 

 (الده ائتدیکلری بیلیکلر سایه سینده یاراماز ایشلردن، نالاییق حرکتلردن)بلکه، اوْنلار 

!  چکینسینلر

قوْي اوْنلار سیزدن . یاخینلیؽینیزدا اوْلان کافیرلرله وۇروشون! ائي ایمان گتیرنلر. 123

!  بیلین کی، الله مۆتتقیلرله دیر. سرتلیک گؤرسونلر (اؤزلرینه قارشی)

بۇ سیزین هانسینیزین “: (مۆنافیقلردن) بیر سۇره نازیل ائدیلدیگی زامان اوْنلاردان .124

اوْنلارین ایمانینی  (هر بیر سۇره)مؤمینلره گلینجه، . دئینلر ده وار- ” ایمانینی آرتیردی؟

.   سئوینرلر (بۇ سۇره لرین نازیل اوْلماسینا)آرتیرار و اوْنلار 

 (هر بیر سۇره)اوْلانلارا گلدیکده ایسه،  (شۆبهه، نیفاق-شکک)قلبلرینده مرز . 125

اۆستونه بیر مۇردارلیق دا گتیرر و اوْنلار کافیر  (کۆفره، نیفاقی)اوْنلارین مۇردارلیؽی 

!  اوْلاراق اؤلرلر

ایکی دفعه  بلایا گیریفتار اوْلدوقلارینی گؤرمورلرمی؟ بۇنونلا -مۆنافیقلر ایلده بیر. 126

!  بئله، یئنه تؤوبه  ائدیب عیبرت آلمیرلار

بیر سۇره نازیل ائدیلدیگی  (مۆنافیقلرین یاراماز ایشلریندن، قباهتلریندن خبر وئرن). 127

دئیه سوْروشور، - ” سیزی گؤرن وارمی؟ (مۆسلمانلاردان)“: بیرینه باخیب-زامان بیر

آنلاماز بیر طایفه اوْلدوقلاری  (حاقی)اوْنلار . دؤنوب آرادان چێخیرلار (گؤرن یوْخدورسا)

!  دؤندرمیشدیر (ایماندان، خئییردن)اۆچون الله دا اۆرکلرینی 



 (مشققته)سیزه اؤزونوزدن بیر پئیؽمبر گلدی کی، سیزین اذیته  (!ائي اۆممتیم). 128

اؤترو تشنه دیر،  (سیزین ایمان گتیرمه یینیزدن)دۆشمه یینیز اوْنا آؼیر گلیر، اوْ سیزدن 

!  مؤمینلرله شفقتلی، مرحمتلیدیر

اۆز  (سنه ایمان گتیرمکدن، امرلرینه اطاعت ائتمکدن)اگر اوْنلار  (!یا پئیؽمبریم). 129

اوْنا توککول . اوْندان باشقا هئچ بیر تانری یوْخدور. منه تکجه الله یئتر“: دؤندرسه لر، دئ

اوْ، بۆتون کایناتین خالیقی و ایختییار )! اوْ، بؤیوک عرشین صاحبیدیر. ائتدیم من

  (!صاحبیدیر

سۇره سی  (یۇنیس)یۇنوس 

 ( آیه دیر109مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!  آیه لریدیر (قۇرانین)بۇنلار حیکمتله دوْلو کیتابین .  الیؾ، لام، را.1

قوْرخوت، ایمان گتیرنلری  (اللهین عذابی ایله)اینسانلاری “: ایچریلریندن بیر آداما. 2

دئیه وحي - ” !رببی یانیندا گؤزل مۆکافات گؤزله دیگی ایله مۆژدله (یاخشی عمللرینه گؤره)

” !آشکار بیر سئهربازدیر-بۇ، حقیقتن، آچیق“: ائتمه ییمیز خالقا تعجبلو گلدیمی کی، کافیرلر

.   دئدیلر

رببینیز گؤیلری و یئری آلتی گۆنده خلق ائدن، سوْنرا عرشی یارادیب حؤکمو آلتینا . 3

اوْنون ایزنی . اللهدیر (سهمانا سالان)، هر ایشی یئرینه قوْیان (عرشه اۆز تۇتان)آلان 

مگر . اوْنا عبادت ائدین. بۇ، رببینیز اوْلان اللهدیر. اوْلمادان هئچ بیر شفاعت ائدن اوْلا بیلمز

نصیحت قبول ائتمه یه جکسینیز؟  -اؤیود

هامینیز اوْنون ). بۇ، اللهین حاق اوْلان وعدیدیر. دؤنوشو اوْنادیر (آخیر)هامینیزین . 4

یوْخدان یارادیر، سوْنرا ایمان گتیریب ( مخلوقو)اوْ، اینسانلاری . (حۆضورونا قاییداجاقسینیز

. یئنیدن دیریلدیر (قییامت گۆنو)یاخشی ایشلر گؤرنلری عدالتله مۆکافاتلاندیرماق اۆچون 



و شدّتلی بیر عذاب  (جهنم ایچکیسی همیم)کافیرلری ائتدیکلری کۆفرلره گؤره قاینار سۇ 

!  گؤزله ییر

، آیی نۇرلو  ائدن، ایللرین سایینی و حسابی بیله سینیز دئیه، (پارلاق)گۆنشی ایشیقلی . 5

. الله بۇنلاری آنجاق حاق اوْلاراق یاراتدی. آي اۆچون منزیللر مۆعیین ائدن محض اوْدور

!  اوْ، آیه لرینی آنلاییب بیلن بیر طایفه اۆچون بئله مۆفسسل ایضاح ائدر

بیری نین آردینجا گلمه سینده، اللهین گؤیلرده و یئرده - گئجه ایله گۆندوزون بیر.6

 (اوْنون بیرلیگینی و قۆدرتینی ثبوت ائدن)یاراتدیقلاریندا اللهدان قوْرخان بیر طایفه اۆچون 

.   دلیللر واردیر

قییامت گۆنو دیریلیب حۆضوروموزدا دۇراجاقلارینا، )بیزیمله قارشیلاشاجاقلارینا . 7

دۆنیانی بَیه نیب اوْنا بئل ( آخیرتدن واز کئچه رک)اۆمید ائتمه ینلرین،  (جزامیزا یئتیشه جکلرینه

-  باؼلایانلارین و آیه لریمیزدن قافیل اوْلانلارین 

!  محض اوْنلارین قازاندیقلاری گۆناهلارا گؤره دۆشه جکلری یئر جهنمدیر. 8

 (جنّته)ایمان گتیریب یاخشی ایشلر گؤرنلرین رببی ایمان گتیردیکلرینه گؤره هیدایته . 9

آلتیندان چایلار  (قصرلری، کؤشکلری)نیم جنّتلرینده اوْنلارین  (بوْل نعمتلی). قوْووشدورار

آلتیندان چایلار آخان نیم  (آؼاجلاری)و یا رببی اوْنلارا ایمانلاری مۆقابیلینده ]. آخار

.   [جنّتلرینه یوْل گؤسترر

سن پاکسان، ! پروردیگارا“: دۇعاسی (مؤمینلرین جنّتده کی) اوْنلارین اوْراداکی .10

” !حمد اوْلسون عالملرین رببی اللها“: دۇعاسی” !سلام“: ، اوْرادا سلاملاشماسی”!مۆقدسسن

.   سؤزلریدیر

اگر الله اینسانلارا، خئیری تئزلیکله ایسته دیکلری کیمی، شرعی ده اوْ تئلیکله . 11

الله اینسانلارین یاخشی ). وئرسیدی، شۆبهه سیز کی، اجلری چوْخدان تامام اوْلموشدو

دۇعالارینی تئز قبول ائتدیگی کیمی، ؼضبلی حالدا ائتدیکلری بد دۇعالاری دا درحال قبول 

الله بنده لرینه عذاب وئرمکده تلسمز، . بۇیورسایدی، اوْنلار چوْخدان مهو اوْلوب گئدردیلر

بیزیمله . (اؤزلرینی اصلاح ائدیب پیس عمللردن چکینمک اۆچون مؤهلت وئرر

قارشیلاشاجاقلارینا اۆمید ائتمه ینلری اؤز آزؼینلیقلاری ایچریسینده شاشقین بیر وضعیتده 

!  قوْیاریق

اۆز وئرن زامان اۇزاناندا دا،  (خسته لیک، یوْخسوللوق، بلا)اینسانا بیر سێخینتی . 12

لاکین اوْنو سێخینتیدان قۇرتاردیقدا . اوْتوراندا دا، آیاق اۆسته دۇراندا دا بیزه دۇعا ائدر

اللها شۆکور ائتمیی ده ). بیزه هئچ دۇعا ائتمه میش کیمی چێخیب گئدر (اولجه)اوْندان اؤترو 



حددی آشانلارا ائتدیکلری عمللر بئله جه یاخشی . (اۇنودوب یاراماز ایشلرینده داوام ائدر

.   گؤستریلدی

آشکار -پئیؽمبرلری اؤزلرینه آچیق (اۆممتلری)نئچه نسیللری - سیزدن اول نئچه.13

ظۆلم ائتدیکلری و ایمان گتیره سی اوْلمادیقلاری  (اوْنلارا)مؤعجوزه لر گتیردیکلری حالدا 

.   بیز گۆناهکارلاری بئله جزالاندیریریق. اۆچون مهو ائتدیک

اوْنلارین آردینجا یئر اۆزونون واریثلری سیزی تعیین ائتدیک کی، گؤرک اؤزونوزو . 14

.   نئجه آپاراجاقسینیز

حساب -قییامت گۆنو حاق)آیدین اوْخوندوؼو زامان -آیه لریمیز آچیق (مۆشریکلره). 15

بۇندان آیری بیر قۇران گتیر و یا اوْنو “: بیزیمله قارشیلاشاجاقلارینا اۆمید ائتمه ینلر (اۆچون

من . دیَیشه بیلمه رم (ایسته دیگیم کیمی)من اوْنو اؤزباشینا “: اوْنلارا دئ. دئیرلر- ” !دیَیشدیر

بؤیوک گۆنون  (مۆسیبتی)اگر رببیمه آسی اوْلسان، . آنجاق منه گلن وحیه تابع اوْلورام

.   ”عذابیندان قوْرخورام (قییامت گۆنونون)

. اگر الله ایستسیدی، من اوْنو سیزه اوْخوتمازدیم و الله دا اوْنو سیزه بیلدیرمزدی“: دئ. 16

بۇ  ). عؤمور سۆرموشم (قێرخ ایل)قاباق سیزین آرانیزدا  (قۇران نازیل ائدیلندن)من اوْندان 

قێرخ یاشیندان سوْنرا من . مدت عرضینده منی دوْؼرو دانیشان بیر آدام کیمی تانیییرسینیز

قۇرانین منیم سؤزلریم دئییل، محض الله کلامی )مگر  (سیزه نئجه یالان دئیه بیله رم؟

”  درک ائتمیرسینیزمی؟ (اوْلدوؼونو

 اللها ایفتیرا یاخان، اوْنون آیه لرینی یالان حساب ائدن آدامدان داها ظالیم کیم اوْلا بیلر؟ .17

!  گۆناهکارلار نجات تاپا بیلمزلر

اوْنلار اللهی قوْیوب اؤزلرینه نه بیر خئییر، نه ده بیر ضرر وئره بیلن بۆتلره عبادت . 18

اللها گؤیلرده و “: دئ. دئییرلر- ” !بۇنلار الله یانیندا بیزدن اؤترو شفاعت ائدنلردیر“: ائدیر و

بیلمه دیگی بیر شئییمی خبر وئریرسینیز؟ الله اؤزونه شریک قوْشولان  (اؤزونه شریک)یئرده 

”  !بۆتلردن اۇزاقدیر و اۇجادیر

سوْنرا . (عینی بیر دینده ایدیلر)آنجاق تک بیر اۆممت ایدیلر  (اولجه)اینسانلار . 19

اگر رببین تره دیندن اؤنجه بیر سؤز . آیریلدیلار (آرالاریندا ایختیلاؾ دۆشدویو اۆچون)

، (سۇال و جزا قییامته ساخلانیلماسایدی-سوْرؼو)اوْلماسایدی  (ایلاهی حؤکم، تقدیر)

.   ایختیلافدا اوْلدوقلاری مسئله لر باره سینده آرالاریندا درحال حؤکم وئریلمیشدی

بیزه دئدیکلرینیزین دوْؼرو اوْلدوؼونو بیلمه ییمیز )باری، پئیؽمبره “: مۆشریکلر. 20

: اوْنلارا بئله جاواب وئر. دئییرلر- ” !رببی طرفیندن بیر مؤعجوزه نازیل ائدیلیدی (اۆچون



دوْؼروسو، . (اللهین عذابینی گؤزله یین)ائله ایسه . آنجاق اللها مخصوصدور (عالمی)قئیب “

”  !من ده سیزینله بیرلیکده گؤزلیله ینلردنم

 (آسوده لیک)اینسانلارین باشینا گلن بیر مۆسیبتدن سوْنرا اوْنلارا بیر مرحمت . 21

الله داها “: دئ. درحال حیله  قۇرماؼا گیریشرلر (آیه لریمیز باره سینده)دادیزدیرساق، 

 (عمل دفترینیزه)قۇردوؼونوز حیله لری  (ملکلر)شۆبهه سیز کی، ائلچیلریمیز .  ”تدبیرلیدیر

!  یازیرلار

سیز گمیده اوْلدوؼونوز، گمیلر گؤزل بیر . سیزی سۇدا و قۇرودا گزدیرن اوْدور. 22

کۆلک واسطه سیله ایچریسینده اوْلانلاری آپاردیؽی، اوْنلار دا سئویندیکلری واخت بیردن 

فێرتینا قوْپوب دالؽالار هر طرفدن گمیلرین اۆزرینه هۆجوم ائتدیکده و مۆصافیرلر 

اۆرکدن اللهین -باشا دۆشدوکده سیقدی (هلاک ائده جه یینی)دالؽالارین اوْنلاری بۆرودویونو 

اگر بیزی بۇ تهلوکه دن قۇرتارسان، سنه شۆکور “: دینینه ساریلاراق اوْنا بئله دۇعا ائدرلر

”  !ائدنلردن اوْلاریق

اوْنلاری خلاص ائدینجه یئر اۆزونده حاقسیز یئره ظۆلم ائتمه یه، آزؼینلیؽا . 23

ائتدیگینیز ظۆلم، حاقسیزلیق فانی دۆنیا مالی کیمی اؤز ! ائي اینسانلار. باشلایارلار

سوْنرا حۆضوروموزا قاییداجاقسینیز، بیز ده نه ائتدیکلرینیزی سیزه خبر . علئیهینیزه دیر

.   وئره جییک

دۆنیا حیاتی گؤیدن ائندیردیگیمیز  (جلالی ایله فخر ائتدیگینیز-نعمتلری، جاه)حقیقتن، . 24

یاؼمورا بنزر کی، اوْنونلا یئر اۆزونده اینسانلارین و حئیوانلارین یئیه جیی بیتکیلر یئتیشیب 

نهایت، یئر اۆزو بزکله نیب . بیرینه قاتیشار-بیر (الوان چیچکلر و مۆختلیؾ مئیوه لرله)

یێؽماؼا قادیر اوْلدوقلارینی زنن  (اوْنون محصولونو، مئیوه سینی)سۆسلندیگی و ساکینلری ده 

گلر و بیز اوْنو، دۆنن اۆزرینده  (بلامیز)ائتدیکلری واخت گئجه، یاخود گۆندوز امریمیز 

بیز آیه لریمیزی . بیچیلمیش بیر حالا گتیرریک (یوْلونوب)بوْل محصول اوْلمامیش کیمی، 

!  دۆشونن بیر اۆممت اۆچون بئله اطرافلی ایضاح ائدیریک

چاؼیریر و ایسته دیگینی دوْؼرو یوْلا  (جنّته)آمانلیق یۇردونا -امین (بنده لرینی) الله .25

!  سالیر

. گؤزله ییر (الله ریضاسی)یاخشی ایشلر گؤرنلری جنّت و داها آرتیق مۆکافات . 26

اوْنلار جنّتلیکدیرلر و اوْرادا ابدی . ، نه ده بیر ذلت قوْنار(لکه)اوْنلارین اۆزونه نه بیر توْز 

!  قالاجاقلار

. (بۆرویر)اوْنلاری ذلت باسار . گۆناه قازانانلارا گۆناهلاری قدر جزا وئریلر. 27

اوْنلارین اۆزو، سانکی گئجه نین . هئچ کس قۇرتارا بیلمز (اللهین عذابیندان)اوْنلاری اللهدان 



اوْنلار جهنملیکدیرلر، اؤزلری ده اوْرادا ابدی . ظۆلمت پارچالاری ایله اؤرتولموشدور

!  قالاجاقلار

یێؽاجاق، سوْنرا  (حساب چکمک اۆچون بیر یئره-حاق)اوْ گۆن اوْنلارین هامیسینی . 28

- ” !ده یئرینیزده دۇرون (بۆتلرینیز)سیز ده، اللها قوْشدوؼونوز شریکلرینیز “: مۆشریکلری

دیله  (بۆتلر)شریکلری . آییراجاؼیق (بیریندن، یاخود باشقالاریندان-بیر)دئیه جک و اوْنلاری 

.   ”سیز بیزه عبادت ائتمیردینیز“: گلیب دئیه جکلر

ائشیتمز، گؤرمز و )بیز .  سیزینله بیزه آرامیزدا تکجه اللهین شاهید اوْلماسی یئتر.29

”  !سیزین بیزه عبادت ائتمه یینیزدن خبرسیز ایدیک (دۇیماز اوْلدوؼوموز اۆچون

وئره جک و حقیقی  (حسابات)اوْرادا هر کس اولجه گؤردویو ایش باره سینده خبر . 30

اۇیدوروب  (مۆشریکلرین). ایختییار صاحبی اوْلان اللهین حۆضورونا قایتاریلاجاقدیر

.   قئیب اوْلاجاقلار (اۇزاقلاشیب)دۆزلتدیکلری بۆتلر ایسه اوْنلاردان 

سیزه گؤیدن و یئردن کیم رۇزی وئریر؟ قۇلاقلارا و گؤزلره “: دئ (!یا رسولوم). 31

کیمدیر؟ اؤلودن دیری، دیریدن اؤلو چێخاردان کیمدیر؟ هر  (اوْنلاری یارادان)صاحب اوْلان 

بس اوْندا “: دئ. دئیه جکلر- ” !اللهدیر“: کیمدیر؟ اوْنلار (سهمانا سالان)ایشی دۆزوب قوْشان 

”  اللهدان قوْرخمورسونوز؟

! آرتیق حاقدان سوْنرا زلالتدن باشقا نه قالیر؟. اوْ سیزین حقیقی رببینیز اوْلان اللهدیر. 32

”  نئجه دؤندریلیرسینیز؟ (حاقدان)بئله ایسه 

فاسیقلرین ایمان گتیرمه یه جکلری باره ده رببی نین سؤزو  (اللهین اطاعتیندن چێخمیش). 33

-فاسیقلر ایمان گتیرمه یه جکلری اۆچون رببی نین حؤکمو: و یا). بئله کئرچک اوْلدو (حؤکمو)

.   (جزاسی اوْنلارا بئله واجیب اوْلدو

 (اینسانلاری)اللها قوْشدوؼونوز شریکلر ایشریسینده مخلوقو “: دئ (!یا رسولوم). 34

 (حساب اۆچون یئنیدن حیاتا-اؤلدوروب قییامت گۆنو حاق)یوْخدان یارادان، سوْنرا اوْنو 

سوْنرا اوْنو  (اؤلدوکدن)الله مخلوقو یوْخدان یارادیر، “: دئ” قایتارا بیلن بیر کس وارمی؟

”  نئجه دؤندریلیرسینیز؟ (حاقدان)ائله ایسه . قایتاریر (یئنیدن دیریلدیب اولکی حالینا)

” حاق یوْلا یؤنلده بیلن بیر کیمسه وارمی؟ (اینسانلاری)شریکلرینیز ایچریسینده “: دئ. 35

بئله . حاق یوْلا یؤنلدیر (اینسانلاری)الله “: دئ (سنه جاواب وئره بیلمه ین مۆشریکلره)

اوْلدوقدا دوْؼرو یوْلا یؤنلدن کس آرخاسینجا گئدیلمه یه داها چوْخ لاییقدیر، یوْخسا دوْؼرو 

یوْل گؤستریلمه دیکجه اؤزو اوْنو تاپا بیلمه ین کس؟ سیزه نه اوْلوب؟ نئجه مۆهاکیمه 

”  یۆرودورسونوز؟



الله نه لر . اوْنلارین اکثریتی آنجاق زننه اۇیار، زنن ایسه اصلا حقیقت اوْلا بیلمز. 36

!  ائتمکده اوْلدوؼونوزو بیلندیر

اوْ آنجاق اللهداندیر، باشقاسی ). بۇ قۇران اللهدان باشقاسینا یالاندان عاید ائدیله بیلمز. 37

تسدیق ائدن ( تؤوراتی و اینجیلی)لاکین اوْ اؤزوندن اولکیلری . (طرفیندن اۇیدورولا بیلمز

اوْنون عالملرین رببی . اطرافلی ایضاح ائدر (محفوظداکی حؤکملری-لؤوهی)کیتابی 

!  طرفیندن نازیل ائدیلمه سینه هئچ بیر شۆبهه یوْخدور

اگر دوْؼرو “: دئ. دئییرلر- ” !اوْنو اؤزوندن اۇیدوردو (پئیؽمبر)“: یوْخسا. 38

بنزر بیر سۇره گتیرین و اللهدان باشقا، کیمه گۆجونوز  (قۇرانا)دئییرسینیزسه، اوْنا 

”  !چاؼیرین (کؤمه یه)چاتیرسا، اوْنو دا 

مۆشریکلره، کافیرلره )خئییر، اوْ کافیرلر علمینی قاورایا بیلمه دیکلری و هله یوْزومو . 39

اوْنلاردان . اوْنلارا گلیب چاتمامیش قۇرانی یالان حساب ائتدیلر (وعد ائدیلمیش عذاب

بیر . تکزیب ائتمیشدیلر (اللهین امرلرینی، ایلاهی کیتابلاری، اؤز پئیؽمبرلرینی)اولکیلر ده 

!  گؤر ظالیملارین آخیری نئجه اوْلدو

فساد -رببین فیتنه. اینانان دا وار، اینانمایان دا (قۇرانا)ایچریسینده اوْنا  (کافیرلر) .40

!  تؤره دنلری داها یاخشی تانییاندیر

منیم عملیم منه، سیزین عملینیز ایسه سیزه “: اگر سنی یالانچی حساب ائتسه لر، دئ. 41

منیم ائتدیگیم عمللرین سیزه، سیزین ائتدیگینیز عمللرین منه هئچ بیر دخلی . عایددیر

”  !یوْخدور

 (لاکین اوْنو قبول ائتمه ینلر)سنی دینله ینلر  (قۇران اوْخویارکن)اوْنلارین ایچریسینده . 42

!  آؼلیکسمز، آنلاماز کارلارا سنمی ائشیتدیره بیلجکسن؟ (اوْنون). ده واردیر

پئیؽمبرلیگینی تسدیق ائدنلر، مؤعجوزه لری ) اوْنلارین ایچریسینده سنه باخانلار دا .43

!  بصیرتی اوْلمایان کوْرلارا دوْؼرو یوْلو سنمی گؤستره بیله جکسن؟. واردیر (گؤرنلر ده

حقیقتن، الله اینسانلارا ذره جه ظۆلم ائتمز، لاکین اینسانلار اؤزلری اؤزلرینه ظۆلم . 44

!  ائدرلر

اوْلمامیشلار کیمی، بیر یئره  (دۆنیادا)گۆندوز بیر ساعت بئله  (الله مۆشریکلری). 45

اللهلا قارشیلاشاجاقلارینی . بیرینی تانییاجاقلار-اوْنلار بیر (قییامت گۆنو)توْپلایاجاؼی گۆن 

اوْنلار هئچ دوْؼرو یوْلدا دا . یالان حساب ائدنلر، سؤزسوز کی، زیانا اۇؼرایاجاقلار

.   دئییلدیلر



گؤسترسک  (دۆنیادا)وعد ائتدیگیمیز عذابین بیر قیسمینی سنه  (کافیرلره! یا رسولوم). 46

دا، بیل کی، اوْنلارین  (جانینی آلساق)سنی آخیرته قوْووشدورساق  (اوْندان اول)ده، یاخود 

!  الله اوْنلارین نه ائتدیکلرینه شاهیددیر. آخیر دؤنوشو بیزه دیر

اوْنلارا پئیؽمبر گلدیگی زامان آرالاریندا عدالتله .  هر اۆممتین بیر پئیؽمبری واردیر.47

!  حؤکم اوْلونار و اوْنلارا ظۆلم ائدیلمز

بۇ وعد  (بیر خبر وئرین گؤرک)اگر دوْؼرو دانیشیرسینیزسا، “ (: کافیرلر). 48

.   دئیه سوْروشارلار- ” نه واخت اوْلاجاق؟ (و یا عذاب)ائتدیگینیز قییامت 

اللهین ایسته دیگیندن باشقا، من اؤزومه نه بیر خئییر، نه ده بیر “: دئ (!یا رسولوم). 49

عؤمرونون )بیر عجل واختی  (ازلدن مۆعیین اوْلونموش)هر اۆممتین . ضرر وئره بیله رم

. واردیر (سوْنا چاتما، مهو اوْلما، تنززوله اۇؼراما، عذابا، مۆسیبته دۆچار اوْلما چاؼی

بیرجه ساعت بئله نه گئری قالار، نه ده ایره لی  (اوْندان)اوْنلارین عجلی گلیب چاتدیقدا 

.   ”کئچرلر

نه )عذابی سیزه گئجه، یاخود گۆندوز گلسه  (اللهین)اگر . بیر دئیین گؤرک“: دئ. 50

نییه تله سیرلر؟  ( عذابین گلمه سینه)گۆناهکارلار بۇنا ! (ائدرسینیز

 اوْ عذاب گلدیکدن سوْنرامی اوْنا ایناناجاقسینیز؟ ایندیمی؟ حال بوکی سیز اوْنون تئز .51

”  !گلمه سینی ایسته ییرسینیز

سیز آنجاق قازاندیؽینیز گۆناهلارا گؤره . دادین ابدی عذابی“:  سوْنرا ظۆلم ائدنلره.52

.   دئییله جک- ” !جزالاندیریلیرسینیز

 (بیزی قوْرخوتدوؼون عذاب و یا قییامت گۆنو)اوْ “: سندن (!یا پئیؽمبریم). 53

رببیمه آند اوْلسون کی، اوْ “: اوْنلارا بئله جاواب وئر. دئیه خبر آلاجاقلار- ” دوْؼرودورمو؟

”  !سیز اوْندان جانینیزی قۇرتارا بیلمزسینیز. دوْؼرودور

اگر ظۆلم ائتمیش بیر شخص یئر اۆزونده اوْلان هر شئیه صاحب اوْلسایدی، اوْنو . 54

اوْنلار عذابی گؤردوکلری زامان . فیدیه وئرردی (اللهین عذابیندان قۇرتارماق اۆچون)

اینسانلار آراسیندا عدالتله حؤکم اوْلونار، اوْنلارا ظۆلم . ایچین پئشمان اوْلارلار-ایچین

بیری نین گۆناهی اوْ بیری نین بوْینونا قوْیولماز و هئچ کسه گۆناهیندان آرتیق جزا ). ائدیلمز

.   (وئریلمز

خبرینیز اوْلسون کی، اللهین .  بیلین کی، گؤیلرده و یئرده نه وارسا، هامیسی اللهیندیر.55

!  بیلمز (بۇنو)اکثریتی  (کافیرلرین)وعدی حاقدیر، لاکین 

!  محض اوْنون حۆضورونا قایتاریلاجاقسینیز.  دیریلدن ده، اؤلدورن ده اوْدور.56



جهالته، )نصیحت، اۆرکلرده اوْلانا -سیزه رببینیزدن بیر اؤیود (!ائي اینسانلار). 57

!  گلمیشدیر( قۇران)بیر شفا، مؤمینلره هیدایت و مرحمت  (شۆبهه یه، نیفاقا-شکک

بۇ . آنجاق اوْنونلا سئوینسینلر- اللهین نعمتی و مرحمتی ایله “: دئ (!یا رسولوم). 58

”  !داها خئییرلیدیر (فانی دۆنیا مالیندان)اوْنلارین یێؽدیقلاریندان 

نه ائندیردیگینی گؤردونوزمو کی، اوْنون  (گؤیدن)اللهین سیزه رۇزی اوْلاراق “:  دئ.59

الله اؤزو سیزه  (بۇنو دئمه یه)“: دئ” بیر قیسمینی حرام، بیر قیسمینی ایسه حالال ائتدینیز؟

”  ایزین وئردی، یوْخسا اللها ایفتیرا یاخیرسینیز؟

اوْنلارا )اللها ایفتیرا یاخانلارین قییامت گۆنو باره سینده کی زنلری نه دن عبارتدیر؟ . 60

الله اینسانلارا قارشی مرحمتلیدیر، لاکین  (عذاب وئریلمه یه جه یینیمی گۆمان ائدیرلر؟

!  شۆکور ائتمز (اللهین نعمتلرینه و مرحمتینه)اوْنلارین اکثریتی 

نه  (اۆممتینله بیرلیکده)سن نه ایش گؤرسن، قۇراندان نه اوْخوسان،  (!یا پئیؽمبریم). 61

. زامان بیز سیزه شاهید اوْلاریق (اوْنلاری ائتدیگینیز)ایش گؤرسه نیز، اوْنلارا دالدیؽینیز 

اوْندان داها بؤیوک، داها . یئرده و گؤیده ذره  قدر بیر شئي سنین رببیندن گیزلی قالماز

!  اوْلماسین (محفوظدا-لؤوهی)آیدین کیتابدا -کیچیک ائله بیر شئي ده یوْخدور کی، آچیق

قۆسسه - بیلین کی، اللهین دوْستلاری نین هئچ بیر قوْرخوسو یوْخدور و اوْنلار قم.62

.   گؤرمزلر

-   اوْ کسلر کی، ایمان گتیرمیش و پیس عمللردن چکینمیشلر .63

هئچ  (وئردیگی وعدلر)اللهین سؤزلری . اوْنلارا دۆنیادا دا، آخیرتده ده مۆژده واردیر. 64

!  (اۇؼوردور)بۇ، بؤیوک قۇرتولوشدور . واخت دیَیشمز

. سؤزلری سنی کدرلندیرمه سین (کافیرلرین بوْش، معناسیز)اوْنلارین  (!یا پئیؽمبریم) .65

ائشیدندیر،  (هر شئیی)اوْ، . بۆتؤولوکده یالنیز اللها مخصوصدور (قۆوت)یئنیلمز عزت 

!  بیلندیر

بۆتون - ملکلر، جینلر، اینسانلار )وارسا  (نه)بیلین کی، گؤیلرده و یئرده کیم . 66

اللهدان باشقاسینا تاپینانلار (. اللهین قۇلودور)هامیسی اللهیندیر  (جانلیلار، بۆتون مخلوقات

چۆنکی اصلینده هئچ کس اللها شریک )حقیقتده اللها قوْشدوقلاری شریکلره تابع اوْلمازلار 

اوْنلار آنجاق زننه اۇیار و یالاندان باشقا بیر شئي . (اوْلماؼا لاییق دئییلدیر و اوْلا بیلمز

.   دئمزلر

چالیشیب رۇزی قازانماؼینیز )، گۆندوزو (قارانلیق)گئجه نی دینجلمه یینیز اۆچون . 67

دلیللر ( عیبرتامیز)ائشیدنلر اۆچون ( الله کلامینی)حقیقتن، بۇندا . ایشیقلی ائدن اوْدور (اۆچون

.   واردیر



اوْ، . الله پاک و مۆقدسدیر. دئدیلر” !الله اؤزونه اؤولاد گؤتوردو“ (: مۆشریکلر). 68

بۇ حاقدا . گؤیلرده و یئرده نه وارسا، هامیسی اوْنوندور. مؤهتاج دئییلدیر (اؤولادا، اۇشاؼا)

اللها . سیزین الینیزده هئچ بیر دلیل یوْخدور (اللهین اؤزونه اؤولاد گؤتورمه سی باره ده)

قارشی بیلمه دیگینیز شئییمی دئییرسینیز؟  

”  !اللها قارشی یالان اۇیدورانلار، سؤزسوز کی، نجات تاپمازلار“: دئ (!یا رسولوم) .69

سوْنرا حۆضوروموزا . دۆنیادا بیر قدر دوْلاناجاق، منفت واردیر (اوْنلار اۆچون). 70

قاییداجاقلار، اوْندان سوْنرا کۆفر ائتدیکلرینه گؤره اوْنلارا چوْخ شدّتلی بیر عذاب 

!  داددیراجاؼیق

بیر زامان اوْ اؤز اۆممتینه بئله . مۆشریکلره نۇحون خبرینی سؤیله (!یا رسولوم). 71

نصیحت وئرمه ییم -اگر آرانیزدا قالماؼیم و اللهین آیه لری ایله اؤیود! ائي اۆممتیم“: دئمیشدی

. اللها توککول ائدیرم (سیزین منه قارشی بۆتون پیس نیتلرینیزدن)سیزه آؼیر گلیرسه، من 

گؤره جه یینیز ایش . نه ائده جه یینیزی قرارلاشدیرین (منیم بارمده)شریکلرینیزله بیرلیکده 

، سوْنرا منه هئچ مؤهلت ده وئرمه ییب حاقیمدا (اوْنو منه ده بیلدیریر)گیزلی قالماسین 

.   (!ایسته دیگینیز حؤکمو چێخارین)ایسته دیگینیزی ائدین 

من  (بیلین کی)اۆز چئویرسه نیز،  (نصیحتیمدن، دعوتیمدن-منیم اؤیود) اگر سیز .72

منی مۆکافاتلاندیرماق یالنیز اللها . سیزدن هئچ بیر مۆکافات ایستمیرم (بۇنون مۆقابیلینده)

”  !اوْلماق امر ائدیلمیشدیر (اؤزونو اللها تسلیم ائدنلردن)منه مۆسلمانلاردان . عایددیر

بیز نۇحا و اوْنونلا بیرلیکده گمیده . اوْنلار یئنه ده نۇحو یالانچی حساب ائتدیلر. 73

آیه لریمیزی یالان . ائتدیک (خلفلر)واریثلر  (یئر اۆزونه)اوْلانلارا نجات وئردیک، اوْنلاری 

لاکین یوْلا )قوْرخودولانلارین  (عذابلا)بیر گؤر . حساب ائدنلری ایسه سۇدا باتیریب بوْؼدوق

!  آخیری نئجه اوْلدو (گلمه ینلرین

-آچیق (اؤز اۆممتلرینه)اوْنلار . نۇحون آردینجا اؤز اۆممتلرینه پئیؽمبرلر گؤندردیک. 74

یالان حساب  (پئیؽمبر گلمزدن اول)بۇنلار ایسه اؤنجه . آشکار مؤعجوزه لر گتیرمیشدیلر

حددی آشانلارین  (کۆفر ائتمکله، گۆناه ایشله مکله)بیز . ائتدیکلری شئیلره ایمان گتیرمه دیلر

.   اۆرکلرینی بئله مؤهورله ییریک

 اوْنلاردان سوْنرا مۇسانی و هارونو فیرعوْنا و جاماعتینا آچیق مؤعجوزه لرله پئیؽمبر .75

اؤزلرینه سێؽیشدیرمادیلار و گۆناهکار بیر طایفه  (ایمان گتیرمیی)لاکین اوْنلار . گؤندردیک

.   اوْلدولار

.   دئدیلر- ” !بۇ، آشکار بیر سئهردیر“: اوْنلارا بیزیم طرفیمیزدن حاق گلدیکده. 76



مگر سیزه حاق گلدیگی زامان اوْنون باره سینده بئلمی “:  مۇسا اوْنلارا بئله دئدی.77

”  !نجات تاپمازلار (دۆنیادا و آخیرتده)دئییرسینیز؟ بۇ سئهردیرمی؟ سئهربازلار 

بیزی آتالاریمیزین تاپیندیؽی دیندن دؤندرمک، اؤزونوز “: (مۇسایا و هارونا)اوْنلار . 78

- ” !ده یئر اۆزونده بؤیوکلوک ائتمک اۆچونمو گلدینیز؟ بیز سیزه ایمان گتیرن دئییلیک

.   دئدیلر

.   دئدی- ” !نه قدر بیلیکلی سئهرباز وارسا، گتیرین“:  فیرعوْن.79

ایسته دیگینیز عصالاری و )نه آتاجاقسینیزسا، آتین “: سئهربازلار گلدیکده مۇسا. 80

.   دئدی- ” (!کندیرلری یئره آتین

هر  (گتیردیگینیز)سیزین ائتدیگینیز “: آتدیقدا مۇسا دئدی (اللرینده کینی یئره) اوْنلار .81

!  فساد تؤره دنلری سئومز-الله فیتنه. الله، سؤزسوز کی، اوْنو باتیل ائده جکدیر. شئي سئهردیر

ایله حاقی  (امر و حؤکملری)گۆناهکارلار ایسته مسه لر ده، الله سؤزلری . 82

”  !(برقرار ائده جکدیر)گئرچکلشدیره جک 

و یا فیرعوْن )فیرعوْنون و اعیانلاری نین بلاسی قوْرخوسوندان مۇسایا اؤز قؤوموندن . 83

چۆنکی فیرعوْن اوْ یئرده حاکم . ایمان گتیردی( نسیل)یالنیز کیچیک بیر دسته  (جاماعتیندان

.   حددی آشمیشدی (کۆفر و آزؼینلیق ائتمکده)اوْ، . ایدی

اگر اللها ایمان گتیرمیسینیزسه و تسلیم اوْلموسونوزسا، ! ائي قؤوموم“:  مۇسا دئدی.84

”  !اوْنا توککول ائدین

بیزی ظالیم طایفهنین ! ائي رببیمیز. بیز یالنیز اللها توکول ائتدیک“: اوْنلار دئدیلر. 85

!  ظالیم طایفهنین الینده سێناؼا چکمه! فیتنه سینه اۇؼراتما

”  ! و بیزی اؤز مرحمتینله کافیرلرین الیندن قۇرتار.86

جاماعتینیز اۆچون مصرده ائولر تیکدیریب اوْنلاری قیبله “:  مۇسایا و قارداشینا.87

.   دئیه وحي ائتدیک- ” !مۆژدله یین (ظفرله، جنّتله)ائدین، ناماز قێلین و مؤمینلری  (نامازگاه)

دؤولت -اشرافینا دۆنیادا زینت و مال-سن فیرعوْنا و اعیان! ائي رببیمیز“: مۇسا دئدی. 88

یوْلوندان آزدیرماق  (حاق)سنین  (بۇ ثروتی اوْنلارا بنده لرینی)! ائي رببیمیز! احسان ائتدین

دؤولتینی مهو ائت و اۆرکلرینی مؤهورله -اوْنلارین مال! اۆچون وئردین؟ ائي رببیمیز

”  !کی، شدّتلی عذابی گؤرمه یینجه ایمان گتیرمه سینلر (سرتلشدیر)

اؤز دعوتینیزده و )سیز . هر ایکینیزین دۇعاسینی قبول ائتدیم“: بۇیوردو (الله) .89

!  ثابتقه دم اوْلون و جاهیللرین یوْلونا اۇیمایین (تبلیؽینیزده

فیرعوْن و عسگرلری . کئچیرتدیک (سلامات-ساغ)ایسرایل اوْؼوللارینی دنیزدن . 90

: باتاجاؼی آندا (فیرعوْن). ظالیمجاسینا و دۆشمنجه سینه اوْنلارین آرخاسینجا دۆشدولر



من آرتیق . ایسرایل اوْؼوللاری نین ایناندیقلاریلاریندان باشقا تانری اوْلمادیؽینا ایمان گتیردیم“

.   دئدی- ” !تسلیم اوْلانلاردانام (اوْنا)

دؤولتین، حاکمیتین الیندن چێخدیقدان سوْنرامی ایمان -بۆتون وار)ایندیمی؟ . 91

!  فساد تؤره دنلردن اوْلموشدون-قارشی چێخمیش و فیتنه( اللها)حال بوکی اولجه  (گتیریرسن؟

سنین )سندن سوْنراکیلارا بیر عیبرت اوْلسون دئیه، بۇ گۆن سنی خلاص ائده جییک . 92

!  حقیقتن، اینسانلارین چوْخوسو آیه لریمیزدن قافیلدیر. (جانسیز بده نینی ساحله آتاجاؼیق

رۇزی  (حالال)چوْخ گؤزل بیر یئرده تمیز  (مصرده و شامدا)ایسرایل اوْؼوللارینا . 93

یهودیلر تؤوراتدا ). گلنه قدر ایختیلافدا اوْلمادیلار (قۇران)اوْنلار اؤزلرینه بیر علم . وئردیک

. محمّد پئیؽمبر حاقیندا اوْخوموشدولار، اوْنون علامتلرینی بیلیر و گله جه یینه اینانیردیلار

. (لاکین قۇران نازیل اوْلدوقدا حسدلری اۆزوندن اکثریتی اوْنون پئیؽمبرلیگینی اینکار ائتدی

رببین ایختیلافدا اوْلدوقلاری مسئله لر باره سینده آرالاریندا حؤکم  (!یا رسولوم)قییامت گۆنو 

!  وئره جکدیر

سندن اول  (بۇ حاقدا)اگر سنه نازیل ائتدیگیمیزه شۆبهه ائدیرسنسه،  (!یا پئیؽمبریم). 94

حاق سنه، . سوْروش (عبدالله ابن سلام کیمی کیتاب اهلیندن)اوْخویانلاردان  (تؤورات)کیتاب 

!  شۆبهه ائدنلردن اوْلما. سؤزسوز کی، رببیندن گلمیشدیر

!  اللهین آیه لرینی تکزیب ائدنلردن ده اوْلما، یوْخسا زیانا اۇؼرایانلاردان اوْلارسان. 95

!   حقیقتن، علئیهینه سنین رببی نین سؤزو گئرچکلنمیش اوْلانلار ایمان گتیرمزلر.96

.   (اینانمازلار) اوْنلارا هر هانسی بیر آیه گلسه، شدّتلی عذابی گؤرمه یینجه .97

عذاب گلمکده ایکن یۇنیسین اۆممتیندن باشقا ایمان گتیریب ایمانی اؤزلرینه فایدا وئره . 98

ایمان گتیرن زامان اوْنلاری دۆنیاداکی  (یۇنیسین اۆممتی)بیلن بیر مملکت اهلی واردیرمی؟ 

-گۆن (عؤمورلری نین آخیرینادک)رۆسوایچیلیق عذابیندان قۇرتاردیق و اوْنلارا بیر مدت 

.   گۆزران وئردیک

اینسانلاری . اگر رببین ایستسیدی، یئر اۆزونده اوْلانلارین هامیسی ایمان گتیرردی. 99

سنین وظیفه ن آنجاق . بۇ سنین ایشین دئییلدیر)! ایمان گتیرمه یه سنمی مجبور ائده جکسن؟

.   (ایسلامی تبلیػ ائتمکدیر

بۇنا گؤره ده عبث یئره اؤزونو )هئچ کس اللهین ایزنی اوْلمادان ایمان گتیره بیلمز . 100

دۆچار ( کسافته)آنلامایانلاری عذابا ( نصیحتلرینی، حؤکملرینی-اؤزونون اؤیود)الله . (یوْرما

.   ائدر



. نه لر وار (اللهین بیرلیگینی و قۆدرتینی ثبوت ائدن)بیر گؤر گؤیلرده و یئرده “:  دئ.101

پئیؽمبرلر هئچ بیر  (اللهین عذابی ایله قوْرخودان)لاکین ایمان گتیرمه ین بیر طایفهیا آیه لر و 

!  فایدا وئرمز

کیمی  (باشلارینا گلن مۆسیبتلر)گئدنلرین گۆنلری -اوْنلار آنجاق اؤزلریندن اول گلیب. 102

”  !گؤزله یین، دوْؼروسو، من ده سیزینله بیرلیکده گؤزله ینلردنم“: دئ” !بیر گۆن گؤزله ییرلر

وئردیگیمیز )مؤمینلری . سوْنرا پئیؽمبرلریمیزی و ایمان گتیرنلری خلاص ائدریک. 103

.   بئله خلاص ائتمک بیزه واجیبدیر (وعده عمل ائده رک

اگر منیم دینیم بارده سینده شۆبهه یه  (!ائي مککه مۆشریکلری)! ائي اینسانلار“: دئ. 104

. من اللهی قوْیوب تاپیندیؽینیز باشقا بۆتلره عبادت ائتمیرم (بیلین کی)دۆشموسونوزسه، 

.   ”منه مؤمینلردن اوْلماق امر ائدیلمیشدیر. آنجاق سیزین جانینیزی آلاجاق اللها عبادت ائدیرم

باتیلدن حاقا تاپیناراق اۆزونو ایسلام دینینه چئویر، مۆشریکلردن اوْلما،  “:  و.105

 (تانریلارا و بۆتلره)اللهدان باشقا، سنه نه بیر خئییر، نه ده ضرر وئره بیلن شئیلره . 106

دئیه - ، !اگر بئله ائتسن، شۆبهه سیز کی، اؤزونه ظۆلم ائدنلردن اوْلارسان! عبادت ائتمه

.   بۇیورولموشدور

 (سندن)، اوْنو اؤزوندن باشقا (سێخینتی وئرسه)اگر الله سنه بیر ضرر توْخوندورسا . 107

اگر الله سنه بیر خئییر دیلسه، هئچ کس اوْنون نعمتینی . هئچ کس سوْووشدورا بیلمز

اوْ، . الله اوْنو بنده لریندن ایسته دیگینه نصیب ائدر. گئری قایتارا بیلمز (لۆطفونو)

.   باؼیشلایاندیر، رحم ائدندیر

 (قۇران و پئیؽمبر)آرتیق رببینیزدن سیزه حاق ! ائي اینسانلار“: دئ (!یا رسولوم) .108

. دوْؼرو یوْلو تۇتان اؤزونه ثاواب، دوْؼرو یوْلدان آذان ایسه اؤزونه گۆناه قازانار. گلمیشدیر

”  !من سیزه ضامن دئییلم

. وئرنه قدر صبر ائت (ظفر حؤکمونو)الله حؤکم . سنه نه وحي گلیرسه، اوْنا تابع اوْل. 109

!  اوْ، حؤکم وئرنلرین ان یاخشیسیدیر

هۇد سۇره سی 



 ( آیه دیر123مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

طرفیندن  (الله)آگاه اوْلان  (هر شئیدن)بۇ، آیه لری هیمت صاحبی، ! الیؾ، لام، را. 1

تثبیت اوْلونموش، سوْنرا دا مۆفسسل ایضاح ائدیلمیش بیر کیتابدیر کی،  

 (جهنمله)من سیزی الله طرفیندن .  سیز اللهدان باشقاسینا عبادت ائتمه یه سینیز.2

.   مۆژدله ینم (جنّتله)قوْرخودان و 

سوْنرا اوْنا تؤوبه  ائدین کی، مۆعیین بیر . و رببینیزدن باؼیشلانماؼینیزی دیله یه سینیز. 3

گۆزران وئرسین و هر بیر عمل -سیزه یاخشی گۆن (عؤمرونوزون سوْنونادک)مدت 

-ایماندان، منیم دعوتیمدن، اؤیود)اگر . مۆکافاتینی احسان بۇیورسون (عملی نین)صاحبینه 

( قییامت گۆنونون)بؤیوک گۆنون ( مۆسیبتی)اۆز دؤندرسه نیز، بیلین کی، من  (نصیحتیمدن

.   سیزه اۆز وئره جک عذابیندان قوْرخورام

!  اوْ، هر شئیه قادیردیر.  سیز محض اللهین حۆضورونا قاییداجاقسینیز.4

کۆفرلرینی، ایکیوزلولوکلرینی )اللهدان گیزلنمک  (کافیرلر و مۆنافیقلر)بیلین کی، . 5

خبردار (. سینه لرینی بۆکرلر)مقصدیله ایکیقات اوْلارلار  (پئیؽمبردن و مؤمینلردن گیزلتمک

اوْلون کی، اوْنلار لیباسلارینا بۆروندوکده بئله، الله اوْنلارین گیزلی ساخلادیقلاری و آشکار 

الله اۆرکلرده اوْلانلاری . بیلیر (بۆتون گیزلی و آشکار عمللرینی)ائتدیکلری هر شئیی 

.   بیلندیر

الله . یئر اۆزونده یاشایان ائله بیر جانلی یوْخدور کی، الله اوْنون رۇزیسینی وئرمه سین. 6

سێؽیناجاقلارینی دا، امانت قوْیولاجاق  (آتا بئلینده کی، آنا بطنینده کی و یا دۆنیاداکی)اوْنلارین 

آشکار کیتابدادیر -هامیسی آچیق (بۇنلارین). یئرلرینی ده بیلیر (اؤلوب دفن ائدیله جک)

.   (محفوظدادیر-لؤوهی)

صاحبی اوْلاجاؼینی  (اطاعت)عرشی سۇ اۆزرینده ایکن هانسینیزین داها گؤزل عمل . 7

اگر دئسن  (!یا پئیؽمبریم). سێناییب بیلمک اۆچون گؤیلری و یئری آلتی گۆنده یارادان اوْدور

آشکار -بۇ، آچیق“: ، کافیر اوْلانلار”!سیز اؤلندن سوْنرا، حقیقتن، دیریلدیله جکسینیز“: کی

.   دئیه جاواب وئررلر- ” !باشقا بیر شئي دئییلدیر (یالاندان)سئهردن 

بۇ “: (ایستئهزا ایله)اگر اوْنلارا گله جک عذابی آز بیر مدت یۇباتساق، سؤزسوز کی، . 8

بیلین کی، عذاب اوْنلارا گله جیی . دئیه جکلر- ” نه دیر؟ (اوْنا مانع اوْلان)عذابی گئجیکدیرن 

.   مسخره یه قوْیدوقلاری عذاب اوْنلاری مهو ائدر. گۆن دؾ اوْلونماز



داددیرساق، سوْنرا دا اوْنو گئری آلساق،  (مرحمت) اگر اینسانا اؤزوموزدن بیر نعمت .9

.   و نانکوْر اوْلار (اۆمیدسیز)شۆبهه سیز کی، اوْ، مأیوس 

: اگر باشینا گلن بیر مۆسیبتدن سوْنرا، اوْنا فیراوانلیق، سعادت نصیب ائتسک، مۆطلق. 10

.   دئیر و سؤزسوز کی، سئوینیب اؤیونر- ” آرتیق فلاکتلر مندن سوْووشدو“

 (گۆناهلاردان)محض اوْنلاری .  صبر ائدنلر و یاخشی ایشلر گؤرنلر مۆستسنادیر.11

.   باؼیشلانما و بؤیوک بیر مۆکافات گؤزله ییر

پئیؽمبرلیگی نین دوْؼرولوؼونو تسدیق )هئچ اوْلماسا، “: مۆشریکلرین (!یا رسولوم). 12

- ” !اوْنا بیر خزینه ائندیریلیدی و یا اوْنونلا بیرلیکده بیر ملک گلیدی (ائتمک اۆچون

بعضی آیه لری )دئمکلریندن دوْلایی، بلکه ده، سنه گلن وحیین بیر حیصه سینی ترک ائتمه لی 

! بۇنا گؤره اۆرگین قێسیلاجاق( بعزن)اوْلاجاقسان و  (درحال تبلیػ ائتمه ییب تعخیره سالمالی

الله ایسه . قوْرخودان بیر پئیؽمبرسن (مۆشریکلری و کافیرلری اللهین عذابی ایله)سن آنجاق 

!  هر شئیه وکیلدیر

: دئ (اوْنلارا). دئییرلر- ” !اؤزوندن اۇیدوردو (قۇرانی)اوْنو “: (مۆشریکلر)یوْخسا . 13

بۇ )اگر دوْؼرو دئییرسینیزسه، اوْنون کیمی اؤزونوزدن اوْن سۇره اۇیدوروب گتیرین و “

.   اللهدان باشقا، کیمی باجاریرسینیزسا، اوْنو دا کؤمه یه چاؼیرین (ایشده

سیزه جاواب وئرمسه لر، بیلین کی، اوْ آنجاق  (کؤمه یه چاؼیردیقلارینیز)یوْخ، اگر . 14

بۆتون بۇنلاردان )! اوْندان باشقا هئچ بیر تانری یوْخدور. اللهین علمی ایله نازیل اوْلموشدور

ایسلامی قبول ائتمزمیسینیز؟   (سوْنرا

دۆنیانی و اوْنون بربزه یینی ایسته ییرسه، بیز اوْنا  (آخیرتدن واز کئچیب)کیم . 15

 (دۆنیادا)ائله اوْرادا  (ساؼلاملیق، ثروت، اؤولاد، گؤزل یاشاییش)عمللری نین عوضینی 

دۆنیادا یاخشی ایشلر گؤروب ). اوْنلارین دۆنیاداکی مۆکافاتلاری اصلا آزالدیلماز. وئرریک

چۆنکی الله اوْنا . اعتیقادی اوْلمایان شخصه آخیرتده دۆنیوی عمللری هئچ بیر فایدا وئرمز

.   (دۆنیاداکی یاخشی عمللری نین عوضینی ائله دۆنیانین اؤزونده وئرر

اوْنلارین . باشقا هئچ بیر پایی یوْخدور (جهنم اوْدوندان)بئله لرینی آخیرتده آتشدن . 16

!  دۆنیادا گؤردوکلری ایشلر پۇچ اوْلار و بۆتون عمللری بوْشا چێخار

ایستیناد ائدن، آردینجا اللهدان بیر شاهید  (قۇرآنا)آیدین بیر دلیله -مگر رببیندن آچیق. 17

بیر رهبر و مرهمت اوْلان  (اؤز اۆممتی اۆچون)گلن، اوْندان دا اول مۇسانین  (جبرایل)

دۆنیایا مئیل ائدنلر، اوْنا بئل باؼلایانلار کیمی )تسدیق ائتدیگی کیمسه  (تؤوراتین)کیتابی نین 

!( یا رسولوم. )قۇرانا اینانیرلار( بۇ دلیللری تسدیق ائدن مۆسلمانلار)بۇنلار ! ؟(اوْلا بیلرمی

وعد  اوْلوندوؼو یئر  (بۆتون مۆشریکلرین و کافیرلرین)قۇرانی اینکار ائدن زۆمره نین 



حاقدیر،  (گلن)اوْ سنین رببیندن . آرتیق سن ده اوْنون باره سینده شۆبهه یه دۆشمه. جهنمدیر

!  اینانماز (بۇنا)اکثریتی  (مککه اهلی نین)لاکین اینسانلارین 

داها ظالیم کیم اوْلا بیلر؟  (اؤز سؤزونو یالاندان اللها عاید ائدندن)اللها ایفتیرا یاخاندان . 18

ملکلر، پئیؽمبرلر، بۆتون مخلوقات، یاخود )اوْنلار اللهین حۆضورونا گتیریلر، شاهیدلر 

” !بۇنلار رببی باره سینده یالان سؤیله ینلردیر“: بئله دئیرلر (اینسانین اؤز بدنی نین عضولری

!  بیلین کی، ظالیملار اللهین لعنتینه گله جکلر

- ایمک ایسته ییرلر  (یوْلو)الله یوْلوندان دؤندریر، اوْنو  (اینسانلاری)اوْ کسلر کی، . 19

.   اوْنلار، محض اوْنلار آخیرتی اینکار ائدنلردیر

 (اللهین عذابیندان قاچیب جانلارینی قۇرتارا)عاجیز قوْیا  (اللهی)اوْنلار یئر اۆزونده . 20

عذابدان خلاص ائتمه یه قادیر اوْلان )اللهدان باشقا اوْنلارین کؤمه یینه چاتا بیلن ده . بیلمزلر

( اوْنو)ائشیده بیلمز و ( حاقی)اوْنلار . اوْنلاری ایکیقات عذاب گؤزله ییر. یوْخدور (دا

!  گؤرمزلر

یالاندان اۇیدوردوقلاری بۆتلر ده اوْنلاردان .  اوْنلار اؤزلرینه ضرر ائله ینلردیر.21

.   اۇزاقلاشیب قئیب اوْلاجاقلار

!   شۆبهه سیز کی، آخیرتده ده ان چوْخ زیانا اۇؼرایانلار اوْنلاردیر.22

 ایمان گتیریب یاخشی ایشلر گؤرنلر و اۆمیدلرینی رببینه باؼلایانلار ایسه .23

!  اوْنلار اوْرادا ابدی قالاجاقلار. جنّتلیکدیرلر

وضعیتی کوْرلا کارین، گؤرنله ائشیده نین  (کافیرلرین و مؤمینلرین)بۇ ایکی طایفهنین . 24

مگر عیبرت آلمیرسینیز؟  ! اوْنلار عینی اوْلا بیلرلرمی؟. وضعیتی کیمیدیر

اللهین )من سیزی “: نۇح دئدی.  حقیقتن، بیز نۇحو اؤز طایفهسینا پئیؽمبر گؤندردیک.25

!  آشکار قوْرخودان بیر پئیؽمبرم-آچیق (عذابی ایله

گۆنون  (آجیلی-آؼریلی)شدّتلی  (جزاسی)من . اللهدان باشقاسینا عبادت ائتمه یین. 26

”  !سیزه اۆز وئره جک عذابیندان قوْرخورام (قییامت گۆنونون)

بیز سنی آنجاق اؤزوموز کیمی “: اشرافی دئدیلر-طایفهسی نین کافیر اعیان (نۇح). 27

جۆتچو، پینچی، )بیر اینسان ساییر، ائله ایلک باخیشدا یالنیز ایچیمیزده کی صفیللرین  (آدی)

هئچ )عینی زاماندا سیزین بیزدن . سنه اۇیدوؼونو گؤروروک (.آ. دمیرچی، درزی و بیر 

عکسینه، بیز سیزی یالانچی حساب . اۆستون اوْلدوؼونوزو دا گؤرموروک (بیر شئیده

”  !ائدیریک

آیدین بیر دلیله -اگر من رببیمدن آچیق. بیر دئیین گؤرک! ائي جاماعتیم“: دئدی (نۇح). 28

بخش ائتسه و اوْ  (پئیؽمبرلیک)ایستیناد ائتسم، رببیم منه اؤزوندن بیر مرحمت  (مؤعجوزه یه)



، (سیزین بصیرتسیز گؤزونوز اوْنو گؤرمه یه قادیر اوْلماسا)سیزه گیزلی قالسا 

!  مجبورمو ائده بیلریک؟ (ایمان گتیرمه یه)ایسته مه دیگینیز حالدا، بیز سیزی اوْنا 

من پئیؽمبرلیگی تبلیػ ائتمه یه گؤره سیزدن بیر مال، مۆکافات ! ائي جاماعتیم. 29

اوْنلار . من ایمان گتیرنلری قوْوان دئییلم. منیم مۆکافاتیم آنجاق اللها عایددیر. ایستمیرم

!  لاکین من سیزی جاهیل بیر طایفه گؤرورم. اؤز رببی ایله قارشیلاشاجاقلار (قییامت گۆنو)

منی اللهین عذابیندان  (بۇ حرکتیمه گؤره)اگر من اوْنلاری قوْوسام، ! ائي جاماعتیم. 30

دۆشونمورسونوز؟   (سهو ائتدیگینیزی)کیم قۇرتارا بیلر؟ مگر 

من دئمیرم کی، . من قئیبی ده بیلمیرم. من سیزه دئمیرم کی، اللهین خزینه لری منده دیر. 31

اللهین هئچ  (ایمان گتیرن یوْخسوللارا)من عینی زاماندا سیزین خوْر باخدیؽینیز کسلره . مله یم

. الله بیلیر (هامیدان یاخشی)اوْنلارین اۆره لرینده اوْلانی . بیر خئییر وئرمه یه جه یینی ده دئمیرم

، اوْندا شۆبهه سیز کی، ظالیملاردان (اگر من ایمان گتیرنلری قوْوسام و بۇ سؤزلری دئسم)

”  !اوْلارام

اگر . بوْؼاز اوْلوب چوْخ مۆباهیسه ائتدین-بیزیمله چنه! ائي نۇح“: اوْنلار دئدیلر. 32

”  !دوْؼرو دانیشانلاردانسانسا، بیزی تهدید ائتدیگین عذابی گتیر گؤرک

اوْنو ایستسه، آنجاق الله سیزه گتیرر و سیز اصلا اللهی “: بئله جاواب وئردی (نۇح) .33

.   بیلمزسینیز (اللهین عذابیندان قاچیب جانینیزی قۇرتارا)عاجیز بۇراخا 

ایسته ییرسه، من سیزه  (و یا مهو ائتمک)ساپدیرماق  (حاق یوْلدان)اگر الله سیزی . 34

اوْ سیزین رببینیزدیر و سیز اوْنون . نصیحت وئرمک ایسته سم ده، هئچ بیر فایداسی اوْلماز

”  !حۆضورونا قایتاریلاجاقسینیز

 (قۇرانی و یا نۇحا دایر خبرلری)اوْنو  (محمّد)اوْ “: (مککه مۆشریکلری)یوْخسا . 35

اگر من اوْنو اؤزومدن “: اوْنلارا بئله جاواب وئر. دئییرلر- ” !اؤزوندن اۇیدوردو

من ایسه سیزین تؤرتدیگینیز گۆناهلاردان . اۇیدورورامسا، گۆناهی منیم بوْینومادیر

”  !اۇزاؼام

اولجه ایمان گتیرنلدرن باشقا، طایفهندان داها هئچ کس ایمان “: نۇحا بئله وحي اوْلوندو. 36

بیز تئزلیکله اوْنلاری مهو ائدر، )! اوْنلارین ائتدیکلری عمللره گؤره کدرلنمه. گتیرمه یه جک

  (!سنی کافیرلرین ظۆلموندن قۇرتاراریق

گمینی دۆزلت، ظۆلم  (سنه اؤیره ده جه ییمیز کیمی)نظارتیمیز آلتیندا و وحییمیز عۆذره . 37

. (اوْنلارین باؼیشلانمالارینی مندن خاهیش ائتمه)ائدنلر باره سینده منه مۇراجعت ائتمه 

”  !چۆنکی اوْنلار سۇدا بوْؼولاجاقلار



کئچدیکجه اوْنو -اشرافی ایسه یانیندان اؤتوب-گمینی دۆزلدیر، اۆممتی نین اعیان (نۇح). 38

سیز بیزی مسخره یه  (ایندی)اگر “: اوْنلارا دئییردی (نۇح). مسخره یه قوْیوردولار

سیزی سیز بیزی مسخره یه قوْیدوؼونوز  (اللهین عذابی گلدیکده)قوْیورسونوزسا، بیز ده 

.   کیمی مسخره یه قوْیاجاؼیق

 اوْندا رۆسوایئدیجی عذابین کیمه گله جه یینی و کیمین ابدی عذابا دۆچار اوْلاجاؼینی .39

”  !بیله جکسینیز

تندیردن )امریمیز گلدیگی و تندیر قاینادیؽی  (اوْنلاری مهو ائتمک باره سینده)نهایت، . 40

: دئدیک( نۇحا)زامان  (و یا یئر اۆزوندن، یاخود گمی نین قازانیندان سۇ قایناییب داشدیؽی

 (اؤلومونه)هر حئیواندان بیری ائرکک، بیری دیشی اوْلماقلا بیر جۆت، همچی نین علئیهینه “

اولجه دن حؤکم وئریلمیش شخصلر استثنا اوْلماقلا، قالان عائله  عضولرینی و ایمان گتیرنلری 

.   چوْخ آز آدام ایمان گتیرمیشدی (طایفه سیندان)اصلینده اوْنونلا بیرلیکده ” !گمییه میندیر

گئتمه سی ده، دایانماسی دا اللهین آدی  (اۆزوب)اوْنون ! گمییه مینین“:  نۇح دئدی.41

”  !حقیقتن، رببیم باؼیشلایاندیر، رحم ائدندیر.  ایله دیر

دالؽالارین ایچی ایله آپاردیؽی زامان نۇح  (یۆکسک)گمی اوْنلاری داؼلار کیمی . 42

بیزیمله بیرلیکده گمییه ! اوْؼلوم“: هارایلاییب دئدی (کنعانی)آرالی اوْلان اوْؼلونو  (گمیدن)

”  !مین، کافیرلردن اوْلما

من بیر داؼا سێؽینارام، اوْ دا منی سۇدان “: بئله جاواب وئردی (اوْؼلو اوْنا). 43

اوْنون  (اینسانلاری)اللهین رحم ائتدیکلریندن باشقا، بۇ گۆن هئچ کس “: نۇح دئدی. ”قوْرویار

بیریندن -نهایت، دالؽا آتا ایله اوْؼولون آراسینا گیریب اوْنلاری بیر” !عذابیندان قوْرویا بیلمز

.   آییردی و اوْ دا سۇدا بوْؼولانلاردان اوْلدو

ساخلا  (یاؼیشینی)! ائي گؤي! سۇیونو اۇد! ائي یئر“ (: اللهدان بیر امر اوْلاراق). 44

نۇحا ایمان گتیرمه ینلرین مهو ائدیلمه سی )ایش بیتدی . سۇ چکیلدی. دئییلدی- ” !(آچیل)

ظالیملار مهو “: گمی جۇدی داؼی اۆزرینده اوْتوردو و. (باره ده اللهین امری یئرینه یئتدی

.   دئییلدی- ” !اوْلسون (اللهین مرحمتیندن اۇزاق)

منیم عائله   (کنعان)اوْؼلوم ! ائي رببیم“: مۇراجعت ائدیب دئدی (دۇعا ایله)نۇح رببینه . 45

”  !سن حاکملرین حاکمیسن. سنین وعدین، سؤزسوز کی، حاقدیر. عضولریمدندیر

پیس  (کۆفر ائتمکله)چۆنکی اوْ . اوْ سنین عائله ندن دئییلدیر! ائي نۇح“: بۇیوردو (الله). 46

. (و یا سنین مندن اوْنو خلاص ائتمک خاهیشین یاخشی ایش دئییلدیر). بیر ایش گؤرموشدور

سنه جاهیللردن اوْلماماؼی تؤوصیه  ائدیرم . ائله ایسه بیلمه دیگین بیر شئیی مندن ایسته مه

.   ”(مصلحت گؤرورم)



بئله بیر ایشه جۆرت )بیلمه دیگیم بیر شئیی سندن ایسته مکدن ! ائي رببیم“: دئدی (نۇح). 47

اگر منی باؼیشلاماسان، رحم ائتمه سن، زیانا اۇؼرایانلاردان . سنه سێؽینیرام (ائتمکدن

”  !اوْلارام

اوْلان جاماعتدان  (گمیده)سنه و سنینله بیرلیکده ! ائي نۇح“: بئله دئییلدی (سوْنرا). 48

. ائن (گمیدن)آمانلیق و برکتلر بخش ائدیلمکله -اۆممتلره بیزدن امین (مؤمین)تؤرنه جک 

دوْلانیشیق  (دۆنیادا)بعضی اۆممتلره ده  (گله جکده سیزین نسیلدن اوْلوب کۆفر ائده جک)

”  !اوْنلاری شدّتلی بیر عذابا دۆچار ائده جییک (آخیرتده)وئره جک، سوْنرا ایسه 

قئیب  (وحیله بیلدیردیگیمیز)سنه وحي ائتدیگیمیز  (بۇ احوالاتلار)بۇنلار . 49

! یا پئیؽمبریم). بۇندان قاباق اوْنلاری نه سن، نه ده اۆممتین بیلیردی. خبرلریندندیر

!  عاقیبت مۆتتقیلریندیر( گؤزل)حقیقتن، . صبر ائت (اذیتینه-مۆشریکلرین و کافیرلرین عذاب

! ائي جاماعتیم“: اوْ دئدی. (پئیؽمبر گؤندردیک)آد طایفهسینا دا قارداشلاری هۇدو . 50

اللها شریک )سیز ایسه . سیزین اوْندان باشقا هئچ بیر تانرینیز یوْخودر. اللها عبادت ائدین

!  یالنیز ایفتیراچیسینیز (قوْشماقلا

گؤره سیزدن هئچ بیر مۆکافات  (پئیؽمبرلیگی تبلیػ ائتمه یه)من بۇنا !  ائي جاماعتیم.51

مگر درک ائتمیرسینیز؟  . منیم مۆکافاتیم یالنیز منی یارادانا عایددیر. ایستمیرم

سوْنرا اوْنا تؤوبه  ائدین کی، گؤیدن . رببینیزدن باؼیشلانمانیزی دیله یین! ائي جاماعتیم. 52

منیم ). یاؼیش گؤندرسین، قۆوتینیزین اۆستونه بیر قۆوت ده آرتیرسین (پئیدرپئي)سیزه بوْللو 

”  !گۆناهکار اوْلاراق اۆز چئویرمه یین (دعوتیمدن و ایماندان

سنین . آشکار بیر مؤعجوزه گتیرمه دین-سن بیزه آچیق! ائي هۇد“: اوْنلار دا دئدیلر. 53

!  بیز سنه اینانمیریق. سؤزونله تانریلاریمیزی ترک ائدن دئییلیک

اوْنلارا تاپینماؼیمیزی قاداؼان )بیز آنجاق بۇنو دئییریک کی، بعضی تانریلاریمیز . 54

اوْنا گؤره ده آؼزینا گلنی )توْخوندورموشدور ( خطر)سنه سده مه  (ائتدیگینه گؤره

اللهی شاهید تۇتورام و سیز ده شاهید اوْلون کی، “: بئله جاواب وئردی( هۇد. )”(دانیشیرسان

!  قوْشدوؼونوز شریکلردن اۇزاؼام (رببینیزه)من سیزین 

ایندی هامیلیقلا منه قارشی . (یالنیز اوْنا عبادت ائدیرم)! باشقا (اللهدان) بیرجه اوْندان .55

!  نه حیله  قۇرورسونوزسا، قۇرون و منه هئچ مؤهلت ده وئرمه یین

ائله بیر  (یئر اۆزونده). من اؤزومون و سیزین رببینیز اوْلان اللها توککول ائتدیم. 56

! حقیقتن، رببیم دۆز یوْلدادیر. الینده اوْلماسین (اللهین)جانلی یوْخدور کی، اوْنون ایختییاری 

هئچ کسین حاقینی . هر کسین جزاسینی اؤز عملی مۆقابیلینده وئریر. عدالت صاحبیدیر)

.   (مؤمینه جنّت، کافیره ایسه جهنم قیسمت ائدیر. تاپدالاییب مۆکافاتینی آزالتمیر



اللهین منه لۆطؾ ائتدیگی )اۆز چئویرسه نیز، بیلین کی، من  (ایماندان)اگر . 57

رببیم یئرینیزه باشقا بیر اۆممت . سیزه تبلیػ ائتدیم (پئیؽمبرلیگی، بۇیوردوؼو حؤکملری

حقیقتن، رببیم هر شئیی هیفز . هئچ بیر ضرر یئتیره بیلمزسینیز (اوْنا)گتیرر و سیز 

”  !ائدندیر

امریمیز گلدیکده بیزدن بیر مرحمت اوْلاراق  (هۇد طایفهسی نین مهوی باره سینده) .58

هۇدو و اوْنونلا بیرلیکده ایمان گتیرنلری خلاص ائتدیک و اوْنلاری شدّتلی عذابدان 

!  قۇرتاردیق

اوْنلار رببی نین آیه لرینی اینکار ائتدیلر، اوْنون پئیؽمبرلرینه ! بۇ دا آد طایفهسیدیر. 59

پئیؽمبرلرین هامیسی تؤوهید، تکاللاهلیلیق تبلیگ ائتدیکلرینه گؤره بیر )قارشی چێخدیلار 

، باشلاری نین (پئیؽمبره قارشی چێخان کیمسه بۆتون پئیؽمبرلره قارشی چێخمیش اوْلور

.   اۆستونده دۇران هر بیر اینادکار بؤیویون امرینه تابع اوْلدولار

بیلین کی، هۇد . و، بئله لیکله، دۆنیادا دا، قییامت گۆنونده ده لعنته اۇؼرادیلار. 60

اللهین )خبرینیز اوْلسون کی، هۇدون طایفهسی آد . طایفهسی رببینی اینکار ائتمیشدی

بیری . عرب تاریخینده ایکی آد طایفهسی نین آدی چکیلیر. )اوْلدو( اۇزاق)کنار  (مرحمتیندن

اوْنلاری . ایماد دا دئییلیر-ایرمدیر کی، اوْنا ذاتول-هۇدون طایفهسی آد، دیگری ایسه آدول

.   (بیریندن فرقلندیرمک اۆچون بۇرادا بیرینجی آد قبیله سی هۇد قؤومو آدلاندیریلیر-بیر

ائي “: اوْ دئدی. (پئیؽمبر گؤندردیک)ثمود قؤومونه ده قارداشلاری صالحی . 61

آتانیز )اوْ سیزی . سیزین اوْندان باشقا هئچ بیر تانرینیز یوْخدور. اللها عبادت ائدین! جاماعتیم

(. و یا اۇزون عؤمور وئردی)یارادیب اوْرادا ساکین ائتدی ( توْرپاقدان)یئردن  (آدمی

اؤز علمی، )حقیقتن، رببیم . باؼیشلانماؼینیزی دیله یین، سوْنرا دا اوْنا تؤوبه  ائدین (اللهدان)

”  !قبول ائدندیر( دۇعالاری)یاخیندیر،  (قۆدرتی، مرحمتی ایله یاراتدیقلارینا

بؤیویوموز، آؼساققالیمیز )سن بۇندان اول ایچریمیزده ! ائي صالح“: اوْنلار دئدیلر. 62

( بۆتلره، تانریلارا)ایندی آتالاریمیزین عبادت ائتدیگینه . اۆمید ائدیلن بیر آدام ایدین (اوْلماؼا

عبادت ائتمیی بیزه قاداؼانمی ائدیرسن؟ دوْؼروسو، بیز سنین بیزلری دعوت ائتدیگین 

.   ”شۆبهه ایچیندییک-باره ده شکک (تؤوهید)

اگر منیم . بیر دئیین گؤرک! ائي جاماعتیم“: بئله جاواب وئردی (صالح اوْنلارا). 63

لۆطؾ  (پئیؽمبرلیک)رببیمدن آشکار بیر مؤعجوزه اوْلسا، اوْ منه اؤزوندن بیر مرحمت 

ائتسه، من ده اوْنا آسی اوْلسام، منی اللهین عذابیندان کیم قۇرتارا بیلر؟ سیز منه زیاندان باشقا 

!  بیر شئي آرتیرمایاجاقسینیز



قوْیون . دوه سی سیزین اۆچون بیر مؤعجوزه دیر (مایا)اللهین بۇ دیشی ! ائي جاماعتیم. 64

اللهین توْرپاؼیندا اوْتلاسین، اوْنا بیر پیسلیک ائتمه یین، یوْخسا شدّتلی بیر عذابا دۆچار 

”  !اوْلارسینیز

داها اۆچ “: دئدی (صالح ده اوْنلارا). کسدیلر (آیاقلاریندان)تۇتوب  (دوه نی) اوْنلار .65

”  !کی، یالان چێخماز (سؤزدور)بۇ ائله بیر وعددیر . گۆن یۇردونوزدا یاشاییب کئؾ چکین

امریمیز گلدیکده بیزدن بیر مرحمت اوْلاراق  (صالح طایفهسی نین مهوی باره سینده). 66

صالحی و اوْنونلا بیرلیکده ایمان گتیرنلری خلاص ائتدیک و اوْ گۆنون رۆسوایچیلیؽیندان 

!  حقیقتن، ربین یئنیلمز قۆدرت صاحبی، قۆوت صاحبیدیر. قۇرتاردیق

بیر سس بۆرودو و ائولرینده دیز اۆسته  (تۆکورپه دیجی)اوْ ظۆلم ائدنلری قوْرخونج . 67

.   (بیر گؤز قێرپیمیندا هلاک اوْلدولار)چؤکوب قالدیلار 

بیلین کی، ثمود طایفهسی رببینی اینکار . سانکی اوْنلار هئچ یاشامامیشدیلار. 68

!  اوْلدو (اۇزاق)کنار  (اللهین مرحمتیندن)خبرینیز اوْلسون کی، ثمود طایفهسی . ائتمیشدی

 (ایسهاقین آنادان اوْلاجاؼی خبرینی)ایبراهیمه مۆژده  (ملکلر)حقیقتن، ائلچیلریمیز . 69

گئدیب )دئیه جاواب وئردی و درحال - ” !سلام“ (: ایبراهیم ده). دئدیلر- ” !سلام“: گتیریب

.   قێزارمیش بیر بۇزوْو گتیردی (اوْنلارا

اللری نین یئمه یه اۇزانمادیقلارینی گؤردوکده اوْنلارین بۇ  (ایبراهیم قوْناقلارین). 70

بیز اللهین )قوْرخما “: اوْنلار دئدیلر. حرکتی خوْشونا گلمه دی و قوْرخویا دۆشدو

”  !گؤندریلمیشیک( اوْنو مهو ائتمک اۆچون)، بیز لۇت طایفهسینا (ملکلریگیک

و یا قوْناقلارا قۇللوق )دۇرموشدو  (سارا پرده آرخاسیندا)آروادی  (ایبراهیمین). 71

بۇ سؤزلری ائشیدیب لۇت طایفهسی نین باشینا گله جک مۆسیبتدن قافیل )اوْ . (ائدیردی

بۇندان سوْنرا . گۆلدو (اوْلدوؼونا سئوینه رک و یا قوْجا یاشیندا اوْؼلو اوْلاجاؼینا تعجبلنه رک

ایسهاقین، اوْندان سوْنرا یعقوبون دۆنیایا )بیز اوْنو ایسهاقلا، ایسهاقین دا آردینجا یعقوبلا 

.   مۆژدله دیک (گله جیی ایله

من قوْجا بیر قاری، بۇ اریم ده ایختییار بیر ! واي حالیما“: دئدی (ایبراهیمین آروادی) .72

”  !بۇ چوْخ تعجبلو بیر شئیدیر! کیشی اوْلدوؼو حالدا، من نئجه دوْؼا بیله رم؟

تعجبمو ائدیرسن؟ ائي ائو  (امر ائتدیگی بیر شئیه)اللهین امرینه “: دئدیلر (ملکلر اوْنا). 73

الله تعریفله نیب شۆکور اوْلونماؼا، . اللهین برکتی و مرحمتی اۆستونوزده اوْلسون! اهلی

اوْ، تۆکنمز و . اللهین بۆتون ایشلری بَیه نیلمیشدیر)” !اؤیولوب مدح ائدیلمه یه لاییقدیر

  (!عوضسیز نعمت، احسان و کرم صاحبیدیر



مۆژده  (ایسهاقین دوْؼولاجاؼی حاقیندا)ایبراهیمین قوْرخوسو چکیلدیکده و اوْنا . 74

عذابین ). مۆباهیسه ائتمه یه باشلادی (ملکلریمیزله)گلدیکده لۇت طایفهسی باره سینده بیزیمله 

.   (اوْنلاردان دؾ ائدیلمه سینی ایسته دی

یاخاران و اؤزونو -یالواریب (همیشه دۇعا ائده رک)حقیقتن، ایبراهیم هلیم خاصیتلی، . 75

ایبراهیمین ملکلرله مۆباهیسه سی اوْنون بۇ ). تسلیم ائتمیش بیر ذات ایدی (اللها)تامامیله 

.   (یۆکسک کئیفیتلریندن ایره لی گلیردی

ال چک، رببی نین امری  (بۇ مۆباهیسه دن)بۇندان ! ائي ایبراهیم“ (: ملکلر دئدیلر) .76

.   اوْنلارا مۆطلق قارشیسیالینماز بیر عذاب گله جکدیر. آرتیق گلمیشدیر

طایفهسی بۇ گؤزل قوْناقلارا بیر )لۇتون یانینا گلدیکلری زامان  (ملکلر)ائلچیلریمیز . 77

بیر ( باشابلالی)بۇ، چوْخ چتین “: اندیشه یه دۆشدو، اۆرگی سێخیلدی و (پیسلیک یئتیرر دئیه

.   دئدی- ” !گۆندور

لۇتون یانینا )اوْنلار . یانینا گلدی (لۇتون)تله سیک  (قوْناق گلدیگینی بیلن)طایفهسی . 78

ائي “: دئدی( لۇت اوْنلارا. )اول ده پیس ایشلر گؤروردولر (گلمزدن و ملکلری گؤرمزدن

اوْنلاردان شریعته )منیم قێزلاریمدیر  (بالالاریم و یا اۆممتیمین قادینلاری)بۇنلار ! قؤوموم

. سیزین اۆچون داها تمیزدیرلر( نیکاح باخیمیندان)اوْنلار . (مۆوافیق صۇرتده ایستیفاده ائدین

مگر . منی قوْناقلارین یانیندا رۆسواي ائتمه یین (یاراماز عمللرینیزله)اللهدان قوْرخون و 

آؼلی باشیندا بیر  (سیزه یاخشی ایشلر گؤرمیی امر ائدن، پیس ایشلری یاساق ائدن)آرانیزدا 

”  آدام یوْخدور؟

اوْلمادیؽینی،  (و یا احتیاجیمیز)سنین قێزلارینا هئچ بیر رؼبتیمیز “: اوْنلار دئدیلر. 79

”  !نه ایسته دیگیمیزی ده، یقین کی، بیلیرسن. شۆبهه سیز، بیلیرسن

قۆوتیم اوْلایدی، یاخود مؤحکم بیر آرخایا -کاش سیزه چاتان بیر گۆجوم“: دئدی (لۇت) .80

”  !(آلینماز بیر قالایا و یا گۆجلو بیر قبیله یه پناه آپارا بیلیدیم)سؤیکنیدیم 

اوْنلار اصلا سنه . بیز سنین رببی نین ائلچیلریگیک! ائي لۇت“: دئدیلر (ملکلر). 81

هئچ کس دؤنوب گئری . گئجه نین بیر واختیندا عائله نله بیرلیکده چێخ گئت. توْخونا بیلمزلر

. اوْنلارا توْخوناجاق عذاب اؤورتینه ده توْخوناجاقدیر. تکجه اؤورتین استثنادیر. باخماسین

”  سحر یاخین دئییلمی؟. واختی سحردیر (اؤلوم)اوْنلارین 

امریمیز گلدیگی زامان اوْ یۇردون آلتینی  (لۇت طایفهسی نین مهوی باره سینده) .82

برک داشلار  (بیرینه بیتیشیک-بیر)اۆستونه چئویردیک و اۆزرینه اوْددا بیشمیش 

.   یاؼدیردیق



هر داش کیمه دیَه جکدیسه، اۆستونه )اوْنلارا رببی نین درگاهیندا علامت قوْیولموش . 83

ظالیملاردان ده ( داشلار سنین اۆممتین ایچریسینده اوْلان)اوْ !( یا رسولوم. )(آدی یازیلمیشدی

اگر شیرکدن و کۆفردن تؤوبه  ائدیب ال چکمسه لر، اوْنلارین دا باشینا )! اۇزاق دئییلدیر

.   (یاؼار

! ائي قؤوموم“: اوْ دئدی. (پئیؽمبر گؤندردیک)مدین اهلینه ده قارداشلاری شۆئیبی . 84

اؤلچونو و چکینی . سیزین اوْندان باشقا هئچ بیر تانرینیز یوْخدور. اللها عبادت ائدین

بۇنونلا بئله . گؤرورم (فیراوان یاشاماقدا)برکت ایچینده -من سیزی خئییر. اسکیلتمه یین

بۆرویه جک بیر  (هر طرفدن)سیزی  (اللهین حؤکملرینه ریایت ائتمه یه جه یینیز تقدیرده)

!  گۆنون عذابیندان قوْرخورام

اینسانلارین هئچ بیر شئیده . اوْلون (عدالتلی)اؤلچوده و چکیده دۆز ! ائي قؤوموم. 85

آداملارین ماللاری نین دیَرینی آشاؼی سالمایین، هر کسین حاقی نه )حاقینی اسکیلتمه یین 

!  فساد تؤرتمه یین-یئر اۆزونده گزیب فیتنه. (ایسه، اوْنو دا وئرین

حالال )اللهین  (بیلین کی، اؤلچوده و چکیده دۆز اوْلاندان سوْنرا) اگر مؤمینسینیزسه، .86

من ده سیزه . سیزین اۆچون داها خئییرلیدیر( دۆنیادا و آخیرتده)وئردیگی منفت  (اوْلاراق

”  !نظارتچی دئییلم

آتالاریمیزین تاپیندیؽی بۆتلری ترک ! ائي شۆئیب“: دئدیلر (ایستئهزا ایله)اوْنلار . 87

ائتمه ییمیزی، ماللاریمیزلا ایسته دیگیمیز کیمی حرکت ائتمکدن واز کئچمه ییمیزی سنه 

”  !امر ائدیر؟ سن دوْؼرودان دا، هلیم خاصیتلیسن، چوْخ عاؼیللیسان (دینینمی)نامازینمی 

اگر من ! بیر دئیین گؤرک! ائي قؤوموم“: بئله جاواب وئردی (شۆئیب اوْنلارا). 88

بیر  (حالال)رببیمدن آشکار بیر مؤعجوزه ایله گلسم و رببیم منه اؤز درگاهیندان گؤزل 

من  (و یا من اؤز رببیمه آسی اوْلا بیله رممی؟)؟ (من اوْنا حرام قاتاراممی)رۇزی وئرسه 

من یالنیز . سیزه یاساق بۇیوردوؼوم شئیین عکسینه گئدیب اوْنو اؤزوم ائتمک ایستمیرم

مۆوفقیتیم یالنیز اللهین  (بۇ ایشده)منیم . باجاردیؽیم قدر سیزی اصلاح ائتمک ایسته ییرم

!  من یالنیز اوْنا توککول ائتدیم و محض اوْنون حۆضورونا دؤنه جه یم. کؤمییله دیر

نۇح طایفهسی نین، هۇد  (قوْرخون کی)منه قارشی اوْلان عداوتینیز ! ائي قؤوموم. 89

لۇت طایفهسی . جاماعتی نین و صالح قؤومونون باشینا گلنلری سیزین ده باشینیزا گتیرمه سین

منه قارشی دۆشمنچیلیک ائتسه نیز، اوْنلارین باشینا گلن )! دا سیزدن اۇزاق دئییلدیر

.   (مۆسیبتلر، سیزین ده باشینیزا گلر

 (بنده لرینه)حقیقتن، رببیم . رببینیزدن باؼیشلانماؼینیزی دیله یین و اوْنا تؤوبه  ائدین. 90

”  !سئوندیر (اوْنلاری چوْخ)رحم ائدندیر، 



دئدیکلری نین چوْخونو باشا دۆشمور و سنی آرامیزدا ! ائي شۆئیب“: اوْنلار دئدیلر. 91

اوْلماسایدی، سنی  (دینیمیزه تاپینان قبیلن)اگر عشیرتین . گؤروروک (گۆجسوز)ضعیؾ 

”  !بیر آدام دئییلسن (حؤرمتلی)یوْخسا سن بیزیم اۆچون عزیز . داشقالاق ائدردیک

مگر منیم عشیرتیم سیزه اللهدان دا عزیزدیر کی، اوْنو ! ائي قؤوموم“: دئدی (شۆئیب) .92

!  نه ائتدیکلرینیزی بیلندیر (علمی ایله)اۇنودوب سایمیرسینیز؟ حقیقتن، رببیم 

رۆسوایئدیجی عذابین . من ده ائتدیگیمی ائده جه یم. الینیزدن گلنی ائدین! ائي قؤوموم. 93

دوْؼروسو، . گؤزله یین (عذابی). کیمه گله جه یینی و کیمین یالانچی اوْلدوؼونو بیله جکسینیز

”  !من ده سیزینله بیرلیکده گؤزله ییرم

امرینیز گلدیکده اؤزوموزدن بیر مرحمت  (شۆئیب طایفهسی نین مهوی باره سینده). 94

اوْ ظۆلم ائدنلری ایسه، . اوْلماقلا، شۆئیبی و اوْنونلا بیرلیکده ایمان گتیرنلری خلاص ائتدیک

بیر سس بۆرودو و اوْنلار اؤز ائولرینده دیز اۆسته چؤکوب  (تۆکورپه دیجی)دهشتلی 

.   (بیر گؤز قێرپیمیندا مهو اوْلدولار)قالدیلار 

بیلین کی، مدین طایفهسی دا ثمود قؤومو کیمی . سانکی اوْنلار هئچ یاشامامیشدیلار. 95

!  اوْلدو (کنار)اۇزاق  (اللهین رحمتیندن)

-  پئیؽمبر گؤندردیک  (دلیلله)آشکار بیر - بیز مۇسانی دا مؤعجوزه لریمیزله و آچیق.96

حال بوکی . اوْنلار فیرعوْنون امرینه تابع اوْلدولار. اشرافیندا- فیرعوْنا و اوْنون اعیان.97

.   فیرعوْنون امری دۆزگون دئییلدی

 (جهنمه)قییامت گۆنو جاماعتی نین قاباؼیندا گئدیب اوْنلاری آتشه  (فیرعوْن). 98

!  آپاراجاق؛ اوْنلارین دۆشه جکلری یئر نئجه ده پیسدیر

اوْنلارین . ده لعنته دۆچار اوْلموشلار (آخیرتده)دا، قییامتده  (دۆنیادا) اوْنلار بۇرادا .99

!  قیسمتی نئجه ده پیسدیر

اوْنلارین . مملکتلرین خبرلریندندیر کی، سنه سؤیله دیک (مهو اوْموش)بۇ، . 100

.   علامت قالمیش، بعضیسی ایسه یئرله یئکسان اوْلموشدور-بعضیسیندن اثر

اللهدان قئیری . اوْنلار اؤزلری اؤزلرینه ظۆلم ائتدیلر. بیز اوْنلارا ظۆلم ائتمه دیک. 101

اصلا )عبادت ائتدیکلری تانریلار رببی نین امری گلدیکده اوْنلارا هئچ بیر فایدا وئرمه دی 

.   ، عکسینه، یالنیز زیانلارینی آرتیردی(عذابدان خلاص ائده بیلمه دی

اوْنون جزاسی، .  رببین ظۆلمکار مملکتلری عذابلا یاخالایاندا بئله یاخالایار.102

!  آجیلیدیر، شێددتلیدیر-دوْؼرودان دا، آؼریلی



بۆتون بۇ دئییلنلرده آخیرت عذابیندان قوْرخان شخص اۆچون حقیقی بیر عیبرت . 103

اینسانلارین بیر یئره جمع ائدیله جیی، هامی نین شاهید اوْلاجاؼی  (بۆتون)بۇ . درسی واردیر

.   بیر گۆندور

.    بیز اوْنو یالنیز مۆعیین بیر مدت اۆچون تعخیره سالمیشیق.104

 (اوْ گۆن). ایزنی اوْلمادان هئچ کس دانیشا بیلمز (اللهین)گلدیگی گۆن  (قییامت). 105

!  اینسانلارین بیر قیسمی بدبخت، بیر قیسمی ایسه خوْشبخت اوْلاجاقدیر

فریاد -اوْنلارین اوْرادا آه. قالاجاقلار (جهنمده) بدبخت اوْلانلار اوْد ایچریسینده .106

.   گؤزله ییر

گؤیلر -استثنا اوْلماقلا، اوْنلار اوْرادا ابدی (تؤوهید و ایمان اهلی)رببی نین ایسته دیگی . 107

گۆناهکار مؤمینلر ). حقیقتن، رببین ایسته دیگینی ائدندیر. و یئر دۇردوقجا قالاجاقلار

کافیرلردن فرقلی اوْلاراق بیر مدت جهنمده قالیب گۆناهلاری تمیزلنندن سوْنرا اللهین ایزنیله 

.   (جنّته داخیل ائدیله جکلر

بعضی کامیل )اوْنلار، رببی نین دیله دیگیندن . خوْشبخت اوْلانلار ایسه جنّتده دیرلر. 108

اعلایا قالخماسی، بیر مدت جهنمده ایلنمه سی و -عرشی- مؤمینلرین داها یۆکسک مرتبه لره 

 (اللهین ایزنی ایله اوْنلارا گۆناهکارلاردان اؤترو شفاعت ائتمک شرفی نصیب اوْلماسیندان

.   ، تۆکنمز بیر نعمت کیمی گؤیلر و یئر دۇردوقجا اوْرادا ابدی قالاجاقلار علاوه

باتیل اوْلماسینا شۆبهه  (بۆتلرین)تاپیندیقلاری نین  (بۆتپرستلرین)ائله ایسه بۇنلارین . 109

. عبادت ائدیرلر (کوْرانه-کوْر)اوْنلار آنجاق آتالاری نین اولجه عبادت ائتدیکلری کیمی . ائتمه

!  وئره جییک (کمال-تامام)بیز اوْنلارین قیسمتینی اسکیلتمه دن 

باره سینده ده ایختیلاؾ  (قۇرانین)وئردیک و اوْنون  (تؤورات)بیز مۇسایا کیتاب . 110

ایلاهی حؤکم، )اگر رببیندن اؤنجه بیر سؤز . (یهودیلرین بعضیسی ایسه اینانمادی)دۆشدو  

( هله دۆنیادا ایکن)، شۆبهه سیز کی، (جزا قییامته ساخلانیلماسایدی)اوْلماسایدی  (تقدیر

اوْنون  (یهودیلر و یا مککه مۆشریکلری)حقیقتن، اوْنلار  (!یا رسولوم). ایشلری بیتمیشدی

!  شۆبهه ده دیرلر-باره سینده ده شکک (قۇرانین)

الله .  رببین، شۆبهه سیز کی، اوْنلارین هامیسینا عمللری نین جزاسینی وئره جکدیر.111

!  اوْنلارین نه ائتدیکلریندن خبرداردیر

سنینله بیرلیکده ایمان . اوْل (یوْلدا)سنه امر ائدیلدیگی کیمی، دۆز  (!یا رسولوم). 112

 (اللهین امرلرینی پوْزوب). اوْلسونلار (یوْلدا)ده دۆز  (تؤوبه  ائدیب آردینجا گئدنلر)گتیرنلر 

!  حددی آشمایین، چۆنکی اوْ سیزین نه ائتدیکلرینیزی گؤرندیر



مئیل ائتمه یین، یوْخسا سیزه آتش  (رؼبت بسله مکله، کؤمک گؤسترمکله)ظۆلم ائدنلره . 113

. یوْخدور (حمایه دارینیز)سیزین اللهدان باشقا دوْستونوز . (جهنملیک اوْلارسینیز)توْخونار 

!  کؤمک اوْلونماز (دۆنیادا دا، آخیرتده ده اوْنون عذابیندان هئچ بیر)سوْنرا سیزه 

گۆنوْرتادان اول و سوْنرا، یعنی )نامازی گۆندوزون ایکی باشیندا  (!یا رسولوم). 114

و گئجه نین  (آخشام-سحر، گۆنوْرتا و گۆن باتان چاؼی و یا گۆنون ایکی باشیندا، یعنی سحر

بئش واخت )حقیقتن، . قێل (آخشام و گئجه واختی)بعضی ساعتلاریندا  (گۆندوزه یاخین)

اللهین )بۇ، . یۇیوب آپارار( کیچیک گۆناهلاری)یاخشی عمللر پیس ایشلری  (ناماز کیمی

(.   خاتیرلاتمادیر)نصیحتدیر -یادا سالانلارا اؤیود (مۆکافاتینی و جزاسینی

الله یاخشی ایشلر گؤرنلرین . صبر ائت (اذیتینه-مۆشریکلرین و کافیرلرین عذاب) .115

!  مۆکافاتینی زاي ائتمز

صاحبلری یئر اۆزونده  (هۆنر)باری، سیزدن اولکی نسیللرین عاؼیل و فضیلت . 116

. اوْنلارین خلاص ائتدیگیمیز آز بیر قیسمی استثنادیر! فساد تؤرتمیی قاداؼان ائدیدیلر-فیتنه

اوْنلار کئچمیش پئیؽمبرلرین اصحابه لریدیر کی، اینسانلارا یاخشی ایشلر گؤرمیی امر ائدر، )

( دۆنیانین لذتینه)ظالیملار ایسه اوْنلارا وئریلمیش نعمته  (.پیس ایشلری یاساق ائدردیلر

.   اۇیدولار و گۆناهکار اوْلدولار

!   مملکتلرین اهالیسی عملیسالئه اوْلدوؼو ایکن رببین اوْنلاری حاقسیز یئره مهو ائتمز.117

. تک بیر اۆممت ائدردی (عینی دینده اوْلان)اگر رببین، ایستسیدی بۆتون اینسانلاری . 118

هله ده  (اوْلماقلا دینلری باره سینده.  آ. یهودی، خاچپرست، آتشپرست و بیر )اوْنلار 

.   ایختیلافدادیرلار

بئله )اوْنلاری بۇنون اۆچون  (رببین). رببی نین مرحمت ائتدیگی کیمسه لر استثنادیر. 119

 (بیر ایختیلافا دۆشدوکلرینه گؤره خوْشبخت و بدبخت، مؤمین و کافیر، جنّت و جهنم اهلی

اوْلمایاجاقلارینی، اؤزلرینی نئجه -الله اینسانلارین دینده ایختیلافدا اوْلوب). یاراتمیشدیر

آپاراجاقلارینی ازلدن بیلدیگی اۆچون اوْنلارین بۆتون گله جک ایشلرینی و حرکتلرینی اؤز 

من “(: ملکلره دئدیگی)آرتیق رببی نین . (محفوظدا یازمیشدیر-قۆدرت قلمی ایله لؤوهی

سؤزو تامامیله - ” !بۆتون جینلر و اینسانلارلا دوْلدوراجاؼام (اللهی اینکار ائدن)جهنمی 

!  یئرینه یئتدی

اۆرگینی  (باشلارینا گلنلردن)بیز پئیؽمبرلرین خبرلریندن  (!یا رسولوم). 120

بۇ . سنه ناؼیل ائدیریک (هامیسینی)نه وارسا،  (قلبینه قۆوت وئره جک)مؤحکملندیره جک 

!  نصیحت اوْلاراق گلمیشدیر-سنه حاق، مؤمینلره ایسه موْیزه و اؤیود (سۇره)



ائدین، بیز ده ائتدیگیمیزی  (باجاردیؽینیزی)سیز ائتدیگینیزی “:  ایمان گتیرمه ینلره دئ.121

!  ائده جییک

”  !بیز ده گؤزله ییریک. گؤزله یین (دۆچار اوْلاجاؼینیز عذابی) و .122

بۆتون ایشلر ده . (اوْنون علمینده دیر)گؤیلرین و یئرین قئیبی اللها مخصوصدور . 123

یالنیز اوْنا عبادت ائت و یالنیز اوْنا توککول  (!یا رسولوم). قاییداجاقدیر (اللها)آخیردا اوْنا 

!  رببین نه ائتدیکلرینیزدن قافیل دئییلدیر. ائله

سۇره سی  (یۇسیؾ)یۇسوؾ 

 ( آیه دیر111مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!  آیه لریدیر (قۇرانین)آیدین کیتابین -بۇنلار آچیق!  الیؾ، لام، را.1

معناسینی )بیز اوْنو عربجه بیر قۇران اوْلاراق نازیل ائتدیک کی،  (!ائي مککه اهلی) .2

.   آنلایاسینیز (

بیز بۇ قۇرانی سنه وحي ائتمکله سنین اۆچون ان گؤزل حکایتی  (!یا رسولوم). 3

.   اصلا خبردار دئییلدین (اوْندان)هرچند کی، سن اولجه . دانیشیریق (قیسسه نی)

اوْن بیر اۇلدوز و گۆنشله  (یۇخودا)من ! آتاجان“:  بیر زامان یۇسیؾ آتاسینا دئمیشدیر.4

.   ”ائدیرلر (تعزیم)گؤردوم کی، اوْنلار منه سجده . آیی گؤردوم

یۇخونو قارداشلارینا دانیشما، یوْخسا سنه بیر ! جان اوْؼول“: دئدی (آتاسی یعقوب). 5

.   آشکار دۆشمنیدیر-چۆنکی شیطان اینسانلارین آچیق. حیله  قۇرارلار

سئچیب اۆستون تۇتاجاق، سنه  (باشقالاریندان)رببین سنی  (یۇخودا گؤردویو کیمی). 6

یۇخو یوْزماؼی اؤیره ده جک، بۇندان اول بابالارین ایبراهیمه و ایسهاقا نعمتینی تاماملاییب 

حقیقتن، رببین . وئردیگی کیمی، سنه و یعقوب نسلینه ده تاماملاییب وئره جک (پئیؽمبرلیک)

”  !بیلندیر، حیکمت صاحبیدیر (هر شئیی)



 (نئچه-نئچه)سوْروشانلار اۆچون  (بۇ حاقدا) یۇسیفین و قارداشلاری نین احوالاتیندا .7

.   عیبرتلر واردیر

بیریمیزه -بیر)بیز “: بئله دئمیشدیلر (یۇسیفین قارداشلاری اؤز آرالاریندا)بیر زامان . 8

( آنابیر-آتابیر)بیر دسته اوْلدوؼوموز حالدا، یۇسیؾ و اوْنون  (باؼلی، سایجا چوْخ، گۆجلو

”  !آشکار سهو ائدیر-حقیقتن، آتامیز آچیق. آتامیزا داها عزیزدیرلر (بین یامین)قارداشی 

بیر یئره آتین کی، آتانیز  (اۇزاق)یۇسیفی اؤلدورون و یا “ (: آرالاریندا بیری دئدی). 9

عملیسالئه بیر جاماعت  (تؤوبه  ائدیب)اوْندان سوْنرا ایسه . مئهرینی یالنیز سیزه سالسین

”  !اوْلارسینیز

یۇسیفی اؤلدورمه یین، اوْنو بیر “: بئله دئدی (رۇبیل و یا شعمون)بیر باشقاسی . 10

.   ”اگر بئله ائتسه نیز، یوْل کئچنلردن بیری اوْنو گؤتورر. قۇیونون دیبینه آتین

بیز یۇسیفین خئییرخاهلاری اوْلدوؼوموز حالدا، سن نه اۆچون ! آتا“:   اوْنلار دئدیلر.11

اوْنو بیزه اعتیبار ائتمیرسن؟  

-گؤندر، قوْي اوْیناییب ایلنسین، گؤزو (چؤله گزمه یه)صاباح اوْنو بیزیمله بیرلیکده . 12

”  !بیز اوْنو مۆطلق قوْرویاجاؼیق. کؤنلو آچیلسین

. (آیریلیؽینا دؤزه بیلمه رم)اوْنو آپارماؼینیز منی چوْخ مأیوس ائدر “: دئدی (یعقوب) .13

”  !قوْرخورام کی، اوْنو قۇرد یئیه، سیز ده خبر تۇتمایاسینیز

قۇرد  (گؤزوموزون قاباؼیندا)اوْلا -اوْلا (اوْن بیر نفت)بیز گۆجلو بیر دسته “: اوْنلار. 14

.   دئیه جاواب وئردیلر- ” !اوْنو یئسه، اوْندا بیز عاجیز اوْلاریق کی

آپارارکن اوْنو قۇیویا آتماق اۆچون  (چؤله)گؤتوروب  (یۇسیفی)اوْنو  (قارداشلاری). 15

 (قارداشلارینا)اوْنلارا  (بیر واخت)سن “: (یۇسیفه)بیز . سؤزو بیر یئره قوْیدولار

حالدا خبر  (سنی تانیمادیقلاری)اؤزلری نین بۇ ایشی باره سینده هئچ گؤزله مه دیکلری 

.   دئیه وحي ائتدیک- ” !وئره جکسن

.   آؼلایا آتالاری نین یانینا گلدیلر- اوْنلار آخشاموستو آؼلایا.16

-بیر (اؤتوشمک و یا اوْخ آتماقدا-آت چاپماق، یاخود قاچیشیب)بیز ! آتا“: و دئدیلر. 17

 (لیباسلاریمیزین)گئتمیشدیک و یۇسیفی شئیلریمیزین  (صحرایا)بیریمیزله یاریشماق اۆچون 

ایندی بیز دوْؼرو . بیر ده خبر تۇتدوق کی، قۇرد اوْنو یئمیشدیر. یانیندا قوْیموشدوق

”  !دانیشساق دا، سن بیزه اینانمایاجاقسان

. گتیرمیشدیلر (لکه سی یاخیب)کؤینیی نین اۆستونه یالاندان بیر قان  (یۇسیفین)اوْنلار . 18

، سیزین اؤز نفسینیز سیزی بۇ ایشه (هئچ ده دئدیگینیز کیمی دئییلدیر)خئیر “: دئدی (یعقوب)

تۆکنمز، )منه یالنیز گؤزل . (چیرکین عملینیزی سیزه گؤزل گؤسترمیشدیر)سؤوق ائتمیشدیر 



یۇسیؾ باره سینده دئدیکلرینیزین یالان اوْلدوؼونو )دئدیکلرینیزدن . سبیر گرکدیر (دؤزوملو

”  !اؤترو آنجاق اللهدان کؤمک دیله مک لازیمدیر (ثبوت ائتمکدن

گلیب  (کاروان اهلی بۇ یئره)بیر دسته مۆصافیر  (مدیندن مصره گئدن)نهایت، . 19

بۇ بیر ! مۆژده“: قابینی سۇیا سالان کیمی (سۇچو). گؤندردیلر (سۇ دالینجا)سۇچولارینی 

ساتدیق بیر شئي  (مۆصافیرلر و یا قارداشلاری یۇسیفی)اوْنلار . دئدی! - اوْؼلاندیر

یۇسیفین باشینا نه )الله اوْنلارین نه لر ائتدیگینی . کیمی گیزله دیب ساخلادیلار (تیجارت مالی)

!  بیلندیر (اوْیونلار آچدیؽینی

بۇ بیزیم “: یۇسیفی تعقیب ائدن قارداشلاری ایشین نه یئرده اوْلدوؼونو بیلدیکده). 20

بۇ )بیر نئچه دیرهه مه ساتدیلار و - اوْنو دیَرسیز بیر قییمته  (دئیه! - قاچمیش کؤلمیزدیر

ایشده پۇل قازانماق دئییل، یالنیز یۇسیفدن خلاص اوْلماق، اوْنو آتاسی یعقوبدان آییرماق 

.   تاماه گؤسترمه دیلر (مقصدینی گۆددوکلری اۆچون قارداشلارینی باها مبلؽه ساتماؼا

اؤز زؤوجه سینه  (پادشاهین عزیز لقبلی وزیری قیتفیر)مصرده ساتین آلان  (یۇسیفی). 21

اوْلا بیلسین کی، بیزه فایدا وئرسین و یا اوْنو . (یاخشی باخ)اوْنا حؤرمت ائت “: بئله دئدی

یئرلشدیردیک، هم ده اوْنا یۇخو  (مصرده)بئله لیکله، یۇسیفی اوْ یئرده ” !اوْؼوللوؼا گؤتورک

، لاکین (ایسته دیگینی ائدندیر)قالیبدیر  (امرینده)الله اؤز ایشینده . یوْزماؼی اؤیرتدیک

!  بیلمز (بۇنو)اینسانلارین اکثریتی 

 ( یاشینا33 یاخود 17،18،21،30)ان یئتکین دؤورونده  (یۇسیؾ گنجلیگی نین). 22

بیز یاخشی ایشلر گؤرنلری بئله . و علم وئردیک (پئیؽمبرلیک)چاتدیقدا اوْنا حیکمت 

!  مۆکافاتلاندیریریق

اوْنونلا )توْولاییب یوْلدان چێخارتماق  (زۆلئیخا یۇسیفی)ائوینده اوْلدوؼو قادین . 23

: ( یۇسیؾ ایسه. )دئدی- ” !دی گلسنه“: ایسته دی و قاپیلاری باؼلایاراق (یاخینلیق ائتمک

اوْ منه یاخشی . منیم آؼامدیر (سنین ارین)آخی اوْ . اللها سێؽینیرام (سنین بۇ حرکتیندن)من “

حقیقتن، . (و یا الله منیم ایختییار صاحبیمدیر، منه مرحمت احسان بۇیورموشدور)باخیر 

 (ایالینا پیس گؤزله باخماق و زینا ائتمکله اؤزلرینه-آؼاسینا خیانت ائتمکله، اوْنون اهلی)

.   دئیه جاواب وئردی- ” !ظۆلم ائدنلر نجات تاپمازلار

 (خبردارلیؽینی)اگر رببی نین دلیلینی . اوْنا مئیل سالمیشدی (قادین)دوْؼرودان دا . 24

اوْندان  (زینانی)بیز پیسلیگی و بیابیرچیلیؽی . اوْنا مئیل ائدردی (یۇسیؾ ده)گؤرمسیدی، 

!  اوْ، حقیقتن، بیزیم صادق بنده لریمیزدندیر. سوْووشدورماق اۆچون بئله ائتدیک

هر  (یۇسیؾ جانینی قۇرتارماق، زۆلئیخا دا اوْنو یاخالاییب کامینا چاتماق مقصدیله). 25

اوْنلار قاپی نین . اوْنون کؤینه یینی آرخادان جێردی (زۆلئیخا). ایکیسی قاپییا طرؾ جۇمدو



سنین عائله نه پیسلیک “: دئدی (زۆلئیخا). ایله راستلاشدیلار (اری)آؼاسی  (قادی نین)آؼزیندا 

ائتمک ایسته یه نین جزاسی یالنیز زیندانا سالینماق، یا دا شدّتلی بیر عذابا  (اؤورتینله زینا)

”  !دۆچار ائدیلمکدیر

 (منیمله یاخینلیق ائتمک)اوْ منی توْولاییب یوْلدان چێخارتماق “: دئدی (یۇسیؾ). 26

: بئله شهادت وئردی (زۆلئیخانین بئشیکده اوْلان کؤرپه عمیسی اوْؼلو)بیر شاهید ” !ایسته دی

.   دوْؼرو دئییر، اوْ ایسه یالانچیلارداندیر (قادین)کؤینیی اؤندن جێریلمیشسا،  (یۇسیفین)اگر “

ایسه  (یۇسیؾ)یالان دئییر، اوْ  (قادین) یوْخ، اگر اوْنون کؤینیی آرخادان جێریلیبسا، .27

”  .دوْؼرودانیشانلارداندیر

بۇ سیزین “: کؤینیی نین آرخادان جێریلدیؽینی گؤردوکده دئدی (قادی نین اری یۇسیفین). 28

”  !دوْؼرودان دا، سیزین مکرینیز بؤیوکدور. مکرلرینیزدندیر (سیز قادینلارین)

 (اللهدان)گۆناهینا گؤره  (ائي قادین)سن ده . سن بۇ ایشی آچیب آؼارتما!  ائي یۇسیؾ.29

.   چۆنکی سن، حقیقتن، گۆناه ائدنلردنسن. باؼیشلانمانی دیله

توْولاییب یوْلدان  (جاوان قۇلونو)وزیرین اؤورتی جاوانی “: شهرده کی قادینلار دئدیلر. 30

محبتی اوْنون باؼرینی قان  (یۇسیفین). ایسته ییر (اوْنونلا یاخینلیق ائتمک)چێخارتماق 

.   یوْلدان چێخدیؽینی گؤروروک (دوْؼرو)آشکار -بیز اوْنون آچیق. ائتمیشدیر

ائشیتدیکده اوْنلارا خبر  (مکرینی)قوْدولارینی -گیزلی دئدی (زۆلئیخا قادینلارین). 31

مۆتککلرله، خالیلارلا دؤشنمیش بیر )گؤندریب ضیافته دعوت ائتدی، اوْنلار اۆچون گؤزل 

مئیوه کسیب )اوْنلارین هر بیرینه . بیر مجلیس دۆزلتدی (اوْتاقدا لذیذ تاملاردان عبارت

دئیه امر - ” !اوْنلارین قارشیسینا چێخ“(: یۇسیفه)بیر بێچاق وئردی، سوْنرا  (سوْیماق اۆچون

اوْنو حددیندن آرتیق  (گؤزللیگینه حئیران اوْلوب)گؤردوکده  (قادینلار یۇسیفی). ائتدی

اللرینی  (اؤزلرینی ایتیریب اللرینده کی تۇرونجون قابیؽینی سوْیماق عوضینه)تعریفله دیلر و 

 (عزیز)مؤحترم  (الله یانیندا)بۇ آنجاق . بۇ کی، بشر دئییلدیر! آمان الله“: اوْنلار. کسدیلر

.  دئدیلر- ” !اوْلان بیر ملکدیر

واي -زۆلئیخا قادینلارین اؤزلرینه گلدیکدن سوْنرا کسیلمیش اللری نین آؼریسیندان آه). 32

بۇ، “: بئله دئدی (ائتدیکلرینی و بۇ حرکتلریندن خجالت چکدیکلرینی گؤروب اوْنلارا

من اوْنون اوْلماق ایسته دیم، . (اوْؼلاندیر)منی قێنادیؽینیز  (کؤنلومو اوْنا وئرمه دیگیمه گؤره)

اگر امریمی یئرینه یئتیرمسه، سؤزسوز کی، زیندانا  (بیر داها دئییرم). اوْ ایسه ایمتینا ائتدی

”  !آتیلاجاق و ذلته دۆشنلردن اوْلاجاق



منیم اۆچون زیندان بۇنلارین منی سؤوق ائتدیکلری ! ائي رببیم“: دئدی (یۇسیؾ). 33

حیله سینی مندن دؾ ائتمه سن، من اوْنلارا  (بۇ قادینلارین)اگر . ایشی گؤرمکدن خوْشدور

.   ”مئیل ائدر و جاهیللردن اوْلارام

حقیقتن، . مکریندن قۇرتاردی (قادینلارین)دۇعاسینی قبول بۇیوروب  (یۇسیفین) رببی .34

!  ائشیدندیر، بیلندیر (هر شئیی)اوْ، 

یۇسیفین )دلیللری  (وزیر و عائله سی یۇسیفین گۆناهسیز اوْلدوؼونو ثبوت ائدن). 35

کؤینیی نین آرخادان جێریلماسینی، اۆزونون جێرماقلانماسینی، قادینلارین تۇرونج عوضینه 

قوْدو -دئدی)گؤردوکلری حالدا، یئنه ده اوْنو بیر مدت  (.آ. اللرینی کسمه سینی و بیر 

(.   بئله لیکله، یۇسیؾ زیندانا آتیلدی. )زیندانا سالماق قرارینا گلدیلر (کسیلنه دک

پادشاهی زهرله مه یه جهد گؤسترمکده اتهام )اوْنونلا بیرلیکده ایکی جاوان اوْؼلان دا . 36

گنجلر یۇسیفین چوْخ گؤزل . )زیندانا آتیلدی (ائدیلمیش شاه سارایی نین ساقیسی و آشپازی

( یۇخودا)من “: دئدی( شراب پایلایان)اوْنلاردان بیری  (یۇخو یوْزدوؼونو بیلدیکدن سوْنرا

من “: ایسه بئله دئدی (آشپاز)دیگری . ”سێخیرام (اۆچون اۆزوم)گؤردوم کی، شراب 

گل بۇ یۇخونو بیزه . گؤردوم کی، باشیمین اۆستونده چؤرک آپاریرام، قۇشلار دا اوْندان یئییر

”  !بیز، حقیقتن، سنین یاخشی آداملاردان اوْلدوؼونو گؤروروک. یوْز

یئیه جه یینیز تام گلمه میشدن اول من اوْنون معناسینی “: بئله جاواب وئردی (یۇسیؾ). 37

گؤردویونوز یۇخولارین دۆنیادا نه ایله نتیجلنه جه یینی و یا یئمکلرین نه دن عبارت )

من اللها اینانمایان . بۇ، رببیمین منه اؤیرتدیگی علملردندیر. سیزه خبر وئره رم (اوْلاجاؼینی

!  و آخیرتی ده اینکار ائله ین بیر طایفهنین دینینی ترک ائتدیم

بیزه هئچ بیر شئیی . بابالاریم ایبراهیم، ایسهاق و یعقوبون دینینه تابع اوْلدوم-من آتا. 38

اینسانلارا بخش ائتدیگی  (بۆتون)اللهین بیزه و  (تؤوهید)بۇ . اللها شریک قوْشماق یاراشماز

!  شۆکور ائتمز (اوْنا)نعمتدیر، لاکین اینسانلارین اکثریتی 

 (سیزه نه بیر خئییر، نه ده بیر ضرر وئره بیلن)!  ائي منیم ایکی زیندان یوْلداشیم.39

هر )، یوْخسا بیر اوْلان، (عبادت اوْلونماؼا داها لاییقدیر)آیری تانریلار داها یاخشیدیر -آیری

!  اوْلان الله؟( قالیب)قادیر  (شئیه

 (اؤزوندن اۇیدوروب)قئیری عبادت ائتدیکلرینیز سیزین و آتالارینیزین  (اللهدان). 40

. باشقا بیر شئي دئییلدیر (بۆتلردن)آدلاردان  (اللها هئچ بیر عایدیییتی اوْلمایان)قوْیدوؼونوز 

حؤکم آنجاق . هئچ بیر دلیل نازیل ائتمه میشدیر (عبادت ائدیلمه سینه دایر)الله ایسه اوْنلارا 

 (حقیقی)دوْؼرو . اوْ سیزه یالنیز اوْنون اؤزونه عبادت ائتمه نیزی بۇیورموشدور. اللهیندیر

!  بیلمز (بۇ حقیقتی)دین بۇدور، لاکین اینسانلارین چوْخو 



سیزین بیرینیز یئنه  (یۇخولارینیزین معناسینا گلدیکده)! ائي ایکی زیندان یوْلداشیم. 41

آؼاسینا شراب ایچیرده جک، دیگرینیز ایسه ائدام اوْلوناجاق، قۇشلار دا اوْنون باشیندان 

بیرینیزین )” !حاقیندا سوْروشدوؼونوز ایش بئله حل ائدیلمیشدیر. یئیه جکلر (دیمدیکله ییب)

  (!حبسدن آزاد ائدیلمه سی، اوْ بیرینیزین آسیلماسی باره سینده فرمان وئریلمیشدیر

 (شرابپایلایانا)بۇ ایکی نفردن نجات تاپاجاؼینی یقین ائتدیگی کیمسه یه  (یۇسیؾ). 42

یادا  (یۇسیفی)لاکین شیطان اوْنا آؼاسی نین یانیندا ” !آؼانین یانیندا منی ده یادا سال“: دئدی

ایل  (یئددی و یا اوْن ایکی)بیر نئچه  (یۇسیؾ)سالماؼی اۇنوتدوردو و بۇنا گؤره ده اوْ 

.   زینداندا قالدی

یئددی آریق اینه یین  (یۇخودا)من “: بئله دئدی (مصر پادشاهی)پادشاه  (بیر گۆن). 43

قۇرو )یئددی کؤک اینیی یئدیگینی، همچی نین یئددی یاشیل و یئددی قۇرو سۆنبول 

! ائي اعیانلار. گؤردوم (سۆنبوللرین یاشیل سۆنبوللرین اۆستونه قالخیب بئللرینه ساریلدیؽینی

”  !اگر یۇخو یوْزا بیلیرسینیزسه، منیم بۇ یۇخومو یوْزون

یۇخولارین  (بئله)بیز . قارماقاریشیق یۇخولاردیر (بۇ گؤردوکلرین)“:  اوْنلار.44

.   دئیه جاواب وئردیلر- ” !یوْزومونو بیلمیریک

بیر  (شرابپایلایان)خلاص اوْلان  (ائدامدان)اوْؼلاندان  (جاوان)ایکی  (زیندانداکی). 45

. من سیزه اوْنون یوْزومونو خبر وئره رم“: خاتیرلاییب دئدی (یۇسیفی)نئچه مدتدن سوْنرا 

”  !گؤندرین (یۇسیفین یانینا- زیندانا )بیرجه منی 

ائي دوْؼرو دانیشان ! یۇسیؾ“ (: جاوان اوْؼلان پادشاهین ایزنییله زیندانا گلیب دئدی). 46

یئددی یاشیل . یئددی آریق اینک یئددی کؤک اینیی یئییر! آدام، بیزیم اۆچون بیر یوْز گؤرک

بلکه، من . (بیر بۇنون معناسینی منه ایضاح ائله).  سۆنبول، یئددی ده قۇرو سۆنبول

 (بۇ یۇخونون معناسینی)قاییدا بیلیم؛ بلکه، اوْنلار دا  (دۆزگون جاوابلا)آداملارین یانینا 

”  !بیلسینلر

. اکین (همیشه کی کیمی)یئددی ایل عادتینیز عۆذره “: بئله جاواب وئردی (یۇسیؾ). 47

ایسه  (آرتیق قالان محصولو)یئدیگینیز آز بیر میقدار استثنا اوْلماقلا، قالان بیچدیگینیزی 

.   سۆنبولده ساخلایین

اوْندا اولجه دن همین ایللر . اوْلاجاق (قێتلیق)سوْنرا بۇنون آردینجا یئددی ایل قۇراقلیق . 48

.   ساخلایارسینیز (توْخوملوق)اۆچون تداروک ائتدیگینیزی یئیر، یالنیز آز بیر میقدار 

اوْندا دا . گؤره جیی بیر ایل گله جک (برکت)  داها سوْنرا اینسانلارین بوْل یاؼیش .49

-اوْنلاردان بوْل)شیره سینی سێخاجاقلار  (مئیوه لرین.  زئیتون، اۆزوم، خۇرما و س)آداملار 

.   ”(بوْل ایستیفاده ائدیب بحرلنه جکلر



 (اوْنون گؤندردیگی).  دئدی- ” !اوْنو منیم یانیما گتیرین“: حؤکمدار (بۇنلاری ائشیدن). 50

زۆلئیخانین )آؼانین یانینا قاییدیب سوْروش کی، “: یانینا گلدیکده اوْ  (یۇسیفین)ائلچی 

اللرینی کسن اوْ قادینلارین مقصدی نه ایدی؟ حقیقتن، رببیم اوْنلارین مکرینی  (مجلیسینده

”  !بیلندیر

یۇسیفی توْولاییب یوْلدان “: سوْروشدو (پادشاه همین قادینلاری چاؼیرتدیریب). 51

بیز اوْنون ! الله ائله مه سین“ (: قادینلار)نه ایدی؟  (قصدینیز)چێخارتماق ایسته مکده مقصدینیز 

 (زۆلئیخا)وزیرین اؤورتی . دئیه جاواب وئردیلر- ” !باره سینده پیس بیر شئي بیلمیریک

یۇسیفی توْولاییب یوْلدان چێخارتماق ایسته ین من . آرتیق ایندی حقیقت بللی اوْلدو“: دئدی

”  !اوْ، شۆبهه سیز، دوْؼروبدانیشانلارداندیر. ایدیم

اوْنا گؤره دیر کی،  (قادینلارا حقیقتی اعتیراؾ ائتدیرمه ییم)بۇ “ (:یۇسیؾ دئدی). 52

اوْلمادیقدا منیم اوْنا خیانت ائتمه دیگیمی و اللهین خاینلرین حیله لرینه یوْل  (وزیر ائوده)

!  بیلسین (اوْنلاری باش تۇتماؼا قوْیمادیؽینی)وئرمه دیگینی 

رببیمین رحم ائتدیگی کیمسه استثنا اوْلماقلا، نفس .  من اؤزومو تمیزه چێخارتمیرام.53

حقیقتن، رببیم باؼیشلایاندیر، رحم . امر ائدر (شهوته اۇیماؼی)پیس ایشلر گؤرمیی  (اینسانا)

”  !ائدندیر

” !ائده جه یم (آدام)یانیما گتیرین، اوْنو اؤزومه ان یاخین  (یۇسیفی)“: پادشاه دئدی. 54

یانیمیزدا مؤوقئ  (بۇ گۆندن)سن بۇ گۆن “: اوْنونلا صؤحبت ائتدیکده (پادشاه)سوْنرا 

.   دئدی- ” !صاحبیسن، اعتیبارلی بیر شخصسن

مصر )خزینه لرینه معمور تعیین ائت  (مصرین)منی بۇ یئرین “: دئدی (یۇسیؾ). 55

قوْرویانام، ( دؤولتی-اؤزومه اعتیبار ائدیلن مال)، چۆنکی من (خزینه لرینی منه تاپشیر

”  !بیلنم (ایشلری ایداره ائتمیی)

اوْ، . صاحبی ائتدیک (ایختییار)مؤوقئ  (مصر توْرپاؼیندا)بئله لیکله، یۇسیفی اوْ یئرده . 56

بیز ایسته دیگیمیزه . (ایسته دیگی یئرده منزیل سالا بیلیردی)ایسته دیگینی ائدیردی  (مصرده)

.   مرحمتیمیزی نصیب ائدر، یاخشی ایشلر گؤرنلرین مۆکافاتینی زاي ائتمریک

پیس عمللردن چکیننلر اۆچون آخیرت مۆکافاتی،  (اللهدان قوْرخانلار) ایمان گتیریب .57

.   ، داها خئییرلیدیر البته

یۇسیفین قارداشلاری گلیب اوْنون حۆضورونا  (مصره عرضاق اۆچون یوْللانان). 58

.   اوْنلاری درحال تانیدی (یۇسیؾ)تانیمادیقلاری حالدا،  (یۇسیفی)اوْنلار . داخیل اوْلدولار



آتابیر قارداشینیزی “: یۆکلرینی حاضیرلاییب دئدی (عرضاق)اوْنلارین  (یۇسیؾ). 59

مگر منیم اؤلچوده دۆز و قوْناقپرورلرین ان یاخشیسی اوْلدوؼومو . یانیما گتیرین

!  گؤرمورسونوز؟

بئله عرضاق گؤزله مه یین و منه  (کئیل) اگر اوْنو یانیما گتیرمه سه نیز، مندن بیر قاب .60

”  !ده یاخینلاشمایین

اوْندان اؤترو آتاسینی یوْلا گتیرمه یه چالیشاریق و “: دئدیلر (یۇسیفین قارداشلاری) .61

.   ”ائدریک (بۇنو)سؤزسوز کی، 

ماللارینی  (عرضاق عوضینه وئردیکلری)اوْنلارین “: خیدمتچیلرینه دئدی (یۇسیؾ). 62

ماللاری نین گئری )بلکه، عائله لرینه دؤندوکده اوْنو . یۆکلری نین ایچینه قوْیون (خلوتجه)دا 

یئنیدن عرضاق آلماق اۆچون بیر داها )باشا دۆشسونلر و اوْلا بیلسین کی،  (قایتاریلدیؽینی

”  !قاییتسینلار (یانیمیزا

تاخیل )بیزه عرضاق ! آتا“: قارداشلاری آتالاری نین یانینا دؤندوکده دئدیلر (یۇسیفین). 63

اگر بین یامینی بیزیمله مصره گؤندرمه سن، بیزه . )وئریلمه سی قاداؼان ائدیلدی (اؤلچولوب

آلماق اۆچون ( تاخیل اؤلچوب)یئنیدن عرضاق . (داها هئچ بیر شئي وئریلمه یه جک

”  !، اوْنو قوْرویاجاؼیق بیز، البته. گؤندر (مصره)قارداشیمیزی بیزیمله بیرلیکده 

سیزه اعتیبار ائتدیگیم کیمی، هئچ  (یۇسیفی)بۇندان اول قارداشینی “: دئدی (یعقوب). 64

ان یاخشی قوْرویاندیر و رحملیلرین ان  (اوْنو)اوْنو سیزه اعتیبار ائده بیله رممی؟ الله اؤزو 

”  !رحملیسیدیر

داها ! آتا“: اوْنلار یۆکلرینی آچدیقدا ماللاری نین اؤزلرینه قایتارلدیؽینی گؤروب دئدیلر. 65

 (اوْنون واسطه سیله)بیز . نه ایسته ییریک؟ بۇ بیزیم اؤزوموزه قایتاریلمیش ماللاریمیزدیر

 (عرضاؼیمیزین اۆستونه)عائله میز بیر داها عرضاق آلیب گتیرر، قارداشیمیزی قوْرویار و 

”  !ایسه آز بیر عرضاقدیر (اولجه گتیردیگیمیز)بۇ . بیر دوه یۆکو ده عرضاق آرتیراریق

گلمه یه جیی تقدیرده بین یامینی  (اؤلوم، فلاکت)باشینیزا بیر بلا “: دئدی (یعقوب). 66

قایتاریب یانیما گتیره جه یینیزه دایر اللها اۆرکدن آند ایچیب منه سؤز  (سلامات-ساغ)

اوْنلار آند ایچیب سؤز وئردیکده ” !گؤندرمه یه جه یم (مصره)وئرمه یینجه اوْنو سیزینله 

.   دئدی- ” !الله دئدیگیمیزه شاهیددیر“: (یعقوب)

آیری -عینی بیر قاپیدان گیرمه یین، آیری (مصره)! اوْؼوللاریم“: دئدی (یعقوب). 67

قدرینی سیزدن -بۇنونلا بئله، من اللهین قضا. (سیزه گؤز دیَمه سین)قاپیلاردان داخیل اوْلون 

قوْي . من آنجاق اوْنا توککول ائتدیم. حؤکم یالنیز اللهیندیر. هئچ بیر شئیله دؾ ائده بیلمه رم

”  !توککول ائدنلر ده آنجاق اوْنا توککول ائتسینلر



داخیل  (آیری قاپیلاردان-مصره آیری)امر ائتدیگی کیمی  (یعقوبون)اوْنلار آتالاری . 68

اؤزلری ده بیلمه دن )قدرینی اصلا اوْنلاردان دؾ ائده بیلمه دی -اللهین قضا (بۇ)اوْلدوقدا 

اوْؼلانلارینا گؤز )، آنجاق یعقوبون اۆرگینده بیر دیلیی (اوْؼورلوقدا اتهام اوْلوندولار

اؤیرتدیگیمیز ( وحیله)شۆبهه سیز کی، یعقوب اوْنو . یئرینه یئتیرمیش اوْلدو (دیَمه مه سینی

-اللهین سئویب)اکثریتی  (کافیرلرین)لاکین اینسانلارین . اۆچون بیر علم صاحبی ایدی

!  بیلمز (سئچدیگی ذاتلارا وحي، ایلهام یوْلو ایله علم اؤیرتمه سینی

بین )قارداشینی  (یۇسیؾ)اوْنلار یۇسیفین حۆضورونا داخیل اوْلدوقلاری زامان . 69

باشیمیزا )اوْنلارین ائتدیکلری . من، حقیقتن، سنین قارداشینام“: باؼرینا باسیب دئدی (یامینی

”  !ایشلردن کدرلنمه (گتیردیکلری

اوْنلارین یۆکلرینی حاضیرلاتدیؽی واخت قارداشی نین یۆکونون ایچینه بیر  (یۇسیؾ). 70

ائي “: بیر جارچی (آرخالارینجا)سوْنرا  (کاروان یوْلا دۆشدوکدن). قوْیدو (پییاله)سۇ قابی 

.   دئیه هاراي چکدی- ” !سیز، حقیقتن، اوْؼروسونوز! کاروان اهلی

دئیه - ” نه ایتیرمیسینیز؟“: دؤنوب (یعقوبون اوْؼلانلاری آرخالارینجا گلنلره طرؾ) .71

.   سوْروشدولار

اوْنو تاپیب . سۇ قابینی ایتیرمیشیک (قێزیل)حؤکمدارین “: اوْنلار بئله جاواب وئردیلر. 72

من ده بۇنا “ (: جارچی)” !بیر دوه یۆکو عرضاق وئریله جک (مۆشتولوق اوْلاراق)گتیرنه 

.   (دئدی)- ” !ضامنم

سیز ده یقین بیلیرسینیز کی، بیز بۇ ! اللها آند اوْلسون“: دئدیلر (یعقوبون اوْؼلانلاری) .73

”  !فساد سالماق اۆچون گلمه میشیک و بیز اوْؼرو دا دئییلیک-فیتنه (مصر توْرپاؼینا)یئره 

اوْؼرونون )، اوْنون (یالانچی چێخسانیز)اگر یالان دئسه نیز “: اوْنلار سوْروشدولار. 74

”  جزاسی نه دیر؟ (سۇ قابینی گؤتوره نین

تاپیلان آدامین اؤزودور  (اوْؼورلوق شئي)اوْنون جزاسی یۆکونده “ (: قارداشلار). 75

.   دئیه جاواب وئردیلر- ” !بیز ظالیملاری بئله جزالاندیریریق. (اوْنون کؤله ائدیلمه سیدیر)

اول اوْنلارین یۆکلرینی آختارماؼا  (قابیندان)قارداشی نین یۆکوندن  (یۇسیؾ دوْؼما). 76

قارداشینی )بیز یۇسیفه . چێخارتدی (تاپیب)باشلادی، سوْنرا سۇ قابینی قارداشی نین یۆکوندن 

( مصر حؤکمداری نین)یوْخسا پادشاهین . بئله بیر تدبیر اؤیرتدیک (یانیندا ساخلاماق اۆچون

. گؤره، اوْ، قارداشینی تۇتوب اؤز یانیندا ساخلایا بیلمزدی (شریعتینه، قانونلارینا)دینینه 

بیز . (یالنیز الله ایسته دیگی اۆچون بۇ بئله اوْلدو). اللهین ایسته دیگی ایسه مۆستسنادیر

!  هر بیلندن اۆستون بیر بیلن ده واردیر. ایسته دیگیمیز کیمسه نی درجه لرله یۆکسلدریک



اوْؼورلامیشدیرسا، بۇندان قاباق اوْنون بیر  (بین یامین)اگر اوْ “: دئدیلر (قارداشلار). 77

یۇسیؾ بۇ سؤزو اۆرگینده ساخلاییب . . اوْؼورلوق ائتمیشدی (یۇسیؾ ده)قارداشی دا 

الله سیزین . داها پیس بیر مؤوقئده سینیز (الله یانیندا اوْندان)سیز “: اوْنلارا آچمادی و دئدی

”  !عاید ائتدیگینیز شئیلری داها یاخشی بیلیر (منه و قارداشیما یالاندان)

اوْنون یئرینه . بۇنون چوْخ قوْجا بیر آتاسی واردیر! ائي وزیر“: دئدیلر (قارداشلار) .78

.   ”بیز سنین یاخشیلیق ائدن آداملاردان اوْلدوؼونو گؤروروک. بیزیم بیریمیزی تۇتوب ساخلا

مالیمیزی کیمده تاپمیشیقسا، یالنیز اوْنو ! الله ائله مه سین“: بئله جاواب وئردی (یۇسیؾ) .79

”  !یوْخسا، سؤزسوز کی، حاقسیزلیق ائتمیش اوْلاریق. تۇتوب ساخلایاجاؼیق

اۆمیدلرینی کسدیکده کنارا چکیلیب پێچیلداشماؼا باشلادیلار  (بین یامیندن)اوْنلار . 80

مگر آتانیز “: ان بؤیویو دئدی (قارداشلارین)اوْنلارین . (پێچیلداشاراق کنارا چکیلدیلر)

سیزی اللها آند ایچدیریب عهد آلدیؽینی و بۇندان قاباق یۇسیؾ باره سینده کی تقسیرینیزی 

اؤز  (قارداشیمین خلاص اوْلماسی حاقیندا)ایزین و یا الله  (ائوه قاییتماؼیما)بیلمیرسینیز؟ آتام 

حؤکم  (الله)اوْ ! آیریلمایاجاؼام (مصر توْرپاؼیندان)حؤکمونو وئرمه یینجه، من بۇ یئردن 

.   وئرنلرین ان یاخشیسیدیر

بیز آنجاق . اوْؼلون، حقیقتن، اوْؼورلوق ائتدی! آتا“: آتانیزین یانینا قاییدیب دئیین. 81

بیز بین یامی نین اوْؼورلوق ائتدیگینی اؤز ). بیلدیگیمیز شئي باره سینده شاهیدلیک ائدیریک

بیز قئیبی مۆحافیظه  . (گؤزلریمیزله گؤرمسک ده، هر حالدا سۇ قابی اوْنون یۆکوندن چێخدی

سلامات قایتاریب گتیره جه ییمیز باره ده سنه سؤز وئردیگیمیز -بین یامینی ساغ). ائدن دئییلیک

اوْلماسا دا، -زامان ایره لیده بیر اوْؼورلوق حادثهسی نین باش وئره جه یینی و دۆزگون اوْلوب

اوْنون قارداشیمیزین بوْینونا قوْیولاجاؼینی هارادان بیلیدیک؟ بۇنا گؤره ده بیزی عۆذرلو 

.   (حساب ائت

ده، بیرلیکده گلدیگیمیز کارواندان دا  (مصر اهالیسیندن) اوْلدوؼوموز شهردن .82

”  !بیز، حقیقتن، دوْؼرو دانیشانلاریق. سوْروش

: اوْ دئدی (قارداشلار یعقوبون یانینا قاییدیب احوالاتی آتالارینا دانیشدیقدان سوْنرا). 83

پیس عملینیزی سیزه یاخشی )خئیر، سیزین اؤز نفسینیز سیزی بۇ ایشه سؤوق ائتدی “

. بیر دوه یۆکو آرتیق عرضاق آلماق خاطیرینه قارداشینیزی بادا وئردینیز.  )(گؤستردی

ایکینجیسی، اوْؼورلوق ائده نین تۇتولوب کؤله . اولااً، بین یامین هئچ واخت اوْؼورلوق ائتمز

مصر حؤکمداری بیزیم شریعتیمیزی هارادان بیلیر؟ بۇنو . ائدیلمه سی بیزیم شریعتیمیزده دیر

اوْلا بیلسین (. گرکدیر)صبر ( تۆکنمز، دؤزوملو)یالنیز گؤزل ( منه.  )(سیز اوْنا دئمیسینیز



بیلندیر،  (هر شئیی)اوْ، حقیقتن، ! هامیسینی منه یئتیرسین (اوْؼلانلاریمین)کی، الله اوْنلارین 

”  !حیکمت صاحبیدیر

بین ). اۆز دؤندردی (اوْؼلانلاریندان)اوْنلاردان  (بۇ سؤزلردن سوْنرا یعقوب). 84

: و (یامی نین باشینا گلن بۇ ایش اوْنون یادینا سئویملی اوْؼلو یۇسیفین مۆسیبتینی سالدی

گؤزلرینه آغ  (همیشه آؼلاماقدان یعقوبون)قمدن -درد. دئدی- ” !یازیق یۇسیؾ (حئیؾ سنه)“

.   (اوْؼلانلارینا بیلدیرمیردی)ایچینده چکیردی  (بۆتون دردینی)اوْ، . گلدی

دئیه خستله نیب -اللها آند اوْلسون کی، سن یۇسیؾ دئیه“: دئدیلر (اوْؼلانلاری یعقوبا) .85

”  !الدن دۆشه جک، یا دا اؤله جکسن

سریمی یالنیز اللها عرض ائدیرم و اللهدان -من درد“: بئله جاواب وئردی (یعقوب). 86

یۇسیفین واختیله گؤردویو یۇخونون چین )سیزین بیلمه دیکلرینیزی  (گلن وحي ایله)

!  بیلیرم (چێخاجاؼینی، سیزین و منیم اوْنا تعزیم ائده جه ییمیزی

اللهین . بیر خبر بیلین (بین یامیندن)گئدین یۇسیفدن و قارداشیندان ! اوْؼوللاریم. 87

”  !اللهین مرحمتیندن یالنیز کافیرلر اۆمیدینی اۆزر. مرحمتیندن اۆمیدینیزی کسمه یین

ائي “: حۆضورونا داخیل اوْلاندا دئدیلر (یعقوبون اوْؼوللاری مصره گلیب یۇسیفین). 88

بیر آز دیَرسیز . اۆز وئرمیشدیر (قۇراقلیق، قێتلیق، آجلیق)بیزه و عائله میزه مۆسیبت ! وزیر

بیزیم اۆچون  (بۇنا باخمایاراق، یئنه ده اوْنون مۆقابیلینده). گلمیشیک (سنین یانینا)ماللا 

حقیقتن، الله صدقه  . و بیزه صدقه  وئر (بوْللوجا عرضاق احسان ائت)اؤلچونو دۆز ائله 

”  !وئرنلری مۆکافاتلاندیرار

سیز جاهیل اوْلدوؼونوز زامان یۇسیفه و قارداشینا نه لر “: اوْنلاردان (یۇسیؾ). 89

.   دئیه سوْروشدو- ” ائتدیکلرینیزی بیلیرسینیزمی؟

من یۇسیفم، بۇ دا “: اوْ دا. دئدیلر- ” !یوْخسا سن یۇسیفین اؤزوسن؟“: اوْنلار. 90

کیم اللهدان قوْرخوب پیس عمللردن چکینسه و صبر . الله بیزه لۆطؾ ائتدی. قارداشیمدیر

دئیه جاواب - ” !الله یاخشی ایشلر گؤرنلرین مۆکافاتینی اصلا زاي ائتمز (بیلسین کی)ائتسه، 

.   وئردی

سنین )بیز ایسه . اللها آند اوْلسون کی، الله سنی بیزدن اۇستون ائتمیشدیر“:  اوْنلار.91

.   دئدیلر- ” !، سؤزسوز کی، گۆناه ائتمیشیک(بارنده

الله . هئچ بیر مذمّت یوْخدور (ائتدیکلرینیزه گؤره)بۇ گۆن سیزه “: دئدی (یۇسیؾ). 92

من اللهدان سیزین )! چۆنکی اوْ، رحم ائده لرین ان رحملیسیدیر! سیزی باؼیشلاسین

  (!اوْ دا سیزی باؼیشلایار. باؼیشلانمانیزی دیله یه رم



گؤرمه یه  (یئنیدن)، اوْ (آتین)بۇ کؤینه ییمی گؤتوروب آپارین، آتامین اۆزونه سۆرتون . 93

”  !بۆتون عائله نیزی ده یێؽیب یانیما گلین. باشلایار

یعقوب یانینداکی )آیریلاندا آتالاری  (وطنه قاییتماق اۆچون مصردن) کاروان .94

و یا یالانچی حساب ائدیب )اگر منی سفئه حساب ائتمسیدینیز “: دئدی  (اؤولادلارینا

”  !، دئییردیم کی، یۇسیفین اترینی آلیرام(دانلاماسایدینیز

 (شاشقینلیؽیندا)اللها آند اوْلسون کی، سن یئنه اؤز کؤهنه یانلیشلیؽیندا “: اوْنلار. 95

.   دئدیلر” !قالماقداسان

اۆزونه سۆرتن کیمی اوْنون گؤزلری آچیلدی و  (یعقوبون)مۇشتولوقچو گلیب کؤینیی . 96

” !سیزین بیلمه دیکلرینیزی بیلیرم (گلن وحي ایله)مگر سیزه دئمه دیممی کی، من اللهدان “: اوْ 

.   سؤیله دی

بیز، . بیزیم اۆچون گۆناهلاریمیزین باؼیشلانماسینی دیله! آتا“ (: اوْؼلانلاری اوْنا) .97

.   دئدیلر” !دوْؼرودان دا، گۆناهکار اوْلموشوق

اوْ، حقیقتن، . من رببیمدن سیزین باؼیشلانماؼینیزی دیله یه جه یم“: دئدی (یعقوب). 98

”  !باؼیشلایاندیر، رحم ائدندیر

آنالیؽی )آناسینی -یۇسیفین حۆضورونا داخیل اوْلدوقدا اوْ، آتا (یعقوب و عائله سی) .99

” !امین اوْلاراق مصره داخیل اوْلون( هر شئیدن)اینشاللاه “: باؼرینا باسیب (اوْلان خالاسینی

.   دئدی

آنا و اوْن -آتا)اوْنلار . اۆستونه قالدیردی (اؤز تاختی نین)آناسینی تاخت -آتا (یۇسیؾ). 100

الله . )اوْنون قارشیسیندا سجده یه قاپاندیلار( حؤرمت علامتی اوْلاراق)هامیسی  (بیر قارداش

: دئدی( یۇسیؾ.  )(بیرینه قوْووشدوردوؼو اۆچون شۆکور سجده سی ائتدیلر-اوْنلاری بیر

اوْ . حقیقته چئویردی (یۇخونو)رببیم اوْنو . بۇ اول گؤردویوم یۇخونون یوْزومودور! آتاجان“

منه یاخشیلیق ائتدی، چۆنکی منی زینداندان قۇرتاردی، شیطان منیمله قارداشلاریمین 

بیریمیزه -بیزی بیر)گتیردی  (یانیما)آراسینی وۇردوقدان سوْنرا سیزی چؤلدن 

ایسته دیگی شخص و یا ایش )حقیقتن، رببیم ایسته دیگینه قارشی لۆطفکاردیر . (قوْووشدوردو

بیلندیر، حیکمت ( هر شئیی)اوْ، دوْؼرودان دا، . (باره سینده اینجه تدبیر صاحبیدیر

”  !صاحبیدیر

. یۇسیؾ آتاسی ایله بیر مدت گؤزل دؤوران سۆردوکدن سوْنرا یعقوب وفات ائتدی). 101

یۇسیؾ آتاسینی آپاریب اؤز وطنینده دفن ائتدی و دۆنیانین هئچ بیر اعتیباری اوْلمادیؽینی 

سن منه سلطنتدن ! ائي رببیم“ (: گؤردوکده اللها دۇعا ائده رک اوْندان اؤلوم دیله ییب دئدی

ائي گؤیلری و . منه یۇخو یوْزماؼی اؤیرتدین. بیر پاي وئردین (ایسته دیگیمدن ده آرتیق)



منیم جانیمی مۆسلمان . سن دۆنیادا دا، آخیرتده ده منیم ایختییار صاحبیمسن! یئری یارادان

”  !اوْلاراق آل و منی عملیسالئهلره قوْووشدور

. قئیب خبرلریندندیر (وحیله بیلدیردیگیمیز)بۇ، سنه وحي ائتدیگیمیز  (!یا رسولوم) .102

یۇسیفی قۇیویا )حیله  قۇراراق البیر ایش گؤردوکلری  (یۇسیفین قارداشلاری)اوْنلار 

!  زامان سن کی اوْنلارین یانیندا دئییلدین (آتدیقلاری

مککه )تشنه اوْلسان دا، اینسانلارین  (قؤومونون ایمانا گلمه سی اۆچون)سن . 103

!  اکثریتی ایمان گتیرن دئییلدیر (مۆشریکلری نین

اؤترو اوْنلاردان هئچ بیر  (ایسلامین تبلیؽی و ایمانا دعوتدن)حال بوکی سن بۇندان . 104

!  نصیحتدیر-ایسه عالملره یالنیز بیر اؤیود (قۇران)بۇ . مۆکافات ایستمیرسن

واردیر  (نیشانه لر)نئچه علامتلر -نئچه (اللهین بیرلیگینی ثبوت ائدن) گؤیلرده و یئرده .105

اوْنلارا باخیب عیبرت آلماز، )کی، اینسانلار اوْنلارین یانیندان اۆزلرینی چئویریب کئچرلر 

.   (اوْنلارین حقیقی معنالاری حاقیندا دۆشونمزلر

الله تکلیکده دئییل، اوْنا ). اوْنلارین اکثریتی آنجاق شریک قوْشاراق اللها اینانارلار. 106

.   (بۆتلر و تانریلارلا بیرلیکده عبادت ائدرلر-قوْشدوقلاری شریکلر

اللهین عذابیندان اوْنلارا بیر بلا گلمه یه جه یینه و یا قییامتین،  (مۆشریکلر)مگر . 107

اؤزلری ده بیلمه دن، قفلتن باشلاری نین اۆستونو آلمایاجاؼینا امیندیرلرمی؟  

 (مؤمینلر)من و منه تابع اوْلان . یوْلومدور (تبلیػ، دعوت)بۇ منیم “: دئ (!یا رسولوم). 108

بۆتون ائییب و )الله پاکدیر، مۆقدسدیر . اللها چاؼیریریق (اینسانلاری)آشکار بیر دلیلله -آچیق

”  !من ایسه مۆشریکلردن دئییلم. (نؤقصانلاردان خالیدیر، اوْنون هئچ بیر شریکی یوْخدور

آنجاق شهر اهلیندن اوْلوب اؤزلرینه وحي  (صحرا اهلیندن دئییل)سندن اول ده . 109

مگر . گؤندردیک (قادین، ملک یوْخ، محض کیشی پئیؽمبرلر)نئچه کیشیلر -ائتدیگیمیز نئچه

گئدنلرین -یئر اۆزونده گزیب دوْلاشمیرلارمی کی، اؤزلریندن اول گلیب (بۇ مۆشریکلر)

عاقیبتی نین نئجه اوْلدوؼونو گؤرسونلر؟ حقیقتن،  (مهو اوْلموش خالقلارین، طایفهلارین)

مگر درک . آخیرت یۇردو اللهدان قوْرخوب پیس عمللردن چکیننلر اۆچون داها خئییرلیدیر

ائتمیرسینیز؟  

نهایت، پئیؽمبرلر اۆمیدسیزلییه قاپیلدیقدا و اؤزلری نین یالانچی حساب ائدیلدیکلرینی . 110

بیزیم . کؤمه ییمیز اوْنلارا یئتدی، دیله دیگیمیزه نجات وئریلدی (یقین ائتدیکده)گؤردوکده 

!  عذابیمیز گۆناهکارلاردان اصلا دؾ اوْلونماز

حکایتلرینده عاؼیل صاحبلری اۆچون، سؤزسوز کی، بیر عیبرت  (پئیؽمبرلرین). 111

ایلاهی )آنجاق اؤزوندن اولکیلرین . اۇیدورما بیر سؤز دئییلدیر (بۇ قۇران).  واردیر



-بۆتون حؤکملرین، حالال)هر بیر شئیین ( اللهین بنده لریندن اؤترو)تسدیقی،  (کیتابلارین

دوْؼرو یوْلو )اوْ، ایمان گتیرن بیر طایفه اۆچون هیدایت . مۆفسسل ایضاحیدیر (حرامین

!  و مرحمتدیر (گؤسترن رهبر

سۇره سی  (گؤي گۇرولتوسو)رعد -ار

مککه ده، بعضی تفسیرچیلره گؤره ایسه تامامیله، )

 ( آیه دیر43یاخود قیسمن مدینه ده نازیل اوْلموشدور، 

 باؼیشلایان و رحم ائدن تانری نین آدیلا

 

رببیندن سنه نازیل اوْلان . آیه لریدیر (قۇرانین)بۇنلار کیتابین ! الیؾ، لام، میم، پا. 1

.   اینانماز (اوْنا)اکثریتی  (مککه مۆشریکلری نین)حاقدیر، لاکین اینسانلارین  (قۇران)

گؤردویونوز گؤیلری دیرکسیز اوْلاراق یۆکسلدن، سوْنرا عرشی یارادیب حؤکمو . 2

قدر  (قییامته- دۆنیانین آخیرینا )، مۆعیین واختا (عرش اۆزرینده برقرار اوْلان)آلتینا آلان 

دوْلانان گۆنشی و آیی رام ائدن، بۆتون ایشلری یوْلونا قوْیان، آیه لری مۆفسسل  (سمادا)

رببینیزله قارشیلاشاجاؼینیزا  (بۆتون بۇ دلیللردن سوْنرا). ایضاح ائدن محض اللهدیر

!  ، بلکه، ایناناسینیز(حساب اۆچون حۆضوروندا دۇراجاؼینیزا-قییامت گۆنو دیریلیب حاق)

اۇزادیب )دؤشه ین  (اینسانلارین و باشقا جانلیلارین یاشایا بیلمه سی اۆچون)یئری . 3

دیشی، یاخود -ائرکک)، اوْرادا مؤحکم داؼلار، چایلار یارادان، بۆتون مئیوه لردن (گئنلدن

جۆت یئتیشدیرن، گئجه نی گۆندوزله -جۆت (اوْلماقلا.  مئیخوْش و س-آجی، تۇرش-شیرین

 (بۆتون بۇ دئییلنلرده)شۆبهه سیز کی، بۇندا . اؤرتوب بۆروین اوْدور (گۆندوزو ده گئجه ایله)

نئچه دلیللر -نئچه (اللهین قۆدرتینی و وحدانیتینی ثبوت ائدن)دۆشونن اینسانلار اۆچون 

!  واردیر

-مۆنبیت، شیرین-مۆنبیت، قئیری)قیته لر  (قوْنشو)بیرینه یاخین -یئر اۆزونده بیر. 4

، عینی سۇ ایله سۇلانان (آران یئرلر، مۆختلیؾ ایقلیملی توْرپاق ساحه لری-شوْران، داؼلیق



حال بوکی بیز یئمک . شاخه سیز خۇرما آؼاجلاری واردیر-اۆزوم باؼلاری، اکینلر، شاخه لی

شۆبهه سیز کی، بۇندا دا آنلاییب . باخیمیندان اوْنلارین بیرینی دیگریندن اۆستون تۇتوروق

.   علامتلر واردیر (اللهین قۆدرتینه و وحدانیتینه دلالت ائدن)درک ائدن اینسانلار اۆچون 

اصل تعجب )تعجبله نیرسنسه، اصل تعجبله نیله سی  (مۆشریکلره)اگر  (!یا رسولوم). 5

- ” بیز توْرپاق اوْلدوقدان سوْنرا یئنیدنمی یارادیلاجاؼیق؟“: اوْنلارین (دوْؼوران شئي

بوْیونلارینا )بوْیونلاریندا زنجیر اوْلانلار دا . اوْنلار رببینی اینکار ائدنلردیر. سؤیله مه سیدیر

اوْنلار جهنملیکدیرلر، اؤزو ده اوْرادا ابدی . اوْنلاردیر (زنجیر وۇرولاجاق کسلر ده

.   قالاجاقلار

اللهین مرحمتیندن )یاخشیلیقدان اول پیسلیک  (اؤزلرینه)سنی تلسدیریب  (مۆشریکلر). 6

اللها آسی اوْلان طایفهلار، خالقلار )حال بوکی اوْنلاردان اؤنجه . ایسته ییرلر (قاباق عذابینی

حقیقتن، رببین اینسانلارین . جزالار اوْلوب کئچمیشدیر( عیبرتامیز)بۇ کیمی  (باره سینده

و شۆبهه سیز کی، رببی نین جزاسی . ظۆلمونه باخمایاراق اوْنلارا قارشی مرحمت صاحبیدیر

!  دا شدّتلیدیر

. دئییرلر- ” مگر اوْنا رببیندن بیر مؤعجوزه ائندیریلمه لی دئییلدیمی؟“: کافیر اوْلانلار. 7

دوْؼرو یوْل )هر طایفهنین . قوْرخودانسان (اینسانلاری اللهین عذابی ایله)سن آنجاق 

!  واردیر( پئیؽمبری)بیر رهبری  (گؤسترن

اوْؼلان، یاخود قێز )نه داشیدیؽینی  (بطنینده)الله هر بیر دیشی مخلوقون . 8

هملینی دوْققوز -قادینلارین باری)، بطنلرین نَیی اسکیلدیب، نَیی آرتیراجاؼینی (دوْؼاجاؼینی

آیدان تئز، یاخود گئج یئره قوْیاجاؼینی، دوْؼولاجاق اۇشاؼین ساؼلام و خسته اوْلاجاؼینی، 

. هر شئي اوْنون یانیندا مۆعیین بیر اؤلچو ایله دیر. بیلیر (چوْخ، یاخود آز یاشایاجاؼینی

اؤزونه -هر کسین ایستئدادی، قابیلیتی اؤز. هامی نین رۇزیسی ازلدن مۆعیین ائدیلمیشدیر)

  (. اللهین بیلمه دیگی هئچ بیر شئي یوْخدور. اسکیلمز-آرتیب

الله ائییبسیزدیر، )! بؤیوکدور، اۇجادیر (هر شئیدن) اوْ، قئیبی ده، آشکاری دا بیلندیر، .9

  (!اوْنون هئچ بیر شریکی یوْخدور. نؤقصانسیزدیر

 سیزدن سؤزونو گیزله دن ده، اوْنو آچیق دئینده، گئجه نین قوْینوندا گیزلنن ده، گۆندوز .10

هئچ بیر شئي . الله کیمین نه ائتدیگینی بیلیر). عینیدیر (الله اۆچون)آشکار گزیب دوْلانان دا 

.   (اوْندان گیزلی قالماز

 (اینسانی)اوْنو . واردیر (ملکلر)اوْنو اؤندن و آرخادان تعقیب ائدنلر  (اینسان اۆچون). 11

 (نفسینده اوْلانلاری)هر هانسی بیر طایفه اؤز تؤورونو . اللهین امری ایله قوْرویورلار

 (اوْندا اوْلانلاری، اوْنون احوالینی)، الله دا اوْنون تؤورونو (پوْزمادیقجا)دیَیشمه دیکجه 



اگر الله هر هانسی بیر قؤومه بیر پیسلیک یئتیرمک ایستسه، اوْنون قارشیسی هئچ . دیَیشمز

.   جۆر آلینا بیمز و اوْندان باشقا اوْنلارین هئچ بیر هامیسی ده اوْلماز

بیر طرفدن ایلدیریمین وئره جیی تلفاتدان قوْرخماق، دیگر )سیزه قوْرخو و اۆمید . 12

آؼیر ( یاؼیشلا یۆکلنمیش)مقصدیله شیمشک گؤسترن،  (طرفدن ده یاؼیش ایسته مک

.   بۇلودلاری یارادان دا اوْدور

اوْنو )قوْرخوسوندان  (اللهین)گؤي گۇرولتوسو اوْنون شعنینه تعریفلر دئییر، ملکلر ده . 13

الله باره سینده مۆباهیسه ائدرکن ( کافیرلر)اوْ، ایلدیریملار گؤندریب . (اؤیوب مدح ائدیرلر

  (!الله یئنیلمز قۆوت صاحبیدیر)! اللهین جزاسی شدّتلیدیر. اوْنلارلا ایسته دیگینی وۇرار

اوْندان باشقاسینا . اوْلان دۇعادیر (اللها)دۇعا یالنیز اوْنا  (قبول ائدیلن)حاق اوْلان . 14

بۆتلر، تانریلار )قبول اوْلونماز  (اوْندان قئیریسینه عبادت ائدنلرین دۇعالاری)ائدیلن دۇعالار 

( مۆشریکلرین وضعیتی قۇیو اۆستونده دۇراراق.  )(اوْنلارین دۇعالارینی اصلا ائشیتمزلر

دیلی و اللری ایله قۇیویا ایشاره ائده رک )آؼزینا سۇ گلمک اۆچون ایکی اوْوجونو آچان 

( قۇیو هئچ بیر شئي آنلامادیؽی اۆچون)، لاکین (اوْوجونون سۇ ایله دوْلماسینی گؤزله ین

بۆتلر ده بئله دیر، چۆنکی اوْنلار ). سۇیون اوْنا یئتیشمه دیگی آدامین وضعیتینه بنزه ییر

( پۇچ، معناسیز سؤزلردن)کافیرلرین دۇعاسی زلالتدن . (گؤرمز، ائشیتمز و درک ائتمزلر

!  باشقا بیر شئي دئییلدیر

ایسته مز -آخشام ایستر-، کؤلگه لری ده سحر(اؤزلری ده)گؤیلرده و یئرده کیم وارسا، . 15

اۆرکدن، کافیرلر و مۆنافیقلر ایسه اۆرکدن -یئر اۆزونده کی مؤمینلر سیدقی)! اللها سجده ائدر

ایسته مه یه رک، لاکین دۆنیادا مۆعیین بیر منفت الده ائتمک خاطیرینه و یا کیمینسه، نَیینسه 

  (!قوْرخوسوندان اللها سجده ائدرلر

کافیرلر بۇ سۇالین قارشیسیندا )” گؤیلرین و یئرین رببی کیمدیر؟“: دئ (!یا رسولوم). 16

بئله اوْلدوقدا، اوْنو قوْیوب اؤزلرینه نه بیر خئییر، نه ده “: دئ” !اللهدیر“: دئ (عاجیز قالدیقدا

” !ائدیرسینیز؟ (هامی)اؤزونوزه دوْست  (بۆتلری، تانریلاریمی)بیر ضرر وئره بیلنلریمی 

عینی اوْلا  (کۆفرله ایمان)و یا ظۆلمتله نۇر  (کافیرله مؤمین)هئچ کوْرلا گؤرن “: دئ

اللها اوْنون یاراتدیؽی کیمی یارادان شریکلر قرار  (مۆشریکلر)یوْخسا اوْنلار ! بیلرمی؟

الله هر شئیین “: دئ” !بیرینه بنزر گؤروندو؟-وئردیلر و اوْنلارین نظرینجه بۇ یاراتما بیر

”  (!هر شئیه گۆجو یئتن، هر شئیه قالیب گلندیر)اوْ بیردیر، قهر ائدندیر . خالیقیدیر

.  الله گؤیدن بیر یاؼمور ائندیردی، وادیلر اؤز تۇتوملارینا گؤره اوْنونلا دوْلوب داشدی. 17

حاق دین اوْلان ایسلام ).  سئل، اۆستونه چێخان بیر کؤپونو آلیب آپاردی (سۇدان عمله گلن)

.  (اینسانلارا، توْرپاؼا حیات وئرن سۇیا، مۆشریکلرین اعتیقادی ایسه بوْش کؤپویه بنزر



دۆزلتمک مقصدیله اینسانلارین اوْد اۆزرینده قێزدیریب  (قاجاق-قاب)بزک شئیلری و یا اشیا 

. اۆستونده ده بۇنا بنزر بیر کؤپوک واردیر (فیلیزلرین.  قێزیل، گۆموش و س)اریتدیکلری 

کؤپوک هئچ بیر . آییرد ائتمک اۆچون بئله مثاللار چکیر (سیزدن اؤترو)الله حاق ایله باتیلی 

. اینسانلارا فایدا وئرن بیر شئي ایسه یئر اۆزونده قالار. شئي اوْلمادیؽی اۆچون اۇچوب گئدر

!  الله بئله مثاللار چکیر

ان گؤزل  (اللها و اوْنون پئیؽمبرینه اطاعت ائدنلری)رببی نین دعوتینی قبول ائدنلری . 18

رببی نین دعوتینی قبول ائتمه ینلر ایسه یئر اۆزونده اوْلان هر شئیه . گؤزله ییر (جنّت)نعمت 

اللهین عذابیندان )، اۆسته لیک بیر قدرینه ده مالیک اوْلسایدیلار، اوْنو (بۆتون ثروته)

(. لاکین کافیرلردن هئچ بیر فیدیه قبول اوْلونماز)فیدیه وئرردیلر  (قۇرتارماق اۆچون

. (هئچ بیر گۆناهلاری باؼیشلانماز)حساب گؤزله ییر -بیر حاق (چتین)اوْنلاری چوْخ پیس 

!  اوْ نئجه ده پیس یئردیر. اوْنلارین مسکنی جهنمدیر

حاق اوْلدوؼونو بیلن کیمسه  (قۇرانین)رببیندن سنه نازیل ائدیله نین  (!یا رسولوم) .19

نصیحت قبول -کوْرلا عینی اوْلا بیلرمی؟ یالنیز عاؼیل صاحبلری اؤیود (حاقی گؤرمه ین)

!  ائدرلر

وئردیکلری وعدی یئرینه  (یالنیز اوْنا عبادت ائده جکلری باره ده)اوْ کسلر کی، اللها . 20

.   یئتیریر و عهدی پوْزمورلار

قوْهوملوق )اوْ کسلر کی، اللهین بیرلشدیریلمه سینی امر ائتدیگی شئیلری بیرلشدیریر . 21

قییامت گۆنو )، رببیندن و (علاقه لرینی قوْرویوب ساخلاییر، مؤمینلره حؤرمت ائدیر

.   حسابدان قوْرخورلار-پیس حاق (چکیله جک

صبر  (بۇ یوْلدا بۆتون اذیتلره)و اوْ کسلر کی، رببی نین راضیلیؽینی قازانماق اۆچون . 22

یوْخسوللارا، )ناماز قێلیر، اوْنلارا وئردیگیمیز رۇزیدن  (واختیندا، لازیمینجا-واختلی)ائدیر، 

گیزلی و آشکار خرجله ییر، پیسلیگین قارشیسینی یاخشیلیق ائتمکله  (احتیاجی اوْلانلارا

-  آخیرت یۇردو  (گؤزل)محض اوْنلاری  - (پیسلیگین عوضینده یاخشیلیق ائدیرلر)آلیرلار 

اؤزلری نین، همچی نین عملیسالئه آتالاری، اؤورتلری و اؤولادلاری نین داخیل . 23

داخیل  (جنّت قاپیلاریندان)ملکلر ده هر بیر قاپیدان . اوْلاجاقلاری ادن جنّتلری گؤزله ییر

:  (اوْنلارا)اوْلوب 

! صبر ائتدیگینیزه گؤره سیزه سلام اوْلسون (دۆنیادا الله یوْلوندا بۆتون چتینلیکلره) “.24

.   دئیه جکلر- ” !نه گؤزلدیر (جنّت)آخیرت یۇردو 



اللهلا عهد باؼلادیقدان سوْنرا اوْنو پوْزانلار، اللهین بیرلشدیریلمه سینی امر ائتدیگی . 25

فساد تؤره دنلر ایسه لعنته -قێرانلار، یئر اۆزونده فیتنه (قوْهوملوق علاقه لرینی)شئیلری 

.   گؤزله ییر (جهنم، اوْ بیری دۆنیانین پیسلیکلری)اوْنلاری پیس یۇرد . دۆچار اوْلاجاقلار

دۆنیا حیاتی  (مککه لیلر).  الله ایسته دیگی بنده نین رۇزیسی بوْل دا ائدر، آزالدار دا. 26

ایله  (نعمتی)آخیرت حیاتی  (نعمتی)حال بوکی دۆنیا حیاتی . ایله  سئویندیلر  (بوْل رۇزی)

دۆنیا نعمتی مۆوققتی، آخیرت نعمتی ایسه )بیر شئیدیر  (اهمیتسیز)مۆقاییسه ده چوْخ جۆزی 

.   (ابدیدیر

. دئییرلر- ” مگر رببیندن اوْنا بیر مؤعجوزه ائندیریلمه لی دئییلدیمی؟“: کافیر اوْلانلار. 27

اللهین اطاعتینه )تؤوبه  ائدن . ساپدیریر (حاق یوْلدان)الله ایسته دیگینی “: دئ (!یا رسولوم)

( اؤزونون دوْؼرو یوْلو اوْلان ایسلام دینینه)شخصی ایسه اؤز هیدایتینه  (قاییدان

.   ”قوْووشدورور

بیلین . اوْ کسلر کی، اللها ایمان گتیرمیش و قلبلری اللهی ذکر ائتمکله آرام تاپمیشدیر. 28

!  یالنیز اللهی ذکر ائتمکله آرام تاپار (مؤمینلرین اۆرکلری)کی، قلبلر 

گؤزل بیر سێؽیناجاق  (اوْنلاری)!  ایمان گتیریب یاخشی ایشلر گؤرنلرین خوْش حالینا.29

!  (جنّت گؤزله ییر)

سنی ده اؤزوندن اول چوْخلو  (سندن اول پئیؽمبرلر گؤندردیگیمیز کیمی! یا رسولوم). 30

اینکار  (اللهی)گئتمیش بیر اۆممته پئیؽمبر گؤندردیک کی، اوْنلار رحمانی -اۆممتلر گلیب

منیم  (رحمان)اوْ “: دئ. اوْنلارا اوْخویاسان (قۇرانی)ائتدیکلری حالدا، سنه وحي ائتدیگیمیز 

آخیر . من آنجاق اوْنا توککول ائتدیم. اوْندان باشقا هئچ بیر تانری یوْخدور. رببیمدیر

”  !ده یالنیز اوْنادیر (و یا تؤوبه م)دؤنوشوم 

اگر قۇرانلا داؼلار حرکته گتیریلسه، یاخود یئر پارچالانسا و یا اؤلولر دانیشسایدیلار . 31

و یا اگر عالمده بیر کیتاب اوْلسایدی و اوْنون سببی ایله ).  (اوْنلار یئنه ده ایمان گتیرمزدیلر)

داؼلار یئریندن قوْپاردیلیب حرکته گتیریلسه، یاخود یئر پارچالانسا و یا اؤلولر دیریلیب 

بۆتون ایشلر یالنیز اللهین . (دانیشسایدیلار، اوْ کیتاب مۆطلق بۇ قۇران اوْلاردی

مگر ایمان گتیرنلره بللی اوْلمادیمی کی، اگر الله دیلسیدی، بۆتون اینسانلاری . ایختییاریندادیر

و یا مؤمینلر کافیرلرین ایمان گتیرمه لریندن اۆمیدلرینی )یؤنلدردی؟  (دوْؼرو یوْلا)هیدایته 

. (اۆزوب بیلمه دیلرمی کی، دوْؼرو یوْلو تۇتماق دا، اوْندان چێخماق دا اللهین الینده دیر؟

یئرینه یئتنه دک ائتدیکلری عمله گؤره  (مککه نین فتحی)کافیرلره گلدیکده اللهین وعدی 

.  اوْنلارا بیر بلا اۆز وئرمکده داوام ائده جک، یاخود یۇردلاری نین یانیندا دایانیب دۇراجاقدیر



سن اؤز اصحابن و اوْردونلا اوْنلارین یۇردونون یاخینلیؽیندا دایانیب ! یا رسولوم“: و یا)

!  حقیقتن، الله اؤز وعدینه خیلاؾ چێخماز. (”دۇراجاقسان

من کافیرلره . گئدن پئیؽمبرلره ده ایستئهزا ائدیلمیشدی-سندن اول گلیب (!یا رسولوم). 32

منیم اوْنلاری جزالاندیرماؼیم نئجه . یاخالادیم (عذابلا)مؤهلت وئردیم، سوْنرا ایسه اوْنلاری 

  (!بیر گؤریدین اوْنلارا نه دهشتلی عذاب وئردیم)! ایدی (ده دهشتلی)

نه قازاندیؽینا نظارت ائدن الله بۇنو  (دۆنیادا یاخشیدان، پیسدن)هر بیر کسین . 33

اللها  (بۇنونلا بئله، مۆشریکلر گؤتوروب) (!اصلا یوْخ)! باجارمایان بۆتلر کیمیدیرمی؟

آخی )! بۇنلارا بیر آد وئرین گؤرک“: دئ (!یا رسولوم). شریکلر قوْشدولار (جۆربجور)

بیلمه دیگی بیر ( اؤزونه شریک)یوْخسا اللها یئر اۆزونده  (اوْنلار کیمدیرلر، نچیدیرلر؟

 (بئله حقیقتدن اۇزاق شئیلری)شئییمی خبر وئریرسینیز؟ یاخود سؤزون ظاهرینه اۇیوب 

ایفتیرالاری، اللها قارشی اۇیدوروب )دئییرسینیز؟ خئیر، کافیرلره اؤز حیله لری 

اصلینده، . یوْلدان دؤندریلدیلر( حاق)گؤزل گؤستریلدی و اوْنلار  (دۆزلتدیکلری یالانلار

.   اللهین زلالته سالدیؽی کیمسه یه دوْؼرو یوْلو گؤسترن اوْلماز

اوْنلاری . آخیرت عذابی ایسه داها مشققتلیدیر.  اوْنلار دۆنیادا عذابا دۆچار اوْلاجاقلار.34

.   قۇرتاران اوْلماز (اللهین عذابیندان)اللهدان 

وعد ائدیلن جنّتین وصفی  (مؤمینلره)اللهدان قوْرخوب پیس عمللردن چکیننلره . 35

بۇ، اللهدان . آلتیندان چایلار آخار، یئمکلری ده، کؤلگه لری ده دایمیدیر (آؼاجلاری): بئله دیر

!  کافیرلرین عاقیبتی ایسه جهنمدیر. قوْرخوب پیس عمللردن چکیننلرین عاقیبتیدیر

سنه نازیل ائتدیگیمیزه  (کیتاب اهلی نین سنه ایمان گتیرنلری)کیتاب وئردیکلریمیز . 36

ائله فیرقه لر  (یهودیلردن و خاچپرستلردن سنه قارشی عداوت بسله ین).  سئوینیرلر (قۇرانا)

منه اللها “: دئ (!یا رسولوم). بیر قیسمینی اینکار ائدیرلر (قۇرانین)ده واردیر کی، اوْنون 

اوْنا  (اینسانلاری یالنیز)من . عبادت ائتمک، اوْنا شریک قوْشماماق امر اوْلونموشدور

محض اوْنون )” !دعوت ائدیرم و منیم آخیر دؤنوشوم ده یالنیز اوْنادیر (عبادت ائتمه یه)

  (!حۆضورونا قاییداجاؼام

اینسانلار )عربجه بیر حؤکم اوْلاراق  (قۇرانی)بئله لیکله، بیز اوْنو  (!یا رسولوم). 37

گلن علمدن ( وحیله)اگر سنه . نازیل ائتدیک (آراسیندا اوْنونلا حؤکم ائتمک اۆچون

اۇیسان، سنی اللهین  (پۇچ آرزولارینا)نفسلری نین ایستکلرینه  (کافیرلرین)سوْنرا  (قۇراندان)

سنین الله طرفیندن نه بیر دوْستون، نه ده بیر : و یا)! عذابیندان قوْرویان و قۇرتاران اوْلماز

  (!قوْرویوجون اوْلار



بیز سنده اول ده پئیؽمبرلر گؤندردیک، اوْنلارا زؤوجه لر، اؤولادلار  (!یا رسولوم). 38

هر . اللهین ایزنی اوْلمادیقجا هئچ بیر پئیؽمبر هئچ بیر مؤعجوزه گتیره بیلمز. وئردیک

ایلاهی کیتابلاردان هر ).  وار (محفوظدا یازیلمیش حؤکمو-لؤوهی)دؤورون بیر کیتابی 

بۇنلار زامانین، دؤورون طلبینه و احتیاجینا . بیری نین اؤز نازیل اوْلما واختی وار

.   (گؤره دیر

ایسته دیگی شئیی مهو ائدر، ایسته دیگینی ده ثابت ساخلایار  (همین کیتابدان)الله . 39

بنده لرینه عاید هر هانسی بیر حؤکمو لؽو ائدیب باشقاسی ایله دیَیشر و یا اوْنو اوْلدوؼو )

.   اوْنون یانیندادیر( محفوظ-لؤوهی)کیتابین اصلی .  (کیمی ساخلایار

اوْندان )بیر قیسمینی سنه گؤسترسک ده و یا  (عذابین)اوْنلارا وعد ائتدیگیمیزین . 40

سنین وظیفه ن (. اؤز درگاهیمیزا گؤتورسک ده، فرق ائتمز)سنی اؤلدورسک ده  (قاباق

!  حساب چکمک ایسه بیزه عایددیر-حاق. تبلیػ ائتمکدیر (دینی)آنجاق 

یئر اۆزونه گلیب اوْنو  (حؤکموموزله، قۆدرتیمیزله)بیزیم  (کافیرلر)مگر اوْنلار . 41

گئده اوْنلارین توْرپاقلارینی -مۆسلمانلارین گئت)طرفلریندن اسکیلتدیگیمیزی  (مۆختلیؾ)

هئچ کس اوْنون حؤکمونو دؾ ائده . گؤرمورلرمی؟ حؤکم ائدن اللهدیر (فتح ائتدیکلرینی

!  حساب چکندیر-تئزلیکله حاق (الله). بیلمز

تله  (اۆممتلر، طایفهلار دا اللهین پئیؽمبرینه قارشی)اوْنلاردان اولکیلر ده . 42

هر کسین  (الله).  جزاسینی آنجاق الله وئره جکدیر (مکرلرین)بۆتون حیله لرین . قۇروردولار

کافیرلر آخیرت یۇردونون . بیلیر (بۆتون یاخشی و پیس عمللرینی)نه قازاندیؽینی  (دۆنیادا)

!  کیمین اوْلاجاؼینی بیله جکلر (اوْ دۆنیانین گؤزل عاقیبتینی)

: بئله جاواب وئر (اوْنلارا).  دئییرلر- ” !سن پئیؽمبر دئییلسن“: کافیرلر (!یا رسولوم). 43

تؤوراتی، اینجیلی بیلن )اللهین و کیتابی بیلنلرین  (دوْؼرولوؼوما)منیمله سیزین آرانیزدا “

-مؤمین یهودی و خاچپرستلرین، یاخود قۇرانا بلد اوْلان مؤمین مۆسلمانلارین و یا لؤوهی

”  !شاهید اوْلماسی یئتر (محفوظدان خبردار اوْلان جبرایلین

ایبراهیم سۇره سی 



 ( آیه دیر52مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

ائله بیر کیتابدیر کی، اوْنو سنه اینسانلارین  (بۇ قۇران! یا رسولوم)! الیؾ، لام، را. 1

هر )یئنیلمز قۆوت صاحبی،  - (کۆفردن ایمانا)اؤز رببی نین ایزنی ایله ظۆلمتلردن نۇرا 

چێخارتماق اۆچون نازیل ( ایسلام دینینه)لاییق اوْلان اللهین یوْلونا ( شۆکوره)تعریفه  (جۆر

.   ائتمیشیک

دۆچار اوْلاجاقلاری . ائله بیر الله کی، گؤیلرده و یئرده نه وارسا، هامیسی اوْنوندور. 2

!  شدّتلی عذابدان اؤترو واي کافیرلرین حالینا

اۆستون  (آخیرت نعمتلریندن)آخیرتدن  (فانی دۆنیا مالینی)اوْ کسلر کی، دۆنیانی . 3

و اوْ  (ایسلام دینینی قبول ائتمه یه مانع اوْلور)الله یوْلوندان دؤندریر  (اینسانلاری)تۇتور، 

.   آزیب اۇزاق دۆشموشلر (حاق یوْلدان)اوْنلار . یوْلو ایری حالا سالماق ایسته ییرلر

اللهین )گؤندردیک کی،  (دانیشان)بیز هر بیر پئیؽمبری یالنیز اؤز میللتی نین دیلینده . 4

حاق یوْلدان )الله ایسته دیگی کیمسه نی زلالته سالار . اوْنا ایضاح ائده بیلسین (امرلرینی

اوْ، یئنیلمز قۆوت صاحبی، حیکمت . ، ایسته دیگینی ده دوْؼرو یوْلا یؤنلدر(ساپدیرار

!  صاحبیدیر

ظۆلمتدن نۇرا چێخارت و اللهین  (ایسرایل اوْؼوللارینی)طایفهنین “: بیز مۇسایا. 5

بۇندا چوْخ سبیر و شۆکور ائدنلر . گۆنلرینی خاتیرلات (واختیله اوْنلارا نعمت وئردیگی)

 (پئیؽمبر)اوْنو مؤعجوزه لریمیزله  (دئییب)” !نئچه عیبرتلر وار-اۆچون، سؤزسوز کی، نئچه

.   گؤندردیک

اللهین سیزه “: خاتیرلا کی، بیر زامان مۇسا اؤز طایفهسینا بئله دئمیشدی (!یا رسولوم). 6

. بخش ائتدیگی نعمتی یادینیزا سالین، چۆنکی اوْ سیزی فیرعوْن اهلی نین الیندن قۇرتاردی

اؤزلرینه )اوْنلار سیزه دهشتلی عذاب وئریر، اوْؼوللارینیزی اؤلدوروب، قادینلارینیزی 

بۇندا رببینیز طرفیندن سیزین اۆچون بؤیوک . دیری ساخلاییردیلار (خیدمت ائتمک اۆچون

!  بیر ایمتاهان واردیر

 (منه)اگر “: یادینیزی سالین کی، اوْ زامان ربینیز بۇنو بیلدیرمیشدی (!ائي جاماعتیم). 7

یوْخ، اگر نانکوْرلوق ائتسه نیز، . آرتیراجاؼام (اوْلان نعمتیمی)شۆکور ائتسه نیز، سیزه 

”  !منیم عذابیم، حقیقتن شدّتلیدیر (اۇنوتمایین کی)



بۇنونلا )اگر سیز و بۆتون یئر اۆزونده اوْلانلار نانکوْرلوق ائتسه نیز، “: مۇسا دئدی. 8

. مؤهتاج دئییلدیر( هئچ کیمه، هئچ نَیه)چۆنکی الله . (اللها هئچ بیر ضرر یئتیره بیلمزسینیز

 (شۆکره)تعریفه  (اؤزلویونده هر جۆر-اوْ، بۆتون مخلوقاتی یاراتدیؽینا گؤره اوْنسوز دا اؤز)

”  !لاییقدیر

مگر سیزدن اولکی نۇح، آد، ثمود طایفهلاری نین و اوْنلاردان سوْنرا گلیب گئتمیش، . 9

آنجاق اللهین بیلدیگی اۆممتلرین خبرلری سیزه گلیب چاتمادیمی؟  (سایلارینی و تفسیلاتینی)

حئیرتلریندن، )اوْنلار اللرینی . آشکار مؤعجوزه لرله گلمیشدیلر-پئیؽمبرلری اوْنلارا آچیق

آؼیزلارینا  (ؼضبلریندن اؤزلری نین، یاخود دانیشماؼا ایمکان وئرمه مک اۆچون پئیؽمبرلرین

اینانمیریق و بیزی  (مؤعجوزه لره و پئیؽمبرلیگینیزه)بیز سیزینله گؤندریلنلره “: قوْیوب

.   دئمیشدیلر- ” !شۆبهه ایچیندییک-باره سینده ده مؤحکم بیر شکک (دین)دعوت ائتدیگینیز 

مگر گؤیلری و یئری یارادان اللها “: بئله جاواب وئرمیشدیلر (اوْنلارا)پئیؽمبرلری ده . 10

گۆناهلارینیزی باؼیشلاماق و سیزه مۆعیین بیر واختا قدر  (الله)! دا شۆبهه ائتمک اوْلارمی؟

سیزی عذابلا دئییل، اؤز عجلینیزله )مؤهلت وئرمک  (عؤمرونوزون سوْنونا کیمی)

سیز ده بیزیم کیمی آدی بیر “: اوْنلار دئمیشدیلر. ”اۆچون ایمانا دعوت ائدیر (اؤلدورمک

.  دؤندرمک ایسته ییرسینیز (بۆتلردن)بیزی آتالاریمیزین عبادت ائتدیکلریندن . اینسانسینیز

اگر باجاریرسینیزسا، سیزین عبادت ائتدیگینیز اللهین حاق، بیزیم تاپیندیؽیمیز بۆتلرین ایسه )

”  !آشکار بیر دلیل گتیرین-آچیق (باتیل اوْلماسینی ثبوت ائدن

بیز ده سیزین کیمی آدی بیر  (بلی)“: پئیؽمبرلری اوْنلارا جاواب وئره رک دئمیشدیلر. 11

اللهین ایزنی . بخش ائدر (پئیؽمبرلیک)لاکین الله اؤز بنده لریندن دیله دیگینه نعمت . اینسانیق

. (بۇنا قۆدرتیمیز چاتماز)گتیره بیلمریک  (مؤعجوزه)اوْلمادان بیز سیزه هئچ بیر دلیل 

!  مؤمینلر یالنیز اللها توککول ائتسینلر

گؤستردیگی حالدا، بیز نه  (ایمان، نجات، سعادت یوْللارینی)الله بیزه یوْللاریمیزی . 12

 (سیزی اللهین حاق یوْلونا دعوت ائتدیگیمیزه گؤره)اۆچون اوْنا توککول ائتمه مه لیگیک؟ 

توککول ائدنلر ده یالنیز اللها توککول . ، دؤزه جییک بیزه وئردیگینیز بۆتون اذیتلره، البته

!  ائتسینلر

یا سیزی یۇردوموزدان چێخاریب قوْواجاؼیق، یا دا “: کۆفر ائدنلر پئیؽمبرلرینه دئدیلر. 13

بیز اوْ “: بئله وحي ائتدی (پئیؽمبرلره)رببی ده اوْنلارا ” !مۆطلق دینیمیزه دؤنه جکسینیز

!  ظالیملاری مۆطلق مهو ائده جییک



، مقامیمدان (واریثلیک)بۇ . اوْنلاردان سوْنرا دا یۇردلاریندا سیزی یئرلشدیره جییک. 14

و عذابیمدان قوْرخانلارا  (حساب اۆچون حۆضوروموزا دۇرماقدان-قییامت گۆنو حاق)

”  !عایددیر

هر . کؤمک دیله دیلر (پئیؽمبرلر دۆشمنلری اۆزرینده قلبه چالماقدان اؤترو اللهدان) .15

حاقدان اینادلا اۆز دؤندرن و اللها اطاعت ائتمیی اؤزلرینه )بیر اینادکار تکببور صاحبی 

.   ایسه زیانا اۇؼرادی (سێؽیشدیرمایان کافیرلر

هر بیر اینادکار تکببور صاحبینه اوْرادا ). جهنم واردیر (بۇنون آردینجا)هله قارشیدا . 16

!  قانلی سۇدان ایچیردیله جکدیر-ایرینلی (جهنم اهلی نین بدنلریندن آخان

بوْؼازیندان آشاؼی )قۇرتوم ایچر، اوْنو زوْرلا اۇدار -قانلی سۇیو قۇرتوم-اوْ، ایرینلی. 17

کی، )اؤلوم گلر، لاکین اؤلمز ( بدنی نین هر یئریندن)اوْنا هر طرفدن . (کئچیره بیلمز

!  دهشتلی بیر عذاب گله جکدیر( داها)هله بۇنون آردینجا . (بیردفه لیک جانی قۇرتارسین

عمللری فێرتینالی بیر گۆنده کۆله یین  (دۆنیاداکی یاخشی)رببینی اینکار ائدنلرین . 18

ائتدیکلری عمللردن هئچ بیر فایدا  (دۆنیادا)اوْنلار . سوْووروب آپاردیؽی گۆله بنزه ییر

دوْؼرو یوْلدان اۇزاق )! آزیب اۇزاقلاشماق (حاق یوْلدان)بۇدور . الده ائده بیلمزلر (ثاواب)

  (!بیر ده حاق یوْلا قاییتماق چتیندیر. دۆشمه یین عاقیبتی بئله دیر

مگر اللهین گؤیلری و یئری حاق اوْلاراق  (!یا رسولوم و یا ائي مؤمین اینسان). 19

ایستسه، سیزی یوْخ ائدیب یئرینیزه باشقا بیر مخلوق  (الله)یاراتدیؽینی گؤرمورسنمی؟ اگر 

.   گتیرر (اینسان طایفهسی)

!   بۇ الله اۆچون هئچ ده چتین دئییلدیر.20

 (ایمان گتیرمه یه)ضعیفلر . هامی اللهین حۆضوروندا پئیدا اوْلاجاقدیر (قییامت گۆنو). 21

ایندی اللهین . بیز سیزه تابع ایدیک“: دئیه جکلر (اؤز باشچیلارینا)تکببور گؤسترنلره 

: اوْنلار بئله جاواب وئره جکلر” عذابینی، آزاجیق دا اوْلسا، بیزدن دؾ ائده بیلرسینیزمی؟

سێزلاساق -ایندی آؼلاییب. اگر الله بیزه دوْؼرو یوْلو گؤسترسیدی، بیز ده سیزه گؤسترریک“

بیزیم اۆچون هئچ بیر . (عذابدان خلاص اوْلا بیلمریک)دا، صبر ائتسک ده، فرق ائتمز 

!  یوْخدور (هئچ بیر قۇرتولوش)سێؽیناجاق 

اوْنو )شیطان  (جنّتلیکلر جنّته، جهنملیکلر ده جهنمه داخیل اوْلدوقدا)ایش بیتدیکده . 22

پیس عمللرینیزه )سیزه ( پئیؽمبرلر واسطه سیله)الله “: بئله دئیه جک (مززه مت ائدن کافیرلره

کؤمک ائده جه ییم )من ده سیزه . دوْؼرو وعد وئرمیشدی (گؤره جهنمه دۆشه جه یینیز باره ده

اصلینده منیم سیزین اۆزرینیزده . وعد وئرمیشدیم، اما سوْنرا وعدیمه خیلاؾ چێخدیم (حاقدا

لاکین من . یوْخ ایدی (سیزی اؤزومه تابع ائده بیله جک هئچ بیر قۆدرتیم)هئچ بیر حؤکموم 



ایندی منی . چاؼیردیم، سیز ده منه اۇیدونوز (گۆناه ایشلتمه یه، اللها آسی اوْلماؼا)سیزی 

من اؤنجه . نه من سیزین دادینیزا چاتا بیله رم، نه ده سیز منیم دادیما. یوْخ، اؤزونوزو قێنایین

. (قعبول ائتمه میشدیم)شریک قوْشماؼینیزی دا اینکار ائتمیشدیم  (اللها)سیزین منی  (دۆنیادا)

!  حقیقتن، ظالیملاری شدّتلی بیر عذاب گؤزله ییر

آلتیندان چایلار آخان جنّتلره  (آؼاجلاری)ایمان گتیریب یاخشی ایشلر گؤرنلر ایسه . 23

-اوْنلارین اوْرادا بیر. اوْنلار رببی نین ایزنی ایله اوْرادا ابدی قالاجاقلار. داخیل ائدیله جکلر

!  اوْلاجاقدیر (دئمک)” !سلام“: گۆنایدینلیق وئرمه سی (یاخود اللهین، ملکلرین اوْنلارا)بیرینه 

لا ایلاهه )مگر اللهین نئجه بیر مثل چکدیگینی گؤرمورسنمی؟ خوْش بیر سؤز . 24

کؤکو یئرده مؤحکم اوْلوب بۇداقلاری گؤیه اۇجالان گؤزل بیر  (ایللاللاه، محمّدون رسولوللاه

.   کیمیدیر (خۇرما آؼاجی)آؼاج 

. وئرر (ایلین بۆتون فصیللرینده)رببی نین ایزنی ایله بحره سینی هر واخت  (آؼاج)اوْ . 25

آؼاجین )! الله اینسانلار اۆچون بئله مثاللار چکیر کی، بلکه، دۆشونوب عیبرت آلسینلار

کؤکو یئرده، بۇداقلاری گؤیده اوْلدوؼو کیمی، مؤمی نین ده ایمانی قلبینده ثابت قالیر، عمللری 

.   (الله درگاهینا یۆکسه لیب اوْنا دایم ثاواب قازاندیریر- ایسه گؤیه 

.    پیس سؤز ایسه یئردن قوْپاردیلمیش، کؤکو اوْلمایان پیس بیر آؼاجا بنزه ییر.26

 (شهادتله-کلمئیی)الله ایمان گتیرنلری دۆنیادا دا، آخیرتده ده مؤحکم بیر سؤزله . 27

!  الله ایسته دیگینی ائدر. ساپدیرار (حاق یوْلدان)الله ظالیملاری . ثابتقه دم ائدر

اللها نانکوْر اوْلان قۆرئیش )مگر اللهین نعمتینی کۆفره دیَیشنلری  (!یا رسولوم) .28

و اۆممتینی اؤلوم یۇردونا سؤوق ائدنلری گؤرمورسنمی؟   (کافیرلرینی

!  اوْرا نئجه ده پیس سێؽیناجاقدیر. اوْنلار جهنمه داخیل اوْلاجاقلار. 29

اؤزلریندن اۇیدوروب )الله یوْلوندان دؤندرمک اۆچون اوْنا  (خالقی) اوْنلار .30

( دۆنیادا بیر قدر)هله کی، “: بئله دئ( اوْنلارا! یا رسولوم. )شریکلر قوْشدولار (جۆربجور

”  !اوْلاجاقدیر (جهنم)آخیردا مسکنینیز آتش . ایله نیب کئگ چکین

ناماز قێلسینلار، هئچ بیر  (واختیندا، لازیمینجا-واختلی)“: ایمان گتیرن بنده لریمه دئ. 31

گۆناهلارین باؼیشلانماسی اۆچون هئچ )وئریشین و دوْستلوؼون مۆمکون اوْلمایاجاؼی -آلیش

قییامت )گۆن  (کسدن فیدیه آلینمایاجاؼی، دوْستلوق خاطیرینه هئچ بیر گۆذشت ائدیلمه یه جیی

گیزلی و ( کاسیبلارا، احتیاجی اوْلانلارا)گلمزدن اول اوْنلارا وئردیگیمیز رۇزیدن  (گۆنو

.   آشکار خرجله سینلر

گؤیلری و یئری یارادان، گؤیدن یاؼمور ائندیرن، اوْ یاؼمورلا سیزین اۆچون رۇزی . 32

یۆکلرینیزی بیر یئردن )مئیوه لر یئتیشدیرن، امری ایله دنیزده اۆزمک  (جۆربجور)اوْلاراق 



تابع و چایلاری سیزه رام ( سیزین منافعیینیزه)اۆچون گمیلری سیزه  (باشقا یئره داشیماق

!  ائدن اللهدیر

سئیر ائدن گۆنشی و  (دایم اؤز حدقه سینده، اؤزلری اۆچون مۆعیین اوْلونموش یئرده) .33

.   آیی، همچی نین گئجه نی و گۆندوزو سیزین ایختییارینیزا وئرن اوْدور

اگر اللهین نعمتلرینی . سیزه ایسته دیگینیز شئیلرین هامیسیندان وئرمیشدیر (الله). 34

حقیقتن، اینسان چوْخ ظالیم، هم ده چوْخ . سایاجاق اوْلسانیز، ساییب قۇرتارا بیلمزسینیز

اوْ، اللهدان باشقاسینا تاپینماقلا اؤزونه ظۆلم ائدر، اوْنون لۆطفونو، مرحمتینی ).  نانکوْردور

.   (نعمت اوْلار-دانماقلا کۆفرانی

بۇ دییاری ! ائي رببیم“: خاتیرلا کی، بیر زامان ایبراهیم بئله دئمیشدی (!یا رسولوم) .35

!  منی و اوْؼوللاریمی بۆتلره تاپینماقدان اۇزاق ائله. آمانلیق یۇردو ائت-امین (مککه نی)

ایندی کیم . آزدیریبلار (حاق یوْلدان)، حقیقتن، چوْخ اینسانی (بۆتلر)اوْنلار ! ائي رببیم. 36

بیلسین کی، تؤوبه  )کیم منه قارشی چێخسا، . آرخامجا گلسه، اوْ، شۆبهه سیز کی، مندندیر

!  رحم ائدنسن( بنده لرینه)باؼیشلایانسان، ( گۆناهلاری)سن  (ائده جیی تقدیرده

سنین بئیت  (ایسمایلی و آناسی هاجری)ایالیمدان بعضیسینی -من اهلی! ائي رببیمیز. 37

! ائي رببیمیز. ساکین ائتدیم (دره ده)یاخینلیؽیندا، اکین بیتمز بیر وادیده  (کعبه نین)الحرامی نین 

ائله ائت کی، . ناماز قێلسینلار دئیه بئله ائتدیم (واختیندا، لازیمینجا-واختلی)اوْنلار 

ایالیما مرحمت -کعبه نین زیارتینه، اهلی)اینسانلارین بیر قیسمی نین قلبلری اوْنلارا 

مئیوه لریندن رۇزی وئر کی، ( بۇ یئرین آؼاجلاری نین)اوْنلارا . مئیل ائتسین (گؤسترمه یه

!  شۆکور ائده بیلسینلر (نعمتینه)

بۆتون )سن بیزیم گیزلی ساخلادیؽیمیز و آشکار ائتدیگیمیز هر شئیی ! ائي رببیمیز. 38

یئرده ده، گؤیده ده اللهدان گیزلی هئچ بیر شئي . بیلیرسن (گیزلی و آشکار عمللریمیزی

!  قالماز

حقیقتن، !  ایختییار چاؼیمدا منه ایسمایل و ایسهاقی بخش ائتمیش اللها حمد اوْلسون.39

!  رببیم دۇعالاری ائشیدندیر

ناماز قێلان  (واختیندا، لازیمینجا-واختلی)منی ده، نسلیمدن اوْلانلاری دا ! ائي رببیم. 40

!  دۇعامی قبول بۇیور! ائي رببیمیز. ائت

آنامی و مؤمینلری -منی، آتا (قییامت گۆنو)حساب چکیلن گۆن -حاق!  ائي رببیم.41

”  !باؼیشلا

اوْنلارین  (الله)! اللهی ظالیملارین ائتدیکلری عمللردن اصلا قافیل سانما (!یا رسولوم) .42

جزاسینی یۇبادیب ائله بیر گۆنه ساخلایار کی، همین گۆن گؤزلری حدقه سیندن چێخار؛  



. بئله کی، اوْنلار باشلارینی یۇخاری قالدیریب، دۇرار، گؤزلرینی ده قێرپا بیلمزلر. 43

-اۆرکلری دۇیؽوسوزدور، اوْرادا خئییردن هئچ بیر اثر).  اوْنلارین قلبلری ده بوْمبوْشدور

.   (علامت یوْخدور

! ائي رببیمیز“: اوْ گۆن ظالیملار. اینسانلاری اوْنلارا عذاب گله جیی گۆنله قوْرخوت. 44

و پئیؽمبرلره تابع  (ایمان گتیرر)بیز سنین دعوتینی قبول ائدر . بیزه بیر آز مؤهلت وئر

بس اولجه سیزه هئچ بیر زاوال توْخونمایاجاؼی باره ده آند . دئیرلر” !اوْلاریق

!  ایچمه میشدینیز؟

سیز اؤزلرینه ظۆلم ائدنلرین یۇردلاریندا دا ساکین اوْلدونوز، اوْنلارین باشینا نه لر . 45

.   مثللر ده چکدیک (عیبرتامیز)اۆسته لیک سیزین اۆچون . گتیردیگیمیز ده سیزه بللی اوْلدو

. حیله  قۇردولار (کافیرلر پئیؽمبره و ایسلام دینینه قارشی باجاردیقلاری قدر). 46

. (و بۇنا گؤره ده جزالارینی دا آلاجاقلار)اوْنلارین حیله سی الله درگاهیندا معلومدور 

و )! یئریندن اوْینایان دئییلدیر (ایسلام دینی، اوْنون حؤکملری)اوْنلارین حیله سی ایله داؼلار 

یا اوْنلارین حیله سی داؼلاری یئریندن اوْیناتسا بئله، یئنه ده اللهین دینی قارشیسیندا 

  (!عاجیزدیر

حقیقتن، ! اللهین پئیؽمبرلره وئردیگی وعده خیلاؾ چێخاجاؼینی سانما (!یا رسولوم). 47

!  الله یئنیلمز قۆوت صاحبی، اینتیقام صاحبیدیر

باشقا بیر یئرله،  (یئر کۆره سی)ائله بیر گۆندور کی، یئر  (قییامت گۆنو! یاددا ساخلا). 48

یئر دیَیشیب باشقا جۆر یئر، گؤیلر ده باشقا جۆر )گؤیلر ده باشقا گؤیلرله عوض اوْلوناجاق 

و  (گؤیلر اوْلاجاق؛ اوْنلارین ماهیتی، شکلی اوْ قدر دیَیشه جک کی، تانینماز حالا دۆشه جکلر

 (هر شئیه)بیر اوْلان،  (حساب اۆچون-بۆتون اینسانلار قبیرلریندن چێخیب حاق)اوْنلار 

!  قالیب اوْلان اللهین حۆضوروندا دۇراجاقلار

!  گؤره جکسن (بیرینه باؼلانمیش-زنجیرله بیر)اوْ گۆن گۆناهکارلاری قانداللانمیش . 49

!  گؤزلرینی ده آتش بۆرویه جکدیر- کؤینکلری قطراندان اوْلاجاق، اۆز.50

! ائتدیگی عمللرین جزاسینی وئرمک اۆچون بئله ائده جکدیر (دۆنیادا) الله هر کسه .51

!  حساب چکندیر-شۆبهه سیز کی، الله تئزلیکله حاق

اینسانلار اۆچون ائله بیر موْیزه دیر کی، اوْنونلا هم قوْرخسونلار، هم ده  (قۇران)بۇ . 52

اللهین تک بیر تانری اوْلدوؼونو بیلسینلر، هم ده عاؼیل صاحبلری دۆشونوب عیبرت 

!  آلسینلار

سۇره سی  ( داشلی ساحه)هیجر -ار

 ( آیه دیر99مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

مؤعجوزه )آیدین -کیتابین و آچیق (مۆکممل ایلاهی)بۇنلار ! الیؾ، لام، میم، را. 1

.   قۇرانین آیه لریدیر (اوْلان

!  ، یقین کی، مۆسلمان اوْلمالارینی ایستردیلر(قییامت گۆنو) کافیرلر .2

 (دۆنیادان)یئییب ایچسینلر ، (ایسته دیکلری کیمی)هله  (کافیرلر)قوْي  (!یا رسولوم). 3

 (دۆچار اوْلاجاقلاری مۆسیبتی).  اۆمیدلری باشلارینی قاتسین-لذت آلسینلار، آرزولاری

!  سوْنرا بیله جکلر

محفوظدا اوْنون -لؤوهی)عجلی  (هئچ بیر اؤلکه نین اهالیسینی) بیز هئچ بیر مملکتی .4

.   گلیب چاتمامیش مهو ائتمه دیک (اۆچون مۆعیین ائدیلمیش واخت

.   هئچ بیر اۆممت عجلینی نه قاباؼا چکه بیلر، نه ده یۇباندیرا بیلر. 5

آخی سن ! ائي اؤزونه کیتاب نازیل ائدیلن کس“: بئله دئدیلر (مۆشریکلر پئیؽمبره) .6

!  دیوانه سن

پئیؽمبر اوْلدوؼون باره ده کی ادعان ) اگر سن دوْؼرو دانیشانلاردانسانسا .7

”  !، ملکلری بیزه گتیرسنه(دۆزگوندورسه

پئیؽمبرلره )بیز ملکلری یالنیز حاق اوْلاراق “ (: الله اوْنلارین جاوابیندا بۇیوردو). 8

( کافیرلره)اوْ زامان اوْنلارا . ائندیریریک (وحي گتیرمک، کافیرلره عذاب وئرمک اۆچون

!  هئچ بیر مؤهلت وئریلمز

هر جۆر )شۆبهه سیز کی، قۇرانی بیز نازیل ائتدیک و سؤزسوز کی، بیز ده اوْنو . 9

”  !قوْرویوب ساخلایاجاؼیق (اسکیلتمه دن-تحریؾ و تبدیلدن؛ آرتیریب

.   بیز سندن اول ده اۆممتلره پئیؽمبرلر گؤندرمیشدیک (!یا رسولوم) .10

!   اوْنلارا ائله بیر پئیؽمبر گلمه دی کی، اوْنا ایستئهزا ائتمه سینلر.11



 (کۆفرو، ایستئهزانی)بیز اوْنو  (اولکی اۆممتلر باره سینده ائتدیگیمیز کیمی). 12

!  اۆرکلرینه بئله یئریدیریک (سنین قؤوموندن اوْلان مۆشریکلرین)گۆناهکارلارین 

اوْلوب )گؤز قاباؼیندا اوْلدوؼو  (مۆسیبتلر) اؤزلریندن اولکیلرین باشلارینا گلنلر .13

.   اینانمازلار( قۇرانا)اوْنا ( یئنه ده)حالدا، اوْنلار  (کئچدیگی

و اوْنونلا دۇرمادان  (نردیوان ائندیرسک)اگر اوْنلارا گؤیدن بیر قاپی آچساق . 14

:  (اینانماییب)یئنه ده  (گؤیده اللهین قۆدرتینی و ازامتینی گؤرسه لر)یۇخاری دێرماشسالار 

محمّد بیزی )، بیز سئهرلنمیشیک (خۇمارلانمیش)گؤزوموز باؼلانمیش “. 15

.   دئیرلر- ، ”(اوْوسونلاییب گؤزوموزو باؼلامیشدیر

.   بزه دیک (اۇلدوزلارلا) بیز سمادا بۆرجلر یاراتدیق، اوْنلارا باخانلار اۆچون .16

اللهین درگاهیندان قوْوولموش، رحمتیندن کنار ائدیلمیش، ) اوْنلاری هر بیر ملون .17

.   شیطاندان قوْرودوق (داشقالاق اوْلونموش

خلوتی قۇلاق آسسا، اوْنو اوْدلو بیر  (ملکلرین صؤحبتینه)کیم  (شیطانلاردان)لاکین . 18

.   (و اۆستونه دۆشوب یاندیرار)تعقیب ائدر  (مشل)آخان اۇلدوز 

، اوْرادا مؤحکم دایانان (اوْرادا هر شئیی یئربیئر ائتدیک)بیز یئر اۆزونو دؤشه دیک . 19

 (لازیم اوْلان قدر)مۆعیین اؤلچوده  (بۆتون مئیوه لردن)داؼلار یئرلشدیردیک، هر شئیدن 

.   یئتیشدیردیک

 (قۇل، کنیز، ائو حئیوانلاری و سایره دن) سیزدن و سیزین رۇزی وئرمه دیکلرینیزدن .20

. رۇزینی سیز یوْخ، بیز وئریریک).  اؤترو یاشاییش اۆچون لازیم اوْلان هر شئي یاراتدیق

.   (اوْنون، ساده جه اوْلاراق ایختییاری سیزده دیر

لاکین . ائله بیر شئي یوْخدور کی، اوْنون خزینه لری بیزده اوْلماسین (یئرده و گؤیده). 21

اوْنون نه قدر لازیم اوْلماسی ).  قدر ائندیریریک (لازیم اوْلدوؼو)بیز اوْندان آنجاق مۆعیین 

.   (ایسه یالنیز بیزه معلومدور

 (بیتکیلره، آؼاجلارا حیات وئرن، اوْنلاری توْزلاندیران)یۆکلنمیش  (بۇلودلا)بیز . 22

یوْخسا اوْنو . (ایچیرتدیک)کۆلک گؤندردیک، گؤیدن یاؼمور ائندیریب سیزه سۇ وئردیک 

الله یاؼیش سۇیونو ساخلاییب )! سیز دئییلسینیز (بیر یئره توْپلایان)یێؽیب ساخلایان 

.   (ایسته دیگی واخت، ایسته دیگی یئره یاؼدیرار

سیزی مهو )واریث اوْلان دا بیز  (هر شئیه)حقیقتن، دیریلدن ده، اؤلدورن ده بیزیک، . 23

ائتدیکدن سوْنرا یئر اۆزونه صاحب اوْلوب اوْنو ایسته دیگیمیزه وئرن ده، هر شئي فنایا 

  (!اۇؼرادیقدان سوْنرا ابدی قالان دا بیزیک



گئدیبسه، اوْنلاری دا بیلیریک، سیزدن سوْنرا کیملر -سیزدن اول کیملر گلیب. 24

  (!و یا سیزدن اول ده، سوْنرا دا ایمان گتیرنلری بیلیریک)! گله جکسه، اوْنلاری دا

. اوْنلاری بیر یئره یێؽاجاق (حساب چکمک اۆچون-قییامت گۆنو حاق) حقیقتن، رببین .25

!  بیلندیر (هر شئیی)اوْ، حیکمت صاحبیدیر، 

و یا )و قوْخوموش  (توْخوندوقدا ساخسی کیمی سس چێخاران)بیز اینسانی قۇرو . 26

!  قارا پالچیقدان یاراتدیق (توْرپاقدان تدریجله دیَیشیب باشقا شکله دۆشموش

 (اینساندان اول)داها اؤنجه  (و یا ایبلیسی)جان طایفهسی  (جینلرین باباسی) .27

.   تۆستوسوز اوْددان خلق ائتمیشدیک

من قۇرو و “: خاتیرلا کی، بیر زامان رببین ملکلره بئله دئمیشدی (!یا رسولوم). 28

!  قارا پالچیقدان اینسان یاراداجاؼام (دیَیشیب باشقا شکله دۆشموش)قوْخوموش 

عبادت یوْخ، تعزیم ) من اوْنا صۇرت وئریب رۇحومدان اۆفوردویوم زامان سیز اوْنا .29

”   !سجده ائدین (مقصدیله

.   سجده ائتدیلر (تعزیم مقصدیله) بۇندان سوْنرا ملکلرین هامیسی اوْنا .30

.   اوْ، سجده ائدنلرله بیرلیکده اوْلماقدان ایمتینا ائتدی! تکجه ایبلیسدن باشقا. 31

سنه نه اوْلوب کی، سجده ائدنلرله بیرلیکده سجده ! ائي ایبلیس“ (: الله بۇیودو) .32

”  ائتمیرسن؟

سنین قۇرو و قوْخوموش قارا پالچیقدان یاراتدیؽین اینسانا سجده “: دئدی (شیطان). 33

آده مه سجده ائتمک منیم اۆچون دۆز اوْلماز، چۆنکی من اوْددان )” !ائتمک منه یاراشماز

  (!اوْد ایسه توْرپاؼی یاندیردیؽینا گؤره اوْندان اۆستوندور.  یارانمیشام

درگاهیمدان )! سن ملونسان. چێخ (جنّتدن و یا سمالاردان)اوْرادان “: بۇیوردو (الله) .34

  (!قوْوولموش و رحمتیمدن کنار ائدیلمیشسن

”  !سن قییامت گۆنونه قدر لعنتلنمیشسن. 35

دیریله جکلری گۆنه  (قبیرلریندن قالخیب)اینسانلارین ! ائي رببیم“: دئدی (ایبلیس) .36

”  !قدر منه مؤهلت وئر (قییامته)

”  سن مؤهلت وئریلنلردنسن“: بۇیوردو (الله) .37

ایسرافیل سۇرونو بیرینجی دفعه  چالانا و بۆتون )آنجاق معلوم واختین گۆنونه . 38

!  قدر (مخلوقات مهو اوْلانا

عوض  (رحمتیندن کنار ائتمه یینه)منی آزدیرماؼینا ! ائي رببیم“: دئدی (ایبلیس). 39

  (پیس عمللرینی، گۆناهلارینی)اوْنلارا  (بۇنون مۆقابیلینده)اوْلاراق آند ایچیرم کی، من ده 

!  یئر اۆزونده یاخشی گؤستریب اوْنلارین هامیسینی یوْلدان چێخاراجاؼام



”  ! یالنیز سنین صادق بنده لریندن باشقا.40

بۇ، سوْنو منه گلیب چاتاجاق : و یا)! منه گؤره، بۇ، دۆز یوْلدور“: بۇیوردو (الله) .41

  (!دوْؼرو یوْلدور

اوْنلاری یوْلدان چێخاریب )سنه اۇیان آزؼینلار استثنا اوْلماقلا، بنده لریم اۆزرینده . 42

!  سنین هئچ بیر حؤکمون اوْلماز (گۆناها وادار ائتمه یه

!  یئردیر (اوْنلاری گؤزله ین) شۆبهه سیز کی، جهنم اوْنلارین هامیسینا وعد اوْلونموش .43

.   هر قاپیدان مۆعیین بیر دسته گیرر. وار (طبقه سی)یئددی قاپیسی  (جهنمین) .44

.   اللهدان قوْرخوب پیس عمللردن چکیننلر ایسه جنّتلرده و بۇلاقلار باشیندا اوْلاجاقلار. 45

”  !امین اوْلاراق داخیل اوْلون (هر شئیدن)و  (ساؼلیقلا)سلامات - اوْرا ساغ.46

اوْنلار قارداش اوْلوب . کۆدورتی چێخاریب آتدیق- بیز اوْنلارین اۆرکلرینده کی کین.47

.   قارشییا ایلشرلر-تاخت اۆستونده قارشی

اوْنلار اوْرادان . اۆز وئرمز (زحمت)هئچ بیر یوْرؼونلوق  (جنّتده)اوْنلارا اوْرادا . 48

.   (جنّتده ابدی قالاجاقلار).  چێخان دا دئییللر

من، حقیقتن،  (تؤوبه  ائده جکلری تقدیرده)قۇللاریما خبر وئر کی،  (!یا رسولوم) .49

!  باؼیشلایانام، رحم ائدنم

!  عینی زاماندا دا عذابیم دا چوْخ شدّتلی عذابدیر. 50

!  خبر وئر (یانینا قوْناق گلن ملکلردن) هم ده اوْنلارا ایبراهیمین قوْناقلاریندان .51

ایبراهیم ).  دئدیلر- ” !سلام“: اوْ زامان کی، اوْنلار اوْنون حۆضورونا داخیل اوْلوب. 52

- ” !بیز، حقیقتن، سیزدن قوْرخوروق“ (: ده قوْناقلارین یئمه یه ال اۇزاتمادیقلارینی گؤروب

.   دئدی

 (اوْؼلون اوْلاجاؼی ایله)قوْرخما، بیز سنی چوْخ بیلیکلی بیر اوْؼوللا “:  اوْنلار.53

.   دئیه جاواب وئردیلر- ” !مۆژدله ییریک

قوْجالیق منی باسدیؽی واختدامی منه مۆژده وئریرسینیز؟ منی نه ایله “ (: ایبراهیم) .54

.   دئیه سوْروشدو- ” مۇشتولوقلاییرسینیز؟

اۆمیدینی  (الله درگاهیندان).  بیز سنه دوْؼرو خبرله مۆژده وئریریک“ (: ملکلر). 55

دئدیلر  - ” !اۆزنلردن اوْلما

آذانلاردان باشقا، رببی نین مرحمتیندن کیم اۆمیدینی  (حاق یوْلدان)“: دئدی (ایبراهیم) .56

”  !اۆزه بیلر؟

.   دئدی- ” ایشینیز نه دیر؟ (بیر دئیین گؤرک! ائي اللهین ملکلری)! ائي ائلچیلر“. 57



عذاب وئرمک، اوْنلاری )بیز گۆناهکار بیر طایفهیا “: بئله جاواب وئردیلر (ملکلر) .58

.   گؤندریلمیشیک (مهو ائتمک اۆچون

بیز، سؤزسوز کی، اوْنلارین هامیسی خلاص !  یالنیز لۇتون عائله سیندن باشقا.59

!  ائده جییک

قت ائتدیک کی، اوْ،  (اللهین امری ایله)! زؤوجه سی استثنا اوْلماقلا (لۇتون)آنجاق . 60

”  !اوْلاجاقدیر (عذاب ایچینده قالانلاردان)عذابا اۇؼرایانلاردان  (کۆفر ائتدیگینه گؤره)

لۇتون یانینا گلنده   (ملکلر) ائلچیلر .61

”  !(من سیزی تانیمیرام)سیز یاد آداملارسینیز “: دئدی (لۇت) .62

 (اۆممتیندن اوْلان کافیرلرین)خئیر، بیز سنه اوْنلارین “: بئله جاواب وئردیلر (ملکلر). 63

!  گتیرمیشیک (عذابی)شۆبهه ائتدیکلری شئیی 

!  بیز، حقیقتن، دوْؼرو دانیشانلاریق. دوْؼرو خبر گتیرمیشیک (اللهدان) بیز سنه .64

عائله نی یوْلا چێخارت، سن اؤزون ده اوْنلارین  (سوْنونا یاخین)گئجه نین بیر واختی . 65

چۆنکی کافیرلره وئریله جک )سیزدن هئچ کس دؤنوب گئری باخماسین . آرخاسینجا گئت

”  !سیزه امر اوْلونان یئره گئدین. (دهشتلی عذابی گؤردوکده حالینیز پیس اوْلار

کؤکو کسیلمیش  (کافیرلرین)وحي ائتدیک کی، سحر چاؼی اوْنلارین  (لۇتا دا)و اوْنا . 66

.   اوْلاجاق

بیرینی -بیر (سئوینه رک)شهر اهلی  (لۇتون گؤزل قوْناقلاری گلدیگینی بیلن) .67

.   گلدی (اوْنون یانینا)مۇشتولوقلاییب 

اوْنلارا حؤرمت ائتمک منیم ).  بۇنلار منیم قوْناقلاریمدیر“: دئدی (لۇت). 68

!  رۆسواي ائتمه یین( بیابیرچی حرکتلرینیزله اوْنلارین یانیندا)منی .  (بوْرجومدور

!   اللهدان قوْرخون و منی خار ائتمه یین.69

حمایه  ائتمه یه ائتمیی، اوْنلاری )آداملاری  (شهریمیزه گلن)مگر بیز سنه “:  اوْنلار.70

.   دئیه سوْروشدولار- ” قاداؼان ائتمه دیکمی؟ (قوْناق ساخلاماؼی

ائده جکسینیزسه  (ایسته دیگینیزی)اگر . بۇنلار منیم قێزلاریمدیر“: دئدی (لۇت). 71

”  !(بۇیورون، اوْنلارلا ائوله نین)

ایچینده سرگردان  (کۆفرلری)جانینا آند اوْلسون کی، اوْنلار مستلیکلری  (!یا رسولوم) .72

.   (لۇتون نصیحتینی قبول ائتمه دیلر).  وضعیتده دۇروب قالدیلار (شاشقین)

.   سس اوْنلاری بۆرودو (تۆکورپه دیجی)شفق دوْؼاندا اوْ دهشتلی . 73

اۆستونو چئویردیک و باشلارینا اوْددا بیشمیش گیلدن برک داشلار - اوْنلارین آلتینی.74

.   یاؼدیردیق



نئچه عیبرتلر -داشینانلار اۆچون، سؤزسوز کی، نئچه-دۆشونوب (بۇ عذابدا) بۇندا .75

!  واردیر

لۇت طایفهسی نین یاشادیؽی سدوم شهری نین خارابالاری قۆرئیش )حقیقتن، اوْ . 76

!  یوْلون اۆستونده هله ده دۇرماقدادیر (کافیرلری نین مککه دن شاما گئتدیکلری

!   بۇندا مؤمینلر اۆچون، سؤزسوز کی، بیر عیبرت واردیر.77

ظالیم  (سێخ مئشه لیکده یاشایان شۆئیب طایفهسی دا)شۆبهه سیز کی، ایکه اهلی ده . 78

.   (اوْنلار اللها آسی اوْلماقلا اؤزلرینه ظۆلم ائتدیلر).  ایدی

سدوم و ایکه نین )هر ایکی شهر . اوْنلاردان دا اینتیقام آلدیق (گؤیدن اوْد گؤندریب) .79

مککه مۆشریکلری اوْنلارا باخیب نییه عیبرت )آشکار گؤز قاباؼیندادیر، -آچیق (قالیقلاری

.   (آلمیرلار

هیجر اهالیسی ده پئیؽمبرلری یالانچی  (صالح طایفهسی اوْلان)حقیقتن ، . 80

.   آدلاندیرمیشدیلار

مؤعجوزه لریمیزی گؤندردیک، لاکین اوْنلاردان اۆز  (هیجر اهالیسینه) بیز اوْنلارا .81

بۇ مؤعجوزه لره باخیب عیبرت آلمادیلار، اللهین قۆدرتی، عظمتی حاقیندا )چئویردیلر 

.   (دۆشونمه دیلر

 (اؤزلرینه)سلامات قۇرتارماق اۆچون داؼلاری یوْنوب  (اللهین عذابیندان)اوْنلار . 82

.   ائولر قۇرودولار

.   سس اوْنلاری بۆرودو (تۆکورپه دیجی) سحر چاؼی دهشتلی .83

اوْنلارا  (دؤولت یێؽماق-مؤحکم ائولر، قالالار تیکمک؛ وار)گؤردوکلری تدبیرلر . 84

.   (اللهین عذابینی اوْنلاردان دؾ ائده بیلمه دی)هئچ بیر فایدا وئرمه دی 

هر شئیی )عدالتله -بیز گؤیلری، یئری و اوْنلار آراسیندا اوْلان هر شئیی یالنیز حاق. 85

مۆطلق ( قییامت ساعتی)اوْ ساعت . یاراتدیق (بیرینه اۇیؽون شکیلده-یئرینده، بیر-یئرلی

الله . و یا اوْنلاری آلیجنابلیقلا باؼیشلا)یاخشیجا اۆز دؤندر  (مۆشریکلردن)سن . گله جکدیر

.   (!اوْنسوز دا اوْنلارین جزاسینی وئره جکدیر

!  یاراداندیر، بیلندیر (هر شئیی) حقیقتن، رببین .86

فاتیحه  )تکرارلانان یئددی آیه نی  (هر نامازدا اوْخونوب)بیز سنه  (!یا رسولوم) .87

.   ازامتلی قۇرانی وئردیک( بؤیوک)و  (سۇره سینی

رؼبت گؤزو ایله  (فانی دۆنیا مالینا)بعضی زۆمره لرینه وئردیگیمیزه  (کافیرلرین). 88

و یا گؤزونو دیکمه، چۆنکی بۇنلارین آرخاسینجا کۆفر ائدنلری دهشتلی بیر عذاب )باخما 

یاخود اوْنلارا )اؤترو کدرلنمه ( اوْنلار ایمان گتیرمه دیکلریندن)، اوْنلاردان (گؤزله ییر



، (وئردیگیمیز ثروته گؤره قمگین اوْلما، آخیرتده سنی داها بؤیوک نعمتلر گؤزله ییر

ایمان گتیرنلره قارشی تواضعکار اوْلوب یۇمشاق داوران و )مؤمینلری قانادین آلتینا آل 

  (!اوْنلاری حمایه  ائت

”  !آشکار قوْرخودانام-آچیق (سیزی اللهین عذابی ایله)من، حقیقتن، “:  و دئ.89

!  کیمی (عذاب)بؤلنلره ائندیردیگیمیز  (قۇرانی)عینیله . 90

یهودیلر و خاچپرستلر، یاخود )! حیصه لره بؤلدولر (مۆختلیؾ) اوْ کسلر کی، قۇرانی .91

اوْنلارین بعضیسی . مۆشریکلر قۇرانین بیر قیسمینه اینانیب، دیگر قیسمینی اینکار ائدیردیلر

.   (قۇرانی شئر، بعضیسی سئهر، بعضیسی ایسه کاهینلیک اثری آدلاندیریردی

 (بۆتون مخلوقاتی)رببینه آند اوْلسون کی، بیز اوْنلارین هامیسینی  (!یا رسولوم). 92

-  سۇالا چکه جییک -سوْرؼو

حساب طلب ائده جک و -اوْنلاردان حاق). ائتدیکلری عمللر باره سینده (دۆنیادا) .93

  (!جزالارینی دا وئره جییک

آشکار تبلیػ ائت و مۆشریکلردن اۆز -آچیق (قۇرانی)سنه امر اوْلونانی  (!یا رسولوم). 94

!  دؤندر

.    شۆبهه سیز کی، ایستئهزا ائدنلره قارشی بیز سنه کیفایت ائدریک.95

باشلارینا گله جک )اوْنلار ! اوْ کسلر کی، اللها باشقا تانری شریک قوْشدولار. 96

!  مۆطلق بیله جکلر (مۆسیبتی، دۆچار اوْلاجاقلاری عذابی، بۆتون بد عمللری نین عاقیبتینی

سؤزلریندن سنین اۆرگی نین  (ایستئهزالی)دوْؼروسو، بیز اوْنلارین  (!یا رسولوم) .97

!  قێسیلدیؽینی بیلیریک

، سجده (سۆبحاناللاه و بیهمدیهی دئ) سن ایسه رببینی تعریفله ییب شۆکور ائت .98

!  بیرلیکده اوْل (ناماز قێلانلارلا)ائدنلرله 

!  گلنه دک رببینه عبادت ائت (اؤلوم)و سنه یقین . 99

 سۇره سی (بال آریسی)نهل -ان

 ( آیه دیر128مککه ده نازیل اوْلموشدور، )



 باؼیشلایان و رحم ائدن تانری نین آدیلا

 

مؤمینلرین ظفر چالاجاؼی، مۆشریکلرین و کافیرلرین مهو اوْلاجاؼی )اللهین . 1

( واختیندان اول)تله سیک -بۇنا گؤره ده اوْنو تلم. امری مۆطلق گله جکدیر (باره سینده کی

. الله هر شئیین فؤوقونده دیر). الله اوْنا شریک قوْشولان بۆتلردن پاک و اۇجادیر. ایسته مه یین

  (!اوْنون هئچ بیر شریکی یوْخدور

وحي ایله بنده لریندن ایسته دیگینه گؤندریب  (جبرایلی)اؤز امری ایله ملکلری  (الله). 2

: بیلدیرین (بۇ حقیقتی منیم آدیمدان اوْنلارا)قوْرخودوب  (عذابیملا)اینسانلاری “: بئله بۇیورار

”  !مندن قوْرخون. مندن باشقا هئچ بیر تانری یوْخدور“

اوْنا شریک قوْشولان بۆتلردن  (الله)گؤیلری و یئری حاق اوْلاراق یاراتمیشدیر،  (الله) .3

!  اۇجادیر

بۇنونلا بئله، اوْ، . خلق ائتدی (منیدن، بیر قطره  سۇدان)الله اینسانی نۆتفه دن . 4

بؤیویوب یئتکینلیک حدینه چاتاندا حاقی اینکار، باتیلی ایقرار ائدیب قییامتده دیریله جه یینه )

.   آشکار بیر دۆشمن کسیلدی-بیره آچیق-بیردن (اینانمایاراق

اوْنلارین )بۇنلاردا . اوْ یاراتدی (. دوه، اینک، کل، قوْیون، کئچی و س)داواری دا . 5

سۆدونو ایچمک؛ اؤزلرینی مینمک، یئر )سیزین اۆچون ایستیلیک، جۆربجور منفت  (یۇنوندا

.   یئییرسینیز( اوْنلارین اتیندن)واردیر، هم ده اوْنلاردان  (سۆرمک

سحر اوْتلاماق اۆچون چؤله )اوْنلاری سحر ناخیرا، آخشام آخورا گتیردیکده . 6

(.   فرحله نیرسینیز)باخیب ذؤوق آلیرسینیز  (گؤندریب آخشام تؤوله یه قایتاردیقدا

بیر ) اوْنلار سیزین یۆکلرینیزی اؤزونوزو یوْرمادان چاتا بیلمه یه جه یینیز بیر اؤلکه یه .7

!  حقیقتن، رببین شفقتلیدیر، مرحمتلیدیر. داشییارلار (یئردن باشقا یئره

اوْ )سیزین مینمه یینیزدن اؤترو، هم ده زینت اۆچون آتی، قاتیری و اۇزونقولاؼی . 8

نقلیات، مینیک واسطه لری و )نئچه شئیلر -هله سیزین بیلمه دیگینیز نئچه( الله.  )(یاراتدی

.   ده یاراداجاقدیر (.س

و )کج اوْلان یوْل  (حاقدان)اوْندان . گؤسترمک اللها عایددیر (ایسلامی)دوْؼرو یوْلو . 9

ایستسیدی، سیزین هامینیزی دوْؼرو یوْلا ( الله)اگر . دا واردیر (یا حاقدان کنارا چێخان

.   سالاردی

سیز ده، ایچینده  (اوْ سۇدان)اوْندان .  گؤیدن سیزین اۆچون یاؼمور ائندیرن اوْدور.10

آؼاجلار و اوْتلار دا اوْنون )دا ایچر  (و اوْتلار)اوْتاردیؽینیز آؼاجلار  (حئیوانلارینیزی)

.   (واسطه سیله بیتر



، زئیتون، خۇرما، (تاخیل، بیتکی)سیزین اۆچون اکین  (اوْ سۇ ایله)اوْنونلا  (الله) .11

اللهین )داشینانلار اۆچون بۇندا -دۆشونوب. مئیوه لردن یئتیشدیریر (باشقا)اۆزوم و بۆتون 

!  دلیللر واردیر (وحدانیتینی ثبوت ائدن

.  (سیزین خیدمتینیزه وئردی)اوْ، گئجه نی و گۆندوزو، گۆنشی و آیی سیزه رام ائتدی . 12

دوْؼرودان دا، بۇندا عاؼیللا دۆشوننلر اۆچون . اۇلدوزلار دا اوْنون امرینه بوْیون ایمیشدیر

!  عیبرتلر واردیر

حئیوانلاری، بیتکیلری، مئیوه لری و )یئر اۆزونده یاراتدیؽی جۆربجور شئیلری  (الله). 13

نصیحت قبول ائدنلر اۆچون، سؤزسوز کی، -اؤیود. ده سیزین ایختییارینیزا وئردی (.س

!  علامتلر واردیر (اللهین قۆدرتینی، عظمتینی بیلدیرن)بۇندا دا 

 (اینجی، صدؾ، مرجان)یئمه یینیز، تاخدیؽینیز بزک شئیلرینی  (بالیق اتی)تزه ات . 14

نعمتیندن  (اللهین! ائي اینسان).  چێخارتماؼینیز اۆچون دنیزی ده سیزه رام ائدن اوْدور

بلکه، . یارا اۆزوب گئتدیگینی گؤرورسن-رۇزی آختارماؼینیز اۆچون سن گمیلرین اوْنو یارا

یارا -سن گمیلرین اوْنو یارا: و یا]! شۆکور ائده سینیز (بۇندان سوْنرا اللهاهین نعمتلرینه)

شۆکور  (کره مینه)اوْنون لۆطفونو آرامانیز و  (بۆتون بۇنلار). اۆزوب گئتدیگینی گؤرورسن

  [!ائتمه یینیز اۆچوندور

الله یئر کۆره سی مؤحکم اوْلسون، تیتره مه سین، اوْنون حرکتی حیسس اوْلونماسین، ) .15

ایسته دیگینیز )سیزی یێرؼالاماسین دئیه، یئر اۆزونده مؤحکم دایانان داؼلار و  (بئله لیکله ده

گئدیب چاتا بیله سینیز دئیه، چایلار و یوْللار یاراتدی؛    (یئره

اینسانلار گئجه ). (مۆعیین ائتدی)علامتلر ده  (یوْللاردا دره، تپه، چۇخور کیمی) .16

.   اۇلدوزلار واسطه سیله تاپارلار( و قیبله نی)یوْللارینی  (واختی

بئله بیر )! مگر دۆشونمورسونوز؟! بنزه یرمی؟ (بۆتلره)یاراتمایانا  (الله)هئچ یارادان . 17

  (!آیدین حقیقتی خاتیرلاییب بۆتلره عبادت ائتمه یین سهو اوْلدوؼونو آنلامارسینیز؟-ساده، آچیق

حقیقتن، الله .  اگر اللهین نعمتلرینی سایاجاق اوْلسانیز، ساییب قۇرتارا بیلمزسینیز.18

!  باؼیشلایاندیر، رحم ائدندیر

اۆرگینیزده )الله سیزین نَیی گیزلی ساخلادیؽینیزی و نَیی آشکار ائتدیگینیزی . 19

!  بیلیر (اوْلانلاری، بۆتون گیزلی و آشکار عمللرینیزی

هئچ بیر شئي یارادا بیلمزلر،  (بۆتلر)اللهدان قئیری عبادت ائتدیکلری  (مۆشریکلرین) .20

.   یارادیلمیشلار (داشدان، آؼاجدان و سایره دن)عکسینه، اوْنلار اؤزلری 

نه واخت  (اینسانلارین، بۆتون مخلوقاتین)اوْنلار اؤلودورلر، دیری دئییللر و . 21

  (!ائله ایسه اوْنلارا عبادت ائتمک دۆزگوندورمو؟). دیریله جکلرینی ده بیلمزلر



اللهین قۆدرت و )آخیرته اینانمایانلارین قلبلری ایسه . سیز تانرینیز بیر اوْلان اللهدیر. 22

( حاقا بوْیون قوْیماؼی، اللها ایمان گتیرمیی)اوْنلار . اینکار ائدر (عظمتینی، وحدانیتینی

.   اؤزلرینه سێؽیشدیرمازلار

الله تکببور .  شۆبهه سیز کی، الله اوْنلارین گیزلینده ده، آشکاردا دا نه ائتدیکلرینی بیلیر.23

!  ائدنلری سئومز

دئیه سوْروشدوقدا، - ” نه نازیل ائتمیشدیر؟ (محمّده)رببینیز “ (: مۆشریکلردن). 24

دئیه جاواب وئررلر کی،  - ” !قدیملرین افسانه لرینی“: اوْنلار

 قییامت گۆنو اؤز گۆناهلارینا تامامیله، نادانلیقلاری اۆزوندن یوْلدان چێخارتدیقلاری .25

 (یۆک)بیر گؤرون اوْنلارین داشییاجاقلاری . آداملارین گۆناهلارینا دا قیسمن یۆکلنسینلر

!  نئجه ده پیسدیر

الله اوْنلارین بینالارینی تمه لیندن . اوْنلاردان اولکیلر ده حیله  قۇرموشدولار. 26

بیلمه دیلر  (حیسس ائدیب)سارسیتدی، درحال تاوانلاری باشلارینا چؤکدو و هئچ اؤزلری ده 

.   کی، عذاب اوْنلارا هارادان گلدی

-چنه (مؤمینلرله)باره لرینده “: اوْنلاری رۆسواي ائده جک و (الله)سوْنرا قییامت گۆنو . 27

علم وئریلمیش کیمسه لر . دئیه سوْروشاجاقدیر- ” بوْؼاز اوْلدوؼونوز شریکلریم هارادادیر؟

” !دۆچار اوْلاجاقلار (پیسلییه)بۇ گۆن کافیرلر رزالته و عذابا “: ایسه (پئیؽمبرلر و مؤمینلر)

.   دئیه جکلر- 

اؤزلرینه ظۆلم ائدنلرین جانلارینی  (کۆفر ائتمکله، اللها شریک قوْشماقلا)ملکلر . 28

بیز هئچ بیر پیسلیک “: تسلیم اوْلوب (اؤلوم قوْرخوسوندان اللهین امرینه)آلدیقدا اوْنلار 

الله  (ائله دئییلدیر)خئیر، “: (ملکلر ده اوْنلارا بئله جاواب وئره جکلر)دئیه جک - ” !ائتمیردیک

!  سیزین نه لر ائتدیگینیزی چوْخ یاخشی بیلیر

اللها )تکببورلولرین .  (طبقه لرینه)هایدی، گیرین ابدی قالاجاؼینیز جهنمین قاپیلارینا . 29

”  !مسکنی نئجه ده پیسدیر (ایمان گتیرمیی اؤزلرینه آر بیلنلرین

نه نازیل  (اؤز پئیؽمبرینه)رببینیز “: اللهدان قوْرخوب پیس عمللردن چکیننلردن. 30

دئیه جاواب - ” (نازیل ائتمیشدیر)خئییر “: دئیه سوْروشدوقدا ایسه اوْنلار- ائتمیشدیر؟ 

ایسه،  (جنّت)آخیرت یۇردو . گؤزله ییر (گؤزل حیات)بۇ دۆنیادا یاخشیلیق ائدنلری . وئررلر

!  مۆتتقیلرین یۇردو نئجه ده گؤزلدیر. سؤزسوز کی، داها یاخشیدیر

اوْرادا . آلتیندا چایلار آخان ادن جنّتلرینه داخیل اوْلاجاقلار (آؼاجلاری)اوْنلار . 31

!  الله مۆتتقیلری بئله مۆکافاتلاندیریر. اوْنلارین ایسته دیلری هر شئي واردیر



سیزه سلام “:  اوْ کسلر کی، ملکلر اوْنلارین جانلارینی پاک اوْلدوقلاری حالدا آلیب.32

.   دئیرلر- ” !عمللره گؤره جنّته داخیل اوْلون (گؤزل)ائتدیگینیز ! اوْلسون

یالنیز ملکلرین اوْنلارین یانینا گلمه سینی، یاخود  (جانلارینی آلماق اۆچون)اوْ کافیرلر . 33

امری نین گلیب چاتماسینیمی گؤزله ییرلر؟ اوْنلاردان اولکیلر ده بئله  (عذاب)سنین رببی نین 

.   اوْنلار اؤزلری اؤزلرینه ظۆلم ائدیردیلر. الله اوْنلارا ظۆلم ائتمه دی. ائتمیشدیلر

ایستئهزا ائتدیکلری . آرتیق یئتیشدی (پیسلیکلر)اوْنلارا اؤز عمللری نین جزاسی . 34

.   اوْنلاری یاخالادی (عذاب دا)

اگر الله ایستسیدی، “: دئدیلر (نادانلیقلاری اۆزوندن و یا ایستئهزا مقصدیله)مۆشریکلر . 35

اللهین راضیلیؽی، )نه بیز، نه ده آتالاریمیز اوْندان باشقا هئچ بیر شئیه تاپینماز، اوْنسوز 

. اوْنلاردان اولکیلر ده بئله ائتمیشدیلر. ”هئچ بیر شئیی حرام ائتمزدیک (حؤکمو اوْلمادان

پئیؽمبرلر هئچ کسی زوْرلا ). آشکار بیر تبلیؽدیر-پئیؽمبرلرین وظیفه سی ایسه یالنیز آچیق

اوْنلارین بوْرجو آنجاق اللهین حؤکملرینی اینسانلارا تبلیػ ائتمک، . بیر ایشه وادار ائتمز

اینسانلارین بوْرجو ایسه اللهین اوْنلارا وئردیگی عاؼیل و ایراده ایله حاقی باتیلدن آییرماق، 

.   (یاخشی ایشلر گؤروب ثاواب قازانماقدیر

دئیه پئیؽمبر ! - اللها عبادت ائدین، تاؼوتدان چکی نین“: بیز هر اۆممته. 36

اللهین )اوْنلاردان بیر قیسمینی الله دوْؼرو یوْلا یؤنلتمیش، بیر قیسمی ایسه . گؤندرمیشدیک

یئر اۆزونده دوْلاشیب !( ائي مۆشریکلر. )حاق یوْلدان آزمالی اوْلموشدور (ازلی علمی ایله

!  یالانچی حساب ائدنلرین آخیری نئجه اوْلدو (پئیؽمبرلری)گؤرون کی، 

بۇنون )سن اوْنلارین دوْؼرو یوْلا گلمه سینی حددیندن آرتیق ایسته سن ده  (!یا رسولوم). 37

دوْؼرو یوْلا ( بیر داها)چۆنکی الله یوْلدان چێخارتدیقلارینی . (هئچ بیر فایداسی یوْخدور

!  کؤمک ائدنلر ده اوْلماز (اللهین عذابیندان خلاص اوْلماقلا)اوْنلارا . سالماز

. دئیه اللها مؤحکم آند ایچدیلر- ” !الله، اؤلن بیر کیمسه نی دیریلتمه یه جکدیر“: اوْنلار. 38

دوْؼرو وعد  (الله قییامت گۆنو اؤلولری قبیرلریندن چێخاریب دیریلده جیی حاقدا)! خئیر

!  بیلمز (بۇنو)لاکین اینسانلارین اکثریتی . ائتمیشدیر

ایختیلافدا  (الله هر بیر مؤمینی و کافیری اؤلندن سوْنرا دیریلده جکدیر کی). 39

اینکار ائدنلر  (قییامت گۆنو اؤلولرین دیریله جه یینی)اوْلدوقلاری مسئله لری ایضاح ائتسین و 

.   ده اؤزلری نین یالانچی اوْلدوقلارینی بیلسینلر

اوْ . دئمکدیر” !اوْل“: ایسته دیکده اوْنا سؤزوموز (یاراتماق) بیز هر هانسی بیر شئیی .40

.   دا درحال اوْلار



ظۆلمه معروض قالدیقدان سوْنرا الله اۇؼروندا هیجرت ائدنلری دۆنیادا گؤزل بیر . 41

کافیرلر و )کاش . ایسه داها بؤیوکدور (جنّت)آخیرت مۆکافاتی . یئرده ساکین ائده جییک

!  بیلیدیلر (هیجرتدن گئری قالانلار بۇنو

!  دؤزنلر و یالنیز رببینه توککول ائدنلردیر (اوْ مۆهاجیرلر هر جۆره اذیته) .42

کیشی )بیز سندن اول ده اؤزلرینه وحي ائتدیگیمیز آنجاق کیشیلر  (!یا رسولوم). 43

اهلیندن ( کیتاب، علم)بیلمیرسینیزسه، ذکر ( بۇنو)اگر . گؤندرمیشدیک (پئیؽمبرلر

مۆشریکلر بئله ادعا ائدیردیلر کی، پئیؽمبرلر بشردن دئییل، آنجاق ملکلردن )! سوْروشون

بۇنا جاواب اوْلاراق بیلدیریلیر کی، اینسانلارا گؤندریلن پئیؽمبرلر ملک یوْخ، . اوْلا بیلر

.   (محض اینسان، اؤزو ده یالنیز کیشیلردن عبارت اوْلمالیدیر

آشکار -آچیق (پئیؽمبرلیکلری نین دوْؼرو اوْلدوؼونو ثبوت ائدن)بیز اوْنلاری . 44

سنه ده قۇرانی نازیل ائتدیک کی، اینسانلارا اوْنلارا . مؤعجوزه لر و کیتابلارلا گؤندردیک

ایضاح ائده سن و بلکه، اوْنلار دا دۆشونوب درک  (حرامی-حؤکملری، حالال)گؤندریله نی 

!  ائده لر

اللهین  (پیس ایشلر دۆزوب قوْشانلار)پیس حیله لر قۇرآنلار  (پئیؽمبرلره قارشی). 45

اوْنلاری یئره گؤممه یه جه یینه، یاخود اؤزلری ده بیلمه دیکلری بیر یئردن اوْنلارا عذابین 

!  گلمه یه جه یینه امیندیرلرمی؟

اللهین )عذابین اوْنلاری یاخالاماسیندان  (صفر اسناسیندا) و یا گزیب دوْلاشارکن .46

اللهین )عاجیز ائده بیلمزلر ( اللهی)آخی اوْنلار  (اوْنلاری مهو ائتمه سیندن قوْرخمورلارمی؟

  (!عذابیندان قاچیب جانلارینی قۇرتارا بیلمزلر

حقیقتن، رببین ! ؟(امیندیرلر)یوْخسا اوْنلار تدریجله عذابا گیریفتار اوْلمایاجاقلارینا . 47

  (!الله بنده لرینه عذاب وئرمکده تلسمز)! شفقتلیدیر، مرحمتلیدیر

مگر اوْنلار اللهین یاراتدیؽی هر هانسی بیر شئیه باخیب گؤرمورلرمی کی، اوْنلارین . 48

!  سوْلا اییلیر؟-کؤلگه لری اللها عاجیزانه صۇرتده سجده ائده رک ساؼا

جانلیلار، حتی ملکلر بئله هئچ بیر تکببور  (بۆتون) گؤیلرده و یئرده اوْلان .49

!  گؤسترمه دن اللها سجده ائدرلر

اۆستونده اوْلان رببیندن قوْرخار و اؤزلرینه  (باشلاری نین) اوْنلار اؤز .50

!  بۇیورولانلاری ائدرلر

آنجاق . یالنیز تک بیر تانریدیر (الله)اوْ . ایکی تانری قبول ائتمه یین“: الله بئله بۇیوردو. 51

”  !مندن قوْرخون



دایم  (اطاعت و عبادت ده)دین ده !  گؤیلرده و یئرده نه وارسا، هامیسی اوْنوندور.52

بئله اوْلدوؼو تقدیرده اللهدان باشقاسیندانمی قوْرخورسونوز؟  . اوْنوندور

سوْنرا سیزه بیر مۆسیبت اۆز وئردیکده اوْنا . سیزه گلن هر بیر نعمت اللهداندیر. 53

!  یاخاریرسینیز-یالواریب

 سوْنرا سیزی اوْ مۆسیبتدن قۇرتاردیؽی زامان بیر ده گؤرورسن کی، آرانیزدا بیر .54

.   دسته رببینه شریک قوْشور

هله کی . اوْنلار بۇنو اؤزلرینه وئردیگیمیز نعمتلره نانکوْرلوق ائتمک اۆچون ائدیرلر. 55

!  سوْنرا بیله جکسینیز (باشینیزا گله جک مۆسیبتی). کئؾ چکیب لذت آلین (دۆنیادا)

هئچ نه آنلامایان )اوْنلارا وئردیگیمیز رۇزیدن هئچ بیر شئي بیلمه ینلره  (مۆشریکلر) .56

سۇال -اللها آند اوْلسون کی، یاخدیؽینیز ایفتیرالارا گؤره سوْرؼو. پاي آییریرلار (بۆتلره

!  ائدیله جکسینیز

اللها پاکدیر،  . (ملکلر اللهین قێزلاریدیر، دئییرلر)/  اوْنلار اللها قێزلار ایسناد ائدیرلر.57

اؤزلرینه گلدیکده ایسه ایسته دیکلرینی  (. قێزا احتیاجی یوْخدور-اوْنون اوْؼولا). مۆقدسدیر

.   عاید ائدیردیلر (اوْؼلان اۇشاقلارینی)

اوْنلاردان بیرینه قێزی اوْلماسی ایله مۆژده وئردیکده ؼضبله نیب اۆزو قاپقارا . 58

.   قارالار

 (!الله بیلیر). وئریلن مۆژده نین پیسلیگی اۆزوندن طایفه سیندان قاچیب گیزلنر. 59

-دیری)ذلت ایچینده ساخلایاجاق، یوْخسا توْرپاؼا گؤمه جک؟  (اوْ کؤرپه نی)گؤره سن، اوْنو 

اوْؼلانلاری ! )بیر گؤرون اوْنلار نئجه پیس مۆهاکیمه یۆرودورلر (دیری باسدیراجاق؟

  (. اؤزلرینه گؤتوروب قێزلاری اللها ایسناد ائدیرلر

ائولنمک اۆچون قادینلارا احتیاج حیسس ائتدیکلری حالدا، قێز )ان پیس صیفت . 60

آخیرته اینانمایانلارا، ان یۆکسک صیفت  (دیری توْرپاؼا باسیرماق-اۇشاقلارینی دیری

صاحبی، حیکمت  (قۆدرت)الله یئنیلمز قۆوت . ایسه اللها مخصوصدور (وحدانیت)

!  صاحبیدیر

اگر الله اینسانلاری ظۆلملری اۆزوندن جزالاندیرسایدی، یئر اۆزونده هئچ بیر جانلینی . 61

مؤهلت  (عؤمورلری نین سوْنونادک)اوْنلارا مۆعیین مدت  (الله)لاکین . ساغ بۇراخمازدی

بیرجه ساعت بئله نه گئری قالار، نه ده ایره لی  (اوْندان)اجلری گلیب چاتدیقدا ایسه . وئرر

.   کئچه بیلرلر

: دیللری ده. اللها ایسناد ائدرلر (قێزلاری)اؤزلری نین بَینمه دیکلرینی  (مۆشریکلر). 62

شۆبهه سیز . دئیه یالان سؤیلر- ” !گؤزله ییر (جنّت، الله ریضاسی)اوْنلاری ان گؤزل عاقیبت “



 (جهنم آتشینه داخیل اوْلدوقدان سوْنرا هامی طرفیندن)اوْنلار . کی، اوْنلاری جهنم گؤزله ییر

  (. گۆنه جهنمه یاخینلاشانلاردیر-و یا اوْنلار گۆندن). ترک اوْلوناجاقلار

. اللها آند اوْلسون کی، سندن اول ده اۆممتلره پئیؽمبرلر گؤندرمیشدیک (!یا رسولوم). 63

بۇ گۆن شیطان اوْنلارین . عمللرینی خوْش گؤسترمیشدی (چیرکین)شیطان اوْنلار اؤز 

!  شدّتلی عذابا دۆچار اوْلاجاقلار (قییامت گۆنو)اوْنلار . (هاواداریدیر)دوْستودور 

تؤوهید، )ایختیلافدا اوْلدوقلاری  (مۆشریکلره)سنه یالنیز  (قۇرانی)بیز کیتابی . 64

مسئله لری ایضاح ائتمک و مؤمینلره بیر هیدایت و  (بۇ کیمی.  قدر و س-قییامت، قضا

!  مرحمت اوْلسون دئیه نازیل ائتدیک

سوْنرا  (قۇرودوقدان)الله گؤیدن بیر یاؼیش ائندیرر، اوْنونلا یئر اۆزونو اؤلدوکدن . 65

الله قۇرو ). قۇلاق آسانلار اۆچون بۇندا بیر عیبرت واردیر (نسهیهته-اؤیود). دیریلدر

  (!توْرپاؼا حیات وئره بیلدیگی کیمی، اینسانلاری دا اؤلندن سوْنرا دیریلتمه یه قادیردیر

. دا سیزین اۆچون بیر عیبرت واردیر (ساؼمال حئیوانلاردا)شۆبهه سیز کی، داواردا . 66

. بیز اوْنلارین قارینلارینداکی قانلا ایفرازات آراسیندا اوْلان تمیز سۆدو سیزه ایچیردیریک

قانین و ایفرازاتین دادی، قوْخوسو و رنگی اصلا ). اوْ، ایچنلرین بوْؼازیندان راحت کئچر

.   (عکسینه، سۆده ائله بیر تام وئرریک کی، اوْ، ایچنلره خوْش گلر. سۆده قاریشماز

و گؤزل  (یاخود سیرکه)سیز خۇرما آؼاجلاری نین مئیوه سیندن و اۆزوملردن شراب . 67

شۆبهه سیز کی، بۇندا . دۆزلدیرسینیز (.کیشمیش، مؤووج، بهمز، قۇرو خۇرما و س)رۇزی 

.   دا عاؼیللا دۆشوننلر اۆچون بیر عیبرت واردیر

 (اینسانلارین)داؼلاردا، آؼاجلاردا و “: ائتدی (تلقین) رببین بال آریسینا بئله وحي .68

؛  (پتکلر سال)اؤزونه ائولر تیک  (ائولرین دامیندا، اۆزوملوکلرده)قۇردوقلاری چارداقلاردا 

 (آسانلیقلا)سوْنرا بۆتون مئیوه لردن یئ و رببی نین سنه گؤستردیگی یوْللا راحت . 69

قارینلاریندان اینسانلار  (اوْ آریلارین) (”!رببی نین یوْللارینی اطاعتله تۇت“: و یا)! گئت

شۆهه سیز کی، بۇندا . بال چێخار (آغ، ساری، قێرمیزی)اۆچون شفا اوْلان مۆختلیؾ رنگلی 

!  دۆشونوب درک ائدنلر اۆچون بیر عیبرت واردیر

سیزین بیر . اؤلدوره جکدیر (عجلینیز چاتاندا)الله سیزی یاراتمیشدیر، سوْنرا دا . 70

چاتدیریلار کی،  ( یاشلارینا90-80)چاؼینا  (ایختییار)قیسمینیز عؤمرون ان رزیل 

اینسان قوْجالیؽین ان دۆشگون دؤورونده بیلدیگینی ). بیلدیگی هر شئیی اۇنودار (واختیله)

لاکین قۇران . بۇ، اساسااً، کافیرلره عایددیر. اۇنودار، خاصیتینی دیَیشیب اۇشاق کیمی اوْلار

اۆرکدن عبادت ائدن شخصین ایسه ایختییار -اوْخویان، اوْروج تۇتوب ناماز قێلان، سیدق



چاؼیندا بئله، آؼلی باشیندا اوْلار، اۇزون عؤمور اوْنون قییمتینی و کرامتینی الله یانیندا داها 

!  قادیردیر( هر شئیه)بیلندیر، ( هر شئیی)حقیقتن، الله .  (دا آرتیرار

اۆستون اوْلانلار . الله رۇزی باخیمیندان بیرینیزی دیگرینیزدن اۆستون ائتمیشدیر. 71

اؤز رۇزیلرینه شریک ائتمزلر  (قۇللاری، کنیزلری)تابعچیلیگینده اوْلانلاری  (وارلیلار)

و یا اوْنلار هامیسی رۇزییه شریک اوْلدوقلاری حالدا، ). کی، بۇ جهتدن برابر اوْلسونلار

دؤولت صاحبلری اؤز -وار. وارلیلار اؤز رۇزیلرینی تابعچیلیگینده اوْلانلارا وئرمزلر

رۇزیلرینی اوْنلارا تابع اوْلانلارلا برابر بؤلمیی، اوْنلاری ماللارینا شریک ائتمیی اؤزلرینه 

روا بیلمه دیکلری حالدا، هر شئیین خالیقی اوْلان اللها جانسیز بۆتلری و دیگر تانریلاری 

ایندی اوْنلار اللهین نعمتلرینی اینکارمی ائدیرلر؟   (شریک قوْشماؼی نئجه روا گؤرورلر؟

زؤوجه لر  (آدم و هووادان، یاخود اؤز جینسینیزدن)الله سیزین اۆچون اؤزونوزدن . 72

 (حالال)یاراتدی، زؤوجه لرینیزدن ده سیزین اۆچون اوْؼوللار، نوه لر عمله گتیردی، پاک 

باتیله اینانیب اللهین  (مۆشریکلر)بئله اوْلدوقدا، اوْنلار . نعمتلریندن سیزه رۇزی وئردی

نعمتینی اینکارمی ائدیرلر؟  

اللهی قوْیوب گؤیلردن و یئردن اوْنلارا وئره جک هئچ بیر رۇزیسی  (مۆشریکلر). 73

.   عبادت ائدیرلر (بۆتلره)اوْلمایان و بۇنا گۆجلری ده چاتمایانلارا 

هئچ بیر )الله . اللها بنزتمه یین (الله قوْشدوؼونوز شریکلری، اوْنون یاراتدیقلارینی) .74

( بۇ حقیقتی)بیلیر، سیز ایسه  (شریکی اوْلمادیؽینی، هئچ بیر مخلوقون اوْنا بنزه مه دیگینی

!  بیلمیرسینیز

هئچ بیر شئیه گۆجو چاتمایان و باشقاسی نین مالی اوْلان بیر “: الله بئله بیر مثل چکدی. 75

گیزلی و آشکار صرؾ ائدن بیریسی  (الله یوْلوندا)قۇل اؤزونه وئردیگیمیز گؤزل رۇزیدن 

یالنیز اللها  (هر جۆر تعریؾ و شۆکور)حمد ! عینی اوْلا بیلرمی؟ (آزاد بیر اینسانلا)ایله 

!  بیلمز (بۇنو)اکثریتی  (مۆشریکلرین)مخصوصدور، لاکین 

 (بۇ ایکی نفرین): باره سینده یئنه بئله بیر مثل بۇیوردو (اؤزو ایله بۆتلر)الله ایکی نفر . 76

اوْ اؤز آؼاسینا بیر یۆکدور، اوْنو . ، هئچ بیر شئیه گۆجو چاتماز(لالدیر)بیری دیلسیزدیر 

عدالتی امر ائدن -اوْ هئچ دوْؼرو یوْلدا اوْلوب حاق. هارا یوْللاسا، خئییرله قاییتماز

!  بیر کیمسه کیمی اوْلا بیلرمی؟ (اینسانلاری عدالتلی ایشلر گؤرمه یه سؤوق ائدن)

گؤزه گؤرونمه ین، هئچ کسه بللی اوْلمایان مجحول )گؤیلرین و یئرین قئیبینی . 77

بیر گؤز قێرپیمیندا، ( امری)قییامتین قوْپماسی . بیلمک آنجاق اللها مخصوصدور (سیرلرینی

!  الله، حقیقتن، هر شئیه قادیردیر. یاخود داها تئز اوْلار



 (درک ائتمه دیگینیز)الله سیزی آنالارینیزین بطنلریندن هئچ بیر شئي بیلمه دیگینیز . 78

اللهین امرلرینی ائشیدیب، )سوْنرا سیزه قۇلاق، گؤز و قلب وئردی کی، . حالدا چێخارتدی

!  شۆکور ائده سینیز (قۆدرتینی و عظمتینی گؤروب، وحدانیتینی دۇیوب

رام اوْلموش قۇشلاری  (اۇچاراق اللها)یئرله گؤي آراسیندا  (مۆشریکلر) مگر .79

بۆتون حرکتلرینی آنجاق الله ایداره )یالنیز الله ساخلاییر  (هاوادا)اوْنلاری ! گؤرمورلر؟

!  حقیقتن، بۇندا مؤمینلر اۆچون عیبرتلر واردیر. (ائدیر

ائتدی، حئیوانلارین دریلریندن  (یاشاییب دینجلمه یئری)الله ائولرینیزی سیزه مسکن . 80

سیزین اۆچون یۆنگول  (داشینماسی)هم کؤچ واختی، هم ده بیر یئرده قالدیؽینیز زامان 

چادیرلار دۆزلتدی، اوْنلارین یۇنوندان، تۆکوندن و قێلیندان مۆعیین -اوْلان ائولر (آسان)

ایستیفاده ائده جه یینیز ائو  (عؤمرونوزون سوْنونا کیمی و یا اوْنلار کؤهنلنه دک)واختا قدر 

.   مال وئردی (ساتلیق)و  (پالاز-پالتار، خالچا-پال)اشیاسی 

سیزین  (آؼاجلاردان، ائولردن، داؼلاردان و بۇلودلاردان)الله یاراتدیؽی شئیلردن . 81

کؤلگه لیکلر عمله گتیردی، سیزدن اؤترو  (گۆنشین هرارتیندن قوْرونماق مقصدیله)اۆچون 

ساخلایاجاق  (و سوْیوقدان)، سیزی ایستیدن (ماؼارالار، کاهالار)داؼلاردا سێؽیناجاقلار 

. قوْرویاجاق زیرئهلی گئییملر دۆزلتدی (سیزی مۇحاریبه ده)کؤینکلر،  (یۇن، کتان، پامبیق)

مۆسلمان )الله نعمتینی سیزه بئله تاماملاییب وئردی کی، بلکه، اوْنا اطاعت ائده سینیز 

!  (اوْلاسینیز

اۆز دؤندرسه لر  (سندن)یئنه ده  (اگر بۆتون بۇنلاردان سوْنرا مۆشریکلر! یا رسولوم) .82

آشکار تبلیػ -آچیق (منیم دینیمی، حؤکملریمی)چۆنکی سنین وظیفه ن آنجاق ! (اۆرگینی قێسما)

!  ائتمکدیر

محمّد علئیه سلامی پئیؽمبر گؤندرمکله اوْنلارا ائتدیگی )اوْنلار اللهین نعمتینی . 83

اوْنلارین . دانیرلار( محمّد علئیه سلامین پئیؽمبرلیگینی)بیلیر، لاکین سوْنرا اوْنو  (لۆطفو

.   اکثریتی کافیردیر

اوْنلار ). گتیره جییک (اؤز پئیؽمبرینی)قییامت گۆنو هر اۆممتدن بیر شاهید . 84

( عۆذرخاهلیق ائتمه یه)کافیرلره . (مؤمینلرین لئهینه، کافیرلرین علئیهینه شاهیدلیک ائده جکلر

!  ایزین وئریلمه یه جک، هئچ عۆذر دیله مه لری ده ایسته نیلمه یه جکدیر

-یالواریب)گؤرونجه  (جهنم عذابینی)عذابی  (کافیرلر، مۆشریکلر)ظالیملار . 85

اوْنلارا بیر آن ( تؤوبه  اۆچون)یۆنگوللشدیریلمه یه جک، ( عذابلاری)، لاکین (یاخاراجاقلار

!  بئله مؤهلت ده وئریلمه یه جکدیر



ائي “: گؤردوکده (بۆتلری، تانریلاری)شریکلرینی  (اللها قوْشدوقلاری)مۆشریکلر . 86

عبادت ائتدیگیمیز  (بیزی سنه یاخینلاشدیرماق مقصدیله)بۇنلار بیزیم سندن ساوایی ! رببیمیز

بیز سیزی )! سیز اصل یالانچیسینیز“: اوْنلارا (بۆتلر ده). دئیه جکلر- ” !شریکلریمیزدیر

.   دئیه جاواب وئره جکلر- ” (!اللهی ترک ائدیب بیزه تاپینماؼا دعوت ائتمه میشدیک

اللها تسلیم اوْلاجاق، اؤزلریندن  (گۆناهلارینی اعتیراؾ ائده رک)اوْ گۆن  (مۆشریکلر) .87

!  ده آرادان چێخاجاقلار (بۆتلر)اۇیدوروب دۆزلتدیکلری 

الله یوْلوندان دؤندرن کافیرلرین  (اینسانلاری)فسادا گؤره -تؤرتدیکلری فیتنه. 88

!  عذابلاری نین اۆستونه بیر عذاب دا آرتیراجاؼیق

 (هر اۆممتین اؤز پئیؽمبرینی)قییامت گۆنو هر اۆممته اؤزلریندن بیر شاهید . 89

شاهید  (اؤز اۆممتینه)سنی ده بۇنلارا  (!یا رسولوم).  (تۇتاجاؼیق)گؤندره جییک 

 (حرامی، گۆناهی و ثاوابی-دینی حؤکملری، حالال)بیز قۇرانی سنه هر شئیی . گتیره جییک

دا  (و یا اللهین وحدانیتینی قبول ائدن بۆتون اینسانلارا)ایضاح ائتمک اۆچون، مۆسلمانلارا 

!  بیر هیدایت، مرحمت و مۆژده اوْلاراق نازیل ائتدیک

عدالتلی اوْلماؼی، یاخشیلیق ائتمیی، قوْهوملارا  (قۇراندا اینسانلارا)حقیقتن، الله . 90

 (اقرابایا شریعتین واجیب بیلدیگی طرزده ال تۇتماؼی-کاسیب قوْهوم)وئرمیی  (حاقینی)

سیزه  (الله). بۇیورار، زینا ائتمیی، پیس ایشلر گؤرمیی و ظۆلم ائتمیی ایسه قاداؼان ائدیر

!  نصیحت وئریر-دۆشونوب عیبرت آلاسینیز دئیه، بئله اؤیود

اللهی اؤزونوزه ضامن .  عهد ائتدیگینیز زامان اللها وئردیگینیز عهدی یئرینه یئتیرین.91

!  حقیقتن، الله نه ائتدیگینیزی بیلیر. ائدیب مؤحکم آند ایچدیکدن سوْنرا اوْنو پوْزمایین

. قادین کیمی اوْلمایین (تزه دن آچیب سؤکن)مؤحکم اییردیگی ایپلیگی سوْنرادان قێران . 92

چوْخ اوْلدوؼو اۆچون آرانیزداکی آندلاری یالانا  (سایجا)سیز بیر اۆممت دیگریندن 

بۇ گۆن بیر قبیله ایله مۆقاویله باؼلاییر، ).  (فساد آلتی ائدیرسینیز-فیتنه)چئویریرسینیز 

صاباح داها قۆوتلی، داها وارلی بیر قبیله ایله راستلاشدیقدا اولکی ایله باؼلادیؽینیز 

اوْ، قییامت . الله بۇنونلا یالنیز سیزی سێناییر. (مۆقاویله نی پوْزوب اوْنونلا سازیشه گیریسینیز

!  مسئله لری سیزه ایضاح ائده جکدیر (دینی)گۆنو ایختیلافدا اوْلدوؼونوز 

 (الله). تک بیر اۆممت ائدردی (عینیله دینده اوْلان)اگر الله ایستسیدی، سیزی . 93

سؤزسوز کی، ائتدیگینیز . دیله دیگینی زلالته سالار، دیله دیگینی ایسه دوْؼرو یوْلا یؤنلدر

!  سۇال اوْلوناجاقسینیز-عمللره گؤره سوْرؼو

یوْخسا آیاؼینیز . فساد آلتی ائتمه یین-آرالارینیزداکی آندلارینی یالانا چئویریب فیتنه. 94

و  (ایمانا گلدیکدن سوْنرا اوْندان خاریج اوْلارسینیز)مؤحکم اوْلدوؼو ایکن سۆروشر 



هله آخیرتده ).  عذابی دادارسینیز (دۆنیادا)الله یوْلوندان دؤندردیگینیزه گؤره  (اینسانلاری)

پئیؽمبرله عهد باؼلادیقدان سوْنرا حؤرمت، ! )سیزی دهشتلی بیر عذاب گؤزله ییر (ده

ائهتیرام قازانان شخص سؤزونده مؤحکم دۇرماییب عهدینی پوْزسا، نۆفوذونو ایتیرر و 

.   (اؤزونو فلاکته، مهوه دۆچار ائتمیش اوْلار

الله یانیندا  (عهدی پوْزمادیؽینیزا گؤره).   اللهلا باؼلادیؽینیز عهدی اۇجوز ساتمایین.95

!  کاش بیلیدینیز. داها یاخشیدیر (دۆنیا منفتیندن)سیزین اۆچون  (ثاواب)اوْلان 

.  ایسه ابدیدیر (آخیرت نعمتلری)تۆکنر، الله درگاهیندا اوْلان  (دۆنیا مالی)سیزده اوْلان . 96

دؤزنلری ائتدیکلری یاخشی عمللرین مۆقابیلینده مۆکافاتلاندیراجاؼیق  (الله یوْلوندا اذیتلره)

!  (!یاخود گؤردوکلری یاخشی ایشلرین عوضینده اوْنلارا داها یاخشی مۆکافات وئره جییک)

دۆنیادا و )کیشی و قادینا  (اللها اطاعت ائدن)مؤمین اوْلوب یاخشی ایشلر گؤرن . 97

خوْش حیات نصیب ائده جک و ائتدیکلری یاخشی عمللره گؤره مۆکافاتلارینی  (آخیرتده

و یا گؤردوکلری یاخشی ایشلرین مۆقابیلینده اوْنلارا داها یاخشی مۆکافاتلارینی ). وئره جییک

  (!وئره جییک

اۇزو “)! قۇران اوْخوماق ایسته دیگین زامان ملون شیطاندان اللها سێؽین (!یا رسولوم). 98

  (!سؤزلرینی دئ” رجیم-شیطانیر-باللهی مینش

 حقیقتن، ایمان گتیریب یالنیز اؤز رببینه توککول ائدنلرین اۆزرینده شیطانین هئچ بیر .99

!  حؤکمو یوْخدور

! شیطانین حؤکمو یالنیز اوْنا اطاعت ائدیب اللها شریک قوْشانلار اۆزرینده دیر. 100

اینسانلارین اللها شریک قوْشمالاری نین اساس سببی اوْنلارین شیطانا اطاعت ائتمه لری، )

  (!شیطانی اؤزلرینه دوْست، هاوادار سئچمه لریدیر

بیر آیه نین حؤکمونو لؽو ائدیب اوْنو )بیز بیر آیه نین یئرینه دیگر بیر آیه نی گتیردیکده . 101

هانسی حؤکمون بنده لری اۆچون )الله نه نازیل ائتدیگینی  - (باشقاسی ایله عوض ائتدیکده

سن آنجاق بیر “(: کافیرلر محمّده- )اؤزو داها یاخشی بیلیر  (داها مۆناسیب اوْلدوؼونو

اوْنلارین اکثریتی ! خئیر. دئیرلر- ” (!اللهین آدیندان یالان اۇیدورورسان)ایفتیراچیسان 

 (جاهیل اوْلدوؼو اۆچون اصل حقیقتی، بیر حؤکمو باشقاسی ایله عوض ائتمه یین حیکمتینی)

!  بیلمز

سنین رببیندن ایمان  (قۇرانی)اوْنو  (جبرایل)رۇحولقودس “: دئ (!یا رسولوم). 102

مۆژده  (اوْنلارا جنّتله)گتیرنلره صبات وئرمک، مۆسلمانلاری ایسه دوْؼرو یوْلا یؤنلتمک و 

”  !وئرمک اۆچون حاق اوْلاراق نازیل ائتمیشدیر



سێرا گؤروب -آرا)بیر اینسان  (محمّده)اوْنا  (قۇرانی)“: (مۆشریکلرین)بیز . 103

- ” !اؤیره دیر (فارسی-رۇمی آدلی خاچپرست بیر گنج و یا سلمانی-دانیشدیؽی جبر ار

قۇرانین )بۇ . اوْنلارین نظرده تۇتدوقلاری آدامین دیلی باشقا دیلدیر. دئدیکلرینی ده بیلیریک 

عربلر اؤزلری قۇرانین دیل، ! )عرب دیلیدیر( بلاؼتلی، فصاحتلی)آشکار -ایسه آچیق (دیلی

اۆسلوب گؤزللیگی قارشیسیندا حئیرانلیقلارینی، عاجیزلیکلرینی گیزله ده بیلمه دیکلری حالدا، 

  (!عجملر بۇ جۆر فصاحتلی عرب دیلینی هارادان بیله بیلرلر؟

اوْنلاری . اللهین آیه لرینه اینانمایانلاری، سؤزسوز کی، الله دوْؼرو یوْلا سالماز. 104

!  شدّتلی بیر عذاب گؤزله ییر (آخیرتده)

!  اوْنلار اصل یالانچیدیرلار.  یالانی آنجاق اللهین آیه لرینه اینانمایانلار اۇیدورورلار.105

دیل ایله دئییب )مجبور ائدیلن  (کۆفر سؤزونو دئمه یه)قلبی ایمانلا ثابت اوْلدوؼو حالدا . 106

شخص استثنا اوْلماقلا، هر کس ایمان گتیردیکدن سوْنرا کۆفر  (اۆرگینده اوْنو تسدیق ائتمه ین

قلبینده کؤنوللو )لاکین قلبن کۆفره راضی اوْلانلارا . (اوْنو آؼیر تهلوکه  گؤزله ییر)ائتسه 

اللهین ؼضبی تۇتار و اوْنلار شدّتلی بیر عذابا دۆچار  (صۇرتده کۆفره یئر وئرنلره

!  اوْلارلار

آخیرت )آخیرتدن  (فانی دۆنیا مالینی)اوْنا گؤره دیر کی، اوْنلار دۆنیانی  (عذاب) بۇ .107

!  الله کافیرلری دوْؼرو یوْلا سالماز. اۆستون تۇتارلار (نعمتلریندن

بۇنلار اوْ کسلردیر کی، الله اوْنلارین قلبلرینی، قۇلاقلارینی و گؤزلرینی . 108

!  قافیلدیرلر (اللهین کافیرلر اۆچون حاضیرلادیؽی عذابدان)اوْنلار . مؤهورله میشدیر

!   شۆبهه سیز کی، آخیرتده زیانا اۇؼرایانلار دا اوْنلاردیر.109

بۇ یوْلدا )فیتنه یه معروض قالدیقدان سوْنرا هیجرت ائدنلری، داها سوْنرا جیهاد ائدیب . 110

بۇنلاردان سوْنرا رببین، شۆبهه سیز کی، ( بۆتون)صبر ائدنلری ایسه  (اذیته-هر جۆر عذاب

!  رحم ائدندیر (اوْنلارا)باؼیشلایاندیر، 

هر کس اؤز جانی نین هاییندا اوْلار، هر کسه عملی نین  (قییامت گۆنو) اوْ گۆن .111

!  وئریلر و اوْنلارا هئچ بیر حاقسیزلیق ائدیلمز (جزاسی)عوضی 

آمانلیق و آرخایینلیق ایچینده -اوْ شهر امین. مثال گتیریر (مککه نی)الله بیر شهری . 112

 (ساکینلری نین)اللهین نعمتینی اینکار ائتدی، الله دا همین شهره  (اهالیسی)لاکین . ایدی

.   آجلیق و قوْرخو بلاسی داددیردی (یئددی ایل)ائتدیکلری عمللره گؤره 

اوْنلار اوْنو یالانچی سایدیلار، بۇنا گؤره ده . اوْنلارا اؤزلریندن بیر پئیؽمبر گلمیشدی. 113

.   یاخالادی (ظۆلم ائتدیکلری زامان)اوْنلاری ظۆلم ائدرکن  (بدر مۇحاریبه سی)عذاب 



اگر اللها عبادت ائدیرسینیزسه، .  اللهین سیزه وئردیگی حالال و پاک رۇزیلردن یئیین.114

!  اوْنون نعمتینه شۆکور ائدین

بیسمیللاه )الله سیزه آنجاق اؤلو حئیوانی، قانی، دوْنوز اتینی و اللهین آدی چکیلمه دن . 115

اؤزگه نین مالینا ال اۇزاتماماق .  )کسیلمیش حئیوانی حرام بۇیورموشدور (دئییلمه دن

باشقا بیر شئي تاپا بیلمه ییب زروری احتیاجینی اؤده یه جک قدر بۇنلاردام یئمه یه  (شرطیله

!  باؼیشلایاندیر، رحم ائدندیر (بنده لرینی)چۆنکی الله . (گۆناه یازیلماز)مجبور اوْلان شخصه 

-دلیلسیز)یالانا وردیش ائتدیگی اۆچون  (بیزه بئله امر ائدیلدیگی دئیه)دیلینیز . 116

اللها ایفتیرا یاخمیش ( بۇنونلا)دئمه یین، چۆنکی - ” !بۇ حالالدیر،اوْ حرامدیر“: (ثبوتسوز

!  نجات تاپمازلار (آخیرت عذابیندان)اللها ایفتیرا یاخانلار . اوْلورسونوز

اوْنلاری شدّتلی بیر  (آخیرتده ایسه)آز بیر منفت واردیر،  (اوْنلار اۆچون دۆنیادا) .117

!  عذاب گؤزله ییر

بۇنلاری )بیز . یهودیلره حرام ائتدیگیمیز شئیلری داها اول سنه خبر وئرمیشدیک. 118

اؤزلری اؤزلرینه ( گۆناه ایشلر گؤرمکله)اوْنلار . اوْنلارا ظۆلم ائتمه دیک (حرام بۇیورماقلا

.   (بۇنا گؤره ده الله بیر چوْخ نعمتلری اوْنلارا حرام بۇیوردو).  ظۆلم ائدیردیلر

، (اللها شریک قوْشان)رببین جاهیللیکلری اۆزوندن پیس ایش گؤرن  (بیل کی)سوْنرا . 119

حقیقتن، رببین . (افو ائدر)اوْندان سوْنرا تؤوبه  ائدیب اؤزلرینی ایسلان ائدن کیمسه لری 

!  باؼیشلایاندیر، رحم ائدندیر (بنده لرینی)سوْنرا  (تؤوبه دن)

اوْ هئچ . ایدی (رهبر)حقیقتن، ایبراهیم اللها مۆتی، باتیلدن حاقا تاپینان بیر ایمام . 120

بیر اۆممته خاس . ایبراهیم اؤزو بیر اۆممت ایدی: و یا).  واخت مۆشریکلردن اوْلمامیشدی

.   (اوْلان بۆتون یاخشی جهتلت، گؤزل خۆصوصیتلر اوْندا جمعلنمیشدی

صداقتینه، صمیمیلیگینه گؤره )اوْنو  (الله دا). نعمتلرینه شۆکور ائدن ایدی (اللهین) اوْ، .121

.   سئچمیش و دۆز یوْلا یؤنلتمیشدی (پئیؽمبرلیک اۆچون

پئیؽمبرلیک، هامی طرفیندن سئویلیب حؤرمت )بیز اوْنا دۆنیادا گؤزل نعمت . 122

ان یۆکسک درجه لره نایل )شۆبهه سیز کی، اوْ، آخیرتده ده . بخش ائتدیک (اوْلونماق

!  صالحلردندیر (اوْلاجاق

باتیلدن حاقا دؤنه رک مۆشریکلردن اوْلمایان ایبراهیمین “: سنه (!یا رسولوم) سوْنرا .123

.   دئیه وحي ائتدیک- ” !دینینه تابع اوْل

عبادت و )آنجاق اوْنون باره سینده ایختیلافدا اوْلانلارا  (عبادت ائتمک)شنبه گۆنو . 124

واجیب  (استراحت گۆنوموز جۆمه دئییل، شنبه اوْلسون دئیه، مۆباهیسه ائدن یهودیلره



حقیقتن، رببین قییامت گۆنو ایختیلافدا اوْلدوقلاری مسئله لر باره سینده اوْنلارین . ائدیلدی

.   آراسیندا حؤکم وئره جکدیر

نصیحت -، گؤزل اؤیود(قۇرانلا، تۇتارلی دلیللرله)اینسانلاری حیکمتله  (!یا رسولوم). 125

شیرین )دعوت ائت، اوْنلارلا ان گؤزل صۇرتده  (ایسلاما)ایله رببی نین یوْلونا  (موْیزه)

حقیقتن، رببین یوْلوندان . مۆباهیسه ائت (دیلله، مهریبانلیقلا، عقلی سویه لرینه مۆوافیق شکیلده

!  آذانلاری دا، دوْؼرو یوْلدا اوْلانلاری دا داها یاخشی تانیییر

جزا وئره جک اوْلسانیز، سیزه نه جزا  (اینتیقام آلماق مقصدیله بیرینه! ائي مؤمینلر). 126

آرتیق جزا ایسه ظۆلم ائتمکدیر کی، بۇ دا ). وئریلیبسه، عینیله همین جزانی وئرین

صبر ائتسه نیز، بۇ، صبر ائدنلر اۆچون داها ( اوْنلاردان اینتیقام آلماییب)اگر .  (گۆناهدیر

افو ائتمک، رحم گؤسترمک ثاواب قازانماؼا چوْخ گؤزل وصیله اوْلدوؼو ). خئییرلیدیر

.   (اۆچون، سؤزسوز کی، قیصاص آلماقدان داها اۆستوندور

سنین صبر ائتمه یین . صبر ائت (اذیته-الله یوْلوندا اوْلان بۆتون عذاب! یا رسولوم). 127

 (دعوتینی قبول ائتمه دیکلرینه، ایمان گتیرمه دیکلرینه گؤره).  یالنیز اللهین کؤمییله دیر

قۇردورلاری  (سنی اؤلدورمک مقصدیله)اؤترو کدرلنمه و  (مۆشریکلردن)اوْنلاردان 

!  حیله لره گؤره ده اۆرگینی قێسما

!  حقیقتن، الله اوْندان قوْرخوب پیس عمللردن چکیننلر و یاخشی ایشلر گؤرنلرله دیر. 128

 

 

 

.17   .

 
سۇره سی  (ایسرایل اوْؼوللاری)ایسرایل -و یا بنی (گئجه واختی سئیر)ایسرا -ال

 ( آیه دیر111مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

گؤسترمک  (قۆدرتیمیزه دلالت ائدن قریبه لیکلری و عجایبلیکلری)بعضی آیه لریمیزی . 1

مسجیدولهرامدان اطرافینی  (مککه ده کی)بیر گئجه  (پئیؽمبر علئیه سلامی)اۆچون بنده سینی 



آپاران الله پاک و  (بئیت الموقدسه)مسجیدولقسایا  (برکت وئردیگیمیز)مۆبارک ائتدیگیمیز 

!  ائشیدندیر، گؤرندیر (هر شئیی)اوْ، دوْؼرودان دا، . مۆقدسدیر

و یا )مندن باشقا هئچ بیر وکیل تۇتمایین “: وئردیک و (تؤورات) بیز مۇسایا کیتاب .2

بیر رهبر ( حاق یوْلو گؤسترن)دئیه، اوْنو ایسرایل اوْؼوللارینا - ” (تانری قبول ائتمه یین

.   تعیین ائتدیک

 (طۇفاندان خلاص ائتدیگیمیز)میندیریب آپاردیؽیمیز  (گمییه)ائي نۇحلا بیرلیکده . 3

!  چوْخ شۆکور ائدن بیر بنده ایدی (نۇح اللهین نعمتلرینه)حقیقتن، اوْ ! کسلرین نسلی

زکریانی، سوْنرا دا )سیز یئر اۆزونده “: (تؤوراتدا)بیز ایسرایل اوْؼوللارینا کیتابدا . 4

( یاخود ظۆلم)فساد تؤره ده جک و چوْخ دیکباشلیق -ایکی دفعه  فیتنه (یهیانی اؤلدورمکله

.   دئیه بیلدیردیک- ” !ائده جکسینیز

واختی گلنده اۆستونوزه چوْخ  (جزا)بیرینجیسی نین  (فسادین-اوْ فیتنه)اوْنلاردان . 5

. گؤندردیک (بۆختونسسری، یاخود جالوتو اوْردولاری ایله بیرلیکده)گۆجلو قۇللاریمیزی 

ائولرینیزین آراسیندا گزیب  (سیزی اؤلدورمک، اسیر آلماق و قارت ائتمک اۆچون)اوْنلار 

سیز زکریانی ). بۇ وعد آرتیق یئرینه یئتیریلدی. (سیزی تعقیب ائدیردیلر)دوْلاشیردیلار 

.   (اؤلدوردونوز، اوْنلار دا سیزی قتل ائدیب، اسیر آلیب، یۇردونوزو خارابا قوْیدولار

-وار (یئنیدن)سوْنرا سیزه اوْنلارین اۆزرینده تکرار ظفر چالدیردیق،  (بۇندان). 6

اول اوْلدوؼونوزدان و )اۇشاق وئرمکله کؤمک گؤستردیک و سایجا سیزی -دؤولت، اوْؼول

.   داها چوْخ ائتدیک (یا دۆشمنلرینیزدن

-ایکینجی فیتنه! یاخشیلیق دا ائتسه نیز، اؤزونوزه ائتمیش اوْلورسونوز، پیسلیک ده. 7

ائتمک، مسجیده  (سیزی خجیل)واختی گلدیکده اۆزونوزو قارا  (جزا)فسادینیزین 

بیرینجی دفعه  گیردیکلری کیمی گیرمک و اله کئچیرتدیکلری هر شئیی  (مسجیدولقسایا)

سیز ). اۆستونوزه گؤندردیک (فارس و رۇم پادشاهلارینی)بۆسبوتون مهو ائتمک اۆچون 

یهیانی اؤلدوردونوز، اوْنلار دا عوضینده سیزی قتل ائدیب، معبه دینیزی داؼیدیب، 

.   (یۇردونوزو ویران قوْیدولار

اگر سیز ! اوْلا بیلسین کی، رببینیز سیزه رحم ائتسین (تؤوبه  ائده جه یینیز تقدیرده) .8

بیز . قاییداریق (سیزی یئنیدن جزالاندیرماؼا)قاییتسانیز، بیز ده  (یئنیدن یاراماز عمللرینیزه)

.   جهنمی کافیرلردن اؤترو بیر زیندان ائتدیک

یؤنلدیر، یاخشی ایشلر  (ایسلاما)ان دوْؼرو یوْلا  (بۆتون بشریتی)حقیقتن، بۇ قۇران . 9

!  گؤرن مؤمینلره بؤیوک بیر مۆکافاتا نایل اوْلاجاقلاری ایله مۆژده وئریر

!   آخیرته اینانمایانلار اۆچون ایسه شدّتلی بیر عذاب حاضیرلامیشیق.10



آدامین حیرصی ). دۇعا ائتدیگی کیمی، بد دۇعا دا ائدر-خئییر (اؤزونه)اینسان . 11

اگر الله همین شخصین دۇعاسینی قبول . تۇتدوقدا اؤزونه، یاخود اؤولادینا بد دۇعا ائدر

لاکین الله سبیرلیدیر، . ائتسه، درحال اوْنون اؤزونو، یاخود اؤولادینی مهو ائتمه لیدیر

گؤردویو ایشین عاقیبتینی )تلسکندیر ( هر شئیده)اینسان .  (بنده لرینه عذاب وئرمکده تلسمز

.   (دۆشونمه یه هؤوسله سی چاتماز

. ایکی علامت مۆعیین ائتدیک (قۆدرتیمیزه دلالت ائدن)بیز گئجه و گۆندوزو . 12

بیلمه یینیز اۆچون  (واخت اؤلچولرینی)رببینیزدن رۇزی دیله مه نیز، ایللرین سایینی و حسابی 

علامتینی  (گؤرونن)گۆندوزون ایشیقلی  (یئرینه)سیلیب  (قارانلیؽی)گئجه نین علامتینی 

.   مۆفسسل ایضاح ائتدیک (قۇراندا)هر شئیی  (احتیاج حیسس ائتدیگینیز)بیز . گتیردیک

 (بۆتون عمللرینی) بیز هر بیر اینسانین عملینی اؤز بوْینوندان آسار و قییامت گۆنو .13

.   آچیق کیتاب کیمی قارشیسینا قوْیاریق

حساب -بۇ گۆن سن حاق. (عمل دفترینی)اوْخو، کیتابینی “ (: و اوْنا بئله دئیریک). 14

”  !کیفایتسن (اؤزون اؤز عمللری نین شاهیدی اوْلماؼا)اؤزونه -چکمه یه اؤزون

دوْؼرو یوْل تۇتان یالنیز اؤزونه خئییر، حاق یوْلدان آذان دا آنجاق اؤزونه ضرر . 15

. (هره اؤز گۆناهینا جاوابدئهدیر).  هئچ بیر گۆناهکار باشقاسی نین گۆناهینی داشیماز. ائدر

!  عذاب وئرمریک (هئچ بیر اۆممته)بیز، پئیؽمبر گؤندرمه میش 

نعمت -اوْنون ناز (پئیؽمبرلرین دیلی ایله)بیز بیر مملکتی مهو ائتمک ایسته دیکده . 16

لاکین اوْنلار . امر ائدریک (اللها اطاعت ائتمیی، ایمان گتیرمیی)ایچینده یاشایان باشچیلارینا 

اوْ مملکته عذاب وئریلمه سی )بئله لیکله، . پیس ایشلر تؤره درلر-پیس (اللها آسی اوْلوب)

.   حؤکم واجیب اوْلار و اوْنو یئرله یئکسان ائدریک (حاقینداکی

 (!یا رسولوم). مهو ائتدیک (نسیللری)نئچه اۆممتلری -بیز نۇحدان سوْنرا نئچه. 17

 (اوْنلارا جزا وئرمک اۆچون)رببی نین اؤز قۇللاری نین گۆناهلارینی بیلمه سی، گؤرمه سی 

.   کیفایت ائدر

هر کس فانی دۆنیانی ایستسه، دیله دیگیمیز شخصه ایسته دیگیمیز نعمتی اوْرادا . 18

 (جهنمه)اوْ، . اوْنا جهنمی مسکن ائدریک (آخیرتده)سوْنرا ایسه . تئزلیکله وئرریک

!  قوْوولموش بیر وضعیتده داخیل اوْلار (اللهین مرحمتیندن)قێنانمیش، 

چالیشانلارین زحمتی  (باشلا-جان) مؤمین اوْلوب آخیرتی ایسته ین و اوْنون اۇؼروندا .19

.   قبول اوْلونار (الله درگاهیندا)

ایستر )رببی نین نعمتی . اوْنلارین و بۇنلارین هر بیرینه رببی نین نعمتیندن وئرریک. 20

.   قاداؼان دئییلدیر (دۆنیادا، ایسترسه ده آخیرتده هئچ کسه



اوْنلارین بیرینی  (جلال باخیمیندان دۆنیادا-دؤولت، جاه-وار)بیر گؤر  (!یا پئیؽمبریم) .21

داها یۆکسک درجه لر، داها  (دۆنیاداکیندان)دیگریندن نئجه اۆستون تۇتدوق؟ آخیرتده ایسه 

!  بؤیوک اۆستونلوکلر واردیر

!  یوْخسا خار اوْلار، زلیل وضعیته دۆشرسن. اللهلا یاناشی باشقا تانری قبول ائتمه. 22

اوْنلارا یاخشی باخیب )رببین یالنیز اوْنا عبادت ائتمیی و والیدئینلره یاخشیلیق ائتمیی . 23

اگر اوْنلارین بیری و یا هر ایکیسی سنین یانیندا . بۇیورموشدور (گؤزل داورانماؼی

بئله دئمه، اۆستلرینه ” !اۇؾ“: قوْجالیؽین ان دۆشگون چاؼینا یئترسه، اوْنلارا (یاشاییب)

!  اوْنلارلا خوْش دانیش. قێشقیریب آجی سؤز سؤیله مه

اوْنلار ! ائي رببیم“: اوْنلارین هر ایکیسینه آجییاراق مرحمت قانادی نین آلتینا سالیب. 24

- ” !تربییه ائدیب بسله دیکلری کیمی، سن ده اوْنلارا رحم ائت (نوازیشله)منی کؤرپه لیگیمدن 

.   دئ

اگر . ان یاخشی بیلندیر (قلبلرینیزین سیرلرینی)رببینیز اۆرکلرینیزده اوْلانلاری . 25

آنانیزا بیلمه دن ائتدیگینیز پیسلیکدن پئشمان اوْلوب تؤوبه  ائتسه نیز و -آتا)عملیسالئه اوْلسانیز 

رببینیز، حقیقتن، تؤوبه کارلاری  (بۇندان سوْنرا اوْنلارلا یاخشی داورانسانیز، بیلین کی

!  باؼیشلایاندیر

مۆصافیره ده حاقینی  (پۇلو قۇرتاریب یوْلدا قالان)اقرابایا دا، میسکینه ده، - قوْهوم.26

!  سوْلا دا سپله مه-ساؼا (دؤولتینی عبث یئره-مال)عینی زاماندا . وئر

شیطان . سوْلا سپله ینلر شیطانلارین قارداشلاریدیر-ساؼا (مالینی عبث یئره)حقیقتن، . 27

!  ایسه رببینه قارشی نانکوْردور

گؤزله مک مقصدیله اوْنلاردان  (رۇزینی)اگر رببیندن دیله دیگین بیر مرحمتی . 28

اوْنلارا بیر شئیله )اۆز چئویرمه لی اوْلسان  (کؤمک گؤستریلمه سی لازیم اوْلان شخصلردن)

کؤمک ائتمک ایسته سن، لاکین ایمکانین اوْلمادیؽی اۆچون باجارماسان و بۇنا گؤره ده 

، هئچ اوْلماسا، اوْنلارا (مجبوریت قارشیسیندا قالیب گؤزلرینه گؤرونمک ایسته مه سن

!  خوْش بیر سؤز دئ (کیمی” !داریخمایین، الله منه رۇزی بخش ائدر، من ده سیزه وئره رم“)

یوْخسا هم . نه الدن چوْخ برک اوْل، نه ده الینی تامامیله آچیب ایسرافچیلیق ائت. 29

!  قێنانارسان، هم ده پئشمان اوْلارسان

دوْؼرودان دا، .  حقیقتن، رببین ایسته دیگی شخصین رۇزیسینی آرتیرار دا، آزالدار دا.30

!  گؤرندیر (هر شئیی)اوْ اؤز بنده لری نین حالیندان خبرداردیر، 



اؤولادلارینیزی  (جاهیلیت دؤورونده اوْلدوؼو کیمی)یوْخسوللوقدان قوْرخوب . 31

بیز اوْنلارین دا، سیزین ده رۇزینیزی . اؤلدورمه یین (خۆصوصیله، قێز اۇشاقلارینی)

!  اوْنلاری اؤلدورمک، حقیقتن، بؤیوک گۆناهدیر. وئریریک

!  چۆنکی اوْ، چوْخ چیرکین بیر عمل و پیس بیر یوْلدور.  زینایا دا یاخین دۆشمه یین.32

اوْنو یالنیز و یالنیز بؤیوک ). اللهین حرام بۇیوردوؼو جانا حاقسیز یئره قصد ائتمه یین. 33

بیر گۆناه ایشله دیکده، مثلا، ایمان گتیردیکدن سوْنرا کۆفره دۆشدوکده، یاخود زیناکارلیق 

و یا )حاقسیز یئره اؤلدورولن مظلوم بیر شخصین صاحبینه . (ائتدیکده اؤلدورمک اوْلار

ایستسه، قاتیلدن قیصاص آلار، ایستسه، )بیر ایختییار وئردیک  (واریثینه قاتیل باره سینده

قیصاص )لاکین اوْ دا قتل ائتمکده ایفراتا وارماسین . (باؼیشلایار و یا قانباهاسی طلب ائدر

( شریعتین بۆ حؤکملری ایله)چۆنکی ! (آلمالی اوْلسا، یالنیز قاتیلی اؤلدورمکله کیفایتلنسین

.   اوْنا آرتیق کؤمک اوْلونموشدور

. بۆلوؼا چاتانا قدر یاخین دۆشمه یین-یاخشی نیت استثنا اوْلماقلا، یئتیمین مالینا حددی. 34

بۇ مالا آنجاق اوْنو قوْروماق، آرتیریب چوْخالتماق و یئتیمین اؤز خئیرینه ایستیفاده ائتمک )

( قییامت گۆنو)عهد باره سینده ( اینسان)چۆنکی . عهده وفا ائدین. (مقصدیله ال وۇرماق اوْلار

سۇالا -یئتیرمه دیگی حاقدا سوْرؼو-اینسان وئردیگی عهدی یئرینه یئتیریب). جاوابدئهدیر

.   (تۇتولاجاقدیر

 (سیزین اۆچون)بۇ . دۆزگون ترزی ایله چکین (چکنده) اؤلچنده اؤلچوده دۆز اوْلون، .35

!  داها خئییرلی و نتیجه اعتیباریله داها یاخشیدیر

باجارمادیؽین بیر ایشی گؤرمه، )بیلمه دیگین بیر شئیین آردینجا گئتمه  (!ائي اینسان). 36

صاحبی نین )بۇنلارین هامیسی -چۆنکی قۇلار، گؤز و اۆرک. (بیلمه دیگین بیر سؤزو ده دئمه

.   سۇال اوْلوناجاقدیر-سوْرؼو (ائتدیگی عمل، دئدیگی سؤز باره سینده

 (بوْیجا)چۆنکی سن نه یئری یارا بیلر، نه ده . یئر اۆزونده تکببورله گزیب دوْلانما. 37

یۆکسه لیب داؼلارا چاتا بیلرسن  

.   ، پیس شئیلردیر(مکروه) بۆتون بۇنلار رببی نین درگاهیندا بَیه نیلمه ین .38

اللهلا یاناشی باشقا . بۇنلار رببی نین سنه وحي ائتدیگی حیکمتلردندیر (!یا رسولوم). 39

کنار ائدیلمیش بیر حالدا جهنمه  (اللهین مرحمتیندن)تانری قبول ائتمه، یوْخسا قێنانمیش و 

!  آتیلارسان

مگر رببینیز اوْؼلانلاری  (!دئین مۆشریکلر- ” !ملکلر اللهین قێزلاریدیر“: ائي). 40

حقیقتن، ! گؤتوردو؟ (اؤولادلیؽا)سیزین اۆچون سئچیب، اؤزو اۆچون ملکلردن قێزلاریمی 

!  بؤیوک دانیشیرسینیز-بؤیوک (اؤزونوزه روا بیلمه دیگینیز شئیی اللها ایسناد ائتمکله)



اللهین وحدانیت عقیده سینی )اینسانلار دۆشونوب عیبرت آلسینلار دئیه، بیز بۇ قۇراندا . 41

اوْنلارین ( بۇ ایضاحات)لاکین . ایضاح ائتدیک (جۆربجور دلیللرله، مۆختلیؾ مثاللارلا

.   (ایسلامدان داها چوْخ اۆز دؤندردیلر)یالنیز نیفرتینی آرتیردی 

دئدیکلری کیمی، تانریلار  (مۆشریکلرین)اگر اللهلا یاناشی، “: دئ (!یا رسولوم) .42

بیر  (یاخین دۆشمک، یاخود اوْنونلا وۇروشماق اۆچون)اوْلسا ایدی، اوْنلار عرش صاحبینه 

.  ”یوْل آختاراردیلار

!  و چوْخ یۆکسکدیر (پاک)الله اوْنلارین دئدیکلریندن چوْخ اۇجا . 43

ائله بیر . اللهی تقدیس ائدیر (بۆتون مخلوقات)یئددی گؤي، یئر و اوْنلاردا اوْلانلار . 44

دیللرینی )شئي یوْخدور کی، اللها تعریؾ دئییب اوْنا شۆکور ائتمه سین، لاکین سیز اوْنلارین 

!  حقیقتن، هلیمدیر، باؼیشلایاندیر( الله. )تقدیسینی آنلامازسینیز (بیلمه دیگینیز اۆچون

سن قۇران اوْخودوؼون زامان سنینله آخیرته اینانمایانلارین آراسینا  (!یا رسولوم) .45

  (اوْنلار سنی گؤرمز و سنه هئچ بیر خطر یئتیره بیلمزلر)گؤرونمز بیر پرده چکریک 

آنلاماسینلار دئیه، اوْنلارین قلبلرینه پرده چکیب قۇلاقلارینا انگل قوْیدوق  (قۇرانی). 46

سن قۇراندا رببینی بیر تک تانری اوْلاراق آندیؽین زامان اوْنلار نیفرت . (کار ائتدیک)

.   علامتی اوْلاراق آرخالارینی چئویریب گئدرلر

اوْنلار سنه قۇلاق آسدیقلاری زامان نَیی دینله دیکلرینی و  (سن قۇران اوْخویاندا). 47

سیز آنجاق اوْوسونلانمیش “: گیزلی دانیشیب-اؤز آرالاریندا گیزلی (درونندوه ده)ظالیملارین 

.   دئدیکلرینی ده بیلیریک- ” !بیر آداما اۇیورسونوز

سنه شاعر، کاهین، سئهرباز، مجنون، )سنی کیملره بنزتدیلر  (مۆشریکلر) بیر گؤر .48

!  اوْنلار یوْلدان آزدیلار و بیر داها دوْؼرو یوْلو تاپا بیلمزلر! (دئدیلر.  دیوانه و س

سۆموک، چۆرویوب اوْوخالانمیش توْرپاق اوْلدوؼوموز حالدا، -بیز سۆر“:  اوْنلار.49

.   دئییرلر- ” دیریلدیلیب یئنی مخلوقمو اوْلاجاؼیق؟

!  داش اوْلون، یاخود دمیر (ایستر)“: دئ (!یا رسولوم) .50

یئنه )! بؤیوک بیر مخلوق بیلین (اؤزونوزو داؼلار، گؤیلر کیمی)و یا اۆرگینیزده . 51

( یئنیدن دیریلدیب حیاتا)اوْ حالدا بیزی کیم “: اوْنلار دئیه جکلر. ”(!دیریله جکسینیز

اوْنلار ” !(الله)ایلک دفعه  سیزی یوْخدان یارادان “: دئ (!یا رسولوم)” قایتاراجاقدیر؟

. دئیه سوْروشاجاقلار- ” بۇ نه واخت اوْلاجاقدیر؟“: سنه باشلارینی بۇلاییب (ایستئهزا ایله)

”  !بلکه ده، بۇ یاخین زاماندا“: دئ



سیز ده . چاؼیراجاقدیر (حساب اۆچون اؤز حۆضورونا-حاق) اوْ گۆن کی، الله سیزی .52

درحال چاؼیریشینا جاواب  (قبیرلرینیزدن)شۆکور ائده رک  (اطاعتله یاناشی)اوْنا 

!  چوْخ آز قالدینیز (دۆنیادا)وئره جکسینیز و سیزه ائله گله جکدیر کی، 

لا ایلاهه ایللاللاه؛ یرهموکللاه؛ “دانیشدیقلاری زامان )“: بنده لریمه دئ (!یا رسولوم). 53

و یا مۆشریکلری ایمانا دعوت ائدرکن )گؤزل سؤزلر سؤیله سینلر  (کیمی” یؽفیرو لکللاه

حقیقتن، شیطان . فساد سالا بیلر-شیطان اوْنلارین آراسینا فیتنه” (!اوْنلارلا خوْش دانیشسینلار

!  آشکار دۆشمنیدیر-اینسانین آچیق

کیمین مؤمین، کیمین کافیر اوْلدوؼونو چوْخ گؤزل ) رببینیز سیزی داها یاخشی تانییار .54

بیز سنی اوْنلارا وکیل . ایستسه، سیزه رحم ائدر، ایستسه، عذاب وئرر. (بیلیر

.   (سنین وظیفه ن یالنیز ایسلامی تبلیػ ائتمکدیر). گؤزدرمه میشیک

 (اؤزونون بۆتون یاراتدیقلارینی)رببین گؤیلرده و یئرده اوْلانلاری  (!یا رسولوم). 55

بیز پئیؽمبرلرین بعضیسینی دیگرلریندن اۆستون ائتدیک و داوودا زبور . چوْخ گؤزل تانیییر

.   وئردیک

اوْنلار سیزی . چاؼیرین (کؤمه یه)باشقا تانری گۆمان ائتدیکلرینیزی  (اللهدان)“: دئ. 56

سیزدن سوْووشدوروب باشقاسینا طرؾ )نه مؤهنتدن قوْروماؼا، نه ده اوْنو دیَیشمه یه 

”  !قادیر دئییللر (یؤنلتمه یه

داها  (الله درگاهینا)اوْنلارین تاپیندیقلاری تانریلارین اؤزلریندن هر هانسی بیری . 57

. یاخین اوْلسون دئیه، رببینه وصیله آختاریر، اوْنون رحمتینی اۇمور، عذابیندان قوْرخور

!  حقیقتن، رببی نین عذابی قوْرخولودور

 ائله بیر مملکت یوْخدور کی، قییامت گۆنوندن اول بیز اوْنون اهالیسینی مهو ائتمه یک .58

!  یازیلمیشدیر (محفوظدا-لؤوهی)بۇ، کیتابدا . و یا اوْنو شدّتلی عذابا دۆچار ائتمه یک

 (کئچمیش اۆممتلرین)بیزه مؤعجوزه لر گؤندرمه یه مانع اوْلان شئي آنجاق اولکیلرین . 59

آشکار بیر مؤعجوزه اوْلاراق -بیز ثمود طایفهسینا آچیق. اوْنلاری یالان حساب ائتمه لریدیر

بیز . (دوه نی تۇتوب کسدیلر)بیر دوه وئردیک، لاکین اوْنلار اوْنا ظۆلم ائتدیلر  (مایا)دیشی 

.   قوْرخوتماق اۆچون گؤندریریک (بنده لریمیزی)مؤعجوزه لری یالنیز 

 (اؤز ازلی علمی و قۆدرتی ایله)رببین “: یادینا سال کی، بیر زامان سنه (!یا رسولوم). 60

اوْنلارین ایختییاری اللهین الینده اوْلدوؼو اۆچون سنه هئچ بیر )اینسانلاری ائهتیوا ائتمیشدیر 

سنه گؤستردیگیمیز منظره نی و قۇراندا ( ایسرا گئجه سی. )دئمیشدیک-”(!شئي ائده بیلمزلر

اۆچون یالنیز بیر ایمتاهان  (مککه اهلی)آؼاجی اینسانلار  (جهنمده کی زققوم آدلی)لعنتلنمیش 



بیز اوْنلاری قوْرخودوروق، لاکین بۇ . (گؤرک سنین سؤزونه ایناناجاقلار، یا یوْخ)ائتدیک 

!  قوْرخوتماق اوْنلارین تۆؼیانینی آرتیرماقدان باشقا بیر شئیه کارا گلمیر

. دئیه امر ائتمیشدیک- ” !آده مه سجده ائدین“:  یئنه یادینا سال کی، بیر زامان ملکلره.61

سنین پالچیقدان یاراتدیؽینا من سجده “ (: ایبلیس). ایبلیسدن باشقا هامیسی سجده ائتمیشدی

.   دئمیشدی- ” !ائده رممی؟

منی اوْددان، بۇ آدمی توْرپاقدان )بیر دئ گؤرک  (!پروردیگارا)“: همچی نین (ایبلیس). 62

قییامت ( منی اؤلدورمه ییب)نه اۆچون اوْنو مندن اۆستون تۇتدون؟ اگر  (یاراتدیؽین حالدا

گۆنونه قدر منه مؤهلت وئرسن، آز بیر قیسمی استثنا اوْلماقلا، اوْنون نسلینی اؤز حؤکموم 

.   ”(و یا یوْلدان چێخاریب کؤکونو کسه رم)آلتینا آلارام 

اوْنلاردان هر کس سنه  (!سنه قییامته قدر مؤهلت وئردیم)! چێخ گئت“: بۇیوردو (الله). 63

!  کمال بیر جزا-اؤزو ده تامام. جزانیز جهنمدیر (بیل کی)اۇیسا، 

یئریندن اوْینات، آتلی و پییادانی  (وسوه سنله)اوْنلاردان کیمی باجاریرسانسا، سسینله . 64

ماللارینا و اؤولادلارینا  (اوْنلاری حراما، زیانا سؤوق ائتمکله)اوْنلارا قارشی سفربر ائت، 

یالنیز یالان وعد  (اوْنا اۇیانلارا)شیطان . وعدلر وئر (یالان)اوْرتاق اوْل، اوْنلارا جۆربجور 

!  وئرر

. بنده لریم اۆزرینده سنین هئچ بیر حؤکمون اوْلا بیلمز (مؤمین)دوْؼروسو، منیم . 65

”  !کیفایت ائدر (سنین شرعیندن و وصفه سندن اوْنلاری قوْروماسی)رببی نین وکیل اوْلماسی 

مقصدیله  (قازانماق)نعمتیندن اؤزونوزه رۇزی آختارماق  (بوْل) سیزین اۆچون .66

!  حقیقتن، رببینیز سیزه قارشی رحملیدیر! دنیزده گمیلری حرکته گتیرن محض رببینیزدیر

قئیری  (اللهدان)اۆز وئردیگی زامان  (باتماق تهلوکه سی)سیزه دنیزده بیر چتینلیک . 67

لاکین اوْ سیزی خلاص ائدیب قۇرویا چێخارتدیقدا . عبادت ائتدیگینیز بۆتلر قئیب اوْلار

!  اینسان نانکوْردور. اۆز دؤندریرسینیز (اطاعتیندن)

باشینیزا داش  (گؤیدن)قۇرودا سیزی یئره باتیرمایاجاؼینا، یاخود  (اللهین)مگر . 68

.   (تاپا بیلمزسینیز)سوْنرا هئچ سیزی قوْرویان دا تاپیلماز ! یاؼدیرمایاجاؼینا امینسینیزمی؟

بیر ده سیزی دنیزه قایتارمایاجاؼینا، شدّتلی بیر فێرتینا گؤندریب  (اللهین)یوْخسا . 69

و یا بیزه )سیزی باتیرمایاجاؼینا آرخایینسینیز؟ سوْنرا سیزدن اؤترو بیزدن اینتیقام آلاجاق 

.   بیر کس ده تاپا بیلمزسینیز (قارشی سیزه کؤمک ائده جک

گمیلره، )بیز، آدم اؤولادینی شرفلی و حؤرمتلی ائله دیک، اوْنلاری سۇدا و قۇرودا . 70

جۆربجور )میندیریب صاحب ائتدیک، اؤزلرینه  (حئیوانلارا و باشقا نقلیات واسطه لرینه

تمیز رۇزی وئردیک و اوْنلاری یاراتدیؽیمیز مخلوقاتین چوْخوندان خئیلی  (نعمتلردن



بۇخون، الله یئمک و -اینسان شعور، نیطق قابیلیتی، گؤزل صۇرت، بوْي). اۆستون ائتدیک

بۇ  کیمی مزیتلرینه گؤره همیشه اللها شۆکور ائدیب یالنیز اوْنا تاپینمالی، رببینه هئچ .  س

  (!بیر شریک قوْشمامالیدیر

آردینجا گئتدیکلری )بۆتون اینسانلاری اؤز ایماملاری  (قییامت گۆنو)بیر گۆن . 71

( حۆضوروموزا)ایله بیرلیکده  (رهبرلری، یاخود پئیؽمبرلری و یا عمل دفترلری

اوْنلارا . (شاد اوْلارلار)عمل دفترلری ساغ اللرینه وئریلنلر اوْنو اوْخویار . چاؼیراجاؼیق

.   قدر حاقسیزلیق ائدیلمز (خۇرما چردیی نین یاریؽینداکی تئل)تۆک 

کوْر اوْلان  (اللهین دلیللرینی، مؤعجوزه لرینی گؤرمه ییب گؤزو و قلبی) بۇ دۆنیادا .72

!  یوْلدان داها چوْخ آزار (حاق)آخیرتده ده کوْر اوْلار و 

ایفتیرا )قئیری بیر شئیی یالاندان بیزه ایستیناد ائده سن  (قۇراندان! یا رسولوم). 73

بئله . سنی هارداسا اوْ سنه وحي ائتدیگیمیزدن ساپدیراجاقدیلار( مۆشریکلر)دئیه،  (یاخاسان

.   اوْلاجاؼی تقدیرده، سنی، سؤزسوز کی، اؤزلرینه دوْست تۇتاجاقدیرلار

!   اگر بیز سنه صبات وئرمسیدیک، یقین کی، آز دا اوْلسا، اوْنلارا اۇیاجاقدین.74

سوْنرا . سنه حیاتین و اؤلومون ایکیقات عذابینی داددیراردیق (بئله اوْلاجاؼی تدیرده). 75

هئچ کس سنی عذابیمیزدان قۇرتارا ). بیزه قارشی اؤزونه بیر یاردیم ائدن ده تاپا بیلمزسن

.   (بیلمز

چێخارتماق اۆچون آز قالمیشدی کی، سنی اوْ  (مککه دن)سنی اوْرادان  (مۆشریکلر). 76

اگر اوْنلار بئله . (ناراحات ائله سینلر، دۆنیانی باشینا دار ائتسینلر)یئرده فیتنه یه سالسینلار 

.   یالنیز آز بیر مدت قالا بیلردیلر (مککه ده)ائتسیدیلر، سندن سوْنرا 

. قانونا مۆوافیق اوْلاراق-سندن اول گؤندردیگیمیز پئیؽمبرلر باره سینده کی قایدا. 77

قانونوموزدا هئچ بیر دیَیشیکلیک -سن بیزیم قایدا. (اوْنلارین دؤورونده ده بئله ائتمیشدیک)

سندن اولکی اۆممتلر اؤز پئیؽمبرلرینه اذیت وئریب اؤلکلریندن قوْوان کیمی )! تاپا بیلمزسن

اگر مککه مۆشریکلری بئله ائتسیدیلر، . اوْنلارا عذاب گؤندرر، هامیسینی مهو ائدردیک

.   (همین مۆسیبت اوْنلارین دا باشینا گله جکدی

گۆنوْرتا، )گئجه نین قارانلیؽینادک ناماز  (گۆن باتماؼا مئیل ائدندن)گۆنوْرتادان . 78

چۆنکی صۆبح نامازی . صۆبح نامازینی دا قێل. قێل (ایکیندی، آخشام و گئجه نامازلاری

.   مۆشاهیده اوْلونور (گئجه و گۆندوز ملکلری، همچی نین بیر چوْخ اینسان طرفیندن)

 (تهججود)گئجه نین بیر واختی دۇروب آنجاق سنه خاس اوْلان علاوه   (!یا رسولوم). 79

بَیه نیلیب تعریفلنن  (قییامت گۆنو هامی طرفیندن)اوْلا بیلسین کی، رببین سنی . نامازی قێل

!  گؤندرسین (آخیرتده ان بؤیوک شفاعت مقامینا)بیر مقاما 



خوْشلوقلا داخیل ائت، منی  (مدینه یه)منی داخیل ائده جه یین یئره ! ائي رببیم“: دئ. 80

اؤز درگاهیندان منه کؤمک ائده بیلن . ده خوْشلوقلا چێخارت (مککه دن)چێخاراجاؼین یئردن 

منه ائله بیر قۆدرت وئر کی، مۆشریکلر و کافیرلر همیشه اوْنون قارشیسیندا )” !بیر دلیل وئر

  (!عاجیز قالسینلار

-اؤز)چۆنکی باتیل . یوْخ اوْلدو (شیرک و کۆفر)گلدی، باتیل  (ایسلام)حاق “: دئ. 81

”  !محکومدور( هئچلییه)یوْخلوؼا  (اؤزلویونده

اوْ، .  بیز قۇراندان مؤمینلر اۆچون شفا و مرحمت اوْلان آیه لر نازیل ائدیریک.82

.   آنجاق زیانینی آرتیریر (کافیرلرین)ظالیملارین 

اۆز  (بیزدن)وئردیگیمیز زامان  (دؤولت-ساؼلاملیق، وار)اینسانا بیر نعمت . 83

!  اوْنا بیر پیسلیک اۆز وئردیکده ایسه مأیوس اوْلار. چئویریب اۇزاق گزر

رببین کیمین داها دوْؼرو یوْلدا . گؤره ایش گؤرر (خیسلتینه)هره اؤز قابیلیتینه “:  دئ.84

”  !اوْلدوؼونو داها یاخشی بیلیر

: دئ. حاقیندا سوْروشارلار (رۇحون ماهیتی و کئیفیتی)سندن رۇح  (!یا رسولوم). 85

یالنیز جۆزی   (بۇ باره ده)سیزه . (اللهین امری ایله یارادیلمیشدیر). رۇح رببیمین امرینده دیر“

”  !بیر بیلیک وئریلمیشدیر (آز)

سوْنرا بیزه . چێخاردیب آپاراردیق (قلبیندن)اگر ایستسیدیک، سنه وحي ائتدیگیمیزی . 86

اگر بیز قۇرانی سنه ). ده تاپا بیلمزدین (وکیل)قارشی اؤزون اۆچون بیر مۆدافعه چی 

.   (اۇنوتدورساق، یئنیدن هئچ کس اوْنو سنین یادینا سالا بیلمز

حقیقتن، اوْنون . رببی نین یالنیز سنه قارشی بیر مرحمتیدیر (بۇنو ائتمه مه ییمیز) لاکین .87

!  سنه اوْلان نعمتی بؤیوکدور

اگر اینسانلار و جینلر بیر یئره یێؽیشیب بۇ قۇرانا بنزر بیر شئي “: دئ (!یا پئیؽمبریم). 88

.   ”بیرینه کؤمک ائتسه لر، یئنه ده اوْنا بنزرینی گتیره بیلمزلر-گتیرمک اۆچون بیر

اوْنلارا ایضاح  (معناسینی)بیز بۇ قۇراندا اینسانلار اۆچون هر جۆر مثل چکیب . 89

اکثریتی کۆفردن باشقا بیر شئیه راضی اوْلمادی  (مککه اهلی نین)لاکین اوْنلارین . ائتدیک

.   (نعمتیمیزه نانکوْر اوْلوب یالنیز کۆفرو سئچدی)

قۇرانین عظمتی، فصاحت و بلاؼتی قارشیسیندا عاجیز قالان، لاکین اؤزلرینی ) .90

بیر بۇلاق چێخارمایینجا سنه ( مککه دن)بیزه یئردن “: بئله دئدیلر (سێندیرمایان مۆشریکلر

.   ایمان گتیرمه یه جییک

شێریل ایرماقلار آخان خۇرما و اۆزوم باؼین -آراسیندا شێریل (آؼاجلاری)یاخود . 91

اوْلمایینجا؛  



پارچا ائدیب باشیمیزا ائندیرمه یینجه، یاخود -یاخود، ادعا ائتدیگین کیمی، گؤیو پارچا. 92

آشکار قارشیمیزا -آچیق (پئیؽمبرلیگی نین دوْؼرولوؼونا شاهید اوْلاراق)اللهی و ملکلری 

گتیرمه یینجه؛  

بیز سنه ایمان )و یا قێزیلدان بیر ائوین اوْلمایینجا، یاخود سن گؤیه قالخمایینجا . 93

اوْخویاجاؼیمیز بیر کیتاب ائندیرمه سن، گؤیه قالخماؼینا ( سمادان)اگر بیزه . (گتیرمه یه جییک

گلمک، -الله گئدیب)! رببیم پاکدیر، مۆقدسدیر“: دئ (!یا رسولوم)” !دا اصلا اینانمایاجاؼیق

من ایسه یالنیز پئیؽمبر  (!قالخماق کیمی مخلوقاتا عاید اوْلان خۆصوصیتلردن اۇزاقدیر-ائنیب

اللهین ایزنی اوْلمایینجا، هئچ بیر پئیؽمبر سیزین دئدیکلرینیزی یئرینه )” !اوْلان بیر اینسانام

  (!یئتیرمه یه قادیر دئییلدیر

اینسانلارا دوْؼرو یوْلو گؤسترن بیر رهبر گلدیگی  (قۆرئیش مۆشریکلری کیمی). 94

الله بیر اینسانیمی پئیؽمبر “: زامان اوْنا ایمان گتیرمه یه مانع اوْلان شئي یالنیز اوْنلارین

مۆشریکلرین فیکرینجه، پئیؽمبر بشردن دئییل، ملکلردن ). دئمه لریدیر- ” گؤندردی؟

.   (گؤندریلمه لیدیر

آرخایین گزیب  (سیز اینسانلار کیمی)اگر یئر اۆزونده “: دئ (!یا رسولوم). 95

، سؤزسوز (یئر اۆزونون اهالیسی ملکلردن عبارت اوْلسایدی)دوْلاشانلار ملکلر اوْلسایدی 

”  !کی، اوْنلارا بیر ملک پئیؽمبر گؤندرردیک

شاهید اوْلماسی  (پئیؽمبرلیگیمین حقیقیلیگینه)منیمله سیزین آرانیزدا تکجه اللهین “: دئ. 96

خبرداردیر،  (بنده لری نین بۆتون عمللریندن)شۆبهه سیز کی، اوْ، بنده لریندن . کیفایت ائدیر

”  !گؤرندیر (اوْنلارین گیزلینده و آشکاردا نه لر ائتدیگینی)

اللهین یوْلدان چێخارتدیؽی کس . اللهین دوْؼرو یوْلا سالدیؽی کس دوْؼرو یوْلدادیر. 97

بیز قییامت گۆنو اوْنلاری اۆزو اۆسته . باشقا دوْستلار تاپا بیلمزسن (اللهدان)اۆچونسه 

اوْنلارین دۆشه جکلری . سۆرونه، کوْر، لال و کار کیمی محشر آیاؼینا چکه جییک-سۆرونه

!  آلوْوونو آرتیراجاؼیق (بدنلری نین)جهنم اوْدو آزالدیقجا اوْنلارین . یئر جهنمدیر

سۆموک، چۆرویوب اوْوخالانمیش -سۆر“: بۇ، آیه لریمیزی اینکار ائتدیکلرینه و. 98

دئدیکلرینه - ” توْرپاق اوْلدوؼوموز حالدا، بیز دیریلدیلیب یئنی بیر مخلوقمو اوْلاجاؼیق؟

.   گؤره اوْنلارین جزاسیدیر

 (اؤلندن سوْنرا بیر داها دیریله جکلرینی اینکار ائدنلر بۇ بؤیوکلوکده)مگر اوْنلار . 99

 (یئنیدن، عینیله)اوْنلار کیمیسینی  (بۇ کیچیکلیکده)یارادان اللهین  (یوْخدان)گؤیلری و یئری 

اؤلوم، یاخود عذابا )الله اوْنلار اۆچون بیر عجل ! یاراتماؼا قادیر اوْلدوؼونو گؤرمورلرمی؟

بئله )ظالیملار . شۆبهه یوْخدور-مۆعیین ائتدی کی، اوْنا هئچ بیر شکک (دۆچار اوْلما واختی



کۆفردن باشقا بیر شئیه )آنجاق اؤز کۆفرلرینده ایسرار ائدیب دۇرورلار  (بیر وضعیتده ده

.   (راضی اوْلمورلار

 (دؤولتینه-وار)اگر سیز رببیمین رحمت خزینه لرینه “: دئ (یا پئیؽمبریم، مۆشریکلره). 100

سوْنرا دا سیزه یوْخوللوق اۆز )خرجله نیب تۆکنمه سیندن  (اوْنون)صاحب اوْلسایدینیز، یئنه ده 

نه قدر وارلی اوْلسا دا، طبیعتی )اینسان . قوْرخاراق خسیسلیک ائدردینیز (وئرمه سیندن

!  خسیسدیر (اعتیباریله

بئیزا، -عصا، گۆنش کیمی پارلایان یدی)بیز مۇسایا دوْققوز آشکار مؤعجوزه . 101

چییرتکه و دیگر هشرات، قۇرباؼا، قان، قێتلیق، داشلارین آراسیندان فوواره وئریب چێخان 

سۇ، دنیزین یاریلماسی و تۇر داؼی نین قالدیریلیب ایسرایل اوْؼوللاری نین باشلاری اۆستونده 

اوْنلارین یانینا گلدیکده، ( مۇسا: )ایسرایل اوْؼوللاریندان سوْروش. وئردیک (ساخلانیلماسی

- ، ”(آؼلین باشیندا دئییلدیر)منه ائله گلیر کی، سن اوْوسونلانمیشسان ! یا مۇسا“: فیرعوْن اوْنا

.   دئمیشدی

آشکار -سن بۇنلاری محض گؤیلرین و یئرین رببی تره دیندن آچیق“: اوْنا (مۇسا دا) .102

من ایسه، ائي فیرعوْن، سنی . مؤعجوزه اوْلاراق ائندیریلدیگینی، سؤزسوز کی، بیلیرسن

.   دئیه جاواب وئرمیشدی- ” !آرتیق مهو اوْلموش زنن ائدیرم (کۆفره دۆشدویونه گؤره)

بیز ایسه اوْنو . توْرپاؼیندان قوْووب چێخارتماق ایسته دی (مصر)اوْنلاری  (فیرعوْن). 103

.   قرق ائتدیک (سۇیا)و اوْنونلا بیرلیکده اوْلانلارین هامیسینی  (فیرعوْنو)

. اراضیسینده ساکین اوْلون (شام)سیز “: و بۇندان سوْنرا ایسرایل اوْؼوللارینا دئدیک. 104

سیزی و فیرعوْن اهلینی، یاخود )گلیب چاتدیقدا سیزین هامینیزی  (قییامت)آخیرت وعده سی 

”  !گتیره جییک( بیرینیزه قاریشمیش حالدا محشره-بیر)بیرلیکده  (مؤمینلری و کافیرلری

هئچ بیر دیَیشیکلییه )حاق اوْلاراق نازیل ائتدیک، اوْ دا حاق اوْلاراق  (قۇرانی)بیز . 105

کافیرلری جهنم )مۆژده وئرن و ( مؤمینلره جنّتله)سنی ده یالنیز . نازیل اوْلدو (اۇؼرامادان

.   قوْرخودان صیفتی ایله گؤندردیک (عذابی ایله

-آیه)اوْخویاسان دئیه، بیز قۇرانی حیصه لره آییریب  (یاواش-یاواش)اینسانلارا آراملا . 106

ایگیرمی اۆچ ایله یاخین بیر مدت )بیز اوْنو تدریجله، . گؤندردیک (سۇره-آیه، سۇره

.   نازیل ائتدیک (عرضینده

شۆبهه . اینانین، ایسترسه ده اینانمایین (قۇرانا)ایستر “: دئ (یا رسولوم، مۆشریکلره). 107

اؤزلرینه تؤورات و اینجیل وئریلمیش )یوْخدور کی، اوْندان اول علم وئریلمیش کیمسه لر 

.  اوْخوندوؼو زامان اۆزوسته سجده یه قاپانار( قۇران)یانلاریندا  (کیتاب اهلی



مؤمینلره مۆکافات، کافیرلره عذاب )رببیمیزین ! رببیمیز پاکدیر، مۆقدسدیر“:  و.108

.   دئیرلر- ” !امری مۆطلق یئرینه یئته جکدیر (وئریله جیی باره سینده کی

اوْنلارین  (نصیحت ایسه-قۇرانداکی اؤیود)اوْنلار اۆزوسته سجده یه قاپانیب آؼلایار، . 109

.   اطاعتینی داها دا آرتیرار (اللها)

. (دۇعا ائدین)ایستر الله، ایسترسه ده رحمان دئییب چاؼیرین “: دئ (!یا رسولوم). 110

یالنیز اوْنا  (حۆسنا-اسمایی)، چۆنکی ان گؤزل آدلار (فرقی یوْخدور)هانسینی دئسه نیز 

. ناماز قێلارکن سسینی نه چوْخ قالدیر، نه ده چوْخ آلچالت (!یا پئیؽمبریم). مخصوصدور

!  آراسیندا اوْرتا بیر یوْل تۇت (بۇ ایکیسی نین)بۇنون 

هئچ بیر شریکی  (سلطنتینده)اؤزونه هئچ بیر اؤولاد گؤتورمه ین، مۆلکونده “: و دئ. 111

هامییه )هئچ بیر دوْستا  (اوْنا کؤمک ائده جک)اوْلمادیؽی اۆچون  (عاجیز)اوْلمایان، ضعیؾ 

اللهی بۆتون ائییب ! )اۇجا تۇت( لاییقینجه)و اللهی ” !احتیاجی اوْلمایان اللها حمد اوْلسون (ده

  (!و نؤقصانلاردان اۇزاق بیلیب تقدیس ائت،  شعنینه تعریفلر دئ

سۇره سی  (ماؼارا)کهؾ -ار

 ( آیه دیر110مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

هئچ بیر ایریلییه  (قۇرانی معناسیندا و سؤزلرینده)حمد اوْلسون اوْ اللها کی، کیتابی . 1

!  نازیل ائتدی (محمّده)یوْل وئرمه دن اؤز بنده سینه  (یانلیشلیؽا و ضدیته)

اؤز درگاهیندان گله جک شدّتلی بیر عذابلا قوْرخوتماق، یاخشی  (الله کافیرلری).  2

نایل اوْلاجاقلاری ایله مۆژده وئرمک  (جنّته)عمللر ائدن مؤمینلره ایسه گؤزل مۆکافاتا 

 (قییامته قدر بۆتون بشریته حاق یوْلو گؤسترن بیر نۇر)دۆزگون -اۆچون اوْنو دوْؼرو

.   اوْلاراق ائندیردی

!  ابدی قالاجاقلار (جنّتده) اوْنلار اوْرادا .3



دئینلری قوْرخوتماق اۆچون - ” !الله اؤزونه اؤولاد گؤتوردو“: (قۇرانی)اوْ، هم ده . 4

.   نازیل ائتدی

آتالاری نین هئچ بیر بیلیگی  (تقلید ائتدیکلری) بۇ باره ده نه اوْنلارین اؤزلری نین، نه ده .5

آؼیزلاریندان چێخان سؤز نئجه ده ). بؤیوک دانیشیرلار-اوْنلار چوْخ بؤیوک. یوْخدور

!  اوْنلار آنجاق یالان دئییرلر. (بؤیوک کۆفردور

سندن اۆز دؤندریب )بۇ قۇرانا اینانماسالار،  (کافیرلر)یوْخسا  (!یا رسولوم). 6

!  آرخالارینجا تأسفله نیب اؤزونو هلاک ائده جکسن؟ (گئتدیکلرینه گؤره

و یا اوْنون اؤزونه )اۆچون  (ساکینلری)بیز یئر اۆزونده اوْلانلاری اوْنون . 7

بیر زینت یاراتدیق کی، اوْنلاردان هانسی نین داها گؤزل عمل صاحبی  (مخصوص

.   اوْلدوؼونو یوْخلاییب آییرد ائدک

مهو ائدیب  (واختی گلنده)بیز یئر اۆزونده اوْلان هر شئیی  (بۇ دا بیر حقیقتدیر کی). 8

یئر . جلالینا اعتیبار یوْخدور-فانی دۆنیایا، اوْنون جاه). قۇپقورو بیر توْرپاؼا دؤندرریک

مۆعیین دؤوردن سوْنرا اوْرادا مؤوجود اوْلان . اۆزونده اوْلان هئچ بیر شئي ابدی دئییلدیر

.   (هر شئي مهو اوْلاجاقدیر

آیه لریمیزدن  (ماؼارا و رققیم اهلی نین)کهفین و رقیمین -یوْخسا اصحابی (!یا رسولوم). 9

خئیر، بۇ بیزیم قۆدرتیمیز قارشیسیندا آدی بیر )عجایب بیر شئي اوْلدوؼونو گۆمان ائدیرسن؟ 

.   (ایشدیر

بیزه اؤز ! ائي رببیمیز“: خاتیرلا کی، اوْ زامان گنجلر ماؼارایا سێؽینیب (!یا رسولوم) .10

بیزی کافیرلرین بلاسیندان، )! درگاهیندان مرحمت بخش ائت و ایشیمیزه فرج وئر

.   دئمیشدیلر- ” (!دۆشمنلرین تهلوکه سیندن قوْرو، بیزه رۇزی وئریب دوْؼرو یوْلا یؤنلت

.   یۇخویا وئردیک (اۆچ یۆز دوْققوز ایل)بیز اوْنلاری ماؼارادا ایللرله . 11

 (ماؼارادا)هانسی نین اوْنلارین  (مؤمینلردن و کافیرلردن) سوْنرا ایکی طایفهدان .12

.   قالدیقلاری مدتی داها دۆزگون حسابلادیقلارینی بیلمک اۆچون اوْنلاری اوْیاتدیق

اوْنلار رببینه ایمان . بیز اوْنلارین خبرینی سنه دوْؼرو سؤیله ییریک (!یا رسولوم). 13

 (ایمانینی، صباتینی و بصیرتینی)بیز ده اوْنلارین هیدایتینی . گتیرمیش بیر نئچه گنج ایدی

.   آرتیرمیشدیق

رببیمیز گؤیلرین “: دۇروب (رۇم قئیسری بۆتپرست دیقیانوسون حۆضوروندا)اوْنلار . 14

عکس تقدیرده، . بیز اوْندان باشقا هئچ بیر تانرییا عبادت ائتمه یه جییک. و یئرین رببیدیر

ایفراتا )دانیشماقدا حددی آشمیش  (سؤیلسک، کۆفر- اللهدان باشقاسینا تاپیناجاؼیق، )

.   وئرمیشدیک( متانت)دئدیکلری زامان اوْنلارین اۆرکلرینه قۆوت - ” !اوْلاریق (وارمیش



ائله ایسه اوْنلار . اللهدان باشقا تانریلار قبول ائتدی (قؤوموموز)بیزیم بۇ جاماعت . 15

بیر دلیل  (بۆتلره عبادت ائتمه یین دۆزگون اوْلماسی حاقیندا)اؤز تانریلاری باره سینده 

اؤزونه ظۆلم )گتیرمه لی دئییلدیلرمی؟ اللها قارشی یالان اۇیدوروب دۆزلدندن داها ظالیم 

!  کیم اوْلا بیلر؟ (ائدن

اوْنلاری و “ (: گنجلرین باشچیسی، یاشجا بؤیویو تملیخا یوْلداشلارینا بئله دئمیشدی). 16

اللهدان باشقا تاپیندیقلاری تانریلاری ترک ائدیب گئتدیگینیز زامان ماؼارایا چکیلین کی، 

سیزه )رببینیز سیزه اؤز مرحمتیندن اتا ائتسین و ایشینیزده سیزین اۆچون فایدا حاضیرلاسین 

.   ”(کافیرلردن نجات وئرسین، دۆشمنلردن قوْرویوب ساخلاسین

گۆنشین دوْؼدوؼو زامان اوْنلارین  (اگر اوْ زامان اوْنلارا باخسایدین! یا رسولوم). 17

ماؼاراسی نین ساغ طرفینه مئیل ائتدیگینی، باتدیؽی زامان ایسه اوْنلاری ترک ائدیب سوْل 

، اوْنلارین دا (ماؼارانین ایچینه دۆشوب اوْنلاری یاندیرمادیؽینی)طرفه یؤنلدیگینی 

کۆله یین اوْنلاری اوْخشادیؽینی و )ماؼارانین اوْرتاسیندا گئنیش بیر یئرده اوْلدوقلارینی 

اللهین دوْؼرو یوْلا . بۇ، اللهین مؤعجوزه لریندندیر. گؤرردین (راحت نفس آلدیقلارینی

کیمسه یه ایسه  (زلالته سالدیؽی)اللهین یوْلدان چێخارتدیؽی . سالدیؽی کس دوْؼرو یوْلدادیر

!  تاپا بیلمزسن (رهبر)اصلا دوْؼرو یوْلو گؤسترن بیر دوْست 

. اوْنلار یۇخودا ایکن سن اوْنلاری اوْیاق ساناردین (گؤزلری آچیق اوْلدوؼو اۆچون). 18

. سوْلا چئویریردیک-بیز اوْنلاری ساؼا (توْرپاؼین رۆتوبتی بدنلرینی چۆروتمه سین دئیه)

اگر . آستاناسینا اۇزادیب یاتمیشدی (قاباق پنجه لرینی ماؼارانین)اوْنلار ایتی ده ایکی الینی 

دؤنوب قاچار، دهشت سنی  (قوْرخودان)گؤرسیدین، یقین کی،  (بۇ وضعیتده)سن اوْنلاری 

.   بۆرویردی

احوال -بیریندن حال-بئله جه ده اوْنلاری بیر (گنجلری ایللرله یاتیرتدیؽیمیز کیمی). 19

بیر “: اوْنلار” نه قدر قالدینیز؟ (ماؼارادا)“: اوْنلارین بیری دئدی. تۇتسونلار دئیه، اوْیاتدیق

: بئله دئدی (بعضیلری ایسه)اوْنلاردان . دئیه جاواب وئردیلر- ” !گۆن و یا بیر گۆندن آز

ایندی ایچرینیزدن بیرینی بۇ گۆموش پۇلونوزلا . قالدیؽینیز مدتی رببینیز داها یاخشی بیلیر“

گؤندرین کی، گؤرسون ان تمیز تام هانسیدیرسا، اوْندان سیزه  (ترسوسا و یا افسوسا)شهره 

و  (عاؼیللی حرکت ائتسین)اوْ، چوْخ احتیاطلی اوْلسون . گتیرسین (یئمک آلیب)رۇزی 

!  وئرمه سین (نیشان)سیزین باره نیزده هئچ کسه بیر خبر 

دوْؼروسو، اوْنلار سیزی اله کئچیرسه لر یا سیزی داشقالاق ائده جک، یا دا اؤز . 20

نجات تاپا  (نه دۆنیادا، نه ده آخیرتده)بئله اوْلاجاؼی تقدیرده، سیز . دینلرینه دؤندره جکلر

”  !بیلمزسینیز



اوْنلارین حالی ایله بئله جه تانیش ائتدیک کی،  (ترسوسون اهالیسینی-اینسانلاری). 21

وعدی نین دوْؼرو اوْلدوؼونو و  (مخلوقاتین اؤلندن سوْنرا دیریله جیی حاقینداکی)اللهین 

ترسوسداکی مؤمینلر و )اوْ زامان . قییامتین قوْپاجاؼینا اصلا شۆبهه اوْلمادیؽینی بیلسینلر

و یا اینسانین اؤلندن سوْنرا )ایشی ( کهفین-اصحابی)اؤز آرالاریندا اوْنلارین  (کافیرلر

دیریلمه یه جیی، دیریلمه نین یالنیز رۇحلا، یاخود رۇح و بدنله بیرلیکده اوْلاجاؼی -دیریلیب

کهؾ اؤلدوکدن سوْنرا -نهایت، اصحابی. )باره سینده مۆباهیسه ائدیرلر (کیمی دینی مسئله لر

اوْنلارین اؤلدویونو، یاخود یئنیدن )رببی . اوْنلارین اۆستونده بیر بینا تیکین“: دئدیلر (کافیرلر

( کهفین-اصحابی)اوْنلارین ” !داها یاخشی بیلیر (یۇخویا گئتدیگینی و نَیه اعتیقاد ائتدیگینی

اللها )اۆستونده  (مزاری)اوْنلارین “: ایسه (مؤمینلر)حاقینداکی مۆباهیسه ده قالیب گلنلر 

.   دئدیلر- ” !بیر مسجید تیکه جییک (عبادت ائتمک مقصدیله

سانکی قارانلیق یئره  (کهفین سایی باره سینده مۆباهیسه ائدنلر-کیتاب اهلیندن اصحابی). 22

اوْنلار “: بعضیلری. دئیه جکلر- ” !اوْنلار اۆچدور، دؤردونجوسو کؤپکلریدیر“: داش آتاراق

اوْنلار یئددیدیر، “: ایسه (مؤمینلر)دیگرلری . دئیه جکلر- ” !بئشدیر، آلتینجیسی کؤپکلریدیر

اوْنلارین سایینی رببیم “: دئ (!یا رسولوم). سؤیله یه جکلر- ” !سککیزینجیسی کؤپکلریدیر

 (کهؾ-اصحابی! یا رسولوم)” !بۇنو بیلن چوْخ آزدیر (اینسانلاردان ایسه). داها یاخشی بیلیر

آشکار نازیل اوْلان آیه لره اساسلانیب اوْنلارلا مۆباهیسه ائت -باره سینده یالنیز سنه آچیق

هئچ بیریندن اوْنلار  (کیتاب اهلی نین)و  (قۇراندا اوْلانلارلا کیفایتله نیب چوْخ درینه گئتمه)

!  حاقیندا بیر شئي سوْروشما

!  دئمه- ” !من اوْنو صاباح ائده جه یم“:  و هئچ بیر شئي باره سینده.23

 (اینشاللاه دئمیی). دئ- ” !دئیه جه یم (اگر الله ایستسه؛ الله قوْیسا)اینشاللاه “: آنجاق. 24

کهفین -اصحابی)اوْلا بیلسین کی، رببیم منی بۇندان “: اۇنوتدوؼون زامان رببی نین یادا سالیب

پئیؽمبرلیگیمه داها چوْخ )حاقا داها یاخین اوْلان بیر یوْلا یؤنلتسین  (احوالاتینا دایر خبرلردن

.   دئ- ” (!دلالت ائدن بیر مؤعجوزه وئسین

اۆچ یۆز ایل قالدیلار، اۆستونه بیر ). اوْنلار ماؼارادا اۆچ یۆز دوْققوز ایل قالدیلار. 25

.   (دوْققوز ایل ده آرتیردیلار

گؤیلرین و . اوْنلارین نه قدر قالدیقلارینی الله داها یاخشی بیلیر“: دئ (!یا رسولوم). 26

اوْ، هر شئیی نئجه گؤزل گؤرور، نئجه ده . یئرین قئیبینی بیلمک آنجاق اوْنا مخصوصدور

اوْ، . اللهدان باشقا هئچ بیر هامیسی یوْخدور (یئر و گؤي اهلی نین)اوْنلارین ! یاخشی ائشیدیر

چۆنکی اللهین هئچ بیر شریکه احتیاجی )” !شریک ائتمز (سلطنتینه)هئچ کسی اؤز حؤکمونه 

  (!یوْخدور



اوْنون سؤزلرینی هئچ کس دیَیشدیره . رببی نین کیتابیندان سنه وحي اوْلونانی اوْخو. 27

  (!پناه یالنیز اللهادیر)! باشقا هئچ بیر سێؽیناجاق تاپا بیلمزسن (اللهدان). بیلمز

آخشام رببی نین ریضاسینی دیله یه رک اوْنا عبادت ائدنلرله بیرلیکده اؤزونو -سحر. 28

بزه یینی آرزو ائدیب نظرلرینی اوْنلاردان -فانی دۆنیانین بر. (نفسینی قوْرو)سبیرلی آپار 

خاتیرلاماقدان قافیل ائتدیگیمیز،  (قۇرانی)قلبینی بیزی . چئویرمه (یوْخسول مؤمینلردن)

!  ایشینده ایفراتا واران بیر کیمسه یه اطاعت ائتمه (هر)نفسی نین ایستکلرینه اۇیان و 

کافیر )کیم ایسته ییر اینانسین، کیم ده ایسته ییر اینانماسین . حاق رببینیزدندیر“: و دئ. 29

بیز ظالیملار اۆچون ائله بیر آتش حاضیرلامیشیق کی، اوْنون پرده لری . (اوْلسون

جهنمین قالین دیوارلاری ظالیملاری احاطه  ). اوْنلاری بۆرویه جکدیر (دۇمانلاری)

کیمی ( قان-یاخود یارادان آخان ایرین)اوْنلار ایمداد ایسته دیکده اوْنلارا قطران . (ائده جکدیر

نئجه  (جهنم)اوْ، نه پیس ایچکی، اوْ . اۆزلرینی بۆریان ائدن بیر سۇ ایله کؤمک ائدیله جکدیر

!  ده پیس مسکندیر

یاخشی ایشلر  (اوْ جۆر) ایمان گتیریب یاخشی عمللر ائدنلره گلدیکده ایسه بیز .30

!  گؤرنلرین مۆکافاتینی زاي ائتمریک

اوْنلار اوْرادا . آلتیندان چایلار آخان ادن جنّتلری گؤزله ییر (آؼاجلاری)اوْنلاری . 31

، نازیک و (آلتون قوْلباقلار تاخاجاق)تاختلارا سؤیکنه رک قێزیل بیلرزیکلرله بضاه جک 

اوْ، نه گؤزل مۆکافات، اوْ . یاشیل پالتارلار گئیه جکلر (تافتادان و قۇماشدان)قالین ایپکدن 

!  نئجه ده گؤزل مکاندیر (جنّت)

اوْنلارین بیرینه . ایکی آدامی مثال گتیر (بیری مؤمین، دیگری کافیر اوْلان)اوْنلارا . 32

ایکی اۆزوم باؼی وئریب اوْنلاری خۇرمالیقلارلا احاطه  احاطه  ائتدیک و  (کافیره)

.   سالدیق (زمی)آرالاریندا اکین 

.   اوْ باؼلارین هر ایکیسی اؤز بارینی وئردی و بۇ باردان هئچ بیر شئي اسکیلمه دی.33

.   بیز ده اوْنلارین آراسیندان بیر ایرماق آخیتدیق

یوْلداشی  (یوْخسول مؤمین)اوْ اؤز . ده وار ایدی (گلیری)باشقا ثروتی  (بۇ آدامین). 34

قبیله، )من سندن داها دؤولتلی و عشیرتجه “: اوْنا دئدی (تکببورله)ایله صؤحبت ائدرکن 

”  !سندن داها قۆوتلییم (جهتدن.  اقرابا، اؤولاد، قۇللوقچو و س-قوْهوم

 (بۇ باؼین)“: اؤزونه ظۆلم ائده رک باؼینا گیریب دئدی (کۆفره دۆشدویو اۆچون)اوْ . 35

.   اوْلاجاؼینی گۆمان ائتمیرم (مهو)نه واختسا یوْخ 

رببیمین  (دئدیگیم کیمی، دیریلیب)اگر .  قییامتین ده قوْپاجاؼینی زنن ائتمیرم.36

”  !تاپارام (قاییدیش یئری)حۆضورونا قایتاریلسام، اؤزومه بۇندان دا یاخشی بیر مسکن 



 (بابان آدمی)اولجه سنی “: یوْلداشی ایسه بئله دئدی (مؤمین)اوْنونلا صؤحبت ائدن . 37

اینسان )یاراتمیش، داها سوْنرا سنی آدام شکلینه  (منیدن)توْرپاقدان، سوْنرا بیر قطره  سۇدان 

سالمیش اللهی اینکارمی ائدیرسن؟   (قییافه سینه

الله منیم رببیمدیر و من هئچ کسی رببیمه شریک  (من ایناناراق دئییرم کی)لاکین . 38

!  قوْشمارام

و )، قۆوت (اللهین ایسته دیگی کیمی اوْلدو)ماشاللاه “:  باؼینا گیردیگین زامان باری.39

دؤولت و -اگر منی اؤزوندن داها آز مال! دئییدین- ” !یالنیز اللها مخصوصدور (قۆدرت

اؤولاد صاحبی گؤرورسنسه،  

اوْلا بیلسین کی، رببیم منه سنین باؼیندان داها یاخشیسینی وئرسین و سنین باؼینا . 40

سۆروشکن، آیاق باسیلاسی مۆمکون اوْلمایان، هئچ )گؤیدن بیر بلا ائندیرسین کی، اوْ، هامار 

!  بیر یئر اوْلسون (بیر شئي بیتمه ین قۇپقورو

”  !چکیلیب گئتسین و بیر ده اوْنو اصلا آختاریب تاپا بیلمه یه سن (تامامیله) یاخود سۇیو .41

مئیوه سی  (باؼی نین)اوْنون  (گئجه گؤیدن گلن بیر ایلدیریم واسطه سیله)بئله لیکله، . 42

سحر اوْ کافیر باؼا گلدیگی زامان اوْنو بۇ وضعیتده ). تلؾ ائدیلدی (دؤولتی-بۆتون وار)

. اللرینی اوْووشدورماؼا باشلادی( پئشمانچیلیقدان)قوْیدوؼو خرجه گؤره  (گؤروب باؼا

: (قارشیسینداکی منظره یه باخاراق)اوْ . باؼین تالوارلاری یئره چؤکوب ویران قالمیشدی

.   دئییردی- ” !کاش رببیمه هئچ کسی شریک قوْشمایایدیم“

کؤمک  (اؤزونه-اؤز) اللهدان باشقا اوْنا یاردیم ائده بیله جک کسلر یوْخ ایدی و اوْ دا .43

.   ائده بیله جک بیر حالدا دئییلدی

آنجاق حاق اوْلان اللها  (و یا حؤکم،)بئله بیر وضعیتده کؤمک گؤسترمک . 44

.   مۆکافات وئرمکده ده، عاقیبت قیسمت ائتمکده ده ان خئییرلیسی اوْدور. مخصوصدور

سندن یوْخسوللاری اؤز مجلیسیندن قوْوماؼی طلب ائدن تکببور ! یا رسولوم). 45

یئرده کی . گؤیدن یاؼدیردیؽیمیز یاؼمورا بنزر( بۇ دۆنیا: )بۇ دۆنیانی مثال چک (صاحبلرینه

یئتیشر، سوْنرا ایسه دؤنوب کۆله یین سوْووردوؼو  (اوْنو ایچیب)بیتکیلر اوْنونلا قاریشیب 

!  قادیردیر (هر شئیی یاراتماؼا و مهو ائتمه یه)الله هر شئیه . اوْلار (هشم)چؤپ -قۇرو چؤر

بۇ دۆنیانین  (اوْؼوللار)اۇشاق -دؤولت، اوْؼول-مال (بعضی آداملارین فخر ائتدیگی). 46

اللهین )ابدی قالان یاخشی عمللر ایسه رببی نین یانیندا هم ثاواب، هم ده . بزییدیر-بر

!  اۆمید اعتیباریله داها خئییرلیدیر (مرحمتینه



 (اوْ واخت). حرکته گتیره جییک (یئریندن قوْپاریب)داؼلاری  (قییامت گۆنو)اوْ گۆن . 47

بیر یئره توْپلایاجاق، اوْنلارین هئچ  (مؤمینلری و کافیرلری)یئری دۆزدوز گؤره جکسن، 

.   قوْیمایاجاؼیق (کناردا)بیرینی 

اوْنلارا بئله ). گتیریله جکلر (صؾ-صؾ)جرگه -اوْنلار رببی نین حۆضورونا چرگه. 48

-اۆریان، مال-لۆت)سیز بیزیم یانیمیزا سیزه ایلک دفعه  یاراتدیؽیمیز کیمی “ (: دئییله جک

لاکین سیز ائله گۆمان ائدیردینیز کی، بیز سیزه وئردیگیمیز وعدی . گلدینیز (دؤولتسیز

”  !یئرینه یئتیرمه یه جییک (اؤلندن سوْنرا دیریله جه یینیزی)

 (اوْ زامان! یا رسولوم). عمل دفتری قارشیسینا قوْیولاجاق (قییامت گۆنو هر کسین). 49

اوْنلار بئله . اوْلانلاردان قوْرخدوقلارینی گؤره جکسن (یازیلمیش)گۆناهکارلارین اوْرادا 

اوْ بیزیم هئچ بیر کیچیک و بؤیوک ! بۇ نئجه بیر کیتاب ایمیش! واي حالیمیزا“: دئیه جکلر

 (دۆنیادا)اوْنلار ” !گۆناهیمیزی گؤزدن قاچیرمادان هامیسینی ساییب یازمیشدیر کی

رببین هئچ . حاضیر دۇردوؼونو گؤره جکلر (اؤز قارشیلاریندا)ائتدیکلری بۆتون عمللرین 

  (!هر کس اؤز عملی نین جزاسینی آلاجاقدیر)! کسه حاقسیزلیق ائتمز

- ” !سجده ائدین (تعزیم مقصدیله)آده مه “خاتیرلا کی، بیر زامان ملکلره  (!یا رسولوم). 50

اوْ . ایدی (جین طایفه سیندان)اوْ، جینلردن . ایبلیسدن باشقا هامیسی سجده ائتدی. دئمیشدیک

اوْنلار سیزین دۆشمنینیز اوْلدوؼو حالدا، سیز منی قوْیوب . اؤز رببی نین امریندن چێخدی

دوْستمو تۇتورسونوز؟ بي، ظالیملار اۆچون نئجه ده  (اؤولادینی اؤزونوزه)اوْنو و نسلینی 

!  دۆیوشدور-پیس دیَیش

من اوْنلاری نه گؤیلرین، نه یئرین یارادیلیشینا، نه ده اؤز یارادیلیشلارینا شاهید . 51

!  چێخاردانلاری اؤزومه کؤمکچی ده تۇتمادیم (اینسانلاری حاق یوْلدان)ائتمه دیم و من 

 (منه اوْرتاق اوْلدوقلارینی)“: بئله بۇیوراجاق (قییامت گۆنو الله مۆشریکلره)اوْ گۆن . 52

اؤز  (مۆشریکلر)! چاؼیرین (سیزه شفاعت دیله مکدن اؤترو)ادعا ائتدیگینیز شریکلریمی 

هئچ بیر جاواب  (مۆشریکلره)چاؼیراجاق، لاکین اوْنلار  (بۆتلرینی)تانریلارینی 

بیر جهنم دره سی  (هامیسی نین بیرلیکده مهو اوْلاجاؼی)بیز اوْنلارین آراسیندا . وئرمه یه جکلر

!  برقرار ائدریک

گؤرونجه اوْنا دۆشه جکلرینی یقین ائده جک و اوْرادان  (جهنمی)گۆناهکارلار آتشی . 53

.   بیر یئر تاپا بیلمه یه جکلر (کنارا چێخماؼا)باش گؤتوروب قاچماؼا 

بۆتون )اینسان ایسه . بیز بۇ قۇراندا اینسانلار اۆچون جۆربجور مثللر چکدیک. 54

نصیحت قبول -حاقا بوْیون قوْیماز، اؤیود. )ان چوْخ مۆباهیسه ائدندیر (مخلوقات ایچریسینده

.   (ائتمه ییب باتیله اۇیار



پئیؽمبر، الله )دوْؼرو یوْل گؤسترن بیر رهبر  (مککه مۆشریکلرینه)اینسانلارا . 55

گلدیگی زامان اوْنا ایمان گتیرمه یه و رببیندن باؼیشلانمالارینی دیله مه یه مانع اوْلان  (کلامی

عادتیمیز عۆذره اولکی اۆممتلری دۆچار ائتدیگیمیز )شئي یالنیز اولکیلرین باشینا گلنلرین 

باخا عذابین گلیب اوْنلارا -اوْنلارین دا باشینا گلمه سینی، یاخود دا گؤزلری باخا (مۆسیبتلرین

.   یئتیشمه سینی گؤزله مه لیدیرلر

 (کافیرلری جهنم عذابی ایله)مۆژده وئرنلر و  (مؤمینلره جنّتله)بیز پئیؽمبرلری یالنیز . 56

ایله حاقی  (سؤزلری)کافیرلر ایسه باتیل . اوْلاراق گؤندردیک (خبردار ائدنلر)قوْرخودانلار 

اوْنلار . مۆباهیسه آپاریرلار (بوْشونا-پئیؽمبرله بوْش)یالانا چێخارتماق مقصدیله  (قۇرانی)

.   قوْرخودولدوقلاری عذابی مسخره یه قوْیورلار (پئیؽمبر واسطه سیله)منیم آیه لریمی و 

اؤز )رببی نین آیه لری اؤزونه خاتیرلاندیریلارکن اوْنلاردان اۆز دؤندرن، اولجه . 57

اولکی گۆناهلاریندان پئشمان اوْلوب تؤوبه  )ائتدیگی گۆناهلاری اۇنودان  (اللری ایله

آنلاماسینلار ( قۇرانی)اوْنو ( بۇ جۆر آداملار! )آدامدان داها ظالیم کیم اوْلا بیلر؟ (ائتمه ین

سن . (مانعه قوْیدوق)دئیه، بیز اوْنلارین قلبلرینه پرده چکیب، قۇلاقلارینا آؼیرلیق وئردیک 

ایسلامی قبول )اوْنلاری دوْؼرو یوْلا دعوت ائتسن بئله، اوْنلار اصلا حاق یوْلا گلمزلر 

.   (ائتمزلر

اوْنلاری گۆناهلارینا گؤره  (رببین)اگر . رببین باؼیشلایاندیر، مرحمتلیدیر. 58

 (اؤز عذاب)لاکین اوْنلارین . جزالاندیرماق ایستسیدی، اوْنلارین عذابینی سۆرتلندیرردی

اصلا بیر  (اللهین عذابیندان قاچیب جانلارینی قۇرتارماؼا)اوْنلار  (اوْ زامان)واختی واردیر 

!  یئر تاپا بیلمزلر

. ظۆلم ائتدیکلری زامان مهو ائتدیک (آد، ثمود طایفهلارینی)اوْ مملکتلرین اهالیسینی . 59

.   مۆعیین ائتمیشدیک (وعده)بیز اوْنلاری مهو ائتمک اۆچون واخت 

خیدمتینده اوْلان )یادینا سال کی، بیر زامان مۇسا اؤز گنج دوْستونا  (!یا رسولوم). 60

ایکی دنیزینقوْووشدوؼو ( خێزیرلا گؤروشمک اۆچون)من “: بئله دئمیشدی (یۇشه ابن نۇنا

”  !گئری دؤنمه یه جه یم (بۇ صفردن)یئره چاتمایینجا و اۇزون مدت گزیب دوْلانمایینجا 

بالیؽی  (یئمه یه گؤتوردوکلری) اوْنلار ایکی دنیزین قوْووشدوؼو یئره گلیب چاتدیقدا .61

دنیزده بیر یارؼانا طرؾ اۆز  (دیریلیب سۇیا آتیلمیش)اۇنوتموشدولار، بالیق ایسه 

.   تۇتموشدو

گنج  (مۇسا)کئچیب گئتدیکلری زامان  (ایکی دنیزین قوْووشدوؼو یئردن)اوْنلار . 62

”  !بۇ صفریمیز بیزی لاپ الدن سالدی. ناهار یئمه ییمیزی گتیر“: دوْستونا دئدی



قایانین یانیندا گیزلندیگیمیز زامان من  (همین یئرده)گؤرورسنمی، بیز “: اوْ ایسه. 63

بالیق ). دوْؼروسو، اوْنو خاتیرلاماؼی منه یالنیز شیطان اۇنوتدوردو. بالیؽی اۇنوتدوم

.   دئیه جاواب وئردی- ” !عجایب بیر شکیلده دنیزه یوْللانمیشدیر (دیریلیب

دئدی و اوْنلار اؤز - ” !بۇدور (آختاردیؽیمیز دا)ائله ایسته دیگیمیز ده “ (: مۇسا) .64

 (ایکی دنیزین قوْووشدوؼو یئره)لپیرلری نین ایزینه دۆشوب گلدیکلری یوْللا گئری 

.   قاییتدیلار

پئیؽمبرلیک و وحي، یاخود ایلهام )اؤز درگاهیمیزدان مرحمت  (مۇسا و یۇشه اوْرادا). 65

اؤیرتدیگیمیز ( قئیبه دایر بعضی بیلیکلر)اتا ائتدیگیمیز و اؤز طرفیمیزدن علم  (و کرامت

.   تاپدیلار (خێزیری)بنده لریمیزدن بیرینی 

اؤیره دیلدیگین دوْؼرو یوْلو گؤسترن علمدن منه اؤیرتمک “: مۇسا اوْندان سوْروشدو. 66

”  شرطیله سنه تابع اوْلوممو؟

اصلا  (گؤره جه ییم ایشلره)سن منیمله بیر یئرده اوْلسان “: بئله جاواب وئردی (خێزیر). 67

. سنین اوْنلارا صبرین چاتماز، چۆنکی من باطینی علمله ایش گؤرورم). دؤزه بیلمزسن

سن پئیؽمبر اوْلدوؼون اۆچون من ظاهرا قاداؼان . سنین بیلدیگین ایسه آنجاق ظاهری علمدیر

.   (اوْلونموش بیر ایش گؤردوکده اوْنا اعتیراض ائدیب علئیهیمه چێخاجاقسان

بیر شئیه نئجه دؤزه بیلرسن؟   (باطینینه، ماهیتینه بلد اوْلمادیؽین) آخی سن بیلمه دیگین .68

سنین هئچ بیر امریندن . اینشاللاه، سبیرلی اوْلدوؼومو گؤره جکسن“: دئدی (مۇسا). 69

”  !چێخمایاجاؼام

اگر منه تابع اوْلاجاقسانسا، سببینی سنه ایضاح ائتمه یینجه مندن هئچ بیر “ (: خێزیر) .70

.   دئدی- ” !شئي حاقیندا سوْروشما

اوْنو  (خێزیر)گمییه میندیکلری زامان . بۇندان سوْنرا اوْنلار دۇروب یوْلا دۆشدولر. 71

سن گمیده “: دئدی (مۇسا).  (ایکی تاختاسینی سێندیریب چێخارتدی-گمی نین بیر)دئشدی 

بؤیوک بیر شئي  (گۆناهی)اوْلانلاری سۇیا قرق ائتمک اۆچونمو گمینی دئشدین؟ دوْؼروسو، 

.   ”(اوْلدوقجا چیرکین بیر ایش گؤردون)ائتدین 

سنه دئمه دیممی کی، منیمله بیر یئرده اوْلاندا “: بئله جاواب وئردی (خێزیر). 72

”  اصلا دؤزه بیلمزسن؟ (گؤره جه ییم ایشلره)

سنه تابع )اۇنوتدوؼوم بیر شئیه گؤره منی دانلاما و منی اؤز ایشیمده “: دئدی (مۇسا) .73

”  !چتینلییه سالما (اوْلماقدا

درحال اوْنو  (خێزیر)یئنه گئتدیلر، نهایت، بیر اوْؼلان اۇشاؼی ایله راستلاشدیقدا . 74

هئچ بیر گۆناه ایش تۇتمایان، بۇنا گؤره ده قیصاصا لاییق )“: دئدی (مۇسا). اؤلدوردو



چوْخ )بیر جانامی قێیدین؟ دوْؼرودان دا، چوْخ پیس بیر شئي ائتدین ( معسوم)پاک  (اوْلمایان

.   ”(پیس بیر ایش گؤردون

سنه دئمه دیممی کی، منیمله بیرلیکده اوْلاندا “: یئنه بئله جاواب وئردی (خێزیر). 75

اصلا دؤزه بیلمزسن؟   (ائده جه ییم عمللره)

اگر بۇندان سوْنرا سندن بیر شئي باره سینده خبر آلسام، بیر داها “: دئدی (مۇسا) .76

سن آرتیق  (حرکتلرینه اعتیراض ائتدیگیم، سنی قێنادیؽیم اۆچون). منیمله یوْلداشلیق ائتمه

.   ”(منی آتیب گئتمه یه حاقین واردیر)منیم طرفیمدن عۆذرلوسن 

آخیردا بیر مملکت اهلینه یئتیشیب اوْنلاردان یئمه یه . سوْنرا یئنه یوْلا دۆزه لیب گئتدیلر. 77

 (مۇسایا و خێزیرا یئمک وئرمک)اهالی اوْنلاری قوْناق ائتمک . بیر شئي ایسته دیلر

 (خێزیر). عۆذره اوْلان بیر دیوار گؤردولر (اۇچولماق)اوْنلار اوْرادا یێخیلماق . ایسته مه دی

اگر ایستسیدین، سؤزسوز کی، بۇنون مۆقابیلینده بیر مۆزد “: دئدی (مۇسا).  اوْنو دۆزلتدی

”   . . .آلاردین (چؤرک پۇلو)

ظاهرا نامقبول ). بۇ آرتیق منیمله سنین آراندا آیریلیق واختیدیر“: دئدی (خێزیر). 78

( باطینینی، ایچ اۆزونو)دؤزه بیلمه دیگین شئیلرین یوْزومونو  (اوْلدوؼونو گؤردویون اۆچون

!  سنه خبر وئره جه یم

من اوْنو . وۇروشان بیر دسته یوْخسولا منسوب ایدی- بئله کی، گمی دنیزده چالیشیب.79

هر بیر ساز  (یاخود قاباؼیندا)خاراب ائتمک ایسته دیم، چۆنکی همین آداملارین آراسیندا 

.   گمینی زوْرلا اله کئچیرن بیر پادشاه وار ایدی

من اوْنون آلنینا باخیب ). آناسی مؤمین کیمسه لر ایدی-اوْؼلانا گلدیکده، اوْنون آتا. 80

-آتا( اوْنون بؤیوینده)بۇنا گؤره ده بیز  (بۆلوؼا یئتیشنده کافیر اوْلاجاق-گؤردوم کی، حددی

.   آزؼینلیؽا و کۆفره سۆروکله مه سیندن قوْرخدوق (اؤز آرخاسینجا)آناسینی دا 

داها مرحمتلی  (آناسینا قارشی-آتا)و رببی نین اوْنون عوضینده اوْنلارا داها تمیز و . 81

.   اوْلان باشقا بیر اؤولاد وئرمه سینی ایسته دیک

آلتیندا اوْنلارا . دیوارا گلدیکده ایسه، اوْ، شهرده اوْلان ایکی یئتیم اوْؼلانین ایدی. 82

رببین اوْنلارین . ایدی (بیر آدام)اوْنلارین آتاسی عملیسالئه . چاتاسی بیر خزینه واردی

بۆلوؼا چاتمالارینی و رببیندن بیر مرحمت اوْلاراق اؤز خزینه لرینی تاپیب -حددی

یالنیز اللهین )اؤزومدن ائتمه دیم -من بۇنلاری اؤز (!یا مۇسا). چێخارتمالارینی ایسته دی

باطینی )سنین صبر ائدیب دؤزه بیلمه دیگین شئیلرین یوْزومو . (امرینی یئرینه یئتیردیم

”  !بۇدور (معناسی



اوْنون باره سینده سیزه “: دئ. سندن ذۆالقرنئین باره سینده سوْروشارلار (!یا رسولوم) .83

”  !سؤیله یه جه یم (بعضی خبرلر)بیر حکایت 

هر شئیین ) بیز اوْنو یئر اۆزرینده مؤحکملندیریب قۆوتلندیردیک و هر شئي وئردیک .84

.   (یوْلونو اوْنا اؤیرتدیک

تؤوبه  قاپیسی مؽریبده اوْلدوؼونا گؤره ). یوْلا چێخدی (مؽریبه چاتماق اۆچون)اوْ، . 85

.   (صفرینی اوْرادان باشلادی

لئهمه لی )نهایت، گۆنشین باتدیؽی یئره گلیب چاتدیقدا اوْنو قارا پالچیقلی بیر چشمه ده . 86

. بیر طایفه دا گؤردو( اللهی تانیمایان، کافیر)اوْ، چشمه نین یانیندا . باتان گؤردو (بیر سۇدا

عذاب دا وئره بیلرسن،  (ایمانا گلمسه لر)سن اوْنلارا ! یا ذۆالقرنئین“: بیز اوْنا بئله بۇیوردوق

”  !اوْنلارلا یاخشی رفتار دا ائده بیلرسن (حاق یوْلا دعوت ائدیب)

سوْنرا اوْ، . ائدنه عذاب وئره جییک (کۆفر)ظۆلم “: بئله جاواب وئردی (ایسگندر)اوْ . 87

گؤرونمه میش بیر عذاب  (جهنمده)اوْنا  (رببی ده). رببی نین حۆضورونا قایتاریلاجاق

!  وئره جکدیر

بیز . گؤزله ییر (جنّت)ایمان گتیریب یاخشی ایش گؤرنلری ایسه ان گؤزل مۆکافات . 88

اوْنو اللها یاخینلاشدیرماق اۆچون باجاردیؽیمیز هر )” !اوْنا آسان بیر شئي امر ائده جییک

اؤیره ده جک، گۆجو چاتمایان بیر ایشی ایسه .  اوْروج، ناماز، زکات، جیهاد و س- شئیی 

.   (گؤرمه یه وادار ائتمه یه جییک

.   طرؾ اۆز تۇتوب گئتدی (مشریقه) سوْنرا اوْ، باشقا بیر یوْلا .89

نهایت، گۆنشین چێخدیؽی یئره چاتدیقدا اوْنو بیر قؤوم اۆزرینده دوْؼان گؤردو کی، . 90

یالنیز گۆنشین اؤزو ). قارشی هئچ بیر سیپر یاراتمامیشدیق (گۆنشه)اوْنلاردان اؤترو اوْنا 

.   (اوْنلار اۆچون سیپر ایدی

بیز هله اوْنون یانیندا داها نه لر . بئله ایدی (ذۆالقرنئینین قۆدرت و سلطنتی، سیاهتی). 91

ذۆالقرنئینین قۆدرتینی، نه قدر عسگرله صفره چێخدیؽینی اللهدان ). اوْلدوؼونو دا بیلیریک

.   (باشقا هئچ کس دقیق بیلمز

.   اۆز تۇتوب گئتدی (جنوبدان شیمالا)باشقا بیر یوْلا  (ذۆالقرنئین) داها سوْنرا اوْ .92

معجوج -سدد سالمیش اوْلدوؼو آذربایجانداکی، یاخود تۆرکوستاندا یعجود)نهایت، . 93

ایکی داغ آراسینا گلیب چاتدیقدا اوْنلارین اؤن طرفیندن آز  (طایفهلاری یاشایان اراضیده کی

.   بیر طایفه گؤردو (یاخود دانیشیقلاری چوْخ چتین باشا دۆشولن)قالا سؤز آنلامایان 



معجوج -یعجوج! ائي ذۆالقرنئین“: دئدیلر (ترجومچی واسطه سیله)اوْنلار . 94

بیزیمله اوْنلار آراسیندا بیر سدد چکمک . فاساد تؤره دیرلر-بۇ اراضیده فیتنه (طایفهلاری)

”  وئرسک اوْلارمی؟ (یاخود خراج)اۆچون سنه مۆعیین مبلػ 

قۆدرت و ثروت سیزین منه )رببیمین منه وئردیگی “: دئدی (ذۆالقرنئین)اوْ . 95

منه .( بننا، فحله، دۆلگر و س)گلین اؤز قۇوه نیزله . داها یاخشیدیر (وئره جه یینیز مبلؽدن

!  کؤمک ائدین، من ده سیزینله اوْنلار آراسیندا مؤحکم بیر سدد دۆزلدیم

ایکی داؼین  (ذۆالقرنئین)اوْ . (اوْنلار گتیردیلر)” !منه دمیر پارچالاری گتیرین. 96

- ” !اۆفورون (کؤروکلری)“: برابرلشدیرن کیمی (دمیر پارچالاری ایله دوْلدوروب)آراسینی 

منه “: اوْد حالینا سالینجا (ذۆالقرنئین دمیری).  (اوْنلار کؤروکلری اۆفوردولر).  دئدی

بیرینه قاریشدی، -دمیر و میس بیر). دئدی” !اریمیش میس گتیرین، اوْنون اۆستونه تؤکون

.   (اریمیش میس دیوارین دلیکلرینی دوْلدوردو و بئله لیکله، مؤحکم بیر سدد عمله گلدی

آشا بیلدیلر، نه ده اوْنو دلیب کئچه  (سددی)آرتیق نه  (معجوج طایفهلاری-یعجوج). 97

.   بیلدیلر

رببیمین تعیین . رببیمدن بخش ائدیلن بیر مرحمتدیر (سدد)بۇ “: دئدی (ذۆالقرنئین)اوْ . 98

 (معجوج طایفهلاری نین دۆنیانی بۆرویه جیی زامان-قییامته یاخین یعجوج)ائتدیگی واخت 

اللهین )” !رببیمین وعدی حاقدیر. ائده جکدیر (دۆمدوز)اوْنو یئرله یئکسان  (الله)گلدیکده ایسه 

معجوج -بۇیوردوؼو هر بیر شئي، اوْ جۆمله دن ایسگندرین سددی نین داؼیلماسی، یعجوج

فساد تؤرتمه سی، نهایت بیر -طایفهلاری نین یئر اۆزونون هر طرفینه سپلنمه سی، اوْرادا فیتنه

.   (جۆر هشرات طرفیندن مهو ائدیلمه سی مۆطلق باش وئره جکدیر

یاخود بۆتون اینسانلاری )اوْنلاری  (حددیندن آرتیق چوْخ اوْلدوقلارینا گؤره)اوْ گۆن . 99

حئیرت )بیرینه قاریشارلار -بئله کی، اوْنلار دالؽالار کیمی بیر. بۇراخاریق (باشینا-باشلی

سۇر چالینان کیمی اوْنلارین .  (اوْنلاری بۆرویر، اؤزلرینی ایتیریب نه ائتدیکلرینی بیلمزلر

.   هامیسینی بیر یئره جمع ائدریک (مخلوقاتین)

.   کافیرلره ایانن گؤسترریک (گتیریب) اوْ گۆن بیز جهنمی .100

ایدی و ائشیتمه یه ده قادیر  (پرده لی)اوْ کسلر کی، گؤزلری منی آنماقدان قاپالی . 101

اوْنلار قۇرانین اۆلویتینی، منیم آیه لریمی، قۆدرتیمه دلالت ائدن علامتلری ).  دئییلدیلر

.   (نصیحتلریمی ده ائشیتمیردیلر-گؤرمور، اؤیود

 (ملکلری، اۆزئییری، عیسینی و باشقالارینی)کافیرلر منی قوْیوب قۇللاریمی . 102

خئیر، اوْنلار بنده لریمی منیم )ائده جکلرینیمی گۆمان ائدیرلر؟  (هامی)اؤزلرینه دوْست 

!  بیز جهنمی کافیرلر اۆچون منزیل حاضیرلامیشیق. (عذابیمدان اصلا قۇرتارا بیلمزلر



ان چوْخ زیانا اۇؼرایانلار  (آخیرتده)سیزه عمللری باخیمیندان “: دئ (!یا رسولوم) .103

”  باره سینده خبر وئریممی؟

حال بوکی اوْنلار یاخشی . اوْ کسلر کی، اوْنلارین دۆنیاداکی زحمتی بوْشا گئتمیشدیر. 104

.   زنن ائدیردیلر (و بۇنون مۆقابیلینده مۆکافاتا نایل اوْلاجاقلارینی)ایشلر گؤردوکلرینی 

قییامت )اوْنلار اوْ کسلردیر کی، رببی نین آیه لرینی و اوْنونلا قارشیلاشاجاقلارینی . 105

اینکار ائتدیلر،  (حساب اۆچون اوْنون حۆضوروندا دۇراجاقلارینی-گۆنو دیریلیب حاق

اوْنلار  (قییامت گۆنو)بۇنا گؤره ده بیز . بۇنونلا دا اوْنلارین بۆتون عمللری پۇچا چێخدی

!  ترزی قۇرمایاجاؼیق-اۆچون بیر داش

 کۆفر ائتدیکلرینه، آیه لریمی و پئیؽمبرلریمی مسخره یه قوْیدوقلارینا گؤره بۇدور .106

!  جهنم- اوْنلارین جزاسی 

!  ایمان گتیریب یاخشی ایشلر گؤرنلرین منزیلی ایسه فیردوْوس جنّتلری اوْلاجاقدیر. 107

 (باشقا یئره گئتمک)ابدی قالیب اوْرادان آیریلماق  (اوْ جنّتلرده) اوْنلار اوْرادا .108

!  ایسته مه یه جکلر

قۇراندا بۇیورولدوؼو کیمی، سیزه چوْخ آز علم وئریلمیشدیر، سؤیله ین ! یا رسولوم). 109

اگر رببیمین سؤزلرینی یازماق اۆچون دریا مۆرککب اوْلسایدی و بیر اوْ “: دئ (یهودیلره

”  !قدر ده اوْنا علاوه  ائتسیدیک، یئنه ده رببیمین سؤزلری تۆکنمه دن اؤنجه اوْنلار تۆکنردی

منه وحي اوْلونور کی، سیزین تانرینیز . من ده سیزین کیمی آنجاق بیر اینسانام“: دئ. 110

حساب -قییامت گۆنو دیریلیب حاق)کیم رببی ایله قارشیلاشاجاؼینا . یالنیز بیر اوْلان اللهدیر

، (یاخود قییامتدن قوْرخورسا)اۆمید بسله ییرسه  (اۆچون اللهین حۆضوروندا دۇراجاؼینا

”  !یاخشی ایش گؤرسون و رببینه ائتدیگی عبادته هئچ کسی شریک قوْشماسین

مریم سۇره سی 

 ( آیه دیر98مککه ده نازیل اوْلموشدور، )

 باؼیشلایان و رحم ائدن تانری نین آدیلا



 

!   کاؾ، ها، یا، عین، ساد.1

!  بۇ سنین رببی نین اؤز قۇلو زکریایا اوْلان مرحمتی نین خاتیرلانماسیدیر (!یا رسولوم) .2

رببینه گیزلیجه دۇعا ائدیب یالواردیؽی زامان   (زکریایا) .3

. آرتیق سۆمویوم سۇستالمیش، باشیم آؼاپپاق آؼارمیشدیر! ائي رببیم“: بئله دئمیشدی. 4

نه دۇعا ائتمیشمسه، قبول ). سنه دۇعا ائتمکله هئچ واخت ناومید اوْلمامیشام! ائي رببیم

.   (اوْلونموشدور

یئریمه کئچه جک عمیوْؼلولاریمین و )اقرابامدان -من اؤزومدن سوْنرا گلن قوْهوم. 5

زؤوجم ده کی، . قوْرخورام (دیگر ورثه لریمین مسله کیمی لیاقتله داوام ائتدیرمه یه جه ییندن

بخش ائت کی،   (ولی)بۇنا گؤره ده منه اؤز درگاهیندان بیر اوْؼول . قێسیردیر

. واریث اوْلسون (اوْنلارا لۆطؾ ائدیلمیش پئیؽمبرلییه)اوْ هم منه، هم ده یعقوب نسلینه . 6

ریضا  (اؤز عقیده سی، اطاعتی و گؤزل آخلاقی ایله)هم ده ائله ائت کی، اوْ ! ائي رببیم

”  !قازانمیش اوْلسون (سنین ریضانی)

 (اوْؼلون اوْلاجاؼی ایله)سنه بیر اوْؼوللا ! ائي زکریا“ (: اللهدان بئله بیر نیدا گلدی) .7

”  !بیز بۇ آدی اوللر هئچ کسه وئرمه میشیک. مۆژده وئریریک کی، آدی یهیادیر

زؤوجم دوْؼمایان بیر قادین، من ده قوْجالیب الدن ! ائي رببیم“: دئدی (زکریا). 8

”  ایکن منیم نئجه اوْؼلوم اوْلا بیلر؟ (سۆمویو سۇستالمیش بیر کیشی)دۆشموش 

دئدیگین کیمیدیر، لاکین رببین بۇیوردو کی، بۇ ” (: الله جبرایلین دیلی ایله بۇیوردو). 9

نئجه کی، ایلک اول سنی هئچ بیر شئي دئییلکن . ایشی گؤرمک منیم اۆچون آساندیر

”  !یاراتمیشدیم (یوْخدان)

بیر  (اۆرگیم آرخایین اوْلسون دئیه، بۇ باره ده)منیم اۆچون ! ائي رببیم“دئدی  (زکریا) .10

اۆچ -علامتین بۇدور کی، سن ساؼلام ایکن اۆچ گۆن“: بۇیوردو (الله)” !علامت مۆعیین ائت

”  !گئجه آداملارلا دانیشا بیلمه یه جکسن

نهایت، زکریانین دیلی تۇتولدوؼو، اوْنا دانیشماق قاداؼان ائدیلدیگی اۆچون آرتیق ). 11

زؤوجه سی نین حامیله اوْلدوؼونو باشا دۆشدو و اللهین اؤز عهدینه صادق اوْلدوؼونا بیر داها 

اؤز ( معبددن)مئهرابدان ( زکریا)سوْنرا .  (دیلدن شۆکور ائتدی-امین اوْلوب اوْنا جانی

 (اللهی)آخشام -سحر“: اوْنلارا بئله ایشاره ائتدی (الی ایله)جاماعتی نین قاباؼینا چێخیب 

”  (!و یا ناماز قێلین)! تقدیس ائدیب شعنینه تعریفلر دئیین



تؤوراتی )کیتابدان برک یاپیش ! ائي یهیا“ (: یهیا دۆنیایا گلدیکدن سوْنرا اوْنا دئدیک). 12

الله )بیز اۇشاق ایکن اوْنا حیکمت . (!مؤحکم تۇتوب اوْنون حؤکملرینه جدی  عمل ائت

.   وئردیک (کلامی نین اینجه لیکلرینی آنلاماق، پئیؽمبرلیک

و  (یاخود اینسانلارا قارشی شفقت) بیز هم ده اوْنا اؤز درگاهیمیزدان بیر مرحمت .13

.   مۆتتقی ایدی (چوْخ)اوْ، . پاکلیق بخش ائتدیک (گۆناهلاردان)

ظالیم، آسی : ایدی (نوازیشکار)آناسینا قارشی دا اوْلدوقجا اطاعتکار -آتا (یهیا). 14

.   دئییلدی (دیکباش)

قبیردن دیری )دیریله جیی  (قییامتده)اوْنا دوْؼولدوؼو گۆن ده، اؤله جیی گۆن ده . 15

یهیا آنادان اوْلدوؼو گۆن شیطان شرعیندن، ! )گۆن ده سلام اوْلسون (اوْلاراق قالدیریلاجاؼی

  (!وفات ائتدیکده قبیر عذابیندان، آخیرتده ایسه قییامت دهشتیندن سلامات اوْلسون

اوْ زامان اوْ، عائله سیندن آیریلیب . مریمی ده یاد ائت (قۇراندا)کیتابدا  (!یا رسولوم) .16

بیر یئره  (عبادت مقصدیله خلوت)شرق طرفینده  (ائوینین، یاخود بئیت الموقدسین)

.   چکیلمیشدی

 (پالتارینی دیَیشمک، یاخود یۇیونوب تمیزلنمک)و عائله  عضولریندن گیزلنمک . 17

اوْنا . یانینا گؤندردیک (جبرایلی مریه مین)بیز ده اؤز رۇحوموزو . اۆچون پرده تۇتموشدو

.   کامیل بیر اینسان قییافه سینده گؤروندو (مریه مه)

منه )اگر مۆتتقیسنسه . پناه آپاریرام (اللها)من سندن رحمانا “: دئدی (مریم). 18

”  !(توْخونما

بیر اوْؼلان باؼیشلاماق اۆچون رببی نین  (معسوم)من سنه آنجاق تمیز “ (: جبرایل) .19

.   دئدی- ” !ائلچیسییم (گؤندردیگی)

منیم نئجه اوْؼلوم اوْلا بیلر کی، منه ایندییه دک بیر اینسان الی بئله “: دئدی (مریم). 20

”  !من زیناکار دا دئییلم. توْخونمامیشدیر

بیز . ائله دیر، لاکین رببین بۇیوردو کی، بۇ منیم اۆچون آساندیر“: دئدی (جبرایل) .21

 (سنه و مؤمینلره ایسه)بیر مؤعجوزه،  (قۆدرتیمیزه دلالت ائدن)اوْنو اینسانلار اۆچون 

”  !بۇ، ازلدن تقدیر اوْلونموش بیر حؤکمدور. درگاهیمیزدان بیر مرحمت اوْلاراق ائده جییک

بطنینده کی )حامیله اوْلدو و اوْنونلا  (جبرایلین اۆفورمه سی ایله عیسییا)آرتیق  (مریم). 22

.   چکیلدی( خلوته)بیرلیکده اۇزاق بیر یئره  (اۇشاقلا

. دوْؼوش سانجیسی اوْنو بیر خۇرما آؼاجی نین گؤوده سینه سؤیکنمه یه مجبور ائتدی. 23

-مریم اۇشاق آنادان اوْلاندان سوْنرا آتاسی بیلینمه دیگی اۆچون جاهیل اینسانلارین دئدی)



کاش کی، من بۇندان اول اؤلوب “: دئدی (قوْدوسونا سبب اوْلاجاؼیندان اندیشه یه دۆشوب

”  !قۇرتارایدیم و یا تامامیله اۇنودولوب گئتمیش اوْلایدیم

جبرایلدن و یا )آلت طرفیندن اوْنا  (مریه مین، یاخود خۇرما آؼاجی نین)درحال . 24

( آیاؼی نین)کدرلنمه، رببین سنین اۆچون “: بئله بیر نیدا گلدی (دوْؼولماقدا اوْلان عیسیدان

.   (و یا بطنینده کی اۇشاؼی حؤرمت صاحبی ائتدی)آلتیندان بیر ایرماق آخیتدی 

 (خۇرما)خۇرما آؼاجینی اؤزونه طرؾ سیلکله، اۆستونه تزه یئتیشمیش  (قۇروموش) .25

!  تؤکولسون

گؤزون آیدین  (بئله بیر اۇشاق دوْؼدوؼونا گؤره)ایچ، -یئ (خۇرمادان و سۇدان). 26

: بیر آدام گؤره جک اوْلسان، بئله دئ (سندن بۇ اۇشاق باره سینده سوْروشان)اگر . اوْلسون

تۇتماؼی نزیر ائله میشم، اوْنا گؤره ده بۇ  (سۆکوت اوْروجو)من رحمان یوْلوندا اوْروج “

”  !گۆن هئچ کسله دانیشمایاجاؼام

! ائي مریم“: اوْنلار دئدیلر. اۇشاؼی گؤتوروب اؤز آداملاری نین یانینا گلدی (مریم) .27

  (!و یا چوْخ چیرکین بیر ایش گؤردون)! گلدین (آتاسیز اۇشاقلا)سن چوْخ عجایب بیر شئیله 

”  !آتان پیس کیشی، آنان دا زیناکار دئییلدی!  ائي هارونون باجیسی.28

بئشیکده “: اوْنلار. ایشاره ائتدی (اۇشاؼا)اوْنا  (مریم اوْنون اؤزو ایله دانیشین، دئیه). 29

.   دئدیلر- ” اوْلان اۇشاقلا نئجه دانیشاجاق؟

. من، حقیقتن، اللهین قۇلویام“: دئدی (اللهدان بیر مؤعجوزه اوْلاراق کؤرپه دیله گلیب). 30

.   وئردی، اؤزومو ده پئیؽمبر ائتدی (اینجیل)اوْ منه کیتاب 

همیشه هامییا خئییر وئرن، دینی ) اوْ، هارادا اوْلورامسا اوْلوم، منی مۆبارک .31

ائتدی و منه دیری اوْلدوقجا ناماز قێلیب زکات وئرمیی تؤوصیه   (حؤکملری اؤیره دن

.   بۇیوردو

هئچ کسه )ائتدی،  (نوازیشکار)اوْ، همچی نین منی آناما قارشی اوْلدوقجا اطاعتکار . 32

!  ائله مه دی( دیکباش)ظۆلمکار، آسی  (قارشی

قبیردن دیری اوْلاراق ) دوْؼولدوؼوم گۆن ده، اؤله جه ییم گۆن ده، دیریله جه ییم .33

”  !منه سلام اوْلسون( اللهدان)ده ( قییامت گۆنو)گۆن  (قالدیریلاجاؼیم

شۆبهه یه دۆشدوکلری مریم اوْؼلو عیسی  (یهودیلرین و خاچپرستلرین باره سینده)بۇ، . 34

باره سینده  (یهودیلرین و خاچپرستلرین)یاخود ]! حاق سؤزدور (اللهین بۇیوردوؼو)حاقیندا 

.  [شۆبهه ائتدیکلری مریم اوْؼلو عیسی حاق سؤز اوْلاراق بۇدور-شکک

اوْ، هر . اوْ، پاکدیر، مۆقدسدیر. اؤولاد گؤتورمک یاراشماز (اؤزو اۆچون)اللها . 35

.   دئیر، اوْ دا درحال اوْلار” !اوْل“: هانسی بیر شئیی یاراتماق ایسته دیکده اوْنا یالنیز



یالنیز اوْنا عبادت . الله منیم ده، سیزین ده رببینیزدیر“ (: عیسی سوْنرا بئله دئدی) .36

”  !بۇ، دوْؼرو یوْلدور. ائدین

.  عیسی اللهدیر، یاخود اللهین اوْؼلودور و س)فیرقه لر  (خاچپرستلردن اوْلان). 37

قییامت )واي اوْ بؤیوک گۆنو . اؤز آرالاریندا آنلاشیلمازلیؽا دۆشدولر (سؤزلر دئیه رک

!  گؤره جک کافیرلرین حالینا (گۆنونو

اوْنلار بیزیم  (!سن ایندی اوْنلارین اؤزلرینی کارلیؽا، کوْرلوؼا وۇرمالارینا باخما). 38

ائله یاخشی ائشیده جک، ائله یاخشی  (قییامت گۆنو هر شئیی)حۆضوروموزا گله جکلری گۆن 

حاق یوْلدان )آشکار بیر زلالت ایچینده دیرلر -لاکین ظالیملار بۇ گۆن آچیق! گؤره جکلر کی

.   (آشکار آزمیشلار

-حاق)قفلتده اوْلانلاری و ایمان گتیرمه ینلری ایشین بیتمیش اوْلاجاؼی  (!یا رسولوم). 39

پئشمانچیلیق گۆنو  (حساب چکیلیب مؤمینلرین جنّته، کافیرلرین ایسه جهنمه گیره جیی

اینسانین پیس عمللرینه گؤره پئشمان اوْلاجاؼی، لاکین بۇ پئشمانچیلیؽین هئچ بیر فایدا )

!  ایله قوْرخوت (وئرمه یه جیی قییامت گۆنو

یئر اۆزونه و اوْنون اۆزرینده اوْلان هر شئیه یالنیز بیز واریث  (اوْ گۆن بۆتون). 40

عمللری نین جزاسینی )اوْنلار . (بیزدن باشقا هئچ کس و هئچ نه قالمایاجاق). اوْلاجاؼیق

.   بیزیم حۆضوروموزا قایتاریلاجاقلار (آلماق اۆچون

اوْنون حکایتینی ده اۆممتینه )ایبراهیمی ده یاد ائت  (قۇراندا)کیتابدا  (!یا رسولوم). 41

.   بیر پئیؽمبر ایدی( - صیددیق)حقیقتن، اوْ، بۆسبوتون دوْؼرو دانیشان کیمسه . (سؤیله

نه اۆچون ائشیتمه ین، گؤرمه ین و سنه ! آتاجان“:  اوْ، بیر زامان آتاسینا بئله دئمیشدی.42

هئچ بیر فایدا و ضرر وئره بیلمه ین بۆتلره عبادت ائدیرسن؟  

سنه مۆیسسر )منه گلمیشدیر  (پئیؽمبرلیک)حقیقتن، سنه گلمه ین بیر علم ! آتاجان. 43

( اللهین بۇیوردوؼو)آردیمجا گل کی، سنی . (اوْلمایان بیر شئي منه مۆیسسر اوْلموشدور

!  دوْؼرو بیر یوْلا چێخاردیم

!  چوْخ آسی اوْلموشدور (اللها)شیطانا عبادت ائتمه، حقیقتن، شیطان رحمانا !  آتاجان.44

رحماندان سنه بیر عذاب توْخونسون و  (تؤوبه  ائتمه سن)قوْرخورام کی، ! آتاجان. 45

”  !شیطانا یوْلداش اوْلاسان (جهنمده)بئله جه 

سن منیم تاپیندیؽیم تانریلاردان اۆزمو ! یا ایبراهیم“: دئدی (آتاسی آذر ایبراهیمه). 46

سوْن قوْیماسان، سنی مۆطلق داشقالاق  (اوْنلارا قارشی پیس حرکتلرینه)چئویریرسن؟ اگر 

بیر مدت مندن اۇزاق اوْل . (یاخود سنی تحقیر ائدیب آجی سؤزلر دئیه جه یم)ائده جه یم 

”  !(گؤزلریم سنی گؤرمه سین)



مندن . الله اؤزو سنه رحم ائتسین)! سنه سلام اوْلسون“: بئله جاواب وئردی (ایبراهیم). 47

اوْ منه قارشی .  من رببیمدن سنین باؼیشلانماؼینی دیله یه جه یم (!سنه هئچ بیر پیسلیک گلمز

.   (چوْخ لۆطفوکاردیر، دۇعامی قبول ائدر)چوْخ مهریباندیر 

من سیزی و سیزین اللهدان باشقا تاپیندیؽینیز بۆتلری ترک ائدیب بیر کنارا چکیلیر و . 48

اوْنون )اوْلا بیلسین کی، من رببیمه عبادت ائتمکله بدبخت . ائدیرم (عبادت)اؤز رببیمه دۇعا 

منیم اللها ائتدیگیم عبادت، سیزین بۆتلره، تانریلارا .  )اوْلماییم (مرحمتیندن ناومید، محروم

”  (!ائتدیگینیز عبادت کیمی پۇچا چێخماسین

و اوْنلارین اللهدان باشقا تاپیندیقلاری بۆتلری ترک ائدیب  (ایبراهیم مۆشریکلری). 49

یعقوبو بخش ائتدیک و اوْنلارین  (نوه سی)ایسهاقلا  (اوْؼلو)گئتدیگی زامان بیز اوْنا  (شاما)

.   هر ایکیسینی پئیؽمبر ائتدیک

احسان بۇیوروب تعریفلرینی  (رۇزیمیزدن)اؤز مرحمتیمیزدن  (اوْنلارین اۆچونو ده) .50

بۆتون دین صاحبلری نین، مؤمینلرین یانیندا اوْنلارین ائهتیرامینی و ). دیللر ازبری ائتدیک

.   (مرتبه سینی اۇجالتدیق

چوْخ  (اؤز عبادتینده)حقیقتن اوْ، ! مۇسانی دا یاد ائت (قۇراندا)کیتابدا  (!یا رسولوم). 51

بیر ائلچی، بیر  (بیزیم طرفیمیزدن ایسرایل اوْؼوللارینا گؤندریلمیش)اوْ . صمیمی ایدی

.   پئیؽمبر ایدی

اللهلا دانیشماق اۆچون )تۇر داؼی نین ساغ طرفیندن چاؼیردیق و  (مۇسانی)بیز . 52

.   گیزلی دۇعا ائدرکن اؤزوموزه یاخینلاشدیردیق (یالواریب

.    و اؤز مرحمتیمیزدن قارداشی هارونو دا بیر پئیؽمبر اوْلاراق اوْنا بخش ائتدیک.53

بیزیم )اوْ اؤز وعدینه صادق و ! ایسمایلی ده یادا سال (قۇراندا)کیتابدا  (!یا رسولوم) .54

.   بیر ائلچی، بیر پئیؽمبر ایدی (طرفیمیزدن اؤز اۆممتینه گؤندریلمیش

اوْ، رببی نین ریضاسینی . اوْ اؤز اۆممتینه ناماز قێلماؼی، زکات وئرمیی امر ائدیردی. 55

.   (ایسمایلین عملی الله درگاهیندا بَیه نیلمیشدی). قازانمیشدی

اوْ، حقیقتن، بۆسبوتون دوْؼرو ! ایدریسی ده یاد ائت (قۇراندا)کیتابدا  (!یا رسولوم). 56

.   بیر پئیؽمبر ایدی - (صیددیق)دانیشان کیمسه 

.   قالدیردیق (جنّته، یاخود دؤردونجو گؤیه) بیز اوْنو یۆکسک بیر مقاما .57

بۇنلار آدمی و نۇحلا گمییه میندیردیگیمیز آداملارین نسلیندن، ایبراهیمین، ایسرایلین . 58

نسلیندن سئچیب حاق یوْلا یؤنلتدیگیمیز و اللهین نعمت بخش ائتدیگی  (یعقوبون)

آیه لری اؤزلرینه اوْخوندوؼو زامان آؼلایاراق  (اللهین)اوْنلار رحمانین . پئیؽمبرلردندیر

و یا نۇحون گمیسینده )ایدریس آده مین، نۇح ایدریسین، ایبراهیم نۇحون ]. سجده یه قاپانیردیلار



، ایسمایل، ایسهاق، یعقوب ایبراهیمین نسلیندن، مۇسا، هارون، زکریا (اوْلانلاردان بیری نین

.   [و عیسی ایسه یعقوبون نسلیندن اوْلان پئیؽمبرلردندیر

اوْنلار .  اوْنلاردان سوْنرا نامازی ترک ائدیب شهوته اۇیان بیر نسیل گلدی.59

یاخود، اوْنلار دا اؤز عمللری نین جزاسینی ).  فیي دره سینه دۆشه جکلر (جهنمده کی)

.   (آلاجاقلار

اوْنلار هئچ بیر ظۆلم ! تؤوبه  ائدیب ایمان گتیرن و یاخشی ایشلر گؤرنلردن باشقا. 60

-  گؤرمه دن جنّته داخیل اوْلاجاقلار  (حاقسیزلیق)

. اؤز بنده لرینه وعد ائتدیگی و اوْنلارین گؤرمه دیگی ادن جنّتلرینه (اللهین) رحمانین .61

.   اوْنون وعدی مۆطلق یئرینه یئته جکدیر

: آنجاق (بیریندن-ملکلردن و بیر)صؤحبتلر دئییل،  (لاؼلاؼی)اوْنلار اوْرادا بوْش . 62

.   اوْرادادیر (همیشه)آخشام -رۇزیلری ده سحر. ائشیدرلر” !سلام“

.    بۇ، همین اوْ جنّتدیر کی، بنده لریمیزدن مۆتتقی اوْلانلاری اوْنا واریث ائده جییک.63

جبرایلین بیر مدت یانینا گلمه مه سیندن خیففت چکن پئیؽمبره اللها یاخین اوْلان بۇ ). 64

. یالنیز سنین رببی نین امری ایله ائنیریک( دۆنیایا)بیز “ (: عظمتلی ملک بئله دئمیشدی

کئچمیشه، ). اؤنوموزده، آرخامیزدا و اوْنلارین آراسیندا نه وارسا آنجاق اوْنا مخصوصدور

ایندییه و گله جه یه عاید ایشلر، دۆنیا یاراناندان قییامت گۆنونه قدر باش وئره جک هر بیر 

جبرایل . )”اۇنودان دئییلدیر( اؤز بنده لرینی)رببین . (شئي محض اللهین ایراده سینه تابعدیر

قۇرانی محمّد پئیؽمبره اؤیرتمه یه تهکیم اوْلونسا دا، اللهین امری اوْلمادان یئره ائنیب هئچ بیر 

اوْنون یئر اۆزونه نه واخت ائنمه سی، هانسی آیه نی گتیرمه سی محض اللهین . آیه گتیره بیلمز

اوْ، . اللها ایسه اینساندان فرقلی اوْلاراق اۇنوتماق خۆصوصیتی یاددیر. بۇیوروؼو ایله دیر

ایسته دیگین بۇ و یا دیگر آیه نین، وحیین سنه درحال نازیل . هئچ زامان بنده لرینی اۇنوتماز

. ایلاهی ایله باؼلیدیر-اوْلماماسی رببیندن باشقا هئچ کسین بیلمه دیگی مۆعیین بیر حیکمتی

  (!اوْنا گؤره ده بئله شئیدن اؤترو اۆرگینی قێسما

یالنیز اوْنا عبادت ! اوْ، گؤیلرین و یئرین، اوْنلارین آراسیندا اوْلان هر شئیین رببیدیر. 65

اوْنون آدینی )اوْنا بنزرینی  (اللهین اؤزوندن باشقا)هئچ ! ائت و اوْنون عبادتینه سبیرلی اوْل

مۆشریکلر اؤز بۆتلرینه تانری، ایلاهی دئسه لر ده، )گؤرموسنمی؟  (داشییان باشقا بیریسینی

.   (هئچ زامان اوْنلارا الله آدینی وئرمزلر

دیریمی  (قبیردن)من اؤلدوکدن سوْنرا “: اینسان (قییامتی اینکار ائدن) .66

.   دئیه سوْروشور- ” چێخاردیلاجاؼام؟



یاراتدیؽیمیزی  (یوْخدان)مگر اینسان ایلک اؤنجه اوْنو هئچ بیر شئي دئییلکن . 67

خاتیرلامیرمی؟  

 (اؤزلرینه دوْست تۇتدوقلاری)رببینه آند اوْلسون کی، بیز اوْنلاری  (!یا رسولوم). 68

قوْرخودان آیاق اۆسته دۇرا )شیطانلارلا بیرلیکده یێؽیب محشره گتیره جک، سوْنرا اوْنلاری 

.   دیز اۆسته چؤکموش حالدا جهنمین اطرافینا دۆزه جییک (بیلمه ییب

آرایا ) سوْنرا هر بیر فیرقه دن رحمانا ان چوْخ آسی اوْلانی دارتیب چێخارداجاؼیق .69

.   (گتیره جییک

جهنمه گیریب یانماؼا ان چوْخ لاییق اوْلانلاری، سؤزسوز کی،  (اوْنلاردان) سوْنرا .70

.   بیز داها یاخشی بیلیریک

 (ازلدن)بۇ، رببی نین . سیزدن ائله بیر کس اوْلماز کی، اوْرایا وارید اوْلماسین. 71

بۆتون اینسانلار جهنمین مۆدهیش منظره سینی اوْنون ). بۇیوردوؼو واجیب بیر حؤکمدور

جنّتلیکلر جهنم اوْدونون ایچیندن . کؤرپوسو اۆستوندن کئچرکن اؤز گؤزلری ایله گؤره جکلر

سلامات کئچه جک، جهنملیکلر ایسه اوْرا دۆشوب ابدی عذابا محکوم -یانمادان، ساغ

بیر قیسم اینسان دا مۆعیین مدت اوْرادا قالیب گۆناهی تمیزلنه جک، سوْنرا جنّته . اوْلاجاقلار

.   (قاییداجاقدیر

سوْنرا بیز اللهدان قوْرخوب پیس عمللردن چکیننلره نجات وئره جک، ظالیملاری . 72

!  ایسه اوْرادا دیز اۆسته چؤکموش حالدا ساخلایاجاؼیق

: آشکار اوْخوندوؼو زامان کافیر اوْلانلار ایمان گتیرنلردن- آیه لریمیز اؤزلرینه آچیق.73

مقامی داها یاخشی، هانسی نین مجلیسی  (بیزیم، یوْخسا سیزین)بۇ ایکی طایفهدان هانسی نین “

.   دئیه سوْروشارلار- ” داها گؤزلدیر؟

دؤولت -نئچه نسیللری مهو ائتدیک کی، اوْنلار مال-حال بوکی بیز اوْنلاردان اول نئچه. 74

.   ایدیلر (داها گؤزل)داها اۆستون  (بۇ کافیرلردن)و سیماجا 

کیم زلالت ایچینده دیرسه، قوْي رحمان اوْنا  (بیزدن و سیزدن)“: دئ (!یا رسولوم). 75

نهایت، وعد اوْلوندوقلاری یا . ”اۇزون مدت مؤهلت وئرسین (اؤز زلالتینده قالماق اۆچون)

عذابی، یا دا قییامت گۆنونو گؤردوکده اوْنلار کیمین مقامی نین داها پیس، کیمین 

.   طرفدارلاری نین داها ضعیؾ اوْلدوؼونو بیله جکلر

ابدی قالان یاخشی ایشلر ایسه . الله دوْؼرو یوْلدا اوْلانلارین دوْؼرولوؼونو آرتیرار. 76

!  رببی نین یانیندا ثاواب اعتیباریله داها خئییرلی، نتیجه اعتیباریله داها یاخشیدیر

منه مۆطلق  (اگر قییامت قوْپسا، آخیرتده)“: آیه لریمیزی اینکار ائدیب (!یا رسولوم) .77

گؤردونمو؟   (آس ابن وایلی)دئین آدامی - ” !دؤولت و اؤولاد وئریله جکدیر-مال



 (عهد)سؤز  (بۇ باره ده)گؤره سن، اوْ، قئیبه واقیؾ اوْلموش، یوْخسا رحماندان . 78

!  آلمیشدیر؟

.   یازاجاق، عذابینی آرتیردیقجا آرتیراجاؼیق (عمل دفترینه) خئیر، اوْنون دئدیکلرینی .79

تنها -بیزه قالاجاق و حۆضوروموزا تک (دؤولتی، اؤولادی-مال)اوْنون دئدیگی شئیلر . 80

بۆتون مالینی و اؤولادینی الیندن آلاجاؼیق و اوْ محشره ایلک دفعه  دۆنیایا ). گله جکدیر

.   (اۆریان، هئچ کیمسیز و هئچ نسیز گله جکدیر-گلدیگی کیمی لۆت

یاخود اللهین عذابینی )اوْنلار اۆچون شفاعت دیله سینلر  (مۆشریکلر قییامت گۆنو) .81

.   دئیه، اللهدان باشقا تانریلار قبول ائتدیلر (اوْنلاردان دؾ ائتسینلر

اوْنلارین عبادتینی داناجاق و اوْنلارا دۆشمن  (قییامت گۆنو تانریلاری)خئیر، . 82

.   اوْلاجاقلار

مگر کافیرلرین اۆستونه اوْنلاری یوْلدان چێخاریب گۆناها سؤوق ائدن  (!یا رسولوم) .83

شیطانلاری گؤندردیگیمیزی گؤرمه دینمی؟  

تلسمه، چۆنکی بیز  (اوْنلارین تئزلیکله مهو ائدیلمه سینه)ائله ایسه اوْنلاردان اؤترو . 84

. قوْي هله بیر آز دا یاشاییب داها چوْخ گۆناه ائتسینلر). بیر ساییریق-اوْنلارین گۆنلرینی بیر

.   (بیز مۆعیین مدتدن سوْنرا اوْنلارین جزاسینی وئره جییک

شاهانه )بیز مۆتتقیلری رحمانین حۆضورونا مؤحترم ائلچیلر  (قییامت گۆنو)اوْ گۆن . 85

.   کیمی جمع ائدریک (قافیله لرله گلن عزیز قوْناقلار

.    گۆناهکارلاری ایسه جهنمه سۇسوز وضعیتده سۆروکله ییب گتیرریک.86

شفاعت ائتمه یه قادیر  (کافیرلر)رحماندان عهد آلمیش کسلر استثنا اوْلماقلا، قالانلاری . 87

یالنیز ایمان گتیریب یاخشی ایشلر گؤرنلر قییامت گۆنو رحمانین ایزنی ایله ). اوْلمازلار

.   (شفاعت ائتمه یه لاییقدیرلر

.   دئدیلر- ” !رحمان اؤزونه اؤولاد گؤتورموشدور“ (: مۆشریکلر) .88

بؤیوک -چوْخ بؤیوک) سیز، دوْؼرودان دا، اوْلدوقجا پیس بیر شئي ائتدینیز .89

!  (دانیشدینیز

بۇنا گؤره آز قالدی کی، گؤیلر پارچالانسین، یئر یاریلسین و داؼلار یئریندن قوْپوب . 90

!-  اۇچسون

!  رحمانا اؤولاد ایسناد ائتدیکلرینه گؤره (مۆشریکلرین) .91

.    حال بوکی رحمانا اؤزونه اؤولاد گؤتورمک یاراشماز.92

قییامت )چۆنکی گؤیلرده و یئرده اوْلان بۆتون مخلوقاتدان بیر ائله سی یوْخدور کی، . 93

.   رحمانین حۆضورونا بیر قۇل کیمی گلمه سین (گۆنو



تکرار -حسابلامیش و تکرار (بۆتون یاراتدیقلارینی)اوْنلاری  (الله) آند اوْلسون کی، .94

.   سایمیشدیر

.    اوْنلارین هامیسی قییامت گۆنو اوْنون حۆضورونا گله جک.95

بیر سئوگی  (اۆرکلرده)حقیقتن، ایمان گتیریب یاخشی ایشلر گؤرنلر اۆچون رحمان . 96

الله هم اؤزو اوْنلاری دوْست تۇتاجاق، هم ده اوْنلارین محبتینی هامی نین، اوْ ). یاراداجاق

.   (جۆمله دن مؤمینلرین قلبینه سالاجاقدیر

ائتدیک کی، اوْنونلا  (هامییا مۆیسسر)سنین دیلینله آسان  (قۇرانی)بیز  (!ائي محمّد). 97

مۆژده وئره سن و اینادکار بیر  (جنّتله)آنجاق اللهدان قوْرخوب پیس عمللردن چکیننلره 

.   قوْرخوداسان (باتیل دلیللرله مۆباهیسه آپاران مککه مۆشریکلرینی جهنمله)جاماعتی 

ایندی هئچ اوْنلاردان بیرینی . نئچه نسیللری مهو ائتدیک-بیز اوْنلاردان اول نئچه. 98

بۇ مۆشریکلری ده اوْنلار کیمی )سمیر ائشیدیرسنمی؟ -گؤرور، یاخود اوْنلاردان بیر سس

.   (مهو ائدیب کؤکونو کسه جییک

تاها سۇره سی 

 ( آیه دیر135مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   تا، ها.1

پئیؽمبر آیاق اۆسته، )! بیز قۇرانی سنه مشققت چکمه یین اۆچون نازیل ائتمه دیک. 2

.   (بارماقلاری نین اۇجوندا دۇروب اوْ قدر ناماز قێلمیشدی کی، مۆبارک قێچلاری شیشمیشدی

نصیحت اوْلاراق -قوْرخان بیر کیمسه یه یالنیز اؤیود (بیز اوْنو اللهین عذابیندان) .3

.   (گؤندردیک)

.   نازیل اوْلموشدور (اللهدان) اوْ، یئری و اۇجا گؤیلری یاراداندان .4

.   (عرشه حاکمدیر)رحمان عرشی یارادیب حؤکمو آلتینا آلمیشدیر . 5



نه وارسا  (یئددی قات یئرده) گؤیلرده و یئرده، اوْنلارین آراسیندا و توْرپاؼین آلتیندا .6

.   اوْنوندور (هامیسی)

اۇجالتماسان دا، هئچ بیر فرقی )سسینی اۇجالتساندا  (دۇعا ائدرکن)سن  (!ائي اینسان). 7

الله . )بیلیر( مخفینی ده)چۆنکی الله سیرری ده، سیردن داها گیزلی اوْلانی دا . (یوْخدور

. نینکی قلبلرین سیرلریندن، حتی آنی اوْلاراق اۆرکلردن کئچن گیزلی نیتلردن ده خبرداردیر

اساس مسئله  اللها ائدیلن . بۇنا گؤره ده اؤزونو یوْروب اۇجا سسله دۇعا، یاخود ذکر ائتمه

.   (عبادتین صمیمیتیدیر

یالنیز اوْنا  (حۆسنا-اسمایی)ان گؤزل آدلار .  اللهدان باشقا هئچ بیر تانری یوْخدور.8

!  مخصوصدور

یاخود مۇسانین احوالاتی آرتیق سنه گلیب ) مۇسانین حکایتی سنه گلیب چاتدیمی؟ .9

.   (چاتدی

مۇسا شۆئیبی مدینده قوْیوب آناسینا و قارداشینا باش چکمک اۆچون زؤوجه سی ایله ). 10

بیرلیکده مصره گئدرکن تۇر داؼی نین قربینده یئرلشن تۇوا وادیسینده گئجه واختی بیر 

. (اوْنلار زیل قارانلیق گئجه ده ایشیقسیز قالیب یوْلو ایتیرمیشدیلر. اۇشاؼی دۆنیایا گلمیشدی

 (یئرینیزده)سیز “: بیر اوْد گؤروب عائله سینه بئله دئمیشدی (مۇسا قارشیدا)اوْ زامان 

بلکه، اوْندان سیزه بیر گؤز گتیردیم، یاخود اوْدون . منیم گؤزومه بیر اوْد ساتاشدی. دۇرون

”  !یانیندا بیر بلدچی تاپدیم

!  یا مۇسا“: اوْدون یانینا یئتیشدیکده بئله بیر نیدا گلدی (مۇسا) .11

- نعلئینینی چێخارت، چۆنکی سن مۆقدس وادیده . من، حقیقتن، سنین رببینم. 12

!  تۇواداسان

!  وحي اوْلونانی دینله (سنه). سئچدیم (پئیؽمبر) من سنی .13

منه عبادت ائت و منی آنماق . مندن باشقا هئچ بیر تانری یوْخدور.  من، حقیقتن، اللهام.14

!  اۆچون ناماز قێل

منیم اوْنو آز قالا آچماؼیم گلیر کی، . مۆطلق گله جکدیر (قییامت ساعتی)اوْ ساعت . 15

من اوْنو آز : و یا). آلسین (مۆکافاتینی، یاخود جزاسینی)هر کس ائتدیگی عملین عوضینی 

من : یاخود. من اوْنو اؤزومدن باشقا هامیدان گیزله دیرم: قالا اؤزومدن بئله گیزله دیرم؛ و یا

اوْنو زوْرلا گیزله دیرم، چۆنکی قییامتین یاخینلاشماسی هر آددیمدا اؤزونو مۆختلیؾ 

.   (علامتلرله بیروزه وئریر

دانیب نفسی نین ایستکلرینه اۇیان بیر کس سنی اوْنا  (قییامتی) احتیاطلی اوْل کی، .16

!  اینانماقدان یاییندیرماسین، یوْخسا مهو اوْلارسان



”  ساغ الینده کی نه دیر؟!  یا مۇسا.17

اوْنا سؤیکه نیر، اوْنونلا قوْیونلاریمی خزل . اوْ منیم عصامدیر“: دئدی (مۇسا). 18

”  !اوْ، باشقا ایشلرده ده کاریما گلیر. سیلکله ییرم

”  !آت (عصانی یئره)اوْنو ! یا مۇسا“: بۇیوردو (الله) .19

اوْلوب سۆرتله  (اژداها)آتان کیمی اوْ، درحال بیر ایلان  (مۇسا عصانی یئره) .20

.   سۆرونمه یه باشلادی

!  بیز اوْنو قایتاریب اولکی شکلینه سالاجاؼیق. تۇت اوْنو، قوْرخما“: بۇیوردو (الله). 21

اوْرادان سنین پئیؽمبرلیگی نین حقیقیلیگینه ) الینی قوْلتوؼونون آلتینا قوْي کی، الین .22

گۆنش )قۆسورسوز، آؼاپپاق چێخسین -باشقا بیر مؤعجوزه اوْلاراق ائییبسیز (دلالت ائدن

.   (شۆاسی کیمی گؤزقاماشدیریجی شفق ساچسین

.   گؤسته رک (بیر نئچه سینی)سنه ان بؤیوک مؤعجوزه لریمیزدن  (بۇنونلا)و بیز ده . 23

اوْ، حقیقتن، ! فیرعوْنون یانینا گئت (بۇ مؤعجوزه لرله بیر پئیؽمبر کیمی! یا مۇسا) .24

.   ”(اللهلیق ادعاسینا دۆشموشدور)آزؼینلاشیب حددینی آشمیشدیر 

پئیؽمبرلیگی یئرینه یئرینه یئتیرمه یه قادیر اوْلماق، )! ائي رببیم“: دئدی (مۇسا). 25

 (فیرعوْنلا دانیشماؼا جۆرت ائتمک و بۇ یوْلدا بۆتون مشققتلره تاب گتیره بیلمک اۆچون

کؤکسومو آچیب گئنیشلت؛  

 ایشیمی یۆنگوللشدیر؛  .26

کی،   (پلتکلیگیمی گؤتور) دیلیمده کی دۆیونو آچ .27

!   سؤزومو یاخشی آنلاسینلار.28

-  وئر  (کؤمکچی)و منه اؤز عائله مدن بیر وزیر . 29

!   قارداشیم هارونو.30

.    اوْنونلا آرخامی مؤحکملندیر.31

کی،   (اوْنا دا پئیؽمبرلیک وئر) اوْنو ایشیمه اوْرتاق ائت .32

.    سنی چوْخ تقدیس ائدیب شعنینه تعریفلر دئیک.33

.   (سنا ائدک-دایم یادا سالیب شۆکر)و سنی چوْخ ذکر ائدک . 34

”  ! سن، شۆبهه سیز کی، بیزی گؤرورسن.35

!  دیله دیگین سنه وئریلدی، یا مۇسا“: بۇیوردو (الله) .36

بیر دفعه  نعمت بخش ائتمیشدیک   (بۇندان اول ده) سنه .37

.    آنانا وحي اوْلوناجاق شئیی وحي ائتدیگیمیز زامان.38



 (نیله)بیر ساندیؽا قوْیوب چایا  (مۇسانی)“ (: اوْ زامان کی، من آنانا بۇیورموشدوم). 39

اوْنو  (فیرعوْن)قوْي چاي اوْنو ساحله چێخارتسین و منه ده، اوْنا دۆشمن اوْلان بیریسی . آت

باشا چاتدیریلاسان دئیه، -گؤزومون قاباؼیندا بوْیا (!یا مۇسا). ”گؤتورسون (سۇدان تاپیب)

مرحمت نظریم هئچ ).  سنه بیر سئوگی یاراتدیم (اینسانلارین اۆرکلرینده)اؤز طرفیمدن 

ائله ائتدیم کی، فیرعوْن اؤزو، آروادی آسییه و . واخت اۆستوندن اسکیک اوْلمادی

.   (اطرافینداکیلارین هامیسی سنی سئودی

 (اوْراداکیلارا)گئدیب  (سنین آردینجا گۇیا یاد بیر آدام کیمی سارایا)اوْ زامان باجین . 40

اوْنلار )” بیریسینی گؤستریممی؟ (سۆد وئره جک)سیزه اوْنا باخا بیله جک “: دئییردی

گؤزو آیدین اوْلسون ( سلامات قالماؼینا گؤره)آرتیق . (راضیلیق وئردیلر، آنان سارایا گلدی

اوْن ایکی یاشیندا ایکن طایفهدان اوْلان بیر )سن . و کدرلنمه سین دئیه، سنی آنانا قایتاردیق

سوْنرا بیز سنی . وۇروب اؤلدوردون( بیر قیبتینی)بیر نفری  (یهودی ایله مۆباهیسه ائدن

بیز سنی بیر چوْخ سێناقلاردان کئچیرتدیک . اوْ قمدن قۇرتاردیق (مدینه قاچیرتماقلا)

ایللرله مدین . (جۆربجور بلالارا، مؤهنتلره دۆچار ائدیب هامیسیندان سلامات قۇرتاردیق)

گلیب  (قێرخ یاشینا)سوْنرا دا مۆعیین اوْلونموش واختا . قالدین (شۆئیبین یانیندا)اهلی ایچینده 

!  چاتدین، یا مۇسا

قێرخ یاشینا چاتان کیمی سنه پئیؽمبرلیک )! سئچدیم (پئیؽمبر) و من سنی اؤزومه .41

.   (بخش ائدیب مؤعجوزه لرله فیرعوْنون یانینا گؤندردیم

. سن و قارداشین مؤعجوزه لریمله گئدین و منی ذکر ائتمکده ضعیفلیک گؤسترمه یین. 42

.   (بۇ سیزین اۆرگینیزه متانت، دیزینیزه قۆوت وئرر)

، حقیقتن، آزؼینلاشیب (اللهلیق ادعاسینا دۆشمکله)اوْ .  فیرعوْنون یانینا یوْللانین.43

.   حددینی آشمیشدیر

 (رببیندن)نصیحت قبول ائتسین، یاخود -بلکه، اؤیود. اوْنونلا یۇمشاق دانیشین. 44

”  !قوْرخسون

 (فیرعوْنون مؤعجوزه گؤسترمه ییمیزه هؤوسله سی چاتماییب)! ائي رببیمیز“:  اوْنلار.45

 (دیکباشلیق ائتمه سیندن)بیزه شدّتلی جزا وئرمه سیندن و یا آزؼینلاشاراق حددینی آشماسیندان 

.   دئدیلر- ” !قوْرخوروق

!  ائشیدیرم و گؤرورم (هر شئیی)قوْرخمایین، من ده سیزینله یم، “: بۇیوردو (الله). 46

ایسرایل . بیز ایکیمیز ده سنین رببی نین پئیؽمبریگیک“: اوْنون یانینا گئدیب دئیین. 47

بیز . و اوْنلارا ایشگنجه وئرمه (شاما گئتمکلرینه مانع اوْلما)اوْؼوللارینی بیزیمله گؤندر 

!  حاق یوْلو تۇتوب گئدنلره سلام اوْلسون. گلمیشیک (مؤعجوزه ایله)سنین یانینا رببیندن دلیلله 



یالان  (اللهین وحدانیتینی و آیه لرینی، قییامتی و پئیؽمبرلری) بیزه وحي اوْلوندو کی، .48

”  !عذاب گؤزله ییر (آخیرتده)اۆز دؤندرنلری  (حاقدان)حساب ائدنلری و 

.   دئیه سوْروشدو-”  ائله ده رببینیز کیمدیر، یا مۇسا؟“ (: فیرعوْن) .49

رببیمیز هر شئیه اؤز خیلقتینی وئرن، سوْنرا دا اوْنا “: بئله جاواب وئردی (مۇسا). 50

”  !دوْؼرو یوْلو گؤسترندیر

”  بس اولکی نسیللرین حالی نئجه دیر؟“: سوْروشدو (فیرعوْن) .51

اوْنلارا دایر بیلیک یالنیز رببیمین درگاهیندا اوْلان بیر “: بئله جاواب وئردی (مۇسا). 52

 (هئچ بیر شئیی)خطا ائتمز و  (هئچ بیر شئیده)رببیم . (محفوظدادیر-لؤوهی)کیتابدادیر 

”  !اۇنوتماز

، اوْرادا (دؤشک ائتمیش)کی، یئر اۆزونو سیزین اۆچون دؤشه میش  (بؤیوک الله)اوْ . 53

بیز اوْ یاؼمورلا نؤوبنؤو . سیزین اۆچون یوْللار سالمیش، گؤیدن یاؼمور یاؼدیرمیشدیر

.   بیتکیلردن جۆتلر یئتیشدیرمیشیک

حقیقتن، بۇندا . یئیین، هم ده حئیوانلارینیزی اوْتارین (اوْنلاردان نۇشجانلیقلا) .54

اللهین وحدانیتینه، قۆدرتینه دلالت )عاؼیل صاحبلری اۆچون  (گؤردویوموز بۇ ایشلرده)

!  علامتلر واردیر (ائدن

 (اؤلندن سوْنرا)سیزی . یاراتدیق (اوْ توْرپاقدان)ده اوْندا  (اۇلو بابانیز آدمی)سیزی . 55

.   چێخارداجاؼیق (دیریلدیب)بیر داها اوْرادان  (قییامت گۆنو)اوْرا قایتاراجاق و 

 (فیرعوْنا)هامیسینی اوْنا  (دلیللریمیزین و مؤعجوزه لریمیزین)بیز، آیه لریمیزین . 56

.   قبول ائتمه دی (هئچ بیرینی)اوْنلاری یالان ساییب  (فیرعوْن)لاکین . گؤستردیک

 (مصردن)سن سئهرینله بیزی اؤز توْرپاؼیمیزدان ! یا مۇسا“: دئدی (فیرعوْن) .57

قوْووب چێخارتماؼا گلمیسن؟  

بیزیمله اؤز آراندا بیر . ائله ده بیز سنه عینی ایله اوْنون کیمی بیر سئهر گؤستره جییک. 58

الوئریشلی  (ایکیمیزه ده)بۇ . نه بیز، نه ده سن وعدیمیزه خیلاؾ چێخمایاق. واخت تعیین ائت

  (!کیمه قالیب گله جک-گؤرک کیم)” !بیر یئرده اوْلسون

 (بیر یئره)سیزه وئریلن وعده سیزین بایرام گۆنونوز و جاماعتین “: دئدی (مۇسا) .59

”  !توْپلاشاجاؼی گۆنوْرتا واختیدیر

 (و سئهر)فیرعوْن دؤنوب گئتدی، نهایت، بۆتون حیله   (بۇ صؤحبتدن سوْنرا). 60

.   گلدی (وعد اوْلونموش واختدا همین یئره)یێؽیب  (سئهربازلارینی)واسطه لرینی 



اللها ایفتیرا ! واي سیزین حالینیزا (!آي یازیقلار)“: دئدی (سئهربازلارا)مۇسا اوْنلارا . 61

مۇرادینا )ایفتیرا یاخان ناومید اوْلار  (اللها). یاخمایین، یوْخسا اوْ سیزی عذابلا مهو ائدر

.   ”(چاتماز

بۇ مۇسا هئچ سئهربازا اوْخشامیر؛ اگر قالیب گلسک، هئچ؛ یوْخ اگر قالیب ) اوْنلار .62

اؤز آرالاریندا اؤز ایشلری باره ده مۆباهیسه ائدیر  (گله بیلمسک، اوْنا ایمان گتیرریک، دئیه

.   و خلوتجه پێچیلداشیردیلار

اۇزادی مۆباهیسه دن سوْنرا مۇسادان و هاروندان قوْرخوب آستاجا -اۇزون)اوْنلار . 63

اوْنلار اؤز سئهرلری ایله سیزی . ، سئهربازدیر بۇ ایکیسی، البته“: دئدیلر (بیرینه-بیر

یوْخ  (دینینیزی، تریقتینیزی)یۇردونوزدان قوْووب چێخارتماق و سیزین ان گؤزل یوْلونوزو 

.   ایسته ییرلر (اشرافینیزی اؤز طرفلرینه چکمک-اعیان)ائتمک 

-صؾ (مئیدانا)واسطه لرینیزی توْپلایین، سوْنرا دا  (سئهر) اوْنا گؤره ده بۆتون حیله  .64

”  (!مطلبینه یئتیشه جکدیر)! بۇ گۆن قالیب گلن نجات تاپاجاقدیر. صؾ گلین

تۇللا، یا دا بیز  (اولجه عصانی یئره)یا سن . (اؤزون سئچ)! یا مۇسا“: اوْنلار دئدیلر. 65

!  بیرینجی تۇللایاق

سئهربازلار اللرینده کینی یئره آتان )” !سیز تۇللایین (اولجه)خئیر، “: دئدی (مۇسا) اوْ .66

ائله گلدی کی، اوْنلارین ایپلری و ( مۇسایا)اوْنلارین سئهری اۆزوندن بیردن  (کیمی

.   سۆرونور (ایلان کیمی قارنی اۆسته)دیَنکلری حرکته گلیب 

اوْ قوْرخدو کی، جاماعت سئهرله مؤعجوزه آراسیندا ). مۇسانین جانینا قوْرخو دۆشدو. 67

.   (فرق قوْیا بیلمه ییب ایمان گتیرمه سین

!  قوْرخما، اۆستون گله جک مۆطلق سنسن“:  بیز اوْنا بئله بۇیوردوق.68

بۆتون کندیرلری )ساغ الینده کی عصانی یئره تۇللا، اوْنلارین دۆزوب قوْشدوقلارینی . 69

باشقا ( افسوندان)اوْنلارین دۆزلتدیکلری سئهرباز حیله سیندن . اۇدسون (و دیَنکلری بیر آندا

”  !سئهرباز ایسه، هارا گئدیرسه گئتسین، مطلبینه چاتماز. بیر شئي دئییلدیر

مۇسا اساسینی یئره آتان کیمی اوْ بیر اژداهایا دؤنوب سئهربازلارین ایپلرینی، ). 70

بیز هارونون و مۇسانین “: نهایت، سئهربازلار. (دیبلی اۇددو-کندیرلرینی و دیَنکلرینی یئرلی

.   دئییب سجده یه قاپاندیلار- ” !ایمان گتیردیک (عالمینه-رببول)رببینه 

من سیزه ایزین وئرمه میشدن اول سیز اوْنا ایمان گتیردینیز، “: دئدی (فیرعوْن)اوْ . 71

من ده سیزین . (هئچ عیبی یوْخدور). چۆنکی اوْ، اصلینده سیزه سئهر اؤیره دن بؤیویونوزدور

اوْندا . آیاؼینیزی چارپاز کسدیریب خۇرما آؼاجلاری نین کؤتوکلریندن آساجاؼام-ال



عذابی نین داها شدّتلی و داها سۆرکلی  (من فیرعوْنون، یوْخسا مۇسانین اللهی نین)هانسیمیزین 

”  !اوْلدوؼونو بیله جکسینیز

بیز هئچ واخت سنی بیزه گلن بۇ آچیق مؤعجوزه لردن و بیزی “: دئدیلر (سئهربازلار). 72

سن آنجاق بۇ دۆنیادا . ایندی نه حؤکم ائده جکسنسه، ائت. یاراداندان اۆستون تۇتمایاجاؼیق

!  حؤکم ائده بیلرسن

بیز، حقیقتن، رببیمیزه ایمان گتیردیک کی، اوْ بیزی گۆناهلاریمیزا و سنین بیزی . 73

سن )الله / گؤره باؼیشلاسین (سئهرله مشؽول اوْلماؼیمیزا)مجبور ائتدیگین سئهره 

”  !داها باقیدیر( اوْنون گۆناهکارلارا وئره جیی عذاب)داها خئییرلی و  (فیرعوْندان

. گؤزله ییر (جهنم عذابی)کیم رببی نین حۆضورونا گۆناهکار کیمی گلرسه، اوْنو جهنم . 74

جهنم اهلی نه اؤلو کیمی اؤلو، نه ده دیری کیمی دیریدیر، ). اوْ، اوْرادا نه اؤلر، نه ده یاشایار

.   (ابدی عذابا دۆچار اوْلوب بیر گۆن گؤرمز

یاخشی عمللر ائتمیش بیر مؤمین کیمی اوْلاراق گلرسه،  (رببی نین حۆضورونا) کیم .75

-  بئله لرینی ان یۆکسک درجه لر گؤزله ییر  

 (گۆناهلاردان)بۇ، . آلتیندان چایلار آخان ادن جنّتلری (آؼاجلاری)ابدی قالاجاقلاری، . 76

.   مۆکافاتیدیر (تمیزلننلرین)پاک اوْلانلارین 

قۇللاریملا گئجه “: آند اوْلسون کی، بیز مۇسایا بئله وحي ائتدیک (عزت و جلالیما). 77

 (فیرعوْنون). اوْنلار اۆچون دنیزده قۇرو بیر یوْل آچ (عصانی سۇیا وۇرماقلا)یوْلا چێخ، 

”  !اندیشه یه دۆشمه (سۇیا قرق اوْلماقدان دا)سیزه یئتیشمه سیندن قوْرخما، 

شاهه قالخان دالؽالاری ) فیرعوْن اؤز اوْردوسو ایله اوْنلاری تعقیب ائتدی، دانیز ده .78

!  چۇلؽاییب قرق ائتدی، اؤزو ده نئجه( اوْنون عسگرلرینی)اوْنلاری  (ایله

اؤز طایفهسینی یوْلدان چێخارتدی  (منم سیزین ان بؤیوک رببینیز، دئیه رک)فیرعوْن . 79

.   دوْؼرو یوْلا آپارمادی (اوْنلاری)و 

. خلاص ائتدیک (فیرعوْنون الیندن)سیزی دۆشمنینیزدن ! ائي ایسرایل اوْؼوللاری. 80

سیزه . سیزه تۇر داؼی نین ساغ طرفینی وعد بۇیوردوق (تؤوراتین نازیل اوْلماسی اۆچون)

!  قۆدرت حالواسی و بیلدیرچین ائندیردیک (گؤیدن)

یئیین، لاکین بۇندا حددی آشمایین  (حالالیندان)سیزه وئردیگیمیز رۇزیلرین تمیزیندن . 81

ایسرافچیلیق، خسیسلیک و نانکوْرلوق ائتمه یین، احتیاجی اوْلانا شری قایدا عۆذره کؤمک )

ؼضبیمه دۆچار اوْلان ایسه مۆطلق . ، یوْخسا ؼضبیمه دۆچار اوْلارسینیز(گؤسترین

.   اوْلار (جهنملیک)اۇچوروما دۆشوب بدبخت 



 شۆبهه سیز کی، من هم ده تؤوبه  ائدیب ایمان گتیره نی یاخشی ایشلر گؤروب، سوْنرا .82

!  دا دوْؼرو یوْلو تۇتانی چوْخ باؼیشلایانام

تۇر داؼینا گئتدیگین یئتمیش )سنی اؤز جاماعتیندان ! یا مۇسا“ (: الله بۇیوردو). 83

”  تلسدیرن نه ایدی؟( بۆ مقاما)آییریب  (کیشیدن

مندن راضی ! ائي رببیم. اوْنلار دا آرخامجا گلیرلر“: بئله جاواب وئردی (مۇسا) .84

”  !قالاسان دئیه، حۆضورونا تلسدیم

سامیری اوْنلاری یوْلدان چێخارتدی . سندن سوْنرا اۆممتینی ایمتاهانا چکدیک“ (: الله). 85

.   دئیه بۇیوردو- ، ”(بۇزوْوا سیتاییش ائتدیلر)

مگر ! ائي اۆممتیم“: مۇسا ؼضبلی، کدرلی حالدا جاماعتی نین یانینا قاییدیب دئدی. 86

تؤوراتی نازیل ائتمک، کئچمیش گۆناهلارینیزی باؼیشلاماق، گؤیدن قۆدرت )رببینیز 

منیم )سیزه گؤزل بیر وعد وئرمه میشدیمی؟ یوْخسا  (حالواسی و بیلدیرچین ائندیرمک حاقیندا

نه تئز هر شئیی اۇنودوب نانکوْر )اۇزون بیر مدت کئچدی؟  (سیزدن آیریلماؼیمدان

یاخود رببینیزدن سیزه بیر ؼضب گلمه سینی ایسته ییب منه وئردیگینیز وعده  (اوْلدونوز؟

”  خیلاؾ چێخدینیز؟

اما . بیز سنه وئردیگیمیز وعده اؤز ایختییاریمیزلا خیلاؾ چێخمادیق“: اوْنلار دئدیلر. 87

زینتلریندن عبارت  (بیر بایرام گۆنو امانت اوْلاراق آلدیؽیمیز)طایفهسی نین  (فیرعوْن)بیز 

دئیه رک گۆناهدان -”امانته خیانت حرامدیر“)اوْنلاری . آؼیر بیر یۆکله یۆکلنمیشدیک

اؤزونده اوْلان بزک شئیلرینی )سامیری ده بیزیم کیمی . آتدیق (قۇرتولماق مقصدیله اوْدا

.   ”آتدی (اوْدا

اوْنلارا  (گۆموش اریدیکدن سوْنرا سامیری چۇخورون ایچینده-اوْدا آتیلمیش قێزیل). 88

سامیری و اوْنون یوْلدان چێخارتدیؽی ). چێخارتدی (دۆزلدیب)بؤیورن بیر بۇزوْو هئیکلی 

مۇسانین دا . بۇ سیزین تانرینیزدیر!( ائي ایسرایل اوْؼوللاری)“: دئدیلر (بیر نئچه کیشی

مۇسا هئیکلی ایتیرمیش، اوْنو آختاریب تاپماقدان ). ”تانریسی بۇدور، لاکین اۇنوتموشدور

.   (اؤترو تۇر داؼینا گئتمیشدیر

بۇزوْوون اوْنلارین هئچ بیر سؤزونه جاواب  (مگر بۇ جانسیز هئیکله سیتاییش ائدنلر). 89

وئره بیلمه دیگینی و اوْنلارا نه بیر ضرر، نه ده بیر خئییر وئرمه یه قادیر اوْلمادیؽینی 

  (!نه بؤیوک جهالت)! گؤرموردولرمی؟

: اول اوْنلارا بئله دئمیشدی (مۇسا تۇر داؼیندان قاییتمامیشدان)هارون ایسه بۇندان . 90

هانسینیزین عقیده جه مؤحکم، هانسینیزین شککاک اوْلدوؼونو )سیز بۇنونلا ! ائي اۆممتیم“



سیزین رببینیز، شۆبهه سیز . یالنیز ایمتاهانا چکیلدینیز (آییرد ائتمک مقصدیله الله طرفیندن

”  !منه تابع اوْلوب امریمه اطاعت ائدین. کی، رحماندیر

قاییدیب یانیمیزا گلنه قدر بۇ بۇزوْوا سیتاییش ائتمکدن  (تۇر داؼیندان)مۇسا “:  اوْنلار.91

.   دئیه جاواب وئرمیشدیلر- ” !ال چکمه یه جییک

 (حاق یوْلدان)اوْنلارین ! یا هارون“: دئدی (مۇسا اۆممتی نین یانینا قاییتدیقدان سوْنرا). 92

آزدیقلارینی گؤردویون زامان سنه نه مانع اوْلدو کی،  

منه بۇ باره ده هئچ بیر خبر وئرمه دین، )آرخامجا گلمه دین؟  (مؤمینلری ده گؤتوروب). 93

امریمه  (یاخود منیم یوْلوملا گئده رک بۆته تاپینانلاری دانلاییب اوْنلارا قارشی هیددتلنمه دین؟

اللهدان باشقاسینا عبادت ائدنلرله بیر یئرده یاشاماؼی اؤزونه نه جۆر روا )عاصیمی اوْلدون؟ 

”  (بیلدین؟

. ساچیمدان، ساققالیمدان تۇتما! ائي آنام اوْؼلو“: بئله جاواب وئردی (هارون). 94

ایسرایل اوْؼوللاری آراسینا آیریلیق سالدین، “: دوْؼروسو، سنین. (ساققالیمی، باشیما یوْلما)

.   دئیه جه ییندن قوْرخدوم- ” !سؤزومه باخمادین

” مقصدین نه ایدی؟ (بۇ پیس، عجایب ایشی گؤرمکده)سنین ! ائي سامیری“ (: مۇسا) .95

.   دئیه سوْروشدو- 

گؤرمه دیکلرینی  (ایسرایل اوْؼولاری نین)من “: بئله جاواب وئردی (سامیری). 96

لپیریندن  (الله ائلچیسی نین)من اوْ رسولون . (یاخود بیلمه دیکلرینی بیلدیم)گؤردوم  (جبرایلی)

چالاداکی اوْد )بیر اوْووج توْرپاق گؤتوردوم و اوْنو  (جبرایلین آتینین آیاؼی دیَدیگی یئردن)

بئله جه، اؤز (. اوْ دا دؤنوب بؤیورن بیر بۇزوْو اوْلدو)آتدیم  (ایچینده اریین بزک شئیلرینه

.   (نفسیم بۇ ایشی منه خوْش گؤستردی، من ده اوْنا اۇیدون). ”نفسیم منی بۇ ایشه سؤوق ائتدی

بیر کس منه “: (جزا اوْلاراق)حیاتین بوْیو . چێخ گئت بۇردان“: دئدی (مۇسا). 97

هئچ کس سنی ). دئمه لی اوْلاجاقسان- ” !(من ده بیر کسه توْخونماییم)توْخونماسین 

هئچ کسله . وئریش ائتمه یه جک-دیندیرمه یه جک، سۆفره سینه بۇراخمایاجاق، سنینله آلیش

دهشت سنی . اۆنسیت ائتمه ییب تامامایله تجرید اوْلونموش بیر وضعیتده یاشایاجاقسان

قییامت )هله سنی اصلا قاچیب جانینی قۇرتارا بیلمه یه جه یین داها بیر وعده . (بۆرویه جک

بیز اوْنو یاندیراجاق، سوْنرا . باخ( بۆتونه)ایندی تاپینیب دۇردوؼون تانرینا . گؤزله ییر (گۆنو

!  دنیزه آتاجاؼیق (کۆلونو)دا 

اوْ، علم .  سیزین تانرینیز آنجاق اوْ اللهدیر کی، اوْندان باشقا هئچ بیر تانری یوْخدور.98

”  !ایله هر شئیی ائهتیوا ائتمیشدیر (اؤز ازلی علمی)



بیر قیسمینی سنه بئله نقل  (اوْلوب کئچنلرین)کئچمیشین خبرلری نین  (!یا رسولوم). 99

اینسانلارین دۆشونوب داشینماسی، عیبرت آلماسی )سنه اؤز درگاهیمیزدان . ائدیریک

!  قۇران دا وئرمیشیک (اۆچون

هر کس اوْندان اۆز دؤندرسه، شۆبهه سیز کی، قییامت گۆنو آؼیر بیر گۆناها . 100

.   یۆکلنه جکدیر

ابدی  (یۆکو ایله بیرلیکده جهنم عذابیندا)آلتیندا  (اوْ گۆناه یۆکونون) بئله لری .101

!  قییامت گۆنو اوْنلارین داشییاجاؼی یۆک نئجه ده پیسدیر. قالاجاقلار

قوْرخودان، یاخود )چالیناجاؼی و گۆناهکارلاری  ( ایکینجی دفعه)سۇرون . 102

و یا گؤزلری کوْر اوْلموش، اۆزلری قاپقارا )گؤي گؤیرمیش -گؤزلری گؤم (سۇسوزلوقادان

حالدا محشره گتیره جه ییمیز گۆن   (قارالمیش

”  !جمعی اوْن گۆن قالدینیز (دۆنیادا)“: بیرینه- اوْنلار اؤز آرالاریندا پێچیلداشیب بیر.103

.   دئیه جکلر

: اوْنلارین ان عاؼیللیسی. بیز اوْنلارین نه دانیشاجاقلارینی دا یاخشی بیلیریک. 104

.   دئیه جک- ” !جمعیسی بیر گۆن قالدینیز (دۆنیادا)“

حاقیندا  (قییامت گۆنو داؼلارین نه جۆر اوْلاجاؼی)سندن داؼلار  (!یا رسولوم) .105

رببیم اوْنلاری اوْوخالاییب هاوایا سوْووراجاق؛  “: دئ. سوْروشارلار

هئچ بیر شئي بیتمه ین قۇپقورو توْرپاق حالینا )بیر یئر ائده جک  (هامار)دۆمدوز . 106

؛  (سالاجاق

”  !گؤرمه یه جکسن (ایریلیک، کلکؤتورلوک)یوْخوش - و سن اوْرادا هئچ بیر ائنیش.107

هئچ بیر باشقا طرفه مئیل ائتمه دن جارچی نین  (قبیرلریندن قالخیب)اوْ گۆن اینسانلار . 108

 (عظمتی، هئیبتی)رحمانین . آردینجا گئده جکلر (هامینی محشره چاؼیران ایسرافیلین)

!  قارشیسیندا سسلر کسیله جک، یالنیز پێچیلتی ائشیده جکسن

 اوْ گۆن رحمانین ایزین وئردیگی و سؤز دانیشماؼینا راضی اوْلدوؼو کسلردن باشقا .109

!  هئچ کیمین شفاعتی فایدا وئرمز

الله اینسانلارین نه ). اوْنلارین کئچمیشینی ده، گله جه یینی ده بیلیر (رببین). 110

ائتدیکلرینی، نه ائده جکلرینی، قازاناجاقلاری ثاوابلاری و گۆناهلاری، دۆنیادا و آخیرتده 

اللهین )اوْنلارین علمی ایسه اوْنو . (عاقیبتلری نین نئجه اوْلاجاؼینی اؤز ازلی علمی ایله بیلیر

!  احاطه  ائدیب قاورایا بیلمز (ذاتینی



مخلوقاتین هر ایشینی یوْلونا )ازلی، ابدی اوْلان  (بۆتون اینسانلار)اۆزلر  (اوْ گۆن). 111

یۆکلنن ( گۆناها)ظۆلمه . اللها تسلیم اوْلوب زلیل بیر گؤرکم آلار (قوْیان، اوْنلاری دوْلاندیران

.   (اۆمیدسیزلییه اۇؼرایار)زیانا دۆشوب مطلبینه یئتیشمز  (اللها شریک قوْشان، کۆفر ائدن)

مؤمین اوْلوب یاخشی ایشلر گؤرن کس ایسه نه ظۆلمه معروض قالماقدان، نه ده . 112

!  اسکیلمه سیندن قوْرخار (مۆکافاتی نین)

عربجه قۇران اوْلاراق نازیل  (سنه گؤندریلن ایلاهی کیتابی)بیز اوْنو  (!یا رسولوم). 113

 (جۆربجور مثاللارلا)تهدیدلری  (کافیرلره عذاب وئریله جه یینه دایر)بیز اوْرادا . ائتدیک

اوْنو )تکرار ایضاح ائتدیک کی، بلکه، اوْنلار پیس عمللریندن چکینسینلر، یاخود -تکرار

!(  نصیحت وئرسین-قۇران اوْنلارا اؤیود! )عیبرت آلسینلار (نصیحتلریندن-اؤیود

مۆشریکلرین اوْنا عاید ائتدیکلری )! اۇجادیر (هر شئیدن)حقیقی حؤکمدار اوْلان الله . 114

کمال وحي -سنه تامام( جبرایل طرفیندن! ائي پئیؽمبریم)هم ده  (!صیفتلردن اۇزاقدیر

.   دئ- ” !منیم علمیمی آرتیر! ائي رببیم“: اوْلونمادان اول قۇرانی اوْخوماؼا تلسمه و

لاکین اوْ . تؤوصیه  ائتمیشدیک (شیطانا اۇیماماؼی)دوْؼروسو، بۇندان اول آده مه ده . 115

.   گؤرمه دیک (صبات)عزم  (عهدی قوْروماؼا)اۇنوتدو و بیز اوْندا  (تؤوصیه میزی)

دئیه - ” !سجده ائدین (تعزیم، حؤرمت مقصدیله)آده مه “:  بیر زامان ملکلره.116

.   بوْیون قاچیرتدی (سجده دن)اوْ، . ایبلیسدن باشقا هامیسی سجده ائتدی. بۇیورموشدوق

. سنین ده، اؤورتی نین ده دۆشمنیدیر (ایبلیس)بۇ ! ائي آدم“: بیز ده بئله دئدیک. 117

مشققته  (!ائي آدم)جنّتدن چێخارتماسین، یوْخسا  (توْولاییب)سیزی  (احتیاطلی اوْلون کی)

گۆندوز اذیت چکیب اؤز الینین زحمتی ایله یاشاماؼا -گئجه)! دۆشوب بدبخت اوْلارسان

  (!مجبور اوْلارسان

!  آجماق نه دیر، چێلپاق اوْلماق نه دیر بیلمزسن (جنّتده)حقیقتن، سن اوْرادا . 118

 سن اوْرادا سۇساماق نه دیر، گۆنشین هرارتیندن اذیت چکمک نه دیر، اوْنو دا .119

”  !بیلمزسن

وسوسه ائدیب  (آده مه)شیطان اوْنا  (اللهین بۆتون بۇ خبردارلیؽیندان سوْنرا). 120

مئیوه سیندن یئیه جه یین تقدیرده هئچ واخت )سنه ! ائي آدم“: بئله دئدی (پێچیلداییب)

ابدیت آؼاجینی و کؤهنه لیب خاراب اوْلمایاجاق  (اؤلمه یه جه یین و همیشه جنّتده یاشایاجاؼین

”  بیر مۆلکو گؤستریممی؟ (فنایا اۇؼرامایاجاق)

یئدیلر و درحال هر ایکیسی نین آییب  (همین آؼاجین مئیوه سیندن)اوْندان  (آدم و هووا). 121

جنّت آؼاجلاری نین یارپاقلاریندان یاپیشدیرماؼا  (لۆت بدنلرینه)اوْنلار . یئرلری گؤروندو

آدم رببینه آسی ). بئله لیکله، آدم رببی نین امریندن چێخدی، اما مطلبینه یئتمه دی. باشلادیلار



قاداؼان اوْلونموش آؼاجین مئیوه سیندن یئمک هئچ ده اوْنو جنّتده . اوْلدو و یوْلدان چێخدی

.   (ابدی قالماق آرزوسونا چاتدیرمادی، عکسینه، هووا ایله بیرلیکده یئر اۆزونه ائندیریلدی

، تؤوبه سینی (اؤزونه یاخینلاشدیردی)اوْنو سئچدی  (تؤوبه  ائتدیرمکله) سوْنرا رببی .122

.   قبول بۇیوردو و دوْؼرو یوْلا مۆوففق ائتدی

سیز ایبلیسه و نسلینه، ایبلیس ده )بیرینیزه -بیر“: بئله بۇیوردو (الله آده مه و هووایا). 123

مندن سیزه دوْؼرو . ائنین( جنّتدن یئره)دۆشمن کسیله رک هامینیز اوْرادان  (سیزه و نسلینیزه

گلدیگی زامان هر کس منیم حاق یوْلومو  (کیتاب، یاخود پئیؽمبر)یوْلو گؤسترن بیر رهبر 

!  بدبخت اوْلار (آخیرتده)یوْلونو آزار، نه ده  (دۆنیادا)تۇتوب گئتسه، نه 

یاخود )اۆز دؤندرسه، گۆزرانی دارالار  (قۇراندان)نصیحتیمدن - هر کس منیم اؤیود.124

و بیز قییامت گۆنو اوْنو محشره کوْر اوْلاراق  (قبیر ائوینده شدّتلی عذابا دۆچار اوْلار

”  !گتیرریک

نه اۆچون منی محشره کوْر اوْلاراق گتیردین، حال بوکی من ! ائي رببیم“: اوْ بئله دئیر. 125

”  !گؤروردوم (دۆنیادا هر شئیی)

مؤعجوزه لریمیز، قۆدرتیمیزه دلالت ائدن )ائله دیر، اما سنه آیه لریمیز “: بۇیورار (الله). 126

ایمان )اوْنلاری اۇنوتدون ( اؤزونو گؤرمه مزلییه وۇروب)گلدی، سن ایسه  (علامتلر

”  !بۇ گۆن ائله جه ده سن اۇنودولاجاقسان. (گتیرمه دین

حددی آشانلاری و رببی نین آیه لرینه ایمان  (اللها شریک قوْشماقلا، کۆفر ائتمکله) بیز .127

آخیرت عذابی ایسه، شۆبهه سیز کی، داها شدّتلی، داها . گتیرمه ینلری ده بئله جزالاندیریریق

!  سۆرکلیدیر

مسکنلرینده گزیب  (ایندی)بللی اوْلمادیمی کی، بیز اوْنلاردان اول  (کافیرلره)مگر . 128

کئچمیش اۆممتلرین گیریفتار )نئچه نسیللری مهو ائتدیک؟ حقیقتن، بۇندا -دوْلاندیقلاری نئچه

!  عاؼیل صاحبلری اۆچون عیبرتلر واردیر (اوْلدوؼو مۆسیبت و فلاکتلرده

اؤنجه بیر سؤز  (بۇ اۆممتین عذابی نین آخیرته ساخلانیلماسی حاقدا)اگر رببیندن . 129

مۆعیین ائدیلمیش بیر واخت  (محفوظدا بۇ کافیرلرین عذابی اۆچون ازلدن-لؤوهی)و  (حؤکم)

وئریلمه سی لازیم  (بئله بیر عذاب)اوْنلارا دا  (دۆنیادا تئزلیکله)اوْلماسایدی، شۆبهه سیز کی، 

.   گلردی

گۆنش . دئدیکلرینه صبر ائت (ائله ده مککه مۆشریکلری نین! یا رسولوم). 130

صۆبح و عصر )دوْؼمامیشدان و باتمامیشدان اول رببینه شۆکور ائدیب شعنینه تعریفلر دئ 

و گۆنوْرتا ( آخشام و گئجه ساعتلاریندا)، گئجه نین بیر وعده سینده (نامازلارینی قێل

کی،  (شام، گئجه و گۆنوْرتا نامازلارینی قێل)راده لرینده ده رببینی اؤیوب تقدیس ائت 



بۇنون مۆقابیلینده اللهین سنی بؤیوک ثاوابا، یۆکسک درجه لره، یاخود اۆممتین اۆچون )

!  اوْلاسان( خوْشحال)راضی  (شفاعته نایل ائتمه سیندن

بعضی زۆمره لرینی سێناماق اۆچون اوْنلارا دۆنیا حیاتی نین زینتی  (کافیرلرین). 131

رببی نین  (!گؤزونو دیکمه)! دؤولته رؼبت گؤزو ایله باخما-اوْلاراق وئردیگیمیز مال

!  (سۆرکلیدیر، ابدیدیر)هم داها خئییرلی، هم ده داها باقیدیر  (برکتی)رۇزیسی 

سبیرله  (نامازا)ناماز قێلماؼی امر ائت، اؤزون ده اوْنا  (بئیته و اۆممتینه-اهلی)اهلینه . 132

سنه  (عکسینه)بیز سندن رۇزی ایستمیریک، . (یاخود میشت چتینلیکلرینه دؤز)داوام ائت 

!  (مۆتتقیلریندیر)عاقیبت تقوا صاحبلری نیندیر  (گؤزل). رۇزی وئرن بیزیک

حقیقی پئیؽمبر اوْلماسینا دلالت )رببیندن بیزه  (محمّد)نه اۆچون اوْ “: دئدیلر (کافیرلر). 133

کئچمیش )کیتابلاردا ( ایلاهی)اوْنلارا اولکی ( قۇراندا)مگر ” بیر مؤعجوزه گتیرمیر؟ (ائدن

اوْلانلارین بَیانی  (اۆممتلرین حیاتینا، کۆفرلری اۆزوندن دۆچار اوْلدوقلاری مۆسیبتلره دایر

!  گلمه دیمی؟ (آشکار دلیلی-یاخود آچیق)

اول  (پئیؽمبر و قۇران گلمزدن)بۇندان  (مککه مۆشریکلرینی)اگر بیز اوْنلاری . 134

نه اۆچون ! ائي رببیمیز“: مۆطلق بئله دئیه جکدیلر (قییامت گۆنو)عذابلا مهو ائتسیدیک، 

زلیل و رۆسواي اوْلمازدان اول بیزه بیر پئیؽمبر گؤندرمه دین کی، سنین آیه لرینه 

!  تابع اوْلایدیق؟ (حؤکملرینه)

 (قییامت گۆنو). گؤزله مکده دیر، سیز ده گؤزله یین (آخیرت)هامی “: دئ (!یا رسولوم). 135

اوْلدوؼونو و کیمین حاق یوْلو تاپدیؽینی  (بیز، یوْخسا سیز)دوْؼرو یوْل صاحبلری نین کیملر 

”  !بیله جکسینیز (هیدایته یئتیشدیگینی)

سۇره سی  (پئیؽمبرلر)انبییا -ال

 ( آیه دیر112مککه ده نازیل اوْلموشدور، )

 باؼیشلایان و رحم ائدن تانری نین آدیلا

 



یاخینلاشدی، اوْنلار ایسه هله ده قفلت  (قییامت گۆنو)حساب واختی -اینسانلارین حاق. 1

قییامت اینسانلار اۆچون نه قدر اۇزاق ). اۆز دؤندریرلر (قییامته اینانماقدان)ایچینده دیرلر و 

شؤهرته اوْلان مئیل، -فانی دۆنیایا، شان. ایسه، اللهین درگاهیندا بیر اوْ قدر یاخیندیر

وارلانماق هوسی اینسانلارین باشینی ائله قاتمیشدیر کی، قییامت گۆنو باره سینده اصلا 

.   (فیکیرلشمیرلر

 (نصیحت-اؤیود)ائله بیر یئنی خبردارلیق  (بیری نین آردینجا-بیر) رببیندن اوْنلارا .2

گلمز کی، اوْنو مسخره یه قوْیوب دینله مه سینلر؛  

ظالیملار اؤز آرالاریندا گیزلی . (اوْنا قۇلاق آسماسینلار)قلبلری قفلت ایچینده اوْلاراق . 3

اوْنون ).  سیزین کیمی آنجاق آدی بیر اینساندیر (محمّد)بۇ “: (بیرینه-بیر)پێچیلداشیب 

گؤره سئهرمی -گؤزونوز گؤره. (گتیردیگی قۇران سئهردن، جادودان باشقا بیر شئي دئییلدیر

.   دئدیلر- ” اۇیورسونوز؟

هر سؤزو  (سؤیلنن)رببیم گؤیده و یئرده “: بئله دئدی (پئیؽمبر مککه مۆشریکلرینه). 4

”  !ائشیدندیر، بیلندیر (هر شئیی)اوْ، . بیلیر

قارماقاریشیق  (بۇ قۇران)خئیر، “: بئله دئدیلر (مۆختلیؾ فیکیرلره دۆشه رک)اوْنلار . 5

اگر اوْ، حقیقی ). یۇخولاردیر؛ خئیر، اوْنو اؤزو اۇیدورموشدور؛ خئیر، اوْ، بیر شاعردیر

قوْي اولکی پئیؽمبرلره گؤندریلن مؤعجوزه لر  (پئیؽمبردیرسه، بۇنو ثبوت ائتمک اۆچون

”  !کیمی بیزه بیر مؤعجوزه گتیرسین

اهلی مؤعجوزه لرله گلمیش ) اوْنلاردان اول مهو ائتدیگیمیز هئچ بیر مملکت .6

بۇنلارمی ایمان گتیره جکلر؟  . ایمان گتیرمه دی (پئیؽمبرلرینه

کیشی )آنجاق کیشیلر  (بیز سندن اول ده هر بیر اۆممته ملک دئییل! یا رسولوم). 7

( کیتاب)اگر بیلمیرسینیزسه، ذکر . گؤندردیک کی، اوْنلارا وحي ائدیردیک (پئیؽمبرلر

!  اهلیندن سوْروشون

اوْنلار . بیر بدن یاراتمادیق (یئمک یئمز)ایچمز -یئمز (پئیؽمبرلری)بیز اوْنلاری . 8

.   ابدی ده دئییللر (دۆنیادا)

و ایسته دیگیمیز  (پئیؽمبرلره).  سوْنرا اوْنلارا وئردیگیمیز وعدی یئرینه یئتیردیک.9

 (اللها شریک قوْشماقلا، کۆفر ائتمکله)نجات وئردیک،  (اوْنلارا ایمان گتیرنلره)کسلره 

.   حددی آشانلاری ایسه مهو ائتدیک

ائله بیر کیتاب نازیل ائتدیک کی، اوْ سیزدن اؤترو  (قۆرئیش اهلینه)حقیقتن، سیزه . 10

قییمتینیزی یۆکسلدر، دینی و دۆنیوی احتیاجلارینیزی آرادان -اوْ سیزین قدیر). بیر شرفدیر



حرامی دایم مؤمینلرین یادینا -حالال. قالدیرار، اۆرکدن اینانانلارا بهیشت یوْلونو گؤسترر

مگر درک ائتمیرسینیزمی؟  . (سالار

مهو ائتدیک و  (مملکت اهلینی)نئچه مملکتی -نئچه (کۆفر ائدن)بیز ظالیم اوْلان . 11

.   یاراتدیق (جاماعت)اوْنلاردان سوْنرا باشقا بیر قؤوم 

حیسس ائدن کیمی درحال اوْرادان  (اوْنلاری مهو ائده جه ییمیزی) اوْنلار عذابیمیزی .12

.   قاچماؼا اۆز قوْیدولار (اؤز یۇردلاریندان)

قاچمایین، کئؾ چکدیگینیز یئره، “ (: ملکلر ایستئهزا ایله اوْنلارا بئله دئدیلر). 13

جلالینیز نئجه اوْلدو، -دؤولتینیز، جه-هارا گئتمیشدینیز؛ مال)یقین کی، . ”مسکنلرینیزه قاییدین

!  سۇال ائدیله جکسینیز-سوْرؼو (دئیه

بیز، حقیقتن، ظالیم ! واي حالیمیزا“: (نجات تاپماقدان اۆمیدلرینی اۆزونجه)اوْنلار . 14

.   دئدیلر- ، ”(رببیمیزه کۆفر ائتمکله اؤزوموز اؤزوموزه ظۆلم ائتمیشیک)اوْلموشوق 

ائله بۇ سؤزلری دئییب  (کۆله دؤندرنه جن) بیز اوْنلاری اوْت کیمی بیچنه جن .15

.   (ناله چکیردیلر)دۇروردولار 

کاینات ). اوْیونجاق یاراتمادیق-بیز گؤیو، یئری و اوْنلار آراسیندا اوْلانلاری اوْیون. 16

بۇنا گؤره ده اینسانلار . عبث یئره دئییل، اللهین قۆدرتی نین تجسسومو کیمی یارادیلمیشدیر

.   (یالنیز اوْنون خالیقی اللها عبادت ائتمه لیدیرلر

ایستسیدیک، اوْنو  (اۇشاق دۆزلتمک-آرواد)ایلنجه ائتمک  (اؤزوموزه)اگر بیز . 17

. ائتمه دیک (بۇنو)لاکین بیز . ائدردیک (ملکلردن، هۇریلردن)مۆطلق اؤز درگاهیمیزدان 

چۆنکی اللها، اینسانلاردان فرقلی اوْلاراق، ایلنمک، اؤزونه اؤولاد گؤتورمک، یاخود )

.   (کیمیسه اؤزونه یوْلداش ائتمک یاراشماز

و  (حاقی باتیلین تپه سینه آتاریق)رد ائدریک  (کۆفورو ایمانلا)خئیر، بیز باتیلی حاقلا . 18

. اوْ یوْخ اوْلوب گئتمیشدیر (بیر ده باخیب گؤررسینیز کی). یوْخ ائدر (باتیلی)اوْ دا اوْنو 

!  ایسناد ائتدیگینیز صیفتلره گؤره واي حالینیزا (باتیل سؤزلرله اللها)

اوْنون . (اللهین قۆدرت اثریدیر)مخلوقات اوْنوندور  (بۆتون)گؤیلرده و یئرده اوْلان . 19

اوْنا عبادت ائتمه یه  (رۆتبه و شرؾ اعتیباریله معنااً اللها یاخین ملکلر)درگاهیندا اوْلانلار 

.   یوْرولماق بیلمزلر (بۇ عبادتدن)تکببور گؤسترمز و 

تقدیس ائدیب شعنینه تعریفلر  (رببینی)اۇسانمادان -گۆندوز، یوْرولوب- اوْنلار گئجه.20

.   دئیرلر



. گۆموش و س-یئرده مؤوجود اوْلان داش، قێزیل)یئردن  (مککه مۆشریکلری)یوْخسا . 21

خئیر، )تانریلار قبول ائتدیلر کی، اوْنلار اؤلولری دیریلده جکلر؟  (دن اؤزلری اۆچون-

  (!دیریلدیب محشره گتیرمه یه قادیر دئییلدیر (اؤلولری)اللهدان باشقا هئچ کس 

اللهدان باشقا تانریلار اوْلسا ایدی، اوْنلارین ایکیسی ده  (یئرده و گؤیده)اگر . 22

 (مۆشریکلرین اوْنا)عرشین صاحبی اوْلان الله . فسادا اۇؼرایاردی (مۆوازینتدن چێخیب)

!  عاید ائتدیکلری صیفتلردن تامامیله اۇزاقدیر

ایسه  (بۆتون بنده لر)سۇال اوْلونماز؛ اوْنلار -گؤردویو ایشلر باره سینده سوْرؼو (الله). 23

.   سۇال ائدیله جکلر-سوْرؼو (تۇتدوقلاری عمللره گؤره)

باشقا تانریلار قبول ائتدیلر؟  (اوْ اللهدان)اوْندان  (مۆشریکلر اؤزلری اۆچون)یوْخسا . 24

بۇ منیمله . دلیلینیزی گتیرین (ائتدیگینیز عملین دۆزگونلویونو ثبوت ائدن)“: دئ (!یا رسولوم)

! (تؤورات و اینجیل)، بۇ دا مندن اولکیلرین کیتابی (قۇران)کیتابی  (اۆممتیمین)اوْنلارین 

”  !اۆز دؤندرر (اوْندان)خئیر، اوْنلارین اکثریتی حاقی بیلمز و بۇنا گؤره ده 

مندن باشقا هئچ بیر “: سندن اول ائله بیر پئیؽمبر گؤندرمه دیک کی، اوْنا (!یا رسولوم). 25

.   دئیه وحي ائتمه یک- ” !بۇنا گؤره ده یالنیز منه عبادت ائدین. تانری یوْخدور

اوْ، پاکدیر، . دئدیلر- ” !اؤولاد گؤتوردو (ملکلردن اؤزونه)رحمان “ (: کافیرلر) .26

ملکلر اوْنون اؤولادی دئییل، خلق )خئیر،  (!بئله شئیلردن تامامیله اۇزاقدیر)! مۆقدسدیر

.   مؤحترم قۇللاردیر (ائتدیگی

.   اوْندان قاباق سؤز دانیشماز، یالنیز اوْنون امری ایله ایش گؤررلر (ملکلر). 27

نه ائتدیکلرینی و نه )اوْنلارین اؤنده کیلرینی ده، آرخالارینداکینی دا  (الله) .28

کسلردن اؤترو ( ایزین وئردیگی)راضی اوْلدوؼو ( اللهین)اوْنلار یالنیز . بیلیر (ائده جکلرینی

.   شفاعت ائده بیلر و اوْنون هئیبتیندن قوْرخارلار

دئسه، اوْنو جهنمله - ” !من اوْندان باشقا بیر تانرییام“: هئچ کس (ملکلردن). 29

.   بیز ظالیملارا بئله جزا وئریریک. جزالاندیراریق

مگر کافیر اوْلانلار گؤیله یئر بیتیشیک ایکن بیزیم اوْنلاری آییردیؽیمیزی، هر بیر . 30

گؤیلر ایلک یارادیلیشدا )یئنه ده ایمان گتیرمزلر؟ ! جانلینی سۇدان یاراتدیؽیمیزی بیلمیرلرمی؟

بیرینه بیتیشیک بیر طبقه  اوْلدوؼو حالدا، اوْنلارین آراسی هاوا ایله آچیلیب یئددی طبقه یه -بیر

بۇ، اللهین قۆدرتینی، . آیریلمیش، یئر ده بیر طبقه  ایکن سوْنرا یئددی طبقه یه بؤلونموشدور

.   (عظمتینی ثبوت ائدن ان تۇتارلی دلیللردندیر



داؼلار  (دۇرموش)دئیه، اوْرادا مؤحکم  (تۇتماسین-آتیب) یئر اوْنلاری سیلکله مه سین .31

راحت گئدیب چاتا بیلسینلر دئیه، اوْرادا گئنیش یوْللار  (ایسته دیکلری یئره)یاراتدیق؛ اوْنلار 

.   عمله گتیردیک

قوْرونوب ساخلانیلان بیر  (یئردن اؤترو و اوْنون اۆستونه دۆشمه سین دئیه)گؤیو . 32

وحدانیتیمیزی، قۆدرتیمیزی ثبوت ائدن بۇ )آیه لریمیزدن  (کافیرلر)حال بوکی . تاوان ائتدیک

.   اۆز دؤندردیلر (دلیللردن

همچی نین )اوْنلارین . گئجه نی و گۆندوزو ده، گۆنشی و آیی دا یارادان اوْدور. 33

اؤز حدقه سینده، اؤز )بیر گؤیده اۆزور ( اؤزونه مخصوص)هر بیری  (اۇلدوزلارین

.   (دایره سینده حرکت ائدیر

. وئرمه دیک (اؤلمزلیک)هئچ بیر بشره ابدیات  (دۆنیادا)سندن اول ده  (!یا رسولوم) .34

!  بئله اوْلدوؼو تقدیرده، سن اؤلسن، اوْنلار دیریمی قالاجاقلار؟

دؤزمه یه جه یینیزی، شۆکور -دؤزوب). اؤلومو داداجاقدیر (هر بیر جانلی)هر بیر کس . 35

یوْخلاماق مقصدیله بیز سیزی شر و خئییرله  (ائده جه یینیزی، یاخود نانکوْر اوْلاجاؼینیزی

ایمتاهانا  (جلاللا-دؤولت و جاه-خسته لیک، یوْخسوللوق، احتیاج و ساؼلاملیق، وار)

آنجاق بیزیم  (قییامت گۆنو عمللرینیزین عوضینی آلماق اۆچون)و سیز . چکریک

!  حۆضوروموزا قایتاریلاجاقسینیز

-بیر)کافیر اوْلانلار سنی گؤردوکلری زامان آنجاق مسخره یه قوْیاراق  (!یا رسولوم) .36

حال بوکی اوْنلار، محض . دئیرلر- ” سیزین تانریلارینیزا تعنه ائدن بۇمودور؟“: (بیرینه

.   اینکار ائدیرلر (قۇرانی)نصیحتینی -اوْنلار رحمانین اؤیود

اینسان طبیعتی اعتیباریله ). یارادیلمیشدیر (هؤوسله سیز)اینسان تله سن . 37

. (اللهین عذابی نین تئز گلمه سینی ایسته ین مۆشریکلر کیمی. هؤوسله سیزدیر، تلسکندیر

سیزه  (پئیؽمبرین دئدیگی سؤزلرین دۆزگون اوْلماسینی، عذابیمی تئزلیکله)آیه لریمی 

!  هله منی تلسدیرمه یین. گؤستره جه یم

عذابین، یاخود )اگر سیز دوْؼرو دانیشیرسینیزسا، بۇ وعدین “: (کافیرلر) اوْنلار .38

.   دئییرلر- ” !نه واخت اوْلاجاؼینی بیلدیرین (قییامتین

کاش کافیرلر آتشی اۆزلریندن و آرخالاریندان دؾ ائده بیلمه یه جکلری و اوْنلارا هئچ . 39

اگر بیلسیدیلر، بئله بیر سۇال وئرمز، )! بیلیدیلر (قییامتی)بیر کؤمک اوْلونمایاجاؼی واختی 

.   (هم ده اللهین عذابی نین تئزلیکله گلمه سینی ایسته مزدیلر



.  (مبهوت ائدر-مات)اوْنلاری گؤزله نیلمه دن یاخالایار و شاشیردار  (قییامت)خئیر، . 40

مؤهلت  (، عۆذرخاهلیق اۆچون تؤوبه)اوْنو اصلا گئری قایتارا بیلمزلر و اوْنلارا  (کافیرلر)

!  ده وئریلمز

ایستئهزا ائدنلری . سندن اول ده پئیؽمبرلره ایستئهزا ائدیلمیشدی (!یا رسولوم) .41

.   مهو ائتدی (پئیؽمبرلرین اوْنلاری قوْرخوتدوؼو عذاب)مسخره یه قوْیدوقلارین شئیین اؤزو 

 (گزیب دوْلاندیؽینیز زامان)و گۆندوز  (یاتدیؽینیز واخت)سیزی گئجه “: دئ. 42

نصیحتیندن -اما اوْنلار رببی نین اؤیود” کیم قۇرتارا بیلر؟ (رحمانین عذابیندان)رحماندان 

.   اۆز دؤندردیلر (قۇراندان)

اوْنلاردان دؾ ائده بیله جک تانریلاری  (عذابی)یوْخسا اوْنلارین بیزدن باشقا . 43

هئچ اؤزلرینه بئله یاردیم ائتمه یه قادیر اوْلماز، بیزدن ده  (اوْ تانریلار)اوْنلار ! واردیر؟

.  (بیزدن ده دستک گؤره بیلمزلر: و یا). قوْرونا بیلمزلر (عذابیمیزدان دا)

 (دۆنیادا)و آتالارینا عؤمورلری اۇزانینجایا قدر  (بۇ کافیرلره)دوْؼروسو، بیز بۇنونلا . 44

مگر بیزیم . (اوْنلار فانی دۆنیا مالینا آلدانیب مؽرور اوْلدولار). گۆزران وئردیک-گۆن

گۆنه یۇردلاری نین -گۆندن)توْرپاؼینا گیریب اوْنو هر طرفدن اسکیلتدیگیمیزی  (اوْنلارین)

!  گؤرمورلرمی؟ بئله اوْلدوقدا، قالیب اوْلانلار اوْنلارمیدیر؟ (مۆسلمانلارین الینه کئچدیگینی

کارلار قوْرخودولدوؼو . ”من سیزی آنجاق وحي ایله قوْرخودورام“: دئ (!یا رسولوم). 45

!  زامان چاؼیریشی ائشیتمزلر

واي “: حقیقتن، اگر رببی نین عذابیندان آز بیر شئي اوْنلارا توْخونسا، اوْنلار مۆطلق. 46

اللها شریک قوْشماقلا، کۆفر ائتمکله )بیز، دوْؼرودان دا، ظالیم اوْلموشوق ! حالیمیزا

.   دئیه جکلر- ” (اؤزوموز اؤزوموزه ظۆلم ائتمیشیک

هئچ کسه اصلا حاقسیزلیق .  بیز قییامت گۆنو اۆچون عدالت ترزیسی قۇراریق.47

 (هر هانسی بیر عملی ترزییه)بیر خاردال دنه سی آؼیرلیؽیندا اوْلسا بئله اوْنو . ائدیلمز

.   حساب چکمه یه بیز کیفایتیک-حاق. گتیرریک

بیر  (حاقی باتیلدن آییران تؤوراتی دوْؼرو یوْلو گؤسترن)بیز مۇسا و هارونا فۇرقانی . 48

.   نصیحت اوْلاراق وئرمیشدیک-نۇر و مۆتتقیلردن اؤترو اؤیود

یاخود اللهین آخیرتده ) اوْ کسلردن اؤترو کی، اوْنلار اؤز رببیندن اوْنو گؤرمه دن .49

.   قوْرخار و قییامتدن لرزه یه گلرلر (وئره جیی عذابدان

بیر  (برکت گتیرن-اینسانلارا دایم خئییر)نازیل ائتدیگیمیز مۆبارک  (قۇران)بۇ . 50

ایندی سیز اوْنو اینکارمی ائدیرسینیز؟  . کیتابدیر



پئیؽمبرلیک احسان ) بیز داها اؤنجه ایبراهیمه ده دوْؼرو یوْلو نصیب ائتمیشدیک .51

.   بیلیردیک( اوْنون بۇنا لاییق اوْلدوؼونو)بیز اوْنو . (بۇیورموشدوق

- ” سیزین تاپینیب دۇردوؼونوز بۇ هئیکللر نه دیر؟“: آتاسینا و طایفهسینا (ایبراهیم). 52

دئدیگی زامان  

.   دئیه جاواب وئرمیشدیلر- ” !بیز آتالاریمیزی اوْنلارا عبادت ائدن گؤردوک“:  اوْنلار.53

-آچیق (حاق یوْلدان)آند اوْلسون کی، سیز ده، آتالارینیز دا “ (: ایبراهیم اوْنلارا). 54

.   دئمیشدی- ” !آشکار آزمیسینیز

سن بیزه حاقلامی )سن بیزه جدی دئییرسن، یوْخسا زارافات ائدیرسن؟ “:  اوْنلار.55

دئیه سوْروشدوقدا  - ” (گلدین، یوْخسا اوْیونبازلاردانسان؟

خئیر، رببینیز گؤیلرین و یئرین رببیدیر کی، “: بئله جاواب وئرمیشدی (ایبراهیم). 56

!  من ده بۇنا شاهیدلیک ائدنلردنم. اوْنلاری یاراتمیشدیر

!  اللها آند اوْلسون کی، سیز چێخیب گئتدیکدن سوْنرا بۆتلرینیزه بیر هییه قۇراجاؼام.57

”  (!باشلارینا بیر اوْیون آچاجاؼام)

پارچا ائدیب یالنیز اوْنلارین بؤیویونو -پارچا (اوْنلار گئدن کیمی ایبراهیم بۆتلری). 58

عاؼیلسیز -قوْي آنلاسینلار کی، بۇ دیلسیز). ساخلادی کی، بلکه، قاییدیب اوْنا باش چکدیلر

بۇنا گؤره ده اوْنلارا . بۆتلر نینکی باشقالارینی، حتی اؤزلرینی بئله قوْروماؼا قادیر دئییللر

.   (عبادت ائتمک ان بؤیوک گۆناهدیر

بۇنو تانریلاریمیزا “: دئدیلر (اوْنلار قاییدان کیمی ایشین نه یئرده اوْلدوؼونو گؤروب). 59

”  !کیم ائدیبسه، اوْ، شۆبهه سیز کی، ظالیملارداندیر

ایبراهیم دئییلن بیر گنجین اوْنلاری پیسله دیگینی “ (:مۆشریکلرین بعضیلری) .60

.   دئدیلر- ” !ائشیتمیشیک

جاماعتین  (تاپیب)بۇنلارین شاهیدلیک ائده بیلمه لری اۆچون اوْنو “ (: قالانلاری). 61

.   دئدیلر- ” !گؤزو قاباؼینا گتیرین

تانریلاریمیزی سنمی بۇ گۆنه ! یا ایبراهیم“ (:مۆشریکلر ایبراهیمی تاپیب گتیره رک) .62

.   دئیه سوْروشدولار- ” سالدین؟

بلکه، اوْنلارین بۇ بؤیویو بۇنو “ (:ایبراهیم سێندیرمادیؽی ایری بۆتو گؤستریب). 63

.   دئیه جاواب وئردی- ” !اگر دانیشا بیلیرلرسه، اؤزلریندن سوْروشون. ائتمیشدیر

: اؤزلرینه مۇراجعتله-اؤز (عاؼیللارینی باشلارینا یێؽیب)بۇنون نتیجه سینده اوْنلار . 64

عاؼیلسیز، هئچ اؤزلرینی بئله قوْروماؼا قادیر -دیلسیز)سیز، دوْؼرودان دا، ظالیملارسینیز “

.   دئدیلر- ، ”(اوْلمایان بۆتلره تاپینماقلا اؤزونوز اؤزونوزه ظۆلم ائدیرسینیز



باشلاریندا )یئنه ده اؤز کۆفرلرینه  (مۆباهیسه ده عاجیز قالدیقلارینی گؤروب) سوْنرا .65

- ” !آخی سن بیلیرسن کی، بۇنلار دانیشمیرلار“(: ایبراهیمه)قاییداراق  (اوْلان اسکی اعتیقادا

.   دئدیلر

ائله ایسه اللهی قوْیوب سیزه هئچ بیر خئییر و ضرر وئره بیلمه ین “: دئدی (ایبراهیم). 66

بۆتله رمی عبادت ائدیرسینیز؟  

ائتدیگینیز عمللرین )عجبا، !  تفو سیزه ده، اللهدان باشقا عبادت ائتدیگینیز بۆتلره ده.67

”  آنلامیرسینیز؟ (قباهتینی

تاپیندیقلارینیزا یاردیم )اگر “: بئله دئدیلر (نمرود و اطرافینداکیلار اؤز جاماعتینا). 68

( ایبراهیمی)بیر ایش گؤره جکسینیزسه، اوْنو  (گؤسترمک، اوْنلاری خلاص ائتمک اۆچون

”  !یاندیرین و تانریلارینیزا کؤمک ائدین

حتی سوْیوؼون بئله )! ایبراهیمه قارشی سرین و ضررسیز اوْل! ائي آتش“:  بیز ده.69

.   دئیه بۇیوردوق- ” (!اوْنا ضرر یئتیرمه سین

جۆربجور مۆسیبتلره )حیله  قۇرماق ایسته دیلر، لاکین بیز اوْنلاری  (ایبراهیمه)اوْنلار . 70

 (دۆچار ائتمکله، خۆصوصیله اۆستلرینه اتلرینی یئییب قانلارینی ایچن هشرات گؤندرمکله

.   داها چوْخ زیانا اۇؼراتدیق

نمرود طایفهسی نین الیندن )لۇتو دا  (قارداشی اوْؼلو)، (ایبراهیمی ده)بیز اوْنو دا . 71

توْرپاؼیندا بشر اؤولادینا برکتلر )عالملر اۆچون مۆبارک ائتدیگیمیز  (قۇرتاریب

.   قوْووشدوردوق( شاما)یئره  (وئردیگیمیز

ایسهاقی، اۆسته لیک یعقوبو دا بخش ائدیب اوْنلارین هامیسینی  (ایبراهیمه) بیز اوْنا .72

.   صالح کیمسه لر ائتدیک

. ائتدیک (رهبرلر)دوْؼرو یوْلا گتیرن ایماملار  (اینسانلاری)بیز اوْنلاری امریمیزله . 73

اوْنلار . بیز اوْنلاری خئییرلی ایشلر گؤرمیی، ناماز قێلماؼی و زکات وئرمیی وحي ائتدیک

.   یالنیز بیزه عبادت ائدیردیلر

حیکمت، پئیؽمبرلیک؛ چتین مسئله لری حل ائدیب حؤکم )بیز لۇتا دا بیر حؤکم . 74

چیرکین ایشلر گؤرن بیر مملکتدن ( اهالیسی)و علم وئردیک، اوْنو  (چێخارتماق

بیر  (اللها آسی اوْلان، پوْزؼون)حقیقتن، اوْنلار پیس، فاسیق . خلاص ائتدیک (چێخاردیب)

.   طایفه ایدیلر

بیز اوْنو مرحمتیمیزه قوْووشدوردوق، چۆنکی اوْ، دوْؼرودان دا، صالح کیمسه لردن . 75

.   ایدی



اؤز کافیر اۆممتی نین عذابا دۆچار )اوْ داها اؤنجه ! (یاد ائت)نۇحو دا  (!یا رسولوم) .76

بیز اوْنون دۇعاسینی قبول بۇیورموش، اوْنو دا، . یالواریب دۇعا ائتمیشدی (اوْلماسی حاقیندا

!  قۇرتارمیشدیق (طۇفاندان)عائله سینی ده بؤیوک فلاکتدن 

. بیز آیه لریمیزی یالان حساب ائدن بیر قؤومه قارشی اوْنا یاردیم گؤسترمیشدیک. 77

قرق  (سۇیا)بۇنا گؤره ده بیز اوْنلارین هامیسینی . اوْنلار، حقیقتن، پیس بیر جاماعت ایدیلر

.   ائتدیک

اوْ زامان کی، اوْنلار بیر طایفهنین ! (یاد ائت)داوودو و سۆلئیمانی دا  (!یا رسولوم). 78

قوْیونلاری نین گیریب خاراب ائتدیگی بیر اکین ساحه سی حاقیندا حؤکم وئریردیلر و بیز ده 

.   اوْنلارین حؤکمونه شاهید ایدیک

و اوْنلارین هر بیرینه حؤکم . درحال سۆلئیمانا آنلاتدیق (مثلاین حؤکمونو)بیز اوْنو . 79

بیز داؼلاری و قۇشلاری . وئردیک (شریعتی دریندن بیلمک)و علم  (حیکمت، پئیؽمبرلیک)

سیزه )بۇنلاری . تقدیس ائدیب تعریفله سینلر دئیه اوْنا رام ائتدیک (اللهی)داوودلا بیرلیکده 

.   بیز ائتمیشدیک (محفوظداکی ازلی حؤکموموزله-تعجبلو گؤرونسه ده، لؤوهی

 (توْخوماق)وۇروشدا قوْروماق اۆچون زیرئه  (دۆشمنله)سیزی  (داوودا)بیز . 80

آرتیق شۆکور ائدرمیسینیز؟   (رببینیزین بۇ نعمتینه! ائي مککه اهلی). صنعتینی اؤیرتدیک

دوْؼرو شدّتله اسن کۆلیی ده سۆلئیمانا بیز رام  (شاما) امریله برکت وئردیگیمیز یئره .81

!  بیز هر شئیی بیله نیک. ائتدیک

ائو تیکنلری، مئهراب )بیز شیطانلاردان قوواسلیق ائدنلری و باشقا ایشلر گؤرنلری . 82

سۆلئیمانین امریندن چێخماسینلار، )بیز . ده اوْنون ایختییارینا وئردیک (دۆزلدنلری

اوْنلارین اۆستونده  (فساد تؤرتمه سینلر دئیه-گؤردوکلری ایشلری تزه دن کوْرلاماسینلار، فیتنه

.   گؤز اوْلوردوق

بیر واخت اوْ، رببینه یالواریب دۇعا ائده رک بئله ! (یادا سال)اییوبو دا  (!یا رسولوم). 83

”  !سن رحملیلرین رحملیسیسن. (سنه پناه گتیردیم)منه بلا اۆز وئردی “: دئمیشدی

خسته لیکدن و )دۇعاسینی قبول بۇیوردوق، اوْنو دۆچار اوْلدوؼو بلادان  (اییوبون)بیز . 84

( اللها)بیر رحمت و ( اییوبا)درگاهیمیزدان . قۇرتاردیق (عائله سینه اۆز وئرمیش مۆسیبتدن

اؤولادلارینی  (هلاک اوْلموش)اوْلسون دئیه،  (نصیحت-اؤیود)عبادت ائدنلره عیبرت درسی 

.   قایتاریب اوْنا وئردیک، اۆسته لیک بیر اوْ قدر ده علاوه  ائتدیک

اوْنلارین هر بیری صبر ! (یاد ائت)ایسمایلی، ایدریسی و زۆلکیفلی ده  (!یا رسولوم) .85

.   ائدن کیمسه لردن ایدی



اوْنلار، دوْؼرودان دا، . (پئیؽمبر ائتدیک)بیز اوْنلاری مرحمتیمیزه قوْووشدوقدوق . 86

.   صالح بنده لردن ایدیلر

کۆفر ائتمکده حددی )بیر زامان اوْ ! دا خاتیرلا (بالیق صاحبی یۇنیسی)نۇنو -زۆن. 87

بیزه خوْش گلمه ین بۇ )ؼضبلنه رک چێخیب گئتمیش و  (آشمیش اۆممتینه قارشی

گۆجوموز، یاخود )اوْنو مؤهنته دۆچار ائتمه یه جه ییمیزی  (سبیرسیزلیگینه گؤره

بالیؽین )اما سوْنرا قارانلیقلار ایچینده . گۆمان ائتمیشدی (هوْکموموزون اوْنا یئتمه یه جه یینی

سندن باشقا هئچ بیر تانری !( پروردیگارا)“: (قارنیندا؛ گئجه نین، یاخود دنیزین ظۆلمتینده

امرینه قارشی )من ایسه، حقیقتن، ظالیملاردان اوْلموشام ! سن پاکسان، مۆقدسسن. یوْخدور

.   دئییب دۇعا ائتمیشدی-،”(چێخاراق اؤزومه ظۆلم ائله میشم

 (بالیؽین قارنیندان چێخارتماقلا)دۇعاسینی قبول بۇیوردوق و  (یۇنیسین)بیز اوْنون . 88

!  بیز مؤمینلره بئله نجات وئریریک. اوْنو قمدن قۇرتاردیق

منی تک ! ائي رببیم“: بیر واخت اوْ ! (یادا سال)زکریانی دا  (!یا رسولوم) .89

بۆتون مخلوقات یوْخ )! سن واریثلرین ان یاخشیسیسان. بۇراخما (کیمسه سیز، واریثسیز)

.   دئیه یالواریب رببینه دۇعا ائتمیشدی- ” (!اوْلار، آنجاق سن قالارسان

دۇعاسینی قبول بۇیوردوق، اوْنا یهیانی بخش ائتدیک و زؤوجه سینی  (زکریانین)بیز . 90

یاخشی عمللر )اوْنلار خئییرلی ایشلر گؤرمه یه تلسر . قابیل بیر حالا گتیردیک (دوْؼماؼا)

رحمتیمیزه اۆمید بسله ییب )، اۆمید و قوْرخو ایله (بیرینی اؤتمه یه چالیشار-ائتمکده بیر

.   اوْنلار بیزه مۆتی  ایدیلر. بیزه عبادت ائدیردیلر (عذابیمیزدان قوْرخاراق

بیز اؤز ! (مریمی ده یاد ائت)قوْرویانی دا  (بکارتینی)ایسمتینی  (!یا رسولوم). 91

اوْنا اۆفوردوک، اوْنو  (اؤزوموزون یاراتدیؽیمیز رۇحدان جبرایل واسطه سیله)رۇحوموزدان 

بیر  (ملکلره، بۆتون اینسانلارا و جینلره)عالملره  (آتاسیز دوْؼولموش عیسینی)و اوْؼلونو 

.   مؤعجوزه ائتدیک

تک بیر دین اوْلاراق سیزین  (تؤوهید دینی اوْلان ایسلام)حقیقتن، بۇ  (!ائي اینسانلار) .92

!  بۇنا گؤره ده یالنیز منه عبادت ائدین. من ده سیزین رببینیزم. دینینیزدیر

. اؤز آرالاریندا فیرقه لره بؤلونوب پارچالاندیلار (اینسانلار دین باره سینده)اما . 93

بیز ده مۆوافیق صۇرتده عمللری نین ). اوْنلارین هامیسی بیزیم حۆضوروموزا قاییداجاقلار

.   (عوضینی وئره جییک

مۆکافاتی )هر کیم مؤمین ایکن یاخشی ایشلر گؤرسه، اوْنون زحمتی دانیلمایاجاقدیر . 94

گؤردویو ایشلری ملکلر )شۆبهه سیز کی، بیز اوْنون اۆچون . (تامامیله اؤده نیله جکدیر

.   یازیریق (واسطه سیله عمل دفترینه



قییامت قوْپانا قدر تؤوبه  ائتمک ) مهو ائتدیگیمیز هر هانسی بیر مملکت اهلی نین .95

(.   حرامدیر)قاییتماسی مۆمکون دئییلدیر  (اۆچون بیر ده دۆنیایا، یاخود حاق دینه

آلچاق و )اوْنلار هر طرفدن  (داؼیلیب)آچیلیب  (سددی نین)معجوج -نهایت، یعجوج. 96

آخیشدیقلاری زامان؛  ( محشره)سۆرتله  (یۆکسک تپه لردن

 (دهشتدن)یاخینلاشدیقدا کافیر اوْلانلارین گؤزلری  (قییامت گۆنو)دوْؼرو وعد . 97

خئیر، بیز ظالیم . بۇندان قافیل ایدیک (دۆنیادا)بیز ! واي حالیمیزا“: درحال بره لیب

.   دئیرلر- ” !(پئیؽمبرلرین دئدیکلرینه اینانماماقلا ظۆلم ائتمیشیک)اوْلموشوق 

سیز و اللهدان قئیری عبادت ائتدیگینیز بۆتلر ایسه جهنم  (!ائي مککه اهلی) .98

!  سیز اوْرا وارید اوْلاجاقسینیز. (اوْدونوسونوز)یاناجاؼیسینیز 

هامیسی اوْرادا همیشه لیک . اگر بۇنلار تانری اوْلسایدیلار، اوْرا گیرمزدیلر. 99

.   قالاجاقلار

 (هئچ بیر خوْش سؤز)اوْنلار اوْرادا . گؤزله ییر (ناله-آه) اوْنلاری اوْرادا اینیلتی .100

.   ائشیتمزلر

جنّت، ابدی )اؤنجه دن اؤزلرینه ان گؤزل نعمت  (یاخشی عمللرین مۆکافاتی اوْلاراق). 101

.   اۇزاقلاشدیریلمیش اوْلاجاقلار( جهنمدن)محض اوْنلار اوْندان - یازیلمیش کسلر  (سعادت

اۆرکلری نین  (جنّتده)اوْنلار . اۇؼولتوسونو ائشیتمه یه جکلر (جهنمین) اوْنلار .102

.   ایچینده ابدی قالاجاقلار (نعمتلر)ایسته دیگی 

ایسرافیلین سۇرو آخیرینجی دفعه  چالینیب جهنملیکلرین )اوْنلاری ان بؤیوک قوْرخو . 103

بۇ سیزه وعد “: ملکلر اوْنلاری قارشیلاییب. محضون ائتمه یه جکدیر (جهنمه آتیلماسی

.   دئیه جکلر- ” !اوْلونموش گۆنونوزدور

یادینیزا  (قییامت گۆنونو)گؤیو کیتاب صحیفه سی کیمی بۆکوب قاتلایاجاؼیمیز گۆنو . 104

 (دیریلدیب)یاراتدیؽیمیز کیمی قایتاریب  (یوْخدان)ایلک دفعه   (اوْ گۆن اینسانلاری). سالین

. بیز یئرینه یئتیرمه لی اوْلدوؼوموز وعدی مۆطلق یئرینه یئتیره جییک. اولکی حالینا سالاریق

اۆریان، آنادانگلمه وضعیتده محشره گتیرمیی  وعد -بیز قییامت گۆنو سیزی دیریلدیب لۆت)

.   (بیز اوْنو مۆطلق ائده جییک. ائتمیشدیک

جنّت )سوْنرا زبوردا دا  (محفوظدان-تؤوراتدان، یاخود لؤوهی)بیز کیتابدان . 105

توْرپاؼا یالنیز منیم صالح بنده لریمین داخیل اوْلاجاؼینی  (توْرپاؼینا، یئر اۆزونه و یا مۆقدس

.   یازمیشدیق

 (کیفایت قدر)عبادت ائدن بیر اۆممتدن اؤترو  (قۇراندا دا اللها)حقیقتن، بۇندا دا . 106

.   واردیر (نصیحت-اؤیود)موْیزه 



آنجاق بیر رحمت اوْلاراق  (بۆتون اینسانلارا و جینلره)عالملره  (!یا رسولوم)سنی ده . 107

. سن تکجه اینسانلارا دئییل، عینی زاماندا جینلره ده پئیؽمبر گؤندریلمیسن). گؤندردیک

بۆتون عالملر اهلی، اوْ جۆمله دن گؤیده کی ملکلر، یئرده کی اینسانلار و جینلر سنین 

سنین ساینده گۆناهکارلارا مؤهلت وئریلمیش، حتی سنی . وۆجودونلا شرفه نایل اوْلورلار

مؤمینلر ایسه سنه ایمان . اینکار ائدنلرین بئله جزاسی قییامته قدر تعخیره سالینمیشدیر

گتیرمکله دۆنیادا بؤیوک ثاواب قازانیب آخیرتده یۆکسک درجه لره، ابدی سعادته نایل 

.   (اوْلاجاقلار

سیزین تانرینیز آنجاق بیر “: دئ کی، منه، حقیقتن، بئله وحي اوْلونور (مۆشریکلره) .108

بوْیون  (مۆسلمان اوْلماؼا)اطاعت ائتمه یه  (اوْنا)بۇندان سوْنرا . اوْلان اللهدیر

”  قوْیاجاقسینیزمی؟

سیزه  (منه وحي اوْلونانی)“: اۆز دؤندرسه لر، دئ (ایماندان)اگر اوْنلار  (!یا رسولوم). 109

قییامت گۆنونون )سیزه وعد اوْلونان شئیین . بیلدیردیم (هامییا عینی درجه ده)اوْلدوؼو کیمی 

.   یاخینمی، اۇزاقمی اوْلدوؼونو بیلمیرم (و یا مؤمینلرین قلبه سی نین

دئییلن سؤزو ده، سیزین گیزلتدیکلرینیزی ده  (اۇجادان)آشکار  (الله)شۆبهه سیز کی، . 110

!  بیلیر

تعخیره سالینماسی سیزی ایمتاهانا چکمک و بیر  (جزانیزین) من بیلمیرم، بلکه ده، .111

.   ”گۆزران وئرمک اۆچوندور-سیزه گۆن (عجلینیز چاتانا قدر)مدت 

 (منیمله منی تکزیب ائدن مککه مۆشریکلری آراسیندا)! ائي رببیم“: دئدی (پئیؽمبر). 112

قارشی  (دئدیگینیز پیس سؤزلره)سیزین منه عاید ائتدیگینیز صیفتلره . عدالتله حؤکم ائت

”  !کؤمک دیله نیلمه سی کیمسه یالنیز رحمان اوْلان رببیمیزدیر

 

 

 

.22   .

 
سۇره سی  (حج)حج -ال

 ( آیه دیر78مدینه ده نازیل اوْلموشدور، )

 باؼیشلایان و رحم ائدن تانری نین آدیلا



 

اللهین عذابیندان قوْرخوب پیس عمللردن ). رببینیزدن قوْرخون! ائي اینسانلار. 1

( آخیر ساعتین)حقیقتن، قییامت گۆنونون . (چکی نین، یالنیز اوْنا عبادت و اطاعت ائدین

!  زلزله سی دهشتلی شئیدیر

اوْنو گؤره جه یینیز گۆن هر بیر امزیکلی قادین عمیزدیردیگی اۇشاؼینی اۇنودار، هر . 2

اینسانلاری . (اۇشاق سالار)یئره قوْیار  (واختیندان اول)هملینی -بیر حامیله قادین باری

!  آنجاق اللهین عذابی چوْخ شدّتلیدیر. سرخوْش گؤررسن، حال بوکی اوْنلار سرخوْش دئییللر

رببیمیز ملکلردن اؤزونه اؤولاد “دلیلسیز -علمسیز)الله حاقیندا هئچ بیر شئي بیلمه دن . 3

مۆباهیسه ائدن و اللها آسی اوْلموش هر بیر شیطانا اۇیان اینسانلار  (دئیه- ” گؤتورموشدور

.   دا واردیر

هر کس اوْنونلا : (حؤکم ائدیلمیشدیر)حاقیندا ازلدن بئله یازیلمیشدیر  (شیطان) .4

.   اوْنو یوْلدان چێخاردیب جهنم عذابینا سۆروکله یر (شیطان)دوْستلوق ائتسه،  (شیطانلا)

ایلک )اؤلندن سوْنرا یئنیدن دیریله جه یینیزه شۆبهه نیز وارسا ! ائي اینسانلار. 5

توْرپاقدان، سوْنرا منیدن ( بابانیز آدمی)حقیقتن، بیز سیزی . (یارادیلیشینیزی یادا سالین

واختیندا )، سوْنرا لاختالانمیش قاندان، داها سوْنرا مۆعیین، تام بیر شکله دۆشموش (نۆتفه دن)

بیر پارچا اتدن یاراتدیق کی، ( واختیندان اول دوْؼولموش)و دۆشمه میش  (دوْؼولموش

عادتا، دوْققوز )ایسته دیگیمیزی آنا بطنینده مۆعیین بیر مدت . سیزه گؤسته رک (قۆدرتیمیزی)

سوْنرا . چێخارداریق( دوْؼوروب)اۇشاق اوْلاراق ( اوْرادان)ساخلایار، سوْنرا سیزی  (آي

بۇ )کیمینیز . (سیزی بؤیودریک)یئتیشه سینیز دئیه  (قێرخ یاشلارینا-اوْتوز)یئتکینلیک چاؼینا 

چاؼینا ( ان ایختییار)وفات ائدر، کیمینیز ده عؤمرون ائله بیر رزیل  (حدده چاتمامیش

ائي ). بیلمز اوْلار (تامامیله اۇنودوب کؤرپه اۇشاق کیمی)چاتدیریلار کی، واختیله بیلدیگینی 

بیز اوْنا یاؼمور ائندیردیگیمیز زامان اوْ، . سن یئر اۆزونو قۇپقورو گؤررسن (!اینسان

 (مئیوه دن، بیتکیدن)و هر نؤو گؤزل  (یاخود خمیر کیمی آجییار)گلیب قابارار  (جانا)حرکته 

.   بار گتیرر

اوْنا  (اینسان یارادیلیشی نین مۆختلیؾ مرحله لری، اؤلو توْرپاؼین جانا گتیریلمه سی)بۇ . 6

!  گؤره دیر کی، الله حاقدیر، اؤلولری دیریلدیر و اوْ، هر شئیه قادیردیر

قییامت )اوْ ساعت  (هم ده بئله بیر دانیلماز حقیقته اینانماؼینیز اۆچوندور کی) بۇ .7

شۆبهه یوْخدور و الله قبیرلرده اوْلانلاری -مۆطلق گله جکدیر، اوْنا هئچ بیر شکک (گۆنو

!  دیریلده جکدیر



ائله سی ده واردیر کی، هئچ بیر شئي بیلمه دن، حاق  (ابو جهل کیمی)اینسانلار ایچینده . 8

سمادان ائندیریلیب )و نۇرانی  (یاخود تۇتارلی دلیلی)یوْلو گؤسترن هئچ بیر رهبری 

.   کیتابی اوْلمادان الله باره سینده مۆباهیسه ائدر (حؤکمونو آچیق بیلدیرن

اللهین یوْلوندان چێخارماق  (اینسانلاری)ایه رک  (سوْلا-تکببورله ساؼا)اوْ، بوْینونو . 9

اوْنو دۆنیادا رۆسوایچیلیق گؤزله ییر، قییامت گۆنو ایسه اوْنا جهنم . مقصدیله بۇنو ائدر

!  اوْدونون عذابینی داددیراجاؼیق

اؤز اللرینله ائتدیگین گۆناهلارین  (دۆنیادا)بۇ، “ (:اوْ زامان اوْنا بئله دئییله جک). 10

”  !جزاسیدیر، یوْخسا الله بنده لرینه اصلا ظۆلم ائدن دئییلدیر

اگر اوْنا بیر خئییر . اینسانلاردان ائله سی ده واردیر کی، اللها شککله عبادت ائدر. 11

یوْخ، اگر اوْنا بیر . (ایسلامدان مؤحکم یاپیشار)آرخایین اوْلار  (دینی باره سینده)توْخونسا، 

. (ایسلامدان اۆز دؤندریب یئنه کۆفره قاییدار)اۆز وئرسه، چؤهره سی دیَیشر  (مۆسیبت)بلا 

!  آشکار زیان بۇدور، بۇ-آچیق. بئله سی دۆنیانی دا الدن وئرر، آخیرتی ده

حاق یوْلدان .  اوْ، اللهی بۇراخیب اؤزونه نه ضرر، نه ده خئییر وئرن بۆتلره تاپینار.12

!  آزیب اۇزاق دۆشمک ده بۇدور

اوْ . اوْلانا عبادت ائدر (جهنمه داها یاخین)اؤزو ده ضرری خئییریندن داها چوْخ . 13

!  نه پیس کؤمکچی، نئجه ده پیس یوْلداشدیر (بۆت)

آلتیندان چایلار آخان  (آؼاجلاری) حقیقتن، الله ایمان گتیریب یاخشی ایشلر گؤرنلری .14

.   الله ایسته دیگینی ائدر. جنّتلره داخیل ائدر

کؤمک گؤسترمه یه جه یینی زنن  (اؤز پئیؽمبرینه)هر کیم اللهین دۆنیادا و آخیرتده اوْنا . 15

 (ایپی بوْؼازینا سالیب)بیر ایپ اۇزاتسین، سوْنرا دا  (ائوینین تاوانینا)ائدیرسه، قوْي گؤیه 

و گؤرسون کی، اوْنون بۇ حیله سی ؼضبینه سبب اوْلان  (اؤزونو اوْندان آسسین)کسسین 

! ، قالدیرا بیلمز البته)آرادان قالدیرا بیلرمی؟  (اللهین پئیؽمبره گؤستره جیی یاردیمی)شئیی 

اللهین اؤز پئیؽمبرینه یاردیم ائتمه سینی ایسته مه ینلر، ؼضبلریندن اؤزلرینی آسسالار دا، 

پارتلاییب چاتلاسالار دا، الله اوْنا دۆنیادا ظفر، آخیرتده ایسه یۆکسک مقاملار نصیب 

.   (ائده جکدیر

الله دیله دیگینی دوْؼرو . آشکار آیه لر شکلینده نازیل ائتدیک-بئله جه آچیق (قۇرانی)بیز . 16

.   یوْلا مۆوففق ائدر

، (اۇلدوزپرستلر)، یهودیلر، سابییلر (مۆسلمانلار)حقیقتن، الله ایمان گتیرنلر . 17

 (حاق ایله باتیلی آییرد ائده رک)خاچپرستلر، آتشپرستلر و مۆشریکلر آراسیندا قییامت گۆنو 



اوْنلارین نه ائتدیکلرینی و )! شۆبهه سیز کی، الله هر شئیه شاهیددیر. حؤکمونو وئره جکدیر

  (!نَیه لاییق اوْلدوقلارینی چوْخ گؤزل بیلیر

، گۆنشین، آیین و (بۆتون جانلیلارین)مگر گؤیلرده و یئرده اوْلانلارین  (!ائي اینسان). 18

 (مؤمینلرین)اۇلدوزلارین، داؼلارین، آؼاجلارین و حئیوانلارین، اینسانلارین بیر چوْخونون 

. عذاب واجیب اوْلموشدور (کافیرلره ده)اللها سجده ائتدیگینی گؤرمورسنمی؟ بیر چوْخونا دا 

حقیقتن، الله . بیلمز (سعادته قوْووشدورا)اللهین آلچالتدیؽی کیمسه نی هئچ کس یۆکسلده 

!  دیله دیگینی ائدر

 (بیرینه-مؤمینلر و کافیرلر بیر)رببی باره سینده مۆباهیسه آپاران بۇ ایکی زۆمره . 19

اوْنو اینکار ائدنلر اۆچون آتشدن پالتار بیچیلمیشدیر؛ باشلارینا دا قاینار سۇ . دۆشمندیر

.   تؤکوله جکدیر

.   و دریلری اریدیله جکدیر (باؼیرساقلاری، جییرلری) اوْ سۇ ایله قارینلاریندا اوْلانلار .20

.   دمیر توْپپوزلار دا واردیر (باشلارینا وۇرولاجاق)هله اوْنلار اۆچون . 21

قمدن قۇرتارماق ایسته دیکجه، یئنیدن اوْرا  (جهنمده دۆشدوکلری)- اوْرادان  (کافیرلر) .22

.   (دئییلر)” !دادین آتشین عذابینی“ (:اوْنلارا)قایتاریلار و 

آلتیندان چایلار آخان  (آؼاجلاری)حقیقتن، الله ایمان گتیریب یاخشی ایشلر گؤرنلری . 23

قێزیلدان و میرواریدن )اوْنلار اوْرادا آلتون و اینجیلرله بضاه جکلر . جنّتلره داخیل ائده جکدیر

!  ، اوْرادا لیباسلاری دا ایپکدن اوْلاجاقدیر(بیلرزیکلر تاخاجاقلار

مۆوففق  (لا ایلاهه ایللاللاها، یاخود قۇرانا)سؤزه  (پاک)تمیز  (دۆنیادا)اوْنلار . 24

.   یؤنلدیلمیشلر (ایسلاما)اوْلموش، هم ده اللهین بَیندیگی یوْلا 

قیبله، )الله یوْلوندان، هم یئرلیلر، هم ده گلمه لر اۆچون  (اینسانلاری)کافیر اوْلوب . 25

ائتدیگیمیز مسجیدولهرامدان دؤندرنلره و اوْرادا ظۆلمه، حاقسیزلیؽا مئیل ائتمک  (معبد

!  ایسته ینلره ده شدّتلی عذابدان داددیراجاؼیق

یادینا سال کی، بیر زامان ایبراهیمه کعبه نین یئرینی بیلدیریب بئله  (!یا رسولوم). 26

منه هئچ بیر شئیی شریک قوْشما، ائویمی تواؾ ائدنلر، نامازا دۇرانلار، “: بۇیورموشدوق

”  !تمیزله (بۆتلردن)اۆچون  (ناماز قێلانلار)رۆکو ائدن و سجده یه قاپانانلار 

هر  (ایسترسه ده)پییادا و  (ایستر) اینسانلاری حجه چاؼیر کی، اوْنلار سنین یانینا .27

 (سۆواری اوْلاراق)دوه لر اۆستونده  (آرؼین-یوْرؼون)اۇزاق یوْلدان یوْللانان هر چۆر آریق 

.   گلسینلر

بئله کی، اؤز منفتلری نین شاهیدی اوْلسونلار و معلوم گۆنلرده اللهین اوْنلارا رۇزی . 28

اوْنون آدینی  (اوْنلاری قۇربان کسرکن)حئیوانلارین اۆستونده  (دؤردایاقلی)وئردیگی 



یوْخسوللارا دا  (زاواللی)اوْنلاردان اؤزونوز ده یئیین، بیچاره . (بیسمیللاه دئسینلر)چکسینلر 

!  یئدیردین

 (.دێرناق کسمک، ساچینی قێرخماق، یاخود قێسالتماق و س)سوْنرا حج عمللرینی . 29

نۇحون طۇفانیندان )، نزیرلرینی وئرسینلر و (و یا کیرلرینی تمیزله سینلر)یئرینه یئتیرسینلر 

( کعبه نی)قدیم ائوی  (سلامات چێخمیش، یاخود بشر اؤولادی اۆچون ایلک زیارتگاه اوْلان

!   تواؾ ائتسینلر

 (ایهرامدا ایکن)و هر کس . بۇدور (حجین سیزه واجیب اوْلان عملی! ائي اینسانلار). 30

ائتسه، بۇ، رببی یانیندا اوْنون اۆچون خئییرلی  (ریایت)اللهین حرام بۇیوردوقلارینا حؤرمت 

اوْنلارین )سیزه دئییلنلردن باشقا، قالان حئیوانلار  (سۇره سینده” ماید“حرام اوْلدوؼو ). اوْلار

آیاؼا -باشدان)بئله اوْلدوؼو تقدیرده، مۇردار . سیزه حالال ائدیلمیشدیر (اتینی یئمک

چکی نین ( اللها شریک قوْشماقدان دا)بۆتلردن قاچین، یالان سؤزلردن ده  (مۇردارلیق اوْلان

  -

! باتیلدن حاقا دؤنه رک یالنیز اللها تسلیم اوْلدوؼونوز و اوْنا شریک قوْشمادیؽینیز حالدا. 31

اللها شریک قوْشان کیمسه گؤیدن دۆشن، قۇشلارین اوْنو سۆرتله آلیب آپاردیؽی، یاخود 

.   بنزر (مخلوقا)کۆله یین سوْووروب اۇزاقلارا آتدیؽی بیر شئیه 

حج )و هر کس اللهین مراسیمینه . بۇدور (سیزه امر ائتدیگیم! ائي اینسانلار). 32

، شۆبهه سیز کی، (حؤرمت)حؤرمت ائتسه، بۇ  (عمللرینه، یاخود قۇربانلیق حئیوانلارا

.   (اللهدان قوْرخماسیندادیر)قلبلرین تقواسیندادیر 

کسیلنه ). مۆعیین بیر واختا قدر منفت واردیر (قۇربانلیق حئیوانلاردا)سیزین اۆچون . 33

سوْنرا اوْنلارین گتیریلیب . (قدر اوْنلاری مینر، سۆدونو ایچر، یۇنوندان ایستیفاده ائدرسینیز

یاخود حج عمللرینی یئرینه یئتیرمکده ). ایستیقامتینده دیر (کعبه)قدیم ائو  (مینا)کسیله جیی یئر 

حج گۆنلری کعبه یه توْپلانار، بۆتون مۆسلمانلارا . سیزین اۆچون قییامته قدر منفت واردیر

.   (مشورت ائدرسینیز-لازیم اوْلان دینی و دۆنیوی مسئله لر باره سینده مصلحت

و یا هر بیر )مۆعیین ائتدیک  (یاخود معبد)بیز هر بیر اۆممت اۆچون قۇربانگاه . 34

( دؤردایاقلی)کی، اللهین اوْنلارا رۇزی وئردیگی  (اۆممته قۇربان کسمیی لازیم بیلدیک

بیسمیللاه )اللهین آدینی چکسینلر  (اوْنلاری کسدیکلری زامان)حئیوانلارین اۆستونده 

یا . )یالنیز اوْنا تسلیم اوْلوب اطاعت ائدین. سیزین تانرینیز یالنیز بیر اوْلان اللهدیر. (دئسینلر

!  مۆژده وئر( تواضعکار اوْلانلارا جنّتله)اطاعت ائدنلره ( اللها)سن ده  (!رسولوم



تیتره یر، اۆز  (قوْرخودان)قلبلری  (ذکر ائدیلنده)اوْ کسلر کی، اللهین آدی چکیلنده . 35

 (احتیاجی اوْلانلارا)وئرن مۆسیبتلره صبر ائدر، ناماز قێلار و اوْنلارا وئردیگیمیز رۇزیدن 

.   صرؾ ائدرلر

 (اوْنون حاق دینینین علامتلریندن)بیز قۇربانلیق دوه لری ده اللهین نیشانه لریندن . 36

آرتیق اوْنلاری آیاق . خئییر واردیر (دینی و دۆنیوی)سیزین اۆچون بۇ قۇربانلاردا . ائتدیک

 (سوْل الی باؼلی، ساغ الی و ایکی آیاؼی آچیق وضعیتده اوْلدوقلاری)اۆسته دۇردوقلاری 

اوْنلار بؤیرو اۆسته دۆشن . (بیسمیللاه دئیین)حالدا کسرکن اۆستلرینده اللهین آدینی چکین 

ال  (یانینیزدا اوْلوب اۇتاندیؽیندان)اؤزونوز ده یئیین،  (اتیندن)زامان  (جانلاری چێخدیؽی)

قۇربانلیق )اوْنلاری . و دیلنچییه ده یئدیردین (لاکین وئریلنه اعتیراض ائتمه ینه)آچمایانا 

!  شۆکر ائده سینیز( نعمتیمیزه)سیزه بئله رام ائتدیک کی، بلکه،  (حئیوانلاری

اللها چاتاجاق اوْلان یالنیز سیزین . ، اللها چاتماز اوْنلارین نه اتی، نه ده قانی، البته. 37

سیزه )الله سیزی دوْؼرو یوْلا یؤنلتدیگی . (قلبدن ائتدیگینیز عبادتدیر-صمیمی)تقوانیزدیر 

اۇجا تۇتاسینیز دئیه، بۇنلاری سیزه ( لاییقینجه)اۆچون اوْنو  (حجین عمللرینی گؤستردیگی

!  مۆژده وئر (جنّتله)احسان ائدنلره  (!ائي محمّد). بئله رام ائتدی

الله، . دؾ ائدر (اذیتینی-کافیرلرین عذاب)شۆبهه سیز کی، الله ایمان گتیرن کسلردن .  38

!  حقیقتن، هئچ بیر خاینی، نانکوْرو سئومز

کافیرلره قارشی الله یوْلوندا ) ظۆلمه معروض قالدیقلارینا گؤره وۇروشانلارا .39

!  ، قادیردیر الله اوْنلارا کؤمک ائتمه یه، البته. ایزین وئریلمیشدیر (دؤیوشمه یه

دئدیکلرینه گؤره یۇردلاریندان - ” رببیمیز اللهدیر“اوْ کسلر کی، حاقسیز یئره، آنجاق . 40

مۆشریکلری )اگر الله اینسانلارین بیر قیسمینی دیگر قیسمی ایله . چێخاریلدیلار (مککه دن)

دؾ ائتمسیدی، سؤزسوز کی، ایچریسینده اللهین آدی چوْخ ذکر اوْلونان سوْمه لر  (مؤمینلرله

و مسجیدلر داؼیلیب  (یهودی معبدلری)، کیلسه لر، معبدلر (راهیبلرین یاشادیؽی موْناستیرلار)

یاردیم ائدنلره، شۆبهه سیز کی، یاردیم  (اؤز دینینه)الله اوْنا . (دارماداؼین ائدیلردی)گئدردی 

!  حقیقتن، الله یئنیلمز قۆوت، قۆدرت صاحبیدیر. ائدر

، (اوْنلارا بیر یئر وئرسک)اوْ کسلر کی، اگر اوْنلاری یئر اۆزونده یئرلشدیرسک . 41

یاخشی ایشلر گؤرمیی امر ائدیب، پیس ایشلر  (اینسانلارا)ناماز قێلار، زکات وئرر، 

الله قییامت گۆنو ). اللها عایددیر (نتیجه سی)بۆتون ایشلرین سوْنو . گؤرمیی قاداؼان ائدرلر

.   (عمللرینه مۆوافیق اوْلاراق مؤمینلره مۆکافات، کافیرلره ایسه جزا وئره جکدیر

سندن . (اۆرگینی قێسما)سنی تکزیب ائدرلرسه  (بۇ مۆشریکلر)اگر  (!یا رسولوم). 42

.   تکزیب ائتمیشدی (پئیؽمبرلرینی)اول نۇح، آد و ثمود طایفهسی دا 



 ایبراهیم طایفهسی دا، لۇت قؤومو ده،  .43

فیرعوْنون اؤزو و )مۇسا دا . (پئیؽمبرلرینی تکزیب ائتمیشدی)مدین اهلی ده . 44

مؤهلت وئردیم، سوْنرا ( بیر قدر)کافیرلره . یالانچی ساییلمیشدی (جاماعتی طرفیندن

بیر گؤریدین، کۆفر ائتدیکلرینه، پئیؽمبرلری یالانچی ساییب ). یاخالادیم (عذابلا)اوْنلاری 

اوْنلارا وئردیگیم نعمتی ! )منیم اوْنلاری اینکار ائتمه ییم نئجه اوْلدو (اینکار ائتدیکلرینه گؤره

  (!مۆسیبتله عوض ائتدیم

اۆست -ظۆلم ائدرکن مهو ائتدیک؛ اوْنلار آلت (اهالیسینی)نئچه مملکتی -نئچه. 45

-نئچه. (ائولرین تاوانلاری چؤکموش، دیوارلاری اوْنلارین اۆستونه یێخیلمیشدی)اوْلموشدو 

.   نئچه مؤهتشم قصرلر بوْمبوْش قالمیشدی-نئچه قۇیولار، نئچه

یئر اۆزونده گزیب  (پئیؽمبرلری یالانچی حساب ائدن کافیرلر)مگر اوْنلار . 46

، ائشیدن قۇلاقلاری اوْلسون؟ (بصیرت گؤزلری)دوْلاشمیرلارمی کی، دۆشونن قلبلری 

کافیرلر ). کوْر اوْلار (قلب گؤزو)حقیقتن، گؤزلر کوْر اوْلماز، لاکین سینه لرینده کی اۆرکلر 

کئچمیش اۆممتلرین باشینا گلن مۆسیبتلری ظاهری گؤزلری ایله گؤرسه لر ده، قلب گؤزو 

.   (ایله گؤروب اوْنلاردان هئچ بیر عیبرت آلمازلار

الله اؤز وعدینه . اوْنلار سنی تلسدیریب عذابین تئز گلمه سینی ایسته ییرلر (!یا رسولوم) .47

حسابلادیؽینیز )رببی نین درگاهیندا بیر گۆن سیزین سایدیؽینیزین ! اصلا خیلاؾ چێخماز

!  مین ایلی کیمیدیر (واختین

حالدا مؤهلت  (کافیر اوْلدوقلاری)ظۆلم ائتدیکلری  (مملکت اهلینه)نئچه مملکته -نئچه. 48

اوْنلار، نهایت، )! آخیر دؤنوش آنجاق منه دیر. یاخالادیم (عذابلا)وئردیم، سوْنرا اوْنلاری 

.   (منیم حۆضوروما گله جک، قازاندیقلاری گۆناها گؤره ابدی عذابا دۆچار اوْلاجاقلار

اللهین عذابی ایله )آشکار بیر قوْرخودانام -من سیزی یالنیز آچیق! ائي اینسانلار“: دئ. 49

!  (آشکار قوْرخودان، خبردار ائدن بیر پئیؽمبرم-آچیق

 (میننتسیز)باؼیشلانما و تۆکنمز  (گۆناهلاردان) ایمان گتیریب یاخشی ایشلر گؤرنلری .50

!  رۇزی گؤزله ییر

عاجیز  (پئیؽمبری)اؤترو سعي گؤستریب  (قۇرانی باتیل ائتمکدن)آیه لریمیزدن . 51

 (یاخود پئیؽمبری مؽلوب ائتمکله خالقی ایماندان دؤندرمه یه جهد ائدنلره)ائتمک ایسته ینلره 

!  گلدیکده ایسه، محض اوْنلار جهنملیکدیرلر

شریعت )ائله بیر رسول،  (شریعت صاحبی اوْلان)بیز سندن اول ده  (!یا رسولوم). 52

هر )گؤندرمه دیک کی، اوْ، ( پئیؽمبر)ائله بیر نبی  (صاحبی اوْلماییب اوْنون آردینجا گئدن

بیر ( دیله یینه وسوسه یوْلو ایله)آرزو ائتدیکده شیطان اوْنون آرزوسونا  (هانسی بیر شئیی



یاخود اوْ، آیه لریمیزی اوْخوماق ایسته دیگی زامان شیطان اوْنو چاشدیریب )! خلل قاتماسین

لاکین الله شیطانین وسوه سینی باتیل  (!اوْخودوؼو آیه باره سینده پیس بیر فیکیر تلقین ائتمه سین

بیلندیر، حیکمت  (هر شئیی)الله . سوْنرا ایسه الله اؤز آیه لرینی مؤحکمله در. ائدر (یوْخ)

!  صاحبیدیر

نیفاق، شکک )شیطانین وسوسه سینی قلبلرینده مرز  (الله اوْنا گؤره بئله ائدیر کی). 53

اۆچون بێر سێناق واسطه سی ( مۆشریکلر)اوْلانلار ( سرت)و اۆرکلری قاتی  (مرزی

حاقدان اۇزاق بیر نیفاق  (مۆنافیقلر، مۆشریکلر و کافیرلر)شۆبهه سیز کی، ظالیملار . ائتسین

.   (ایختیلافدادیرلار)ایچینده دیرلر 

آرتیق اوْنا . سنین رببیندندیر (قۇران)و علم وئریلن کسلر ده بیلسینلر کی، حاق . 54

شۆبهه سیز کی، الله ایمان گتیرنلری دوْؼرو . اینانسینلار و اۆرکلری اوْندان آرخایین اوْلسون

!  یوْلا یؤنلدر

کافیر اوْلانلار ایسه قییامت گۆنو قفلتن باشلاری نین اۆستونو آلانادک، یاخود هئچ بیر . 55

عذابی  (اوْنلارین کؤکونو کسه جک بدر وۇروشونون)بیر گۆنون  (ثمره سیز)خئیری اوْلمایان 

.   شۆبهه ده اوْلماقدا داوام ائده جکلر-شکک (قۇران باره سینده)اوْنلارا گلیب یئتیشنه دک 

مۆشریکلرین و )اوْنلارین  (الله). حؤکم یالنیز اللهیندیر (قییامت گۆنو)اوْ گۆن . 56

ایمان گتیریب یاخشی ایشلر گؤرنلر نیم جنّتلرینده . آراسیندا حؤکم ائده جکدیر (مؤمینلرین

!  اوْلاجاقلار

 کافیر اوْلانلار، آیه لریمیزی یالان حساب ائدنلر ایسه رۆسوایئدیجی بیر عذابا دۆچار .57

!  اوْلاجاقلار

اؤلدورولنلره، یاخود اؤلنلره الله،  (بۇ یوْلدا)الله یوْلوندا هیجرت ائدنلره، سوْنرا . 58

شۆبهه سیز کی، الله رۇزی وئرنلرین ان . وئره جکدیر (جنّت رۇزیسی)حقیقتن، گؤزل رۇزی 

!  یاخشیسیدیر

داخیل  (جنّته)بیر یئره  (خوْشحال اوْلاجاقلاری)اوْنلاری راضی قالاجاقلاری  (الله) .59

!  هلیمدیر (بنده لرینه قارشی)بیلندیر،  (هر شئیی)حقیقتن، الله . ائده جکدیر

و هر کیم اؤزونه وئریلن جزا کیمی جزا وئرسه، سوْنرا یئنه . بۇدور (اللهین حؤکمو). 60

تجاووزه معروض قالسا،  (مۆشریکلرین مۆسلمانلاری مککه دن قوْودوقلاری کیمی)ده 

اؤزونومودافیه مقصدیله دۆشمندن اینتیقام )حقیقتن، الله . شۆبهه سیز کی، الله اوْنا کؤمک ائدر

!  افو ائدندیر، باؼیشلایاندیر (آلان مؤمین بنده سینی

الله ظالیما قارشی، ظالیمین ظۆلموندن خلاص اوْلماق اۆچون مظلوما ). بۇ بئله دیر. 61

نئجه کی، الله گئجه نی گۆندوزه، گۆزدوزو ده . (کؤمک ائدر، چۆنکی اوْ، هر شئیه قادیردیر



الله بنده لری نین منافعیی نامینه بعزن اینسانلار داها چوْخ رۇزی قازانا بیلسینلر ). گئجه یه قاتار

!  ائشیدندیر، گؤرندیر( هر شئیی)الله . (دئیه، گۆندوزو قێسالدیب گئجه نی اۇزادار

بۆتلر، )اوْندان باشقا عبادت ائتدیکلری  (مۆشریکلرین)چۆنکی الله حاق، . بۇ بئله دیر. 62

-اللهین اللهلیؽی اؤز! )اۇجادیر، بؤیوکدور( هر شئیدن)حقیقتن، الله . ایسه باتیلدیر (تانریلار

اؤزلویونده مؤوجود -اؤزلویونده مؤوجود اوْلدوؼو اۆچون اوْ حاق، بۆتلرین تانریلیؽی اؤز

  (!بۇنا گؤره ده یالنیز اللها عبادت ائدیلمه لیدیر. اوْلمادیؽی اۆچون اوْنلار باتیلدیر

 (اوْنونلا)مگر اللهین گؤیدن یاؼمور ائندیردیگینی و یئر اۆزونون  (!یا رسولوم). 63

گؤزله نیلمه ین یئردن رۇزی یئتیرمکله )یامیاشیل اوْلدوؼونو گؤرمورسنمی؟ حقیقتن، الله 

.   خبرداردیر( اوْنلارین هر ایشیندن)لۆطفکاردیر،  (بنده لرینه

. (اوْنون قۆدرتیندن یارانمیش اثردیر)گؤیلرده و یئرده نه وارسا، هامیسی اوْنوندور . 64

  (!هر ایشی بَیه نیلندیر)! شۆکوره، تعریفه لاییقدیر (هر چۆر)حقیقتن، الله احتیاجسیزدیر، 

، دنیزده اوْنون امریله اۆزن (حئیوانلاری)مگر اللهین یئرده اوْلانلاری  (!یا رسولوم). 65

گمیلری سیزه رام ائتدیگینی و اوْنون ایزنی اوْلمادان یئره دۆشه بیلمه مه سی اۆچون گؤیو 

!  تۇتوب ساخلادیؽینی گؤرمورسنمی؟ حقیقتن، الله اینسانلارا شفقتلیدیر، مرحمتلیدیر

اؤلدوره جک، داها سوْنرا  (عجلینیز چاتاندا)دیریلدن، سوْنرا  (ازل باشدان) سیزی .66

.   یئنه دیریلده جک محض اوْدور (قییامت گۆنو)

هر اۆممت اۆچون بیر شریعت مۆعیین ائتدیک کی، اوْنا عمل  (کئچمیشدن بری)بیز . 67

 (دین، شریعت ایشینده، یاخود قۇربانلیقلار باره سینده)بۇ ایشده  (مۆشریکلر)ائله ایسه . ائدرلر

عبادت ائتمه یه، اوْنون )سن اوْنلاری اؤز رببینه  (!یا رسولوم). سنینله مۆباهیسه ائتمه سینلر

(.   دینده سن)شۆبهه سیز کی، سن دوْؼرو یوْلداسان . دعوت ائت (حؤکملرینی یئرینه یئتیرمه یه

مۆشریکلر اؤز کسدیگینیز قۇربانلارین اتیندن یئدیگینیز حالدا، بس )اگر  (!یا رسولوم). 68

 (اللهین اؤلدوردویو، یعنی اؤز عجلی ایله اؤلموش حئیوانلارین اتینی نییه یئمیرسینیز دئیه

الله سیزین نه ائتدیگینیزی داها یاخشی “: بئله جاواب وئر (اوْنلارا)سنینله مۆباهیسه ائتسه لر، 

!  بیلیر

 ایختیلافدا اوْلدوؼونوز مسئله لر باره سینده الله قییامت گۆنو آرانیزدا اؤز حؤکمونو .69

”  !وئره جکدیر

بیلیر؟  (هامیسینی)مگر بیلمیرسنمی کی، الله گؤیده و یئرده نه وارسا  (!یا رسولوم). 70

بۆتون بۇنلاری )شۆبهه سیز کی، بۇ . بیر کیتابدادیر (محفوظ دئییلن-لؤوهی)حقیقتن، بۇ، 

!  الله اۆچون آساندیر (بیلمک



الله اوْنا عبادت )اللهی قوْیوب ائله بیر شئیه عبادت ائدرلر کی،  (مۆشریکلر). 71

اوْنا دایر هئچ بیر ( مۆشریکلرین)و . هئچ بیر دلیل نازیل ائتمه میشدیر (ائدیلمه سی حاقدا

!  هئچ بیر یاردیم ائدن اوْلماز (مۆشریکلره)ظالیملارا . یوْخدور (ثبوتو دا-دلیلی)بیلیگی ده 

آشکار -یاخود آچیق)آشکار صۇرتده اوْخوندوؼو زامان -آیه لریمیز اوْنلارا آچیق. 72

اوْنلار . سئزرسن( نیفرت)کافیر اوْلانلارین چؤهره سینده بیر ایکراه  (آیه لریمیز اوْخوندوقدا

سیزه بۇندان “: دئ (!یا رسولوم). آیه لریمیزی اوْخویانلارین اۆستونه آز قالا هۆجوم چکسینلر

جهنم - داها پیسینی خبر وئریممی؟  (قۇران اوْخوندوؼو زامان ائتدیگینیز نالاییق حرکتلردن)

”  (!نه پیس قاییدیش یئریدیر)! اوْ نه پیس مسکندیر. الله اوْنو کافیرلره وعد ائتمیشدیر! (اوْدو)

شۆبهه سیز کی، اللهدان قئیری ! بیر مثل چکیلدی، اوْنا قۇلاق آسین! ائي اینسانلار. 73

لاپ هامیسی بۇنون اۆچون بیر - عبادت ائتدیگینیز بۆتلر هئچ بیر میلچک ده یارادا بیلمزلر 

بیر شئي  (بۆتلرین اۆستونده اوْلانلاردان)اگر میلچک اوْنلاردان ! یئره یێؽیشسا بئله

بۆتلر )! ایسته ین ده عاجیز، ایسته نیلن ده. گؤتوروب آپارسا، اوْنو میلچکدن گئری آلا بیلمزلر

  (!ده عاجیز، میلچک ده، یاخود بۆتلره عبادت ائدن ده عاجیز، عبادت ائدیلن بۆتلر ده

حقیقتن، الله یئنیلمز . (اۇجا تۇتمادیلار)اللهی لاییقینجه قییمتلندیرمه دیلر  (مۆشریکلر) .74

!  قۆوت صاحبی، قۆدرت صاحبیدیر

 (هر شئیی)حقیقتن، الله . سئچر، اینسانلاردان دا (پئیؽمبرلر)الله ملکلردن ده ائلچیلر . 75

!  ائشیدندیر، گؤرندیر

نه ائتدیکلرینی و نه )اوْنلارین اؤنلرینده کینی ده، آرخالارینداکینی دا  (الله). 76

قییامت گۆنو ! )اللها قاییدار( نتیجه اعتیباریله آخیرتده)بۆتون ایشلر . بیلیر (ائده جکلرینی

.   (بۆتون مخلوقات اؤز عمللری ایله بیرلیکده اللهین حۆضوروندا دۇراجاقدیر

رۆکو ائدین، سجده یه قاپانین؛ رببینیزه عبادت ائدین  (ناماز قێلدیقدا)!  ائي ایمان گتیرنلر.77

  (!مطلبینیزه یئتیشه سینیز)! و یاخشی ایشلر گؤرون کی، نجات تاپاسینیز

سیزی  (اؤز دینی اۆچون)اوْ . الله یوْلوندا لاییقینجه جیهاد ائدین (!ائي مؤمینلر). 78

آتانیز ایبراهیمین دینی - سئچدی و دینده سیزین اۆچون هئچ بیر چتینلیک یئری قوْیمادی 

اول ده،  (قۇران نازیل اوْلمامیشدان)الله بۇندان  (!ائي محمّد اۆممتی). کیمی (دینینده اوْلدوؼو)

دینین تبلیؽی، )پئیؽمبر  (قییامت گۆنو)دا سیزه مۆسلمان آدینی وئردی کی،  (قۇراندا)بۇندا 

اولکی پئیؽمبرلرین )سیزه، سیز ده  (سیزین اوْنا ایمان گتیرمه یینیز، اطاعت ائتمه یینیز باره ده

ائله . اینسانلارا شاهید اوْلاسینیز (اللهین حؤکملرینی اؤز اۆممتلرینه چاتدیردیقلاری حالدا

سیزین ایختییار  (الله). ناماز قێلین، زکات وئرین و اللها سێؽی نین (واختیندا-واختلی)ایسه 

!  اوْ نه یاخشی ایختییار صاحبی، نئجه ده گؤزل ایمدادا یئتندیر. صاحبینیزدیر

سۇره سی  (مؤمینلر)مۇمینون -ال

 ( آیه دیر118مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

جنّته نایل اوْلماقلا مطلبلرینه چاتیب ابدی سعادته )!  حقیقتن، مؤمینلر نجات تاپمیشلار.1

  (!قوْووشموشلار

مۆتی  (هر شئیی اۇنوداراق رۇحن و جیسمن یالنیز اللها) اوْ کسلر کی، نامازلاریندا .2

  (!اللهین قارشیسیندا کیچیلرلر)! بوْیون ایرلر (اوْنا)اوْلوب 

اۆز  (لۆزومسوز شئیلردن، قاداؼان اوْلونموش عمللردن)اوْ کسلر کی، لاؼلاؼیدان . 3

دؤندررلر؛  

 اوْ کسلر کی، زاکات وئررلر؛  .4

قوْرویوب ساخلایارلار؛   (زینادان) اوْ کسلر کی، آییب یئرلرینی .5

زؤوجه لری و جارییه لری )اوْنلار . آنجاق زؤوجه لری و جارییه لری استثنا اوْلماقلا. 6

.   قێنانمازلار (ایله گؤره جکلری بۇ ایشدن اؤترو

اللهین )حددی آشانلاردیر  (حالالدان حراما آددایاراق) بۇندان آرتیؽینی ایسیه ینلر .7

.   (امرینی پوْزانلاردیر

اوْنلارا تاپشیریلمیش )اوْ مؤمینلر کی، امانتلرینی و عهدلرینی قوْرویوب ساخلایارلار . 8

؛  (امانته خیانت ائتمز، وئردیکلری سؤزو یئرینه یئتیررلر

؛  (واختیندا ناماز قێلارلار-همیشه واختلی) نامازلارینا ریایت ائدرلر .9

-  واریث اوْلانلار   (بیلین) اوْنلاردیر .10

!   فیردوْوس جنّتینه واریث اوْلانلار، اوْرادا ابدی قالانلار.11

بیز آدمی توْرپاقدان، ). پالچیقدان یاراتدیق (سۆزولموش)بیز، حقیقتن، اینسانی ترتمیز . 12

.   (نۆتفه دن خلق ائتدیک- آدم اؤولادینی ایسه سۆزولموش خالیص پالچیقدان 



 (آنا بطنینده)نۆتفه حالیندا مؤحکم بیر یئرده  (آدم اؤولادینی) سوْنرا اوْنو .13

.   یئرلشدیردیک

سوْنرا نۆتفه نی لاختالانمیش قانا چئویردیک، سوْنرا لاختالانمیش قانی بیر پارچا ات . 14

ائتدیک، سوْنرا اوْ بیر پارچا اتی سۆموکلره دؤندردیک، سوْنرا سۆموکلری اتله اؤرتدوک و 

یارادانلارین ان گؤزه لی . بیر مخلوقات اوْلاراق یاراتدیق (یئنی)داها سوْنرا اوْنو بامباشقا 

!  اۇلودور (اۇجا، نه قدر)اوْلان الله نه قدر 

!  سوْنرا سیز مۆطلق اؤله جکسینیز (بئله بیر یارادیلیشدان). 15

!   سوْنرا سیز قییامت گۆنو یئنیدن دیریلدیله جکسینیز.16

اوْنلارین )بیز . یاراتدیق (گؤي)آند اوْلسون کی، بیز سیزین اۆستونوزده یئددی یوْل . 17

اوْنلاری قوْرویوب ساخلاییر، نه ائتدیکلرینی . )مخلوقاتدان دا خبرسیز دئییلیک (آلتینداکی

.   (بیلیریک

دنیزده، چایدا، گؤللرده و ) بیز گؤیدن لازیمی قدر یاؼمور ائندیردیک و اوْنو یئرده .18

!  قادیریک( یوْخ ائتمه یه ده)بیز، سؤزسوز کی، اوْنو آپارماؼا دا . ساخلادیق (قۇیولاردا

سیزین . خۇرما و اۆزوم باؼلاری یاراتدیق (اوْ سۇ ایله)سوْنرا سیزین اۆچون اوْنونلا . 19

.   اۆچون اوْرادا بیر چوْخ مئیوه لر واردیر کی، اوْنلاردان یئییرسینیز

سینا داؼیندان چێخان بیر آؼاج دا  (سیزین اۆچون همچی نین منشأ  اعتیباریله). 20

یاغ  (چؤرگین اۆستونه یاخیلان، خؤره یه قاتیلان)، اوْ، یئینلر اۆچون زئیتون و (یاراتدیق کی)

.   بیتیرر

بیز . دا سیزین اۆچون بیر عیبرت واردیر (ائو حئیوانلاریندا)حقیقتن، حئیوانلاردا . 21

اوْنلاردا سیزین اۆچون داها بیر . سیزه ایچیردیریک (سۆددن)اوْنلارین قارینلاریندا اوْلاندان 

بعضیلرینی مینیر، بعضیلری نین یۇنوندان، بعضیلری نین ایسه ). چوْخ منفتلر ده واردیر

!  هم ده اوْنلاردان یئییرسینیز. (تۆکوندن ایستیفاده ائدیرسینیز

.   داشینیرسینیز (بیر یئردن باشقا یئره) هم اوْنلارین، هم ده گمیلرین اۆستونده .22

اللها ! ائي قؤوموم“: اوْ بئله دئدی. حقیقتن، بیز نۇحو اؤز قؤومونه پئیؽمبر گؤندردیک. 23

اللهین )مگر . هئچ بیر تانرینیز یوْخدور (عبادت ائده جک)سیزین اوْندان باشقا . عبادت ائدین

”  قوْرخمورسونوز؟ (عذابیندان

بۇ سیزین کیمی “: دئدیلر (تابعچیلیگینده اوْلانلارا)قؤومونون کافیر باشچیلاری  (نۇح). 24

اگر . سیزه بؤیوکلوک ائتمک ایسته ییر (پئیؽمبرلیک ادعاسی ایله). یالنیز آدی بیر اینساندیر

 (بیزه پئیؽمبر اوْلاراق اینسان دئییل)ایستسیدی،  (اوْندان باشقاسینا عبادت ائتمه مه ییمیزی)الله 



کئچمیش )اۇلو بابالاریمیزدان  (نۇحون تبلیػ ائتدیگی تؤوهیدی)بیز بۇنو . ملکلر گؤندرردی

.   ائشیتمه میشیک (اۆممتلردن

هله بیر مدت . (اوْنا جین توْخونموشدور). بۇ آدامدا، ساده جه اوْلاراق، بیر دلیلیک وار. 25

یا ساؼالیب خسته لیکدن خلاص اوْلار، بیر ده بئله شئیلر دانیشماز؛ یا دا اؤلوب )” !گؤزله یین

.   (گئدر، جانیمیز قۇرتارار

: بئله دئدی (نۇح اوْنلارین بۇ سؤزلریندن و ایمان گتیرمه یه جکلریندن مأیوس اوْلوب). 26

”  !اوْنلارین منی یالانچی حساب ائتمکلرینه قارشی منه کؤمک ائت! ائي رببیم“

و وحییمیز  (نظارتیمیز آلتیندا)گؤزلریمیز اؤنونده “: بئله وحي ائتدیک (نۇحا)بیز . 27

 (اوْنلاری مهو ائتمک باره سینده)نهایت، . گمینی دۆزلت (سنه اؤیره ده جه ییمیز کیمی)عۆذره 

تندیردن و یا یئر اۆزوندن، یاخود گمی نین قازانیندان سۇ )امریمیز گلدیگی و تندیر قاینادیؽی 

زامان هر حئیواندان بیری ائرکک، بیری دیشی اوْلماقلا بیر جۆت،  (قایناییب داشدیؽی

 (قالان)اولجه دن حؤکم وئریلمیش کیمسه لر استثنا اوْلماقلا،  (اؤلومونه)همچی نین علئیهینه 

ائدنلر باره سینده منه  (کۆفر)ظۆلم . گمییه میندیر (و ایمان گتیرنلری)عائله  عضولرینی 

چۆنکی اوْنلار سۇیا قرق . (اوْنلارین باؼیشلانماسینی مندن ایلتیماس ائتمه)مۇراجعت ائتمه 

.   اوْلاجاقلار

بیزی ظالیم طایفهنین الیندن “: سن یانیندا اوْلانلارلا بیرلیکده گمییه مینن کیمی. 28

.   دئ- ” !قۇرتاران اللها حمد اوْلسون

بیر یئره  (برکتلی-خئییر)منی مۆبارک ! ائي رببیم“: بئله دئ (گمیدن ائننده) همچی نین .29

”  !سن سێؽیناجاق وئرنلرین ان یاخشیسیسان. ائندیر

بلا، مۆسیبت )حقیقتن، بیز . عیبرتلر واردیر (اینسانلار اۆچون)شۆبهه سیز کی، بۇندا . 30

!  ایمتاهانا چکیریک (گؤندرمکله بنده لریمیزی

.   یاراتدیق (آد طایفهسینی) اوْنلاردان سوْنرا باشقا بیر نسیل .31

اللها “ (: اوْ، طایفهسینا دئدی).  گؤندردیک (هۇدو)اوْنلارا اؤزلریندن بیر پئیؽمبر . 32

اللهین )مگر . هئچ بیر تانرینیز یوْخدور (عبادت ائده جک)سیزین اوْندان باشقا . عبادت ائدین

”  قوْرخمورسونوز؟ (عذابیندان

-قییامت گۆنو دیریلیب حاق)طایفهسی نین کافیر اوْلان، آخیرته قوْووشاجاقلارینی . 33

یالان حساب ائدن و دۆنیادا نعمت  (حساب اۆچون اللهین حۆضوروندا دۇراجاقلارینی

بۇ سیزین کیمی آنجاق آدی بیر “: دئدی (تابعچیلیگینده اوْلانلارا)اشرافی - وئردیگیمیز اعیان 

  (اوْ نه جۆر پئیؽمبر اوْلا بیلر؟). اینساندیر؛ یئدیگینیزدن یئییر، ایچدیگینیزدن ایچیر



 اگر سیز اؤزونوز کیمی آدی بیر اینسانا اطاعت ائتسه نیز، شۆبهه سیز کی، زیانا .34

سانینیزی -شؤهرتینیزی، آد-آدی بیر بشره آلدانیب دۆنیادا شان). اۇؼرایارسینیز

.   (ایتیررسینیز

 (قبیرلرینیزدن دیریلدیلیب)سۆموک اوْلدوقدان سوْنرا -اوْ سیزه اؤلوب توْرپاق و سۆر. 35

چێخاریلاجاؼینیزیمی وعد ائدیر؟  

  (!مۆمکوندور-بۇ، قئیری)!  وعد اوْلوندوؼونوز شئي چوْخ اۇزاقدیر، چوْخ اۇزاق.36

بیریمیز ). دیریلیریک (بیریمیز)اؤلور،  (بیریمیز). بیزیم حیاتیمیز یالنیز بۇ دۆنیادادیر. 37

دیریلدیله جک ( اؤلندن سوْنرا بیر داها)بیز . (دۆنیایا گلیر، بیریمیز دۆنیادان گئدیریک

!  دئییلیک

”  !بیز اوْنا ایمان گتیرن دئییلیک.  بۇ، ساده جه اوْلاراق، اللها ایفتیرا یاخان بیر آدامدیر.38

اوْنلار منی یالانچی حساب ائتمه لرینه قارشی منه ! ائي رببیم“: بئله دئدی (اوْ پئیؽمبر). 39

”  !کؤمک ائت

”  !بیر آزدان پئشمان اوْلاجاقلار“: بۇیوردو (الله) .40

بیز . بیر سس اوْنلاری بۆرودو (تۆکورپه دیجی)حقیقتن، قوْرخونج  (بیر آز سوْنرا). 41

اللهین )طایفه مهو  (کافیر)ظالیم . سامان چؤپونه دؤندردیک (سئل اۆستونده کی)اوْنلاری 

!  اوْلسون (رحمتیندن اۇزاق

.   یاراتدیق (صالح، لۇت و شۆئیب طایفهلارینی)باشقا نسیللر - اوْنلاردان سوْنرا باشقا.42

نه قاباقلایار، نه ده یۇبادا  (اؤلوم، یاخود جزا واختینی) هئچ بیر اۆممت اؤز عجلینی .43

!  بیلر

هر اۆممته اؤز . پئیؽمبرلر گؤندردیک (اۆممتلره)بیری نین آردینجا -سوْنرا بیر. 44

بیری نین آردینجا مهو ائدیب -بیز ده اوْنلاری بیر. پئیؽمبری گلدیکجه اوْنو یالانچی سایدیلار

اللهین رحمتیندن )ایمان گتیرمه ین طایفه مهو . افسانه لره دؤندردیک (توْزو قالمایان-ایزی)

!  اوْلسون (اۇزاق

-آچیق (وحدانیتیمیزی ثبوت ائدن)سوْنرا مۇسانی و قارداشی هارونو آیه لریمیزله و . 45

آشکار بیر دلیلله گؤندردیک،  

تکببورلرینه  (ایمان گتیرمیی)اوْنلار . اشرافی نین یانینا-فیرعوْنون و اوْنون اعیان. 46

یاخود مصرده حاکم )سێؽیشدیرماییب اؤزلرینی یۇخاری تۇتان جاماعت اوْلاراق قالدیلار 

.   (اذیت وئرمکده داوام ائتدیلر-اوْلدوقلاری ایسرایل اوْؼوللارینا عذاب

بۇنلارین طایفهسی بیزه بیر قۇل کیمی اطاعت “: دئدیلر (اشرافی-فیرعوْن و اعیان) .47

”  ائتدیگی حالدا، بیز اؤزوموز کیمی ایکی آدی اینسانا ایمانمی گتیره جییک؟



.   بئله لیکله، اوْنلاری یالانچی سایدیلار و نتیجه ده مهوه دۆچار ائدیلنلردن اوْلدولار. 48

 (ایسرایل اوْؼوللاری)وئردیک کی، بلکه،  (تؤوراتی) حقیقتن، بیز مۇسایا کیتابی .49

!  دوْؼرو یوْلا یؤنلسینلر

بیر مؤعجوزه  (قۆدرتیمیزدن یارانمیش)آناسینی  (باکیره)و  (عیسینی)مریم اوْؼلونو . 50

.   و آخار سۇلو اۇجا بیر یئرده یئرلشدیردیک (راحت)اوْنلاری آباد . ائتدیک

: آیری اۆممتلره گؤندردیگیمیز پئیؽمبرلره بئله بۇیوردوق-مۆختلیؾ زامانلاردا آیری). 51

واجیب و کؤنوللو ! )نعمتلردن یئیین و یاخشی ایشلر گؤرون( حالال)تمیز ! ائي پئیؽمبرلر“ (

من، حقیقتن، سیزین نه  (!عبادتلری هم ظاهرا، هم ده گیزلی، همیشه یئرینه یئتیرین

!  ائتدیکلرینیزی بیلیرم

تک بیر دین اوْلاراق سیزین دینینیزدیر، من ده سیزین  (تؤوهید دینی ایسلام) بۇ .52

”  !قوْرخون (عذابیمدان)مندن . رببینیزم

مۆختلیؾ )فیرقه اوْلدولار -اؤز دینینی آرالاریندا پارچالاییب فیرقه (اۆممتلر)اما . 53

اؤز دینینی حاق، دیگر دینلری باتیل .  )هر فیرقه اؤز دینینه سئوینیر. (مذهبلره آیریلدیلار

.   (حساب ائدیب بۇندان ممنون اوْلور

اؤز شاشقینلیقلاری ایچینده  (اجلری چاتانا قدر)سن اوْنلاری بیر مدت  (!یا رسولوم) .54

!  بۇراخ

دؤولت و -وئردیگیمیز وار (دۆنیادا)ائله زنن ائدیرلر کی، اوْنلارا  (کافیرلر)مگر . 55

اؤولادلا  

کافیرلره دۆنیادا )!  بیز اوْنلارین یاخشیلیقلارینا تله سیریک؟ خئیر، آنلامیرلار.56

ایسته دیکلرینی وئریب تدریجله اوْنلاری عذابا یاخینلاشدیرماؼیمیزی، آز سوْنرا قفلتن 

  (!باشلاری نین اۆستونو آلاجاؼیمیزی دۆشونمورلر

تیر اسنلر؛  -حقیقتن، رببی نین قوْرخوسوندان تیر. 57

 رببی نین آیه لرینه اینانلار؛  .58

 رببینه شریک قوْشمایانلار؛  .59

 اۆرکلری رببی نین حۆضورونا قاییداجاقلاریندان قوْرخویا دۆشوب وئرمه لی .60

-  وئرنلر   (زکاتی، صدقه نی)اوْلدوقلارینی 

و بۇ ایشلرده  (بیری ایله یاریشار-بیر)محض اوْنلار یاخشی ایشلر گؤرمه یه تلسر . 61

.   اؤنده گئدرلر (باشقالاریندان)

هر کسی یالنیز ). بیز هئچ کسی گۆجو چاتمایان ایشی گؤرمه یه وادار ائتمریک. 62

. نامازی آیاق اۆسته قێلا بیلمه ین اوْتوروب قێلا بیلر. قۇوه سی چاتدیؽی قدر یۆکله یریک



بیزده حاقی . (خسته لیگینه، ضعیفلیگینه گؤره اوْروج تۇتا بیلمه ین اوْروجونو یئیه بیلر

.   ظۆلم اوْلونماز (حاقسیز یئره اصلا)اوْنلارا . سؤیله ین بیر کیتاب واردیر

بۇ باره ده جهالت )خبرسیزدیر  (قۇراندان)قلبلری بۇندان  (کافیرلرین)لاکین . 63

آیری ایشلری ده واردیر کی، ائله ( اللها خوْش گئتمه ین)اوْنلارین بۇندان باشقا  .  (ایچینده دیر

.   (کۆفر ائدیب گۆناها باتارلار)اوْنلاری ائدیب دۇرارلار 

نعمت ایچینده یاشایان باشچیلارینی عذابلا یاخالادیؽیمیز زامان - نهایت، اوْنلارین ناز.64

.   فریاد ائدیب ایمداد دیله یرلر (بدر وۇروشو گۆنو)

یاخارمایین، بۇ گۆن بیزدن سیزه هئچ بیر کؤمک -یالواریب“ (: اوْنلارا بئله دئییرلر). 65

”  !یئتیشمز

اوْنلاری یالان حساب ائدیب ) آیه لریمیز سیزه اوْخوندوؼو زامان آرخا چئویریردینیز .66

.   (اینانمیردینیز

اؤزونوزه  (کعبه اهلیسینیز، سیزه هئچ بیر شئي اوْلماز، دئیه ایمان گتیرمیی). 67

آؼزینیزا گلنی دئییردینیز  (قۇران و پئیؽمبر باره سینده)سێؽیشدیرماییب گئجه لر توْپلاناراق 

.   (یاخود اوْنلاردان اۆز دؤندریردینیز)

حاقیندا دۆشونوب داشینمیرلارمی؟  (قۇران- الله کلامی )کلام  (مۆشریکلر)مگر . 68

اوْنلار قۇرانین، )گلمه ین بیر شئي گلدی؟  (کئچمیش اۆممتلرینه)یاخود اوْنلارا اۇلو بابالارینا 

پئیؽمبرین حاق اوْلدوؼونو نییه آنلامیرلار؟ مگر اۇلو بابالارینا ایبراهیم، ایسمایل، مۇسا 

کیمی پئیؽمبرلر گلمه دیمی؟ یاخود اوْنلارا تؤورات، سۆهوؾ  کیمی کیتابلار نازیل 

  (اوْلمادیمی؟

یوْخسا اؤز پئیؽمبرینی تانیمادیلار و بۇنا گؤره اوْنو اینکار ائدیرلر؟  . 69

 (قۇرانلا)خئیر، پئیؽمبر اوْنلارا حاقلا . دئدیلر- ” اوْندا دیوانه لیک وار؟“:  یاخود.70

.   لاکین اوْنلارین اکثریتی حاقی خوْشلامیر. گلدی

و یا الله اوْنلارین )اوْنلارین نفسلری نین ایستکلرینه تابع اوْلسایدی  (قۇران)اگر حاق . 71

( بۆتون مخلوقات)، گؤیلر، یئر و اوْنلاردا اوْلانلار (ایسته دیکلری کیمی حرکت ائتسیدی

 (مۆشریکلره)خئیر، بیز . (بیرینه قاریشیب نیزامی پوْزولاردی-عالم بیر)کوْرلانیب گئدردی 

و پئیؽمبر اؤز قؤوملریندن اوْلدوؼو اۆچون شرؾ اوْلان )نصیحت -اوْنلار اۆچون اؤیود

اۆز ( و شرفلریندن)نصیحتدن -گتیردیک، اوْنلار ایسه اؤزلرینه ائدیلن اؤیود (قۇرانی

.   دؤندریرلر



 (اؤز پئیؽمبرلیگینه، حاقی تبلیػ ائتدیگینه گؤره)سن اوْنلاردان  (!یا رسولوم)یوْخسا . 72

دۆنیادا وئردیگی رۇزی، آخیرتده )ایسته ییرسن؟ رببی نین اجری  (اۆجرت)بیر مۇزد 

!  اوْ، رۇزی وئرنلرین ان یاخشیسیدیر. داها خئییرلیدیر (وئره جیی مۆکافات

!  دعوت ائدیرسن (ایسلام دینینه) اصلینده سن اوْنلاری دوْؼرو یوْلا .73

!   آخیرته اینانمایانلار ایسه دوْؼرو یوْلدان ساپانلاردیر.74

اگر بیز اوْنلارا رحم ائدیب دۆشدوکلری مۆسیبتدن قۇرتارساق، اوْنلار شاشقین . 75

مککه یه یئددی ایل عرضینده آجلیق، قێتلیق ). وضعیتده یئنه ده آزؼینلیقلاریندا داوام ائدرلر

مککه مۆشریکلری پئیؽمبرین یانینا گئدیب بۇ بلادان قۇرتارمالاری اۆچون . اۆز وئرمیشدی

پئیؽمبرین دۇعاسیندان سوْنرا مککه ده بوْللوق اوْلموش، . اللها دۇعا ائتمیی خاهیش ائتمیشدیلر

بۇنون مۆقابیلینده پئیؽمبره ایمان گتیرمک . جاماعتین گۆزرانی تامامیله یاخشیلاشمیشدی

.   (اذیتی داها دا گۆجلندیرمیشدیلر-عوضینه، مۆشریکلر اوْنا وئردیکلری عذاب

بیز حقیقتن، اوْنلاری عذابلا یاخالادیق، لاکین اوْنلار یئنه اؤز رببینه اطاعت . 76

.   (ایمان گتیرمه دیلر کی، گتیرمه دیلر)یاخارمادیلار -یالواریب (اوْنا)ائتمه دیلر، 

بدر وۇروشونون مۆسیبتینه ) نهایت، اوْنلارین اۆزونه بیر عذاب قاپیسی آچدیؽیمیز .77

آؼیزلاری قۇرویوب، -دیللری)زامان درحال اۆمیدسیزلییه قاپیلدیلار  (دۆچار ائتدیگیمیز

.   (معطل قالدیلار-مات

چوْخ آز شۆکور  (اللهین نعمتلرینه)سیز . سیزه قۇلاق، گؤز و اۆرک وئرن اوْدور. 78

.   ائدیرسینیز

سیز . اوْدور (یئر اۆزونه یاییب سپله ین) سیزلری یئر اۆزونده یارادیب تؤره دن .79

.   اوْنون حۆضورونا جمع ائدیله جکسینیز (قییامت گۆنو)

-بیری نین آردینجا گئدیب-گئجه و گۆندوزو بیر. دیریلدن ده، اؤلدورن ده اوْدور. 80

اللهین قۆدرتینی، عبادته بۆتلرین دئییل، محض اوْنون )مگر . گلمه سی ده اوْنون امریله دیر

درک ائتمیرسینیز؟   (لاییق اوْلدوؼونو

.   دئدیکلری کیمی دئدیلر (کئچمیش اۆممتلرین) خئیر، اوْنلار دا اولکیلرین .81

سۆموک -مگر بیز اؤلوب توْرپاق و سۆر“: بئله دئمیشدیلر (کئچمیش اۆممتلر). 82

”  اوْلدوقدان سوْنرا بیر ده دیریلدیله جییک؟

بۇ، قدیملرین . وعد اوْلونموشدو (دیریلمه) حقیقتن، بیزه ده، آتالاریمیزا دا اؤنجه بۇ .83

.   باشقا بیر شئي دئییلدیر (اۇیدورمالاریندان)افسانه لریندن  (کئچمیش اۆممتلرین)

بۇ یئر و  (بیر دئیین گؤرک)اگر بیلیرسینیزسه، “: دئ (بۇ مۆشریکلره! یا رسولوم). 84

”  کیمیندیر؟ (بۆتون مخلوقات)یئر اۆزونده اوْلانلار 



بس ائله ایسه “: سن ده دئ. دئیه جاواب وئره جکلر- ” !اللهیندلر“: اوْنلار مۆطلق. 85

 (مخلوقاتی یاراتماؼا قادیر اوْلان کسین اؤلندن سوْنرا اوْنلاری یئنیدن دیریلده بیله جه یینی)

”  دۆشونمورسونوز؟

 (صاحبی)عظمتلی عرشین رببی  (بؤیوک)گؤیون رببی، اوْ  (قات)یئددی “:  دئ.86

”  کیمدیر؟

اوْندا سن ده . دئیه جاواب وئره جکلر- ” !اللهیندیر (بۇنلار)“: مۆطلق (مۆشریکلر) .87

”  قوْرخمورسونوز؟ (اللهین عذابیندان)بس ائله ایسه “: دئ

هر شئیین حؤکمو الینده اوْلان،  (بیر دئیین گؤرک)اگر بیلیرسینیزسه، “: دئ. 88

”  حمایه  ائدن، اما اؤزونون حمایه یه احتیاجی اوْلمایان کیمدیر؟ (ایسته دیگینی)

. دئیه جاواب وئره جکلر- ” !اللهیندیر (بۇ قۆدرت، بۇ وصفلر یالنیز)“: اوْنلار مۆطلق. 89

شیطانا آلدانیب حاقا بوْیون قوْیماقدان، اللهین آیه لرینه اینانماقدان )بس ائله ایسه “: سن ده دئ

دؤندریلیرسینیز؟  ( آلدانیلیب)نه جۆر  (و یالنیز اوْنا عبادت ائتمکدن

اوْنلار ایسه، . گتیردیک (حاق یوْل اوْلان ایسلام دینینی) خئیر، بیز اوْنلاری حاقی .90

!  شۆبهه سیز کی، یالانچیدیرلار

نه عیسی اوْنون اوْؼلو، نه ده ملکلر ). هئچ بیر اؤولاد گؤتورمه میشدیر (اؤزونه)الله . 91

. (عکسینه، اوْنلارین هامیسی اللهین قۆدرتیندن یارانمیش مخلوقاتلاردیر. اوْنون قێزلاریدیر

اگر بئله اوْلسایدی، اوْندا هئچ . هئچ بیر تانری یوْخدور (عبادت ائدیله جک)اوْنونلا یاناشی 

و اوْنلارین  (اؤز مخلوقاتینی آییریب آپارار)بیر تانری الاهیدده اؤز یاراتدیقلاری ایله گئدر، 

الله . دیگرینه اۆستون اوْلماؼا چالیشاردی (دۆنیاداکی پادشاهلار کیمی)بیر قیسمی 

!  عاید ائتدیکلری صیفتلردن تامامیله کناردیر (اوْنا)مۆشریکلرین 

اوْنا قوْشدوؼو شریکلردن چوْخ  (مۆشریکلرین)الله . اوْ، قئیبی ده، آشکاری دا بیلیر. 92

!  اۇجادیر

وعد ائتدیگین عذابی منه  (مۆشریکلره)اگر ! ائي رببیم“: دئ (!یا رسولوم) .93

گؤستره جکسنسه،  

منی ده اوْنلارلا بیرلیکده هلاک “)” !اوْندا منی ظالیم طایفهنین ایچینده قوْیما، ائي رببیم. 94

  (”!منی راضی قالدیؽین کسلرله بیر یئرده ائت. ائتمه

،  سنه گؤسترمه یه، البته (عذابی)بیز اوْنلارا وعد ائتدیگیمیزی  (!یا رسولوم) .95

!  قادیریک



گؤزل خیسلت صاحبی اوْلوب سنه پیسلیک ائده نی، )! سن پیسلیگی یاخشیلیقلا دؾ ائت. 96

و سنین حاقیندا )عاید ائتدیکلری صیفتلری ( مۆشریکلرین بیزه)بیز  (!اذیت وئره نی افو ائت

!  داها یاخشی بیلیریک (دئدیکلری نالاییق سؤزلری

!  من شیطانلارین وسوسه لریندن سنه سێؽینیرام! ائي رببیم“:  و دئ.97

سنه پناه گتیریرم، ائي  (ایشلریمه خلل قاتمالاریندان) اوْنلارین یانیمدا اوْلمالاریندان .98

”  !رببیم

ائي “: بیری نین اؤلومو گلیب چاتدیؽی زامان اوْ بئله دئیر (مۆشریکلردن)نهایت، . 99

!  قایتار (دۆنیایا)منی گئری ! رببیم

یاخود،  )! زاي ائتدیگیم عؤمروم مۆقابیلینده یاخشی بیر ایش گؤروم (ایندییه قدر)بلکه، . 100

خئیر، بۇ اوْنون دئدیگی  (!بۇ گۆنه قدر ترک ائتدیگیم ایمانا قاییدیب صالح بیر عمل ائدیم

حساب اۆچون اللهین -حاق)اوْنلارین اؤنونده دیریلیب . بیر سؤزدور (فایداسیز)بوْش 

اؤلدوکدن سوْنرا قییامته دک )قدر مانعه ( قییامت گۆنونه)دۇراجاقلاری گۆنه  (حۆضوروندا

.   واردیر (قالاجاقلاری برزخ عالمی

اوْلار، نه ده اوْنلار  (علاقه سی)سۇر چالیناجاؼی گۆن آرتیق آرالاریندا نه قوْهوملوق . 101

قییامت گۆنو هئچ بیر قوْهوملوق فایدا ). احوال تۇتارلار-بیریندن سوْروشوب حال-بیر

.   (بیرینی تانیماز؛ هره اؤز هاییندا اوْلار-وئرمز، قوْهوملار بیر

.   نجات تاپارلار (دۆنیادا یاخشی عمللری چوْخ اوْلانلار) محض ترزیلری آؼیر گلنلر .102

ایسه اؤزلرینه زیان  (دۆنیادا چوْخلو گۆناه قازانانلار)ترزیلری یۆنگول گلنلر . 103

.   اوْنلار جهنمده ابدی قالارلار. ائدنلردیر

اۆست دوْداقلاری باشلاری نین )اوْنلار اوْرادا . جهنم اوْدو اوْنلارین اۆزونو یاندیرار. 104

دیشلری آؼارمیش وضعیتده  (تن اوْرتاسینا، آلت دوْداقلاری ایسه گؤبکلرینه قدر اۇزاناراق

.   دۇرارلار

مگر منیم آیه لریم سیزلره اوْخونموردومو؟ سیز ایسه اوْنلاری “ (: اوْنلارا دئییلر) .105

”  !یالان حساب ائدیرسینیز

بیزه قلبه چالدی و بیز  (بدبختلیگیمیز)رزیل طالعییمیز ! ائي رببیمیز“: اوْنلار دئیرلر. 106

!  حاق یوْلدان آذان بیر جاماعت اوْلدوق

سنین خوْشونا )اگر بیر ده ! جهنم اوْدوندان چێخارت)بیزی اوْرادان !  ائي رببیمیز.107

( اؤزوموز اؤزوموزه ظۆلم ائتمیش)قاییتساق، شۆبهه سیز کی، ظالیم  (گلمه ین پیس ایشلره

.   ”اوْلاریق



وضعیتده دۇروب قالین و منه هئچ بیر شئي  (مأیوس)اوْرادا زلیل “: بۇیورار (الله). 108

”  (!جهنم اوْدوندان خلاص ائدیلمه یینیزی مندن دیله مه یین)! دئمه یین

بیز ! ائي رببیمیز“: وار ایدی کی، اوْنلار (مؤمینلر)چۆنکی بنده لریمدن بیر زۆمره . 109

سن رحم ائدنلرین ان . آرتیق بیزی باؼیشلا، بیزه رحم ائت. ایمان گتیردیک (سنه)

.   دئییردیلر- ” !یاخشیسیسان

بۇ مسخره، لاؼلاؼی باشینیزی اوْ قدر ).  سیز ایسه اوْنلاری مسخره یه قوْیوردونوز.110

اوْنلارا ( ایستئهزا ایله)سیز . منی یادا سالماؼی بئله سیزه اۇنوتدورموشدو (قاتمیشدی کی

.   گۆلوردونوز

اوْنلار نجات . حقیقتن، من صبر ائتدیکلرینه گؤره اوْنلاری مۆکافاتلاندیردیم. 111

”  !(اۇؼورا یئتنلردیر)تاپانلاردیر 

”  یئر اۆزونده نئچه ایل قالدینیز؟“: بئله بۇیوراجاقدیر (الله قییامت گۆنو کافیرلره) .112

اینسانلارین عمللرینی )بیر گۆن، بیر گۆندن ده آز، هر حالدا، سایانلاردان “: اوْنلار. 113

.   دئیه جاواب وئره جکلر- ” !سوْروش (سایان ملکلردن

دۆنیا )! چوْخ آز قالدینیز (اوْرادا)بیلیرسینیزسه، سیز  (حقیقتی)اگر “:  الله بۇیوراجاق.114

.   (حیاتی آخیرت حیاتی ایله مۆقاییسه ده اوْلدوقجا قێسادیر

 (حساب اۆچون-قییامت گۆنو دیریلیب حاق)یوْخسا سیزی عبث یئره یاراتدیؽیمیزی و . 115

”  حۆضوروموزا قایتاریلمایاجاؼینیزی گۆمان ائدیردینیز؟

. اوْندان باشقا هئچ بیر تانری یوْخدور. اۇجادیر (هر شئیدن) حقیقی حؤکمدار اوْلان الله .116

برکتی، پئیؽمبرلره -اللهین رحمتی، خئییر)! اوْلان عرشین رببیدیر (اۇجا، قییمتلی)اوْ، کریم 

.   (گلن وحي عرشدن نازیل اوْلدوؼو اۆچون اوْ کریمدیر

بۇنون اۆچون ایسه اوْنون هئچ بیر -  کیم اللهلا یاناشی باشقا بیر تانرییا عبادت ائدرسه .117

حقیقتن، کافیرلر . اوْنون جزاسینی رببی اؤزو وئره جکدیر (قییامت گۆنو)- دلیلی یوْخدور 

!  نجات تاپمازلار

اۆممتیمین گۆناهلاریندان )! باؼیشلا و رحم ائت (بیزی)ائي رببیم “: دئ (!یا رسولوم). 118

!  سن رحم ائدنلرین ان یاخشیسیسان (!کئچ، تؤوبه میزی قبول بۇیورماقلا بیزه مرحمت اتا ائت

سۇره سی  (نۇر)نۇر -ان

 ( آیه دیر64مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

بیز . واجیب بۇیوردوؼوموز بیر سۇره دیر (حؤکملرینی)نازیل ائدیب  (سمادان)بۇ، . 1

!  آشکار آیه لر نازیل ائتدیک کی، بلکه، دۆشونوب عیبرت آلاسینیز-اوْندا آچیق

اللها و آخیرت گۆنونه . زیناکار کیشیگی و زیناکار قادینا یۆز چۇبوق وۇرون. 2

اۆرگینیز اوْنلارا یۇمشالماسین و  (بۇ ایشین ایجراسیندا)اینانیرسینیزسا، اللهین دینی باره سینده 

بۇ، سۇباي کیشییه و ارسیز قادینا ).  مؤمینلردن بیر دسته ده اوْنلارین عذابینا شاهید اوْلسون

.   (ائولی کیشی و قادین زینا ائتدیکده ایسه اوْنلارین جزاسی داشقالاق ائدیلمکدیر. عایددیر

زیناکار قادین . زیناکار کیشی آنجاق زیناکار، یاخود مۆشریک بیر قادینلا ائولنه بیلر. 3

، مؤمینلره (بئله بیر ائولنمه)بۇ . دا یالنیز زیناکار، یاخود مۆشریک بیر کیشییه اره گئده بیلر

.   حرام ائدیلمیشدیر

دؤرد شاهید  (دئدیکلرینی تسدیقله یه جک)ایسمتلی قادینلا زینا ایسناد ائدیب، سوْنرا . 4

گتیره بیلمه ین شخصلره سکسن چۇبوق وۇرون و اوْنلارین شهادتینی هئچ واخت قبول 

.   اصل فاسیقلردیر (اللهین اطاعتیندن چێخمیش)اوْنلار سؤزسوز کی، . ائتمه یین

سوْنرا تؤوبه  ائدیب اؤزلرینی اصلاح  (ناموسلو قادینلارا آتدیؽی بؤهتاندان)بۇندان . 5

!  باؼیشلایاندیر، رحملیدیر (تؤوبه  ائدنلری)چۆنکی الله . ائدنلر استثنا اوْلماقلا

 آروادلارینا زینا ایسناد ائدیب اؤزلریندن باشقا شاهیدلری اوْلمایانلارین هر بیری .6

- اشهدو باللهی )اؤزونون دوْؼرو دانیشانلاردان اوْلدوؼونا دایر دؤرد دفعه  اللهین آدی ایله 

.   شهادت وئرمه لیدیر (اللهی شاهید گتیریرم، دئیه

.   (دئمه لیدیر)” !اگر یالان دانیشانلارداندیرسا، الله اوْنا لعنت ائله سین“:  بئشینجی دفعه. 7

ارینین یالان دانیشانلاردان اوْلماسی باره ده دؤرد  (حاکمین حۆضوروندا) قادی نین دا .8

.   دفعه  اللهی شاهید تۇتماسی عذابی اوْندان دؾ ائدر

 (قادی نین اؤزونه)دوْؼرو دانیشانلارداندیرسا، الله اوْنا  (اری)اگر “:  بئشینجی دفعه. 9

.   (دئمه لیدیر)” !ائله سین (ؼضب)لعنت 



اگر اللهین سیزه نعمتی و مرحمتی اوْلماسایدی، الله تؤوبه لری قبول ائدن، حیکمت . 10

اوْ، گۆناهکارلارین جزاسینی درحال وئریب )؟ (حالینیز نئجه اوْلاردی)صاحبی اوْلماسایدی 

.   (اوْنلاری رۆسواي ائدردی

یالان خبر گتیرنلر اؤز ایچرینیزده اوْلان بیر زۆمره دیر  (آیشه باره سینده)حقیقتن، . 11

اوْ، بلکه ده، سیزین اۆچون . پیس بیر شئي زنن ائتمه یین (اوْ خبری)اوْنو .  (مۆنافیقلردیر)

. اوْ زۆمره دن اوْلان هر بیر شخصین قازاندیؽی گۆناهین جزاسی واردیر. خئییرلیدیر

قییامت )ایسه  (آبدولاه ابن اۇبئییی)اوْنلاردان گۆناهین بؤیویونو اؤز اۆستونه گؤتوره نی 

!  بیر عذاب گؤزله ییر( شدّتلی)چوْخ بؤیوک  (گۆنو

مگر اوْ یالان سؤزو ائشیتدیگینیز زامان مؤمین کیشیلر و قادینلار اؤز اۆرکلرینده . 12

 (ایالی باره سینده-اؤزلری حاقیندا یاخشی فیکیرده اوْلدوقلاری کیمی، دوْستلاری نین دا اهلی)

دئمه لی دئییلدیلرمی؟  - ” !آیدین بیر بؤهتاندیر-بۇ، آچیق“: یاخشی فیکیرده اوْلوب

نه اۆچون اؤزلری نین دوْؼرو اوْلدوقلارینی تسدیق ائده جک  (آیشه یه ایفتیرا یاخانلار). 13

دؤرد شاهید گتیرمه دیلر؟ مادام کی، شاهید گتیرمه دیلر، دئمه لی، اوْنلار الله یانیندا اصل 

!  یالانچیدیرلار

 اگر اللهین دۆنیادا و آخیرتده سیزه نعمتی و مرحمتی اوْلماسایدی، اوْ یالان سؤزونوزه .14

.   گؤره سیزه شدّتلی بیر عذاب توْخوناردی

یالانی دیلینیزه گتیریر، بیلمه دیگینیز سؤزو  (مۆنافیقلرین یایدیؽی)اوْ زامان کی، سیز . 15

حال بوکی . بیر شئي سانیردینیز (آسان، اینسانا گۆناه گتیرمه ین)آؼزینیزا آلیر و اوْنو یۆنگول 

!  الله یانیندا چوْخ بؤیوک گۆناهدیر (ایالی حاقیندا نالاییق سؤز دانیشماق-پئیؽمبرین اهلی)بۇ 

آمان . دانیشماق یاراشماز (بۇ یالانی)بیزه بۇنو “: مگر سیز اوْنو ائشیتدیگینیز زامان. 16

دئمه لی دئییلدینیزمی؟  - ” !بۇ، چوْخ بؤیوک بیر بؤهتاندیر! (الله)

نصیحت وئریر کی، اگر مؤمینسینیزسه، بیر داها بئله شئیلر - الله سیزه اؤیود.17

.   ائتمه یه سینیز

هر )الله . ایضاح ائدیر (آیدین-بئله اطرافلی، آچیق)و الله سیزین اۆچون آیه لرینی . 18

!  بیلندیر، حیکمت صاحبیدیر (شئیی

پیس سؤز یایماق  (اوْنلاری نۆفوذدان، حؤرمتدن سالماق مقصدیله)مؤمینلر آراسیندا . 19

هامی نین عملینی، یاییلان ). ایسته ینلری دۆنیادا و آخیرتده شدّتلی بیر عذاب گؤزله ییر

!  آنجاق الله بیلیر، سیز بیلمزسینیز (اوْلمادیؽینی-شاییه لرین، آتیلان بؤهتانلارین دوْؼرو اوْلوب



 اگر اللهین سیزه نعمتی و مرحمتی اوْلماسایدی، الله شفقتلی، رحملی اوْلماسایدی .20

دئدیگینیز یالانلارا، یاخدیؽینیز ایفتیرالارا گؤره سیزی درحال )؟ (حالینیز نئجه اوْلاردی)

.   (مهو ائدردی

کیم شیطانین گئتدیگی یوْللا ! شیطانین یوْلونو تۇتوب گئتمه یین! ائي ایمان گتیرنلر. 21

زینا ائتمیی، یالان دانیشماؼی، )چیرکین، پیس ایشلر گؤرمیی  (اینسانلارا)گئتسه، اوْ، 

اگر اللهین سیزه نعمتی و مرحمتی اوْلماسایدی، سیزدن . امر ائدر (اؤزگه لره بؤهتان آتماؼی

. پاک ائدر (گۆناهدان)لاکین الله دیله دیگینی . پاک اوْلمازدی (گۆناهدان)هئچ کس هئچ واخت 

!  ائشیدندیر، بیلندیر (هر شئیی)الله 

اقرابایا، میسکینلره و الله یوْلوندا -آرانیزدا اوْلان فضیلت و ثروت صاحبلری قوْهوم. 22

افو ائدیب،  (اوْنلاری).  وئرمه یه جکلرینه آند ایچمه سینلر (هئچ بیر شئي)هیجرت ائدنلره 

اللهین سیزی  (بۇ یاخشیلیق مۆقابیلینده)مگر سیز ! واز کئچسینلر (جزالاندیرماقدان)

!  باؼیشلایاندیر، رحم ائدندیر (بنده لرینی)باؼیشلاماؼینی ایستمیرسینیز؟ الله  (گۆناهلارینیزی)

زینادان خبری اوْلمایان ناموسلو، ایسمتلی مؤمین قادینلاری زینادا اتهام ائدنلر دۆنیادا . 23

.   چوْخ بؤیوک بیر عذاب گؤزله ییر (قییامت گۆنو)اوْنلاری . و آخیرتده لعنته دۆچار اوْلارلار

دیللری، اللری و  (اوْنلار دۆنیادا قازاندیقلاری گۆناهلارینی داندیقدا) قییامت گۆنو .24

.   آیاقلاری ائتدیکلری عمللر باره سینده اوْنلارین علئیهینه شهادت وئره جکدیر

اللهین اوْنلارا )اوْ گۆن الله اوْنلارین جزاسینی لاییقینجه وئره جک و اوْنلار اللهین . 25

!  آشکار بیر حاق اوْلدوؼونو بیله جکلر-آچیق (وئردیگی وعدین

مۇردار قادینلار مۇردار کیشیلره، مۇردار کیشیلر ایسه مۇردار قادینلارا، ائله جه ده . 26

پیس سؤزلر پیس ). تمیز قادینلار تمیز کیشیلره، تمیز کیشیلر ده تمیز قادینلارا لاییقدیرلر

آداملارا، پیس آداملار پیس سؤزلره، ائله جه ده یاخشی سؤزلر یاخشی آداملارا، یاخشی 

اوْنلارین ( آیشه و صفوان کیمی پاک آداملار)بۇنلار . (آداملار دا یاخشی سؤزلره لاییقدیرلر

 (گۆناهلاردان)اوْنلاری . اۇزاقدیرلار (یالان، پیس سؤزلردن)دئدیکلریندن  (مۆنافیقلرین)

!  رۇزی گؤزله ییر (میننتسیز)تۆکنمز  (جنّتده)باؼیشلانما و 

صاحبلریندن  (سیزین اوْلمایان ائولره)باشقالاری نین ائولرینه ! ائي ایمان گتیرنلر. 27

سیزین  (ارکان باخیمیندان-ادب)بۇ، . ایجازه آلمادان و اوْنلارا سلام وئرمه دن گیرمه یین

و همیشه )دۆشونوب آنلایاسینیز  (اللهین بۇ امری نین حیکمتینی)بلکه، . اۆچون داها یاخشیدیر

.   (یاددا ساخلاییب اوْنا عمل ائده سینیز



سیزه . اگر اوْرادا هئچ کسی تاپماسانیز، سیزه ایجازه وئریلمه ینه دک ایچری گیرمه یین. 28

بۇ، اللهین یانیندا سیزین اۆچون داها تمیز بیر . دئییلسه، گئری دؤنون- ” !گئری دؤنون“

!  الله نه ائتدیکلرینیزی بیلندیر. داورانیشدیر

 (کاروانسارا، مئهمانخانا، عۆمومی ایستیفاده یئرلری کیمی)ایچریسینده اشیانیز اوْلان . 29

الله سیزین . داخیل اوْلماق سیزین اۆچون گۆناه دئییلدیر (ایجازه سیز)مسکون ائولره -قئیری

آشکاردا دا، گیزلینده ده نه )آشکار ائتدیکلرینیزی ده، گیزلی ساخلادیقلارینیزی دا 

!  بیلیر (ائتدیگینیزی

مؤمین کیشیلره دئ کی، گؤزلرینی حرام ائدیلمیش شئیلردن چئویرسینلر  (!یا رسولوم). 30

. (و یا اؤرتولو ساخلاسینلار)قوْروسونلار  (زینادان)، آییب یئرلرینی (نامحرمه باخماسینلار)

شۆبهه سیز کی، الله . داها یاخشیدیر (ارکان، تمیزلیک باخیمیندان-ادب)بۇ اوْنلار اۆچون 

!  اوْنلارین نه ائتدیکلریندن خبرداردیر

مؤمین قادینلارا دئ کی، گؤزلرینی حرام بۇیورولموش شئیلردن چئویرسینلر . 31

؛ (و یا اؤرتولو ساخلاسینلار)قوْروسونلار  (زینادان)، آییب یئرلرینی (نامحرمه باخماسینلار)

زینت یئرلری اوْلان بوْیون، )استثنا اوْلماقلا، زینتلرینی  (ال، اۆز)اؤزلویونده گؤرونن -اؤز

گؤسترمه سینلر؛ باش اؤرتوکلرینی یاخالاری نین اۆستونه  (نامحرمه.  بوْؼاز، قوْل، آیاق و س

؛ زینت یئرلرینی ارلریندن، یاخود اؤز (بوْیونلاری و سینه لری گؤرونمه سین)چکسینلر 

، یاخود اؤز اوْؼوللاریندان، یاخود (قاییناتالاریندان)آتالاریندان، یاخود ارلری نین آتالاریندان 

ارلری نین اوْؼوللاریندان، یاخود اؤز قارداشلاریندان، یاخود قارداشلاری نین اوْؼوللاریندان، 

قادینلاریندان، یاخود صاحب  (مۆسلمان)یاخود باجیلاری نین اوْؼوللاریندان، یاخود اؤز 

اوْنلارلا بیرلیکده یئمک )جارییه لردن، یاخود کیشیلیگی قالمامیش  (مۆشریک)اوْلدوقلاری 

خیدمتچیلردن، یاخود قادینلارین محرم یئرلرینی هله آنلامایان اۇشاقلاردان باشقاسینا  (یئین

گؤسترمک اۆچون آیاقلارینی  (خالخاللارینی)گؤسترمه سینلر؛ گیزلتدیکلری بزک شئیلرینی 

هامینیز اللها تؤوبه  ائدین کی، نجات ! ائي مؤمینلر. وۇرماسینلار (بیرینه-یئره و یا بیر)

  (!مطلبینیزه چاتاسینیز)! تاپاسینیز

یاخود )آرانیزدا اوْلان سۇباي کیشیلری و ارسیز قادینلاری، عملیسالئه  (!ائي مؤمینلر). 32

اگر اوْنلار یوْخسولدورلارسا، الله اؤز . کؤله و جارییه لرینیزی ائولندیرین (ائولنمه یه قابیل

!  بیلندیر (هر شئیی)گئنیشدیر،  (لۆطفو، مرحمتیله)الله . لۆطفو ایله اوْنلاری دؤولتلی ائدر

الله اؤز لۆطفو ایله اوْنلارا  (مادی ایمکانی اوْلمایانلار)ائولنمه یه قۇوه سی چاتمایانلار . 33

کؤله لرینیزدن . ساخلاسینلار (اؤزلرینی زینادان)دؤولت وئرنه قدر ایففتلرینی قوْرویوب 

اولجه دن باؼلانیلمیش یازیلی مۆقاویله یه اساسااً مۆعیین مبلػ پۇل قازانیب )مۆکاتبه ائتمک 



اگر اوْنلاردا بیر خئییر - ایسته ینلرله  (آؼاسینا وئمک شرطیله کؤله لیکدن آزاد اوْلماق

مۆکاتبه - گؤرورسونوزسه  (مۆقاویله ده کی شرطلرین یئرینه یئتیریلمه سی اۆچون قۆدرت)

زکاتدان اوْنلارا اوْ قدر وئرین کی، ). اوْنلارا اللهین سیزه وئردیگی مالدان وئرین. ائدین

اگر جارییه لرینیز ایسمتلرینی قوْرویوب ساخلاماق . (اؤزلرینی ساتین آلیب آزاد ائده بیلسینلر

کیم . ایستسه لر، فانی دۆنیا مالی الده ائتمک خاطیرینه اوْنلاری زینایا مجبور ائتمه یین

اوْنلارین بۇ مجبوریتیندن  (بیلسین کی)مجبور ائدرسه،  (جارییه لری زیناکارلیؽا)اوْنلاری 

زیناکارلیؽا وادار ). باؼیشلایار، رحم ائدر (زیناکارلیؽا وادار اوْلانلاری)، الله  سوْنرا، البته

ائدیلن جارییه لرین گۆناهی اوْنلار بۇ ایشله اؤز خوْشونا دئییل، زوْر گۆجونه مشؽول 

اوْلدوقلاری اۆچون همین جارییه لرین اؤزلرینه دئییل، اوْنلاری پۇل قازانماق مقصدیله 

.   (زیناکارلیؽا سؤوق ائدن آؼالاری نین بوْینونا دۆشر

آشکار آیه لر، سیزدن -آچیق (حاقی ناحاقدان آییرد ائدن)سیزه  (قۇراندا)حقیقتن، بیز . 34

-و مۆتتقیلر اۆچون اؤیود (حکایتلر)باره سینده مثللر  (کئچمیش اۆممتلر)گئدنلر -اول گلیب

.   نصیحت نازیل ائتدیک

کایناتی یارادیب اوْنا نۇر وئرن، یئر و گؤي اهلینه ).  الله گؤیلرین و یئرین نۇرودور. 35

نۇرو، ( پئیؽمبریمیزین و مؤمینلرین قلبینده اوْلان)اوْنون . (حاق یوْلو گؤسترن خالیقدیر

بنزر؛ تاخچاداکی اوْ چێراق بیر قندیلین  (چێراقدانا)ایچینده چێراق اوْلان بیر تاخچایا 

اوْ چێراق نه شرقده، نه ده قربده . ایچینده دیر، اوْ قندیل ایسه، سانکی پارلاق بیر اۇلدوزدور

شرقده دئییلدیر کی، ).  اوْلان مۆبارک بیر زئیتون آؼاجیندان یاندیریلیر (عالمین اوْرتاسیندا)

زئیتون )اوْنون .  (گۆنش باتدیقدا، قربده ده دئییلدیر کی، گۆنش دوْؼدوقدا قارانلیقدا قالسین

اوْ، نۇر . ایشیق ساچیر( هاراداسا)یاؼی اؤزونه اوْد توْخونماسا دا، سانکی  (آؼاجی نین

ایسته دیگینه اؤز نۇرونو بخش )الله دیله دیگینیز اؤز نۇرونا قوْووشدورور . اۆستونده نۇردور

اینسانلار ( حقیقتی آنلایا بیلسینلر دئیه)الله . (ائدیب جنّت یوْلو اوْلان ایسلام دینینه یؤنلدیر

!  الله هر شئیی بیلندیر. اۆچون مثاللار چکیر

اللهین تیکیلیب اۇجالدیلماسینا و اؤز آدینین ذکر ائدیلمه سینه  (همین تاخچا و چێراق). 36

آخشام اوْنو تقدیس ائدیب -کی، اوْرادا سحر (اوْ مسجیدلرده دیر)ایزین وئردیگی اوْ ائولرده دیر 

.   شعنینه تعریفلر دئیرلر

وئریش اوْنلاری اللهی ذکر ائتمکدن، ناماز -اوْ کسلر کی، نه تیجارت، نه آلیش. 37

حالا دۆشه جیی -اوْنلار قلبلرین و گؤزلرین حالدان. قێلماقدان و زکات وئرمکدن یاییندیرماز

 (قییامت گۆنودن)بیر گۆندن  (دهشتدن اۆرکلرین دۇیماقدان، گؤزلرین گؤرمکدن قالاجاؼی)

.   قوْرخارلار



واختیندا، لازیمینجا عبادت ائتمه لری، اللهدان قوْرخوب پیسلیکدن -اوْنلارین واختلی). 38

یاخود )الله اوْنلارا ائتدیکلری عمللرین ان گؤزل مۆکافاتینی  (چکینمه لری اوْنا گؤره دیر کی

الله . وئرسین، اوْنلارا اوْلان لۆطفونو آرتیرسین (گؤردوکلری ان یاخشی ایشلرین عوضینی

.   حسابسیز رۇزی وئرر-دیله دیگینه سایسیز

-کافیرلرین عمللری اۇجسوز (اللهین وحدانیتینی دانان، قۇرانی یالان حساب ائدن). 39

ایلؽیما بنزر کی، سۇسوزلوقدان اۆرگی یانان اوْنو سۇ  (صحراداکی)بۇجاقسیز چؤلده کی 

اوْ اؤز عملی نین . نهایت، گلیب اوْنا یئتیشدیگی زامان اوْنون هئچ نه اوْلدوؼونو گؤرر. بیلر

الله تئزلیکله . وئرر (لاییقینجه)اوْنون جزاسینی  (الله دا). یانیندا آنجاق اللهین جزاسینی تاپار

.   حساب چکندیر-حاق

اوْنو بیر دالؽا، اوْ دالؽانین . زنگین دنیزین  ظۆلمتینه بنزر (اوْنلارین عمللری)یاخود . 40

ظۆلمت اۆستوندن ظۆلمت  - (دالؽا)اۆستوندن بیر دالؽا، اوْنون دا اۆستوندن بیر بۇلود 

الله بیر کسه نۇر بخش ائتمسه، اوْنون . اوْ، الینی چێخارتدیقدا، هارداسا اوْنو گؤرمز. اؤرتر

.   نۇرو اوْلماز

، (ملکلرین، اینسانلارین، جینلرین)مگر گؤیلرده و یئرده اوْلانلارین  (!یا رسولوم). 41

اۇچان قۇشلارین اللهی تقدیس ائدیب شعنینه تعریفلر  (قاتار-قاتار)قانادلارینی آچیب 

یاخود )سناسینی -الله اوْنلاردان هر بیری نین دۇعاسینی، شۆکور! دئدیکلرینی گؤرمورسنمی؟

الله اوْنلارین نه ائتدیکلرینی . بیلیر (سناسینی-اوْنلارین هر بیری اؤز دۇعاسینی، شۆکر

!  بیلندیر (لاییقینجه)

!  آخیر دؤنوش ده اللهادیر.  گؤیلرین و یئرین حؤکمو اللهیندیر.42

مگر گؤرمورسنمی کی، الله بۇلودلاری قوْوار، سوْنرا اوْنلاری بیر آرایا توْپلایار، . 43

 (اوْ بۇلودلارین)و گؤرورسن کی، . اۆسته یێؽیب توْپا حالینا سالار-سوْنرا دا اۆست

دوْلو یاؼدیرار،  (چوْخ و بؤیوک)آراسیندان یاؼمور چێخار، سوْنرا الله گؤیدن داؼلار کیمی 

. سوْنرا دا اوْنونلا ایسته دیگینی بلایا دۆچار ائدر، ایسته دیگیندن ده اوْنو سوْووشدورار

.   بۇلودلارین شیمشیی نین پاریلتیسی آز قالا گؤزلری کوْر ائدر

گئجه و )حقیقتن، بۇندا . چئویرر (گۆندوزو ده گئجه یه) الله گئجه نی گۆندوزه .44

بصیرت صاحبلری اۆچون بیر عیبرت  (گلمه سینده-بیری نین آردینجا گئدیب-گۆندوزون بیر

.   واردیر

اوْنلارین بعضیسی . یاراتمیشدیر (نۆتفه دن)بیر سۇدان  (جانلینی)الله هر حئیوانی . 45

الله . قارنی اۆسته سۆرونور، بعضیسی ایکی، بعضیسی ایسه دؤرد آیاق اۆستونده گزیر

!  حقیقتن، الله هر شئیه قادیردیر. ایسته دیگینی یارادیر



-آچیق (حؤکملریمیزی، حالال و حرام بۇیوردوقلاریمیزی، حاق یوْلو)حقیقتن، بیز . 46

.   یؤنلدر (ایسلام دینینه)الله دیله دیگینی دوْؼرو یوْلا . آیه لر نازیل ائتدیک (بیلدیرن)آیدین 

دئیر، بۇندان سوْنرا - ” !اللها، پئیؽمبره ایمان گتیردیک، اطاعت ائتدیک“ (: مۆنافیقلر). 47

دیللری ایله اۆرکلری )بئله لری مؤمین . اۆز چئویرر (پئیؽمبردن)ایسه اوْنلاردان بیر دسته 

.   دئییللر (بیر اوْلان مۆسلمان

و پئیؽمبری نین  (اللهین کیتابی نین)آرالاریندا حؤکم ائتمک اۆچون اللهین  (مۆنافیقلر) .48

درحال  (اوْنون یانینا گلمکدن، حاقا بوْیون قوْیماقدان)یانینا چاؼیریلدیقدا اوْنلاردان بیر دسته 

.   اۆز چئویرر

.   اوْنون یانینا گلرلر (تئز)اگر حاق اوْنلارین طرفینده اوْلسا، اطاعت ائدیب . 49

وار؟ یاخود اللهین و پئیؽمبری نین  (شکک، نیفاق مرزیمی)اوْنلارین قلبلرینده مرزمی . 50

اوْنلارا جؤور، حاقسیزلیق ائده جکلریندن قوْرخورلار؟ خئیر، اوْنلار اؤزلری 

  (!اؤزلرینه ظۆلم ائدیرلر-اللها آسی اوْلماقلا اؤزلری)! ظۆلمکاردیرلار

و پئیؽمبری نین یانینا  (اللهین کیتابی نین) آرالاریندا حؤکم وئرمک اۆچون اللهین .51

دئمکدن - ” !ائشیتدیک و اطاعت ائتدیک“: چاؼیریلدیقلاری زامان مؤمینلرین سؤزو آنجاق

!  نجات تاپانلار دا محض اوْنلاردیر. عبارتدیر

محض بئله لری - اللها و اوْنون پئیؽمبرینه اطاعت ائدنلر، اللهدان قوْرخوب چکیننلر . 52

.   (جنّته قوْووشانلاردیر- ابدی سعادته )اۇؼورا چاتانلاردیر 

چێخاجاقلاری  (جیهادا)اوْنلارا امر ائتدیگین زامان مۆطلق  (یا رسولوم، مۆنافیقلر). 53

آند ایچمه یین، اطاعتینیز  (یالاندان)“: اوْنلارا دئ. حاقدا اللها چوْخ مؤحکم آند ایچدیلر

حقیقتن، الله نه . (یاخود سیزدن طلب اوْلونان آند یوْخ، آدیجه اطاعتدیر)معلومدور 

”  !ائتدیکلرینیزدن خبرداردیر

چۆنکی پئیؽمبره اطاعت ائتمک ). اللها اطاعت ائدین، پئیؽمبره اطاعت ائدین“: دئ. 54

اوْنون ( بیلین کی)اۆز دؤندرسه نیز، ( پئیؽمبرین امریندن)اگر .  (ائله اللها اطاعت ائتمکدیر

وظیفه سی آنجاق اوْنا تاپشیریلانی، سیزین ده وظیفه نیز آنجاق سیزه تاپشیریلانی یئرینه 

پئیؽمبرین . اگر اوْنا اطاعت ائتسه نیز، دوْؼرو یوْلو تاپمیش اوْلارسینیز. یئتیرمکدیر

آشکار تبلیػ -آچیق (دینی، اللهین حؤکملرینی، ریسالتینی)اؤهده سینه دۆشن ایسه یالنیز 

.   ائتمکدیر

یالنیز منه عبادت ائدرلر، هئچ - الله آرانیزدان ایمان گتیریب یاخشی ایشلر گؤرنلره . 55

اوْنلاری اؤزلریندن اولکیلر کیمی یئر اۆزونون واریثلری - نَیی منه شریک قوْشمازلار دئیه 

ایسرایل اؤولادینی یئر اۆزونده کافیرلرین یئرینه گتیردیگی کیمی اوْنلاری دا )ائده جه یینی 



اۆچون اوْنلارین اللهین اؤزو بَیندیگی ( مؤمینلر)، اوْنلار (مۆشریکلرین یئرینه گتیره جه یینی

و اوْنلارین قوْرخوسونو  (هر طرفه یایاجاؼینی)مؤحکملندیره جه یینی  (ایسلامی)دینینی 

بۇندان سوْنرا . ازو ائده جه یینی وعد بۇیورموشدور (آرخایینچیلیقلا)آمانلیقلا -سوْنرا امین

!  اصل فاسیقلردیر (اللهین اطاعتیندن چێخمیش)کۆفر ائدنلر، شۆبهه سیز کی، 

!   ناماز قێلین، زکات وئرین و پئیؽمبره اطاعت ائدین کی، سیزه رحم اوْلونسون.56

عاجیز ائده  (اؤز رببینی)کافیرلرین یئر اۆزونده  (اللهین وحدانیتینی اینکار ائدن). 57

. گۆمان ائتمه یین (اللهین عذابیندان قاچیب جانلارینی قۇرتارا بیله جکلرینی)بیله جه یینی 

!  اوْ، نئجه ده پیس سێؽیناجاقدیر. اوْنلارین مسکنی جهنمدیر

بۆلوؼا چاتمایانلار -، حددی(کؤله و کنیزلر)صاحب اوْلدوقلارینیز ! ائي ایمان گتیرنلر. 58

صۆبح نامازیندان : بۇ اۆچ واختدا سیزدن ایجازه آلسینلار (یانینیزا داخیل اوْلماق ایسته دیکده)

پالتارینیزی چێخارتدیؽینیز زامان  (یاتیب دینجلمک، استراحت ائتمک اۆچون)اول، گۆنوْرتا 

بۇ واختلار اینسان پالتارینی چێخاردا بیلر، زؤوجه سی ایله بیر ). و گئجه نامازیندان سوْنرا

بۇ اۆچ واخت سیزین اۆچون خلوت واختدیر  (.آ. یئرده اۇزانیب ایختیلات ائده بیلر و بیر 

-گیریب (ایجازه سیز)بیرینیزین یانینا -قالان واختلاردا بیر.  (پالتارسیز اوْلا بیلرسینیز)

الله . الله آیه لری سیزه بئله ایضاح ائدیر. چێخماقدا سیزه ده، اوْنلارا دا هئچ بیر گۆناه یوْخدور

!  بیلندیر، حیکمت صاحبیدیر (هر شئیی)

یانینیزا داخیل اوْلماق ایسته دیکلری )بۆلوؼا چاتاندا -سیزدن اوْلان اۇشاقلار دا  حددی. 59

. الله اؤز آیه لرینی سیزه بئله ایضاح ائدیر. اؤزلریندن اولکیلر کیمی ایزین ایسته سینلر (زامان

!  بیلندیر، حیکمت صاحبیدیر (هر شئیی)الله 

اره گئتمه یه اۆمیدی قالمایان یاشلی  (هئیزدن و دوْؼوشدان کسیلدیکلری اۆچون). 60

گؤسترمه دن اۆست  (زینت یئرلرینی نامحرمه)قادینلارین قاداؼان اوْلونموش زینتلرینی 

بۇنونلا بئله، . چێخارماسیندا گۆناه یوْخدور (.چارشاب، نیقاب، بۆرونجک و س)پالتارینی 

 (هر شئیی)الله . چکینمه لری اوْنلار اۆچون داها یاخشیدیر (همین گئییملری سوْیونماقدان)

!  ائشیدندیر، بیلندیر

گۆناه  (باشقالاری ایله بیر یئرده اوْتوروب یئمک یئمکده)کوْرا، چوْلاؼا، خسته یه . 61

سیزین اؤزونوزه ده اؤز ائولرینیزده، یاخود آتالارینیزین ائولرینده، یاخود . یوْخدور

آنالارینیزین ائولرینده، یاخود قارداشلارینیزین ائولرینده، یاخود باجیلارینیزین ائولرینده، 

یاخود عمیلرینیزین ائولرینده، یاخود بیبیلرینیزین ائولرینده، یاخود داییلارینیزین ائولرینده، 

 (سلاهیتینیز چاتان)یاخود خالالارینیزین ائولرینده، یاخود آچارلاری اللرینیزده اوْلان 

بیر یئرده، یاخود . ائولرده، یاخود دوْستلارینیزین ائولرینده یئمک یئمکدن هئچ بیر گۆناه گلمز



ائولره داخیل اوْلدوؼونوز زامان . آیریلیقدا یئمه یینیزده ده هئچ بیر گۆناه یوْخدور-آیری

الله  (اقربانیزی، دوْستلارینیزی و دینداشلارینیزی-بیرینیزی، قوْهوم-بیر)اؤزونوزو 

الله آیه لری سیزه بئله ایضاح . درگاهیندان برکت و خوْشلوق دیله ین بیر سلاملا سلاملایین

!  ائدیر کی، دۆشونوب داشیناسینیز

حقیقتن، مؤمینلر آنجاق اللها و اوْنو پئیؽمبرینه ایمان گتیرن، عۆمومی بیر ایش . 62

اۆچون پئیؽمبرله بیر یئرده اوْلدوقدا اوْندان  (مشورت-جیهاد، جۆمه خۆطبه سی، مصلحت)

محض - سندن ایزین ایسته ینلر  (!یا رسولوم). ایزین آلمامیش بیر یئره گئتمه ین کیمسه لردیر

اگر اوْنلار بعضی ایشلری اۆچون سندن . بئله لری اللها و اوْنون پئیؽمبرینه اینانانلاردیر

ایزین وئر و اوْنلار اۆچون  (یانیندان گئتمه یه)ایزین ایستسه لر، اوْنلاردان اؤزون ایسته دیگینه 

!  باؼیشلایاندیر، رحم ائدندیر (بنده لرینی)حقیقتن، الله . اللهدان باؼیشلانما دیله

! بیرینیزی چاؼیرماؼینیزلا عینی تۇتمایین-پئیؽمبری چاؼیرماؼی اؤز آرانیزدا بیر. 63

محمّد، نه “اوْنا . بیرینیزی چاؼیردیؽینیز کیمی چاؼیرمایین-پئیؽمبری اؤزونوز بیر)

دئیه جاواب - ” !بۇیور، ائي اللهین ائلچیسی، ائي اللهین پئیؽمبری! بلی“یوْخ، ” دئییرسن؟

اوْنون دۇعاسی، . و یا پئیؽمبرین دۇعاسینی اؤز دۇعانیز کیمی حساب ائتمه یین. وئرین

حقیقتن، الله سیزلردن . (سیزینکیلردن فرقلی اوْلاراق، الله درگاهیندا مۆطلق قبول اوْلونار

اللهین، )اوْنون . خلوت سوْووشوب آرادان چێخانلاری بیلیر (خۆطبه  زامانی مسجیددن)

امرینه قارشی چێخانلار باشلارینا گله جک بیر بلادان، یاخود دۆچار  (یاخود پئیؽمبرین

!  اوْلاجاقلاری شدّتلی بیر عذابدان هزر ائتسینلر

اوْ، حقیقتن، . اللهیندیر (هامیسی)بیلین و آگاه اوْلون کی، گؤیلرده و یئرده نه وارسا، . 64

الله . بیلیر (هانسی مذهبه قۇللوق ائتدیگینیزی)سیزین نه عمل صاحبی اوْلدوؼونوزو 

قییامت )اوْنون حۆضورونا قایتاریلاجاقلاری گۆن  (مخلوقاتین، یاخود مۆنافیقلرین دیریلیب)

!  الله هر شئیی بیلندیر. نه ائتدیکلرینی بیلدیره جکدیر( دۆنیادا)اوْنلارا  (گۆنو

 باؼیشلایان و رحم ائدن تانری نین آدیلا

حاقی باتیلدن )قوْرخوتماق اۆچون  (اینسانلاری و جینلری اللهین عذابی ایله)عالملری . 1

! اۇلودور( اۇجا، نه قدر)نازیل ائدن الله نه قدر ( محمّده)قۇرانی اؤز بنده سینه  (آییران

  (!برکتی بوْل و دایمیدیر-اۇجالاردان اۇجادیر؛ ازلی و ابدیدیر، خئییر)

هئچ بیر  (اؤزونه)اوْ . اوْنوندور (سلطنتی)اوْ الله کی، گؤیلرین و یئرین حؤکمو . 2

اوْ، هر شئیی یاراتمیش و اوْنو . اؤولاد گؤتورمه میشدیر؛ مۆلکونده هئچ بیر شریکی یوْخدور

.   ائتمیشدیر (ازلدن مۆعیین)تقدیر  (اوْنون نه جۆر اوْلاجاؼینی)

اوْنو قوْیوب هئچ بیر شئي یارادا بیلمه ین، عکسینه، اؤزلری  (مۆشریکلر ایسه). 3

یارادیلان، اؤزلرینه نه بیر ضرر، نه ده بیر خئییر وئره بیلن، دیریلتمه یه، اؤلدورمه یه، حیات 

 (بۆتلری)یئنیدن دیریلتمه یه گۆجلری چاتمایانلاری  (اؤلندن سوْنرا قییامت گۆنو)وئرمه یه و 

.   اؤزلرینه تانریلار قبول ائتدیلر

اۇیدورماسیندان باشقا بیر شئي  (محمّدین)اوْنون  (قۇران)بۇ “: کافیر اوْلانلار. 4

اؤزلری بۇ )دئیه رک - ” !کؤمک ائتمیشدیر (یهودیلر)اوْنا بۇ ایشده باشقا بیر طایفه . دئییلدیر

.   و بؤهتانا یۇوارلاندیلار( کۆفره)ظۆلمه  (باتیل ادعالاری ایله

 (محمّد)اوْ .  (یالان سؤزلردیر)بۇ، قدیملرین افسانه لریدیر “: اوْنلار همچی نین. 5

اؤزونه  (محمّدین)آخشام -سحر (ازبرلنمه سی اۆچون)یازدیرتمیشدیر؛  (یهودیلره)اوْنلاری 

.   دئدیلر- ، ”اوْخونور

نازیل  (الله)گؤیلرین و یئرین سیررینی بیلن  (قۇرانی)اوْنو “: دئ (!یا رسولوم) .6

”  !باؼیشلایاندیر، رحم ائدندیر (مؤمینلری)حقیقتن، اوْ، . ائتمیشدیر

بۇ نئجه پئیؽمبردیر کی، یئمک یئییر، بازارلاری گزیب “: دئدیلر (مۆشریکلر). 7

و اوْنون )قوْرخودان  (اینسانلاری اللهین عذابی ایله)دوْلاشیر؟ مگر اوْنا اؤزو ایله بیرلیکده 

بیر ملک گؤندریلمه لی دئییلمی؟   (حقیقی پئیؽمبر اوْلدوؼونو تسدیق ائدن

بیر خزینه  (رۇزی قازانماقدان اؤترو بازارلاری دوْلاشماسین دئیه گؤیدن)یاخود اوْنا . 8

یئییب دوْلانماق اۆچون بیر باؼی اوْلمالی  (اوْنون مئیوه سیندن)ائندیرمه لی و یا اوْندان 

بۇنا گؤره )سیز آنجاق اوْوسونلانمیش “: دئدیلر (مۆشریکلر مؤمینلره)ظالیملار ” دئییلدیمی؟

”  !بیر آداما تابع اوْلورسونوز (ده آؼلینی ایتیرمیش

سنی دیوانه یه بنزتدیلر، )! بیر گؤر سنین بارنده نئجه مثللر چکدیلر (!یا رسولوم). 9

پئیؽمبرلیگی نین حقیقی اوْلدودوؼونو تسدیق ائتمک اۆچون گؤیدن ملک ائندیریلمه سینی طلب 

!  یوْل تاپا بیلمزلر( حاقا)آزدیلار و بیر داها ( دوْؼرو یوْلدان)آرتیق  (!ائتدیلر



- داها یاخشیسینی  (مۆشریکلرین دئدیکلریندن)اگر ایستسه، سنه اوْندان  (!یا رسولوم). 10

آلتیندان چایلار آخان جنّتلر وئره بیلن، سنین اۆچون قصرلر یارادا بیلن الله نه  (آؼاجلاری)

!  اۇلودور (اۇجا، نه قدر)قدر 

بیز ده اوْ . یالان سایدیلار (قییامتی ده)اوْ ساعتی دا  (تکجه سنی دئییل)لاکین اوْنلار . 11

.   شدّتلی بیر آتش حاضیرلادیق (جهنمده)یالان حساب ائدنلر اۆچون  (قییامتی)ساعتی 

اوْنون ؼضبله قایناماسینی و  (کافیرلر)اوْنلاری اۇزاقدان گؤرونجه  (آتش) اوْ .12

.   اۇؼولتوسونو ائشیدرلر

اوْنلار اللری بوْیونلارینا باؼلی وضعیتده اوْ آتشدن دار بیر یئره آتیلدیقلاری زامان . 13

.   اؤلوم دیله یرلر (دۆنیادا اللها آسی اوْلدوقلارینا گؤره اؤزلرینه بد دۇعا ائدیب)

بۇ گۆن اؤزونوزه بیر اؤلوم دیله مه یین، چوْخ اؤلوم “ (: اوْنلارا ایستئهزا ایله دئییلر). 14

بئله بیر گۆنده بیر دفعه  واوئیلا دئمکدن، بیر دفعه  اؤزونه اؤلوم ایسته مکدن هئچ )” !دیله یین

اللهین عذابی اینتهاسیز و دهشتلی اوْلدوؼو اۆچون دفعه لرله واوئیلا دئییب، . نه چێخماز

  (!دفعه لرله اؤزونوزه اؤلوم دیله مه لیسینیز

یاخشیدیر، یوْخسا اللهدان قوْرخوب پیس  (جهنم اوْدو)بۇ “: اوْنلارا دئ (!یا رسولوم). 15

”  عمللردن چکیننلره بیر مۆکافات و سێؽیناجاق اوْلاراق وعد ائدیلن خۆلد جنّتی؟

. اوْنلار اوْرادا ابدی قالاجاقلار. اوْنلار اۆچون اوْرادا ایسته دیکلری هر شئي واردیر. 16

بنده لر اؤز ). ایسته نیلن بیر وعددیر (یئرینه یئتیریلمه سی)سنین رببیندن  (بنده لر طرفیندن)بۇ، 

یاخشی عمللری مۆقابیلینده اللهین اوْنلارا جنّت قیسمت ائتمه سینی دیله میش، الله دا اوْنلارا بۇ 

.   (باره ده وئردیگی وعدی یئرینه یئتیرمیشدیر

محشره  (بۆتلری)و اوْنلارین اللهدان قئیری عبادت ائتدیکلرینی  (الله مۆشریکلری). 17

سیز  (حاق یوْلدان)منیم بۇ بنده لریمی “: بئله بۇیوراجاقدیر (قییامت گۆنو)توْپلایاجاؼی گۆن 

”  چێخارتدینیز، یوْخسا اوْنلار اؤزلری یوْلدان چێخدیلار؟ (بۆتلر)

باشقا دوْستلار  (اؤزوموزه)سنی قوْیوب ! سن پاکسان، مۆقدسسن“: دئیه جکلر (بۆتلر). 18

لاکین سن اوْنلارا و آتالارینا اوْ قدر نعمت وئردین . قبول ائتمک بیزه یاراشماز (حامیلر)

 (بۇنا گؤره ده)خاتیرلاماؼی بئله اۇنوتدولار و  (نصیحتینی، قۇرانی-سنین اؤیود)کی، حتی 

”  !مهوه محکوم ائدیلمیش بیر طایفه اوْلدولار

دئدیکلرینیزی تکزیب  (ائي مۆشریکلر، سیزین تانریلارینیز)“ (: الله بۇیوراجاقدیر). 19

بیر کؤمک ائده  (اؤزونوزه)سوْووشدورار، نه ده  (اؤزونوزدن)آرتیق نه عذابی . ائتدیلر

.   ”شدّتلی بیر عذاب داددیراجاؼیق (اللها شریک قوْشانلارا)سیزدن ظۆلم ائدنلره . بیلرسینیز



سندن اول گؤندردیگیمیز پئیؽمبرلر ده، شۆبهه سیز کی، یئمک یئیر،  (!یا رسولوم). 20

سیزین بیر قیسمینیزی دیگرینیزه . بازارلاری گزیب دوْلاشاردیلار (رۇزی قازانماق اۆچون)

بیرینیزی وارلی، )دؤزه بیله جکسینیزمی؟  (مؤهنتلره)سێناق واسطه سی ائتدیک کی، گؤرک 

دیگرینیزی کاسیب، بیرینیزی ساؼلام، دیگرینیزی خسته، ضعیؾ ائتدیک کی، هانسینیزین 

داها سبیرلی، داها دؤزوملو اوْلدوؼونو، اللهین اؤز ازلی حؤکمو ایله اوْنا وئردیگی قیسمته 

چتینلیکلره صبر ائدنلری و اوْنلاردان )سنین رببین . (اوْلمادیؽینی بیلک-راضی اوْلوب

!  گؤرندیر (قوْرخانلاری

حساب اۆچون -قییامت گۆنو دیریلیب حاق)بیزیمله قارشیلاشاجاقلارینا اۆمید ائتمه ینلر . 21

محمّدین حقیقی پئیؽمبر اوْلدوؼونو )بیزه “: (حۆضوروموزدا دۇراجاقلاریندا قوْرخمایانلار

دانیشمادیؽینی بیلمک -اوْنون دوْؼرو دانیشیب)ملکلر ائندیریلمه لی، یاخود بیز  (تسدیق ائدن

حقیقتن، اوْنلار اؤزلری باره سینده تکببوره . دئدیلر- ” !رببیمیزی گؤرمه لی ایدی (اۆچون

 (اللهی بیلا واسیطه  گؤرمک، اوْنونلا دانیشماق ایسته مه یه جۆرت ائتمکله)قاپیلدیلار و 

.   آزؼینلاشیب حددی چوْخ آشدیلار

.  هئچ بیر مۆژده اوْلماز (جنّتله)همین گۆن گۆناهکارلارا -  ملکلری گؤره جکلری گۆن .22

.   دئیرلر- ” !حرامدیر (سیزه شاد خبر ائشیتمک)“ (: ملکلر اوْنلارا)

 (هاوادان اۇچان)عملی بیز قصدااً  (یاخشی)اوْنلارین ائتدیکلری هر هانسی بیر . 23

اقرابایا، یوْخسوللارا -اوْنلارین قوْهوم)! دؤندرریک (توْز دنه لرینه)داؼینیق ذره لره 

گؤستردیکلری کؤمه یین، قوْناؼا، قریبه ائتدیکلری حؤرمتین و دۆنیادا گؤردوکلری دیگر 

  (!یاخشی ایشلرین ذره  قدر قییمتی اوْلماز

اوْ گۆن جنّت اهلی نین قالاجاؼی یئر داها یاخشی، استراحت ائده جیی یئر داها گؤزل . 24

!  اوْلاجاقدیر

بۇلودلا پارچالاناجاؼی، ملکلرین  (یئددی قات سمانین یۇخاریسیندان ائنن آغ) گؤیون .25

-  ائندیرله جیی گۆن  (یئره)بؤلوک -بؤلوک

آنجاق رحمانا مخصوصدور؛ اوْ، کافیرلر اۆچون  (مۆلک)اوْ گۆن حقیقی حؤکمرانلیق . 26

.   ایسه چتین بیر گۆن اوْلاجاقدیر

اللرینی چئینه ییب  (کۆفره دۆشمکله اؤزونه ظۆلم ائدن پئشمانچیلیقدان) اوْ گۆن ظالیم .27

دوْؼرو بیر یوْل تۇراردیم؛   (اؤزومه)کاش کی، من پئیؽمبر واسطه سیله “: دئیه جکدیر

کاش فیلانکه سی اؤزومه دوْست ائتمه ییدیم؛  !  واي حالیما.28



اوْ  (قۇرانا ایمان گتیرمکدن)آند اوْلسون کی، قۇران منه گلدیکدن سوْنرا منی اوْندان . 29

یالقیز بۇراخار  (یوْلدان چێخارتدیقدان، بلایا سالدیقدان سوْنرا)شیطان اینسانی . ساپدیردی

.   (زلیل، رۆسواي ائدر)

.   دئیه جک- ” !حقیقتن، قؤوموم بۇ قۇرانی ترک ائتمیشدی! ائي رببیم“ پئیؽمبر ده .30

سندن )ائله جه ده  (بۇ مککه مۆشریکلرینی سنه دۆشمن ائتدیگیمیز کیمی! یا رسولوم). 31

رببی نین سنه بیر رهبر، . هر پئیؽمبر اۆچون گۆناهکارلاردان بیر دۆشمن ائتمیشدیک (اول

!  بیر مددکار اوْلماسی کیفایت ائدر

یا ). دئدیلر- ” !ائندیریلمه لی ایدی (بیردفه لیک)بۆتؤو  (محمّده)قۇران اوْنا “: کافیرلر. 32

نازیل ( تدریجه)آیه -وئرمک اۆچون بیز اوْنو آیه( قطعیت)سنین اۆرگینه صبات  (!رسولوم

آؼیر اوْخونماسی اوْنون ازبرلنمه سینی و -آز ائندیریلیب، آؼیر-قۇرانین آز). ائتدیک

.   (معنالاری نین آنلاشیلماسینی آسانلاشدیریر

سنین یانینا گلیب ائله بیر مثل چکمزلر کی، بیز سنه  (مۆشریکلر! یا رسولوم). 33

ایضاحاتجا داها یاخشیسینی  (اوْنلارین گتیردیکلری مثاللاردان)دوْؼروسونو و  (اوْنون)

.   گتیرمه یک

اوْنلار ان . جهنمه اۆزوسته سۆروکله نیب گتیریله جک کسلردیر (قییامت گۆنو)اوْنلار . 34

.   پیس یئرده اوْلان، ان چوْخ یوْلدان آذان کیمسه لردیر

وئردیک و قارداشی هارونو دا اوْنا وزیر  (تؤورات) حقیقتن، بیز مۇسایا کیتاب .35

.   ائتدیک (کؤمکچی)

فیرعوْن )آیه لریمیزی یالان حساب ائتمیش بیر طایفهنین “: دئدیک (اوْنلارا)و . 36

.   بۆسبوتون مهو ائتدیک( سۇدا باتیرماقلا)سوْنرا بیز اوْنلاری ” !یانینا گئدین (اهلی نین

 بیز نۇح قؤومونو ده پئیؽمبرلریمیزی تکزیب ائتدیکلری واخت سۇدا بوْؼدوق و .37

بیز ظالیملار اۆچون ده شدّتلی بیر . اوْنلاری اینسانلار اۆچون بیر عیبرت درسی ائتدیک

.   عذاب حاضیرلامیشیق

رسس اهلینی ده، همچی نین اوْنلارین آراسیندا اوْلان  (شۆئیبین)بیز آدی دا، ثمودو دا، . 38

.   (یئرله یئکسان ائتدیک)بیر چوْخ نسیللری ده 

نصیحتلریمیزه -اما اؤیود) بیز اوْنلارین هر بیری اۆچون جۆربجور مثللر چکدیک، .39

.   دیبلی یوْخ ائتدیک-اوْنلاری یئرلی (قۇلاق آسمادیقلارینا گؤره

فلاکت یاؼیشی یاؼمیش شهره  (قۆرئیش مۆشریکلری تیجارت اۆچون شاما گئدرکن). 40

اوْ )مگر اوْنو . گلیب چاتمیشدیلار (واختیله لۇت طایفهسی نین یاشادیؽی سدوم شهرینه)

گؤرمه دیلرمی؟ خئیر، اوْنلار اؤلدوکدن سوْنرا یئنیدن دیریلمه یه  (شهرین باشینا نه لر گلدیگینی



اؤزلریندن اولکی کافیرلرین باشلارینا گتیردیگیمیز مۆسیبتلردن عیبرت آلمایان ).  اینانمیرلار

.   (شۆبهه ایچینده دیرلر-مککه مۆشریکلری هله ده قییامت باره سینده شکک

اللهین “: (و بئله دئییرلر)اوْنلار سنی گؤردوکده آنجاق مسخره یه قوْیور  (!یا رسولوم) .41

پئیؽمبر گؤندردیگی شخص بۇدورمو؟  

گؤسترمسیدیک، آز قالا بیزی  (صبات)سبیر  (بۆتپرستلیگیمیزده)اگر بیز . 42

گؤردوکده حاق  (قییامت عذابینی)اوْنلار عذابی . ”تانریلاریمیزا تاپینماقدان ساپدیرمیشدی

.   یوْلدان کیمین داها چوْخ آزدیؽینی بیله جکلر

سنمی  (ضامنی)نفسینی اؤزونه تانری ائده نی گؤردونمو؟ اوْنون وکیلی  (!یا رسولوم). 43

اوْنو بد عمللردن سنمی چکیندیریب ساخلایاجاقسان؟ اوْ اؤزو حاقی آختاریب )اوْلاجاقسان؟ 

  (!تاپمالی، اوْنا قایل اوْلمالیدیر

ائشیده جک و یا  (سن دئین سؤزو)یوْخسا ائله گۆمان ائدیرسن کی، اوْنلارین اکثریتی . 44

فیکیرلشه جک؟ اوْنلار حئیوان کیمیدیرلر، بلکه، اوْندان داها چوْخ زلالت  (باشلی-عاؼیللی)

حئیوان حئیوانلیؽی ایله اؤز منفتینی بیلیب اوْنا ضرر گتیرن بیر ایشی ). یوْلوندادیرلار

.   (بۇنلار ایسه نه خئییرلرینی، نه ده ضررلرینی آنلایارلار. گؤرمز

نئجه اۇزاتدیؽینی گؤرمورسنمی؟  (گۆنچیخاندان گۆنباتانادک)مگر رببی نین کؤلگه نی . 45

بیر علامت  (کؤلگه یه)سوْنرا بیز گۆنشی . اگر ایستسیدی، اوْنو دایم اؤز یئرینده ساخلایاردی

.   (اگر گۆنش اوْلماسایدی، کؤلگه بیلینمزدی). ائتدیک

یاواش اؤزوموزه طرؾ -یاواش (اوْ کؤلگه نی گۆنشین یۆکسلمه سی ایله)سوْنرا اوْنو . 46

اگر کؤلگه نی یئره بیردن سالیب، بیردن چکسیدیک، اینسانلار واهیمه یه ). چکدیک

.   (دۆشردیلر

رۇزی ) سیزین اۆچون گئجه نی اؤرتوک، یۇخونو راحتلیق یارادان، گۆندوزو ده .47

.   یارادان اوْدور( ایش، فعالیت واختی)حیات  (قازانماقدان اؤترو

بیز گؤیدن . اؤنونده مۆژدچی اوْلاراق گؤندرن ده اوْدور (یاؼیشی)کۆلکلری رحمتی . 48

ترتمیز سۇ ائندیردیک کی،  

 (بۆتون) اوْنونلا اؤلو بیر یئره جان وئرک، یاراتدیؽیمیز حئیوانلاری و بیر چوْخ .49

!  اینسانلاری سیراب ائدک

یادا سالسینلار دئیه، بیز  (اوْنلارا وئریلن نعمتلری)آند اوْلسون کی،  (اقده سیمه-ذاتی). 50

بۇنونلا بئله، اینسانلارین اکثریتی . اوْنلارین آراسیندا پایلاشدیردیق (همین سۇیو)

.   (نانکوْرلوؼوندا دیره نیب قالدی)نانکوْرلوقدان باشقا بیر شئي ائتمه دی 



قوْرخودان بیر پئیؽمبر  (اینسانلاری عذابیمیزلا)اگر ایستسیدیک، هر مملکته . 51

لاکین سنی، یا رسولوم، ان بؤیوک شرفه نایل ائدیب بۆتون بشریته پئیؽمبر ). گؤندرردیک

.   (گؤندردیک

بؤیوک بیر جیهاد  (قۇرانلا)کافیرلره اطاعت ائتمه و اوْنلارا قارشی  (!یا رسولوم) .52

  (!وار گۆجونله وۇروش)! ائت

اوْلان ایکی  (آجی)بیری نین سۇیو چوْخ شیرین، دیگری نینکی ایسه اوْلدوقجا شوْر . 53

مانعه و کئچیلمز سدد قوْیان  (بیرینه قارشماماق اۆچون-بیر)دنیزی قوْووشدوران، آرالاریندا 

!  اوْدور

قان )اصل قوْهوم  (بیری ایله-بیر)یارادان، اوْنلاری  (نۆتفه دن)اینسانلاری سۇدان . 54

آنا -بیرینجی، آتا! )قادیردیر( هر شئیه)رببین . و سوْنرادان قوْهوم ائدن اوْدور (قوْهومو

.   (طرفدن، ایکینجی ایسه باجی، قێز طرفدن اوْلان قوْهوملوقدور

اللهی قوْیوب اؤزلرینه نه خئییر، نه ده ضرر وئره  (بئله اوْلدوؼو تقدیرده مۆشریکلر) .55

و یا کافیر ). کافیر اؤزونون حاق اوْلان رببینه آرخا چئویرر. عبادت ائدیرلر (بۆتلره)بیلنلره 

.   (اؤز رببینه قارشی شیطانا کؤمک ائدر

کافیرلری جهنم عذابی )مۆژده وئرن و  (مؤمینلره جنّتله)بیز سنی یالنیز  (!یا رسولوم). 56

.   قوْرخودان بیر پئیؽمبر اوْلاراق گؤندردیک (ایله

 (عوض)گؤره هئچ بیر مۇزد  (دینی، پئیؽمبرلیگی تبلیػ ائتمه یه)من سیزدن بۇنا “: دئ. 57

من اؤز ). ایستمیرم، آنجاق رببینه طرؾ دوْؼرو یوْل تاپماق دیله ین کیمسه لر ایسته ییرم

پئیؽمبرلیگیمه گؤره سیزدن هئچ بیر شئي ایستمیرم، لاکین ایمان گتیرمیش بیر شخص مالینی 

.   (الله یوْلوندا صرؾ ائتسه، اوْنا دا مانع اوْلان دئییلم

سنا ایله تقدیس -بئل باؼلا و اوْنو حمد (اللها)اؤلمز، همیشه دیری اوْلانا  (!یا رسولوم). 58

اؤز بنده لری نین  (اللهین).  (و یا اوْنون نعمتلرینه شۆکور ائده رک ناماز قێل)ائت 

.   کیفایت ائدر (اوْنلاری لاییقینجه جزالاندیرماؼا)گۆناهلاریندان خبردار اوْلماسی 

اوْ، گؤیلری، یئری و اوْنلارین آراسینداکیلاری آلتی گۆنه خلق ائدن، سوْنرا عرشی . 59

!  خبر آل (اللهین اؤزوندن و یا جبرایلدن)بۇنو بیر بیلندن . یارادیب اوْنا حاکم اوْلان رحماندیر

دئییلدیگی - ” !سجده ائدین (رحملی اوْلان اللها)رحمانا “: (مۆشریکلره)اوْنلارا . 60

دئیه جاواب - ” رحمان نه دیر؟ بیزه امر ائتدیگین شئیه سجدمی ائده جییک؟“: زامان، اوْنلار

.   نیفرتینی داها دا آرتیرار (ایمانا اوْلان)اوْنلارین  (سجده امری)بۇ . وئررلر

 (الله)و نۇرلو آي وۆجودا گتیرن  (گۆنش) سمادا بۆرجلر یارادان، اوْرادا بیر چێراق .61

!  اۇلودور (اۇجا، نه قدر)نه قدر 



شۆکور ائتمک ایسته ینلر اۆچون  (نعمتلرینه)یادا سالماق و  (اللهین قۆدرتینی همیشه). 62

!  بیری نین آردینجا گتیرن ده اوْدور-گئجه نی و گۆندوزو بیر

بنده لری اوْ کسلردیر کی، اوْنلار یئر اۆزونده تمکینله  (اصل) رحمانین .63

خوْشلارینا گلمه ین بیر سؤز )گزر، جاهیللر اوْنلارا سؤز آتدیقلاری  (تواضعکارلیقلا)

.   سلام دئیرلر( اوْنلاری اینجیتمه مک اۆچون)زامان  (دئدیکلری

.   ایچینده کئچیررلر (ناماز)اوْنلار گئجه نی رببی اۆچون سجده و قییام . 64

شۆبهه سیز کی، اوْنون . جهنم عذابینی بیزدن سوْووشدور! ائي رببیمیز“:  و بئله دئیرلر.65

!  عذابی همیشه لیکدیر

”  ! دوْؼرودان دا، اوْ، نه پیس مسکن، نه پیس یئردیر.66

خرجله دیکده نه ایسرافچیلیق، نه ده خسیسلیک ائدر، بۇ  (ماللارینی)اوْنلار . 67

.   ایکیسی نین آراسیندا اوْرتا بیر یوْل تۇتارلار

اوْنلار اللهلا یاناشی باشقا بیر تانرییا عبادت ائتمز، اللهین حرام بۇیوردوؼو جانا . 68

ائتسه،  (بۇ ایشلری)هر کس بۇنو . ، زینا ائتمزلر(اوْنو اؤلدورمز)ناحاق یئره قێیماز 

.   جزاسینی چکر

ایچینده زلیل اوْلوب ابدی  (اوْ، عذاب)قات اوْلار و - قییامت گۆنو اوْنون عذابی قات.69

.   قالار

الله اوْنلارین پیس !  آنجاق تؤوبه  ائدیب ایمان گتیرن و یاخشی ایشلر گؤرنلردن باشقا.70

!  الله باؼیشلایاندیر، رحم ائدندیر. عمللرینی یاخشی عمللره چئویرر

هر کس تؤوبه  ائدیب یاخشی ایش گؤرسه، اوْ، شۆبهه سیز کی، اللها طرؾ یاخشی بیر . 71

.   دؤنر (اللهین ریضاسینی قازانمیش حالدا)دؤنوشله 

اوْ کسلر کی، یالان یئره شاهیدلیک ائتمز، فایداسیز بیر شئیله راستلاشدیقلاری . 72

زامان اوْنلاردان اۆز چئویریب وۆقارلا کئچر  (لاؼلاؼی بیر صؤحبت ائشیتدیکلری)

؛  (اؤزونو لیاقتله آپاریب اوْنلارا اهمیت وئرمز)

 اوْ کسلر کی، رببی نین آیه لری ذکر اوْلوندوؼو واخت اؤزونو اوْنلارا قارشی کار و .73

؛  (دیلدن قۇلاق آسار-عکسینه، اوْنلارا جانی)کوْر کیمی آپارماز 

سنه اطاعت )ائي رببیمیز، بیزه زؤوجه لریمیزدن و اۇشاقلاریمیزدان “: و اوْ کسلر کی. 74

اوْلاجاق اؤولادلار احسان بۇیور و ( ببیی)گؤزوموزون ایشیؽی  (ائمکله بیزی سئویندیریب

.  دئیرلر! - ائت (رهبر)بیزی مۆتتقیلره ایمام 



صبر ائتدیکلرینه گؤره جنّت  (الله یوْلوندا بۆتون چتینلیکلره، اذیتلره)محض بئله لری . 75

ملکلر )ایله مۆکافاتلاندیریلاجاق، اوْرادا  (جنّتده کی یۆکسک مقاملاردان بیری)گۇشه سی 

.   ائهتیراملا، سلاملا قارشیلاناجاقلار (طرفیندن

!  اوْ، نه گؤزل منزیل، نه یاخشی ایقامتگاهدیر.  اوْنلار اوْرادا ابدی قالاجاقلار.76

اگر عبادتینیز اوْلماسا، رببیمین یانیندا نه “: دئ (یا رسولوم، بۇ مککه مۆشریکلرینه). 77

نه )بۇنا گؤره ده . تکزیب ائتدینیز (قۇرانی و اؤز پئیؽمبرینیزی)قییمتینیز اوْلار؟ سیز -قدیر

”  !یاخانیزدان ال چکمه یه جکدیر (دۆنیادا، نه ده آخیرتده عذاب

سۇره سی  (شاعرلر)شۆرا -اش

 ( آیه دیر227مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   تا، سین، میم.1

آیدین کیتابین -آچیق (حاقی باتیلدن آییران، مؤعجوزه لری، حؤکملری) بۇنلار .2

.   آیه لریدیر

ایمان گتیرمه یه جکلر دئیه، بلکه، اؤزونو هلاک  (مککه مۆشریکلری! یا رسولوم). 3

  (اؤزونو هلاکمی ائده جکسن؟)! ائده سن؟

-سسسیز)گؤندرریک، اوْنلار دا اوْنا  (دلیل) اگر ایستسک، گؤیدن اوْنلارا بیر آیه .4

.   بوْیون اییب دۇرارلار (سمیرسیز

گلمز  (خبردارلیق)نصیحت -ائله بیر اؤیود (رحملی اوْلان اللهدان) اوْنلارا رحماندان .5

.   کی، اوْندان اۆز دؤندرمه سینلر

قۇرانین )اوْنلارین ایستئهزا ائتدیکلری نین . یالان حساب ائتدیلر (قۇرانی)اوْنلار . 6

قییامت . )خبرلری گلیب اوْنلارا چاتاجاقدیر (مۆشریکلره وئریله جک عذاب باره سینده کی

.   (گۆنو، یاخود بدر دؤیوشونده بۆسبوتون مأیوس اوْلاجاقلار



 (بیتکیلر و مئیوه لر)مگر اوْنلار یئر اۆزونه باخیب اوْرادا نؤوبنؤو گؤزل . 7

یئتیشدیردیگیمیزی گؤرمورلرمی؟  

قۇرانی و پئیؽمبری تکزیب ائدنلر اۆچون اللهین وحدانیتینه، ) شۆبهه سیز کی، بۇندا .8

.   لاکین اوْنلارین اکثریتی ایمان گتیرمزلر. بیر علامت واردیر (قۆدرتینه دلالت ائدن

کافیرلردن اینتیقام آلار، تؤوبه  )! حقیقتن، رببین یئنیلمز قۆوت، مرحمت صاحبیدیر. 9

  (!ائدن بنده لرینی باؼیشلایار

گئت اوْ “: یادینا گتیر کی، بیر زامان رببین مۇسایا بئله بۇیورموشدو (!یا رسولوم) .10

-  ظالیم طایفهنین یانینا 

و اوْنلارا دئ کی، منی قوْیوب باشقالارینا عبادت )فیرعوْن طایفهسی نین یانینا . 11

”  مگر قوْرخمورلار؟ (ائتمکدن، ایسرایل اؤولادلارینا اذیت وئرمکدن

!  اوْنلارین منی یالانچی سایاجاقلاریندان قوْرخورام! ائي رببیم“: دئدی (مۇسا) .12

جبرایلی )! وئر (پئیؽمبرلیک)بۇنا گؤره هارونا دا . اۆرگیم سێخیلیر، دیلیم ده آچیلمیر. 13

  (!اوْنا گؤندریب نۆبوووت بخش ائت

. اوْنلارین قارشیسیندا بوْینومدا بیر گۆناه دا وار (بیر قیبتینی اؤلدوردویومه گؤره) .14

.   ”بۇنون اۆچون منی اؤلدوره جکلریندن قوْرخورام

هر ایکینیز  (!فیرعوْن سنی اصلا اؤلدوره بیلمز)! خئیر“: بۇیوردو (الله). 15

شۆبهه سیز کی، بیز ده سیزینله بیرلیکده . گئدین (فیرعوْنون یانینا)مؤعجوزه لرینیزله 

!  ائشیده جییک (فیرعوْن طایفهسی نین نه دئدیگینی)

!  بیز عالملرین رببی نین پئیؽمبرلریگیک“:  فیرعوْنون یانینا گئدیب بئله دئیین.16

  (!اذیت وئرمه-اوْنلارا عذاب)” !گؤندر (شاما) ایسرایل اوْؼوللارینی بیزیمله بیرلیکده .17

مۇسا هارونلا فیرعوْنون یانینا گئدیب بۇ سؤزلری دئیندن سوْنرا فیرعوْن اوْنو ). 18

بیز سنی کؤرپه اۇشاقکن یانیمیزا آلیب بؤیوتمه دیکمی؟ سن ایللرجه یانیمیزدا “: دئدی (تانیییب

قالمادینمی؟  

سن نانکوْرون . (بیر قیبتینی وۇروب اؤلدوردون)آخیردا ائله دیگینی ده ائله دین . 19

”  !بیریسن

منه هله پئیؽمبرلیک بخش ). من اوْنو ائدرکن جاهیللردن ایدیم“: دئدی (مۇسا) .20

.   (ائدیلمه میش، تؤورات نازیل اوْلمامیشدی

احسان  (پئیؽمبرلیک)سوْنرا رببیم منه حیکمت . بۇنا گؤره ده سیزدن قوْرخوب قاچدیم. 21

.   بۇیوردو و منی شریعت صاحبی اوْلان پئیؽمبرلردن ائتدی



ایسرایل اوْؼوللارینی  (منی سربست بۇراخیب) بوْینوما میننت قوْیدوؼون بۇ نعمت ده .22

ایسرایل اؤولادینی کؤله ائتدیگین حالدا، منی اؤز یانینا ). قۇل ائتدیگینه گؤره دیر (اؤزونه)

”  (آلیب بؤیوتدویونو باشیمامی قاخیرسان؟

”  (نه جۆر شئیدیر؟)عالملرین رببی نه دیر؟ “: فیرعوْن دئدی. 23

اوْ، گؤیلرین، یئرین و اوْنلار  (بیلین کی)اگر یقین ایناناجاقسینیزسا، “ (: مۇسا) .24

.   دئیه جاواب وئردی- ” !رببیدیر (بۆتون مخلوقاتین)آراسیندا اوْلانلارین 

مۇسانین جاوابی منیم سۇالیما ). دئدی- ” ائشیتدینیزمی؟“: اطرافینداکیلارا (فیرعوْن). 25

من اوْندان عالملرین رببی نین ماهیتی، کئیفیتی و جینسی باره سینده . اۇیؽون گلمیر

.   (سوْروشورام، اوْ ایسه منه اوْنون صیفتلری، عمللری حاقیندا جاواب وئریر

”  !دا رببیدیر (کئچمیش آتالارینیزین)اوْ سیزین ده، اۇلو بابالارینیزین “: دئدی (مۇسا) .26

” !سیزه گؤندریلمیش پئیؽمبر، شۆبهه سیز کی، دیوانه دیر“ (: فیرعوْن اطرافینداکیلارا). 27

.   دئدی- 

اوْ،  (آنلایین کی)دۆشونه بیلیرسینیزسه،  (باشلی-عاؼیللی)اگر “: دئدی (مۇسا) .28

”  !شرقین، قربین و اوْنلارین ایکیسی نین آراسیندا اوْلانلارین رببیدیر

- ” !اگر مندن باشقا تانری قبول ائتسن، سنی مۆطلق دۇستاق ائده جه یم“ (: فیرعوْن). 29

.   دئدی

-آچیق (دئدیکلریمین دوْؼرو اوْلدوؼونو ثبوت ائده جک)اگر سنه “: دئدی (مۇسا) .30

”  گتیرسم نئجه؟ (دلیل)آشکار بیر شئي 

.   دئدی- ” !اگر دوْؼرو دئییرسنسه، دی اوْنو گتیر“ (فیرعوْن) .31

.   آشکار بیر اژداها اوْلدو-آتان کیمی، اوْ درحال آچیق (یئره)اساسینی  (مۇسا). 32

چێخارتماز اوْ، -چێخارار (قوْلتوؼونون آلتیندان، یاخود قوْینوندان) سوْنرا الینی .33

.  (پارلار بیر نۇر کسیلدی)باخانلارا آؼاپپاق گؤروندو 

!  شۆبهه سیز کی، بۇ، چوْخ بیلیکلی بیر سئهربازدیر“: اطرافینداکیلارا دئدی (فیرعوْن). 34

نه . یۇردونوزدان چێخارتماق ایسته ییر (قوْرخودوب) اوْ اؤز سئهری ایله سیزی .35

”  (نه ائدک؟)بۇیورورسونوز؟ 

 (یێؽانلار)اوْنو و قارداشینی بیر قدر گیزلت و شهرلره ده آداملار “:  اوْنلار دئدیلر.36

”  !سنین یانینا گتیرسینلر (توْپلاییب)سئهربازلاری  (باجاریقلی)بۆتون بیلیکلی . 37

 (بایرام گۆنو گۆنوْرتا چاؼی) نهایت، سئهربازلار معلوم بیر گۆنون مۆعیین واختیندا .38

.   یێؽیلدیلار



سیز ده یێؽیلیرسینیزمی؟  “: دئییلدی (فیرعوْنون خیدمتچیلری طرفیندن جاماعتا) .39

”  !اۆستون گلسه لر، گۆمان کی، بیز ده اوْنلارا تابع اوْلاریق (مۇسایا)اگر سئهربازلار . 40

قالیب گلسک، یقین کی،  (مۇسایا)اگر بیز “:  سئهربازلار گلن کیمی فیرعوْنا دئدیلر.41

”  وئریله جک، ائله دئییلمی؟ (مۆکافات)بیزه بیر مۇزد 

”  !یاخین آداملار اوْلاجاقسینیز (منه)و اۆسته لیک سیز ! بلی“: دئدی (فیرعوْن) .42

”  !نه آتاجاقسینیز، آتین (سئهر آلتلرینیزدن یئره)“: مۇسا اوْنلارا دئدی. 43

آند  (قۆدرتینه)شؤوکتینه -فیرعوْنون شان“:  اوْنلار ایپلرینی و عصالارینی یئره آتیب.44

 (بیر اژداها اوْلوب)درحال  (عصا). آتدی (یئره)بۇندان سوْنرا مۇسا دا اساسینی . 45

.   اوْنلارین هوْققابازلیقلا دۆزلتدیگی شئیلری اۇددو

.   سجده یه قاپاندیلار (بۇنو گؤرن کیمی) سئهربازلار .46

!  بیز ایمان گتیردیک عالملرین رببینه“:  و دئدیلر.47

”  ! مۇسانین و هارونون رببینه.48

من سیزه ایزین وئرمه میشدن اول سیز اوْنا ایمان گتیردینیز، “: دئدی (فیرعوْن). 49

گئجه  (مصری ترک ائدیب)قۇللاریملا بیرلیکده “: مۇسایا بئله وحي ائتدیک (سوْنرا). 52

”  !تعقیب ائدیله جکسینیز (فیرعوْنون اوْردوسو طرفیندن)سیز، شۆبهه سیز کی، . یوْلا چێخ

.   یێؽانلار گؤندردی (عسگر) فیرعوْن شهرلره .53

کیچیک بیر  (ایسرایل اؤولادی)شۆبهه سیز کی، بۇنلار “ (: اوْ، بئله دئییردی). 54

!  طایفهدیر

. بیزی ؼضبلندیرمیشلر (بزک شئیلریمیزی گؤتورمکله، مصری آتیب گئتمکله) اوْنلار .55

.   (ایسرایل اوْؼوللارینا چوْخ اذیت وئردیگیمیزه گؤره اوْنلار بیزه قارشی ؼضبلیدیرلر: و یا)



بیر  (ساییق، ایشیمیزی بیلن-یاخشی سلاحلانمیش، یاخود آییق)بیز ایسه قۆوتلی . 56

”  !جاماعتیق

.  باؼلاردان و بۇلاقلاردان چێخارتدیق (فیرعوْنو و طایفهسینی) نهایت، بیز اوْنلاری .57

.   یئردن کنار ائتدیک (برکت دوْلو)گؤزل  (نیل اطرافینداکی) خزینه لردن و .58

بئله جه چێخارتدیق و ایسرایل اوْؼوللارینی اوْرالارا واریث  (اوْ یئرلردن اوْنلاری). 59

.   ائتدیک

 (ایسرایل اوْؼوللاری نین)گۆنش دوْؼدوقدا اوْنلارین  (فیرعوْن و عسگرلری) .60

.   آرخاسینجا دۆشدولر

: بیری ایله قارشیلاشدیؽی زامان مۇسانین جاماعتی دئدی-بیر (طایفه) ایکی دسته .61

”  !آرتیق یاخالاندیق (!ایشیمیز بیتدی)“

”  !اوْ، مۆطلق منه یوْل گؤستره جکدیر. خئیر، رببیم منیمله دیر“: دئدی (مۇسا). 62

مۇسا اساسینی دنیزه وۇران )” !عصانلا دنیزه وۇر“: اوْندا مۇسایا بئله وحي ائتدیک. 63

ایسرایل اوْؼوللاری نین سوْیونا مۆوافیق اوْلاراق اوْن ایکی )اوْ درحال یاریلدی  (کیمی

.   بیر داغ کیمی اوْلدو( اۇجا)و هر حیصه  بؤیوک  (هیسه یه بؤلوندو

.   (دنیز ساحلینه توْپلادیق)ده اوْرا یاخینلاشدیردیق  (فیرعوْن اهلینی) اوْ بیریلری .64

.    مۇسا و اوْنونلا بیرلیکده اوْلانلارین هامیسینی خلاص ائتدیک.65

.   ایسه سۇیا قرق ائتدیک (فیرعوْن طایفهسینی) اوْ بیریلری .66

لاکین اوْنلارین . بیر عیبرت واردیر (مۇسانین بۇ حکایتینده)شۆبهه سیز کی، بۇندا . 67

اکثریتی ایمان  (فیرعوْن طایفهسی نین، قدیم مصر اهالیسی نین، یاخود مککه مۆشریکلری نین)

.   گتیرمه دی

کافیرلردن )! حقیقتن، سنین رببین یئنیلمز قۆوت، مرحمت صاحبیدیر (!یا رسولوم). 68

  (!اینتیقام آلار، تؤبوه ائدن بنده لرینی باؼیشلایار

!  اوْنلارا ایبراهیمین حکایتینی سؤیله (!یا رسولوم) .69

”  نَیه عبادت ائدیرسینیز؟“:  اوْ زامان کی، اوْ اؤز آتاسینا و طایفهسینا دئمیشدی.70

دئیه جاواب - ” !بۆتلره عبادت ائدیر و اوْنلارا تاپینماقدا داوام ائدیریک“: اوْنلار. 71

.   وئرمیشدیلر

زامان سیزی  (دۇعا ائتدیگینیز)اوْنلاری چاؼیردیؽینیز “: دئمیشدی (ایبراهیم) .72

ائشیدیرلرمی؟  

”   یاخود سیزه بیر خئییر و یا ضرر وئره بیلیرلرمی؟.73



- ” !ائتدیکلرینی گؤردوک (عبادت)خئیر، آنجاق بیز اؤز آتالاریمیزین بئله “: اوْنلار. 74

.   دئیه جاواب وئرمیشدیلر

-  ایندی نَیه عبادت ائتدیگینیزی گؤرورسونوزمو؟“: دئمیشدی (ایبراهیم) .75

 سیزین و اۇلو بابالارینیزین؟  .76

.   منیم دۆشمنیمدیر (سیزین بۆتلرینیز) عالملرین رببی استثنا اوْلماقلا، اوْنلار .77

!  آیدین آزمیشدیق-آچیق (حاق یوْلدان)اللها آند اوْلسون کی، بیز  “.97



.   عالملرین رببی ایله برابر تۇتوردوق (سیز بۆتلری) چۆنکی بیز سیزی .98

اوْنون وحشیجه سینه دؤیوب )! یاخالادیقدا دا ظالیملار کیمی یاخالاییرسینیز (بیرینی) و .130

  (!اؤلدورورسونوز

!  آرتیق اللهدان قوْرخون و منه اطاعت ائدین. 131

!  سیزه اتا ائتدی (نعمتلری) قوْرخون اوْ کسدن کی، آنلاییب بیلدیگینیز شئیلری .132

اۇشاق،  - سیزه حئیوانات، اوْؼول.133

!   باؼلار و چشمه لر وئردی.134

”  !سیزه اۆز وئره جک عذابیندان قوْرخورام (قییامت گۆنونون) من بؤیوک گۆنون .135

نصیحت وئرسن ده، وئرمه سن ده، بیزیم اۆچون عینیدیر -بیزه اؤیود“: اوْنلار دئدیلر. 136

.   (دینیمیزدن دؤنن دئییلیک)



! باشقا بیر شئي دئییلدیر (گؤردوکلری ایشلردن)اولکیلرین عادتیندن  (بیزدن) بۇ .137

  (!یاخود بیزه دئدیگین بۇ سؤزلر قدیملرین اۇیدورمالاریندان باشقا بیر شئي دئییلدیر)

”  !و بیز عذابا دا دۆچار اوْلمایاجاؼیق. 138

شۆبهه سیز کی، بۇندا . بیز ده اوْنلاری مهو ائتدیک. یالانچی سایدیلار (هۇدو) اوْنو .139

.   حال بوکی اوْنلارین اکثریتی ایمان گتیرمه دی. بیر عیبرت واردیر (هۇدون بۇ حکایتینده)

کافیرلردن اینتیقام آلار، )! حقیقتن، سنین رببین یئنیلمز قۆوت، مرحمت صاحبیدیر. 140

  (!تؤوبه  ائدن بنده لرینی باؼیشلایار

.   ثمود طایفهسی دا پئیؽمبرلری تکزیب ائتدی. 141

کۆفر ائتدیگینیزه، )مگر “: اوْ واخت کی، قارداشلاری صالح اوْنلارا دئدی. 142

قوْرخمورسونوز؟   (پئیؽمبرلری یالانچی حساب ائتدیگینیزه گؤره اللهین عذابیندان

! بیر پئیؽمبرم (بئل باؼلانیلاسی) شۆبهه سیز کی، من سیزین اۆچون اعتیبار اوْلوناسی .143

  (!وعدیمه خیلاؾ چێخماز، امانته خیانت ائتمه رم)

!   آرتیق اللهدان قوْرخون و منه اطاعت ائدین.144

مۆقابیلینده سیزدن هئچ بیر  (اللهین حؤکملرینی، ریسالتی تبلیػ ائتمه یین)من بۇنون . 145

!  منیم مۆکافاتیم آنجاق عالملرین رببینه عایددیر. ایستمیرم (عوض)مۇزد 

 مگر سیز ائله بۇرادا اوْنلارین ایچینده آرخایینلیقلا قالاجاقسینیز؟  .146

 باؼلار و چشمه لر ایچینده،  .147

خاطیرجملیکده )خۇرمالیقلار ایچینده  (گؤزل مئیوه لی)اکینلر و لطیؾ چیچکلی . 148

؟  (عؤمور سۆره جکسینیز

و یا )مهارتله  (سانکی دۆنیادا ابدی یاشایاجاقسینیز دئیه، اؤزونوزه) داؼلاردان .149

ائولر یوْنوب دۆزلده جکسینیز؟   (تکببورله

!   آرتیق اللهدان قوْرخون و منه اطاعت ائدین.150

!  (اوْنلارا بوْیون ایمه یین)حددی آشانلارین امرینه تابع اوْلمایین  (گۆناه ائتمکله). 151

پیس ایشلردن، گۆناه عمللردن ال )فساد تؤره در و - اوْ کسلر کی، یئر اۆزونده فیتنه.152

!  اصلاح ائتمزلر (چکیب اؤزلرینی

دیوانه نین )! اوْوسونلانمیشلاردانسان (عمللی باشلی)حقیقتن، سن “: اوْنلار دئدیلر. 153

  (سن هاردان پئیؽمبر اوْلدون؟! بیریسن

حقیقی )اگر دوْؼرو دانیشانلاردانسانسا !  سن ده بیزیم کیمی آنجاق آدی بیر اینسانسان.154

”  !بیر مؤعجوزه گتیر( اللهدان)، بیزه (پئیؽمبرسنسه



سۇ . بیر دوه دیر (مایا)دیشی  (اللهین مؤعجوزه سی اوْلان)بۇ، “: دئدی (صالح). 155

بیر گۆن چشمه دن اوْ، سۇ ایچسین، )! ایچمک نؤوبه سی بیر گۆن اوْنون، بیر گۆن سیزیندیر

  (!بیرینیزه مانع اوْلمایین-بیر. بیر گۆن ده سیز ایچین

عذابی سیزی  (قییامت گۆنون) اوْنا هئچ بیر پیسلیک ائتمه یین، یوْخسا بؤیوک گۆنون .156

”  !یاخالایار

پئشمان  (عذاب قوْرخوسو ایله)تۇتوب کسدیلر، سوْنرا دا  (دوه نی)اما اوْنلار . 157

.   اوْلدولار

صالحین )شۆبهه سیز کی، بۇندا . (هامیسی مهو اوْلدو) آرتیق عذاب اوْنلاری یاخالادی .158

.   حال بوکی اوْنلارین اکثریتی ایمان گتیرمه دی. بیر عیبرت واردیر (بۇ حکایتینده

کافیرلردن اینتیقام آلار، )! حقیقتن، سنین رببین یئنیلمز قۆوت، مرحمت صاحبیدیر. 159

  (!تؤوبه  ائدن بنده لرینی باؼیشلایار

.    لۇت طایفهسی دا پئیؽمبرلری تکزیب ائتدی.160

کۆفر ائتدیگینیزه، پئیؽمبرلری )مگر “:  اوْ زامان کی، قارداشلاری لۇت اوْنلارا دئدی.161

قوْرخمورسونوز؟   (یالانچی سایدیؽینیزا گؤره اللهین عذابیندان

! بیر پئیؽمبرم (بئل باؼلانیلاسی)شۆبهه سیز کی، من سیزین اۆچون اعتیبار اوْلوناسی . 162

  (!وعدیمه خیلاؾ چێخماز، امانته خیانت ائتمه رم)

!   آرتیق اللهدان قوْرخون و منه اطاعت ائدین.163

مۆقابیلینده سیزدن هئچ بیر  (اللهین حؤکملرینی، ریسالتی تبلیػ ائتمه یین)من بۇنون . 164

!  منیم مۆکافاتیم آنجاق عالملرین رببینه عایددیر. ایستمیرم (عوض)مۇزد 

 دوْؼرودانمی سیز بشر اؤولادیندان یالنیز ائرککلرله یاخینلیق ائدیرسینیز؟  .165

گۆناه ) و رببینیزین سیزین اۆچون یاراتدیؽی قادینلارینیزی ترک ائدیرسینیز؟ سیز .166

”  !حددی آشان بیر جاماعتسینیز (ائتمکله

اؤز )سوْن قوْیماسان،  (بۇ سؤزلرینه، بیزی دانلاماؼا)اگر ! ائي لۇت“: اوْنلار دئدیلر. 167

”  !مۆطلق قوْوولاجاقسان (یۇردوندان

!  حقیقتن، من سیزین عملینیزه نیفرت ائدنلردنم“: دئدی (لۇت) .168

اوْنلارین بد عمللری نین )ایشدن  (پیس)منی و عائله می بۇنلارین گؤردویو ! ائي رببیم. 169

”  !قۇرتار (جزاسیندان

.   خلاص ائتدیک (عذابدان) آرتیق لۇتو و بۆتون عائله سینی .170

!  استثنا اوْلماقلا (لۇتون گۆناهکار اؤورتی) آنجاق گئریده قالان بیر قادین .171

.    سوْنرا دا اوْ بیریلری مهو ائدیب کؤکونو کسدیک.172



پئیؽمبر طرفیندن اللهین ). بیر یاؼیش یاؼدیردیق (قێزمار داشدان)اوْنلارین اۆستونه . 173

!  قوْرخودولانلارین یاؼیشی نه یامان یاؼیشدیر (عذابی ایله

حال بوکی اوْنلارین . بیر عیبرت واردیر (لۇتون بۇ حکایتینده) شۆبهه سیز کی، بۇندا .174

.   اکثریتی ایمان گتیرمه دی

کافیرلردن اینتیقام آلار، )! حقیقتن، سنین رببین یئنیلمز قۆوت، مرحمت صاحبیدیر. 175

  (!تؤوبه  ائدن بنده لرینی باؼیشلایار

.    ایکه اهلی ده پئیؽمبرلری تکزیب ائتدی.176

کۆفر ائتدیگینیزه، پئیؽمبرلری یالانچی )مگر “:  اوْ زامان کی، شۆئیب اوْنلارا دئدی.177

قوْرخمورسونوز؟   (سایدیؽینیزا گؤره اللهین عذابیندان

! بیر پئیؽمبرم (بئل باؼلانیلاسی)شۆبهه سیز کی، من سیزین اۆچون اعتیبار اوْلوناسی . 178

  (!وعدیمه خیلاؾ چێخماز، امانته خیانت ائتمه رم)

!   آرتیق اللهدان قوْرخون و منه اطاعت ائدین.179

مۆقابیلینده سیزدن هئچ بیر  (اللهین حؤکملرینی، ریسالتی تبلیػ ائتمه یین)من بۇنون . 180

!  منیم مۆکافاتیم آنجاق عالملرین رببینه عایددیر. ایستمیرم (عوض)مۇزد 

!  اسکیلدنلردن اوْلمایین (اوْنو) اؤلچوده دۆز اوْلون، .181

!   دۆز ترزی ایله چکین.182

کیمین حاقی نه دیرسه، . جاماعتین مالینی اسکیلتمه یین)! اینسانلارین حاقینی آزالتمایین. 183

!  فساد تؤرتمه یین-یئر اۆزونده فیتنه (!اوْنو دا وئرین

”  ! و سیزی ده، سیزدن اولکی نسیللری ده یاراداندان قوْرخون.184

دیوانه نین )! اوْوسونلانمیشلاردانسان (باشلی-عمللی)حقیقتن، سن “:  اوْنلار دئدیلر.185

  (سن هارا، پئیؽمبرلیک هارا؟! بیریسن

!  بیزه ائله گلیر کی، سن یالانچی نین بیریسن! سن ده بیزیم کیمی آدی بیر اینسانسان. 186

، گؤیون بیر پارچاسینی (حقیقی پئیؽمبرسنسه) اگر، دوْؼرو دانیشانلاردانسانسا .187

”  !اۆستوموزه ائندیر

”  !سیزین نه لر ائتدیگینیزی رببیم داها یاخشی بیلیر“: دئدی (شۆئیب) .188

قێزمار گۆنشدن )تکزیب ائتدیلر و بۇنا گؤره ده بۇلودلو گۆنون  (شۆئیبی)نهایت، اوْنو . 189

( مۆدهیش)حقیقتن، اوْ، بؤیوک . عذابی اوْنلاری یاخالادی (سوْنرا پئیدا اوْلان قارا بۇلودون

.   بیر گۆنون عذابی ایدی

حال بوکی اوْنلارین . بیر عیبرت واردیر (شۆئیبین بۇ حکایتینده)شۆبهه سیز کی، بۇندا . 190

.   اکثریتی ایمان گتیرمه دی



کافیرلردن اینتیقام آلار، )!  حقیقتن، سنین رببین یئنیلمز قۆوت، مرحمت صاحبیدیر.191

  (!تؤوبه  ائدن بنده لرینی باؼیشلایار

!  عالملرین رببی طرفیندن نازیل ائدیلمیشدیر (قۇران) شۆبهه سیز کی، بۇ .192

:  ائندیردی (رۇحوله مین) اوْنو جبرایل .193

پئیؽمبرلردن اوْلاسان  (خبردار ائدن)قوْرخودان  (گۆناهکارلاری اللهین عذابی ایله). 194

؛  (نازیل ائتدی)دئیه، سنین قلبینه 

.   آیدین عرب دیلینه- اؤزو ده آچیق.195

قۇرانین نازیل اوْلاجاؼی خبری، معناسی و حؤکملری؛ پئیؽمبرین )حقیقتن، اوْ . 196

.   کیتابلاریندان مؤوجوددور( کئچمیش پئیؽمبرلرین)، اولکیلرین (وصفی

قۇرانین ایلاهی کیتاب، سنین حقیقی پئیؽمبر ) مگر ایسرایل اؤولادی عالیملری نین .197

دئییلمی؟  ( ثبوت)اۆچون بیر دلیل ( بۇ کافیرلر)بیلمه لری اوْنلار  (اوْلدوؼونو

نازیل  (بعضیسینه)بیرینه  (عربجه بیلمه ینلردن)اگر اوْنو عرب اوْلمایانلاردان . 198

ائتسیدیک؛  

بۇ شخص )اوْخوسایدی،  (مککه مۆشریکلرینه و کافیرلره)اوْنلارا  (قۇرانی) و اوْ .199

عربه تابع اوْلماق، اوْنون آردینجا گئتمک بیزه آییبدیر -عرب دیلینی یاخشی بیلمیر، قئیری

.   اوْنا ایمان گتیرمزدیلر (دئیه

.   گۆناهکارلارین قلبینه بئله سالاریق (کۆفرو، اینادکارلیؽی)بیز . 200

.   اینانمازلار (قۇرانا) اوْنلار شدّتلی عذابی گؤرمه ینه دک .201

.   اوْنلارا قفلتن، اؤزلری ده حیسس ائتمه دن گلر (عذاب) .202

بیزه مؤهلت  (تؤوبه  ائتمک، ایمان گتیرمک اۆچون)عجبا، “:  اوْ زامان اوْنلار دئیرلر.203

”  وئریله جکمی؟

تئزمی گلمه سینی ایسته ییرلر؟   (دۆنیادا اوْنلارا)عذابیمیزین  (گۆناهکارلار)ایندی . 204

 (گۆزران-گۆن)ایللرجه نعمت  (کافیرلره)گؤرورسنمی، اگر بیز اوْنلارا ! یا رسولوم) .205

وئرسک،  

اوْنلارا یئتیشسه،   (عذاب)اوْلوندوقلاری  (تهدید)  سوْنرا وعد .206

هئچ بیر شئي ). اوْنلاردان دؾ ائده بیلمز (عذابیمیزی)اوْنلارا وئریلمیش اوْلان نعمتلر . 207

عکسینه، فیراوان حیات، بوْل نعمت اوْنلارین . اوْنلارا وئریله جک عذابی گئری قایتارا بیلمز

.   (گۆناهلارینی، جینایتلرینی داها دا آرتیرار

!   بیز هئچ بیر مملکتی اوْرا پئیؽمبر گؤندرمه دن مهو ائتمه دیک.208

!  بیز ظالیم دئییلیک. (گؤندردیک)نصیحت وئرمک اۆچون -اؤیود (پئیؽمبرلری). 209



.   اصلا شیطانلار ائندیرمه دی (قۇرانی) .210

!  هئچ باجارا دا بیلمزلر (بۇنو)اوْنلار .  بۇ اوْنلارا لاییق دئییلدیر.211

.   قاداؼان ائدیلمیشدیر (وحي ائشیتمک، ملکلرین صؤحبتینه قۇلاق آسماق)آخی اوْنلارا . 212

 ائله ایسه چکین، اللهلا یاناشی باشقا بیر تانرییا عبادت ائتمه، یوْخسا عذابا دۆچار .213

!  ائدیلنلردن اوْلارسان

!   و ان یاخشین قوْهوملارینی قوْرخوت.214

اوْنلارلا یۇمشاق داوران، نزاکتله رفتار )! سنه تابع اوْلان مؤمینلری قانادین آلتینا آل. 215

  (!ائت، کؤمکلرینه چات

: سنه قارشی چێخسالار، اوْنلارا بئله دئ (یاخین قوْهوملارین، عشیرتین) اگر .216

”  !شۆبهه سیز کی، من سیزین عمللرینیزدن اۇزاؼام“

!   و یئنیلمز قۆوت صاحبینه، مرحمت صاحبیده توککول ائت.217

 اوْ الله کی، سنی نامازا دۇراندا دا گؤرور،  .218

.   سجده ائدنلر ایچینده دوْلاناندا دا. 219

!  ائشیدن، بیلن اوْدور (هر شئیی) حقیقتن، .220

شیطانلارین کیمه نازیل اوْلدوقلارینی سیزه خبر وئریممی؟   (!ائي مۆشریکلر) .221

.    اوْنلار هر بیر یالانچییا، گۆناهکارا نازیل اوْلارلار.222

سؤزلری اوْنلارا  (بۇددا-آددا)ائشیتدیکلری  (اوْؼرون-شیطانلار ملکلردن اوْؼرون). 223

اوْنلارین اکثریتی . (یاخود کاهینلر شیطانلارین اۇیدورمالارینا قۇلاق آسارلار). تلقین ائدرلر

!  یالانچیدیر

!  شاعرلره گلینجه، اوْنلارا یالنیز آزؼینلار اۇیار (مۆشریک و کافیر) .224

هر )دوْلاشیرلار؟ -مگر گؤرمورسنمی کی، اوْنلار هر بیر وادیده سرگردان گزیب. 225

  (!طرفه مئیل ائدیر، بیرینی یالاندان مدح، دیگرینی ایسه عبث یئره هجو ائدیرلر

  (!اوْنلارین دئدیکلری نین اکثریتی یالاندیر)!  و اوْنلار ائتمه دیکلری شئیلری دئییرلر.226

آنجاق ایمان گتیریب یاخشی ایشلر گؤرن، اللهی چوْخ ذکر ائدن و ظۆلمه اۇؼرادیقدان . 227

هانسی دؤنوشه  (اؤلندن سوْنرا)ظۆلم ائدنلر ایسه ! سوْنرا اینتیقامینی آلانلاردان باشقا

هارا قاییداجاقلارینی، عاقیبتلری نین نئجه اوْلاجاؼینی، هانسی اینقیلابلا )دؤنه جکلرینی 

!  مۆطلق بیله جکلر (سارسیلاجاقلارینی

سۇره سی  (قاریشقالار)نمل -ان

 ( آیه دیر93مککه ده نازیل اوْلموشدور، )

 باؼیشلایان و رحم ائدن تانری نین آدیلا

!  آیدین بیر کیتابین آیه لریدیر-آچیق (حاقی باتیلدن آییران)بۇ، قۇرانین و !  تا، سین.1

.   مۆژده دیر (جنّتله)رهبر و  (دوْؼرو یوْل گؤسترن) مؤمینلره .2

ناماز آێلیر، زکات وئریر و آخیرته  (واختیندا، لازیمینجا-واختلی)اوْ کسلر کی، . 3

.   مؤحکم اینانیرلار

اوْنلار . عمللرینی اؤزلرینه یاخشی گؤستردیک (پیس) حقیقتن، آخیرته اینانمایانلارین .4

.   شاشقین بیر وضعیتده دیرلر (اؤز آزؼینلیقلاری ایچریسینده)

 (ایمانی کۆفره دیَیشدیرمکلرینه گؤره)چوْخ پیس عذاب گؤزله ییر،  (دۆنیادا)اوْنلاری . 5

!  آخیرتده ان بؤیوک زیانا اۇؼرایاجاق کسلر ده اوْنلاردیر

بیلن الله  (هر شئیی)حقیقتن، قۇران سنه حیکمت صاحبی اوْلان،  (!یا رسولوم) .6

.   اوْلونور (وحي تعلیم)طرفیندن تلقین 

من بیر اوْد گؤردوم، “: عائله سینه دئمیشدی (مدیندن مصره گئدرکن)بیر زامان مۇسا . 7

من ده گئدیب اوْندان سیزه بیر خبر، یاخود بیر گؤز گتیریم کی،  (سیز بۇرادا دۇرون)

.   ”قێزیناسینیز

و  (مۇسا)آلوْوون یانیندا اوْلان “: یانینا چاتدیقدا بئله بیر نیدا گلدی (آلوْوون)مۇسا . 8

عالملرین . (برکتلیدیرلر)مۆبارک کیمسه لردیر  (ملکلر و یا پئیؽمبرلر)اطرافیندا اوْلانلار 

  (!بۆتون ائییب و نؤقصانلاردان کناردیر)! رببی اوْلان الله پاکدیر، مۆقدسدیر

!  یئنیلمز قۆوت، حیکمت صاحبی اوْلان الله منم!  یا مۇسا.9

ایلان کیمی  (عصانین)اوْ، . (مۇسا عصانی یئره آتدی)! آت (یئره)عصانی . 10

یا “ (: بیز اوْنا بئله بۇیوردوق). قێوریلدیؽینی گؤردوکده دؤنوب قاچدی، هئچ دالا دا باخمادی

.   پئیؽمبرلر منیم حۆضورومدا قوْرخمازلار! مۇسا، قوْرخما

 (پیسلیک ائتدیکدن)لاکین . (قوْرخمالیدیر)ظۆلم ائله ین  (گۆناه ائتمکله اؤزونه)یالنیز . 11

باؼیشلایانام،  (بیلسین کی، من بئله سینی)سوْنرا تؤوبه  ایله پیسلیگی یاخشیلیؽا چئویرن کس 

!  رحم ائدنم



قوْي کی، فیرعوْنا و  (کؤینیی نین یاخاسینا، یاخود قوْلتوؼونون آلتینا)الینی قوْینونا . 12

قۆسورسوز آؼاپپاق -اوْنون طایفهسینا گؤندریلن دوْققوز مؤعجوزه دن بیری اوْلاراق ائییبسیز

فاسیق بیر  (اللهین اطاعتیندن چێخمیش)حقیقتن، اوْنلار . چێخسین (پارلاق بیر نۇر کیمی)

”  !جاماعتدیر

آیدین بیر -بۇ، آچیق“:  مؤعجوزه لریمیز آشکار شکیلده گلیب اوْنلارا چاتدیقدا.13

.   دئدیلر- ” !سئهردیر

حقیقیلیگینه داخیلن مؤحکم امین اوْلدوقلاری حالدا، حاقسیز یئره  (مؤعجوزه لریمیزین). 14

فساد تؤره دنلرین -بیر گؤر فیتنه (!یا رسولوم). و تکببور اۆزوندن اوْنلاری اینکار ائتدیلر

!  آخیری نئجه اوْلدو

اینسانلار آراسیندا مۆباهیسه لی مسئله لری حل ائدیب )بیز داوودا و سۆلئیمانا علم . 15

: اوْنلار دئدیلر. وئردیک (.آ. عدالتلی حؤکم چێخارتماق، قۇشلارین دیلینی بیلمک و بیر 

”  !بیزی اؤز مؤمین بنده لری نین چوْخوندان اۆستون تۇتان اللها حمد اوْلسون“

! ائي اینسانلار“: ورثه  اوْلدو و دئدی (پئیؽمبرلیکده، علمده و مۆلکده)سۆلئیمان داوودا . 16

. هر شئیدن وئریلدی (پئیؽمبرلره، پادشاهلارا نصیب اوْلان)بیزه قۇش دیلی اؤیره دیلدی و 

”  !آشکار بیر لۆطفدور-بۇ، حقیقتن آچیق

. سۆلئیمانین جینلردن، اینسانلاردان و قۇشلاردان عبارت قوْشونو توْپلاندی (بیر گۆن) .17

.   گئدیردیلر (نیزاملا)جرگه دۆزولوب -اوْنلار جرگه

قاریشقا وادیسینه گلیب چاتدیقدا بیر قاریشقا  (تایفده کی، یاخود شامداکی)نهایت، اوْنلار . 18

یۇوالارینیزا گیرین کی، سۆلئیمان و ! ائي قاریشقالار“: دئدی (قاریشقالارین پادشاهی)

”  !باسیب عزمه سینلر (آیاقلاری آلتیندا)اوْردوسو اؤزلری ده بیلمه دن سیزی 

منه منیم اؤزومه ! ائي رببیم“: بۇ سؤزوندن گۆلومسه ییب دئدی (سۆلئیمان قاریشقانین). 19

آناما احسان بۇیوردوؼون نعمته شۆکور ائتمک، سنین راضی قالاجاؼین یاخشی ایش -و آتا

و منی اؤز مرحمتینه صالح بنده لری نین زۆمره سینه ! وئر (قۆوت)گؤرمک اۆچون ایلهام 

”  !داخیل ائت

توْرپاق آلتیندا سۇیون هارادا )“: قۇشلاری یوْخلاییب دئدی (سۆلئیمان)سوْنرا . 20

نییه گؤرمورم؟ یوْخسا اوْ بۇرادا یوْخدور؟  ( شاناپیپیگی)هۆدهودو  (اوْلدوؼونو بیلن

بوْؼازینی ) آند اوْلسون کی، اوْنا شدّتلی بیر عذاب وئرر، یا دا تۇتوب کسه رم .21

آشکار بیر دلیل ( عۆذرلو سببه گؤره بۇرادا اوْلماماسی اۆچون)یاخود دا اوْ . (اۆزه رم

”  !گتیرسین



سنه صبادان . سنین بیلمه دیگین بیر شئیی اؤیرندیم“: گلیب دئدی (هۆدهود)بیر آزدان . 22

.   دوْؼرو بیر خبر گتیرمیشم

دۆنیادا شاهلارا )اوْنا . پادشاهلیق ائدن بیر قادین گؤردوم (صبا اهلینه)من اوْنلارا . 23

.   بیر تاختی واردیر( عظمتلی)اوْنون چوْخ بؤیوک . هر شئي وئرریلمیشدیر (لازیم اوْلان

شیطان .  من اوْنون و طایفهسی نین اللهی قوْیوب گۆنشه سیتاییش ائتدیکلرینی گؤردوم.24

. یوْلدان ساپدیرمیشدیر (دوْؼرو)عمللرینی اوْنلارا گؤزل گؤسترمیش، اوْنلاری  (چیرکین)

.   بۇنا گؤره ده حاق یوْلونو تاپا بیلمیرلر

آشکارا چێخاردان، اوْنلارین  (یاؼیشی، بیتکیلری)گؤیلرده و یئرده پۆنهان اوْلانی . 25

شیطان بئله )گیزلینده و آشکاردا ائتدیکلری هر شئیی بیلن اللها سجده ائتمه سینلر دئیه 

.   (ائتمیشدیر

”  !اوْلان اللهدان باشقا هئچ بیر تانری یوْخدور (صاحبی) اوْ بؤیوک عرشین رببی .26

!  باخاق گؤرک دوْؼرو دئییرسن، یوْخسا یالانچیسان“: دئدی (سۆلئیمان هۆدهوده). 27

اوْنلارا آت، سوْنرا یاخین بیر یئره چکیلیب دۇر،  (گؤیدن) منیم بۇ مکتوبومو آپاریب .28

”  !باخ گؤر نه جاواب وئره جکلر

ائي “:  دئدی (صبا حؤکمداری بلقیس سۆلئیمانین مکتوبونو آلیب اوْخویاندان سوْنرا). 29

.   (آتیلدی)منه چوْخ حؤرمتلی بیر مکتوب گؤندریلدی ! اعیانلار

بیسمیللاهلا )له دیر ”رحیم-رحمانیر-بیسمیللاهیر“ اوْ مکتوب سۆلئیمانداندیر و اوْ .30

.   (باشلانیر

 (مۆسلمان)منه قارشی تکببور گؤسترمه یین و یانیما مۆتی ” (: مضمونو بئله دیر). 31

.   ”(اللها تسلیم اوْلاراق یانیما گلین. منیم دعوتیمه سایمازلیقلا یاناشمایین)! اوْلاراق گلین

من سیزینله . بۇ ایش باره سینده منه رعیینیزی بیلدیرین! ائي اعیانلار“: دئدی (بلقیس) .32

”  !دئییلم (حؤکم وئرن)مصلحتلشمه میش هئچ بیر ایش گؤرن 

گۆجلو اوْردوموز، ). بیز بؤیوک بیر قۆوت و قۆدرت صاحبیگیک“: اوْنلار دئدیلر. 33

حؤکم . (اؤزوموز ده تجروبه لی، ماهیر دؤیوشچولریک. سۇرساتیمیز، حرب آلتلریمیز وار

”  !(فیکیرلش)نه امر ائده جه یینه اؤزون باخ . سنیندیر

گیردیکلری زامان اوْنو خارابازارا  (زوْرلا)حؤکمدارلار بیر اؤلکه یه : دئدی (بلقیس).  34

اوْنلار محض بئله حرکت . ائدرلر (قۇل، اسیر)چئویرر، خالقی نین بؤیوکلرینی ده زلیل 

.   (حؤکمدارلارین عادتی، داورانیشی بئله دیر). ائدرلر

اگر سۆلئیمان )!  من اوْنلارا بیر هدیه  گؤندره جه یم؛ گؤروم ائلچیلر نه ایله قاییداجاقلار.35

.   (پئیؽمبردیرسه، اوْنو رد ائدر؛ یوْخ، اگر آنجاق بیر پادشاهدیرسا، قبول ائدر



سیز “: سۆلئیمانین یانینا گلدیکده اوْ دئدی (ائلچیباشی بلقیسین گؤندردیگی هدیه  ایله). 36

سیزه  (پئیؽمبرلیک، سلطنت)دؤولتلمی یاردیم ائدیرسینیز؟ اللهین منه وئردیگی -منه مال

اؤز  (دۆنیانین بربزه یینه آلدانیب)اما سیز . داها یاخشیدیر (دۆنیا مالیندان)وئردیگیندن 

.   هدیه لرینیزله سئوینیرسینیز

اگر مۆتی اوْلاراق )آند اوْلسون کی، ! یانینا قاییت (صبا اهلی نین) دۇرما، اوْنلارین .37

گۆجلری چاتمایاجاق بیر اوْردو ایله اۆستلرینه گئدیب اوْنلاری اؤز  (یانیما گلمسه لر

”  !یۇردوندان زلیل و خار وضعیتده چێخارداریق

یانیما  (مۆسلمان اوْلاراق)اوْنلار مۆتی وزییتده ! ائي اعیانلار“: دئدی (سۆلئیمان). 38

”  تاختینی منه گتیره بیلر؟ (بلقیسین)گلمه میش هانسینیز اوْنون 

 (تاختیندان)سن یئریندن “: بیر ایفریت دئدی (چوْخ قۆوتلی و نهنگ)جینلردن اوْلان . 39

منیم )! من بۇ ایشی گؤرمه یه چوْخ قۆوتلییم، اعتیبارلییام. قالخمامیش من اوْنو سنه گتیره رم

-من تاختین اۆزرینده اوْلان قێزیل. بلقیسین تاختینی گؤتوروب گتیرمه یه گۆجوم چاتار

”  (!جواهیراتا الیمی بئله وۇرمارام، اوْنلاردان هئچ بیر شئي گؤتورمه رم-گۆموشه، لعل

اللهین کیتابیندان، یاخود )کیتابدان . (سۆلئیمان تاختین داها تئز گتیریلمه سینی ایسته دی). 40

جبرایل، یاخود خێزیر و یا سۆلئیمانین )بیر قدر خبری اوْلان بیریسی  (محفوظدان-لؤوهی

من اوْنو سنه بیر گؤز قێرپیمیندا “: دئدی (چوْخ عاؼیللی و تدبیرلی وزیری آصؾ ابن برخییا

یانیندا حاضیر دۇرموش  (تاختی)اوْنو  (سۆلئیمان)” !گتیره رم (گؤزونو یۇموب آچینجا)

منی ایمتاهانا چکمیی اۆچوندور . (مرحمتیندندیر)بۇ، رببیمین لۆطفوندندیر “: گؤرونجه دئدی

رببیمین )کیم ! شۆکور ائده جه یم، یوْخسا نانکوْر اوْلاجاؼام (اوْنون نعمتینه)کی، گؤرک 

شۆکور ائدر؛ کیم نانکوْر اوْلسا، ( اؤز خئیرینه)شۆکور ائتسه، یالنیز اؤزو اۆچون  (نعمتینه

الله دۆنیادا )” !مؤهتاج دئییلدیر، کرم صاحبیدیر (اوْنون شۆکرونه)حقیقتن، رببیم  (بیلسین کی)

گۆزران وئرر، -قدیربیلنه ده، نانکوْرا دا، مؤمینه ده، کافیره ده لازیمینجا رۇزی و گۆن

  (!چۆنکی اوْ، تۆکنمز مرحمت صاحبیدیر

تاختینی تانیماز حالا سالین، گؤرک اوْنو تانییاجاق، یا  (بلقه سین)“: دئدی (سۆلئیمان). 41

”  !یوْخ؟

- ” !سانکی اوْدور“: اوْ دا. دئییلدی- ” تاختین بۇ جۆردورمو؟“: گلدیکده اوْنا (بلقیس). 42

 (: سۆلئیمان قادی نین درین زکا صاحبی اوْلدوؼونو گؤرونجه دئدی). دئیه جاواب وئردی

مۆتی  (اوْندان داها قاباق اللها)علم وئریلمیش و بیز  (تؤوهید حاقیندا)بیزه اوْندان داها اؤنجه “

”  !اوْلموشوق (مۆسلمان)



یاخود ). عبادت ائتمیی قاداؼان ائتدی (گۆنشه، آیا)اوْنا اللهدان باشقاسینا  (سۆلئیمان). 43

چۆنکی اوْ، کافیر . (اللهدان باشقاسینا تاپینماسی اوْ قادینا اللها عبادت ائتمه یه مانع اوْلموشدو

.   بیر طایفهدان ایدی

سارایا داخیل “: اوْنا بئله دئییلدی (بلقه سین عقلینی، زکاسینی یوْخلاماق مقصدیله). 44

 (سۆلئیمانین سارایی بۆللوردان تیکیلدیگی و آلتینا سۇ بۇراخیلدیؽی اۆچون بلقیس)” !اوْل

آته یینی  (پالتاری ایسلانماسین دئیه)سارایی گؤردوکده اوْنو درین بیر گؤلمچه حساب ائتدی و 

 (شفاؾ)بۆللوردان تیکیلمیش  (سۇ دئییل)بۇ “: (سۆلئیمان)اوْ . (بالدیرلارینی آچدی)قالدیردی 

اؤزومه  (گۆنشه سیتاییش ائتمکله)من ! ائي رببیم“: دئدی (بلقیس). دئدی- ” !بیر سارایدیر

عالملرین رببی اوْلان اللها  (سۆلئیمانین سایه سینده)من آرتیق سۆلئیمانلا . ظۆلم ائتمیشدیم

”  !تسلیم اوْلدوم

 (پئیؽمبر)اللها عبادت ائدین دئیه، قارداشلاری صالحی - بیز ثمود طایفهسینا . 45

بیری ایله چکیشن -اوْنلار بیر (صالح اؤز طایفهسی نین یانینا گلن کیمی). گؤندردیک

.   آیریلدیلار (مؤمینلره و کافیرلره)ایکی فیرقه یه  (دۆشمنچیلیک ائدن)

سیز نه اۆچون یاخشیلیقدان قاباق پیسلییه تله سیرسینیز؟ ! ائي قؤوموم“: دئدی (صالح) .46

نه اۆچون اللهدان  (تؤوبه دن قاباق عذابی، مرحمتدن اؤنجه ظۆلمو ایسته ییرسینیز؟)

”  باؼیشلانماؼینیزی دیلمیرسینیز کی، بلکه، رحم اوْلوناسینیز؟

بیزه سنین و یانیندا اوْلانلارین اۇجباتیندان اۇؼورسوزلوق اۆز “: اوْنلار دئدیلر. 47

آیاؼینیز بیزه دۆشمه دیگی اۆچوب پیس گۆنه قالدیق، جۆربجور مۆسیبتلره دۆچار ). وئردی

-اطاعت ائدیب)بلکه ده، . سیزین اۇؼورسوزلوؼونوز اللهداندیر“: دئدی( صالح.  )(اوْلدوق

.   ایمتاهان اوْلونورسونوز (ائتمه یه جه یینیزی بیلمک اۆچون الله طرفیندن

شهرده دوْققوز کیشی وار ایدی کی، یئر  (ثمود طایفهسی نین یاشادیؽی هیرج آدلی). 48

.   فساد تؤره در، اصلا یاخشی بیر ایش گؤرمزلر-اۆزونده فیتنه

یاخود )بیز گئجه اوْنا و عائله سینه “: اوْنلار اؤز آرالاریندا اللها آند ایچیب بئله دئدیلر. 49

قانینی آلماق )اؤلدوره جک، سوْنرا دا اوْنون ( هامیسینی)هۆجوم ائدیب  (اوْنا ایمان گتیرنلره

اؤلدورولدویونو ( کیملر طرفیندن)قییومونا دئیه جییک کی، بیز اوْنون عائلهسی نین  (ایسته ین

”  !و بیز، حقیقتن، دوْؼرو دانیشیریق (اؤلدورولدویو یئرده اوْلمامیشیق)گؤرمه میشیک 

 (گؤزله نیلمه ین بیر عذابلا)بیز ایسه اؤزلری ده بیلمه دن . اوْنلار بیر حیله  قۇردولار. 50

.   حیلهلری نین جزاسینی وئردیک

بیز اوْنلارین . بیر گؤر اوْنلارین حیلهلری نین آخیری نئجه اوْلدو (!یا رسولوم). 51

.   اؤزلرینی ده، طایفهلارینی دا بۆسبوتون یوْخ ائتدیک (دوْققوز کیشی نین)



حقیقتن، بۇندا . قالمیش ائولریدیر (ویران) بۇ، ظۆلملری اۆزوندن اوْنلارین بوْمبوْش .52

!  آنلاییب بیلن بیر قؤوم اۆچون عیبرت واردیر (قۆدرتیمیزی)

قوْرخانلاری ایسه  (اللها شریک قوْشماقدان، اوْنا آسی اوْلماقدان) ایمان گتیریب .53

!  خلاص ائتدیک

گؤزونوز “: اؤز طایفهسینا دئمیشدی (لۇت)اوْ زامان . (پئیؽمبر گؤندردیک)لۇتو دا . 54

ائتدیگینیز عملین قباهتینی، گۆناهینی )گؤره چیرکین ایشلمی مشؽول اوْلورسونوز؟ -گؤره

  (!دۆشه هله ده اوْنا داوام ائدیرسینیز-باشا دۆشه

گئدیرسینیز؟ حقیقتن،  (اۆستونمی)سیز قادینلاری قوْیوب شهوتله ائرککلرین یانینامی . 55

”  !سیز جاهیل بیر طایفهسینیز

لۇتون عائله سینی یۇردونوزدان قوْووب “: طایفهسی نین جاوابی یالنیز (لۇت) .56

” !تمیز قالماق ایسته ین اینسانلاردیر (بیزیم گؤردویوموز ایشلردن)چۆنکی اوْنلار . چێخاردین

.   دئمکلری اوْلموشدو- 

 (عذاب ایچینده)بۇنا گؤره ده بیز اوْنو و عائله سینی خلاص ائتدیک، یالنیز اؤورتینی . 57

جانیندا نه اوْلدوؼونو بیلدیگیمیز اۆچون اوْنون ). قالانلاردان اوْلماسینی تقدیر ائتدیک

.   (باره سینده ازلدن بئله حؤکم وئردیک

پئیؽمبرلر واخیته سیله ). بیر یاؼیش یاؼدیردیق (قێزمار داشدان)اوْنلارین اۆستونه . 58

!  قوْرخودولانلارین یاؼیشی نه یامان ایمیش (اللهین عذابیندان

سئچدیگی  (اللهین پئیؽمبر)سلام اوْلسون ! حمد اوْلسون اللها“: دئ (!یا رسولوم) .59

اوْنا شریک قوْشدوقلاری  (مۆشریکلرین)الله یاخشیدیر، یوْخسا  (!ائي مککه اهلی)! بنده لرینه

!  ؟(بۆتلر)

یوْخسا گؤیلری و یئری یارادان، سیزین اۆچون گؤیدن یاؼمور  (بۆتلر یاخشیدیر). 60

اگر ). سوْنرا بیز اوْ یاؼمورلا سیزین اۆچون گؤزل باؼچالار یئتیشدیردیک! ائندیرن کیمسه؟

آؼاجلارینی ( اوْ باؼچالارین)سیز  (اللهین یاراتدیؽی و یئره ائندیردیگی سۇ اوْلماسایدی

مۆشریکلر بۆتلرینی )لاکین ! مگر اللهلا یاناشی باشقا بیر تانریمی وار؟. گؤیرده بیلمزدینیز

یاخود اوْنلار قصدااً حاق یوْلدان یایینان بیر ! )برابر تۇتان بیر طایفهدیرلار (اللها

  (!قؤومدورلر

مسکن یارادیب اوْرتاسیندا چایلار  (سیزین اۆچون)یوْخسا یئری  (بۆتلر یاخشیدیر). 61

شیرین و )مؤحکم دۇرموش داؼلار برقرار ائدن و  (تیتره مه سین دئیه)آخیدان، اۆزرینده 

مگر ! ایکی دنیزین آراسیندا مانعه قوْیان کیمسه؟ (بیرینه قاریشماسین دئیه-شوْر سۇلاری بیر



اللهین وحدانیتینی، )اکثریتی  (مۆشریکلرین)لاکین ! اللهلا یاناشی باشقا بیر تانریمی وار؟

!  بیلمیرلر (اوْنون نه قدر عظمتلی اوْلدوؼونو

یاخود الی هر یئردن اۆزولوب داردا قالان بیریسی اوْنا دۇعا  (بۆتلر یاخشیدیر). 62

شرعی سوْووشدوران، سیزی یئر  (سیزدن)ائتدیگی زامان اوْنون دۇعاسینی قبول بۇیوران، 

اۆزونون واریثلری ائدن کیمسه؟ مگر اللهلا یاناشی باشقا بیر تانریمی وار؟ سیز نه آز 

دۆشونوب دانیشیرسینیز؟  

ظۆلمتلرینده سیزه دوْؼرو یوْل  (صحرانین و دنیزین)یاخود قۇرونون و سۇیون . 63

! اؤنونده بیر مۆژدچی اوْلاراق گؤندرن کیمسه؟ (یاؼیشی)گؤسترن، کۆلکلری اؤز رحمتی 

اوْنا شریک قوْشدوقلاریندان  (مۆشریکلرین)الله ! مگر اللهلا یاناشی باشقا بیر تانریمی وار؟

!  اۇجادیر (بۆتلردن)

اوْنو یئنیدن  (قییامت گۆنو)سوْنرا  (اؤلدوکدن)اؤنجه یارادان  (مخلوقاتی)یاخود . 64

رۇزی وئرن  (نؤوبنؤو بیتکیلرله، مئیوه لرله)، یئردن (یاؼیشلا)دیریلدن، سیزه گؤیدن 

اللهین )اگر  (!ائي مۆشریکلر)“: دئ” مگر اللهلا یاناشی باشقا تانریمی وار؟! کیمسه؟

”  !دوْؼرو دئییرسینیزسه، دلیلینیزی گتیرین (شریکلری اوْلدوؼونو

اوْنلار ! اللهدان باشقا گؤیلرده و یئرده اوْلان هئچ کس قئیبی بیلمز“: دئ (!یا رسولوم) .65

!  یئنیدن نه واخت دیریله جکلرینی ده بیلمزلر

خئیر، . علمی آخیرتی قاوراییب درک ائده بیلمز (مۆشریکلرین)خئیر، اوْنلارین . 66

خئیر، اوْنلار اوْنا قارشی . شۆبهه ایچینده دیرلر-باره سینده شکک (آخیرت)اوْنلار 

مۆشریکلر آخیرته اینانمادیقلاری حالدا، نه اۆچون اوْنون باره سینده سۇال )” !کوْردورلار

و یا مۆشریکلر ! مگر اوْنلارین علمی بئله بیر سۇال وئرمه یه کیفایتدیرمی؟! وئریرلر؟

آخیرت حاقیندا یالنیز قبیرلریندن چێخاردیلیب دیریلدیله جکلری زامان بیله جکلر کی، بۇ دا 

  (!اوْنلارا هئچ بیر فایدا وئرمه یه جکدیر

دیریلدیلیب )مگر بیزلر و آتالاریمیز توْرپاق اوْلدوقدان سوْنرا “:  کافیرلر دئدیلر.67

چێخاردیلاجاؼیق؟   (قبیرلریمیزدن

وعد )بیزه وعد  اوْلوندوؼو کیمی، اؤنجه آتالاریمیزا دا  (دیریلمه)حقیقتن، بۇ . 68

”  !باشقا بیر شئي دئییلدیر( یالان سؤزلریندن)بۇ، قدیملرین افسانه لریندن . (اوْلونموشدو

دوْلاشین، گۆناهکارلارین آخیری نین نئجه -یئر اۆزونو گزیب“: دئ (!یا رسولوم) .69

”  !اوْلدوؼونا بیر باخین

سنه )اؤترو کدرلنمه و  (کافیرلرین تکزیب ائتمه لریندن)اوْنلاردان  (!یا پئیؽمبریم). 70

!  گؤره ده اۆرگینی قێسما( حیله لره)قۇردوقلارینا  (قارشی



بیزی قوْرخوتدوؼونوز )بۇ وعد  (دئیین گؤرک)اگر دوْؼرو دانیشیرسینیزسا، : اوْنلار. 71

.   دئیه سوْروشارلار- ” نه واخت یئرینه یئته جکدیر؟ (عذاب وعده سی

بیر حیصه سی، بلکه ده، آرتیق سیزه گلیب  (عذابین)تله سیک ایسته دیگینیز -تئز“:  دئ.72

مۆشریکلر اوْنلارا وعد اوْلونان عذابین بیر حیصه سینی اۆهود )” !چاتماق اۆزره دیر

  (!وۇروشوندا داددیلار، قالانینی ایسه جهنمده داداجاقلار

حقیقتن، سنین رببین اینسانلارا مرحمتلیدیر، لاکین اوْنلارین اکثریتی  (!یا رسولوم). 73

.   شۆکور ائتمز (اللهین بۇ مرحمتینه)

 شۆبهه سیز کی، سنین رببین اوْنلارین اۆرکلری نین گیزلی ساخلادیؽی و اؤزلری نین .74

.   بیلیر (آشکار عمللرینی-قلبلرین سیرلرینی و آچیق)آشکار ائتدیکلری هر شئیی 

آیدین -ائله بیر گیزلی شئي یوْخدور کی، آچیق (هئچ کسین بیلمه دیگی)گؤیلرده و یئرده . 75

!  اوْلماسین (محفوظدا-لؤوهی)کیتابدا 

 حقیقتن، بۇ قۇران ایسرایل اوْؼوللارینا ایختیلافدا اوْلدوقلاری شئیلرین اکثریتینی .76

.   آنلادیب خبر وئریر

و  (دوْؼرو یوْلو گؤسترن رهبر)و شۆبهه سیز کی، اوْ مؤمینلره بیر هیدایت . 77

.   مرحمتدیر

آراسیندا اؤز  (دینی مسئله لرده ایختیلافدا اوْلانلارین) حقیقتن، سنین رببین اوْنلارین .78

!  بیلندیر (هر شئیی)قالیب اوْلاندیر،  (هر شئیه)اوْ، . وئره جکدیر (عدالتله)حؤکمونو 

آیدین حقیقی دینده سن -سن آنجاق اللها توککول ائت، چۆنکی سن آچیق (!یا رسولوم). 79

.   (حاق یوْلداسان)

باشا سالا بیلر، نه ده دؤنوب گئدن کارلارا  (حاقی) شۆبهه سیز کی، سن نه اؤلولره .80

!  چاؼیریشی ائشیتدیره بیلرسن (حاقا)

 (حاقی)سن . سن اوْ کوْرلاری دۆشدوکلری ایری یوْلدان دۆز یوْلا گتیره بیلمزسن. 81

اللها اۆرکدن ). محض اوْنلار مۆسلماندیرلار. یالنیز آیه لریمیزه اینانانلارا ائشیتدیره بیلرسن

.   (باشلا اطاعت ائدرلر-اینانیب اوْنا جانلا

زامان اوْنلار اۆچون  (قییامت یاخینلاشدیؽی)اوْنلارا دئییلن سؤز یئرینه یئتدیگی . 82

بیر حئیوان  (بیرلریندن آییران-مؤمینلرله کافیرلری خۆصوصی نیشانلا بیر)یئردن 

” !اینسانلار آیه لریمیزه اینانمیردیلار“: (بیزیم آدیمیزدان)چێخارداریق کی، اوْنلارلا دانیشیب 

.   دئیر- 

سوْنرا اوْنلار . دسته یێؽاریق- اوْ گۆن هر اۆممتدن آیه لریمیزی تکزیب ائدنلری دسته.83

.   سۆروکلنرلر (بیر یئره جمع ائدیلیب محشره)



آیه لریمیزی آنلامادیؽینیز “: بۇیورار (الله)گلیب چاتدیقدا  (حساب یئرینه-حاق) اوْنلار .84

نه ائدیردینیز؟  (دۆنیادا)حالدا، اوْنلاری یالانمی حساب ائدیردینیز؟ یاخود سیز  (بیلمه دیگینیز)

”  (اوْ نه ایش ایدی کی، گؤروردونوز؟)

وعد اوْلوندوقلاری )اۆزوندن اوْنلارا دئییلن سؤز یئرینه یئتر  (کۆفر)ائتدیکلری ظۆلم . 85

!  اوْنلار هئچ دانیشا دا بیلمزلر. (عذاب،  مۆسیبت باشلارینا گلر

یاراتدیؽیمیزی، گۆندوزو ایسه  (قارانلیق)مگر گئجه نی اوْنلارین استراحتی اۆچون . 86

ایشیقلی ائتدیگیمیزی گؤرمورلرمی؟ ایمان  (ایشلرینی گؤرمک، رۇزی قازانماق اۆچون)

.   علامتلر واردیر (اللهین وحدانیتینه، قۆدرتینه دلالت ائدن)گتیرن بیر طایفه اۆچون بۇندا 

محرم ملکلردن، یاخود اللهین یانیندا )سۇر چالیناجاؼی گۆن اللهین ایسته دیکلریندن . 87

دهشتلی ( بۆتون مخلوقات)باشقا، گؤیلرده و یئرده اوْلانلار  (همیشه دیری اوْلان شهیدلردن

.   وضعیتده گلر (زلیل)بیر قوْرخویا دۆشر و اوْنلارین هامیسی اوْنون حۆضورونا مۆتی 

زنن ائدرسن،  (حرکتسیز دۇرموش)داؼلارا باخیب اوْنلاری دوْنموش  (اوْ گۆن). 88

-یئرلی)بۇ، هر شئیی باجاریقلا . حال بوکی اوْنلار بۇلود کئچدیگی کیمی کئچیب گئدرلر

!  عمللردن خبرداردیر( بۆتون)حقیقتن، اوْ، ائتدیگینیز . ائدن اللهین گؤردویو ایشدیر (یئرینده

قلبدن -تؤوهید کلمه سی ایله، صمیمی)یاخشی عملله  (رببی نین حۆضورونا)هر کس . 89

. گؤزله ییر( جنّت)مۆقابیلینده داها یاخشی بیر مۆکافات ( بۇ عملین)گلسه، اوْنو  (ایمانلا

.   دهشتلی قوْرخودان دا امین اوْلارلار (قییامت گۆنو)بئله لری اوْ گۆن 

ملکلر ). پیس عملله گلنلر ایسه جهنم اوْدونا اۆزوسته آتیلارلار (رببی نین حۆضورونا) .90

سیزه آرتیق هئچ ! )عمللرینیزین جزاسیدیر( دۆنیاداکی پیس)بۇ، یالنیز “ (: اوْنلارا بئله دئیرلر

”  (!بیر شئي ائدیلمیر

رببینه عبادت ائتمک امر  (مککه نین)منه آنجاق بۇ شهرین “ (: دئ! یا رسولوم). 91

اوْرادا قان تؤکمک، بیر ). اوْنو مۆقدس تۇتموشدور (رببیم)ائله بیر شهر کی، . اوْلوموشدور

باشقا یئرده حالال اوْلان شئیلر اوْرادا حرام . کسه ظۆلم ائتمک قاداؼان اوْلونموشدور

اوْلماق امر ( اللها تسلیم)منه مۆسلمان . هر شئي یالنیز اوْنوندور. (بۇیورولموشدور

!  ائدیلمیشدیر

هر کس دوْؼرو یوْلدا اوْلسا، یالنیز اؤزو ” !(بۇیورولموشدور)و منه قۇران اوْخوماق . 92

 (اوْنا)هر کس دوْؼرو یوْلدان چێخسا، . اۆچون دوْؼرو یوْلدا اوْلموش اوْلار (اؤز خئیری)

منیم وظیفه م )” !قوْرخودان پئیؽمبرلردنم (اینسانلاری اللهین عذابی ایله)من یالنیز “: دئ

  (!هچ کسی ایمان گتیرمه یه مجبور ائدن دئییلم. آنجاق دینی تبلیػ ائتمکدیر



سیزه گؤستره جک،  (قۆدرت نیشانه لرینی)اوْ اؤز آیه لرینی ! حمد اوْلسون اللها“: و دئ. 93

مککه مۆشریکلری و )رببین ائتدیگینیز عمللردن . سیز ده اوْنلاری گؤروب تانییاجاقسینیز

”  !اصلا خبرسیز دئییلدیر (کافیرلرین گؤردویو ایشلردن

سۇره سی  (حکایت)قسس -ال

 ( آیه دیر88مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   تا، سین، میم.1

!  آیدین کیتابین آیه لریدیر-آچیق (حاقی باتیلدن آییران، مؤعجوزه لری، حؤکملری)بۇ، . 2

 (بیر قیسمینی) بیز اینانان بیر طایفه اۆچون سنه مۇسانین و فیرعوْنون حکایتیندن .3

.   اوْلدوؼو کیمی سؤیله یه جییک

باش قالدیریب اوْنون اهالیسینی زۆمره لره  (مصرده)حقیقتن، فیرعوْن یئر اۆزونده . 4

گۆجسوز  (ایسرایل اوْؼوللارینی)اوْنلارین آراسیندا اوْلان بیر طایفهنی  (فیرعوْن). بؤلموشدو

اوْؼلان اۇشاقلارینی اؤلدورور، قێزلارینی ایسه  (یئنی دوْؼولان)گؤروب اوْنلارین  (عاجیز)

!  فساد تؤره دنلردن ایدی-فیتنه (یئر اۆزونده)اوْ، حقیقتن، . ساغ بۇراخیردی

 (ایسرایل اوْؼوللارینا)بیس ایسه ایسته ییردیک کی، اوْ یئرده ضعیؾ دۆشوب ازیلنلره . 5

 (فیرعوْنون مۆلکونه)اؤنده گئدنلر و  (خئییرخاه ایشلرده)مرحمت گؤسته رک، اوْنلاری 

.   واریثلر ائدک

یئرلشدیریب مؤحکملندیرک، فیرعوْنا،  (مصرده، شامدا)و اوْنلاری یئر اۆزونده . 6

ایسرایل )هامانا و اوْردولارینا اوْنلارین قوْرخوب چکیندیکلری شئیی  (وزیری)

.   گؤسته رک (اوْؼوللاریندان بیری نین الی ایله مهو ائدیلیب حاکمیتلرینه سوْن قوْیولماسینی

عمیزدیر؛ ائله  (مۇسانی)اوْنو “: (ایلهام یوْلو ایله، یاخود  رؤیادا)بیز مۇسانین آناسینا . 7

 (اۇشاؼین سۇدا بوْؼولاجاؼیندان). آت (نیل چایینا)کی اوْندان اؤترو قوْرخدون، اوْنو دریایا 



شریعت صاحبی )بیز اوْنو سنه قایتاراجاق، اؤزونو ده . کدرلنمه (آیریلیؽینا دا)قوْرخما و 

.   دئیه بیلدیردیک- ” !پئیؽمبرلردن ائده جییک (اوْلان

مۇسا دوْؼولدوقدان سوْنرا آناسی بیر مدت اوْنو عمیزدیردی، سوْنرا ماماچانین اوْنون ). 8

اوْؼلو اوْلدوؼونو فیرعوْنا خبر وئره جه ییندن قوْرخاراق کؤرپه سینی بیر ساندیؽا قوْیوب اللها 

بۇ زامان فیرعوْن زؤوجه سی ایله اوْتوروب نیله تاماشا . دۇعا ائده رک نیل چایینا آتدی

سۇیون اۆزونده بیر ساندیؽین اۆزدویونو گؤرن فیرعوْن خیدمتچیلره اوْنو تۇتوب . ائدیردی

فیرعوْنون آداملاری آخیردا اؤزلرینه دۆشمن کسیله جک و باشلارینا . (گتیرمیی امر ائتدی

حقیقتن، . گؤتوروب گلدیلر (ایچینده اوْلدوؼو ساندیقلا بیرلیکده)بلا اوْلاجاق مۇسانی 

کۆفر ائتدیکلرینه، معسوم اۇشاقلاری )فیرعوْن، هامان و اوْنلارین عسگرلری 

.   گۆناهکار ایدیلر (اؤلدوردوکلرینه گؤره

بۇ اۇشاق منیم ده، سنین ده گؤز ببه ییمیز “: دئدی (آسییه)فیرعوْنون قادینی . 9

اوْ )اوْلا بیلسین کی، . اوْنو اؤلدورمه یین. (گؤزایدینلیؽیمیز، گؤزوموزه سئوینج اوْلسون)

ایشین نه )اوْنلار ” !بیزه بیر فایدا وئرر، یاخود دا اوْنو اوْؼوللوؼا گؤتورریک (بؤیوینده

.   بیلمیردیلر (یئرده اوْلدوؼونو، بۇ اۇشاؼین الینده هلاک اوْلاجاقلارینی

مۇسانین آناسی نین اۆرگی  (اوْؼلونون فیرعوْنون الینه دۆشدویونو بیلدیکدن سوْنرا). 10

اللهین )اگر . اوْلموشدو (سئویملی بالاسی نین فیکریندن باشقا هر شئیدن خالی)بوْمبوْش 

اتا ائتمسیدیک، آز قالا اوْنو ( صبات)اینانانلاردان اوْلسون دئیه، اۆرگینه سبیر  (وعدینه

دهشتیندن و یا ). بۆروزه وئره جکدی (سارایا گتیریلمیش کؤرپه نین اؤزونکو اوْلدوؼونو)

.   (دئیه جکدی- ” !بۇ اۇشاق منیمدیر“: سئوینجیندن

احوالاتدان )! اوْنون دالینجا گئت“: باجیسینا (مۇسانین مریم، یاخود گۆلسوم آدلی)اوْ، . 11

( سارایا یوْل تاپیب فیرعوْنون آداملاری اوْنون کیم اوْلدوؼونو)اوْ دا . دئدی- ” (!خبر تۇت

.   گؤردو (مۇسانی)اۇزاؼا -حیسس ائتمه دن اۇزاقدان

اؤزگه )سۆد آنالارینی  (مۇسایا)قاباق بیز اوْنا  (آناسی سارایا گلمه میشدن)بۇندان . 12

بئله ( مۇسانین باجیسی فیرعوْن اهلینه. )قاداؼان ائتمیشدیک (قادینلارین دؤشونو عمه یی

تعمین ائده جک، هم ده اوْنا  (اوْنا باخماؼی)سیزین اۆچون اوْ اۇشاؼا سۆد وئرمیی “: دئدی

سیزه نیشان  (ائو اهلینی)بیر عائله نی  (اوْنونلا یاخشی داوراناجاق)قارشی خئییرخاه اوْلاجاق 

”  وئریممی؟

کدرلنمه سین و اللهین وعدی نین  (اوْؼلونون آیریلیؽینا)بئله لیکله، گؤزو آیدین اوْلسون، . 13

اینسانلارین، )لاکین اوْنلارین . آناسینا قایتاردیق (مۇسانی)حاق اوْلدوؼونو بیلسین دئیه، 

!  بیلمز( اللهین وعدی نین دوْؼرو اوْلدوؼونو)اکثریتی  (یاخود فیرعوْن اهلی نین



اوْنا حیکمت و علم  (قێرخ یاشلارینا چاتاندا-اوْتوز)یئتکینلشیب کامیللشنده  (مۇسا) .14

!  بیز یاخشی عمل صاحبلرینی بئله مۆکافاتلاندیریریق. وئردیک (شریعت علمی)

اوْرادا ایکی . گیردی (گۆنوْرتا استراحت واختی)شهره اهالیسی خبرسیزکن  (مۇسا). 15

، دیگری ایسه (یهودیلردن)اوْنلاردان بیری اؤز آداملاریندان . نفرین وۇروشدوؼونو گؤردو

آداملاریندان اوْلان کس دۆشمنینه قارشی اوْندان  (مۇسانین). ایدی (قیبتیلردن)دۆشمنلریندن 

بۇ، شیطان “: وۇروب اؤلدوردو و دئدی (الی، یاخود اساسی ایله)مۇسا اوْنو . ایمداد ایسته دی

”  !آزدیراندیر (اینسانی حاق یوْلدان)آشکار بیر دۆشمندیر، -حقیقتن، اوْ، آچیق. عملیندندیر

 (بۇ قیبتینی وۇروب اؤلدورمکله)شۆبهه سیز کی، من ! ائي رببیم“: دئدی (مۇسا). 16

حقیقتن، اوْ، . باؼیشلادی (الله مۇسانی)” !بۇنا گؤره منی باؼیشلا. اؤزومه ظۆلم ائتدیم-اؤزوم

!  باؼیشلایاندیر، رحم ائدندیر (بنده لرینی)

گۆناهیمی باؼیشلاماؼینا )منه بخش ائتدیگین نعمت حاقی ! ائي رببیم“: دئدی (مۇسا) .17

”  !من اصلا گۆناهکارلارا آرخا اوْلامایاجاؼام (آند ایچیرم کی

قوْرخاراق سحری شهرده نیگارانلیق ایچینده  (مۇسا قیبتینی اؤلدوردویوندن)بئله لیکله، . 18

بۇ گۆن ده باشقا )دۆنن اوْندان ایمداد دیله ین کس  (!بیر ده نه گؤرسه یاخشیدیر). قارشیلادی

سن “: مۇسا اوْنا دئدی. فریاد چکیب یئنه اوْنو کؤمه یه چاؼیردی (بیر قیبتی ایله وۇروشاراق

”  !آشکار بیر آزؼینسان-، دوْؼرودان دا، آچیق(گۆنده بیری ایله وۇروشدوؼون اۆچون)

هم اؤزونون، هم ده اوْنو کؤمه یه سسله ین )اوْنلارین هر ایکیسی نین  (مۇسا). 19

همین یهودی )یاخالاماق ایسته دیکده ( اوْلان بۇ ایکینجی قیبتینی)دۆشمنی  (یهودی نین

سن دۆنن بیرینی ! یا مۇسا“: دئدی (مۇسانین اوْنا هۆجوم ائتمک ایسته دیگینی زنن ائده رک

مصر )وۇروب اؤلدوردویون کیمی، منیدمی اؤلدورمک ایسته ییرسن؟ سن یئر اۆزونده 

( اینسانلاری اصلاح)سن خئییرخاهلیق ! آنجاق بیر ظالیم اوْلماق ایسته ییرسن (توْرپاؼیندا

”  !ائدنلردن اوْلماق ایستمیرسن

یهودی نین بۇ سؤزوندن سوْنرا دۆنن اؤلدورولن قیبتی نین قاتیلی نین مۇسا اوْلدوؼو ). 20

بۇ خبر فیرعوْنا چاتدیقدا اوْ، مۇسادان قیصاص آلماق . بۆتون مصر خالقینا بللی اوْلدو

بیر نفر ( فیرعوْنون شهرین اۇجقاریندا یئرلشن ساراییندان)شهرین کناریندان . (ایسته دی

مشورت -اشراؾ سنی اؤلدورمک باره سینده مصلحت-اعیان! یا مۇسا“: چاپاراق گلیب دئدی

”  !من، حقیقتن، سنین خئییرخاهلاریندانام. چێخ گئت (شهردن)ائله بۇ ساعت . ائدیرلر

ائي “: چێخیب (شهردن)قوْیا اوْرادان -گؤز قوْیا (اطرافینا)قوْرخو ایچینده  (مۇسا) .21

.   دئدی- ” !منی بۇ ظالیم طایفهنین الیندن قۇرتار! رببیم



مدینه آپاریب )اوْلا بیلسین کی، رببیم منه “: اوْ، مدین طرفه یؤنلدیگی زامان دئدی. 22

”  !دوْؼرو یوْلو گؤسترسین (چێخاران

بیر  (حئیوانلارینی سۇلایان)مدین کنارینداکی بیر قۇیویا چاتاندا اوْنون باشیندا  (مۇسا). 23

گئری چکن  (قوْیونلارینی اؤزگه حئیوانلارا قاریشماسین دئیه)دسته آدام و اوْنلاردان باشقا 

چوْبانلار “: اوْنلار” ؟(دردینیز نه دیر)سیزه نه اوْلوب “: گؤروب دئدی (قێز)ایکی قادین 

آتامیز دا ایختییار . سۇ وئرمیریک (قوْیونلاریمیزا)سۇلاییب گئتمه میش بیز  (حئیوانلارینی)

.   دئیه جاواب وئردیلر- ، ”(بۇنا گؤره قوْیونلاری سۇلاماؼا بیز گتیریریک)بیر قوْجادیر 

 (یاخینلیقداکی باشقا بیر قۇیودان سۇ چکیب قوْیونلارینی)اوْنلار اۆچون  (مۇسا). 24

من سنین منه نازیل ائده جه یین خئییره ! ائي رببیم“: سۇلادی، سوْنرا دا کؤلگه یه چکیلیب دئدی

. مۇسا یئددی گۆن ایدی کی، چؤلده کی اوْتلاردان باشقا یئمه یه بیر شئي تاپمیردی)” !مؤهتاجام

.   (بۇنا گؤره ده اللهدان یئمک اۆچون بیر رۇزی دیله دی

: یانینا گلیب دئدی (مۇسانین)اۇتانا -بیری اۇتانا (اوْ ایکی قادیندان، قێزدان)سوْنرا . 25

مۇسا گؤردویو )” !آتام قوْیونلاریمیزی سۇلاماؼی نین حاقینی وئرمکدن اؤترو سنی چاؼیریر“

مۇسا . )(ایشین مۆقابیلینده هئچ بیر مۇزد، مۆکافات آلماماق اۆچون اۆرگینده آند ایچدی

اوْ کیشی . اوْنا سؤیله دی( فیرعوْنلا اوْلان احوالاتی)یانینا گلدیکده باشینا گلنلری  (قوْجانین

”  !قوْرخما، آرتیق ظالیم طایفهنین الیندن قۇرتارمیسان“: دئدی (شۆئیب پئیؽمبر)

تۇت، چۆنکی بۇ  (چوْبان)اوْنو مۇزدلا ! آتاجان“: بیری دئدی (اوْ ایکی قێزین). 26

”  !مۇزدلا تۇتدوقلاری نین ان یاخشیسیدیر (ایندییه قدر)گۆجلو، اعتیبارلی آدام 

شرطی ایله  (قوْیونلاریمی اوْتارماق)سککیز ایل منه خیدمت ائتمک “: دئدی (شۆئیب). 27

تاماملاییب اوْن ایله چاتدیرسان،  (همین مدتی)اگر سن . قێزلاریمین بیرینی سنه اره وئره رم

سنه  (اوْن ایل مدتینه شرط کسمکله)من . (اوْلان بیر لۆطفدور)بۇ، آرتیق سنین طرفیندن 

کسلردن اوْلدوؼومو  (عهده وفا ائدن)اینشاللاه، منیم صالح . اذیت وئرمک ایستمیرم

”  !گؤره جکسن

اوْلان بیر تههوددور، اوْنو پوْزماق )منیمله سنین آراندا  (دئدیگین)بۇ “: دئدی (مۇسا). 28

. بۇ ایکی مدتدن هانسینی یئرینه یئتیرمکدن منه قارشی هئچ بیر زوْر اوْلا بیلمز. (اوْلماز

بۇندان آرتیق ایشله مه ییمی طلب ائتمه یه . ایسته سم سککیز، ایسته سم اوْن ایل خیدمت ائده رم)

”  (!وکیلدیر)الله دا دئدیگیمیزه شاهیددیر . (حاقین یوْخدور

 (مصره طرؾ)مدتینی باشا وۇروب عائله سی ایله بیرلیکده  (اوْنیللیک خیدمت)مۇسا . 29

من )سیز “: اوْ، عائله سینه دئدی. یوْلا چێخدیؽی زامان تۇر داؼی طرفده بیر اوْد گؤردو



بلکه، گئدیب اوْندان سیزه بیر خبر، یاخود . من بیر اوْد گؤردوم. دۇرون (قاییدانادک بۇرادا

”  !بیر گؤز گتیریم کی، قێزیناسینیز

 (برکتلی)اوْدون یانینا گلیب چاتدیقدا وادی نین ساغ طرفینده اوْلان مۆبارک  (مۇسا). 30

!  عالملرین رببی اوْلان الله منم! یا مۇسا“: یئرده کی آؼاجدان بئله بیر نیدا گلدی

اوْ عصانین ایلان کیمی قێوریلدیؽینی . (مۇسا عصانی یئره آتدی)” !آت (یئره)عصانی . 31

بری ! یا مۇسا“ (: بیز اوْنا بئله بۇیوردوق). گؤردوکده دؤنوب قاچدی، هئچ دالا دا باخمادی

!  آمانلیق ایچینده سن-سن امین! گل، قوْرخما

پارلاق بیر نۇر )قۆسورسوز، آؼاپپاق -ائییبسیز (اوْرادان)الینی قوْینونا قوْي کی، الین . 32

ایلانین، )کی، ( یئنیدن قوْینونا قوْي)اؤزونه طرؾ چک ( قانادینی)الینی . چێخسین (کیمی

بۇ، فیرعوْنا و اوْنون . واهیمه چکیلیب گئتسین (یاخود الینین پاریلتیسی نین سنی بۆرودویو

اللهین )اوْنلار، حقیقتن، . اعیانلارینا قارشی سنین رببیندن اوْلان ایکی مؤعجوزه دیر

مۇسا بیرینجی دفعه  الینی قوْینونا قوْیوب )” !فاسیق بیر طایفهدیرلار (اطاعتیندن چێخمیش

چێخارتدیقدا اوْ، باخانلارا بیر نۇر کسیلیب گؤزلرینی قاماشدیرار، اوْنلاری قوْرخویا سالار، 

.   (ایکینجی دفعه  قوْیوب چێخارتدیقدا ایسه آدی حالینا دۆشردی

من اوْنلاردان بیر نفری اؤلدورموشم، قوْرخورام کی، ! ائي رببیم“: دئدی (مۇسا). 33

.   اوْنلار دا منی اؤلدوررلر

اوْنو دا منیمله دئدیکلریمی .  قارداشیم هارونون دیلی منیمکیندن داها بلاؼتلیدیر.34

اوْنلارین منی یالانچی . تسدیقله یه جک بیر کؤمکچی گؤندر (فیرعوْن اهلینه ایضاح ائدیب)

”  !حساب ائده جکلریندن قوْرخورام

سنین آرخانی قارداشینلا مؤحکملندیره جک، ایکینیزه ده دلیل “: بۇیوردو (الله). 35

اوْنلار آیه لریمیز سایه سینده سیزه هئچ بیر پیسلیک ائده . وئره جییک (مؤعجوزه و قۆدرت)

مۆطلق  (فیرعوْنا و اعیانلارینا)تابع اوْلانلار دا  (ایمان گتیریب)سیز ده، سیزه . بیلمه یه جکلر

”  !قالیب گله جکسینیز

سنین )بۇ “: یانینا گلدیکده اوْنلار (فیرعوْن اهلی نین)آشکار آیه لریمیزله -مۇسا آچیق. 36

بیز اؤز اۇلو بابالاریمیزدان بۇ . اۇیدورولموش سئهردن باشقا بیر شئي دئییلدیر (طرفیندن

- ” !هئچ بیر شئي ائشیتمه میشیک (سیزین تبلیػ ائتدیگینیز دین، ریسالت حاقیندا)باره ده 

.   دئدیلر

گلدیگینی  (دوْؼرو یوْلا رهبرلیکله)رببیم اؤز درگاهیندان کیمین هیدایتله “: مۇسا دئدی. 37

حقیقتن، . کیمه نصیب اوْلاجاؼینی داها یاخشی بیلیر (گؤزل عاقیبتی نین)و آخیرت یۇردونون 

  (!مۇرادلارینا یئتیشمزلر)! ظالیملار نجات تاپمازلار



من سیزین اۆچون اؤزومدن باشقا بیر ! ائي اعیانلار“: دئدی (ایستئهزا ایله)فیرعوْن . 38

منیم اۆچون اوْد قالاییب پالچیقدان کرپیج بیشیر و بیر ! ائي هامان. تانری اوْلدوؼونو بیلمیرم

آخی من اوْنو، حقیقتن، . بلکه، مۇسانین تانریسینا تاماشا ائدیم (اوْرا قالخیب)قۆلله تیکدیر کی، 

!  یالانچی ساییرام

و عسگرلری یئر اۆزونده ناحاق یئره تکببور گؤستردیلر و ائله گۆمان  (فیرعوْن). 39

!  حۆضوروموزا قایتاریلمایجاقلار (اؤلندن سوْنرا بیر ده دیرلیب)ائتدیلر کی، 

بیر گؤر  (!یا رسولوم).  بۇنا گؤره ده اوْنو و عسگرلرینی تۇتوب دنیزه آتدیق.40

!  ظالیملارین آخیری نئجه اوْلدو

چاؼیران رهبرلر  (کۆفره، شیرکه)جهنم اوْدونا  (دۆنیادا اینسانلاری)بیز اوْنلاری . 41

هئچ بیر کؤمک  (اللهین عذابیندان قۇرتارماق اۆچون)قییامت گۆنو اوْنلارا . ائتدیک

!  ائدیلمه یه جکدیر

، قییامت (هامی اوْنلارا لعنت اوْخویار)بۇ دۆنیادا اوْنلارا لعنت دامؽاسی وۇردوق . 42

.   کیمسه لر اوْلاجاقلار (اییرنج، اللهین رحمتیندن کنار ائدیلمیش)گۆنو ایسه اوْنلار چیرکین 

بیر نۇر،  (ایسرایل اوْؼوللارینا)اولکی نسیللری مهو ائتدیکدن سوْنرا اینسانلارا . 43

اوْنون )دوْؼرو یوْلو گؤسترن رهبر و رحمت اوْلاراق مۇسایا کیتاب وئردیک کی، بلکه، 

.   نصیحت قبول ائتسینلر-اؤیود (واسطه سیله

پئیؽمبرلیک بخش ائدیب فیرعوْن اهلی نین )بیز مۇسایا وحي ائتدیگیمیز  (!یا رسولوم). 44

مۇسانی )قرب طرفینده ( تۇر داؼی نین)زامان سن  (یانینا گئتمه سینی بۇیوردوؼوموز

سنین یهودیلره و ! )شاهید اوْلانلاردان دا دئییلدین( بۇنا)سن . دئییلدین (گؤزله ینلر آراسیندا

  (!عرب مۆشریکلرینه بۇ خبرلری دوْؼرو سؤیله مه یین یالنیز اللهدان نازیل اوْلان وحیلردیر

اوْنلار اۇزون عؤمور . نئچه نسیللر یاراتدیق-نئچه (مۇسادان سوْنرا)لاکین بیز . 45

. (وحي کسیلدی؛ بیر چوْخ خبرلر اۇنودولوب گئتدی، شریعت تحریؾ اوْلوندو). سۆردولر

سن مدینده دئییلدین کی، ). سن آیه لریمیزی اوْنلارا اوْخویارکن مدین اهلی آراسیندا دئییلدین

بۇنا گؤره ده اوْنلار سنین بۇ خبرلری . اوْنلارین احوالینی بیلیب مککه اهلینه خبر وئره سن

بۇ احوالاتلاری اوْنلارا اوْلدوؼو )لاکین بیز . (مدین جاماعتیندان اؤیرندیگینی دئیه بیلمزلر

( بۇ خبرلری سنه)آنجاق : و یا. ]پئیؽمبر گؤندردیک (کیمی خبر وئرمک اۆچون سنی

.  [گؤندرن بیزیک

زامان دا سن تۇر داؼی نین  (تؤوراتی وئردیگیمیز)خیتاب ائتدیگیمیز  (مۇسایا)و بیز . 46

 (اللهین عذابی ایله)لاکین سندن اول اؤزلرینه پئیؽمبر گلمه میش بیر طایفهنی . یانیندا دئییلدین



سنه بۇنلاری اؤیره دیب اوْنلارا پئیؽمبر )قوْرخوداسان دئیه، رببیندن بیر مرحمت اوْلاراق 

!  نصیحت قبول ائتسینلر-بلکه، اؤیود. (گؤندردیک

اۆزوندن اوْنلارا بیر  (قازاندیقلاری گۆناهلاری)اؤز اللری ایله ائتدیکلری عمللری . 47

باری، بیزه بیر پئیؽمبر گؤندریدین کی، بیز ده سنین ! ائي رببیمیز“: مۆسیبت اۆز وئرینجه

. دئمسیدیلر، سنی اوْنلارا پئیؽمبر گؤندرمزدیک- ” !آیه لرینه اۇیوب مؤمینلردن اوْلایدیق

.   (اوْنلارین بهانه سینی کسمک اۆچون بئله ائتدیک)

مۇسایا “: گلدیکده اوْنلار (قۇران و پئیؽمبر)حاق  (مۆشریکلره)درگاهیمیزدان اوْنلارا . 48

مگر اوْنلار داها . دئدیلر- ” نه اۆچون عینیله اوْنا دا وئریلمه دی؟ (مؤعجوزه لر)وئریلن 

بیریله کؤمکلشدی و -بیر (تؤورات و قۇران)ایکی سئهر “: اؤنجه مۇسایا وئریلنلری دانیب

دئمه میشدیلرمی؟  - ” !هر بیرینی اینکار ائتدیک (مۇسانین و محمّدین- ایکی سئهربازین )بیز 

اگر دوْؼرو دئییرسینیزسه، اللهین درگاهیندان بۇ ایکیسیندن “: دئ (!یا رسولوم). 49

داها دوْؼرو یوْل گؤسترن بیر کیتاب گتیرین، من ده اوْنا تابع  (قۇراندان و تؤوراتدان)

”  !اوْلوم

جاواب وئرمسه لر، بیل کی، اوْنلار اؤز نفسلرینه  (سنین بۇ تکلیفینه)اگر سنه . 50

رببینه شریک )اوْلمایینجا اؤز نفسینه اۇیاندان  (هیدایت)اللهدان بیر دلیل . اۇیموشلار

الله ظالیم طایفهنی ! حاق یوْلو داها چوْخ آزمیش کیم اوْلا بیلر؟ (قوْشاندان، کۆفر ائدندن

!  دوْؼرو یوْلدا مۆوففق ائتمز

بیری نین -اوْنلار اۆچون بیر (قۇرانی، کئچمیشلره عاید خبرلری)حقیقتن، بیز سؤزو . 51

بۇنلاردان ). نصیحت قبول ائتسینلر-ایضاح ائتدیک کی، بلکه، اؤیود (مۆفسسل)آردینجا 

  (!عیبرت آلیب ایمان گتیرسینلر

اوْنا  (مؤمین یهودی و خاچپرستلر)اول کیتاب وئرمیش اوْلدوؼوموز کسلر  (قۇراندان) .52

.   اینانیرلار

دوْؼرودان دا، رببیمیزدن . بیز اوْنا ایناندیق“: اوْخوندوؼو زامان (قۇران)اوْنلارا . 53

تکاللاهلی، اللهین وحدانیتینی قبول )بیز اوْندان اول ده مۆسلمان . حاقدیر (نازیل اوْلموش)

.   دئییرلر- ” !ایدیک (ائدیب یالنیز اوْنا اطاعت و عبادت ائدن کسلر

تؤوراتا و قۇرانا ایناندیقلاری اۆچون مۆشریکلرین گؤردوکلری - ایکی کیتابا ). 54

اوْنلار . صبر ائتدیکلرینه گؤره اوْنلارا ایکی دفعه  مۆکافات وئریله جکدیر (اذیته-عذاب

صرؾ  (احتیاجی اوْلانلارا)پیسلیگی یاخشیلیقلا دؾ ائدر و اؤزلرینه وئردیگیمیز رۇزیدن 

.   ائدرلر



بیزیم “: بیر سؤز ائشیتدیکلری زامان اوْندان اۆز چئویریب (یئرسیز)اوْنلار بوْش . 55

سیزه . (هره اؤز عملینه جاوابدئهدیر). عمللریمیز بیزه، سیزین عمللرینیز ده سیزه عایددیر

بیز جاهیللری  (!بیزیمکی بیزده، سیزینکی ده سیزده. سلامات قالین)! سلام اوْلسون

صؤحبتینه قۇلاق آسماق، سوْنرا دا اوْنلارلا -جاهیللرله یوْلداشلیق ائتمک، اوْنلارین سؤز)

.   دئییرلر- ” !ایستمیریک (بوْؼاز اوْلماق-چنه

اما الله . شۆبهه سیز کی، سن ایسته دیگینی دوْؼرو یوْلا یؤنلده بیلمزسن (!یا رسولوم). 56

داها  (اؤز ازلی علمی ایله)دوْؼرو یوْلدا اوْلاجاق کسلری . دیله دیگینی دوْؼرو یوْلا سالار

  (!و بۇنا گؤره ده اوْنلاری حاق یوْلا مۆوففق ائدیر)! یاخشی اوْ بیلیر

تۇتوب  (ایسلام دینینی)اگر بیز سنینله بیلیکده حاق یوْلو “: دئدیلر (قۆرئیشلیلر). 57

یۇردوموزدان تئزلیکله دیدرگین  (اکثریتی تشکیل ائدن مۆشریکلرین الی ایله)گئتسک، 

هر )مگر بیز اوْنلاری اؤزوموزدن بیر رۇزی اوْلاراق هر یئرین مئیوه سی نین . ”سالیناریق

خطرسیز -قوْرخوسوز( داخیلینده کعبه یئرلشن)داشینیب گتیریلدیگی،  (جۆر مئیوه نین

اللهین اوْنلارا )ساکین ائتمه دیکمی؟ لاکین اوْنلارین اکثریتی  (مککه ده)بیر یئرده  (مۆقدس)

!  بیلمز (بخش ائتدیگی بۇ نعمتین قدرینی

 (مملکت اهلینی)نئچه مملکتی -بیز خوْش گۆزرانینا ناشوکور اوْلوب قۆررلنن نئچه. 58

بۇ اوْنلارین اؤزلریندن سوْنرا یالنیز آز بیر حیصه سی مسکون اوْلان . هلاک ائتدیک

.   اوْنلارا بیز واریث اوْلدوق. یۇردلاریدیر (بوْمبوْش، خارابا قالمیش)

آیه لریمیزی اوْخویان بیر  (ان بؤیوک شهرلرینه)سنین رببین مرکزلرینه  (!یا رسولوم). 59

بیز یالنیز اهالیسی ظالیم اوْلان مملکتلری یوْخ . پئیؽمبر گؤندرمه میش مملکتلری مهو ائتمه دی

!  ائتدیک

آنجاق بۇ فانی  (دؤولت، اؤولاد، خوْش گۆزران)سیزه وئریلن هر هانسی بیر شئي . 60

ایسه داها یاخشی و داها باقیدیر  (نعمتلر)الله یانیندا اوْلان . دۆنیانین مالی و بربزییدیر

فانی دۆنیا مالینی آخیرتین ابدی نعمتلریندن اۆستون )! مگر عاؼیلا گلمزسینیز؟. (ابدیدیر)

  (!تۇتورسونوز

فانی دۆنیا مالی  (اولجه)قوْووشان کیمسه،  (جنّته)مگر وئردیگیمیز گؤزل بیر وعده . 61

گتیریله جک کیمسه ایله عینی اوْلا  (جهنم اوْدونا)بخش ائتدیگیمیز، سوْنرا دا قییامت گۆنو 

!  بیلرمی؟

منیم شریکلریم “: همین گۆن اوْنلارا خیتاب ائدیب بئله بۇیوراجاقدیر (الله) .62

!  هارادادیرلار؟ (بۆتلر، تانریلار)اوْلدوقلارینی ادعا ائتدیکلرینیز 



شیطانلار و مۆشریکلرین )واجیب اوْلانلار  (وعد ائتدیگیمیز عذاب)حاقلاریندا حؤکم . 63

. آزدیردیؽیمیز کیمسه لردیر( حاق یوْلدان)بۇنلار بیزیم ! ائي رببیمیز“: دئیه جکلر (ریسلری

بیز اوْنلاردان اۇزاقلاشیب . اؤزوموز نه جۆر آزمیشدیقسا، اوْنلاری دا ائله آزدیردیق

اصلینده اوْنلار بیزه عبادت ائتمیردیلر . سنه طرؾ گلدیک (اوْنلارلا علاقه میزی کسیب)

.   (یالنیز اؤز نفسلرینه اۇیوردولار)

اوْرتاقلارینی  (مۆشریکلر)” !شریکلرینیزی چاؼیرین“: بئله دئییله جک (مۆشریکلره). 64

اوْنلار مۆطلق عذابی . جاواب وئرمه یه جکلر (مۆشریکلره)چاؼیراجاق، لاکین اوْنلار 

آخیرتده عذاب )دوْؼرو یوْلا گلمیش اوْلسایدیلار  (دۆنیادا)اگر اوْنلار . گؤره جکلر

.   (گؤرمزدیلر

پئیؽمبرلره نه جاواب “: همین گۆن اوْنلارا خیتاب ائدیب بئله بۇیوراجاقدیر (الله) .65

”  وئردینیز؟

اوْنلاردان گیزلی قالاجاقدیر  (جاوابلار)خبرلر  (جانلارینی قۇرتاراجاق)اوْ گۆن . 66

احوال بئله تۇتا -بیریندن حال-بیر (قییامتین هئیبتیندن)اوْنلار . (بۆتون بهانه لری کسیله جکدیر)

.   (هر کس اؤز هاییندا اوْلاجاقدیر). بیلمه یه جکلر

 تؤوبه  ائده رک ایمان گتیریب یاخشی ایشلر گؤرنلره گلدیکده ایسه، اوْنلارین نجات .67

.   تاپمالاری مۆمکوندور

بنده لرین )اوْنلارین . سئچر (ایسته دیگینی ده پئیؽمبر)رببین ایسته دیگینی یارادار و . 68

( مۆشریکلرین)الله پاکدیر، مۆقدسدیر و . هئچ بیر ایختییاری یوْخدور (ایسته دیکلرینی ائتمه یه

اوْ، . الله ائییبسیزدیر، نؤقصانسیزدیر)! اۇجادیر (بۆتلردن)اوْنا شریک قوْشدوقلاریندان 

  (!هامیدان اۇلودور

سنین رببین اوْنلارین اۆرکلری نین گیزلی ساخلادیؽی و اؤزلری نین ده آشکار ائتدیگی . 69

.   بیلیر (آشکار عمللرینی-قلبلری نین سیرلرینی و آچیق)هر شئیی 

سنا اوْنا -دۆنیادا دا، آخیرتده ده حمد. اوْندان باشقا هئچ بیر تانری یوْخدور.  اوْدور الله.70

!  سیز اوْنون حۆضورونا قایتاریلاجاقسینیز. حؤکم اوْنوندور. مخصوصدور

بیر دئیین گؤرک، اگر الله گئجه نی قییامته قدر اۆستونوزه “: دئ (!یا رسولوم). 71

مگر ! اللهدان باشقا هانسی تانری سیزه بیر ایشیق گتیره بیلردی؟ (حاق اوْلان)اۇزاتسایدی، 

”  ائشیتمیرسینیزمی؟ (نصیحت-اؤیود)

حاق )بیر دئیین گؤرک، اگر الله گۆندوزو قییامته قدر اۆستونوزه اۇزاتسایدی، “: دئ. 72

مگر ! اللهدان باشقا هانسی تانری استراحت ائتدیگینیز گئجه نی سیزه گتیره بیلردی؟ (اوْلان



 (بیری نین عوض ائتمه سی نین اللهدان سیزه بیر لۆطؾ اوْلماسینی-گئجه ایله گۆندوزون بیر)

”  گؤرمورسونوزمو؟

 (ایشیق)و گۆندوزو  (قارانلیق)اؤز مرحمتیندن دوْلایی سیزی اۆچون گئجه نی  (الله). 73

اوْنون لۆطفوندن رۇزی دیله ییب  (گۆندوزو ایسه)دینجله سینیز،  (گئجه نی)یاراتدی کی، 

!  شۆکور ائده سینیز (بۇ نعمته گؤره اللها)بلکه، . آختاراسینیز

: مۇراجعت ائدیب بئله بۇیوراجاقدیر (قییامت گۆنو الله مۆشریکلره)اوْ گۆن . 74

”  هارادادیرلار؟ (بۆتلر، تانریلار)شریکلریم اوْلدوقلارینی ادعا ائتدیکلرینیز “

بیر شاهید چێخارداجاق و  (اؤز پئیؽمبرلری اوْلماقلا)هر اۆممتدن  (اوْ گۆن). 75

- ” !تۇتارلی دلیلینیزی گتیرین (الله شریک قوْشماؼینیزین لۆزومو باره ده)“: (مۆشریکلره)

اۇیدوروب . اوْنلار حاقین یالنیز اللها مخصوص اوْلدوؼونو بیله جکلر. دئیه جییک

  (!اوْنلاری قوْیوب قاچاجاقلار)! ایسه قئیب اوْلاجاقلار (بۆتلر)دۆزلتدیکلری 

ایسرایل )اوْنلارا . ایدی (مۇسانین عمیسی اوْؼلو)حقیقتن، قارون مۇسا قؤوموندن . 76

ظۆلم ائتمکده، مۇسانین اۆزونه آغ اوْلماقدا و اؤزونو یۇخاری )قارشی  (اوْؼوللارینا

بیز اوْنا آچارلارینی بیر دسته گۆجلو آدامین زوْرلا داشییا . حددینی آشمیشدی (تۇتماقدا

. سئوینمه (مالینا قۆررله نیب)“: قؤومو اوْنا بئله دئدی. بیله جیی خزینه لر وئرمیشدیک

!  سئویننلری سئومز (مالینا قۆررله نیب)شۆبهه سیز کی، الله 

. (مالینی الله یوْلوندا صرؾ ائت)اللهین سنه وئردیگیندن اؤزونه آخیرت قازان . 77

پۇلونو . اوْ مالدان قیسمتی نین آنجاق بیر کفن اوْلدوؼونو بیل). دۆنیاداکی نصیبینی ده اۇنوتما

صاباح . سوْلا سپله مه؛ سههتی نین، ثروتی نین، گنجلیگی نین قدرینی بیل-معناسیز یئره ساؼا

( ثروت وئرمکله)الله سنه . (سنی اللهین عذابیندان قۇرتارا بیله جک یاخشی عمللر ائت

 (اقرابایا خرجله مکله-واریندان یوْخسوللارا، قوْهوم)یاخشیلیق ائتدیگی کیمی، سن ده 

فساد -حقیقتن، الله فیتنه. فساد تؤرتمه یه جهد گؤسترمه-یئر اۆزونده فیتنه. یاخشیلیق ائت

”  !تؤره دنلری سئومز

تؤوراتی گؤزل بیلمک، )منه یالنیز منده اوْلان علم  (دؤولت-وار)بۇ “: دئدی (قارون). 78

مگر . سایه سینده وئریلمیشدیر (یاخود الکیمیایا یاخشی بلد اوْلماق، تیجارتدن باش چێخارتماق

نئچه کسلری -اللهین اوْندان اول اؤزوندن داها قۆوتلی و داها وارلی اوْلان نئچه (قارون)اوْ 

سۇال -مهو ائتدیگینی بیلمیردیمی؟ گۆناهکارلار اؤز گۆناهلاری باره سینده سوْرؼو

اوْنلارین گۆناهکار اوْلدوقلاری اۆزلریندن بیلینر و بۇنا گؤره ده هئچ بیر ). اوْلونمازلار

.   (سۇال ائدیلمه دن جهنم اوْدونا آتیلارلار-سوْرؼو



دؤرد مین )ایچینده  (ائهتیشامی)فاخیر لیباس گئییب اؤ زینتی  (بیر گۆن قارون). 79

قؤومونون قارشیسینا  (گۆموش یهرلی آتلارین مۆشاییتیله-چۇخالی اعیانین، قێزیل-وزنه لی

بیزه ده  (دؤولت)کاش کی، قارونا وئریلن “: دۆنیایا هریس اوْلانلار دئدیلر. چێخدی

”  !صاحبیدیر (قیسمت)حقیقتن، اوْ، بؤیوک بخت . وئریلیدی

آي )! واي حالینیزا“: علم وئریلمیش کسلر ایسه بئله دئدیلر (آخیرت باره سینده). 80

تمنناسیندا )ایمان گتیریب یاخشی عمل ائدن کیمسه اۆچون اللهین مۆکافاتی  (!یازیقلار

اللها )یالنیز صبر ائدنلر ( بۇ نعمته)بۇنا . داها یاخشیدیر (دؤولتدن، دبدبه دن-اوْلدوؼونوز وار

 (اطاعت و عبادت ائتمیی فانی دۆنیا مالیندان اۆستون تۇتانلار، حیاتین چتینلیکلرینه دؤزنلر

”  !قوْووشارلار

 (قارونو)اوْنو  (مۇسانین دۇعاسینی قبول بۇیوروب بیر زلزله  نتیجه سینده)نهایت، . 81

اللهین عذابیندان )اللها قارشی اوْنا یاردیم ائده بیله جک . سارایی ایله بیرلیکده یئره گؤمدوک

اوْ اؤزو ده اؤزونه هئچ بیر کؤمک ائده . بیر جاماعت دا یوْخ ایدی (اوْنو قۇرتاراجاق

جالالین، دبدبه نین مۆقابیلینده نه اؤزو، نه ده باشقاسی اللهین عذابینی -بۇ قدر جاه). بیلمه دی

اللهین عذاب وئرمک ایسته دیگی بیر کیمسه نی اللهین . اوْندان دؾ ائتمه یه قادیر اوْلمادی

  (!اؤزوندن باشقا اوْ عذابدان هئچ کس قۇرتارا بیلمز

یئرینده اوْلماق ایسته ینلر ائرته سی گۆن سحر بئله  (قارونون)اوْنون  (دۆنیادا)دۆنن . 82

سن دئمه، الله اؤز بنده لریندن ایسته دیگی نین ! (بیز هئچ بیلمه میشیک)واي “: دئییردیلر

اگر الله بیزه لۆطؾ ائتمسیدی، یقین کی، بیزی ده ! رۇزیسینی آرتیرارمیش دا، آزالدارمیش دا

”  !سن دئمه، کافیرلر نجات تاپمایاجاقلارمیش. یئره گؤمردی

فساد تؤرتمه ینلره - بیز بۇ آخیرت یۇردونو یئر اۆزونده تکببورلوک ائتمه ینلره و فیتنه.83

!  عاقیبت آنجاق اللهدان قوْرخوب پیس عمللردن چکیننلریندیر (ان گؤزل). قیسمت ائدریک

گلسه، اوْنا  (قلبدن ایمانلا-صمیمی)یاخشی عملله  (رببی نین حۆضورونا)هر کس . 84

هر کس پیس عملله گلسه، . (جنّته نایل اوْلار)داها یاخشیسی وئریلر  (عملیندن)بۇندان 

جزالاری پیسلیکلری )! پیس عمللر ائدنلره آنجاق عمللری نین جزاسی وئریلر (بیلسین کی)

  (!قدر اوْلار، اوْنلارا هئچ بیر حاقسیزلیق ائدیلمز

سنه  (اوْخوماؼی و تبلیػ ائتمیی، یاخود حؤکملرینه عمل ائتمیی)قۇرانی  (!یا رسولوم). 85

سنی یئنه ده  (هیجرت ائده رک چێخدیؽین مککه یه)قاییداجاؼین یئره  (الله)واجیب بۇیوران 

یاخود دوْؼرو )گلنی ده  (دوْؼرو یوْلو گؤسترن رهبرله)رببیم هیدایتله “: دئ. قایتاراجاقدیر

”  !یاخشی تانیییر( هامیدان)آشکار آذانی دا -، حاق یوْلدان آچیق(یوْلدا اوْلانی دا



آنجاق اوْ، رببیندن بیر . سن قۇرانین سنین اؤزونه نازیل اوْلاجاؼینا اۆمید ائتمیردین. 86

کافیرلر )! بۇنا گؤره ده هئچ واخت کافیرلره آرخا اوْلما. مرحمت اوْلاراق سنه گؤندریلدی

. پئیؽمبر علئیه سلاما جۆربجور وعدلر وئرمکله اوْنو اؤز آتالاری نین دینینه دعوت ائدیردیلر

.   (اوْ ایسه کافیرلرین بۇ وعدینی اللهین کؤمیی ایله همیشه رد ائدیردی

اللهین آیه لری سنه نازیل ائدیلدیکدن سوْنرا احتیاطلی اوْل کی،  (!یا رسولوم). 87

 (عبادته)رببینه  (اینسانلاری). چکیندیره بیلمه سینلر (اوْنلاری تبلیػ ائتمکدن)سنی  (کافیرلر)

!  دعوت ائت و اصلا مۆشریکلردن اوْلما

اللهدان باشقا هئچ بیر تانری . و اللهلا یاناشی باشقا هئچ بیر تانرییا عبادت ائتمه. 88

 (قییامت گۆنو)سیز . حؤکم اوْنوندور. اللهدان باشقا هر شئي مهوه محکومدور. یوْخدور

پئیؽمبر علئیه سلام اۆچون ایجراسی اصلا )! محض اوْنون حۆضورونا قایتاریلاجاقسینیز

تئز خاتیرلاتماق اصلینده -مۆمکون اوْلمایان بۇ شئیلری اوْنا قاداؼان ائتمک و تئز

مۆشریکلرین و کافیرلرین اللرینی اوْندان اۆزمه لری و معناسیز تکلیفلرله اوْنو ناراحات 

.   (ائتمه مه لری اۆچوندور

 

 

 

.29   .

 
سۇره سی  (هؤرومچک)عنکبوت -ال

 ( آیه دیر69مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   الیؾ، لام، میم.1

دئمه لریله اوْنلاردان ال چکیلیب - ” !ایمان گتیردیک“: یالنیز (مؤمینلر)اینسانلار . 2

خئیر، ایمان گتیرمک شهادت کلمه سینی تکجه )ایمتاهان اوْلونمایاجاقلارینیمی سانیرلار؟ 

بیز اوْنلاری یئری گلدیکجه ماللاری، اؤولادلاری و جانلاری ایله . دیلله دئمک دئییلدیر

سێنایاجاؼیق کی، هانسی نین حقیقی، هانسی نین یالانچی مؤمین اوْلدوؼونو آییرد ائدیب 

  (!بیلک



شۆبهه سیز . ده ایمتاهانا چکمیشدیک (کئچمیش اۆممتلری) بیز اوْنلاردان اولکیلری .3

، یالانچیلاری دا چوْخ گؤزل (حقیقی ایمان صاحبلرینی ده)کی، الله دۆز دانیشانلاری دا 

!  تانییار

یوْخسا پیس عمللر ائدنلر عذابیمیزدان سوْووشا بیله جکلرینی گۆمان ائدیرلر؟ اوْنلار . 4

!  نئجه ده پیس مۆهاکیمه یۆرودورلر

قییامت گۆنو دیریلیب اللهین حۆضوروندا ) هر کس اللهلا قارشیلاشاجاؼینا .5

( حساب اۆچون-حاق)اللهین ( اوْنا حاضیرلاشسین و بیلسین کی)اۆمید ائدیرسه،  (دۇراجاؼینا

!  ائشیدندیر، بیلندیر (هر شئیی)الله . مۆعیین ائتدیگی واخت مۆطلق گله جکدیر

جیهادین )جیهاد ائدن آنجاق اؤزو اۆچون جیهاد ائدر  (الله یوْلوندا، حاق اۇؼروندا). 6

اصلا مؤهتاج ( ملکلره، اینسانلارا و جینلره)الله عالملره . (ثاوابی اوْنون اؤزونه یئتیشر

ائتدیکلرین . اوْنلارین عبادتلری نین اللها نه بیر خئیری، نه ده بیر ضرری وار). دئییلدیر

.   (عمللرین ثاوابی دا، گۆناهی دا یالنیز اؤزلرینه عایددیر

گۆناهلاری نین اۆستونو اؤرتر و  (اولکی)ایمان گتیریب یاخشی ایشلر گؤرنلرین . 7

: و یا). مۆکافات وئرریک (اوْن قات آرتیق)ائتدیکلری عمللردن داها گؤزل  (دۆنیادا)اوْنلارا 

.   (گؤردوکلری ان یاخشی عمللره گؤره اوْنلاری مۆکافاتلاندیراریق

. تؤوصیه  ائتدیک (اوْنلارلا گؤزل داورانماؼی)آناسینا یاخشیلیق ائتمیی -بیز اینسانا آتا. 8

بیلمه دیگین بیر شئیی منه شریک قوْشماؼینا جهد  (والیدئینلرین)اگر  (!ائي اینسان)

. منیم حۆضوروما قاییداجاقسینیز (قییامت گۆنو)هامینیز . گؤسترسه لر، اوْنلارا اطاعت ائتمه

!  بیر خبر وئره جه یم-نه ائتدیکلرینیزی سیزه بیر (دۆنیادا)من ده 

اوْنلار )!  ایمان گتیریب یاخشی ایشلر گؤرنلری صالحلر زۆمره سینه داخیل ائده جییک.9

  (!جنّتین یۆکسک طبقه لرینده ساکین اوْلاجاقلار

دئیر، الله - ” !بیز اللها ایمان گتیردیک“آداملار آراسیندا ائله لری ده واردیر کی، . 10

فیتنه سینی اللهین عذابی کیمی قبول  (کافیرلرین)یوْلوندا بیر اذیت گؤردوکده ایسه اینسانلارین 

مگر . دئیرلر- ” !بیز ده سیزینلییک“: بیر ظفر گلسه، مۆطلق (مؤمینلره)اگر رببیندن . ائدرلر

ایمانی، کۆفرو و )اۆرکلرینده اوْلانلاری  (ملکلرین، اینسانلارین و جینلرین)الله مخلوقاتین 

!  بیلمیرمی؟ (نیفاقی

!   شۆبهه سیز کی، الله ایمان گتیرنلری ده، مۆنافیقلری ده چوْخ گؤزل تانییاندیر.11

. تابع اوْلون (دینیمیزه)بیزیم یوْلوموزا “: کافیر اوْلانلار ایمان گتیرنلره دئدیلر. 12

هئچ بیر  (ایمان گتیرنلرین)حال بوکی اوْنلارین . ”گۆناهلارینیزی اؤز بوْینوموزا گؤتورریک

!  اوْنلار، حقیقتن، یالانچیدیرلار. گۆناهینی اؤز بوْیونلارینا گؤتورمزلر



شۆبهه سیز کی، اوْنلار هم اؤز گۆناهلارینا، هم ده اؤز گۆناهلاری ایله یاناشی، داها .  13

قییامت . یۆکلنه جکلر (یوْلدان چێخارتدیقلاری کیمسه لرین گۆناهلارینا)نئچه گۆناهلارلا -نئچه

!  سۇال اوْلوناجاقلار-گۆنو اوْنلار اۇیدوردوقلاری یالانلارا گؤره مۆطلق سوْرؼو

نۇح اوْنلارین آراسیندا مین ایلدن اللی . گؤندردیک (پئیؽمبر)بیز نۇحو اؤز طایفهسینا . 14

.   اوْنلار ظۆلم ائدرکن طۇفان اوْنلاری یاخالادی. قالدی (دوْققوز یۆز اللی ایل)اسکیک 

قۇرتاردیق و  (طۇفان بلاسیندان)و اوْنونلا بیرلیکده گمیده اوْلانلاری  (نۇحو) بیز اوْنو .15

.   بیر عیبرت ائتدیک (اینسانلارا، سوْنراکی نسیللره)عالملره  (بۇ حادثه نی)بۇنو 

: بیر زامان اوْ اؤز طایفهسینا بئله دئمیشدی! (یاد ائت)ایبراهیمی ده  (!یا رسولوم). 16

!  هئچ بیلیرسینیز بۇ سیزین اۆچون نه قدر خئییرلیدیر؟. اللها عبادت ائدین و اوْندان قوْرخون“

یالان  (اوْنلارا تانری دئمکله)سیز اللهی قوْیوب آنجاق بۆتلره عبادت ائدیر، . 17

سیزین اللهدان باشقا عبادت ائتدیکلرینیز سیزه رۇزی وئرمه یه قادیر . اۇیدورورسونوز

اوْنون  (قییامت گۆنو)سیز . اوْنا تاپی نین، اوْنا شۆکور ائدین. رۇزینی اللهدان دیله یین. دئییللر

”  !حۆضورونا قایتاریلاجاقسینیز

سیزدن اولکی اۆممتلر ده  (بیلین کی)تکزیب ائتسه نیز،  (منی)اگر  (!ائي مککه اهلی). 18

دینی، اللهین )پئیؽمبرین وظیفه سی آنجاق . تکزیب ائتمیشدیلر (اؤز پئیؽمبرلرینی)

!  آشکار تبلیػ ائتمکدیر-آچیق (حؤکملرینی، ریسالتینی

نئجه یاراتدیؽینی، سوْنرا دا  (یوْخدان)اللهین مخلوقاتی اولجه  (کافیرلر)مگر اوْنلار . 19

الله )! یئنیدن دیریلده جه یینی بیلمیرلرمی؟ حقیقتن، بۇ، الله اۆچون آساندیر (قییامت گۆنو)اوْنو 

. اینسانی اولجه نۆتفه دن، سوْنرا لاختالانمیش قاندان، داها سوْنرا بیر بیر پارچا اتدن یارادیر

اینسان آنادان اوْلاندان سوْنرا عؤمرونون اۇشاقلیق، یئنییئتمه لیک، یئتکینلیک، آهیللیق، 

الله بۆتون مخلوقاتی یوْخدان یاراتدیؽی کیمی، . قوْجالیق چاؼلارینی یاشاییر و نهایت، اؤلور

  (!قییامت گۆنو اوْنلاری یئنیدن دیریلده جکدیر

نه جۆر  (ایلک اولدن)مخلوقاتی  (اللهین)یئر اۆزونو گزیب “: دئ (!یا رسولوم). 20

بیرینجی یارادیلیشدان سوْنرا ). سوْنرا دا الله آخیرت حیاتینی یاراداجاقدیر. یاراتدیؽینا باخین

!  الله هر شئیه قادیردیر. (ایکینجی یارادیلیش گله جکدیر

 (قییامت گۆنو)سیز . ایسته دیگینه عذاب وئرر، ایسته دیگینی ده باؼیشلایار (الله) .21

!  محض اوْنون حۆضورونا قایتاریلاجاقسینیز

یئرده ده اوْلسانیز، )! عاجیز بۇراخا بیلمزسینیز (اللهی)سیز نه یئرده، نه ده گؤیده . 22

اللهدان باشقا  (!گؤیه ده چێخسانیز اللهین عذابیندان قاچیب جانینیزی قۇرتارا بیلمزسینیز

”  !سیزین نه بیر هامینیز، نه ده بیر مددکارینیز وار



حساب -قییامت گۆنو دیریلیب حاق)اللهین آیه لرینی و اوْنونلا قارشیلاشاجاقلارینی . 23

. اینکار ائدنلر منیم مرحمتیمدن اۆمیدلرینی اۆزنلردیر (اۆچون حۆضوروندا دۇراجاقلارینی

.   آجیلی بیر عذاب گؤزله ییر-اوْنلاری آؼریلی

- ” !اوْنو اؤلدورون، یاخود دا یاندیرین“: جاوابی (ایبراهیمین سؤزلرینه)طایفهسی نین . 24

حقیقتن، بۇندا ایمان . اما الله اوْنو اوْددان خلاص ائتدی. دئمکدن باشقا بیر شئي اوْلمادی

!  گتیرن بیر طایفه اۆچون عیبرتلر واردیر

سیزین اللهی قوْیوب بۆتلری تانری قبول ائتمه یینیز یالنیز “: دئدی (ایبراهیم اوْنلارا). 25

سوْنرا دا . گؤره دیر (محبته)آرانیزدا اوْلان دوْستلوؼا  (دوْلانیب کئچینمک خاطیرینه)دۆنیادا 

مسکنینیز . بیرینیزه لعنت اوْخویاجاقسینیز-بیرینیزی اینکار ائده جک، بیر-قییامت گۆنو بیر

کؤمک ائدن کیمسه لر  (اللهین عذابیندان قۇرتارماؼا)جهنم اوْدو اوْلاجاق، اؤزونوزه ده 

”  !تاپیلمایاجاقدیر

اوْنون پئیؽمبرلیگینی تسدیق )ایمان گتیردی  (هامیدان اول ایبراهیمه)بۇندا سوْنرا لۇت . 26

کۇفه نین )رببیمین امر ائتدیگی یئره ( قؤومومو ترک ائدیب)من “: دئدی( ایبراهیم. )(ائتدی

حقیقتن، یئنیلمز قۆوت صاحبی، . هیجرت ائده جه یم (کۇسا کندیندن هررانا، اوْرادان دا فلستینه

”  !حیکمت صاحبی اوْدور

ایسهاقی و یعقوبو بخش ائتدیک، پئیؽمبرلیگی و کیتابی اوْنون  (ایبراهیمه)بیز اوْنا . 27

یۆکسک )اوْ، آخیرتده ده مۆطلق . نسلینه اتا ائتدیک، دۆنیادا اوْنون مۆکافاتینی وئردیک

!  صالحلردن اوْلاجاقدیر (درجه لره لاییق

دوْؼرودانمی “: بیر زامان اوْ اؤز قؤومونه دئمیشدی! (یاد ائت)لۇتو دا  (!یا رسولوم). 28

هئچ کسین ائتمه دیگی اییرنج  (بشر اهلیندن، اینس و جیندن)سیز اؤزونوزدن اول عالملردن 

بیر ایشی گؤرورسونوز؟  

مۆصافیرلرین ناموسونا توْخونماق، )کیشیلره یاخینلاشیر،  (شهوتله)حقیقتن سیز . 29

چیرکین ایش ( بیرینیزله-بیر)یوْل کسیر و مجلیسلرینیزده  (ماللارینی اللریندن آلماق اۆچون

اگر دوْؼرو “: جاوابی آنجاق (لۇتون سؤزلرینه)طایفهسی نین ” گؤرورسونوز؟

.   دئمکدن عبارت اوْلدو- ” !دانیشانلاردانسانسا، بیزه اللهین عذابینی گتیر

.   دئدی- ” !فساد تؤره دن قؤومه قارشی منه یاردیم ائت-فیتنه! ائي رببیم“ (: لۇت) .30

 (ایسهاقین، سوْنرا دا یعقوبون دوْؼولاجاؼی باره ده)ایبراهیمه  (ملکلر)ائلچیلریمیز . 31

بیز بۇ مملکت اهلینی مهو ائده جییک، چۆنکی اوْنلار “: مۆژده گتیردیکلری زامان

اللها آسی اوْلماقلا، اوْنون پئیؽمبرینی تکزیب ائتمکله، چیرکین ایشلر گؤرمکله )ظالیمدیرلار 

.   ، دئدیلر”(اؤزلرینه ظۆلم ائدیرلر-اؤزلری



” !لۇت دا وار (اوْنلارین ایچینده اللهین مؤمین بنده سی)اوْرادا “: دئدی (ایبراهیم). 32

بیز اوْنو و عائله سینی . یاخشی بیلیریک (هامیدان)بیز اوْرادا کیمین اوْلدوؼونو “: اوْنلار

” !قالانلاردان اوْلاجاق (عذاب ایچینده)اوْ . یالنیز اؤورتیندن باشقا. مۆطلق خلاص ائده جییک

.   دئیه جاواب وئردیلر- 

. اوْنلارا گؤره کدرلندی و اۆرگی قێسیلدی (لۇت)ائلچیلریمیز لۇتون یانینا گلدیکده . 33

ملکلر لۇتون یانینا جاوان، قشنگ اوْؼلانلار قییافه سینده گلدیکلری اۆچون اوْ اؤز )

قوْرخما “: اوْنلار دئدیلر. (طایفهسی نین اوْنلارا پیسلیک یئتیره جه ییندن قوْرخوب مأیوس اوْلدو

 (عذاب ایچینده)اوْ . یالنیز اؤورتیندن باشقا. بیز سنی و عائله نی خلاص ائده جییک. و کدرلنمه

!  قالانلاردان اوْلاجاق

گؤره بۇ مملکت اهلی نین باشی اۆستونه  (گۆناهلارا) بیز ائتدیکلری پوْزؼونلوؼا .34

”  !گؤیدن بیر عذاب ائندیره جییک

اوْ  (باخیب عیبرت آسلسینلار دئیه)حقیقتن، بیز دریندن دۆشونن بیر قؤوم اۆچون . 35

.   قوْیدوق (خارابالیق)آیدین بیر نیشانه -مملکتدن آچیق

اللها ! ائي قؤوموم“: اوْ دئدی. (پئیؽمبر گؤندردیک)مدینه ده قارداشلاری شۆئیبی . 36

دۆنیادا عبادت ائتمکله قییامت گۆنونه اۆمید بسله ییب )! قییامت گۆنونه اینانین! عبادت ائدین

”  !فساد تؤرتمه یین-یئر اۆزونده فیتنه (!اوْنون عذابیندان قوْرخون. ثاواب ایشلر گؤرون

بیر سارسینتی  (دهشتلی)بۇنا گؤره ده اوْنلاری . اوْنو تکزیب ائتدیلر (مدینلیلر) اما .37

.   (هامیسی هلاک اوْلدو)اوْنلار دیزوسته چؤکوب ائولرینده قالدیلار . بۆرودو ( زلزله)

اوْنلارین باشلارینا نه لر ! ائي مککه اهلی). بیز آدی و ثمودو دا مهو ائتدیک. 38

عمللرینی اوْنلارا ( چیریکن)شیطان . مسکنلریندن سیزه بللیدیر (گتیردیگیمیز خارابا قالمیش

.   گؤره اوْنلاری حاق یوْلدان چێخارتدی-گؤزل گؤستریب گؤزلری گؤره

-مۇسا اوْنلارین یانینا آچیق. (مهو ائتدیک)بیز قارونو دا، فیرعوْنو دا، هامانی دا . 39

بۇنا گؤره ده )تکببورلوک ائتدیلر و  (مصرده)لاکین اوْنلار یئر اۆزونده . آیدین دلیللرله گلدی

!  سوْووشا بیلمه دیلر (عذابیمیزدان

هره یه اؤز گۆناهینا گؤره جزا )بیز اوْنلارین هر بیرینی اؤز گۆناهی ایله یاخالادیق . 40

قێزمار داش یاؼدیردیق، کیمینی دهشتلی ( قاسیرؼا ایله)کیمی نین باشی اۆستونه . (وئردیک

الله . سس یاخالادی، کیمینی یئره گؤمدوک، کیمینی ده سۇیا قرق ائتدیک (تۆکورپه دیجی)

.   اوْنلارا ظۆلم ائتمیردی، اوْنلار اؤزلری اؤزلرینه ظۆلم ائدیردیلر

قبول ائدنلر اؤزونه یۇوا قۇرموش هؤرومچه یه  (هامی)اللهدان باشقا اؤزلرینه دوْست . 41

! کاش بیلیدیلر. ائولرین ان ضعیفی ایسه، شۆبهه سیز کی، هؤرومچک یۇواسیدیر. بنزه ییرلر



هؤرومچک توْرو مؤحکم اوْلماییب آدیجه بیر یئل نتیجه سینده داؼیلدیؽی کیمی، اوْنلارین بۇ )

.   (برک آیاقدا اوْنلاری قوْیوب قاچارلار. دوْستلاری نین دا هئچ بیر اعتیباری یوْخدور

اوْ، یئنیلمز .  شۆبهه سیز کی، الله اوْنلارین اللهی قوْیوب نَیه عبادت ائتدیکلرینی بیلیر.42

!  قۆوت صاحبی، حیکمت صاحبیدیر

.   بیلنلر آنلایارلار (حاقی)اوْنلاری یالنیز .  بیز بۇ مثللری اینسانلار اۆچون چکیریک.43

بۇ )حقیقتن، بۇندا . یاراتدمیشدیر (لازیمینجا)الله گؤیلری و یئری حاق اوْلارا . 44

!  مؤمینلر اۆچون بیر عیبرت واردیر (یارادیلیشدا

. ناماز قێل (واختیندا-واختی)قۇراندا سنه وحي اوْلونانی اوْخو و  (!یا رسولوم). 45

اللهین )اللهی ذکر ائتمک . چیرکین و پیس عمللردن چکیندیرر (اینسانی)حقیقتن، ناماز 

ثاواب اعتیباریله )، شۆبهه سیز کی، (جالالینی و عظمتینی همیشه، هر یئرده یادا سالماق

بۆتون یاخشی و پیس )الله نه ائتدیکلرینیزی . داها بؤیوکدور (بۆتون باشقا عبادتلردن

!  بیلیر (عمللرینیزی

 (جیزیه وئرمه ینلری، سیزینله وۇروشماق ایسته ینلری)کیتاب اهلی نین ظۆلم ائدنلری . 46

اوْنلارلا خوْش رفتار ائدیب )! استثنا اوْلماقلا، اوْنلارلا ان گؤزل طرزده مۆجادیله ائدین

اوْنلارین کوْبودلوؼونا نزاکتله، ؼضبلرینه . اۆرکلرینی اله آلین و اؤزونوزدن اینجیتمه یین

. نالاییق ایشلر گؤردوکده نصیحت ائدیب دۆز یوْلا چاؼیرین. سوْیوققانلیقلا جاواب وئرین

یوْخ، اگر اۆستونوزه سلاح قالدیرسالار، سیز ده سلاحلانیب اوْنلارلا وۇروشون و اوْنلاری 

بیز “: بئله دئیین( اوْنلارلا صؤحبت ائتدیکده)و  (!تسلیم اوْلماؼا، جیزیه وئرمه یه مجبور ائدین

. اینانیریق (تؤوراتا و اینجیله)، هم ده سیزه نازیل اوْلانا (قۇرانا)هم اؤزوموزه نازیل اوْلانا 

”  !بیز یالنیز اوْنا تسلیم اوْلانلاریق. بیزیم ده اللهیمیز، سیزین ده اللهینیز بیردیر

قۇرانی دا سنه بئله نازیل  (سندن اولکی پئیؽمبرلره نئجه کیتاب نازیل ائتمیشدیکسه). 47

 (قۇرانا)وئردیگیمیز شخصلر اوْنا  (تؤورات)کیتاب  (عبدالله ابن سلام کیمی). ائتدیک

بیزیم آیه لریمیزی یالنیز کافیرلر . دا اینانانلار وار (مککه جاماعتیندان)بۇنلاردان . اینانیرلار

!  اینکار ائدرلر

اول نه بیر کیتاب اوْخوموسان، نه ده اوْنو  (بۇ قۇراندان)سن بۇندان  (!یا رسولوم). 48

شۆبهه یه -شکک (اوْنون باره سینده)اگر بئله اوْلسایدی، اوْندا باتیله اۇیانلار . الینله یازمیسان

.   (اوْنو هاردانسا اوْخویوب اؤیرنمیشدیر، دئیردیلر)دۆشردیلر 

آیدین -اوْلان آچیق (ازبر)علم وئریلمیش کسلرین سینه لرینده  (قۇران)خئیر، بۇ . 49

سنین یازیب اوْخوماقلا مشؽول اوْلمادیؽینی کیتاب اهلیندن اوْلان علم : و یا). آیه لردیر



بیزین آیه لریمیزی یالنیز ظالیملار . (آشکار بیلیرلر-صاحبلری اؤز اۆرکلرینده آچیق

.   اینکار ائدرلر (کافیرلر)

مؤعجوزه نازیل  (باشقا پئیؽمبرلر کیمی)بس نه اۆچون رببیندن اوْنا “ (: مۆشریکلر). 50

من ایسه ساده جه . مؤعجوزه لر آنجاق اللهین الینده دیر“: دئ (!یا رسولوم). دئدیلر- ” اوْلمادی؟

”  !آشکار قوْرخودان بیر پئیؽمبرم-آچیق (اینسانلاری اللهین عذابی ایله)اوْلاراق 

اوْخونماقدا اوْلان کیتابی سنه نازیل ائتمه ییمیز اوْنلارا کیفایت  (مۆشریکلر) مگر .51

نصیحت -ائتمه دیمی؟ حقیقتن، بۇندا ایمان گتیرن بیر طایفه اۆچون هم مرحمت، هم ده اؤیود

!  واردیر (عیبرت)

اوْ، گؤیلرده و یئرده . منیمله سیزین آرانیزدا اللهین شاهید اوْلماسی کیفایت ائدر“:  دئ.52

”  !باتیله اینانیب اللهی اینکار ائدنلر، شۆبهه سیز کی، زیانا اۇؼرایانلاردیر. نه اوْلدوؼونو بیلیر

اگر . سنی تلسدیریب عذابین تئز گلمه سینی ایسته ییرلر (مۆشریکلر ایستئهزا ایله). 53

اولجه دن مۆعیین ائدیلمیش بیر واخت اوْلماسایدی، سؤزسوز کی، عذاب  (بۇنون اۆچون)

اوْنلارا قفلتن، اؤزلری ده حیسس ائتمه دن  (عذاب)شۆبهه سیز کی، . اوْنلارا گلردی

.   گله جکدیر

!  حقیقتن، جهنم کافیرلری قاپلایاجاقدیر. اوْنلار سندن عذابین تئز گلمه سینی ایسته ییرلر. 54

.  اوْ گۆن عذاب اوْنلاری باشلاری نین اۆستوندن، آیاقلاری نین آلتیندان ساراجاقدیر.55

.   دئیه بۇیوراجاقدیر- ” !ائتدیگینیز عمللرین جزاسینی دادین“: اوْنلارا (الله)

اگر هر هانسی بیر یئرده ایسلامیته گؤره سیزی اینجیدیب )! ائي ایمان گتیرن بنده لریم. 56

اذیت وئریرلرسه، اوْرادا سیزی اؤلوم تهلوکه سی گؤزله ییرسه، یاخود دینی وظیفه لرینیزی 

من . لازیمینجا یئرینه یئتیره بیلمیرسینیزسه، باشقا شهرلره و اؤلکلره هیجرت ائده بیلرسینیز

بۇنا گؤره ده یالنیز . شۆبهه سیز کی، منیم یئریم گئنیشدیر. (اوْرالاردا دا سیزه رۇزی وئره رم

!  منه عبادت ائدین

 (قییامت گۆنو)سوْنرا دا . اؤلومو داداجاقدیر (هر بیر جانلی) هر بیر کس .57

!  حۆضوروموزا قایتاریلاجاقسینیز

آلتیندان چایلار آخان جنّت  (آؼاجلاری)ایمان گتیریب یاخشی ایشلر گؤرنلری . 58

. اوْنلار اوْرادا ابدی قالاجاقلار. ساکین ائده جییک (جنّتین یۆکسک مقاملاریندا)گۇشه لرینده 

!  ائدنلرین مۆکافاتی نئجه ده گؤزلدیر (یاخشی عمللر)

!   اوْ کسلر کی، صبر ائدر و یالنیز رببینه بئل باؼلایارلار.59

-بیلمه ین نئچه (الده ائده)رۇزیسینی داشییا  (یئر اۆزونده ضعیفلیکلری اۇجباتیندان). 60

 (هر شئیی)اوْ، . اوْنلارین دا، سیزین ده رۇزینیزی الله وئریر. نئچه جانلیلار واردیر



سیزه دینینیزه گؤره بیر مشققت اۆز وئردیگی زامان میشت ). ائشیدندیر، بیلندیر

الله اوْرادا دا رۇزینیزی . چتینلیکلریندن قوْرخوب باشقا اؤلکلره هیجرت ائتمکدن چکینمه یین

  (!اوْ سیزی هئچ واخت داردا قوْیماز. وئره جکدیر

گؤیلری و یئری کیم یاراتمیش، “: (مککه مۆشریکلریندن)حقیقتن، اگر  (!یا رسولوم). 61

دئیه - ” ائتمیشدیر؟ (اؤز امرینه، اینسانلارین منافعیینه کیم تابع)گۆنشی و آیی کیم رام 

تؤوهیددن، )ائله ایسه اوْنلار . دئیه جاواب وئره جکلر- ” !الله“: سوْروشسان، اوْنلار مۆطلق

نییه دؤندریلیرلر؟   (یالنیز اللها عبادت ائتمکدن

الله هر شئیی .  الله اؤز بنده لریندن ایسته دیگی نین رۇزیسینی آرتیرار دا، آزالدار دا.62

!  بیلندیر (یئرینده-یئرلی)

گؤیدن یاؼمور ائندیریب قۇرودوقدان “: (مککه مۆشریکلریندن)حقیقتن، اگر سن . 63

: دئیه سوْروشسان، اوْنلار مۆطلق- ” سوْنرا اوْنونلا یئره تزه دن جان وئرن کیمدیر؟

لاکین اوْنلارین اکثریتی ” !حمد اوْلسون اللها“: دئ. دئیه جاواب وئره جکلر- ” !اللهدیر“

. بیریندن آییرماؼا آؼلی چاتمیر-مۆشریکلرین خئییرلریله ضررلرینی بیر)! دریندن دۆشونمز

اوْنلار جهالتلری اۆزوندن بئله گۆمان ائدیرلر کی، بۆتلر اوْنلاری حاق اوْلان اللها 

.   (یاخینلاشدیریر

آخیرت یۇردو . اوْیونجاقدان، ایلنجه دن باشقا بیر شئي دئییلدیر- بۇ دۆنیا حیاتی اوْیون.64

اگر بیلسیدیلر، آخیرتی دۆنیایا )! کاش بیلیدیلر. ایسه، شۆبهه سیز کی، ابدی حیاتدیر

.   (دیَیشمزدیلر

دینی  (دریادا باتاجاقلاریندان قوْرخوب)گمییه میندیکلری زامان  (مۆشریکلر). 65

-الله اوْنلاری ساغ. اللها دۇعا ائدرلر (اخلاصلا)یالنیز اوْنا مخصوص ائده رک  (عبادتی)

.   شریک قوْشارلار (اوْنا)سلامات قۇرویا چێخاران کیمی، یئنه ده 

کئؾ  (دۆنیادا ایسته دیکلری کیمی)اوْنلارا وئردیگیمیز نعمتی اینکار ائتسینلر و . 66

 (اؤز عمللری نین آؼیر نتیجه سینی)اوْنلار . (رۆسخت وئرریک)چکیب زؤوز آلسینلار دئیه 

!  مۆطلق بیله جکلر

آداملار قامارلانیب  (باشقا شهرلرده کی)اطرافلارینداکی  (مۆشریکلر)مگر . 67

ایچریسینده )حالدا،  (اسیر آلیندیؽی، اؤلدورولدویو، قارت ائدیلدیگی)گؤتورولدویو 

خطرسیز بیر یئر ائتدیگیمیزی -اوْنلار اۆچون مۆقدس، قوْرخوسوز (یاشادیقلاری مککه نی

گؤرمورلرمی؟ ایندی باتیلمی اینانیرلار؟ اللهین نعمتینیمی دانیرلار؟  



قۇران و )، اؤزونه حاق (اللها شریک قوْشان)اللها قارشی یالان اۇیدوروب دۆزلدن . 68

مگر کافیرلر اۆچون ! گلدیکده اوْنو تکزیب ائدن کسدن داها ظالیم کیم اوْلا بیلر؟ (پئیؽمبر

  (نییه بۇنو درک ائتمیرلر؟! ، واردیر البته)جهنمده یئر یوْخدور؟ 

بیزه طرؾ گتیریب چێخاردان )بیزیم اۇؼروموزدا جیهاد ائدنلری اؤز یوْللاریمیزا . 69

الله ! )شۆبهه سیز کی، الله یاخشی عمللر ائدنلرله دیر. قوْووشدوراجاؼیق (بهیشت یوْللارینا

  (!همیشه ثاواب ایشلر گؤروب جیهاد ائدن مؤمینلرین طرفینده دۇرار

سۇره سی  (رۇملولار)رۇم -ار

 ( آیه دیر60مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!  الیؾ، لام، میم. 1

.   مؽلوب اوْلدولار (بیزانسلیلار ایرانلیلارلا) رۇملولار .2

 (بۇ)لاکین اوْنلار . (شامدا و یا اۇردوندا)ان یاخین بیر یئرده  (عربیستانا) .3

.   مؽلوبیتلریندن سوْنرا قالیب گله جکلر

اول ده، سوْنرا دا . (اۆچ ایلله دوْققوز، یاخود اوْن ایل آراسیندا)بیر نئچه ایلین ایچینده . 4

اوْ گۆن مؤمینلر سئوینه جکلر؛  . حؤکم اللهیندیر

اوْ، یئنیلمز قۆوت صاحبی، . ایسته دیگینه کؤمک ائدر (الله).  اللهین کؤمیی ایله.5

!  مرحمت صاحبیدیر

لاکین . الله اؤز وعدینه خیلاؾ چێخماز. الله وعد ائتدی (بۇ ظفری کیتاب اهلینه). 6

!  بیلمزلر (مۆشریکلر بۇنو)اینسانلارین چوْخو 

 (تیجارت و اکینچیلیک ایشلرینی، میشت مسئله لرینی) اوْنلار دۆنیا حیاتی نین ظاهرینی .7

.   بیلیرلر، آخیرتدن ایسه خبرسیزدیرلر



اؤزلوکلرینده اللهین گؤیلری، یئری و اوْنلارین آراسینداکیلاری -مگر اوْنلار اؤز. 8

عدالتله و مۆعیین بیر مدت اۆچون یاراتدیؽینی دۆشونمورلرمی؟ حقیقتن، -آنجاق حاق

حساب اۆچون -قییامت گۆنو دیریلیب حاق)اینسانلارین چوْخو رببی ایله قارشیلاشاجاؼینی 

.   اینکار ائدیر (اللهین حۆضوروندا دۇراجاؼینی

مگر اوْنلار یئر اۆزونو گزیب اؤزلریندن اولکیلرین عاقیبتی نین نئجه اوْلدوؼونو . 9

اوْنلار . بۇنلاردان داها قۆوتلی ایدیلر (آد، ثمود طایفهلاری)گؤرمورلرمی؟ اوْنلار 

توْرپاؼی قاضیب آلتینی اۆستونه چئویرمیش و یئر اۆزونو بۇنلاردان  (اکینچیلیک مقصدیله)

الله . آشکار مؤعجوزه لر گتیرمیشدیلر-پئیؽمبرلری اوْنلارا آچیق. داها چوْخ آداب ائتمیشدیلر

.   اوْنلارا ظۆلم ائتمیردی، اوْنلار اؤزلری اؤزلرینه ظۆلم ائدیردیلر

 سوْنرا دا اللهین آیه لرینی یالان حساب ائدیب اوْنلاری مسخره یه قوْیماقلا پیسلیک .10

!  ائدنلرین عاقیبتی لاپ پیس اوْلدو

سوْنرا دا سیز . سوْنرا یئنیدن دیریلدیر (اؤلندن)یارادیر،  (یوْخدان)الله مخلوقاتی اولجه . 11

.   اوْنون حۆضورونا قایتاریلاجاقسینیز (قییامت گۆنو)

اؤزلرینی تمیزه ). متل قالاجاقلار- قییامت قوْپاجاؼی گۆن گۆناهکارلار مات.12

.   (چێخارماق اۆچون هئچ بیر دلیل، ثبوت گتیره بیلمه یه جکلر

شریکلریندن اوْنلار اۆچون شفاعت ائده جک کیمسه لر  (اللها قوْشدوقلاری). 13

.   اوْنلار اؤز شریکلرینی اینکار ائده جکلر. اوْلمایاجاق

 (بیریندن-مؤمینلرله کافیرلر بیر)محض اوْ گۆن -  قییامت قوْپاجاؼی گۆن .14

.   آیریلاجاقلار

 ایمان گتیریب یاخشی ایشلر گؤرنلر جنّت باؼچالاری نین بیرینده سئوینج ایچینده .15

.   قالاجاقلار

-قییامت گۆنو دیریلیب حاق)کافیر اوْلوب آیه لریمیزی و آخیرته قوْووشاجاقلارینی . 16

اینکار ائدنلر ایسه عذاب وئریلمک اۆچون  (حساب اۆچون حۆضوروموزدا دۇراجاقلارینی

.   (گتیریله جکلر)حاضیرلاناجاقلار 

اللهی تقدیس ائدیب شعنینه  (آخشاما یئتیشنده، سحره چێخاندا)سحر -ائله ایسه آخشام. 17

  (!آخشام، گئجه و صۆبح نامازلارینی قێلین)! تعریفلر دئیین

گۆن باتاندا دا . یالنیز اوْنا مخصوصدور (شۆکور و تعریؾ) گؤیلرده و یئرده حمد .18

ایکیندی و )! ، گۆندوز ده اوْنو تقدیس ائدیب شعنینه تعریفلر دئیین(گۆنون سوْنونا یئتیشنده ده)

  (!گۆنوْرتا نامازلارینی قێلین



سیز . اؤلودن دیری، دیریدن ده اؤلو چێخاردیر، اؤلندن سوْنرا توْرپاؼی دیریلدیر (الله). 19

.   بئله چێخاردیلاجاقسینیز (قییامت گۆنو دیریلدیلیب قبیرلرینیزدن)ده 

بیر اینسان  (هره نیزین)توْرپاقدان یاراتماسی، سوْنرا دا سیزین  (آتانیز آدمی)سیزی . 20

.   اوْلوب یئر اۆزونه یاییلماؼینیز اوْنون قۆدرت علامتلریندندیر

سیزین اۆچون اوْنلارلا اۆنسیت ائده سینیز دئیه، اؤز جینسینیزدن زؤوجه لر خلق . 21

سئوگی و مرحمت یاراتماسی دا اوْنون قۆدرت  (دوْستلوق)ائتمه سی، آرانیزدا 

!  دۆشونن بیر قؤوم اۆچون عیبرتلر واردیر (بۇ یارادیلیشدا)حقیقتن، بۇندا . علامتلریندندیر

 گؤیلرین و یئرین یارادیلیشی، دیللرینیزین و رنگلرینیزین مۆختلیفلیگی ده اوْنون .22

اۆچون  (عاؼیل و علم صاحبلری)شۆبهه سیز کی، بۇندا بیلنلر . قۆدرت علامتلریندندیر

!  نیشانه لر واردیر (اللهین وحدانیتینه، اوْنون هر شئیه قادیر اوْلماسینا دلالت ائدن)

گئجه استراحت ائتمه یینیز، گۆندوز اللشیب )گئجه و گۆندوز یاتیب دینجلمه یینیز . 23

. آختارمانیز دا اوْنون قۆدرت علامتلریندندیر( قیسمتینیزی)، نعمتیندن رۇزی (چالیشماؼینیز

!  ائشیدنلر اۆچون بۇندا عیبرتلر واردیر (نصیحت-اؤیود)حقیقتن، 

سیزی وۇرماسیندان قوْرخدوؼونوز، دالینجا )سیزه هم قوْرخو، هم ده اۆمید وئرن . 24

ایلدیریمی گؤسترمه سی، گؤیدن یاؼمور ائندیریب  (ایسه یاؼیش یاؼماسینا اۆمید بسله دیگینیز

شۆبهه سیز . توْرپاؼی دیریلتمه سی ده اوْنون قۆدرت علامتلریندندیر (اوْنونلا)اؤلندن سوْنرا 

.   کی، بۇندا عاؼیللا دۆشونن بیر قؤوم اۆچون عیبرتلر واردیر

ایسرافیلین ) گؤیون و یئرین اوْنون امرینده دۇرماسی، سوْنرا سیزی بیرجه دفعه  .25

( قبیرلرینیزدن دیریلیب)چاؼیران کیمی درحال یئردن  (سۇرو بیر دفعه  اۆفورمه سی ایله

.   چێخماؼینیز دا اوْنون قۆدرت علامتلریندندیر

ملکلر، جینلر و اینسانلار اللهین ). وارسا، اوْنوندور (نه)گؤیلرده و یئرده کیم . 26

!  هامیسی اوْنا بوْیون ایر. (بنده لریدیر

یئنیدن دیریلده جک  (قییامت گۆنو)مخلوقاتی اولجه یوْخدان وار ائدن، سوْنرا دا . 27

گؤیلرده و یئرده اوْلان ان یۆکسک صیفت . اوْنون اۆچون چوْخ آساندیر (ایش)بۇ . اوْدور

اوْ، . یالنیز اوْنا مخصوصدور (اللهدان باشقا هئچ بیر تانری اوْلماماسی، وحدانیت صیفتی)

اللهین صیفتلری نه گؤیده کیلرین، نه ده )! یئنیلمز قۆوت صاحبی، حیکمت صاحبیدیر

.   (الله اوْنلارین هامیسیندان اۇجادیر. یئرده کیلرین صیفتلرینه بنزه یر

صاحب اوْلدوؼونوز کؤله لر ایچریسینده سیزه . سیزه اؤزونوزدن بیر مثل چکر (الله). 28

اؤزونوز کیمی آزاد )دؤولته سیزینله برابر اوْرتاق اوْلان، اؤزونوزدن -وئردیگیمیز مال

چکیندیگینیز کیمی، اوْ کؤله لردن ده چکیندیگینیز شریکلرینیز  (آداملارین حاقینا توْخونماقدان



ائله ایسه بس اللها اؤز عاجیز ! ، یوْخ سیز بۇنا راضی اوْلارسینیزمی؟ البته)وارمی؟ 

بیز آیه لری عاؼیللا دۆشونن  (بنده لرینی، بۆتلری شریک قوْشماؼا نئجه راضی اوْلورسونوز؟

.   بیر قؤوم اۆچون بئله اطرافلی ایضاح ائدیریک

. نادانلیقلا نفسلری نین ایستکلرینه اۇیدولار (کافیرلر)ظۆلم ائدنلر  (اؤزلرینه)لاکین . 29

یوْلدان چێخارتدیقلارینی دوْؼرو یوْلا  (کۆفر ائده جکلرینی ازلدن بیلدیگی اۆچون)اللهین 

!  کیم سالا بیلر؟ اوْنلارا کؤمک ائده بیلن کسلر ده اوْلماز (ایسلام دینینه)

پاک بیر مۆوههید، خالیص )باتیلدن حاقا تاپیناراق  (اۆممتینله بیرلیکده! یا رسولوم). 30

طرؾ  ( ایسلاما)اۆزونو اللهین فطری اوْلاراق اینسانلارا وئردیگی دینه  (تکاللاهلی کیمی

هئچ وجهله دیَیشدیرمک  (اوْنون یاراتدیؽی تؤوهید دینی اوْلان ایسلامی)اللهین دینینی . تۇت

 (حاق دینینین ایسلام اوْلدوؼونو)دوْؼرو دین بۇدور، لاکین اینسانلارین اکثریتی . اوْلماز

آنالاری -تکاللاهلی یاراتمیشدیر، لاکین آتا- الله بۆتون اینسانلاری خیلقتجه مۆسلمان ). بیلمز

اوْنلاری باشقا دینلره سؤوق ائتمیش، یاخود اوْنلار یاشا دوْلدوقدا اؤز نادانلیقلاری اۆزوندن 

.   (بۆتپرستلییه اۇیموشلار- باتیل دینلره 

اللهین )اوْندان . تؤوبه  ائده رک اوْنا طرؾ دؤنون (سن و اۆممتین! یا رسولوم). 31

!  قوْرخون، ناماز قێلین و مۆشریکلردن اوْلمایین (عذابیندان

بعضیسی بۆتلره، )فیرقه اوْلدولار -اوْ کسلردن کی، اؤز دینینی پارچالاییب فیرقه. 32

هر بیر فیرقه اؤز . (بعضیسی گۆنشه و آیا، بعضیسی اۇلدوزلارا سجده ائتمه یه باشلادیلار

.   سئوینر (اؤز دینینین حاق اوْلدوؼونا)دینینه 

سوْنرا .  اینسانلارا بیر زیان توْخوندوؼو زامان رببینه طرؾ دؤنوب اوْنا تؤوبه  ائدرلر.33

کیمی ایچریلریندن بیر  (اوْنلاری مؤهنتدن قۇرتاران)اؤز مرحمتیندن اوْنلارا داددیران  (الله)

.   قیسمی رببینه شریک قوْشار

. (شیرکه، کۆفره دۆشرلر)بیزیم اوْنلارا وئردیگیمیز نعمتلری اینکار ائتسینلر دئیه . 34

مۆطلق  (جهنم عذابی نین نئجه شدّتلی اوْلدوؼونو). ایله نیب کئفه باخین (بیر آز دۆنیادا)ایندی 

!  بیله جکسینیز

بیر دلیل  (تسدیق ائدن)شریک قوْشماقلارینی سؤیله ین  (مۆشریکلره اللها) یوْخسا بیز .35

!  گؤندردیک؟ (کیتاب)

داددیردیؽیمیز زامان  (جالال-فیراوان حیات، ساؼلاملیق، جاه)اینسانلارا بیر مرحمت . 36

گؤره  (قازاندیقلاری گۆناهلارا)اوْنلاری اؤز اللری ایله ائتدیکلری عمللره . اوْنا سئوینرلر

.   (هر شئیدن اۆمیدلرینی اۆزرلر)بیر مۆسیبته دۆچار ائتدیکده ایسه درحال مأیوس اوْلارلار 



مگر اوْنلار اللهین ایسته دیگی کیمسه نین رۇزیسینی بوْل ائتدیگینی و . 37

حقیقتن، بۇندا ایمان گتیرن بیر طایفه ! آزالتدیؽینی گؤرمورلرمی؟ (ایسته دیگی نینکینی ده)

!  اۆچون عیبرتلر واردیر

 (پۇلو قۇرتاریب یوْلدا قالان)، (میسکینه)یاخین قوْهوما، یوْخسولا  (!یا رسولوم). 38

 (اللهین جامالینی)الله ریضاسینی . حاقینی وئر (اللهین واجیب بۇیوردوؼو)مۆصافیره 

محض  (مطلبینه یئتیشنلر)نجات تاپانلار  (آخیرتده). دیله ینلر اۆچون بۇ داها خئییرلیدیر

!  اوْنلاردیر

وئردیگینیز  (فایزله)دؤولتی حسابینا آرتماسی اۆچون سلمله -خالقین مال (ثروتینیزین). 39

الله ریضاسینی دیله یه رک وئردیگینیز . اوْلماز (آرتیمی)مالین الله یانیندا هئچ بیر برکتی 

دۆنیادا ماللاری نین برکتینی، آخیرتده ایسه )بۇنو ائدنلر . ایسه بئله دئییلدیر (زکات)صدقه  

!  قات آرتیرانلاردیر-قات (اؤز مۆکافاتلارینی

یارادان، سوْنرا سیزه رۇزی وئرن، سیزی اؤلدورن و داها سوْنرا  (یوْخدان)سیزی . 40

شریکلرینیز ایچریسینده بۇنلاردان هئچ اوْلماسا . دیریلده جک محض اللهدیر (قییامت گۆنو)

اوْنا شریک  (الله مۆشریکلرین). پاکدیر، مۆقدسدیر (الله)بیرینی ائده بیله نی وارمی؟ 

!  اۇجادیر (بۆتلردن)قوْشدوقلاریندان 

اۆزوندن قۇرودا و  (پیس عمللر، گۆناهلار)اینسانلارین اؤز اللری ایله ائتدیکلری . 41

بعضی یئرلرده قۇراقلیق، قێتلیق اوْلار، بعضیلرینده )عمله گلر  (پوْزونتو)سۇدا فساد 

اوْنلارا ( بۇنونلا)کی، الله  (ضررلی یاؼیشلار یاؼار، زلزله  باش وئرر، دنیزلرده گمیلر باتار

داددیرسین و بلکه،  (ائتدیکلری بعضی گۆناهلارین جزاسینی)ائتدیکلری نین بیر قیسمینی 

.   قاییتسینلار (تؤوبه  ائدیب پیس یوْلدان)اوْنلار 

اولکیلرین  (سیزدن)دوْلاشین و -یئر اۆزونو گزیب“: دئ (مککه اهلینه! یا رسولوم) .42

.   اوْنلارین اکثریتی مۆشریک ایدی. آخیری نین نئجه اوْلدوؼونا باخین

گلمه میشدن اول  (قییامت گۆنو)الله طرفیندن قارشیسیالینماز گۆن  (!یا رسولوم). 43

حساب چکیلدیکدن -حاق)اوْ گۆن اینسانلار . چئویر (ایسلاما دوْؼرو)اۆزونو دۆزگون دینه 

مؤمینلر جنّته، گۆناهکارلار ایسه جهنمه . )اوْلارلار( ایکی دسته)بؤلوک -بؤلوک (سوْنرا

.   (گئدرلر

. (قازاندیؽی گۆناها گؤره جهنمه آتیلار)کۆفر ائده نین کۆفرو اؤز علئیهینه اوْلار . 44

راحت منزیللر حاضیرلامیش اوْلارلار  (جنّتده)یاخشی ایش گؤرنلر ایسه اؤزلری اۆچون 

کی،  



مۆکافات  (اؤز کره میندن)ایمان گتیریب صالح عمل ائدنلره اؤز لۆطفوندن  (الله). 45

!  کافیرلری سئومز (الله)شۆبهه سیز کی، . وئرسین

 حقیقتن، کۆلکلری مۆژدچی اوْلاراق گؤندرمه سی، سیزه اؤز مرحمتیندن داددیرماسی .46

، امری ایله گمیلرین اۆزمه سی، نعمتیندن رۇزی آختارمانیز اوْنون (یاؼیش وئرمه سی)

!  شۆکور ائده سینیز (اللهین نعمتلرینه)بلکه، . قۆدرت علامتلریندندیر

پئیؽمبرلر  (نئچه-نئچه)بیز سندن اول ده اوْنلارین طایفهلارینا  (!یا رسولوم).  47

پئیؽمبرلری )بیز . آشکار مؤعجوزه لر گتیرمیشدیلر-اوْنلارا آچیق (پئیؽمبرلر). گؤندرمیشدیک

بیز ! )مؤمینلره کؤمک ائتمک بیزه واجیبدیر. گۆناهکارلاردان اینتیقام آلدیق (تکزیب ائدن

  (!اؤز وعدیمیزه عمل ائده رک مؤمینلره یاردیم ائتمه لیگیک

بۇلودلاری حرکته گتیرن کۆلکلری گؤندریب اوْنلاری گؤي اۆزونده ایسته دیگی کیمی . 48

. آرتیق بۇلودلارین آراسیندان یاؼیش چێخدیؽینی گؤرورسن. توْپا ائدن اللهدیر-یایان و توْپا

.   بنده لریندن ایسته دیگینه وئرن کیمی اوْنلار سئوینرلر (یاؼیشی)اوْنو 

 (اوْندان)اول  (یاؼیش یاؼمامیشدان)ائندیریلمزدن  (یاؼیش) هرچند کی اۆستلرینه .49

.   اۆمیدلرینی اۆزموشدولر

علامتینه باخ کی، توْرپاؼی -اثر (یاؼیشی نین)سن اللهین رحمتی نین  (!یا رسولوم). 50

هر شئیه  (الله)اوْ . دوْؼرودان دا، اوْ، اؤلولری دیریلدندیر. اؤلدوکدن سوْنرا نئجه دیریلدیر

!  قادیردیر

اوْ یئل نتیجه سینده )بیر یئل اسدیرسک و  (اوْنلارین اکینلری نین اۆستونه) اگر بیز .51

.   سوْلدوؼونو گؤرسه لر، بۇندان سوْنرا مۆطلق نانکوْر اوْلماؼا باشلایارلار-سارالیب (اکینلرین

چاؼیریشی نه اؤلولره بیلدیره بیلرسن، نه ده دؤنوب گئدن  (حاقا)شۆبهه سیز کی، سن . 52

!  کارلارا ائشیتدیره بیلرسن

سن . سن کوْرلاری دا دۆشدوکلری ایری یوْلدان قۇرتاریب دۆز یوْلا گتیره بیلمزسن. 53

اللها )! محض اوْنلار مۆسلماندیرلار. یالنیز آیه لریمیزه اینانانلارا ائشیتدیره بیلرسن (حاقی)

  (!باشلا اطاعت ائدرلر-اۆرکدن اینانیب اوْنا جان

یارادان، گۆجسوزلوکدن  (نۆتفه دن، بیر قطره  سۇدان)سیزی ضعیؾ بیر شئیدن . 54

و )تاقتسیز  (یئنیدن)ائدن، قۆوتلی اوْلدوقدان سوْنرا  (جاوان)سوْنرا قۆوتلی  (کؤرپه لیکدن)

!  قادیردیر( هر شئیه)بیلندیر، ( هر شئیی)اوْ، . اوْ، ایسته دیگینی یارادیر. ائدن اللهدیر (قوْجا

بیر ساعتدان  (قبیرلرینده و دۆنیادا)گۆناهکارلار  (ساعت)قییامت قوْپاجاؼی گۆن . 55

آخیرتده بئله یالان دانیشدیقلاری کیمی، دۆنیادا دا )اوْنلار . آرتیق قالمادیقلارینا آند ایچرلر

(.   یوْلدان چێخاردیلیردیلار)بئله دؤندریلیردیلر  (باتیله اۇیوب حاقدان



ازلی )اللهین کیتابیندا  (قبیرلرینیزده)سیز “:  علم و ایمان صاحبلری ایسه بئله دئیرلر.56

قییامت ( هامی نین دیریلدیگی)بۇ، . اوْلان قییامت گۆنونه قدر قالدینیز (علمینده یازیلمیش

”  !بیلمیردینیز (اوْنون حاق اوْلدوؼونو)گۆنودور، لاکین سیز 

الله )اوْ گۆن ظالیملارا عۆذرلری هئچ بیر فایدا وئرمز و اوْنلارین تؤوبه  ائتمه لری . 57

!  ده ایسته نیلمز (ریضاسینی دیله مه لری

حقیقتن، سن  (!یا رسولوم). بیز بۇ قۇراندا اینسانلار اۆچون هر چۆر مثل چکدیک. 58

هر هانسی بیر مؤعجوزه گتیرسن بئله،  (بئیزاسی، اساسی کیمی-مۇسانین یدی)اوْنلارا 

.   دئیه جکلر- ” !یالانچیسینیز (پئیؽمبر و اوْنا ایمان گتیرنلر)سیز “: اوْنلار مۆطلق

!  بیلمه ینلرین قلبلرینی بئله مؤهورله یر (حاقی) الله .59

سنه )شۆبهه سیز کی، اللهین . صبر ائت (چتینلیکلره، اذیتلره)سن  (!یا رسولوم). 60

قطعی اینانمایانلار سنی اعتیناسیزلیؽا سؤوق ( آخیرته)قوْي . وعدی حاقدیر (وئردیگی ظفر

سنی یۆنگول حساب ائدیب یئریندن اوْیناتماسینلار، سبیرسیزلییه، صباتسیزلیؽا ).  ائتمه سینلر

سؤوق ائده رک اؤز فیکریندن و آمالیندان دؤندریب ریسالتی تبلیػ ائتمکدن داشیندیرا 

  (!بیلمه سینلر

لوْؼمان سۇره سی 

 ( آیه دیر34مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   الیؾ، لام، میم.1

.   آیه لریدیر (قۇرانین) بۇ حیکمتلی کیتابین .2

و  (دوْؼرو یوْلو گؤسترن رهبر)یاخشی عمللر ائدنلره بیر هیدایت  (اوْ قۇران) .3

.   رحمتدیر

.   اوْ کسلر کی، ناماز قێلار، زکات وئرر و آخیرته تام یقینلیکله اینانارلار. 4



نجات تاپانلار دا . دوْؼرو یوْلدادیرلار (گؤستریلمیش) اوْنلار اؤز رببی طرفیندن .5

!  اوْنلاردیر (آخیرت عذابیندان قۇرتاریب ثاوابا یئتیشنلر ده)

تۇتدوؼو ایشین )اینسانلار ایچریسینده ائله سی ده واردیر کی، نادانلیؽی اۆزوندن . 6

دؤندرمک و بۇ مینواللا اوْنو ( ایسلام دینیندن)الله یوْلوندان  (گۆناهینی آنلامادان خالقی

محض . سؤزلری ساتین آلارلار (اوْیونجاق-اوْیون)مسخره یه قوْیماق اۆچون معناسیز 

.   بئله لرینی آلچالدیجی بیر عذاب گؤزله ییر

و آیه لریمیز اوْنا اوْخوندوؼو زامان اوْنلاری ائشیتمیرمیش، قۇلاقلاریندا آؼیرلیق . 7

سن ده اوْنا شدّتلی بیر  (!یا رسولوم). وارمیش کیمی تکببورله آرخاسینی چئویرر (کارلیق)

!  مۆژده وئر (آخیرتده جهنم اوْدوندا یاناجاؼی ایله)عذابلا 

.   ایمان گتیریب یاخشی ایشلر گؤرنلری نیم جنّتلری گؤزله ییر. 8

اوْ، . وعدی حاقدیر (مؤمینلره وئردیگی جنّت)اللهین .  اوْنلار اوْرادا ابدی قالاجاقلار.9

!  یئنیلمز قۆوت، حیکمت صاحبیدیر

یاخود اوْ، گؤیلری گؤره بیلدیگینیز بیر )الله گؤردویونوز گؤیلری دیرکسیز یاراتمیش . 10

دئیه، یئرده مؤحکم ( تۇتماسین-آتیب)، سیزی یێرؼالاماسین (دیرک اوْلمادان خلق ائتمیش

بیز . جۆربجور حئیوانلار سپله میشدیر (یئر اۆزونه)دۇرموش داؼلار برقرار ائتمیش و اوْرا 

.   یئتیشدیردیک (بیتکیلر، مئیوه لر)یئرده نؤوبنؤو گؤزل  (اوْنونلا)گؤیدن یاؼیش یاؼدیردیق و 

باشقالاری نین  (اللهدان)ایندی سیز ده منه . اللهین یاراتدیقلاریدیر (گؤردوکلرینیز)بۇ . 11

حاق )آشکار ایری یوْلدادیرلار -آچیق (مۆشریکلر)خئیر، ظالیملار . نه یاراتدیؽینی گؤسترین

.   (یوْلدان آزمیشلار

 (اللهین نعمتلرینه)کیم . حیکمت وئردیک (دئیه)” !اللها شۆکور ائت“: حقیقتن، لوْؼمانا. 12

الله اوْنون  (بیلسین کی)کیم نانکوْر اوْلسا، . شۆکور ائتسه، اؤزو اۆچون شۆکور ائدر

اوْنون بۆتون ایشلری )! لاییقدیر (تعریفه)شۆکوره  (اؤزلویونده)شۆکورونه مؤهتاج دئییلدیر، 

  (!بَیه نیلندیر

یادیندا اوْلسون کی، بیر زامان لوْؼمان اؤز اوْؼلونا نصیحت ائده رک  (!یا رسولوم). 13

دوْؼرودان دا، اللها شریک قوْشماق بؤیوک . اللها شریک قوْشما! اوْؼلوم“: بئله دئمیشدی

”  (!آؼیر گۆناهدیر)! ظۆلمدور

یاخشیلیق ائتمیی، والیدئینینه یاخشی باخماؼی، اوْنلارلا گؤزل )آناسینا -بیز اینسانا آتا. 14

. چوْخ ضعیؾ بیر حالدا داشیمیشدی( بطنینده)آناسی اوْنو . تؤوصیه  ائتدیک (داورانماؼی

 (: بیز اینسانا بۇیوردوق). کسیلمه سی ایسه ایکی ایل عرضینده اوْلور (اۇشاؼین سۆددن)

!  آخیر دؤنوش منه دیر. آنانا شۆکور ائت-منه و آتا“



بۇ )بیلمه دیگین بیر شئیی منه شریک قوْشماؼینا جهد گؤسترسه لر،  (آنان-آتا)اگر . 15

اوْنلارا اطاعت )دۆنیا ایشلرینده اوْنلارلا گؤزل کئچین ( قالان. )اوْنلارا اطاعت ائتمه (ایشده

سوْنرا . یوْلونو تۇت( ایسلامی قبول ائدنلرین)تؤوبه  ائدیب منه طرؾ دؤننلرین . (ائت

 (بیر-بیر)نه ائتدیکلرینیزی  (دۆنیادا)من ده . منیم حۆضوروما قاییداجاقسینیز (قییامت گۆنو)

”  !سیزه خبر وئره جه یم

دۆنیادا گؤردویون هر )اوْؼلوم، “: دئدی (نصیحتینه داوام ائده رک-لوْؼمان اؤیود). 16

بیر خاردال دنه سی آؼیرلیؽیندا اوْلسا دا، بیر قایانین  (هانسی یاخشی، یاخود پیس ایش

اوْرتایا  (قییامت گۆنو)ایچینده، یاخود گؤیلرده و یا یئرین تکینده اوْلسا دا، الله اوْنو  (داشین)

بۆتون اینجه، نازیک ایشلری )حقیقتن، الله لطیفدیر . (حسابینی چکر-اوْنون حاق)گتیرر 

!  خبرداردیر( هر شئیدن)، (بیلندیر؛ لۆطفکاردیر

یاخشی ایشلر گؤرمیی امر ائت، پیس ایشلری قاداؼان  (اینسانلارا)ناماز قێل، ! اوْؼلوم. 17

واجیب  (دئدیکلریم)حقیقتن، بۇ . سنه اۆز وئره جک مۆسیبتلره دؤز (بۇ یوْلدا). ائله

!  عمللردندیر

حقیقتن، . لوْوؼا گزیب دوْلانما- آداملاردان تکببورله اۆز چئویرمه، یئر اۆزونده لوْوؼا.18

!  الله هئچ بیر اؤزوندن راضینی، لوْوؼالانیب فخر ائده نی سئومز

 (دانیشیندا)و  (نه چوْخ یئیین، نه ده چوْخ آستا گئت)یئریشینده مۆوازینت گؤزله . 19

!  چۆنکی ان چیرکین سس اۇزونقولاق سسیدیر. سسینی قالدیرما

گۆنشی، آیی، اۇلدوزلاری و )مگر اللهین گؤیلرده و یئرده اوْلانلاری  (!ائي اینسانلار). 20

سیزه رام ائتدیگینی  (بۇلودلاری؛ مئیوه لری، بیتکیلری، دنیزلری، چایلاری و گؤللری

عقل، )و گیزلی  (گؤرمه، ائشیتمه، ساؼلاملیق)، آشکار (سیزین ایستیفاده نیزه وئردیگینی)

نعمتلری سیزه بوْللوجا احسان ائتدیگینی گؤرمورسونوزمو؟  (.آ. شعور، فهم، علم و بیر 

اینسانلار ایچریسینده ائله سی ده واردیر کی، نه بیر علمی، نه بیر دوْؼرو یوْل گؤسترن 

.   کیتابی اوْلمادان الله باره سینده مۆباهیسه ائدر (ایلاهی)رهبری، نه ده بیر نۇرانی 

دئییلدیکده، ” !تابع اوْلون (قۇرانا)اللهین نازیل ائتدیگینه “: (مککه اهلینه)اوْنلارا . 21

- ” !تابع اوْلاجاؼیق (عبادت ائتدیگی دینه)خئیر، بیز آتالاریمیزین گئتدیگی یوْللا “: اوْنلار

یئنه دمی )بس شیطان اوْنلاری جهنم اوْدونون عذابینا چاؼیریرسا نئجه؟ . دئیه جاواب وئررلر

  (همین یوْللا گئده جکلر؟

اللها تسلیم ائدرسه، اوْ  (قلبدن-صمیمی)کیم یاخشی عمل صاحبی اوْلوب اؤزونو . 22

بۆتون ایشلرین . یاپیشمیش اوْلور (قۇراندان، ایماندان- دستکدن )آرتیق ان مؤحکم ایپدن 

  (!بۇیوروق اللهیندیر)! آخیری اللها گلیب چێخاجاقدیر



اوْنلار بیزیم . سنی کدرلندیرمه سین (یا رسولوم) کیم کۆفر ائتسه، اوْنون کۆفرو .23

. نه لر ائتدیکلرینی خبر وئره جییک (دۆنیادا)بیز ده اوْنلارا . حۆضوروموزا قاییداجاقلار

!  حقیقتن، الله اۆرکلرده اوْلانلاری بیلندیر

 (آخیرتده)وئره جک، سوْنرا دا  (بیر آز دۆنیا مالی)گۆزران -بیز اوْنلارا بیر قدر گۆن. 24

!  آؼیر بیر عذابا دۆچار ائده جییک

- ” گؤیلری و یئری کیم یاراتمیشدیر؟“: (مۆشریکلردن)حقیقتن، اگر سن  (!یا رسولوم). 25

” !حمد اوْلسون اللها“: دئ. دئیه جاواب وئره جکلر- ” !الله“: دئیه سوْروشسان، اوْنلار مۆطلق

!  بیلمز (سنانین کیمه مخصوص اوْلدوؼونو-حمد)لاکین اوْنلارین اکثریتی 

بنده لری نین، اوْ جۆمله دن مۆشریکلرین )الله .  گؤیلرده و یئرده نه وارسا، اللهیندیر.26

اوْنون بۆتون ! )لاییقدیر( تعریفه)شۆکره ( اؤزلویونده هر جۆر)مؤهتاج دئییلدیر و  (عبادتینه

  (!ایشلری بَیه نیلندیر

اگر یئر اۆزونده کی بۆتون آؼاجلار قلم، دریا دا آرخاسیندان یئددی دریا قاتیلاراق . 27

حقیقتن، الله یئنیلمز . تۆکنمزدی (یازماقلا)اوْلسایدی، یئنه ده اللهین سؤزلری  (مۆرککب)

!  قۆدرت، حیکمت صاحبیدیر

 (الله اۆچون)دیریلتمک  (قییامت گۆنو)یاراتماق و  (یوْخدان)سیزی  (!ائي اینسانلار). 28

!  ائشیدندیر، گؤرندیر (هر شئیی)حقیقتن، الله . آنجاق بیر نفری یاراتماق و دیریلتمک کیمیدیر

گاه )مگر اللهین گئجه نی گۆندوزه، گۆندوزو ده گئجه یه قاتدیؽینی  (!یا رسولوم). 29

ائتدیگینی ( سیزین منافعیینیزه تابع)، گۆنشی و آیی رام (گۆندوزو، گاه دا گئجه نی اۇزاتدیؽینی

قییامت )مۆعیین مدته دک  (اؤز حدقه سینده، دایره سینده)گؤرمورسنمی؟ اوْنلارین هر بیری 

!  حقیقتن، الله نه ائتدیکلرینیزدن خبرداردیر. دؤور ائدر (گۆنونه قدر

اوْندان قئیری عبادت  (مۆشریکلرین)اوْنا گؤره دیر کی، الله حاق،  (دئییلنلر)بۇ . 30

!  بؤیوکدور (هر شئیدن)اۇجادیر،  (هر شئیدن)حقیقتن، الله . ائتدیکلری ایسه باتیلدیر

سیزه اؤز قۆدرت علامتلریندن بعضیسینی گؤسترسین دئیه، گمیلرین  (!یا رسولوم). 31

اللهین )صبر،  (اذیتلره)دنیزده اللهین لۆطفو ایله اۆزدویونو گؤرمورسنمی؟ حقیقتن، بۇندا 

!  چوْخ شۆکور ائدن هر کس اۆچون عیبرتلر واردیر (نعمتلرینه

کیمی دالؽالار  (یاخود قارا بۇلودلار)اطرافینا کؤلگه سالان اۇجا داؼلار  (کافیرلری). 32

الله . اللها مخصوص ائده رک یالنیز اوْنا دۇعا ائدرلر (عبادتی)بۆرودویو زامان اوْنلار دینی 

 (کۆفرله ایمان آراسیندا)سلامات قۇرویا چێخارتدیقدا ایچریلریندن بعضیلری -اوْنلاری ساغ

بیزیم آیه لریمیزی یالنیز چوْخ . (بعضیلری ایسه اؤز کۆفرونده قالار). اوْرتا مؤوقئ تۇتار

!  خاین، نانکوْر اوْلانلار دانارلار



آتانین اوْؼولا، اوْؼولون دا آتایا هئچ بیر شئیله . رببینیزدن قوْرخون! ائي اینسانلار. 33

قییامت ). اللهین وعدی، شۆبهه سیز کی، حاقدیر. کارا گله بیلمه یه جیی بیر گۆندن هزر ائدین

شیطان سیزی . احتیاطلی اوْلون کی، دۆنیا حیاتی سیزی آلداتماسین. (گۆنو مۆطلق گله جکدیر

الله اؤز بنده لرینه مهریباندیر، اوْنلارین هامیسینی باؼیشلایاجاق، )اللها آرخایین ائدیب 

!  توْولاماسین (گۆناهلاریندان کئچه جک دئیه

ایسته دیگی )یاؼیشی . آنجاق الله بیلیر (قییامتین قوْپاجاؼی واختی)حقیقتن، اوْ ساعتی . 34

دوْؼولاجاق اۇشاؼین اوْؼلان، یاخود قێز، )گؤیدن اوْ یاؼدیریر، بطنلرده اوْلانی  (واخت

اوْ  (خسته و یا ساؼلام، خوْشبخت و یا بدبخت، یاخشی و یا پیس عمل صاحبی اوْلاجاؼینی

، هئچ کس (ثاواب، یاخود گۆناه قازاناجاؼینی)هئچ کس سحر نه کسب ائده جه یینی . بیلیر

 (هر شئیدن)بیلندیر،  (هر شئیی)الله ایسه، شۆبهه سیز کی، . هارادا اؤله جه یینی بیلمز

!  خبرداردیر

سۇره سی  (سجده)سجده -اس

 ( آیه دیر30مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   الیؾ، لام، میم.1

شۆبهه -عالملرین رببی طرفیندن نازیل ائدیلمه سینده هئچ بیر شکک (قۇرانین) کیتابین .2

!  یوْخدور

خئیر، اوْ . دئییرلر- ” !اوْنو اؤزوندن اۇیدورموشدور (محمّد)“: (مۆشریکلر)یوْخسا . 3

قوْرخوتماؼین اۆچون  (اللهین عذابی ایله)سندن اول پئیؽمبر گؤندریلمه میش بیر قؤومو 

!  بلکه، دوْؼرو یوْلا یؤنله لر. اوْلان بیر حاقدیر (نازیل)رببیندن 

گؤیلری، یئری و اوْنلارین آراسینداکیلاری آلتی گۆنده خلق ائدن، سوْنرا عرشی . 4

سیزین اوْندان باشقا هئچ بیر . اللهدیر (عرشده برقرار اوْلان)یارادیب حؤکمو آلتینا آلان 



نصیحت قبول -مگر اؤیود. ائده نینیز یوْخدور (عذابی دؾ)هامینیز و شفاعت 

ائتمه یه جکسینیز؟  

سیزین  (همین ایشلر)سوْنرا . اوْ، گؤیدن یئره قدر اوْلان بۆتون ایشلری ایداره ائدیر. 5

اوْنا دوْؼرو  (قییامت گۆنونده)مین ایلینه برابر اوْلان بیر گۆنده  (دۆنیا ایلینین)سایدیؽینیزین 

.   یۆکسه لر (اللهین درگاهینا)

!   اوْ، قئیبی ده، آشکاری دا بیلندیر، یئنیلمز قۆوت صاحبی، مرحمت صاحبیدیر.6

.   یاراتماؼا پالچیقدان باشلادی (آدمی) اوْ، یاراتدیؽی هر شئیی گؤزل یاراتدی، اینسانی .7

.   سۇدان عمله گتیردی (دیَرسیز)بیر قطره  ضعیؾ - سوْنرا اوْنون نسلینی نۆتفه دن . 8

اؤزونون )سوْنرا اوْنو دۆزلدیب اینسان شکلینه سالدی و اوْنا اؤز رۇحوندان . 9

سیز . اوْ سیزه گؤز، قۇلاق و اۆرک وئردی(. حیات وئردی)اۆفوردو  (یاراتدیؽی رۇحدان

!  آز شۆکور ائدیرسینیز (بۇ نعمتلره)

مگر بیز توْرپاؼا قاریشیب یوْخ اوْلاندان سوْنرا “: دئدیلر (آخیرته اینانمایانلار) .10

قییامت گۆنو دیریلیب )بلی، اوْنلار رببی ایله قارشیلاشاجاقلارینی ” یئنیدنمی یارادیلاجاؼیق؟

!  اینکار ائدن کسلردیر (حساب اۆچون اللهین حۆضوروندا دۇراجاقلارینی-حاق

. جانینیزی آلاجاقدیر (عزرائیل)سیزه مۆوککیل اوْلان اؤلوم ملیی “: دئ (!یا رسولوم). 11

”  !رببینیزین حۆضورونا قایتاریلاجاقسینیز (قییامت گۆنو)سوْنرا دا 

 (گۆناهلاریندان اۇتاناراق)کاش گۆناهلاری اؤز رببی نین حۆضوروندا  (!یا رسولوم). 12

دۆنیادا یالان حساب ائتدیگیمیز قییامتی و اوْنون )! ائي رببیمیز“: باشلارینی آشاؼی دیکیب

. ائشیتدیک( پئیؽمبرلرین دوْؼرو دئدیکلرینی، حاق اوْلدوقلارینی سندن)گؤردوک،  (عذابینی

تام یقینلیکله  (سنین وحدانیتینه)بیز . قایتار کی، یاخشی ایش گؤرک (دۆنیایا)ایندی بیزی 

!  دئینده گؤریدین- ” !ایناندیق

. (ایمانا مۆوففق ائدردیک)اگر بیز ایستسیدیک، هر کسی دوْؼرو یوْلا سالاردیق . 13

سؤزونو ” !جینلر و اینسانلارلا دوْلدوراجاؼام (گۆناهکار)جهنمی مۆطلق بۆتون “: لاکین من

بۇ سؤزون، بۇ حؤکمون . بیزیم بۇ حؤکموموز لابوددور)! گئرچک اوْلاراق دئمیشم

دوْؼرولوؼونو ثبوت ائتمک اۆچون ازلدن گۆناهکار، کافیر، یاخود مۆشریک اوْلاجاؼینی 

چۆنکی همین شخص بیزیم اوْنا بخش ائتدیگیمیز . بیلدیگیمیز شخصی دوْؼرو یوْلا سالمادیق

دینده هئچ بیر مجبوریت . عاؼیللا یاخشینی پیسدن آییریب دوْؼرو یوْلو اؤزو تۇتمالی ایدی

  (!یوْخدور



بۇ گۆنه یئتیشه جه یینیزی “ (: کافیرلر جهنمه گیردیکده الله اوْنلارا بئله بۇیورار). 14

جهنمده کؤمکسیز ). بیز ده سیزی اۇنوتدوق! (عذابی)اۇنوتدوؼونوزا گؤره ایندی دادین 

”  !ائتدیگینیز عمللرین جزاسی اوْلاراق دادین ابدی عذابی. (بۇراخدیر

نصیحت اوْلوندوقلاری زامان سجده یه -بیزیم آیه لریمیزه آنجاق آیه لریمیزله اؤیود. 15

.   سنا ایله تقدیس ائدنلر ایمان گتیررلر-قاپانانلار و تکببور گؤسترمه یه رک رببینی حمد

، قوْرخو و اۆمید ایچینده (گئجه لر آز یاتار)اوْنلار عبادت اۆچون یاتاقلاریندان قالخار . 16

رببینه دۇعا ائدر و اوْنلارا  (اللهین عذابیندان قوْرخاراق، مرحمتینه اۆمید بسله یه رک)

.   صرؾ ائدرلر (احتیاجی اوْلانلارا)وئردیگیمیز رۇزیلردن 

اۆچون گؤز  (مؤمینلر)اوْنلار  (الله درگاهیندا) ائتدیکلری عمللرین مۆکافاتی اوْلاراق .17

!  نه جۆر نعمتلر گیزله نیب ساخلاندیؽینی هئچ کس بیلمز (اوْنلاری سئویندیره جک)اوْخشایان 

، اوْنلار  البته! فاسیق عینیدیرمی؟ (اللهین اطاعتیندن چێخمیش)مگر مؤمین کیمسه ایله . 18

!  عینی اوْلا بیلمزلر

ایمان گتیریب یاخشی ایشلر گؤرنلری ائتدیکلری عمللر مۆقابیلینده قوْناق قالاجاقلاری . 19

اوْنلار اوْرادا اللهین ابدی قوْناقلاری ). مأوا جنّتلری گؤزله ییر (ساکین اوْلاجاقلاری)

.   (اوْلاجاقلار

اوْنلار هر دفعه  اوْددان .  فاسیقلره گلدیکده ایسه، اوْنلارین مسکنی جهنم اوْدودور.20

دادین یالان حساب ائتدیگینیز جهنم “: چێخماق ایسته دیکده یئنه اوْرا قایتاریلاجاق و اوْنلارا

.   دئییله جکدیر- ” !اوْدونون عذابینی

اول اوْنلارا مۆطلق دۆنیا عذابیندان  (آخیرت عذابیندان)بیز ان بؤیوک عذابدان . 21

!  قاییدالار (تؤوبه  ائدیب دۆز یوْلا)بلکه، . داددیراجاؼیق

نصیحت وئریلدیکدن سوْنرا اوْنلاردان اۆز دؤندرن کسدن -رببی نین آیه لری ایله اؤیود. 22

!  بیز، شۆبهه سیز کی، اوْنلاردان اینتیقام آلاجاؼیق! داها ظالیم کیم اوْلا بیلر؟

 (مۇسا ایله)سن اوْنونلا  (!یا رسولوم). وئرمیشدیک (تؤورات)بیز مۇسایا کیتاب . 23

پئیؽمبر علئیه سلام مئعراج گئجه سی مۇسا ایله گؤروشوب ). گؤروشه جه یینه شۆبهه ائتمه

ایسرایل اوْؼوللارینا دوْؼرو یوْل ( تؤوراتی، یاخود مۇسانی)بیز اوْنو . (دانیشمیشدی

.   گؤسترن بیر رهبر ائتمیشدیک

صبر ائتدیکلری و آیه لریمیزه اۆرکدن ایناندیقلاری اۆچون بیز اوْنلاردان  (چتینلیکلره) .24

حاق یوْلو گؤسترن رهبرلر تعیین  (اینسانلارا)امریمیزله  (ایسرایل اوْؼوللاریندان)

.   ائتمیشدیک



آراسیندا قییامت  (مؤمینلرله کافیرلرین)حقیقتن، سنین رببین اوْنلارین  (!یا رسولوم). 25

!  مسئله لر باره ده حؤکم وئره جکدیر (دینی)گۆنو ایختیلافدا اوْلدوقلاری 

نئچه -دوْلاشدیقلاری اؤزلریندن اولکی نئچه-مگر اوْنلار ایندی یۇردلاریندا گزیب. 26

مهو ائتدیگیمیزی گؤرمورلرمی؟  (پئیؽمبرلرینی یالانچی سایدیقلاریندان اؤترو)نسیللری 

قۇلاق  (حاقا)مگر . عیبرتلر واردیر (مککه مۆشریکلری اۆچون)حقیقتن، بۇندا 

آسمایاجاقلار؟  

مگر گؤرمورلرمی کی، بیز قۇرو یئره سۇ گؤندریب اوْنونلا حئیوانلاری نین و . 27

بۆتون بۇنلاری اؤز )یئتیشدیریریک؟ مگر  (بیتکیلر، مئیوه لر)اؤزلری نین یئدیکلری اکینلر 

گؤرمورلر؟   (گؤزلری ایله

بۇ فتح  (بیر خبر وئرین گؤرک)اگر دوْؼرو دانیشانلاردانسینیزسا، “:  اوْنلار.28

دئیه - نه واخت اوْلاجاقدیر؟  (مککه نین فتحی، بدر وۇروشو، یاخود قییامت گۆنو)

.   سوْروشارلار

ایمانی هئچ بیر فایدا وئرمز و  (سوْنراکی)فتح گۆنو کافیرلرله “: دئ (!یا رسولوم). 29

”  !مؤهلت ده وئریلمز (تؤوبه  ائتمک اۆچون)اوْنلارا 

 (اللهین اوْنلارا عذاب وئره جیی گۆنو)آرتیق اوْنلاردان اۆز چئویر و  (!یا رسولوم). 30

سنین اؤلومونو، باشینا بیر ایش گله جه یینی و یا سنه قلبه )دوْؼروسو، اوْنلار دا . گؤزله

سن مۆطلق ظفر . لاکین اوْنلار سنه هئچ بیر شئي ائده بیلمزلر! )گؤزله ییرلر (چالاجاقلارینی

  (!چالاجاقسان، چۆنکی الله سنینله دیر

سۇره سی   (دسته لر)احزاب -         ال

  ( آیه دیر73مدینه ده نازیل اوْلموشدور، )          

 باؼیشلایان و رحم ائدن تانری نین آدیلا

 (هر شئیی)حقیقتن، الله . اللهدان قوْرخ، کافیرلره و مۆنافیقلره اطاعت ائتمه! یا پئیؽمبر. 1

!  بیلندیر، حیکمت صاحبیدیر



الله، شۆبهه سیز کی، نه ائتدیکلرینیزدن . تابع اوْل (قۇرانا) رببیندن سنه وحي اوْلونانا .2

!  خبرداردیر

!  وکیل اوْلماسی کیفایت ائدر (بۆتون ایشلرده سنه)اللهین . اللها توککول ائت. 3

ائله جه ده ایکی الله ). ایکی اۆرک یاراتمامیشدیر (داخیلینده)الله بیر آدامین سینه سیننده . 4

آرخاسینی آنانیزین آرخاسینا اوْخشاداراق یاخینلیق )الله نه زیهار ائتدیگینیز . (اوْلا بیلمز

زؤوجه لرینیزی سیزه دوْؼما آنا، نه ده اوْؼوللوؼا  (ائتمه دیگینیز، تالاؼینی وئردیگینیز

اوْنلار اصلینده اؤز آتالاری نین ). گؤتوردوکلرینیزی سیزه دوْؼما اوْؼول ائتمیشدیر

الله دوْؼرو دئییر و . سؤزلردیر( معناسیز)بۇنلار سیزین دئدیگینیز بوْش . (اوْؼوللاریدیر

!  دوْؼرو یوْلا گتیریر (بنده لرینی)

بۇ، الله . اؤز آتالاری نین آدلاری ایله چاؼیرین (نسبلری بیلینسین دئیه-اصیل)اوْنلاری . 5

آتالاری نین کیم اوْلدوؼونو بیلمه سه نیز، اوْنلار . (داها عدالتلیدیر)یانیندا داها دۆزگوندور 

عمیوْؼلانلارینیز و یا آزاد کؤله لرینیزدیر؛ )سیزین دین قارداشلارینیز و یاخینلارینیزدیر 

مثلا، بیری نین )ائتدیگینیز سهولره . (اوْنلاری قارداشیم، عمیوْؼلوم، دوْستوم دئیه چاؼیرین

قاداؼان اوْلوندوقدان )لاکین . گؤره سیزه گۆناه یوْخدور (آتاسینی بیلمه دن سهو سالدیؽینیزا

باؼیشلایاندیر، رحم ( بنده لرینی)الله . قصدااً ائتدیگینیز ایشلردن اؤترو گۆناه واردیر (سوْنرا

!  ائدندیر

مؤمینلر پئیؽمبری اؤزلریندن ). پئیؽمبر مؤمینلره اوْنلارین اؤزلریندن داها یاخیندیر. 6

اوْنون اؤورتلری . (چوْخ سئومه لی، اوْنون هر بیر امرینی سؤزسوز یئرینه یئتیرمه لیدیرلر

بیرینه ورثه  اوْلماق -بیر)قوْهوملار . (هئچ کس اوْنلارلا ائولنه بیلمز)آنالاریدیر  (مؤمینلرین)

قوْهوم )اما . اللهین کیتابیندا مؤمینلردن و مۆهاجیرلردن داها یاخیندیرلار (باخیمیندان

( حؤکم)بۇ . بیلرسینیز( بیر ارث قوْیا)بیر یاخشیلیق ائده ( وصییتله)دوْستلارینیزا  (اوْلمایان

ایسلامین ایلک دؤورلرینده سیزه قارداش ). یازیلمیشدیر (محفوظدا-لؤوهی)کیتابدا 

. بیرینه ورثه  اوْلماق ایختییاری وار ایدی-اوْلانلارین، بیرلیکده مدینه یه هیجرت ائدنلرین بیر

قوْهوم . سوْنرالار بۇ حؤکم لؽو ائدیلیب واریثلر مسئله سینده اۆستونلوک قوْهوملارا وئریلدی

بیرینه ورثه  اوْلماسی ایسه یالنیز وصییت یوْلو ایله مۆمکون حساب -اوْلمایان مؤمینلرین بیر

.   (ائدیلدی

سندن ده، : خاتیرلا کی، بیز بیر زامان پئیؽمبرلردن عهد آلمیشدیق (!یا رسولوم). 7

بیز اوْنلاردان مؤحکم بیر ! نۇحدان دا، ایبراهیمدن ده، مۇسادان دا، مریم اوْؼلو عیسیدان دا

عهد آلمیشدیق کی،  



ریسالتی تبلیػ )دوْؼرولوقلارینی  (پئیؽمبرلردن)دوْؼرو دانیشانلاردان  (الله بۇنونلا). 8

خبر آلسین و  (گتیرمه دیکلرینی-ائتمه دیکلرینی، اۆممتلری نین اوْنلارا ایمان گتیریب-ائدیب

!  کافیرلردن اؤترو شدّتلی بیر عذاب حاضیرلاسین

خندک، یاخود احزاب وۇروشوندا قۆرئیش، قتفان و یهودیلرین )! ائي ایمان گتیرنلر. 9

اوْردولار سیزین اۆستونوزه گلدیگی زامان اللهین  (نزیر قبیله لریندن تشکیل اوْلونموش-بنی

اوْ واخت بیز اوْنلارین اۆستونه کۆلک و سیزین . سیزه اوْلان نعمتینی یادا سالین

الله اوْ زامان سیزین نه . قوْشون گؤندرمیشدیک (ملکلردن عبارت)گؤرمه دیگینیز 

.   ائتدیگینیزی گؤروردو

وادی نین اۆست و )اوْ زامان اوْنلار اۆستونوزه هم یۇخاری، هم ده آشاؼی طرفدن . 10

گؤزونوز حدقه سیندن چێخیب اۆرگینیز ( قوْرخودان)هۆجوم ائتمیش و  (آلت طرفیندن

مؤمینلر اللهین اؤز ). الله باره سینده ده مۆختلیؾ فیکیرلره دۆشموشدونوز. آؼزینیزا گلمیشدی

وعدینه دوْؼرو اوْلدوؼونا اینانیر، مۆنافیقلر ایسه اعتیقادی ضعیؾ اوْلانلار ایسه محمّد علئیه 

.   (سلامین بۇ بلادان خلاص اوْلا بیلمه یه جه یینی گۆمان ائدیردیلر

کیمین حقیقی مؤمین، )مؤمینلر ایمتاهانا چکیلمیش  (خندک وۇروشوندا) محض اوْندا .11

.   و مؤحکم سارسیلمیشدیلار (کیمین مۆنافیق اوْلدوؼو بللی اوْلموش

الله و اوْنون پئیؽمبری بیزه “: اوْلانلار (شکک)اوْ زامان مۆنافیقلر و قلبلرینده مرز . 12

.   دئییردیلر- ” (بیز ظفر چالا بیلمه یه جییک). یالان وعد ائتمیشدیر

سیزین اۆچون  (بۇرادا). اهلی (مدینه)ائي یسریب “: اوْ زامان اوْنلاردان بیر طایفه. 13

ائولریمیز “: باشقا بیر دسته ایسه. دئمیشدی- ” !قاییدین (ائوینیزه)دۇراجاق بیر یئر یوْخدور، 

 (گئری قاییتماق اۆچون)دئیه - ” (کیمسه سیزدیر، اوْؼرو گیرمه سیندن قوْرخوروق)آچیقدیر 

اوْنلار آنجاق . دئییلدی (کیمسه سیز)حقیقتده ائولری آچیق . پئیؽمبردن ایزین ایسته ییردی

.   قاچماق ایسته ییردیلر (دؤیوشدن)

اوْنلاردان فیتنه  (جۇمولوب)هر طرفیندن اۆستلرینه یۆیورولوب  (مدینه نین)اگر . 14

ایسته نیلسیدی، سؤزسوز کی،  (ایماندان دؤنمک، یئنیدن مۆشریکلییه قاییتماق)تؤرتمک 

.   آزاجیق دا اوْلسا یۇبانمازدیلار (بۇ ایشده)درحال اوْنو ائدر و بۇندا 

اۆز  (دۆشمندن)بیر داها  (اۆهود وۇروشوندان سوْنرا)حال بوکی بۇندان اول . 15

قییامت )اللها وئریلن عهد باره سینده . چئویریب قاچمایاجاقلاری باره ده اللها سؤز وئرمیشدیلر

!  سۇال اوْلوناجاقدیر-مۆطلق سوْرؼو (گۆنو

 (قوْرخوب)اگر اؤلمکدن، یاخود اؤلدورولمکدن “: دئ (بۇ مۆنافیقلره! یا پئیؽمبر). 16

آنجاق آز بیر  (قاچسانیز بئله، دۆنیادا). قاچارسینیزسا، قاچماق سیزه هئچ بیر فایدا وئرمز



قاچسانیز دا، قاچماسانیز . آلنینیزا نه یازیلمیشسا، اوْ دا اوْلاجاق). کئچینرسینیز-مدت دوْلانیب

  (!اللهین ازلی حؤکمونو دیَیشدیرمک اوْلماز. دا عجلینیز چاتان کیمی اؤله جکسینیز

دیلسه، اللهین سیزین  (مرحمت)اگر الله سیزه بیر پیسلیک، یاخود بیر یاخشیلیق “: دئ. 17

اؤزلری اۆچون اللهدان  (مۆنافیقلر)اوْنلار ! حاقینیزدا گؤره جیی بۇ ایشه کیم مانع اوْلا بیلر؟

.   باشقا نه بیر هامی، نه ده بیر مددکار تاپا بیلرلر

: مانع اوْلانلاری دا، قارداشلارینا (جیهادا گئتمه یینیزه)شۆبهه سیز کی، الله ایچرینیزدن . 18

دئینلری ده - ” (!محمّده قوْشولوب عبث یئره اؤزونوزو هلاک ائتمه یین)! بیزه طرؾ گلین“

دؤیوشه اوْنلارین آنجاق آزی گلر،  . تانیییر

 (!یا رسولوم). سیزدن اسیرگه یرلر (گلدیکده ده خسیسلیک گؤستریب کؤمکلرینی). 19

آدام کیمی گؤزلری  (اؤلوم خوْفوندان باییلان)اوْنلارا قوْرخو اۆز وئردیکده جان اۆسته اوْلان 

قوْرخو جانلاریندان چێخینجا . دوْلانا سنه باخدیقلارینی گؤررسن-دوْلانا (بۇ طرفه-اوْ طرؾ)

خسیسلیک ائدیب آجی دیللری ایله سیزی  (مؤمینلر الده ائتدیگی قنیمتین بؤلونمه سینده)قنیمتده 

بۇنا گؤره ده الله اوْنلارین عمللرینی پۇچا . اوْنلار ایمان گتیرمه میشلر. سانجارلار

!  بۇ، الله اۆچون آساندیر. چێخارتمیشدیر

 (پرن سالدیؽی دۆشمن-مۆنافیقلر قوْرخولاریندان خندک مۇحاریبه سینده ملکلرین پرن). 20

اوْ دسته لرین بیر ده قاییدیب گله جیی . دسته لری نین چێخیب گئتمه دیکلرینی زنن ائدیرلر

-گلیب)چؤلده بدویلر آراسیندا اوْلماق ایستردیلر کی،  (قوْرخولاریندان)تقدیرده اوْنلار 

اگر مؤمینلر ظفر چالیبسا، قنیمته . )سیزه دایر خبرلری سوْروشوب اؤیرنسینلر (گئدندن

اگر آرانیزدا . (شریک چێخسینلار، یوْخ، اگر کافیرلر قالیب گلیبلرسه، اوْنلارا قوْشولسونلار

.   دؤیوشردیلر (اؤزو ده یالاندان)اوْلسایدیلار، چوْخ آز 

اللهدان، قییامت گۆنوندن ) حقیقتن، اللهین رسولو اللها، قییامت گۆنونه اۆمید بسله ینلر .21

!  و اللهی چوْخ ذکر ائدنلر اۆچون گؤزل اؤرنکدیر (قوْرخانلار

بۇ، اللهین و “: اوْردو حیصه لرینی گؤردوکده دئدیلر (مۆتتفیقلرین)مؤمینلر . 22

اگر بۇ . بیز بۇنونلا ایمتاهانا چکیلیریک). وعدیدیر (ظفر)پئیؽمبری نین بیزه اوْلان 

ایمتاهاندان یاخشی چێخساق، ظفر چالاجاؼیق، چۆنکی الله و پئیؽمبری حقیقی مؤمینلره 

بۇ ” !الله و پئیؽمبری دۆز بۇیورموشلار. (کافیرلر اۆزرینده قالیب اوْلماؼی وعد ائتمیشلر

.   ایمانینی و اطاعتینی آرتیردی (اللها)اوْنلارین یالنیز  (وضعیت)

. مؤمینلر ایچریلریسینده ائله لری ده واردیر کی، اللها ائتدیکلری عهده صادق اوْلارلار. 23

اوْنلار . گؤزله ییر (شهید اوْلماسینی)شهید اوْلموش، کیمیسی ده  (بۇ یوْلدا)اوْنلاردان کیمیسی 

اصلا دیَیشمزلر کی،   (وئردیکلری سؤزو)



دوْؼرولاری دوْؼرولوقلارینا گؤره مۆکافاتلاندیرسین، مۆنافیقلره ده  (بۇنونلا) الله .24

حقیقتن، الله . ایستسه عذاب وئرسین، یاخود اوْنلارین تؤوبه لرینی قبول بۇیورسون

!  باؼیشلایاندیر، رحم ائدندیر (بنده لرینی)

. حالدا گئری اوْتورتدو (مقصدلرینه چاتمادیقلاری)الله کافیرلری ؼضبلی اوْلدوقلاری . 25

الله مؤمینلره  (ظفر چالماؼا)دؤیوشده . الده ائده بیلمه دیلر (قنیمت)اوْنلار هئچ بیر خئییر 

!  الله یئنیلمز قۆوت صاحبی، قۆدرت صاحبیدیر. کیفایت ائتدی

کؤمک ائدنلرین اۆرکلرینه قوْرخو سالیب  (کافیرلره)الله کیتاب اهلیندن اوْنلارا . 26

سیز اوْنلارین بیر قیسمینی اؤلدورور، بیر قیسمینی ده . اوْنلاری اؤز قالالاریندان ائندیردی

.   اسیر آلیردینیز

سیزه اوْنلارین یئرلرینه، یۇردلارینا و ماللارینا، اۆسته لیک ده آیاؼینیز دیَمه ین  (الله). 27

!  الله هر شئیه قادیردیر. واریث ائتدی (خئیبره)بیر یئره 

اگر سیز “: زؤوجه لرینه بئله دئ (پالتار ایسته ین-آرتیق خرجلیک و پال)! یا پئیؽمبر. 28

دۆنیا حیاتینی و اوْنون دبدبه سینی ایسته ییرسینیزسه، گلین سیزه تالاق حاقینیزی وئریم و 

!  بوْشاییم (اللهین بۇیوردوؼو قایدا عۆذره)گؤزل بیر طرزده  (سوْنرا دا)

الله  (بیلین کی)یوْخ، اگر اللهی، اوْنون رسولونو و آخیرت یۇردونو ایسته ییرسینیزسه، . 29

. حاضیرلامیشدیر (جنّت)ایچرینیزدن یاخشی ایشلر گؤرنلر اۆچون بؤیوک بیر مۆکافات 

پئیؽمبر علئیه سلامین خانیملاری دۆنیا نعمتلریندن واز کئچیب آخیرت یۇردونو داها )

.   (اۆستون تۇتدولار

آشکار بیر چیرکین -سیزدن هانسی بیرینیز آچیق!  سیز ائي پئیؽمبرین زؤوجه لری.30

!  بۇ، الله اۆچون آساندیر. ایش گؤرسه، اوْنون عذابی ایکیقات اوْلار (گۆناه)

سیزدن هر کیم اللها و رسولونا اطاعت ائدیب یاخشی ایشلر گؤرسه، اوْنون . 31

بیز . وئرریک (باشقا قادینلارین مۆکافاتلاریندان ایکی دفعه  آرتیق)مۆکافاتینی ایکیقات 

.   رۇزی حاضیرلامیشیق (گؤزل، میننتسیز)تۆکنمز  (جنّتده)اوْنون اۆچون 

 (باشقا)اللهدان قوْرخاجاؼینیز تقدیرده سیز ! سیز ائي پئیؽمبرین زؤوجه لری. 32

. قییمتینیز، مقامینیز داها یۆکسکدیر-سیزین قدیر). قادینلارین هئچ بیری کیمی دئییلسینیز

-ازیله)یۇمشاق ( یاد کیشیلره)بۇنا گؤره ده . (اللهدان قوْرخسانیز، داها شرفلی اوْلارسینیز

اؤزگه )اوْلان تاماها ( شکک، نیفاق و گۆناه مرزی)دانیشمایین، یوْخسا قلبینده مرز  (ازیله

اللهین بۇیوردوؼو کیمی، یاخود قبول ! )گؤزل دانیشین( دانیشدیؽینیز زامان. )دۆشر (تمننایا

  (!اوْلونموش قایدا عۆذره گؤزل، جدی بیر سؤز دئیین



. ساچیق اوْلمایین-ایلکین جاهیلیات دؤورونده کی کیمی آچیق. ائولرینیزده قرار تۇتون. 33

 (!بزه یینیزی تاخاراق ائودن چێخیب اؤزونوزو، گؤزللیگینیزی یاد کیشیلره گؤسترمه یین-بر)

الله سیزدن ! بئیت-ائي اهلی. ناماز قێلین، زکات وئرین، اللها و رسولونا اطاعت ائدین

!  ائتمک ایستر (پاک)یوْخ ائتمک و سیزی ترتمیز  (گۆناهی)چیرکینلیگی 

-پئیؽمبرین قوْیدوؼو قایدا)و حیکمتی  (قۇرانی)اللهین ائولرینیزده اوْخونان آیه لرینی . 34

( بنده لری نین بۆتون عمللریندن)لۆطفکاردیر، ( مؤمینلره)الله . خاتیرلایین (قانونو

”  !خبرداردیر

 (اللها)حقیقتن، الله محض مۆسلمان کیشیلر و قادینلار، مؤمین کیشیلر و قادینلار، . 35

مۆتی کیشیلر و قادینلار، دوْؼرو دانیشان کیشیلر و قادینلار، سبیرلی کیشیلر و قادینلار، 

کیشیلر و قادینلار، صدقه  وئرن، اوْروج تۇتان  (یالنیز الله قارشیسیندا کیچیلن)تواضعکار 

قوْرویوب ساخلایان کیشیلر و قادینلار  (زینادان)یئرلرینی  (اؤورت)کیشیلر و قادینلار، آییب 

و بؤیوک  (باؼیشلانما)مؽفیرت  (آخیرتده)و اللهی چوْخ ذکر ائدن کیشیلر و قادینلار اۆچون 

!  حاضیرلامیشدیر (جنّت)بیر مۆکافات 

الله و پئیؽمبری بیر ایشی حؤکم ائتدیگی زامان هئچ بیر مؤمین کیشییه و قادینا اؤز . 36

. یاراشماز (اؤز ایختییارلاری ایله آیری جۆر حرکت ائتمک)ایشلرینده باشقا یوْل سئچمک 

آیدین -آچیق (حاق یوْلدان)اللها و اوْنون پئیؽمبرینه آسی اوْلان کس، شۆبهه سیز کی، 

!  آزمیشدیر

نعمت وئردیگی  (ایسلام دینینه یؤنلتمکله)خاتیرلا کی، بیر زامان اللهین  (!یا پئیؽمبر). 37

: (زئید ابن هاریسه یه)نعمت وئردیگی شخصه  (کؤله لیکدن آزاد ائتمکله)و سنین اؤزونون 

دئییر، اللهین آشکار - ” !، اللهدان قوْرخ(بوْشاما)ساخلا  (زئینب بینت جهشی)زؤوزه نی “

 (زئینبین بوْشاناجاؼی تقدیرده اوْنو آلماؼین حاقدا سنه نازیل اوْلان وحیی)ائتدیگی شئیی 

اوْنلارین پئیؽمبر اوْؼوللوؼونون بوْشادیؽی اؤورتله )اۆرگینده گیزلی ساخلاییر و آداملاردان 

حال بوکی اصلینده سنین قوْرخمالی اوْلدوؼونا ان . قوْرخوردون (دئیه جکلریندن- ائوله نیر، 

سنی  (زئینبی بوْشادیقدا)زئید زؤوجه سی ایله علاقه سینی کسدیکده . چوْخ لاییق اللهدیر

اوْنونلا ائولندیردیک کی، اوْؼوللوقلاری اؤورتلرینی بوْشادیقلاری زامان اوْنلارلا ائولنمکده 

بۇ ایشدن مؤمینلره هئچ بیر گۆناه گلمه دیگینی )! اوْلماسین (گۆناه)مؤمینلره هئچ بیر چتینلیک 

بیلدیرمک اۆچون بئله بیر اؤورتله بیرینجی سنی ائولندیریب بۆتون مۆسلمانلارا نۆمونه 

!  اللهین حؤکمو مۆطلق یئرینه یئتر. (ائتدیک

اوْنا هئچ  (زئینبله ائولنمکده)بۇیوردوؼو بیر شئیده  (حالال)اللهین پئیؽمبره واجیب . 38

 (داوود، سۆلئیمان و باشقالاری کیمی)گئتمیش -داها اؤنجه گلیب. بیر گۆناه یوْخدور



! اللهین امری ازلی حؤکمدور. بئله دیر (سۆننه سی)قانونو -پئیؽمبرلر باره سینده ده اللهین قایدا

  (!اوْ، مۆطلق یئرینه یئتمه لیدیر)

تبلیػ ائدر،  (اوْنلارا وئردیگی ریسالتی)اوْ پئیؽمبرلر کی، اللهین حؤکملرینی . 39

الله اؤزو . اوْندان چکینر و اللهدان باچقا هئچ کسدن قوْرخمازلار (ریسالتی ترک ائتمکده)

.   حساب چکمه یه کیفایتدیر-حاق

اوْؼول اوْدور کی، ). محمّد آرانیزداکی کیشیلردن هئچ بیری نین آتاسی دئییلدیر. 40

و پئیؽمبرلرین ( ائلچیسی)لاکین اوْ، اللهین رسولو  (!کیشی نین اؤز بئلیندن عمله گله

!  الله هر شئیی بیلندیر. سوْنونجوسودور

!  اللهی چوْخ ذکر ائدین!  ائي ایمان گتیرنلر.41

صۆبح، گۆنوْرتا، ایکیندی، )! آخشام تقدیس ائدیب شعنینه تعریفلر دئیین- اوْنو سحر.42

  (!آخشام و گئجه نامازلارینی قێلین

سیزی ظۆلمتدن نۇرا چێخارتماق اۆچون ملکلری ایله بیرلیکده سیزه مرحمت بخش . 43

الله مؤمینلره رحم . (!ملکلری ده اوْندان سیزین باؼیشلانماؼینیزی دیلرلر: و یا). ائدن اوْدور

!  ائدندیر

و یا )دۇعالاری -خئییر (بیرینه-جنّتده بیر)اوْنا قوْووشاجاقلارینی گۆن  (مؤمینلرین). 44

تۆکنمز، )اوْنلار اۆچون چوْخ قییمتلی ( الله! )دیر”سلام“ (دۇعا-اللهین اوْنلارا وئره جیی خئییر

.   مۆکافات حاضیرلامیشدیر (گؤزل

بیر شاهید، بیر مۆژدچی و بیر قوْرخودان  (اۆممتینه)حقیقتن، بیز سنی !  یا پئیؽمبر.45

!  کیمی گؤندردیک

اللهین ایزنی ایله اوْنا طرؾ چاؼیران و نۇرلو بیر چێراق اوْلاراق  (بیز سنی) .46

!  گؤندردیک

!  بخش ائدیله جیی ایله مۆژده وئر (جنّت)مؤمینلره الله طرفیندن بؤیوک بیر مۆکافات . 47

اذیتلرینه اهمیت وئرمه،  (سنه اوْلان)اوْنلارین .  کافیرلره و مۆنافیقلره اطاعت ائتمه.48

.   اللهین سنه وکیل اوْلماسی کیفایت ائدر. اللها بئل باؼلا

اگر مؤمین قادینلارلا ائوله نیب اوْنلارا توْخونمادان اول ! ائي ایمان گتیرنلر. 49

. تالاقلارینی وئرسه نیز، آرتیق اوْنلار اۆچون سیزه گؤزله مه مدتی سایماؼا احتیاج یوْخدور

آرانیزدا . اوْنلاری ائولرینیزده ساخلاییب گؤزله مه مدتینی باشا وۇرماؼا مجبور ائتمه یین)

بئله . (یاخینلیق اوْلمادیؽی اۆچون نه واخت ایستسه لر، اوْ واخت دا باشقاسینا اره گئده بیلرلر

وئریب گؤزل طرزده سربست  (مئهرین یاریسینی و یا بیر آز مال)اوْلدوقدا اوْنلارا بیر شئي 

!  بۇراخین



مئهرلرینی وئردیگین زؤوجه لرینی، اللهین سنه قنیمت اوْلاراق ! یا پئیؽمبر. 50

هیجرت ائتمیش امین  (مدینه یه)وئردیکلریندن صاحب اوْلدوؼون جارییه لری، سنینله بیرلیکده 

قێزلارینی، بیبیلری نین قێزلارینی، دایین قێزلارینی، خالالاری نین قێزلارینی و بیر ده 

پئیؽمبره باؼیشلایان هر  (مئهرسیز)پئیؽمبر اوْنونلا ائولنمک ایسته دیگی تقدیرده اؤزونو 

- دیگر مؤمینلره دئییل، یالنیز سنه مخصوص اوْلماق عۆذره - هانسی بیر مؤمین قادینی 

اوْنلارین زؤوجه لری و صاحب اوْلدوقلاری جارییه لر باره سینده . سنین اۆچون حالال ائتدیک

اوْنلارا هانسی قادینلاری حالال )نه حؤکم ائتدیگیمیزی  (سۇره سینده” نیسا“)

،  ، البته(بۇیوردوؼوموزو و بۇ مسئله ده اوْنلاری پئیؽمبرله بیر تۇتماماؼیمیزین حیکمتینی

بۇ بۇیوردوقلاریمیزی )بیر چتینلیک اوْلماسین دئیه  (ائولنمکده)سنه  (!یا رسولوم). بیلیریک

!  الله باؼیشلایاندیر، رحم ائدندیر. (سنه حالال ائتدیک

ایسته دیگی نین سنینله )ایسته دیگینی  (زؤوجه لریندن)اوْنلاردان  (!یا رسولوم). 51

( گئجه نی اوْنونلا کئچیرمک اۆچون)تعخیره سالار، ایسته دیگینی ده  (گئجله مک نؤوبه سینی

نؤوبه سینی تعخیره سالدیؽین، یاخود  )آییردیؽین  (بیر مدت اؤزوندن). اؤز یانینا آلا بیلرسن

اؤز یانینا قایتارماقدان سنه ( یئنیدن)اؤورتلریندن ده ایسته دیگینی  (ریجی  تالاقلا بوْشادیؽین

، کدرلنمه مه لری و (سئوینمه لری)اوْنلارین گؤزلری نین آیدین اوْلماسی . هئچ بیر گۆناه گلمز

الله . سنین اوْنلارا وئردیکلریندن راضی قالمالاری اۆچون ان مۆناسیب اوْلانی بۇدور

بیلندیر،  (هر شئیی)الله . بیلیر (کیمین داها چوْخ کیمه مئیل ائتدیگینی)قلبلرینیزده اوْلانلاری 

  (!بنده لرینه جزا وئرمکده تلسمز)! هلیمدیر

بۇنلاری، . قادینلار حالال اوْلماز (باشقا)سنه  ( بۇ اؤورتلریندن علاوه) بۇندان سوْنرا .52

صاحب اوْلدوؼونوز . گؤزللیکلری خوْشونا گلسه ده، باشقا قادینلارلا دیَیشمک اوْلماز

!  الله هر شئیه نظارت ائدندیر. جارییه لر ایسه استثنادیر

یئمه یه دعوت )پئیؽمبرین ائولرینه سیزه یئمه یه ایجازه وئریلمه دن ! ائي ایمان گتیرنلر. 53

لاکین دعوت اوْلوندوقدا گئدین و . گیریب اوْنون بیشمه سینی گؤزله مه یین (اوْلومادان

سیزین )بۇ . صؤحبته قاپیلماییب داؼیلین (بیرینیزله-اوْرادا بیر)یئدیکدن سوْنرا  (یئمه یینیزی)

. اۇتانیردی( بۇنو سیزه دئمکدن)، پئیؽمبره اذیت وئریر، اما اوْ سیزدن (چوْخ اوْتورماؼینیز

بیر شئي  (پئیؽمبرین زؤوجه لریندن)اوْنلاردان . لاکین الله دوْؼرو سؤزدن چکینمز

بۇ هم سیزین، هم ده . (ائولرینه داخیل اوْلمایین)سوْروشدوقدا، پرده آرخاسیندان سوْروشون 

سیزه اللهین پئیؽمبرینی اینجیتمک، . اوْنلارین اۆرکلرینه داها چوْخ تمیزلیک بخش ائدر

حقیقتن، بۇ، الله یانیندا . اؤزوندن سوْنرا اوْنون زؤوجه لری ایله ائولنمک اصلا یاراشماز

!  بؤیوک گۆناهدیر



آچیق بیلدیرسه نیز،  (پئیؽمبرین زؤوجه لری ایله ائولنمک آرزوسونو)اگر بیر شئیی . 54

سیزین )! الله هر شئیی بیلندیر (فرقی یوْخدور)گیزلی ساخلاسانیز،  (قلبینیزده)یاخود اوْنو 

بۆتون آشکار و گیزلی عمللرینیز، حتی اۆرگینیزدن کئچن آنی فیکیر و دۇیؽولار بئله اللها 

  (!معلومدور

آتالاری، اوْؼوللاری، قارداشلاری،  (پئیؽمبرین و مؤمینلرین اؤورتلرینه)اوْنلارا . 55

قادینلاری، صاحب  (مۆسلمان)قارداشلاری نین اوْؼوللاری، باجیلاری نین اوْؼوللاری، اؤز 

اوْنلارا گؤرونمک، اوْنلارلا صؤحبت ائتمک )اوْلدوقلاری کؤله و جارییه لر باره ده 

اوْنون سیزه ! )اللهدان قوْرخون!( سیز ائي قادینلار. )هئچ بیر گۆناه یوْخدور (خۆصوصوندا

!  شۆبهه سیز کی، الله هر شئیه شاهیددیر (!بۇیوردوقلارینا عمل ائدین

. (دۇعا وئریرلر-خئییر)حقیقتن، الله و اوْنون ملکلری پئیؽمبره سالاوات گؤندریرلر . 56

لاییقینجه  (اوْنون اۆچون سالاوات دئییب)سیز ده اوْنا سالاوات گؤندریب ! ائي ایمان گتیرنلر

اللهوممه سللی الا محمّدین و آلی محمّد؛ اسسلامو علئیکه اییوهننبی و )! سلاملایین

  (!دئیین-رحمتوللاهی و برکتوهو

اؤز ) اللهی و اوْنون پئیؽمبرینی اینجیدنلره الله دۆنیادا و آخیرتده لعنت ائله میش .57

!  و اوْنلار اۆچون حقارتلی بیر عذاب حاضیرلامیشدیر (رحمتیندن قوْوموش

اؤترو اینجیدنلر،  (گۆناهدان)مؤمین کیشیلری و قادینلاری ائتمه دیکلری بیر ایشدن . 58

!  آیدین بیر گۆناه گؤتورموشلر-شۆبهه سیز کی، اؤز اۆزرلرینه بؤهتان و آچیق

ائودن چێخدیقدا )زؤوجه لرینه، قێزلارینا و مؤمینلرین اؤورتلرینه دئ کی، ! یا پئیؽمبر. 59

بۇ . اؤرتوکلرینی اؤرتسونلر (آیاؼا گیزله دن-جارییه لره اوْخشاماسینلار دئیه، بدنلرینی باشدان

و اوْنلارا اذیت  (جارییه دئییل، آزاد قادین اوْلدوقلاری نین بیلینمه سی)اوْنلارین تانینماسی 

!  الله باؼیشلایاندیر، رحم ائدندیر. وئریلمه مه سی اۆچون داها مۆناسیبدیر

اوْلانلار و مدینه ده  (زیناکارلیق، پوْزؼونلوق مرزی)اگر مۆنافیقلر، قلبلرینده مرز . 60

سوْن قوْیماسالار، شۆبهه سیز کی، سنی  (بۇ پیس عمللرینه)قصدااً یالان شاییه لر یایانلار 

سوْنرا اوْنلار سنینله آنجاق آز بیر مدت اوْرادا قوْنشو اوْلا . اوْنلارین اۆستونه قالدیراریق

.   بیلرلر

، هارادا اله کئچسه لر، مۆطلق (تئزلیکله شهردن قوْوولار)ملونلار کیمی  (اوْنلار). 61

.   تۇتولوب اؤلدورولرلر

سن . قانونو بئله دیر-حاقیندا قایدا (مۆنافیقلر)گئتمیشلر -اؤنجه گلیب (اوْنلاردان) اللهین .62

!  قانوندا اصلا دیَیشیکلیک گؤرمزسن-اللهین قوْیدوؼو قایدا



باره ده  (قییامتین نه واخت قوْپاجاؼی)سندن اوْ ساعت  (مککه اهلی)جاماعت . 63

نه بیلیرسن، بلکه ده، اوْ ساعت ” !اوْنو آنجاق الله بیلر“: دئ (!یا پئیؽمبر). سوْروشار

.   (یاخیندیر (قییامت)

 شۆبهه سیز کی، الله کافیرلره لعنت ائله میش و اوْنلار اۆچون یانار اوْد .64

.   حاضیرلامیشدیر

نه بیر هامی، نه ده بیر مددکار تاپا  (اؤزلرینه)اوْنلار اوْرادا ابدی قالاجاقلار، . 65

.   بیله جکلر

: گۆن اوْنلار (حالا دۆشدویو-حالدان)چئوریلدیگی  (بۇ طرفه-اوْ طرؾ) اۆزلری اوْددا .66

.   دئیه جکلر- ” !کاش اللها مۆتی اوْلایدیق، پئیؽمبره اطاعت ائدیدیک“

بیز آؼالاریمیزا، بؤیوکلریمیزه اطاعت ائتدیک، ! ائي رببیمیز“: اوْنلار دئیه جکلر. 67

.   اوْنلارسا بیزی حاق یوْلدان آزدیردیلار

دۆچار  (عذابا)اوْنلارا ایکیقات عذاب وئر، اوْنلاری بؤیوک بیر لعنته !  ائي رببیمیز.68

”  !ائله

اوْنلارین  (مۇسانی)الله . مۇسایا اذیت وئرن کسلر کیمی اوْلمایین! ائي ایمان گتیرنلر. 69

 (قییمتلی-قدیر)اوْ، الله یانیندا چوْخ حؤرمتلی . تمیزه چێخارتدی (بؤهتانلاریندان)دئدیکلریندن 

.   ایدی

!  اللهدان قوْرخون و دوْؼرو سؤز سؤیله یین!  ائي ایمان گتیرنلر.70

هر . عمللرینیزی اصلاح ائدر و گۆناهلارینیزی باؼیشلایار (اگر بئله ائتسه نیز، الله). 71

.   نایل اوْلار (جنّته)کس اللها و پئیؽمبرینه اطاعت ائتسه، بؤیوک بیر سعادته 

گؤیلره، یئره و  (اللها اطاعت و عبادتی، شری حؤکملری یئرینه یئتیرمیی)بیز امانتی . 72

 (گؤتوروب اؤزلری ایله داشیماقدان)اوْنلار اوْنا یۆکلنمکدن . داؼلارا تکلیؾ ائتدیک

اینسان بۇ ). حقیقتن، اوْ چوْخ ظالیم، چوْخ جاهیلدیر. اوْنا اینسان یۆکلندی. قوْرخوب چکیندیلر

آؼیر امانتی گؤتورمکله اؤزونه ظۆلم ائتدی و جاهیللیگی اۆزوندن اوْنون چتینلیگینی، آؼیر 

.   (نتیجه سینی بیلمه دی

الله مۆنافیق کیشیلری و قادینلاری، مۆشریک کیشیلری و قادینلاری عذابا . 73

امانتی اؤز )اۇؼراتسین، مؤمین کیشیلرین و قادینلارین دا تؤوبه لرینی قبول بۇیورسون دئیه 

!  باؼیشلایاندیر، رحم ائدندیر( مؤمینلری)الله . (راضیلیؽی ایله آدم اؤولادینا تاپشیردی

صبا سۇره سی 

 ( آیه دیر54مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

آخیرتده ده !  گؤیلرده و یئرده نه وارسا، هامیسی نین صاحبی اوْلان اللها حمد اوْلسون.1

!  خبرداردیر (بنده لری نین بۆتون عمللریندن)اوْ، حیکمت صاحبیدیر، . حمد اوْنا مخصوصدور

قالخانی دا اوْ  (گؤیه)چێخانی دا، گؤیدن ائنه نی ده،  (یئردن)یئره داخیل اوْلانی دا، . 2

!  اوْ، رحم ائدندیر، باؼیشلایاندیر. (اللهدان هئچ نه گیزلی قالماز). بیلیر

سن ! یا پئیؽمبر). دئدیلر- ” !قییامت بیزه گلمه یه جکدیر“: اینکار ائدنلر (آیه لریمیزی). 3

نه گؤیلرده، . خئیر، قئیبی بیلن رببیمه آند اوْلسون کی، قییامت سیزه گله جکدیر“: دئ (اوْنلارا

بۇندان کیچیک، یاخود بؤیوک ائله بیر . نه ده یئرده ذره  قدر بیر شئي اوْندان گیزلی قالماز

”  !اوْلماسین (محفوظدا-لؤوهی)آیدین کیتابدا -شئي یوْخدور کی، آچیق

ایمان گتیریب یاخشی ایشلر گؤرنلری  (بۆتون بۇنلار اوْنا گؤره دیر کی، الله). 4

رۇزی  (گؤزل، میننتسیز)محض اوْنلاری باؼیشلانما و تۆکنمز . مۆکافاتلاندیرسین

!  گؤزله ییر

اۆچون جهد گؤسترنلر  (بیزی عاجیز بۇراخماق)ائتمک  (عاجیز) آیه لریمیزی باتیل .5

.   ایسه شدّتلی، اییرنج بیر عذابا دۆچار اوْلاجاقلار

علم وئریلمیش کیمسه لر رببیندن سنه نازیل  (کیتاب اهلیندن عبدالله ابن سلام کیمی). 6

 (هر جۆر)یئنیلمز قۆوت صاحبی،  (مؤمینلره)حاق اوْلدوؼونو و اوْنون  (قۇرانین)ائدیله نین 

.   لاییق اوْلان اللهین یوْلونو گؤستردیگینی گؤرورلر (تعریفه)شۆکره 

: دئدیلر (بیرینه-اؤز آرالاریندا پئیؽمبر علئیه سلاما ایستئهزا ائده رک بیر)کافیرلر . 7

سوْنرا یئنیدن  (چۆرویوب توْرپاؼا قاریشاندان)پارچا اوْلوب داؼیلاندان -سیزه سیز پارچا“

خبر وئرن بیر آدام گؤسته رکمی؟   (دیریلدیله جه یینیزی)یارادیلاجاؼینیزی 

خئیر، ” گؤره سن، اوْ، اللها قارشی اؤزوندن یالان اۇیدورور، یوْخسا بیر دلیلیگی وار؟. 8

. اۇزاق بیر زلالت ایچینده دیرلر (حاقدان)آخیرته اینانمایانلار اؤزلری عذاب ایچینده، 

.   (اوْنلارا آخیرتده شدّتلی عذاب وئریله جکدیر، چۆنکی دۆنیادا حاق یوْلدان چوْخ آزمیشلار)



مگر اوْنلار باشلاری نین اۆستونده کی گؤیو و آیاقلاری نین آلتینداکی یئری . 9

یئر و گؤي اوْنلاری ائله احاطه  ائتمیشدیر کی، بۇ دایره دن هئچ یئره چێخیب )گؤرمورلرمی؟ 

اگر ایستسک، اوْنلاری یئره باتیرار، یاخود گؤیون بیر پارچاسینی اوْنلارین . (قاچا بیلمزلر

دؤنن هر بیر بنده اۆچون  (اللها طرؾ)شۆبهه سیز کی، بۇندا تؤوبه  ائدیب . باشینا ائندیرریک

!  عیبرت واردیر

سیز ائي داؼلار، “: حقیقتن، بیز داوودا اؤز درگاهیمیزدان بیر لۆطؾ بخش ائدیب. 10

- ” !بیرلیکده اللهی تقدیس ائدیب شعنینه تعریفله دئیین (داوودلا)اوْنونلا ! سیز ائي قۇشلار

داوود دمیری اریتمه دن الینده ). یۇمشالتدیق (اوْنون الیندن)دئیه بۇیوردوق و دمیری اوْنون 

.   (مۇم کیمی یۇمشالدیب ایسته دیگی شئیی اوْندان دۆزلدردی

زیرئهلر  (اینسانین بده نینی اؤرتن)گئنیش، اۇزون “ (: بیز داوودا بئله بۇیوردوق). 11

بیرینه -زیرئهین حلقه لری بیر)! توْخودوؼون زامان اؤلچویه ریایت ائت (اوْنلاری)دۆزلت، 

!( سیز ده ائي داوود عائله سی)و  (!اۇیؽون گلسین، بیری بؤیوک، بیری کیچیک اوْلماسین

”  !حقیقتن، من سیزین ائتدیگینیز عمللری گؤرورم. یاخشی ایشلر گؤرون

سحردن گۆنوْرتایا قدر بیر آیلیق یوْل،  (کۆلک)اوْ . سۆلئیمانا دا کۆلیی رام ائتدیک. 12

بیر گۆنده ایکی آیلیق مسافه نی قت )گۆنوْرتادان آخشاما قدر ده بیر آیلیق یوْل گئدیردی 

داوود دمیری الینده . )اوْنون اۆچون میس معدنینی سئل کیمی اریدیب آخیتدیق. (ائدیردی

. (یۇمشالدیب ایسته دیگینی دۆزلتدیگی کیمی، سۆلئیمان دا میسدن ایسته دیگینی دۆزلدیردی

اوْنلاردان هر کس . جینلرین بیر قیسمی رببی نین ایزنی ایله اوْنون یانیندا ایشله ییردی

امریمیزدن چێخیردیسا، اوْنا جهنم اوْدونون عذابیندان  (سۆلئیمانا اطاعت ائتمه ییب)

.   داددیریردیق

مین نفردن )، هئیکللر، (اۇجا قصرلر)معبدلر - اۆچون نه ایستسه  (سۆلئیمان)اوْنون . 13

بؤیوک هوْووزلارا بنزر  (عبارت قوْناؼین و قوْشونون بیرلیکده اوْتوروب یئیه بیله جیی

 (اللها)! سیز، ائي داوود عائله سی. چاناقلار و یئریندن ترپنمه ین ایری قازانلار دۆزلدیردیلر

شۆکور ائده نی  (نعمتلریمه)بنده لریمدن  (!بۇ نعمته شۆکور ائدین)! شۆکرانلیقلا اطاعت ائدین

!  آزدیر

اؤلومونو حؤکم ائتدیگیمیز زامان اوْنون اؤلدویونو اوْنلارا  (سۆلئیمانین)سوْنرا . 14

سۆلئیمانین الینی ). اساسینی یئین بیر آؼاج قۇردو خبر وئردی (سۆلئیمانین)آنجاق  (جینلره)

یئره یێخیلدیقدا جینلره بللی ( اؤلموش وضعیتده)اوْ  (دایاییب دۇردوؼو عصا سێناندان سوْنرا

.   ایچینده قالمازدیلار (مشققتلی ایش)اوْلدو کی، اگر اوْنلار قئیبی بیلسیدیلر، آلچالدیجی عذاب 



 (اوْرادا). بیر نیشانه وار ایدی (قۆدرتیمیزه دلالت ائدن)یۇردوندا  (طایفهسی نین)صبا . 15

صبا اهلینه بئله ). ایکی باؼچا وار ایدی (داؼلا احاطه  اوْلونموش)ساؼدان و سوْلدان 

گؤزل بیر ( یۇردونوز. )رببینیزین رۇزیسیندن یئیین و اوْنا شۆکور ائدین“ (: بۇیورولموشدو

”  !باؼیشلایان بیر رببدیر (رببینیز ده)دییار، 

سئلینی  (بندی نین)اۆز دؤندردیلر، بیز ده اۆستلرینه اریم  (اطاعتیمیزدن)لاکین اوْنلار . 16

باؼچاسینی  (گؤزل)اوْنلارین ایکی . (بۇنون نتیجه سینده یۇردلارینی سۇ باسدی). گؤندردیک

یۇلؽون آؼاجلاری و بیر آز دا سیدر آؼاجی اوْلان  (ایچریسینده)آجی مئیوه لی،  (تیکانلی)

.   ایکی باؼچایا چئویردیک

بیز هئچ نانکوْردان باشقاسینا .  اوْنلاری نانکوْرلوقلارینا گؤره بئله جزالاندیردیق.17

جزامی وئرریک؟  

 (شام و اۇردون)یۇردو ایله برکت وئردیگیمیز مملکتلت  (صبا اهلی نین)اوْنلارین . 18

گلیش یاراتمیشدیق -قصبه لر اینشا ائتمیش، اوْرادا گئدیش (آباد)بیرینه بیتیشیک -آراسیندا بیر

بئله کی، صفر زامانی یوْلچولار اوْ قصبه لرین بیرینده استراحت ائدیر، آخشام ایسه دیگرینده )

ایسته دیگینیز )گۆندوزلری -گئجه لری“: ( اوْنلارا بئله دئمیشدیک.  )(یاتیب دینجه لیردیلر

”  !دوْلانین-اوْرادا آرخایین گزیب (واخت

دئدیلر - ” !اۇزاق ائت (مسافه نی)صفرلریمیزین آراسینی ! ائي رببیمیز“: لاکین اوْنلار. 19

. پرن سالیب دیللرده داستان ائتدیک-بیز اوْنلاری پرن. اؤزلرینه ظۆلم ائتدیلر-و اؤز

اوْنلاردان قسسان قبیله سی شاما، ازد قبیله سی اوْمانا، خۆزاه قبیله سی تهامه یه، هۆزئیمه )

صبا اهلی “اوْنلار باره سینده . قبیله سی ایراقا، اؤوس و خزرج قبیله لری ایسه مدینه یه کؤچدو

سبیر، ( چتینلیکلره)حقیقتن، بۇندا . (مسئله سی چکیلمه یه باشلاندی” پرن دۆشدولر-کیمی پرن

!  چوْخ شۆکور ائدن هر بیر کس اۆچون عیبرتلر واردیر (نعمتلره)

بیر دسته مؤمین استثنا  (ایچریلریندن). ایبلیسین اوْنلار حاقینداکی زننی دۆز چێخدی. 20

.   اوْلماقلا، هامیسی اوْنا اۇیدو

لاکین بیز آخیرته . اوْنلار اۆزرینده هئچ بیر حؤکمو یوْخدور (ایبلیسین)اصلینده . 21

سنین . (ایبلیسه بۇ ایمکانی وئردیک)اینانانلا اوْنا شکک ائده نی آییرد ائدیب بیلمک اۆچون 

مؤمینلرین و کافیرلرین عمللرینی مۆحافیظه  ائدر، قییامت )! رببین هر شئیی هیفز ائدندیر

.   (گۆنو هره یه اؤز عملی نین جزاسینی وئرر

 (کؤمه یه)اللهدان باشقا تانری زنن ائتدیکلرینیزی “: دئ (مۆشریکلره! یا پئیؽمبر). 22

نه اوْنلارین بۇنلاردا . اوْنلار گؤیلرده و یئرده ذره  قدر بیر شئیه صاحب دئییللر. ”چاؼیرین

!  اوْنلاردان بیر کؤمکچیسی وار (اللهین)بیر شریکلیگی وار، نه ده  (گؤیلرده و یئرده)



اوْنون حۆضوروندا، ایزین وئردیگی کیمسه لر استثنا اوْلاماقلا، هئچ کسین شفاعتی . 23

ائله ایسه هانسی عاؼیللا بۆتلر سیزی اللها یاخینلاشدیراجاق، سیزین اۆچون ). فایدا وئرمز

بعضی مؤحترم )نهایت،  (اللهدان شفاعت دیله یه جکلر دئیه، اوْنلارا عبادت ائدیرسینیز؟

اۆرکلریندن اوْ  (ذاتلارا شفاعت ائتمه یه ایزین وئریلدیگینه گؤره محشره گتیریلنلرین

: (شفاعت ائده جک کسلردن، یاخود ملکلردن سئوینجله)قوْرخو چێخینجا اوْنلار  (مۆدهیش)

شفاعته ایزین )! (بۇیوردو)حاقی “: دئیه سوْروشار، اوْ بیریلری ده- ” رببینیز نه بۇیوردو؟“

.   دئیه جاواب وئررلر- ” !بؤیوکدور( هر شئیدن)اۇجادیر، ( هر شئیدن)اوْ، . (وئردی

اگر )” گؤیلرده و یئردن سیزه رۇزی وئرن کیمدیر؟“: دئ (مۆشریکلره! یا پئیؽمبر). 24

ائله ایسه دوْؼرو یوْلدا ! اللهدیر“: دئ (دئیه جاواب وئرسه لر- ،”بیلمیریک“: اوْنلار سنه

”  آیدین آذان بیزیک، یوْخسا سیز؟-آچیق (حاق یوْلدان)اوْلان، یاخود 

سۇال اوْلونمایاجاقسینیز، بیز -سیز بیزیم ائتدیگیمیز گۆناهلار باره سینده سوْرؼو“: دئ. 25

!  سۇال اوْلونمایاجاؼیق-ده سیزین ائتدیگینیز گۆناهلار باره سینده سوْرؼو

توْپلایاجاق و آرامیزدا عدالتله حؤکم  (بیر یئره)بیزی  (قییامت گۆنو)رببیمیز “: دئ. 26

عدالتله حؤکم ائدن . (حاق اوْلانلار جنّته، ناحاق اوْلانلار ایسه جهنمه گئده جکلر). ائده جکدیر

”  !بیلن آنجاق اوْدور (نه حؤکم ائتدیگینی)،  (مۆشکوللری آچان)

هئچ کس اوْنا شریک )خئیر . اوْنا قوْشدوؼونوز شریکلری بیر منه گؤسترین“:  دئ.27

”  !اللهدیر( بیر اوْلان)یئنیلمز قۆوت، حیکمت صاحبی آنجاق اوْ . (اوْلا بیلمز

 (مؤمینلره جنّتله)بۆتون اینسانلارا  (تکجه اؤز قؤومونه دئییل)بیز سنی  (!یا رسولوم). 28

قوْرخودان بیر پئیؽمبر اوْلاراق  (کافیرلری ایسه جهنم عذابی ایله)مۆژده وئردن، 

!  بیلمز (بۇنو)اکثریتی  (مککه مۆشریکلری نین)لاکین اینسانلارین . گؤندردیک

 (بیر خبر وئرین گؤرک)اگر دوْؼرو دانیشیرسینیزسا، “: (مککه مۆشریکلری)اوْنلار . 29

.   دئیه سوْروشارلار- ” نه واخت یئرینه یئته جکدیر؟ (عذاب وعده سی)بۇ وعد 

واردیر کی، اوْندان  (قییامت گۆنو)سیزه وعد اوْلونموش بیر گۆن “: بئله دئ (اوْنلارا) .30

”  !بیرجه ساعت بئله نه گئری قالار، نه ده ایره لی کئچه بیلرسینیز

بیز سیزین پئیؽمبرینیزین وصفلرینی اؤز “: کیتاب اهلی نین مؤمینلری مککه لیلره). 31

بیز نه بۇ “: کافیر اوْلانلار دئدیلر (سؤیله دیکلری زامان- ،”کیتابلاریمیزدا گؤرموشوک

کاش سن اوْ  (!یا رسولوم)” !اینانیریق (تؤوراتا و اینجیله)قۇرانا، نه ده اوْندان اولکیلره 

بیرینه سؤز -رببی نین حۆضوروندا ساخلانیلیب بیر (حساب اۆچون-حاق)ظالیملاری 

 (دۆنیادا)و عاجیزلرین  (بیرینی تقسیرلندیریب مذمّت ائتدیکلری-بیر)قایتاردیقلاری 



اگر سیز اوْلماسایدینیز، بیز “: (تابع اوْلانلارین اؤز ریسلرینه)اؤزلرینی یۇخاری تۇتانلارا 

.   دئدیکلری زامان گؤریدین- ” !مۆطلق مؤمین اوْلاردیق

عجبا، سیزه “: اؤزلرینی یۇخاری تۇتانلار دا عاجیزلره بئله جاواب وئررلر (دۆنیادا). 32

دوْؼرو یوْل گؤسترن رهبر گلدیکدن سوْنرا سیزی اوْندان بیزمی دؤندردیک؟ خئیر، سیز 

”  (کؤنوللو صۇرتده کۆفرو قبول ائتدینیز)اؤزونوز گۆناهکار ایدینیز 

گۆندوز قۇردوؼونوز -خئیر بس گئجه“: عاجیزلر اؤزلرینی یۇخاری تۇتانلارا دئیرلر. 33

اوْنلار . ”حیله لر؟ اوْ زامان کی، بیزه اللهی دانماؼی و اوْنا شریکلر قوْشماؼی امر ائدیردینیز

. کۆفر ائدنلرین بوْیونلارینا زنجیر وۇراریق. ایچین پئشمان اوْلارلار-عذابی گؤردوکده ایچین

.   ائتدیکلری عمللرین جزاسینی چکرلر (دۆنیادا)اوْنلار آنجاق 

قوْرخودان بیر پئیؽمبر  (کافیرلری اللهین عذابی ایله) بیز هر هانسی بیر مملکته .34

بیز سیزینله “: نعمت ایچینده یاشایان زنگین باشچیلاری آنجاق-گؤندردیکده، اوْنون ناز

.   دئدیلر- ” !اینکار ائدیریک (اللهین حؤکملرینی، ریسالتی، مؤعجوزه لری)گؤندریلنلری 

داها  (ایمان گتیرن بۇ یوْخسوللارینکیندان)دؤولتیمیز و اؤولادیمیز -بیزیم مال“:  اوْنلار.35

اگر الله بیزدن راضی اوْلامسایدی، بوْل رۇزی )چوْخدور و بیزه عذاب دا وئریلمه یه جکدیر 

.   دئدیلر- ” (وئرمزدی

 (ایسته دیگی نینکینی ده)رببیم ایسته دیگی نین رۇزیسینی آرتیرار و “: دئ (!یا پئیؽمبر). 36

”  !بیلمز (بۇنو)لاکین اینسانلارین اکثریتی . آزالدار

یالنیز ایمان . اۇشاؼینیزدیر-دؤولتینیز، نه ده اوْؼول-سیزی بیزه یاخینلاشدیران نه وار. 37

-بیره)قات -عمللرینه گؤره مۆکافاتلاری قات (دۆنیاداکی)گتیریب یاخشی ایشلر گؤرنلرین 

آمانلیق -امین( جنّتین یۆکسک مقاملاریندا)آرتیق اوْلاجاق و اوْنلار جنّت اوْتاقلاریندان  (اوْن

.   ایچینده یاشایاجاقلار

عاجیز بۇراخاجاقلارینی ساناراق آیه لریمیزی باتیل ائتمک اۆچون جهد  (بیزی) .38

.   گتیریلیب عذابا دۆچار ائدیله جکلر (قییامت گۆنو)گؤسترنلر ایسه 

حقیقتن، رببیم بنده لریندن ایسته دیگی نین رۇزیسینی بوْل ائدر، “: دئ (!یا پئیؽمبر). 39

. نه خرجلرسینیز، الله اوْنون عوضینی وئرر (الله یوْلوندا). آزالدار (ایسته دیگی نینکینی ده)

”  !اوْ، رۇزی وئرنلرین ان یاخشیسیدیر

بیر یئره یێؽاجاق،  (مۆشریکلری، کافیرلری)اوْنلاری  (قییامت گۆنو الله)اوْ گۆن . 40

”  بۇنلار سیزمی عبادت ائدیردیلر؟“: سوْنرا دا ملکلره بئله دئیه جک



! بیزین ایختییار صاحبیمیز اوْنلار دئییل، سنسن. سن پاکسان، مۆقدسسن“ (: ملکلر). 41

 (مۆشریکلرین، کافیرلرین). عبادت ائدیردیلر (شیطانلارا)جینلره  (بیزه یوْخ)خئیر، اوْنلار 

.   دئیه جاواب وئره جکلر- ، ”ایمان گتیرمیشدی (جینلره)اکثریتی اوْنلارا 

ظالیملارا . نه ده بیر ضرر وئره بیلرسینیز (فایدا)بیرینیزه نه بیر خئییر - بۇ گۆن بیر.42

.   دئیه جییک- ” !یالان حساب ائتدیگینیز جهنم اوْدونون عذابینی (دۆنیادا)دادین “: دا

بۇ آنجاق “: آشکار اوْلاراق اوْخوندوؼو زامان-آچیق (مۆشریکلره)آیه لریمیز اوْنلارا . 43

دئیر، ” !دؤندرمک ایسته ین بیر آدامدیر (بۆتلردن)سیزی آتالارینیزین عبادت ائتدیکلریندن 

کافیر . سؤیله یرلر” !بۇ، اۇیدورما یالاندان باشقا بیر شئي دئییلدیر“ (: قۇران حاقیندا ایسه)

- ” !آشکار بیر سئهردیر-بۇ یالنیز آچیق“: گلدیکده اوْنون باره سینده (قۇران)اوْلانلارا حاق 

.   دئیرلر

بیز اوْنلارا اوْخویاجاقلاری بیر کیتاب وئرمه میش و سندن  (!یا رسولوم) حال بوکی .44

.   قوْرخودان بیر پئیؽمبر گؤندرمه میشدیک (اللهین عذابی ایله)اول ده اؤزلرینه 

. تکزیب ائتمیشدیلر (اؤز پئیؽمبرلرینی)اولکیلر ده  (مککه مۆشریکلریندن)اوْنلاردان . 45

اوْندا  (دؤولتین، قۆدرتین، عؤمرون-مال)اوْنلارا وئردیکلریمیزین  (مککه اهلی)بۇنلار 

بیر ! یا رسولوم). اما اوْنلار منیم پئیؽمبریمی یالانچی سایدیلار. بیرینه بئله نایل اوْلمامیشلار

پئیؽمبرلری اینکار ائتدیکلری اۆچون ! )اینکار ائتمه ییم نئجه اوْلدو( اوْنلاری)منیم  (گؤریدین

من ده اوْ کافیرلری اینکار ائدیب اوْنلارا اوْلان نعمتیمی نیفرتله عوض ائتدیم، هامیسینی مهو 

بۇ، مککه مۆشریکلرینه بیر عیبرت . ائدیب یئر اۆزونو اوْنلاردان بۆسبوتون تمیزله دیم

  (!درسی اوْلمالیدیر

الله خاطیرینه . من سیزه آنجاق بیر اؤیود وئره جه یم“: دئ (بۇ مۆشریکلره! یا پئیؽمبر). 46

، سوْنرا دا (دۇروب گئدین)بیر دۇرون -ایکی، بیر-ایکی (منی دینله دیکدن سوْنرا مجلیسیمدن)

هئچ  (محمّد علئیه سلامدا)سیزین یوْلداشینیزدا  (گؤره جکسینیز کی)بیر دریندن دۆشونون، 

دۆچار اوْلاجاؼینیز آخیرت )اوْ یالنیز قارشیداکی شدّتلی عذابلا . بیر دیوانه لیک اثری یوْخدور

”  !بیر پئیؽمبردیر( خبردار ائدن)سیزی قوْرخودان  (عذابی ایله

ایستمیرم، اوْ سیزین  (مۆکافات)سیزدن هئچ بیر مۇزد  (بۇنون مۆقابیلینده)من “: دئ. 47

”  !اوْ، هر شئیه شاهیددیر. منیم مۆکافاتیم آنجاق اللها عایددیر. اوْلسون

اوْ، قئیبی ان . نازیل ائدر (وحیی و ریسالتی اؤز پئیؽمبرلرینه)رببیم حاقی “:  دئ.48

”  !یاخشی بیلندیر



نه )بیر ده نه گؤزه گؤرونر  (کۆفر، شیرک)باتیل . گلدی (ایسلام دینی)حاق “: دئ. 49

حاق گلن کیمی باتیل بیلمرره یوْخ اوْلدو، )” !، نه ده گئری قاییدار(اوْرتایا بیر شئي چێخارار

  (!چۆنکی اوْ اؤزلویونده پۇچدور

یوْخ، . آنجاق منه اوْلار (گۆناهی)آزسام، بۇنون ضرری  (حاق یوْلدان)اگر من “: دئ. 50

حقیقتن، اوْ . سایه سینده دیر (قۇران)اگر دوْؼرو یوْللا گئتسم، بۇ دا رببیمین منه وحي ائتدیگی 

.   یاخیندیر (دۇعا ائدن بنده لرینه)ائشیدندیر،  (کیمین نه دئدیگینی)

نه )! بیر قوْرخدوقلاری زامان گؤریدین (مۆشریکلری)سن اوْنلاری  (!یا پئیؽمبر). 51

( جهنمه)آرتیق قاچیب جان قۇرتارماؼا هئچ بیر ایمکان یوْخ، اؤزلری ده  (!قریبه منظره

.   یاخالانمیشلار (قبیر ائوینده، یاخود بدر وۇروشوندا)یاخین بیر یئرده 

 (آخیرت کیمی)اما . دئییرلر- ” !ایناندیق (قۇرانا و یا محمّد علئیه سلاما)اوْنا “: اوْنلار. 52

آخیرت عالمینه گئتدیکدن سوْنرا )! نئجه چاتا بیلر؟ (ایمانا، تؤوبه یه)اۇزاق بیر یئردن اللری 

هئچ کسین الی ایمانا، تؤوبه یه یئتیشمز، چۆنکی آخیرتدن قاییدیب بیر ده دۆنیایا گلمک 

  (!ایمان و تؤوبه  یئری یالنیز یاشادیؽینیز دۆنیادیر. مۆمکون دئییلدیر

اینکار ائتمیشدیلر و  (الله کلامینی، یاخود پئیؽمبری)حال بوکی اوْنلار بۇندان اول اوْنو . 53

قئیبه دایر بیلمه دیکلری شئیلر باره سینده )آتیردیلار  (قارانلیؽا داش)اۇزاق بیر یئردن قئیبه 

.   (دانیشیردیلار

بیر ). آراسیندا انگل تؤره دیلمیشدیر ( ایمان و تؤوبه)آرتیق اوْنلارلا ایسته دیکلری شئي . 54

داها اؤنجه . (مۆمکوندور-ده دۆنیایا قاییدیب تؤوبه  و ایمان صاحبلری اوْلمالاری قئیری

آخیرت )چۆنکی اوْنلار دا . باره سینده ده بئله ائدیلمیشدیر (کافیرلر)اؤزلرینه بنزر کسلر 

.   درین بیر شکک ایچینده ایدیلر (عذابی باره سینده

سۇره سی  (یارادان)فاتیر 

 ( آیه دیر45مککه ده نازیل اوْلموشدور، )

 باؼیشلایان و رحم ائدن تانری نین آدیلا



 

گؤیلری و یئری یوْخدان یارادان، ایکیقانادلی، اۆچقانادلی و دؤردقانادلی ملکلری . 1

حقیقتن، الله . مخلوقاتدا ایسته دیگینی آرتیرار (الله)! ائلچی ائدن اللها حمد اوْلسون (پئیؽمبرلره)

!  هر شئیه قادیردیر

هئچ کس مانع اوْلا  (وئردیگی نعمته، رۇزییه)اللهین اینسانلارا اتا ائتدیگی مرحمته . 2

اوْ، . بیلمز (وئره)اوْنون وئرمه دیگی بیر شئیی ده اؤزوندن باشقا هئچ کس گؤندره . بیلمز

!  یئنیلمز قۆوت صاحبی، حیکمت صاحبیدیر

اللهدان باشقا سیزه گؤیلردن و . اللهین سیزه اوْلان نعمتینی یادا سالین! ائي اینسانلار. 3

ائله ایسه . اوْندان باشقا هئچ بیر تانری یوْخدور!  یئردن رۇزی وئرن بیر خالیق وارمی؟

دؤندریلیرسینیز؟   (آلدانیب حاقدان)نئجه 

سندن اول ده . (هئچ اۆرگینی سێخما)سنی تکزیب ائتسه لر  (بۇ مۆشریکلر)اگر . 4

آنجاق اللها قاییداجاقدیر  (آخیردا)بۆتون ایشلر . پئیؽمبرلر تکزیب اوْلونموشدو

تکزیب ائدنلره جزا وئریله جک، تکزیب اوْلونانلارا ایسه یاردیم )! (قایتاریلاجاقدیر)

  (!گؤستریله جکدیر

دۆنیا . وعدی حاقدیر (قییامت باره سینده کی)شۆبهه سیز کی، اللهین !  ائي اینسانلار.5

!  دا سیزی توْولاییب یوْلدان چێخارتماسین (شیطان)اوْ توْولایان . حیاتی سیزی آلداتماسین

اوْ اؤزونه . دۆشمن تۇتون (اؤزونوزه)حقیقتن، شیطان سیزین دۆشمنینیزدیر، اوْنو . 6

.   اۇیانلاری جهنم اهلی اوْلماؼا چاؼیریر

 کافیر اوْلانلاری شدّتلی عذاب، ایمان گتیریب یاخشی ایشلر گؤرنلری ایسه باؼیشلانما .7

!  گؤزله ییر (جنّت)و بؤیوک بیر مۆکافات 

اللهین )اؤزونه یاخشی گؤستریلیب اوْنو یاخشی گؤرن  (شیطان طرفیندن)پیس عملی . 8

شۆبهه سیز کی، الله ایسته دیگینی زلالته،  (!دوْؼرو یوْلا یؤنلتدیگی کیمسه یه بنزه ییرمی؟

مککه مۆشریکلری نین حاق )آرتیق اوْنلارا  (!یا پئیؽمبر). ایسته دیگینی ده دوْؼرو یوْلا سالار

حقیقتن، الله اوْنلارین نه ائتدیکلرینی . گؤره اؤزونو اۆزوب هلاک ائتمه (یوْلدان آزمالارینا

!  بیلندیر

 (اؤلو)قۇرو  (اوْ بۇلودلاری)بیز !  بۇلودلاری حرکته گتیرن کۆلکلری اللهدیر گؤندرن.9

 (اؤلولری). بیر مملکته طرؾ قوْووب، اؤلدوکدن سوْنرا توْرپاؼی اوْنونلا دیریلدیریک

!  دیریلتمک ده بئله دیر

بیلسین کی، دۆنیادا دا، )ایستسه،  (شان-شرؾ)قۆدرت -عزت (دۆنیادا)هر کس . 10

بۇنا یالنیز اللها . )آنجاق اللها مخصوصدور( شان-شرؾ)قۆدرت -بۆتون عزت (آخیرتده ده



-تؤوهید کلمه سی، ذکر، حمد)پاک سؤز . (اطاعت و عبادت ائتمکله نایل اوْلماق مۆمکوندور

الله پاک . )یاخشی عمل قالدیرار( الله درگاهینا)اوْنا طرؾ یۆکسه لر و پاک سؤزو ده  (سنا

پیس عمللر ائدنلری شدّتلی بیر عذاب . (سؤزو ائشیدندیر، صالح عملی ده قبول ائدر

.   اوْنلارین قۇردوقلاری حیله لر بوْشا چێخار. گؤزله ییر

توْرپاقدان، سوْنرا نۆتفه دن خلق ائتمیش، سوْنرا دا سیزی  (آتانیز آدمی)الله سیزی . 11

اوْ بیلمه دن هئچ بیر قادین حامیله اوْلماز و . جۆت یاراتمیشدیر-جۆت (کیشی و قادین اوْلماقلا)

عؤمور صاحبی اوْلان بیری نین اۇزون عؤمور سۆرمه سی ده، . هملینی یئره قوْیماز-باری

 (محفوظدا-لؤوهی)عؤمرونون قێسالدیلماسی دا آنجاق کیتابدا  (یاخود باشقا بیری نین)اوْنون 

.   حقیقتن، بۇ، الله اۆچون چوْخ آساندیر. یازیلمیشدیر

بیری نین سۇیو چوْخ شیرین، دادلی و ایچمه یه راحت . ایکی دنیز عینی دئییلدیر. 12

اوْنلارین هر . ، دیگری نینکی ایسه حددیندن آرتیق شوْر و آجیدیر(بوْؼازدان راحت کئچن)

. بزکلر چێخاردیرسینیز (اینجی و مرجان کیمی)یئییر، تاخدیؽینیز  (بالیق)بیریندن تزه ات 

 (تیجارت ائتمه یینیز)رۇزی دیله ییب آختارماؼینیز  (نعمتیندن)لۆطفوندن  (اللهین)اوْنون 

، (بۆتون بۇنلارا گؤره). یارا اۆزدویونو گؤرورسن-یارا (سۇیو)اۆچون گمیلرین ده اوْرادا 

.   شۆکور ائده سینیز (اللها)بلکه، 

اؤز )اوْ، گۆنشی و آیی رام . گئجه نی گۆندوزه، گۆزدوزو ده گئجه یه قاتار (الله). 13

اؤز حدقه سینده، اؤز )اوْنلارین هر بیری . ائتمیشدیر (امرینه، سیزین منافعیینیزه تابع

بۇ سیزین رببینیز . ائدر( حرکت)دؤور ( قییامت گۆنونه قدر)مۆعیین مدته دک  (دایره سینده

سیزین اوْندان قئیری عبادت ائتدیکلرینیز بیر چییردک . اوْلان اللهدیر، حؤکم اوْنوندور

.   قابیؽینا بئله صاحب دئییللر

، اوْنلار سیزین چاؼیریشینیزی (دۇعا ائتسه نیز)اگر سیز اوْنلاری چاؼیرسانیز . 14

چۆنکی الله اوْنلارا نیطق قابیلیتی )ائشیتمزلر؛ ائشیتسه لر ده جاواب وئره بیلمزلر 

شریک قوْشدوؼونوزو ( اوْنلاری اللها)اؤزلری ده قییامت گۆنو سیزین . (وئرمه میشدیر

هئچ کس سنه هر شئیدن  (!یا پئیؽمبر). داناجاقلار (اوْنلارا بۆت کیمی عبادت ائتدیگینیزی)

!  کیمی خبر وئره بیلمز (الله)خبردار اوْلان 

هئچ نَیه، اوْ جۆمله دن سیزین )الله ایسه . سیز اللها مؤهتاجسینیز! ائي اینسانلار. 15

اوْنون بۆتون ایشلری ! )لاییقدیر( تعریفه)شۆکره ( هر جۆر)اوْ . مؤهتاج دئییلدیر (عبادتینیزه

  (!بَیه نیلندیر

.    باشقا بیر مخلوق گتیرر (یئرینیزه) اگر ایستسه، سیزی یوْخ ائدیب .16

!   بۇ، الله اۆچون چتین دئییلدیر.17



گۆناه یۆکو آؼیر اوْلان کیمسه . هئچ بیر گۆناهکار باشقاسی نین گۆناهینی داشیماز. 18

یاخین  (چاؼیریلان آدام اوْنون)چاؼیرسا و  (باشقا بیریسینی کؤمه یه)یۆکونو داشیماق اۆچون 

اوْنون )سن آنجاق رببیندن  (!یا پئیؽمبر). قوْهومو اوْلسا بئله، اوْ یۆکدن بیر شئي داشینماز

ناماز قێلانلاری ( واختیندا-واختلی)گؤرمه دیکلری حالدا قوْرخانلاری و  (عذابینی

تمیزلنسه، اؤزو اۆچون  (گۆناهلاردان، کۆفردن)هئر کس . قوْرخودوب خبردار ائدیرسن

!  آخیر دؤنوش آنجاق اللهادیر. (ثاوابی اؤزونه یئتیشر)تمیزلنمیش اوْلار 

.    کوْر ایله گؤرن عینی اوْلاز.19

!  (عینی دئییلدیر) ظۆلمتله نۇر دا .20

.   (عینی اوْلماز)ایله ایستی  (سرین)کؤلگه . 21

بۆتون بۇنلار کیمی کافیرله مؤمین، کۆفرله ایمان، )! دیریلرله اؤلولر ده عینی دئییللر. 22

( آیه لرینی)شۆبهه سیز کی، الله دیله دیگینه  (!جهنمله جنّت، باتیلله حاق دا عینی اوْلمازلار

!  ائشیتدیرن دئییلسن (حاقی)قبیرلرده اوْلانلارا  (!یا پئیؽمبر)سن ایسه . ائشیتدیرر

!  قوْرخودان بیر پئیؽمبرسن (مۆشریکلری، کافیرلری اللهین عذابی ایله) سن آنجاق .23

مۆژده وئرن و قوْرخودان بیر پئیؽمبر  (قۇرانلا)دوْؼرودان دا، بیز سنی حاقلا . 24

کافیرلری اللهین عذابی )ائله بیر اۆممت یوْخدور کی، اوْنون ایچیندن . اوْلاراق گؤندردیک

!  گئتمه سین-گلیب( یاخود عالیم)بیر پئیؽمبر ( خبردار ائدن)قوْرخودان  (ایله

. (هئچ اۆرگینی قێسما)سنی یالانچی سایسالار  (مککه مۆشریکلری)اگر اوْنلار . 25

حال بوکی پئیؽمبرلری . یالانچی حساب ائتمیشدیلر (اؤز پئیؽمبرلرینی)اوْنلاردان اولکیلر ده 

نۇرانی کیتاب  (تؤورات، اینجیل کیمی)آشکار مؤعجوزه لر، صحیفه لر و -اوْنلارا آچیق

.   گتیرمیشدیلر

منیم  (بیر گؤریدین! یا پئیؽمبر). یاخالادیم (عذابلا) سوْنرا من اوْ کۆفر ائدنلری .26

!  نئجه اوْلدو (نعمتیمی نیفرته چئویره رک جزالاندیرماؼیم)اوْنلاری اینکار ائتمه ییم 

سوْنرا بیز ! مگر اللهین گؤیدن بیر یاؼمور یاؼدیردیؽینی گؤرمورسنمی؟ (!یا پئیؽمبر). 27

آغ، قێرمیزی، تۆند - اوْنونلا نؤوبنؤو مئیوه لر یئتیشدیردیک و داؼلاردا مۆختلیؾ رنگلی 

.   پئیدا ائتدیک (یاخود تۆند قارا قایالار)قارا یوْللار 

حئیوانلارین و داوارلارین دا بۇ جۆر مۆختلیؾ  (یئر اۆزونده گزن)اینسانلارین، . 28

اوْنلار علم ). اللهدان اؤز بنده لری ایچریسینده آنجاق عالیملر قوْرخار. رنگلری واردیر

صاحبی اوْلدوقلاری اۆچون اللهین وحدانیتینی، هئیبت و عظمتینی داها یاخشی باشا دۆشور 

( مؤمینلری)حقیقتن، الله یئنیلمز قۆوت صاحبیدیر، . (و اوْندان داها چوْخ قوْرخورلار

!  باؼیشلایاندیر



 (الله یوْلوندا) اللهین کیتابینی اوْخویان، ناماز قێلان، اؤزلرینه وئردیگیمیز رۇزیلردن .29

اۇمارلار کی،   (ثاواب)گیزلی و آشکار خرجله ینلر کاساد اوْلمایاجاق بیر تیجارت 

 (کره میندن)مۆکافاتلارینی وئرسین و اؤز لۆطفوندن  (عمللری نین)اوْنلارا  (الله). 30

بنده لرینه اوْنا ائتدیکلری )! باؼیشلایاندیر، قدیربیلندیر (الله)حقیقتن، ! اوْنلارا آرتیرسین

.   (شۆکور مۆقابیلینده بوْل نعمت اتا ائدر

سنه اؤزوندن اولکیلری تسدیقلییجی اوْلاراق وحي ائتدیگیمیز کیتاب  (!یا پئیؽمبر). 31

!  گؤرندیر (هر، شئیی)حقیقتن، الله بنده لریندن خبرداردیر، . حاقدیر (قۇران)

. میراث وئردیک (محمّد اۆممتینه)سوْنرا کیتابی بنده لریمیزدن سئچدیکلریمیزه . 32

، کیمیسی (پیس عمللری یاخشی عملردن چوْخ اوْلار)اوْنلاردان کیمیسی اؤزونه ظۆلم ائدر 

اوْلار، کیمیسی ده اللهین ایزنی ایله  (پیس عمللری ایله یاخشی عمللری برابر)مؤته دیل 

یاخشی عمللری پیس عمللریندن چوْخ )ایره لی کئچر  (باشقالارینی اؤتوب)یاخشی ایشلرده 

!  بؤیوک لۆطفدور( کیتابا واریث اوْلماق)بۇ . (اوْلار

. اوْنلار ادن جنّتلرینه داخیل اوْلاجاق، اوْرادا آلتون بیلرزیکلر و اینجیلرله بضاه جکلر. 33

.   لیباسلاری دا ایپکدن اوْلاجاقدیر

حقیقتن، . قۆسسه نی بیزدن اۇزاق ائدن اللها حمد اوْلسون-قم“:  اوْنلار دئیه جکلر.34

!  رببیمیز باؼیشلایاندیر، قدیربیلندیر

ایقامتگاهدا  (ابدی قالاجاؼیمیز)ایله بیزی  (کرمی)ائله بیر ربب کی، اؤز لۆطفو . 35

 (اذیت)اوْرادا بیزه نه بیر یوْرؼونلوق اۆز وئره جک، نه بیر مشققت . یئرلشدیردی

”  !توْخوناجاقدیر

اوْرادا نه اوْنلارین اؤلومونه حؤکم اوْلونار .  کافیر اوْلانلاری جهنم اوْدو گؤزله ییر.36

بیز هر بیر کافیری بئله . کی، اؤلوب جانلارینی قۇرتارسین، نه ده عذابلاری یۆنگوللشر

!  جزالاندیریریق

بیزی بۇرادان چێخارت کی، ! ائي رببیمیز“: اوْنلار اوْرادا فریاد ائدیب دئیه جکلر. 37

 (: اوْنلارا بئله دئیه جییک)” !ائدیریک (دۆنیادا)اوْ عمللری یوْخ کی . صالح عمللر ائدک

نصیحت قبول ائده بیله جیی -نصیحت قبول ائده جک کیمسه نین اؤیود-مگر اوْرادا سیزه اؤیود“

سیز کافیرلری )هله سیزه ! قدر عؤمور وئرمه دیکمی؟ (دۆشونه جک کیمسه نین دۆشونه جیی)

ظالیملارین (! جهنم عذابینی)دادین . قوْرخودان پئیؽمبر ده گلمیشدی (اللهین عذابی ایله

”  !ایمدادینا چاتان اوْلماز

اوْ، . بیلیر (گؤزه گؤرونمه ین سیرلرینی)شۆبهه سیز کی، الله گؤیلرین و یئرین قئیبینی . 38

!  اۆرکلرده اوْلانلاری دا بیلندیر



کۆفر . اوْدور (بیرینیزین یئرینه گتیرن-بیر)سیزی یئر اۆزونون واریثلری ائدن . 39

کافیرلرین کۆفرو رببی یانیندا . (ضررینی اؤزو چکر)ائده نین کۆفرو اؤز علئیهینه اوْلار 

اوْنلارین آنجاق  (آخیرتده)کافیرلرین کۆفرو . اوْنلارا ؼضبدن باشقا بیر شئي آرتیرماز

!  زیانینی آرتیرار

گؤروم، اللهدان  (دئیین)منه بیر گؤسترین “: دئ (مککه مۆشریکلرینه! یا رسولوم). 40

نَیی یارادیبلار؟  (یاخود یئردن و یئره بنزر شئیلردن)باشقا عبادت ائتدیکلرینیز یئر اۆزونده 

بیر کیتاب  (ایلاهی)بیر شریکلیگی وار؟ یاخود اوْنلارا  (اللهلا)یوْخسا اوْنلارین گؤیلرده 

خئیر، ! اوْراداکی بیر دلیله ایستیناد ائدیرلر؟ (اللها شریک قوْشماق باره سینده)وئرمیشیک و 

بیرینه آنجاق یالان وعد -بیر (بۆتلرین اوْنلار اۆچون شفاعت ائده جیی حاقدا)اوْ ظالیملار 

.   وئریرلر

دئیه،  (اؤز مئهوریندن چێخماسینلار)حقیقتن، الله گؤیلری و یئری زاوال تاپماسینلار . 41

اگر اؤز مئهوریندن چێخسالار، اوْندان باشقا اوْنلاری هئچ کس تۇتوب . تۇتوب ساخلاییر

بنده لرینه جزا وئرمکده تلسمز، )! هلیمدیر، باؼیشلایاندیر (الله)دوْؼرودان دا، . ساخلایا بیلمز

.   (تؤوبه  ائدنلری افو ائدر

قوْرخودان بیر پئیؽمبر گله جیی  (اللهین عذابی ایله)اؤزلرینه  (مککه مۆشریکلری). 42

هر هانسی اۆممتدن داها آرتیق دوْؼرو یوْلدا  (یهودی، خاچپرست و باشقالاری کیمی)تقدیرده 

محمّد )اما اوْنلارا بئله بیر پئیؽمبر . اوْلاجاقلاری باره ده اللها چوْخ مؤحکم آند ایچمیشدیلر

حاق یوْلدان داها دا )گلدیکده بۇ آنجاق اوْنلارین نیفرتینی آرتیردی  (علئیه سلام

.   (اۇزاقلاشدیلار

ایمان گتیرمیی اؤزلرینه )یئر اۆزونده تکببور گؤسترمه لری  (بۇ ایسه اوْنلارین). 43

آنجاق (  ؼرضلی حیله)پیس عمل . و پیس عمللری اۇجباتیندان ایدی (سێؽیشدیرمامالاری

عۆذره  (قانونو-قایدا)مگر اوْنلار اللهین عادتی . اوْنون اؤز صاحبی نین باشیندا چاتلایار

همین مۆسیبتلرین اوْنلارین اؤز )اولکیلرین دۆچار اوْلدوقلاری مۆسیبتلریمی  (اؤزلریندن)

قانوندا هئچ بیر -سن اللهین قوْیدوؼو قایدا!( یا پئیؽمبر)گؤزله ییرلر؟  (باشلارینا دا گلمه سینیمی

!  دیَیشیکلیک تاپمازسان

مگر اوْنلار یئر اۆزونده دوْلاشیب اؤزلریندن اولکیلرین آخیری نین نئجه اوْلدوؼونو . 44

گؤیلرده و یئرده اللهی عاجیز . گؤرمورلرمی؟ حال بوکی اوْنلار بۇنلاردان داها قۆوتلی ایدیلر

!  قادیردیر (هر شئیه)بیلندیر،  (هر شئیی)حقیقتن، اوْ . ائده بیله جک هئچ بیر شئي یوْخدور

اۆزونده بیر  (یئر)اگر الله اینسانلاری ائتدیکلری گۆناهلارا گؤره جزالاندیرسایدی، . 45

مۆعیین بیر واختا  (اوْنلارین جزاسینی)لاکین الله اوْنلاری . قوْیمازدی (ساغ)نفری بئله 



همین مدت )نهایت، اوْنلارین واختی گلیب چاتدیقدا . قدر گئجیکدیرر (قییامت گۆنونه)

یئتیشیب قییامت قوْپدوقدا هامینی یئنیدن دیریلده رک هره یه اؤز عملی مۆقابیلینده جزا، یاخود 

!  چۆنکی الله اؤز بنده لرینی گؤرندیر. (مۆکافات وئرر

یاسین سۇره سی 

 ( آیه دیر83مککه ده نازیل اوْلموشدور، )

 باؼیشلایان و رحم ائدن تانری نین آدیلا

!   یا، سین.1

حیکمتله دوْلو قۇرانا آند اوْلسون کی،   (!یا رسولوم) .2

!  پئیؽمبرلردنسن (الله طرفیندن گؤندریلمیش، شریعت صاحبی اوْلان) سن، حقیقتن، .3

اللهین اصل تؤوهید . دوْؼرو یوْل عۆذره گؤندریلن پئیؽمبرلردنسن)! دۆز یوْلداسان. 4

.   (بۇ یوْلو تۇتوب گئدن حاقا یئتیشر. دینی اوْلان ایسلام دینیندنسن

 (الله)مرحمتلی اوْلان  (بنده لرینه)یئنیلمز قۆوت صاحبی،  (مۆلکونده) بۇ قۇران .5

طرفیندن نازیل ائدیلمیشدیر کی،  

اللهین )قوْرخودولمامیش و  (اللهین عذابی ایله)آتالاری  (اوْنونلا جاهیلیت دؤورونده). 6

!  قافیل اوْلان بیر طایفهنی خبردار ائدیب قوْرخوداسان (حؤکملریندن، ایماندان، تؤوهیددن

ازلدن بۇیوردوؼوموز عذاب )آند اوْلسون کی، اوْنلارین اکثریتی باره سینده اوْ سؤز . 7

بیز . )ایمان گتیرمزلر( اللها و پئیؽمبرینه)گئرچک اوْلموشدور، چۆنکی اوْنلار  (حؤکمو

محفوظدا تثبیت -اوْنلارین ایمان گتیرمه یه جکلرینی اؤز ازلی علمیمیزله بیلیب لؤوهی

.   (ائتمیشیک

اوْنلارین  (اوْ حلقه لر). کئچیرتمیشیک (زنجیر)بیز اوْنلارین بوْیونلارینا دمیر حلقه لر . 8

بۇنا گؤره ده باشلاری یۇخاری قالخمیش، گؤزلری آشاؼی . لاپ چنه لرینه دیرنمیشدیر

کافیرلرین اللری زنجیرله بوْیونلارینا باؼلاندیؽی اۆچون باشلارینی یۇخاری ). دیکیلمیشدیر

اوْنلار بوْیونلارینی بیر طرفه . قالدیرماؼا، گؤزلرینی ده آشاؼی دیکمه یه مجبور اوْلموشلار



سوْلا ترپتمک، اطرافا نظر سالماق، حتی آیاقلاری نین آلتینی -دؤندرمک، اللرینی ساؼا

.   (بئله لیکله، کافیرلر نه حاقی گؤرر، نه ده اوْنا بوْیون ایرلر. گؤرمک اقتداریندا بئله دئییللر

بۇنا گؤره . باؼلامیشیق (گؤزلرینی)بیز اوْنلارین اؤنلرینه و آرخالارینا سدد چکیب . 9

کافیرلرین قلب گؤزو کوْر ). گؤرمورلر (اللهین قۆدرتینه دلالت ائدن علامتلری)ده 

اوْنلار ظاهرا گؤرسه لر ده، معنااً . ائدیلمیش، بۆتون ایمان یوْللاری اۆزلرینه باؼلانمیشدیر

.   (کوْردورلار

: سن اوْنلاری قوْرخوتسان دا، قوْرخوتماسان دا، اوْنلار چۆن بیردیر (!یا پئیؽمبر) .10

!  ایمان گتیرمزلر

گؤرمه دن قوْرخان کیمسه نی قوْرخودا  (اوْنو)سن آنجاق قۇرانا تابع اوْلوب، رحماندان . 11

نایل  (جنّته)باؼیشلاناجاؼی و چوْخ گؤزل بیر مۆکافاتا  (آخیرتده)بئله سینه . بیلرسن

!  اوْلاجاؼی ایله مۆژده وئر

نه ائتمیش اوْلدوقلارینی و قوْیوب  (دۆنیادا)حقیقتن، اؤلولری دیریلدن، اوْنلارین . 12

 (محفوظدا-لؤوهی)آیدین کیتابدا -بیز هر شئیی حسابا آلیب آچیق. گئتدیکلرینی یازان بیزیک

.   تثبیت ائتمیشیک

اوْ زامان کی، ! مثال چک (آنتاکییالیلاری)سن اوْنلارا اوْ شهر اهلینی  (!یا پئیؽمبر) .13

.   اوْنلارا ائلچیلر گلمیشدی

اوْ زامان اوْنلارا ایکی ائلچی گؤندرمیشدیک، اما اوْنلار ایکیسینی ده تکزیب . 14

: اوْنلار دئدیلر. اۆچونجوسو ایله قۆوتلندیرمیشدیک (اوْ ایکی ائلچینی)بیز ده . ائتمیشدیلر

”  !حقیقتن، بیز سیزه گؤندریلمیش ائلچیلریک“

هئچ بیر شئیده ). سیز ده بیزیم کیمی آنجاق آدی بیر اینسانسینیز“ (: آنتاکییالیلار). 15

رحمان . (اگر پئیؽمبر اوْلسایدینیز، ملک قییافه سینده گلردینیز. بیزدن اۆستون دئییلسینیز

سیز ساده جه اوْلاراق یالان . نازیل ائتمه میشدیر (کیتاب، مؤعجوزه)هئچ بیر شئي  (سیزه)

.   دئدیلر- ” !دانیشیرسینیز

رببیمیز بیزیم، دوْؼرودان دا، سیزه گؤندریلمیش ائلچیلر “: دئدیلر (ائلچیلر) .16

.   اوْلدوؼوموزو بیلیر

آشکار تبلیػ -آچیق (اللهین حؤکملرینی، پئیؽمبرلیگی)بیزیم وظیفه میز یالنیز . 17

”  !ائتمکدیر

سیزین اۇجباتینیزدان بیزی ). بیز سیزده بیر نهسلیک گؤردوک“: دئدیلر (آنتاکییالیلار). 18

گلیشینیزله آرامیزا نیفاق دۆشدو، . بدبختلیک باسدی، بیزه اۇؼورسوزلوق اۆز وئردی

اللهین ائلچیلری اوْلماق )حقیقتن، اگر . (یۇردوموزون برکتی چکیلدی، یاؼیشیمیز کسیلدی



ال چکمه سه نیز، سیزی مۆطلق داشقالاق ائده جییک و بیزدن سیزه مۆطلق بیر  (ادعانیزدان

.   ”شدّتلی عذاب توْخوناجاقدیر

اؤز اۇجباتینیزداندیر  (اۇؼورسوزلوؼونوز)سیزین نهسلیگینیز “: دئدیلر (ائلچیلر). 19

اوْنو اۇؼورسوزلوؼا، )نصیحت وئریلدیکده -مگر سیزه اؤیود.  (اؤز کۆفرونوز اۆزوندندیر)

”  !حددی آشان بیر جاماعتسینیز( گۆناه ائتمکده)خئیر، سیز ! (نهسلییمی یوْزورسونوز

چاپاراق  (حبیب حجار)بیر کیشی  (عابد)ان اۇجقار طرفیندن  (آنتاکییانین) شهرین .20

!  ائلچیلره تابع اوْلون! ائي قؤوموم“: گلیب دئدی

ایسته مه ین و اؤزلری ده  (مۆکافات)هئچ بیر مۇزد  (حاقا دعوت مۆقابیلینده)سیزدن . 21

!  دوْؼرو یوْلدا اوْلان کسلرین آردینجا گئدین

دئیه - سن بۇ ائلچیلره تابع اوْلموسانمی؟ : - آنتاکییالیلار حبیب حجاردان). 22

قییامت )سیز ده ! آخی من نییه منی یارادانا عبادت ائتمه مه لییم؟“ (: سوْروشدوقدا اوْ دئدی

!  اوْنون حۆضورونا قایتاریلاجاقسینیز (گۆنو

اگر رحمان منه بیر ضرر یئتیرمک !  من هئچ اوْندان قئیری تانریلارمی قبول ائده رم؟.23

خلاص  (اللهین عذابیندان)ایستسه، اوْنلارین شفاعتی منه هئچ بیر فایدا وئرمز و اوْنلار منی 

.   ائده بیلمزلر

.   آشکار آزمیش اوْلارام-آچیق (حاق یوْلدان)بئله اوْلاجاؼی تقدیرده من . 24

حقیقتن، من سیزین رببینیزه ایمان  (!ائي آنتاکییا اهلی، یاخود سیز ائي ائلچیلر) .25

”  (!ایمان گتیرمه ییمه شاهید اوْلون)! منی ائشیتدین. گتیردیم

اوْنا . (آنتاکییالیلار بۇ سؤزو ائشیدن کیمی حبیب حجاری داشقالاق ائدیب اؤلدوردولر). 26

حبیب حجار جنّته ). دئییلدی! - جنّته داخیل اوْل“: (شهید اوْلدوؼو اۆچون الله درگاهیندان)

کاش قؤوموم “: دئدی (عزتی گؤردوکدن سوْنرا-داخیل اوْلوب اوْراداکی نعمتلری، حؤرمت

بیلیدی کی،  

”  !رببیم منی نییه باؼیشلادی و نَیه گؤره حؤرمت صاحبلریندن ائتدی. 27

سوْنرا طایفهسی نین اۆستونه گؤیدن هئچ بیر قوْشون  (حبیب حجاردان) اوْندان .28

.   گؤندرمه دیک و هئچ گؤندرن ده دئییلدیک

 (جبرایلین قێشقیرتیسی)بیر سس  (تۆکورپه دیجی)آنجاق دهشتلی  (اوْنلارین جزاسی) .29

.   گئتدیلر (شام کیمی سؤنوب)درحال مهو اوْلوب . اوْلدو

! اوْنلارا ائله بیر پئیؽمبر گلمز کی، اوْنا ایستئهزا ائتمه سینلر! واي بۇ بنده لرین حالینا. 30

.   (بۇنا گؤره ده عذابا دۆچار اوْلارلار)



نئچه نسیللری مهو -اؤزلریندن اول نئچه (مککه مۆشریکلری)مگر اوْنلار . 31

ائتدیگیمیزی و همین نسیللرین بیر داها اوْنلارین یانینا قاییتمادیؽینی گؤرمورلرمی؟  

!  بیزیم حۆضوروموزا گتیریله جکدیر (قییامت گۆنو)هامی  (بللی) هامی، .32

بیز . بیر دلیلدیر (قییامت گۆنو اؤلولری دیریلده جه ییمیزه)اؤلو توْرپاق اوْنلار اۆچون . 33

دنه لر چێخاردیریق،  (کیمی.  آرپا، بۇؼدا، دۆیو و س)دیریلدیر، اوْرادان  (یاؼیشلا)اوْنو 

.   اوْنلار دا اوْندان یئییرلر

 بیز اوْرادا خۇرما و اۆزوم باؼلاری عمله گتیریر، بۇلاقلار قاینادیریق کی،  .34

 (یاخود بئجرمه دیکلریندن) اوْنلارین مئیوه لریندن و اؤز اللری ایله بئجردیکلریندن .35

هله ده شۆکور ائتمزلر؟  . یئسینلر

اؤزلریندن و بیلمه دیکلریندن  (اینسانلارین)یئرین یئتیشدیردیکلریندن، اوْنلارین . 36

ائییبسیز و )! جۆتلر یارادان الله پاکدیر، مۆقدسدیر (ائرکک و دیشی اوْلماقلا)

  (!نؤقصانسیزدیر

بیز گۆندوزو اوْندان سێییریب . بیر دلیلدیر (قۆدرتیمیزه)گئجه ده اوْنلار اۆچون . 37

.   چێخاردان کیمی اوْنلار ظۆلمت ایچینده اوْلارلار

اؤزو اۆچون مۆعیین اوْلونموش یئرده  (قۆدرت علامتلریمیزدن بیری کیمی) گۆنش ده .38

ازلی )بیلن اللهین تقدیریدیر  (هر شئیی)بۇ، یئنیلمز قۆوت صاحبی اوْلان، . سئیر ائدن

.   (حؤکمودور

همین منزیللری باشا وۇردوقدان )نهایت، اوْ . بیز آي اۆچون منزیللر مۆعیین ائتدیک. 39

.   اوْلار( هیلال شکلینده)دؤنوب خۇرما آؼاجی نین قۇروموش ایری بۇداؼی کیمی  (سوْنرا

گۆنش، آي و ). ، نه ده گئجه گۆندوزو اؤته بیلر(یئتیشر) نه گۆنش آیا چاتار .40

( اؤز حدقه سینده، اؤز دایره سینده)بیر گؤیده ( اؤزونه مخصوص)هر بیری  (اۇلدوزلارین

.   اۆزر

دوْلو  (یاخود نۇحون طۇفانی واختی اۇلو بابالارینی مۆختلیؾ یۆکلرله) اؤولادلارینی .41

ده اوْنلار اۆچون  (سوْنرا دنیزده ایسته دیکلری یئره گئتمه لری)گمییه میندیرمه ییمیز 

.   بیر دلیلدیر (قۆدرتیمیزه)

.   مینیک واسطه لری ده یاراتدیق (باشقا)اوْنلار اۆچون بۇنون کیمی . 42

نه بیر دادلارینا چاتان اوْلار، نه ده نجات .  اگر ایستسک، اوْنلاری سۇیا قرق ائدریک.43

.   تاپارلار

دوْلانیب کئچینمه لری  (اجلری چاتانادک) یالنیز بیزدن بیر مرحمت اوْلاراق و بیر قدر .44

.   (اوْنلاری خلاص ائدریک)اۆچون 



 (دۆنیا و آخیرت عذابیندان)اؤنونوزده و آرخانیزدا اوْلاندان “: (مۆشریکلره)اوْنلارا . 45

نصیحته قۇلاق -دؤنوب گئدر، اؤیود)دئییلدیکده - ” !قوْرخون کی، بلکه، رحم اوْلوناسینیز

.   (آسمازلار

!   اوْنلارا رببی نین آیه لریندن ائله بیریسی گلمز کی، اوْندان اۆز چئویرمه سینلر.46

- ” !صرؾ ائدین (احتیاجی اوْلانلارا)اللهین سیزه وئردیگی رۇزیدن “: اوْنلارا. 47

اللهین ایسته دیگی تقدیرده اؤزو یئدیره بیله جیی “: دئییلدیگی زامان، کافیرلر مؤمینلره

حاق )ساده جه اوْلاراق  (بۇ اعتیقادینیزلا)سیز . دئیرلر- ” !کیمسه نی بیزمی یئدیرده جییک؟

.   آشکار آزمیسینیز-آچیق (یوْلدان

قییامت )بۇ وعد  (بیر خبر وئرین گؤرک)اگر دوْؼرو سؤیله ییرسینیزسه، “: اوْنلار. 48

.   دئیرلر- ” نه واخت یئرینه یئته جک؟ (گۆنو

بوْؼاز اوْلارکن اؤزلرینی ساراجاق -بیری ایله چنه-بیر (کۆچه ده، بازاردا)اوْنلار . 49

 (ایسرافیلین سۇرونون بیرینجی دفعه  چالینماسینا)سسه  (تۆکورپه دیجی)یالنیز بیر دهشتلی 

.   بنددیرلر

!   آرتیق نه بیر وصییت ائتمه یه اقتدارلاری اوْلار، نه ده عائلهلری نین یانینا قاییدا بیلرلر.50

قبیرلریندن قالخیب سۆرتله  (قییامت گۆنو)چالینان کیمی  ( ایکینجی دفعه) سۇر .51

.   رببی نین حۆضورونا آخیشاجاقلار

کیم  (قبیر ائویندن)بیزی یاتدیؽیمیز یئردن ! واي حالیمیزا“: اوْنلار دئیه جکلر. 52

قییامت )بۇ، رحمانین مخلوقاتا بۇیوردوؼو وعددیر “ (: اوْنلارا بئله دئییله جک)قالدیردی؟ 

”  !پئیؽمبرلر دوْؼرو دئییرلرمیش. (گۆنودور

کیمی  (ایسرافیلین آخیرینجی دفعه  سۇرونو چالان)یالنیز بیر دهشتلی سس قوْپان . 53

.   قارشیمیزدا حاضیر دۇراجاقلار (حساب اۆچون-حاق)اوْنلار هامیسی 

سیز آنجاق ائتدیگینیز عمللرین .  بۇ گۆن هئچ کسه هئچ بیر حاقسیزلیق ائدیلمه یکدیر.54

!  جزاسینی چکه جکسینیز

.   مشؽولدور (ایلنجه ایله) جنّت اهلی بۇ گۆن کئفله .55

.   تاختلارا سؤیکنمیشلر (یۇمشاق)و زؤوجه لری کؤلگه لیکلرده  (مؤمین کیشیلر)اوْنلار . 56

.   مئیوه و ایسته دیکلری هر شئي واردیر (هر جۆر) اوْرادا اوْنلار اۆچون .57

.   دئییله جکدیر” سلام“ (اوْنلارا) رحملی رببدن .58

بۇ گۆن ! ائي گۆناهکارلار“ (: کافیرلر جهنمه وارید ائدیله رک اوْنلارا بئله دئییله جک). 59

”  !آیریلین (مؤمینلردن)



مگر من سیزدن عهد آلمادیممی کی، شیطانا عبادت ائتمه یین، اوْ !  ائي آدم اؤولادی.60

آشکار دۆشمنینیزدیر،  -سیزین آچیق

!  منه عبادت ائدین، دوْؼرو یوْل بۇدور؟ (سیزه بۇیورمادیممی کی) و .61

مگر آؼلینیز . ایچرینیزدن چوْخلارینی یوْلدان چێخارتدی (شیطان)حقیقتن، . 62

کسمیردی؟  

!   بۇ سیزه وعد اوْلونان جهنمدیر.63

!   کافیر اوْلدوؼونوزا گؤره بۇ گۆن گیرین اوْرا، یانین.64

 (دئدیکلرینه گؤره- اللها آند اوْلسون کی، بیز مۆشریک، کافیر دئییلدیک )بۇ گۆن . 65

باره سینده  (قازاندیقلاری گۆناهلار)ائتدیکلری عمللر . اوْنلارین آؼیزلارینی مؤهورله ییریک

.   اوْنلارین اللری بیزیمله دانیشار، آیاقلاری ایسه شهادت وئرر

اوْنلاری ظاهری )گؤزلرینی بۆسبوتون کوْر ائدردیک  (دۆنیادا)اگر ایستسیدیک، . 66

بیرینی اؤتمه یه -یوْلدا بیر( عادت ائتدیکلری)و اوْندا اوْنلار  (گؤزدن ده محروم ائدردیک

بۇرا -بیری ایله اؤتوشردیلر، اوْرا-و یا دوْؼرو یوْلو تاپماق اۆچون بیر)چالیشاردیلار 

لاکین بیز اوْنلاری )نئجه گؤره بیلردیلر؟ ( بئله بیر وضعیتده یوْلو)اما . (وۇرنوخاردیلار

اوْنلار اللهین قۆدرت علامتلرینی گؤرور، . دۆنیادا بئله بیر کوْرلوؼا مۆبتلا ائتمه دیک

بئله لیکله، اوْنلار ایمان گتیرمه دیلر کی، . بۇنونلا بئله اؤز پیس یوْللارینی تۇتوب گئدیردیلر

.   (گتیرمه دیلر

سالاردیق  (ائله بیر شکله)اگر ایستسیدیک، اوْنلاری لاپ یئرلرینده جه ائله بیر کؤکه . 67

کافیرلری توْپال ائدر، مئیمونا، دوْنوزا، داشا ). کی، نه ایره لی، نه ده گئری گئده بیلردیلر

.   (و یا اوْنلاری ائولری نین ایچینده هلاک ائدردیک، هئچ ترپنه ده بیلمزدیلر. دؤندرردیک

هر کسه اۇزون عؤمور وئرسک، اوْنو خیلقتجه دیَیشیب ترسینه چئویرریک، باشقا . 68

قۇوه سینی آلار، گؤزونون نۇرونو آپارار، حافیظه سینی ضعیفله دیب )شکله سالاریق 

کافیرلر بۆتون بۇنلاری )مگر . (بیلدیکلرینی اۇنوتدورار، اؤزونو ده اۇشاق کیمی ائدریک

درک ائتمزلرمی؟   (گؤردوکدن سوْنرا اللهین هر شئیه قادیر اوْلدوؼونو

لازیم دا )شئر  اؤیرتمه دیک و بۇ اوْنا هئچ یاراشماز دا  (محمّد علئیه سلاما)بیز اوْنا . 69

آشکار -آچیق( حاقلا باتیلی آییرد ائدن)نصیحت و -اوْنا وحي اوْلونان آنجاق اؤیود. (دئییلدیر

قۇراندیر کی،  

قوْرخوتسون و اوْ دئییلن  (عاؼیل و بصیرت صاحبلرینی) اوْنونلا دیری اوْلانلاری .70

.   کافیرلر باره سینده گئرچک اوْلسون (ازلدن بۇیوردوؼوموز عذاب حؤکمو)سؤز 



اوْنلار اۆچون  (اؤز قۆدرتیمیزله)بیزیم اؤز اللریمیزله  (مککه مۆشریکلری)مگر . 71

!  داوارلار یاراتدیؽیمیزی و اؤزلری نین ده اوْنلارا صاحب اوْلدوقلارینی گؤرمورلرمی؟

اوْنلاردان میندیکلری ده . اوْنلارین ایختییارینا وئردیک (بۇ داوارلاری) بۇنلاری .72

.   وار، اتینی یئدیکلری ده

هله . ده وار (سۆدلری)منفتلری و ایچه جکلری  (باشقا-اوْ حئیوانلاردا باشقا)اوْنلارین . 73

ده شۆکور ائتمزلرمی؟  

 (بۆتلر)بلکه، اؤزلرینه بیر یاردیم اوْلونا دئیه، اللهدان باشقا تانریلار  (مۆشریکلر) .74

.   قبول ائتدیلر

اوْنلار اؤزلری ایسه بۆتلر اۆچون . اوْنلارا هئچ بیر کؤمک ائده بیلمزلر (اوْ بۆتلر). 75

.   حاضیر عسگرلردیر (اوْنلاری باشقالاریندان قوْرویان)

. سؤزو سنی کدرلندیرمه سین (سن پئیؽمبر دئییلسن، شاعرسن)اوْنلارین  (!یا رسولوم) .76

.   بیز اوْنلارین گیزلینده ده، آشکاردا دا نه ائتدیکلرینی بیلیریک

اوْنو نۆتفه دن یاراتدیؽیمیزی  (آس ابن وایل، یاخود اۆبئیي ابن خلؾ)مگر اینسان . 77

آچیق بیر دۆشمن کسیله رک،   (رببینه)بیره -گؤرمه دیمی کی، بیردن

دئیه، هله - ” !چۆروموش سۆموکلری کیم دیریلده بیلر؟“:  اؤز یارادیلیشینی اۇنودوب.78

.   بیزه بیر مثل ده چکدی

اوْ، هر بیر . اوْنلاری ایلک دفعه  یوْخدان یارادان دیریلده جکدیر“: دئ (!یا پئیؽمبر). 79

!  چوْخ گؤزل تانییاندیر (یارادیلیشیندان اول ده، سوْنرا دا)مخلوقو 

عربیستاندا بیتن مرخ و ایفار )اوْ یارادان کی، سیزین اۆچون یاشیل آؼاجدان . 80

بیرینه -اوْ ایکی آؼاجی بیر)بۇدور، سیز ایندی اوْندان . اوْد عمله گتیردی (آؼاجلاریندان

.   ”اوْد یاندیریرسینیز (سۆرتمکله

! اوْنلار کیمیسینی یاراتماؼا قادیر دئییلمی؟ (بیر داها) مگر گؤیلری و یئری یارادان .81

!  بیلن اوْدور (هر شئیی)یارادان،  (هر شئیی).  (قادیردیر)البته  

” !اوْل“: بۇیوردوؼو اوْنا آنجاق (اللهین)ایسته دیگی زامان  (یاراتماق)بیر شئیی . 82

.   اوْ دا درحال اوْلار. دئمکدیر

قییامت )سیز ده . پاکدیر، مۆقدسدیر (الله)الینده اوْلان  (ایختییاری)هر شئیین حؤکمو . 83

!  اوْنون حۆضورونا قایتاریلاجاقسینیز (گۆنو دیریلیب

سۇره سی  (صؾ دۇرانلار-صؾ)صاففات -اس

 ( آیه دیر182مککه ده نازیل اوْلموشدور، )

 باؼیشلایان و رحم ائدن تانری نین آدیلا

؛  (ملکلره)صؾ دۇرانلارا -صؾ (رببینه عبادت اۆچون سمادا) آند اوْلسون .1

یاخود شیطانلارین پیس عمللرینه مانع اوْلانلارا، )قوْودوقجا قوْوانلارا  (بۇلودلاری). 2

  (اینسانلارا گۆناه ایشلر گؤرمیی قاداؼان ائدنلره

!   و قۇران اوْخویانلارا.3

!   حقیقتن، سیزین اللهینیز بیردیر.4

. رببیدیر (بۆتون مخلوقاتین) اوْ، گؤیلرین، یئرین و اوْنلارین آراسیندا اوْلانلارین .5

ده  (گۆنشین، آیین و اۇلدوزلارین دوْؼوب باتدیؽی یئرلرین- شرقین و قربین )مشریقلرین 

.   رببی اوْدور

. اۇلدوزلارلا بزه دیک (دۆنیا سماسینی)ان یاخین اوْلان گؤي اۆزونو  (سیزه) بیز .6

باشقا گؤیلرده اوْلدوقلاری حالدا، سیز اوْنلارین هامیسینی -گۆنش، آي و اۇلدوزلار باشقا)

.   (اؤزونوزله مۆقاییسه ده ان یاخین بیر یئرده، سانکی باشینیزین اۆستونده گؤرورسونوز

.   اطاعتدن چێخمیش هر بیر شیطاندان قوْرودوق (بیز هم ده گؤیو). 7

قۇلاق آسا بیلمز و  (یۇخاری عالمه، ملکلر عالمی نین صؤحبتلرینه) اوْنلار آلی بزمه .8

.   قوْوولوب آتیلار (آخان اۇلدوزلار واسطه سیله)هر طرفدن 

!  اوْنلاری دایمی بیر عذاب گؤیله ییر. کنار ائدیلرلر (سمادان) .9

 (شیطانلار ایچریسینده ملکلرین صؤحبتلریندن بیر سؤزو، بیر خبری)آنجاق . 10

یاخان بیر اۇلدوز -اوْلسا، اوْنو دا درحال یاندیریب (اوْؼرون اؤیرنن-اوْؼرون)چێرپیشدیران 

.   تعقیب ائدر (هر شئیی دلیب کئچن بیر معشل)

اوْنلاری یاراتماق چتیندیر، یوْخسا : سوْروش (یا پئیؽمبر، بۇ مۆشریکلردن)ایندی . 11

 (باشقا)خیلقتجه اوْنلار گۆجلودورلر، یوْخسا بیزیم : و یا]یاراتدیقلاریمیزی؟  (باشقا)بیزیم 

بیر ( کیمی)یاپیشقان ( اینسانلارین باباسی آدمی)آخی بیز اوْنلاری  [یاراتدیقلاریمیز؟

.   پالچیقدان یاراتدیق



مۆشریکلرین اللهین قۆدرت علامتلرینی گؤردوکلری حالدا قییامته )بلی، سن اوْنلارا . 12

.   ایستئهزا ائدیرلر( سنین بۇ اینامینا)تعجبله نیرسن، اوْنلار ایسه  (اینانمامالارینا

نصیحت وئریلدیکده دۆشونوب عیبرت -اؤیود (قۇرانلا اللهین دلیللری ایله) اوْنلارا .13

.   آلمازلار

.   بیر مؤعجوزه گؤردوکده ایسه اوْنا ایستئهزا ائدرلر. 14

.   آشکار بیر سئهردیر-بۇ آنجاق آچیق“:  و بئله دئیرلر.15

!   مگر بیز اؤلدوکدن، توْرپاق و سۆرسوموک اوْلدوقدان سوْنرا دیریلدیله جییکمی؟.16

”  !؟(دیریلدیله جکلرمی)اولکی آتالاریمیز  (بیزدن) ائله جه ده .17

.   (دیریلدیله جکسینیز)اوْلاراق  (خار)بلی، اؤزو ده زلیل “: دئ (!یا پئیؽمبر). 18

 (ایسرافیلین سۇرو ایکینجی دفعه  اۆفورمه سیندن) اوْ یالنیز دهشتلی بیر سسدن .19

.   باخاجاقلار (دیریلیب باشلارینا گتیریلن مۆسیبتلره)اوْنلار درحال . عبارتدیر

”  !گۆنودور (جزا)حساب -بۇ، حاق! واي حالیمیزا“:  و دئیه جکلر.20

حاق ایله )یالان حساب ائتدیگینیز  (دۆنیادا)بۇ “: (ملکلر ایسه اوْنلارا بئله دئیه جکلر). 21

”  !آییرد ائتمه گۆنودور (باتیلی، مؤمینله کافیری

ائدنلری، اوْنلارین  (کۆفر)یێؽین بیر یئره ظۆلم “ (: الله ملکلره بئله بۇیوراجاقدیر) .22

-  همتایلارینی و عبادت ائتدیکلرینی 

!  اوْنلارا جهنم یوْلونو گؤسترین! اللهدان قئیری. 23

”  !سۇال اوْلوناجاقلار- اوْنلاری تۇتوب ساخلایین، چۆنکی سوْرؼو.24

بۇ گۆن دۆنیاداکی )سیزه نه اوْلوب کی، “ (: ملکلر ایستئهزا ایله اوْنلارا دئیه جکلر) .25

”  بیرینیزه کؤمک ائده بیلمیرسینیز؟-بیر (کیمی

!  تسلیم اوْلموشلار (اللهین امرینه)بلی، اوْنلار بۇ گۆن . 26

بوْؼاز -ایله چنه (اؤز باشچیلاری)دیگری  (تابع اوْلانلار) اوْنلارین بیر قیسمی .27

.   اوْلماؼا باشلایاجاق

اؤزونوزون حاقلی )سیز بیزیم یانیمیزا “: دئیه جکلر (تابع اوْلانلار اؤز باشچیلارینا). 28

. گلیردینیز( بیزیم برکتلی و اۇؼورلو سایدیؽیمیز ساغ طرفدن)آمانلا -آند (اوْلدوؼونوز باره ده

.   ”(اصلینده ایسه بیزی حاق یوْلدان آزدیرمیسینیز)

.   اینانمیردینیز (اللهین وحدانیتینه)خئیر، سیز “: دئیه جکلر (باشچیلاری) .29

 (اؤزونوز)خئیر، سیز . و بیزیم سیزین اۆزرینیزده هئچ بیر حؤکموموز ده یوْخ ایدی. 30

.   بیر قؤوم ایدینیز (گۆناه ائتمکده حددی آشمیش)آزؼین 



بیز . بیزیم بارمیزده گئرچکلشدی (عذاب وعده سی) بۇنا گؤره ده رببیمیزین سؤزو .31

!  داداجاؼیق (عذابی)مۆطلق 

 بیز سیزی یوْلدان چێخارتدیق، چۆنکی بیز اؤزوموز یوْلدان چێخمیش کیمسه لر .32

”  !ایدیک

.   شریک اوْلاجاقلار (جهنم اوْدونا یانماؼا)اوْ گۆن هامیسی عذابا . 33

.    حقیقتن، بیز گۆناهکارلارلا بئله رفتار ائدیریک.34

دئییلدیگی زامان تکببور - ” !اللهدان باشقا هئچ بیر تانری یوْخدور“:  اوْنلارا.35

.   گؤستریردیلر

.   دئییردیلر- ” !بیز هئچ دیوانه بیر شاعردن اؤترو تانریلاریمیزی ترک ائدریکمی؟: و. 36

.   پئیؽمبرلری تسدیق ائتدی (اؤزوندن اولکی)گلدی و  (قۇرانلا) خئیر، اوْ، حاقلا .37

!  شدّتلی عذابی مۆطلق داداجاقسینیز (مۆشریکلر) سیز .38

.    سیز آنجاق ائتدیگینیز عمللرین جزاسینی آلاجاقسینیز.39

.   (اوْنلارا جزا وئریلمه یه جکدیر)اللهین مۆخلیس بنده لری ایسه مۆستسنادیرلار . 40

.    محض اوْنلار اۆچون معلوم بیر رۇزی واردیر.41

-  نایل اوْلاجاقلار  (شرفه)اوْنلار حؤرمته . نؤوبنؤو مئیوه لر واردیر (اوْنلار اۆچون) .42

.    نیم جنّتلرینده.43

.   بیری ایله اۆزبوز ایلشه جکلر-اوْنلار تاختلار اۆستونده بیر. 44

جنّت ساقیلری طرفیندن آدامی کئفلندیرمه ین، بهیشتده چاي کیمی ) اوْنلار اۆچون .45

.   دوْلو پییاله لر دوْلاندیریلاجاقدیر( شراب)مین  (آخان

.   (بیر مین) آؼاپپاق، اؤزو ده ایچنلره لذت وئرن .46

آؼلی باشدان چێخاران  (دۆنیاداکی شرابدان فرقلی اوْلاراق)اوْنون ایچینده . 47

.   اوْنلار اوْندان مست ده اوْلمازلار. هئچ بیر شئي یوْخدور (باشاؼریسی، سۆستلوک وئرن)

دیکیلمیش زؤوجه لر  (یالنیز ارلرینه)، باخیشلاری (ایریگؤزلو) اوْنلارین یانیندا گؤزل .48

.   اوْلاجاقدیر

تزه -باؼلی، هئچ بیر ال دیَمه میش، قابیؽی ایچینده تزه)اوْنلار، سانکی اؤرتولو . 49

(.   یاخود صدؾ ایچینده گیزلنمیش اینجیدیرلر)یۇمورتادیرلار  (قالمیش، آؼاپپاق

 (صؤحبته-سؤز)سۇالا -سوْرؼو (دۆنیادا گؤردوکلری باره ده)بیری ایله - اوْنلار بیر.50

.   باشلایاجاقلار

.   منیم بیر یوْلداشیم وار ایدی“:  اوْنلاردان بیری بئله دئیه جک.51

سن، دوْؼرودان دا، اینانمیرسان کی،  “: اوْ دئییردی. 52



سۇال -سوْرؼو (دیریلدیلیب)سۆموک اوْلدوقدان سوْنرا - بیز اؤلدوکدن، توْرپاق و سۆر.53

”  ؟(و عمللریمیزه گؤره جزالاندیریلاجاؼیق)اوْلوناجاؼیق 

ایندی اوْنون نه حالدا )سیز “: دئیه جک (سوْنرا همین شخص جنّتده کی یوْلداشلارینا). 54

(.   دئیه جاواب وئره جکلر- ، ”خئیر“: اوْنلار)” بیلیرسینیزمی؟ (اوْلدوؼونو

جهنمین اوْرتاسیندا گؤره جک   (یوْلداشینی) اوْ اؤزو باخیب اوْنو .55

یوْلدان )اللها آند اوْلسون کی، سن آز قالا منی “: دئیه جکدیر (اوْنا اۆز تۇتوب)و . 56

!  مهو ائده جکدین (چێخاردیب

!  گتیریلنلردن اوْلاردیم (جهنمه) اگر رببیمین لۆطفو اوْلماسایدی، من ده .57

 بیز آرتیق اؤلمه یه جییک، ائله دئییلمی؟  .58

”  !بیز، ازاد دا گؤرمه یه جییک! ایلک اؤلوموموز استثنا اوْلماقلا (دۆنیاداکی) .59

!  (اۇؼوردور) حقیقتن، بۇ، بؤیوک قۇرتولوشدور .60

 (بئله بیر ابدی سعادت اۇؼروندا)چالیشانلار بۇنون اۆچون  (دۆنیادا)قوْي . 61

!  چالیشسینلار

یاخشیدیر، یوْخسا  (جنّت)بۇ  (ضیافت اۆچون)قوْناق اوْلماؼا  (!ائي اینسانلار) .62

زققوم آؼاجی؟   (جهنمده کی پیس قوْرخولو، مئیوه سی زهر کیمی آجی)

اۆچون بیر بلا  (جهنم ایستیسینده هئچ بیر آؼاج بیتمز دئین کافیرلر)بیز اوْنو ظالیملار . 63

.   ائتدیک (درد)

.   چێخار (جهنم اوْدونون ایچیندن) اوْ ائله بیر آؼاجدیر کی، جهنمین لاپ دیبیندن .64

.   (اوْلدوقجا چیرکین و عجایبدیر) اوْنون مئیوه سی شیطانلارین باشی کیمیدیر .65

.   اوْندان یئیه جک و قارینلارینی اوْنونلا دوْلدوراجاقلار (جهنم اهلی)اوْنلار . 66

.   قاینار سۇ ایله قاتیشمیش ایرین واردیر (ایچمه یه) سوْنرا اوْنلار اۆچون .67

!   داها سوْنرا اوْنلارین قاییداجاقلاری یئر مۆطلق یئنه جهنمدیر.68

.   آزمیش گؤردولر (دۆنیادا حاق یوْلدان) چۆنکی اوْنلار آتالارینی .69

.   یۆیوره اوْنلارین آردینجا دۆشوب گئتدیلر- بۇنونلا بئله یۆیوره.70

اکثریتی  (کئچمیش اۆممتلرین)اولکیلرین  (مککه مۆشریکلریندن) حقیقتن، اوْنلاردان .71

.   آزمیشدی (حاق یوْلدان)

.   قوْرخودان پئیؽمبرلر گؤندرمیشدیک (اللهین عذابی ایله)آند اوْلسون کی، بیز اوْنلارا . 72

آخیری  (لاکین دۆز یوْلا گلمه ینلرین)بیر گؤر اوْ قوْرخودولانلارین  (!یا رسولوم) .73

!  نئجه اوْلدو

.   (اوْنلارا هئچ بیر عذاب وئریلمه دی)!  یالنیز اللهین صادق بنده لریندن باشقا.74



بیزه دۇعا ائتمیش، اوْنون  (اؤز طایفهسی نین مهو ائدیلمه سی باره ده)حقیقتن، نۇح . 75

!  دۇعاسی نئجه ده گؤزل قبول اوْلونموشدو

.   اوْنو و عائله سینی بؤیوک فلاکتدن قۇرتاردیق (نۇح قؤومونو سۇدا بوْؼوب) بیز .76

.   باقی ائتدیک (قییامته قدر یئر اۆزونده) محض اوْنون نسلینی .77

.   قوْیدوق (یاخشی آد، گؤزل خاطیره)سوْنرالار گلنلر ایچریسینده اوْنون اۆچون . 78

”  !ایچریسینده نۇحا سلام اوْلسون (بشر اهلی)بۆتون عالملر “ (: اوْنو بئله یاد ائدیرلر) .79

!   حقیقتن، بیز یاخشی عمل صاحبلرینی بئله مۆکافاتلاندیریریق.80

!   شۆبهه سیز کی، اوْ بیزیم مؤمین بنده لریمیزدن ایدی.81

.   سۇدا بوْؼدوق (نۇحا ایمان گتیرمه ینلری)سوْنرا باشقالارینی . 82

.   ایدی (نۇحون فیرقه سیندن) حقیقتن، ایبراهیم ده اوْنون یوْلو ایله گئدنلردن .83

.    اوْ زامان اوْ اؤز رببی نین حۆضورونا ترتمیز بیر قلبله گلمیشدی.84

سیز نَیه عبادت ائدیرسینیز؟  “:  همین واخت اوْ، آتاسینا و طایفهسینا بئله دئمیشدی.85

اللهی قوْیوب یالانچی تانریلاریمی ایسته ییرسینیز؟  . 86

اوْنون رۇزیسینی یئییب بۆتلره )”  عالملرین رببی باره سینده زننینیز نه دیر؟.87

  (!تاپینیرسینیز؟ مگر بۇنون جزاسینی چکمه یه جکسینیز؟

.   اۇلدوزلارا بیر نظر سالدی (ایبراهیم) .88

”  !من خسته یم“: دئدی (اطرافینداکیلاری اؤزوندن اۇزاقلاشدیقماق مقصدیله)و . 89

ایبراهیمین یانینداکیلار خسته لیگین اوْنلارا یوْلوخماسیندان قوْرخاراق، هم ده اوْ گۆن ) .90

.   اوْندان اۆز چئویریب گئتدیلر (قئید ائده جکلری بایراما تلسه رک

مگر “: دئدی (ایستئهزا ایله)خلوتجه اوْنلارین تانریلاری نین یانینا گئدیب  (ایبراهیم). 91

یئمه یه جکسینیز؟   (یانینیزدا اوْلان بۇ تاملاری)

”   سیزه نه اوْلوب کی، دانیشمیرسینیز؟.92

.    سوْنرا بۆتلرین اۆستونه یۆیوروب ساغ الی ایله اوْنلارا مؤحکم بیر ضربه  ائندیردی.93

.   یۆیوره اوْنون یانینا گلدی-یۆیوره (بۇندان خبر تۇتان طایفهسی). 94

سیز اؤزونوز یوْنوب دۆزلتدیگینیز شئیله رمی عبادت “: دئدی (ایبراهیم اوْنلارا) .95

ائدیرسینیز؟  

”  ! حال بوکی سیزه ده، سیزین دۆزلتدیکلرینیزی ده الله یاراتمیشدیر.96

ایچریسینی اوْدونلا )اۆچون بیر بینا تیکین،  (ایبراهیم)بۇنون “: اوْنلار دئدیلر. 97

”  !اؤزونو ده اوْدا آتین (دوْلدوروب



 اوْنلار اوْنون اۆچون بئله بیر هییه قۇرماق ایسته دیلر، بیز ایسه اوْنلاری چوْخ صفیل .98

حیله لری باش تۇتمادی، ایبراهیمه هئچ بیر شئي ائده ). بیر وضعیته سالدیق (زلیل)

.   (بیلمه دیلر

اللهین منه )من رببیمه دوْؼرو “: دئدی (ایبراهیم اوْددان خلاص اوْلدوقدان سوْنرا). 99

”  !اوْ منه دوْؼرو یوْلو مۆطلق گؤستره جکدیر. گئدیرم (شاما طرؾ- بۇیوردوؼو یئره 

منه ! ائي رببیم“: دئدی (ایبراهیم مۆقدس توْرپاؼا یئتیشدیکدن سوْنرا دۇعا ائدیب) .100

”  !بخش ائت (بیر اؤولاد)صالحلردن اوْلان 

.   ایله مۆژده وئردیک (ایسمایل)بیز ده اوْنا هلیم خاصیتلی بیر اوْؼلان اۇشاؼی . 101

چاتدیقدا  (اوْن اۆچ یاشینا)چاؼینا  (آتاسینا کؤمک ائده بیلمک)اوْ، یۆیوروب قاچماق . 102

نه  (بۇ باره ده)باخ گؤر . یۇخودا گؤردوم کی، سنی قۇربان کسیرم! اوْؼلوم“: دئدی (ایبراهیم)

اینشاللاه، منیم . سنه نه امر اوْلونورسا، اوْنو دا ائت! آتاجان“: اوْ دئدی” !فیکیرلشیرسن

”  !سبیرلیلردن اوْلدوؼومو گؤره جکسن

ایبراهیم ایسمایلی قۇربان )تسلیم اوْلدوؼو و  (اللهین امرینه) اوْنلارین هر ایکیسی .103

اۆزوسته یئره یێخدیؽی زامان   (کسمک اۆچون

!  یا ایبراهیم“: بیز اوْنا بئله خیتاب ائتدیک. 104

سنه )” !تسدیق ائتدین (الله طرفیندن اوْلدوؼونو) آرتیق سن رؤیانین دۆزگونلویونو .105

الله سنه لۆطؾ ائده رک اوْؼلونون یئرینه . یۇخودا نه امر اوْلونموشدوسا، اوْنو یئرینه یئتیردین

.   بیز یاخشی ایش گؤرنلری بئله مۆکافاتلاندیریریق. (بیر قوْچ کسمیی بۇیورور

.   آیدین بیر ایمتاهان ایدی-شۆبهه سیز کی، بۇ، آچیق. 106

.   عوض وئردیک (هابیلین قۇربانلیق قوْچونو) بیز اوْنا بؤیوک بیر قۇربانلیق .107

.   قوْیدوق (یاخشی آد، گؤزل خاطیره) سوْنرادان گلنلر آراسیندا اوْنون اۆچون .108

”  !ایبراهیمه سلام اوْلسون“ (: اوْنو بئله یاد ائدیرلر). 109

!   حقیقتن، بیز یاخشی عمل صاحبلرینی بئله مۆکافاتلاندیریریق.110

!   شۆبهه سیز کی، اوْ بیزیم مؤمین بنده لریمیزدن ایدی.111

.    اوْنا صالحلردن اوْلان ایسهاقین پئیؽمبر اوْلاجاؼی ایله مۆژده وئردیک.112

اوْنلارین هر . برکت وئردیک (پئیؽمبرلیکله، اؤولاد چوْخلوؼو ایله)بیز اوْنا ایسهاقا . 113

!  آشکار اؤزونه ظۆلم ائدن ده-ایکیسی نین نسلیندن یاخشی ایشلر گؤرن ده وار، آچیق

.   بخش ائتدیک (پئیؽمبرلیک) بیز مۇسا و هارونا دا نعمت .114

فیرعوْنون اسارتیندن، یاخود سۇدا )اوْنلارین هر ایکیسینی بؤیوک فلاکتدن . 115

.   قۇرتاردیق (بوْؼولماقدان



.   قالیب گلدیلر (دۆشمنه) اوْنلارا یاردیم ائتدیک و اوْنلار .116

.   وئردیک (تؤوراتی)آیدین اوْ کیتابی -آچیق (حؤکملری) اوْنلارین هر ایکیسینه .117

.    اوْنلارین هر ایکیسینی دوْؼرو یوْلا مۆوففق ائتدیک.118

 (یاخشی آد، گؤزل خاطیره)سوْنرادان گلنلر ایچریسینده اوْنلارین هر ایکیسی اۆچون . 119

.   قوْیدوق

”  !مۇسایا و هارونا سلام اوْلسون“ (: اوْنلاری بئله یاد ائدیرلر) .120

!   حقیقتن، بیز یاخشی عمل صاحبلرینی بئله مۆکافاتلاندیریریق.121

.    شۆبهه سیز کی، اوْنلارین هر ایکیسی بیزیم مؤمین بنده لریمیزدن ایدی.122

!  پئیؽمبرلردندیر (بیزیم طرفیمیزدن گؤندریلمیش)حقیقتن، ایلیاس دا . 123

اللهدان  (بۆتلره عبادت ائتمکله)مگر “:  بیر زامان اوْ اؤز طایفهسینا بئله دئمیشدی.124

قوْرخمورسونوز؟  

عبادت  (بعل  آدلی بۆته)قوْیوب بعله  (اللهی)مگر سیز یارادانلارین ان یاخشیسینی . 125

ائدیرسینیز؟  

رببی اوْلان  (بابالارینیزین)اولکی آتالارینیزین  (سیزدن) هم سیزین رببینیز، هم ده .126

”  ؟(ترک ائدیرسینیز)اللهیمی 

.   گتیریله جکلر (قییامت گۆنو جهنمه) لاکین اوْنلار اوْنو تکزیب ائتدیلر، بۇنا گؤره ده .127

!   یالنیز اللهین مۆخلیس بنده لریندن باشقا.128

.   قوْیدوق (یاخشی آد، گؤزل خاطیره)سوْنرادان گلنلر آراسیندا اوْنون اۆچون . 129

”  !سلام اوْلسون (ایلیاسا)ایلیاسینه “ (: اوْنو بئله یاد ائدیرلر) .130

!   حقیقتن، بیز یاخشی عمل صاحبلرینی بئله مۆکافاتلاندیریریق.131

!  شۆبهه سیز کی، اوْ بیزیم مؤمین بنده لریمیزدن ایدی. 132

!   حقیقتن، لۇت دا پئیؽمبرلردندیر.133

لۇت طایفهسینا مۆسیبت اۆز وئردیگی )یادینا سال کی، بیز اوْ واخت  (!یا رسولوم) .134

.   اوْنو و بۆتون عائله سینی خلاص ائتدیک (زامان

!  باشقا (لۇتون اؤورتیندن) یالنیز عذاب ایچینده قالانلار آراسیندا اوْلان قوْجا قاریدان .135

.   یوْخ ائتدیک (ایمان گتیرمه ینلری) سوْنرا ایسه باشقالارینی .136

سحر واختی اوْنلارین یۇردوندان کئچیرسینیز؛   (شاما گئتدیگینیز زامان) سیز .137

داشینمیرسینیز؟  -مگر بیر دۆشونوب.  ائله جه ده آخشام واختی.138

!  پئیؽمبرلردندیر (بیزیم تففیمیزدن گؤندریلمیش)حقیقتن، یۇنیس ده . 139



قؤومونون کۆفرو اۆزوندن یۆک و )یادینا سال کی، بیر زامان اوْ،  (!یا پئیؽمبر) .140

.   دوْلو بیر گمییه قاچمیشدی (آداملا

مؽلوب ائدیلنلردن  (پۆشک اوْنا دۆشدویو اۆچون)پۆشک آتمیش و  (گمیده اوْلانلار). 141

: یۇنیس گمییه میندیگی زامان گمی یئریندن ترپنمه میش، بۇنا گؤره ده سرنیشینلر). اوْلموشدو

کؤله نین کیم . دئمیشدیلر- ، ”یقین کی، ایچریمیزده آؼاسیندان قاچمیش کؤله واردیر“

یۇنیس اؤزونو دنیزه . اوْلدوؼونو بیلمک اۆچون پۆشک آتیلمیش و اوْ، یۇنیسه دۆشموشدو

.   (آتماؼا مجبور اوْلموشدو

اؤزونو قێنایارکن  (یۇنیس اللهین ایزنی اوْلمادان قؤومونو ترک ائدیب گئتدیگینه گؤره). 142

.   بالیق اوْنو اۇدموشدو (دنیزه آتیلارکن)

اوْلماسایدی،   (ناماز قێلانلاردان)چوْخ تقدیس ائدنلردن  (اللهی) اگر اوْ، .143

.    یقین کی، بالیؽین قارنیندا قییامت گۆنونه قدر قالاردی.144

.   آتدیق (ساحله)نهایت، اوْ، خسته اوْلدوؼو حالدا اوْنو بوْش بیر یئره . 145

یاخود قاباق )ایری یارپاقلی بیر آؼاج  (اوْنا کؤلگه سالماق اۆچون)اۆستونده  (باشی) و .146

.   بیتیردیک (تاؼی

.    بیز اوْنو یۆز مین نفره و داها چوْخ کیمسه یه پئیؽمبر گؤندردیک.147

ایمان گتیردیلر و بیز ده اوْنلارا مۆعیین واختادک  (یۇنیسه)نهایت، اوْنلار اوْنا . 148

.   گۆزران وئردیک-گۆن (عؤمورلری نین آخیرینا کیمی)

دئمه لی، قێزلار سنین رببی نین، “: سوْروش (ایندی اوْ مۆشریکلردن! یا پئیؽمبر) .149

”  اوْؼلانلار ایسه اوْنلارین اؤزلری نیندیر، ائلمی؟

!  شاهید اوْلوبلار؟ (بۇنا)یوْخسا بیز ملکلری دیشی یاراتمیشیق و اوْنلار دا . 150

:   خبرین اوْلسون کی، اوْنلار اؤز یالانلاری اۆزوندن مۆطلق بئله دئیه جکلر.151

!  اوْنلار، حقیقتن، یالانچیدیرلار. ”(ملکلر اوْنون قێزلاریدیر)الله اؤولاد تؤرتمیشدیر  “.152

قێزلاری اوْؼلانلاردان اۆستونمو  (ملکلری اؤزونه اؤولاد گؤتورمکله)مگر الله . 153

!  تۇتموشدور؟

 سیزه نه اوْلموشدور، نئجه مۆهاکیمه یۆرودورسونوز؟  .154

!   هئچ دۆشونورسونوز؟.155

!  آشکار بیر دلیلینیز واردیر؟- یوْخسا سیزین آچیق.156

!   اگر دوْؼرو دانیشیرسینیزسا، کیتابینیزی گتیرین.157



آراسیندا  (پریلر، یاخود ملکلر)جینلر  (اللهلا)اوْنونلا  (مۆشریکلره هم ده اؤزلریندن). 158

بۇ سؤزو دئینلرین قییامت )حقیقتن، جینلر اوْنلارین . بیر قوْهوملوق علاقه سی ایجاد ائتدیلر

.   گتیریله جه یینی بیلیرلر (گۆنو جهنمه

!  اوْنا عاید ائتدیکلری صیفتلردن تمامیله اۇزاقدیر (مۆشریکلرین)الله . 159

.   بنده لری ایسه استثنادیر (مؤمین) اللهین مۆسلیس .160

نه سیز، نه ده عبادت ائتدیکلرینیز   (!ائي مۆشریکلر) .161

 هئچ کسی توْولاییب یوْلدان چێخارا بیلمزسینیز؛  .162

!   یالنیز جهنمه گیره جک کیمسه دن باشقا.163

ائله بیریسی یوْخدور  (ملکلردن)بیزدن “ (: جبرایل پئیؽمبر علئیه سلاما بئله دئدی). 164

!  مۆعیین بیر یئری اوْلماسین (سمادا اللها عبادت اۆچون)کی، اوْنون 

.   صؾ دۇروروق- حقیقتن، بیز صؾ.165

.   تقدیس ائدیب شعنینه تعریفلر دئییریک (اللهی) و .166

:  تعکیدله بئله دئییردیلر (مککه مۆشریکلری) .167

اگر بیزده اولکیلرین کیتابلاریندان بیری اوْلسا ایدی،  “. 168

”  ! بیز ده مۆطلق اللهین مۆخلیس بنده لری اوْلاردیق.169

.   مۆطلق بیله جکلر (کۆفرلری نین عاقیبتینی)اوْنلار . اینکار ائتدیلر (قۇرانی) اما اوْنو .170

بۇ سؤزوموز  (محفوظدا-لؤوهی)آند اوْلسون کی، پئیؽمبر بنده لریمیز حاقیندا اولجه دن . 171

:  دئییلمیشدی

.   اوْنلار مۆطلق قالیب گله جکلر “.172

”  !ظفر چالاجاقلار (کافیرلره)لابود اوْلاراق  (مؤمینلر) بیزیم عسگرلریمیز .173

اوْنلاردان  (بدر وۇروشونا، یاخود مککه نین فتحینه دک)سن بیر مدت  (!یا پئیؽمبر) .174

!  اۆز چئویر

!  گؤره جکلر (کۆفرلری نین عاقیبتینی)اوْنلار مۆطلق ! اوْنلارا باخ (کناردان)و . 175

 اوْنلار عذابیمیزین تئزلیکله گلمه سینی ایسته ییرلر؟  .176

 (ائولرینده ایکن باشلاری نین اۆستونو آلدیقدا)اوْنلارا یئتیشدیکده  (اوْ عذاب). 177

!  صاباحی نئجه ده پیس اوْلاجاق (لاکین یوْلا گلمه ینلرین)قوْرخودولانلارین 

!  سن اوْنلاردان بیر مدت اۆز چئویر (!یا پئیؽمبر) .178

!  گؤره جکلر (کۆفرلری نین عاقیبتینی)اوْنلار مۆطلق ! اوْنلارا باخ (کناردان) و .179

اوْلان رببین  (مۆلکونده هر شئیه قالیب)یئنیلمز قۆوت صاحبی - سنین رببین . 180

!  اوْنا عاید ائتدیکلری صیفتلردن تامامیله اۇزاقدیر (مۆشریکلرین)



!   پئیؽمبرلره سلام اوْلسون.181

!  عالملرین رببی اوْلان اللها حمد اوْلسون. 182

ساد سۇره سی 

 ( آیه دیر88مککه ده نازیل اوْلموشدور، )

 باؼیشلایان و رحم ائدن تانری نین آدیلا

!  نصیحتله دوْلو قۇرانا آند اوْلسون-اؤیود (شرفلی-شانلی)! ساد. 1

-مککه کافیرلری نین ایمان گتیرمه مه لری هئچ ده، اوْنلارین دئدیگی کیمی، شکک). 2

ایمان . )دوْؼروسو، اوْ کافیرلر قۆرور و نیفاق ایچینده دیرلر. (شۆبهه اۆزوندن دئییلدیر

محمّد علئیه سلاما قارشی چێخیب اوْنونلا عداوت . گتیرمیی اؤزلرینه سێؽیشدیرمیر

.   (آپاریرلار

اوْنلار فریاد ائدیب کؤمک . نئچه نسیللری مهو ائتدیک- بیز اوْنلاردان اول نئچه.3

.   قاچیب جان قۇرتارماق واختی دئییلدی (عذابدان)دیله ییردیلر، لاکین آرتیق 

قوْرخودان بیر پئیؽمبر گلمه سینه  (اللهین عذابی ایله)اوْنلار اؤز ایچریلریندن اؤزلرینه . 4

!  بۇ، یالانچی بیر سئهربازدیر“: تعجب ائتدیلر و کافیرلر بئله دئدیلر

تانریلارین هامیسینی بیر  (اللهدان باشقا هئچ بیر تانری یوْخدور دئمکله) عجبا، اوْ، .5

.   تانریمی ائدیر؟ بۇ، دوْؼرودان دا، چوْخ تعجبلو بیر شئیدیر

بئله  (بیرینه-بیر)چێخیب گئده رک  (توْپلاندیقلاری مجلیسدن)اوْنلارین اعیانلاری . 6

ایسته نیلن شئي  (بیزدن). اوْلون (صباتلی)مؤحکم  (عبادتده)گئدین اؤز تانریلارینیزا “: دئدیلر

.   (تؤوهیددیر)بۇدور 

بۇ . ده ائشیتمه میشیک (خاچپرستلیکده)سوْنونجو دینده  (محمّدین دئدیکلرینی) بیز بۇنو .7

.   آنجاق بیر اۇیدورمادیر



حال بوکی اوْ، یاشجا بیزدن )! مگر قۇران آرامیزدان اوْنامی نازیل اوْلموشدور؟. 8

شۆبهه -دوْؼروسو، اوْنلار منیم قۇرانیم باره ده شکک. ”(کیچیک، اؤزو ده کاسیبدیر

!  دوْؼروسو، اوْنلار هله منیم عذابیمی دادمامیشلار. ایچینده دیرلر

سنین یئنیلمز قۆوت، کرم صاحبی اوْلان رهبی نین رحمت  (!یا پئیؽمبر)یوْخسا . 9

!  خزینه لری اوْنلارا مخصوصدور؟

یاخود گؤیلرین، یئرین و اوْنلارین آراسیندا اوْلان هر شئیین ایختییاری اوْنلارین . 10

کایناتین حؤکمونو اؤز اللرینه )! قالخسینلار (گؤیه)ائله ایسه قوْي ایپلردن یاپیشیب ! الینده دیر؟

  (!ایسته دیکلرینه پئیؽمبرلیک وئریب اوْنا وحي گؤندرسینلر. آلیب اوْنو ایداره ائتسینلر

یاخین زامانلاردا باش وئره جک بدر وۇروشوندا، یاخود )بۇرادا  (مۆشریکلر) اوْنلار .11

.   مۆختلیؾ فیرقه لردن عبارت مؽلوبیته اۇؼرایاجاق بیر اوْردودورلار (مککه نین فتحینده

مؤهتشم بینالار و یا هۆندور )اوْنلاردان اول نۇح قؤومو، آد و سارسیلماز سلطنت . 12

.   تکزیب ائتمیشدی( پئیؽمبرلری)صاحبی فیران دا  (قایالار، دار آؼاجلاری

بۇ فیرقه لرین   - (شۆئیب طایفهسی)ائله جه ده ثمود، لۇت قؤومو، ایکه اهلی . 13

 (اوْنلارا)بۇنا گؤره ده عذابیم . هر بیری پئیؽمبرلری آنجاق یالانچی سایمیشدی. 14

.   واجیب اوْلدو

ایسرافیلین )سسه  (تۆکورپه دیجی)یالنیز بیر دهشتلی  (مککه مۆشریکلری) بۇنلار .15

( سۇرون چالینماسی واختی گلیب چاتدیقدا ایسه. )بنددیرلر (سۇرو بیرجه دفعه  اۆفورمه سینه

!  اوْ، بیر آن بئله گئجیکمز

عمل دفتریمیزی، )تئز اوْل، بیزیم پاییمیزی ! ائي رببیمیز“: (ایستئهزا ایله)اوْنلار . 16

گۆنو گلمه میشدن اول ( قییامت)حساب -حاق (یاخود خئییردن، شردن پاییمیزا نه دۆشه جکسه

.   دئدیلر- ” !وئر

! اوْنلارین دئدیکلرینه صبر ائت و قۆوتلی بندمیز داوودو یادینا سال (!یا پئیؽمبر). 17

داوود بؤیوک قۆدرت، مؤهتشم سلطنت ). چۆنکی اوْ، دایم اللها سێؽینان بیر کیمسه ایدی

صاحبی اوْلماسینا باخمایاراق گۆناشیری اوْروج تۇتار، گئجه لری دۇروب ناماز قێلار، دۆنیا 

.   (نعمتینه آلوده اوْلماییب یالنیز الله ریضاسینی قازانماق دیله یردی-مالینا، ناز

تقدیس  (اللهی)سحر اوْنونلا بیرلیکده -اوْنلار آخشام. بیز داؼلاری اوْنا رام ائتمیشدیک. 18

.   ائدیب شعنینه تعریفلر دئیردیلر

، هامیسی اوْنا طرؾ (اوْنون ایختییارینا وئرمیشدیک) بیز قۇشلاری دا توْپلو حالدا .19

.   یؤنلمکده ایدی



و  (پئیؽمبرلیک)مؤحکملندیرمیش، اوْنا حیکمت  (سلطنتینی)بیز اوْنون مۆلکونو . 20

داوود چوْخ ). دۆزگون حؤکم وئرمک قابیلیتی بخش ائتمیشدیک (حاقلا باتیلی آییرد ائدیب)

.   (مۆشکول مسئله لری آسانلیقلا حل ائدر، عدالتلی حؤکم چێخاراردی

داوا ائدنلرین خبری گلیب چاتدیمی؟  (داوودون پادشاهلیؽی واختی)سنه  (!یا پئیؽمبر). 21

عبادت واختی اوْرا داخیل اوْلماق قاداؼان )معبه ده  (داوودا مخصوص)اوْ زامان اوْنلار 

.   دیواردان آشیب گلمیشدیلر (ائدیلدیگی اۆچون

معبه ده قاپیدان دئییل، دیواردان )اوْنلاردان  (داوود)اوْنلار داوودون یانینا گلیکده . 22

بیریمیزه -قوْرخما، بیز بیر“: اوْنلار دئدیلر. قوْرخدو (آشیب داخیل اوْلدوقلاری اۆچون

هئچ )آرامیزدا عدالتله حؤکم ائت، حاقی تاپدالاما . حاقسیزلیق ائتمیش ایکی ادعاچیییق

”  !و بیزه دوْؼرو یوْلو گؤستر (بیریمیزین طرفینی ساخلاما

اوْنون دوْخسان دوْققوز دیشی . قارداشیمدیر (دین)بۇ منیم “ (: اوْنلاردان بیری دئدی). 23

یاخود اوْنون دوْخسان دوْققوز زؤوجه سی، )قوْیونو، منیم ایسه بیرجه دیشی قوْیونوم واردیر 

- ” !(منی اوْنا صاحب ائت! )اوْنو منه وئر“: بئله بیر وضعیتده. (منیم ایسه بیرجه زؤوجم وار

.   ”مۆباهیسه ده منی مؽلوب ائتدی (دیلدن پرگار اوْلدوؼو اۆچون)دئدی و 

: دئدی (بۇ سؤزلری ائشیدن داوود اوْ بیری ادعاچی آؼزینی آچماؼا ماجال تاپمامیش). 24

اوْ سنین بیرجه قوْیونونو اؤز قوْیونلارینا قاتماق ایسته مکله، شۆبهه سیز کی، سنه ظۆلم “

یالنیز ایمان گتیریب . بیرینه حاقسیزلیق ائدر-دوْؼرودان دا، شریکلرین چوْخو بیر. ائتمیشدیر

-ادعاچیلار بیر)” !چوْخ آزدیرلار (تأسؾ کی)اوْنلار دا ! یاخشی ایشلر گؤرنلردن ساوایی

بۇ ایشدن شۆبهه یه )داوود  (بیرینه باخیب گۆلدوکدن، یاخود چێخیب گئتدیکدن سوْنرا

اوْ درحال رببیندن اؤز . بیزیم اوْنو ایمتاهانا چکدیگیمیزی گۆمان ائتدی (دۆشه رک

.   باؼیشلانماسینی دیله دی و دیزی اۆسته دۆشوب سجده یه قاپاناراق تؤوبه  ائتدی

اوْ بیری ادعاچینی دینله مه یه رک اوْنو ظۆلمکار آدلاندیرماسینی و یا بئله )بیز بۇنو . 25

درگاهیمیزا یاخین ( قییامت گۆنو)حقیقتن، اوْ، . اوْنا باؼیشلادیق (بیر سهو زننه دۆشمه سینی

یاخود اوْنو دۆنیادا چوْخلو )اوْلاجاق و اوْنون قاییدیب گله جیی یئر ده گؤزل اوْلاجاقدیر 

.   (جنّت گؤزله ییر- نعمت، آخیرتده ایسه گؤزل سێؽیناجاق 

بۇنا . ائتدیک (و یا اولکی پئیؽمبرلره خلؾ)بیز سنی یئر اۆزونده خلیفه ! یا داوود. 26

گؤره ده اینسانلار آراسیندا عدالتله حؤکم ائت، نفسدن گلن ایستکلره اۇیما، یوْخسا اوْنلار سنی 

حساب گۆنونو -شۆبهه سیز کی، الله یوْلوندان ساپانلاری حاق. الله یوْلوندان ساپدیرار

!  اۇنوتدوقلاری اۆچون شدّتلی بیر عذاب گؤزله ییر



بوْشونا -بوْش (بۆتون مخلوقاتی)بیز گؤیو، یئری و اوْنلارین آراسیندا اوْلانلاری . 27

!  واي جهنم اوْدوندا یاناجاق کافیرلرین حالینا. بۇ، کافیرلرین زننیدیر. یاراتمادیق

فساد تؤره دنلرله - یوْخسا بیز ایمان گتیریب یاخشی ایشلر گؤرنلری یئر اۆزونده فیتنه.28

یاخود اللهدان قوْرخوب پیس عمللردن چکیننلری گۆناهکارلارا تاي ! عینی تۇتاجاؼیق؟

!  ائده جییک؟

بیر کیتابدیر  (برکتلی-خئییر)سنه نازیل ائتدیگیمیز مۆبارک  (بۇ قۇران! یا پئیؽمبر). 29

 (اوْندان)اوْنون آیه لرینی دۆشونوب درک ائتسینلر و عاؼیل صاحبلری ده  (اینسانلار)کی، 

!  عیبرت آلسینلار

اوْ، دایم اللها سێؽینان بیر کیمسه ! نه گؤزل بنده.  بیز داوودا سۆلئیمانی بخش ائتدیک.30

.   (اوْنون ریضاسینی قازانماق دیله ییردی). ایدی

بیر آیاؼینی دێرناؼی اۆستونه قوْیوب، اۆچ آیاؼی )آخشاموستو اوْنا جینس  (بیر گۆن). 31

، چاپار آتلار گؤستریلدیگی زامان  (اۆستونده دۇران

دوْلایی سئویرم  (تؤوراتدان)رببیمین ذکریندن  (بۇ آتلاری)من گؤزللیگی “: اوْ دئدی. 32

چۆنکی اللهین دینینی قۆوتلندیرمک اۆچون بیر جیهاد واسطه سی کیمی اوْنلارین تعریفی )

: و یا. )قئیب اوْلوب گیزلندی( اوْ آتلار سۆلئیمانین گؤزوندن)نهایت، . (تؤوراتدا مؤوجوددور

اوْ قدر اوْنلارا تاماشا ائتدیم کی، . بۇ آتلارا اوْلان محبتی منی رببیمین ذکریندن یاییندیردی

.   ”(ایکیندی نامازی قێلا بیلمه دیم

آتلار قایتاریلیب گتیریلدیکدن )” !منه قایتارین (آتلاری)اوْنلاری “ (: سۆلئیمان دئدی). 33

یاخود اوْنو عبادتدن . )اوْنلارین قێچلارینی و بوْیونلارینی سێؽاللاماؼا باشلادی (سوْنرا

.   (فۆقرایا پایلادی-یاییندیردیقلاری اۆچون اوْنلاری قۇربان کسیب فقیر

. ایمتاهانا چکدیک (ائتدیگی بیر خطا اۆزوندن)آند اوْلسون کی، بیز سۆلئیمانی . 34

تاختی نین اۆستونه بیر جین : و یا)بیر جسد آتدیق  (رۇحسوز)تاختی نین اۆستونه 

( پئشمان اوْلوب تؤوبه  ائتدی و یئنیدن اؤز مۆلکونه، اؤز تاختینا)سوْنرا اوْ . (اوْتورتدوق

.   قاییتدی

منی باؼیشلا و منه ائله بیر مۆلک ! ائي رببیم“: دئدی (سۆلئیمان دۇعا ائدیب). 35

حقیقتن، سن . هئچ کس نایل اوْلا بیلمه سین (اوْ جۆره سینه)وئر کی، مندن سوْنرا  (سلطنت)

اوْنا هم . الله سۆلئیمانین دۇعاسینی قبول بۇیوردو)! صاحبیسن (کرم)بؤیوک احسان 

.   (پئیؽمبرلیک، هم ده پادشاهلیق اتا ائتدی

کۆلک اوْنون امری ایله ایسته دیگی یئره راحتجا . بیز کۆلیی اوْنا رام ائتدیک. 36

.   گئدیردی



شیطانلاردان اوْلان هر بیر بننانی و قوواسی،   (بیز) .37

اوْنون ایختییارینا )زنجیرلنمیش حالدا  (دیگر شیطانلاری) ائله جه ده باشقالارینی .38

  (وئردیک

وئر،  (اوْندان کیمه ایسته سن)بۇ بیزیم احسانیمیزدیر، “ (: و اوْنا بئله بۇیوردوق). 39

حساب -سندن بۇ نعمتلر باره سینده حاق)حسابسیزدیر -اوْ، سایسیز! وئرمه (ساخلاییب)یاخود 

.   ”(طلب اوْلونمایاجاقدیر

درگاهیمیزا یاخین اوْلاجاق و اوْنون قاییدیب گله جیی یئر  (قییامت گۆنو)حقیقتن، اوْ، . 40

یاخود اوْنون اۆچون دۆنیادا چوْخلو نعمت، آخیرتده ایسه گؤزل )ده گؤزل اوْلاجاقدیر 

.   (جنّت واردیر- سێؽیناجاق 

بیر زامان اوْ اؤز رببینه مۇراجعتله بئله ! بندمیز اییوبو دا یاد ائت (!یا پئیؽمبر) .41

”  !شیطان منه بلا و عذاب توْخوندورموشدور“: دئمیشدی

یۇیوناجاق و  (یئردن چێخان بۇلاق)بۇ، ! وۇر (یئره)آیاؼینلا “ (: اوْنا بئله بۇیوردوق). 42

اییوب اوْ سۇ ایله قۆسل ائدیب اوْندان ایچن کیمی بۆتون )” !(سۇدور)ایچیله جک سرین 

.   (خسته لیکلری گئتدی

درگاهیمیزدان بیر مرحمت و عاؼیل صاحبلرینه بیر عیبرت اوْلسون دئیه، اوْنا . 43

.   باؼیشلادیق (اۇشاق-اوْؼول)عائله سینی و اۆسته لیک بیر اوْ قدر ده 

اییوب خسته اوْلدوؼو زامان اؤورتی بیر ایش دالینجا هاراسا گئتمیش، یۇبانیب چوْخ ). 44

بۇندان حیرصلنن اییوب ساؼالدیقدان سوْنرا اوْنا یۆز چۇبوق وۇراجاؼینا آند . گئج گلمیشدی

اییوبون اؤز آندینا عمل ائتمه سی، هم ده زؤوجه سی نین جساسی نین . ایچمیشدی

یۆز یاش و یا قۇرو چۇبوقدان )الینه “ (: یۆنگوللشدیریلمه سی اۆچون اوْنا بئله بۇیوردوق

( مۆسیبتلره)بیز اوْنو . آندینی پوْزما. وۇر( اؤورتینی)بیر دسته گؤتور و اوْنونلا  (عبارت

.   سێؽینان بیر کیمسه ایدی (دایم اللها)اوْ، ! نه گؤزل بنده. صبر ائدن گؤردوک

قۆوت و بصیرت صاحبی اوْلان بنده لریمیز ایبراهیمی، ایسهاقی و  (!یا رسولوم) .45

!  یعقوبو دا یاد ائت

اوْنلار ). آنماق خیسلتینی اوْنلارا مخصوص ائله دیک (آخیرت یۇردونو)بیز یۇردو . 46

شؤهرته اۇیماییب عؤمورلرینی اللها عبادت و اطاعت ایچینده کئچیردر، -نعمته، شان-ناز

.   (دۆنیالاریندان داها چوْخ آخیرتلری حاقیندا دۆشونردیلر

!   شۆبهه سیز کی، اوْنلار درگاهیمیزدان سئچیلمیش ان یاخشی کیمسه لردندیرلر.47

! کیفلی ده خاتیرلا-یسعی و زۆل-ال (ایلیاسین عمیسی اوْؼلو)ایسمایلی،  (!یا پئیؽمبر). 48

!  اوْنلارین هامیسی سئچیلمیش، ان یاخشی کیمسه لردندیر



یاخود بۇ قۇران سنین اؤزون و )یادا سالماقدیر  (اوْنلاری تعریفله، میننتدارلیقلا) بۇ، .49

اللهدان قوْرخوب پیس عمللردن چکیننلری گؤزل بیر . (نصیحتدیر-اۆممتین اۆچون بیر اؤیود

!  گؤزله ییر (جنّت)قاییدیش یئری 

!  آچیلمیش ادن جنّتلری (تایباتاي)قاپیلاری اوْنلار اۆچون . 50

 (جنّت ایچکیلری)سؤیکه نیب جۆربجور مئیوه لر و ایچکیلر  (تاختلارا) اوْنلار اوْرادا .51

.   ایسته یه جکلر

هامیسی اوْتوز اۆچ )دیکمیش همیاشیدلار  (یالنیز ارلرینه) اوْنلارین یانیندا گؤزلرینی .52

.   اوْلاجاقدیر (یاشیندا زؤوجه لر

.   بۇنلاردیر (نعمتلر)وعد اوْلوندوؼونوز  (آخیرتده)حساب گۆنو اۆچون -حاق. 53

.   تۆکنمزدیر-اوْ بیتمز. ، بیزیم رۇزیمیزدیر  بۇ، البته.54

دا چوْخ پیس قاییدیش  (اللها آسی اوْلانلاری)شۆبهه سیز کی، آزؼینلاری !  بۇ بئله.55

-  یئری 

!  اوْ نئجه ده پیس بیر مسکندیر. اوْنلار اوْرا واصیل اوْلاجاقلار. (گؤزله ییر)جهنم . 56

!  قوْي اوْنو دادسینلار.  بۇ، قاینار سۇ و ایریندیر.57

.   واردیر (عذابلار)باشقا -اوْنا بنزر داها باشقا (جهنمده) .58

: ملکلر کافیرلرین دۆنیاداکی باشچیلارینا اوْنلارا تابع اوْلانلاری گؤستریب دئیه جکلر). 59

اوْنلار “: ( باشچیلار دئیه جکلر. )داخیل اوْلان دسته دیر( جهنمه)بۇ سیزینله بیرلیکده “ (

”  !اوْنلار جهنمه داخیل اوْلانلاردیر (!اوْنلارا سلام اوْلماسین)! راحتلیق اۆزو گؤرمه سینلر

خئیر، سیز ائله اؤزونوز راحتلیق “: بئله دئیه جکلر (تابع اوْلانلار دا اؤز باشچیلارینا). 60

بۇنو بیزیم اۆچون سیز  (!سیزین اؤزونوزه سلام اوْلماسین)! اۆزو گؤرمه یه سینیز

نئجه ده پیس  (بۇ جهنم)بیر باخین . (بۇ عذابا، کۆفره بیزی سیز اۇؼراتدینیز)حاضیرلادینیز 

!  مسکندیر

بیزی کیم اۇؼرادیبسا، اوْنون عذابینی  (بۇ عذابا)بۇنا ! ائي رببیمیز“: اوْنلار دئیه جکلر. 61

”  !جهنمده ایکیقات ائله

پیس آداملار  (دۆنیادا)“: دئیه جکلر (بیرینه-آزؼینلار، اللها آسی اوْلانلار بیر) .62

نییه بۇردا گؤرموروک؟   (یوْخسول مؤمینلری)سایدیؽیمیز کسلری 

گؤزه  (بۇرادا اوْلدوقلاری حالدا)یوْخسا اوْنلار .  بیز اوْنلاری مسخره یه قوْیوردوق.63

”  !دیَمیرلر؟

بوْؼاز -چنه)بیری ایله بۇ جۆر چکیشمه سی -جهنم اهلی نین بیر- شۆبهه سیز کی، بۇ . 64

!  بیر حقیقتدیر (اوْلماسی



بیر . قوْرخودان بیر پئیؽمبرم (سیزی اللهین عذابی ایله)من یالنیز “: دئ (!یا رسولوم) .65

!  قهر ائدن اللهدان باشقا هئچ بیر تانری یوْخدور (هر شئیی)اوْلان، 

اوْ، ! رببیدیر (بۆتون مخلوقاتین)اوْ، گؤیلرین، یئرین و اوْنلارین آراسیندا اوْلانلارین . 66

.   یئنیلمز قۆوت صاحبیدیر، چوْخ باؼیشلایاندیر

!  چوْخ بؤیوک خبردیر (قۇران الله درگاهیندان نازیل اوْلان)اوْ “:  دئ.67

!   سیز ایسه اوْندان اۆز دؤندریرسینیز.68

مۆباهیسه آپارارکن منیم یۇخاری عالمدن  (ملکلر آده مین یارادیلماسی باره ده اللهلا). 69

.   هئچ بیر خبریم یوْخ ایدی

قوْرخودان بیر پئیؽمبر  (سیزی اللهین عذابی ایله)منه آنجاق  (بۆتون اوْنلار) .70

”  !اوْلدوؼوم اۆچون بیر وحي اوْلونور

من پالچیقدان “: خاتیرلا کی، اوْ زامان سنین رببین ملکلره بئله دئمیشدی (!یا پئیؽمبر). 71

.   یاراداجاؼام (آدمی)بیر اینسان 

اؤزومون یاراتدیؽی )اؤز رۇحومدان  (اینسان شکلینه سالیب) من اوْنو تاماملاییب .72

”  !سجده ائدین( حؤرمت علامتی اوْلاراق)کیمی اوْنا ( جان وئرن)اۆفورن  (رۇحدان

سجده ائتدی؛   (آده مه)بۇنا گؤره ده ملکلرین هامیسی بیرلیکده . 73

.   تکببور گؤستردی و کافیرلردن اوْلدو (سجده ائتمه یه)اوْ !  یالنیز ایبلیسدن باشقا.74

سنه منیم اؤز الیمله یاراتدیؽیما سجده ائتمه یه نه مانع ! ائي ایبلیس“: بۇیوردو (الله) .75

”  اوْلدو؟ تکببور گؤستردین، یوْخسا اؤزونو یۇخاری تۇتدون؟

چۆنکی سن . (داها اۆستون، داها شرفلییم)من اوْندان داها یاخشییام “: دئدی (ایبلیس). 76

”  !منی اوْددان، اوْنو ایسه پالچیقدان یاراتمیسان

 (منیم رحمتیمدن، درگاهیمدان)سن . (جنّتدن)چێخ اوْردان “: بۇیوردو (الله) .77

!  قوْوولموشون بیریسن

”  !قییامت گۆنونه قدر منیم لعنتیم سنین اۆستوندن اسکیک اوْلماسین. 78

”  !قییامت گۆنونه قدر منه مؤهلت وئر! ائي رببیم“: دئدی (ایبلیس) .79

سن مؤهلت وئریلنلردنسن،  “: بۇیوردو (الله) .80

”  !قدر (قییامته)واختی معلوم اوْلان گۆنه  (درگاهیمدا) .81

 (آدم اؤولادی نین)قۆدرتینه آند اوْلسون کی، اوْنلارین -سنین عزتینه“: دئدی (ایبلیس). 82

آزدیراجاؼام؛   (حاق یوْلدان)هامیسینی 

!   یالنیز سنین صادق بنده لریندن باشقا.83

حقیقتن، دوْؼرو دئییرم،  “بۇیوردو،  (الله) .84



و سنه اۇیانلارین  (سنین جینسیندن اوْلانلارلا)آند اوْلسون کی، من جهنمی سنینله . 85

”  !هامیسی ایله دوْلدوراجاؼام

گؤره سیزدن  (ریسالتی، اللهین حؤکملرینی تبلیػ ائتمه یه)من بۇنا “: دئ (!یا پئیؽمبر). 86

! و من اؤزومدن بیر شئي اۇیدوروب دئینلردن ده دئییلم. ایستمیرم (مۆکافات)هئچ بیر اجر 

بۇ قۇران منیم سؤزوم دئییل، . اللهدان منه نه وحي اوْلونورسا، یالنیز اوْنو سیزه چاتدیریرام)

  (!الله کلامیدیر

!  نصیحتدیر-آنجاق بیر اؤیود (هم اینسانلارا، هم ده جینلره)عالملره  (قۇران) بۇ .87

بیر مدتدن  (قۇراندا دئییلنلرین دوْؼرو اوْلدوؼونو)سیز اوْنون وئردیگی خبری . 88

”  !سوْنرا مۆطلق بیله جکسینیز (اؤلندن، یاخود قییامت قوْپاندان)

سۇره سی  (زۆمره لر)زۇمر -از

 ( آیه دیر75مککه ده نازیل اوْلموشدور، )

 باؼیشلایان و رحم ائدن تانری نین آدیلا

!  نازیل ائدیلمه سی یئنیلمز قۆوت، حیکمت صاحبی الله طرفیندندیر (قۇرانین) کیتابین .1

بۇنا گؤره سن ده دینی . بیز کیتابی سنه حاق اوْلاراق نازیل ائتدیک (!یا پئیؽمبر). 2

اللها . بۆتپرستلر کیمی اوْنا شریک قوْشما)! محض اللها عاید ائده رک یالنیز اوْنا عبادت ائت

  (!اخلاصلا تاپین

. آنجاق اللها مخصوصدور (صیرؾ عبادت، تمیز اطاعت)بیل کی، خالیص دین . 3

بیز اوْنلارا یالنیز بیزی اللها “: اؤزلرینه دوْست تۇتانلار (بۆتلری)اللهی قوْیوب 

شۆبهه سیز کی، الله ایختیلافدا . (دئییرلر)” !یاخینلاشدیرماق اۆچون عبادت ائدیریک

الله . اوْنلارین آراسیندا حؤکم ائده جکدیر (قییامت گۆنو)اوْلدوقلاری مسئله لر باره سینده 

!  یالانچی، نانکوْر اوْلان کیمسه نی دوْؼرو یوْلا مۆوففق ائتمز

اؤزو ده )اگر الله اؤزونه اؤولاد گؤتورمک ایستسیدی، یاراتدیقلاریندان ایسته دیگینی . 4

بۆتون . اللها اؤولاد گؤتورمک یاراشماز! )اوْ، پاکدیر، مۆقدسدیر. سئچردی (ان مۆکممه لینی



اوْ، بیر اوْلان،  (!اوْلا اوْنون اؤولادا نه احتیاجی واردیر؟-کاینات اللهین قۆدرت اثری اوْلا

!  اللهدیر (هر شئیه گۆجو یئتن)قهر ائدن  (هر شئیی)

اوْ، گئجه نی گۆندوزه، . یاراتدی (حیکمتله)گؤیلری و یئری حاق اوْلاراق  (الله). 5

اوْ گۆنشی و آیی رام . (گاه گۆندوزو، گاه دا گئجه نی اۇزادار)گۆندوزو ده گئجه یه قاتار 

قییامت گۆنونه )اوْنلارین هر بیری مۆعیین بیر مدته دک . ائتدی (بنده لری نین منافعیینه تابع)

چوْخ ( گۆناهلاری)آگاه اوْلون کی، اوْ، یئنیلمز قۆوت صاحبیدیر، . حرکت ائدر (قدر

!  باؼیشلایاندیر

سوْنرا اوْنون اؤزوندن همتایینی . خلق ائتدی (آدمدن)الله سیزی تک بیر نفردن . 6

ائرکک و دیشی )حئیوانلاردان  (دوه، اینک، قوْیون و کئچی کیمی)اوْ، . یاراتدی (هووانی)

اوْ سیزی آنالارینیزین بطنینده اۆچ ظۆلمت . عمله گتیردی( باش)سککیز جیفت  (اوْلماقلا

نۆتفه نی لاختالانمیش )یارانیشا سالاراق یارادیر -ایچینده یارانیشدان (پرده، اۇشاقلیق و قارین)

قانا، لاختالانمیش قانی بیر پارچا اته، اتی سۆمویه چئویریر، سوْنرا سۆمویو اتله اؤرتوب 

بۇ سیزین رببینیز اوْلان اللهدیر، حؤکم اوْنوندور، اوْندان باشقا هئچ . (اینسان شکلینه سالیر

نئجه  (اللها عبادت ائتمک عوضینه بۆتلره تاپینماقلا حاقدان)ائله ایسه . بیر تانری یوْخدور

  (ایماندان نئجه دؤنورسونوز؟)دؤندریلیرسینیز؟ 

اللهین نعمتلرینی دانسانیز، بۇنون ضرری اللها یوْخ، آنجاق )اگر کۆفر ائتسه نیز . 7

اما . اصلا مؤهتاج دئییلدیر( سیزین عبادتینیزه)چۆنکی الله سیزه . (سیزین اؤزونوزه اوْلار

شۆکور ائتسه نیز، سیزین  (اللهین نعمتلرینه)اگر . بنده لری نین کۆفر ائتمه سی اوْنا خوْش گئتمز

هره اؤز )هئچ بیر گۆناهلار باشقاسی نین گۆناهینی داشیماز . بۇ شۆکرونوز اوْنا خوْش گلر

نه ( دۆنیادا)اوْ سیزه . سوْنرا رببینیزین حۆضورونا قاییداجاقسینیز. (گۆناهینا جاوابدئهدیر

!  حقیقتن، الله اۆرکلرده اوْلانلاری بیلندیر. خبر وئره جکدیر (بیر-بیر)ائتدیکلرینیزی 

 (الله اؤز)سوْنرا . اینسانا بیر ضرر توْخوندوقدا تؤوبه  ائده رک رببینه یالوارار. 8

 (خالقی)درگاهیندان اوْنا بیر نعمت اتا ائتسه، اولجه کیمه دۇعا ائتمیش اوْلدوؼونو اۇنودار و 

 (اوْنا! ائي پئیؽمبر). چێخارتماق اۆچون اوْنا شریکلر قوْشار (ایسلام دینیندن)الله یوْلوندان 

”  !شۆبهه سیز کی، سن جهنم اهلیندنسن. هله کۆفرونله بیر مدت دؤوران سۆر“: دئ

اۆمید بسله ین، گاه سجده یه قاپانیب،  (اللهین مرحمتینه)مگر آخیرتدن قوْرخان، رببینه . 9

مۆتی  بنده کافیرله )گاه دا آیاق اۆسته دۇروب گئجه ساعتلارینی عبادت ایچینده کئچیرن 

اللهین ! )عینی اوْلا بیلرمی؟( عالیمله جاهیل)هئچ بیلنلرله بیلمه ینلر “: دئ! ؟(بیلدیرمی

”  !یالنیز عاؼیل صاحبلری عیبرت آلار (آیه لریندن، دلیللریندن



رببینیزدن ! ائي منیم ایمان گتیرن بنده لریم“: دئ (منیم آدیمدان قۇللاریما! یا پئیؽمبر). 10

اللهین یئری . واردیر (جنّت)یاخشیلیق  (آخیرتده)بۇ دۆنیادا یاخشیلیق ائدنلره . قوْرخون

یالنیز . (سیزه بیر چتینلیک اۆز وئرسه، باشقا اؤلکلره هیجرت ائده بیلرسینیز)گئنیشدیر 

حسابسیز مۆکافات -سایسیز (آخیرتده)صبر ائدنلره  (دۆنیادا الله یوْلوندا چتینلیکلره)

”  !وئریله جکدیر

محض اللها مخصوص ائده رک یالنیز اوْنا عبادت ائتمک  (اطاعتی)منه دینی “: دئ. 11

!  امر اوْلونموشدور

”  !ایلک مۆسلمان اوْلماق بۇیورولموشدور (بۇ اۆممتدن) منه .12

مۆدهیش گۆنون، )، دوْؼروسو، بؤیوک گۆنون . . اگر رببیمه آسی اوْلسام“:  دئ.13

”  !عذابیندان قوْرخورام (قییامتین

هئچ بیر )یالنیز اوْنا مخصوص ائده رک  (عبادت و اطاعتیمی)من اللها دینیمی “: دئ. 14

!  تاپینیرام (شریک قوْشمادان

آخیرتی )اصل زیان چکنلر “: دئ” !سیز ده اوْندان باشقا ایسته دیگینیزه عبادت ائدین. 15

زیانا ( اؤزلرینه باؼلی اوْلانلاری)قییامت گۆنو اؤزلرینی و عائله لرینی  (الدن وئرنلر

”  !آشکار زیان بۇدور-باخ، آچیق. اۇؼرادانلاردیر

الله اؤز بنده لرینی . واردیر (کؤلگه لیک) اوْنلارین اۆستلرینده و آلتلاریندا اوْددان سیپر .16

!  مندن قوْرخون! ائي بنده لریم. قوْرخودور (بۇ عذابلا)بۇنونلا 

عبادت ائتمکدن چکینیب تؤوبه  ائده رک اللها طرؾ  (شیطانا، بۆتلره)تاؼوتا . 17

!  مۆژده وئر (جنّتله)بنده لریمه  (!یا پئیؽمبر). قاییدانلاری مۆژده گؤزله ییر

 (دۆزگونونه)دینله ییب اوْنون ان گؤزه لینه  (نصیحتی-اؤیود) اوْ کسلر کی، سؤزو .18

عاؼیل صاحبلری ده ائله . اوْنلار اللهین دوْؼرو یوْلا یؤنلتدیگی کیمسه لردیر. اۇیارلار

!  اوْنلاردیر

واجیب  (حؤکمو)عذاب سؤزو  (محفوظدا-لؤوهی)مگر سن حاقیندا  (!یا پئیؽمبر). 19

!  مگر سن جهنمده اوْلانی قۇرتارا بیلرسنمی؟! ؟(قوْرویا بیلرسنمی)اوْلموش کیمسه نی 

بیری نین اۆستونده تیکیلمیش اوْتاقلار -بیر (جنّتده)لاکین رببیندن قوْرخانلاری . 20

. بۇ، اللهین وعدیدیر. اوْنلارین آلتیندان چایلار آخار. گؤزله ییر (بهیشتین یۆکسک مقاملاری)

!  الله وعده خیلاؾ چێخماز

مگر اللهین گؤیدن یاؼیش یاؼدیردیؽینی، اوْنو یئر اۆزونده کی بۇلاقلارا  (!یا پئیؽمبر). 21

 (اکین)سوْنرا اوْ ! آخیتدیؽینی، سوْنرا اوْنونلا نؤوبنؤو اکین یئتیشدیردیگینی گؤرمورسنمی؟



حقیقتن، . چؤپه دؤندرر-اوْنو چؤر (الله)سوْنرا دا . قۇرویار، سن اوْنو سارالمیش گؤررسن

!  بۇندا عاؼیل صاحبلری اۆچون عیبرتلر واردیر

ایسلام اۆچون آچماقلا رببیندن نۇر اۆزرینده اوْلان کس  (قلبینی)مگر اللهین کؤکسونو . 22

ایسلام  (قلبینی)مگر اللهین کؤکسونو : و یا]!  ؟(قلبی مؤهورلنمیش کیمسه کیمی اوْلا بیلرمی)

ائله ایسه واي قلبلری اللهین ذکرینه  [!اۆچون آچدیؽی کس رببیندن بیر نۇر اۆزرینده دئییلمی؟

.   آیدین آزمیشلار-آچیق (یوْلدان-حاق)اوْنلار ! قارشی سرت اوْلانلارین حالینا (قۇرانا)

خبرلری و حکایتلری، )بیرینه بنزر، -بیر (قۇرانی، آیه لری)الله سؤزون ان گؤزه لینی . 23

. تکرارلانان بیر کیتاب شکلینده نازیل ائتدی (امرلری و قاداؼانلاری، وعدلری و تهدیدلری

اللهین ذکریندن . بیز اوْلار-رببیندن قوْرخانلارین تۆکلری بیز (قۇرانین تهدیدلریندن)اوْندان 

بۇ . سوْنرا اۆرکلری یئرینه گلیب قوْرخولاری گئدر (نصیحتلریندن، وعدلریندن-اؤیود)

کۆفر ائده جه یینی )اللهین . اوْنونلا ایسته دیگینی دوْؼرو یوْلا یؤنلدر. اللهین هیدایتیدیر (قۇران)

!  یوْلدان چێخارتدیؽی کیمسه یه ایسه هئچ بیر یوْل گؤسترن اوْلماز (ازلدن بیلدیگی اۆچون

شدّتلی عذابدان اۆزو ایله قوْرونان  (الی باؼلی اوْلدوؼو اۆچون)مگر قییامت گۆنو . 24

یاخود جهنم اوْدونا اۆزوسته آتیلان کس عذابدان امین اوْلان و یا جنّته داخیل اوْلان کیمسه )

.   دئییلر- ” !ائتدیگینیز عمللرین جزاسینی دادین“(: کافیرلره)ظالیملارا ! ؟(کیمی اوْلا بیلرمی

بۇنا . تکزیب ائتمیشدیلر (پئیؽمبرلری)اولکیلر ده  (مککه مۆشریکلریندن)اوْنلاردان . 25

.   گؤره ده هئچ اؤزلری بیلمه دیکلری یئردن اوْنلارا عذاب گلمیشدی

کاش . آخیرت عذابی ایسه داها شدّتلیدیر.  الله رۆسوایچیلیؽی اوْنلارا دۆنیادا داددیردی.26

!  بیلیدیلر

نصیحت -بیز بۇ قۇراندا اینسانلار اۆچون هر چۆر مثل چکدیک کی، بلکه، اؤیود. 27

!  قبول ائتسینلر

اۆیرولویو، دوْلاشیقلیؽی -هئچ بیر ایری)قۆسورسوز -نؤقصانسیز (اوْنلارا) بیز .28

.   عربجه بیر قۇران نازیل ائتدیک کی، اللهدان قوْرخوب پیس عمللردن چکینسینلر (اوْلمایان

 (کؤله نین)بیر آدامین “: بیر مثل چکیر (مۆشریکلرله مۆوههید مؤمینلر باره سینده)الله . 29

هره سی اوْنو حاقی )بیر نئچه شریکلی آؼاسی وار  (پیس خاصیتلی)بیری ایله چکیشن -بیر

(. تکجه اوْنا خیدمت ائدیر)باشقا بیر آدامین دا یالنیز بیر آؼاسی وار . (چاتان قدر ایشله دیر

آنجاق اللها  (شۆکور و تعریؾ)حمد ! اوْنلارین هر ایکیسی وضعیتجه عینی اوْلا بیلرمی؟

!  بیلمز (بۇ حقیقتی)اکثریتی  (مۆشریکلرین)مخصوصدور، لاکین اوْنلارین 

!  شۆبهه سیز کی، سن ده اؤله جکسن، اوْنلار دا اؤله جکلر (!یا پئیؽمبر) .30

.    سوْنرا سیز قییامت گۆنو رببینیزین حۆضوروندا مۆباهیسه ائده جکسینیز.31



اللها اؤولاد ایسناد ائدن، اوْنون شریکلری )اللها قارشی یالان اۇیدوروب سؤیله ین . 32

تکزیب ائدن کیمسه دن داها ظالیم ( قۇرانی، پئیؽمبری)، اؤزونه گلن حقیقتی (اوْلدوؼونو دئین

  (!، واردیر البته)! کیم اوْلا بیلر؟ مگر جهنمده کافیرلر اۆچون یئر یوْخدور؟

ایسه اصل  (پئیؽمبر و مؤمینلر)گتیرن و اوْنو تسدیق ائدنلر  (قۇرانی)حاقی . 33

.   مۆتتقیلردیر

یاخشی ایشلر .  اوْنلار اۆچون رببی نین درگاهیندا دیله دیکلری هر شئي واردیر.34

!  گؤرنلرین مۆکافاتی بۇدور

اوْنلارین ائتدیکلری ان پیس ایشلرین اۆستونو اؤرته جک و گؤردوکلری  (بۇنونلا)الله . 35

یاخود ائتدیکلری عمللرین ان گؤزل )ان یاخشی ایشلره گؤره اوْنلاری مۆکافاتلاندیراجاقدیر 

.   (مۆکافاتینی وئره جکدیر

ایسه سنی  (مۆشریکلر)اوْنلار ! مگر الله اؤز بنده سینه کیفایت دئییلمی؟ (!یا پئیؽمبر). 36

اللهین یوْلدان چێخارتدیؽی . ایله قوْرخودورلار (اؤز بۆتلری، تانریلاری)اوْندان قئیریلری 

.   کیمسه یه هئچ کس یوْل گؤستره بیلمز

مگر الله .  اللهین دوْؼرو یوْلا سالدیؽی کیمسه نی ده هئچ کس یوْلدان چێخاردا بیلمز.37

!  یئنیلمز قۆوت صاحبی، اینتیقام صاحبی دئییلمی؟ (مۆلکونده هر شئیه قالیب اوْلان)

دئیه سوْروشسان، - ” !گؤیلری و یئری کیم یاراتمیشدیر؟“: حقیقتن، اگر اوْنلاردان. 38

ائله ایسه بیر سؤیله یین گؤرک، “: دئ (!یا پئیؽمبر). دئیه جاواب وئره جکلر- ” !الله“: مۆطلق

ایستسه، سیزین اللهدان قئیری  (سێخینتی وئرمک)اگر الله منه بیر ضرر توْخوندورماق 

: یاخود! اوْنون ضررینی آرادان قالدیرا بیلرلرمی؟ (بۆتلر، تانریلار)عبادت ائتدیکلرینیز 

” !اگر الله منه بیر مرحمت اتا ائتمک ایستسه، اوْنلار اوْنون مرحمتینه مانع اوْلا بیلرلرمی؟“

”  !توککول ائدنلر یالنیز اوْنا توککول ائدرلر. منه تکجه الله کیفایت ائدر“: دئ

سیز اؤزونوزه اۇیؽون طرزده ایشینیزی گؤرون، من ده اؤزومه ! ائي قؤوموم“: دئ. 39

و یا سیز الینیزدن گلنی ائدین، من ده الیمدن گلنی )مۆناسیب شکیلده ایشیمی گؤره جه یم 

سیز مۆطلق بیله جکسینیز کی،  . (ائده جه یم

”  ! رۆسوایچی عذاب کیمه گله جک، کیم همیشه لیک عذابا دۆچار اوْلاجاقدیر.40

. اینسانلار اۆچون سنه حاق اوْلاراق نازیل ائتدیک (قۇرانی)بیز کیتابی  (!یا پئیؽمبر). 41

چێخسا،  (حاق یوْلدان)کیم . اوْلار (اؤز خئیرینه)کیم دوْؼرو یوْلدا اوْلسا، اؤزو اۆچون 

!  سن اوْنلارا وکیل دئییرسن. ضرری اؤزونه یئتیشر

اوْنلار اؤلدویو زامان،  (رۇحلارینی)جانلارینی  (عجلی چاتان کیمسه لرین)الله . 42

چۆنکی یۇخو دا اؤلوم )جانلارینی ایسه یۇخودا آلار  (هله عجلی چاتمایانلارین)اؤلمه ینلرین 



اؤلومونه حؤکم اوْلونموش . (کیمی بیر شئیدیر، یۇخو زامانی رۇح بدنی ترک ائدر

اوْنلارین رۇحو بیر داها بدنلرینه )ساخلایار  (رۇحلار عالمینده)کیمسه لرین جانلارینی 

کیمسه لرین ( اؤلومونه حؤکم اوْلونمامیش)دیگر . (قاییتماز، بئله لیکله ده بدن اؤلوب گئدر

اجلری گلیب چاتینجایا قدر یۇخودان اوْیاندیقدا )جانلارینی ایسه مۆعیین بیر مدته دک 

اللهین هر شئیه قادیر اوْلماسینا، )حقیقتن، بۇندا دۆشونن بیر قؤوم اۆچون . قایتارار (بدنلرینه

!  علامتلر واردیر (قییامت گۆنو اؤلولری دیریلده جه یینه دلالت ائدن

یا )شفاعتچی ائتدیلر؟  (بۆتلری)اللهدان قئیریلرینی  (مۆشریکلر) یوْخسا اوْنلار .43

اوْنلار هئچ بیر شئیه مالیک اوْلمادیقلاری و هئچ بیر شئي قانمادیقلاری حالدا “: دئ (!پئیؽمبر

”  !؟(شفاعتمی ائده جکلر)

گؤیلرین و یئرین حؤکمو اوْنون . بۆتون شفاعت یالنیز اللها مخصوصدور“: دئ. 44

”  !اوْنون حۆضورونا قایتاریلاجاقسینیز (قییامت گۆنو)سوْنرا سیز . الینده دیر

زامان آخیرته اینانمایانلارین  (لا ایلاهه ایللاللاه دئییلدیگی)الله تک اوْلاراق آنیلدیؽی . 45

یاد ائدیلدیگی زامان ایسه  (بۆتلر، تانریلار)باشقالاری  (اللهدان)اوْندان . قلبلری نیفرتله دوْلار

.   اوْنلاری درحال سئوینج بۆرویر

بنده لرین ! ائي گؤیلری و یئری یوْخدان یارادان، ائي گیزلینی و آشکاری بیلن الله“:  دئ.46

”  !باره سینده سن حؤکم ائده جکسن (مسئله لر)آراسیندا ایختیلافدا اوْلدوقلاری 

وارسا، هامیسی، اۆسته لیک بیر اوْ قدر ده کافیرلرین اوْلموش  (ثروت)یئر اۆزونده نه . 47

اوْلسایدی، مۆطلق اوْنون قییامت گۆنونون پیس عذابیندان قۇرتارماق اۆچون فیدیه وئرردیلر 

اللهدان اوْنلارا گۆمان ائتمه دیکلری  (اوْ زامان)و . (لاکین اوْنلاردان فیدیه قبول اوْلونماز)

.   گؤرونه جکدیر (گؤزله مه دیکلری عذاب)

گؤرونه جک و  (پیس نتیجه سی)ائتدیکلری پیس عمللرین جزاسی  (دۆنیادا) اوْنلارا .48

!  اوْنلاری ساراجاقدیر (عذاب)ایستئهزا ائتدیکلری 

سوْنرا . زامان بیزه دۇعا ائدر (سێخینتی اۆز وئردیگی)اینسانا بیر ضرر توْخوندوؼو . 49

تیجارتدن، قازانج )بۇ منه یالنیز بیلیگیمه “: درگاهیمیزدان اوْنا بیر نعمت اعتا ائتدیکده

خئیر، بۇ بیر ایمتاهاندیر، لاکین . دئیر- ” !گؤره وئریلمیشدیر (ایشلریندن باشیم چێخدیؽینا

!  بیلمز (جاهیللیگی اۆزوندن بۇنو)اکثریتی  (اینسانلارین)اوْنلارین 

کئچمیش )اولکیلر  (مککه مۆشریکلریندن)شۆبهه سیز کی، بۇ سؤزو اوْنلاردان . 50

اوْنلارا هئچ بیر فایدا وئرمه دی ( دۆنیا مالی)لاکین قازاندیقلاری . ده دئمیشدیلر (اۆممتلر

.   (عذابی اوْنلاردان دؾ ائده بیلمه دی)



مککه )بۇنلارین . اوْنلار ائتدیکلری پیس عمللرین جزاسینا دۆچار اوْلدولار. 51

. ظۆلم ائدنلری ده قازاندیقلاری گۆناهلارین جزاسینا دۆچار اوْلاجاقلار (مۆشریکلری نین

.   (قاچیب جانلارینی عذابیمیزدان قۇرتارا بیلمزلر)عاجیز بۇراخان دئییللر  (اللهی)اوْنلار 

مگر اوْنلار هله ده بیلمیرلرمی کی، الله ایسته دیگی نین رۇزیسینی آرتیرار، . 52

!  حقیقتن، بۇندا ایمان گتیرن بیر قؤوم اۆچون عیبرتلر واردیر. آزالدار (ایسته دیگی نینکینی ده)

اؤزلرینه ظۆلم  (گۆناه تؤرتمکله)ائي منیم “: دئ (منیم آدیمدان قۇللاریما! یا پئیؽمبر). 53

 (تؤوبه  ائتدیکده)الله . اللهین رحمیندن اۆمیدسیز اوْلمایین! ائتمکده حددی آشمیش بنده لریم

!  حقیقتن، اوْ باؼیشلایاندیر، رحم ائدندیر. بۆتون گۆناهلاری باؼیشلایار

سوْنرا . عذاب سیزه گلمه میشدن اول اوْنا تسلیم اوْلون. رببینیزه دؤنون (تؤوبه  ائدیب) .54

!  سیزه هئچ بیر کؤمک اوْلونماز

قفیل عذاب اؤزونوز ده بیلمه دن باشینیزین اۆستونو آلمامیشدان اول رببینیزدن سیزه . 55

!  تابع اوْلون (قۇرانا)نازیل ائدیلمیش ان گؤزل سؤزه 

اللها اطاعت باره سینده ائتدیگیم تقسیرلره گؤره “: بیر کس (ائله ائدین کی، سوْنرادان) .56

ایستئهزا  (اللهین حؤکملرینه، قۇرانا، پئیؽمبره و مؤمینلره)حقیقتن، من ! واي حالیما

.   دئمه سین- ” !ائدیردیم

- ” !اگر الله منی دوْؼرو یوْلا یؤنلتسیدی، من مۆطلق مۆتتقیلردن اوْلاردیم“: یاخود. 57

.   سؤیله مه سین

قاییدا بیلیدیم؛ یاخشی ایشلر  (دۆنیایا)کاش بیر دفعه  ده “:  و یا عذابی گؤردویو زامان.58

!  دئمه سین- ” !گؤرنلردن اوْلاردیم

خئیر، منیم آیه لریم سنه “ (: اوْنون بۇ سؤزلری نین جاوابیندا الله بئله بۇیورار). 59

تکببور گؤستردین و کافیرلردن  (ایمان گتیرمه یه)گلمیشدی، اما سن اوْنلاری یالان سایدین، 

”  !اوْلسون

قییامت گۆنو اللها قارشی یالان اۇیدوروب سؤیله ینلرین اۆزلرینی قاپقارا  (!یا پئیؽمبر). 60

  (!البته  واردیر)! مگر تکببور گؤسترنلر اۆچون جهنمده یئر یوْخدور؟. گؤررسن

گؤره نجات  (فضیلتلرینه، دۆنیادا قازاندیقلاری اۇؼورلارا) الله مۆتتقیلره ایمانلارینا .61

.   قۆسسه ده گؤرمزلر-توْخونماز و اوْنلار قم (جهنم عذابی)اوْنلارا پیسلیک . وئرر

!  اوْ، هر شئیه وکیلدیر.  الله هر شئیین خالیقیدیر.62

اللهین آیه لرینی اینکار . اوْنون الینده دیر (ایختییاری)گؤیلرین و یئرین آچارلاری . 63

!  محض اوْنلار زیانا اۇؼرایانلاردیر- ائدنلر 



منه اللهدان باشقاسینامی عبادت ائتمیی  (بۆتون بۇنلاردان سوْنرا)! ائي جاهیللر“:  دئ.64

”  امر ائدیرسینیز؟

: بئله وحي اوْلونموشدور (کئچمیش پئیؽمبرلره)سنه و سندن اولکیلره  (!یا رسولوم). 65

شریک قوْشسان، بۆتون عملین پۇچا چێخاجاق و مۆطلق زیان چکنلردن  (اللها)اگر “

!  اوْلاجاقسان

”  !شۆکور ائدنلردن اوْل (اوْنون نعمتلرینه) خئیر، یالنیز اللها عبادت ائت و .66

حال بوکی قییامت . (اۇجا تۇتمادیلار)اللهی لازیمینجا قییمتلندیرمه دیلر  (مۆشریکلر). 67

گۆنو یئر بۆتونلوکله اوْنون اوْوجونون ایچینده اوْلاجاق، گؤیلر ایسه اوْنون ساغ الی ایله 

یئرین ده، گؤیون ده حؤکمو آنجاق اللهین الینده دیر، بۆتون کاینات اللهین )بۆکوله جکدیر 

عاید ائتدیکلری صیفتلردن تامامیله اۇزاق و ( الله مۆشریکلرین اوْنا. )(قۆدرتینه تابعدیر

!  اۇجادیر

چالیناجاق، اللهین گؤیلرده و یئرده اوْلان ایسته دیگی کیمسه لردن  ( بیرینجی دفعه)سۇر . 68

جبرایل، میکایل، عزرائیل و ایسرافیلدن، یاخود عرشی داشییان ملکلردن و یا مۆسلمان )

سوْنرا بیر داها چالینان کیمی اوْنلار . باشقا، درحال هامی یێخیلیب اؤله جک (شهیدلریندن

!  مۆنتظیر اوْلاجاقلار (اللهین امرینه)قالخیب  (قبیرلریندن)

هره نین عمل )قوْیولاجاق  (اوْرتایا)یئر اؤز رببی نین نۇرو ایله ایشیقلاناجاق، کیتاب . 69

( عملیسالئه اینسانلار و یا ملکلر آرایا)، پئیؽمبرلر و شاهیدلر (دفتری اؤز الینه وئریله جکدیر

آراسیندا عدالتله حؤکم اوْلوناجاق و اوْنلارا حاقسیزلیق  (بنده لر)گتیریله جک، اوْنلار 

!  ائدیلمه یه جکدیر

الله اوْنلارین نه ائتدیکلرینی ! وئریله جکدیر (عوضی) هر کس اؤز عملی نین جزاسی .70

!  ان یاخشی بیلندیر

نهایت، اوْرا چاتینجا اوْنون قاپیلاری . دسته جهنمه سۆروکلنه جکلر-کافیرلر دسته. 71

مگر سیزه اؤز ایچرینیزدن رببینیزین “: آچیلاجاق و جهنم گؤزتچیلری اوْنلارا دئیه جکلر

” آیه لرینی اوْخویان، سیزی بۇ گۆنونوزه قوْووشاجاؼینیزلا قوْرخودان پئیؽمبرلر گلمه میشدی؟

کافیرلر باره سینده  (عذاب حؤکمو بیز)، لاکین عذاب سؤزو (گلمیشدی)بلی “: اوْنلار ایسه

.   دئیه جاواب وئره جکلر- ” !واجیب اوْلدو

اوْرادا ابدی قالماق  (طبقه لرینه)گیرین جهنمین قاپیلارینا “: بئله دئییله جک (اوْنلارا) .72

!  تکببور گؤسترنلرین مسکنی نئجه ده پیسدیر (ایمان گتیرمه یه)” !اۆچون



نهایت، اوْرا چاتینجا اوْنون . دسته جنّته گتیریله جکلر-رببیندن قوْرخانلار دا دسته. 73

 (!سیزه سلام اوْلسون)! سلام علئیکوم“: (اوْنلارا)گؤزتچیلری  (جنّت)قاپیلاری آچیلاجاق و 

.   دئیه جکلر- ” !ابدی قالاجاؼینیز جنّته داخیل اوْلون! خوْش گلدینیز

بیزه وئردیگی وعدینی یئرینه یئتیرمیش و بیزی بۇ یئره واریث ائتمیش “: اوْنلار ایسه. 74

عمللر  (دۆنیادا یاخشی). بیز جنّتین ایسته دیگیمیز یئرینده ساکین اوْلوروق! اللها حمد اوْلسون

.   دئیه جکلر- ” !ائدنلرین مۆکافاتی نئجه ده گؤزلدیر

سنا ایله -احاطه  ائده رک رببینی حمد (هر طرفدن)ملکلری ده عرشی  (!یا پئیؽمبر). 75

آراسیندا عدالتله حؤکم اوْلوناجاق  (بۆتون مخلوقاتین)اوْنلارین . تقدیس ائدن گؤره جکسن

: (ملکلرله مؤمینلر طرفیندن بیر آؼیزدان)و  (مؤمینلر جنّته، کافیرلر جهنمه گئده جک)

!  دئییله جکدیر- ” !عالملرین رببی اوْلان اللها حمد اوْلسون“

 

 

 

.40   .

 
سۇره سی  (مؤمین)مۇمین -ال

 ( آیه دیر85مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   ها، میم.1

بیلن  (هر شئیی)نازیل ائدیلمه سی یئنیلمز قۆوت صاحبی اوْلان،  (قۇرانین) کیتابین .2

-   اللهداندیر

گۆناهلاری باؼیشلایان، تؤوبه لری قبول ائدن، جزاسی شدّتلی، کرمی بؤیوک اوْلان . 3

!  آخیر دؤنوش ده اوْنادیر. اوْندان باشقا هئچ بیر تانری یوْخدور! (اللهداندیر)

 (ایندی)اوْنلارین  (!یا پئیؽمبر). اللهین آیه لری باره سینده آنجاق کافیرلر مۆباهیسه ائدر. 4

جالال ایچینده -تیجارتدن بؤیوک منفت الده ائتمه لری، جاه)دوْلاشمالاری -شهرلرده گزیب

!(  سوْن منزیللری مۆطلق جهنمدیر! )سنی آلداتماسین (یاشامالاری



آد، ثمود طایفهلاری و )فیرقه لر ده  (کافیر)اوْنلاردان اول نۇح قؤومو، سوْنراکی . 5

تۇتوب )تکزیب ائتمیش، هر اۆممت اؤز پئیؽمبرلرینی یاخالاماؼا  (باشقالاری پئیؽمبرلرینی

جهد گؤسترمیش و حاقی یالانا چێخارتماق مقصدیله بوْش سؤزلرله مۆباهیسه  (اؤلدورمه یه

منیم  (بیر گؤریدین! یا پئیؽمبر). بۇنا گؤره ده من اوْنلاری عذابلا یاخالادیم. آپارمیشدیلار

!  جزام نئجه اوْلدو

بئله  (حؤکمو) کۆفر ائدنلرین جهنملیک اوْدونا دایر سنین رببی نین سؤزو .6

!  گئرچکلشدی

سنا ایله -اؤز رببینی حمد (ملکلر)عرشی داشییانلار و اوْنون اطرافیندا اوْلانلار . 7

ائي “: اینانیر و مؤمینلرین باؼیشلانماسینی دیله یه رک بئله دئییرلر (قلبن)تقدیس ائدیر، اوْنا 

آرتیق تؤوبه  ائدیب سنین یوْلونلا . سنین رحمین و علمین هر شئیی ائهتیوا ائتمیشدیر! رببیمیز

!  گئدنلری باؼیشلا، اوْنلاری جهنم عذابیندان قوْرو

اوْنلاری دا، آتالاریندان، زؤوجه لریندن و نسیللریندن عملیسالئه !  ائي رببیمیز.8

شۆبهه سیز کی، سن . اوْلانلاری دا اؤزلرینه وعد بۇیوردوؼون ادن جنتلرینه داخیل ائت

!  یئنیلمز قۆوت، حیکمت صاحبیسن

. قوْرو (تؤوبه دن قاباق ائتدیکلری پیس عمللری نین جزاسیندان)اوْنلاری پیسلیکلردن . 9

پیسلیکلردن کیمی قوْروسان، شۆبهه سیز کی، اوْنا رحم ائتمیش  (قییامت گۆنو)اوْ گۆن 

”  !بۇدور (اۇؼور)ان بؤیوک قۇرتولوش . اوْلورسان

: بئله مۇراجعت ائدیله جکدیر (قییامت گۆنو جهنمه داخیل اوْلدوقدا)کۆفر ائدنلره . 10

-و یا بیر)اؤزونوزه  (دۆنیاداکی پیس عمللرینیزه گؤره بۇ گۆن)اللهین نیفرتی سیزین “

چۆنکی سیز ایمانا دعوت اوْلوندوؼونوز زامان . اوْلان نیفرتینیزدن داها بؤیوکدور (بیرینیزه

”  !اؤز کۆفرونوزده داوام ائدیب دۇروردونوز

سن بیزی ایکی دفعه  اؤلدوروب، ایکی دفعه  ! ائي رببیمیز“: اوْنلار دئیه جکلر. 11

اولجه آتالاریمیزین بئلینده اؤلو وضعیتینده اوْلدوؼوموز ایکن بیزی دۆنیایا )دیریلتدین 

بیر مدت دۆنیادا یاشاتدیقدان سوْنرا اؤلدوردون و ایندی، قییامت گۆنو یئنیدن . گتیردین

چێخماؼا بیر یوْل ( بۇرادان)ایندی . بیز اؤز گۆناهلاریمیزی اعتیراؾ ائتدیک. (دیریلتدین

”  وارمیدیر؟

یالنیز  (دۆنیادا)اوْنا گؤره دیر کی،  (عذاب)بۇ “ (: اوْنلارا بئله جاواب وئریله جکدیر). 12

زامان اینکار ائدیر، اوْنا  (اللهدان باشقا هئچ بیر تانری یوْخدور دئییلدیگی)الله چاؼیریلدیؽی 

اۇجا، بؤیوک اوْلان  (هر شئیدن)ایندی ایسه حؤکم . شریک قوْشولدوقدا ایسه اینانیردینیز

”  !اللهیندیر



هر شئیی )گؤسترن، گؤیدن رۇزی  (مؤعجوزه لرینی، دلیللرینی)سیزه آیه لرینی . 13

اوْنا )دؤنن ( تؤوبه  ائدیب رببینه)آنجاق ( بۇ آیه لردن. )ائندیرن محض اوْدور (گؤیردن یاؼیش

!  کیمسه عیبرت آلار (شریک قوْشماقدان ایمتینا ائدن

کافیرلره خوْش گلمسه ده، اللها دینی یالنیز اوْنا عاید ائده رک  (!ائي مؤمینلر) .14

!  عبادت ائدین (اخلاصلا)

ملکلرین، پئیؽمبرلرین، اؤولییالارین و مؤمینلرین مرتبه لرینی )درجه لری یۆکسلدن . 15

، عرشین صاحبی الله اؤز امریندن اوْلان وحیی بنده لریندن (اۇجالدان، یاخود هر شئیدن اۇجا

یئر و گؤي اهلی نین، عبادت )گؤروش گۆنو  (اوْ، اینسانلاری)ایسته دیگینه نازیل ائدیر کی، 

بیریله گؤروشه جیی، رۇحلا بده نین -ائدنله عبادت اوْلونانین، ظالیملا مظلومون بیر

!  ایله قوْرخوتسون (قوْووشاجاؼی قییامت گۆنو

چێخاجاق، اوْنلارین هئچ بیر  (بۆتون اینسانلار قبیرلریندن)ائله بیر گۆن کی، اوْنلار . 16

هئچ کسین )” بۇ گۆن حؤکم  کیمیندیر؟“ (: الله بۇیوراجاق). شئیی اللهدان گیزلی قالمایاجاقدیر

هئچ بیر )بیر اوْلان “ (: قێمیلدانماؼا بئله جۆرتی چاتمادیؽیندان الله اؤزو جاواب وئره جکدیر

”  !قالیب اوْلان اللهیندیر( قۆدرتیله هر شئیه)، (شریکی، بنزری اوْلمایان

بۇ گۆن هئچ بیر ظۆلم .  بۇ گۆن هر کس اؤز عملینه گؤره جزالاندیریلاجاقدیر.17

!  حساب چکندیر-الله تئز حاق. اوْلا بیلمز (حاقسیزلیق)

اۇدقونا بئله بیمه یه جکلری )اۆرکلرین آؼیزا گله جیی  (هؤولدن)اوْنلاری  (!یا پئیؽمبر). 18

اوْ . )قوْرخوت( قییامت گۆنو ایله)یاخین گۆنله  (قۆسسه ایله دوْلاجاؼی-و یا اۆرکلری قم

!  ظالیملارین نه بیر دوْستو، نه ده سؤزو کئچن بیر شفاعتچیسی اوْلار (گۆن

!  و اۆرکلرین گیزلتدیگینی بیلندیر (خاین گؤزلری) الله گؤزلرین خیانتینی .19

باشقا عبادت ائتدیکلری  (اللهدان)اوْندان . عدالتله حؤکم ائدر (قییامت گۆنو)الله . 20

!  ائشیدندیر، گؤرندیر (هر شئیی)حقیقتن، الله . ایسه هئچ بیر شئي حؤکم ائده بیلمزلر (بۆتلر)

یئر اۆزونو دوْلاشیب اؤزلریندن اولکیلرین آخیری نین نئجه  (مۆشریکلر)مگر اوْنلار . 21

اوْلدوؼونو گؤرمورلرمی؟ اوْنلار بۇنلاردان داها قۆوتلی، یئر اۆزونده داها چوْخ ایز قوْیوب 

اللهین )اوْنلاری اللهدان . الله اوْنلاری گۆناهلاریندان دوْلایی یوْخ ائتدی. گئتمیش کسلر ایدی

.   قوْرویان بیر کیمسه تاپیلمادی (عذابیندان

آیدین مؤعجوزه لر -اوْنا گؤره ایدی کی، پئیؽمبرلری اوْنلارا آچیق (عذاب)بۇ . 22

بۇنا گؤره ده الله اوْنلاری مهو . اینکار ائتمیشدیلر (پئیؽمبرلری)گتیرمیش، اوْنلار ایسه 

!  حقیقتن، الله قۆوتلیدیر، جزاسی شدّتلیدیر. ائتدی

.   آیدین بیر دلیلله گؤندردیک- حقیقتن، بیز مۇسانی آیه لریمیزله و آچیق.23



بۇ سئهربازدیر، “: اوْنلار ایسه. هامانین و قارونون یانینا (اوْنون وزیری)فیرعوْنون، . 24

.   دئدیلر- ” !یالانچیدیر

گلدیکده  (حقیقی دینله، مؤعجوزه لرله)اوْنلارین یانینا درگاهیمیزدان حاق ایله  (مۇسا). 25

اوْؼلانلارینی اؤلدورون، قادینلارینی  (یهودیلرین)اوْنونلا بیرلیکده ایمان گتیرنلرین “: اوْنلار

.   کافیرلرین حیله سی آنجاق بوْشا چێخار. دئدیلر- ” !ایسه دیری ساخلایین (قێزلارینی)

 (کؤمه یه)بۇراخین منی مۇسانی اؤلدوروم، قوْي اوْ دا رببینی “: فیرعوْن دئدی. 26

-دوْؼروسو، من اوْنون سیزین دینینیزی دیَیشدیره جه ییندن و یئر اۆزونده فیتنه. چاؼیرسین

.   ”فساد تؤره ده جه ییندن قوْرخورام

حساب گۆنونه اینانمایان هر بیر تکببور صاحبیندن هم منیم -من حاق“:  مۇسا دئدی.27

”  !رببیم، هم ده سیزین رببینیز اوْلان اللها پناه آپاریرام

مگر سیز بیر “: فیرعوْن عائله سیندن اوْلوب ایمانینی گیزلی ساخلایان بیر کیشی دئدی. 28

حال بوکی اوْ، رببینیزدن سیزه ! دئمه یینه گؤره اؤلدوره جکسینیز؟- ” !رببیم اللهدیر“: آدامی

اگر اوْ، یالان دئییرسه، آنجاق اؤز علئیهینه دیر . آشکار مؤعجوزه لر گتیرمیشدیر-آچیق

؛ یوْخ، اگر دوْؼرو دانیشیرسا، اوْنون قوْرخوتدوؼو عذابین بیر قیسمی سیزه (ضررینه دیر)

حددی آشانی، یالانچینی  (اوْنا شریک قوْشماقلا، بؤهتان آتماقلا)شۆبهه سیز کی، الله . توْخونار

.   دوْؼرو یوْلا مۆوففق ائتمز

مصر توْرپاؼیندا ایسرایل )یئر اۆزونده . بۇ گۆن حؤکم سیزیندیر! ائي قؤوموم. 29

اگر بیزه اللهین عذابی گلسه، اوْنا قارشی کیم بیزه . قالیب اوْلانلار دا سیزسینیز (اوْؼوللارینا

من سیزه آنجاق مۆناسیب گؤردویوم رعییمی بیلدیریرم، “: فیرعوْن دئدی” !کؤمک ائده بیلر؟

”  !(مۇسانی اؤلدورمکدن باشقا آیری چاره یوْخدور)من سیزه آنجاق دوْؼرو یوْلو گؤستریرم 

فیرقه لره گلمیش اوْلان بیر  (کافیر)من سیزه ! ائي قؤوموم“: اوْ مؤمین آدام دئدی. 30

!  گۆنون گلمه سیندن قوْرخورام

نۇح، آد، ثمود قؤومونون و اوْنلاردان سوْنرا گلنلرین جزاسی کیمی بیر جزا . 31

الله اؤز )! الله اؤز بنده لرینه اصلا ظۆلم ائتمک ایسته مز. (احتیاط ائدیرم)وئریلمه سیندن 

  (!قۇللارینا اوْنلار گۆناه ائتمه دن جزا وئرمز، گۆناهی اوْلانلاری دا جزاسیز بۇراخماز

!  من سیزه اۆز وئره جک واوئیلا گۆنوندن قوْرخورام!  ائي قؤوموم.32

 (اللهین عذابیندان)اۆز چئویریب قاچاجاؼینیز گۆن سیزی اللهدان  (قوْرخودان) .33

”  !اللهین یوْلدان ائتدیگی کیمسه یه ده یوْل گؤسترن اوْلماز. قوْرویان تاپیلماز

 (مؤعجوزه لر)آشکار دلیللر-آند اوْلسون کی، داها اؤنجه یۇسیؾ سیزه آچیق. 34

وفات  (یۇسیؾ)نهایت، . سیز اوْنون گتیردیکلرینه شکک ائدیب دۇروردونوز. گتیرمیشدی



 (کۆفر ائتمکله)الله . دئدینیز- ” !الله اوْندان سوْنرا اصلا پئیؽمبر گؤندرمه یه جکدیر“: ائتدیکده

!  حددی آشان، شکک ایچینده اوْلان کیمسه نی بئله یوْلدان آزدیرار

اؤزلرینه هئچ بیر دلیل گلمه دن اللهین آیه لری باره سینده  (رببیندن)اوْ کسلر کی، . 35

الله . نیفرت آرتیرار (اوْنلارا قارشی)بۇ هم الله، هم ده ایمان گتیرنلر یانیندا . مۆباهیسه ائدرلر

بئله  (تکببور، ظۆلم صاحبی اوْلان هر بیر قلبی)هر تکببور صاحبی نین، ظالیمین اۆرگینی 

!  مؤهورله یر

منیم اۆچون بیر اۇجا قصر تیک کی، ! ائي هامان“: دئدی (ایستئهزا ایله) فیرعوْن .36

-  بلکه، یوْللارا یئتیشیم 

. (اوْنا واقیؾ اوْلوم)و مۇسانین اللهینی گؤروم  (یئتیشیم)گؤیلرین یوْللارینا . 37

اوْ، . فیرعوْنا پیس عملی بئله جه یاخشی گؤستریلدی” !دوْؼروسو، من اوْنو یالانچی ساییرام

فیرعوْن خئیلی خرج ). فیرعوْنون حیله سی آنجاق بوْشا چێخدی. یوْلدان چێخاریلدی (حاق)

مۇسانی تکزیب ائتمک اۆچون جۆربجور واسطه لره ال . چکیب اۇجا بیر بینا تیکدیردی

.   (اوْ، مۇسایا هئچ بیر شئي ائده بیلمه دی. آتدی، لاکین بۇنلارین هامیسی حدر گئتدی

!  منیم آردیمجا گلین، سیزی دوْؼرو یوْلا چێخاردیم! ائي قؤوموم“:  اوْ مؤمین آدام دئدی.38

، آخیرت ایسه ابدی (فانیدیر)بۇ دۆنیا حیاتی کئچیجی بیر شئیدیر !  ائي قؤوموم.39

!  یۇرددور

اما هر کیشی، یاخود . هر کس بیر پیسلیک ائتسه، اوْ آنجاق پیسلیگی قدر جزا آلار. 40

حسابسیز رۇزییه -قادین مؤمین ایکن بیر یاخشیلیق ائتسه، بئله لری جنّته داخیل اوْلوب سایسیز

!  چاتار

من سیزی نجاتا دعوت ائتدیگیم حالدا، سیز منی جهنمه ! بۇ نه ایشدیر!  ائي قؤوموم.41

!  دعوت ائدیرسینیز (جهنم اوْدونا)

سیز منی اللهی اینکار ائتمه یه، بیلمه دیگیم بیر شئیی اوْنا شریک قوْشماؼا . 42

یئنیلمز قۆوت صاحبی اوْلان، چوْخ  (هر شئیه قالیب)چاؼیردیؽینیز حالدا، من سیزی 

!  چاؼیریرام (عبادت ائتمه یه)باؼیشلایان اللها 

عاؼیلسیز -دیلسیز)چاؼیردیقلارینیزین  (سیتاییش ائتمه یه)شۆبهه سیز کی، سیزین منی . 43

( عبادت اوْلونماؼا حاقی)چاؼیرماق قابیلیتی ( بیر کسی)نه دۆنیادا، نه ده آخیرتده  (بۆتلرین

 (رببینه شریک قوْشماقلا، کۆفر ائتمکله). بیزیم آخیر دؤنوشوموز ایسه اللهادیر. یوْخدور

!  حددی آشانلار، سؤزسوز کی، جهنملیکدیرلر

من اؤز . سیزه دئدیکلریمی مۆطلق خاتیرلایاجاقسینیز (اللهین عذابینی گؤردوکده). 44

”  !حقیقتن، الله بنده لرینی گؤرندیر. ایشیمی اللها هواله ائدیرم



اوْنلارین قۇردوؼو حیله لرین شرعیندن  (اوْ مؤمین شخصی) بئله لیکله، الله اوْنو .45

.   (سۇیا قرق اوْلدولار)فیرعوْن اهلینی ایسه شدّتلی عذاب ساردی . قوْرودو

اوْددا  ( گۆنده ایکی دفعه)آخشام -سحر (اؤلن گۆندن قییامته قدر قبیر ائوینده)اوْنلار . 46

فیرعوْن اهلینی ان شدّتلی عذابا “: (دئییله جکدیر)قییامت قوْپدوؼو گۆن ایسه . یاندیریلارلار

”  !سالین

 (تابع اوْلانلار)بوْؼاز اوْلاجاق، عاجیزلر -بیریله چنه-اوْ زامان اوْنلار اوْد ایچینده بیر. 47

ایندی سیز . سیزه تابع ایدیک (دۆنیادا)بیز “: دئیه جکلر (اؤز باشچیلارینا)تکببور گؤسترنلره 

”  !بیر حیصه سینی بیزدن دؾ ائده بیلرسینیزمی؟ (آزاجیق دا اوْلسا)جهنم اوْدونون 

الله آرتیق . (جهنم اوْدونداییق)بیز هامیمیز اوْراداییق “: تکببور گؤسترنلر دئیه جکلر. 48

”  (!بۇنا هئچ بیر چاره یوْخدور)! حؤکمونو وئرمیشدیر (لازیمی)اؤز بنده لری آراسیندا 

رببینیزه دۇعا ائدین کی، هئچ “:  اوْد  ایچینده اوْلانلار جهنم گؤزتچیلرینه دئیه جکلر.49

”  !اوْلماسا، بیرجه گۆن عذابیمیزی یۆنگوللشدیرسین

آشکار -مگر سیزه اؤز پئیؽمبرلرینیز آچیق“: دئیه جکلر (جهنم گؤزتچیلری). 50

جهنم ). دئیه جاواب وئره جکلر- ” !(گتیرمیشدیلر)بلی “: اوْنلار” مؤعجوزه لر گتیرمه میشدیلر؟

کافیرلرین دۇعاسی . دئیه جکلر- ” !ائله ایسه اؤزونوز دۇعا ائدین“ (: گؤزتچیلری اوْنلارا

.   (هئچ واخت قبول اوْلونماز)ایسه بوْش شئیدیر 

شۆبهه سیز کی، بیز اؤز پئیؽمبرلریمیزه و ایمان گتیرنلره هم دۆنیادا، هم ده . 51

!  یاردیم ائده جییک (قییامت گۆنونده)شاهیدلرین شهادت وئره جیی گۆنده 

اوْ ). ائله بیر گۆن کی، ظالیملارا عۆذرخاهلیقلاری هئچ بیر فایدا وئرمه یه جکدیر. 52

.   اوْنلاری لعنت و آخیرت یۇردونون پیس عذابی گؤزله ییر (گۆن

وئردیک و  (تؤورات) آند اوْلسون کی، بیز مۇسایا دوْؼرو یوْلو گؤسترن رهبر .53

!  ایسرایل اوْؼوللارینی کیتابا واریث ائتدیک

!  نصیحت اوْلسون دئیه- عاؼیل صاحبلرینه هیدایت و اؤیود.54

سنه و مؤمینلره )اللهین . صبر ائت (اللهین امرینه، مۆشریکلرین اذیتینه! یا پئیؽمبر). 55

گۆناهی نین ( اۆممتی نین سنین اؤزونه عاید ائتدیگین. )وعدی حاقدیر (وئردیگی ظفر

دایم اللهی ذکر ائت و یا )! سنا ایله تقدیس ائت-سحر رببینی حمد-آخشام. باؼیشلانماسینی دیله

  (!گۆنده بئش واخت ناماز قێل

اؤزلرینه بیر دلیل گلمه دن اللهین آیه لری باره سینده  (رببیندن)شۆبهه سیز کی، . 56

 (بؤیوکلوک ادعاسی، سنه قارشی حسد)مۆباهیسه ائدنلرین اۆرگینده آنجاق بیر تکببور 



سن اللها . چاتمایاجاقلار (بؤیوکلویه، پئیؽمبرلیک درجه سینه)اوْنلار هئچ واخت اوْنا . واردیر

!  ائشیدندیر، گؤرندیر (هر شئیی)حقیقتن، اوْ، . پناه آپار

 دوْؼرودان دا، گؤیلرین و یئرین یارادیلیشی اینسانلارین یارادیلیشیندان داها بؤیوک .57

!  بیلمز (بۇنو)لاکین اینسانلارین چوْخو . شئیدیر

نه آز .  کوْرلا گؤرن، ایمان گتیریب یاخشی عمللر ائدنلرله پیسلیک ائدن عینی اوْلماز.58

!  دۆشونورسونوز

. شۆبهه یوْخدور-مۆطلق گله جکدیر، اوْنا هئچ بیر شکک (قییامت گۆنو)اوْ، ساعت . 59

!  اینانماز (بۇنا)لاکین اینسانلارین چوْخو 

منی )! منه دۇعا ائدین، من ده سیزین دۇعالارینیزی قبول ائدیم“: رببینیز بۇیوردو. 60

منه  (!چاؼیرین، هارایینیزا یئتیشه رم، یاخود یالنیز منه عبادت ائدین، سیزی مۆکافاتلاندیرارام

!  عبادت ائتمیی تکببورلرینه ساؼیشدیرمایانلار جهنمه زلیل اوْلاراق گیره جکلر

رۇزی قازانماؼینیز، اللشیب )و  (قارانلیق)سیزین دینجلمه یینیز اۆچون گئجه نی . 61

الله اینسانلارا لۆطفکاردیر، لاکین . گۆندوزو ایشیقلی یارادان اللهدیر (وۇروشماؼینیز اۆچون

!  شۆکور ائتمز (اوْنون لۆطفونه)اینسانلارین چوْخو 

اوْندان باشقا هئچ بیر تانری .  بۇ سیزین رببینیز، هر شئیین خالیقی اوْلان اللهدیر.62

  (اوْندان نئجه دؤنورسونوز؟)دؤندریلیرسینیز؟  (آلدانیلیب حاقدان)سیز نئجه ! یوْخودور

!  بئله دؤندریلرلر (حاقدان)یالنیز اللهین آیه لرینی اینکار ائدنلر . 63

سیزین اۆچون یئری مسکن، گؤیو تاوان ائدن، سیزه صۇرت وئرن، صۇرتلرینیزی . 64

بۇ سیزین رببینیز اوْلان ! نعمتلردن رۇزی وئرن اللهدیر (پاک)گؤزللشدیرن، سیزه تمیز 

اۇجالاردان اۇجادیر، )! (نه قدر اۇلودور)عالملرین رببی اوْلان الله نه قدر اۇجادیر . اللهدیر

  (!برکتی بوْل و دایمیدیر-خئییر

 (اللها). اوْندان باشقا هئچ بیر تانری یوْخدور. اوْلان آنجاق اوْدور (همیشه دیری) ابدی .65

عالملرین ! عبادت ائدین (هئچ بیر شریک قوْشمادان)دینی یالنیز اوْنا مخصوص ائده رک 

!  رببی اوْلان اللها حمد اوْلسون

آشکار دلیللر گلدیگی زامان سیزین اللهدان -رببیمدن منه آچیق“: دئ (!یا پئیؽمبر). 66

عبادت ائتمک منه قاداؼان اوْلونموش، آنجاق عالملرین رببینه  (بۆتلره)قئیری تاپیندیقلارینیزا 

”  !تسلیم اوْلماق بۇیورولموشدور

توْرپاقدان، سوْنرا نۆتفه دن، سوْنرا لاختالانمیش قاندان یارادان،  (آتانیز آدمی)سیزی . 67

اۇشاق اوْلاراق چێخاردان، سوْنرا کامیللیک چاؼینا چاتاسینیز،  (آنالارینیزین بطنیندن)سوْنرا 

گنجلیک، آهیللیق، )ایچرینیزده داها اول . داها سوْنرا قوْجالاسینیز دئیه یاشادان اوْدور



مۆعیین بیر واختا ( بۆتون بۇنلار. )اؤلدورولنلر ده وار (قوْجالیق چاؼلارینا یئتیشمه دن

دۆشونوب آنلایاسینیز دئیه  (اللهین وحدانیتینی)یئتیشه سینیز و بلکه،  (عؤمرونوزون سوْنونا)

.   ائدیلیر

بیر شئیی یاراتماق )اوْ، بیر ایشی قرارا آلدیقدا .  دیریلدن ده، اؤلدورن ده اوْدور.68

.   دئیر، اوْ دا درحال اوْلار- ” !اوْل“: اوْنا آنجاق (ایسته دیکده

اللهین آیه لری باره سینده مۆباهیسه ائدنلری گؤرمورسنمی؟ اوْنلار نئجه  (!یا پئیؽمبر). 69

!  دؤندریلیرلر (حاقدان)ده 

وحیی، مؤعجوزه لری و )و پئیؽمبرلریمیزه گؤندردیکلریمیزی  (قۇرانی)کیتابی . 70

بۇ حرکتلریندن دوْلایی هانسی جزالارا معروض )یالان حساب ائدنلر  (حؤکملری

!  مۆطلق بیله جکلر (قالاجاقلارینی

 اوْ زامان کی، بوْیونلاریندا حالقالار و زنجیرلر اوْلدوؼو حالدا سۆروکلنه جکلر  .71

طرؾ، سوْنرا اوْددا یاندیریلاجاقلار،   (قاینار سۇیا) جهنمه .72

-  هارادادیر شریک قوْشوب عبادت ائتدیکلرینیز  “: سوْنرا دا اوْنلارا بئله دئییله جکدیر. 73

خئیر، بیز . اوْنلار بیزدن قئیب اوْلدولار“: دئیه جکلر (مۆشریکلر)” ! اللهدان قئیری؟.74

کافیرلری بئله  (حاق یوْلدان)الله ” !هئچ نَیه عبادت ائتمیردیک (دۆنیادا)اصلینده اؤنجه 

!  آزدیرار

سیزین یئر اۆزونده ناحاق یئره  (عذاب)بۇ “ (: اوْنلارا بئله دئییله جکدیر). 75

!  سئوینمه یینیزه و تکببورلنمه یینیزه گؤره دیر

تکببورلولرین ” !اوْرادا ابدی قالماق اۆچون (طبقه لرینه) گیرین جهنمین قاپیلارینا .76

!  سێؽیناجاؼی نئجه ده پیسدیر

سنه و مؤمینلره وئردیگی )اللهین . صبر ائت (مۆشریکلرین اذیتلرینه! یا پئیؽمبر). 77

سنه ( دیری ایکن)بیر قیسمینی ( عذابین)یا اوْنلارا وعد  ائتدیگیمیزین . وعدی حاقدیر (ظفر

اوْنلار بیزیم حۆضوروموزا قایتاریلیب . گؤستره جک، یا دا سنی اؤز درگاهیمیزا آپاراجاؼیق

  (!قییامت گۆنو دۆنیاداکی عمللرینه گؤره شدّتلی عذابا دۆچار اوْلاجاقلار)! گتیریله جکلر

اوْنلاردان کیمیسی حاقیندا سنه خبر . بیز سندن اول ده پئیؽمبرلر گؤندرمیشدیک. 78

هئچ بیر پئیؽمبر اللهین ایزنی اوْلمادان بیر . وئرمیش، کیمیسی حاقیندا خبر وئرمه میشیک

پئیؽمبرلر )امری گلدیکده  (کافیرلره عذاب وئریلمه سی باره ده)اللهین . مؤعجوزه گتیره بیلمز

( باتیل سؤیله ینلر)یالان دانیشانلار . عدالتله حؤکم اوْلونار (و اوْنلاری تکزیب ائدنلر آراسیندا

.   ائله اوْراداجا زیانا اۇؼرایارلار

.   اوْنلاردان یئدیکلرینیز ده وار.  سیزین اۆچون مینمه یه حئیوانلار یارادان اللهدیر.79



دریلریندن چادیر قۇرور، )نئچه منفتلر واردیر -سیزین اۆچون اوْنلاردان داها نئچه. 80

اۆرگینیزدن کئچن بیر آرزویا اوْنلاری . (دؤشک دۆزلدیرسینیز-یۇنلاریندان پالتار، یوْرؼان

قۇرودا بیر یئردن ).  (اوْنلاری مینیب ایسته دیگینیز یئره گئدیرسینیز)مینمکله یئتیشیرسینیز 

.   گمیلرده داشینیرسینیز( سۇدا ایسه)اوْنلارین اۆستونده،  (باشقا یئره

اللهین آیه لری نین هانسینی . گؤستریر (قۆدرت نیشانه لرینی)اوْ ایسه اؤز آیه لرینی . 81

!  اینکار ائده بیلرسینیز؟

یئر اۆزونو دوْلاشیب اؤزلریندن اولکیلرین آخیری نین نئجه  (مۆشریکلر)مگر اوْنلار . 82

بۇنلاردان داها چوْخ، داها قۆوتلی، یئر اۆزونده  (سایجا)اوْلدوؼونو گؤرمورلرمی؟ اوْنلار 

اوْنلارا بیر فایدا وئرمه دی  (دۆنیا مالی)قازاندیقلاری . داها چوْخ ایز قوْیموش کیمسه لر ایدی

.   (اللهین عذابینی اوْنلاردان دؾ ائده بیلمه دی)

آشکار معجزه لر گتیردیکده اؤزلرینده اوْلان علمه -پئیؽمبرلری اوْنلارا آچیق. 83

پئیؽمبرلری : و یا). ایسه مسخره یه قوْیدوقلاری عذاب یئتیشدی (کافیرلره)سئویندیلر، اوْنلارا 

باتیل عقیده  و - آشکار مؤعجوزه لرله گلدیکلری زامان اوْنلار اؤز بیلیکلرینه -اوْنلارا آچیق

کافیرلری ایستئهزا . قۆررلندیلر- فلسفه لرینه، تیجارتدن منفت الده ائده بیلمک باجاریقلارینا 

.   (ائتدیکلری عذاب ساردی

 (رببیمیزه)بیز یالنیز اللها ایمان گتیردیک، “:  اوْنلار عذابیمیزی گؤردوکده دئدیلر.84

”  !ایسه اینکار ائتدیک (بۆتلری)قوْشدوؼوموز شریکلری 

اللهین اؤز بنده لری باره سینده - اما عذابیمیزی گؤردوکلری زامان ایمان گتیرمه لری . 85

مۆوافیق اوْلاراق هئچ بیر  (قانونونا-قایدا)عادتینه  (تطبیق ائدیلمیش)کئچمیش -اؤنجه اوْلوب

عذاب گلمه میشدن اول ایمان گتیرمک لازیمدیر، عذابی گؤردوکده گتیریلن ). فایدا وئرمه دی

(.   مهو اوْلدولار)کافیرلر ائله اوْراداجا زیانا اۇؼرادیلار . (ایمانین هئچ بیر فایداسی اوْلماز

سۇره سی  (مۆفسسل ایضاح ائدیلمیش)فۇسسیلت 

 ( آیه دیر54مککه ده نازیل اوْلموشدور، )



 باؼیشلایان و رحم ائدن تانری نین آدیلا

 

!   ها، میم.1

.   طرفیندن نازیل ائدیلمیشدیر (اوْلان الله)مرحمتلی، رحملی  (بۇ قۇران) .2

بیلن بیر قؤوم اۆچون ایه لری مۆفسسل ایضاح ائدیلمیش  (اوْنو)عربجه قۇران اوْلاراق . 3

.   بیر کیتابدیر

 (کافیرلری جهنم عذابی ایله)مۆژده وئرندیر و هم ده  (مؤمینلره جنّتله)هم  (بۇ قۇران). 4

دینله مز  (اوْنو)اۆز دؤندریب  (قۇراندان)اکثریتی  (مککه اهلی نین)اوْنلارین . قوْرخودان

.   (اللهین کلامی نین قۆدسیتی، حیکمتی حاقیندا دۆشونمز)

قارشی  (تؤوهید دینینه)سنین بیزی دعوت ائتدیگینه “: اوْنلار دئیرلر (!یا پئیؽمبر). 5

اؤز )سن . قلبلریمیز اؤرتولو، قۇلاقلاریمیز دا کاردیر و بیزیمله سنین آراندا پرده واردیر

سن اؤز ایسته دیگینی ائت، بیز ده ! )عمل ائتمکدییک( اؤز دینیمیزه)عمل ائت، بیز ده  (دینینه

”  (!اؤز ایسته دیگیمیزی

منه وحي اوْلونور کی، . من ده آنجاق سیزین کیمی بیر اینسانام“: دئ (!یا رسولوم) .6

. اوْنا طرؾ یؤنه لین و اوْندان باؼیشلانماؼینیزی دیله یین. سیزین تانرینیز بیر اوْلان اللهدیر

!  واي مۆشریکلرین حالینا

!  اوْ مۆشریکلر کی، زکات وئرمیر و آخیرته اینانمیرلار. 7

”  !رۇزی گؤزله ییر (میننتسیز) ایمان گتیریب یاخشی ایشلر گؤرنلری تۆکنمز .8

دوْؼرودانمی سیز یئری ایکی گۆنده یارادانی اینکار ائدیر و اوْنا “: دئ (!یا پئیؽمبر) .9

!  شریکلر قوْشورسونوز؟ اوْ کی، عالملرین رببیدیر

اللهدان )اوْ، یئر اۆزونده مؤحکم دۇرموش داؼلار یاراتدی، اوْنو برکتلی ائتدی و . 10

ایسته ینلر اۆچون برابر اوْلاراق اوْرادا یئر اهلی نین رۇزیسینی دؤرد گۆنده  (رۇزی

یاخود یئرین و یئر اۆزونده اوْلانلارین نئچه گۆن عرضینده ). مۆعیین ائتدی (مؤوسومده)

یارادیلدیؽینی سوْروشانلار بیلسینلر کی، الله اوْنلارین هامیسینی بیرلیکده دؤرد گۆنده خلق 

.   (ائتدی

گؤیو )حالیندا اوْلان گؤیه اۆز تۇتدو  (دۆمان، یئردن قالخان بۇخار)سوْنرا الله تۆستو . 11

” !ایسته مز وۆجودا گلین-ایستر“: و یئره بئله بۇیوردو( گؤیه)اوْنا . (یاراتماق قرارینا گلدی

دئیه جاواب - ” !وۆجودا گلدیک (اللهین امرینه اطاعت ائده رک)ایسته یه رک “: اوْنلار دا

.   وئردیلر



. گؤي اوْلاراق ایکی گۆنده عمله گتیردی (قات)یئددی  (سمالاری)الله اوْنلاری . 12

بئله لیکله، ایکی گۆن عرضینده یئر، سوْنرا ایکی گۆن عرضینده یئر اۆزونده اوْلانلار، داها )

کایناتین یارادیلماسی آلتی گۆن عرضینده . سوْنرا ایکی گۆن عرضینده گؤیلر خلق ائدیلدی

بیز آشاؼی گؤیو . اوْ، هر بیر گؤیون ایشینی اؤزونه وحي ائدیب بیلدیردی. (باشا چاتدی

 (اوْنو شیطانلاردان، هر چۆر بلادان)بزه دیک و  (اۇلدوزلارلا)قندیللرله  (دۆنیا سماسینی)

ازلی )بیلن اللهین تقدیریدیر  (هر شئیی)بۇ، یئنیلمز قۆوت صاحبی اوْلان، . هیفز ائتدیک

”  !(حؤکمو، قانونودور

 (مککه مۆشریکلری سنین بۇ سؤزلریندن سوْنرا حاقدان، ایماندان)اگر  (!یا پئیؽمبر). 13

بۇ طایفهلاری )من سیزی آد و ثمود ایلدیریمی کیمی بیر ایلدیریملا “: اۆز دؤندرسه لر، دئ

”  !قوْرخودورام (مهو ائتمیش تۆکورپه دیجی بیر سسله، مۆدهیش بیر عذابلا

دئین - ” یالنیز اللها عبادت ائدین“: بیری نین آردینجا-اوْنلارا اوللر ده، سوْنرالار دا بیر. 14

بیزیم آنجاق اوْنا ایمان گتیرمه ییمیزی، بۆتلره )اگر رببیمیز “: پئیؽمبرلر گلدیگی زامان اوْنلار

بیز سیزینله . ملکلر ائندیرردی( پئیؽمبر اوْلاراق)ایستسیدی،  (سیتاییش ائتمه مه ییمیزی

.   دئیه جاواب وئرمیشدیلر- ” !اینانمیریق (ریسالته، شریعته)گؤندریلنلره 

بیزدن “: آد قؤومونه گلینجه، اوْنلار یئر اۆزونده ناحاق یئره تکببور گؤستریب دئدیلر. 15

مگر اوْنلار دۆشونمه دیلرمی کی، اؤزلرینی یاراتمیش اوْلان الله ” !داها قۆوتلی کیم اوْلا بیلر؟

.   اوْنلار آیه لریمیزی اینکار ائدیردیلر! اوْنلاردان داها قۆوتلیدیر؟

 (نهس)بیز اوْنلارا دۆنیادا رۆسوایچیلیق عذابینی داددیرماق اۆچون اوْ اۇؼورسوز . 16

. گؤندردیک (قاسیرؼا)بیر کۆلک  (چوْخ سوْیوق)گۆنلرده اۆستلرینه وێییلتی ایله اسن 

.   کؤمک ده اوْلونمایاجاقدیر (قییامت گۆنو)اوْنلارا . آخیرت عذابی ایسه داها رۆسوایئدیجیدیر

ثمود قؤومونه گلینجه، بیز اوْنلارا حاق یوْلو گؤستردیک، اما اوْنلار کوْرلوؼو . 17

بئله لیکله، اوْنلاری قازاندیقلاری گۆناهلارین . دوْؼرو یوْلدان اۆستون تۇتدولار (کۆفرو)

.   اۇجباتیندان زلیلئدیجی ایلدیریم عذابی یاخالادی

.   قوْرخانلاری ایسه خلاص ائتدیک (اللهدان) ایمان گتیریب .18

اولینجیسیندن آخیرینجیسینادک ) اللهین دۆشمنلری جهنمه توْپلاناجاقلاری گۆن اوْنلار .19

.   ساخلاناجاقلار (تۇتولوب بیر یئرده

نهایت، اوْنلار جهنمه گلدیکده قۇلاقلاری، گؤزلری و دریلری ائتدیکلری عمللر . 20

.   باره سینده اوْنلارین علئیهینه شهادت وئره جکدیر



. دئیه جکلر- ” نه اۆچون علئیهیمیزه شهادت وئریرسینیز؟“: اوْنلار اؤز دریلرینه. 21

سیزی . هر شئیی دیله گتیرن الله بیزی دانیشدیردی“: بئله جاواب وئره جکدیر (دریلری ده)

”  !سیز اوْنون حۆضورونا قایتاریلیرسینیز. ایلک دفعه  یوْخدان یارادان اوْدور

سیز قۇلاقلارینیزین، گؤزلرینیزین و دریلرینیزین علئیهینیزه شهادت وئره جکلرینیزدن . 22

چکینمیر، ائتدیگینیز عمللرین چوْخونو ایسه اللهین  (گۆناه ایشله مکدن)قوْرخوب 

.   بیلمه یه جه یینی زنن ائدیرسینیز

 سیزین اؤز رببینیز باره سینده بۇ زننینیز سیزی مهو ائتدی و زیانا اۇؼرایانلاردان .23

!  اوْلدونوز

اوْنلار . ، اوْنلارین مسکنی جهنمدیر(دؤزمسه لر ده)دؤزسه لر ده  (عذابا)ایندی . 24

یاخود دۆنیایا قاییتماق ایستسه لر )ریضا دیلسه لر ده، اوْنلارین دیلیی قبول اوْلونماز  (اللهدان)

.   (ده، اوْنلارین بۇ ایستیی قبول ائدیمز

-دۆنیانین ذؤوق)اؤنلرینده کینی و آرخالارینداکینی  (مککه مۆشریکلرینه)بیز اوْنلارا . 25

دوْستلار ( شیطانسیفت)اؤزلرینه گؤزل گؤسترن  (صفاسینا اۇیوب آخیرته اینانمامالارینی

اۆممتلرله  (کافیر)گئتمیش جینلردن و اینسانلاردان اوْلان -اؤزلریندن اول گلیب. جالادیق

شۆبهه سیز کی، اوْنلار . اوْنلار باره سینده ده گئرچکلشدی (عذاب حؤکمو)بیرلیکده اوْ سؤز 

!  زیان چکنلر اوْلدولار

بۇ قۇرانی دینله مه یین، اوْ اوْخوندوقدا “: (اؤز دوْستلارینا)کافیر اوْلانلار . 26

قالیب  (بۇنونلا محمّده)سالین کی، بلکه،  (شۇلوقلوق)کۆي -سس (ائشیدیلمه سین دئیه)

.   دئدیلر- ” !گله سینیز

 بیز کافیر اوْلانلارا مۆطلق شدّتلی بیر عذاب داددیراجاق، ائتدیکلری عمللرین ان .27

!  شدّتلی جزاسینی وئره جییک

آیه لریمیزی اینکار ! (جهنم اوْدو)جهنم - بۇدور اللهین دۆشمنلری نین جزاسی . 28

!  ائتمه لری نین جزاسی اوْلاراق اوْنلارین ابدی مسکنی اوْرادادیر

جینلردن و اینسانلاردان بیزی آزدیرانلاری ! ائي رببیمیز“:  کافیر اوْلانلار دئیه جکلر.29

”  !بیزه گؤستر کی، اوْنلاری آیاقلاریمیز آلتینا سالاق، پایمال اوْلسونلار

اؤلوم )دۆز اوْلان کسلره  (سؤزونده)دئین، سوْنرا دا - ” !رببیمیز اللهدیر“: شۆبهه سیز. 30

سیزه وعد اوْلونان ! قوْرخمایین و کدرلنمه یین“(: بئله دئیه جکلر)ملکلر نازیل اوْلوب  (آیاؼیندا

!  جنّتله سئوی نین

سیزین اۆچون  (جنّتده)اوْرادا . بیز دۆنیادا دا، آخیرتده ده سیزین دوْستلارینیزیق.  31

.   نفسینیزین چکدیگی، ایسته دیگینیز هر شئي واردیر



”  !اوْلاراق (ضیافت)رۇزی  (اللهدان) باؼیشلایاندان، رحم ائدندن .32

دئین - ” !من مۆسلمانلاردانام“: اللها طرؾ چاؼیران، یاخشی ایش گؤرن و (خالقی) .33

!  کسدن داها گؤزل دانیشان کیم اوْلا بیلر؟

یاخشیلیقلا  (پیسلیگی)سن  (!ائي مؤمین کیمسه)! یاخشیلیقلا پیسلیک عینی اوْلا بیلمز. 34

ؼضبه سبیرله، جهالته علمله، خسیسلییه جوْمردلیکله، جزایا باؼیشلانماقلا جاواب )! دؾ ائت

بئله اوْلدوقدا آرانیزدا دۆشمنچیلیک اوْلان شخصی، سانکی یاخین بیر دوْست  (!وئر

!  گؤررسن

سبیر ائدنلره وئریلیر و یالنیز بؤیوک قیسمت  (دۆنیادا مشققتلره)یالنیز  (خیسلت)بۇ . 35

!  صاحبلرینه اتا اوْلونور (ثاواب، فضیلت)

، اللها (فساد توْخونسا)بیر وسوسه گلسه  (بۇ خیسلته مانع اوْلان) اگر سنه شیطاندان .36

!  ائشیدندیر، بیلندیر (هر شئیی)شۆبهه سیز کی، الله . سێؽین

 (وحدانیتینه، قۆدرت و عظمتینه دلالت ائدن)گئجه و گۆندوز، گۆنش و آي اوْنون . 37

اگر اوْنا ! گۆنشه و آیا سجده ائتمه یین، اوْنلاری یارادان اللها سجده ائدین. علامتلریندندیر

!  (هئچ بیر شریک قوْشمادان عبادت ائدین)عبادت ائدیرسینیزسه 

بیلسینلر کی، بۇنون )تکببور گؤسترسه لر  (مۆشریکلر اللها سجده ائتمه یه)اگر . 38

سنین رببی نین درگاهیندا !( یا رسولوم)چۆنکی . (ضرری اللها دئییل، آنجاق اؤزلرینه دیر

.   گۆندوز اۇسانمادان اوْنو تقدیس ائدیب شعنینه تعریفلر دئیرلر-گئجه (ملکلر)اوْلانلار 

. اوْنون قۆدرت نیشانه لریندن بیری ده بۇدور کی، سن یئر اۆزونو قۇپقورو گؤرورسن. 39

اوْنو دیریلدن، شۆبهه سیز . (جانا گلر)بیز اوْنا یاؼیش یاؼدیران کیمی حرکته گلیب قابارار 

!  هر شئیه قادیردیر (الله)حقیقتن، اوْ، . کی، اؤلولری ده دیریلده جکدیر

جهنم . بیزدن گیزلی قالمازلار (آیه لریمیزدن اۆز دؤندرنلر)آیه لریمیزی اینکار ائدنلر . 40

! آرخایین گلن کس؟ (اللهین حۆضورونا)اوْدونا آتیلان کس یاخشیدیر، یوْخسا قییامت گۆنو 

.   شۆبهه سیز کی، اوْ نه ائتدیگینیزی گؤرندیر. ایسته دیگینیزی ائدین

مۆطلق جزالارینا )اؤزلرینه قۇران گلدیگی زامان اوْنو یالان حساب ائدنلر . 41

.   بیر کیتابدیر( قییمتلی)، شۆبهه سیز کی، چوْخ دیَرلی (قۇران)اوْ . (چاتاجاقلار

شیطان اوْنون بیر سؤزونو، بیر )نه اؤنجه، نه ده سوْنرا باتیل اوْنا یوْل تاپا بیلمز . 42

بۆتون )لاییق اوْلان ( تعریفه)اوْ، حیکمت صاحبی، شۆکره . (حرفینی بئله دیَیشه بیلمز

.   طرفیندن نازیل ائدیلمیشدیر (ایشلری بَیه نیلن الله

حقیقتن، سنین رببین . سنه آنجاق سندن اولکی پئیؽمبرلره دئییلنلر دئییلیر (!یا رسولوم) .43

!  هم باؼیشلایاندیر، هم ده شدّتلی جزا وئرندیر



مگر “: (مککه مۆشریکلری)اگر بیز اوْنو اؤزگه بیر دیلده اوْلان قۇران ائتسیدیک . 44

 (قۇران)بۇ نه دیر؟ ! مۆفسسل ایضاح اوْلونمالی دئییلدیمی؟ (بیزیم اۆچون)اوْنون آیه لری 

اوْ، ایمان گتیرنلره “: دئ (!یا رسولوم). دئیردیلر- ” !عربمیدیر؟ (پئیؽمبر ایسه)اؤزگه دیلده، 

ایمان گتیرمه ینلرین ایسه . شفادیر (جهالت خسته لیگینه تۇتولموش اۆرکلره)هیدایتدیر و 

اوْنلار . اوْنلاری کوْر ائتمیشدیر (قۇران)اوْ، . واردیر (آؼیرلیق)قۇلاقلاریندا کارلیق 

هئچ بیر شئي ائشیتمز، هئچ بیر شئي ). اۇزاق بیر یئردن چاؼیریلیرلار (سانکی)

.   (آنلامازلار

باره سینده ده ایختیلاؾ  (تؤوراتین)بیز مۇسایا دا کیتاب وئرمیشدیک و اوْنون . 45

جزانین قییامت گۆنونه قدر تعخیره سالینماسی )اگر سنین رببی نین  (!یا پئیؽمبر). دۆشموشدو

اؤنجه بۇیوردوؼو بیر سؤز اوْلماسایدی، درحال ایشلری بیتمیش اوْلاردی  (حاقینداکی

باره سینده چوْخ درین  (مۆشریکلر قۇران)حقیقتن، . (دۆنیادا ایکن عذابی داداردیلار)

!  بیر شکک ایچینده دیرلر (باشقالارینی دا شۆبهه یه سالان)

یا ).  یاخشی ایش گؤره نین خئییری اؤزونه، پیسلیک ائده نین ده ضرری اؤزونه اوْلار.46

!  بنده لره ظۆلم ائدن دئییلدیر( حاقسیز یئره)سنین رببین  (!پئیؽمبر

اوْ بیلمه دن هئچ . بیلمک یالنیز اوْنا عایددیر (قییامتین نه واخت قوْپاجاؼینی)اوْ ساعتی . 47

-چێخماز، هئچ بیر قادین حامیله اوْلماز و باری (تۇمورجوؼوندان)بیر مئیوه قابیؽیندان 

شریکلریم “: (مۆشریکلره مذمّت و ایستئهزا ایله)اوْنلارا  (الله). هملینی یئره قوْیماز

بیز سنه عرض ائتدیک کی، آرامیزدا  (!ائي رببیمیز)“: دئیه جیی گۆن، اوْنلار- هارادادیر؟ 

دئیه جاواب - ” !هئچ بیر شاهید یوْخدور (سنین شریکین اوْلدوؼونا شهادت وئره بیله جک)

.   وئره جکلر

اوْنلاردان قئیب اوْلاجاق و اوْنلار اؤزلری  (بۆتلر)عبادت ائتدیکلری  (دۆنیادا) اؤنجه .48

.   اۆچون قاچیب جان قۇرتارماؼا بیر یئر اوْلمادیؽینی یقین ائده جکلر

اگر اوْنا بیر . یاخشیلیق دیله مکدن اۇسانماز (اللهدان اؤزونه)اینسان  (کافیر، نانکوْر). 49

.   پیسلیک اۆز وئرسه، اۆمودسیزلییه قاپیلیب مأیوس اوْلار

باشینا گلن مۆسیبتدن سوْنرا درگاهیمیزدان اوْنا بیر مرحمت اتا ائتسک . 50

قوْپاجاؼینی  (قییامت ساعتی نین)قییامتین . بۇ ائله منیم حاقیمدیر“: ، مۆطلق(دادیزدیرساق)

دوْؼرودان دا، اگر رببیمین حۆضورونا قایتاریلیب گتیریلسم، اوْنون . گۆمان ائتمیرم

نه  (دۆنیادا)بیز کافیر اوْلانلارا . دئیر- ” !گؤزله ییر (جنّت)درگاهیندا منی ان گؤزل نعمت 

خبر وئره جک و سؤزسوز کی، اوْنلارا شدّتلی بیر عذاب  (بیر-بیر)ائتدیکلرینی مۆطلق 

.   داددیراجاؼیق



اۆز دؤندرر،  (ایماندان)اینسانا نعمت بخش ائتدیگیمیز زامان  (کافیر، ناشوکور) .51

-اۇزون (رببینه)اوْنا بیر پیسلیک اۆز وئردیکده ایسه . اۇزاقلاشیب یان گزر (حاقدان)

.   (یاخشی گۆنده اللهی اۇنودار، دار گۆنده درحال اوْنا یالوارار)اۇزادی دۇعا ائدر 

الله  (بۇ قۇران)بیر سؤیله یین گؤرک، اگر “: دئ (اوْ کافیرلره! یا پئیؽمبر). 52

اۇزاق  (سیزین کیمی حاقدان)درگاهینداندیرسا و سوْنرا سیز ده اوْنو اینکار ائدیبسینیزسه، 

!  داها چوْخ آزمیش کیم اوْلا بیلر؟ (حاق یوْلو)ایچینده اوْلان کسدن  (عداوت)بیر نیفاق 

بللی اوْلسون دئیه، بیز اؤز  (مۆشریکلره)حاق اوْلدوؼو اوْنلارا  (قۇرانین)اوْنون . 53

اۆفوقلرده، کایناتدا، گؤیلرین و یئرین )قۆدرت نیشانه لریمیزی اوْنلارا هم خاریجی عالمده 

مگر رببی نین !( یا پئیؽمبر. )، هم ده اوْنلارین اؤز داخیلینده مۆطلق گؤستره جییک(اطرافیندا

!  کیفایت دئییلمی؟ (سنین دئدیکلری نین دوْؼرولوؼونا)هر شئیه شاهید اوْلماسی 

قییامت گۆنو )بیل کی، اوْنلار اؤز رببی ایله قارشیلاشاجاقلاری  (!یا پئیؽمبر). 54

شۆبهه -باره ده شکک (حساب اۆچون اللهین حۆضوروندا دۇراجاقلاری-دیریلیب حاق

!  هر شئیی ائهتیوا ائدندیر (اؤز علمی و قۆدرتی ایله)و یئنه بیل کی، اوْ . ایچینده دیرلر

 

 

 

.42   .

 
سۇره سی  (شۇرا)شۇرا -اش

 ( آیه دیر53مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   ها، میم.1

!   عین، سین، قاؾ.2

یئنیلمز قۆوت، حیکمت صاحبی اوْلان الله سنه و سندن اولکیلره  (!یا رسولوم). 3

!  بئله وحي ائدیر (کئچمیش پئیؽمبرلره)

هر )اۇجادیر،  (هر شئیدن)اوْ، ! اوْنوندور (هامیسی) گؤیلرده و یئرده نه وارسا .4

!  اۇلودور (شئیدن



بیری نین اۆستوندن چاتلاییب -آز قالا بیر (اللهین عظمتیندن، هئیبتیندن)گؤیلر . 5

 (گۆناهلاری نین)سنا ایله تقدیس ائدر و یئرده کیلرین -ملکلر ده رببینی حمد. داؼیلسین

!  بیلین کی، الله، حقیقتن، باؼیشلایاندیر، رحم ائدندیر. باؼیشلانماسینی دیله یرلر

سن . اللهدان باشقاسینی دوْست تۇتانلار اۆزرینده الله اؤزو نظارتچیدیر (!یا پئیؽمبر). 6

  (!سنین وظیفه ن یالنیز ریسالتی، اللهین حؤکملرینی تبلیػ ائتمکدیر)! اوْنلارا ضامن دئییلسن

بۆتون )اهلینی و اوْنون اطرافینداکیلاری  (اوْلان مککه)شهرلرین آناسی  (!یا پئیؽمبر). 7

بۆتون مخلوقاتین بیر یئره جمع )حاقیندا هئچ بیر شۆبهه اوْلمایان  (باشقا اینسانلاری

گۆنو ایله قوْرخوتماؼین اۆچون بئله جه سنه عربجه قۇران ( قییامت)توْپلانیش  (اوْلاجاؼی

ایسه  (کافیرلر)جنّتده، بیر قیسمی  (مؤمینلر)بیر قیسمی  (آخیرتده اینسانلارین). وحي ائتدیک

!  جهنمده اوْلاجاقدیر

. واحید بیر اۆممت ائدردی (عینی دینده اوْلان)اگر الله دیلسیدی، اوْنلارین هامیسینی . 8

ظالیملارین ایسه نه . اؤز مرحمتینه قوْووشدورار (حاق دینه گتیرمکله)اما الله ایسته دیگینی 

!  بیر دوْستو اوْلار، نه ده بیر ایمدادا یئته نی

ایختییار . اؤزلرینه اللهدان باشقا حامیلر گؤتوردولر (مۆشریکلر) یوْخسا اوْنلار .9

!  هر شئیه اوْ قادیردیر. اؤلولری اوْ دیریلدیر. صاحبی آنجاق اوْدور

بۇ منیم . سیز نَیین باره سینده ایختیلاؾ ائتسه نیز، اوْنون حؤکمو یالنیز اللها عایددیر. 10

آنجاق اوْنا توککول ائدیر، آنجاق اوْنا طرؾ  (بۆتون ایشلریمده)من . رببیم اوْلان اللهدیر

  (!اوْنا تؤوبه  ائدیرم)! قاییدیرام

 (اؤز جینسینیزدن)سیزین اۆچون اؤزونوزدن  (الله)گؤیلری و یئری یوْخدان یارادان . 11

. جیفتلر یاراتمیشدیر (ائرکک و دیشی اوْلماقلا اؤزلری اۆچون)زؤوجه لر، حئیوانلاردان دا 

ائشیدندیر،  (هر شئیی)اوْ، . اوْنا بنزر هئچ بیر شئي یوْخدور. اوْ سیزی بۇ مینواللا چوْخالدیر

!  گؤرندیر (هر شئیی)

اوْ، ایسته دیگی نین . اوْنون الینده دیر (ایختییاری)گؤیلرین و یئرین آچارلاری . 12

!  اوْ، هر شئیی بیلندیر. قێت ائدر (ایسته دیگی نینکینی ده)رۇزیسینی بوْل، 

، اوْندا (قوْرویوب ساخلایین)دۆروست  تۇتون -دینی دوْؼرو“: الله (!یا پئیؽمبر). 13

دئیه نۇحا تؤوصیه  ائتدیگینی، سنه وحي بۇیوردوؼونو، ایبراهیمه، - ” !آیریلیؽا دۆشمه یین

سنین دعوت . مۇسایا، و عیسییا تؤوصیه  ائتدیگینی دینده سیزین اۆچون ده قانونی ائتدی

 (پئیؽمبر)الله ایسته دیگی کیمسه نی اؤزونه . مۆشریکلره آؼیر گلدی (تؤوهید دینی)ائتدیگین 

!  سئچر و تؤوبه  ائدیب اوْنا طرؾ قاییدان کیمسه نی ده دوْؼرو یوْلا یؤنلدر



علم گلدیکدن سوْنرا آرالارینداکی عداوت  (تؤوهید حاقیندا)اوْنلار یالنیز اؤزلرینه . 14

قییامت گۆنونه قدر )مۆعیین بیر واختادک  (جزانین)اگر . اۆزوندن آیریلیؽا دۆشدولر (حسد)

اؤنجه رببیندن بیر سؤز اوْلماسایدی، آرالاریندا درحال حؤکم  (تعخیره سالینماسی باره ده

هامیسی ائله دۆنیادا عذابا دۆچار ائدیلر، بۇنونلا دا ایش، یعقین کی بیتمیش )وئریلردی 

یهودیلر، خاچپرستلر و یا اؤزلرینه )اوْنلاردان سوْنرا کیتابا واریث اوْلانلار دا . (اوْلاردی

باره سینده درین ( قۇرنین، پئیؽمبر علئیه سلامین)اوْنون  (قۇران گؤندریلمیش مۆشریکلر ده

.   بیر شکک ایچینده دیرلر (باشقالارینی دا شۆبهه یه سالان)

دعوت ائت و سنه امر  (خالقی تؤوهید دینینه)بۇنا گؤره ده سن  (!یا پئیؽمبر). 15

نفسلریندن گلن ایستکلره  (مۆشریکلرین)اوْنلارین . صباتلی اوْل (بۇ یوْلدا)ائدیلدیگی کیمی 

منه سیزین . ایناندیم (بۆتون ایلاهی کیتابلارا)من اللهین نازیل ائتدیگی کیتابا “: اۇیما و دئ

الله بیزیم ده رببیمیزدیر، . امر اوْلونموشدور (عدالتلی اوْلماق)آرانیزدا عدالتله حؤکم ائتمک 

هره اؤز )بیزیم عمللریمیز بیزه، سیزین ده عمللرینیز سیزه عایددیر . سیزین ده رببینیز

بیزیم حاقلی )بیزیمله سیزین آرانیزدا هئچ بیر مۆباهیسه یوْخدور . (عملینه جاوابدئهدیر

آخیر . هامیمیزی بیر یئره توْپلایاجاقدیر( قییامت گۆنو)الله . (اوْلدوؼوموز گؤز قاباؼیندادیر

”  !دؤنوش ده یالنیز اوْنادیر

بیزیم )سوْنرا اوْنون باره سینده  (ایمان گتیردیکدن)اللهین دعوتی قبول اوْلوندوقدان . 16

کیتابیمیز سیزینکیندن اول نازیل اوْلموشدور، بیزیم پئیؽمبریمیز سیزینکیندن داها افضلدیر 

ؼضبه و شدّتلی ( آخیرتده)اوْنلار . مۆباهیسه ائدنلرین دلیلی رببی نین یانیندا باتیلدیر (دئیه

!  عذابا دۆچار اوْلاجاقلار

حاق  (اینسانلار آراسیندا عدالت ترزیسی اوْلان شریعتی)ترزینی -کیتابی و میزان. 17

!  یاخیندیر (قییامت ساعتی)نه بیلیرسن، بلکه ده، اوْ ساعت . اوْلاراق نازیل ائدن اللهدیر

اینانلار ایسه اوْنون حاق اوْلدوؼونو . اوْنا اینانمایانلار اوْنون تئز گلمه سینی ایسترلر. 18

بیل کی، اوْ ساعت باره سینده مۆباهیسه ائدنلر  (!یا پئیؽمبر). بیله رک اوْندان قوْرخویا دۆشرلر

.   آزیب چوْخ اۇزاق دۆشموشلر (حاق یوْلدان)

اوْ، یئنیلمز قۆوت، .  الله اؤز بنده لرینه چوْخ لۆطفکاردیر؛ ایسته دیگینه رۇزی وئرر.19

!  قۆدرت صاحبیدیر

ایسته یه نین قازانجینی آرتیرار، دۆنیا منفتی ایسته ینه  (ثاوابینی)بیز آخیرت قازانجینی . 20

.   اوْنون آخیرتده هئچ بیر پایی یوْخدور. ده اوْندان وئرریک

اللهین دینده ایزین وئرمه دیگی بیر شئیی اوْنلار اۆچون قانونی  (مۆشریکلرین)یوْخسا . 21

قطعی سؤز  (جزانین قییامته ساخلانیلماسی باره ده)اگر . ائدن شریکلری واردیر (حالال)



هامیسی ائله دۆنیادا )اوْلماسایدی، آرالاریندا حؤکم آرتیق ایجرا ائدیلمیش اوْلاردی  (وعد)

!  شۆبهه سیز کی، ظالیملاری شدّتلی بیر عذاب گؤزله ییر. (ایکن عذابا دۆچار ائدیلردی

قازاندیقلاری گۆناهلارین  (دۆنیادا)ظالیملاری  (قییامت گۆنو! یا پئیؽمبر). 22

مۆطلق اوْنلارین  (مۆسیبت، اللهین سیتمی)اوْ . تیر اسن گؤره جکسن-قوْرخوسوندان تیر

. ایمان گتیریب یاخشی ایشلر گؤرنلر ایسه جنّت باؼچالاریندا اوْلاجاقلار. باشینا گله جکدیر

بۇدور ان بؤیوک . رببی نین درگاهیندا اوْنلار اۆچون ایسته دیکلری هر شئي اوْلاجاقدیر

!  نعمت

 (!یا پئیؽمبر). الله ایمان گتیریب یاخشی عمللر ائدن بنده لرینه بۇنونلا مۆژده وئریر. 23

-اهلی)مۆقابیلینده قوْهوملوق محبتیندن  (ریسالتی تبلیػ ائتمه ییمین)من سیزدن بۇنون “: دئ

کیم بیر یاخشی ایش گؤررسه، اوْنون یاخشیلیؽی نین . باشقا بیر شئي ایستمیرم (بئیته سئوگیدن

شۆکرون و )! حقیقتن، الله باؼیشلایاندیر، قدیربیلندیر” !آرتیراریق (مۆکافاتینی)ثاوابی نین 

  (!اطاعتین، گؤزل عمللرین عوضینی وئرندیر

اگر  (!یا پئیؽمبر). دئییرلر- ” !اللها قارشی یالان اۇیدوردو (محمّد)“: یوْخسا اوْنلار. 24

اللهین آدیندان یالان دانیشاجاؼین تقدیرده قۇرانی سنه )الله ایستسه، سنین قلبینی مؤهورله یر 

. الله باتیلی مهو ائدر و حاقی اؤز سؤزلری ایله گئرچکلشدیرر. (بۆسبوتون اۇنوتدورار

.   شۆبهه سیز کی، اوْ، اۆرکلرده اوْلانلاری بیلندیر

 بنده لری نین تؤوبه سینی اوْ قبول ائدیر، گۆناهلاری اوْ باؼیشلاییر و سیزین نه .25

.   ائتدیگینیزی ده اوْ بیلیر

ایمان گتیریب یاخشی ایشلر گؤرنلرین دۇعاسینی قبول ائدن، اؤز نعمتینی اوْنلارا . 26

!  کافیرلری ایسه شدّتلی بیر عذاب گؤزله ییر. آرتیران دا اوْدور

یئر اۆزونده  (گۆناه ائتمکده)بنده لرینه بوْل رۇزی وئرسیدی، اوْنلار  (بۆتون)اگر الله . 27

رۇزی  (بیرینه آز، بیرینه چوْخ)ایسته دیگی قدر  (اؤز بنده لرینه)لاکین اوْ . حددی آشاردیلار

الله کیمه نه قدر رۇزی )! گؤرندیر (اوْنلاری)الله اؤز بنده لریندن خبرداردیر، . گؤندریر

بنده لر ایچریسینده . وئره جه یینی اؤز ازلی علمی، ایلاهی حیکمتی ایله چوْخ گؤزل بیلیر

ائله سی واردیر کی، چؤرگی آرتیق اوْلسا، خالقا اذیت وئرر، هر شئیی، اللهی بئله دانار؛ 

فساد تؤره در، اؤزگه -ائله سی ده واردیر کی، گۆزرانی بیر قدر پیسلشسه، یئر اۆزونده فیتنه

.   (مالینا ال اۇزادار

 (یاؼیشینی)اۆمیدسیزلییه قاپیلاندان سوْنرا، یاؼمور گؤندرن، نعمتینی  (اینسانلار). 28

.   لاییق اوْلان دا اوْدور (شۆکره)تعریفه . ایختییار صاحبی اوْدور. آچیب پایلایان اوْدور



 گؤیلری، یئری و اوْرالارا یاییب سپله دیگی جانلیلاری یاراتماؼی اوْنون قۆدرت .29

!  اوْنلاری بیر یئره یێؽماؼا قادیردیر (قییامت گۆنو)الله ایسته دیگی واخت . نیشانه لریندندیر

ائتدیگینیز )سیزه اۆز وئرن هر بیر مۆسیبت اؤز اللرینیزله قازاندیؽینیز گۆناهلارین . 30

چوْخونو افو ( گۆناهلارینیزین)الله ( بۆتون بۇنلارا باخمایاراق! )اۇجباتینداندیر (عمللرین

.   ائدر

اوْنون عذابیندان قاچیب )یئر اۆزونده عاجیز بۇراخا بیلمزسینیز  (اللهی)سیز . 31

اللهدان باشقا سیزین نه بیر حمایه دارینیز اوْلار، نه ده بیر . (جانینیزی قۇرتارا بیلمزسینیز

!  ایمدادا یئته نینیز

.   علامتلریندندیر (قۆدرت)ده اوْنون  (گمیلر)داؼلار کیمی اۆزن  (اۇجا) دنیزده .32

نه )اۆزونده دۇروب قالارلار  (سۇیون)ایستسه، کۆلیی ساخلایار، اوْنلار دا  (الله)اگر . 33

چوْخ ( نعمتلره)چوْخ صبر ائدن، ( اذیتلره)حقیقتن، بۇندا . (ایره لی، نه ده گئری گئده بیلرلر

!  شۆکور ائدن هر بیر کس اۆچون عیبرتلر واردیر

گؤره مهو ائدر و بیر  (گۆناهلارینا)قازاندیقلارینا  (گمی اهلینی) یاخود اوْنلاری .34

!  چوْخونو باؼیشلایار

باره سینده مۆباهیسه ائدنلر بیلسینلر کی، اوْنلار  (قۆدرت نیشانه لریمیز)بیزیم آیه لریمیز . 35

!  قاچیب جان قۇرتارماؼا هئچ بیر یئر یوْخودور (عذابیمیزدان)اۆچون 

آخیرت )الله یانیندا اوْلان . سیزه وئریلن هر هانسی بیر شئي فانی دۆنیا مالیدیر. 36

اوْ کسلر اۆچون کی، ایمان گتیریب اؤز . ایسه داها یاخشی و داها باقیدیر (مۆکافاتلاری

رببینه توککول ائدرلر؛  

 (بیرینه)چکینر،  (زینادان) اوْ کسلر اۆچون کی، بؤیوک گۆناهلاردان رزیل ایشلردن .37

باؼیشلایارلار؛   (اوْنون گۆناهینی)ؼضبلندیکلری زامان 

، ناماز قێلار، (ایمان گتیرر)اوْ کسلر اۆچون کی، رببی نین دعوتینی قبول ائدر . 38

 (الله یوْلوندا)مشورتله گؤرر، اوْنلارا وئردیگیمیز رۇزیدن -ایشلرینی اؤز آرالاریندا مصلحت

.   صرؾ ائدرلر

 (حددی آشمادان)معروض قالدیقدا  (تجاووزه)و اوْ کسلر اۆچون کی، اوْنلار ظۆلمه . 39

ظالیمدان ظۆلمو مۆقابیلینده عوض چێخار، جانییه ده ائتدیگی جینایتین )اینتیقام آلارلار 

.   (جزاسی نه دیرسه، اوْنو وئررلر

بۇنونلا بئله هر .  هر هانسی بیر پیسلیگین جزاسی اوْنون اؤزو کیمی بیر پیسلیکدیر.40

. باریشسا، اوْنون مۆکافاتی اللها عایددیر (اوْنونلا)باؼیشلاسا و  (پیسلیک ائده نی)کس 

!  حقیقتن، اوْ، ظالیملاری سئومز



عوضینی چێخانلارا هئچ بیر جزا  (حددی آشمادان)ظۆلمه معروض قالدیقدان سوْنرا . 41

اوْنلارین هئچ بیر گۆناهی یوْخدور، اۇؼرادیقلاری حاقسیزلیؽین عوضینی )وئریلمز 

.   (چێخمیشلار

فساد تؤره دنلره -ظۆلم ائدنلره، یئر اۆزونده فیتنه (حاقسیز یئره) جزا آنجاق اینسانلارا .42

!  محض بئله لرینی شدّتلی عذاب گؤزله ییر. وئریلر

اوْنون بۇ حرکتی )باؼیشلاسا،  (قیصاصی)صبر ائدیب  (پیسلییه)، هر کس   البته.43

!  چوْخ بَیه نیلن عمللردندیر (شریعتجه

یا ). اؤزوندن باشقا یوْل گؤسترن اوْلماز (اللهین)اللهین یوْلدان چێخارتدیؽی کیمسه یه . 44

گئری دؤنمه یه دۆنیایا !( پروردیگارا)“: سن ظالیملاری عذابی گؤردوکلری زامان (!پئیؽمبر

.   دئین گؤره جکسن- ” بیر یوْل وارمیدیر؟ (قاییتماؼا

گتیریلیب گؤستریلدیکلری زامان سن اوْنلارین ذلتدن بوْیونلارینی  (جهنم آتشینه)اوْنا . 45

. باخدیقلارینی گؤره جکسن (اوْدا)گیزلین -گیزلین (دهشتدن گؤزلری نین اۇجو ایله)بۆکوب 

زیان چکنلر قییامت گۆنو اؤزلرینی و عائله لرینی  (اصل)حقیقتن، “: ایمان گتیرنلر دئیه جکلر

دایمی  (کافیرلر)بیلین کی، ظالیملار ” !زیانا اۇؼرادانلاردیر (اؤزلرینه باؼلی اوْلانلاری)

.   عذاب ایچینده اوْلاجاقلار

دوْستلار  (اللهین عذابیندان قۇرتارا بیله جک)اوْنلارا اللهدان باشقا یاردیم ائده جک . 46

زلالته سالدیؽی کیمسه  (اؤز پیس عملینه، چیرکین اعتیقادینا گؤره)اللهین . تاپیلمایاجاقدیر

!  هئچ بیر یوْل اوْلماز (حاقا دؤنوب قاییتماؼا)اۆچون 

الله طرفیندن گئری قایتاریلماسی اصلا مۆمکون اوْلمایان بیر گۆن  (!ائي اینسانلار). 47

اوْ گۆن  (!اوْنا ایمان گتیرین)! گلمه میشدن اول رببینیزین دعوتینی قبول ائدین (قییامت گۆنو)

اینکار ائتمه یه ده هئچ بیر  (گۆناهلارینیزی)سیزین اۆچون هئچ بیر سێؽیناجاق تاپیلماز و 

!  ایمکان اوْلماز

اصلا اۆرگینی )اۆز دؤندرسه لر  (بۇ مۆشریکلر سنین دعوتیندن)اگر  (!یا پئیؽمبر). 48

( ریسالتی)سنین اؤهدنه دۆشن آنجاق . بیز سنی اوْنلارا گؤزتچی گؤندرمه میشیک. (قێسما

داددیرساق، اوْنا  (نعمت)اگر بیز اینسانا اؤز درگاهیمیزدان بیر مرحمت . تبلیػ ائتمکدیر

سئوینر؛ یوْخ، اگر اوْنلارا اؤز اللری ایله ائتدیکلری عمللرین اۇجباتیندان بیر پیسلیک 

!  اینسان، حقیقتن، نانکوْردور (گؤررسن کی)توْخونسا، 

اوْ، ایسته دیگینی یارادیر، ایسته دیگینه آنجاق .  گؤیلرین و یئرین حؤکمو اللهین الینده دیر.49

.   قێز، ایسته دیگینه ده آنجاق اوْؼلان وئریر



هم اوْؼلان، هم ده قێز وئریر، ایسته دیگینی ده سوْنسوز - یاخود هر ایکیسیندن . 50

!  قادیردیر (هر شئیه)بیلندیر،  (هر شئیی)اوْ . ائدیر (اؤولادسیز)

هئچ بیر بشر اؤولادینا اللهلا دانیشماق مۆیسسر اوْلماز، چۆنکی بشر اؤولادی اوْلان ). 51

مادیدیر، -پئیؽمبرلر مادی عالمده، زامان و مکان داخیلینده اوْلدوقلاری حالدا، الله قئیری

. اللهلا اوْنلار آراسیندا مینلرله ظۆلمت و نۇر پرده سی واردیر. زامان و مکان خاریجینده دیر

-قارشییا دۇروب دانیشماسی قئیری-بۇنا گؤره ده اللهین پئیؽمبرلرله بیر یئرده قارشی

ایلهام )آنجاق وحیله ( مۇسانین آناسی ایله اوْلدوؼو کیمی)الله بشر اؤولادی ایله . (مۆمکوندور

اللهین کلامی ائشیدیلر، اما )پرده آرخاسیندان دانیشار ( مۇسا کیمی)، یاخود (و رؤیا ایله

گؤندریلدیگی )گؤندرر کی، اوْ دا اللهین ایزنی ایله ( ملک)و یا بیر ائلچی . (اؤزو گؤرونمز

اۇجادیر، حیکمت ( هر شئیدن)حقیقتن، اوْ . اوْنون ایسته دیگینی وحي ائدر (کیمسه یه

!  صاحبیدیر

سنه ده بئله جه  (اولکی پئیؽمبرلره وحي نازیل ائتدیگیمیز کیمی! یا رسولوم). 52

بۇندان )سن . گؤندردیک (مؤمینلره معنوی حیات وئرن قۇران)امریمیزدن اوْلان بیر وحي 

لاکین بیز اوْنو بنده لریمیزدن دیله دیگیمیزی حاق . کیتاب نه دیر، ایمان نه دیر بیلمزدین (اول

دۆز یوْلا  (اوْنونلا اینسانلاری)سن . یوْلا قوْووشدورماؼیمیز اۆچون بیر نۇر ائتدیک

.   (ایسلام دینینه دعوت ائدیب حاقا قوْووشدورورسان)یؤنلدیرسن 

بیل کی، بۆتون . اوْنوندور (هامیسی)اوْ اللهین یوْلونا کی، گؤیلرده و یئرده نه وارسا . 53

!  ایشلر آخیردا اللها قاییداجاقدیر

سۇره سی  (قێزیل بزکلر)زۇخروؾ  -از

 ( آیه دیر89مککه ده نازیل اوْلموشدور، )

 باؼیشلایان و رحم ائدن تانری نین آدیلا

!   ها، میم.1

آیدین کیتابا آند اوْلسون کی،  -آچیق (حاقی باتیلدن آییران) .2



.    بیز اوْنو، آنلایا بیله سینیز دئیه، عربجه قۇران ائتدیک.3

اوْ، . مؤوجوددور (محفوظدا-لؤوهی)شۆبهه سیز کی، اوْ، درگاهیمیزداکی اصل کیتابدا . 4

.   (یاخود آیه لری باخیمیندان چوْخ مؤحکمدیر)چوْخ اۇجادیر، چوْخ حیکمتلیدیر 

باشینا -سیزی باشلی)حددی آشان بیر قؤومسونوز دئیه،  (اللها شریک قوْشماقلا)سیز . 5

سیز مۆشریکسینیز دئیه، : و یا! )قۇرانی سیزه تبلیػ ائتمکدن واز کئچمه لیگیکمی؟ (بۇراخیب

  (!نصیحت وئرمه مه لیگیکمی؟-سیزی آدام یئرینه قوْیماییب قۇرانلا سیزه اؤیود

.   نئچه پئیؽمبرلر گؤندرمیشدیک-ده نئچه (کئچمیش اۆممتلره) بیز سیزدن اولکیلره .6

!  اوْنلارا ائله بیر پئیؽمبر گلمزدی کی، اوْنا ایستئهزا ائتمه سینلر. 7

اولکیلرین . داها قۆوتلی اوْلانلاری مهو ائتدیک (مککه مۆشریکلریندن) بیز اوْنلاردان .8

بۇ مۆشریکلری ده بئله بیر جزا )نقل اوْلونوب کئچمیشدیر  (قۇراندا نئچه یئرده)باشینا گلنلر 

.   (گؤزله ییر

” گؤیلری و یئری کیم یاراتمیشدیر؟“: (مککه مۆشریکلریندن)حقیقتن، اگر اوْنلاردان . 9

 (الله)بیلن  (هر شئیی)اوْنلاری یئنیلمز قۆوت صاحبی اوْلان، “: دئیه سوْروشسان، مۆطلق- 

.   دئیه جاواب وئره جکلر- ” !یاراتمیشدیر

دۆزگون -دوْؼرو (ایسته دیگینیز یئره)اوْ الله کی، یئری سیزین اۆچون بئشیک ائتدی و . 10

.   گئده بیله سینیز دئیه، اوْرادا سیزین اۆچون یوْللار سالدی

سۇ  (سیزین احتیاجینیزی اؤده یه بیله جک میقداردا) اوْ الله کی، گؤیدن بیر قدر .11

قییامت گۆنو دیریلدیلیب )سیز ده . بیز اوْنونلا اؤلو بیر مملکتی دیریلدیریک. ائندیردی

!  بئله چێخاردیلاجاقسینیز (قبیرلرینیزدن

جیفتلر خلق ائتدی، سوار  (بۆتون جانلیلاردان ائرکک و دیشی اوْلماقلا)و اوْ الله کی، . 12

.   اوْلدوؼونوز گمیلری و حئیوانلاری یاراتدی

اوْنا گؤره کی، اوْنلاری مینه سینیز، سوْنرا مینیب اوْتوردوؼونوز زامان رببینیزین . 13

اگر اللهین )! بۇنلاری بیزه رام ائدن الله پاکدیر، مۆقدسدیر“: نعمتینی یادا سالاراق دئیه سینیز

.   بیزیم اوْنلارا گۆجوموز چاتمازدی (کؤمیی اوْلماسایدی

”  !رببیمیزین حۆضورونا قاییداجاؼیق (اؤلندن سوْنرا) حقیقتن، بیز .14

اوْنا اؤز بنده لریندن اؤولاد ایسناد  (مۆشریکلر ملکلر اللهین قێزلاریدیر دئیه)اما . 15

!  آشکار ناشوکوردور-آچیق (اللهین نعمتلرینه)حقیقتن، اینسان . ائتدیلر

 یوْخسا اوْ، یاراتدیقلاریندان قێزلاری اؤزونه اؤولاد گؤتوروب اوْؼلانلاری سیزه .16

!  مخصوص ائتدی؟



ایله مۆژده وئرسن،  (قێز اۇشاؼی)ایسناد ائتدیکلری  (اللها) اوْنلاردان بیرینه رحمانا .17

.   بوْؼولاراق اۆزلری قاپقارا قارالار (هۆزندن)ؼضبدن 

زامانی بیر دلیل گتیره  (چکیشمه) اوْنلار بربزک ایچینده بؤیودولوب، مۆباهیسه .18

قێزلارینی اللها اؤولاد ایسناد ائدیرلر؟   (خیلقتجه ضعیؾ)بیلمه ین 

 (ملکلرین)مگر اوْنلار . اوْنلار رحمانین قۇللاری اوْلان ملکلری دیشی سایدیلار. 19

بۇ )یازیلاجاق و  (عمل دفترلرینه)اوْنلارین بۇ شهادتی ! یارادیلیشینا شاهیدمی اوْلموشلار؟

!  سۇال اوْلوناجاقلار-سوْرؼو (باره ده

” !عبادت ائتمزدیک (ملکلره)اگر رحمان ایستسیدی، بیز اوْنلارا “: اوْنلار دئدیلر. 20

هئچ بیر بیلیگی  (دئدیکلری سؤزون حقیقته نه قدر اۇیؽون اوْلماسی باره ده)اوْنلارین 

.   اوْنلار آنجاق یالان دانیشارلار. یوْخدور

اللهدان )اول بیر کیتاب وئرمیشیک و اوْنلار  (بۇ قۇراندان) یوْخسا اوْنلارا بۇندان .21

!  اوْنا ایستیناد ائدیرلر؟ (باشقاسینا عبادت ائتمه یین مۆمکونلویو باره سینده

بیز آتالاریمیزی بیر دین اۆزرینده “: اوْنلار. (بئله بیر شئي یوْخدور)خئیر . 22

.   دئییرلر- ” !گؤردوک و بیز ده اوْنلارین آردینجا گئتدیک (بۆتپرستلیکده)

قوْرخودان بیر  (اللهین عذابی ایله)بیز سندن اول هر هانسی بیر مملکته  (!یا رسولوم). 23

ساده جه  (والیلاری)نعمت ایچینده یاشایان بؤیوکلری -پئیؽمبر گؤندردیکسه، اوْنون ناز

اوْنلارین آردینجا  (تقلیدله)بیز آتالاریمیزی بیر دین اۆزرینده گؤردوک و بیز ده “: اوْلاراق

.   دئدیلر- ” !گئتمکدییک

اگر سیزه آتالارینیزین سیتاییش ائتدیگینی “: بئله دئدی (هر پئیؽمبر اؤز اۆممتینه). 24

بیز سیزینله “: اوْنلار” !گؤردویونوز دیندن داها دوْؼروسونو گتیرمیش اوْلسام نئجه؟

.   دئیه جاواب وئردیلر- ” !اینکار ائدیریک (شریعتی، مؤعجوزه لری)گؤندریلنلری 

 (پئیؽمبرلری)بیر گؤر  (!یا رسولوم).  بۇنا گؤره ده بیز اوْنلاردان اینتیقام آلدیق.25

!  یالانچی سایانلارین آخیری نئجه اوْلدو

من سیزین عبادت “: یادینا سال کی، بیر زامان ایبراهیم آتاسینا و قؤومونه دئمیشدی. 26

تامامیله اۇزاؼام؛   (بۆتلردن)ائتدیکلرینیزدن 

شۆبهه سیز کی، اوْ منی دوْؼرو یوْلا ! باشقا (اللهدان) یالنیز منی یوْخدان یارادان .27

”  !مۆوففق ائده جکدیر

اؤز نسلی آراسیندا همیشه لیک قالان بیر  (لا ایلاهه ایللاللاه کلمه سینی)اوْنو  (ایبراهیم). 28

 (مککه مۆشریکلری بۆتپرستلیکدن ال چکیب بابالاری ایبراهیمین دینینه)بلکه، . سؤز ائتدی

!  قاییدالار



حقیقتی، شریعت )و  (قۇران) خئیر، من اوْنلارا دا، آتالارینا دا اؤزلرینه حاق .29

!  گۆزران وئردیم-بَیان ائدن بیر پئیؽمبر گلنه دک گۆن (حؤکملرینی

- ” !بۇ سئهردیر، بیز اوْنو اینکار ائدیریک“: گلدیکده (اوْلان قۇران)اوْنلارا حاق . 30

.   دئدیلر

اوْلان بؤیوک بیر  (مککه دن و یا تایفدن)مگر بۇ قۇران ایکی شهردن “:  اوْنلار دئدیلر.31

”  نازیل ائدیلمه لی دئییلدیمی؟ (یا ولید بین مۆؼیره یه، یاخود دا اۆروه بین مسودا)آداما 

اوْنلارمی  (پئیؽمبرلیگینی)مگر سنین رببی نین مرحمتینی  (!یا رسولوم). 32

اؤز آرالاریندا بیز  (کئچینه جکلرینی)دۆنیادا اوْنلارین دوْلاناجاقلارینی ! پایلاشدیریرلار؟

بیرلرینه ایش گؤردورسونلر دئیه، بعضیلری نین درجه لرینی دیگرلریندن -بیر. بؤلوشدوردوک

داها  (دۆنیا مالیندان)سنین رببی نین مرحمتی اوْنلارین یێؽدیقلاریندان . اۆستون تۇتدوق

!  یاخشیدیر

جالال ایچینده یاشادیقلارینی گؤروب جاهیللیکلری -مۆشریکلرین جاه)اگر اینسانلارین . 33

اوْلماسایدی، ( تهلوکه سی)بیر تک اۆممت اوْلماق احتیمالی  (اۆزوندن کۆفرده بیرلشه جک

ائولری نین تاوانلارینی  (آخیرت عذابینی داها دا آرتیرماق مقصدیله)رحمانی اینکار ائدنلرین 

.   چێخدیقلاری نردیوانلاری گۆموشدن ائدردیک (داملارینا)و 

.   (گۆموشدن دۆزلدردیک) ائله جه ده ائولری نین قاپیلارینی و سؤیکندیکلری تاختلاری .34

ایچینده قرق ائدردیک، یاخود همین )قێزیل بزکلر  (بۇنلاردان علاوه  اوْنلاری)و . 35

( جنّت)آخیرت . حقیقتن، بۆتون بۇنلار فانی دۆنیا مالیدیر. (شئیلری قێزیلدان دۆزلدردیک

!  ایسه سنین رببی نین یانیندا آنجاق اللهدان قوْرخوب پیس عمللردن چکیننلر اۆچوندور

هر کس رحمانین ذکریندن بوْیون قاچیرسا، بیز اوْنا شیطانی اۇرجاه ائدریک و اوْنون . 36

.   یاخین دوْستو اوْلار (شیطانین)

اوْنلاری دوْؼرو یوْلدان چێخاردار، اوْنلار ایسه اؤزلری نین حاق یوْلدا  (شیطانلار) .37

!  اوْلدوقلارینی گۆمان ائدرلر

بئله  (اؤز یانیندا اوْلان یوْلداشینا)حۆضوروموزا گلدیکده  (قییامت گۆنو)نهایت، اوْ، . 38

. کاش کی، منیمله سنین آراندا شرقله قرب آراسینداکی مسافه قدر اۇزاقلیق اوْلایدی“: دئیر

”  !سن نه پیس یوْلدا ایمیشسن

 (کۆفر)سیز بیرلیکده ظۆلم . سیزه هئچ بیر فایدا وئرمز (پئشمانچیلیؽینیز) بۇ گۆن .39

!  ائتدیگینیزه گؤره عذابا دا اوْرتاقسینیز

یاخود کوْرلاری، حاق ! ائشیتدیره بیلرسن؟ (سؤزمو)مگر سن کارلارا  (!یا پئیؽمبر). 40

!  آشکار آذانلاری دوْؼرو یوْلامی یؤنلده بیلرسن؟-یوْلدان آچیق



گؤتوروب آپارساق،  (اوْنلارا عذاب وئرمه میشدن اول اؤز درگاهیمیزا) اگر بیز سنی .41

!  اوْنلاردان مۆطلق اینتیقام آلاجاؼیق (بیل کی، قییامت گۆنو)

حقیقتن، . گؤستره جییک (عذابی)اوْنلارا وعد ائتدیگیمیزی  (سن حیاتدا ایکن)یاخود . 42

!  قادیریک (عذاب وئرمه یه)بیز اوْنلارا 

حقیقتن، سن دۆز . یاپیش (قۇراندان) بۇنا گؤره ده سن اؤزونه وحي اوْلوناندان .43

!  یوْلداسان

شرفلی )سنین اۆچون و سنین قؤومون اۆچون شرفدیر  (قۇران)شۆبهه سیز کی، اوْ . 44

قییامت گۆنو اللهین امرلرینه دۆنیادا نئجه عمل )سیز . (نصیحتدیر-بیر خاتیرلاما، اؤیود

!  سۇال اوْلوناجاقسینیز-مۆطلق سوْرؼو (ائتدیگینیز باره ده

اوْنلارین اۆممتلری نین عالیملریندن و مۆخلیس )سندن اول گؤندردیگیمیز پئیؽمبرلردن . 45

بیز رحماندان باشقا عبادت اوْلوناسی تانریلارمی مۆعیین “: سوْروش (مؤمینلریندن

”  !ائتمیشیک؟

اشرافی نین یانینا - بیز مۇسانی اؤز مؤعجوزه لریمیزله فیرعوْن و اوْنون اعیان.46

”  !من عالملرین رببی نین ائلچیسییم“: اوْ دئمیشدی. گؤندرمیشدیک

گتیرمز اوْنلار بۇ مؤعجوزه لره لاغ ائدیب -مؤعجوزه لریمیزی اوْنلارا گتیرر (مۇسا). 47

.   گۆلموشدولر

بیریندن بؤیوک اوْلان مؤعجوزه لر گؤستردیک، اوْنلاری عذابلا - اوْنلارا بیر.48

!  قاییدالار (حاق یوْلا)کی، بلکه،  (جۆربجور مۆسیبتلره دۆچار ائتدیک)یاخالادیق 

سنینله اوْلان عهدی  (دۇعالارینی قبول ائده جیی باره ده)! ائي سئهرباز“: اوْنلار دئدیلر. 49

بیز مۆطلق دوْؼرو . (کی، بیزی بلادان قۇرتارسین)حؤرمتینه رببینه بیزدن اؤترو دۇعا ائت 

”  !یوْلا گله جییک

.    بیز اوْنلاری عذابدان قۇرتاران کیمی سؤزلریندن دؤندولر.50

مگر مصر سلطنتی، ! ائي قؤوموم“: فیرعوْن اؤز قؤومونه مۇراجعت ائدیب دئدی. 51

 (منیم قۆدرتیمی)مگر !  آخیب گئدن بۇ چایلار منیم دئییلمی؟ (سارایلاریمین آلتیندان)آلتیمدان 

!  گؤرمورسونوزمو؟

آیدین دئیه  (سؤزونو بئله)آز قالا  (دیلی دوْلاشدیؽی، ککله دیگی اۆچون)یاخود من . 52

!  دئییلممی؟ (داها اۆستون)کیمسه دن داها یاخشی  (عاجیز)بیلمه ین بیر زاواللی 

اوْنون اۆستونه قێزیل بیلرزیکلر آتیلمالی و  (اگر اوْ، دوْؼرودان دا، پئیؽمبردیرسه) .53

ملکلر گلمه لی  (پئیؽمبرلیگینی تسدیق ائدن)بیری نین آردینجا -اوْنونلا بیرلیکده بیر

”  !دئییلدیمی؟



یئرینه قوْدو، اوْنلار دا اوْنا  (یۆنگول)اؤز قؤومونو یئلبئیین  (فیرعوْن)بئله لیکله، . 54

آنلامادیلار کی، پادشاهلیق اللهلیؽا دلالت ائتمز و یوْخسوللوق دا پئیؽمبرلییه )اطاعت ائتدیلر 

!  فاسیق بیر قؤوم ایدیلر( اللهین اطاعتیندن چێخمیش)حقیقتن، اوْنلار . (مانع اوْلا بیلمز

قرق  (سۇیا)بیزی ؼضبلندیردیکده اوْنلاردان اینتیقام آلیب هامیسینی  (فیرعوْن اهلی). 55

.   ائتدیک

.    و اوْنلاری سوْنرادان گلنلره مثال و عیبرت درسی ائتدیک.56

. مثال چکیلینجه سنین قؤومون سئوینجدن گۆلدو (عیسی)مریم اوْؼلو  (!یا رسولوم). 57

” !سیز و اللهدان باشقا عبادت ائتدیکلرینیز جهنمده یاناجاق اوْدونسونوز“: مۆشریکلره خیتابن)

یهودیلر اۆزئیره، خاچپرستلر “: آیه سی نازیل اوْلدوقدا، اوْنلار اؤز جاهیللیکلری اۆزوندن

اگر بۇ تانریلارین هامیسی جهنم اوْدوندا . عیسییا، بنی ملیه قبیله سی ملکلره عبادت ائدیرلر

.   (دئیه سئویندیلر- ” !یاناجاقسا، بیز ده اؤز بۆتلریمیزین اوْددا یانماسینا راضیییق

اوْنلار بۇنو سنه ” !؟(عیسی)بیزیم تانریلاریمیز یاخشیدیر، یوْخسا اوْ “:  اوْنلار دئدیلر.58

شۆبهه سیز کی، . خاطیرینه دئدیلر (بوْؼاز اوْلماق-چنه)مۆباهیسه ائتمک  (سنینله)یالنیز 

!  بیر قؤومدورلر (بوْؼاز اوْلان-چنه)اوْنلار هؤجتلشن 

اللهین قۆدرتی ایله )وئردیگیمیز و  (پئیؽمبرلیک)آنجاق نعمت  (مریم اوْؼلو عیسی)اوْ . 59

.   ائتدیگیمیز بیر بنده دیر( عیبرت)ایسرایل اوْؼوللارینا اؤرنک  (آتاسیز یارادیلدیؽی اۆچون

اوْنلار دا بیزه ) اگر ایستسیدیک، یئر اۆزونده سیزین عوضینیزه ملکلر یاراداردیق .60

.   (عبادت ائدردیلر

اوْنا . قییامت ساعتی اۆچون بیر علامتدیر (عیسینین ظۆحورو)شۆبهه سیز کی، اوْ، . 61

!  بۇ، دوْؼرو یوْلدور. شکک ائتمه یین و منه تابع اوْلون (قییامته)

آشکار -شۆبهه سیز کی، اوْ سیزین آچیق.  شیطان سیزی یوْلدان چێخارتماسین.62

!  دۆشمنینیزدیر

حقیقتن، من سیزه حیکمت “: آشکار مؤعجوزه لرله گلدیگی زامان دئدی-عیسی آچیق. 63

تؤوراتداکی بیر سێرا دینی )گتیرمیشم، هم ده ایختیلافدا اوْلدوؼونوز بعضی شئیلری 

!  اللهدان قوْرخون و منه اطاعت ائدین. ایضاح ائتمک اۆچون گلمیشم (حؤکملری

بۇ، . یالنیز اوْنا عبادت ائدین. شۆبهه سیز کی، الله منیم ده رببیم، سیزین ده رببینیزدیر. 64

”  !دوْؼرو یوْلدور

: خاچپرستلر)اما اوْنلارین ایچریسیندن چێخان فیرقه لر آراسیندا ایختیلاؾ دۆشدو . 65

دئدیلر، یهودیلر ایسه اوْنون پئیؽمبرلیگینی بۆسبوتون اینکار - ” !عیسی اللهین اوْؼلودور“

!  عذابیندان واي اوْ ظۆلم ائدنلرین حالینا( قییامت گۆنونون)آجی بیر گۆنون . (ائتدیلر



قییامت ) اوْنلار اؤزلری ده بیلمه دن قفیلدن باشلاری نین اۆستونو آلاجاق اوْ ساعتدان .66

!  باشقا بیر شئیمی گؤزله ییرلر؟ (ساعتیندان

!  بیرینه دۆشمن کسیله جکلر- مۆتتقیلر مۆستسنا اوْلماقلا، اوْ گۆن دوْستلار بیر.67

ائي بنده لریم، بۇ گۆن سیزه هئچ بیر قوْرخو یوْخدور “ (: مۆتتقیلره بئله دئییله جکدیر). 68

!  قۆسسه ده گؤرمه یه جکسینیز-و سیز قم

.   تسلیم اوْلموشلار (بیزه) اوْ بنده لر کی، آیه لریمیزه ایمان گتیریب .69

”  ! سیز ده، زؤوجه لرینیز ده سئوینج ایچینده جنّته داخیل اوْلون.70

 (ایچمک-یئمک)اوْنلار اۆچون قێزیل تئشتلر و قدهلر ایچینده  (جنّتده). 71

اوْرادا اوْنلارین اۆرکلری ایسته ین و گؤزلرینی اوْخشایان هر شئي . دوْلاندیریلاجاقدیر

!  سیز اوْرادا ابدی قالاجاقسینیز. اوْلاجاقدیر

!  عمللر مۆقابیلینده واریث اوْلدوؼونوز جنّتدیر (یاخشی)ائتدیگینیز  (دۆنیادا)بۇ سیزین . 72

!   اوْرادا سیزین اۆچون بیر چوْخ مئیوه لر واردیر، اوْنلاردان یئیه جکسینیز.73

ایسه، شۆبهه سیز کی، ابدی اوْلاراق جهنم عذابی ایچینده  (کافیرلر) گۆناهکارلار .74

.   قالاجاقلار

یۆنگوللشدیریلمه یه جکدیر؛ اوْنلار اوْرادا اللرینی هر شئیدن  (بۇ عذاب)اوْنلاردان . 75

!  اۆزموش اوْلاجاقلار

اؤزلرینه ظۆلم -اؤز) بیز اوْنلارا ظۆلم ائتمه دیک، اما اوْنلار اؤزلری ظالیم ایدیلر .76

.   (ائتدیلر

قوْي ! ائي مالیک“: مۇراجعت ائدیب دئیه جکلر (جهنمین گؤزتچیسی مالیکه)اوْنلار . 77

سیز “: (مین ایلدن سوْنرا اوْنلارا)اوْ ایسه ! (بۇ عذابدان قۇرتاراق)رببین بیزی اؤلدورسون 

!  دئیه جاواب وئره جکدیر- ” !قالاجاقسینیز (همیشه لیک بۇرادا)

بیز سیزه حاقی “ (: الله جهنمده اوْلان مککه مۆشریکلرینه بۇیوراجاقدیر) .78

.   ”گتیرمیشدیک، لاکین سیزین اکثریتینیز حاقی خوْشلامیردی

ائله ایسه بیز ده ! دۆزگون ایش گؤرموشدولر؟ (پئیؽمبره حیله  قۇرماقلا)یوْخسا اوْنلار . 79

!  دۆزگون ایش گؤروروک (اوْنلارا عذاب وئرمکله)

یوْخسا اوْنلار ائله گۆمان ائدیرلر کی، بیز اوْنلارین پێچیلتیلارینی و خلوتی . 80

اوْنلارین بۆتون آشکار و )خئیر، یانلاریندا اوْلان ائلچیلریمیز ! دانیشیقلارینی ائشیتمیریک؟

!  یازیرلار (گیزلی صؤحبتلرینی

عبادت ائدنلرین  (اوْنا)اگر رحمانین بیر اؤولادی اوْلسا، “: دئ (!یا پئیؽمبر) .81

!  بیرینجیسی من اوْلارام



اوْنا عاید ائتدیکلری صیفتلردن  (مۆشریکلرین) گؤیلرین و یئرین رببی، عرشین رببی .82

”  !تامامیله اۇزاقدیر

قوْووشانا قدر  (قییامت گۆنونه)قوْي اوْنلار وعد  اوْلوندوقلاری گۆنه  (!یا پئیؽمبر). 83

!  اوْیناییب ایلنسینلر (دۆنیادا اؤزلری اۆچون)قۇرشاناراق  (بیهوده ایشلره)

!  بیلندیر (هر شئیی)اوْ، حیکمت صاحبیدیر، .  گؤیده ده تانری، یئرده ده تانری اوْدور.84

نه قدر  (الله)گؤیلرین و یئرین، اوْنلارین آراسینداکی هر شئیین ایختییاری الینده اوْلان . 85

بیلمک اوْنا  (قییامتین نه واخت قوْپاجاؼینی)اوْ ساعتی ! (نه قدر اۇلودور)اۇجادیر 

!  اوْنون حۆضورونا قایتاریلیب گتیریله جکسینیز (اؤلندن سوْنرا)سیز . مخصوصدور

 (الله یانیندا هئچ بیر کس اۆچون)اوْندان قئیری عبادت ائتدیکلری  (مۆشریکلرین). 86

 (دئینلر” لا ایلاهه ایللاللاه“دیلده و اۆرکده )آنجاق حاقا شهادت وئرنلر . شفاعت ائده بیلمزلر

محض بئله لری اللهین ایزنی ). بیلیرلر (دئدیکلری نین حاق اوْلدوؼونو)اوْنلار . مۆستسنادیر

.   (ایله شفاعت ائده بیلمک شرفینه نایل اوْلاجاقلار

:  آند اوْلسون کی، اگر اوْنلاردان اؤزلرینی کیمین یاراتدیؽینی سوْروشسان، مۆطلق.87

نئجه دؤندریلیرلر؟   (حاقدان)ائله ایسه ! دئیه جاواب وئره جکلر- ” !الله“

- ” !بۇنلار ایمان گتیرمه ین بیر قؤومدور! ائي رببیم“: (محمّد علئیه سلامین)اوْنون . 88

!  (درگاهیمیزدا معلومدور)دئمه سی ده 

کۆدورت اوْلماسین -آرادا دۆشمنچیلیک، کین)اوْنلاردان اۆز چئویر و  (!یا پئیؽمبر). 89

( کۆفرلری اۆزوندن باشلارینا نه گله جه یینی)اوْنلار . دئ” !سلام“ (دئیه، راستلاشدیقدا

!  مۆطلق بیله جکلر

سۇره سی  (دۇمان)دۇخان -اد

 ( آیه دیر59مککه ده نازیل اوْلموشدور، )

 باؼیشلایان و رحم ائدن تانری نین آدیلا

 



!   ها، میم.1

آیدین کیتابا آند اوْلسون کی،  -آچیق (حاقی باتیلدن، حالالی حرامدان آییران) .2

اوْ کیتاب )بیز . نازیل ائتدیک (قدر گئجه سینده)بیز اوْنو مۆبارک بیر گئجه ده . 3

!  قوْرخودوروق (وصیته سیله کافیرلری اؤز عذابیمیزلا

اوْلونور   (آییرد)ایش اوْ گئجه حؤکم  (دیَیشیلمه سی مۆمکون اوْلمایان) هر بیر حیکمتلی .4

  -

-  بیز گؤندریریک  (پئیؽمبرلری)حقیقتن، !  درگاهیمیزدان بیر بۇیوروق اوْلاراق.5

هر )شۆبهه سیز کی، اوْ . (!یا پئیؽمبر)بیر مرحمت اوْلاراق  (بنده لره)سنین رببیندن . 6

!  بیلندیر( هر شئیی)ائشیدندیر،  (شئیی

ائي ). رببیدیر (بۆتون مخلوقاتین)اوْ، گؤیلرین، یئرین و اوْنلارین آراسیندا اوْلانلارین . 7

بیلین کی، محمّد علئیه )تام یقینلیکله اینانیرسینیزسا ( اللهین حاق اوْلدوؼونا)اگر  (!مککه اهلی

!  (سلام دا اوْنون پئیؽمبریدیر

اوْ هم سیزین . اوْ هم دیریلدیر، هم ده اؤلدورور.   اوْندان باشقا هئچ بیر تانری یوْخدور.8

.   رببینیز، هم ده اۇلو بابالارینیزین رببیدیر

اللها، )شکک ایچینده قالیب اوْیون اوْیناییرلار  (مککه مۆشریکلری)لاکین اوْنلار . 9

.   (قییامته اۆرکدن اینانمیر، قۇرانا و پئیؽمبره ایستئهزا ائدیرلر

اوْ گۆن )! سن گؤیون آشکار بیر دۇمانا بۆرونه جیی گۆنو گؤزله (!یا پئیؽمبر) .10

مۆشریکلره ائله بیر آجلیق اۆز وئره جکدیر کی، گؤزلری قارانلیق گتیریب یئرله گؤیون 

  (!آراسینی، سانکی بیر دۇمان بۆرودویونو گؤره جکلر

دوْؼرودان دا، )! بۇ، شدّتلی بیر عذابدیر. اینسانلاری ساراجاقدیر (ائله بیر دۇمان کی). 11

قۆرئیش مۆشریکلرینه کۆفرلری اۆزوندن بئله بیر آجلیق اۆز وئرمیش، اوْنلار 

.   (چاره سیزلیکدن ناپاک شئیلری بئله یئمه یه مجبور اوْلموشلار

بیزی بۇ عذابدان ! ائي رببیمیز“ (: بئله بیر بلایا اۇؼرایان مۆشریکلر دئیه جکلر). 12

مککه مۆشریکلری نین بۇ یالواریشیندان سوْنرا )” !بیز، حقیقتن ایمان گتیره جییک. قۇرتار

لاکین . پئیؽمبر علئیه سلام اللها دۇعا ائتمیش، الله دا اوْنلاری همین بلادان قۇرتارمیشدی

.   (مۆشریکلرین چوْخو اؤز سؤزونون اۆستونده دۇرمامیشدی

آشکار بیر -حال بوکی اوْنلارا آچیق! نصیحت ائشیتمک هارا؟- اوْنلارا هارا، اؤیود.13

پئیؽمبر گلدی،  

اؤیره دیلمیش  (بۇ باشقاسی طرفیندن)“: اوْنلار ایسه اوْندان اۆز چئویریب بئله دئدیلر. 14

.   ”(اؤزو هئچ بیر شئي بیلمیر، قۇرانی کیمسه اوْنا اؤیره دیر)! بیر دیوانه دیر



 (یئنیدن کۆفره) بیز سیزی بۇ عذابدان آزاجیق قۇرتاراجاؼیق، سیز ایسه .15

!  قاییداجاقسینیز

، (قییامت، یاخود بدر وۇروشو گۆنو) اوْنلاری لاپ مؤحکم یاخالایاجاؼیمیز گۆن .16

!  اینتیقام آلاجاؼیق (اوْنلاردان)شۆبهه سیز کی، بیز 

اوْنلارا . آند اوْلسون کی، بیز اوْنلاردان اول فیرعوْن قؤومونو ایمتاهانا چکمیشدیک. 17

.   گلمیشدی (مۇسا)مؤحترم بیر پئیؽمبر 

حقیقتن، من . منه وئرین (ایسرایل اوْؼوللارینی)اللهین بنده لرینی “ (: اوْ دئمیشدی) .18

!  بیر پئیؽمبرم (گۆوه نیله سی، سؤزونده دۆز، امانته خیانت ائتمه ین)سیزین اۆچون مؤتبر 

دئدیکلریمین دۆزگونلویونو )حقیقتن، من سیزه . اللها قارشی تکببور گؤسترمه یین. 19

”  !آشکار بیر دلیل گتیرمیشم-آچیق (ثبوت ائدن

من سیزین منی “ (: مۇسا دئدی. اوْنلار مۇسانی داشقالاق ائده جکلری ایله حدله دیلر). 20

!  داشقالاق ائتمه نیزدن منیم ده رببیم، سیزین ده رببینیز اوْلان اللها پناه آپاریرام

”  ! اگر منه ایمان گتیرمه یه جکسینیزسه، مندن اۇزاق اوْلون.21

! حقیقتن، بۇنلار گۆناهکار بیر قؤومدور“: رببینه بئله دۇعا ائتدی (مۇسا) سوْنرا .22

”  (!بۇنلارا لاییق اوْلدوقلاری جزانی وئر! پروردیگارا)

گؤتوروب گئجه ایکن اوْنلارلا  (ایسرایل اوْؼوللارینی)بنده لریمی “ (: الله بۇیوردو). 23

!  تعقیب اوْلوناجاقسینیز (فیرعوْن و اوْنون قؤومو طرفیندن)سیز . یوْلا چێخ

نیل چایینی کئچدیکدن سوْنرا عصانی - دریانی )! بۇراخ (و ساکیت)دنیزی ده آچیق . 24

قوْي فیرعوْن و قوْشونو دریادا یوْللار . سۇیا وۇروب اوْرادا آچیلمیش یوْللاری باؼلاما

”  !اوْنلار سۇیا قرق اوْلاجاق عسگرلردیر. (آچیلدیؽینی گؤروب اوْرا گیرسینلر

اوْنلار . (اشرافی و عسگرلری بوْؼولوب تلؾ اوْلدولار-فیرعوْنون بۆتون اعیان) .25

نئچه باؼلار، چشمه لر قوْیوب گئتدیلر؛  -نئچه (اؤزلریندن سوْنرا)

.   (مؤهتشم قصرلر)نئچه اکینلر، گؤزل یئرلر -نئچه. 26

.   (ترک ائتدیلر)نئچه نعمتلر - و ذؤوق آلدیقلاری نئچه.27

باشقالارینی  (اوْنلارین ثروتلرینه، مۆلکلرینه)و اوْنا  (جزالاندیردیق)بئله  (اوْنلاری) .28

!  واریث ائتدیک (ایسرایل اوْؼوللارینی)

ایمکان دا  (تؤوبه  ائتمه یه)اوْنلارا . اوْنلاردان اؤترو نه گؤي، نه ده یئر آؼلادی. 29

عکسینه، ائله بۇ دۆنیادا جزالارینا چاتدیلار؛ آخیرت عذابی ایسه داها شدّتلی )! وئریلمه دی

  (!بۇدور کۆفرون نتیجه سی. اوْلاجاقدیر

 ایسرایل اوْؼولارینی ایسه اوْ آلچالدیجی عذابدان قۇرتاردیق،  .30



!  حقیقتن، اوْ، تکببور گؤسترن، حددی آشانلاردان ایدی. (خلاص ائتدیک)فیرعوْندان . 31

بیر )بیله عالملردن -اؤزوموز بیله (ایسرایل اؤولادینی) آند اوْلسون کی، بیز اوْنلاری .32

.   اۆستون تۇتدوق (ایلاهی ایله زمانه لرینده کی بشر اهلیندن-حیکمتی

آشکار بیر -هر بیری آچیق (اؤزلرینی نئجه آپاراجاقلارینی بیلمک اۆچون)اوْنلارا . 33

 (.دنیزین یاریلماسی، بیلدیرچین اتی، قۆدرت حالواسی و س)ایمتاهان اوْلان مؤعجوزه لر 

.   وئردیک

:  مۆطلق دئیه جکلر (سنین قؤومونون مۆشریکلری)بۇنلار  (!یا پئیؽمبر) .34

بیز بیر داها . اؤلوموموزدور کی وار (و سوْن)ائله بیزیم ایلک  (اؤلوم)بۇ “. 35

!  دیریلدیله جک دئییلیک

بیزدن قاباق )دوْؼرو دئییرسینیزسه،  (اؤلندن سوْنرا اللهین بیزی دیریلده جه یینی) اگر .36

”  !گتیرین گؤرک( دیریلدیب)آتالاریمیزی  (اؤلموش

یمن )، یوْخسا (قۆوتلیدیر)یاخشیدیر  (مککه مۆشریکلری)بۇنلار  (!یا پئیؽمبر). 37

! تۆبب  قؤومو، یاخود اوْنلاردان اولکیلر؟ (پادشاهلاریندان تؤوراتا اینانان ابو کرب اسه دین

.   گۆناه ایشله دیکلری اۆچون بیز اوْنلاری مهو ائتدیک (!آد، ثمود، مدین و ایکه طایفهلاری؟)

 (ایلنجه)اوْیونجاق - بیز گؤیلری، یئری و اوْنلارین آراسیندا اوْلانلاری اوْیون.38

!  یاراتمادیق

 (مککه مۆشریکلری نین)بیز اوْنلاری یالنیز حاق اوْلاراق یاراتدیق، لاکین اوْنلارین . 39

!  بیلمز (بۇنو)اکثریتی 

آییرد ائتمه گۆنو  (حاقی باتیلدن، یاخشینی یاماندان، مؤمینی کافیردن) شۆبهه سیز کی، .40

!  واختیدیر (بیر یئرده اوْلما)اوْنلارین هامیسی نین 

هئچ کس )! اوْ گۆن دوْستون دوْستا هئچ بیر فایداسی اوْلماز، اوْنلارا کؤمک ده ائدیلمز. 41

  (!هئچ کسدن اللهین عذابینی دؾ ائده بیلمز

شۆبهه سیز کی، اوْ، یئنیلمز قۆوت، مرحمت !  اللهین رحم ائتدیگی کیمسه دن باشقا.42

!  صاحبیدیر

زققوم آؼاجی   (جهنمده کی) حقیقتن، .43

!  کیمسه نین یئمییدیر (کافیر)گۆناهکار . 44

کیمی قارینلاردا قاینار؛   (یاغ) اوْ، ارینمیش میس .45

!   قاینار سۇ قاینایان کیمی.46

!  اوْنو تۇتوب جهنمین تن اوْرتاسینا سۆرویون“ (: الله عذاب ملکلرینه بۇیورار) .47

!   سوْنرا باشینا عذاب اوْلاراق قاینار سۇ تؤکون.48



چوْخ  (اؤز عالمینده)سن کی ! بیر داد گؤرک (بۇ عذابی)“ (: و اوْنا بئله دئیین). 49

”  !قۆوتلی، مؤحترم بیر شخص ایدین

!  (عذابدیر)شکک ائتدیگینیز  (دۆنیادا ایکن) بۇ، .50

-  خطرسیز بیر یئرده - مۆتتقیلر ایسه قوْرخوسوز.51

!   باؼچالاردا و بۇلاقلار باشیندا اوْلاجاقلار.52

قارشییا -لیباسلار گئییب قارشی (نازیک و قالین ایپدن)تافتادان و آتلازدان . 53

.   ایلشه جکلر

گؤزلو هۇریلرله  (آهو)هله اوْنلاری ایری . بئله دیر (مؤمینلرین جنّتده کی احوالی) .54

.   ائولندیره جییک

آرخایین اوْلاراق هر مئیوه دن  (جنّت نعمتلری نین تۆکنمزلیگینه) اوْنلار اوْرادا .55

.   ایسته یه جکلر

 (الله)! اؤلومدن باشقا هئچ بیر اؤلوم دادمایاجاقلار (دۆنیاداکی) اوْنلار اوْرادا ایلک .56

-  اوْنلاری جهنم عذابیندان قوْروموشدور 

بۇ، بؤیوک قۇرتولوشدور  (!یا پئیؽمبر) سنین رببیندن بیر لۆطؾ اوْلاراق .57

!  (اۇؼوردور)

بلکه، آنلاییب . آنجاق سنین دیلینله آسانلاشدیردیق (قۇرانی اۆممتین اۆچون)بیز اوْنو . 58

!  نصیحت قبول ائده لر-اؤیود

شۆبهه سیز کی، اوْنلار . گؤزله (مۆشریکلرین اؤلومونو، مؽلوبیتینی)سن  (!یا پئیؽمبر). 59

!  گؤزله ییرلر (سنین اؤلومونو، مؽلوبیتینی)دا 

سۇره سی  (دیز چؤکموش جاماعت)جاسییه -ال

 ( آیه دیر37مککه ده نازیل اوْلموشدور، )

 باؼیشلایان و رحم ائدن تانری نین آدیلا

!   ها، میم.1



 (اوْلان الله)نازیل ائدیلمه سی یئنیلمز قۆوت، حیکمت صاحبی  (قۇرانین) کیتابین .2

.   طرفیندندیر

!   حقیقتن، گؤیلرده و یئرده مؤمینلر اۆچون عیبرتلر واردیر.3

یاییب سپله دیگی جانلیلاردا تام یقینلیکله  (اللهین یئر اۆزونه)سیزین یارادیلیشینیزدا و . 4

اللهین بیرلیگینه، قۆدرت و عظمتینه، قییامت گۆنونون حاق اوْلماسینا دلالت )اینانلار اۆچون 

.   علامتلر واردیر (ائدن

گئتمه سینده، اللهین رۇزی وئرمک -بیری نین آردینجا گلیب-گئجه و گۆندوزون بیر. 5

 (قۇرودوقدان)اۆچون گؤیدن یاؼیش یاؼدیرماسیندا، اوْنون واسطه سیله یئری اؤلوموندن 

یؤنلتمه سینده عاؼیللا دۆشوننلر اۆچون  (مۆختلیؾ طرفلره)سوْنرا دیریلتمه سینده و کۆلکلری 

.   دلیللر واردیر (اللهین هر شئیه قادیر اوْلماسینی ثبوت ائدن)

جبرایل )بیز اوْنلاری . (قۆدرت نیشانه لریدیر)بۇنلار اللهین آیه لریدیر  (!یا پئیؽمبر). 6

( قۇرانا)بس اوْنلار اللها و اوْنون آیه لرینه . سنه دوْؼرو اوْخویوب بیلدیریریک (واسطه سیله

اینانمادیقدان سوْنرا هانسی کلاما اینانیرلار؟  

!  یالانا دادانمیش، گۆناها دۆشکون هر کسین واي حالینا. 7

 اوْ، اللهین آیه لرینی اؤزونه اوْخوندوؼونو ائشیدیر، سوْنرا گۇیا اوْنلاری ائشیتمیرمیش .8

یا ). ایسرار ائدیب دۇرور (کۆفرونده)تکببور گؤستره رک  (اللهین امرینه قارشی)کیمی 

!  بئله سینه شدّتلی بیر عذابلا مۆژده وئر (!پئیؽمبر

محض بئله لری . اوْ، آیه لریمیزدن بیر شئي اؤیره نیب بیلدیگی زامان اوْنو لاؼا قوْیور. 9

!  آلچالدیجی بیر عذابا دۆچار اوْلاجاقلار (قییامت گۆنو)

نه قازاندیقلاری دۆنیا مالی، نه ده . اوْنلاری جهنم گؤزله ییر (اؤلندن سوْنرا)قارشیدا . 10

اوْنلارا بیر فایدا وئره جکدیر  (عبادت ائتدیکلری بۆتلر)اللهدان باشقا دوْست تۇتدوقلاری 

!  اوْنلار بؤیوک بیر عذابا دۆچار اوْلاجاقلار. (اللهین عذابینی اوْنلاردان دؾ ائده جکدیر)

-رببی نین آیه لرینی اینکار ائدنلری چوْخ شدّتلی، آؼریلی. بیر هیدایتدیر (قۇران) بۇ .11

.   آجیلی بیر عذاب گؤزله ییر

 (اوْرادا)گمیلرین اوْنون امری ایله دنیزده اۆزمه سی و سیزین ده اوْنون لۆطفوندن . 12

!  بلکه، شۆکور ائده سینیز! رۇزی آختارمانیز اۆچون دنیزی سیزه رام ائدن اللهدیر

گؤیلرده و یئرده نه وارسا، هامیسینی اؤز طرفیندن سیزین ایختییارینیزا قوْیان دا . 13

!  حقیقتن، بۇندا دۆشونن بیر قؤوم اۆچون عیبرتلر واردیر. اوْدور

ایمان گتیرنلره دئ کی، الله ائتدیگی عمللره گؤره هر هانسی بیر  (!یا پئیؽمبر). 14

عذاب )گۆنلریندن قوْرخمایانلاری  (عذاب)وئرسین دئیه، اللهین  (اؤزو)قؤومون جزاسینی 



بۇ آیه نین حؤکمو ! )باؼیشلاسینلار (گۆنلرینه، قییامته اینانمادیقلاری اۆچون گؤزله مه ینلری

.   (سوْنرالار جیهاد حاقینداکی آیه ایله لؽو ائدیلمیشدیر

 کیم یاخشی بیر ایش گؤرسه، خئییری اؤزونه، کیم ده بیر پیسلیک ائتسه، ضرری .15

.   سوْنرا سیز اؤز رببینیزه دوْؼرو قایتاریلاجاقسینیز! اؤزونه اوْلار

تؤوراتدا اوْلمایان حؤکملر، )آند اوْلسون کی، بیز ایسرایل اوْؼوللارینا کیتاب، حیکمت . 16

و پئیؽمبرلیک اتا ائتمیش،  (یاخود مۆباهیسه لی مسئله لری عدالتله حل ائتمک باجاریؽی

 (زمانه لرینده کی بشر اؤولادینا)اوْنلارا پاک نعمتلردن رۇزی وئرمیش و اوْنلاری عالملره 

.   اۆستون ائتمیشدیک

دینی مسئله لرده و یا محمّد علئیه سلامین پئیؽمبر گؤندریله جیی )اوْنلارا دین ایشینده . 17

تؤوهید، دینی امرلرین بۆسبوتون )اوْنلار یالنیز . آشکار دلیللر وئرمیشدیک-آچیق (باره ده

گلدیکدن سوْنرا آرالارینداکی حسد ( قطعی دلیللر)اؤزلرینه علم  (حقیقت اوْلدوؼو حاقدا

حقیقتن، سنین رببین ایختیلافدا  (!یا رسولوم). ایختیلافا دۆشدولر (دینده)اۆزوندن  (عداوت)

!  اوْلدوقلاری مسئله لر باره سینده قییامت گۆنو اوْنلارین آراسیندا حؤکم ائده جکدیر

. ائتدیک (بیر شریعت عۆذره قایم)سنی ده دینده شریعت صاحبی  (!یا رسولوم)سوْنرا . 18

یوْخسا )! بیلمه ینلرین نفسلریندن گلن ایستکلره اۇیما (حاقی)تابع اوْل و  (اوْ شریعته)سن اوْنا 

پئیؽمبر معسوم اوْلدوؼو اۆچون محمّد علئیه سلاما گؤندریلن ! اؤزونو مهوه دۆچار ائدرسن

.   (بۇ امرلر اصلینده اوْنون اۆممتینه عایددیر

سندن دؾ ائده  (بلانی، عذابی)شۆبهه سیز کی، اوْنلار اللهدان گله جک بیر شئیی . 19

!  بیری نین دوْستودورلار، الله ایسه مۆتتقیلرین دوْستودور-بیر (کافیرلر)ظالیملار . بیلمزلر

تام یقینلیکله اینانان بیر قؤوم  (آخیرته)اینسانلار اۆچون بصیرت گؤزو،  (قۇران) بۇ .20

!  و مرحمتدیر (دوْؼرو یوْلو گؤسترن رهبر)اۆچون ده هیدایت 

اوْنلاری ایمان گتیریب یاخشی ایشلر  (آخیرتده)یوْخسا دۆنیادا پیس عمللر ائدنلر . 21

گؤرنلرله بیر تۇتاجاؼیمیزی، اوْنلارین حیاتلاری نین و اؤلوملری نین عینی اوْلاجاؼینی 

نعمت ایچینده یاشایان -دۆنیادا ناز)! اوْنلار نه پیس مۆهاکیمه یۆرودورلر! گۆمان ائدیرلر؟

اگر قییامت گۆنو، آخیرت دوْؼرودورسا، الله بیزه اوْرادا دا فیراوان حیات بخش “: کافیرلر

خئیر، اوْنلارین آخیرت حیاتی چوْخ پیس اوْلاجاق، عذاب ایچینده . دئییرلر- ” !ائده جکدیر

گؤزل آخیرت . دۆنیادا آلدیقلاری لذت، آخیرتده بۇرونلاریندان تؤکوله جکدیر. کئچه جکدیر

.   (حیاتی یالنیز دۆنیادا الله، دین یوْلوندا مشققتلره دؤزموش مؤمینلره مخصوصدور

عدالتله و هر کسین قازاندیؽی نه ایسه اوْنون مۆقابیلینده -الله گؤیلری و یئری حاق. 22

و اوْنلارا هئچ بیر حاقسیزلیق . گؤرمه سی اۆچون یاراتمیشدیر (قارشیلیق)عوض 



یاخشی عمل صاحبینه مۆکافات وئریله جک، پیسلیک ائدن ده اؤز پیسلیگی ). ائدیلمه یه جکدیر

.   (مۆقابیلینده جزالاندیریلاجاقدیر

اوْنو هله یاراتمامیشدان )نفسینی اؤزونه تانری ائدن و اللهین بیله رکدن  (!یا پئیؽمبر). 23

یوْلدان چێخارتدیؽی، قۇلاؼینی و قلبینی  (گله جکده کافیر اوْلاجاؼینی بیلدیگی اۆچون

مؤهورله دیگی، گؤزونه ده پرده چکدیگی کیمسه نی گؤردونمو؟ اللهدان باشقا کیم اوْنو 

حاقی بیلدیگی حالدا کۆفر )مگر دۆشونوب عیبرت آلمیرسینیز؟ ! دوْؼرو یوْلا سالا بیلر؟

. ائده نین جزاسی، حاقی بیلمه دن، جاهیللیگی اۆزوندن کۆفر ائده نین جزاسیندان داها آؼیردیر

  (!چۆنکی عالیمله جاهیلین مسولیتی عینی اوْلا بیلمز

دۆنیا حیاتیمیزدان باشقا هئچ بیر حیات یوْخدور؛ “: بئله دئییرلر (قییامتی اینکار ائدنلر). 24

بیری اؤلور، دیگری آنادان اوْلور؛ بیز اؤلوروک، اؤولادلاریمیز، )اؤلوروک و دیریلیریک 

زامانین گردیشی، عؤمور مدتیدیر؛ )؛ بیزی اؤلدورن آنجاق دهردیر (نسلیمیز ایسه یاشاییر

اوْنلار آنجاق . بۇ باره ده اوْنلارین هئچ بیر بیلیگی یوْخدور. (یاشا دوْلوب قوْجالماؼیمیزدیر

هر شئیی زامانین، واختین بوْینونا یێخماق دوْؼرو دئییلدیر، چۆنکی بۆتون )! زننه قاپیلیرلار

.   (جانلی و جانسیز مخلوقات کیمی زامانین اؤزونو ده یارادان اللهدیر

زامان  (سؤیلندیگی)آشکار اوْخوندوؼو -آیه لریمیز اوْنلارا آچیق (قییامته دایر). 25

گتیرین  (دیریلدیب)آتالاریمیزی  (وفات ائتمیش)اگر دوْؼرو دئییرسینیزسه، “: اوْنلارین دلیلی

.   دئمکدن باشقا بیر شئي دئییلدیر- ” !گؤرک

سوْنرا دا سیزی قییامت . الله سیزی دیریلدیر، سوْنرا اؤلدورور“: دئ (!یا پئؽمبر). 26

شۆبهه یوْخدور، لاکین -هئچ بیر شکک (قییامته)اوْنا . بیر یئره یێؽاجاقدیر (دیریلدیب)گۆنو 

قییامتین حاق، تکرار دیریلمه نین ایلکین یارادیلیشیندان چوْخ آسان )اینسانلارین چوْخو 

”  !بیلمز (اوْلدوؼونو

محض اوْ - قییامت قوْپاجاؼی گۆن . گؤیلرین و یئرین حؤکمو آنجاق اللهین الینده دیر. 27

!  زیانا اۇؼرایاجاقلار (اللها ایفتیرا یاخانلار)گۆن باتیل دانیشانلار 

 (یاخود بیر یئره یێؽیلمیش)هر اۆممتی دیز چؤکموش  (اوْ گۆن! یا پئیؽمبر). 28

اوْنلارا بئله ). دفترینه طرؾ چاؼیریلاجاقدیر (عمل)هر اۆممت اؤز . گؤره جکسن

( مۆکافاتی و یا جزاسی)ائتدیگینیز عمللرین عوضی ( دۆنیادا)بۇ گۆن سیزه “ (: دئییله جکدیر

!  وئریله جکدیر

. اوْ سیزین علئیهینیزه حاقی دئیر. (سیزین عمل دفترینیزدیر) بۇ بیزیم کیتابیمیزدیر .29

”  !یازدیرمیشیق (بیر-اوْرادا ملکلره بیر)بیز سیزین ائتدیگینیز عمللری 



 (جنّته)ایمان گتیریب یاخشی عمل ائدنلره گلدیکده، رببی اوْنلاری اؤز مرحمتینه . 30

بۇندان یاخشیسی اوْلا )! (اۇؼوردور)آشکار قۇرتولوشدور -بۇ، آچیق. قوْووشدوراجاقدیر

  (!بیلمز

سیزه  (دۆنیادا)مگر آیه لریم “: (بئله دئییله جکدیر)کافیر اوْلانلارا ایسه . 31

تکببور گؤستردینیز و  (اوْنلارا قۇلاق آسماؼا، ایمان گتیرمه یه)اما سیز ! اوْخونموردومو؟

!  گۆناهکار بیر طایفه اوْلدونوز

قییامتین )وعدی حاقدیر و اوْ ساعتا  (اؤلولری دیریلده جیی باره ده کی)اللهین “ (: سیزه). 32

اوْ ساعت نه دیر، “: دئییلدیگی زامان- ” !شۆبهه یوْخدور-هئچ بیر شکک (قوْپاجاؼینا

 (قییامتین قوْپاجاؼینا)بیز . اوْلدوؼو قناعتیندییک (گۆمان)اوْنون آنجاق بیر زنن ! بیلمیریک

.   دئیه جاواب وئردینیز- ” !امین دئییلیک

پیس عمللری نین جزاسی اوْنلارین گؤزونه گؤرونه جک  (اوْ گۆن دۆنیادا ائتدیکلری) .33

!  اوْنلاری ساراجاقدیر (عذاب)و ایستئهزا ائتدیکلری 

 (دۆنیادا)سیز بۇ گۆنونوزه قوْووشاجاؼینیزی “: دئییله جکدیر (اوْنلارا بئله). 34

ابدی عذاب ایچینده )اۇنوتدوؼونوز کیمی، بیز ده بۇ گۆن سیزی اۇنوداجاؼیق 

کؤمک ( اللهین عذابیندان قۇرتارماؼا)سیزه . سیزین مسکنینیز جهنمدیر. (بۇراخاجاؼیق

!  ائدنلر ده اوْلمایاجاقدیر

اوْنا گؤره دیر کی، سیز اللهین آیه لرینی لاؼا قوْیوردونوز؛ دۆنیا حیاتی  (عذاب)بۇ . 35

اللهی راضی )چێخاریلمایاجاق و اوْنلاردان  (جهنمدن)بۇ گۆن اوْنلار ” !سیزی آلداتمیشدی

!  قبول اوْلونمایجاقدیر( تؤوبه  ده)هئچ بیر عۆذرخاهلیق  (سالان

وعدینه صادق قالاراق مؤمین بنده لرینه وئردیگی نعمتلره و کافیرلری، آزؼینلاری ). 36

گؤیلرین رببی، یئرین رببی و عالملرین رببی اوْلان اللها حمد  (دۆچار ائتدیگی عذابا گؤره

!  اوْلسون

اوْ، یئنیلمز قۆوت . اوْنا مخصوصدور (اۇلولوق یالنیز)گؤیلرده و یئرده بؤیوکلوک . 37

!  صاحبی، حیکمت صاحبیدیر

سۇره سی  (قۇمسال تپه لر)اهقاؾ -ال

 ( آیه دیر35مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!   ها، میم.1

نازیل ائدیلمه سی یئنیلمز قۆوت صاحبی، حیکمت صاحبی الله  (قۇرانین) کیتابین .2

!  طرفیندندیر

قییامت )بیز گؤیلری، یئری و اوْنلارین آراسیندا اوْلانلاری آنجاق حاق اوْلاراق و . 3

کافیرلرین قوْرخودولدوقلاری . مۆعیین بیر مدت اۆچون یاراتدیق (گۆنو سوْنا چاتاجاق

.   اۆز دؤندردیلر (نصیحتدن-قییامتدن، ایمانا دعوت ائدن اؤیود)شئیلردن 

منه بیر خبر وئرین گؤروم، سیزین اللهدان باشقا “: دئ (بۇ مۆشریکلره! یا پئیؽمبر). 4

! نه یاراتمیشلار؟ (یاخود یئردن و اوْنا بنزر شئیلردن)عبادت ائتدیکلرینیز یئر اۆزونده 

اگر دوْؼرو دئییرسینیزسه، ! بیر شریکلیگی وار؟ (اللهلا)یوْخسا اوْنلارین گؤیلرده 

اللهدان سیزه نازیل )اول  (بۇ قۇراندان)منه بۇندان  (دئدیگینیزی ثبوت ائتمک اۆچون)

علمدن ( اولکی پئیؽمبرلردن، اۆممتلردن سیزه گلیب چاتمیش)بیر کیتاب، یاخود  (اوْلموش

!  گتیرین (اثر)قالان بیر شئي 

اللهی قوْیوب قییامته دک اؤزونه جاواب وئره بیلمه ین بۆتلره عبادت ائدن کیمسه دن . 5

اوْنلارین  (بۇ بۆتلر)حال بوکی بۇنلار ! آزمیش کیم اوْلا بیلر؟ (حاق یوْلدان)داها چوْخ 

!  عبادتیندن خبرسیزدیرلر (بۆتپرستلرین)

 (مۆشریکلره)اوْنلارا  (بۇ بۆتلر) اینسانلار محشره توْپلاناجاقلاری زامان بۇنلار .6

.   دۆشمن اوْلاجاق و اوْنلارین عبادتینی اینکار ائده جکلر

آیدین آیه لریمیز اوْنلارا -آچیق: و یا)آیدین اوْلاراق اوْخوندوقدا -آیه لریمیز اوْنلارا آچیق. 7

- ” !بۇ، آشکار بیر سئهردیر“: باره سینده( قۇران)کافیرلر اؤزلرینه گلن  (سؤیله نیلدیکده

.   دئییرلر

 (!یا پئیؽمبر). دئییرلر- ” !اۇیدورموشدور (اؤزوندن)اوْنو  (محمّد)“: یوْخسا اوْنلار. 8

قۇرتارا  (اللهین عذابیندان)اۇیدورموشامسا، سیز منی اللهدان  (اؤزومدن)اگر من اوْنو “: دئ

منیمله . قوْدولارینیزی داها یاخشی بیلیر-باره سینده کی دئدی (قۇران)اوْ سیزین . بیلمزسینیز

”  !اوْ، باؼیشلایاندیر، رحم ائدندیر. سیزین آرانیزدا اوْنون شاهید اوْلماسی کیفایتدیر



منیمله و سیزینله نه ائده جه یینی  (رببیمین). من پئیؽمبرلرین بیرینجیسی دئییلم“: دئ. 9

باشقا پئیؽمبرلر کیمی شهید اوْلاجاؼیمی، اؤلکمدن قوْوولاجاؼیمی، یاخود کۆفره )بیلمیرم 

داوام ائتدیگینیز تقدیرده سیزه نه جزا وئریله جه یینی، هانسی فلاکتلره اۇؼرایاجاؼینیزی دئیه 

من آنجاق . من یالنیز منه وحي اوْلونانا تابع اوْلورام. (بیلمه رم، چۆنکی قئیبی آنجاق الله بیلیر

”  !آشکار قوْرخودان بیر پئیؽمبرم-آچیق (سیزی اللهین عذابی ایله)

الله درگاهیندان اوْلسا، سیز اوْنو اینکار  (بۇ قۇران)بیر دئیین گؤرک، اگر “: دئ. 10

اوْنون اؤزو کیمیسی  (قۇرانین حقیقیلیگینه)ائتسه نیز، ایسرایل اوْؼوللاریندان دا بیر شاهید 

تکببور گؤسترسه نیز  (یئنه اوْنا قارشی)ایله شهادت وئریب ایمان گتیرسه و سیز  (تؤورات)

”  !؟ الله ظالیملاری دوْؼرو یوْلا مۆوففق ائتمز(ظالیم اوْلمازسینیزمی)

یاخشی  (قۇران، ایسلام دینی)اگر “: کافیر اوْلانلار ایمان گتیرنلر باره سینده دئییرلر. 11

بیز اوْنلاردان داها )بۇ ایشده بیزدن قاباؼا دۆشه بیلمزدیلر  (مؤمینلر)بیر شئي اوْلسایدی، 

بۇ، کؤهنه “: دوْؼرو یوْلا گلمه دیکلری اۆچون( قۇرانلا)اوْنلار . ایمان گتیرردیک (اول

.   دئیه جکلر- ” !یالاندیر

رهبر و مرحمت  (ایسرایل اوْؼوللارینا، مؤمینلره)اول مۇسانین  (قۇراندان)اوْندان . 12

عرب  (قۇران اؤزوندن اولکی ایلاهی کیتابلاری)بۇ . وار ایدی (تؤورات)اوْلان کیتابی 

قوْرخوتماق و یاخشی عمل صاحبلرینه  (اللهین عذابی ایله)دیلینده تسدیق ائدن، ظالیملاری 

!  مۆژده وئرمک اۆچون اوْلان بیر کیتابدیر (جنّتله)

مؤحکم  (سؤزونون اۆستونده)دئینلرین، سوْنرا دا - ” !رببیمیز اللهدیر“: شۆبهه سیز. 13

قۆسسه ده -هئچ بیر قوْرخوسو یوْخدور و اوْنلار قم (قییامت گۆنو)دۇرانلارین 

!  گؤرمه یه جکلر

عمللرین عوضی اوْلاراق  (یاخشی)ائتدیکلری  (دۆنیادا) بئله لری جنّتلیکدیرلر، اوْنلار .14

!  اوْرادا ابدی قالاجاقلار

والیدئینلریله گؤزل داورانماؼی، اوْنلارا )آناسینا یاخشیلیق ائتمیی -بیز اینسانا آتا. 15

زحمتله ( دوْققوز آي بطنینده)چۆنکی آناسی اوْنو . تؤوصیه  ائتدیک (یاخشی باخماؼی

کسیلمه مدتی اوْتوز  (سۆددن)داشینما و  (آنا بطنینده)اوْنونلا . گزدیرمیش، اذیتله دوْؼموشدور

! ائي رببیم“: کامیللیک حددینه یئتیشیب قێرخ یاشا چاتدیقدا بئله دئیر (اینسان)نهایت، . آیدیر

آناما اتا ائتدیگین نعمته شۆکور ائتمک و سنه خوْش گئده جک -منه هم منیم اؤزومه، هم ده آتا

سنه تؤوبه   (گۆناهلاردان)من . یاخشی عمل ائتمک اۆچون ایلهام وئر، نسلیمی عملیسالئه ائت

”  (!دیلدن اللها تسلیم ائدنلردنم-اؤزومو جانی)! ائتدیم و شۆبهه سیز کی، من مۆسلمانلاردانام



یاخشی عمللرینی قبول ائده جه ییمیز، گۆناهلاریندان کئچه جه ییمیز  (دۆنیاداکی) بئله لری .16

!  و اوْنلارا وئریلمیش دوْؼرو وعده گؤره جنّت اهلی ایچریسینده اوْلاجاق کیمسه لردیر

! تفو سیزه“: آناسینا-آتا (اؤزونو اللها، آخیرت گۆنونه ایمان گتیرمه یه دعوت ائدن). 17

حالدا، سیز منه  (اؤلندن سوْنرا دیریلمه دیگی)گئتدیگی -نئچه نسیللر گلیب-مندن اول نئچه

دئین کیمسه یه، ! - چێخاریلاجاؼیمیمی وعد ائدیرسینیز؟ (قییامت گۆنو دیریلدیلیب قبیردن)

” !اینان، اللهین وعدی حاقدیر (آي یازیق)! واي حالینا“: اللهدان مدد دیله یه رک (والیدئینلری)

باشقا بیر شئي  (یالان سؤزلردن)قدیملرین افسانه لریندن  (دئدیکلرینیز)بۇ “: اوْ ایسه. دئیرلر- 

.   دئیه جاواب وئرر- ” !دئییلدیر

اۆممتلرله  (کافیر)بئله لری اؤزلریندن اول گلیب گئتمیش و اینسانلاردان عبارت . 18

اوْنلار، . گئرچکلشدیگی کیمسه لردیر (حؤکمونون)بیرلیکده حاقلاریندا عذاب سؤزونون 

!  دوْؼرودان دا، زیانا اۇؼرایانلاردیر

درجه لری  (جنّتده و جهنمده)ائتدیگی عمللره گؤره  (مؤمینلرین و کافیرلرین)هامی نین . 19

 (لاییقینجه)عمللری نین عوضینی  (دۆنیاداکی)الله اوْنلارا  (قییامت گۆنو)واردیر کی، 

.   اوْنلارا اصلا حاقسیزلیق ائدیلمز. وئرسین

جهنم اوْدونون اۆزوندن پرده )کافیر اوْلانلار جهنم اوْدونا گؤستریله جکلری .   20

گۆن  (گؤتورولوب کافیرلرین گؤزونه گؤرونه جیی، یاخود جهنم عذابینی داداجاقلاری

بۆتون نعمتلری گؤروب داددینیز )سیز دۆنیادا حیاتینیزدا “: (اوْنلارا مذمّتله بئله دئییله جکدیر)

دۆنیادا سیزین اۆچون گؤزل اوْلان هر شئیی خرجله دینیز، آخیرته )و اوْنلاردان لذت آلدینیز 

اللهین )بۇ گۆن ایسه یئر اۆزونده ناحاق یئره تکببور گؤستردیگینیزه و . (بیر شئي قالمادی

”  !فاسیقلر اوْلدوؼونوزا گؤره حقارتلی عذابلا جزالاندیریلاجاقسینیز (اطاعتیندن چێخمیش

بیر زامان اوْ اؤزوندن اول ! دا خاتیرلا (هۇدو)آد قؤومونون قارداشینی  (!یا رسولوم). 21

اوْلان قؤومونه بئله  (یۆکسک قۇمسال تپه لرده)گئتمیش اهقافدا -ده، سوْنرا دا پئیؽمبرلر گلیب

سیزه  (قییامت گۆنونون)من بؤیوک گۆنون . اللهدان باشقاسینا عبادت ائتمه یین“: دئمیشدی

”  !اۆز وئره جک عذابیندان قوْرخورام

سن بیزی تانریلاریمیزدان دؤندرمه یمی گلدین؟ اگر دوْؼرو “: اوْنلار. 22

.   دئیه جاواب وئرمیشدیلر- ” !گتیر گؤرک (عذابی)دانیشانلاردانسانسا، بیزه وعد ائتدیگینی 

من سیزه یالنیز . آنجاق الله بیلیر (عذابین نه واخت گله جه یینی)“: دئمیشدی (هۇد) .23

آنجاق من سیزین جاهیل بیر . تبلیػ ائدیرم (ریسالتی، اللهین امرلرینی)منیمله گؤندریلنلری 

”  !قؤوم اوْلدوؼونوزو گؤرورم



وادیلرینه طرؾ اۆز تۇتوب گلن بیر بۇلود  (اؤزلرینه وعد اوْلونموش عذابی)اوْنو . 24

هۇد ایسه ). دئدیلر- ” !بۇ بیزه یاؼیش یاؼدیراجاق بۇلوددور“: گؤردوکلری زامان (شکلینده)

خئیر، بۇ سیزین تئز گلمه سینی ایسته دیگینیز شئیدیر، بیر کۆلکدیر کی، “ (: اوْنلارا بئله دئدی

!  اوْندا شدّتلی عذاب واردیر

سحر چاؼی  (ائرته سی گۆن)اوْنلار ” !اوْ اؤز رببی نین امری ایله هر شئیی مهو ائدر. 25

هامیسی مهو )ائله بیر وضعیته دۆشدولر کی، ائولریندن باشقا هئچ بیر شئي گؤرونمه دی 

!  بیز گۆناهکار قؤومو بئله جزالاندیریریق. (اوْلدو

دؤولتی، -وار)آند اوْلسون کی، بیز اوْنلارا وئردیگیمیز ایمکانی  (!ائي مککه اهلی). 26

بیز اوْنلارا قۇلاق، گؤز و قلب وئرمیشدیک، لاکین نه . سیزه وئرمه میشدیک (قۆدرتی

چۆنکی اوْنلار اللهین . قۇلاقلاری، نه گؤزلری، نه ده قلبلری اوْنلارا هئچ بیر فایدا وئرمه دی

.   ساردی (عذاب)اوْنلاری ایستئهزا ائتدیکلری . اینکار ائدیردیلر (بیله-بیله)آیه لرینی 

ثمود، لۇت طایفهلاری نین )آند اوْلسون کی، بیز سیزین اطرافینیزدا اوْلان مملکتلری . 27

قاییدالار دئیه، آیه لری اوْنلارا جۆربجور ( حاقا، ایمانا)بلکه، . مهو ائتدیک (یۇردلارینی

.   (تکرار گؤستردیک-تکرار)شکیلده بَیان ائتدیک 

یاخینلاشماق مقصدیله تانری قبول ائتدیکلری  (اوْنا)بس نه اۆچون اللهی قوْیوب . 28

اوْنلاردان اۇزاقلاشیب قئیب  (اوْ تانریلار)اوْنلارا کؤمک ائتمه دی؟ عکسینه،  (بۆتلر)

اوْنلارین اؤز یالانلاری و  (اللها یاخینلاشماق مقصدیله بۆتلره سیتاییش ائتمک)بۇ، . اوْلدولار

.   اؤز اۇیدورمالاریدیر

جینی قۇرانی  (اوْنا قدر)اوْنو دا خاتیرلا کی، بیر زامان بیر دسته  (!یا پئیؽمبر). 29

 (یاخود سنین یانیندا)اوْنلار اوْنو دینله مه یه . دینله مک اۆچون سنین یانینا گؤندرمیشدیک

قۇرتاردیقدان  (قۇران اوْخونوب)دئدیلر و - ” !قۇلاق آسین“: (بیرینه-بیر)حاضیر اوْلدوقدا 

قوْرخودانلار صیفتیله اؤز قؤوملری نین یانینا  (همجینسلرینی اللهین عذابی ایله)سوْنرا 

ایشه باخ کی، جینلر قۇرانی ائشیدیب اوْنا ایمان گتیردیکلری حالدا، بۇ ). قاییتدیلار

.   (مۆشریکلر هله ده اوْندان اۆز دؤندریرلر

بیز مۇسادان سوْنرا نازیل ائدیلمیش، اؤزوندن ! ائي قؤوموموز“: اوْنلار دئدیلر. 30

حاقا و  (اللهین بنده لرینی)تسدیق ائدن،  (تؤوراتی، اینجیلی، زبورو و صحیفه لری)اولکیلری 

!  یؤنلدن بیر کیتاب دینله دیک (ایسلام دینینه)دۆز یوْلا 

قبول ائدین و اوْنا ایمان  (محمّد علئیه سلامی)اللهین جارچیسینی ! ائي قؤوموموز. 31

!  گۆناهلارینیزدان کئچر و سیزی شدّتلی عذابدان خلاص ائدر (قییامت گۆنو)الله . گتیرین



یئر اۆزونده قاچیب جانینی اوْندان  (بیلسین کی)اللهین جارچیسینی قبول ائتمه ین . 32

. قۇرتارا بیلمز و اوْنا اللهدان باشقا کؤمک ائدن دوْستلار دا تاپیلماز (اوْنون عذابیندان)

”  !آزمیشلار (حاق یوْلدان)آشکار -بئله لری آچیق

 مگر اوْنلار گؤیلری و یئری یاراتمیش و اوْنلاری یاراتماقدان یوْرولمامیش اللهین .33

!  اؤلولری ده دیریلتمه یه قادیر اوْلدوؼونو گؤروب آنلامیرلارمی؟ بلی، اوْ، هر شئیه قادیردیر

اوْنلاردان )گۆن  (جهنم عذابینی داداجاقلاری)کافیرلر جهنم اوْدونا گؤستریله جکلری . 34

بلی، رببیمیزه “: اوْنلار” !دوْؼرو دئییلمی؟( داددیؽینیز عذاب)مگر بۇ “: (سوْروشولاجاقدیر

ائله ایسه “: بۇیوراجاقدیر (الله). دئیه جاواب وئره جکلر- ” !(کی، دوْؼرودور)آند اوْلسون 

”  !کۆفر ائتدیگینیزه گؤره دادین عذابی (دۆنیادا)

صاحبلری اوْلانلارین صبر  (و صبات، شریعت)پئیؽمبرلردن عزم  (!یا رسولوم). 35

 (عذاب)تئز  (مۆشریکلره). صبر ائت (الله یوْلوندا چتینلیکلره، اذیتلره)ائتدیگی کیمی، سن ده 

گؤره جکلری گۆن گۆندوزون  (عذابی)اوْنلار وعد  اوْلوندوقلارینی . گلمه سینی ایسته مه

بۇ قۇران الله درگاهیندان سیزه ). قالدیقلارینی ساناجاقلار (دۆنیادا)آنجاق بیر ساعتی قدر 

عذاب ! )فاسیق بیر قؤومدن باشقاسی دا هئچ مهو ائدیلرمی؟. بیر خبردارلیقدیر (اوْلان

  (!گلدیکده آنجاق اللهین اطاعتیندن چێخمیش فاسیقلر مهو ائدیله جکلر

محمّد سۇره سی 

 ( آیه دیر38مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

پۇچ  (الله)الله یوْلوندان دؤندرنلرین عمللرینی  (اینسانلاری) کافیر اوْلانلارین و .1

.   ائده جکدیر



ایمان گتیریب یاخشی عمللر ائدنلرین، رببیندن محمّده حاق اوْلاراق نازیل ائدیلنه . 2

دۆنیادا و )اینانلارین ایسه گۆناهلاری نین اۆستونو اؤرته جک، اوْنلارین احوالینی  (قۇرانا)

(.   یاخشیلاشدیراجاقدیر)دۆزلده جکدیر  (آخیرتده

بۇ اوْنا گؤره دیر کی، کافیرلر باتیله اۇیموش، ایمان گتیرنلر ایسه اؤز رببیندن گلن . 3

!  الله اینسانلارا اؤزلرینه دایر مسئله لری بئله چکیر. تابع اوْلموشلار (قۇرانا)حاقا 

قارشیلاشدیؽینیز زامان بوْیونلارینی  (دؤیوش مئیدانیندا)کافیرلرله  (!ائي مؤمینلر). 4

-قاچماسینلار دئیه، ال)ائتدیکده،  (کۆت-ازیب شیل)نهایت، اوْنلاری مؽلوب . وۇرون

بوْیونلارینا )سوْنرا دا مۇحاریبه  بیتدیکده اوْنلاری یا . کندیرله مؤحکم باؼلایین (آیاقلارینی

ایسته سه نیز اسیرلری باؼیشلاییب ! )مججانی، یا دا فیدیه مۆقابیلینده آزاد ائدین (میننت قوْیوب

پاراسیز آزاد ائدر، یا اوْنلاری مۆبادیله ائدر، یا دا مۆعیین مبلػ پۇل، مال مۆقابیلینده -پۇلسوز

( مۇحاریبه سیز ده- باشقا جۆر )اگر الله ایستسیدی، اوْنلاردان ! بۇدور( امر. )(بۇراخارسینیز

بیرینیزله ایمتاهانا چکمک اۆچون -لاکین اوْ سیزی بیری. اینتیقام آلا بیلردی

.   الله اؤز یوْلوندا اؤلدورولنلرین عمللرینی اصلا پۇچ ائتمز. (وۇروشماؼینیزی امر ائتدی)

 (دۆنیادا و آخیرتده)اوْنلاری دوْؼرو یوْلا مۆوففق ائده جک، اوْنلارین احوالینی  (الله). 5

.   دۆزلده جکدیر

.   اؤزلرینه تانیتمیش اوْلدوؼو جنّته داخیل ائده جکدیر (دۆنیادا) و اوْنلاری .6

یاردیم گؤسترسه نیز، اوْ  (اللهین دینینه و پئیؽمبرینه)اگر سیز اللها ! ائي ایمان گتیرنلر. 7

.   ائدر (جیهاددا مؤحکم، قۆوتلی)دا سیزه یاردیم گؤسترر و سیزی ثابتقه دم 

!  اوْنلارین عمللرینی پۇچا چێخاردار- هامیسی مهو اوْلسون -  کافیرلره گلدیکده ایسه .8

 (الله دا)بَینمه دیلر،  (قۇرانی)اللهین نازیل ائتدیگینی  (کافیرلر) بۇ اوْنا گؤره دیر کی، .9

.   اوْنلارین عمللرینی پۇچ ائتدی

مگر اوْنلار یئر اۆزونو دوْلاشیب اؤزلریندن اولکیلرین عاقیبتی نین نئجه اوْلدوؼونو . 10

 (بئله شئیلر)کافیرلری ده بۇنا بنزرلری . الله اوْنلاری یئرله یئکسان ائتدی! گؤرمورلرمی؟

!  گؤزله ییر

کافیرلرین ایسه دوْستو . (حمایه داریدیر) اوْنا گؤره کی، الله ایمان گتیرنلرین دوْستودور .11

!  یوْخدور (حمایه داری)

آلتیندان چایلار آخان جنّتلره  (آؼاجلاری)الله ایمان گتیریب یاخشی عمللر ائدنلری . 12

 (اؤلندن سوْنرا). ایچرلر-صفا سۆرر، حئیوان کیمی یئییب (دۆنیادا)کافیرلر ایسه . داخیل ائدر

!  جهنم اوْدو اوْنلارین مسکنی اوْلاجاقدیر



-داها قۆوتلی نئچه (شهر اهلیندن)سنی چێخارتدیؽی شهردن  (قؤومونون! یا پئیؽمبر). 13

وار ایدی کی، بیز اوْنلاری مهو ائتدیک و اؤزلرینه بیر کؤمک  (شهر اهلی)نئچه شهرلر 

!  ائدن ده تاپیلمادی

کیمسه پیس عملی اؤزونه یاخشی  (دلیله ایستیناد ائدن)مگر رببیندن بیر دلیله اوْلان . 14

.   بئله لری اؤز نفسلرینه اۇیموشلار! گؤستریلن کیمسه کیمیدیرمی؟

 (قوْخومایان)اوْرادا دادی دیَیشمه ین : مۆتتقیلره وعد اوْلونان جنّتین وصفی بئله دیر. 15

سۇدان ایرماقلار، تمی چؤنمه ین سۆددن چایلار، ایچنلره لذت وئرن شرابدان نهرلر و تمیز 

 (گۆناهلاردان)اوْرادا اوْنلاری هر جۆر مئیوه و رببی طرفیندن . بالدان ایرماقلار واردیر

جهنم اوْدوندا ابدی قالیب باؼیرساقلاری  (مگر بۇ جنّتده اوْلانلار). باؼیشلانما گؤزله ییر

!  پارچا ائدن قاینار سۇ ایچیردیله جک کسلر کیمی اوْلا بیلرلرمی؟-پارچا

ایچریسینده ائله لری ده واردیر کی، سنی دینله یر،  (کافیرلرین)اوْنلارین  (!یا پئیؽمبر). 16

: (سهابه دن ایستئهزا ایله)سنین یانیندان چێخیب گئدن کیمی علم وئریلمیش کیمسه لردن 

اوْنلار اللهین اۆرکلرینه مؤهور . دئیه سوْروشارلار- ” !بۇ ساعت نه دئدی؟ (محمّد)“

!  وۇردوؼو و اؤز نفسلرینه اۇیموش کیمسه لردیر

اوْنلارین دوْؼرولوؼونو داها دا آرتیرار و  (الله)دوْؼرو یوْلو تاپانلارا گلدیکده ایسه، . 17

 (مؤمینلیکلری نین، اللهدان قوْرخوب پیس عمللردن چکینمه لری نین)اوْنلارا تقوالاری نین 

!  مۆکافاتینی وئرر

قفیلدن باشلاری نین اۆستونو  (قییامت ساعتی نین)آنجاق اوْ ساعتین  (کافیرلر)اوْنلار . 18

اوْنلارا گلیب  (قییامت ساعتی). آلماسینیمی گؤزله ییرلر؟ اوْنون علامتلری آرتیق گلمیشدیر

!  اوْنلارا نه فایدا وئرر؟ (پئشمان اوْلوب تؤوبه  ائتمه لری)یئتیشدیگی زامان عیبرت آلمالاری 

هم اؤز  (اوْندان). بیل کی، اللهدان باشقا هئچ بیر تانری یوْخدور (!یا رسولوم). 19

-الله گزیب. گۆناهلاری نین، هم ده مؤمین کیشیلرین و قادینلارین باؼیشلانماسینی دیله

گئجه لر -سیزین گۆندوزلر)! دۇراجاؼینیز یئری ده بیلیر-دوْلاندیؽینیز یئری ده، دایانیب

اوْندان . دۆنیادا نه ایشله مشؽول اوْلدوؼونوز، آخیرتده هارادا اوْلاجاؼینیز اللها معلومدور

  (!هئچ نه گیزلی قالماز

ائله کی . دئییردیلر- ” !بیر سۇره نازیل اوْلایدی (جیهاد باره سینده)کاش “: مؤمینلر. 20

 (!یا رسولوم)بیلدیریلدی،  (جیهاد امری)مؤحکم بیر سۇره نازیل اوْلوب اوْرادا دؤیوش 

اوْلانلارین سنه اؤلوم قوْرخوسوندان باییلمیش  (شکک و نیفاق مرزی)قلبلرینده مرز 

-  اما اوْنلارا داها چوْخ یاراشاردی ! کیمسه نین باخیشی ایله باخدیقلارینی گؤردون



سؤیله مز یئرینه -سنین امرینی دینمز)اطاعت ائتمک و گؤزل بیر سؤز دئمک . 21

وئردیکلری )زامان اللها ( اوْنلارا جیهاد واجیب اوْلدوؼو)ایش قطعیلشدیگی . (یئتیرمک

!  صادق اوْلسایدیلار، سؤزسوز کی، اوْنلار اۆچون داها یاخشی اوْلاردی (وعده

فساد تؤرتمک -اۆز دؤندرسه نیز، سیزدن یئر اۆزونده فیتنه (محمّد علئیه سلامدان) اگر .22

!  قوْهوملوق تئللرینی قێرماق گؤزله نیلمزمی؟ (جاهیلیت دؤورونده اوْلدوؼو کیمی)و 

کار و  (قۇلاقلارینی)اللهین لعنت ائتدیگی  (فساد تؤره دنلر-مۆنافیقلر، فیتنه)اوْنلار . 23

!  گؤزلرینی کوْر ائتدیگی کیمسه لردیر

 اوْنلار قۇران باره سینده دۆشونمزلرمی؟ یوْخسا اۆرکلرینه کیلید وۇرولموشدور؟ .24

  (یوْخسا اۆرکلری نین اؤز کیلیدلری واردیر؟)

 (بۇ دؤنوکلویو)دؤننلره شیطان  (دیندن)دوْؼرو یوْل اؤزلرینه بللی اوْلدوقدان سوْنرا . 25

بۇ دؤنوکلویون مۆقابیلینده الله : و یا)خوْش گؤستردی و اوْنلاری توْولاییب یوْلدان آزدیردی 

.   (اوْنلاری زلالته سالدی

بیز “: (مۆنافیقلره)بَینمه ینلره  (جیهاد امرینی)بۇ اوْنلارین اللهین نازیل ائتدیگینی . 26

سیزه اطاعت  (اللهین و محمّد علئیه سلامین امرلرینی یئرینه یئتیرمه مکده)بعضی ایشلرده 

 (گیزلی دانیشیقلارینی)سیرلرینی  (بۆتون)الله اوْنلارین . دئمه لرینه گؤره دیر- ” !ائده جییک

!  بیلیر

وۇرا جانلارینی آلاندا حاللاری نئجه - بس ملکلر اوْنلارین اۆزلرینه، آرخالارینا وۇرا.27

اوْلاجاق؟  

اۇیمالاری و  (شیطانا اطاعت ائتمه یه)بۇ دا اوْنلارین اللهین ؼضبینه سبب اوْلان شئیه . 28

ائله بۇنا گؤره ده . بَینمه دیکلرینه گؤره دیر (کافیرلرله وۇروشماؼی)خوْش گئدن شئیی  (اللها)

.   اوْنلارین عمللرینی پۇچ ائتدی (الله)

اوْلانلار ائله گۆمان ائتدیلر کی، الله  (شکک و نیفاق مرزی)یوْخسا قلبلرینده مرز . 29

!  کۆدورتلرینی ظاهره چێخارتمایاجاقدیر؟-کین (اۆرکلرینده کی)اوْنلارین 

مۆطلق سنه گؤسترر، سن  (مۆنافیقلری)اگر بیز ایستسیدیک، اوْنلاری  (!یا پئیؽمبر). 30

اما، بلکه، تؤوبه  ائدیب دینده صمیمی اوْلسونلار )ده اوْنلاری مۆطلق اۆزلریندن تانییاردین 

سن اوْنسوزدا اوْنلارین دانیشیق طرزلریندن مۆطلق . (دئیه، اوْنلاری هئچ کسه تانیتمادیق

بۇ آیه نازیل اوْلدوقدان سوْنرا تانینمایان )! عمللرینیزی بیلیر (بۆتون)الله سیزین . تانییاجاقسان

.   (مۆنافیقلر قوْرخودان آؼیزلارینی آچیب بیر کلمه دانیشمیردیلار

صبر  (اذیتلره)آند اوْلسون کی، بیز ایچرینیزده کی مۆجاهیدلری و  (!ائي مؤمینلر). 31

اۆچون سیزی ایمتاهانا چکه جک و سیزه  (اۆممته معلوم ائتمک)ائدنلری آییرد ائدیب بیلمک 



ائله ائده جییک کی، اللهین سیزین باره نیزده ). ده یوْخلایاجاؼیق (عمللرینیزی)دایر خبرلری 

کیمین حقیقی، کیمین یالانچی مؤمین اوْلدوؼو ظاهره چێخیب اوْنون - ازلدن بیلدیکلری 

  (!بۆتون بنده لرینه بللی اوْلسون

الله یوْلوندان دؤندرنلر و دوْؼرو یوْل اؤزلرینه  (اینسانلاری)شۆبهه سیز کی، کافیرلر، . 32

 (الله). بللی اوْلدوقدان سوْنرا پئیؽمبره قارشی چێخانلار اللها هئچ بیر ضرر وئره بیلمزلر

!  اوْنلارین بۆتون عمللرینی پۇچ ائده جکدیر

شۆبهه، رییا، -شکک)اللها اطاعت ائدین، پئیؽمبره اطاعت ائدین و !  ائي ایمان گتیرنلر.33

!  عمللرینیزی پۇچا چێخارتمایین (کۆفر و نیفاق کیمی شئیلرله

الله یوْلوندان دؤندرنلری، سوْنرا دا کافیر کیمی  (اینسانلاری)کافیر اوْلانلاری، . 34

!  اؤلنلری، شۆبهه سیز کی، الله باؼیشلامایاجاقدیر

 (قالیب)اۆستون  (کافیرلره)ضعیفلیک گؤسترمه یین و  (جیهادا) بۇنا گؤره ده .35

اوْ سیزین عمللرینیزی . الله سیزینله دیر. سۆلهه دعوت ائتمه یین (اوْنلاری)گلدیگینیز زامان 

!  بۇراخماز (مۆکافاتسیز)بوْش 

اگر ایمان گتیرسه نیز و . اوْیونجاق، ایلنجه دیر-شۆبهه سیز کی، دۆنیا حیاتی اوْیون. 36

اوْ سیزدن . چکینسه نیز، اوْ سیزه مۆکافاتلارینیزی وئره جکدیر (پیس عمللردن، گۆناهلاردان)

یالنیز زکات وئرمه یینیزی )ایسته مز  (تامامیله الله یوْلوندا صرؾ ائتمیی)دؤولتینیزی -مال

.   (ایسته یر

هامیسینی ایستسه و بۇنو سیزدن ایسرارلا  (دؤولتینیزین-مال)اگر الله سیزدن اوْنون . 37

-کین (سیزین ایسلام دینینه اوْلان)طلب ائتسه، سیز خسیسلیک گؤستررسینیز و اوْ دا 

.   ظاهره چێخاردار (یاخود مالینیزی خرجله مک ایسته مه مه نیزی)کۆدورتینیزی 

الله یوْلوندا صرؾ ائتمه یه  (دؤولتینیزین یالنیز قێرخدا بیرینی-مال)بۇدور، سیز . 38

هر کس . بۇنونلا بئله ایچرینیزده خسیسلیک ائدن ده واردیر. چاؼیریلان کیمسه لرسینیز

بۇنون ضرری یالنیز ). خسیسلیک ائتسه، آنجاق اؤزونه قارشی خسیسلیک ائتمیش اوْلار

الله سیزه مؤهتاج دئییلدیر، سیز اوْنا )الله زنگین، سیز ایسه یوْخسولسونوز . (اؤزونه توْخونار

یئرینیزه سیزلر کیمی ( سیزی یوْخ ائدیب)اۆز دؤندرسه نیز، ( اوْندان)اگر . (مؤهتاجسینیز

!  باشقا بیر قؤوم گتیرر (دیلدن عبادت و اطاعت ائدن-اللها جانی)اوْلمایان 

سۇره سی  (فتح)فتح -ال

 ( آیه دیر29مدینه ده نازیل اوْلموشدور، )

 باؼیشلایان و رحم ائدن تانری نین آدیلا

 

مۆسلمانلارین فۆتوهاتی نین باشلانؽیجینی قوْیان، )حقیقتن، بیز سنه  (!یا پئیؽمبر). 1

کعبه نین یئرلشدیگی مککه شهری نین، هابئله بیر چوْخ باشقا مملکتلرین فتحینه سبب اوْلاجاق 

!  آشکار بیر ظفر بخش ائتدیک-آچیق (هۆدئیبیه سۆلهو ایله

سنین اولکی سه سوْنراکی گۆناهلارینی باؼیشلایاجاق، سنه اوْلان  (بۇنونلا) الله .2

!  کمال ائده جک و سنی دۆز یوْلا مۆوففق ائده جکدیر-نعمتینی تامام

!   الله سنه یئنیلمز قلبه وئره جکدیر.3

اؤز )مؤمینلرین ایمانی اۆستونه ایمان آرتیرماق اۆچون اوْنلارین اۆرکلرینه . 4

گؤیلرده کی و . گؤندرن اوْدور( راحتلیق و معنوی مؤحکملیک)آرخایینلیق  (درگاهیندان

ملکلر، جینلر، اینسانلار، حئیوانلار، ایلدیریم، قاسیرؼا، فێرتینا، سئل، )یئرده کی اوْردولار 

الله ایسته دیگیندن )اللهین ایختییاریندادیر  (.آ. ، آیین تۇتولماسی، گۆنشین باتماسی و بیر  زلزله

!  بیلندیر، حیکمت صاحبیدیر( هر شئیی)الله  (اوْنلار واسطه سیله اینتیقام آلار

الله مؤمین کیشیلری و قادینلاری ابدی قالاجاقلاری،  (جیهاد امری اوْنا گؤره دیر کی). 5

آلتیندان چایلار آخان جنّتلره داخیل ائتسین و اوْنلارین گۆناهلاری نین اۆستونو  (آؼاجلاری)

!  (اۇؼوردور)بۇ، الله درگاهیندا بؤیوک قۇرتولوشدور . اؤرتسون

محمّدین رببی نه محمّدین اؤزونه، نه ده )الله  (جیهاد امری هم ده اوْنا گؤره دیر کی). 6

اوْلان مۆنافیق کیشی و ( بدنیت)اوْنون باره سینده بدگومان  (دئیه-مؤمینلره کؤمک ائده جکدیر 

اوْنلارین بدنیتلیگی اؤز . قادینلاری، مۆشریک کیشی و قادینلاری عذابا دۆچار ائتسین

 (الله). اوْنلارا لعنت ائتمیشدیر (الله)اللهین اوْنلارا ؼضبی تۇتموش و ! باشلاریندا چاتلاسین

!  اوْرا نئجه ده پیس مسکندیر. جهنمی اوْنلار اۆچون حاضیرلامیشدیر

الله یئنیلمز قۆوت صاحبی، . گؤیلرده کی و یئرده کی اوْردولار اللهین ایختییاریندادیر. 7

!  حیکمت صاحبیدیر

اللهین )بیر شاهید، بیر مۆژدچی و  (بشر اؤولادینا)حقیقتن، بیز سنی  (!یا رسولوم) .8

.   قوْرخودان بیر پئیؽمبر اوْلاراق گؤندردیک (عذابلی ایله



اللها و اوْنون رسولونا ایمان گتیره سینیز،  (بیز اوْنو گؤندردیک کی، سیز اینسانلار). 9

یاردیم ائده سینیز، اوْنو بؤیوک ساییب ائهتیرامینی ساخلایاسینیز و  (اللها، یاخود پئیؽمبره)اوْنا 

!  آخشام تقدیس ائدیب شعنینه تعریفلر دئیه سینیز-سحر (اللهی)

سنه بئیت  (ریزوانلا-هۆدئیبیه صفری زامانی بیر آؼاجین آلتیندا بئیتی! یا پئیؽمبر). 10

الی اوْنلارین اللری نین  (قۆدرت)اللهین . ائدنلر، شۆبهه سیز کی، اللها بئیت ائتمیش اوْلورلار

بۇنون ضرری یالنیز )پوْزسا، آنجاق اؤز علئیهینه پوْزموش اوْلار  (بئیتی)کیم . اۆستونده دیر

اوْنا بؤیوک مۆکافات ( الله)کیم اللهلا ائتدیگی عهدی یئرینه یئتیرسه، . (اوْنون اؤزونه دیَر

!  وئرر

دؤولتیمیز و -مال“: گئری قالان بدوی عربلر سنه دئیه جکلر (هۆدئیبیه صفریندن). 11

بیزیم  (اللهدان). (سنینله یوْلا چێخا بیلمه دیک)عائله لریمیز باشیمیزی قاتدی 

: دئ (اوْنلارا). اوْنلار اۆرکلرینده اوْلمایانی دیللری ایله دئییرلر” !باؼیشلانماؼیمیزی دیله

اگر الله سیزه بیر ضرر، یاخود بیر خئییر وئرمک ایستسه، بۇ ایشده اللها بیر شئیله کیم مانع “

!  بلی، الله سیزین نه ائتدیگینیزدن خبرداردیر” !اوْلا بیلر؟

دؤیوشده )سیز ائله گۆمان ائدیردینیز کی، پئیؽمبر و مؤمینلر  (!ائي مۆنافیقلر)یوْخسا . 12

بیر داها اؤز عائله لرینه قاییتمایاجاقلار؟ بۇ سیزین اۆرگینیزه خوْش گلمیش و  (هلاک اوْلوب

سیز مهوه دۆچار  (ائله بۇنا گؤره ده)و . پیس فیکره دۆشموشدونوز (الله باره سینده)سیز 

!  بیر قؤوم اوْلدونوز (یاخود خئییرسیز)ائدیلمیش 

بیز کافیرلر اۆچون  (بیلسین کی)هر کس اللها و اوْنون پئیؽمبرینه ایمان گتیرمسه، . 13

!  جهنم اوْدو حاضیرلامیشیق

اوْ، ایسته دیگینی باؼیشلایار، ایسته دیگینه ده .  گؤیلرین و یئرین حؤکمو اللهین الینده دیر.14

!  الله باؼیشلایاندیر، رحم ائدندیر. عذاب وئرر

 (هۆدئیبیه صفرینه)قنیمت الده ائتمک اۆچون گئتدیگینیز زامان  (خئیبره)سیز . 15

” !قوْیون بیز ده سیزین آرخانیزجا گلک“: دئیه جکلر (صفردن گئری قالانلار)گئتمه ینلر 

 (!هۆدئیبیه صفرینه گئتمه ییب ائوده اوْتورانلاری هئچ یئره آپارما! یا پئیؽمبر)اوْنلار اللهین 

سیز اصلا بیزیم آرخامیزجا “: دئ (اوْنلارا! یا پئیؽمبر). سؤزونو دیَیشدیرمک ایسته ییرلر

خئیر، سیز بیزه پاخیللیق : اوْنلار دئیه جکلر” الله اولدن بئله بۇیورموشدور. گلمه یه جکسینیز

خئیر، اوْنلار اؤزلری . ”(ایستمیرسینیز کی، بیزیم ده پاییمیزا قنیمت دۆشسون)ائدیرسینیز 

!  چوْخ آز قانان کیمسه لردیر

چوْخ  (بیر مدتدن سوْنرا)سیز “: گئری قالان بدوی عربلره دئ (هۆدئیبیه صفریندن). 16

سیز اوْنلارلا وۇروشاجاقسینیز، یا دا . گۆجلو بیر قؤومله وۇروشماؼا چاؼیریلاجاقسینیز



اگر اطاعت ائتسه نیز، الله . (دؤیوشه احتیاج قالمایاجاقدیر)اوْنلار دؤنوب مۆسلمان اوْلاجاقلار 

اۆز  (دؤیوشدن)یوْخ، اگر اولده اوْلدوؼو کیمی . سیزه گؤزل بیر مۆکافات وئرر

.   ”آجیلی بیر عذاب وئرر-سیزه آؼریلی (الله)چئویرسه نیز، 

شیله گۆناه گلمز، بیر ده خسته یه -کوْرا گۆناه گلمز، توْپالا (جیهادا گئتمه مه یه گؤره). 17

آلتیندان چایلار  (آؼاجلاری)اوْنو  (الله)کیم اللها و پئیؽمبرینه اطاعت ائتسه، . گۆناه گلمز

اوْنو شدّتلی بیر عذابا دۆچار  (الله)اۆز دؤندرسه،  (اوْنلاردان)کیم . آخان جنّتلره داخیل ائدر

!  ائدر

آؼاج آلتیندا سنه بئیت ائتدیکلری زامان الله  (هۆدئیبیه ده)آند اوْلسون کی،  (!یا پئیؽمبر). 18

سنه صادق قالاجاقلارینی، عهده )اوْنلارین اۆرکلرینده اوْلانی  (الله). مؤمینلردن راضی اوْلدو

راحتلیق، سبیر، صبات، )آرخایینلیق ( اؤز درگاهیندان)بیلدی، اوْنلارا  (وفا ائده جکلرینی

ایله ( خئیبرین فتحی)گؤندردی و اوْنلاری یاخین گله جکده قازانیلاجاق بیر قلبه  ( معنوی قۇوه

.   مۆکافاتلاندیردی

الله یئنیلمز قۆوت . (نایل ائتدی)اله کئچیره جکلری چوْخلو قنیمتلره  (خئیبرده)هم ده . 19

!  صاحبی، حیکمت صاحبیدیر

. چوْخ قنیمتلر وعد بۇیورموشدور؛ سیز اوْنلاری الده ائده جکسینیز-الله سیزه چوْخ. 20

مؤمینلره ایشاره اوْلسون و سیزی . ایسه سیزه تئزلیکله وئردی (خئیبرده کی بۇ قنیمتی)بۇنو 

اینسانلارین سیزه قارشی اۇزانمیش اللرینی کسدی  (الله)دوْؼرو یوْلا چێخارتسین دئیه، 

.   (خئیبرده مۆتتفیقلرین، یاخود مککه مۆشریکلری نین مقاومتینی قێردی)

اللهین سیزه مککه نین فتحینی، یاخود )هله الده ائده بیلمه دیگینیز باشقا قنیمتلر ده . 21

نئچه دؤیوشلر زامانی الده ائدیله جک -هۆنئین وۇروشو، ایرانین فتحی و سوْنراکی نئچه

الله هر شئیه . ائهتیوا ائتمیشدیر( اؤز علمی ایله)الله اوْنلاری . (قنیمتلر وعد بۇیورموشدور

!  قادیردیر

اوْ کافیرلر سیزینله دؤیوشه گیریشسیدیلر، مۆطلق آرخا  (مککه اهلیندن سوْنرا)اگر . 22

.   چئویریب قاچاجاق، اؤزلرینه نه دوْست، نه ده هاوادار تاپاجاقدیلار

-سن اللهین قایدا. بئله دیر (عادت)قانون -اللهین اولدن قوْیدوؼو قایدا (!یا پئیؽمبر) .23

همیشه پئیؽمبرلر و مؤمینلر )! هئچ واخت بیر دیَیشیکلیک گؤره بیلمزسن (عادتینده)قانونوندا 

.   (قالیب گلمیش، کافیرلر ایسه مؽلوب اوْلموشلار

 (هۆدئیبیه ده)قالیب ائتدیکدن سوْنرا مککه وادیسینده  (مۆشریکلره)سیزی اوْنلارا . 24

اوْنلاری سیزینله، سیزی ده )اوْنلارین الینی سیزدن، سیزین ده الینیزی اوْنلاردان چکن 

پئیؽمبر ! )الله سیزین نه ائتدیکلرینیزی گؤرندیر. اوْدور (اوْنلارلا وۇروشماؼا قوْیمایان



اصحابه سی ایله هۆدئیبیه ده یئرلشدیگی زامان سکسن سلاحلی مککه مۆشریکی مۆسلمانلارا 

هۆجوم ائتمک ایسته میش، لاکین اسیر تۇتولوب پئیؽمبرین یانینا گتیریلمیش، اوْ دا اوْنلارا 

محمّد علئیه سلامین بۇ لۆطفو هۆدئیبیه . هئچ بیر جزا وئرمه ییب هامیسینی آزاد ائتمیشدی

.   (سۆلهونون ایمضالانماسینا سبب اوْلموشدو

کۆفر ائدنلر ده، سیزین مسجیدولهراما داخیل اوْلماؼینیزا مانعچیلیک تؤره دنلر ده، . 25

گئدیب چاتماؼا قوْیمایانلار دا محض اوْنلاردیر  (قۇربانگاها)قۇربانلیقلاری اؤز یئرینه 

تانیمادیؽینیز مؤمین کیشی و قادینلاری بیلمه دن آیاق  (مککه ده)اگر . (مککه مۆشریکلریدیر)

الله سیز )آلتینا آلیب عزمک و بۇندان دوْلایی سیزه گۆناه گلمک احتیمالی اوْلماسایدی 

اما الله ایسته دیگینی اؤز . (مؤمینلرین هامیلیقلا مککه یه داخیل اوْلماسینا ایزین وئرردی

مؤمینلرله )اگر اوْنلار . (اوْ زامان بۇنا ایزین وئرمه دی)مرحمتینه قوْووشدورسون دئیه 

کافیر ( مککه اهلیندن)بیریندن سئچیلیب آیریلمیش اوْلسایدیلار، بیز اوْنلاردان -بیر (کافیرلر

!  اوْلانلاری شدّتلی بیر عذابا دۆچار ائدردیک

هۆدئیبیه سازیشینه )کافیرلر اؤز اۆرکلرینده جاهیلیت تکببورو تسسوبونه قاپیلدیقلاری . 26

سؤزلرینی یازماقدان ایمتینا ائتدیکلری، ” محمّدون رسولوللاه“، ”رحیم-رحمانیر-بیسمیللاهیر“

هیجرتین آلتینجی ایلینده محمّد علئیه سلامین مککه یه داخیل اوْلماسینا راضیلیق 

قلب راحتلیؽی، )زامان الله پئیؽمبرینه و مؤمینلره اؤز درگاهیندان آرخایینلیق  (وئرمه دیکلری

لا ایلاهه ایللاللاه، محمّدون )گؤندرمیش و اوْنلارا تقوا گلمه سینی  (معنوی مؤحکملیک

داها چوْخ ( مککه مۆشریکلریندن)اوْنلارین بۇ سؤزه . خاس ائتمیشدی (سؤزونو” رسولوللاه

!  الله هر شئیی بیلندیر. حاقی وار ایدی و اوْنا لاییق ایدیلر

رؤیاسی نین چین  (مککه فتحی)تعالی اؤز پئیؽمبری نین -آند اوْلسون کی، الله. 27

باشینیزی  (بعضینیز)آمانلیقلا، -سیز، اینشاللاه، امین (!ائي مؤمینلر). اوْلدوؼونو تسدیق ائتدی

قوْرخمادان  (مۆشریکلردن)قێسالتمیش حالدا و  (بعضینیز ساچینیزی)قێرخدیرمیش، 

اوْ بۇندان علاوه  . سیزین بیلمه دیکلرینیزی بیلیر (الله). مسجیدولهراما داخیل اوْلاجاقسینیز

دوْؼرودان دا، محمّد علئیه ). ده بخش ائده جکدیر (خئیبرین فتحینی)تئزلیکله بیر قلبه  (سیزه)

سلام هیجرتین یئددینجی ایلینده اصحابه سی ایله بیرلیکده مککه یه اۆمره زیارتینه گئتدی و 

” اینشاللاه“بۇنا گؤره ده بیر ایشه گیریشمزدن اول مۆطلق . زیارتدن اول خئیبری فتح ائتدی

  (!دئمک لازیمدیر

اوْنون بۆتون دینلردن اۆستون )بۆتون دینلردن اۆستون ائتمک  (ایسلامی)اوْنو . 28

یا . )اۆچون اؤز پئیؽمبرینی هیدایت و حاق دینله گؤندرن اوْدور (اوْلدوؼونو گؤسترمک

!  اللهین شاهید اوْلماسی کیفایت ائدر (سنین پئیؽمبرلیگی نین حقیقیلیگینه! رسولوم



کافیرلره  (مؤمینلر)اوْنونلا بیرلیکده اوْلانلار . اللهین پئیؽمبریدیر (علئیه سلام)محمّد . 29

 (ناماز واختی)سن اوْنلاری . ایسه مرحمتلیدیرلر (اؤز آرالاریندا)بیرینه -قارشی سرت، بیر

اوْنلارین علامتی . رۆکو ائدن، سجده یه قاپانان، اللهدان ریضا و لۆطؾ دیله ین گؤررسن

قییامت گۆنو اوْنلار اۆزلرینده کی مؤمینلیک نۇرو ). اۆزلرینده اوْلان سجده ایزیدیر

اینجیلده ایسه . بۇ اوْنلارین تؤوراتداکی وصفیدیر. (آلینلارینداکی مؤهور یئری ایله تانینیرلار

اوْنلار ائله بیر اکینه بنزه دیلیرلر کی، اوْ آرتیق جۆجرتیسینی اۆزه چێخارمیش، اوْنو بسله ییب 

مؤحکمله نیب گؤوده سی اۆستونه قالخاراق  (اوْ جۆجرتی ده)قۆوته گتیرمیش، اوْ دا -جانا

. کافیرلری ؼضبلندیرمک اۆچوندور (اللهین بۇ تشبیهی). اکینچیلری حئیران قوْیموشدور

و  (گۆناهلاردان باؼیشلانما)اوْنلاردان ایمان گتیریب یاخشی عمللر ائدنلره الله مؽفیرت 

!  وعد بۇیورموشدور (جنّت)بؤیوک مۆکافات 

سۇره سی  (اوْتاقلار)هۇجورات -ال

 ( آیه دیر18مدینه ده نازیل اوْلموشدور، )

 باؼیشلایان و رحم ائدن تانری نین آدیلا

 

اللهدان و پئیؽمبریندن اؤنه  (سؤزلرینیز، ایش و حرکتلرینیزده)! ائي ایمان گتیرنلر. 1

!  بیلندیر (هر شئیی)ائشیدندیر،  (هر شئیی)حقیقتن، الله . اللهدان قوْرخون. کئچمه یین

بیرینیزله -سسینیزی پئیؽمبرین سسیندن آرتیق قالدیرمایین و بیر!  ائي ایمان گتیرنلر.2

یوْخسا، اؤزونوز ده بیلمه دن، ! اۇجادان دانیشدیؽینیز کیمی اوْنونلا اۇجادان دانیشمایین

.   عمللرینیز پۇچ اوْلار

اوْ  (سسلرینی آستا چێخاردانلار)حقیقتن، اللهین پئیؽمبری یانیندا آستادان دانیشانلار . 3

مؤمینلییه لاییق )کیمسه لردیر کی، الله اوْنلارین اۆرکلرینی تقوا اۆچون ایمتاهانا چکمیشدیر 

!  گؤزله ییر( جنّت)باؼیشلانما و بؤیوک مۆکافات ( گۆناهلاردان)اوْنلاری . (ائتمیشدیر



شۆبهه سیز کی، سنی اوْتاقلارین آرخاسیندان چاؼیرانلارین چوْخوسونون  (!یا پئیؽمبر). 4

!  آؼلی کسمیر

اوْنلار  (بۇ، اللهین یانیندا) اگر اوْنلار سن قارشیلارینا چێخانجایا قدر صبر ائتسیدیلر، .5

!  باؼیشلایاندیر، رحم ائدندیر (تؤوبه  ائدنلری)الله . ، داها یاخشی اوْلاردی اۆچون، البته

اوْنون )بیر خبر گتیرسه، درحال  (پیس)اگر بیر فاسیق سیزه ! ائي ایمان گتیرنلر. 6

یوْخلایین، یوْخسا بیلمه دن بیر قؤومه پیسلیک ائدر، سوْنرا دا ائتدیگینیزه  (دوْؼرولوؼونو

!  پئشمان اوْلارسینیز

اگر اوْ، بیر چوْخ . بیلین کی، آرانیزدا اللهین پئیؽمبری واردیر (!ائي ایمان گتیرنلر). 7

لاکین الله سیزه ایمانی . اذیت چکردینیز (چتینلییه دۆشر)ایشلرده سیزه اۇیسایدی، سیز 

آسی  (اللها)سئودیرمیش، اوْنو اۆرکلرینیزده سۆسله میش، کۆفره، اطاعتدن چێخماؼا و 

دوْؼرو  (بۇ خیسلت صاحبلری)محض بئله لری . اوْلماؼا قارشی سیزده نیفرت اوْیاتمیشدیر

!  یوْلدا اوْلانلاردیر

بیلندیر،  (هر شئیی)الله .  بۇ ایسه الله درگاهیندان اوْلان لۆطؾ و نعمت سایه سینده دیر.8

!  حیکمت صاحبیدیر

. بیری ایله وۇروشسا، اوْنلاری درحال باریشدیرین-اگر مؤمینلردن ایکی دسته بیر. 9

 (اطاعتینه)اگر اوْنلاردان بیری تجاووزکارلیق ائتسه، تجاووزکارلیق ائدنله اللهین امرینه 

قاییتسا، هر ایکی دسته نین  (تجاووزکارلیق ائدن اللهین امرینه). قاییدانا قدر وۇروشون

!  شۆبهه سیز کی، الله اینصافلیلاری سئور. آراسینی عدالتله دۆزلدین و اینصافلا حرکت ائدین

آرالاریندا بیر مۆباهیسه )بۇنا گؤره ده . قارداشدیرلار (دینده)حقیقتن، مؤمینلر . 10

اولکی )ایکی قارداشینیزین آراسینی دۆزلدین و اللهدان قوْرخون کی، بلکه،  (دۆشسه

!  رحم اوْلوناسینیز (گۆناهلارینیز باؼیشلانیب

لاؼا )اوْلا بیلسین کی، اوْنلار . بیر قؤوم دیگرینی لاؼا قوْیماسین! ائي ایمان گتیرنلر. 11

قادینلار دا . داها یاخشی اوْلسونلار( لاؼا قوْیانلاردان الله یانیندا)اوْ بیریلریندن  (قوْیولانلار

ریشخند )اوْ بیریلریندن  (ریشخند اوْلونانلار)بلکه، اوْنلار . (ریشخند ائله مه سینلر)بیرینه -بیر

بیرینیزی پیس -و بیر( آییب تۇتمایین)بیرینیزه تعنه ائتمه یین -بیر. داها یاخشیدیرلار (ائدنلردن

ایمان گتیردیکدن سوْنرا . چاؼیرمایین (.آ. ائي کافیر، ائي فاسیق، ائي مۆنافیق و بیر )لقبلرله 

اؤزلرینه ظۆلم )! محض تؤوبه  ائتمه ینلر ظالیملاردیر. فاسیق آدینی قازانماق نئجه ده پیسدیر

  (!ائدنلردیر

شۆبهه سیز کی، زننین . گۆمانا قاپیلماقدان چکی نین-چوْخ زننه! ائي ایمان گتیرنلر. 12

 (بیرینیزین ائییبینی، سیررینی-بیر). گۆناهدیر (هئچ بیر اساسی اوْلمایان زنن)بعضیسی 



سیزدن بیرینیز اؤلموش قارداشی نین ! بیرینیزین قئیبتینی قێرمایین-آراییب آختارمایین، بیر

اللهدان . (قئیبت ده بئله دیر)بۇ سیزده ایکراه حیسسی اوْیادار ! اتینی یئمه یه راضی اوْلارمی؟

!  حقیقتن، الله تؤوبه لری قبول ائدندیر، رحملیدیر. قوْرخون

سوْنرا . یاراتدیق (آدم و هووادان)بیز سیزی بیر کیشی و بیر قادیندان ! ائي اینسانلار. 13

. دئیه، سیزی خالقلارا و قبیله لره آییردیق (کیملیگینیزی بیله سینیز)بیرینیزی تانییاسینیز -بیر

پیس عمللردن ان چوْخ )الله یانیندا ان حؤرمتلی اوْلانینیز اللهدان ان چوْخ قوْرخانینیزدیر 

.   خبرداردیر( هر شئیدن)بیلندیر، ( هر شئیی)حقیقتن، الله . (چکینه نینیزدیر

بیز ایمان “: بدوی عربلر (قنیمت الده ائتمک ایشتاهاسی ایله ایسلاما داخیل اوْلان). 14

بیز “: آنجاق! ایمان گتیرمه دینیز (قلبن)سیز “: دئ (اوْنلارا! یا پئیؽمبر). دئدیلر- ” !گتیردیک

هله ایمان سیزین . دئیین- ” !قبول ائتدیک (مۆعیین شخصی مقصد، منفت نامینه)ایسلامی 

چۆنکی ایمان عملله اعتیقادین وحدتی، ایسلامی قبول ائتمک )قلبلرینیزه داخیل اوْلمامیشدیر 

اگر اللها و پئیؽمبرینه اطاعت ائتسه نیز، اوْ سیزین . (ایسه یالنیز ظاهری عمل دئمکدیر

حقیقتن، الله . (مۆکافاتینیزی لاییقینجه وئرر)عمللرینیزدن هئچ بیر شئي اسکیلتمز 

!  باؼیشلایاندیر، رحم ائدندیر

سوْنرا هئچ بیر  (ایمان گتیردیکدن)مؤمینلر یالنیز اللها و پئیؽمبرینه ایمان گتیرن، . 15

محض ! شۆبهه یه دۆشمه ین، الله یوْلوندا ماللاری و جانلاری ایله وۇروشانلاردیر-شکک

!  صادق اوْلانلاردیر (ایمانلاریندا)بئله لری 

اللهامی  (حقیقی مۆسلمان اوْلدوؼونوزو)سیز دینینیزی “: دئ (بۇ بدویلره! یا پئیؽمبر). 16

الله هر شئیی . بیلیر (هامیسینی)حال بوکی الله گؤیلرده و یئرده نه وارسا، ” اؤیره دیرسینیز؟

!  بیلندیر

مۆسلمان “: دئ. اوْنلار ایسلامی قبول ائتدیکلرینه گؤره سنه میننت قوْیورلار. 17

دوْؼرو دئییرسینیزسه،  (ایمان گتیردیگینیزی)خئیر، اگر ! اوْلدوؼونوزلا منه میننت قوْیمایین

سیزی ایمانا مۆوففق ائتمکله، اصلینده الله سیزین بوْینونوزا میننت قوْیموش  (بیلین کی)

”  !اوْلور

الله . بیلیر (گؤزه گؤرونمه ین سیرلرینی)شۆبهه سیز کی، الله گؤیلرین و یئرین قئیبینی . 18

!  سیزین نه ائتدیکلرینیزی گؤرندیر

قاؾ سۇره سی 

 ( آیه دیر45مککه ده نازیل اوْلموشدور، )

 باؼیشلایان و رحم ائدن تانری نین آدیلا

کی، مککه مۆشریکلری سنه ایمان )شانلی قۇرانا آند اوْلسون  (!یا پئیؽمبر)!  قاؾ.1

!  (گتیرمه دیلر

قوْرخودان بیر پئیؽمبر گلدیگینه تعجب  (اوْنلاری اللهین عذابی ایله)اؤزلریندن ! بلی. 2

آنجاق ملک ! اینساندان دا پئیؽمبر اوْلارمی؟)! بۇ عجبا بیر شئیدیر” :کافیرلر دئدیلر. ائتدیلر

  (!پئیؽمبر اوْلا بیلر

اۇزاق  (حقیقتن)؟ بۇ، (یئنیدن دیریله جییک) مگر بیز اؤلوب توْرپاق اوْلدوقدان سوْنرا .3

”  !بیر قاییدیشدیر (مۆمکون-قئیری)

اوْنلارین تدریجله نئجه چۆرودوب )حقیقتن، بیز یئرین اوْنلاردان نَیی اسکیلتدیگینی . 4

( محفوظ-لؤوهی)هیفز ائدن بیر کیتاب ( هر شئیی)درگاهیمیزدا . بیلیریک (مهو ائتدیگینی

!  واردیر

ایندی اوْنلار دوْلاشیقلیق . گلدیکده اوْنو یالان سایدیلار (قۇران) لاکین اوْنلارا حاق .5

.   (سنه گاه شاعر، گاه سئهرباز، گاه دا کاهین دئییرلر)ایچینده دیرلر  (تشویش)

مگر اوْنلار باشلاری نین اۆستونده کی گؤیه باخیب اوْنو نئجه یاراتدیؽیمیزی، نئجه . 6

!  بزه دیگیمیزی و اوْرادا هئچ بیر یاریق اوْلمادیؽینی گؤرمورلرمی؟

، اوْرادا مؤحکم (هامارلاییب دۆزلتدیگیمیزی)ائله جه ده یئری نئجه دؤشه دیگیمیزی . 7

یئتیشدیردیگیمیزی  (مئیوه)دۇران داؼلار یاراتدیؽیمیزی، هر جۆر گؤزل نؤودن 

!  گؤرمورلرمی؟

دؤنوب قاییدان هر بیر بنده اۆچون عیبرت درسی و  (بۆتون بۇنلار رببینه طرؾ) .8

.   نصیحت اوْلسون دئیه ائتدیک-اؤیود

.  آرپا، بۇؼدا و س) بیز گؤیدن برکتلی سۇ ائندیردیک، سوْنرا اوْنونلا باؼلار و .9

.   بیچیلن تاخیل دنه لری یئتیشدیردیک (کیمی

بیری نین اۆستونه دۆزولموش، هۆندور -بیر (سالخیم-سالخیم)هم ده تۇمورجوقلاری . 10

 -  (بیتیردیک)خۇرما آؼاجلاری 



. اؤلو بیر مملکتی جانا گتیردیک (اوْ سۇ ایله)بیز اوْنونلا !  بنده لره رۇزی اوْلسون دئیه.11

!  چێخماق دا بئله دیر (قبیرلردن دیریلیب)

قؤومو )اول نۇح طایفهسی، رسس اهلی، ثمود  (مککه مۆشریکلریندن)اوْنلاردان . 12

.   تکزیب ائتمیشدی (پئیؽمبرلری

، لۇت قارداشلاری؛  (اهلی)، فیرعوْن (قؤومو) آد .13

بۇنلارین هامیسی پئیؽمبرلری تکزیب ائتدی و منیم ده -  ایکه اهلی و تۆبب قؤومو .14

.   گئرچکلشدی (عذاب)اوْنلارا وعد ائتدیگیم 

ائله جه ده قییامت گۆنو )! خئیر! مگر بیز ایلک یارادیلیشدان عاجیزمی قالدیق؟. 15

( تکرار دیریلمه)اوْنلار یئنی یارادیلیش  (!اؤلولری دیریلتمکدن عاجیز قالمایاجاؼیق

!  شۆبهه ایچینده دیرلر-باره سینده شکک

آند اوْلسون کی، اینسانی بیز یاراتدیق و نفسی نین اوْنا نه وسوسه ائتدیگینی ده بیز . 16

اینسانین آدی حرکتلریندن تۇتموش اۆرگیندن )! بیز اوْنا شاه داماریندان دا یاخینیق. بیلیریک

  (!کئچن ان گیزلی حیسسلر، دۇیؽولار بئله اللها معلومدور

قئیده )تثبیت ائدن  (اوْنون بۆتون عمللرینی)ساؼیندا و سوْلوندا  (اینسانین)خاتیرلا کی، . 17

!  ایکی ملک اوْتورموشدور (آلان

ایکی )اوْنون یانیندا حاضیر دۇروب گؤزله ین  (یازماق اۆچون) دئدیگی هر سؤزو .18

!  واردیر (ملک

بۇ سنین قوْرخوب  (!ائي اینسان). ، حقیقتن، گله جکدیر(اؤلوم بیهوشلوؼو) اؤلوم .19

!  شئیدیر (جۆربجور واسطه لرله جانینی قۇرتارماق ایسته دیگین)قاچدیؽین 

بۇ وعد اوْلونموش . سۇر چالیناجاقدیر (اؤلندن سوْنرا یئنیدن دیریلمک اۆچون). 20

!  (عذاب گۆنودور)گۆندور 

و بیر  (سۆرویوب محشره گتیرن)بیر سۆروین  (رببی نین حۆضورونا) هر بیر کس .21

.   گله جکدیر (ایکی ملکله)ده شاهیدله 

 (بۇ مۆدهیش گۆنه اۇؼرایاجاؼیندان)بۇندان  (دۆنیادا)سن “ (: اوْنا بئله دئییله جکدیر). 22

سن بۇ گۆن سرراست . آرتیق بۇ گۆن گؤزوندن پرده نی گؤتوردوک. قافیل ایدین

”  !گؤرورسن

 (جهنم اۆچون)بۇ یانیمداکی “: دئیه جکدیر (اوْنا تهکیم اوْلونموش ملک) یوْلداشی .23

”  !حاضیردیر

آتین جهنمه هر بیر اینادجیل کافیری؛  “ (: الله اوْ ایکی مله یه بۇیوراجاقدیر). 24



 (اللهین بیرلیگینه)حددی آشانی،  (ظۆلم ائتمکله، گۆناه تؤرتمکله) خئیره مانع اوْلانی، .25

!  شکک ائده نی

آتین اوْنو شدّتلی .  اوْ کیمسه نی کی، اللهلا یاناشی اؤزونه باشقا بیر تانری قبول ائتدی.26

”  !عذابین ایچینه

فقط . اوْنو من آزدیرمادیم! ائي رببیمیز“: دئیه جکدیر (شیطان و یا اؤز نفسی)یوْلداشی . 27

”  !اوْ اؤزو حاق یوْلدان چوْخ آزمیشدی

دۆنیادا پئیؽمبر )من سیزه . منیم حۆضورومدا مۆباهیسه ائتمه یین“: بۇیوراجاقدیر (الله) .28

.   بۇ عذابی بیلدیرمیشدیم (واسطه سیله

”  !ظۆلم ائدن دئییلم (عبث یئره)من بنده لره . منیم حۆضورومدا سؤز گۆلشدیرمه یین. 29

دئیه جاواب - ” یئنه وارمی؟“: دئیه جک، اوْ ایسه- ” دوْلدونمو؟“:  اوْ گۆن بیز جهنمه.30

.   وئره جکدیر

.    جنّت ده مۆتتقیلر اۆچون یاخین بیر یئره گتیریله جکدیر.31

تؤوبه  ائدیب )اوْ، هر بیر . (جنّتدیر)بۇ، وعد اوْلوندوؼونوز “ (: اوْنلارا دئییله جکدیر). 32

قوْرویان؛  ( نفسینی حرامدان، اؤزونو گۆناهدان)قاییدان،  (اللها طرؾ

حاقا دؤنموش قلبله گلن  (رببی نین حۆضورونا)گؤرمه دن قوْرخان و  (اوْنو) رحماندان .33

!  بنده اۆچوندور

”  !بۇ، ابدیت گۆنودور. داخیل اوْلون (آمانلیقلا-امین)اوْرا ساؼلیقلا . 34

درگاهیمیزدا ایسه اوْندان آرتیؽی .  اوْرادا اوْنلار اۆچون ایسته دیکلری هر شئي واردیر.35

!  مؤوجوددور (.مؤمینلرین تسووور ائده بیلمه دیکلری نعمتلر، اللهین ریضاسینی و س)

نئچه -اول اؤزلریندن داها قۆوتلی نئچه (مککه مۆشریکلریندن)بیز اوْنلاردان . 36

جان قۇرتارماؼا بیر یئر  (اؤلومدن قاچیب)گؤره سن، “ (: اوْنلار). نسیللری مهو ائتدیک

.   اؤلکه گزیب دوْلاشمیشدیلار-اؤلکه (دئیه رک)” وارمی؟

موْیزه ائدیلدیگی زامان بۆتون )صاحبی، یاخود  (عاؼیل)شۆبهه سیز کی، بۇندا قلب . 37

نصیحت -قۇلاق آسان کیمسه اۆچون اؤیود( دیلدن-اوْنا جانی)حاضیر اوْلوب  (وارلیؽی ایله

!  واردیر

 آند اوْلسون کی، بیز گؤیلری، یئری و اوْنلارین آراسیندا اوْلانلاری آلتی گۆنده .38

.   یاراتدیق و بیزه هئچ بیر یوْرؼونلوق دا اۆز وئرمه دی

گۆن . صبر ائت (باتیل سؤزلرینه)آرتیق اوْنلارین دئدیکلرینه  (!یا پئیؽمبر). 39

!  دوْؼمامیشدان اول، باتمامیشدان اول رببینی تقدیس ائدیب شعنینه تعریفلر دئ

!  (سنا ایله تقدیس ائت-اوْنو شۆکر) گئجه نین بیر واختیندا و سجده لردن سوْنرا دا .40



دئییلن سؤزو، سۇرون )جارچی نین یاخین بیر یئردن جار چکه جیی گۆن  (!یا پئیؽمبر). 41

بیریندن -ائي کؤهنلمیش سۆموکلر، ائي بیر“: اوْ گۆن ایسرافیل اۇجا سسله! )دینله (سسینی

حساب گۆنونه -الله سیزه حاق! آیریلمیش اوْیناقلار، ائي اپریمیش اتلر، ائي داؼیلمیش ساچلار

دئیه جک و سۇرو ایکینجی دفعه  - ” !گلمک اۆچون یئنیدن بیرلشمیی بۇیورور

.   (اۆفوره جکدیر

دوْؼرویا -سسی دوْؼرودان (تۆکورپه دیجی)دهشتلی  (بۆتون یارانمیشلار)اوْ گۆن . 42

!  چێخما گۆنودور (قبیرلردن)اوْ گۆن . ائشیده جکلر

دؤنوش ده بیزیم  (آخیر).  شۆبهه سیز کی، دیریلدن ده، اؤلدورن ده بیزیم.43

!  حۆضوروموزادیر

توْرپاؼین آلتیندان، )اوْ گۆن یئر اوْنلاردان آیریلیب پارچالاناجاق، اوْنلار سۆرتله . 44

بۆتون یارانمیشلارین بیر )اوْ بیزیم اۆچون آسان اوْلان هشردیر . (قبیرلریندن چێخاجاقلار

.   (یئره توْپلاناجاقلاری محشر گۆنودور

سن اوْنلارا زوْر ائدن  (!یا پئیؽمبر). بیز اوْنلارین نه دئدیکلرینی چوْخ گؤزل بیلیریک. 45

قوْرخابلارا قۇرانلا  (عذابیمدان)سن منیم تهدیدیمدن . دئییلسن (اوْنلاری زوْرلا ایمانا گتیرن)

!  نصیحت وئر-اؤیود

سۇره سی  (سوْووروب داؼیدان کۆلکلر)زارییات -از

 ( آیه دیر60مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

داؼیدان کۆلکلره؛  -سوْووروب (توْرپاؼی-توْز). 1

 یاؼیش یۆکلو بۇلودلارا؛  .2

 آسانلیقلا اۆزوب گئدن گمیلره؛  .3

ملکلره آند اوْلسون کی،   (هره سی بیر ایشه مۆوککیل اوْلان) و رۇزی بؤلن .4



.  (مۆطلق واقئ اوْلاجاقدیر)حقیقتدیر  (قییامت) سیزه وعد  اوْلونان .5

!  دا لابوددور (عمله گؤره جزا و مۆکافات)حساب -حاق. 6

یوْللاری اوْلان گؤیه آند اوْلسون کی،   (جۆربجور اۇلدوز) .7

سؤزلرینیز  (قۇران و محمّد علئیه سلام باره سینده)سیزین  (!ائي مۆشریکلر). 8

بعضینیز قۇرانا شئر، پئیؽمبره شاعر، بعضینیز ده قۇرانا کاهینلیک اثری، )مۆختلیفدیر 

.   (پئیؽمبره کاهین دئییرسینیز

! ذاتیندا دؤنوکلوک اوْلان کیمسه دؤنر (قۇراندان، یاخود محمّد علئیه سلامدان) اوْندان .9

  (!اللهین ازلی علمینده ایماندان کیم دؤنموشدورسه، قۇراندان و پئیؽمبردن ده ائله اوْ دؤنر)

  (!الله اوْنلارا لعنت ائله سین)!  مهو اوْلسون یالانچیلار.10

!  قافیل اوْلموشلار (حاقدان)اوْ کسلر کی، جهالت گیردابینا دۆشوب . 11

حساب گۆنونون نه واخت اوْلاجاؼینی -حاق (سندن ایستئهزا ایله) اوْنلار .12

.   سوْروشارلار

.    اوْ گۆن اوْنلارا جهنم اوْدوندا عذاب وئریله جکدیر.13

تله سیک -تئز (دۆنیادا)بۇ سیزین ! دادین عذابینیزی“ (: ملکلر اوْنلارا دئیه جکلر). 14

”  !(عذابدیر)گلمه سینی ایسته دیگینیز شئیدیر 

 حقیقتن، مۆتتقیلر جنّتلرده و چشمه لر باشیندا اوْلاجاقلار؛  .15

چۆنکی اوْنلار بۇندان اول یاخشی عمللر .  رببی نین اوْنلارا وئردیگینی آلاجاقلار.16

.   ائتمیشدیلر

.   آز یاتیردیلار (عبادتله مشؽول اوْلوب)اوْنلار گئجه لر . 17

.   باؼیشلانمالارینی دیله ییردیلر (اللهدان) سحرلر ایسه .18

وار  (پایی)یوْخسولون حاقی  (آبرینا قێسیلیب دیلنمه ین) ماللاریندا دا دیلنچی نین و .19

.   ایدی

اوْنون عظمت و قۆدرتینه، وحدانیتینه )تام یقینلیکله اینانانلار اۆچون  (اللها)یئرده . 20

.   علامتلر واردیر (دلالت ائدن

مگر . علامتلر واردیر (سیزی یارادانین بیرلیگینی ثبوت ائدن) سیزین اؤزونوز ده .21

گؤرمورسونوز؟  

 (مۆکافات، جزا)و  وعد اوْلوندوؼونوز شئي  (یاؼیش، قار)گؤیده ده رۇزی نین . 22

محفوظدا -سیزه وعد اوْلونان مۆکافات، یاخود جزا الله درگاهینداکی لؤوهی)! واردیر

.   (یازیلمیشدیر



سیزین دانیشیؽینیز  (دئییلنلر)آند اوْلسون کی، بۇ  (صاحبینه) گؤیون و یئرین رببینه .23

.   کیمی حقیقتدیر (دئدیگینیز سؤزون اؤز سؤزونوز اوْلماسی)

صؤحبتی سنه گلیب  (ملکلرین)ایبراهیمین مؤحترم قوْناقلاری نین  (!یا رسولوم). 24

چاتدیمی؟  

: (اؤزونه-اؤز)سلامی آلیب  (ایبراهیم)یانینا گلیب سلام وئردیکده  (ایبراهیمین) اوْنلار .25

.   دئدی-”  !بۇنلار تانیمادیؽیم کیمسه لردیر“

 (کسیب قێزارداراق)عائلهسی نین یانینا گئتدی و بیر بۇزوْو  (بیر بهانه ایله) اوْ .26

.   گتیردی

.   دئدی- ” !بلکه، یئیه سینیز“: قوْیوب (قوْناقلارین قاباؼینا)اوْنو قاباقلارینا . 27

اوْنلاردان قوْرخویا  (ایبراهیم قوْناقلارین یئمه یه ال اۇزاتمادیقلارینی گؤردوکده). 28

ایسهاقین )دئدیلر و اوْنا چوْخ بیلیکلی بیر اوْؼلان اۇشاؼی - ” !قوْرخما“: اوْنلار. دۆشدو

.   ایله مۆژده وئردیلر (دۆنیایا گله جیی

اۆزونه  (تعجبوندن الینی)باؼیر سالیب -چاؼیر (سارا)زؤوجه سی  (بۇنو ائشیدن) .29

”  (منیم نئجه اۇشاؼیم اوْلا بیلر؟)! من قوْجا، قێسیر بیر قارییام“: چێرپاراق دئدی

شۆبهه سیز کی، اوْ، حیکمت صاحبیدیر، . سنین رببین بئله بۇیورموشدور“: اوْنلار. 30

.   دئدیلر- ” !بیلندیر (هر شئیی)

”  سیزین ایشینیز نه دیر؟! ائي ائلچیلر“: دئدی (سوْنرا ایبراهیم) .31

 (لۇت طایفهسینا جزا وئرمه یه)بیز گۆناهکار بیر قؤومه “:  اوْنلار دئدیلر.32

.   گؤندریلمیشیک

.   (گلمیشیک) اوْنلارین باشینا گیلدن داشلار یاؼدیرماق اۆچون .33

حددی آشانلار اۆچون سنین  (ائله داشلار کی، اوْنلارا پوْزؼونلوقلا مشؽول اوْلوب). 34

”  !رببی نین درگاهیندا خۆصوصی نیشان قوْیولموشدور

اوْلان مؤمینلری  (سدومدا)اوْرادا  (لۇت قؤومونو مهو ائتمک اۆچون) نهایت، .35

.   چێخارتدیق

 (تؤوهید دینینده اوْلان)باشقا مۆسلمان  (لۇتون عائله سیندن)لاکین اوْرادا بیر ائودن . 36

.   تاپمادیق

لۇت ). شدّتلی عذابدان قوْرخانلار اۆچون بیر نیشانه قوْیدوق (آخیرتده کی)و اوْرادا . 37

. قؤومونون شاملا هیجاز آراسیندا یئرلشن یۇردونو خارابا قوْیوب آلتینی اۆستونه چئویردیک

.   (بۇ، مککه مۆشریکلری اۆچون ده بیر عیبرت درسی اوْلمالیدیر



اوْ زامان بیز اوْنو فیرعوْنون . (بیر عیبرت درسی واردیر) مۇسانین حکایتینده ده .38

.   آشکار بیر دلیلله گؤندرمیشدیک-یانینا آچیق

مۇسا )اۆز دؤندریب  (ایماندان)ایله بیرلیکده  (و قوْشونو)اوْ، بۆتون اعیانلاری . 39

.   دئمیشدی- ” !بۇ سئهربازدیر، یاخود دا دلیدیر“: (باره سینده

اوْ، مذمّته لاییق بیر ایش گؤرموشدو .  نهایت، اوْنو و عسگرلرینی تۇتوب دنیزه آتدیق.40

.   (اللهلیق ادعاسینا دۆشموشدو)

اوْ زامان بیز . (بیر عیبرت درسی واردیر)باشینا گلنلرده ده  (آد قؤومونون)آدین . 41

.   بیر کۆلک گؤندرمیشدیک (خئییرسیز)اوْنلارین اۆستونه هر شئیی قۇرودوب مهو ائدن 

 (چؤپه-چؤر) اوْ، قارشیسینا چێخان هئچ بیر شئیی بۇراخمیر، اوْنو سوْووروب کۆله .42

.   دؤندریردی

اوْ زامان . (بیر عیبرت درسی واردیر)باشینا گلنلرده ده  (ثمود قؤومونون)ثمودون . 43

.   دئییلمیشدی- ” !کئؾ چکیب لذت آلین (اۆچ گۆن)هله بیر مدت “: اوْنلارا

تکببور گؤسترمیش و اوْنلاری گؤزلری  (تابع اوْلماؼا) اوْنلار اؤز رببی نین امرینه .44

.   باخا ایلدیریم وۇرموشدو-باخا

بیر کیمسه دن )قالخماؼا گۆجلری چاتمیش، نه ده  (یێخیلدیقلاری یئردن)اوْنلارین نه . 45

یاخود نه ده اؤزلرینه جزا وئرندن اینتیقام آلا )کؤمک ایسته یه بیلمیشدیلر  (اؤزلرینه

.   (بیلمیشدیلر

اللهین اطاعتیندن )چۆنکی اوْنلار . (مهو ائتمیشدیک) داها اول نۇح قؤومونو .46

.   فاسیقلر ایدیلر (چێخمیش

ایسته دیگیمیز هر شئیی )یاراتدیق و بیز  (قۆدرت الیمیزله)بیز گؤیو قۆدرتیمیزله . 47

(.   بیز گؤیو قۆدرتیمیزله یاراتدیق و بیز اوْنو گئنیشلندیرمکدییک: و یا. )قادیریک (یاراتماؼا

بیز نئجه ده گؤزل )! دؤشه ینلر نئجه ده گؤزلدیر (اوْنو).  یئری ده بیز دؤشه دیک.48

  (!دؤشه ینلریک

. جۆت یاراتدیق-جۆت (بیری نین عکسی اوْلماقلا-ائرکک و دیشی، بیر)بیز هر شئیدن . 49

!  بلکه، بیر دۆشونوب عیبرت آلاسینیز

اللهین ؼضبیندن قاچیب اوْنون )! اللها طرؾ قاچین“ (: بۇ اینسانلارا دئ! یا رسولوم) .50

-آچیق( اللهین عذابیندان)من سیزی اوْندان  (!مرحمتینه سێؽی نین، کۆفرو آتیب ایمانا گلین

!  آشکار قوْرخودان بیر پئیؽمبرم

 (اللهین عذابیندان)من سیزی اوْندان . اللهلا یاناشی باشقا بیر تانری قبول ائتمه یین. 51

”  !آشکار قوْرخودان بیر پئیؽمبرم-آچیق



ائله جه ده  (سنین قؤومون سنه شاعر، سئهرباز، دیوانه دئدیگی کیمی! یا رسولوم) .52

.   گلمز اوْنا سئهرباز، دیوانه دئدیلر-اوْنلاردان اولکیلر اؤزلرینه بیر پئیؽمبر گلر

هامیسی )! بیرینه وصییتمی ائتمیشلر؟-بیر (بۇ دئدیکلرینی)گؤره سن، اوْنلار بۇنو . 53

!  خئیر، اوْنلار آزؼین بیر قؤومدورلر. (عینی شئیی دئییر

چۆنکی )سن بۇنا گؤره قێناناسی دئییلسن ! آرتیق اوْنلاردان اۆز دؤندر (!یا رسولوم) .54

.   (سنه هواله اوْلونموش ریسالتی لاییقینجه تبلیػ ائتدین

نصیحت مؤمینلره فایدا -چۆنکی اؤیود. نصیحت وئر-اؤیود (اوْنلارا قۇرانلا)سن . 55

.   وئریر

!   من جینلری و اینسانلاری یالنیز منه عبادت ائتمک اۆچون یاراتدیم.56

 (احتیاجی اوْلان بنده لریمی)من اوْنلاردان منی .  من اوْنلاردان رۇزی ایستمیرم.57

!  یئدیرتمه لرینی ده ایستمیرم

!   شۆبهه سیز کی، رۇزی وئرن ده، قۆوت صاحبی ده، یئنیلمز اوْلان دا اللهدیر.58

یوْلداشلاری نین قیسمتی کیمی بیر قیسمتی  (اؤزلریندن اولکی)حقیقت، ظۆلم ائدنلرین . 59

اللها شریک قوْشماقلا اؤزلرینه ظۆلم ائدن مککه مۆشریکلرینی ده اولکی اۆممتلر )! واردیر

( اؤزلرینه عذاب وئرمه یه)قوْي اوْنلار منی  (!کیمی شدّتلی بیر عذاب گؤزله ییر

!  تلسدیرمه سینلر

!  دوْلایی واي کافیرلرین حالینا (قییامت گۆنوندن)وعد اوْلوندوقلاری گۆندن . 60

سۇره سی  (داغ)تۇر -ات

 ( آیه دیر49مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

تۇر داؼینا؛   (اللهین مۇسا ایله دانیشدیؽی) آند اوْلسون .1

 -  (تؤوراتا، قۇرانا، یاخود بۆتون ایلاهی کیتابلارا) آند اوْلسون یازیلمیش کیتابا .2



؛  (اوْلان کیتابا) آچیق دری اۆزرینده .3

بئیتولمعمورا؛   (ملکلرین عبادت ائتدیگی) آند اوْلسون .4

  (اۇجا گؤیه)آند اوْلسون یۆکسک تاوانا . 5

دنیزه کی،   (آلوْولانان) و دوْلوب داشان .6

!  مۆطلق واقئ اوْلاجاقدیر (!یا پئیؽمبر) رببی نین عذابی .7

!   اوْنو هئچ کس دؾ ائده بیلمز.8

،  (چالخالاناجاق) اوْ گۆن گؤي حرکته گلیب فێرلاناجاق .9

.   اوْینایاجاقدیر (هاوادا توْز کیمی)داؼلار یئریندن قوْپوب . 10

!  یالانچی حساب ائدنلرین حالینا (پئیؽمبرلری) اوْ گۆن واي .11

.   یالانا قۇرشانیب قفلت ایچینده اوْینایارلار (دۆنیادا) اوْ کسلر کی، .12

.    اوْ گۆن اوْنلار زوْرلا جهنم اوْدونا سۆروکلنه جکلر.13

یالان حساب ائتدیگینیز جهنم  (دۆنیادا)بۇ سیزین “ (: اوْنلارا بئله دئییله جکدیر). 14

!  اوْدودور

گؤزونوز قاپانیب )بۇ دا سئهردیر، یوْخسا  (وحیه، قۇرانا سئهر دئدیگینیز کیمی) .15

گؤرمورسونوز؟   (اوْنون حقیقت اوْلدوؼونو

همیشه لیک جهنمده )ایستر دؤزون، ایستر یوْخ؛ سیزین اۆچون عینیدیر ! یانین اوْرادا. 16

”  !سیز آنجاق ائتدیگینیز عمللرین جزاسینی چکه جکسینیز. (قالاجاقسینیز

.    مۆتتقیلر ایسه، شۆبهه سیز کی، جنّتلر و نعمتلر ایچینده اوْلاجاقلار.17

رببی اوْنلاری جهنم . آلاجاقلار (لذت) رببی نین اوْنلارا اتا ائتدیگی نعمتلردن ذؤوق .18

.   عذابیندان قوْروموشدور

ائتدیگینیز یاخشی عمللرین مۆقابیلینده  (دۆنیادا)“ (: اوْنلارا بئله دئییله جکدیر). 19

ایچین؛  -نۇشجانلیقلا یئیین

 (آهو)بیز اوْنلاری ایری ” !صؾ دۆزولموش تاختلارا سؤیکندیگینیز حالدا- صؾ.20

.   گؤزلو هۇریلرله ائولندیره جییک

 (جنّتده)ایمان گتیریب اؤولادلاری ایمانلا آرخالارینجا گئدنلرین نسیللرینی ده . 21

هر کس اؤز . اوْنلارین عمللریندن هئچ بیر شئي اسکیلتمه یه جییک. اؤزلرینه قوْشاجاؼیق

!  عملی نین گیروْوودور

.   تعمین ائده جییک (بوْل-بوْل) اوْنلاری ایسته دیکلری مئیوه و اتله .22

جنّت شرابی نین )اوْندا . قده اؤتوره جکلر (شراب دوْلو)بیرینه -اوْنلار اوْرادا بیر. 23

.   نه لاؼلاؼیلیق، نه ده گۆناها تهریک واردیر (خیسلتینده دۆنیاکیندان فرقلی اوْلاراق



اؤزلرینه مخصوص اوْلان، صدؾ ایچینده  (خیدمت اۆچون) اوْنلارین اطرافیندا .24

.   گیزلنمیش اینجی کیمی گؤزل اوْؼلانلار دوْلاناجاقلار

احوال تۇتماؼا -بیریندن حال-بیر (دۆنیادا گؤردوکلری ایشلر باره سینده)اوْنلار . 25

.   باشلایاجاقلار

عائله میز ایچینده  (دۆنیادا)بیز بۇندان اول “: بئله دئیه جکلر (صؤحبت اسناسیندا) و .26

.   قوْرخاردیق (رببیمیزین عذابیندان)اوْلارکن 

عذابیندان  (سموم)بیزی جهنم  (میننت قوْیوب)آرتیق الله بیزه مرحمت بۇیوروب . 27

.   قوْرودو

 (وعدینه صادق)شۆبهه سیز کی، اوْ، . اوْنا عبادت ائدیردیک (دۆنیادا) بیز بۇندان اول .28

”  !کرم صاحبیدیر، رحم ائدندیر

سن اؤز رببی نین نعمتی . نصیحت وئر-اؤیود (سن مۆشریکلره! یا پئیؽمبر)ائله ایسه . 29

!  سایه سینده نه کاهینسن، نه ده دیوانه (نۆبوووت و ایسلام دینی)

 (رۇزیگارین گردیشی نتیجه سینده)بیز . شاعردیر (اوْ )“: (سنین بارنده) یوْخسا اوْنلار .30

.   دئییرلر- ” !گؤزله ییریک (اؤلوب گئتمه سینی)اوْنون باشینا گله جک مۆسیبتی 

 (سیزین باشینیزا گله جک مۆسیبتی)گؤزله یین، من ده سیزینله بیرلیکده “: دئ. 31

”  !گؤزلله ینلردنم

اوْنلارا امر  (بۇ جۆر باتیل سؤزلری دئمیی) یوْخسا اوْنلارین پۇچ عاؼیللاری بۇنو .32

.   ائدیر؟ خئیر، اوْنلار آزؼین بیر قؤومدورلر

خئیر، اوْنلار . دئییرلر- ” !اؤزوندن اۇیدوردون (قۇرانی)اوْنو “: یوْخسا اوْنلار. 33

.   ایمان گتیرمیرلر (حسدلری، تکببورلری و اینادلاری اۆزوندن)

!  کیمی بیر کلام گتیرسینلر (بۇ قۇران) اگر دوْؼرو دئییرلرسه، قوْي اوْنلار بۇنون .34

 (اؤزلرینی-اؤز)یاخود اوْنلار ! یاراندیلار؟ (خالیقسیز) یوْخسا اوْنلار هئچ بیر شئیدن .35

!  یارادانلاردیر؟

!  اۆرکدن اینانمیرلار (اللها)خئیر، اوْنلار ! یوْخسا گؤیلری و یئری یاراتدیلار؟. 36

اوْنلار  (هر شئیه)یاخود ! سنین رببی نین خزینه لری اوْنلاردادیر؟ (یا پئیؽمبر) یوْخسا .37

!  حاکمدیرلر؟

ائله ! دینله دیکلری بیر نردیوانی واردیر؟ (وحیی)یوْخسا اوْنلارین اۆستونه چێخیب . 38

!  آشکار بیر دلیل گتیرسینلر-دینله ینلری آچیق (وحیی)ایسه قوْي اوْنلارین 

!  ، اوْؼلانلار ایسه سیزیندیر؟(اللهین) یوْخسا قێزلار اوْنون .39



سن اوْنلاردان بیر اۆجرت  (ریسالتی تبلیػ ائتدیگینه گؤره! یا پئیؽمبر)یوْخسا . 40

!  ایسته ییرسن و اوْنلار آؼیر بوْرج یۆکو آلتیندادیرلار؟ (مۆکافات)

قییامتین، آخیرت حیاتی نین )! یازیرلار؟ (اوْرادا اوْلانی) یوْخسا اوْنلار قئیبی بیلیر و .41

  (اوْلمادیؽینی اوْرادان اؤیره نیب محمّد علئیه سلاملا مۆباهیسه ائدیرلر؟

بیر تله قۇرماق ایسته ییرلر؟ اما کافیرلر اؤزلری اوْ  (سنه قارشی! یا پئیؽمبر)یوْخسا . 42

!  تله یه دۆشه جکلر

 یوْخسا اوْنلارین اللهدان باشقا بیر تانریسی واردیر؟ الله بۇنلارین اوْنا قوْشدوقلاری .43

!  شریکلردن تامامیله اۇزاقدیر

بۇلود “: دۆشدویونو گؤرسه لر (باشلارینا)اگر اوْنلار گؤیون بیر پارچاسی نین . 44

.   (اؤزلرینه عذاب گلدیگینه اینانمازلار)دئیرلر - ” !توْپاسیدیر

سارسیلیب کاریخاجاقلاری گۆنه قوْووشانا قدر سن اوْنلاری ترک  (دهشتدن) ائله ایسه .45

!  ائت

اللهین عذابینی اوْنلاردان دؾ ) اوْ گۆن حیله لری اوْنلارا هئچ بیر فایدا وئرمه یه جکدیر .46

.   و اوْنلارا هئچ بیر کؤمک اوْلونمایاجاقدیر (ائده بیلمه یه جک

 (دۆنیادا و قبیر ائوینده)هله بۇندان باشقا دا  (کافیرلری)شۆبهه سیز کی، ظالیملاری . 47

!  بیلمز (بۇنو)لاکین اوْنلارین اکثریتی . عذاب گؤزله ییر

شۆبهه سیز کی، سن بیزیم ! سن اؤز ربی نین حؤکمونه صبر ائت (!یا پئیؽمبر). 48

سنا ایله ذکر -قالخدیقدا رببینی حمد (نامازا). (حمایه میز آلتینداسان)گؤزوموزون قاباؼینداسان 

!  ائت

دان یئری سؤکولنده، یاخود صۆبح )گئجه نین بیر واختیندا نه اۇلدوزلار باتاندان سوْنرا . 49

گۆن عرضینده واجیب و علاوه  ! )دا اللهی تقدیس ائدیب شعنینه تعریفلر دئ (چاؼی

  (!نامازلاری قێل

سۇره سی  (اۇلدوز)نجم -ان

 ( آیه دیر62مککه ده نازیل اوْلموشدور، )



 باؼیشلایان و رحم ائدن تانری نین آدیلا

آند اوْلسون کی،   (سۆرییا اۇلدوزونا) باتماقدا اوْلان اۇلدوزا .1

!  نه حاق یوْلدان ساپمیش، نه ده آزمیشدیر (محمّد علئیه سلام) سیزین یوْلداشینیز .2

.   دانیشمیر (هاوادان)اوْ، کئفی ایسته یه نی . 3

.   نازیل اوْلان بیر وحیدیر (الله درگاهیندان) بۇ، آنجاق .4

.   اؤیرتدی (جبرایل)چوْخ قۆوتلی اوْلان  (محمّد علئیه سلاما) اوْنو .5

 (پئیؽمبر علئیه سلاما اؤز حقیقی شکلینده)صاحبی  (عاؼیل و گؤزللیک) اوْ قۆوت .6

.   گؤروندو

.   ایدی (گۆنشین چێخدیؽی یئرده)ان اۇجا اۆفوقده  (جبرایل)اوْ . 7

.   یاخینلاشدی و آشاؼی ائندی (جبرایل محمّد علئیه سلاما) سوْنرا .8

.   ایکی یاي اۇزونلوؼوندا، بلکه، اوْندان دا یاخین اوْلدو (اوْنلارین آراسینداکی مسافه) .9

.   وحي بۇیوردوؼونو وحي ائتدی (محمّده)بنده سینه  (جبرایل اللهین اؤز)سوْنرا . 10

محمّد علئیه سلام گؤزو ایله ). گؤردویونو یالان سایمادی (پئیؽمبرین قلبی) قلب .11

.   (گؤردویونون جبرایل اوْلدوؼونا قلبدن ایناندی

 سیز اوْنونلا گؤردویو باره سینده مۆباهیسمی ائدیرسینیز؟  .12

باشقا بیر دفعه   (محمّد علئیهییسسلام جبرایلی اؤز حقیقی صۇرتینده)آند اوْلسون کی، . 13

گؤرموشدو؛   (مئعراج واختی)ده 

.   مۆنتهانین یانیندا-سیدرتول (یئددینجی گؤیده کی) .14

.   مأوا جنّتی اوْنون یانیندادیر (ملکلر، شهیدلر و مۆتتقیلر مسکنی اوْلان) .15

!   اوْ زامان سیدره نی نه لر بۆروموشدو، نه لر.16

.   (هر شئیی اوْلدوؼو کیمی گؤردو)یاییندی، نه ده اۇزاؼا گئتدی  (سوْلا-ساؼا)گؤز نه . 17

اؤز رببی نینهن بؤیوک قۆدرت نیشانه لریندن  (پئیؽمبر)آند اوْلسون کی، . 18

مۆنتهانی، جنّتی، جهنمی، -معمورو، سیدرتول-بئیتول)بیر قیسمینی  (مؤعجوزه لریندن)

.   گؤردو (.آ. رفرفی، آلتی یۆز قانادی اوْلان جبرایلین حقیقی صۇرتینی و بیر 

لات و اۇززا نَیه  (سیزین عبادت ائتدیگینیز)بیر دئیین گؤرک  (!ائي مۆشریکلر) .19

!  قادیردیلر؟

!  اوْلان معنات دا همچی نین؟ (بۆت) دیگر اۆچونجو .20

!  ؟(اللهیندیرمی)! قێزلار اوْنوندورمو؟ (بَینمه دیگینیز)مگر اوْؼلانلار سیزین، . 21

!   ائله ایسه بۇ عدالتسیز بؤلگودور.22



قوْیدوقلاری آدلاردان  (اؤزلریندن اۇیدوروب)سیزین آتالارینیزین  (بۆتلر)اوْنلار . 23

. (اوْنلارین یالنیز قۇرو آدی وار، هئچ بیر شئیه قادیر دئییللر)! باشقا هئچ بیر شئي دئییلدیر

 (مۆشریکلر)اوْنلار . دایر هئچ بیر دلیل ائندیرمه میشدیر (عبادت ائدیلمه سینه)الله اوْنلارا 

حال بوکی رببیندن اوْنلارا حاق یوْلو . یالنیز زننه و نفسلریندن گلن ایستکلره اۇیارلار

.   گلمیشدیر (قۇران و پئیؽمبر)گؤسترن رهبر 

. خئیر، بۇ مۆمکون دئییلدیر)! یوْخسا اینسان ایسته دیگی هر شئیه نایل اوْلا بیلر؟. 24

مۆشریکلرین چوْخ ایسته مه سینه باخمایاراق، بۆتلر اوْنلار اۆچون الله درگاهیندا هئچ بیر 

.   (شفاعت ائده بیلمزلر

!   آخیرتده، دۆنیا دا آنجاق اللهیندیر.25

آنجاق . نئچه ملکلر واردیر کی، اوْنلارین شفاعتی هئچ بیر فایدا وئرمز-گؤیلرده نئچه. 26

ایزین وئردیکدن  (مله یه، یاخود مؤمینه)الله اؤز ایسته دیگی و راضی اوْلدوؼو کیمسه یه 

.   (اوْنون شفاعتی فایدا وئرر)سوْنرا 

اوْنلارین اللهین قێزلاری اوْلدوؼونو ادعا ) حقیقتن، آخیرته اینانمایانلار ملکلره .27

.   قادین آدلاری وئریرلر (ائده رک

زنن ایسه اصلا حقیقت . اوْنلار بۇنا دایر هئچ بیر شئي بیلمیر، یالنیز زننه قاپیلیرلار. 28

!  اوْلا بیلمز

بیزیم قۇرانیمیزدان اۆز چئویریب دۆنیا حیاتیندان باشقا بیر شئي  (!یا پئیؽمبر) آرتیق .29

!  ایسته مه ینلردن اۆز دؤندر

شۆبهه سیز کی، سنین رببین حاق یوْلدان آذانی دا، . اوْنلارین بیلدیگی ائله بۇ قدردیر. 30

!  دوْؼرو یوْلدا اوْلانی دا ان گؤزل تانییاندیر

اوْ، پیسلیک ائدنلره عمللری نین . اللهیندیر (هامیسی) گؤیلرده و یئرده نه وارسا، .31

!  جزاسینی وئره جک، یاخشیلیق ائدنلری ایسه ان گؤزل مۆکافاتلا مۆکافاتلاندیراجاقدیر

استثنا اوْلماقلا، بؤیوک  (خطالار)کیچیک گۆناهلار  (اوْ یاخشیلیق ائدنلر کی). 32

. حقیقتن، سنین رببین چوْخ باؼیشلایاندیر. چکینرلر (زینادان)گۆناهلاردان و رزیل ایشلردن 

سیزی توْرپاقدان یارادان دا، سیز آنالارینیزین بطنلرینده رۆشئیم حالیندا اوْلاندا دا سیزی ان 

اوْ، اللهدان قوْرخوب پیس عمللردن . اؤزونوزو تمیزه چێخارتمایین. گؤزل تانییان اوْدور

!  چکینه نین کیم اوْلدوؼونو ان گؤزل بیلندیر

دؤنه نی،   (ایماندان)ایندی گؤردونمو  (!یا پئیؽمبر) .33

خسیسلیک گؤستره نی؟   (قالانینا)وئریب  (پۇل، مال) بیر آز .34



! گؤرسون؟ (اؤز دوْستونون عذابینا یۆکلنه بیله جه یینی)مگر اوْ، قئیبی بیلیرمی کی، . 35

بۇنو ائشیدن دیگر بیر . مۆشریکلردن ولید ابن مۆؼیره ایسلاما مئیل گؤسترمیشدی)

مۆشریک اوْنو بابالاری نین دینیندن اۆز دؤندرمکده اتهام ائده رک مؤحکم دانلامیش و 

دئمیشدی کی، اگر مۆؼیره اوْنا مۆعیین مبلػ پۇل، مال وئرسه و ایسلامی آتیب اؤز دینینه 

مۆؼیره ایسلامدان اۆز . قاییتسا، اوْ، آخیرتده مۆؼیره نین عذابینی اؤز اۆزرینه گؤتوره جکدیر

دؤندرمیش، لاکین خسیسلیک گؤستریب همین شخصه وعد ائتدیگی مبلؽین هامیسینی دئییل، 

.   (بیر قیسمینی وئرمیشدی

!   یوْخسا اوْنا مۇسانین صحیفه لریندن اوْلانلار خبر وئریلمه دی؟.36

 (اللهین قارشیسینداکی بوْرجونو لاییقینجه اؤده ین)چوْخ وفالی اوْلان  (عهده)و . 37

  (!سۆهوفونده کیلر بیلدیریلمه دی؟)ایبراهیمین 

هئچ بیر گۆناهکار “ (: تؤوراتدا و ایبراهیمین صحیفه لرینده دئییلنلر بۇنلاردیر) .38

!  باشقاسی نین گۆناهینا یۆکلنمز

!  قالار (سعیی، چالیشماسی، عملی)اینسانا آنجاق اؤز زحمتی . 39

!  گؤرونه جکدیر (سعیی، عملی)اوْنون زحمتی  (قییامت گۆنو) شۆبهه سیز کی، .40

”  !تام عوضی وئریله جکدیر (زحمتی نین، عملی نین) سوْنرا دا اوْنا .41

!   حقیقتن، آخیر دؤنوش سنین رببینه دیر.42

!   گۆلدورن ده، آؼلادان دا اوْدور.43

!  اؤلدورن ده، دیریلدن ده اوْدور. 44

ائرکک و دیشی  (هر بیر جۆتو)ایکی جیفتی  (اینسانلاردان و حئیوانلاردان عبارت) .45

-  اوْلاراق یارادان اوْدور  

.   آخیب تؤکولرکن (اوْ، آتا بئلیندن آنالیؽا)نۆتفه دن  (بیر قرته) .46

!  یئنیدن دیریلتمک ده اوْنا عایددیر (اؤلولری) .47

!  دؤولتلی ده ائدن، کاسیب دا ائدن اوْدور (ایسته دیگینی). 48

!  دا رببی اوْدور (شیرا اۇلدوزونون) شیرانین .49

.  اوْ مهو ائتدی (آد قؤومونو)آدی  (ایلکین) اولکی .50

.   بۇراخمادی (اوْنلاردان هئچ کسی ساغ)و ! ثمودو دا همچی نین. 51

، چۆنکی اوْنلار داها ظالیم، داها آزؼین کیمسه لر (مهو ائتدی)داها اول نۇح قؤومونو . 52

.   ایدی

قالدیریب یئره )مؤتفیکه نین ده آلتینی اۆستونه اوْ چئویردی  (لۇت قؤومونون یۇردو) .53

.   (وۇردو



  (!باشلارینا نه مۆسیبتلر گلدی)!  اوْنلاری نه لر ساردی، نه لر.54

!  سن اؤز رببی نین هانسی نعمتلرینه شکک ائدیرسن؟ (!ائي اینسان). 55

 (اینسانلاری اللهین عذابی ایله)دا اولکی پئیؽمبرلر کیمی  (محمّد علئیه سلام) بۇ .56

!  قوْرخودان بیر پئیؽمبردیر

.   یاخینلاشدی (قییامت)یاخینلاشام  (!ائي اینسانلار) .57

اوْنون دقیق واختینی اللهدان باشقا : و یا)! اوْنو اللهدان باشقا هئچ کس دؾ ائده بیلمز. 58

  (!هئچ کس بیلمز

تعجبمو ائدیرسینیز؟   (قۇرانا) ایندی سیز بۇ کلاما .59

!   هم ده گۆلورسونوز، هئچ آؼلامیرسینیز.60

.   (اوْنا اعتینا ائتمیرسینیز)ایله نیرسینیز -اوْیناییر (قفلت ایچینده) سیز .61

اوْندان باشقاسینا )! عبادت ائدین (اللها)گلین اللها سجده ائدین،  (!ائي اینسانلار). 62

  (!اطاعت ائتمه یین

سۇره سی  (آي)قمر -ال

 ( آیه دیر55مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

.   پارچالاندی (پئیؽمبرین مؤعجوزه سی ایله)یاخینلاشدی و آي  (قییامت) اوْ ساعت .1

بیر  (محمّد علئیه سلامین پئیؽمبرلیگی نین حقیقیلیگینی تسدیق ائدن)اگر مۆشریکلر . 2

داوام ائدن بیر  (بۇ، اۇزون مدت)“: اۆز دؤندریب (ایماندان)مؤعجوزه گؤرسه لر، 

.   دئیرلر- ” !سئهردیر

تکزیب  (آیین پارچالانماسینی، دیگر مؤعجوزه لری و پئیؽمبر علئیه سلامی)اوْنلار . 3

! حال بوکی هر بیر ایش قرارلاشدیریلمیشدیر. ائتدیلر و اؤز نفسلری نین ایستکلرینه اۇیدولار



ازلدن مۆعیین ائدیلمیش هر بیر ایش، اوْ جۆمله دن ایسلام دینی و محمّد علئیه سلامین )

  (!پئیؽمبرلیگی برقرار اوْلاجاقدیر

.   نئچه خبرلر گلمیشدیر-چکیندیرن نئچه (پیس عمللردن)آند اوْلسون کی، اوْنلارا . 4

اینانمایانلارا، قلبلری مؤهورلننلره )لاکین . اوْلدوقجا بؤیوک حیکمتدیر (بۇ قۇران) .5

!  هئچ بیر فایدا وئرمز( نصیحت-اؤیود)قوْرخوتمالار  (اوْراداکی

اوْنلاری  (ایسرافیلین)جارچی نین . سن اوْنلاردان اۆز چئویر (!یا پئیؽمبر)آرتیق . 6

!  چاؼیراجاؼی گۆنه دک (محشره)بیر شئیه  (دهشتلی)اوْلدوقجا پیس 

سپلنمیش چییرتکلر کیمی  (اطرافا)گؤزلرینی زلیلانه آشاؼی تیکیب  (اوْ گۆن) اوْنلار .7

.   قبیرلریندن چێخاجاقلار

بۇ نه چتین بیر “: جارچییا طرؾ تلسه رک (بوْیونلارینی قاباؼا اۇزادیب) کافیرلر .8

.   دئیه جکلر- ” !گۆندور

تکزیب ائتمیش  (اؤز پئیؽمبرینی)اول  نۇح قؤومو  (مککه مۆشریکلریندن)بۇنلاردان . 9

ریسالتی تبلیػ )اوْنا . دئمیشدیلر- ” !دیوانه دیر (بۇ)“: یالانچی ساییب (نۇحو)و بندمیزی 

.   قاداؼان ائدیلمیشدی (ائتمک

مؽلوب اوْلدوم، بۇنا گؤره ده  (اؤز قؤوموموم ایچینده)من “: رببینه دۇعا ائدیب (نۇح). 10

.   دئدی- ” !اینتیقام آل (اوْنلاردان)

گؤیون قاپیلارینی سئل کیمی آخان بیر یاؼیشلا  (اوْنون دۇعاسینی قبول ائده رک) بیز .11

.   آچدیق

 (گؤیدن آخان و یئردن قاینایان)نهایت، . بۇلاقلار قایناتدیق (اوْرادان)یئری یاریب . 12

-بیر (طۇفان مقصدیله)ازلدن مۆعیین ائدیلمیش بیر ایش اۆچون  (محفوظدا-لؤوهی)سۇلار 

.   بیرینه قوْووشدو

تاختادان دۆزلمیش و میسمارلانمیش گمییه  (اوْنا ایمان گتیرنلرله بیرلیکده) بیز نۇحو .13

.   میندیردیک

 (گمی)مۆکافات اوْلاراق وئریلن  (نۇحا)اینکار ائدیلمیش کیمسه یه  (قؤومو طرفیندن). 14

.   اۆزوب گئدیردی (نظارتیمیز آلتیندا)گؤزوموزون قاباؼیندا 

طۇفان حادثه سینی، یاخود نۇح قؤومونون باشینا گلنلری ) آند اوْلسون کی، بیز اوْنو .15

نصیحت قبول -اؤیود)اما هئچ بیر عیبرت آلان . عیبرت اۆچون ساخلادیق (سوْنراکی نسیللره

!  وارمی؟ (ائدن

!  منیم عذابیم و قوْرخوتماؼیم نئجه اوْلدو (گؤریدینیز)بیر . 16



 (نصیحت قبول ائتمک-اؤیود)عیبرت آلماق  (اوْندان) آند اوْلسون کی، بیز قۇرانی .17

!  وارمی؟ (نصیحت قبول ائدن-اؤیود)اما هئچ بیر عیبرت آلان . اۆچون بئله آسانلاشدیردیق

منیم عذابیم و  (بیر گؤریدینیز). تکزیب ائتمیشدی (قؤومو ده اؤز پئیؽمبرینه)آد . 18

!  قوْرخوتماؼیم نئجه اوْلدو

چوْخ )اۇزون سۆرن نهس بیر گۆنده اوْنلارین اۆستونه اۇؼولتولو  (عذابی) بیز .19

.   بیر کۆلک گؤندردیک (سوْیوق

.   قوْپاردیب آتیردی (یئریندن) اوْ، آداملاری کؤکوندن قوْپموش خۇرما کؤتوکلری کیمی .20

!  منیم عذابیم و قوْرخوتماؼیم نئجه اوْلدو (بیر گؤریدینیز). 21

 (نصیحت قبول ائتمک-اؤیود)عیبرت آلماق  (اوْندان) آند اوْلسون کی، بیز قۇرانی .22

!  وارمی؟ (نصیحت قبول ائدن-اؤیود)اما هئچ بیر عیبرت آلان . اۆچون بئله آسانلاشدیردیق

یالان  (خبردارلیقلاری)تهدیدلری  (قؤومو ده صالح پئیؽمبرین اوْنلارا ائتدیگی)ثمود . 23

.   سایمیشدی

! بیر آدامامی تابع اوْلاجاؼیق؟ (آدی)مگر بیز اؤزوموزدن اوْلان “:  اوْنلار دئمیشدیلر.24

!  بیز اوْندا حاق یوْلدان آزمیش و دلیلیک ائتمیش اوْلاریق

خئیر، اوْ، یالانچی نین، ! مگر ایچریمیزدن وحي یالنیز اوْنامی نازیل اوْلموشدور؟. 25

”  !لوْوؼانین بیریدیر

اوْنلارا کیمین یالانچی، کیمین لوْوؼا “ (: بیز صالح پئیؽمبره تسللی وئریب دئدیک) .26

!  اوْلدوؼونو صاباح مۆطلق بیله جکلر

اوْنلارین نه . دوه گؤندره جییک (مایا) بیز اوْنلاری ایمتاهانا چکمک اۆچون بیر دیشی .27

!  دؤز (اذیتلرینه ده)ائده جه یینی گؤزله و 

سۇیو بیر )! اوْنلار آراسیندا بؤلوشدورولدویونو خبر وئر (دوه ایله) و اوْنلارا سۇیون .28

”  !هره اؤز نؤوبه سینده حاضیر اوْلسون. (گۆن اوْنلار، بیر گۆن ده دوه ایچه جکدیر

 (دوه نی)اوْ دا . چاؼیردیلار (قۇدار ابن سالیفی)نهایت، اوْنلار اؤز یوْلداشلارینی . 29

.   تۇتوب کسدی

!  منیم عذابیم و قوْرخوتماؼیم نئجه اوْلدو (بیر گؤریدینیز) .30

 (جبرایلین قێشقیرتیسینی)سس  (تۆکورپه دیجی) بیز اوْنلارا بیرجه دهشتلی .31

عاؼیل دۆزلده نین ایستیفاده ائتدیگی قۇرو اوْتا  (حئیوانلار اۆچون)گؤندردیک، درحال 

.   دؤندولر (هشه مه)

 (نصیحت قبول ائتمک-اؤیود)عیبرت آلماق  (اوْندان)آند اوْلسون کی، بیز قۇرانی . 32

!  وارمی؟ (نصیحت قبول ائدن-اؤیود)اما هئچ بیر عیبرت آلان . اۆچون بئله آسانلاشدیردیق



یالان  (خبردارلیقلاری)تهدیدلری  (پئیؽمبرلری نین اوْنلارا ائتدیگی) لۇت قؤومو ده .33

.   سایمیشدی

، (باشلارینا داش یاؼدیردیق)بیز ده اوْنلارین اۆستونه داش یاؼدیران یئل گؤندردیک . 34

یالنیز لۇتون عائله سینی سحر چاؼی خلاص ائتدیک؛  

شۆکور ائده نی بئله  (نعمتیمیزه)بیز !  درگاهیمیزدان بیر لۆطؾ اوْلاراق.35

!  مۆکافاتلاندیریریق

اوْنلاری بیزیم عذابیمیزلا قوْرخوتموش، اوْنلار ایسه بۇ  (لۇت)آند اوْلسون کی، . 36

.   شۆبهه ائدیب اینانمامیشدیلار (خبردارلیقلارا)تهدیدلره 

اوْنلارا تسلیم  (ملکلری)اؤز قوْناقلارینی  (لۇتدان)جلالیما آند اوْلسون کی، اوْنلار . 37

ایندی عذابیمی و تهدیدلریمی “ (و)بیز ده اوْنلاری کوْر ائتدیک . ائتمیی طلب ائتمیشدیلر

.   (دئدیک)- ” !دادین

بیر  (قییامته دک اوْنلاردان ال چکمه ین) آند اوْلسون کی، سحر تئزدن اوْنلاری ابدی .38

.   (مهو اوْلوب همیشه لیک جهنمه واصیل اوْلدولار)عذاب یاخالادی 

.   (دئدیک)” !ایندی عذابیمی و تهدیدلریمی دادین“ (: اوْنلارا) .39

 (نصیحت قبول ائتمک-اؤیود)عیبرت آلماق  (اوْندان)آند اوْلسون کی، بیز قۇرانی . 40

!  وارمی؟ (نصیحت قبول ائدن-اؤیود)اما هئچ بیر عیبرت آلان . اۆچون بئله آسانلاشدیردیق

فیرعوْن  (خبردارلیقلاریمیز مۇسا واسطه سیله) آند اوْلسون کی، بیزیم تهدیدلریمیز .41

.   اهلینه ده گلیب چاتمیشدی

بیز ده . هامیسینی یالان حساب ائتدیلر (مؤعجوزه لریمیزین)اوْنلار آیه لریمیزین . 42

.   اوْنلاری یئنیلمز قۆوت، قارشیسیالینماز اینتیقام صاحبینه یاراشان بیر عذابلا یاخالادیق

اولکی )یوْخسا ! سیزین کافیرلرین اوْنلاردان نَیی یاخشیدیر؟ (!ائي قۆرئیش اهلی). 43

!  واردیر؟( عذابدان قۇرتولوش حؤکمو)کیتابلاردا سیزین اۆچون براعت  (ایلاهی

- ” !اینتیقام آلا بیله جک بیر زۆمرگیک (محمّد و مؤمینلردن)بیز “:  یوْخسا اوْنلار.44

دئییرلر؟  

!  بۇ دسته مۆطلق مؽلوب اوْلاجاق و آرخا چئویریب قاچاجاقدیر (بدر وۇروشوندا) .45

قییامت گۆنونون عذابی داها . خئیر، اوْنلارین اصل عذاب واختی قییامت گۆنودور. 46

.   (داها شدّتلیدیر)آجیدیر 

جهنم  (آخیرتده ده)حاق یوْلدان آزمیشلار و  (دۆنیادا) شۆبهه سیز کی، گۆناهکارلار .47

یاخود گۆناهکارلار حئیرت، یانلیشلیق و دلیلیک ). اوْدو ایچریسینده اوْلاجاقلار

.   (ایچینده دیرلر



دۇیون جهنمین “: (و اوْنلارا)اوْ گۆن اوْنلار اۆزوسته جهنمه سۆروکلنه جک . 48

.   (دئییله جکدیر)” !تماسینی (اله مینی)

.   یاراتدیق (لازیم اوْلدوؼو قدر) شۆبهه سیز کی، بیز هر شئیی مۆعیین اؤلچوده .49

هر هانسی بیر شئیی یاراتماق )! بیزیم بۇیوردوؼوموز بیر گؤز قێرپیمیندا یئرینه یئتر. 50

  (!دئیریک، اوْ دا درحال اوْلار- ” !اوْل “:  ایسته دیکده اوْنا بیرجه دفعه

اما هئچ بیر عیبرت آلان . مهو ائتمیشیک (چوْخ) آند اوْلسون کی، بیز سیزین کیمیلری .51

!  وارمی؟ (نصیحت قبول ائدن-اؤیود)

!  دفترلرده دیر (عمللری نین یازیلدیؽی) اوْنلارین ائتدیگی هر شئي .52

!  یازیلمیشدیر (محفوظدا-گۆناه لؤوهی)هر بیر کیچیک و بؤیوک . 53

جنّت باؼلاریندا و چایلار کناریندا،   (آخیرتده) شۆبهه سیز کی، مۆتتقیلر .54

حاق مجلیسینده، قادیر  (هئچ بیر یئرسیز صؤحبته و گۆناها تهریک اوْلونمایان). 55

!  حۆضوروندا اوْلاجاقلار (اللهین)حؤکمدارین 

سۇره سی  (رحملی اوْلان الله)رحمان -ار

 ( آیه دیر78مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

  (!مرحمتلی اوْلان الله)!  رحمان.1

.   قۇرانی اؤیرتدی (اؤز پئیؽمبرینه) .2

.    اینسانی یاراتدی.3

.   اؤیرتدی (فیکرینی و دۇیؽولارینی بَیان ائتمیی)اوْنا دانیشماؼی . 4

.   (حرکت ائدر) گۆنش و آي مۆعیین بیر اؤلچو ایله .5

!  سجده ائدر (اللها) اوْتلار دا، آؼاجلار دا .6

!  اوْ قوْیدو (عدالت ترزیسینی)اوْ اۇجالتدی، ترزینی .  گؤیو.7



.   (اینصافی الدن وئرمه یه سینیز)اوْنا گؤره کی، چکیده حدی آشمایاسینیز . 8

چکیده اینصافلی اوْلون، ترزینی )!  ترزینی دۆز تۇتون، چکینی اسکیلتمه یین.9

  (!کوْرلامایین

.   مخلوقات اۆچون اوْ دؤشه دی (بۆتون) یئری ده .10

خۇرما آؼاجلاری؛   (سالخیملی) اوْرادا نؤوبنؤو مئیوه لر و تۇمورجوقلو .11

ساچاقلی دنلی بیتکیلر و خوْش  (یاشیل ایکن یارپار، قۇرولوؼوندا سامان اوْلان). 12

.   واردیر (.ریحان، قێزیل گول، یاسه من، بنؤوشه، قرنفیل و س)عطیرلی چیچکلر 

بئله اوْلدوقدا رببینیزین هانسی نعمتلرینی یالان سایا  (!ائي جینلر، ائي اینسانلار) .13

!  بیلرسینیز؟

قۇرو پالچیقدان اوْ  (توْخوندوقدا سس چێخاردان)ساخسی کیمی  (آدمی)اینسانی . 14

.   یاراتدی

.   اوْددان اوْ خلق ائتدی (تمیز)جاننی دا تۆستوسوز  (جینلرین اجدادی) .15

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.16

گۆنشین و آیین یازدا و قێشدا چێخیب باتدیؽی )ایکی مشریقین و ایکی مؽریبین رببی . 17

.   اوْدور (یئرلرین صاحبی

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.18

بیرینه قوْووشماق -بیر)ایکی دنیزی اوْ قوْووشدوردو  (سۇلاری شیرین و آجی اوْلان) .19

.   (اۆچون آچیب بۇراخدی

اؤزلری اۆچون مۆعیین )بیرینه قاتیشمازلار -اما اوْنلارین آراسیندا مانعه واردیر، بیر. 20

.   (ائدیلمیش حددی آشمازلار

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.21

.   اینجی و مرجان چێخار (اوْ ایکی دنیزدن) اوْنلاردان .22

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.23

.   دنیزده اۇجا داؼلار کیمی اۆزن گمیلر ده اوْنوندور. 24

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.25

.   (اؤلومه محکومدور)اۆزونده اوْلان هر کس فانیدیر  (یئر) .26

.    آنجاق عظمت و کرم صاحبی اوْلان رببی نین ذاتی باقیدیر.27

!  بئله اوْلدوقدا رببینیزین هانسی نعمتلرینی یالان سایا بیلرسینیز؟. 28

اوْ . دیله یر (رۇزی، مرحمت و مدد)اوْندان  (هامیسی)گؤیلرده و یئرده کیم وارسا، . 29

بیرینی اؤلدورر، بیرینی دیریلدر؛ عاجیزه کؤمک، ظالیما )بیر ایشده دیر  (هر آن)هر گۆن 



بیر . ظۆلم ائدر؛ بیری نین دۇعاسینی قبول ائدر؛ بیرینه مرحمت اتا ائدیب دیگرینه جزا وئرر

.   (ایشله مشؽول اوْلماق اوْنو دیگریندن یاییندیرماز

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.30

یاخود یئره آؼیرلیق وئرن جینلر و )آلتیندا اوْلانلار  (مۆکللفیت)ائي آؼیر یۆک . 31

حسابینی مۆطلق -عمللرینیزین حاق)مشؽول اوْلاجاؼیق ( لاییقینجه)سیزینله ده ! (اینسانلار

.   (چکه جییک

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.32

کنارا  (چئوره سیندن)اگر گؤیلرین و یئرین اطرافیندان ! ائي جین و اینسان طایفهسی. 33

اللهین سیزه بخش )قۆوتله  (قۆدرت و)آنجاق  (اوْرادان)سیز . چێخا بیلرسینیزسه، چێخین

یاخود سیز اوْرادان قۆدرت و قۆوت واسطه سیله ! )چێخا بیلرسینیز (ائتدیگی علمین قۆدرتیله

  (!چێخا بیلرسینیز کی، بۇ دا سیزده یوْخدور

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.34

سیزین اۆستونوزه تۆستوسوز آلوْو و آلوْوسوز تۆستو گؤندریله جک  (قییامت گۆنو). 35

بیرینیزه کؤمک ده ائده -و سیز بیر (باشینیزا اریمیش میس، اوْد و دۇمان تؤکوله جک)

.   بیلمه یه جکسینیز

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.36

کیمی  (یاخود داغ ائدیلمیش یاغ)دری  (داغ باسیلمیش)گؤي آیریلیب  (قییامت گۆنو). 37

!  ؟(حالینیز نئجه اوْلاجاق)قێپقیرمیزی اوْلدوؼو زامان 

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.38

سۇال -اوْ گۆن نه بیر اینسان، نه ده بیر جین گۆناهی باره سینده سوْرؼو. 39

  (!یوْل آنجاق جهنمدیر)! اوْلونمایاجاقدیر

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.40

 (صیفتلری نین قارالیؽیندان، گؤزلری نین گؤیلویوندن)گۆناهکارلار اۆزلریندن . 41

باشلاری اؤندن، یاخود )تانیناجاق، ککیللریندن و آیاقلاریندان تۇتولوب یاخالاناجاقلار 

.   (آرخادان آیاقلارینا بند ائدیله جکدیر

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.42

”  !بۇ، گۆناهکارلارین یالان حساب ائتدیکلری جهنمدیر“ (: اوْنلارا بئله دئییله جکدیر) .43

.   قاینار سۇ آراسیندا دوْلانیب دۇراجاقلار (جهنم اوْدو ایله)اوْنلار اوْنونلا . 44

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.45



 (حساب اۆچون دۇرماقدان-حۆضوروندا حاق) شۆبهه سیز کی، رببی نین مقامیندان .46

!  گؤزله ییر (ادن نه نیم جنّتلری)قوْرخانلاری ایکی جنّت 

!  بئله اوْلدوقدا رببینیزین هانسی نعمتلرینی یالان سایا بیلرسینیز؟. 47

.   (مئیوه لیدیر-مئرلی)بۇداقلیدیر -قوْللو (اوْ ایکی جنّتین آؼاجلاری) .48

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.49

.   ایکی آخار بۇلاق واردیر (اوْ جنّتلرده) اوْرادا .50

!  بئله اوْلدوقدا رببینیزین هانسی نعمتلرینی یالان سایا بیلرسینیز؟. 51

ایکی نؤو واردیر  (قۇرو و تزتر اوْلماقلا)هر مئیوه دن  (اوْ ایکی جنّتده) اوْرادا .52

.   (مؤمینلر اوْنلارین بیرینی دۆنیادا گؤرموش، دیگرینی ایسه گؤرمه میشلر)

!  بئله اوْلدوقدا رببینیزین هانسی نعمتلرینی یالان سایا بیلرسینیز؟. 53

اوْرادا آستارلاری قالین ایپکدن اوْلان دؤشکلره سؤیکنمیش  (مؤمینلر)اوْنلار . 54

مؤمینلر هارادا اوْلسالار، )اوْ ایکی جنّتین مئیوه لرینی درمک ده آسان اوْلاجاقدیر . اوْلاجاقلار

آؼاجلار اوْنلارا یاخین گله جک، اوْنلار همین مئیوه لری آیاق اۆسته اوْلاندا دا، اوْتوراندا دا، 

.   (اۇزاناندا دا دریب یئیه بیله جکلر

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.55

دیکمیش، بۇندان اول اؤزلرینه هئچ  (یالنیز ارلرینه)گؤزلرینی  (اوْ جنّتلرده)اوْرادا . 56

.   توْخونمامیش قادینلار واردیر (اینسان و جین)جینس -بیر اینس

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.57

.   ، سانکی یاقوت و مرجاندیرلار(اوْ قادینلار رنگ و گؤزللیکجه) اوْنلار .58

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.59

!  یاخشیلیق عوضی آنجاق یاخشیلیقدیر. 60

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.61

فیردوْوس و )داها ایکی جنّت  (مؤمینلر اۆچون)باشقا  (اوْ ایکی جنّتدن) اوْنلاردان .62

.   واردیر (مأوا جنّتلری

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.63

.   (اوْ قدر یاشیلدیر کی، قارایا چالیر)یامیاشیلدیر  (اوْ ایکی جنّت). 64

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.65

.   فوواره وئریب قاینایان ایکی بۇلاق واردیر (اوْ ایکی جنّتده) اوْرادا .66

!  بئله اوْلدوقدا رببینیزین هانسی نعمتلرینی یالان سایا بیلرسینیز؟. 67

.   نؤوبنؤو مئیوه لر، خۇرما و نار واردیر (اوْ ایکی جنّتده) اوْرادا .68



!   بئله اوْلدوقدا رببینیزین هانسی نعمتلرینی یالان سایا بیلرسینیز؟.69

خوْش خاصیتلی، گؤزل اۆزلو قادینلار  (اوْ جنّتلرین هامیسیندا، دؤردونده ده) اوْرادا .70

.   واردیر

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.71

.   دیکمیش هۇریلر واردیر (یالنیز اؤز ارلرینه) چادیرلاردا گؤزلرینی .72

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.73

.   جینس توْخونمامیشدیر-اول هئچ بیر اینس (ارلریندن)اوْنلارا . 74

!   بئله اوْلدوقدا رببینیزین هانسی نعمتلرینی یالان سایا بیلرسینیز؟.75

خالیلارا  (اینجی ایلمه لی، خوْولو)یاشیل بالیشلارا و گؤزل ناخیشلی  (مؤمینلر) اوْنلار .76

.   سؤیکنمیش اوْلاجاقلار (یاخود یۇمشاق قالین دؤشکلره)

!  بئله اوْلدوقدا رببینیزین هانسی نعمتلرینی یالان سایا بیلرسینیز؟. 77

نه )سنین عظمت و کرم صاحبی اوْلان رببی نین آدی نه قدر اۇجادیر  (!یا پئیؽمبر). 78

!  (قدر اۇلودور

سۇره سی  (واقیه)واقیه -ال

 ( آیه دیر96مککه ده نازیل اوْلموشدور، )

 باؼیشلایان و رحم ائدن تانری نین آدیلا

واخت   (قوْپاجاؼی) قییامت واقئ اوْلاجاؼی .1

!  بیلمز (دانا) اوْنون واقئ اوْلماسینی هئچ کس تکزیب ائده .2

.   اۇجالداجاقدیر (کیمینی ده)آلچالداجاق،  (کیمینی) اوْ .3

 یئر حرکته گلیب شدّتله تیتره دیگی،  .4

پارچا اوْلوب اوْوخالاندیؽی  - داؼلار پارچا.5

و توْز کیمی سپلندیگی زامان  . 6

:  اۆچ زۆمره یه آیریلاجاقسینیز (!ائي اینسانلار) سیز .7



کیمدیر اوْ ساغ طرؾ . (عمل دترلری ساغ اللرینه وئریلنلر) ساغ طرؾ صاحبلری .8

  (!نه اۇؼورلودور اوْنلار)صاحبلری؟ 

کیمدیر اوْ سوْل طرؾ . (عمل دترلری سوْل اللرینه وئریلنلر)سوْل طرؾ صاحبلری . 9

  (!نه اۇؼورسوزدور اوْنلار)صاحبلری؟ 

دۆنیادا الله یوْلوندا، ایماندا، عملده، خئییرده اؤنده )اوْنلار .  و اؤنده اوْلانلار.10

!(  نه خوْشبختدیر اوْنلار! )اؤنده دیرلر (اوْلدوقلاری کیمی، آخیرتده ده

.   یاخینلاشدیریلمیش کیمسه لردیر (الله درگاهینا، اللهین لۆطفونه)اوْنلار . 11

.    اوْنلار نیم جنّتلرینده اوْلاجاقلار.12

،  (کئچمیش پئیؽمبرلرین اۆممتلریندن)چوْخو اولکیلردن  (اؤنده اوْلانلارین) .13

.  (محمّد علئیه سلامین اۆممتیندندیر) بیز آزی دا آخیرینجیلارداندیر .14

بضامیش تاختلار اۆستونده قرار تۇتاجاق،   (جاواهیراتلا-گۆموش، لعل-اوْنلار قێزیل). 15

.   قارشییا ایلشه جکلر-بیری ایله قارشی-سؤیکه نیب بیر (اوْ تاختلارا) اوْنلارا .16

 اوْنلارین دؤوره سینده همیشجاوان خیدمتچی اوْؼلانلار دوْلاناجاقلار؛  .17

.   دوْلو پییاله لر، کۇزه لر و قدهلرله (شراب)مین  (جنّت بۇلاؼیندان آخان) .18

.   اوْندان باشلاری آؼریماز و کئفلنمزلر (دۆنیاداکی شرابدان فرقلی اوْلاراق). 19

بَیه نیب سئچدیکلری مئیوه لر   (اوْ جاوان خیدمتچیلر جنّتده اوْلانلارین) .20

.   (اوْنلارین دؤوره سینده فێرلاناجاقلار) و ایسته دیکلری هر جۆر قۇش اتی ایله .21

.   گؤزلو، قشنگ هۇریلر ده واردیر (آهو)ایری  (اوْنلار اۆچون اوْرادا). 22

-قوْرونوب)سانکی صدؾ ایچینده گیزلنمیش  (اوْ هۇریلر رنگ و گؤزللیکجه) .23

.   اینجیدیرلر (ساخلانمیش

.   عمللر مۆقابیلینده نایل اوْلاجاقلار (یاخشی)ائتدیکلری  (بۇ نعمتلره دۆنیادا) اوْنلار .24

.   نه بوْش سؤز، نه ده گۆناها باعث اوْلان بیر شئي ائشیده جکلر (جنّتده)اوْنلار اوْرادا . 25

.   اوْلاجاقدیر” سلام“ ائشیتدیکلری سؤز آنجاق .26

کیمدیر اوْ ساغ طرؾ  (!عمل دفترلری ساغ اللرینده اوْلانلار)!  ساغ طرؾ صاحبلری.27

صاحبلری؟  

تیکانسیز سیدر آؼاجلاری،   (اوْنلار) .28

آؼاجلاری آلتیندا؛   (بانان)سالخیم ساللانمیش مؤوز -سالخیم. 29

کؤلگه لیکلرده؛   (دایمی) چکیلمه ین .30

 آخار سۇ کناریندا؛  .31

-   بوْل مئیوه لر .32



ایچینده   (مئیوه لر) تۆکنمز و قاداؼان ائدیلمه ین .33

یاخود یۆکسک اخلاق )هۆندور دؤشکلر اۆستونده  (بیری نین اۆستونه یێؽیلمیش-بیر)و . 34

!  اوْلاجاقلار (آدی گؤزللیک صاحبی اوْلان قادینلار یانیندا-و قئیری

یئنی بیر یارادیلیشلا، )باشقا جۆر  (هۇریلری) شۆبهه سیز کی، بیز اوْنلاری .35

!  یاراداجاؼیق (دوْؼولمادان

 اوْنلاری باکیره قێزلار،  .36

.    ارلرینی سئون، همیاشیدلار ائده جییک.37

!  اۆچوندور اوْنلار (عمل دفتری ساغ اللرینه وئریلنلر)ساغ طرؾ صاحبلری . 38

،  (کئچمیش پئیؽمبرلرین اۆممتلریندن)بیر چوْخو اولکیلردن  (اوْنلارین) .39

.  (بۇ اۆممتدندیر) بیر چوْخو دا آخیرینجیلارداندیر .40

کیمدیر اوْ سوْل طرؾ  (!عمل دفترلری سوْل اللرینه وئریلنلر)! سوْل طرؾ صاحبلری. 41

صاحبلری؟  

و قاینار سۇ ایچینده،   (قێزمار آتش)سموم یئلی  (اوْنلار) .42

!   قاپقارا دۇمان کؤلگه سینده اوْلاجاقلار.43

.   نه سرین، نه ده خوْشاگلندیر (اوْ کؤلگه باشقا کؤلگه لردن فرقلی اوْلاراق) .44

.   نعمت ایچینده ایدیلر-ناز (دۆنیادا) اوْنلار بۇندان اول .45

.   ایسرار ائدیب دۇروردولار (اللها شریک قوْشماقلا)اؤزلری ده بؤیوک گۆناه ایچینده . 46

سۆموک اوْلدوقدان -توْرپاق و سۆر-عجبا، بیز اؤلدوکدن، توْز“:  و بئله دئییردیلر.47

!  سوْنرا، حقیقتن، یئنیدن دیریلدیله جییکمی؟

”  !گئتمیش آتالاریمیز دا دیریلدیله جکلرمی؟-یاخود بیزدن اول گلیب. 48

اولکیلر ده، سوْنراکیلار دا،   (سیزدن)“: دئ (!یا پئیؽمبر) .49

جمع  (محشره)مۆعیین بیر واختیندا مۆطلق  (قییامت گۆنونون) معلوم بیر گۆنون .50

.   ائدیله جکلر

!  دانانلار (حاقی)یوْلدان آذانلار،  (حاق) سوْنرا، سیز ائي .51

یئیه جکسینیز،   (اوْنون مئیوه سیندن)شۆبهه سیز کی، زققوم آؼاجیندان . 52

.    قارینلارینیزی اوْنونلا دوْلدوراجاقسینیز.53

.   قاینار سۇ ایچه جکسینیز (سیزه برک یانؽی گلدیگی اۆچون) اۆستوندن ده .54

.   کیمی ایچه جکسینیز (دوه) اؤزو ده اوْنو سۇسوزلوق خسته لیگینه تۇتولموش .55

.   حساب گۆنونده کی ضیافتیدیر-بۇ اوْنلارین حاق. 56



قییامت گۆنو یئنیدن )مگر . یاراتدیق (یوْخدان)بیز سیزی  (!ائي کافیرلر) .57

تسدیق ائتمزمیسینیز؟   (دیریلدیله جه یینیزی

آخیتدیؽینیز نۆتفه یه نه دئییرسینیز؟   (بطنلره) بس .58

!  یارادان سیزسینیز، یوْخسا بیز؟ (اینسان) اوْندان .59

و . اولجه دن بیز مۆعیین ائتدیک (کیمین نه واخت اؤله جه یینی)سیزین آرانیزدا اؤلوم . 60

دئییلیک،   (اؤنونه کئچیلمه سی مۆمکون اوْلان)بیز اصلا عاجیز 

سیزی باشقالاری ایله )یئرینیزه سیزین کیمیلری گتیرمکدن  (سیزی یوْخ ائدیب). 61

!  و سیزی اؤزونوز ده بیلمه دیگینیز باشقا بیر شکیلده یاراتماقدان (عوض ائتمکدن

ائله ایسه . بیلیرسینیز (دۆنیایا نئجه گلدیگینیزی) آند اوْلسون کی، سیز ایلک یارادیلیش .62

!  هئچ دۆشونمورسونوز؟ (سیزی یئنیدن دیریلتمه یه قادیر اوْلدوؼوموز باره ده)

نه دئییرسینیز؟   (توْخوما) بس اکدیگینیز .63

!  اوْنو بیتیرن سیزسینیز، یوْخسا بیز؟. 64

:  متل قالیب- اگر بیز ایستسیدیک، اوْنو بیر سامان چؤپونه دؤندرر، سیز ده مات.65

بیز زیانا اۇؼرامیش،   “.66

.   (دئیردینیز)” !محروم اوْلموش کیمسه لریک (هله رۇزیدن ده) بلکه، .67

 بس ایچدیگینیز سۇیا نه دئییرسینیز؟  .68

!  اوْنو بۇلوددان ائندیرن سیزسینیز، یوْخسا بیز؟. 69

 (اللهین نعمتلرینه)ائله ایسه نییه . ائدردیک (بیر سۇ) اگر ایستسیدیک، اوْنو آجی .70

شۆکور ائتمیرسینیز؟  

یاندیردیؽینیز اوْدا نه دئییرسینیز؟   (یاش آؼاجدان) بس .71

 اوْنون آؼاجینی یارادان سیزسینیز، یوْخسا بیز؟  .72

عیبرت درسی و صحرادا  (سیزی جهنم اوْدو ایله قوْرخوتماقدان اؤترو)بیز اوْنو . 73

.   اوْلان مۆصافیرلرین فایدالانماسی اۆچون یاراتدیق

!  سن اۇلو اوْلان رببی نین آدینی مۆقدس تۇتوب ذکر ائت (!یا پئیؽمبر) بئله اوْلدوقدا .74

آند اوْلسون  (باتدیؽی یئرلره-یاخود دوْؼوب)منزیللرینه  (بۆرجلرده کی)اۇلدوزلارین . 75

-  کی 

-   کاش بۇنون نه قدر بؤیوک بیر آند اوْلدوؼونو بیلیدینیز .76

.   چوْخ قییمتلی قۇراندیر (کلام)بۇ  (سیزه اوْخونان) .77

محفوظدادیر، یاخود -لؤوهی)قوْرونوب ساخلانیلان بیر کیتابدادیر  (اوْ، الله درگاهیندا) .78

.   (لۆلله نیب بۆکولموش کاؼیذلاردادیر



!  اوْنا یالنیز پاک اوْلانلار توْخونا بیلر. 79

.   عالملرین رببی طرفیندن نازیل ائدیلمیشدیر (اوْ ) .80

  (بۇ سؤزومه محل قوْیمورسونوز؟) ایندی سیز بۇ کلامی یالان ساییرسینیز؟ .81

 رۇزینیزه شۆکور ائتمه لی اوْلدوؼونوز حالدا، اوْنو یالانمی حساب ائدیرسینیز؟  .82

زامان   (اؤلوم گلیب چاتدیؽی)بوْؼازا یئتیشدیگی  (جان). 83

.   (الینیزدن هئچ بیر شئي گلمیر)باخیب دۇرورسونوز  (اوْنا) سیز .84

!  گؤرمورسونوز (بۇنو) بیز اوْنا سیزدن داها یاخینیق، اما سیز .85

حساب -حاق (دئدیگینیز کیمی، قییامت گۆنو عمللرینیزه گؤره)اگر سیزدن . 86

چکیلمه یه جکسه،  

دوْؼرو  (سؤزونو” حساب یوْخدور-اؤلندن سوْنرا هئچ بیر دیریلمه، حاق“) و اگر .87

!  قایتاراسینیز؟ (بدنه)گئری  (اوْ چێخان جانی)دئییرسینیزسه، بلکه، 

یاخین  (اؤلن کیمسه الله درگاهینا، اللهین لۆطؾ و مرحمتینه) اما اگر .88

اوْلانلارداندیرسا،  

!  و نیم جنّتی گؤزله ییر (یاخود خوْش عطیرلی چیچکلر)رحمت، گؤزل رۇزی  (اوْنو). 89

،  (عمل دفتری ساغ الینه وئریلنلردندیرسه) اگر اوْ، ساغ طرؾ صاحبلریندندیرسه .90

ساغ طرؾ صاحبلریندن سنه “ (: اوْنا اؤزو کیمی اوْلان یوْلداشلاری نین دیلی ایله) .91

.   (دئییله جکدیر)” !سلام اوْلسون

یالان سایانلاردان و یوْلدان  (اؤلن کیمسه اللهین آیه لرینی، مؤعجوزه لرینی)اگر . 92

آذانلارداندیرسا،  

قاینار سۇ ضیافتی وئریله جک   (اوْنا) .93

.    و اؤزو ده جهنمه آتیلاجاقدیر.94

!   شۆبهه سیز کی، بۇ، تکزیبوْلونماز حقیقتدیر.95

 (مۆقدس تۇروب ذکر)سن اۇلو اوْلان رببی نین آدینی تسبیح  (!یا پئیؽمبر)ائله ایسه . 96

  (!سن رببینی اوْ بؤیوک آدی ایله تسبیح ائت: و یا)! ائت

 

 

 

.57   .

 



سۇره سی  (دمیر)حدید -ال

 ( آیه دیر29مدینه ده نازیل اوْلموشدور، )

 باؼیشلایان و رحم ائدن تانری نین آدیلا

 

. اللهی تقدیس ائدیب شعنینه تعریفلر دئمکده دیر (هامیسی)گؤیلرده و یئرده نه وارسا، . 1

!  اوْ، یئنیلمز قۆوت صاحبی، حیکمت صاحبیدیر

اوْ، هر . دیریلدن ده، اؤلدورن ده اوْدور.  گؤیلرین و یئرین حؤکمو اوْنون الینده دیر.2

!  شئیه قادیردیر

الله اؤز ازلی )! اوْ، هر شئیی بیلندیر. اول ده، آخیر دا، ظاهر ده، باطین ده اوْدور. 3

. علمی و قۆدرتی ایله هر شئیی گؤروب بیلدیگی حالدا، اؤزو گؤرونمز، درکوْلونمازدیر

.   (اللهین وارلیؽی آشکار، ماهیتی ایسه تامامیله گیزلیدیر

گؤیلری و یئری آلتی گۆنده خلق ائدن، سوْنرا عرشی یارادیب حؤکمو آلتینا آلان . 4

. قالخانی دا بیلیر (گؤیه)چێخانی دا، گؤیدن ائنه نی ده،  (یئردن)اوْ، یئره گیره نی ده، . اوْدور

!  الله سیزین نه ائتدیکلرینیزی گؤرندیر. سیز هارادا اوْلسانیز، اوْ سیزینله دیر

آنجاق اللها طرؾ  (آخیردا)ایشلر  (بۆتون).  گؤیلرین و یئرین حؤکمو اوْنون الینده دیر.5

!  قایتاریلاجاقدیر

!  اوْ، اۆرکلرده اوْلانلاری بیلندیر. گئجه نی گۆندوزه، گۆندوزو ده گئجه یه قاتان اوْدور. 6

سیزی واریث ائتدیگی مالدان . اللها و پئیؽمبرینه ایمان گتیرین (!ائي اینسانلار). 7

صرؾ ائدنلری  (دؤولتینی الله یوْلوندا-مال)سیزدن ایمان گتیریب . خرجله یین (اوْنون یوْلوندا)

!  بؤیوک بیر مۆکافات گؤزله ییر

پئیؽمبر سیزی رببینیزه ایمان گتیرمه یه چاؼیردیؽی حالدا، سیزه نه اوْلوب کی، اللها . 8

الله سیزی اۇلو بابانیز آده مین بئلینده، یاخود رۇحلار )ایمان گتیرمیرسینیز؟ هله بۇندان دا اول 

. سیزدن عهد آلمیشدی (عالمینده اوْلدوؼونوز زامان یالنیز اوْنا ایمان گتیره جه یینیز باره سینده

بۇ سیزین اۆچون داها - ائله ایندیدن گتیرین )ایمان گتیره جکسینیزسه،  (آخیر-اول)اگر 

  (!یاخشیدیر

محمّد علئیه )چێخارتماق اۆچون اؤز بنده سینه  (کۆفردن ایمانا)سیزی ظۆلمتلردن نۇرا . 9

!  الله سیزه شفقتلیدیر، مرحمتلیدیر. آشکار آیه لر نازیل ائدن اوْدور-آچیق (سلاما

الله یوْلوندا خرجلمیرسینیز؟  (دؤولتینیزی-مال)سیزه نه اوْلوب کی،  (!ائي اینسانلار). 10

بۆتون ثروتی، ائله جه ده سیز اؤلندن سوْنرا قوْیوب )حال بوکی گؤیلرین و یئرین میراثی 



مککه نین )فتحدن ( دؤولتینی-مال)سیزلردن . آنجاق اللهیندیر (گئده جه یینیز مالین هامیسی

باشقالاری )وۇروشانلار ( مۆشریکلره قارشی)صرؾ ائدنلر و ( الله یوْلوندا)اول  (فتحیندن

فتحدن سوْنرا صرؾ ائدیب دؤیوشنلردن ( ماللارینی الله یوْلوندا)اوْنلار . عینی دئییللر (ایله

هم بیرینجیلره، هم )بۇنونلا بئله، الله اوْنلارین هامیسینا . درجه  اعتیباریله داها اۆستوندورلر

الله سیزین نه ائتدیکلرینیزدن . وعد بۇیورموشدور( جنّت)ان گؤزل مۆکافات  (ده ایکینجیلره

!  خبرداردیر

کیمدیر اوْ کس کی، الله یوْلوندا کؤنول خوْشلوؼو ایله بوْرج وئرسین، اوْ دا اوْنون . 11

اوْنو هم ده چوْخ قییمتلی ! آرتیرسین؟ (بیره اوْن، یاخود بیره یئددی یۆز)قات -عوضینی قات

!  گؤزله ییر (جنّت)بیر مۆکافات 

صمیمی )مؤمین کیشیلرین و قادینلارین  (!قییامت گۆنو، یا پئیؽمبر)اوْ گۆن . 12

نۇرونون  (اعتیقادلاری و دۆنیادا ائتدیکلری یاخشی عمللر مۆقابیلینده نایل اوْلدوقلاری ایمان

قێل کؤرپوسو اۆستونده )اوْنلارین اؤنلریندن و ساغ طرفلریندن آخیب شؤله ساچدیؽینی 

بۇ گۆن سیزین “: ( ملکلر اوْنلارا دئیه جکلر. )گؤره جکسن (اوْنلارا یوْل گؤستردیگینی

بۇ، ” !سیز اوْرادا ابدی قالاجاقسینیز. آلتیندان چایلار آخان جنّتلردیر (آؼاجلاری)مۆژده نیز 

!  (اۇؼوردور)بؤیوک قۇرتولوشدور 

گؤزله یین کی،  (بیزی بیر آز)“: اوْ گۆن مۆنافیق کیشی و قادینلار ایمان گتیرنلره. 13

بئله جاواب  (اوْنلارا ایستئهزا ایله). دئیه جکلر- ” !نۇرونوزدان بیر قدر ایشیق آلاق

مؤمینلرله )اوْنلارین  (بۇ سؤزلردن سوْنرا)” !گئرییه دؤنوب ایشیق آختارین“: وئریله جکدیر

آراسینا قاپیسی نین ایچری طرفینده مرحمت و باییر طرفینده عذاب اوْلان بیر  (مۆنافیقلرین

.   سدد چکیله جکدیر

مگر بیز “: سسله ییب دئیه جکلر (مۆنافیقلر دیوارین ایچری طرفینده اوْلان مؤمینلری). 14

بیزیمله )بلی “: بئله جاواب وئره جکلر (مؤمینلر)” !سیزینله بیرلیکده دئییلدیکمی؟ (دۆنیادا)

فیتنه یه )فیتنه یه سالدینیز ( نیفاقلا، ایکیوزلولوکله)لاکین سیز اؤزونوزو . (بیرلیکده ایدینیز

گؤزله ییردینیز و ( مؤمینلرین باشینا بیر فلاکت گلمه سینی)، سیز (سالیب مهوه دۆچار ائتدینیز

اللهین . شکک ائدیردینیز (اللهین بیرلیگینه، محمّد علئیه سلامین پئیؽمبرلیگی نین حقیقیلیگینه)

سیزی الله باره سینده . آلداتدی (تاماه)گلیب چاتانادک سیزی خام خیاللار  (اؤلومونوز)امری 

اوْ توْولایان  (الله رحملیدیر، بۆتون گۆناهلارینیزدان کئچر، سیزه هئچ بیر جزا وئرمز دئیه)

!  توْولادی (شیطان)



گۆناهلارینیزین )بۇ گۆن آرتیق نه سیزدن، نه ده کافیرلردن  (!ائي مۆنافیقلر). 15

سیزه یاراشان . مسکنینیز جهنمدیر. هئچ بیر فیدیه قبول اوْلونماز (باؼیشلانماسی اۆچون

”  !اوْرا نئجه ده پیس سێؽیناجاقدیر. اوْدور

اۆچون  (قۇران)ایمان گتیرنلرین قلبلری نین اللهین ذکری و حاقدان نازیل اوْلان . 16

اوْنلار اؤزلریندن اول کیتاب وئریلن کیمسه لر ! یۇمشالماسی واختی گلیب چاتمادیمی؟

اۇزون بیر  (اؤز پئیؽمبرلری آراسیندا)اوْنلارلا . کیمی اوْلماسینلار (یهودیلر و خاچپرستلر)

اوْنلارین . قلبلری سرتلشمیشدیر (نصیحتی اۇنوتدوقلاری اۆچون-اؤیود)مدت کئچمیش و 

!  فاسیقلردیر (اللها آسی اوْلان)چوْخو 

بیز . بیلین کی، الله توْرپاؼا اؤلدوکدن سوْنرا تزه دن جان وئریر (!ائي اینسانلار) .17

!  آیه لری سیزه بئله مۆفسسل ایضاح ائتدیک کی، بلکه، آؼلینیز باشینیزا گلسین

کؤنول خوْشلوؼو )شۆبهه سیز کی، صدقه  وئرن کیشی و قادینلار، الله یوْلوندا گؤزل . 18

اوْنلاری هم ده . قات آرتیریلاجاقدیر-قات( عمللری نین ثاوابی)بوْرج وئرنلر اۆچون  (ایله

!  گؤزله ییر (جنّت)جوْخ قییمتلی بیر مۆکافات 

محض اوْنلار اؤز رببی درگاهیندا اوْلان صیددیقلر - اللها و پئیؽمبرینه ایمان گتیرنلر . 19

اؤز  (قییامت گۆنو)اوْنلارین . و شهیدلردیر (سؤزونده دوْؼرو اوْلانلار-اؤزونده)

. اؤز نۇرلاری واردیر (قێل کؤرپوسو اۆستونده اوْنلارا یوْل گؤستره جک)مۆکافاتلاری و 

.   کافیر اوْلوب آیه لریمیزی یالان سایانلارا گلدیکده ایسه، اوْنلار جهنملیکدیرلر

بیرینیزین -بزک، بیر-اوْیونجاق، بر-بیلین کی، دۆنیا حیاتی اوْیون (!ائي اینسانلار). 20

بۇ ائله بیر . اۇشاؼی چوْخالتماقدان عبارتدیر-دؤولتی، اوْؼول-قارشیسیندا اؤیونمک و مال

سوْنرا . اکینچیلرین خوْشونا گلر (محصول)یاؼیشا بنزه ییر کی، اوْنون یئتیشدیردیگی بیتکی 

. چؤپه دؤندویونو گؤررسن-سوْلدوؼونو، داها سوْنرا چؤر-اوْ قۇرویار و سن اوْنون سارالیب

اللهدان  (دۆنیا مالینا اۇیمایانلاری ایسه)آخیرتده شدّتلی عذاب،  (دۆنیا مالینا آلدانانلاری)

.   باشقا بیر شئي دئییلدیر (یالاندان)دۆنیا حیاتی آلدانیشدان . باؼیشلانما و راضیلیق گؤزله ییر

رببینیز طرفیندن باؼیشلانماؼا و گئنیشلیگی یئرله گؤیون گئنیشلیگی  (!ائي اینسانلار). 21

قدر اوْلان، اللها و اوْنون پئیؽمبرلرینه ایمان گتیرنلردن اؤترو حاضیرلانمیش جنّته نایل 

بۇ، اللهین . بیرینیزی اؤتوب کئچمه یه چالیشین-بیر (یاخشی عمللر ائتمکده)اوْلماق اۆچون 

 (مرحمت)الله چوْخ بؤیوک لۆطؾ . (مرحمتدیر)دیله دیگی کیمسه یه اتا ائتدیگی لۆطفدور 

!  صاحبیدیر



 یئر اۆزونده باش وئرن و سیزین اؤز باشینیزا گلن ائله بیر مۆسیبت یوْخدور کی، بیز .22

بۇ، الله . یازیلمامیش اوْلسون (محفوظدا-لؤوهی)اوْنو یاراتمامیشدان اول اوْ، بیر کیتابدا 

!  اۆچون چوْخ آساندیر

بۇ سیزین الینیزدن چێخانا کدرلنمه مه یینیز و سیزه ده وئریلنه سئوینیب . 23

!  فخر ائدن هئچ بیر کسی سئومز (اؤزو ایله)الله اؤزونو بَینن، . قۆررلنمه مه یینیز اۆچوندور

. اوْ کسلر کی، هم اؤزلری خسیسلیک ائدر، هم ده خالقا خسیس اوْلماؼی امر ائدرلر. 24

. (آنجاق اؤزونه ضرر ائدر)اۆز دؤندرسه  (نصیحتیندن-اللهین امرلریندن، اؤیود)کیم 

  (!اوْنون بۆتون عمللری بَیه نیلندیر)! لاییقدیر (و تعریفه)حقیقتن، الله احتیاجسیزدیر، شۆکره 

 (مؤعجوزه لرله)آشکار دلیللرله -آند اوْلسون کی، بیز پئیؽمبرلریمیزی آچیق. 25

کیتاب و عدالت  (اللهین حؤکملرینی بیلدیرن سماوی)بیز اوْنلارا بیرلیکده . گؤندردیک

بیز . عدالتله رفتار ائتسینلر (بیری ایله-بیر)نازیل ائتدیک کی، اینسانلار  (شریعت)ترزیسی 

ائتدیک  (نازیل)حددیندن آرتیق مؤحکم اوْلان و اینسانلارا فایدا وئرن دمیری ده ایجاد 

و پئیؽمبرلرینه  (اوْنون دینینه)گؤرمه دن اوْنا  (اؤزونو)کی، الله  (معدنلردن چێخارتدیق)

 (دمیردن دۆزلمیش سلاحلارلا کافیرلره قارشی وۇروشان مۆجاهیدلری)کؤمک گؤسترنلری 

!  حقیقتن، الله یئنیلمز قۆوت صاحبی، قۆدرت صاحبیدیر. بللی ائتسین

گؤندردیک، پئیؽمبرلیگی و کیتابی  (پئیؽمبر)آند اوْلسون کی، بیز نۇحو و ایبراهیمی . 26

اوْنلاردان دوْؼرو یوْلدا . اوْنلارین نسلینه وئردیک (تؤوراتی، زبورو، اینجیلی و قۇرانی)

!  فاسیقلردیر (اللهین اطاعتیندن چێخمیش)اوْلان دا واردیر، چوْخو ایسه 

 (مۇسا، ایلیاس، داوود، سۆلئیمان، یۇنیس و باشقا)سوْنرا اوْنلارین آردینجا . 27

مریم اوْؼلو عیسینی گؤندریب اوْنا اینجیل  (اوْنلاردان سوْنرا). پئیؽمبرلریمیزی یوْللادیق

اوْنلار . بیرینه شفقت، مرحمت اوْیاتدیق-اوْنون آردینجا گئدنلرین قلبلرینده بیر. وئردیک

اوْنلارا واجیب  (راهیبلیگی)بیز اوْنو . ایجاد ائتدیلر (دۆنیالیق-ترکی)اؤزلریندن راهیبلیک 

اوْنلار بۇنو الله ریضاسینی قازانماق اۆچون ائتدیلر، لاکین اوْنا لاییقینجه . بۇیورمامیشدیق

اینجیلی تحریؾ ائدیب عیسینی الله بیلدیلر، محمّد علئیه سلامین )ائتمه دیلر  (ریایت)عمل 

اوْنلارین . بیز اوْنلاردان ایمان گتیرنلرین مۆکافاتلارینی وئردیک. (پئیؽمبرلیگینی داندیلار

.   فاسیقلردیر (اللها آسی اوْلان)چوْخو ایسه 

سیزه  (الله)اللهدان قوْرخون و اوْنون پئیؽمبرینه ایمان گتیرین کی، ! ائي ایمان گتیرنلر. 28

گئتمه یینیز اۆچون نۇر  (قێل کؤرپوسو اۆستونده)اؤز مرحمتیندن ایکی پاي وئرسین، سیزه 

!  الله باؼیشلایاندیر، رحم ائدندیر. بخش ائتسین و سیزی باؼیشلاسین



کیتاب اهلی بیلسین کی، اوْنلار اللهین لۆطفونه  (محمّد علئیه سلاما ایمان گتیرمه ین). 29

. هئچ بیر وجهله مانع اوْلا بیلمزلر (مرحمتینه، دیله دیگی کیمسه یه پئیؽمبرلیک اتا ائتمه سینه)

الله . اللهین الینده دیر، اوْنو ایسته دیگینه بخش ائدر (مرحمت، نعمت)شۆبهه سیز کی، لۆطؾ 

کیتاب اهلی اللهین لۆطفوندن هئچ بیر شئیه :  و یا]! صاحبیدیر (کرم)چوْخ بؤیوک لۆطؾ 

اللهین الینده اوْلدوؼونو، اللهین دا اوْنو  (مرحمتین)نایل اوْلمایاجاقلارینی، حقیقتن، لۆطفون 

ایسته دیگی کیمسه یه بخش ائتدیگینی بیلمه دیکلری اۆچونمو کۆفرده ایسرار ائدیب دۇرورلار؟ 

.  [حال بوکی بۇنو چوْخ اعلا بیلیرلر

سۇره سی  (مۆجادیله)مۆجادله -ال

 ( آیه دیر22مدینه ده نازیل اوْلموشدور، )

 باؼیشلایان و رحم ائدن تانری نین آدیلا

 

اری باره سینده سنینله مۆباهیسه ائدن و اللها شیکایت ائدن قادی نین  (!یا پئیؽمبر). 1

ائشیدندیر،  (هر شئیی)حقیقتن، الله . الله سیزین دانیشیؽینیزی ائشیدیر. سؤزونو الله ائشیتدی

!  گؤرندیر (هر شئیی)

اوْنلارین  (اصلینده)سیزدن اؤز قادینلاری ایله زیهار ائدن کیمسه لرین زؤوجه لری . 2

، پیس و  اوْنلار، البته. اوْنلارین آنالاری آنجاق اؤزلرینی دوْؼان قادینلاردیر. آنالاری دئییللر

.   شۆبهه سیز کی، الله افو ائدندیر، باؼیشلایاندیر. یالان سؤز دانیشیرلار

ائدیب، سوْنرا سؤزلریندن  (قانونی نیکاحلارینی اؤزلرینه حرام)قادینلاری ایله زیهار . 3

. بیر کؤله آزاد ائتمه لیدیرلر (کففاره وئرمک اۆچون)دؤننلر اوْنلارلا یاخینلیق ائتمزدن اول 

!  الله نه ائتدیکلرینیزدن خبرداردیر. وئریلن اؤیوددور (زیهار باره سینده)بۇ سیزه 

تاپماسا، قادینی ایله یاخینلیق ائتمزدن اول ایکی آي  (آزاد ائتمه یه بیر کؤله)کیم . 4

. سراسر اوْروج تۇتمالی، بۇنا دا گۆجو چاتماسا، آلتمیش یوْخسولو یئدیردیب دوْیدورمالیدیر



بۇنلار اللهین حدلریدیر . بۇ سیزین الله و اوْنون پئیؽمبرینه ایمان گتیرمه نیز اۆچوندور

!  کافیرلری شدّتلی بیر عذاب گؤزله ییر. (اوْنلاری آشماق اوْلماز)

الله و اوْنون پئیؽمبری علئیهینه چێخانلار، اؤزلریندن اولکیلر نه جۆر رۆسواي . 5

محمّد علئیه سلامین حاقلی )بیز آرتیق . اوْلموشلارسا، اوْ جۆر رۆسواي اوْلاجاقلار

کافیرلری آلچالدیجی بیر عذاب . آشکار آیه لر نازیل ائتدیک-آچیق (اوْلماسینی ثبوت ائدن

!  گؤزله ییر

. الله اوْنلارین هامیسینی دیریلده جیی گۆن ائتدیکلری عمللری اوْنلارا خبر وئره جکدیر. 6

. اۇنوتموشلار (ائتدیکلرینی)ساییب یازمیش، اوْنلار ایسه  (بیر-اوْنلارین عمللرینی بیر)الله 

!  الله هر بیر شئیه شاهیددیر

 (هامیسینی)مگر گؤرمورسنمی کی، الله گؤیلرده و یئرده نه وارسا،  (!یا پئیؽمبر). 7

آرالاریندا گیزلی صؤحبت گئدن اۆچ آدامین دؤردونجوسو، بئش آدامین آلتینجیسی . بیلیر

یئنه ده اوْنلارین  (الله)اوْنلار بۇندان آز دا، چوْخ دا اوْلسالار و هارادا اوْلسالار، . اوْدور

. خبر وئره جکدیر (بیر-بیر)اوْنلارا ائتدیکلری عمللری  (الله)سوْنرا قییامت گۆنو . یانیندادیر

!  الله هر شئیی بیلندیر

مگر مخفی دانیشماق قاداؼان ائدیلدیکدن سوْنرا یئنه ده قاداؼان  (!یا پئیؽمبر). 8

اوْلوندوقلاری عمله قاییدیب گۆناه، عداوت و پئیؽمبرین علئیهینه چێخماق باره ده اؤز 

گؤرمه دینمی؟ اوْنلار یانینا گلدیکلری  (مۆنافیقلرله یهودیلری)آرالاریندا پێچیلداشانلاری 

عصاممو “عوضینه ” اسسلامو علئیک“)زامان سنی اللهین سلاملادیؽی کیمی سلاملامیر 

اگر محمّد حقیقی )“: و اۆرکلرینده (دئیه رک گۇیا سلام وئریر- ” !سنه اؤلوم اوْلسون- علئیکه 

اوْنلارا . دئییرلر- ” بس نییه الله بیزی دئدیکلریمیزه گؤره عذابا دۆچار ائتمیر؟ (پئیؽمبردیرسه

!  اوْرا نئجه ده پیس قاییدیش یئریدیر. گیریب یاناجاقلاری جهنم کیفایت ائدر

بیرینیزله خلوت دانیشدیؽینیز زامان گۆناه، دۆشمنچیلیک و -بیر! ائي ایمان گتیرنلر. 9

پئیؽمبرین علئیهینه چێخماق باره ده دانیشمایین؛ یاخشی ایشلر، اللهدان قوْرخماق باره ده 

!  حۆضورونا توْپلاناجاؼینیز اللهدان قوْرخون (قییامت گۆنو)دانیشین و 

مخفی دانیشما  (بیر یئره یێؽیشیب گۆناها، دۆشمنچیلییه باعث اوْلان)شۆبهه سیز کی، . 10

. ایمان گتیرنلری مأیوس ائدیب کدرلندیرمک اۆچون اوْلان شیطان عملیندندیر (پێچیلداشما)

مؤمینلر . اوْنلارا هئچ بیر ضرر یئتیره بیلمز (شیطان)حال بوکی اللهین ایزنی اوْلمادیقجا 

!  یالنیز اللها توککول ائتسینلر

- ” !یئر وئرین (مؤمین قارداشلارینیزا)مجلیسلرده “: سیزه! ائي ایمان گتیرنلر. 11

ائله جه ده . گئنیش یئر وئرسین (جنّتده)یئر وئرین کی، الله دا سیزه  (اوْنلارا)دئییلدیگی زامان 



علم  (خۆصوصیله)دئییلدیکده قالخین کی، الله دا سیزدن ایمان گتیرنلرین و ” !قالخین“: سیزه

!  الله ائتدیگینیز عمللردن خبرداردیر. بخش ائدیلمیش کیمسه لرین درجه لرینی اۇجالتسین

مخفی دانیشاجاؼینیز  (هر هانسی بیر ایش باره سینده)پئیؽمبرله ! ائي ایمان گتیرنلر. 12

بۇ . صدقه  وئرین (اوْنا حؤرمت علامتی اوْلاراق یوْخسوللارا)زامان بۇ دانیشیقدان اول 

بیر شئي  (صدقه  وئرمه یه)اگر . داها خئییرلی، داکا پاکدیر (الله یانیندا)سیزین اۆچون  (عمل)

!  چۆنکی الله باؼیشلایاندیر، رحم ائدندیر. (اۆرگینیزی قێسمایین)تاپماسانیز 

مخفی دانیشمازدان اول صدقه  وئرمکدن قوْرخدونوزمو؟ مادام  (پئیؽمبرله)مگر سیز . 13

و الله دا تؤوبه نیزی قبول بۇیوردو، اوْندا  (صدقه  وئرمه دینیز)ائتمه دینیز  (بۇنو)کی، سیز 

الله نه ائتدیکلرینیزدن . ناماز قێلیب زکات وئرین، اللها و اوْنون پئیؽمبرینه اطاعت ائدین

!  خبرداردیر

اللهین ؼضبلندیگی بیر طایفهنی  (مۆنافیقلرین)مگر اوْنلارین  (!یا پئیؽمبر). 14

مؤمین مۆسلمانلارین سیرلرینی اوْنلارا )اؤزلرینه دوْست تۇتدوقلارینی  (یهودیلری)

اؤزلری نین )اوْنلار . گؤرمه دینمی؟ اوْنلار نه سیزدندیرلر، نه ده اوْنلاردان (وئردیکلرینی

یالاندان ( اللها و محمّد علئیه سلاما ایمان گتیردیکلری باره ده)بیله -بیله (رییاکار اوْلدوقلارینی

.   آند ایچیرلر

اوْنلارین ائتدیگی عمللر نئجه ده . الله اوْنلار اۆچون شدّتلی بیر عذاب حاضیرلامیشدیر. 15

!  پیسدیر

اوْنلاری . الله یوْلوندان دؤندردیلر (خالقی) اوْنلار آندلارینی اؤزلرینه سیپر ائتدیلر و .16

.   آلچالدیجی بیر عذاب گؤزله ییر

 (اللهین عذابیندان)اوْنلاری نه ماللاری، نه ده اؤولادلاری هئچ بیر وجهله اللهدان . 17

.   اوْنلار جهنملیکدیرلر و اوْرادا ابدی قالاجاقلار. قۇرتارا بیلمز

آند ایچدیکلری کیمی،  (یالاندان)الله اوْنلارین هامیسینی دیریلده جیی گۆن اوْنلار سیزه . 18

بیلین کی، . بیر شئي قازاناجاقلارینی زنن ائده جکلر (بۇنونلا آخیرتده)اللها دا آند ایچه جک و 

!  اوْنلار اصل یالانچیدیرلار

اوْنلار .  شیطان اوْنلارا حاکم اوْلموش و اللهی ذکر ائتمیی اوْنلارا اۇنوتدورموشدور.19

محض اوْنلار - بیلین کی، شیطانین فیرقه سی . (شیطانا اۇیانلاردیر)شیطانین فیرقه سیدیرلر 

!  زیانا اۇؼرایانلاردیر

ان زلیل کیمسه لر  (جهنمده کی)اللهین و اوْنون پئیؽمبری نین علئیهینه چێخانلار . 20

!  ایچریسینده اوْلاجاقلار



دئیه - ” !آند اوْلسون کی، من و پئیؽمبرلریم قالیب گله جییک“: (محفوظدا-لؤوهی) الله .21

!  حقیقتن، الله یئنیلمز قۆوت صاحبی، قۆدرت صاحبیدیر. یازمیشدیر

اللها و آخیرت گۆنونه اینانان هئچ بیر طایفهنین الله و اوْنون پئیؽمبری  (!یا پئیؽمبر). 22

اؤز آتالاری، اوْؼوللاری، قارداشلاری، یاخین قوْهوملاری اوْلسالار - علئیهینه چێخانلارلا 

اوْنلار ائله کیمسه لردیر کی، الله اوْنلارین قلبلرینه . دوْستلوق ائتدیگینی گؤرمزسن- بئله 

ایمان، هیدایت نۇرو اتا )وئرمیشدیر  (گۆج)ایمان یازمیش و اؤز درگاهیندان اوْنلارا رۇح 

. آلتیندان چایلار آخان جنّتلره داخیل ائده جکدیر( آؼاجلاری)اوْنلاری ( الله. )(ائتمیشدیر

اوْنلار اللهین . الله اوْنلاردان، اوْنلار دا اللهدان راضیدیرلار. اوْنلار اوْرادا ابدی قالاجاقلار

بیلین کی، اللهین فیرقه سی محض . (اللهین دینینه کؤمک ائدن کیمسه لردیر)فیرقه سیدیرلر 

.   سعادته قوْووشانلاردیر (ابدی)اوْنلار نجات تاپیب 

سۇره سی  (توْپلانما)هشر -ال

 ( آیه دیر24مدینه ده نازیل اوْلموشدور، )

 باؼیشلایان و رحم ائدن تانری نین آدیلا

اوْ، . اللهی تقدیس ائدیب شعنینه  تعریفلر دئیر (هامیسی)گؤیلرده و یئرده نه وارسا، . 1

!  یئنیلمز قۆوت صاحبی، حیکمت صاحبیدیر

مدینه اطرافیندا یاشاییب محمّد علئیه سلامین )کیتاب اهلیندن کافیر اوْلانلاری . 2

توْپلاییب اؤز ( بیر یئره)ایلک دفعه   (پئیؽمبرلیگینی اینکار ائدن بنی نزیر قبیله سینی

اؤز )سیز اوْنلارین  (!ائي مؤمینلر). اوْدور (شاما سۆرگون ائدن)یۇردوندان چێخاردان 

اوْنلار ایسه اؤز قالالاری نین اوْنلاری . چێخاجاقلارینی گۆمان ائتمیردینیز (یۇردوندان

اوْنلارا  (اللهین عذابی)اما الله . قوْرویاجاؼینی زنن ائدیردیلر (اللهین عذابیندان)اللهدان 

بئله کی، اوْنلار ائولرینی هم اؤز . گؤزله مه دیکلری یئردن گلیب اۆرکلرینه قوْرخو سالدی

بنی )! ائي بصیرت صاحبلری. اللری، هم ده مؤمینلرین اللری ایله اۇچوردوب داؼیدیردیلار

!  عیبرت آلین (نزیر قبیله سی نین باشینا گلنلردن



سۆرگون اوْلونماؼی حؤکم ائتمسیدی،  (یۇردلاریندان چێخاردیلیب)اگر الله اوْنلارا . 3

آخیرتده ایسه اوْنلاری جهنم عذابی . عذابا دۆچار ائدردی (باشقا بیر)اوْنلاری دۆنیادا مۆطلق 

!  گؤزله ییر

کیم اللها آسی اوْلسا .  بۇ اوْنلارین اللها و اوْنون پئیؽمبرینه آسی اوْلمالارینا گؤره دیر.4

!  ، اللهین جزاسی چوْخ شدّتلیدیر(بیلسین کی)

هر هانسی بیر خۇرما آؼاجینی  (سیزین کافیرلره مخصوص اوْلان! ائي مؤمینلر). 5

. اوْنو کؤکو اۆستونده سلامات قوْیماؼینیز اللهین ایزنیله دیر (توْخونماییب)کسمه یینیز، یاخود 

.   فاسیقلری رۆسواي ائتمه سی اۆچوندور (اللهین اؤز رببینه آسی اوْلان)و بۇ 

ماللاریندان اؤز پئیؽمبرینه  (بنی نظر قبیله سی نین)اللهین اوْنلارین  (!ائي مؤمینلر). 6

لاکین الله اؤز . وئردیگی قنیمت اۆچون سیز اوْنلارین اۆستونه نه آت، نه ده دوه سۆردونوز

!  الله هر شئیه قادیردیر. پئیؽمبرینی ایسته دیگی کیمسه لر اۆزرینده حاکم ائدر

وئردیگی  (دینج یوْللا)مملکتلرین اهالیسیندن  (فتح اوْلونموش)الله اؤز پئیؽمبرینه . 7

اقرابایا، یئتیملره، یوْخسوللارا -قوْهوم (محمّد علئیه سلاما یاخین اوْلان)قنیمت اللها، پئیؽمبره، 

بۇ اوْنا گؤره دیر کی، . مخصوصدور (یوْلچولارا)مۆصافیره  (پۇلو قۇرتاریب یوْلدا قالان)و 

اله دوْلاشان بیر ثروت اوْلماسین -ایچرینیزده کی زنگینلر آراسیندا الدن (دؤولت-همین مال)

پئیؽمبر سیزه نه وئریرسه، اوْنو گؤتورون؛ نَیی قاداؼان . (اوْندان یوْخسوللار دا فایدالانسین)

.   حقیقتن، اللهین جزاسی چوْخ شدّتلیدیر. اللهدان قوْرخون. ائدیرسه، اوْندان ال چکین

یۇردلاریندان قوْوولوب چێخاردیلمیش، اللهدان مرحمت و ریضا دیله ین،  (بۇ قنیمت). 8

اوْنلار . اللها و اوْنون پئیؽمبرینه کؤمک ائدن یوْخسول مۆهاجیرلره مخصوصدور

!  دوْؼرو اوْلان کیمسه لردیر (ایمانلاریندا، سؤزلرینده و ایشلرینده)

 (محمّد علئیه سلاما قلبن)یۇرد سالمیش و  (مدینه ده)اول  (مۆهاجیرلردن)اوْنلاردان . 9

مۆهاجیرت ائدنلری سئور،  (شهرلرینه)اؤز یانلارینا  (انصار)ایمان گتیریرمیش کیمسه لر 

دۇیماز، اؤزلری احتیاج ایچینده  (ؼضب)اوْنلارا وئریلن قنیمته گؤره اۆرکلرینده حسد 

نفسی نین خسیسلیگیندن  (الله طرفیندن). اوْلسالار بئله، اوْنلاری اؤزلریندن اۆستون تۇتارلار

 (جنّته)محض اوْنلار نجات تاپیب سعادته - قوْرونوب ساخلانیلان کیمسه لر  (تاماهیندان)

!  قوْووشانلاردیر

! ائي رببیمیز“: سوْنرا گلنلر بئله دئییرلر (مۆهاجیرلردن و انصارلاردان)اوْنلاردان . 10

بیزیم قلبلریمیزده . قارداشلاریمیزی باؼیشلا (دین)بیزی و بیزدن اولکی ایمان گتیرمیش 

سن، حقیقتن، شفقتلیسن، ! ائي رببیمیز. یئر وئرمه (حسده)ایمان گتیرنلره قارشی کینه 

”  !مرحمتلیسن



سیز اؤز )اگر “: مگر کیتاب اهلیندن کافیر اوْلان قارداشلارینا (یا پئیؽمبر). 11

چێخاجاق، ( یۇردوموزدان)چێخاریلسانیز، بیز ده سیزینله بیرلیکده مۆطلق  (یۇردونوزدان

سیزینله  (مؤمینلر)اگر . سیزین علئیهینیزه هئچ واخت هئچ کسه قوْشولوب تابع اوْلمایاجاؼیق

دئین مۆنافیقلری گؤرمه دینمی؟ الله - ” !وۇروشسالار، شۆبهه سیز کی، سیزه یاردیم ائده جییک

!  اوْنلارین خالیص یالانچی اوْلدوؼونا شاهیددیر

یۇردلاریندان چێخاریلسالار،  (بنی نظر قبیله سی)آند اوْلسون کی، اگر اوْنلار . 12

اوْنلارلا  (مؤمینلر)اگر . چێخمازلار (اؤز یۇردلاریندان)اوْنلارلا بیرلیکده  (مۆنافیقلر)

اوْنلارا  (مۆنافیقلر)یوْخ، اگر . کؤمک ائتمزلر (یهودیلره)اوْنلارا  (مۆنافیقلر)وۇروشسالار، 

آرخا چئویریب قاچار، سوْنرا دا  (اؤزلری مؽلوبیته اۇؼرایاراق)یاردیم ائتمیش اوْلسالار، 

!  هئچ بیر کؤمک اوْلونماز (بنی نزیر قبیله سینه)اوْنلارا 

اۆرکلرینه قوْرخو سالان اللهدان  (مۆنافیقلرله یهودیلرین)اوْنلارین  (!ائي مؤمینلر). 13

آنلاماز بیر قؤوم اوْلدوقلارینا  (اللهین عظمت و هئیبتینی)بۇ ایسه اوْنلارین . چوْخ سیزسینیز

.   گؤره دیر

هامیلیقلا سیزه قارشی آنجاق مؤحکم شهرلرده  (مۆنافیقلرله یهودیلر)اوْنلار . 14

باشقا شرایطده )اوْلارکن دؤیوشرلر  (قالا ایچریسینده)، یاخود دیوار آرخاسیندا (کندلرده)

و )اوْنلارین اؤز آرالارینداکی وۇروشمالاری . (سیزینله وۇروشماؼا جۆرت ائتمزلر

سن اوْنلارین البیر اوْلدوقلارینی !( یا پئیؽمبر. )ایسه چوْخ گۆجلودور (دۆشمنچیلیکلری

بۇنون سببی اوْنلارین عاؼیلسیز بیر . گۆمان ائدیرسن، لاکین اوْنلارین قلبلری داؼینیقدیر

.   قؤوم اوْلمالاریدیر

دادمیش کیمسه لره  (دۆنیادا)اوْنلار اؤزلریندن بیر آز اول عمللری نین جزاسینی . 15

شدّتلی بیر عذاب  (آخیرتده)اوْنلاری . بنزه ییرلر (بدرده مؽلوب اوْلموش مککه مۆشریکلرینه)

.   گؤزله ییر

 (شیطانین اینسانی آلداتماسینا)شیطانا  (مۆنافیقلر بنی نزیر یهودیلرینی آلداتماسی). 16

شیطان اوْنو قوْیوب )کافیر اوْلان کیمی  (اینسان). دئیر- ” !کافیر اوْل “: اوْ، اینسانا. بنزه ییر

من عالملرین رببی اوْلان اللهدان . منیم سنینله هئچ بیر علاقه م یوْخدور“: (قاچاراق

.   دئیر- ” !قوْرخورام

شیطانلا اوْنون آلداتدیؽی آدامین، ائله جه ده مۆنافیقلرله بنی )اوْنلارین هر ایکیسی نین . 17

( کافیرلرین)ظالیملارین . عاقیبتی جهنم اوْدو ایچینده همیشه لیک قالماقدیر (نزیر قبیله سی نین

!  جزاسی بۇدور



آخیرت )هر کس صاباح اۆچون نه ائتدیگینه ! اللهدان قوْرخون! ائي ایمان گتیرنلر. 18

حقیقتن، الله . اللهدان قوْرخون. نظر سالسین (اۆچون اؤزونه نه حاضیرلادیؽینا

!  ائتدیکلرینیزدن خبرداردیر

خئییرلرینی ) اللهی اۇنوتدولاری اۆچون اللهین دا اوْنلاری اؤزلرینه اۇنوتدوردوؼو .19

!  فاسیقلردیر( اللهین اطاعتیندن چێخمیش)اوْنلار ! کیمسه لره بنزه مه یین (باشا دۆشمه ین

سعادته  (ابدی)جنّت اهلی نجات تاپیب . جهنم اهلی ایله جنّت اهلی عینی اوْلا بیلمز. 20

!  قوْووشانلاردیر

اگر بیز بۇ قۇرانی بیر داؼا نازیل ائتسیدیک، سن اوْنون اللهین  (!یا پئیؽمبر). 21

حال بوکی عاؼیل و رۇح )پارچا اوْلدوؼونو گؤرردین -پارچا (کیچیلدیگینی)قوْرخوسوندان 

بیز بۇ مثاللاری اینسانلار . (نصیحتلریندن عیبرت آلمیر-صاحبی اوْلان اینسان اوْنون اؤیود

.   اۆچون چکیریک کی، بلکه، دۆشونه لر

اوْ .  اوْ اؤزوندن باشقا هئچ بیر تانری اوْلمایان، گیزلینی ده، آشکاری دا بیلن اللهدیر.22

الله دۆنیادا بۆتون بنده لرینه رحم ائدن رحمان، آخیرتده ایسه یالنیز )! رحملیدیر، مرحمتلیدیر

  (!مؤمینلری باؼیشلایان رحیمدیر

ایختییار  (بۆتون مخلوقاتین)اوْلمایان،  (معبود)اوْ اؤزوندن باشقا هئچ بیر تانری . 23

 (هر شئیدن)آمانلیق بخش ائدن، -سلاماتلیق، امین (بنده لرینه)اوْلان،  (پاک)صاحبی، مۆقدس 

هامینی ایسته دیگی )صاحبی،  (قۆوت)قوْرویان، یئنیلمز قۆدرت  (اوْنو)قۇلاق اوْلوب -گؤز

( هر شئیین فؤوقونده)بؤیوک ( هر شئیدن)مجبور ائتمه یه قادیر اوْلان،  (هر هانسی بیر شئیه

.   اۇجادیر (شریکلردن)اوْنا قوْشدوقلاریندان  (مۆشریکلرین)الله . اوْلان اللهدیر

ان . صۇرت وئرن اللهدیر (هر شئیه)یارادان، یوْخدان وار ائدن،  (هر شئیی)اوْ، . 24

 (هامیسی)گؤیلرده و یئرده نه وارسا . آنجاق اوْنا مخصوصدور (حۆسنا-اسمایی)گؤزل آدلار 

!  اوْ، یئنیلمز قۆوت صاحبی، حیکمت صاحبیدیر. اوْنو تقدیس ائدیب شعنینه  تعریفلر دئیر

سۇره سی  (ایمتاهانا چکیلن قادین)مۇمتهینه -ال

 ( آیه دیر13مدینه ده نازیل اوْلموشدور، )



 باؼیشلایان و رحم ائدن تانری نین آدیلا

 (ولی)نه منیم دۆشمنیمی، نه ده اؤزونوزون دۆشمنینی دوْست ! ائي ایمان گتیرنلر. 1

اینکار ائتدیکلری  (قۇرانی، محمّد علئیه سلامی)سیزه گلن حاقی  (کافیرلر)اوْنلار ! تۇتون

سیز رببینیز اوْلان . (مهریبانلیق گؤستریرسینیز)حالدا، سیز اوْنلارلا دوْستلوق ائدیرسینیز 

اگر . چێخاردیردیلار (مککه دن)اللها ایمان گتیردیگینیز اۆچون اوْنلار پئیؽمبری و سیزی 

منیم )سیز منیم یوْلومدا و منیم ریضامی قازانماق اۇؼروندا جیهادا چێخمیسینیزسا 

دوْستلوق )سیز اوْنلارلا گیزلینده دوْستلوق ائدیرسینیز . (دۆشمنلریمی دوْست تۇتمایین

من سیزین گیزلی ساخلادیؽینیز و آشکار ائتدیگینیز هر . (اۆزوندن اوْنلارا سیرر وئریرسینیز

بۇنو ائتسه  (بیر داها)سیزدن کیم . بیلیرم (بۆتون گیزلی و آشکار عمللرینیزی)شئیی 

، اوْ، شۆبهه سیز کی، حاق یوْلدان (دۆشمنلرله دوْستلوق ائدیب اوْنلارا سیرر وئرسه)

!  آزمیشدیر

، سیزه دۆشمن (سیزه قلبه چالسالار)سیزی اله کئچیرسه لر  (مۆشریکلر) اگر اوْنلار .2

.   اوْلار، سیزه پیسلیکله ال و دیل اۇزادار، سیزین کافیر اوْلمانیزی ایسته یرلر

اقرابانیز، نه ده -قوْهوم (خاطیرینه اللها و پئیؽمبرینه خیانت ائتدیگینیز مککه ده کی)نه . 3

بیرینیزدن -الله قییامت گۆنو سیزی بیر. اۇشاؼینیز سیزه بیر فایدا وئره جکدیر-اوْؼول

!  الله نه ائتدیکلرینیزی گؤرندیر. آییراجاقدیر

اوْ . سیزین اۆچون گؤزل اؤرنکدیر (مؤمینلر)ایبراهیم و اوْنونلا بیرلیکده اوْلانلار . 4

شۆبهه سیز کی، بیزیم سیزینله و سیزین اللهدان “: زامان اوْنلار اؤز قؤومونه بئله دئمیشدیلر

 (دینینیزی)بیز سیزی . هئچ بیر علاقه میز یوْخدور (بۆتلرله)باشقا عبادت ائتدیکلرینیزله 

سیز بیر اوْلان اللها ایمان گتیرمه یینجه بیزیمله سیزین آرانیزدا همیشه . اینکار ائدیریک

مۆطلق سنین  (اؤز رببیمدن)من “: آنجاق ایبراهیم اؤز آتاسینا” !عداوت و نیفرت اوْلاجاقدیر

قۇرتارا بیلمه رم  (اللهین عذابیندان)من هئچ وجهله سنی اللهدان . باؼیشلانماؼینی دیله یه جم

بۇندا سیزین اۆچون اؤرنک )دئمه سی استثنادیر - ” !(منیم باجاردیؽیم یالنیز بۇدور)

بیز آنجاق سنه توککول ! ائي رببیمیز“: ( اوْنلار همچی نین بئله دئمیشدیلر. )(یوْخدور

آخیر دؤنوش ده آنجاق سنین . ائتدیک، تؤوبه  ائدیب آنجاق سنه طرؾ قاییتدیق

.   حۆضورونادیر

بیزی کافیرلرین الی ایله )! بیزی کافیرلر اۆچون سێناق واسطه سی ائتمه! ائي رببیمیز. 5

! ائي رببیمیز. بیزی باؼیشلا (!سێناؼا چکمه،  اوْنلاری بیزیم اۆستوموزده حاکم ائتمه

”  !حقیقتن، سن یئنیلمز قۆوت صاحبی، حیکمت صاحبیسن



آند اوْلسون کی، اوْنلار سیزین اۆچون، اللها و آخیرت گۆنونه اۆمید  (!ائي مؤمینلر). 6

 (کافیرلرله دوْستلوق ائدیب اللهین بۇیوردوؼوندان)کیم . بسله ینلر اۆچون گؤزل اؤرنکدیر

مؤهتاج دئییلدیر؛  (هئچ نَیه)الله . (بۇنون ضرری آنجاق اوْنون اؤزونه اوْلار)اۆز دؤندرسه 

!  لاییقدیر (شۆکره)اوْ، تعریفه 

مککه )اوْلا بیلسین کی، الله سیزینله دۆشمنچیلیک ائتدیگینیز کیمسه لر  (!ائي مؤمینلر). 7

الله . یاراتسین( محبت)دوْستلوق ( اوْنلاری ایسلام دینینه گتیرمکله)آراسیندا  (مۆشریکلری

!  الله باؼیشلایاندیر، رحم ائدندیر. قادیردیر (هر شئیه)

 الله دین یوْلوندا سیزینله وۇروشمایان و سیزی یۇردونوزدان چێخارتمایان کیمسه لره .8

الله عدالتلی اوْلانلاری . یاخشیلیق ائتمیی و اوْنلارلا عدالتله رفتار ائتمیی سیزه قاداؼان ائتمز

!  سئور

الله سیزه آنجاق سیزینله دین یوْلوندا وۇروشان، سیزی یۇردونوزدان چێخاردان و . 9

اوْنلارلا دوْستلوق . چێخارتماؼا کؤمک ائدن کیمسه لرله دوْستلوق ائتمه نیزی قاداؼان ائدر

!  ائدنلر اصل ظالیملاردیر

مؤمین قادینلار سیزین یانینیزا مۆهاجیر کیمی گلدیکلری زامان ! ائي ایمان گتیرنلر. 10

اوْنلاری یوْخلاییب بیلمک )الله اوْنلارین ایمانینی چوْخ گؤزل بیلیر . اوْنلاری ایمتاهانا چکین

مؤمین اوْلدوقلارینی بیلسه نیز، آرتیق ( بۇ قادینلارین حقیقی)اگر بۇنلارین . (سیزه لازیمدیر

، نه ده (کافیرلره)اوْنلارا  (بۇ قادینلار)نه بۇنلار . اوْنلاری کافیرلرین یانینا قایتارمایین

 (مئهری)خرجله دیکلرینی  (کافیرلرین همین قادینلارا)اوْنلارین . اوْنلار بۇنلارا حالالدیر

مئهرلرینی اؤزلرینه وئردیگینیز تقدیرده  (بۇ قادینلارین)بۇنلارین . اؤزلرینه قایتاریب وئرین

کافیر قادینلاری اؤز کبی نینیز آلتیندا . اوْنلارلا ائولنمه یینیزدن سیزه هئچ بیر گۆناه گلمز

 (اوْنلارین اره گئتدیگی کافیرلردن)وئردیگینیز مئهری  (همین قادینلارا). ساخلامایین

صرؾ ائتدیکلری  (کافیرلر ده ایسلامی قبول ائدیب مؤمینلرله ائولنن قادینلارا). ایسته یین

الله . حؤکم ائدر (بئله)اوْ سیزین آرانیزدا . اللهین حؤکمو بۇدور. ایسته سینلر (سیزدن)مئهری 

!  بیلندیر، حیکمت صاحبیدیر (هر شئیی)

کافیرلره  (مئهرینی گئری قایتارمادان)اگر زؤوجه لرینیزدن بیری سیزدن قاچیب . 11

کافیرلرین )قنیمت الده  ائتسه نیز، زؤوجه لری  (اوْنلارلا وۇروشاراق)قوْشولسا و سیز ده 

صرؾ ائتدیکلری مئهر ( بۇ اؤورتلره)اوْنلارین ( همین قنیمتدن)گئتمیش کیمسه لره  (یانینا

!  ایمان گتیردیگینیز اللهدان قوْرخون. قدر وئرین

مؤمین قادینلار اللها هئچ بیر شریک قوْشمایاجاقلاری، اوْؼورلوق و زینا ! یا پئیؽمبر. 12

دیری توْرپاؼا -قێز اۇشاقلارینی دیری)ائتمه یه جکلری، اؤولادلارینی اؤلدورمه یه جکلری 



، اؤزگه کیشیلردن اوْلان اۇشاقلارینی یالاندان ارلرینه ایسناد (گؤممه یه جکلرینی

ایشده سنین علئیهینه چێخمایاجاقلاری باره ده سنه  (بَیه نیلن)ائتمه یه جکلری و هئچ بیر یاخشی 

بئیت ائتمک اۆچون یانینا گلدیکلری زامان اوْنلارین بئیتینی قبول ائت و اللهدان اوْنلارین 

!  حقیقتن، الله باؼیشلایاندیر، رحم ائدندیر. باؼیشلانماسینی دیله

. اللهین ؼضبینه دۆچار اوْلموش بیر قؤومله دوْستلوق ائتمه یین! ائي ایمان گتیرنلر. 13

اۆمیدلرینی اۆزدوکلری  (اؤلولرین قییامت گۆنو دیریله جه ییندن)کافیرلر قبیریستان اهلیندن 

!  اۆمیدلرینی اۆزموشلر (آخیرتده اللهین مرحمتیندن)کیمی، اوْنلار دا آخیرتدن 

سۇره سی  (صؾ)صافؾ -اس

 ( آیه دیر14مدینه ده نازیل اوْلموشدور، )

 باؼیشلایان و رحم ائدن تانری نین آدیلا

اللهی تقدیس ائدیب شعنینه  (هامیسی، بۆتون مخلوقات)گؤیلرده و یئرده نه وارسا، . 1

!  اوْ، یئنیلمز قۆوت صاحبی، حیکمت صاحبیدیر. تعریفلر دئیر

: بعضی مۆسلمانلار)ائتمه یه جه یینیز بیر شئیی نییه دئییرسینیز؟ ! ائي ایمان گتیرنلر. 2

هانسی عمللرین اللها داها خوْش گئتدیگینی بیلسیدیک، اوْنلاری ائدر، مالیمیزی و جانیمیزی “

لاکین جیهاد امری نازیل اوْلدوقدا بۇ، بیر چؤخ . دئییردیلر- ” !اوْنلارین یوْلوندا قوْیاردیق

.   (مؤمینلرین خوْشونا گلمه دی

.    ائتمه یه جه یینیز بیر شئیی دئمک الله یانیندا بؤیوک ؼضبه سبب اوْلار.3

!   شۆبهه سیز کی، الله اؤز یوْلوندا مؤحکم دیوار کیمی صؾ چکیب دؤیوشنلری سئور.4

! ائي قؤوموم“: خاتیرلا کی، بیر زامان مۇسا اؤز قؤومونه دئمیشدی (!یا رسولوم). 5

منیم اللهین سیزه گؤندریلمیش پئیؽمبری اوْلدوؼومو بیلدیگینیز حالدا، نییه منی 

فاسیقلری دوْؼرو  (اؤزونه آسی اوْلان)الله . اۆز دؤندردی (حاقدان)اوْنلار ” اینجیدیرسینیز؟

!  یوْلا یؤنلتمز



ائي ایسرایل “: اوْنو دا خاتیرلا کی، بیر واخت مریم اوْؼلو عیسی بئله دئمیشدی. 6

حقیقتن، من اؤزومدن اول نازیل اوْلموش تؤوراتی تسدیق ائدن و مندن سوْنرا ! اوْؼوللاری

عیسی، )سوْنرا ” !مۆژده وئرن اللهین ائلچیسییم (سیزه)گله جک احمد آدلی بیر پئیؽمبرله 

-بۇ، آچیق“: آشکار مؤعجوزه لر گتیردیکده اوْنلار-اوْنلارا آچیق (یاخود محمّد علئیه سلام

.   دئدیلر- ” !آیدین سئهردیر

اوْنون پئیؽمبرینه ) ایسلاما دعوت اوْلوندوؼو حالدا، اللها قارشی یالان اۇیدوراندان .7

!  الله ظالیم قؤومو دوْؼرو یوْلا یؤنلتمز! داها ظالیم کیم اوْلا بیلر؟ (سئهرباز دئیندن

اؤز ایفتیرالاری و شر )اؤز آؼیزلاری  (ایسلام دینینی)اوْنلار اللهین نۇرونو . 8

کافیرلرین خوْشونا گلمسه ده، اؤز نۇرونو - الله ایسه . ایله سؤندورمک ایسته ییرلر (سؤزلری

.   تاماملایاجاقدیر (دینینی)

بۆتون دینلردن اۆستون ائتمک  (ایسلامی)مۆشریکلرین خوْشونا گلمسه ده، اوْنو . 9

!  و حاق دینله گؤندرن اوْدور (قۇران)اۆچون اؤز پئیؽمبرینی هیدایت 

گؤستریممی کی، اوْ سیزی  (قازانج یوْلو)سیزه ائله بیر تیجارت !  ائي ایمان گتیرنلر.10

شدّتلی عذابدان خلاص ائتسین؟  

الله یوْلوندا . اللها و اوْنون پئیؽمبرینه ایمان گتیره سینیز (: اوْ قازانج یوْلو بۇدور). 11

بیلسه نیز، بۇ سیزین اۆچون نه قدر . (جیهاد ائده سینیز)مالینیز و جانینیزلا وۇروشاسینیز 

!  خئییرلیدیر

 (آؼاجلاری)اوْ سیزین گۆناهلارینیزی باؼیشلایار و سیزی  (اگر بئله ائتسه نیز). 12

بۇ، بؤیوک . آلتیندان چایلار آخان جنّتلره و ادن جنّتلرینده کی گؤزل سارایلارا داخیل ائدر

!  (اۇؼوردور)قۇرتولوشدور 

الله درگاهیندان کؤمک و - ده  (بیر نعمت)سئودیگینیز باشقا بیر شئي  (سیزی هله) .13

دۆنیادا ظفرله، آخیرتده )مؤمینلره  (!یا پئیؽمبر). گؤزله ییر (مککه نین فتحی)یاخین قلبه 

!  مۆژده وئر (جنّتله

نئجه کی، ! کؤمکچیلری اوْلون (دینینین و پئیؽمبری نین)اللهین ! ائي ایمان گتیرنلر. 14

: دئمیش، هواریلر ده- ” الله یوْلوندا منیم کؤمکچیلریم کیمدیر؟“: مریم اوْؼلو عیسی هواریلره

نهایت، ایسرایل اوْؼوللاریندان بیر . دئیه جاواب وئرمیشدیلر- ” !اللهین کؤمکچیلری بیزیک“

بیز ده ایمان گتیرنلری دۆشمنلرینه قارشی . طایفه ایمان گتیردی، بیر طایفه ایسه کافیر اوْلدو

.   قۆوتلندیردیک و اوْنلار قلبه چالدیلار

سۇره سی  (جۆمه)جۇموه -ال

 ( آیه دیر11مدینه ده نازیل اوْلموشدور، )

 باؼیشلایان و رحم ائدن تانری نین آدیلا

حؤکمداری  (گؤي مۆلکونون-یئر)مۆلکون  (هامیسی)گؤیلرده و یئرده نه وارسا، . 1

، یئنیلمز قۆوت، حیکمت صاحبی اوْلان اللهی تقدیس ائدیب اوْنون (پاک)، مۆقدس (صاحبی)

!  شعنینه تعریفلر دئیر

. اۆممی عربلره اؤزلریندن پئیؽمبر گؤندرن اوْدور (اوْخوماق بیلمه ین-اکثریتی یازیب). 2

آیه لرینی اوْخویار،  (اللهین)آشکار آزسالار دا، اوْنلارا -اوللر حاق یوْلدان آچیق (بۇ پئیؽمبر)

تمیزله یر، اوْنلارا کیتابی و حیکمتی  (گۆناهلاردان، شیرک و کۆفر چیرکابیندان)اوْنلاری 

.   اؤیره در (قۇرانی و شریعتی)

عربلردن ساوایی هله اوْنلارا قوْشولمامیش باشقالارینا  (تعالی محمّد علئیه سلامی-الله). 3

ایسلامی قبول ائتمه میش ایندیکی اۆممتلره و قییامت گۆنونه قدر دۆنیایا گله جک بۆتون )دا 

اوْ پئیؽمبر کیتابی و حیکمتی عربلردن : و یا ](سوْنراکی طایفهلارا دا پئیؽمبر گؤندرمیشدیر

اوْ، یئنیلمز . [اؤیره در (باشقا اۆممتلره ده)علاوه  هله اوْنلارا قوْشولمامیش باشقالارینا دا 

!  قۆوت صاحبی، حیکمت صاحبیدیر

الله چوْخ بؤیوک مرحمت . (کرمدیر) بۇ، اللهین ایسته دیگینه اتا ائتدیگی مرحمتدیر .4

!  صاحبیدیر (کرم)

تؤوراتا )تؤوراتا عمل ائتمه یه مۆکللؾ اوْلدوقدان سوْنرا اوْنا عمل ائتمه ینلر . 5

یۆکلندیکدن سوْنرا اوْنو داشیمایانلار، تؤوراتا ایمان گتیردیکدن، اوْنو اوْخویوب اؤیرندیکدن 

لاکین )بئلینده چوْخلو کیتاب داشییان  (سوْنرا حؤکملرینی لازیمینجا یئرینه یئتیرمه ینلر

. اۇلاؼا بنزرلر (اوْنلارین ایچینده نه یازیلدیؽینی بیلمه ین، اوْنلاردان فایدالانماؼی باجارمایان

اللهین آیه لرینی یالان سایانلار باره ده  (محمّد علئیه سلامین حقیقی پئیؽمبر اوْلماسینا دایر)

!  قؤومو دوْؼرو یوْلا یؤنلتمز (کافیر)الله ظالیم ! چکیلن مثل نئجه ده پیسدیر

اگر بۆتون اینسانلاردان فرقلی اوْلاراق، اؤزونوزون ! ائي یهودیلر“: دئ (!یا پئیؽمبر). 6

دوْؼرو دئییرسینیزسه، اوْندا  (و بۇنو)اللهین دوْستلاری اوْلدوؼونوزو ادعا ائدیرسینیزسه، 



چۆنکی الله درگاهینداکی نعمتلر، ابدی حیات اؤولییالارا آنجاق )! اؤلوم دیله یین (اللهدان)

.   (اؤلندن سوْنرا قیسمت اوْلار

 (قازاندیقلاری گۆناهلارا)اؤز اللری ایله ائتدیکلری عمللره  (دۆنیادا)حال بوکی اوْنلار . 7

!  چوْخ گؤزل تانییاندیر (کافیرلری)الله ظالیملاری . دیله مزلر (اؤلومو)گؤره هئچ واخت 

سوْنرا . قاچدیؽینیز اؤلوم سیزی مۆطلق یاخالایاجاقدیر (قوْرخوب)“: دئ (!یا پئیؽمبر). 8

اوْ دا سیزه . حۆضورونا قایتاریلاجاقسینیز (اللهین)سیز گیزلینی ده، آشکاری دا بیله نین 

!  خبر وئره جکدیر (بیر-بیر)نه لر ائتدیگینیزی  (دۆنیادا)

جۆمه گۆنو نامازا چاؼیریلدیؽینیز زامان اللهی ذکر ائتمه یه تله سین !  ائي ایمان گتیرنلر.9

!  بیلسه نیز، بۇ سیزین اۆچون نه قدر خئییرلیدیر. وئریشی بۇراخین-و آلیش

ناماز قێلینیب قۇرتاردیقدان سوْنرا یئر اۆزونه داؼیلین و اللهین لۆطفوندن رۇزی . 10

و اللهی چوْخ ذکر ائدین کی، نجات تاپیب  (!یئنه اؤز ایشینیزه قاییدین)! دیله ییب آختارین

  (!هر ایکی دۆنیادا مۇرادینیزا یئتیشه سینیز)! سعادته قوْووشاسینیز

وئریش، یاخود بیر ایلنجه گؤردوکلری زامان سنی آیاق -بیر آلیش (مؤمینلر)اوْنلار . 11

: دئ (!یا پئیؽمبر). قوْیوب اوْنا طرؾ جۇمدولار (مینبرده خۆطبه  اوْخودوؼون حالدا)اۆسته 

الله رۇزی وئرنلرین ان . الله درگاهیندا اوْلان ثاواب ایلنجه دن ده، تیجارتدن ده خئییرلیدیر“

بیر دفعه  محمّد علئیه سلام مینبرده جۆمه نامازی خۆطبه سی اوْخودوؼو )” !یاخشیسیدیر

زامان شامدان عرضاقلا یۆکلنمیش بیر کاروانین گلدیگینی خبر وئرن طبیل سسلری 

بۇنو ائشیدن . اوْ واخت مدینه اهالیسی قێتلیقدان مؤحکم اذیت چکیردی. ائشیدیلمیشدی

مسجیدده جمعی اوْن ایکی . جاماعت پئیؽمبری ترک ائده رک کاروانین قاباؼینا قاچمیشدی

اوْ زامان بۇ آیه نازیل اوْلوب جۆمه خۆطبه سی و نامازی بیتمه میش مسجیددن . آدام قالمیشدی

.   (چێخیب گئتمه یین مقبول حرکت اوْلمادیؽینا ایشاره ائدیلمیشدیر

سۇره سی  (مۆنافیقلر)مۇنافیقون -ال

 ( آیه دیر11مدینه ده نازیل اوْلموشدور، )



 باؼیشلایان و رحم ائدن تانری نین آدیلا

بیز سنین، “: سنین یانینا گلدیکلری زامان (رییاکارلار)مۆنافیقلر  (!یا پئیؽمبر). 1

الله سنین اوْنون . دئییرلر! - دوْؼرودان دا، اللهین پئیؽمبری اوْلدوؼونا شهادت وئریریک

الله هم ده مۆنافیقلرین خالیص یالانچی اوْلدوقلارینا شهادت . حقیقی پئیؽمبر اوْلدوؼونو بیلیر

.   وئریر

. الله یوْلوندان دؤندریرلر (خالقی)آندلارینی اؤزلرینده سیپر ائدیب  (یالان)اوْنلار . 2

!  حقیقتن، اوْنلارین تؤرتدیکلری عمللر نئجه ده پیسدیر

اۆرکلرینده )ایمان گتیردیلر، سوْنرا ایسه  (دیلده)بۇنون سببی اوْدور کی، اوْنلار . 3

بۇنا گؤره ده اوْنلارین اۆرکلرینه مؤهور وۇرولموش، اؤزلری ایسه . کافیر اوْلدولار (گیزلی

.   آنلاماز کیمسه لر اوْلموشلار

 (بۇخونلاری، گؤزللیکلری-بوْي)سن اوْنلاری گؤردوکده جۆسسه لری  (!یا پئیؽمبر). 4

سؤیکه دیلمیش  (دیوارا)اوْنلار، سانکی . خوْشونا گلیر، دانیشاندا سؤزلرینه قۇلاق آسیرسان

ایکیوزلولوکلری نین پئیؽمبره و )اوْنلار . (رۇحسوز بدن، مۆقووا کیمیدیرلر)دیرکلردیر 

اؤز علئیهلرینه ( کۆیون-سس)هر بیر قێشقیریؽین  (مؤمینلره ایان اوْلاجاؼیندان قوْرخوب

الله اوْنلاری ! اوْنلار دۆشمندیرلر، سن اوْنلاردان هزر ائت. اوْلدوؼونو زنن ائدیرلر

!  اؤلدورسون، نئجه ده حاقدان دؤندریلیرلر

-”!سیزین باؼیشلانماؼینیزی دیله سین (رببینیزدن)گلین اللهین پئیؽمبری “:  اوْنلارا.5

اوْنلارین تکببورله  (!یا رسولوم)باشلارینی بۇلایار و سن  (ایستئهزا ایله)دئییلدیگی زامان 

.   اۆز چئویردیکلرینی گؤررسن

اوْنسوز دا الله . سن اوْنلارین باؼیشلانماسینی دیله سن ده، دیله مه سن ده، فرقی یوْخدور. 6

!  شۆبهه سیز کی، الله فاسیق قؤومو دوْؼرو یوْلا یؤنلتمز. اوْنلاری باؼیشلامایاجاقدیر

” !اللهین پئیؽمبری یانیندا اوْلانلارا بیر شئي وئرمه یین کی، داؼیلیب گئتسینلر“: اوْنلار. 7

حال بوکی گؤیلرین و یئرین خزینه لری اللها مخصوصدور، لاکین . دئین کیمسه لردیر-  

.   آنلامازلار (بۇنو)مۆنافیقلر 

ان )مدینه یه قاییتساق، ان گۆجلولر  (بنی مۆسته لیق وۇروشوندا)اگر بیز “: اوْنلار. 8

،  ، البته(پئیؽمبری و اوْنا ایمان گتیرنلری- ان حقیرلری )ان ضعیفلری  (مۆنافیقلر- شرفلیلر 

یالنیز اللها،  (قۆوت و قلبه ده)شان دا، -حال بوکی شرؾ. دئییرلر- ” !اوْرادان چێخارداجاقلار

!  بیلمزلر (بۇنو)اوْنون پئیؽمبرینه و مؤمینلره مخصوصدور، لاکین مۆنافیقلر 

اۇشاؼینیز سیزی اللهین ذکریندن -دؤولتینیز، نه ده اوْؼول-نه مال! ائي ایمان گتیرنلر. 9

.   ، بئله لری اصل زیانا اۇؼرایانلاردیر(اللهی یادا سالماسا)هر کس بۇنو ائتسه ! یاییندیرماسین



منه بیر آز مؤهلت وئرسیدین، صدقه  وئریب ! ائي رببیم“:  بیرینیزین اؤلومو چاتیب.10

.   خرجله یین (الله یوْلوندا)دئمه میشدن اول سیزه وئردیگیم رۇزیدن ! - صالحلردن اوْلاردیم

الله سیزین نه ائتدیکلرینیزدن . الله عجلی چاتان هئچ کسه مؤهلت وئرمز (بیلین کی)و . 11

!  خبرداردیر

سۇره سی  (قارشیلیقلی آلدانما)تؽابون -ات

 ( آیه دیر18مدینه ده نازیل اوْلموشدور، )

 باؼیشلایان و رحم ائدن تانری نین آدیلا

حؤکم . اللهی تقدیس ائدیب شعنینه  تعریفلر دئیر (هامیسی)گؤیلرده و یئرده نه وارسا، . 1

!  اوْ، هر شئیه قادیردیر. سنا دا اوْنا مخصوصدور-اوْنوندور، حمد

الله نه ائتدیکلرینیزی . کیمینیز کافیرسینیز، کیمینیز مؤمین.  سیزین یارادان اوْدور.2

!  گؤرندیر

خلق ائتدی، سیزه صۇرت وئردی،  (یئرینده-یئرلی)عدالتله -اوْ، گؤیلری و یئری حاق. 3

. (اینسان بۆتون جانلیلارین ان گؤزه لی و ان کامیلیدیر). صۇرتلرینیزی ده گؤزل یاراتدی

!  آخیر دؤنوش ده اوْنون حۆضورونادیر

 اوْ، گؤیلرده و یئرده اوْلانلاری دا، سیزین گیزلینده و آشکار دا نه ائتدیگینیزی ده .4

!  الله اۆرکلرده اوْلانلاری بیلندیر. بیلیر

عذابا دۆچار )مگر سیزدن اول کافیر اوْلانلارین  (!ائي مککه مۆشریکلری). 5

خبری سیزه گلیب چاتمادیمی؟ اوْنلار اؤز گؤردوکلری ایشلرین جزاسینی دۆنیادا  (ائدیلمه سی

!  شدّتلی بیر عذاب گؤزله ییر (آخیرتده)اوْنلاری . داددیلار

مگر “: آشکار مؤعجوزه لر گتیریر، اوْنلار ایسه-چۆنکی پئیؽمبرلری اوْنلارا آچیق. 6

اوْ )دئیه رک - ” !بیر اینسانمی سالاجاقدیر؟ (اؤزوموز کیمی آدی)بیزی دوْؼو یوْلا 

احتیاجی ( اوْنلارین عبادتینه)اللهین . اۆز دؤندریرلر( حاقدان)اینکار ائدیر و  (پئیؽمبرلری

!  لاییقدیر (تعریفه)شۆکره  (هر جۆر)اوْ، . الله هئچ بیر شئیه مؤهتاج دئییلدیر. یوْخدور



یا ). اصلا دیریلدیلمه یه جکلرینی ادعا ائدیرلر (اؤلدوکدن سوْنرا)کافیر اوْلانلار . 7

سوْنرا دا . بلی، رببیمه آند اوْلسون کی، سیز مۆطلق دیریلدیله جکسینیز“: دئ (!پئیؽمبر

!  بۇ، الله اۆچون چوْخ آساندیر. خبر وئریله جکدیر (بیر-بیر)ائتدیگینیز عمللر سیزه  (دۆنیادا)

الله ! ایمان گتیرین (قۇرانا) ائله ایسه اللها، اوْنون پئیؽمبرینه و نازیل ائتدیگیمیز نۇرا .8

!  ائتدیگیمیز عمللردن آگاهدیر

محض اوْ - توْپلانمیش گۆنونه جمع ائده جیی گۆن  (حساب اۆچون-حاق)اللهین سیزی . 9

همین گۆن کافیرلرین دۆنیایا اۇیاراق آخیرتی الدن )! گۆن قارشیلیقلی آلدانما گۆنودور

وئردیکلرینه گؤره، بعضی  مؤمینلرین ده دۆنیادا باجاردیقلاریندان آز یاخشی عمللر 

کیم اللها ایمان گتیریب یاخشی عمللر ائتسه، . (ائتدیکلرینه گؤره آلدانمالاری بللی اوْلاجاقدیر

آلتیندان چایلار آخان جنّتلره  (آؼاجلاری)اوْنون گۆناهلاری نین اۆستونو اؤرتر و اوْنو  (الله)

بۇ، بؤیوک قۇرتولوشدور . ابدی قالاجاقلار (جنّتده)بئله لری اوْرادا . داخیل ائدر

!  (اۇؼوردور)

اوْنلار . کافیر اوْلوب آیه لریمیزی یالان سایانلارا گلدیکده ایسه، اوْنلار جهنملیکدیرلر. 10

!  اوْرا نئجه ده پیس مسکندیر. اوْرادا همیشه لیک قالاجاقلار

کیم اللها ایمان . هئچ بیر مۆسیبت اۆز وئرمز (هئچ کسه)اللهین ایزنی اوْلمادیقجا . 11

اوْ، دۆنیادا باش وئرن هر شئیین اللهین ). اوْنون قلبینی حاقا دوْؼرو یؤنلدر (الله)گتیرسه، 

( کئچمیشی، ایندینی و گله جیی)الله هر شئیی . (ازلی حؤکمو و ایزنی ایله اوْلدوؼونو بیلر

!  بیلندیر

اۆز  (اطاعتدن) اللها اطاعت ائدین، اوْنون پئیؽمبرینه اطاعت ائدین؛ هر کس .12

اوْ هئچ )! آشکار تبلیؽدیر-پئیؽمبریمیزین اؤهده سینه دۆشن یالنیز آچیق (بیلسین کی)دؤندرسه، 

.   (کسی زوْرلا ایمان گتیرمه یه مجبور ائدن دئییلدیر

بۇنا گؤره ده مؤمینلر آنجاق اللها . یوْخدور (معبود)اللهدان باشقا هئچ بیر تانری . 13

!  توککول ائتسینلر

شۆبهه سیز کی، زؤوجه لرینیزدن و اؤولادینیزدان سیزه دۆشمن ! ائي ایمان گتیرنلر. 14

اوْنلار دین و یا دۆنیا ایشلرینده سیزین علئیهینیزه چێخار، سیزی عبادتدن، ). اوْلانلار واردیر

حتی سیز بیر دفعه  مککه دن مدینه یه هیجرت ائتمک . یاخشی عمللردن یاییندیرارلار

. (ایسته دیگینیز زامان اوْنلار مۆختلیؾ بهانه لرله سیزی بۇ فیکرینیزدن داشیندیرمیشدیلار

اوْنلاری افو ائتسه نیز،  (تؤوبه  ائده جکلری تقدیرده)اما ! اوْنلاردان اؤزونوزو گؤزله یین

گۆناهلاری )چۆنکی الله . (داها یاخشی اوْلار)کئچسه نیز و باؼیشلاسانیز  (تقسیرلریندن)

!  باؼیشلایاندیر، رحم ائدندیر (چوْخ



. آنجاق بیر ایمتاهاندیر (سیزین اۆچون)اۇشاؼینیز -دؤولتینیز و اوْؼول- حقیقتن، مال.15

!  ایسه الله درگاهیندادیر (جنّت)ان بؤیوک مۆکافات 

 (نصیحته-سیزه وئریله اؤیود). باجاردیؽینیز قدر قوْرخون (اللهین عذابیندان)اللهدان . 16

. خرجله یین (دؤولتینیزدن الله یوْلوندا-مال)اطاعت ائدین و  (اللها و پئیؽمبرینه)قۇلاق آسین؛ 

نفسی نین خسیسلیگیندن  (الله طرفیندن). بۇ سیزین اؤزونوز اۆچون خئییرلی اوْلار

محض اوْنلار نجات تاپیب سعادته - قوْرونوب ساخلانیلان کیمسه لر  (تاماهیندان)

!  قوْووشانلاردیر

 (الله)بیر بوْرج وئرسه نیز،  (کؤنول خوْشلوؼو ایله)گؤزل  (الله یوْلوندا) اگر اللها .17

الله قدیربیلندیر، . قات آرتیرار و سیزی باؼیشلایار-سیزین اۆچون اوْنون عوضینی قات

!  هلیمدیر

!  گیزلینی ده، آشکاری دا بیلندیر، یئنیلمز قۆدرت صاحبی، حیکمت صاحبیدیر (الله). 18

سۇره سی  (بوْشانما)تالاق -ات

 ( آیه دیر12مدینه ده نازیل اوْلموشدور، )

 باؼیشلایان و رحم ائدن تانری نین آدیلا

هئیزدن پاک )اؤورتلری بوْشادیؽینیز زامان اوْنلاری گؤزله مه مدتلرینده  (!یا پئیؽمبر). 1

. رببینیز اوْلان اللهدان قوْرخون. سایین( ایددتی)گؤزله مه مدتینی . بوْشایین (اوْلدوقدان سوْنرا

 (گؤزله مه مدتی قۇرتارمامیش)- ائتمه ینه قدر  (زینا)آشکار بیر پیس ایش -آچیق- اوْنلاری 

بۇ، اللهین حدلریدیر . یاشادیقلاری ائولردن چێخارتمایین و اوْنلار اؤزلری ده چێخماسینلار

نه . الله مۆعیین ائتدیگی حدلری آشان کیمسه اؤزونه ظۆلم ائتمیش اوْلار. (حؤکملریدیر)

ارین اۆرگینه یئنیدن )بیلیرسن، اوْلا بیلسین کی، الله بۇندان سوْنرا بیر ایش ایجاد ائتسین 

.   (زؤوجه سی نین محبتینی سالسین و اوْنلار باریشسینلار

 (باریشماق ایسته سه نیز)گؤزله مه مدتی باشا چاتدیقدا  (بۇ قادینلارین)بۇنلارین . 2

سوْنرادان آرانیزدا ایختیلاؾ اوْلماسین ). یوْلا سالین (مئهرلرینی وئریب)اوْنلاری یاخشیلیقلا 



( دوْؼرو)الله اۆچون !( سیز ده ائي شاهیدلر. )ایچرینیزدن ایکی عدالتلی شاهید تۇتون (دئیه

کیم . نصیحت وئریلیر-بۇنونلا اللها و آخیرت گۆنونه ایمان گتیرنلره اؤیود! شاهیدلیک ائدین

.   بیر چێخیش یوْلو اتا ائدر (هر چتینلیکدن)اللهدان قوْرخسا، الله اوْنا 

اوْنا کیفایت  (الله)کیم اللها توککول ائتسه، . و اوْنا گؤزله مه دیگی یئردن رۇزی وئرر. 3

تعیین  (حدد، مدت)الله هر شئي اۆچون بیر اؤلچو . الله اؤز امرینی یئرینه یئتیرندیر. ائدر

.   ائتمیشدیر

باره ده  (اوْنلارین گؤزله مه مدتی)هئیزدن کسیلمیش قادینلارینیز  (یاشا دوْلماقلا). 4

هله  (یاشلاری مۆساید اوْلمادیؽی اۆچون)اوْنلارین و همچی نین  (بیلین کی)شۆبهه ائتسه نیز، 

گؤزله مه مدتی اۆچ  (هئیز گؤرمه میش گنج اؤورتلرینیزین)هئیز گؤرمه میش اوْلانلارین 

حامیله قادینلارین گؤزله مه . (بۇ مدت باشا چاتدیقدان سوْنرا باشقاسی ایله ائولنه بیلرلر)آیدیر 

کیم اللهدان قوْرخسا، الله اوْنون . هملینی یئره قوْیدوقدا باشا چاتیر-مدتی ایسه اوْنلار باری

.   آسان ائدر (دۆنیا و آخیرتده)ایشینی 

کیم اللهدان قوْرخسا، الله اوْنون .  بۇ، اللهین سیزه نازیل ائتدیگی بۇیوروؼودور.5

.   مۆکافاتینی آرتیرار (آخیرتده)اۆستونو اؤرتر و  (گۆناهلاری نین)

ایمکانینیز  (بوْشادیؽینیز، لاکین گؤزله مه مدتلری سوْنا یئتمه میش قادینلاری)اوْنلاری . 6

ائودن )سێخیشدیرماق  (بۇ قادینلاری). چاتدیؽی قدر اؤز یاشادیؽینیز یئرده ساکین ائدین

. وئرمه یه جهد گؤسترمه یین( اذیت)مقصدیله اوْنلارا ضرر  (چێخیب گئتمه یه مجبور ائتمک

همین قادینلار ). همله نی یئره قوْیانا قدر خرجلرینی وئرین-اگر اوْنلار حامیله دیرلرسه، باری

سیزین اۆچون اۇشاق عمیزدیریرلرسه، اوْنلارین  (گؤزله مه مدتلری قۇرتاراندان سوْنرا

چۆنکی اوْنلار آرتیق سیزین اۇشاقلارینیزا سۆد وئرمه یه بوْرجلو )حاقینی وئرین  (سۆد)

( بۇ مسئله ده)اگر . سازیشه گلین( شریعته مۆوافیق شکیلده)اؤز آرانیزدا یاخشیلیقلا . (دئییللر

باشقا بیر قادین  (اۇشاؼی)، اوْنو (بیرینیزله راضیلیؽا گله بیلمه سه نیز-بیر)چتینلییه دۆشسه نیز 

.   عمیزدیره بیلر

ایمکانی آز اوْلان ایسه . وئرسین (سۆد حاقی)کارلی اوْلان اؤز وارینا گؤره -وارلی. 7

الله هئچ کسی اؤزونون اوْنا وئردیگیندن آرتیق خرجله مه یه . اللهین اوْنا وئردیگیندن وئرسین

.   اتا ائدر (یوْخسوللوقدان سوْنرا دؤولت)الله هر بیر چتینلیکدن سوْنرا آسانلیق . مجبور ائتمز

بیز ده . اؤز رببی نین و اوْنون پئیؽمبری نین امریندن چێخدی (اهلی)نئچه مملکت -نئچه. 8

.   اوْنلارا شدّتلی جزا وئریب گؤرونمه میش مۆدهیش عذابا دۆچار ائتدیک

.    اوْنلار عمللری نین جزاسینی آلدیلار و آخیردا ایشلری زیانا اۇؼراماق اوْلدو.9



ائي ایمان گتیرمیش عاؼیل صاحبلری، .  الله اوْنلار اۆچون شدّتلی عذاب حاضیرلادی.10

الله سیزین اۆچون قۇران نازیل ائتمیش،  ! اللهدان قوْرخون

چێخارتماق  (کۆفردن ایمانا)و ایمان گتیریب یاخشی ایشلر گؤرنلری ظۆلمتدن نۇرا . 11

آیه لرینی سیزه اوْخویان بیر پئیؽمبر  (حرامی بَیان ائدن-حالال)آشکار -اۆچون اللهین آچیق

ابدی  (مؤمینلرین)اوْنو  (الله)کیم اللها ایمان گتیریب یاخشی ایش گؤرسه، . گؤندرمیشدیر

حقیقتن، الله اوْنا گؤزل . آلتیندان چایلار آخان جنّتلره داخیل ائدر (آؼاجلاری)قالاجاقلاری، 

!  رۇزی اتا ائتمیشدیر

اللهین هر شئیه قادیر . گؤیو و بیر اوْ قدر ده یئری یارادان اللهدیر (قات)یئددی . 12

ایله ائهتیوا ائتدیگینی بیله سینیز دئیه،  (اؤز ازلی علمی)اوْلدوؼونو، اللهین هر شئیی علم 

.   نازیل اوْلار (مؤوجود اوْلان بۆتون مخلوقاتا)امری اوْنلارین آراسیندا  (اللهین)

سۇره سی  (قاداؼان)تهریم -ات

 ( آیه دیر12مدینه ده نازیل اوْلموشدور، )

 باؼیشلایان و رحم ائدن تانری نین آدیلا

 

راضی قالماسینی دیله یه رک اللهین سنه حالال  (سندن)زؤوجه لری نین ! یا پئیؽمبر. 1

ائدیرسن؟ الله باؼیشلایاندیر، رحم  (قاداؼان)نییه اؤزونه حرام  (دۆنیا لذتینی)ائتدیگی شئیی 

!  ائدندیر

 (حالال بیر شئیی اؤزونوزه حرام ائتمک باره سینده ایچدیگینیز)حقیقتن، الله . 2

الله سیزین . ائتمیشدیر (قانونی)گئری گؤتورمیی واجیب  (کففاره وئرمکله)آندلارینیزی 

!  بیلندیر، حیکمت صاحبیدیر (هر شئیی)اوْ . ایختییار صاحبینیزدیر

بیر داها )گیزلی بیر سؤز  (هفسه یه)بیر زامان پئیؽمبر اؤز زؤوجه لریندن بیرینه . 3

بۇ ( هفسه. )دئمیشدی (قیبتیه نین یانینا گئتمه یه جه یینی-زئینب بینت جهشین، یاخود مارییئیی

ایان  (پئیؽمبره)خبر وئردیکده و الله بۇنو اوْنا  (دیگر زؤوجه لردن بیری اوْلان آیشه یه)سؤزو 



بیر  (آلیجنابلیؽی اۆزوندن)بیلدیرمیش،  (هفسه یه)بۇنون بیر قیسمینی  (پئیؽمبر)ائتدیکده 

: بیلدیردیکده اوْ  (هفسه یه)احوالاتی  (پئیؽمبر). قیسمینی بیلدیرمکدن ایسه واز کئچمیشدی

هر )بیلن،  (هر شئیی)بۇنو منه “: دئیه سوْروشموش، اوْ دا- ” بۇنو سنه کیم خبر وئردی؟“

.   دئیه جاواب وئرمیشدی- ” !خبر وئردی( الله)آگاه اوْلان  (شئیدن

اللها تؤوبه  ائتسه نیز  (بۇ حرکتینیزه گؤره)اگر ایکینیز ده  (!ائي هفسه، ائي آیشه). 4

پئیؽمبره اذیت وئرمکله، اوْنا خوْش گئتمه ین بیر حرکت )چۆنکی . (چوْخ یاخشی اوْلار)

اگر اوْنا . مئیل ائتدی( صمیمیلییه، گۆناها-اوْنون باره سینده بیر قدر قئیری)قلبلرینیز  (ائتمکله

اوْنون  (بیلین کی، سیزه قلبه چالماقدا)بیرینیزه کؤمک ائتسه نیز، -قارشی بیر (پئیؽمبره)

الله، یاردیم گؤسترنلری ایسه جبرایل، عملیسالئه مؤمینلر و  (دوْستو، هامیسی)مؤولاسی 

یاخود اوْنون دوْستو و یاردیمچیلاری الله، جبرایل، ). ملکلردیر (بۆتون)بۇندان سوْنرا دا 

.   (بۇنلاردان سوْنرا دا ملکلر اوْنون یاردیمچیسیدیر. عملیسالئه مؤمینلردیر

اگر اوْ سیزی بوْشاسا، اوْلا بیلسین کی، رببی سیزین عوضینیزه اوْنا سیزدن داها . 5

مۆسلمان، مؤمین، اطاعتکار، تؤوبه کار، عبادت ائدن، اوْروج تۇتان دۇل - یاخشی زؤوجه لر 

!  قادینلار و باکیره قێزلار وئرسین

ایالینیزی ائله بیر اوْددان قوْرویون کی، اوْنون -اؤزونوزو و اهلی! ائي ایمان گتیرنلر. 6

، خیدمتچیلری ایسه اللهین اوْنلارا (داشدان دۆزلمیش بۆتلر)یاناجاؼی اینسانلار و داشلار 

هئچ کسه ذره جه )وئردیگی امرلره آسی اوْلامایان، بۇیوردوقلارینی یئرینه یئتیرن داش قلبلی 

(.   زبانیلردیر)و چوْخ سرت طبیعتلی ملکلردیر  (رحم ائتمه ین

ائي کافیر “ (: کافیرلر جهنم اوْدونا آتیلدیقلاری زامان اوْنلارا بئله دئییله جکدیر). 7

تؤرتدیگینیز عمللرین  (دۆنیادا)سیز آنجاق . بۇ گۆن هئچ بیر عۆذرخاهلیق ائتمه یین! اوْلانلار

”  !جزاسینی چکه جکسینیز

تؤوبه   (بیر داها گۆناها قاییتماماق شرطیله)قلبدن -اللها صمیمی! ائي ایمان گتیرنلر. 8

 (آؼاجلاری)اوْلا بیلسین کی، رببینیز گۆناهلارینیزین اۆستونو اؤرتسون و سیزی . ائدین

اوْ گۆن الله اؤز پئیؽمبرینی و اوْنونلا بیرلیکده . آلتیندان چایلار آخان جنّتلره داخیل ائتسین

قێل کؤرپوسو اۆستونده اوْنلارا یوْل )نۇرو  (ایمان)اوْنلارین . ایمان گتیرنلری خجیل ائتمز

اؤنلریندن و ساغ طرفلریندن آخیب شؤله ساچارکن اوْنلار بئله  (گؤسترمک اۆچون

حقیقتن، سن هر . کمال ائله و بیزی باؼیشلا-بیزیم نۇروموزو تامام! ائي رببیمیز“: دئیه جکلر

”  !شئیه قادیرسن

اوْنلارلا . وۇروش (سؤزله)، مۆنافیقلره قارشی (قێلینجلا)کافیرلره قارشی ! یا پئیؽمبر. 9

!  اوْرا نئجه ده پیس سێؽیناجاقدیر. اوْنلارین مسکنی جهنمدیر. سرت رفتار ائت



اوْنلار بیزیم . الله کافیرلره نۇحون اؤورتی ایله لۇتون اؤورتینی مثال چکدی. 10

اوْنلار ارلرینه خیانت ائتدیلر و . قۇللاریمیزدان ایکی صالح بنده نین کبینی آلتیندا ایدیلر

: اوْنلارا. هئچ وجهله قۇرتارا بیلمه دیلر (اللهین عذابیندان)اوْنلاری اللهدان  (نۇحلا لۇت)

.   دئییلدی- ” !گیرنلرله بیرلیکده سیز ایکینیز ده جهنمه گیرین (باشقا)“

. مثال چکدی (آسییه بینت مزاحیمی)الله ایمان گتیرنلره ایسه فیرعوْنون زؤوجه سینی . 11

منی فیرعوْندان و . جنّتده بیر ائو تیک- منیم اۆچون اؤز درگاهیندا ! ائي رببیم“: اوْ زامان اوْ 

.   دئمیشدی- ” !منی ظالیم قؤومدن خلاص ائت. اوْنون عملیندن قۇرتار

مؤحکم قوْرویوب ساخلامیش  (ایسمتینی)همچی نین ناموسونو  (الله مؤمین قادینلارا). 12

لیباسی نین یاخاسیندان اوْنا  (جبرایل واسطه سیله)بیز . عمرانین قێزی مریمی ده مثال چکدی

مریم رببی نین سؤزلرینی . اۆفوردوک (اؤز یاراتدیؽیمیز رۇحدان)اؤز رۇحوموزدان 

.   اطاعت ائدنلردن اوْلدو (اللها)، کیتابلارینی تسدیق ائتدی و (شریعتینی، دینی حؤکملرینی)

سۇره سی  (مۆلک و یا حاکمیت)مۇلک -ال

 ( آیه دیر30مککه ده نازیل اوْلموشدور، )

 باؼیشلایان و رحم ائدن تانری نین آدیلا

اوْ، . (نه قدر اۇلودور)الینده اوْلان الله نه قدر اۇجادیر  (هر شئیین ایختییاری) حؤکم .1

!  هر شئیه قادیردیر

اۆچون اؤلومو و  (بللی ائتمک)هانسینیزین عملجه داها گؤزل اوْلدوؼونو سێناماق . 2

.   باؼیشلایاندیر (چوْخ)اوْ، یئنیلمز قۆوت صاحبیدیر، . حیاتی یارادان اوْدور

سن  (!ائي اینسان). قات یارادان دا اوْدور-قات (بیری نین اۆستونده-بیر)یئددی گؤیو . 3

باخ،  (سمایا)بیر گؤزونو قالدیریب . رحمانین یاراتدیؽیندا هئچ بیر اۇیؽونسوزلوق گؤرمزسن

!  گؤره بیلرسنمی؟ (چاتداق، نؤقصان)هئچ اوْرادا بیر یاریق 

ضعیؾ،  (آختاردیؽینی تاپماییب)گؤز اوْرادا .  سوْنرا گؤزونو قالدیریب ایکی دفعه  باخ.4

!  یوْرؼون دۆشه رک یئنه ده سنه طرؾ قاییداجاقدیر



قندیللرله  (یئره ان یاخین اوْلان گؤیو)آند اوْلسون کی، بیز دۆنیا سماسینی . 5

 (شیطانلار)بزه دیک، اوْنلاری شیطانلارا آتیلان مرمیلر ائتدیک و اوْنلار  (اۇلدوزلارلا)

.   یاخان آلوْولو آتش عذابی حاضیرلادیق-اۆچون یاندیریب

!  اوْرا نئجه ده پیس مسکندیر.  رببینی اینکار ائدنلری جهنم عذابی گؤزله ییر.6

قاینایان جهنمه آتیلدیقلاری زامان اوْنون دهشتلی  (اؤزلری کیمی کافیرلرله)اوْنلار . 7

!  اۇؼولتوسونو ائشیده جکلر

هر هانسی بیر طایفه اوْرا . پارچا اوْلسون-قئیزیندن آز قالا پارچا (کافیرلره اوْلان)اوْ، . 8

 (اللهین عذابی ایله)مگر سیزه “: (مذمّتله)آتیلدیقجا اوْنون گؤزتچیلری اوْنلاردان  (جهنمه)

.   دئیه سوْروشاجاقلار- ” قوْرخودان بیر پئیؽمبر گلمه میشدیمی؟

اما بیز . قوْرخودان پئیؽمبر گلمیشدی (اللهین عذابی ایله)بلی، بیزه “:  اوْنلار دئیه جکلر.9

سیز . نازیل ائتمه میشدیر (وحي)الله هئچ بیر شئي “: یالانچی ساییب دئمیشدیک (اوْنو)

”  !چوْخ آزمیسینیز (حاقدان)ساده جه اوْلاراق 

قۇلاق آسیب آؼلیمیزی باشیمیزا  (نصیحتینه-پئیؽمبرلرین اؤیود)اگر بیز “: اوْنلار. 10

دئیه جک،  - ” !یێؽسایدیق، جهنم اهلی ایچینده اوْلمازدیق

!  مهو اوْلسون جهنم اهلی.  و بئله جه اؤز گۆناهلارینی اعتیراؾ ائده جکلر.11

باؼیشلانما و بؤیوک بیر  (گۆناهلاردان)گؤرمه دن قوْرخانلاری ایسه  (اوْنو)رببیندن . 12

!  مۆکافات گؤزله ییر

هئچ بیر )ایستر سؤزونوزو گیزلی ساخلایین، ایستر آچیق دئیین  (!ائي اینسانلار) .13

!  اۆرکلرده اوْلانلاری بیلندیر( الله. )(فرقی یوْخدور

 (هر شئیی)اوْ، ! بیلمزمی؟ (سیزین گیزلی ساخلادیؽینیز هر شئیی)مگر یارادان . 14

!  خبرداردیر (هر شئیدن)اینجه لیگینه قدر بیلندیر، 

 (اللهین)اوْنون قوْینوندا گزین، . سیزه رام ائدن اوْدور (یئر کۆره سینی) یئری .15

!  آخیر دؤنوش ده اوْنادیر. رۇزیسیندن یئیین

یئر حرکته گلیب چالخالاندیؽی زامان سیزی  (اللهین)گؤیده اوْلانین  (!ائي اینسانلار). 16

!  اوْنون دیبینه باتیرمایاجاؼینا امینسینیزمی؟

 یاخود گؤیده اوْلانین سیزین اۆستونوزه داش یاؼدیران بیر یئل گؤندرمه یه جه یینه .17

قوْرخوتماؼیمین نئجه اوْلدوؼونو مۆطلق  (سیزی عذابلا)اوْندا منیم ! آرخایینسینیزمی؟

.   بیله جکسینیز

. تکزیب ائتمیشدیلر (اؤز پئیؽمبرلرینی)اولکیلر ده  (مککه مۆرشیکلریندن)اوْنلاردان . 18

.   نئجه اوْلدو (اینکار ائتمه ییم)منیم اوْنلاری جزالاندیرماؼیم  (بیر گؤریدین! یا پئیؽمبر)



-قانادلارینی آچیب)قاناد چالاراق  (صؾ چکیب)مگر اوْنلار باشلاری اۆستونده . 19

( اوْلان الله)آنجاق رحمان ( گؤیده)اۇچان قۇشلاری گؤرمورلرمی؟ اوْنلاری  (یۇماراق

!  حقیقتن، اوْ، هر شئیی گؤرندیر. ساخلاییر

کیمدیر کی، اوْنلار سیزی رحمانین عذابیندان  (کؤمکچیلرینیز)یاخود بۇ عسگرلرینیز . 20

بنده لری اللهین عذابیندان اوْنون اؤزوندن باشقا هئچ کس خلاص ائده )! قۇرتارا بیلسینلر؟

!  کافیرلر، ساده جه اوْلاراق، آلدانماقدادیرلار (!بیلمز

خئیر اوْنلار ! اؤز رۇزیسینی کسسه، سیزه کیم رۇزی وئره بیلر؟ (الله) اگر .21

ال  (بوْیون قوْیماماقدان)نیفرت ائتمکدن  (حاقا)دیکباشلیقدان و  (جاهیللیکلری اۆزوندن)

.   چکمیرلر

اۆزوسته سۆرونن داها حاق یوْلدادیر، یوْخسا دۆز یوْلدا  (کۆفرو اۇجباتیندان)ائله ایسه . 22

!  دۆز گئدن؟

. سیزی یوْخدان یارادان، سیزه قۇلاق، گؤز و قلب وئرن اوْدور“: دئ (!یا پئیؽمبر) .23

”  !نه آز شۆکور ائدیرسینیز (اللهین نعمتلرینه)

اوْنون حۆضورونا  (قییامت گۆنو). سیزی یئر اۆزونه یاییب سپله ین اوْدور“:  دئ.24

”  !توْپلاناجاقسینیز

بیر خبر وئرین )اگر دوْؼرو دانیشانلاردانسینیزسا، “: دئییرلر (مۆشریکلر)اوْنلار . 25

”  نه واخت یئرینه یئته جکدیر؟( حساب، جزا-حاق)بۇ وعد  (گؤرک

سیزی اللهین عذابی )من ایسه آنجاق . اوْنو بیلمک یالنیز اللها مخصوصدور“:  دئ.26

”  !آشکار قوْرخودان بیر پئیؽمبرم-آچیق (ایله

کافیرلر عذابین یاخینلاشدیؽینی گؤردوکلری زامان اۆزلری عیبه جر کؤکه دۆشه جک . 27

و همیشه ایستئهزا ائدیب )ایسته دیگینیز  (دۆنیادا)سیزین “: و اوْنلارا (قارالاجاق)

.   دئییله جکدیر- ” !عذاب بۇدور (اینانمادیؽینیز

بیر دئیین گؤرک، ایستر الله منی و منیمله بیرلیکده “: دئ (بۇ مۆشریکلره! یا پئیؽمبر). 28

اوْلانلاری مهو ائتسین، ایسترسه ده بیزه بیر مرحمت اتا ائتسین؛ سیز کافیرلری شدّتلی 

بیز اؤلسک ده، قالساق دا، بۇ سیزه هئچ بیر )! کیم قۇرتارا بیلر؟ (اللهین عذابیندان)عذابدان 

اللهین عذابیندان نجات تاپماق اۆچون آنجاق اوْنون حاق دینینه ایمان گتیرمک . فایدا وئرمز

  (!لازیمدیر

حاق )کیمین . اوْ بیزیم ایمان گتیردیگیمیز و توککول ائتدیگیمیز رحماندیر“:  دئ.29

”  !بیله جکسینیز( تئزلیکله)آیدین آزمیش اوْلدوؼونو -آچیق (یوْلدان



اللهدان )گئتسه،  (یئرین دیبینه)بیر سؤیله یین گؤرک، اگر سۇیونوز چکیلیب “: دئ. 30

!  کیم سیزه آخار سۇ گتیره بیلر؟ (باشقا

سۇره سی  (قلم)قلم -نۇن و یا ال

 ( آیه دیر52مککه ده نازیل اوْلموشدور، )

 باؼیشلایان و رحم ائدن تانری نین آدیلا

 (محفوظدا یازیلانلارا-یاخود لؤوهی)یازدیقلارینا  (ملکلرین)آند اوْلسون قله مه و ! نۇن. 1

کی،  

!  رببی نین نعمتی سایه سینده دیوانه دئییسن (!یا رسولوم) سن .2

!  مۆکافات گؤزله ییر (تۆکنمک بیلمه ین) و حقیقتن، سنی میننتسیز .3

!   شۆبهه سیز کی، سن بؤیوک بیر اخلاق اۆزرینده سن.4

سن ده گؤره جکسن، اوْنلار دا گؤره جکلر،   (تئزلیکله) .5

!  هانسینیزین دیوانه اوْلدوؼونو. 6

 حقیقتن، سنین رببین اؤز یوْلوندان چێخانلاری دا، دوْؼرو یوْلدان اوْلانلاری دا ان .7

!  گؤزل تانییاندیر

!  یالان سایانلارا اطاعت ائتمه (اللهین آیه لرینی! یا پئیؽمبر) ائله ایسه .8

ایستردیلر کی، سن اوْنلارا یۇمشاقلیق گؤستره سن، اوْنلار دا سنه  (مۆشریکلر). 9

سن اوْنلارین بۆتلری باره سینده پیس سؤز دئمه یه سن، اوْنلار دا )! یۇمشاقلیق گؤسترسینلر

سنه اذیت وئرمه سینلر و یا سن اوْنلارین بۆتلرینه تاپیناسان، اوْنلار دا سنین اللهینا عبادت 

  (!ائتسینلر

هر آند ایچنه، آلچاؼا؛   (یالان یئره)اطاعت ائتمه  (!یا پئیؽمبر). 10

 قئیبت ائدنه، سؤز گزدیرنه؛  .11

حددی آشانا، گۆناها باتانا؛   (ظۆلم ائتمکده) خئیره مانع اوْلانا، .12

-  نسبی بیلینمه ین حرامزادایا -اصلی (آنلامازا و عینی زاماندا) داش اۆرکلییه، .13



!  اۇشاق صاحبی اوْلسا بئله-دؤولت، اوْؼول- اوْ، مال.14

.   دئدی- ” !قدیملرین افسانه لریدیر (بۇنلار)“: آیه لریمیز اوْنا اوْخوندوؼو زامان اوْ . 15

!  اوْنون بۇرنونا دامؽا باساجاؼیق (تئزلیکله) بیز .16

مککه )بیز واختیله اوْ باغ صاحبلرینی ایمتاهانا چکدیگیم کیمی، بۇنلاری دا . 17

اوْنون )سحر آچیلاندا ( اوْ باغ صاحبلری)اوْ واخت . ایمتاهانا چکدیک (مۆرشیکلرینی ده

.   مۆطلق درجه کلرینه آند ایچمیشدیلر (مئیوه لرینی

.   (اینشاللاه دئمه میشدیلر) و هئچ بیر استثنا یئری ده قوْیمامیشدیلار .18

.   سنین رببیندن اوْ باؼا بیر بلا گلدی (!یا پئیؽمبر) اوْنلار یۇخودا ایکن .19

.   (کۆله دؤندو)قاپقارا قارالدی  (یانیب)و اوْ . 20

:  بیرینی بئله سسله دیلر- اوْنلار سحر قالخیب بیر.21

”  !یێؽاجاقسینیزسا، باؼینیزا تئز گئدین (محصول) اگر .22

:  بیرینه خلوتجه بئله دئییردیلر-بیر (یوْل بوْیو) نهایت، یوْلا دۆشدولر، .23

”  !بۇ گۆن اوْرادا یانینیزا هئچ بیر یوْخسول سوْخولماسین (ائله ائدین کی)“. 24

باؼا بۇراخماؼا قادیر اوْلاجاقلارینی گۆمان ائده رک ائرکن  (یوْخسوللاری) اوْنلار .25

یاردیمدان محروم ائتمکدن  (یوْخسوللاری)اوْنلار گۆجلری یئتدیگی حالدا : و یا]. گئتدیلر

  [اؤترو صۆبح تئزدن یوْلا دۆزلدیلر

 (یوْلوموزو)یقین کی، “: گؤردوکده دئدیلر (یانیب کۆله دؤنموش)بۇ وضعیتده  (باؼی). 26

!  آزمیشیق

”  !محروم اوْلموشوق (باؼیمیزین برکتیندن) خئیر، بیز .27

سنا ایله -حمد (اللهی)مگر من سیزه “: دئدی (و اینصافلیسی) اوْنلارین ان عاؼیللیسی .28

”  !تقدیس ائتمه لی اوْلدوؼونوزو دئمه دیممی؟

.   دئدیلر- ” !حقیقتن، بیز ظالیم ایدیک! رببیمیز پاکدیر، مۆقدسدیر“: اوْنلار. 29

.   بیرینی دانلاماؼا باشلادیلار- اوْنلار بیر.30

.   ائدیردیک (تۆؼیان)بیز آزؼینلیق ! واي حالیمیزا“:  و دئدیلر.31

اوْنون عوضینه بیزه داها  (تؤوبه میزی قبول بۇیوروب)اوْلا بیلسین کی، رببیمیز . 32

 (بیزی باؼیشلاماسینی، بیزه مرحمت اتا ائتمه سینی)بیز رببیمیزدن . یاخشیسینی وئرسین

”  !دیله ییریک

کاش .  شۆبهه سیز کی، آخیرت عذابی داها شدّتلیدیر. عذاب بئله دیر (دۆنیاداکی) .33

!  بیلیدیلر

!   حقیقتن، اللهدان قوْرخوب پیس عمللردن چکیننلری رببی یانیندا نیم جنّتلتی گؤزله ییر.34



!  مگر بیز مۆسلمانلاری کافیرلرله عینیمی تۇتاجاؼیق؟. 35

دؤولتجه اۆستون اوْلدوؼونوز -سیز دۆنیادا یوْخسول مؤمینلردن وار! ائي کافیرلر). 36

کیمی، آخیرتده ده اوْنلاردان اۆستون اوْلاجاؼینیزی، یاخود ان آزی اوْنلارلا عینی 

سیزه نه اوْلوب، نئجه مۆهاکیمه یۆرودورسونوز؟  . (اوْلاجاؼینیزی ادعا ائدیرسینیز

اوْرادا  (بۇنلاری)بیر کیتابینیز واردیر کی،  (اللهدان نازیل اوْلموش) یوْخسا .37

!  اوْخویورسونوز؟

!   یاخود اوْرادا بَیه نیب سئچدیگینیز هر شئیین سیزین اوْلاجاؼی یازیلمیشدیر؟.38

و یا حؤکم ائدیب ایسته دیکلرینیزین سیزین اوْلاجاؼینیزا دایر بیزدن قییامت گۆنونه دک . 39

!  داوام ائده جک عهد آلمیسینیز؟

اوْنلاردان سوْروش کی، هانسی بیری بۇنا ضامندیر؟   (!یا پئیؽمبر) .40

آخیرتده مۆسلمانلاردان اۆستون و یا اوْنلارلا عینی اوْلاجاقلاری )یوْخسا اوْنلارین . 41

اگر دوْؼرو دئییرلرسه، قوْي ! شریکلری واردیر؟ (باره ده کی ادعالارینی تسدیق ائدن

!  شریکلرینی گتیرسینلر

اۆریان وضعیتده قییامته گئده جکلری، -بالدیرلار آچیلاجاؼی،لۆت)ایش چتینلشه جیی . 42

دعوت ( نامازا)و سجده یه  (قییامت بۆتون دهشتی ایله گؤرونه جیی، حقیقت آشکار اوْلاجاؼی

.   قادیر اوْلمایاجاقلار (سجده ائتمه یه)اوْلوناجاقلاری گۆن اوْنلار 

حال بوکی .  گؤزلری زلیلجه سینه یئره دیکیله جک، اؤزلرینی ده ذلت بۆرویه جکدیر.43

.   ساؼلام اوْلدوقلاری ایکن سجده یه دعوت اوْلونوردولار (دۆنیادا)اوْنلار 

بیز اوْنلاری . یالان سایانلاری منه تاپشیر (قۇرانی)آرتیق بۇ کلامی  (!یا پئیؽمبر). 44

.   اؤزلری ده بیلمه دن تدریجله عذابا گیریفتار ائدریک

حقیقتن منیم . مؤهلت وئره رم (داها چوْخ گۆناها باتماق اۆچون بیر مدت) اوْنلارا .45

.   عذابیم دؤزولمز درجه ده شدّتلیدیر

ایسته ییرسن  (مۇزد)اوْنلاردان اۆجرت  (ریسالتی تبلیػ ائتمک مۆقابیلینده)یوْخسا سن . 46

!  و اوْنلار آؼیر بوْرج یۆکو آلتیندا قالیبلار؟

سنینله مۆباهیسه ائتدیکلری )یانلاریندادیر و اوْنلار  (محفوظ-لؤوهی) یوْخسا قئیب .47

مسئله لری، قییامت گۆنو کافیرلرین الله یانیندا مؤمینلردن اۆستون اوْلاجاؼینی اوْرادان 

!  یازیرلار؟ (اؤیره نیب

 (یۇنیس پئیؽمبر)سن اؤز رببی نین حؤکمونه صبر ائت و بالیق صاحبی  (!یا رسولوم). 48

کدر ایچینده -قم (بالیؽین قارنیندا)اوْ زامان اوْ، . (ریسالتی تبلیػ ائتمیی یئره قوْیما)کیمی اوْلما 

.   دۇعا ائتمیشدی (رببینه)بوْؼولاراق 



یئتیشمسیدی، اوْ، مذمّت اوْلوناراق قۇرو یئره  (نعمت)اگر رببیندن اوْنا بیر مرحمت . 49

.   آتیلاجاقدی (صحرایا)

سئچدی و  (اؤز بنده لری ایچریسینده)رببی اوْنو  (تؤوبه  ائتدیکدن سوْنرا) اما .50

.   ائتدی (پئیؽمبرلردن)صالحلردن 

سنه اوْلان حسدلریندن و )حقیقتن، کافیرلر قۇرانی ائشیتدیکلری زامان  (!یا پئیؽمبر). 51

” !اوْ دیوانه دیر“(: سنین بارنده)اوْنلار . آز قالا سنی گؤزلری ایله یئیه لر (ؼضبلریندن دوْلایی

.   دئییرلر- 

! نصیحتدیر-آنجاق بیر اؤیود (اینسانلارا و جینلره)عالملره  (قۇران)حال بوکی بۇ . 52

  (!اوْنون نازیل اوْلدوؼو کیمسه هئچ واخت دیوانه اوْلا بیلمز)

سۇره سی  (حاق اوْلان قییامت)حاقه -ال

 ( آیه دیر52مککه ده نازیل اوْلموشدور، )

 باؼیشلایان و رحم ائدن تانری نین آدیلا

!   حاق اوْلان قییامت.1

!   نه دیر قییامت؟.2

قییامتین نه اوْلدوؼونو سنه نه )! کی، نه دیر قییامت؟ (هارادان بیلیرسن) نه بیلیرسن .3

  (اؤیرتدی؟

!  اوْ قییامتی یالان سایمیشدیلار (اۆرکلری دهشته سالان)ثمود دا، آد دا . 4

.   سسله هلاک ائدیلدی (تۆکورپه دیجی)حدسیز درجه ده دهشتلی  (قؤومو)ثمود . 5

.   مار اوْلدو-سیددتلی بیر کۆلکله تار (سوْیوق و)ایسه اۇؼولتولو، چوْخ  (قؤومو) آد .6

آراسی کسیلمه دن اوْنلارین اۆستونه -الله اوْ کۆلیی یئددی گئجه، سککیز گۆن آردی. 7

سن اوْنلاری اوْرادا یێخیلیب اؤلموش  (اگر یانلاریندا اوْلسایدین)بئله کی، . اسدیردی

.   اوْنلار، سانکی ایچی بوْمبوْش خۇرما کؤتوکلری ایدیلر. گؤرردین

!  علامت گؤره بیلرسنمی؟- ایندی سن اوْنلاردان هئچ بیر اثر.8



ده  (لۇت قؤومو)اۆست اوْلموش مؤتفیکه اهلی -فیرعوْن دا، اوْندان اولکیلر ده، آلت. 9

.   تؤرتمیشدیلر (خطا)گۆناه 

 اوْنلار رببی نین پئیؽمبرینه آسی اوْلموش، اوْ دا اوْنلاری شدّتی گئتدیکجه آرتان بیر .10

.   عذابلا یاخالامیشدی

سیزی گمییه بیز  (نۇحون طۇفانی قوْپدوقدا)حقیقتن، هر طرفی سۇ باسدیؽی زامان . 11

.   داشیدیق

سیزه بیر  (مؤمینلره نجات وئریب کافیرلری مهو ائتمه ییمیزی) اوْنا گؤره کی، بۇنو .12

قۇلاق بۇنو ائشیدیب  (دیلدن دینله ین-نصیحتی جانی-اؤیود)عیبرت درسی ائدک و درک ائدن 

!  یاددا ساخلاسین

 سۇر بیرجه دفعه  اۆفوروله جیی؛  .13

ازیلیب توْزا )بیرینه چێرپیلاجاؼی -یئر و داؼلار قالدیریلیب بیرجه دفعه  بیر. 14

-  زامان  (دؤنه جیی

!  قییامت قوْپاجاقدیر (واقئ اوْلاجاؼینا هئچ بیر شۆبهه اوْلمایان) محض اوْ گۆن .15

!  سۆست دۆشوب پارچالاناجاقدیر (گؤي) و .16

یا )اوْلاجاق و همین گۆن  (اللهین امرینه مۆنتظیر)اطرافیندا  (گؤیون)ملکلر ده اوْنون . 17

!  اۆستونده سککیز ملک داشییاجاقدیر( باشی)سنین رببی نین عرشینی اوْنلارین  (!پئیؽمبر

 (حساب اۆچون رببینیزین حۆضورونا-حاق)سیز  (!ائي اینسانلار) اوْ گۆن .18

!  گیزلی قالمایاجاقدیر (اللهدان)سیزین هئچ بیر سیررینیز . گتیریله جکسینیز

!  آلین، عمل دفتریمی اوْخویون“:  عمل دفتری ساغ الینه وئریلن کیمسه دئیه جکدیر.19

”  !اینانمیشدیم (مؤحکم)اؤز حسابیما یئتیشه جه ییمه  (دۆنیادا ایکن قییامت گۆنو) من .20

 بۇندان بئله اوْ، خوْش گۆزران ایچینده،  .21

.    یۆکسک بیر جنتده اوْلاجاقدیر.22

مؤمینلر اوْنلاردان آیاق اۆسته )مئیوه لری چوْخ یاخیندادیر  (ائله بیر جنّت کی، اوْنون). 23

.   (اوْلاندا دا، اوْتوراندا دا، اۇزاناندا دا یئیه بیله جکلر

عمللر مۆقابیلینده  (یاخشی)کئچمیش گۆنلرده ائتدیگینیز “ (: اوْنلارا بئله دئییله جکدیر) .24

”  !ایچین-یئیین

!  کاش عمل دفتریم منه وئریلمه ییدی“: عمل دفتری سوْل الینه وئریلن ایسه دئیه جکدیر. 25

!   حسابیمین نه اوْلدوؼونو بیلمه ییدیم.26

  (!بیر داها دیریلیب بۇ عذابی گؤرمه ییدیم)! اوْلایدی (ابدی)قطعی  (اؤلوم) کاش اوْ .27

.   (اللهین عذابینی مندن دؾ ائده بیلمه دی)دؤولتیم منه هئچ بیر فایدا وئرمه دی -مال. 28



”  !ده مهو اوْلوب گئتدی (سلطنتیم) مۆلکوم .29

!  اوْنو تۇتوب قانداللایین“ (: الله درگاهیندان بئله بیر نیدا گله جکدیر) .30

!   سوْنرا دا جهنمه آتین.31

!   داها سوْنرا اوْنو یئتمیش آرشین اۇزونلوؼوندا زنجیرله باؼلایین.32

.   چۆنکی اوْ، بؤیوک اوْلان اللها اینانمیردی. 33

یوْخسولو  (اؤزو زکات وئرمیر، عاجیزه، کیمسه سیزه کؤمک ائتمیت، خالقدا دا) اوْ .34

.   یئدیرتمه یه رؼبت اوْیاتمیردی

.    بۇ گۆن باخ بۇردا اوْنون یاخین بیر دوْستو یوْخدور.35

.    ایریندن باشقا بیر یئمیی ده یوْخدور.36

”  !اوْنو آنجاق گۆناهکارلار یئیر. 37

 آند ایچیرم گؤردوکلرینیزه،  .38

 و گؤرمه دیکلرینیزه کی،  .39

جبرایلین، یاخود محمّد علئیه سلامین اللهین )چوْخ مؤحترم بیر ائلچی نین  (قۇران) بۇ .40

!  سؤزودور (اوْنا نازیل ائتدیگی

!  نه آز اینانیرسینیز!  اوْ، شاعر سؤزو دئییلدیر.41

!  نه آز دۆشونورسونوز! اوْ، کاهین سؤزو ده دئییلدیر. 42

.    اوْ، عالملرین رببی طرفیندن نازیل ائدیلمیشدیر.43

اؤزوندن بعضی سؤزلر اۇیدوروب بیزه ایسناد ائتسیدی،   (پئیؽمبر) اگر اوْ .44

ساغ الینی کسردیک، یاخود بوْینونو ) بیز اوْندان مۆطلق شدّتلی اینتیقام آلاردیق .45

!  (وۇراردیق

!  سوْنرا اوْنون شاه دامارینی قوْپارداردیق. 46

.   اوْندان دؾ ائده بیلمزدینیز (بیزیم عذابیمیزی) و هئچ بیرینیز ده .47

.   نصیحتدیر-مۆتتقیلره بیر اؤیود (قۇران) شۆبهه سیز کی، بۇ .48

.   ، بیلیریک ایچرینیزده اوْنو یالان حساب ائدنلر اوْلدوؼونو دا، البته (!ائي اینسانلار). 49

اوْنا اینانمادیقلارینا )کافیرلر اۆچون بیر پئشمانچیلیقدیر  (قۇران) شۆبهه سیز کی، بۇ .50

.   (گؤره قییامت گۆنو بؤیوک ضرر چکه جکلر

.   گئرچک بیر حقیقتدیر (قۇران) دوْؼرودان دا، بۇ .51

سنا -مۆقدس تۇتوب حمد)سن اۇلو اوْلان رببی نین آدینی تسبیح  (!یا پئیؽمبر)ائله ایسه . 52

!  ائت (ایله ذکر

سۇره سی  (درجه لر، یاخود پیلله لر)ماریج -ال

 ( آیه دیر44مککه ده نازیل اوْلموشدور، )

 باؼیشلایان و رحم ائدن تانری نین آدیلا

قییامت عذابی نین نه واخت و کیمه اۆز )بیری واقئ اوْلاجاق عذاب  (کافیرلردن). 1

.   باره ده سوْروشدو (وئره جیی

!  کافیرلردن دؾ ائده بیله جک بیر کیمسه یوْخدور (اوْ عذابی) .2

!  درجه لر صاحبی اوْلان اللهداندیر (اوْ عذاب یۆکسک) .3

مدتی اللی مین ایل  (دۆنیا ایله مۆقاییسه ده)اوْنون درگاهینا  (جبرایل)ملکلر و رۇح . 4

.   اوْلان بیر گۆنده قالخارلار

 (هئچ بیر تلاش، ناراحاتلیق کئچیرمه دن)متانتله  (کافیرلرین اذیتلرینه! یا پئیؽمبر) .5

!  صبر ائت

اوْنا )اۇزاق گؤرورلر  (اوْ عذابی)اوْنو  (مۆشریکلر) شۆبهه سیز کی، اوْنلار .6

.   (اینانمیرلار

.   (اوْنا اینانیریق) بیز ایسه اوْنو یاخین گؤروروک .7

اوْ گۆن گؤي گؤیرمیش میس کیمی اوْلاجاق؛  . 8

.   یۇن کیمی اوْلاجاقدیر (رنگبرنگ) داؼلار دا دیدیلمیش .9

.   (هره اؤز هایینا قالاجاقدیر) و دوْست دوْستو آراییب آختارمایاجاقدیر .10

بیرینی تانیسالار دا، اؤزلرینی -لاکین بیر)بیرینه گؤستریله جکلر -اوْنلار بیر. 11

اوْ گۆنون عذابیندان قۇرتارماق اۆچون . (بیریندن قاچاجاقلار-تانیمامازلیؽا وۇروب بیر

اؤز اوْؼوللارینی؛   (فیدیه وئرسین)گۆناهکار ایستردی کی، فدا ائتسین 

 اؤورتینی و قارداشینی؛  .12

؛  (اقراباسینی-قوْهوم)اوْنا سێؽیناجاق وئرن عشیرتینی  (چتین گۆنلرده) .13

!  قۇرتارسین (اللهین عذابیندان)تکی اؤزونو - و یئر اۆزونده اوْلانلارین هامیسینی . 14

.   آلوْولو آتشدیر (جهنم)حقیقتن، اوْ . (بۇ مۆمکون دئییلدیر) خئیر .15



.   (درینی سۆموکدن آییریر)باشین دریسینی سێییریب چێخاردیر  (ائله بیر آتش کی) .16

اۆز دؤندره نی   (ایماندان)چێخانی،  (اوْ جهنم اطاعتدن)چاؼیریر . 17

اللهین پایینی وئرمه یه نی؛ عاجیزه، یوْخسولا ال )! یێؽیب ساخلایانی (دؤولت-مال) و .18

  (!تۇتمایانی

!  یارادیلمیشدیر (تاماهکار و کمهؤوسله)چوْخ هریس  (ثروته) حقیقتن، اینسان .19

.    اوْنا بیر پیسلیک اۆز وئردیکده فریاد قوْپارار.20

.   اوْنا بیر خئییر نصیب اوْلدوقدا ایسه خسیس اوْلار. 21

!   ناماز قێلانلار استثنادیر.22

 اوْ کسلر کی، دایم ناماز قێلارلار؛  .23

-  واردیر  (پاي) اوْ کسلر کی، اوْنلارین ماللاریندا مۆعیین بیر حاق .24

کیمسه اۆچون؛   (لاکین آبرینا قێسیلیب دیلنمه ین)محروم اوْلان  (هر شئیدن) دیلنن و .25

حساب گۆنونو تسدیق ائدرلر؛  -اوْ کسلر کی، حاق. 26

تیر اثرلر؛  - اوْ کسلر کی، رببی نین عذابیندان قوْرخوب تیر.27

 (توْخونمایاجاؼیندان-بۇ عذابین کیمسه توْخونوب) چۆنکی اوْنلارین رببی نین عذابیندان .28

آرخایین اوْلماق اوْلماز؛  

؛  (زینا ائتمزلر)اوْ کسلر کی، آییب یئرلرینی قوْرویوب ساخلایارلار . 29

اصلا  (اوْنلارلا یاخینلیق ائتمه یه گؤره).  اؤورتلری و جارییه لری استثنا اوْلماقلا.30

قێنانمازلار؛  

 بۇندان آرتیؽینی ایسته ینلر ایسه حددی آشانلاردیر؛  .31

 اوْ کسلر کی، امانته خیانت ائتمز، وئردیکلری سؤزو یئرینه یئتیررلر؛  .32

اوْ کسلر کی، دۆزگون شهادت وئررلر  . 33

-  هیفز ائدرلر (لاییقینجه) و اوْ کسلر کی، نامازلارینی .34

!  کیمسه لردیر (عزیزلنه جک) محض اوْنلار جنّتلرده ائهتیرام اوْلوناجاق .35

سنه طرؾ  (بوْیونلارینی قاباؼا اۇزادیب)کافیرلره نه اوْلوب کی،  (!یا پئیؽمبر) .36

تله سیرلر؟  

دسته گلیرلر؟  -ساؼدان و سوْلدان دسته. 37

 مگر اوْنلارین هر بیری نیم جنّتلرینمی داخیل اوْلاجاؼینا اۆمید ائدیر؟  .38

اینسان بیر )! بیز اوْنلاری اؤزلری نین بیلدیگی شئیدن یاراتدیق. (بۇ اوْلا بیلمز)! خئیر. 39

اینسانین اعتیقادی، ایمانی اوْلماسا، بۇ وئجسیز . قطره  ناتمیز نۆتفه دن خلق ائدیلمیشدیر

بۇ و یا دیگر شخصین جنّته داخیل اوْلماسی ! مادده نین نه دیَرینی، نه ده قییمتی اوْلا بیلر؟



نجات . قلبدن اطاعت ائتمه سیدیر-اۆچون باشلیجا شرط اوْنون اللها ایمان گتیریب اوْنا صمیمی

  (!یوْلو یالنیز بۇدور

.   مشریقلرین و مؽریبلرین رببینه آند اوْلسون کی، بیز، حقیقتن، قادیریک. 40

اوْنلاری مهو ائدیب یئرلرینه ) اوْنلاری اؤزلریندن داها یاخشیسی ایله عوض ائتمه یه .41

هئچ کس بیزیم قارشیمیزا کئچه ( بۇ ایشده)و . (اللها مۆتی اوْلان باشقا بیر مخلوق گتیرمه یه

  (!بیزه مانع اوْلا بیلمز)! بیلمز

باتیل )قوْي اوْنلار وعد  اوْلوندوقلاری گۆنه قوْووشانادک  (!یا پئیؽمبر)ائله ایسه . 42

!  ایلنسینلر-دالسینلار و اوْیناییب (عمللرینه

بۆتلرین یانینا تله سیرمیشلر کیمی قبیرلردن  (دۆنیادا عبادت ائتدیکلری) اوْ گۆن اوْنلار .43

.   تله سیک چێخاجاقلار-تئز

بۇ . اوْنلارین گؤزلری زلیلجه سینه یئره دیکیله جک، اؤزلرینی ده ذلت بۆرویه جکدیر. 44

!  اوْنلارا وعد اوْلونموش همین قییامت گۆنودور

نۇح سۇره سی 

 ( آیه دیر28مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

اللهین )قؤومونه شدّتلی بیر عذاب گلمه میشدن اول اوْنلاری “: حقیقتن، بیز نۇحو. 1

.   دئیه اؤز طایفهسینا پئیؽمبر گؤندردیک- ” !قوْرخوت (عذابی ایله

آشکار -آچیق (اللهین عذابی ایله)حقیقتن، من سیزی ! ائي قؤوموم“:  اوْ دئدی.2

!  قوْرخودان بیر پئیؽمبرم

!  اللها عبادت ائدین، اوْندان قوْرخون و منه ده اطاعت ائدین. 3

اوْ سیزین گۆناهلارینیزدان کئچر، سیزه مۆعیین واختادک   (اگر بئله ائتسه نیز). 4

اللهین . (جزانیزی دۆنیادا وئرمه ییب آخیرته ساخلایار)مؤهلت وئرر  (عجلینیز چاتانا قدر)



گلیب چاتدیقدا ایسه، اوْ اصلا  (اؤلوم)مۆعیین ائتدیگی عجل  (محفوظدا-ازلدن لؤوهی)

”  !کاش بیلیدینیز. تعخیره سالینماز

!  دعوت ائتدیم (ایمانا، حاق یوْلا)گۆندوز -من قؤومومو گئجه! ائي رببیم“:  اوْ دئدی.5

قاچمالارینی داها دا آرتیرماقدان باشقا بیر شئیه  (ایماندان) لاکین دعوتیم اوْنلارین .6

.   یارامادی

دعوت  ائتدیمسه،  (ایمانا)سنین اوْنلاری باؼیشلاماؼین اۆچون من نه زامان اوْنلاری . 7

منی گؤرمه سینلر )بارماقلارینی قۇلارلارینا تێخادیلار،  (دعوتیمی ائشیتمه سینلر دئیه)اوْنلار 

.   ایسرار ائدیب دۇردولار و تکببور گؤستردیلر( کۆفرلرینده)لیباسلارینا بۆروندولر،  (دئیه

.   دعوت ائتدیم (آچیؽینا حاقا-آچیق)سوْنرا من اوْنلاری اۇجا سسله . 8

آشکار سؤیله دیم و گیزلی  (ایمان گتیرمک لازیم اوْلدوؼونو) داها سوْنرا اوْنلارا .9

.   ”بیلدیردیم

تؤوبه  )چۆنکی اوْ، . رببینیزدن باؼیشلانماؼینیزی دیله یین (تؤوبه  ائدیب)“:  و دئدیم.10

!  چوْخ باؼیشلایاندیر (ائدن بنده سی نین گۆناهلارینی

اوْ سیزه گؤیدن بوْل یاؼیش گؤندرر؛  . 11

باؼچالار -اوْ سیزین اۆچون باؼلار. اۇشاق اتا ائدر-دؤولت، اوْؼول- اوْ سیزه مال.12

!  یارادیر و چایلار آخیدار

سیزه نه اوْلوب کی، اللهین )سیزه نه اوْلوب کی، اللهین عظمتیندن چکینمیرسینیز؟ . 13

عظمت و قۆدرتیندن قوْرخمور، اوْنو لاییقینجه اۇجا تۇتمورسونوز؟ یاخود ایمان 

  (گتیره جه یینیز تقدیرده اللهین آخیرتده سیزه مرحمت اتا ائده جه یینه اۆمید بسلمیرسینیز؟

اول نۆتفه، سوْنرا - و یا مۆختلیؾ مرحله لرله )حال بوکی اوْ سیزی جۆربجور . 14

.   خلق ائتدی (لاختالانمیش قان، سوْنرا بیر پارچا ات و، نهایت، اینسان شکلینده

قات نئجه -قات (بیری نین اۆستونده-بیر) مگر گؤرمورسونوز کی، الله یئددی گؤیو .15

!  یاراتدی؟

.    اوْرادا آیی بیر نۇر، گۆنشی ده بیر چێراق ائتدی.16

.   بیر بیتکی کیمی گؤیرتدی (توْرپاقدان)یئردن  (آتانیز آدمی) و الله سیزی .17

 (قییامت گۆنو دیریلدیب اوْرادان دا)سوْنرا سیزی یئنه اوْرا قایتاراجاق و . 18

.   چێخارداجاقدیر

کی،   (فرش کیمی آیاقلارینیزین آلتینا دؤشه دی) الله یئری سیزین اۆچون خالی ائتدی .19

”  ! اوْنون گئنیش یوْللاریندا گزه سینیز.20



اۇشاؼی -دؤولتی، اوْؼول-اوْنلار منه قارشی چێخدیلار و مال! ائي رببیم“: نۇح دئدی. 21

.   تابع اوْلدولار (اؤز کافیر باشچیلارینا)اؤزلرینه زیاندان باشقا بیر شئي آرتیرمایان کیمسه لره 

.   چوْخ بؤیوک بیر حیله  قۇردولار (اوْنلارین کافیر باشچیلاری منیم علئیهیمه) .22

 (خۆصوصیله)اؤز تانریلارینیزی ترک ائتمه یین، “: دئدیلر (تابعچیلیگینده اوْلانلارا)و . 23

”  !بددی، سۇوای، یؽوسو، یوقو و نثری آتمایین

آنجاق اوْنلارین زلالتینی  (!ائي رببیم)سن ده .  اوْنلار چوْخلارینی یوْلدان چێخارتدیلار.24

”  !آرتیر

اوْنلار اؤز گۆناهلاریندان دوْلایی سۇدا بوْؼدورولوب جهنمه داخیل ائدیلدیلر و . 25

!  قۇرتاراجاق کؤمکچیلر ده تاپا بیلمه دیلر (اللهین عذابیندان)اؤزلرینه اوْنلاری اللهدان 

!  یئر اۆزونده بیر نفر بئله کافیر قوْیما! ائي رببیم“:  نۇح دئدی.26

بۇراخسان، اوْنلار سنین بنده لرینی یوْلدان چێخارداجاق،  (ساغ)چۆنکی سن اوْنلاری . 27

.   تؤره ده جکلر-دوْؼوب (اۇشاق-اوْؼول)آنجاق پوْزؼون و کافیر 

مؤمین کیمی داخیل اوْلان  (یاخود مسجیدیمه)آنامی، منیم ائویمه -منی، آتا! ائي رببیم. 28

. بۆتون مؤمین کیشیلری و قادینلاری باؼیشلا (قییامت گۆنونه قدر اوْلاجاق)کیمسه نی و 

”  !آرتیر (اؤلومونو)ظالیملارین ایسه آنجاق و آنجاق هلاکینی 

سۇره سی  (جینلر)جینن -ال

 ( آیه دیر28مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

مککه و تایؾ آراسیندا )منه وحي اوْلوندو کی، بیر دسته جین “: دئ (!یا پئیؽمبر). 1

 (صۆبح نامازی واختی قۇرانی دینله ییب اؤز همجینسلری نین یانینا قاییتدیقلاری زامان

.   بیر قۇران ائشیتدیک (تسووور ائدیلمز درجه ده گؤزل اوْلان)بیز چوْخ قریبه “: دئدیلر



بیز اوْنا ایمان گتیردیک و بیز بیر داها هئچ کسی . حاق یوْلو گؤستریر (خالقا) اوْ، .2

.   رببیمیزه شریک قوْشمایاجاؼیق

اوْ اؤزونه نه بیر زؤوجه گؤتورموشدور، . حقیقتن، رببیمیزین جالالی چوْخ اۇجادیر. 3

!  نه ده بیر اۇشاق

حاقدان اۇزاق )الله باره سینده تامامیله یالان  (ایبلیس) دوْؼروسو، بیزیم سفئهیمیز .4

.   سؤیله ییرمیش (سؤزلر

 بیز ائله گۆمان ائدیردیک کی، نه اینسان، نه ده جین طایفهسی الله باره سینده یالان .5

.   دانیشماز

بعضی اینسانلار بیر پارا جینلره پناه آپاریر، بۇنونلا دا  (جاهیلیت دؤورونده)حقیقتن، . 6

جینلر اؤزلری حاقیندا چوْخ بؤیوک )آرتیریردیلار  (آزؼینلیؽینی)اوْنلارین تکببورونو 

.   (فیکیرلره دۆشوردولر

تکین ائله  (جینلر، یاخود اوْ جینلر ده سیز اینسانلار)دا سیز  (اوْ اینسانلار)اوْنلار . 7

.   دیریلتمه یه جکدیر (اؤلندن سوْنرا)گۆمان ائدیردیلر کی، الله هئچ کسی 

 (اوْؼرون قۇلاق آسماق اۆچون-جینلر یۇخاری عالم اهلی نین صؤحبتینه اوْؼرون)بیز . 8

گۆجلو گؤزتچیلر  (ملکلردن عبارت)، اما اوْنون (سمانی یوْخلادیق)گؤیه قالخماق ایسته دیک 

.   اۇلدوزلارلا دوْلو اوْلدوؼونو گؤردوک (آخان)یاخان -و یاندیریب

قۇلاق  (محمّد علئیه سلامین پئیؽمبر گؤندریلمه سیندن اول ملکلرین صؤحبتینه)بیز . 9

اوْنلارین )لاکین ایندی کیم . بعضی یئرلرینده اوْتوروردوق (گؤیون)آسماق اۆچون 

.   یاخان بیر اۇلدوزون اوْنو گؤزله دیگینی گؤرر-قۇلاق آسمیش اوْلسا، یاندیریب (صؤحبتینه

گؤیون گؤزتچی ملکلرله، آخان اۇلدوزلارلا دوْلدورولماسی و )بیز بیلمیریک کی، . 10

یئرده اوْلانلارا بیر پیسلیک  (ملکلرین صؤحبتینه قۇلاق آسماؼین بیزه قاداؼان ائدیلمه سی ایله

.   ائتمک ایسته نیلمیشدیر، یوْخسا رببی اوْنلارا بیر خئییر دیله میشدیر

بیز مۆختلیؾ .  شۆبهه سیز کی، آرامیزدا عملیسالئه اوْلانلار دا وار، اوْلمایانلار دا.11

.   آیریلمیشیق (مذهبلره)فیرقه لره 

 (اللهین عذابیندان)قاچساق، اللهدان  (گؤیه ده)بیز آنلادیق کی، یئرده ده اوْلساق، . 12

.   (هئچ یئرده، هئچ زامان اللهی عاجیز ائده بیلمریک)جانیمیزی قۇرتارا بیلمریک 

دینله دیگیمیز زامان اوْنا ایمان  (قۇرانی)دوْؼروسو، بیز هیدایت یوْلونو گؤستره نی . 13

اسکیلمه سیندن، نه  (یاخشی عمللری نین مۆکافاتینی)کیم رببینه ایمان گتیرسه، نه . گتیردیک

.   قوْرخار (باشقاسی نین گۆناهلاری نین اوْنا یۆکلنمه سیندن)ده حاقسیزلیؽا معروض قالماقدان 



 (اللها و اوْنون پئیؽمبری محمّد علئیه سلاما ایمان گتیرن) شۆبهه سیز کی، آرامیزدا .14

مۆسلمان اوْلانلار حاق یوْلو آختاریب . چێخانلار دا (حاق یوْلدان)مۆسلمانلار دا وار، 

.   تاپانلاردیر

اوْرادا )چێخانلار ایسه جهنم اۆچون اوْدون اوْلاجاقلار  (حاق یوْلدان). 15

”  (یاندیریلاجاقلار

ایسلام )اوْ یوْلدا  (مککه مۆشریکلری)اگر اوْنلار  (: سوْنرا منه بئله وحي اوْلوندو) .16

( یئددی ایل داوام ائدن قۇراقلیق و قێتلیق اسناسیندا)دوْؼرو اوْلسایدیلار، بیز اوْنلارا  (دینینده

بوْل یاؼیش وئرردیک کی،  

کیم اؤز رببینی یاد ائتمکدن اۆز . ایمتاهانا چکک (بۇ نعمتله)اوْنلاری بۇنونلا . 17

.   اوْنو مشققتلی بیر عذابا دۆچار ائدر (الله)چئویرسه، 

اللهدان باشقا هئچ کسه عبادت . مسجیدلر اللها مخصوصدور (بۆتون) شۆبهه سیز کی، .18

!  ائتمه یین

اۆچون قالخدیقدا  (ناماز قێلماق)اوْنا عبادت ائتمک  (محمّد علئیه سلام)اللهین بنده سی . 19

ایزدیهامین )بیرینه کئچسینلر -آز قالمیشدی کی، اوْنون اطرافیندا کئچه کیمی بیر (جینلر)

.   (بیری نین اۆستونه مینسینلر-چوْخلوؼوندان بیر

من آنجاق اؤز رببیمه عبادت ائدیرم و هئچ کسی اوْنا شریک “: دئ (!یا پئیؽمبر). 20

”  !قوْشمورام

بۇنو )! من سیزه نه بیر ضرر، نه ده بیر خئییر وئرمک قۆدرتینه مالیک دئییلم“:  دئ.21

”  (!آنجاق عالملرین رببی اوْلان الله ائده بیلر

هئچ کس قۇرتارا بیلمز و من ده اوْندان باشقا  (اللهین عذابیندان)منی اللهدان “: دئ. 22

!  هئچ بیر سێؽیناجاق تاپا بیلمه رم

قۇرانی و دینی )الله درگاهیندان اوْلانی و اوْنون گؤندردیکلرینی  (منیم الیمدن) .23

الله و اوْنون پئیؽمبرینه آسی اوْلانلاری (. هئچ بیر شئي گلمز)تبلیػ ائتمکدن باشقا  (حؤکملری

”  !اوْنلار اوْرادا همیشه لیک قالاجاقلار. جهنم اوْدو گؤزله ییر

 (قییامتده کی، و یا بدر وۇروشونداکی عذابی)اوْنلار تهدید اوْلوندوقلارینی . 24

.   گؤردوکلری زامان کیمین کؤمکچیسی نین داها ضعیؾ و سایجا داها آز اوْلدوؼونو بیله جکلر

من سیزین قوْرخودولدوؼونوز عذابین یاخین اوْلدوؼونو، یاخود رببیمین اوْنون “: دئ. 25

!  اۆچون اۇزون بیر مدت تعیین ائده جه یینی بیلمیرم

 قئیبی بیلن آنجاق اوْدور و اؤز قئیبینی هئچ کسه ایان ائتمز؛  .26



اوْنون . قئیبی نه بیر ملک، نه ده بیر پئیؽمبر بیلر)! بَیه نیب سئچدیگی پئیؽمبردن باشقا. 27

لاکین الله ایسته دیگی پئیؽمبره بیر مؤعجوزه اوْلاراق وحي . آچارلاری آنجاق اللهین الینده دیر

( ملکلردن عبارت)الله اوْنلارین اؤنونده و آرخاسیندا . (یوْلو ایله قئیبدن بعضی خبرلر بیلدیرر

گؤزتچیلر قوْیار کی،  

بللی )تبلیػ ائتدیگینی بیلسین  (نه جۆر)اؤز رببی نین گؤندردیکلرینی  (پئیؽمبرلری نین). 28

پئیؽمبرلرین احوالاتینی و بۆتون عمللرینی اؤز )اوْنلاردا اوْلانلارین هامیسینی ( الله. )(ائتسین

”  (!تثبیت ائتمیشدیر)بیر ساییب یازمیشدیر -اوْ، هر شئیی بیر. ائهتیوا ائتمیشدیر (علمی ایله

سۇره سی  (اؤرتونوب بۆرونن)مۇززممیل -ال

 ( آیه دیر20مککه ده نازیل اوْلموشدور، )

 باؼیشلایان و رحم ائدن تانری نین آدیلا

!  (عباسینا بۆرونوب یاتان پئیؽمبر)اؤرتونوب بۆرونن  (لیباسینا) ائي .1

!  قالخیب ناماز قێل- آز بیر حیصه سی استثنا اوْلماقلا -  گئجه نی .2

یاریسینا قدر، یاخود بیر قدر اوْندان آز؛   (گئجه نین) .3

سنین گئجه نی اوْیاق قالیب ناماز قێلماؼین اوْنون اۆچده )! و یا بیر قدر اوْندان چوْخ. 4

( گئجه عبادت ائتدیگین زامان)هم ده  (!بیر حیصه سیندن آز، اۆچده ایکیسیندن چوْخ اوْلماسین

!  قۇران اوْخو (آؼیر-آؼیر)آراملا 

.   وحي ائده جییک (قۇران)آؼیر بیر کلام  (مسولیتی) حقیقتن، بیز سنه .5

داها  (چوْخ چتین اوْلسا دا)قالخماق  (ناماز قێلماق اۆچون)شۆبهه سیز کی، گئجه . 6

!  داها مۆناسیبدیر (قۇران اوْخوماق، دۇعا ائتمک)سؤز دئمک  (اوْ زامان)الوئریشلی و 

ایشلرین  (دۆنیوی)اۇزادی داوام ائدن -سنین اۇزون (!یا پئیؽمبر)چۆنکی گۆندوز . 7

گۆندوز اینسانین ایشی چوْخ اوْلور، میشت ایشلری هارداسا اوْنو عبادتدن بیر قدر ). واردیر

اینسان اؤز داخیلینه . گئجه ایسه اینسان راحتلاشیر، هئچ کس اوْنا مانع اوْلمور. یاییندیریر



بۇنا گؤره ده گئجه عبادت ائتمک . قاپیلیب رببی ایله تک قالیر، قۇلاق قلبه داها یاخین اوْلور

.   (چتین اوْلسا دا، داها مقصدویؽوندور

.   اوْنا طرؾ  یؤنل (هر شئیی بۇراخیب)رببی نین آدینی ذکر ائت و . 8

 (اؤزونه). اوْندان باشقا هئچ بیر تانری یوْخدور.  اوْ، مشریقین و مؽریبین رببیدیر.9

!  آنجاق اوْنو وکیل ائت

باتیل سؤز و )سنه دئیه جکلرینه  (مککه مۆشریکلری نین)اوْنلارین  (!یا پئیؽمبر). 10

!  اوْنلاردان گؤزل طرزده آیریل. صبر ائت (ایفتیرالارینا

دؤولت صاحبلرینی منه تاپشیر و اوْنلارا بیر آز -یالان سایان وار (آیه لریمیزی) .11

.   (تئزلیکله جزالارینا یئتیشرلر)! مؤهلت وئر

جهنم؛   (آلوْولو)قانداللار و  (اوْنلاردان اؤترو آؼیر) درگاهیمیزدا .12

!  شدّتلی عذاب واردیر (یاخان-یاندیریب)و  (زققوم)بوْؼازا تێخانیب قالان یئمک . 13

 (داؼیلیب)یئر و داؼلار لرزه یه گلیب تیتره یه جک، داؼلار  (قییامت قوْپاندان) اوْ گۆن .14

.   یۇمشاق قۇم تپه سینه دؤنه جکدیر

قییامت گۆنو اللهین )سیزه ده - فیرعوْنا پئیؽمبر گؤندردیگیمیز کیمی - حقیقتن، بیز . 15

.   شاهیدلیک ائده جک پئیؽمبر گؤندردیک (حۆضوروندا

هم )آسی اوْلدو و بیز ده اوْنو شدّتلی عذابلا یاخالادیق  (مۇسایا) فیرعوْن اوْ پئیؽمبره .16

.   (اؤزونون، هم ده اوْنونلا بیرلیکده اوْلانلاری سۇدا بوْؼدوق

ائله ایسه اگر کۆفر ائتمیش اوْلسانیز، اۇشاقلاری آغ ساچلی قوْجالارا دؤندره جک . 17

!  اؤزونوزو نئجه قوْرویاجاقسینیز؟ (قییامت گۆنونون عذابیندان)گۆندن 

.   وعدی یئرینه یئته جکدیر (اللهین)گؤي پارچالاناراق،  (اوْ گۆن) .18

هر کس ایستسه، رببینه طرؾ بیر . نصیحتدیر-اؤیود (آیه لر اینسانلارا)حقیقتن، بۇ . 19

  (!عبادت و اطاعتله اللها یاخینلاشار)! یوْل تۇتار

قالخیب بعزن گئجه نین تقریبااً  (یاتاؼیندان)حقیقتن، رببین بیلیر کی، سن  (!یا پئیؽمبر). 20

سنینله بیرلیکده . اۆچده ایکیسینی، بعزن یاریسینی، بعزن ده اۆچده بیرینی ناماز قێلیرسان

بیچن آنجاق -گئجه نی ده، گۆندوزو ده اؤلچوب. ده بئله دیر (یاخین سهابن)اوْلان بیر زۆمره 

اؤلچوب سایا بیلمه یه جه یینیزی  (گئجه واختلارینی و ساعتلارینی)اوْ سیزین بۇنو . اللهدیر

بیلدیگی اۆچون سیزی افو  (یاخود بۆتون گئجه نی اوْیاق قالیب عبادت ائده بیلمه یه جه یینیزی)

بیلیر کی،  (الله). قۇراندان سیزه مۆیسسر اوْلانی اوْخویون. (سیزه رۆسخت وئردی)ائتدی 

ایچرینیزده خسته لر ده اوْلاجاق، بعضیلری اللهین لۆطفوندن رۇزی آختارماق اۆچون 

یئر اۆزونو گزیب دوْلاشاجاق، دیگرلری ایسه الله یوْلوندا وۇروشاجاقدیر  (تیجارت مقصدیله)



سیزه مۆیسسر اوْلانی اوْخویون، ناماز  (قۇراندان)ائله ایسه اوْندان . (جیهادا گئده جکدیر)

اؤزونوز . بیر بوْرج وئرین (کؤنول خوْشلوؼو ایله)قێلین، زکات وئرین و الله یوْلوندا گؤزل 

نه یاخشی ایش گؤرسه نیز، الله درگاهیندا اوْنون داها خئییرلی و داها  (دۆنیادا)اۆچون اؤنجه 

حقیقتن، الله . اللهدان باؼیشلانماؼینیزی دیله یین. بؤیوک مۆکافاتی اوْلدوؼونو گؤره جکسینیز

!   باؼیشلایاندیر، رحم ائدندیر

سۇره سی  (بۆرونوب سارینان)مۇددسسیر -ال

 ( آیه دیر56مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

!  (پئیؽمبر)بۆرونوب سارینان  (لیباسینا) ائي .1

!  قوْرخوت (قؤومونو اللهین عذابی ایله)قالخ . 2

!   اؤز رببینی اۇجا تۇت.3

  (!نفسینی گۆناهلاردان پاک ائت)!  لیباسینی تمیزله.4

  (!بۆتلری ترک ائت)! پیس شئیلردن اۇزاقلاش (عذابا سبب اوْلاجاق) .5

  (!هئچ کسه میننت قوْیما)! چوْخ بیلیب باشا قالخما (ائتدیگین یاخشیلیؽی) .6

رببی نین ریضاسینی قازانماق اۆچون بۇ یوْلدا سنه اۆز وئره جک )رببی نین یوْلوندا . 7

!  صبر ائت (بۆتون چتینلیکلره

 ائله کی، سۇر چالیندی،  .8

 اوْ گۆن چوْخ آؼیر بیر گۆن اوْلاجاقدیر؛  .9

!  کافیرلر اۆچون آسان اوْلمایاجاقدیر (اوْ گۆن) .10

ولید ابن مۆؼیره کیمی )! منی اؤز یاراتدیؽیم کیمسه ایله تک بۇراخ (!یا پئیؽمبر). 11

  (!کافیرین جزاسینی یالنیز منه تاپشیر

دؤولت اتا ائتدیم؛  - من اوْنا بوْللو مال.12



؛  (وئردیم) یانیندا حاضیر دۇران اوْؼوللار .13

ثروت و منصبی آیاؼی نین آلتینا )آرتیقلاماسی ایله مۆیسسر ائتدیم  (هر شئیی) اوْنا .14

.   (دؤشه دیم

.   آرتیرماؼیمی ایسته ییر (دؤولتینی-وار)سوْنرا یئنه ده  (بۆتون بۇنلاردان). 15

.   چۆنکی اوْ، آیه لریمیزه قارشی اینادکار اوْلدو. (بۇ اوْلا بیلمز) خئیر .16

!   من اوْنو مشققتلی بیر عذابا دۆچار ائده جه یم.17

.   بیچدی-اؤلچدو (اوْرادا دئییلنلری اؤز اۆرگینده)فیکیرلشدی و  (قۇران باره سینده)اوْ . 18

.   (پئیؽمبره سئهرباز دئدی)! بیچدی؟-نئجه اؤلچدو!  اؤلوم اوْلسون اوْنا.19

!  بیچدی؟-نئجه اؤلچدو!  یئنه ده اؤلوم اوْلسون اوْنا.20

.   باخدی (قؤومونون اۆزونه) سوْنرا .21

.   گؤزونو تۇرشوتدو، قاشقاباؼینی تؤکدو- سوْنرا اۆز.22

.   تکببور گؤستردی (پئیؽمبره تابع اوْلماؼا)اۆز چئویردی،  (ایماندان)سوْنرا دا . 23

!  اؤیره نیلن سئهردن باشقا بیر شئي دئییلدیر (سئهربازلاردان)بۇ “:  و دئدی.24

”  ! بۇ یالنیز بشر سؤزودور.25

.   (اوْرادا یاندیراجاؼیق) بیز اوْنو سقره آتاجاؼیق .26

!  کی، نه دیر سقر (هارادان بیلیرسن)سن نه بیلیرسن  (!یا پئیؽمبر). 27

!  بۇراخماز (سلامات)قوْیماز و  (هئچ کسی ساغ) اوْ .28

!  یاخار- اینسانی یاندیریب.29

.   واردیر (نفر گؤزتچی ملک) اوْنون اۆستونده اوْن دوْققوز .30

بیز اوْنلارین سایینی آنجاق کافیرلرین . بیز جهنم گؤزتچیلرینی یالنیز ملکلردن ائتدیک. 31

چۆنکی اوْنلارین )ایمتاهانا چکیلمه سی، کیتاب وئریلنلرین یقینلیک حاصیل ائتمه سی 

، ایمان گتیرنلرین ایمانی نین داها دا آرتماسی، (کیتابلاریندا بۇ ملکلرین سایی اوْن دوْققوزدور

شۆبهه یه  (بۇنونلا علاقه دار محمّد علئیه سلام باره سینده)کیتاب اهلی نین و مؤمینلرین 

الله “: اوْلانلارین و کافیرلرین (نیفاق و شکک مرزی)دۆشمه مه سی، همچی نین قلبلرینده مرز 

الله ایسته دیگی . ائتدیک (اوْن دوْققوز)دئمه لری اۆچون - ” بۇ مثاللا نه دئمک ایسته ییر؟

رببی نین . بئله ساپدیریر و ایسته دیگینی ده دوْؼرو یوْلا سالیر (حاق یوْلدان)کیمسه نی 

اینسانلار اۆچون آنجاق بیر  (وصؾ اوْلونان سقر)بۇ . اوْردولارینی اؤزوندن باشقاسی بیلمز

!  نصیحتدیر-اؤیود

آند اوْلسون آیا؛  . (ایش هئچ ده بۇ مۆشریکلرین زنن ائتدیگی کیمی دئییلدیر)!  خئیر.32

گئجه یه   (یاخود گۆندوزون دالینجا گلن)قاییدان - دؤنوب.33



و سؤکولمکده اوْلان دان یئرینه کی،  . 34

!  بؤیوک بلالاردان بیریدیر (جهنم) .35

-  قوْرخودور اینسانلاری  (اوْ، اللهین عذابی ایله) .36

!  ایره لی دۆشمک، یاخود گئری قالماق ایسته ینلری (یاخشی ایشلرده) سیزدن .37

  (!هره اؤز عملی نین عوضینی آلاجاقدیر)! هر کس اؤز عملی نین گیروْوودور. 38

!  استثنا اوْلماقلا (عمل دفترلری ساغ اللرینه وئریلنلر) ساغ طرؾ صاحبلری .39

بیریندن سوْروشاجاقلار؛  - اوْنلار جنّتلرده دیرلر؛ بیر.40

و سوْنرا همین گۆناهکارلارا مۇراجعت ائدیب بئله ) گۆناهکارلار باره سینده .41

:  (دئیه جکلر

”  سالان نه دیر؟ (جهنمه)سیزی سقره “. 42

بیز ناماز قێلانلاردان دئییلدیک؛  “:  اوْنلار دئیه جکلر.43

 یوْخسولو دا یئدیرتمزدیک؛  .44

 باتیله دالانلارلا بیرلیکده بیز ده دالاردیق؛  .45

.   حساب گۆنونو یالان سایاردیق- حاق.46

.   ”(بۇ وضعیتده قالدیق) اؤلوم بیزی حاقلایانا قدر .47

!  شفاعت ائدنلرین شفاعتی اوْنلارا فایدا وئرمز. 48

.   (قاچیرلار)نصیحتدن اۆز چئویریرلر - اوْنلارا نه اوْلوب کی، اؤیود.49

.    اوْنلار سانکی وحشی ائششکلردیر.50

!  آسلاندان هۆرکوب قاچارلار (اوْ ائششکلر کی) .51

نازیل اوْلموش صحیفه لر وئریلمه سینی  (گؤیدن)خئیر، اوْنلارین هر بیری اؤزونه . 52

.   ایسته یر

!   خئیر، داها دوْؼروسو، اوْنلار آخیرتدن قوْرخمازلار.53

!  نصیحتدیر-بیر اؤیود (قۇران) خئیر، بۇ .54

.    ایسته ینلر اوْندان اؤیود آلار.55

قوْرخوب چکینمه یه ده، . بۇنونلا بئله، الله ایسته مسه، اوْنلار اصلا اؤیود آلا بیلمزلر. 56

!  باؼیشلاماؼا دا لاییق اوْلان آنجاق اوْدور

سۇره سی  (قییامت)قییامه -ال

 ( آیه دیر40مککه ده نازیل اوْلموشدور، )

 باؼیشلایان و رحم ائدن تانری نین آدیلا

 آند ایچیرم قییامت گۆنونه؛  .1

اؤزونو قێنایان  (گۆناه ائتدیگی اۆچون، یاخود یاخشی عملی آزدیر دئیه)آند ایچیرم . 2

  (!سیز اؤلندن سوْنرا مۆطلق دیریله جکسینیز)! نفسه

اوْنون سۆموکلرینی بیر یئره یێؽا  (قییامت گۆنو) مگر اینسان ائله گۆمان ائدیر کی، .3

!  بیلمه یه جییک؟

بارماق سۆموکلرینی ده، بارماقلاری نین اۇجلارینی )بلی، بیز اوْنون بارماقلارینی دا . 4

!  دۆزلتمه یه قادیریک (دا

 (پیس ایشلر گؤرمک)دانماق  (قییامتی)اؤنونده کینی  (بۇندان سوْنرا دا) لاکین اینسان .5

.   ایسته یر

.   دئیه سوْروشار- ” قییامت گۆنو نه واخت اوْلاجاقدیر؟“: (ایستئهزا ایله) و .6

برله جیی؛   (حئیرتدن) گؤز .7

 آي تۇتولاجاؼی؛  .8

زامان  (هر ایکیسی نین قربدن چێخاجاؼی، نۇرونون گئده جیی)گۆنشله آي بیرلشه جیی . 9

  -

.   دئیه جکدیر- ” قاچیب جان قۇرتارماؼا یئر هارادادیر؟“:  محض اوْ گۆن اینسان.10

!  هئچ بیر سێؽیناجاق اوْلمایاجاقدیر (اوْ گۆن) خئیر، .11

!  یئر آنجاق رببی نین حۆضورودور (پناه آپاریلاجاق)دۇراجاق  (!ائي اینسان)اوْ گۆن . 12

ساؼلیؽیندا دۆنیادا ) اوْ گۆن اینسانا اؤنجه ائتدیگی و سوْنرایا قوْیدوؼو نه وارسا .13

خبر  (گؤردویو ایشلر و اؤلندن سوْنرا قوْیوب گئتدیگی یاخشی، پیس نه وارسا، هامیسی

!  وئریله جکدیر

!  اؤزونه شاهیددیر- دوْؼروسو، اینسان اؤزو.14

!  (قبول اوْلونماز)اوْ، هر جۆر عۆذرخاهلیق ائتسه ده، . 15

تله سیک ازبرله مک -اوْنو تلم (جبرایل سنه قۇران اوْخودوؼو زامان! یا پئیؽمبر) .16

  (!سن ده اوْنونلا بیرلیکده قۇرانی تکرار ائتمه، یالنیز دینله)! اۆچون دیلینی ترپتمه



.   اوْخوتماق بیزه عایددیر (دیلینده)جمع ائتمک،  (سنین قلبینده)چۆنکی اوْنو . 17

.   اوْخوتدوؼوموز زامان اوْخونماسینی دقتله دینله (جبرایلین دیلی ایله) بیز اوْنو .18

!  بَیان ائتمک ده بیزه عایددیر (سنه) سوْنرا اوْنو .19

.   سئویرسینیز (فانی دۆنیانی)سیز تئز کئچیب گئدنی !  خئیر، خئیر.20

.   آخیرتی ایسه ترک ائدیرسینیز. 21

نئچه اۆزلر سئوینیب گۆله جک،  - اوْ گۆن نئچه.22

!   اؤز رببینه باخاجاقدیر.23

نئچه اۆزلر تۇتولوب قارالاجاق،  - اوْ گۆن نئچه.24

!  قێریلاجاؼینی آنلایاجاقدیر (دهشتلی بیر عذابلا)بئل سۆموکلری نین  (صاحبلری نین) .25

گلیب یئتیشه جیی،   (کؤرپوجوک سۆموکلرینه)بوْؼازا  (جان)خئیر، . 26

دئییله جیی،  - ” کیم خلاص ائده بیلر؟ (اوْنو بۇ بلادان) “.27

آیریلیق دمی نین گلیب چاتدیؽینی آنلایاجاؼی،   (جان اۆسته اوْلان کیمسه) .28

قێچینا دوْلاشاجاؼی زامان،  -قێچی (اؤلوم قوْرخوسوندان) و .29

!  (ائي اینسان)آپاریلاجاؼی یئر رببی نین حۆضورو اوْلاجاقدیر . 30

.   تسدیق ائتدی، نه ده ناماز قێلدی (قۇرانی)نه  (کافیر ابو جهل) بئله لیکله، اوْ .31

.   اۆز دؤندردی (اوْندان)یالان سایدی،  (الله کلامینی) اما .32

.   دارتا عائلهسی نین یانینا گئتدی- سوْنرا دا اؤزونو دارتا.33

!   واي سنین حالینا، واي.34

!  یئنه ده واي سنین حالینا، واي. 35

!  بۇراخیلاجاق؟ (جزاسیز)باشینا - مگر اینسان ائله گۆمان ائدیر کی، اوْ، باشلی.36

!   مگر اوْ تؤکولن بیر قطره  نۆتفه دئییلدیمی؟.37

اینسان شکلینه )اوْنو یارادیب صۇرت وئردی  (الله) سوْنرا لاختالانمیش قان اوْلدو و .38

.   (سالدی

.   یاراتدی (همتاي)سوْنرا دا اوْندان بیری کیشی، بیری قادین اوْلماقلا ایکی جیفت . 39

!  ائله ایسه اوْ الله اؤلولری دیریلتمه یه قادیر دئییلدیرمی؟. 40

دهر سۇره سی -اینسان و یا اد-ال

 ( آیه دیر31مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

اینسانین ائله بیر دؤورو اوْلوب کئچمیشدیر کی، اوْ، خاتیرلانماؼا لاییق بیر شئي . 1

یاخود اینسانین ائله بیر دؤورو اوْلوب کئچمیشدیر کی، اوْ همین دؤورده )! اوْلمامیشدیر

سوْنرا . اینسان اولجه مؤوجود دئییلدی. ، اوْلموشدور البته! خاتیرلاناسی بیر شئي اوْلماسین؟

اوْ، یعنی اۇلو بابامیز آدم توْرپاقدان و سۇدان یوْؼرولوب اینسان شکلینه سالینمیش، اوْنا رۇح 

اینسانین نه اۆچون یارادیلدیؽینی اولجه نه . وئریلمیش و اوْ، حیات سۆرمه یه باشلامیشدیر

تدریجله ملکلر و اوْ اؤزو نه اۆچون یارادیلدیؽینی . گؤي اهلی، نه ده اوْ اؤزو بیلیردی

.   (آنلادی

قاریشیق  (آناسی نین توْخوموندان عبارت-سوْنراکی مرحله ده آتا)حقیقتن، بیز اینسانی . 2

دۆنیادا اؤزونو نئجه آپاراجاؼی، هر شئیین خالیقی اوْلان )بیز اوْنو . بیر نۆتفه دن یاراتدیق

.   بیز اوْنو ائشیدن، گؤرن یاراتدیق. ایمتاهانا چکه جییک (ائتمه یه جیی ایله-اللها اطاعت ائدیب

میننتدار اوْلسون، ایستر نانکوْر  (نعمتلریمیزه)ایستر .  بیز اوْنا حاق یوْلو گؤستردیک.3

.   (بۇ اوْنون اؤز ایشیدیر)

.    بیز کافیرلر اۆچون زنجیرلر، قانداللار و آلوْولو بیر آتش حاضیرلامیشیق.4

شرابلا )کافور قاتیلمیش  (جنّتده)شۆبهه سیز کی، یاخشی عمل و اطاعت صاحبلری . 5

.   قدهدن ایچه جکلر (دوْلو

ائله بیر چشمه دیر کی، اللهین بنده لری اوْندان ایچه جک و اوْنو  (کافور) اوْ .6

.   آسانلیقلا آخیداجاقلار (ایسته دیکلری یئره)

ائله کیمسه لردیرلر کی، وئردیکلری سؤزو  (جنّته نایل اوْلاجاق مۆتتقیلر)اوْنلار . 7

شرعی هر طرفه )بۆرویه جک  (عالمی)یئرینه یئتیرر و دهشتلی  (ائتدیکلری نزیری)

.   قوْخارلار( قییامت گۆنوندن)گۆندن  (یاییلاجاق

الله : و یا)حالدا  (اؤزلری یئمک ایسته دیکلری)اوْنلار اؤز ایشتاهالاری چکدیگی . 8

.   یئمیی یوْخسولا، یئتیمه و اسیره یئدیررلر (ریضاسینی قازانماق اۇؼروندا



بیز سیزی آنجاق الله “ (: و سوْنرا دا یئدیرتدیکلری کیمسه لره بئله دئیرلر) .9

نه بیر مۆکافات، نه ده  (بۇ احسان مۆقابیلینده)بیز سیزدن . ریضاسیندان اؤترو یئدیردیریک

.   بیر تشککور ایسته ییریک

اۆزلرین دهشتدن )، جتین گۆندن (مۆدهیش)حقیقتن، بیز رببیمیزدن، چوْخ سرت . 10

”  !قوْرخوروق (عیبه جر کؤکه دۆشه جیی، چؤهره لرین تۇتولوب قارالاجاؼی قییامت گۆنوندن

الله دا اوْنلاری اوْ گۆنون شرعیندن قوْرویاجاق، اوْنلارا گؤزللیک و سئوینج بخش . 11

.   (اۆزلرینه طراوت وئره جک، قلبلرینی سئویندیره جکدیر)ائده جکدیر 

ایپکله  (گئیه جکلری) و اوْنلاری ائتدیکلری صبر مۆقابیلینده جنّتله و .12

.   مۆکافاتلاندیراجاقدیر

، (قێزمار ایستی)تاختلارا سؤیکنه جک، اوْرادا نه گۆنش  (اوْ جنّتلرده) اوْنلار اوْرادا .13

.   نه ده سرت سوْیوق گؤره جکلر

کؤلگه لری اۆستلرینه دۆشه جک، مئیوه لری ده اوْنلارین  (جنّت آؼاجلاری نین). 14

ایسته دیکلری یئرده، ایسته دیکلری زامان اوْنلاری دریب یئیه )ایختییاریندا اوْلاجاقدیر 

.   (بیله جکلر

اوْنلارین اطرافیندا گۆموش قابلار و بۆللور قدهلرله  (جنّتده کی خیدمتچیلر) .15

.   دوْلاناجاقلار

ائله  (چوْخ شفاؾ اوْلدوؼو اۆچون باییریندان ایچریسی گؤرونن)گۆموشدن اوْلان . 16

.   مۆناسیب اؤلچوده ائتمیشلر (صاحبلرینه)اوْنلاری  (خیدمتچیلر)کی،  (قدهلرله)بیللور 

باده ده  (زنجفیل دادی وئرن جنّت شرابی ایله دوْلو) اوْرادا اوْنلارا زنجفیل قاتیلمیش .17

.   ایچیردیله جکدیر

سۇیو بوْؼازدان چوْخ راحت کئچدیگی )بیر چشمه دیر کی،  (جنّتده)اوْرادا  (زنجفیل). 18

.   سلسبیل آدلانیر (اۆچون

اوْنلاری . اوْؼلانلار اوْلاجاقدیر (خیدمتچی) اوْنلارین دؤوره سینده همیشجاوان .19

.   سپیلمیش اینجی اوْلدوقلارینی زنن ائدرسن (اطرافا)گؤردوکده، سانکی 

.   هارا باخسان، نعمت و بؤیوک بیر مۆلک گؤررسن (اوْرادا). 20

یاشیل لیباسلار  (نازیک و قالین ایپکدن)ایینلرینده تافتادان و آتلازدان  (جنّت اهلی نین) .21

رببی اوْنلارا چوْخ پاک بیر شراب . اوْلاجاق، اوْنلارا گۆموشدن بیلرزیکلر تاخیلاجاقدیر

.   ایچیرده جکدیر

 (دۆنیادا ائتدیگینیز یاخشی عمللره گؤره)بۇ سیزین “ (: اوْنلارا بئله دئییله جکدیر). 22

”  !(تقدیرلاییقدیر)مقبولدور  (الله یانیندا)زحمتینیز . مۆکافاتینیزدیر



.   نازیل ائتدیک (سۇره-آیه، سۇره-آیه)حقیقتن، بیز قۇرانی سنه تدریجله  (!یا پئیؽمبر) .23

گۆناهکار  (مککه مۆشریکلریندن)ائله ایسه رببی نین حؤکمونه صبر ائت و اوْنلاردان . 24

!  و نانکوْر اوْلانا بوْیون ایمه

  (!سحر، گۆنوْرتا و ایکیندی نامازلارینی قێل)! آخشام رببی نین آدینی ذکر ائت- سحر.25

و گئجه اۇزونو  (آخشام، گئجه نامازلارینی قێل)گئجه نین بیر قیسمینده اوْنا سجده ائت . 26

تهججود نامازینی قێلیب گئجه نی عبادت ایچینده )! دا اوْنو تقدیس ائدیب شعنینه  تعریفلر دئ

  (!کئچیر

سئور، آؼیر  (فانی دۆنیانی)تئز کئچیب گئدنی  (مککه مۆشریکلری) حقیقتن، بۇنلار .27

.   دال چئویررلر (قییامت گۆنونه)گۆنه 

 (بیرینه باؼلایان دا-اوْیناقلارینی بیر)قۆوتلی ائدن ده -اوْنلاری یارادان دا، گۆجلو. 28

.   اگر ایستسک، اوْنلاری اؤزلری کیمیلرله عوض ائدریک. بیزیک

کیم ایستسه، رببینه طرؾ بیر یوْل تۇتار . نصیحتدیر-بیر اؤیود (سۇره) حقیقتن، بۇ .29

.   (عبادت و اطاعتله اللها یاخینلاشار)

. ایسته یه بیلمزسینیز (بۇنو)الله ایسته مسه، سیز  (اوْنو دا بیلین کی! ائي اینسانلار). 30

!  بیلندیر، حیکمت صاحبیدیر (هر شئیی)حقیقتن، الله . (آنجاق الله ایستسه، ایسته یه بیلرسینیز)

 (الله)ظالیملارا گلدیکده ایسه، . ایسته دیگی کیمسن اؤز مرحمتینه قوْووشدورار (الله). 31

!  شدّتلی بیر عذاب حاضیرلامیشدیر (آخیرتده)اوْنلار اۆچون 

سۇره سی  (بیری نین آردینجا گؤندریلنلر-بیر)مۇرسلات  -ال

 ( آیه دیر50مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

؛  (ملکلره، پئیؽمبرلره، یاخود کۆلکلره)بیری نین آردینجا گؤندریلنلره - آند اوْلسون بیر.1

؛  (و یا یئل کیمی تئز گئدنلره)آند اوْلسون شدّتله اسنلره . 2



یایانلارا؛   (اللهین آیه لرینی، کیتابلارینی و امرلرینی) آند اوْلسون .3

آییرانلارا؛   (حاقلا باتیلی) آند اوْلسون .4

-  چاتدیرانلارا (پئیؽمبرلره) آند اوْلسون وحیی .5

اوْلان )قوْرخوتماق اۆچون  (کافیرلری)عۆذر دیله مک و یا  (مؤمینلر تؤوبه  ائدیب). 6

کی،   (وحیی چاتدیرانلارا

!  مۆطلق واقئ اوْلاجاقدیر (قییامت) سیزه وعد ائدیلن .7

 اۇلدوزلار سؤنه جیی؛  .8

 گؤي یاریلاجاؼی؛  .9

؛  (توْز کیمی هاوادا اۇچاجاؼی)پارچا اوْلوب داؼیلاجاؼی - داؼلار پارچا.10

مؤهلت وئریله جیی  (اؤز اۆممتلرینه شاهیدلیک ائتمک اۆچون بیر قدر)پئیؽمبرلره . 11

زامان،  

”  هانسی گۆنه قدر مؤهلت وئریلمیشدیر؟ (بۇنلارا)“ (: بئله سوْروشولاجاقدیر) .12

آییرد ائدیله جیی گۆنه  (حاقلا باتیلی)“ (: همین سۇالا جاواب اوْلاراق دئییله جکدیر) .13

”  !قدر

!  کی، نه دیر اوْ آییرد ائتمه گۆنو؟ (هارادان بیلیرسن)نه بیلیرسن . 14

!  یالان سایانلارین (قییامتی) اوْ گۆن واي حالینا .15

!  مهو ائتمه دیکمی؟ (کئچمیش کافیر اۆممتلری) مگر بیز اولکیلری .16

.   ده اوْنلارا قاتاجاؼیق (مککه مۆشریکلرینی) سوْنرا آخیردا گلنلری .17

.    بیز گۆناهکارلارلا بئله رفتار ائدیریک.18

!  یالان سایانلارین (قییامتی) اوْ گۆن واي حالینا .19

!  یاراتمادیقمی؟ (نۆتفه دن)سۇدان  (دیَرسیز) مگر سیزی بیر قطره  ضعیؾ .20

ساخلادیق،   (آنا بطنینده) بیز اوْنو مؤحکم بیر یئرده .21

.    مۆعیین بیر واختا قدر.22

!  نه گؤزل قادیر اوْلانلاریق بیز. قادیر اوْلدوق (نۆتفه دن اینسان یاراتماؼا)بیز . 23

!  یالان سایانلارین (قییامتی) اوْ گۆن واي حالینا .24

 مگر بیز یئری مسکن ائتمه دیکمی  .25

-یئرین آلتیندا اؤلولر یاتار، اۆستونده دیریلر گزیب)!  هم دیریلره، هم ده اؤلولره؟.26

.   (دوْلانار

.   بیز اوْرادا مؤحکم دۇرموش اۇجا داؼلار یاراتدیق و سیزه شیرین سۇ ایچیرتدیک. 27

!  یالان سایانلارین (بۇ نعمتلری) اوْ گۆن واي حالینا .28



جهنم )یالان حساب ائتدیگینیز  (دۆنیادا)گیرین “ (: اوْ گۆن کافیرلره بئله دئییله جکدیر) .29

!  ایچینه (عذابی نین

”  !اۆچ قوْلا آیریلمیش کؤلگه سینه (جهنم تۆستوسونون)گیرین . 30

.   آلوْودان قوْرویار (سیزی)نه کؤلگه لیک اوْلار، نه ده  (سیزه) اوْ .31

.   بیر ساراي بوْیدا قێؽیلجیملار ساچار (هر بیری) اوْ .32

.   ، سانکی ساری دوه سۆروکلریدیر(قێؽیلجیملار) اوْ .33

!  یالان سایانلارین (قییامتی) اوْ گۆن واي حالینا .34

.   دانیشا بیلمزلر (قییامتی یالان سایانلار)بۇ ائله بیر گۆندور کی، . 35

.    اوْنلارا عۆذر ایسته مه یه ایزین ده وئریلمز.36

!  یالان سایانلارین (قییامتی) اوْ گۆن واي حالینا .37

آییرد ائتمه  (حاقلا باتیلی)اولکیلری ده بیر یئره توْپلادیؽیمیز  (سیزدن) بۇ سیزی ده، .38

!  گۆنودور

بیر حیله نیز  (دۆنیادا ائتدیگینیز کیمی، بۇ گۆنون عذابیندان قۇرتارماق اۆچون). 39

!  وارسا، منه قارشی قۇرون گؤرک

!  یالان سایانلارین (قییامتی) اوْ گۆن واي حالینا .40

مۆتتقیلر کؤلگه لیکلرده و چشمه لر باشیندا،   (اوْ گۆن) حقیقتن، .41

!  ایسته دیکلری مئیوه ایچینده اوْلاجاقلار. 42

عمللره گؤره نۇشجانلیقلا  (یاخشی)ائتدیگینیز  (دۆنیادا)“ (: اوْنلارا بئله دئییله جکدیر) .43

!  ایچین-یئیین

”  ! بیز یاخشی عمل صاحبلرینی بئله مۆکافاتلاندیریریق.44

!  یالان سایانلارین (قییامتی) اوْ گۆن واي حالینا .45

حقیقتن، سیز . بیر آز کئؾ چکین (دۆنیادا)یئیین و  (!سیز ائي کافیرلر). 46

  (!آخیرتده قیسمتینیز جهنمدیر)! گۆناهکارلارسینیز

!  یالان سایانلارین (قییامتی) اوْ گۆن واي حالینا .47

!  دئییلدیگی زامان ناماز قێلمازلار- ” !ناماز قێلین“:  اوْنلارا.48

!  یالان سایانلارین (قییامتی) اوْ گۆن واي حالینا .49

!  اینانمایاندان سوْنرا داها هانسی کلاما ایناناجاقلار؟ (قۇرانا دا)اوْنا دا  (بۇ کافیرلر). 50

سۇره سی  (بؤیوک خبر)نب  -ان

 ( آیه دیر40مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

بیریندن نه حاقیندا سوْروشورلار؟  -بیر (بۇ مۆشریکلر). 1

!  حاقیندا (قییامت گۆنو) بؤیوک بیر خبر .2

.    ائله بیر خبر کی، اوْنون باره سینده ایختیلافدادیرلار.3

!  مۆطلق بیله جکلر (قییامتین حاق اوْلدوؼونو) خئیر، اوْنلار .4

!  مۆطلق بیله جکلر (قییامتین حاق اوْلدوؼونو)خئیر، اوْنلار  (دئییرم) بیر ده .5

!   مگر بیز یئری دؤشک ائتمه دیکمی؟.6

!   داؼلاری دا دیرک؟.7

.   جۆت یاراتدیق-جۆت (ائرکک و دیشی اوْلماقلا) بیز سیزلری .8

.    یۇخونوزو دا استراحت ائتدیک.9

.   اؤرتوک ائتدیک (هر شئیی بۆروین) بیز گئجه نی .10

.   واختی ائتدیک (رۇزی قازانماق)گۆندوزو ایسه دوْلانیشلیق . 11

.   قۇردوق (گؤي)مؤحکم  (قات) اۆستونوزده یئددی .12

.   یاراتدیق (گۆنش) سیزین اۆچون چوْخ پارلاق بیر چێخار .13

شێریل تؤکولن یاؼمور ائندیردیک کی،  -بۇلودلاردان شێریل (کۆلکلرین سێخدیؽی) .14

 اوْنونلا دن و بیتکی یئتیشدیرک،  .15

.   سارماشان باؼلار (بیرینه-آؼاجلاری بیر)ائله جه ده . 16

!  بیر واختدیر (ازلدن مۆعیین ائدیلمیش)آییرد ائتمه گۆنو  (حاقلا باتیلی) حقیقتن، .17

.   گله جکسینیز (محشره)دسته -دسته (قبیرلرینیزدن چێخیب) سۇر چالیناجاؼی گۆن .18

 (ملکلرین یئره ائنمه سی اۆچون گؤیده یاریقلار)قاپی -گؤي قاپی (اوْ گۆن). 19

.   آچیلاجاقدیر

.   ایلؽیما دؤنه جکدیر (هاوادا توْز کیمی اۇچاراق) داؼلار یئریندن قوْپاردیلیب .20

!  پۇسقودور (ملکلرین حاضیر دۇروب کافیرلری گؤزله دیگی) حقیقتن، جهنم .21



.    اوْ، آزؼینلارین مسکنیدیر.22

.    اوْنلار اوْرادا سوْنسوز مدت قالاجاقلار.23

، نه ده ایچمه یه بیر شئي تاپاجاقلار؛  (گؤره جک)اوْنلار اوْرادا نه بیر سرینلیک . 24

!-   قاینار سۇدان و ایریندن باشقا.25

.   اۇیؽون جزا اوْلاراق (دۆنیاداکی عملرینه) .26

قییامت گۆنونه اینانمیر، )حساب چکیله جه یینه اۆمید بسلمیردیلر -چۆنکی اوْنلار حاق. 27

.   (اوْنون عذابیندان قوْرخموردولار

.    آیه لریمیزی ده ائله هئي تکزیب ائدیردیلر.28

عمل دفترینده : و یا)یازمیشیق  (محفوظدا-لؤوهی)ساییب  (بیر-بیر) بیز هر شئیی .29

.   (یازیب تثبیت ائتمیشیک

!  بیز سیزه عذابدان باشقا بیر شئي آرتیرمایاجاؼیق. دادین عذابی (!ائي کافیرلر) ایندی .30

،  (جنّت)حقیقتن، مۆتتقیلرین نجات یئری . 31

 باؼچالار و اۆزوم باؼلاری،  .32

-دوْلموش، تۇمورجوقلانمیش، گؤزللیکده و ملاهتده بیر) سینه لری یئنیجه قابارمیش .33

.   همیاشید قێزلار (بیرینه بنزر

!  دوْلو قدهلر گؤزله ییر (جنّت شرابی ایله) .34

.   نه بوْش سؤز، نه ده یالان ائشیده جکلر (جنّتده)اوْنلار اوْرادا . 35

-  رببیندن اوْلان مۆکافات، آرتیقلاماسی ایله وئریلن بخشیشدیر  (بۇ، مۆتتقیلره) .36

گؤندریلن )گؤیلرین، یئرین و اوْنلارین آراسینداکیلارین رحمان اوْلان رببیندن . 37

!  اوْنون حۆضوروندا هئچ بیر سؤز دئمه یه قادیر اوْلمازلار( مخلوقات)اوْنلار . (بخشیشدیر

صؾ دۇراجاؼی گۆن رحمانین ایزین وئردیگی -و ملکلرین صؾ (جبرایلین) رۇحون .38

!  کیمسه لردن باشقا هئچ کس دانیشمایاجاق، دانیشان دا دوْؼرونو دئیه جکدیر

رببینه  (ایمان گتیریب عبادت و اطاعت ائتمکله)کیم دیلرسه، . بۇ، حاق اوْلان گۆندور. 39

!  طرؾ قاییدان بیر یوْل تۇتار

اوْ . قوْرخوتدوق (قییامت گۆنونون عذابی ایله)حقیقتن، بیز سیزی یاخین بیر عذابلا . 40

کاش “: عمللری گؤره جک، کافیر ایسه (یاخشی، پیس)گۆن اینسان اؤز اللری ایله ائتدیگی 

.   دئیه جکدیر- ” !توْرپاق اوْلایدیم (بۇ عذابی گؤرمه مک اۆچون)

سۇره سی  (جان آلانلار)نازیات  -ان

 ( آیه دیر46مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

زوْرلا آلانلارا؛   (کافیرلرین جانینی) آند اوْلسون .1

راحتلیقلا آلانلارا؛   (مؤمینلرین جانینی) آند اوْلسون .2

آند اوْلسون سۆرتله اۆزنلره؛  . 3

اؤتدوکجه اؤتنلره؛   (بیرینی-بیر) آند اوْلسون .4

اللهین امری ایله دۆنیانین ایشلرینی ایداره ائدن ملکلره ) آند اوْلسون ایشه انجام چکنلره .5

حساب اۆچون اللهین حۆضوروندا -کی، قییامت حاقدیر و سیز قییامت گۆنو دیریلیب حاق

!  (دۇراجاقسینیز

سۇرون بیرینجی اۆفورولمه سی ایله یئر، گؤي )اوْ گۆن سارسیلان سارسیلاجاق . 6

،  (لرزه یه گله جک

. سۇر ایکینجی دفعه  اۆفوروله جکدیر)! اوْنون آردینجا بیر سارسینتی دا اوْلاجاقدیر. 7

ایسرافیل سۇرو بیرینجی دفعه  چالدیقدا هر شئي مهو اوْلاجاق، ایکینجی دفعه  چالدیقدا ایسه 

.   (بۇنلارین آراسی دۆنیا واختی ایله مۆقاییسه ده قێرخ ایل چکه جکدیر. هامی دیریله جکدیر

 اوْ گۆن اۆرکلر قوْرخوب تیتره یه جک،  .8

زلیلجه سینه یئره  (اوْ اۆرکلرین صاحب اوْلدوؼو گؤزلر دهشتدن) گؤزلری .9

.   دیکیله جکدیر

اؤلندن )دوْؼرودانمی بیز “: دئییرلر (قییامتی اینکار ائدن کافیرلر دۆنیادا ایستئهزا ایله). 10

!  اولکی وضعیتیمیزه قایتاریلاجاؼیق؟ (سوْنرا دیریلیب

”  ! اؤزو ده چۆروموش سۆموکلر اوْلدوؼوموز زامانمی؟.11

چۆنکی اوْنون آرخاسیندا شدّتلی بیر )ائله ایسه بۇ زیانلی دؤنوشدور “:  اوْنلار دئییرلر.12

.   (عذاب دۇرور

سۇرون آخیرینجی )دوْؼرودان دا، اوْ . (بۇ، الله اۆچون چتین دئییلدیر! ائي کافیرلر). 13

(!  نعره دیر)آنجاق تک بیر دهشتلی سسدیر  (دفعه  چالینماسی



!  دۆمدوز بیر یئرده اوْلاجاقلار (قبیرلریندن چێخیب) اوْنلار درحال .14

سنه گلیب چاتدیمی؟   (صؤحبتی)مۇسانین حکایتی  (!یا پئیؽمبر) .15

:  اوْ زامان کی، رببی اوْنا مۆقدس تۇوا وادیسینده بئله خیتاب ائتدی. 16

 (اللهلیق ادعاسینا دۆشمکله، خالقا ظۆلم ائتمکله)چۆنکی اوْ، . فیرعوْنون یانینا گئت “.17

.   (حددینی آشمیشدیر)چوْخ آزمیشدیر 

تمیزلنمک ایسته ییرسنمی؟   (گۆناهلاردان)“:  و دئ.18

”  قوْرخاسان؟ (اوْندان)سنی رببینه طرؾ گتیریممی کی، . 19

اؤزونون حقیقی )و اوْنا  (مۇسا گلیب اللهین بۇیوروؼونو فیرعوْنا عرض ائله دی) .20

( عصانین دؤنوب اژداها اوْلماسینی)ان بؤیوک مؤعجوزه نی  (پئیؽمبر اوْلماسینا دلالت ائدن

.   گؤستردی

.   آسی اوْلدو (اوْنا)تکزیب ائدیب  (فیرعوْن مۇسانی)لاکین . 21

فساد تؤرتمه یه، -اؤزونه بۇیورولانلاردان اۆز دؤندره رک فیتنه) سوْنرا گئری دؤنوب .22

.   تلسدی (مۇسایا قارشی تدبیر تؤکمه یه

:  بئله خیتاب ائتدی (اوْنلارا)توْپلاییب  (اشرافینی، بۆتون تبه لرینی-اعیان) و .23

”  !حقیقتن، من سیزین ان اۇجا رببینیزم “.24

الله اوْنا آخیرینجی و : یاخود). الله دا اوْنو آخیرت و دۆنیا عذابینا گیریفتار ائتدی. 25

.   (اولینجی سؤزلری نین جزاسینی وئردی

.   قوْرخان کیمسه لر اۆچون عیبرت درسی واردیر (اللهدان) شۆبهه سیز کی، بۇندا .26

اوْنو یاراتدی؛   (الله)سیزی یاراتماق چتیندیر، یوْخسا گؤیو کی  (!ائي کافیرلر). 27

 قۆببه سینی اۇجالتدی، دۆزلدیب نیزاما سالدی؛  .28

!   گئجه سینی قارانلیق، گۆندوزونو ایشیقلی ائتدی؟.29

اۆستونده گزمک و یاشاماق )دۆزلتدی  (یاییب) بۇندان سوْنرا دا یئری دؤشه ییب .30

.   (اۆچون اوْنو یارارلی حالا سالدی

.   اوْندان سۇیونو و اوْتلاؼینی چێخارتدی. 31

.   داؼلاری یئرلشدیردی (اوْرادا) .32

.   سیزین و حئیوانلارینیزین ایستیفاده سی اۆچوندور (بۆتون بۇنلار) .33

گلنده،    (قییامت) اوْ بؤیوک بلا .34

یادینا  (دۆنیاداکی بۆتون یاخشی، پیس عمللرینی) اوْ گۆن اینسان نه لر ائتدیگینی .35

.   سالاجاقدیر

.   جهنم ده هر گؤرنه گؤرونه جکدیر. 36



آزؼینلیق ائتمیشسه،   (دۆنیادا) کیم .37

اۆستون تۇتموشسا،   (آخیرتدن) دۆنیانی .38

!   شۆبهه سیز کی، اوْنون مسکنی جهنمدیر.39

رببی نین حۆضوروندا دۇرماقدان قوْرخموش و نفسینه  (قییامت گۆنو)اما کیم . 40

قاداؼان ائتمیشسه،   (شفوتی)ایسته یینی 

!   حقیقتن، اوْنون یۇردو جنّتدیر.41

قییامتین نه واخت )سندن اوْ ساعتین نه واخت گله جیی  (مۆشریکلر! یا پئیؽمبر) .42

.   باره سینده سوْروشارلار (قوْپاجاؼی

!  نه بیلیرسن؟ (اوْنون واختینی) سن اوْنو .43

.   بیلمک آنجاق سنین رببینه مخصوصدور (بۆتون تفررواتی ایله)اوْنو سوْنونا قدر . 44

!  خبردار ائدیب چکیندیرنسن (قییامتدن) سن آنجاق اوْندان .45

یالنیز بیر آخشام، یاخود  (دۆنیادا و یا قبیر ائوینده)گؤردوکلری گۆن  (قییامتی)اوْنو . 46

!  بیر سحر قالدیقلارینی ساناجاقلار

سۇره سی  (قاشقاباؼینی تؤکدو)عبثه 

 ( آیه دیر42مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

.   قاشقاباؼینی تؤکوب اۆزونو چئویردی (پئیؽمبر) .1

.   گلمه سیندن دوْلایی (مکتومون-عبدالله ابن اۆممی) یانینا کوْرون .2

 (سندن ایسلاما دایر سوْروشوب اؤیرنه جکلری ایله)نه بیلیرسن، بلکه ده، اوْ . 3

!  تمیزلنه جکدیر

!   یاخود اؤیود دینله یه جک و بۇ اؤیود اوْنا فایدا وئره جکدیر.4



احتیاج حیسس ائتمه ینه  (نصیحتینه قۇلاق آسماؼا-وار دؤولتینه گۆوه نیب سنین اؤیود) .5

گلدیکده،   (دؤولتلییه)

.   (اوْنون سؤزونه قۇلاق آسیرسان)سن اۆزونو اوْنا طرؾ چئویریرسن . 6

!  تمیزلنمه سیندن سنه نه؟ (کۆفردن) اوْنون .7

یۆیوره سنین یانینا گلن  - یۆیوره.8

قوْرخان کیمسه یه گلدیکده ایسه،   (اللهدان) و .9

!   سن اوْندان اۆز چئویریرسن.10

.   نصیحتدیر-بیر اؤیود (آیه لر)حقیقتن، بۇ . (بئله یاراماز، بیر داها بئله ائتمه)! خئیر. 11

.    کیم ایستسه، اوْندان اؤیود آلار.12

-  صحیفه لرده  (مؤتبر)چوْخ مؤحترم  (بۇ قۇران الله درگاهیندا) .13

شیطان اوْنلارا توْخونا )، ترتمیز صحیفه لرده دیر (شانی اۇجا)یۆکسک  (قییمتی-قدیر) .14

.   (بیلمز

محفوظدان -لؤوهی)ائلچی ملکلرین اللری ایله  (اوْ، اللهلا پئیؽمبرلر آراسیندا اوْلان). 15

.   (کؤچورولور، یاخود اوْ، ائلچی ملکلره اعتیبار ائدیلمیشدیر

.   چوْخ مۆتیدیرلر (اللها)چوْخ مؤحترم،  (اوْ ملکلر کی، اللهین یانیندا) .16

!  اوْ نه نانکوْردور! اینسان (کافیر) اؤلسون .17

اوْنو هانسی شئیدن یاراتدی؟   (بۇ تکببور اوْندا هارداندیر؟ الله). 18

.   نۆتفه دن یاراتدی، اوْنا بیچیم وئردی (الله اوْنو بیر قطره  دیَرسیز) .19

.   یوْلونو آسانلاشدیردی (آنا بطنیندن چێخیش) سوْنرا اوْنون اۆچون .20

.    سوْنرا اوْنو اؤلدوروب قبره قوْیدو.21

.   سوْنرا دا ایسته دیگی واخت اوْنو دیریلده جکدیر. 22

.   اوْنا بۇیوردوؼونو هله یئرینه یئتیرمه میشدیر (اینسان اللهین) خئیر، .23

.   (گؤرسون کی، اوْنا نئجه رۇزی وئردیک)!  اینسان هله بیر یئمه یینه باخسین.24

.    حقیقتن، بیز یاؼیشی بوْل یاؼدیردیق.25

،  (یاخشی یاردیق) سوْنرا یئری گؤزل یاراتدیق .26

گؤیرتدیک؛   (دنلی بیتکیلر)بئله کی، اوْرادا دن . 27

 اۆزوم و یوْنجا؛  .28

؛  (باؼلاری) زئیتون و خۇرما .29

سارماشان باؼچالار؛   (بیرینه-آؼاجلاری بیر) .30

.   یئتیشدیردیک (علؾ)مئیوه لر و اوْت  (نؤوبنؤو) .31



!  سیزین و حئیوانلارینیزین ایستیفاده سی اۆچوندور (بۆتون بۇنلار) .32

؛  (ایسرافیل سۇرونو چالاندا)گلنده  (اوْ دهشتلی سس)نهایت، قۇلاقلاری کار ائدن . 33

 اوْ گۆن اینسان قاچاجاق اؤز قارداشیندان؛  .34

 آناسیندان، آتاسیندان؛  .35

!   زؤوجه سیندن و اوْؼوللاریندان.36

هر کس اؤز هاییندا )! اوْ گۆن اوْنلاردان هر بیری نین ایسته نیلن قدر ایشی اوْلاجاقدیر. 37

.   (اوْلاجاق، هئچ کس هئچ کسین حالیندان خبر تۇتمایاجاقدیر

 اوْ گۆن بیر چوْخ اۆزلر پارلایاجاق،  .38

.    گۆله جک، سئوینه جکدیر.39

توْرپاق قوْناجاق،  - اوْ گۆن بیر چوْخ اۆزلره ایسه توْز.40

.   بۆرویه جکدیر (یاخود هیس) اوْنلاری ظۆلمت .41

!  کافیرلر، پوْزؼونلاردیر (پیس عمللره اۇیان)اوْنلار . 42

سۇره سی  (سارینما)تکویر -ات

 ( آیه دیر29مککه ده نازیل اوْلموشدور، )

 باؼیشلایان و رحم ائدن تانری نین آدیلا

زامان؛   (سؤنه جیی)سارینیب بۆکوله جیی  (اممامه کیمی) گۆنش .1

سپلنه جیی زامان؛   (گؤیدن قوْپوب یاؼیش دنه لری کیمی یئره)اۇلدوزلار . 2

زامان؛   (توْز کیمی هاوادا اۇچاجاؼی) داؼلار یئریندن قوْپاردیلاجاؼی .3

باشینا بۇراخیلاجاؼی -بوْؼاز دوه لر باشلی (بدوی عربلرین چوْخ عزیز تۇتدوؼو) .4

زامان؛  

بیر یئره توْپلاناجاؼی زامان؛   (بیریندن قیصاص آلماق اۆچون-بیر)وحشی حئیوانلار . 5

زامان؛   (و یا دوْلوب داشاجاؼی) دنیزلر اوْد تۇتوب یاناجاؼی .6

قوْووشاجاؼی زامان؛   (بدنلره) رۇحلار .7



:  دیری توْرپاؼا گؤمولن کؤرپه قێزدان- دیری.8

؛  سوْروشولاجاؼی زامان؛  ”آخی اوْ هانسی گۆناها گؤره اؤلدورولدو؟ “.9

عمل دفترلری آچیلاجاؼی زامان؛  . 10

زامان؛   (و یا بۆکوله جیی)قوْپاردیلاجاؼی  (یئریندن) گؤي .11

 جهنم آلوْولاندیریلاجاؼی زامان؛  .12

یاخینلاشدیریلاجاؼی زامان؛   (مؤمینلره) و جنّت .13

نه حاضیر ائتدیگینی  (دۆنیادا بۇگونکو گۆنه اؤزو اۆچون یاخشی، پیس) هر کس .14

!  بیله جکدیر

سؤنن اۇلدوزلارا؛   (گۆندوز)یانیب  (گئجه)آند ایچیرم . 15

زۆحله، )گیزلنن سییاره لره  (اوْنلار باتدیؽی زامان)سئیر ائدیب  (گۆنشله، آیلا) .16

؛  (مۆشترییه، مرریخه، زؤهره یه و اۆتاریده

  (قارالماقدا و چکیلمکده اوْلان گئجه یه: یاخود) قارالماقدا اوْلان گئجه یه .17

و سؤکولمکده اوْلان دان یئرینه کی،  . 18

گتیردیگی  (جبرایلین)چوْخ مؤحترم اوْلان بیر ائلچی نین  (قۇران الله درگاهیندا) بۇ .19

.   کلامدیر

یانیندا چوْخ حؤرمتلیدیر  (الله)چوْخ قۆوتلیدیر؛ عرشین صاحبی  (ائله بیر ائلچی کی) .20

.   (عزتلیدیر)

 (الله یانیندا وحیه)اطاعت ائدیلندیر، هم ده  (ائله بیر ائلچی کی، ملکلر آراسیندا). 21

.   اعتیبارلی مۆوککیلدیر

دیوانه  (مۆشریکلرین دئدیگی کیمی)حقیقتن، سیزین دوْستونوز  (!ائي مککه اهلی) .22

!  دئییلدیر

.   اۆفوقده گؤردو (ان اۇجا)آچیق  (جبرایلی)اوْنو  (!پئیؽمبر) آند اوْلسون کی، .23

باره سینده خسیس  (وحیی اوْلدوؼو کیمی تبلیػ ائتمک و سیزه اؤیرتمک)اوْ، قئیب . 24

.   دئییلدیر

.   شیطانین سؤزو دئییلدیر (اللهین رحمتیندن قوْوولموش)دا ملون  (قۇران) اوْ .25

هارا گئدیرسینیز؟   (سیز اوْندان اۆز دؤندریب) ائله ایسه .26

.   نصیحتدیر-اۆچون آنجاق بیر اؤیود (بۆتون اینسانلار و جینلر)اوْ، عالملر . 27

.   اوْلماق ایسته ینلر اۆچون (یوْلدا)دۆز - ائله جه ده سیزدن دوْؼرو.28

ایسته یه  (بۇنو)عالملرین رببی اوْلان الله ایسته مسه، سیز  (اوْنو دا بیلین کی). 29

سیز اینسانلار همیشه اللهین قۆدرتی، . یالنیز الله ایستسه، ایسته یه بیلرسینیز)! بیلمزسینیز



اوْ سیزی بیر شئیی ایسته مه یینجه سیز اوْنو اؤزونوزه . حؤکمو و ایراده سی آلتینداسینیز

  (!اوْنا گؤره ده هر ایشده اللها توککول ائدین. ایسته یه بیلمزسینیز

سۇره سی  (پارچالانما)اینفیتار -ال

 ( آیه دیر19مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

 گؤي پارچالاناجاؼی زامان؛  .1

 اۇلدوزلار داؼیلیب سپلنه جیی زامان؛  .2

قاریشاجاؼی زامان؛   (بیرینه-قایناییب بیر) دنیزلر .3

 (قبیرلرین آلتی اۆستونه چئوریلیب اؤلولر اوْرادان چێخاجاؼی) قبیرلر چئوریله جیی .4

زامان؛  

دۆنیادا نَیی )نه قوْیوب گئتدیگینی  (اؤزوندن سوْنرا)نه ائتدیگینی و  (دۆنیادا)هر کس . 5

!  بیله جکدیر (ائدیب، نَیی ائتمه دیگینی، بۆتون یاخشی و پیس عمللرینی، گۆناهینی، ثاوابینی

نه  (مؽرور ائدن: و یا)سنی کریم اوْلان رببینه قارشی آلدادان ! اینسان (کافیر) ائي .6

دیر؟  

.   سالدی (اینسان شکلینه)یاراتدی، دۆزلدیب قایدایا  (یوْخدان)اوْ رببین کی، سنی . 7

.    سنه اؤزو ایسته دیگی صۇرتده بیچیم وئردی.8

!  حساب گۆنونو یالان ساییرسینیز- خئیر، داها دوْؼروسو، سیز حاق.9

-   سیزین اۆستونوزده گؤزتچی ملکلر .10

.   چوْخ حؤرمتلی اوْلان ملکلر واردیر (الله درگاهیندا)یازان و  (عمللرینیزی). 11

.    اوْنلار سیزین نه ائتدیکلرینیزی بیلیرلر.12

.   جنّتده قرار تۇتاجاقلار (مؤمینلر) حقیقتن، یاخشی عمل و اطاعت صاحبلری .13



.   ایسه جهنمده اوْلاجاقلار (کافیرلر) پیس عمل صاحبلری .14

.   حساب گۆنو داخیل اوْلاجاقلار-اوْرا حاق (کافیرلر)اوْنلار . 15

!   اوْنلار اصلا اوْرادان چێخان دئییللر.16

!  حساب گۆنو نه دیر؟-کی، حاق (هارادان بیلیرسن)سن نه بیلیرسن  (!یا پئیؽمبر) .17

قییامت گۆنونون دهشتینی )! حساب گۆنو نه دیر؟-بلی، سن نه بیلیرسن کی، حاق. 18

جهنم عذابی نین شدّتی هر بیر تسووورون . تسووور ائتمک اینسانین ایمکانی خاریجینده دیر

قلبدن -اللها صمیمی- اوْندان خلاص اوْلماق اۆچون یالنیز بیر یوْل واردیر . فؤوقونده دیر

  (!عبادت و اطاعت

!  اوْ گۆن حؤکم آنجاق اللهیندیر. اوْ گۆن هئچ کس هئچ کسین کارینا گله بیلمز. 19

سۇره سی  (چکیده و اؤلچوده آلدادانلار)مۇتففیفین -ال

 ( آیه دیر36مککه ده نازیل اوْلموشدور، )

 باؼیشلایان و رحم ائدن تانری نین آدیلا

!   واي حالینا چکیده و اؤلچوده آلدادانلارین.1

آلدیقلاری زامان اوْنو تام اؤلچوب  (بیر شئي)اوْ کسلر کی، اؤزلرینی اینسانلاردان . 2

آلار،  

.   اسکیلدرلر (اوْنو) اوْنلار اۆچون اؤلچدوکده و یا چکدیکده ایسه .3

!  دیریله جکلرینی دۆشونمورلرمی؟ (اؤلندن سوْنرا) مگر اوْنلار .4

!   اؤزو ده دهشتلی بیر گۆنده؟.5

 (اللهین)عالملرین رببی نین  (حساب اۆچون-حاق)اوْ گۆن بۆتون اینسانلار . 6

!  حۆضوروندا دۇراجاقلار

شیطانلارین )عمل دفتری  (کافیرلرین)شۆبهه سیز کی، پیس عمللره اۇیانلارین !  خئیر.7

!  سیججینده دیر (عمللری نین یازیلدیؽی و یا جهنمین ان آلت طبقه سی اوْلان



سیججین نه دیر، : و یا)! کی، سیججین نه دیر؟ (هارادان بیلیرسن) سن نه بیلیرسن .8

  (بیلیرسنمی؟

!  اوْ، یازیلی بیر کیتابدیر. 9

!   اوْ گۆن واي حالینا یالان سایانلارین.10

.   حساب گۆنونو یالان سایارلار- اوْ کسلر کی، حاق.11

.    بۇنو ایسه آنجاق حددینی آشان، گۆناها باتان یالان سایار.12

قدیملرین افسانه لریدیر  (بۇنلار)“: آیه لریمیز اوْنا اوْخوندوؼو زامان. 13

.   دئیر- ” (!اۇیدورمالاریدیر)

 (گۆناهلار)اصلینده اوْنلارین قلبلرینی قازاندیقلاری . (بئله دئییلدیر) خئیر .14

.   قاپلامیشدیر

!   خئیر، اوْ گۆن رببی نین مرحمتیندن محروم اوْلاجاقلار.15

.    سوْنرا جهنمه وارید قالاجاقلار.16

.   دئییله جکدیر” !(جهنمدیر)یالان سایدیؽینیز  (دۆنیادا)بۇ سیزین “: سوْنرا دا اوْنلارا. 17

شۆبهه سیز کی، یاخشی عمل و اطاعت . (مؤمینلرله کافیرلر عینی اوْلا بیلمزلر)!  خئیر.18

اللهین ان مۆخلیس بنده لری نین عمللری یازیلدیؽی و )صاحبی اوْلان مؤمینلرین عمل دفتری 

!  ایللیوندادیر (یا جنّتین ان یۆکسک مرتبه سی اوْلان

!  کی، ایللیون نه دیر؟ (هارادان بیلیرسن)سن نه بیلیرسن . 19

.    اوْ، یازیلی بیر کیتابدیر.20

!  یاخین اوْلان ملکلر گؤره بیلر (اللها) اوْنو آنجاق .21

.    حقیقتن، یاخشی عمل و اطاعت صاحبی اوْلان مؤمینلر نیم جنّتلرینده اوْلاجاقلار.22

.   تاماشا ائده جکلر (ایلشیب اللهین حاضیر ائتدیگی نعمتلره)اوْنلار تاختلار اۆستونده . 23

!  اوْنلارین اۆزلرینده جنّت سئوینجی گؤره جکسن (!ائي پئیؽمبر) سن .24

 (رهیق)شراب  (قابلاردا اوْلان)مؤهورلو  (گؤزل عطیرلی، تمیز) اوْنلارا .25

.   ایچیردیله جکدیر

قوْي یاریشانلار اوْنون . مؤهورو مۆشکدور (ایچینده رهیق اوْلان قابین)اوْنون . 26

!  اۆچون یاریشسینلار

.   قاتیلمیشدیر (سۇیو) اوْنا تسنیم .27

یاخین اوْلانلار  (اللها)یالنیز  (تمیز حالدا)ائله بیر چشمه دیر کی، اوْندان  (تسنیم) اوْ .28

.   (قالانلارا ایسه اوْ رهیق شرابینا قاتیلیب وئریرلر)ایچر 

.   گۆلوردولر (دۆنیادا)حقیقتن، گۆناهکارلار ایمان گتیرمیش کیمسه لره . 29



گؤز -بیرینه قاش-بیر (اوْنلاری دوْلاماق مقصدیله)یانلاریندان کئچرکن  (مؤمینلرین) .30

.   ائدیردیلر

اوْنلاری دوْلادیقلاری )یانینا قاییتدیقدا ایسه  (یاخین آداملاری نین)عائلهلری نین . 31

.   کئفلری کؤک قاییدیردیلار (اۆچون

- ” !آذانلاردیر (حاق یوْلدان)دوْؼروسو، بۇنلار “: گؤردوکده (مؤمینلری) اوْنلار .32

.   دئییردیلر

.   نظارتچی گؤندریلمه میشدیر (مؤمینلره) حال بوکی اوْنلارا .33

.    بۇ گۆن ایسه مؤمینلر کافیرلره گۆله جکلر.34

.   (کی، گؤرسونلر)باخاجاقلار  (ایلشیب)اوْنلار تاختلار اۆستونده . 35

  (!، آلدیلار البته)! کافیرلر اؤز عمللری نین جزاسینی آلدیلارمی؟. 36

سۇره سی  (یاریلما)اینشیقاق -ال

 ( آیه دیر25مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

 گؤي یاریلاجاؼی،  .1

اطاعت ائده جیی زامان؛   (اوْنا)و رببی نین بۇیوروؼونو حاق اوْلاراق ائشیدیب . 2

 یئر اۇزانیب دۆمدوز اوْلاجاؼی؛  .3

 قوْینوندا اوْلانلاری باییرا آتیب بوْشالداجاؼی؛  .4

اینسان )اطاعت ائده جیی زامان  (اوْنا)و رببی نین بۇیوردوؼونو حاق اوْلاراق ائشیدیب . 5

!  (دۆنیادا یاخشی و پیس عمللری نین جزاسینی لاییقینجه آلاجاقدیر

سن اوْنا . رببینه دوْؼرو چالیشیب چابالاییرسان (اؤلنه قدر)سن ! ائي اینسان. 6

اؤلومون گلیب . گۆنه سنی اللها یاخینلاشدیریر-سنین قێسا عؤمرون گۆندن)! قوْووشاجاقسان



اؤلندن سوْنرا اللهین حۆضورونا گئدیب دۆنیادا . چاتماسی الله درگاهینا قوْووشماق دئمکدیر

یاخشی عمللر ائتمیسنسه، . ائتدیگین یاخشی، پیس عمللرین عوضینی تامامیله آلاجاقسان

  (!پیس عمللر ائتمیسنسه، واي حالینا. خوْش حالینا

 کیمین عمل دفتری ساغ الینه وئریلمیشسه،  .7

حساب چکیله جک  - اوْنون یۆنگول حاق.8

!  یانینا سئوینجله قاییداجاقدیر (یاخینلاری نین)عائلهسی نین  (جنّتده کی)و اوْ، . 9

وئریلمیشسه،   (سوْل الینه) کیمین عمل دفتری آرخا طرفدن .10

دئیه شیون قوْپارداجاق،  - ” !آي اؤلدوم“:  اوْ .11

!   و جهنمه واصیل اوْلاجاقدیر.12

.   آراسیندا سئوینج ایچینده ایدی (یاخینلاری)اؤز عائله سی  (دۆنیادا)اوْ، . 13

حساب اۆچون رببی نین -اؤلندن سوْنرا دیریلیب حاق) و ائله زنن ائدیردی کی، .14

.   قاییتمایاجاقدیر (حۆضورونا

اوْ، قییامت گۆنو دیریلیب اللهین حۆضورونا . اوْنون دۆشوندویو کیمی دئییلدیر)!  خئیر.15

.   حقیقتن، رببی اوْنو گؤروردو. (قاییداجاقدیر

آند ایچیرم شفقه،  . 16

قوْینونا آلدیقلارینا،   (گئجه نین) گئجه یه و .17

 بدیرلنمکده اوْلان آیا کی،  .18

!  حالا دۆشه جکسینیز-حالدان (ائي کافیرلر، قییامت گۆنو) سیز .19

 اوْنلارا نه اوْلوب کی، ایمان گتیرمیرلر؟  .20

 اؤزلرینه قۇران اوْخوندوقدا سجده ائتمیرلر؟  .21

.   تکزیب ائدیرلر (اللهین وحدانیتینی و آیه لرینی)عکسینه، کافیر اوْلانلار . 22

!  گیزلتدیکلرینی ان گؤزل بیلندیر (اۆرکلرینده) حال بوکی الله اوْنلارین .23

شدّتلی بیر عذابلا مۆژده  (قییامت گۆنو دۆچار اوْلاجاقلاری)اوْنلارا  (!یا پئیؽمبر) .24

!  وئر

میننتسیز  (جنّتده)اوْنلاری ! ایمان گتیریب یاخشی عمللر ائدنلر استثنا اوْلماقلا. 25

!  مۆکافات گؤزله ییر (تۆکنمک بیلمه ین)

سۇره سی  (بۆرجلر)بۇروج -ال

 ( آیه دیر22مککه ده نازیل اوْلموشدور، )

 باؼیشلایان و رحم ائدن تانری نین آدیلا

 آند اوْلسون بۆرجلر صاحبی اوْلان گؤیه؛  .1

؛  (قییامت گۆنونه)آند اوْلسون وعد  اوْلونموش گۆنه . 2

پئیؽمبرلره و اوْنلارین )شهادت وئریلنه  (حاقیندان) آند اوْلسون شهادت وئرنه و .3

کی،   (اۆممتلرینه، یاخود جۆمه و ارفه گۆنلرینه

خندک  (نجراندان عیسییا ایمان گتیرمیش کیمسه لری یاندیریب کۆله دؤندرن). 4

.   قتل ائدیلدیلر (لعنته دۆچار اوْلوب)صاحبلری 

.    اوْ خندکلر کی، چێرپی ایله آلوْولاندیریلمیشدی.5

کناریندا اوْتوروب،   (خندکلرین) اوْ زامان اوْنلار .6

.   تاماشا ائدیردیلر (مۆسیبتلره)مؤمینلرین باشلارینا گتیردیکلرینه  (اؤز عسگرلری نین) .7

 (تعریفه)شۆکره  (هر جۆر)یالنیز یئنیلمز قۆوت صاحبی،  (مؤمینلردن)اوْنلاردان . 8

.   لاییق اوْلان اللها ایمان گتیردیکلرینه گؤره اینتیقام آلیردیلار

!  الله هر شئیه شاهیددیر.  اوْ الله کی، گؤیلرین و یئرین ایستییاری اوْنون الینده دیر.9

بلایا دۆچار  (دینلردن دؤندرمک اۆچون)شۆبهه سیز کی، مؤمین کیشی و قادینلاری . 10

یاخین آتش عذابی  -ائدن، سوْنرا دا تؤوبه  ائتمه ین کیمسه لری جهنم عذابی و یاندیریب

.   گؤزله ییر

آلتیندان چایلار آخان  (آؼاجلاری) ایمان گتیریب یاخشی عمللر ائدن کیمسه لری ایسه .11

!  (اۇؼوردور)بۇ، بؤیوک قۇرتولوشدور . جنّتلر گؤزله ییر

!  حقیقتن، سنین رببی نین اینتیقامی چوْخ شدّتلیدیر. 12

!  تکرار دیریلدن اوْدور (اؤلدوکدن سوْنرا)یوْخدان وار ائدن و  (اینسانی) حقیقتن، .13

.   چوْخ باؼیشلایان، چوْخ سئون ده اوْدور (بنده لرینی) .14

!  شرفلی اوْلان دا اوْدور- عرشین صاحبی ده، شانلی.15

.   اوْ، ایسته دیگینی ائدندیر. 16

-  اوْردولارین خبری گلیب سنه چاتدیمی؟ (!یا پئیؽمبر) .17

؟  (اوْردولاری نین)فیرعوْن و ثمود . 18



.   ائله هئي تکزیب ائتمکده دیرلر (سنی و قۇرانی) خئیر، کافیر اوْلانلار .19

!   اوْنلارین بۆتون ایختییاری اللهین الینده دیر.20

!  شرفلی قۇراندیر-شانلی (شئر  دئییل)خئیر، اوْ . 21

اوْنا شیطان الی دیَه بیلمز، . قۇران الله درگاهیندا قوْرونور)! محفوظدادیر-اوْ، لؤوهی. 22

  (!اوْ هئچ زامان تحریؾ اوْلونماز

سۇره سی  (گئجه گلن)تاریق -ات

 ( آیه دیر17مککه ده نازیل اوْلموشدور، )

 باؼیشلایان و رحم ائدن تانری نین آدیلا

  (!گئجه پئیدا اوْلوب گۆندوز قئیب اوْلانا)!  آند اوْلسون گؤیه و گئجه گلنه.1

!  کی، گئجه گلن نه دیر؟ (هارادان بیلیرسن)سن نه بیلیرسن  (!یا پئیؽمبر) .2

!  پارلاق اۇلدوزدور (اوْ، ظۆلمتی یاران) .3

!  اوْلماسین (ملک)ائله بیر کیمسه یوْخدور کی، اوْنون اۆستونده بیر گؤزتچی . 4

!  بیر باخسین (بصیرت گؤزو ایله) ائله ایسه اینسان نه دن یارادیلدیؽینا .5

.   یارادیلمیشدیر (نۆتفه دن) اوْ، آخیب تؤکولن بیر سۇدان .6

!  کؤکس سۆمویوندن چێخار (قادینلارین ایسه)بئل سۆمویوندن،  (اوْ سۇ کیشیلرین) .7

! -  یئنیدن دیریلتمه یه قادیردیر (اؤلندن سوْنرا)اینسانی  (الله)حقیقتن، . 8

 بۆتون سیرلرین آشکار اوْلاجاؼی اوْ قییامت گۆنو؛  .9

بیر قۆوه سی، نه ده بیر کؤمکچیسی  (عذابی دؾ ائده جک)اینسانین نه  (اوْ گۆن) .10

!  اوْلار

 آند اوْلسون یاؼیش صاحبی اوْلان گؤیه؛  .11

یاریلان یئره کی،   (نؤوبنؤو بیتکیلر یئتیرمک اۆچون)آند اوْلسون . 12

!  آییرد ائدن کلامدیر (قۇران حاقلا ناحاققی) بۇ .13

!  دئییلدیر (ایلنجه)اوْیونجاق - اوْ، اوْیون.14



.   حیله  قۇردولار (مککه مۆشریکلری قۇرانین نۇرونو سؤندورمک اۆچون) حقیقتن، .15

.   اوْنلارا جزا وئریرم (حیله لرینه قارشی)من ده . 16

!  اوْنلارا آزاجیق مؤهلت وئر! کافیرلره مؤهلت وئر (!یا پئیؽمبر)ائله ایسه . 17

سۇره سی  (ان اۇجا)اعلا -ال

 ( آیه دیر19مککه ده نازیل اوْلموشدور، )

 باؼیشلایان و رحم ائدن تانری نین آدیلا

!  تۇتوب شعنینه تعریفلر دئ (مۆقدس)ان اۇجا اوْلان رببی نین آدینی پاک  (!یا پئیؽمبر). 1

.   خلق ائتدی و نیزاما سالدی (هر شئیی) اوْ رببین کی، .2

ازلدن مۆعیین  (هر شئیین کئیفیتینی، خۆصوصیتینی، داوام مدتینی) اوْ رببین کی، .3

.   یوْل گؤستردی (هامییا)ائتدی و 

.   اوْتلار چێخارتدی (توْرپاؼی یاریب اوْندان یامیاشیل)اوْ رببین کی، . 4

.   چؤپه دؤندردی-قارا چؤر (قۇپقورو) سوْنرا دا اوْنو .5

اۇنوتمایاجاقسان؛   (اوْنو)اوْخوداجاؼیق و سن  (قۇرانی)بیز سنه  (!یا پئیؽمبر) .6

! باشقا (حؤکمونو لؽو ائتدیگیمیز بۇ و یا دیگر آیه دن)یالنیز اللهین دیله دیگیندن . 7

!  شۆبهه سیز کی، اوْ، آشکاری دا، گیزلینی ده بیلیر

.   مۆیسسر ائدریک (ایسلام شریعتینی) بیز سنه ان آسان اوْلانی .8

نصیحت -اؤیود (اۆممتینه قۇرانلا)اگر نصیحت ائتمک فایدا وئرسه،  (!یا پئیؽمبر) .9

!  وئر

!  نصیحت قبول ائده جکدیر-قوْرخان کیمسه مۆطلق اؤیود (اللهدان) .10

.   قاچاجاقدیر (نصیحتدن-اؤیود)ایسه اوْندان  (کافیر)بدبخت . 11

.   گیره جکدیر (جهنم اوْدونا)ان بؤیوک اوْدا  (اوْ بدبخت کی) .12

نه اؤلو کیمی اؤلو، نه ده دیری کیمی دیری )!  اوْرادا نه اؤله جک، نه ده یاشایاجاقدیر.13

  (!اوْلاجاقدیر



.   تمیزلنن کیمسه ایسه نجات تاپاجاقدیر (گۆناهلاردان) .14

!  اوْ کیمسه کی، رببی نین آدینی ذکر ائدیب ناماز قێلار. 15

!  دۆنیانی اۆستون تۇتورسونوز (!ائي اینسانلار) لاکین سیز .16

.    حال بوکی آخیرت داها خئییرلی و داها باقیدیر.17

-  اولکی  کیتابلاردا مؤوجوددور  (قۇراندان) حقیقتن، بۇ دئییلنلر .18

!  ایبراهیمین و مۇسانین کیتابلاریندا. 19

سۇره سی  (بۆروین)ؼاشییه -ال

 ( آیه دیر26مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

بۆرویه جک قییامتین خبری سنه گلیب چاتدیمی؟   (دهشتی عالمی! یا پئیؽمبر) .1

بیر چوْخ اۆزلر زلیل گؤرکم آلاجاق؛   (اوْ گۆن). 2

زحمت چکیب یوْرولاجاق؛   (دۆشمکله بوْش یئره-اوْنلار جهنمین پیلله لرینه چێخیب) .3

 یانار اوْدا گیره جکدیر؛  .4

.   ایچیردیله جکدیر (سۇ) و اوْنلارا قاینار بۇلاقدان  .5

.   زریدن باشقا بیر شئي اوْلمایاجاقدیر (زهردن و آجی) اوْنلارین یئمیی .6

.   نه قۆوت وئرر، نه ده آجلیقدان قۇرتارار (اوْ یئمک اوْنلارا). 7

بیر چوْخ اۆزلر سئوینه جک؛   (اوْ گۆن) .8

زحمتیندن راضی قالاجاق؛   (دۆنیاداکی) .9

یۆکسک جنتده اوْلاجاق،   (قییمتی-درجه سی، قدیر) .10

.   ائشیتمه یه جکدیر (لاؼلاؼی) و اوْرادا هئچ بیر بوْش سؤز .11

اوْرادا آخار بۇلاق؛  . 12

 اوْرادا اۇجا تاختلار؛  .13



پییاله لر؛   (چشمه لر کناریندا) .14

بالیشلار   (یۇمشاق)بیری نین یانینا دۆزولموش - بیر.15

!  خالیلار واردیر (نفیس) و دؤشنمیش .16

 مگر دوه یه باخمیرلار کی، نئجه یارادیلمیشدیر؟  .17

نئجه اۇجالدیلمیشدیر؟   (باخمیرلار کی) گؤیه .18

نئجه دیکلدیلمیشدیر؟   (باخمیرلار کی) داؼلارا .19

نئجه دؤشه دیلمیشدیر؟   (باخمیرلار کی) و یئره .20

!  نصیحت وئرنسن-سن آنجاق اؤیود. نصیحت وئر-اؤیود (منیم بنده لریمه! یا پئیؽمبر) .21

!   سن اوْنلارین اۆزرینده حاکم دئییلسن.22

اینکار ائتسه   (قۇرانی)اۆز دؤندریب  (ایماندان)لاکین کیم . 23

!  دۆچار ائدر (آخیرت عذابینا) الله اوْنو ان بؤیوک عذابا .24

!   شۆبهه سیز کی، اوْنلارین آخیر دؤنوشو بیزه دیر.25

!  حساب چکمک ده بیزه عایددیر-اوْنلارلا حاق. 26

سۇره سی  (دان یئری)فجر -ال

 ( آیه دیر30مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

 آند اوْلسون دان یئرینه؛  .1

ذۆ الهیجه  آیینین بیرینجی، یاخود رامازان آیینین سوْنونجو ) آند اوْلسون اوْن گئجه یه .2

؛  (اوْن گئجه سینه

تک اوْلان خالیقه، ائرکک و دیشی اوْلماقلا جۆت اوْلان )آند اوْلسون جۆته و تکه . 3

؛  (مخلوقاتا؛ جۆت اوْلان هر شئیه، یاخود قۇربان بایرامینا و یاخود ارفه گۆنونه



کی، قییامت حاقدیر و سیز کافیرلر قییامت ) آند اوْلسون کئچیب گئتمکده اوْلان گئجه یه .4

!  (گۆنو دیریلیب عمللرینیزین جزاسینی لاییقینجه آلاجاقسینیز

!  عاؼیل صاحبی اۆچون آند یوْخمودور؟ (قییامتین حاق اوْلماسی باره ده)مگر بۇنلاردا . 5

هۇد پئیؽمبرین آد )مگر گؤرمه دینمی کی، رببین نه لر ائتدی آدا  (!یا پئیؽمبر) .6

!  ؟(قؤومونه

!  ؟(ایرم جاماعتینا)ایره مه  (سۆتون کیمی اۇجا بوْیلو: و یا) سۆتونلار صاحبی .7

.   آراسیندا اوْنون کیمیسی یارادیلمامیشدی (اهلی)مملکتلر  (ائله بیر قؤوم کی). 8

ثمود )وادیده قایالاری اوْلان ثمودا  (مگر گؤرمه دینمی کی، رببین نه لر ائتدی). 9

!  ؟(قؤومونه

!  حسابسیز اوْردولار صاحبی فیرعوْنا؟- ائله جه ده سایسیز.10

 اوْ کسلر کی، مملکتلرده تۆؼیان ائدیر،  .11

.   فساد تؤره دیرلر-اوْرالاردا چوْخلو فیتنه. 12

.    نهایت، رببین اوْنلارا عذاب قامچیسی ائندیردی.13

.   باخیب گؤرور (بنده لری نین بۆتون عمللرینی) شۆبهه سیز کی، رببین .14

اینسانا گلدیکده، نه زامان رببین اوْنو ایمتاهانا چکیب ائهتیرام ائتسه، اوْنا بیر نعمت . 15

.   دئیر-”!رببیم منه ائهتیرام گؤستردی“: وئرسه، اوْ 

رببیم منی آلچالتدی “: اوْنو ایمتاهانا چکیب رۇزیسینی اسکیلتسه (رببین) اما نه زامان .16

.   سؤیله یر- ” !(منه خوْر باخدی)

یئتیمین )دوْؼروسو، سیز اؤزونوز یئتیمه حؤرمت ائتمیرسینیز . (بئله دئمه یین)!  خئیر.17

.   (حاقینی وئرمیرسینیز

.   بیرینیزی یوْخسولو یئدیرتمه یه رؼبتلندیرمیرسینیز-بیر. 18

قادینلارین، اۇشاقلارین پایلارینی )وارمادان یئییرسینیز  (حرامینا-حالال) میراثی .19

.   (وئرمیرسینیز

.   دؤولتی ایسه لاپ چوْخ سئویرسینیز- مال.20

پارچا اوْلاجاؼی؛  -یئر داؼیلیب پارچا!  خئیر.21

صؾ دۇراجاؼی  -رببی نین امری گلیب ملکلر صؾ. 22

اؤز )محض اوْ گۆن اینسان - گتیریله جیی گۆن  (محشر مئیدانینا) و جهنمین .23

!  لاکین بۇ خاتیرلاماؼین اوْنا نه فایداسی؟. خاتیرلایاجاقدیر (گۆناهلارینی

- ” !ائدیدیم (یاخشی عمللر)حیاتیم اۆچون  (آخیرت)کاش کی، من اولجه دن “: اوْ . 24

.   دئیه جکدیر



!  ائتدیگی عذابی هئچ کس ائده بیلمز (اللهین) اوْ گۆن .25

!  هئچ کس اوْنون کیمی زنجیرله یه بیلمز (گۆناهکارلاری) .26

اؤز ایمانیندان، )ائي “ (: تعالی مؤمین کیمسه یه بئله بۇیوراجاقدیر-قییامت گۆنو الله). 27

(  ”!ائي آرخایین نفس“: و یا! )خاطیرجم اوْلان کس (عملیندن و اللهین وعدیندن

!   دؤن رببینه، سن اوْندان راضی اوْلاراق، اوْ دا سندن.28

!  بنده لریمین زۆمره سینه داخیل اوْل (عملیسالئه) .29

”  !جنّتیمه وارید اوْل (اوْنلارلا بیرلیکده). 30

سۇره سی  (شهر)بلد -ال

 ( آیه دیر20مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

 -  (مککه یه) آند ایچیرم بۇ شهره .1

شهره؛   (سنه حالال اوْلان) سنین یاشادیؽین .2

آده مه و اوْنون نسلینه، یاخود ایبراهیمه و اوْؼلو ) آند ایچیرم آتایا و اوْنون اؤولادینا .3

کی،   (ایسمایله

اینسان دوْؼولدوؼو گۆندن قبیر ائوینه گئدنه قدر )! بیز اینسانی مشققتده یاراتدیق. 4

بۇ، . اذیت ایچینده چالیشیب چابالاییر، حیات بوْیو مۆختلیؾ چتینلیکلرله اۆزلشر-عذاب

  (!ایلاهی بیر حیکمتدیر، حیاتین قانونودور

هئچ کسین اوْنا گۆجو چاتمایاجاؼینی زنن ائدیر؟   (مۆؼیره-ولید بین ال) مگر اینسان .5

دئییر؟  - ” !دؤولت صرؾ ائتمیشم-خئیلی مال (پئیؽمبرله دۆشمنچیلیک یوْلوندا)من : و. 6

!   مگر اوْ هئچ کسین اوْنو گؤرمه دیگینی گۆمان ائدیر؟.7

!   مگر بیز اوْنا ایکی گؤز وئرمه دیکمی؟.8

!  ؟(وئرمه دیکمی) ائله جه ده بیر دیل و قوْشا دوْداق .9



!  گؤسترمه دیکمی؟ (خئییر و شر، کۆفر و ایمان یوْللارینی)بیز اوْنا ایکی یوْل . 10

اؤزونه وئریلن بۇ قدر نعمتلره شۆکور )کئچه بیلمه دی  (مانعه نی) لاکین اوْ، عقبه نی .11

.   (ائتمه دی

!  کی، عقبه نه دیر؟ (هارادان بیلیرسن)سن نه بیلیرسن  (!یا پئیؽمبر) .12

بیر کؤله آزاد ائتمکدیر؛   (اوْ ) .13

-  یئمک وئرمکدیر  (زامانی)یاخود آجلیق گۆنو . 14

.    قوْهوملوق علاقه سی چاتان بیر یئتیمه.15

!  توْرپاؼا سریلمیش بیر میسکینه (تاقتسیزلیکدن) و یا .16

بیرینه صبر تؤوصیه  ائدن، مرحمت تؤوصیه  ائدن - سوْنرا دا ایمان گتیرن و بیر.17

!  کیمسه لردن اوْلماقدیر

  (!عمل دفترلری ساغ اللرینه وئریلنلردیر)! اوْنلار ساغ طرؾ صاحبلریدیر. 18

عمل دفترلری سوْل اللرینه )!  آیه لریمزی اینکار ائدنلر ایسه سوْل طرؾ صاحبلریدیر.19

  (!وئریلنلردیر

کافیرلر جهنمده همیشه لیک قالار، )! اوْنلاری هر طرفی قاپالی جهنم گؤزله ییر. 20

  (!اوْرادان هئچ یئره چێخا بیلمزلر

سۇره سی  (گۆنش)شمس -اش

 ( آیه دیر15مککه ده نازیل اوْلموشدور، )

 باؼیشلایان و رحم ائدن تانری نین آدیلا

 

؛  (گۆنشین قالخدیؽی واختا) آند اوْلسون گۆنشه و اوْنون ایشیؽینا .1

آردینجا چێخان آیا؛   (گۆنشین) آند اوْلسون .2

پارلاق ائدن گۆندوزه؛   (گۆنشی)آند اوْلسون اوْنو . 3

اؤرتن گئجه یه؛   (گۆنشی) آند اوْلسون اوْنو .4



 آند اوْلسون گؤیه و اوْنو یارادانا؛  .5

 آند اوْلسون یئره و اوْنو دؤشه ینه؛  .6

؛  (اوْنا بیچیم وئرنه) آند اوْلسون نفسه و اوْنو یارادانا .7

اؤیره دنه  (خئییر و شرعی)سوْنرا دا اوْنا گۆناهلارینی و پیس عمللردن چکینمه سینی . 8

کی،  

!  تمیزله ین مۆطلق نجات تاپاجاقدیر (گۆناهلاردان) نفسینی .9

.   ، زیانا اۇؼرایاجاقدیر باتیران ایسه، البته (گۆناها) اوْنو .10

.   تکزیب ائتمیشدی (صالح پئیؽمبری)آزؼینلیؽی اۆزوندن  (قؤومو)ثمود . 11

اللهین بیر مؤعجوزه سی اوْلاراق قایانین ایچیندن چێخارتدیؽی )اوْنلارین ان رزیلی . 12

قالخدیؽی زامان   (دوه نی اؤلدورمه یه

، (توْخونمایین)دوه سینه  (مایا)اللهین بۇ دیشی “:  اللهین پئیؽمبری اوْنلارا بئله دئمیشدی.13

.   (مانع اوْلمایین)اوْنون سۇ ایچمه سینه 

رببی ده بۇ . تۇتوب کسدیلر (دوه نی)یالانچی سایدیلار و اوْنو  (صالحی)لاکین اوْنلار . 14

.   گۆناهلارینا گؤره اوْنلارین کؤکونو کسیب یئرله یئکسان ائتدی

. الله ثمود قؤومونه جزا وئرمک ایستمیردی)! بۇ ایشین عاقیبتیندن قوْرخماز (الله). 15

الله دۆنیاداکی پادشاهلار، . اوْنلار  اؤز جینایتکار عمللری ایله بۇ جزایا لاییق اوْلدولار

چۆنکی اوْ ائتدیگی هر . حؤکمدارلار کیمی بۇ و یا دیگر عملینه گؤره قوْرخان دئییلدیر

  (!الله مۆطلق عدالت صاحبیدیر. سۇال اوْلونماز-هانسی عمل باره سینده سوْرؼو

سۇره سی  (گئجه)لئیل -ال

 ( آیه دیر21مککه ده نازیل اوْلموشدور، )

 باؼیشلایان و رحم ائدن تانری نین آدیلا

بۆرومکده اوْلان گئجه یه؛   (عالمی ظۆلمته) آند اوْلسون .1

 آند اوْلسون ایشیقلانماقدا اوْلان گۆندوزه؛  .2



یارادانا کی،   (ائرکیی و دیشینی) آند اوْلسون کیشینی و قادینی .3

بعضینیز جنّت اۆچون، بعضینیز )! جۆربجوردور (!ائي اینسانلار)سیزین زحمتینیز . 4

.   (ایسه جهنم اۆچون چالیشیرسینیز

قوْرخسا،   (اللهدان)وئرسه،  (مالینی الله یوْلوندا) کیم .5

تسدیق ائتسه،   (لا ایلاهه ایللاللاه کلمه سینی) و ان گؤزل سؤزو .6

!  مۆیسسر ائده جییک (جنّتی) بیز اوْنا ان آسان اوْلانی .7

دؤولتینه گۆوه نیب -مال)خسیسلیک ائتسه،  (مالینی الله یوْلوندا خرجله مه یه)اما کیم . 8

مؤهتاج اوْلمادیؽینی سانسا،   (اللها

یالان سایسا،   (لا ایلاهه ایللاللاه کلمه سینی) و ان گؤزل سؤزو .9

اوْنو جهنم اۆچون )مۆیسسر ائده جییک  (جهنمی)بیز اوْنا ان چتین اوْلانی . 10

  (!حاضیرلایاجاؼیق

.   دؤولتی اوْنا هئچ بیر فایدا وئرمز-دۆشه جیی زامان مال (اوْ، جهنمه) .11

مؤمین و یا کافیر اوْلماق )!  بیزیم اؤهدمیزه دۆشن یالنیز دوْؼرو یوْلو گؤسترمکدیر.12

.   (ایسه هر کسین اؤز ایشیدیر

!   آخیرت ده بیزیم، دۆنیا دا بیزیمدیر.13

.   من سیزی آلوْولانان بیر آتشله قوْرخوتدوم (!ائي اینسانلار). 14

.   داخیل اوْلار (کافیر) اوْرا آنجاق آزؼین .15

!  اۆز دؤندرر (ایماندان)یالان سایار،  (حاقی) اوْ کیمسه کی، .16

.   (نجات تاپار) اللهدان قوْرخوب پیس عمللردن چکینن ایسه اوْندان اۇزاقلاشدیریلار .17

تمیزلنر،   (گۆناهلاردان)وئریب  (الله یوْلوندا)اوْ کیمسه کی، مالینی . 18

یوْخدور کی، اوْنون عوضی  (نعمتی) اوْ شخصین بوْینوندا هئچ کسین بیر میننتی .19

اوْ، ائتدیگی یاخشیلیق مۆقابیلینده : ائتدیگی یاخشیلیق اوْنا عوض اوْلسون؛ و یا)وئریلسین 

.   (هئچ کسدن بیر مۆکافات گؤزله مز

.   اوْ آنجاق ان اۇجا اوْلان رببی نین ریضاسینی قازانماق اۆچون بئله ائدر. 20

راضی  (اؤز رببیندن جنّتده اوْنا وئره جیی نعمتلره گؤره)آند اوْلسون کی، اوْ . 21

!  اوْلاجاقدیر

سۇره سی  (سحر و یا سحر ایشیؽی)زۇها -از

 ( آیه دیر11مککه ده نازیل اوْلموشدور، )

 باؼیشلایان و رحم ائدن تانری نین آدیلا

 آند اوْلسون سحره؛  .1

گئجه یه کی،   (گئتدیکجه ظۆلمتی آرتان: و یا) آند اوْلسون ساکیتلشمکده اوْلان .2

نه ترک ائتدی،  (!یا پئیؽمبر)رببین سنی  (سنه بیر نئچه گۆن وحي نازیل ائتمه مکله) .3

.   نه ده سنه آجیؽی تۇتدو

!  شۆبهه سیز کی، آخیرت سنین اۆچون دۆنیادان داها خئییرلیدیر. 4

بخش  (قییامت گۆنو ان اۇجا شفاعت مقامی، جنّتده تۆکنمز نعمتلر) حقیقتن، رببین سنه .5

!  راضی قالاجاقسان (اوْندان)ائده جک و سن 

!   مگر اوْ سنی یئتیم ایکن تاپیب سێؽیناجاق وئرمه دیمی؟.6

وضعیتده تاپیب یوْل  (اۇشاق واختی مککه وادیسینده آزمیش: یاخود)سنین شاشقین . 7

!  گؤسترمه دیمی؟

!   سنی یوْخسول ایکن تاپیب دؤولتلی ائتمه دیمی؟.8

!   ائله ایسه یئتیمه ظۆلم ائتمه.9

!  قوْوما (قاپیدان) دیلنچینی ده .10

!  رببی نین سنه اوْلان نعمتیندن صؤحبت آچ (همیشه)و . 11

سۇره سی  (آچیلما و یا گئنیشلنمه)اینشیراه -ال

 ( آیه دیر8مککه ده نازیل اوْلموشدور، )

 باؼیشلایان و رحم ائدن تانری نین آدیلا



سنین  (حاقی بیلمک، علم و حیکمت دریاسی ائتمک اۆچون)مگر بیز  (!یا پئیؽمبر). 1

اللهین اؤز لۆطفو ایله کؤکسونو آچیب )! آچیب گئنیشلتمه دیکمی؟ (قلبینی)کؤکسونو 

اوْ، قۆدسیت کسب ائدر، وحي قبول . گئنیشلتدیگی کیمسه نین قلبینه شیطان وسوسه سالا بیلمز

  (!ائتمه یه لاییق اوْلار

سنین پئیؽمبرلیک یۆکونو )!  آؼیر یۆکونو سندن گؤتورمه دیکمی؟.2

  (!یۆنگوللشدیرمه دیکمی؟

.   سنین بئلینی بۆکوردو (ائله بیر یۆک کی). 3

یئرده، گؤیده سندن صؤحبت )! اۇجالتمادیقمی؟ (شؤهرتینی-شان)سانینی - سنین آد.4

  (!گئدر؛ خۆطبه لرده آدین چکیلر

آسانلیق یالنیز چتینلیکله )!  شۆبهه سیز کی، هر چتینلیکدن سوْنرا بیر آسانلیق گلر.5

  (!حاصیل اوْلار

بۇنا گؤره ده چتینلیکلره سبیرله )! حقیقتن، هر چتینلیکدن سوْنرا بیر آسانلیق گلر. 6

  (!دؤزمک لازیمدیر

آزاد اوْلدون، قالخ  (ریسالتی تبلیػ ائتمکدن و یا دۆنیا ایشلریندن)ائله کی  (!یا پئیؽمبر) .7

  (!وۇروش-آخیرت اۆچون چالیش)! (دۇعا ائت)

اۆزونو اللها چئویریب یالنیز اوْنون کؤمه یینه بئل باؼلا، اوْنا )! و آنجاق رببینه یالوار. 8

  (!طرؾ یؤنل 

سۇره سی  (انجیر)تین -ات

 ( آیه دیر8مککه ده نازیل اوْلموشدور، )

 باؼیشلایان و رحم ائدن تانری نین آدیلا

 آند اوْلسون انجیره و زئیتونا؛  .1

تۇر داؼینا؛   (تعالینین مۇسا ایله دانیشدیؽی-الله) آند اوْلسون .2

کی،   (مککه یه)شهره  (خطرسیز-قوْرخوسوز)آند اوْلسون بۇ تهلوکه سیز . 3



!   بیز اینسانی ان گؤزل بیچیمده یاراتدیق.4

!   سوْنرا دا اوْنو قایتاریب رزیللرین رزیلی ائدریک.5

-سایسیز)اوْنلاری مۆننتسیز ! یالنیز ایمان گتیریب یاخشی عمللر ائدنلردن باشقا. 6

.   مۆکافات گؤزله ییر (حسابسیز

 (حساب گۆنونو-حاق)سوْنرا سنی دینی  (نصیحتدن-بۇ قدر اؤیود! ائي کافیر اینسان) .7

!  یالان سایماؼا وادار ائدن نه دیر؟

!  دئییلمی؟ (ان عدالتلی، ان اۆستون حاکم)مگر الله حاکملرین حاکمی . 8

سۇره سی  (لاختالانمیش قان)علق -ال

 ( آیه دیر19مککه ده نازیل اوْلموشدور، )

 باؼیشلایان و رحم ائدن تانری نین آدیلا

یوْخدان یارادان رببی نین آدی ایله  (کریمی بۆتون مخلوقاتی-قۇرانی! یا پئیؽمبر) .1

!  اوْخو (بیسمیللاه دئیه رک)

.    اوْ، اینسانی لاختالانمیش قاندان یاراتدی.2

!  سنین رببین ان بؤیوک کرم صاحبیدیر! اوْخو (!یا پئیؽمبر). 3

.   اؤیرتدی (یازماؼی) اوْ رببین کی، قلمله .4

.   اینسانا بیلمه دیکلرینی اؤیرتدی (اوْ رببین کی) .5

 خئیر، اینسان آزؼینلیق ائدر،  .6

!   اؤزونون دؤولتلی اوْلدوؼونو گؤردویو اۆچون.7

!   آخی سنین آخیر دؤنوشون رببینه دیر.8

کی، مانع اوْلور   (ابو جهلی)گؤردونمو اوْ کیمسه نی . 9

ناماز قێلدیؽی واخت؟   (سنه) بیر بنده یه .10

 بیر دئ گؤرک، اگر اوْ دوْؼرو یوْلدادیرسا،  .11



سن بئله بیر عمل صاحبی نین ناماز )قوْرخماؼی امر ائدیرسه،  (خالقا اللهدان)یاخود . 12

قێلماسینا نه اۆچون مانع اوْلور، اوْنا عبادت ائتمیی نییه قاداؼان ائدیرسن؟ بۇندان دا رزیل 

!  ؟(ایش اوْلارمی

 (اگر سنین ناماز قێلماؼینا مانع اوْلان کیمسه قۇرانی)بیر دئ گؤرک،  (!یا پئیؽمبر) .13

اۆز دؤندریرسه،   (ایماندان)یالان ساییر و 

!  گؤرور؟ (اوْنون بۆتون عمللرینی) مگر بیلمیر کی، الله .14

اگر سوْن قوْیماسا، آند . (ابو جهل بۇ یاراماز عمللرینه سوْن قوْیسون)! یوْخ، یوْخ. 15

-  سۆروکله یه جییک  (جهنمه)اوْلسون کی، بیز اوْنو ککیلیندن یاپیشیب 

!   اؤزو ده یالانچی، گۆناهکار ککیلیندن.16

!  چاؼیرسین (کؤمه یه) قوْي اوْ اؤزونون بۆتون طرفدارلارینی .17

!  چاؼیراجاؼیق (جهنمده کی عذاب ملکلرینی)بیز ده زبانیلری . 18

 (اوْنا)سجده ائت و  (رببینه)سن آنجاق ! اوْنا اۇیما (!ائي پئیؽمبر)سن ! یوْخ، یوْخ. 19

!  یاخینلاش

 

 

 

.97   .

 
سۇره سی  (قدر گئجه سی)قدر -ال

 ( آیه دیر5مککه ده نازیل اوْلموشدور، )

 باؼیشلایان و رحم ائدن تانری نین آدیلا

نازیل  (محفوظدا دۆنیا سماسینا-لؤوهی)قدر گئجه سی  (قۇرانی) حقیقتن، بیز اوْنو .1

!  ائتدیک

!  کی، قدر گئجه سی نه دیر؟ (هارادان بیلیرسن)سن نه بیلیرسن  (!یا پئیؽمبر) .2

اوْ، رامازان آیینین اوْن )! مین آیدان داها خئییرلیدیر (ثاواب جهتدن)قدر گئجه سی . 3

دوْققوزونا، ایگیرمی بیرینه، ایگیرمی اۆچونه، ایگیرمی بئشینه، بیر روایته گؤره ایسه 

.   (ایگیرمی یئددیسینه تصادوؾ ائدیر



همین گۆندن گلن ایلین قدر )رببی نین ایزنی ایله  (جبرایل)اوْ گئجه ملکلر و رۇح . 4

( الله درگاهیندان امرلر آلاراق)هر بیر ایشدن دوْلایی  (گئجه سینه دک دۆنیادا باش وئره جک

.   یئره ائنرلر

قدر ) (آمانلیقدیر-امین)! سلاماتلیقدیر (بۆسبوتون)اوْ گئجه دان یئری سؤکولنه کیمی . 5

اوْ گئجه ملکلر . برکتدن عبارتدیر-گئجه سی هئچ بیر بلا نازیل اوْلماز، اوْ، بۆتونلوکله خئییر

بۇنا گؤره ده قدر گئجه سی سحره . یئر اۆزونده گزیب اللهین مۆخلیس بنده لرینه سلام وئررلر

   (!قدر اوْیاق قالیب عبادت ائتمک لازیمدیر

سۇره سی  (آیدین دلیل-آچیق)بَییینه -ال

 ( آیه دیر8مککه ده نازیل اوْلموشدور، )

 باؼیشلایان و رحم ائدن تانری نین آدیلا

کافیر اوْلانلار و مۆشریکلر اؤزلرینه  (یهودیلردن و خاچپرستلردن)کیتاب اهلیندن . 1

.   آیریلان دئییلدیلر (دینلریندن)آشکار بیر دلیل گلمه ینه قدر -آچیق

پاک صحیفه لری اوْنلارا اوْخویان، الله طرفیندن  (آشکار دلیل ایسه-بۇ آچیق) .2

.   (محمّد علئیه سلامدیر)گؤندریلمیش پئیؽمبردیر 

.   دۆروست حؤکملر واردیر-اوْ صحیفه لرده دوْؼرو. 3

گلدیکدن سوْنرا  (پئیؽمبر و قۇران)آیدین دلیل - کیتاب اهلی یالنیز اؤزلرینه آچیق.4

اوْنلاردان کیمیسی پئیؽمبره ایمان گتیردی، کیمیسی اوْنو اینکار )آیریلیؽا دۆشدولر  (دینده)

.   (شۆبهه ایچینده قالدی-ائتدی، کیمیسی ده شکک

دینی یالنیز اوْنا مخصوص ائده رک، - حال بوکی اوْنلارا امر ائدیلمیشدیر کی، اللها . 5

-دوْؼرو. عبادت ائتسینلر، ناماز قێلیب زکات وئرسینلر- دؤنه رک  (ایسلاما)باتیلدن حاقا 

!  دۆزگون دین بۇدور

اوْنلار . حقیقتن، کیتاب اهلیندن کافیر اوْلانلارین و مۆشریکلرین یئری جهنم اوْدودور. 6

.   اوْنلار یارادیلمیشلارین ان پیسیدیرلر. اوْرادا ابدی قالاجاقلار



.    ایمان گتیریب یاخشی عمللر ائدنلر ایسه یارادیلمیشلارین ان یاخشیلاریدیر.7

آلتیندان چایلار آخان ادن  (آؼاجلاری)اوْنلاردان اؤز رببی یانینداکی مۆکافاتی . 8

بۇ . الله اوْنلاردان راضیدیر، اوْنلار دا اللهدان. اوْنلار اوْرادا ابدی قالاجاقلار. جنّتلریدیر

!  رببیندن قوْرخانلار اۆچوندور (نعمتلر)

سۇره سی  ( زلزله)زیلزال -از

 ( آیه دیر8مککه ده نازیل اوْلموشدور، )

 باؼیشلایان و رحم ائدن تانری نین آدیلا

یئر اؤزونه مخصوص بیر شدّتله لرزه یه گلیب تیتره یه جیی زامان؛  . 1

 یئر اؤز یۆکونو چێخاردیب آتاجاؼی زامان؛  .2

-  دئیه جیی زامان - ” نه اوْلوب؟ (بۇ یئره)بۇنا “: (تعجبله) اینسان .3

-  اؤز حکایتینی سؤیله یه جکدیر  (یئر) محض اوْ گۆن .4

!  (بۇیورموشدور)اوْنا سنین رببین وحي ائتمیشدیر  (بۇنو) چۆنکی .5

 (قبیرلریندن محشره)اوْ گۆن اینسانلار عمللری نین اؤزلرینه گؤستریلمه سی اۆچون . 6

.   (جنّتلیکلر ساغ طرفه، جهنملیکلر ایسه سوْل طرفده اوْلاجاقلار)! دسته چێخاجاقلار-دسته

 (اوْنون خئیرینی)ذره  قدر یاخشی ایش گؤرموشدورسه، اوْنو  (دۆنیادا)کیم . 7

.   (مۆکافاتینی آلاجاقدیر)گؤره جکدیر 

گؤره جکدیر  (اوْنون ضررینی)کیم ده ذره  قدر پیس ایش گؤرموشدورسه، اوْنو . 8

.   (جزاسینی چکه جکدیر)

سۇره سی  (قاچان آتلار)آدییات -ال

   ( آیه دیر11مککه ده، بیر روایته گؤره ایسه مدینه ده نازیل اوْلموشدور، )         

 باؼیشلایان و رحم ائدن تانری نین آدیلا

تؤوشویه قاچان آتلارا؛  -تؤوشویه (جیهاد زامانی) آند اوْلسون .1

قێؽیلجیم قوْپاران آتلارا؛   (دێرناقلاری ایله داشدان) آند اوْلسون .2

 آند اوْلسون صۆبح چاؼی هۆجوم ائدن آتلارا؛  .3

دۇمان قوْپاردان آتلارا؛  -توْز (اوْ یئرده: و یا)آند اوْلسون اوْ واخت . 4

تپینن آتلارا کی،   (دۆشمن دسته سینه)دسته یه  (توْزاناقلا) سوْنرا دا اوْنونلا .5

.    اینسان اؤز رببینه قارشی چوْخ نانکوْردور.6

.    و اوْ اؤزو ده بۇنا شاهیددیر.7

!  دؤولته چوْخ هریسدیر- حقیقتن، اینسان وار.8

چێخاردیلاجاؼی؛   (دیریلیب)مگر اوْ بیلمیرمی کی، قبیرلرده اوْلانلار . 9

 اۆرکلرده اوْلانلار فاش ائدیله جیی زامان  .10

خبردار ائده جکدیر  (اؤزلری نین بۆتون عمللریندن)همین گۆن رببی اوْنلاری . 11

!  (جزالارینی وئره جکدیر)

سۇره سی  (اۆرکلری دهشته سالان قییامت)قاریه -از

  ( آیه دیر11مککه ده نازیل اوْلموشدور، )   

 باؼیشلایان و رحم ائدن تانری نین آدیلا

!   اۆرکلری دهشته سالان قییامت.1

!   نه دیر قییامت؟.2



!  کی، نه دیر قییامت؟ (هارادان بیلیرسن) سن نه بیلیرسن .3

بیرینه -چییرتکه کیمی بیر) اوْ گۆن اینسانلار کپنک کیمی اطرافا سپلنه جک .4

؛  (قاتیشاجاق

!   داؼلار ایسه دیدیلمیش یۇن کیمی اوْلاجاقدیر.5

کیمسه،   (یاخشی عملری پیس عمللردن چوْخ اوْلان)ترزیسی آؼیر گلن  (اوْ گۆن) .6

!  خوْش گۆزران ایچینده اوْلاجاق (جنّتده) .7

کیمسه نین ایسه،   (یاخشی عمللری پیس عمللردن آز اوْلان) ترزیسی یۆنگول گلن .8

!  اوْلاجاقدیر (جهنمین دیبی)مسکنی هاوییه . 9

!  نه دیر؟ (هاوییه) سن نه بیلیرسن کی، اوْ .10

!  اوْ چوْخ قێزمار بیر آتشدیر. 11

 

 

 

.102   .

 
سۇره سی  (چوْخلوقلا اؤیونمه)تکاسور -ات

  ( آیه دیر8مککه ده نازیل اوْلموشدور، )   

 باؼیشلایان و رحم ائدن تانری نین آدیلا

اقرابا -اۇشاق و قوْهوم-دؤولت، اوْؼول-مال)چوْخلوق  (!ائي قافیل اینسانلار). 1

کی،  ( باشینیزی اوْ قدر قاتدی)ایله اؤیونمک سیزی اوْ قدر شیرنیکلندیردی  (چوْخلوؼو

مزارلاردا یاتان اؤلولرینیزی ساییب، اوْنلارین دا چوْخلوؼو ایله فخر ائتمه یینیز )حتی . 2

اؤلوب گئتدینیز ( آخیرتینیز اۆچون اصلا چالیشمادان)و یا . ]قبیرلری زیارت ائتدینیز (اۆچون

.   [(اؤلنه قدر بۇ حالینیزدا داوام ائتدینیز)

مۆطلق  (اؤلندن سوْنرا بۇ یاراماز عمللرینیزین عاقیبتینی)سیز . (!بئله یاراماز)!  خئیر.3

!  بیله جکسینیز

 (اؤلندن سوْنرا بۇ یاراماز عمللرینیزین عاقیبتینی)سیز . (بئله یاراماز)! خئیر، خئیر. 4

!  مۆطلق بیله جکسینیز



فانی دۆنیا )تام یقینلیکله بیلسیدینیز  (قییامت گۆنو سیزه نه ائدیله جه یینی) خئیر، اگر .5

!  (مالینا اۇیمازدینیز

!  سیز اوْ جهنمی مۆطلق گؤره جکسینیز (قییامت گۆنو! ائي مۆشریکلر) .6

اوْنو مۆطلق اؤز گؤزونوزله  (جهنمه واصیل اوْلدوقدان سوْنرا)بلی، سیز . 7

!  گؤره جکسینیز

نعمتلر باره سینده مۆطلق  (اللهین دۆنیادا سیزه اتا ائتدیگی)سوْنرا دا همین گۆن . 8

!  سۇال اوْلوناجاقسینیز-سوْرؼو

سۇره سی  (آخشام چاؼی)عصر -ال

 ( آیه دیر3مککه ده نازیل اوْلموشدور، )

 باؼیشلایان و رحم ائدن تانری نین آدیلا

ایکیندی واختینا، عصر نامازینا، زامانا و یا پئیؽمبرین ) آند اوْلسون آخشام چاؼینا .1

کی،   (عصرینه

 (عؤمرونو بیهوده ایشلره صرؾ ائتمکله، دۆنیانی آخیرتدن اۆستون تۇتماقلا) اینسان .2

زیان ایچینده دیر؟  

بیرینه حاقی تؤوصیه  ائدن و صبری -یالنیز ایمان گتیریب یاخشی عمللر ائدن، بیر. 3

  (!بئله لری جنّته نایل اوْلوب ابدی سعادته قوْووشانلاردیر)! تؤوصیه  ائدن کیمسه لردن باشقا

سۇره سی  (قئیبتچی)هۇمزه -ال



  ( آیه دیر9مککه ده نازیل اوْلموشدور، )   

 باؼیشلایان و رحم ائدن تانری نین آدیلا

!  تعنه وۇران هر کسین واي حالینا (اۆزده)قئیبت ائدیب  (دالدا) .1

.   (چوْخالدار)دؤنه سایار - اوْ کیمسه کی، مال یێؽیب اوْنو دؤنه.2

.   دؤولتی اوْنو ابدی یاشاداجاقدیر- و ائله زنن ائدر کی، مال.3

جهنمین آلت )اوْ مۆطلق . (هئچ ده اوْنون گۆمان ائتدیگی کیمی دئییلدیر)! خئیر. 4

!  هۆته مه یه آتیلاجاقدیر (مرتبه لریندن بیری اوْلان

!  کی، هۆته مه نه دیر؟ (هارادان بیلیرسن) سن نه بیلیرسن .5

.    اوْ، اللهین یانار اوْدودور.6

.   یاخار- ائله بیر اوْد کی، اۆرکلری یاندیریب.7

.   اۆزونه قاپانیب کیلیدلنه جکدیر (قئیبتچیلرین و تعنه وۇرانلارین)اوْ، بئله لری نین . 8

!  هۆندور سۆتونلارا باؼلانمیش اوْلاجاقلار (جهنمده)اوْنلار . 9

سۇره سی  (فیل)فیل -ال

  ( آیه دیر5مککه ده نازیل اوْلموشدور، )   

 باؼیشلایان و رحم ائدن تانری نین آدیلا

کعبه نی داؼیتماق اۆچون فیللرله )مگر رببی نین فیل صاحبلرینه  (!یا پئیؽمبر). 1

!  نه لر ائتدیگینی گؤرمه دینمی؟ (مککه نین اۆستونه گلن هبش اوْردوسونا

!  اوْنلارین حیله سینی بوْشا چێخارتمادیمی؟ (رببین) مگر .2

.   گؤندردی (عبابیل قۇشلاری)قاتار قۇشلار - اوْنلارین اۆستونه قاتار.3

.   داشلار آتیردی (مؤحکم خێردا)اوْنلارا بیشمیش گیلدن دۆزلمیش  (اوْ قۇشلار). 4

 (سامان چؤپونه)یئییلمیش اکین یارپاؼینا  (هشرات طرفیندن)اوْنلاری  (رببین). 5

!  دؤندردی

سۇره سی  (قۆرئیش)قۆرئیش -ال

  ( آیه دیر4مککه ده نازیل اوْلموشدور، )   

 باؼیشلایان و رحم ائدن تانری نین آدیلا

دوْستلوؼو و یا اللهین اوْنلار )قۆرئیشین اۆلفتی  (قۆرئیشلیلره دئ کی! یا پئیؽمبر). 1

خاطیرینه،   (اۆچون صفری آسانلاشدیرماسی

قێشدا یمنده، یایدا شامدا استراحت و ) اوْنلارا قێش و یاي صفرینی مۆیسسر ائدیلمه سی .2

.   خاطیرینه (تیجارت ائده بیلمه لری

!  عبادت ائتسینلر (کعبه نین صاحبی اللها)بۇ ائوین رببینه . 3

فیل )اوْ الله کی، اوْنلاری آجلیقدان قۇرتاریب یئمک وئردی و اوْنلارا قوْرخودان . 4

.   آمانلیق بخش ائتدی-سوْنرا امین (صاحبلری نین تهلوکه سیندن

سۇره سی  (زکات)ماون -ال

  ( آیه دیر7مککه ده نازیل اوْلموشدور، )   

 باؼیشلایان و رحم ائدن تانری نین آدیلا

گؤردونمو؟   (ابو جهلی)یالان حساب ائده نی  (حساب گۆنونو-حاق)دینی  (!یا پئیؽمبر) .1

؛  (حاقینی وئرمز) اوْ ائله آدامدیر کی، یئتیمی ایتله ییب قوْوار .2



نه اؤزو فقیری یئدیردر، نه ده )یوْخسولو یئدیرتمه یه رؼبتلندیرمز  (خالقی)و . 3

.   (اؤزگه سینی قوْیار

 واي حالینا اوْ ناماز قێلانلارین کی،  .4

-سهلنکارلیقلاری اۆزوندن نامازلارینی واختلی) اوْنلار اؤز نامازلاریندان قافیلدیرلر .5

؛  (واختیندا قێلمازلار

رییاکارلیق ائدر،   (نامازلاریندا) اوْنلار .6

یاخود خسیسلیک گؤستریب بیر ایش اۆچون )زکات وئرمیی قاداؼان ائدرلر  (خالقا)و . 7

.   (قاجاؼی وئرمکدن ایمتینا ائدرلر-قوْنشویا لازیم اوْلان قاب-قوْنوم

 

 

 

.108   .

 
سۇره سی  (کؤوثر)کوْوثر -ال

  ( آیه دیر3مککه ده نازیل اوْلموشدور، )   

 باؼیشلایان و رحم ائدن تانری نین آدیلا

جنّتده کی کؤوثر ایرماؼینی و یا بوْل نعمت،  )حقیقتن، بیز سنه کؤوثر  (!یا پئیؽمبر). 1

!  بخش ائتدیک (یاخود قۇران، پئیؽمبرلیک

!  رببین اۆچون ناماز قێل و قۇربان کس (بۇ نعمتلره شۆکور ائده رک) اوْنا گؤره ده .2

اوْؼلون قاسیم، یاخود ایبراهیم وفات ائتدیگی زامان سنه سوْنسوز، ! یا پئیؽمبر). 3

اؤزو ( آس ابن وایلین)سنین دۆشمنی نین  (آرخاسی کسیک، نسلی کسیلمیش دئین

سنین نسلین قییامته قدر تؤرگیب آرتاجاق، آدینا ایسه همیشه رحمت )! سوْنسوزدور

  (!اوْخوناجاقدیر

سۇره سی  (کافیرلر)کافیرون -ال

  ( آیه دیر6مککه ده نازیل اوْلموشدور، )   

 باؼیشلایان و رحم ائدن تانری نین آدیلا

بیر ایل  بیزیم بۆتلریمیزه عبادت ائت، بیر ایل ده بیز سنین رببینه - سنه ! یا پئیؽمبر) .1

!  ائي کافیرلر“: دئ (دئین مۆشریکلره- عبادت ائدک 

!  عبادت ائتمه رم (بۆتلره) من سیزین عبادت ائتدیکلرینیزه .2

!  عبادت ائتمزسینیز (اللها)سیز ده منیم عبادت ائتدیگیمه . 3

!   من سیزین عبادت ائتدیکلرینیزه عبادت ائدن دئییلم.4

!   سیز ده منیم عبادت ائتدیگیمه عبادت ائدن دئییلسینیز.5

ائله ایسه سیزین دینینیز سیزه، منیم دینیم )! سیزین اؤز دینینیز وار، منیم ده اؤز دینیم. 6

”  !(ده منه

سۇره سی  (کؤمک)نثر -ان

  ( آیه دیر3مککه ده نازیل اوْلموشدور، )   

 باؼیشلایان و رحم ائدن تانری نین آدیلا

گلدیگی زامان؛   (مککه نین فتحی)اللهین کؤمیی و ظفر  (!یا پئیؽمبر) .1

داخیل اوْلدوقلارینی گؤردویون زامان   (ایسلاما)دسته اللهین دینینه - اینسانلارین دسته.2

اوْنو بۆتون ناقص صیفتلردن اۇزاق تۇتوب پاک )سنا ایله تقدیس ائت -رببینی حمد. 3

. و اوْندان باؼیشلانماؼینی دیله (کلمه سینی دئ” سۆبحانکه اللهوممه و بیهمدیک“بیل، 

!  حقیقتن، اوْ، تؤوبه لری قبول ائدندیر

سۇره سی  (آلوْو آتاسی)لهب -ابو

  ( آیه دیر5مککه ده نازیل اوْلموشدور، )   

 باؼیشلایان و رحم ائدن تانری نین آدیلا

ابو لهبین اللری قۇروسون، اوْ :  و یا)!  ابو لهبین اللری قۇروسون، قۇرودو دا.1

  (!اؤلسون

-اوْؼول: و یا)دؤولتی فایدا وئره جک، نه ده قازاندیؽی -اوْنا نه مال (قییامت گۆنو) .2

.   (اۇشاؼی

.   اوْ، آلوْولو آتشه گیره جکدیر. 3

 (پئیؽمبرله دۆشمنچیلیک ائدن، آداملار آراسیندا سؤز گزدیرن) اوْنون اوْدون داشییان .4

!  اؤورتی ده همچی نین

یئتمیش آرشین :  و یا)بوْؼازیندا خۇرما لیفیندن هؤرولموش ایپ  (اؤورتی نین)اوْنون . 5

!  اوْلاجاقدیر (اۇزونلوؼوندا زنجیر

سۇره سی  (یالنیز اللها مخصوص اوْلان صیفتلر)اخلاص -ال

  ( آیه دیر4مککه ده نازیل اوْلموشدور، )   

 باؼیشلایان و رحم ائدن تانری نین آدیلا

منیم )“: دئ (اللهین ذاتی و صیفتلری حاقیندا سندن سوْروشان مۆشریکلره! یا پئیؽمبر). 1

؛  (هئچ بیر شریکی یوْخدور)اوْ الله بیردیر  (رببیم اوْلان



هامی اوْنا مؤهتاجدیر؛ اوْ، ازلیدیر، )! مؤهتاج دئییلدیر (هئچ کسه، هئچ نَیه) الله .2

  (!ابدیدیر

الله اؤزونه هئچ بیر اؤولاد )!  اوْ، نه دوْؼموش، نه ده دوْؼولموشدور.3

  (!گؤتورمه میشدیر

”  !ده یوْخدور (بنزری)برابری -اوْنون هئچ بیر تایی. 4

سۇره سی  (صۆبح)فلق -ال

  ( آیه دیر5مککه ده نازیل اوْلموشدور، )   

 باؼیشلایان و رحم ائدن تانری نین آدیلا

!  پناه آپاریرام صۆبحون رببینه“: دئ (!یا پئیؽمبر) .1

شرعیندن؛   (اینسانلارین، جینلرین، وحشی حئیوانلارین) یاراتدیقلاری نین .2

 (باتان آیین، ضیاسی سؤنن اۇلدوزلارین:  و یا)ظۆلمته بۆرونمکده اوْلان گئجه نین . 3

شرعیندن؛  

 (جادو ائدیب ایپلره دۆیون وۇران:  یاخود)دۆیونلره اۆفورن  (اوْوسون اوْخویوب) .4

قادینلارین شرعیندن؛  

”  !و بیر ده پاخیللیؽی تۇتاندا پاخیلین شرعیندن. 5

سۇره سی  (اینسانلار)ناس -ان

  ( آیه دیر6مککه ده نازیل اوْلموشدور، ) 



 باؼیشلایان و رحم ائدن تانری نین آدیلا

پناه آپاریرام اینسانلارین رببینه؛  “: دئ (!یا پئیؽمبر) .1

 اینسانلارین ایختییار صاحبینه؛  .2

 اینسانلارین تانریسینا؛  .3

قاچیب گیزلنن شیطانین  (اللهین آدی چکیلنده ایسه قوْرخوسوندان)وسوسه وئرن، . 4

-  شرعیندن

 اوْ شیطان کی، اینسانلارین اۆرکلرینه وسوسه سالیر،  .5

ایستر  (اوْ شیطان):  و یا]! جینلردن ده اوْلور، اینسانلاردان دا (اوْ شیطان کی). 6

 ” [!جینلردن اوْلسون، ایستر اینسانلاردان

